ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ಪ್ರಧಾನ ಸಂಪಾದಕರ ಮಾತು
ಚರಿತ್ರೆ ಬರವಣಿಗೆ ಕ್ರಮದಲ್ಲಿ ಮಹತ್ತರ ಬದಲಾವಣೆಯನ್ನು ಕಳೆದ ಶತಮಾನದಲ್ಲಿ ಮತ್ತು ಈ ಶತಮಾನದ ಮೊದಲ ದಶಕದಲ್ಲಿ ನೋಡಬಹುದು. ನಮ್ಮ ದೇಶದ ಅಥವಾ ನಮ್ಮ ಪ್ರದೇಶದ ಚರಿತ್ರೆ ಬರೆಯುವ ಸಂದರ್ಭದಲ್ಲಿ ನಮಗೆ ನಮ್ಮನ್ನು ಅರ್ಥ ಮಾಡಿಕೊಳ್ಳುವ ಚರಿತ್ರೆಯನ್ನು ರೂಪಿಸಲು ಸಾಧ್ಯವಾಗಲಿಲ್ಲವಲ್ಲ ಎಂಬ ವಿಚಾರ ಗಮನಾರ್ಹವಾದುದು. ವಸಾಹತುಶಾಹಿ ಚರಿತ್ರೆಕಾರರು ಹಾಕಿಕೊಟ್ಟ ಚೌಕಟ್ಟಿನೊಳಗೆ ನಮ್ಮ ಬಹುತೇಕ ಚರಿತ್ರೆ ಬರವಣಿಗೆಗಳು ರೂಪಿಸಲ್ಪಟ್ಟಿವೆ. ವಸಾಹತುಶಾಹಿ ಚರಿತ್ರೆ ಬರವಣಿಗೆ ಯನ್ನು ಉಗ್ರವಾಗಿ ಟೀಕಿಸಿದ ರಾಷ್ಟ್ರೀಯವಾದಿಗಳಾಗಲಿ ಅಥವಾ ಈ ಎರಡೂ ಕ್ರಮಗಳನ್ನು ತೀವ್ರವಾಗಿ ವಿಶ್ಲೇಷಣೆಗೆ ಒಳಪಡಿಸಿದ ಮಾರ್ಕ್ಸ್‌ವಾದಿ ಬರವಣಿಗೆ ಕ್ರಮವಾಗಲಿ ಇದಕ್ಕೆ ಹೊರತಲ್ಲ. ವಸಾಹತೋತ್ತರ ದಿನಗಳಲ್ಲಿ ಹೊರಬಂದ ರಾಷ್ಟ್ರೀಯವಾದಿ ಮತ್ತು ಮಾರ್ಕ್ಸ್‌ವಾದಿ ಹಿನ್ನೆಲೆಯ ಅತ್ಯದ್ಭುತ ಕೃತಿಗಳೆಲ್ಲ ಇದಕ್ಕೆ ಸಾಕ್ಷಿಯಾಗಿವೆ. ವ್ಯವಸ್ಥೆಯನ್ನು ಅರ್ಥ ಮಾಡಿಕೊಳ್ಳುವ ಸಂದರ್ಭದಲ್ಲಾಗಲಿ, ವಸಾಹತು ವಿರೋಧಿ ಹೋರಾಟದ ಸಂದರ್ಭದಲ್ಲಾಗಲಿ, ರಾಷ್ಟ್ರೀಯ ಹೋರಾಟದ ಸಂದರ್ಭದಲ್ಲಾಗಲಿ ಅಥವಾ ಹೊಸ ರಾಷ್ಟ್ರದ ನಿರ್ಮಾಣದ ಸಂದರ್ಭದಲ್ಲಾಗಲಿ ಈ ಕ್ರಮಗಳೆಲ್ಲ ಭಾರತದ ನೆಲದಲ್ಲಿ ಅಥವಾ ಹೊರಗೆ ದೊರೆತ ಎಲ್ಲ ಬಗೆಯ ಲಭ್ಯ ಆಕರಗಳನ್ನು ಆಧರಿಸಿ ಚರಿತ್ರೆಯನ್ನು ಬರೆಯುವ ಪ್ರಯತ್ನವನ್ನು ಮಾಡಿದವು. ಸೈದ್ಧಾಂತಿಕವಾಗಿ ವಿರೋಧಾಭಾಸಗಳಿದ್ದರೂ ರಾಷ್ಟ್ರೀಯವಾದಿ ಹಾಗೂ ಮಾರ್ಕ್ಸ್‌ವಾದಿ ಬರಹಗಳು ಆಯಾ ವಿದ್ವಾಂಸರು ಆಶಿಸಿದ ಭವಿಷ್ಯದ ಭಾರತವನ್ನು ಕಟ್ಟಲು ಚರಿತ್ರೆಯ ಬರವಣಿಗೆಗೆ ಮಾರು ಹೋದದ್ದನ್ನು ಗಮನಿಸಬಹುದು.
ಚರಿತ್ರೆಯನ್ನು ತಳದಿಂದ ನೋಡಬೇಕು ಎನ್ನುವ ಸಬಾಲ್ಟರ್ನ್‌ಚರಿತ್ರೆಕಾರರೂ ಇದಕ್ಕೆ ಹೊರತಾಗಿಲ್ಲ. ಸಬಾಲ್ಟರ್ನ್‌ಚರಿತ್ರೆ ಬಿಟ್ಟು ಉಳಿದೆಲ್ಲ ಚರಿತ್ರೆಗಳು ‘ಎಲೈಟ್’ ಚರಿತ್ರೆ ಎಂದು ಬಲವಾಗಿ ನಂಬಿದ ಸಬಾಲ್ಟರ್ನ್‌ಚರಿತ್ರೆಕಾರರು ಕೂಡ ಈ ನಿಟ್ಟಿನಲ್ಲಿ ಮಾರ್ಕ್ಸ್‌ವಾದಿ ಚರಿತ್ರೆಕಾರರಂತೆ ‘ಒಪ್ಪಿತ ಚರಿತ್ರೆಗೆ’ ಸವಾಲುಗಳನ್ನು ಹಾಕಿದರು ಮತ್ತು ಸವಾಲುಗಳನ್ನು ಹಾಕಿಸಿಕೊಂಡರು. ಚರಿತ್ರೆ ಬರವಣಿಗೆ ಪರಂಪರೆಯಲ್ಲಿ ಇದೊಂದು ನಿರಂತರ ಪ್ರಕ್ರಿಯೆ.
ಭಾರತದ ಚರಿತ್ರೆಯನ್ನೇ ಪುನಾರಚಿಸಬೇಕೆಂಬ ಪುನರುತ್ಥಾನವಾದಿಗಳಿಗಿಂತ ಭಿನ್ನ ಸೈದ್ಧಾಂತಿಕತೆಯಿರುವ ಅನೇಕ ವಿದ್ವಾಂಸರು ಈ ದಿಸೆಯಲ್ಲಿ ಚರಿತ್ರೆಯ ಘಟನೆಗಳನ್ನು ಮತ್ತು ಚರಿತ್ರೆಕಾರರನ್ನು ತೀವ್ರವಾಗಿ ವಿಶ್ಲೇಷಿಸುತ್ತಾ ಅವರವರ ಬದುಕಿಗೆ ಹತ್ತಿರವಿರುವ ಸತ್ಯಗಳನ್ನು ಹುಡುಕುತ್ತಿರುವುದು ಸರಿಯಷ್ಟೆ. ಭಾರತ ಉಪಖಂಡದ ಚರಿತ್ರೆಯನ್ನು ರೂಪಿಸಲು ಪಡುತ್ತಿರುವ ಸಂಕೀರ್ಣ ಸಂದರ್ಭದಲ್ಲಿ ವಿಶ್ವದ ವಿವಿಧೆಡೆಯ ಚರಿತ್ರೆಯನ್ನು ಕನ್ನಡದಲ್ಲಿ ಚರ್ಚಿಸುವುದರ ಸವಾಲು ಭಿನ್ನ ರೀತಿಯದು. ಪಾಶ್ಚಾತ್ಯರು ಭಾರತವನ್ನು ನೋಡಿದ ರೀತಿಯಲ್ಲಿ ಭಾರತೀಯರು ತಮ್ಮ ಅನುಭವದ ಮೂಲಕ ಪಾಶ್ಚಾತ್ಯರನ್ನು, ಆಫ್ರಿಕಾದವರನ್ನು ನೋಡಬೇಕೆಂಬ ತವಕ ನಮಗಿದ್ದರೂ ಬರವಣಿಗೆ ಕ್ರಮದ ಅನೇಕ ಮಿತಿಗಳು ನಮ್ಮನ್ನು ಬಿಡಲಿಲ್ಲ. ಕನ್ನಡ ವಿಶ್ವವಿದ್ಯಾಲಯದಲ್ಲಿ ಇಂತಹ ಪ್ರಶ್ನೆಗಳು ಎದುರಾದಾಗಲೆಲ್ಲ ಅವುಗಳನ್ನು ಬಗೆಹರಿಸುವುದು ಹೇಗೆ ಎಂಬ ಚಿಂತನೆಯೂ ಆರಂಭವಾಗುತ್ತದೆ. ಇಂತಹ ಚಿಂತನೆಯ ಹಿನ್ನೆಲೆಯಲ್ಲಿ ನಾವು ‘ಕನ್ನಡ ವಿಶ್ವವಿದ್ಯಾಲಯ ಚರಿತ್ರೆ ಸಂಪುಟಗಳನ್ನು’ ಹೊರತರುತ್ತಿದ್ದೇವೆ.
ಚರಿತ್ರೆಯು ಪ್ರತಿಯೊಬ್ಬರ ಜೀವನದ ಭಾಗವಾಗಿ ಕೆಲಸ ಮಾಡುತ್ತಿರುವ ಪ್ರತಿ ಸಮುದಾಯ/ವರ್ಗದ ನೆರಳಾಗಿ ಕಾಡುತ್ತಾ, ಸಮಸ್ಯೆಗಳನ್ನು ಅರ್ಥ ಮಾಡಿಕೊಳ್ಳುತ್ತಿರುವ ಜ್ಞಾನಶಿಸ್ತಾಗಿ ರೂಪುಗೊಂಡ ಬಗೆಗಳನ್ನು ಪ್ರಸ್ತುತ ಸಂಪುಟಗಳು ಅನಾವರಣಗೊಳಿಸಲು ಯತ್ನಿಸಿವೆ. ಜನರಲ್ ನಾಲೆಡ್ಜ್‌ನ ಭಾಗವಾಗಿ ಚರಿತ್ರೆಯನ್ನು ನೋಡುವ ಕ್ರಮಕ್ಕಿಂತ ಭಿನ್ನವಾದ ಕ್ರಮ ಇದು. ನಮ್ಮದಲ್ಲದ ಸಂಸ್ಕೃತಿ, ನಾಗರಿಕತೆ, ರಾಜಕೀಯ ಬೆಳವಣಿಗೆಗಳು, ರಾಜ್ಯಗಳ ರೂಪುಗೊಳ್ಳುವಿಕೆ, ವ್ಯವಸ್ಥೆಯ ವಿವಿಧ ಮಜಲುಗಳು, ಸಂಘರ್ಷ, ಹೋರಾಟ ಮುಂತಾದ ಪ್ರಕ್ರಿಯೆಗಳನ್ನು ಏಷ್ಯಾ, ಯುರೋಪ್, ಆಫ್ರಿಕಾಗಳ ಸಂದರ್ಭದಲ್ಲಿ ದಾಖಲಿಸಲು ಪ್ರಸ್ತುತ ಸಂಪುಟಗಳು ಪ್ರಯತ್ನಿಸಿವೆ. ಭಾರತ ಉಪಖಂಡ ಸಂಪುಟಗಳು ಹಾಗೂ ಸಮಕಾಲೀನ ಸಂಪುಟವು ನಮ್ಮೊಳಗಿನ ಸಂಕೀರ್ಣ ವ್ಯವಸ್ಥೆ, ಸಂಘರ್ಷ, ಸೌಹಾರ್ದತೆ ಮತ್ತು ವೈರುಧ್ಯಗಳ ವಿವಿಧ ಆಯಾಮಗಳನ್ನು ಒಳಗೊಳ್ಳುವ ಪ್ರಯತ್ನಗಳನ್ನು ಮಾಡಿವೆ. ಚರಿತ್ರೆ ಬರವಣಿಗೆ ಕ್ರಮ ಮತ್ತು ವಿಧಾನದ ಸಂಪುಟವು ಜಗತ್ತಿನ ಬೇರೆ ಬೇರೆ ಪರಂಪರೆಗಳ ಬೌದ್ದಿಕ ವಿಷಯಗಳನ್ನು ಕನ್ನಡದಲ್ಲಿ ಚರ್ಚಿಸುವ ಪ್ರಯತ್ನವನ್ನು ಮಾಡಿದೆ.
ಕನ್ನಡ ವಿಶ್ವವಿದ್ಯಾಲಯದ ಕುಲಪತಿಗಳಾಗಿದ್ದ ಡಾ. ಎಚ್.ಜೆ.ಲಕ್ಕಪ್ಪಗೌಡ ಅವರ ಸಂದರ್ಭದಲ್ಲಿ (೨೦೦೧ರಲ್ಲಿ) ಬಿಡುಗಡೆಯಾದ ‘ಚರಿತ್ರೆ ವಿಶ್ವಕೋಶ’ಕ್ಕೆ ನಂತರದ ದಿನಗಳಲ್ಲಿ ಅಷ್ಟೊಂದು ಬೇಡಿಕೆ ಇರುತ್ತದೆ ಎಂದು ನಾನಾಗಲಿ ಅಥವಾ ನಮ್ಮ ಸಂಪಾದಕ ಬಳಗದ ಸದಸ್ಯರಾಗಲಿ ಅಂದುಕೊಂಡಿರಲಿಲ್ಲ. ೧೯೯೬ರಲ್ಲಿ ನಮ್ಮ ಆರಂಭಿಕ ಕುಲಪತಿ ಗಳಾಗಿದ್ದ ಡಾ. ಚಂದ್ರಶೇಖರ ಕಂಬಾರ ಹಾಗೂ ಆಗಿನ ಕುಲಸಚಿವರಾಗಿದ್ದ ಡಾ. ಕೆ.ವಿ.ನಾರಾಯಣ ಅವರ ಒತ್ತಾಸೆಯ ಫಲವೇ ಚರಿತ್ರೆ ವಿಶ್ವಕೋಶ ಎಂದರೆ ಅತಿಶಯೋಕ್ತಿ ಯೇನಲ್ಲ. ನಂತರದ ಕುಲಪತಿಗಳಾಗಿದ್ದ ಡಾ. ಬಿ.ಎ.ವಿವೇಕ ರೈ ಅವರ ಮಾರ್ಗದರ್ಶನದಲ್ಲಿ ಮತ್ತು ಚರಿತ್ರೆ ವಿಭಾಗದ ಮುಖ್ಯಸ್ಥರಾಗಿದ್ದ ಡಾ. ಕೆ.ಮೋಹನ್‌ಕೃಷ್ಣ ರೈ ಅವರ ಸಹಕಾರದಿಂದ ವಿಭಾಗದ ಯೋಜನೆಯಾಗಿ ಬಲು ಬೇಡಿಕೆಯಿದ್ದ ಚರಿತ್ರೆ ವಿಶ್ವಕೋಶವನ್ನು ಬಿಡಿ ಬಿಡಿ ಪುಸ್ತಕಗಳನ್ನಾಗಿ ತರುವ ಯೋಜನೆಯನ್ನು ೨೦೦೫ರಲ್ಲಿ ಕೈಗೆತ್ತಿಕೊಳ್ಳಲಾಯಿತು. ಈ ಸಂದರ್ಭದಲ್ಲಿ ಸಂಶೋಧಕರಿಗೆ, ಅಧ್ಯಾಪಕರಿಗೆ ಮತ್ತು ಬಹಳ ಮುಖ್ಯವಾಗಿ ವಿದ್ಯಾರ್ಥಿಗಳಿಗೆ ಸುಲಭ ಬೆಲೆಯಲ್ಲಿ ಕನ್ನಡ ವಿಶ್ವವಿದ್ಯಾಲಯದ ಚರಿತ್ರೆ ಸಂಪುಟಗಳು ಸಿಗುವಂತೆ ಯೋಜನೆಯನ್ನು ಕಾರ್ಯಗತಗೊಳಿಸಲಾಯಿತು. ಹೀಗಾಗಿ ಚರಿತ್ರೆ ವಿಶ್ವಕೋಶದ ಪ್ರತಿ ಬಿಡಿ ಭಾಗಗಳನ್ನು ಪರಿಷ್ಕಾರಕ್ಕೆ ಒಳಪಡಿಸಬೇಕೆಂದು ತೀರ್ಮಾನಿಸಿ ಅದಕ್ಕೆ ಸಂಬಂಧಿಸಿದ ಕೆಲಸಗಳನ್ನು ಆರಂಭಿಸಲಾಯಿತು. ಹಾಗೆಯೇ ಅನೇಕ ಬಿಡಿ ಭಾಗಗಳಲ್ಲಿ ತೀರಾ ಅಗತ್ಯವಾಗಿ ಬೇಕಾಗಿದ್ದ ಇನ್ನೂ ಕೆಲವು ಲೇಖನಗಳನ್ನು ಸಿದ್ಧಪಡಿಸಿ ಪ್ರತಿ ಸಂಪುಟವು ಓದುಗರ ಅಪೇಕ್ಷೆಯನ್ನು ಪೂರ್ಣಗೊಳಿಸುವಂತೆ ಅವಿರತ ಶ್ರಮವನ್ನು ಹಾಕಲಾಯಿತು. ಚರಿತ್ರೆ ವಿಶ್ವಕೋಶದ ಸಂಪಾದಕೀಯ ಸಮಿತಿಯಲ್ಲಿದ್ದ ಡಾ. ಕೆ.ಮೋಹನ್‌ಕೃಷ್ಣ ರೈ ಹಾಗೂ ಡಾ. ಎನ್.ಚಿನ್ನಸ್ವಾಮಿ ಸೋಸಲೆ ಅವರೊಂದಿಗೆ ಈ ಯೋಜನೆಯಲ್ಲಿ ಡಾ. ವಿರೂಪಾಕ್ಷಿ ಪೂಜಾರಹಳ್ಳಿ ಅವರು ಪಾಲ್ಗೊಂಡು ಪರಿಷ್ಕೃತ ಆವೃತ್ತಿಗಳನ್ನು ಯಶಸ್ವಿಯಾಗಿ ಹೊರತರಲು ಶ್ರಮ ವಹಿಸಿದರು. ಈ ಹಿನ್ನೆಲೆಯಲ್ಲಿ ಚರಿತ್ರೆ ಬರವಣಿಗೆ ಕ್ರಮ ಮತ್ತು ವಿಧಾನ, ಭಾರತ ಉಪಖಂಡದ ವಸಾಹತುಪೂರ್ವ ಚರಿತ್ರೆ, ಭಾರತ ಉಪಖಂಡದ ಆಧುನಿಕ ಚರಿತ್ರೆ, ಏಷ್ಯಾ, ಯುರೋಪ್, ಆಫ್ರಿಕಾ, ಅಮೆರಿಕ ಹಾಗೂ ಸಮಕಾಲೀನ ಕರ್ನಾಟಕದ ಮೇಲೆ ವಿವಿಧ ಸಂಪುಟಗಳನ್ನು ಸಿದ್ಧಪಡಿಸಲಾಗಿದೆ. ಏಷ್ಯಾ ಮತ್ತು ಯುರೋಪ್‌ನ ಸಂಪುಟಗಳ ಸಂಪಾದಕರಾಗಿ ಡಾ. ಕೆ.ಮೋಹನ್‌ಕೃಷ್ಣ ರೈ ಅವರು, ಆಫ್ರಿಕಾ ಹಾಗೂ ಸಮಕಾಲೀನ ಕರ್ನಾಟಕ ಸಂಪುಟಗಳ ಸಂಪಾದಕರಾಗಿ ಡಾ. ಎನ್.ಚಿನ್ನಸ್ವಾಮಿ ಸೋಸಲೆ ಅವರು, ಅಮೆರಿಕ ಸಂಪುಟದ ಸಂಪಾದಕರಾಗಿ ಡಾ. ವಿರೂಪಾಕ್ಷಿ ಪೂಜಾರಹಳ್ಳಿ ಅವರು, ಚರಿತ್ರೆ ಬರವಣಿಗೆ ಕ್ರಮ ಮತ್ತು ವಿಧಾನ ಸಂಪುಟದ ಸಂಪಾದಕರಾಗಿ ಡಾ. ವಿಜಯ್ ಪೂಣಚ್ಚ ತಂಬಂಡ ಮತ್ತು ಡಾ. ವಿರೂಪಾಕ್ಷಿ ಪೂಜಾರಹಳ್ಳಿ ಅವರು ಹಾಗೂ ಡಾ. ವಿಜಯ್ ಪೂಣಚ್ಚ ತಂಬಂಡ ಸಂಪಾದಕತ್ವದಲ್ಲಿ ‘ಭಾರತ ಉಪಖಂಡ ವಸಾಹತುಪೂರ್ವ ಮತ್ತು ಆಧುನಿಕ ಚರಿತ್ರೆ’ ಎಂಬ ಸಂಪುಟಗಳು ಹೊರಬಂದಿವೆ. ಪ್ರಧಾನ ಸಂಪಾದಕನಾಗಿ ಈ ಎಂಟು ಸಂಪುಟಗಳನ್ನು ಹೊರತರಬೇಕೆಂದು ಹಾಕಿಕೊಂಡ ಯೋಜನೆಯ ಸಫಲತೆಗೆ ಕಾರಣರಾದ ಸಂಪಾದಕ ಮಂಡಳಿಯ ನನ್ನ ಸಹೋದ್ಯೋಗಿಗಳಿಗೆ, ಸಂಪುಟಗಳಲ್ಲಿ ಲೇಖನಗಳನ್ನು ಬರೆದ ಎಲ್ಲ ಲೇಖಕರಿಗೆ ಹಾಗೂ ಅನುವಾದಕರಿಗೆ ನಾನು ಆಭಾರಿಯಾಗಿದ್ದೇನೆ.
ಏಕೀಕರಣಪೂರ್ವ ಕರ್ನಾಟಕ ಚರಿತ್ರೆಯನ್ನು ಕನ್ನಡ ವಿಶ್ವವಿದ್ಯಾಲಯವು ಈಗಾಗಲೇ ಏಳು ಸಂಪುಟಗಳಲ್ಲಿ ಪ್ರಕಟಿಸಿರುವುದರಿಂದ ಅವುಗಳನ್ನು ಇಲ್ಲಿ ಪೂರ್ಣ ಪ್ರಮಾಣದಲ್ಲಿ ಚರ್ಚಿಸಿಲ್ಲ. ಪ್ರಸ್ತುತ ಎಂಟು ಕೃತಿಗಳಲ್ಲಿ ಪ್ರಾಚೀನ ಹಾಗೂ ಮಧ್ಯಯುಗೀನ ಚರಿತ್ರೆಗಳಿಗೆ ಸಂಬಂಧಿಸಿದಂತೆ ಇರುವ ಅನೇಕ ವಿವರಗಳನ್ನು ಮತ್ತು ಚರಿತ್ರೆ ಬರವಣಿಗೆ ಕ್ರಮದಲ್ಲಿನ ಸಮಸ್ಯೆಗಳನ್ನು ಚರ್ಚಿಸಲಾಗಿದೆ. ಭಾರತ ಉಪಖಂಡದ ವಸಾಹತುಪೂರ್ವ ಸಂಪುಟ ಬಿಟ್ಟರೆ ಉಳಿದ ಸಂಪುಟಗಳು ಆಧುನಿಕ ಚರಿತ್ರೆಯನ್ನು ಪ್ರಮುಖವಾಗಿ ವಿಶ್ಲೇಷಿಸಿವೆ. ಸಾಮ್ರಾಜ್ಯಶಾಹಿ ಶಕ್ತಿಗಳು ಬೇರೆ ಬೇರೆ ಖಂಡಗಳ ಅನೇಕ ದೇಶಗಳನ್ನು ವಸಾಹತುಗಳನ್ನಾಗಿ ಮಾಡಿದ ಹಾಗೂ ಆ ವಸಾಹತುಶಾಹಿ ಸರಕಾರಗಳಿಗೆ ವಿರೋಧವಾಗಿ ಜನಾಂದೋಲನಗಳನ್ನು ಸಂಘಟಿಸಿದ ಸ್ಥಳೀಯ ರಾಷ್ಟ್ರೀಯ ಹೋರಾಟಗಳನ್ನು ಇವು ಒಳಗೊಂಡಿವೆ. ಹೋರಾಟದ ಪ್ರತಿಕ್ರಿಯೆಗಳ ಪ್ರಕ್ರಿಯೆಗಳನ್ನು ಈ ಸಂಪುಟಗಳು ವಿವರವಾಗಿ ಚರ್ಚಿಸಲು ಪ್ರಯತ್ನಿಸಿವೆ. ಆಫ್ರಿಕಾ ಮತ್ತು ಅಮೆರಿಕಾಗಳಲ್ಲಿನ ಮೂಲನಿವಾಸಿ ಬುಡಕಟ್ಟುಗಳು ಸಾಮ್ರಾಜ್ಯಶಾಹಿಗಳ ತುಳಿತಕ್ಕೆ ನೇರವಾಗಿ ಬಲಿಯಾದ ಚರಿತ್ರೆಯ ವಿವಿಧ ಘಟ್ಟಗಳನ್ನು ದಾಖಲು ಮಾಡಲು ಪ್ರಯತ್ನಿಸಲಾಗಿದೆ. ಈ  ಮೂಲನಿವಾಸಿಗಳ ಪ್ರತಿಭಟನೆಯನ್ನು ಅವರ ಸಾಂಸ್ಕೃತಿಕ ಗುರುತೇ ಇಲ್ಲದ ರೀತಿಯಲ್ಲಿ ಮಟ್ಟ ಹಾಕಿ ವಸಾಹತುಶಾಹಿಗಳು ಭದ್ರವಾಗಿ ಬೇರುಬಿಟ್ಟ ಬಗೆಗಳನ್ನು ಅರಿಯಲು ಈ ಸಂಪುಟಗಳು ಪ್ರಯತ್ನಿಸಿವೆ.
ವಸಾಹತುಶಾಹಿಗಳು ಇದೇ ರೀತಿಯಲ್ಲಿ ಏಷ್ಯಾದ ದೇಶಗಳನ್ನೂ ಸುಲಿಗೆ ಮಾಡಿ ಜನರ ಹೋರಾಟಗಳನ್ನು ಸುಮಾರು ಒಂದೂವರೆ ಶತಮಾನಗಳ ಕಾಲ ದಮನಿಸಿದವು. ಆದರೂ, ದ್ವಿತೀಯ ಮಹಾಯುದ್ಧದ ನಂತರ ಮುಖ್ಯವಾಗಿ ಏಷ್ಯಾದಲ್ಲಿ ತಮ್ಮದೇ ಗುರುತನ್ನು ಸ್ಥಾಪಿಸಲು ಈ ರಾಷ್ಟ್ರೀಯ ಹೋರಾಟಗಳಿಗೆ ಸಾಧ್ಯವಾಯಿತು. ವಸಾಹತುಶಾಹಿ ಚರಿತ್ರೆಯನ್ನು ವಿಶ್ಲೇಷಿಸುವುದರೊಂದಿಗೆ ಪ್ರಸಕ್ತ ವಿದ್ಯಮಾನಗಳನ್ನು ಸಂದರ್ಭೋಚಿತವಾಗಿ ನಮ್ಮ ಸಂಪುಟಗಳಲ್ಲಿ ವಿದ್ವಾಂಸರು ಚರ್ಚಿಸಿದ್ದಾರೆ. ಭಿನ್ನ ಭಿನ್ನ ಬೌದ್ದಿಕ ಸಿದ್ಧಾಂತಗಳು, ಸಾಮಾಜಿಕ ಹಾಗೂ ರಾಷ್ಟ್ರೀಯ ಪ್ರಜ್ಞೆಗಳು ಧ್ರುವೀಕರಣಗೊಳ್ಳುವ ಭಿನ್ನ ಭಿನ್ನ ಬಗೆಗಳನ್ನು ಅರ್ಥ ಮಾಡಿಕೊಳ್ಳುವ ಪ್ರಯತ್ನಗಳನ್ನು ಪ್ರಸ್ತುತ ಸಂಪುಟಗಳು ಮಾಡಲು ಪ್ರಯತ್ನಿಸಿವೆ. ಇದರೊಂದಿಗೆ ಪ್ರಥಮ ಮತ್ತು ದ್ವಿತೀಯ ಮಹಾಯುದ್ಧಗಳು, ಶೀತಲಯುದ್ಧ, ಸೋವಿಯತ್ ರಷ್ಯಾದ ವಿಘಟನೆ ಹಾಗೂ ಜಾಗತೀಕರಣ ಪ್ರಕ್ರಿಯೆಗಳ ರಾಜಕೀಯ-ಸಾಮಾಜಿಕ-ಸಾಂಸ್ಕೃತಿಕ ಸಂಘರ್ಷಗಳನ್ನು ದಾಖಲಿಸುವ ಯತ್ನವನ್ನು ಮಾಡಲು ನಮ್ಮ ಸಂಪುಟಗಳು ಪ್ರಯತ್ನಿಸಿವೆ. ಹಾಗೆಯೇ ಬೇರೆ ಬೇರೆ ದೇಶಗಳ ಮತ್ತು ಜನರ ಸಾಮಾಜಿಕ, ಆರ್ಥಿಕ ಸಾಮ್ಯತೆಗಳನ್ನು, ಭಿನ್ನತೆಗಳನ್ನು, ಸಾಮರಸ್ಯಗಳನ್ನು, ಸಂಘರ್ಷಗಳನ್ನು ಮತ್ತು ಸಂಕೀರ್ಣ ಸಂಬಂಧಗಳನ್ನು ಪ್ರಸ್ತುತ ಸಂಪುಟಗಳು ವಿಶ್ಲೇಷಿಸುವ ಪ್ರಯತ್ನಗಳನ್ನು ಮಾಡಿವೆ.
ಅಮೆರಿಕಾ ಸಂಯುಕ್ತ ಸಂಸ್ಥಾನವು ಜಗತ್ತಿನೆಲ್ಲೆಡೆ ಕಳೆದ ಶತಮಾನದಲ್ಲಿ ತನ್ನ ಬಂಡವಾಳ, ಆಕ್ರಮಣಕಾರಿ ಪ್ರವೃತ್ತಿ ಹಾಗೂ ದೊಡ್ಡಣ್ಣನ ಠೇಂಕಾರದಿಂದಾಗಿ ವಿಶ್ವದ ಬಹುತೇಕ ಬಡದೇಶಗಳನ್ನು ತನ್ನ ಕೈಗೊಂಬೆಗಳನ್ನಾಗಿ ಮಾಡಿಕೊಂಡಿತು. ಅದೇ ಪ್ರಕ್ರಿಯೆ ಈಗಲೂ ಮುಂದುವರೆದಿದೆ. ಯುರೋಪಿಯನ್ನರು ಅಮೆರಿಕಾ ಪ್ರವೇಶ ಮಾಡುವ ಮೊದಲು ಅಲ್ಲಿದ್ದ ಮೂಲನಿವಾಸಿಗಳನ್ನು ಮೂಲೆಗುಂಪು ಮಾಡಿ, ಆಫ್ರಿಕಾದ ಕರಿಯರನ್ನು ಬಿಟ್ಟಿ ದುಡಿಸಿಕೊಂಡು, ಜಗತ್ತಿನ ಅತಿ ದೊಡ್ಡ ಸಾಮ್ರಾಜ್ಯಶಾಹಿಯಾಗಿ ಅಮೆರಿಕಾವು ಎದ್ದು ನಿಂತಿತು. ಅಮೆರಿಕಾವು ತನ್ನ ಸ್ವಾತಂತ್ರ್ಯವನ್ನು ಪಡೆದುಕೊಂಡ ಕಾಲದಿಂದ ಪ್ರಸ್ತುತ ಕಾಲದವರೆಗಿನ ಚರಿತ್ರೆಯ ವಿವಿಧ ಆಯಾಮಗಳನ್ನು  ಈ ಸಂಪುಟವು ಒಳಗೊಂಡಿದೆ. ಅಮೆರಿಕಾ ಸಂಯುಕ್ತ ಸಂಸ್ಥಾನದ ಆಕ್ರಮಣಗಳನ್ನು ಸತತವಾಗಿ ಹಾಗೂ ಯಶಸ್ವಿಯಾಗಿ  ಲ್ಯಾಟಿನ್ ಅಮೆರಿಕಾ ಅಥವಾ ದಕ್ಷಿಣ ಅಮೆರಿಕಾಗಳ ಜನರು ಹೋರಾಟಗಳ ಮೂಲಕ ಪ್ರತಿಭಟಿಸುತ್ತಾ ಬಂದಿದ್ದಾರೆ. ಜಗತ್ತಿನಲ್ಲಿ ಶ್ರೇಷ್ಠವಾಗಿರುವ ಈ ಬಗೆಯ ಹೋರಾಟಗಳನ್ನು ಪ್ರಸ್ತುತ ಸಂಪುಟವು ಚರ್ಚಿಸಿದೆ. ಕನ್ನಡದಲ್ಲಿ ಈ ಬಗೆಯ ಲೇಖನಗಳು ಬಹಳ ಅಪರೂಪವಾಗಿದ್ದರಿಂದ ಪ್ರಸ್ತುತ ಸಂಪುಟವು ಮಹತ್ವ ದ್ದಾಗಿದೆ. ಈ ಸಂಪುಟದ ಸಂಪಾದಕರಾದ ಡಾ.ವಿರೂಪಾಕ್ಷಿ ಪೂಜಾರಹಳ್ಳಿ ಅವರಿಗೆ ಅಭಿನಂದನೆಗಳು.
ಡಾ. ಎಸ್.ಎ.ಬಾರಿ ಹಾಗೂ ಡಾ. ರಾಜಾರಾಮ ಹೆಗಡೆ ಅವರ ಮಾರ್ಗದರ್ಶನದಲ್ಲಿ ಚರಿತ್ರೆ ವಿಶ್ವಕೋಶವನ್ನು ಸಮರ್ಥವಾಗಿ ರಚಿಸಲು ಸಾಧ್ಯವಾದದ್ದನ್ನು ನಾನು ನೆನಪಿಸಿ ಕೊಳ್ಳಲೇಬೇಕು. ಪ್ರಸ್ತುತ ಕುವೆಂಪು ವಿಶ್ವವಿದ್ಯಾನಿಲಯದ ಕುಲಪತಿಗಳಾದ ಡಾ. ಎಸ್.ಎ.ಬಾರಿ ಹಾಗೂ ಚರಿತ್ರೆ ವಿಭಾಗದ ಪ್ರಾಧ್ಯಾಪಕರಾದ ಡಾ. ರಾಜಾರಾಮ ಹೆಗಡೆ ಅವರು ನಮ್ಮ ಸಂಪುಟಗಳ ವಿಷಯತಜ್ಞರಾಗಿ ಸಾಕಷ್ಟು ಸಲಹೆ-ಸೂಚನೆ ನೀಡಿದ ಹಿನ್ನೆಲೆಯಲ್ಲಿ ಕನ್ನಡ ವಿಶ್ವವಿದ್ಯಾಲಯ ಚರಿತ್ರೆ ಸಂಪುಟಗಳನ್ನು ಯಶಸ್ವಿಯಾಗಿ ಹೊರತರಲು ಸಾಧ್ಯವಾಯಿತು. ಈ ಇಬ್ಬರು ವಿದ್ವಾಂಸರಿಗೆ ಸಂಪಾದಕ ಮಂಡಳಿಯು ಆಭಾರಿಯಾಗಿದೆ.
ಪ್ರಸ್ತುತ ಸಂಪುಟಗಳನ್ನು ಹೊರತರಲು ನಮಗೆ ಎಲ್ಲ ಬಗೆಗಳಿಂದಲೂ ಪ್ರೋ ನೀಡಿದ ಮಾನ್ಯ ಕುಲಪತಿಗಳಾದ ಡಾ. ಎ.ಮುರಿಗೆಪ್ಪ ಅವರಿಗೆ, ಕುಲಸಚಿವರಾದ  ಹಾಗೂ ಪ್ರಸಾರಾಂಗದ ನಿರ್ದೇಶಕರಾದ ಡಾ. ಮಂಜುನಾಥ ಬೇವಿನಕಟ್ಟಿ ಅವರಿಗೆ, ಹಿಂದಿನ ಕುಲಸಚಿವರಾದ ಡಾ. ಹಿ.ಚಿ.ಬೋರಲಿಂಗಯ್ಯ ಅವರಿಗೆ, ಪ್ರಸಾರಾಂಗದ ಹಿಂದಿನ ನಿರ್ದೇಶಕರಾದ ಡಾ. ಎ.ಮೋಹನ ಕುಂಟಾರ್ ಅವರಿಗೆ ಸಂಪಾದಕ ಮಂಡಳಿಯ ಪರವಾಗಿ ನಾನು ಕೃತಜ್ಞತೆಯನ್ನು ಸಲ್ಲಿಸುತ್ತಿದ್ದೇನೆ. ಚರಿತ್ರೆ ವಿಭಾಗದ ಮುಖ್ಯಸ್ಥರಾದ ಡಾ. ಎನ್.ಚಿನ್ನಸ್ವಾಮಿ ಸೋಸಲೆ ಅವರ ಸಹಕಾರಕ್ಕಾಗಿ ನಾನು ಆಭಾರಿಯಾಗಿದ್ದೇನೆ. ಪ್ರಸ್ತುತ ಸಂಪುಟ ಹೊರಬರಲು ನಿರಂತರವಾಗಿ ನಮಗೆ ಸಹಕರಿಸಿದ ಚರಿತ್ರೆ ವಿಭಾಗದ ಸಹೋದ್ಯೋಗಿ ಡಾ. ಸಿ.ಆರ್.ಗೋವಿಂದರಾಜು ಹಾಗೂ ಪ್ರೊ. ಲಕ್ಷ್ಮಣ್ ತೆಲಗಾವಿ ಇವರಿಗೆ ಸಂಪಾದಕ ಮಂಡಳಿ ಆಭಾರಿಯಾಗಿದೆ.
ಪ್ರಸ್ತುತ ಸಂಪುಟಗಳ ಪುಟವಿನ್ಯಾಸ ಮಾಡಿದ ಪ್ರಸಾರಾಂಗದ ಸಹಾಯಕ ನಿರ್ದೇಶಕರಾದ ಶ್ರೀ ಸುಜ್ಞಾನಮೂರ್ತಿ ಅವರಿಗೆ,  ಮುಖಪುಟ ವಿನ್ಯಾಸ ಮಾಡಿದ ಶ್ರೀ ಯು.ಟಿ.ಸುರೇಶ್ ಅವರಿಗೆ, ಅಕ್ಷರ ಜೋಡಣೆ ಮಾಡಿದ ಶ್ರೀ ಸಾವಳಗಿ ಶಿವಲಿಂಗೇಶ್ವರ ಗ್ರಾಫಿಕ್ಸ್‌ನ ಶ್ರೀಮತಿ ರಶ್ಮಿ ಕೃಪಾಶಂಕರ್ ಅವರಿಗೆ ಹಾಗೂ  ಈ ಸಂಪುಟವನ್ನು ಮುದ್ರಿಸಿದ ಯಶವಂತ್ ಪ್ರಿಂಟರ್ಸ್, ಬೆಂಗಳೂರು ಅವರಿಗೆಲ್ಲ ನನ್ನ ಕೃತಜ್ಞತೆಗಳು.
ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ಶಬ್ದಪಾರಮಾರ್ಗಮಶಕ್ಯಂ
ಕರ್ನಾಟಕದ ಆಧುನಿಕ ಚರಿತ್ರೆಯಲ್ಲಿ ಕರ್ನಾಟಕ ಏಕೀಕರಣ ಒಂದು ಮಹತ್ವಪೂರ್ಣ ಐತಿಹಾಸಿಕ ಘಟನೆ. ಹಾಗೆಯೇ ಕನ್ನಡ ವಿಶ್ವವಿದ್ಯಾಲಯದ ಸ್ಥಾಪನೆಯೂ ಮತ್ತೊಂದು ಮಹತ್ವದ ಘಟನೆ. ಕನ್ನಡ-ಕನ್ನಡಿಗ-ಕರ್ನಾಟಕ ಸಂಸ್ಕೃತಿಯ ಕಲ್ಪನೆಯಡಿಯಲ್ಲಿ ಅಸ್ತಿತ್ವಕ್ಕೆ ಬಂದ ಕನ್ನಡ ವಿಶ್ವವಿದ್ಯಾಲಯದ ಹರವು ವಿಸ್ತಾರವಾದದ್ದು. ಈ ಕಾರಣದಿಂದ ಕನ್ನಡ ವಿಶ್ವವಿದ್ಯಾಲಯದ ಆಶಯ ಮತ್ತು ಗುರಿ ಇತರ ವಿಶ್ವವಿದ್ಯಾಲಯಗಳಿಗಿಂತ ಭಿನ್ನ ಹಾಗೂ ಪ್ರಗತಿಪರ. ಕನ್ನಡದ ಸಾಮರ್ಥ್ಯವನ್ನು ಎಚ್ಚರಿಸುವ ಕಾಯಕವನ್ನು ಉದ್ದಕ್ಕೂ ಅದು ನೋಂಪಿಯಿಂದ ಮಾಡಿಕೊಂಡು ಬಂದಿದೆ. ಕರ್ನಾಟಕತ್ವದ ‘ವಿಕಾಸ’ ಈ ವಿಶ್ವವಿದ್ಯಾಲಯದ ಮಹತ್ತರ ಆಶಯವಾಗಿದೆ.
ಕನ್ನಡ ಅಧ್ಯಯನ ಮೂಲತಃ ಶುದ್ಧ ಜ್ಞಾನದ, ಕಾಲ, ದೇಶ, ಜೀವನ ತತ್ವದ ಪರವಾಗಿರು ವುದರ ಜೊತೆಗೆ ಅಧ್ಯಯನವನ್ನು ಒಂದು ವಾಗ್ವಾದದ ಭೂಮಿಕೆ ಎಂದು ನಾವು ಭಾವಿಸ ಬೇಕಾಗಿದೆ. ಕನ್ನಡ ಬದುಕಿನ ಚಿಂತನೆಯ ಭಾಗವೆಂದೇ ಅದನ್ನು ರೂಪಿಸಿ ವಿವರಿಸಬೇಕಾಗಿದೆ. ಅಂದರೆ : ದೇಸಿ ಬೇರುಗಳ ಗುರುತಿಸುವಿಕೆ ಕನ್ನಡ ಅಧ್ಯಯನದ ಮುಖ್ಯ ಭಿತ್ತಿಯಾಗಬೇಕಾಗಿದೆ. ಕನ್ನಡ ಸಂಸ್ಕೃತಿಯು ಬಹುತ್ವದ ನೆಲೆಗಳನ್ನು ಆಧರಿಸಿ ರೂಪುಗೊಂಡಿದೆ. ಸಮಾಜಮುಖಿ ಚಿಂತನೆಗಳ ವ್ಯಾಪಕ ಅಧ್ಯಯನ ಬದುಕಿನ ಸಂಕೀರ್ಣ ಲಕ್ಷಣಗಳ ಸ್ವರೂಪವನ್ನು ಇದು ಪರಿಚಯಿಸುತ್ತದೆ. ನಾವು ಇದನ್ನು ಎಲ್ಲ ವಲಯಗಳಲ್ಲಿ ಕನ್ನಡದ ಅನುಷ್ಠಾನದ ಮೂಲಕ ಉಳಿಸಿ, ಬೆಳೆಸಬೇಕಾಗಿದೆ. ಆಗ ಕನ್ನಡ ಸಂಸ್ಕೃತಿಯು ವಿಶ್ವಪ್ರಜ್ಞೆಯಾಗಿ ರೂಪುಗೊಳ್ಳಲು ಸಾಧ್ಯವಾಗುತ್ತದೆ. ‘ಕನ್ನಡದ್ದೇ ಮಾದರಿ’ಯ ಶೋಧ ಇಂದಿನ ಮತ್ತು ಬರುವ ದಿನಗಳ ತೀವ್ರ ಅಗತ್ಯವಾಗಿದೆ.
ಕನ್ನಡ ಸಂಸ್ಕೃತಿಯ ಭಾಗವಾಗಿರುವ ಕನ್ನಡ ಅಧ್ಯಯನವು ಕಾಲದಿಂದ ಕಾಲಕ್ಕೆ ಹೊಸ ತಿಳಿವಳಿಕೆಯನ್ನು ತನ್ನ ತೆಕ್ಕೆಗೆ ಜೋಡಿಸಿಕೊಳ್ಳುತ್ತ ಬಂದಿದೆ. ಹೀಗಾಗಿ ವಿದೇಶಿ ಮತ್ತು ದೇಶಿ ವಿದ್ವಾಂಸರು ತೊಡಗಿಸಿಕೊಂಡ ಈ ವಿದ್ವತ್‌ಕ್ಷೇತ್ರದಲ್ಲಿ ಮುಂದಿನ ವಿದ್ವಾಂಸರು ಕಾಲದಿಂದ ಕಾಲಕ್ಕೆ ಹೊಸಬೆಳೆಯನ್ನು ತೆಗೆಯುತ್ತ ಬಂದಿದ್ದಾರೆ. ಕನ್ನಡ ಅಧ್ಯಯನ ಪಳೆಯುಳಿಕೆಯ ಶಾಸ್ತ್ರವಾಗದೆ, ಬದಲಾಗುತ್ತಿರುವ ಕಾಲಮಾನದಲ್ಲಿ ಎದುರಾಗುತ್ತಿರುವ ಆಹ್ವಾನಕ್ಕೆ ತಕ್ಕಂತೆ ತನ್ನ ಗತಿಯನ್ನು ಬದಲಾಯಿಸಿಕೊಳ್ಳುತ್ತ ಬಂದಿರುವುದು ಗಮನಿಸತಕ್ಕ ಅಂಶ. ಸಾಂಪ್ರದಾಯಿಕ ಚಿಂತನೆಗಳು ಆಧುನೀಕರಣದ ಈ ಕಾಲಘಟ್ಟದಲ್ಲಿ ಸಕಾಲಿಕಗೊಳ್ಳುವುದು ಅನಿವಾರ್ಯವಾಗಿದೆ. ಮಾಹಿತಿ ತಂತ್ರಜ್ಞಾನದ ಮೂಲಕ ಜಗತ್ತಿನ ಜ್ಞಾನಪ್ರವಾಹವೇ ನಮ್ಮ ಅಂಗೈಯೊಳಗೆ ಚುಳುಕಾಗುವ ಈ ಸಂದರ್ಭದಲ್ಲಿ ಕನ್ನಡದ ಚಹರೆ ಮತ್ತು ಕನ್ನಡ ಭಾಷೆಯ ಚಲನಶೀಲತೆ ಯನ್ನು ಶೋಧಿಸಲು ಭಾಷಾ ಆಧುನೀಕರಣ ಮತ್ತು ಪ್ರಮಾಣೀಕರಣದ ಪ್ರಕ್ರಿಯೆಗಳ ನೆಲೆ ಯಲ್ಲಿ ಅಧ್ಯಯನದ ಹೊಸ ಸಾಧ್ಯತೆಗಳನ್ನು ಅನುಲಕ್ಷಿಸಿ, ಭಾಷಾನೀತಿ, ಭಾಷಾಯೋಜನೆ ರೂಪಿಸುವುದು ಅನಿವಾರ್ಯ ಹಾಗೂ ಅವಶ್ಯವಾಗಿದೆ. ಆಗ ಅಧ್ಯಯನದ ಸ್ವರೂಪ ಹಾಗೂ ಬಳಕೆಯ ವಿಧಾನದಲ್ಲಿ ಪರಿವರ್ತನೆ ಸಾಧ್ಯವಾಗುತ್ತದೆ.
ನಮ್ಮೆದುರು ನುಗ್ಗಿ ಬರುತ್ತಿರುವ ಜಾಗತೀಕರಣಕ್ಕೆ ಪ್ರತಿರೋಧವಾಗಿ ನಮ್ಮ ದೇಶೀಯ ಜ್ಞಾನಪರಂಪರೆಯನ್ನು ಮರುಶೋಧಿಸಿ ಆ ಮೂಲಕ ಕುಸಿಯುತ್ತಿರುವ ನಮ್ಮ ಬೇರುಗಳನ್ನು ಬಲಗೊಳಿಸಿಕೊಳ್ಳಬೇಕಾಗಿದೆ. ಭಾಷೆ, ಸಾಹಿತ್ಯ, ವ್ಯಾಕರಣ, ಛಂದಸ್ಸು, ಚರಿತ್ರೆ, ಕೃಷಿ, ವೈದ್ಯ, ಪರಿಸರ ಮುಂತಾದ ಅಧ್ಯಯನ ವಿಷಯಗಳನ್ನು ಹೊಸ ಆಲೋಚನೆಯ ನೆಲೆಯಲ್ಲಿ ವಿಶ್ಲೇಷಿಸಬೇಕಾಗಿದೆ. ಆಧುನಿಕ ವಿಜ್ಞಾನ, ತಂತ್ರಜ್ಞಾನವೇ ‘ಜ್ಞಾನ’ ಎಂದು ರೂಪಿಸಿರುವ ಇಂದಿನ ಆಲೋಚನೆಗೆ ಪ್ರತಿಯಾಗಿ ಈ ಜ್ಞಾನಶಾಖೆಗಳಲ್ಲಿ ಹುದುಗಿರುವ ದೇಶಿ ಪರಂಪರೆಯ ಜ್ಞಾನದ ಹುಡುಕಾಟ ನಡೆಯಬೇಕಾಗಿದೆ. ಅಂತಹ ಪ್ರಯತ್ನಗಳಿಗೆ ಬೇಕಾದ ಮಾರ್ಗದರ್ಶಕ ಸೂತ್ರಗಳ ಹಾಗೂ ಆಕರ ಪರಿಕರಗಳ ನಿರ್ಮಾಣದ ನೆಲೆ ತುಂಬ ಮುಖ್ಯವಾಗಿದೆ. ಕನ್ನಡ ವಿಶ್ವವಿದ್ಯಾಲಯವು ಕಳೆದ ಹದಿನಾರು ವರ್ಷಗಳಿಂದ ಈ ಕೆಲಸಗಳನ್ನು ಹಲವು ಯೋಜನೆಗಳ ಮೂಲಕ ರೂಪಿಸಿಕೊಂಡಿದೆ, ರೂಪಿಸಿಕೊಳ್ಳುತ್ತಿದೆ. ಇದೊಂದು ಚಲನಶೀಲ ಪ್ರಕ್ರಿಯೆಯಾಗಿದೆ. ಸಮಕಾಲೀನ ಭಾಷಿಕ, ಸಾಂಸ್ಕೃತಿಕ ಸಮಸ್ಯೆಗಳಿಗೆ ಮುಖಾಮುಖಿಯಾಗುತ್ತ ಕನ್ನಡ ನಾಡುನುಡಿ ಯನ್ನು ಹೊಸದಾಗಿ ಶೋಧಿಸುತ್ತ, ವಿವರಿಸುತ್ತ ಬಂದಿದೆ. ಅಂದರೆ : ಕನ್ನಡದ ಅರಿವಿನ ವಿಕೇಂದ್ರೀಕರಣವೇ ವರ್ತಮಾನದ ಹೊಸ ಬೆಳವಣಿಗೆ. ಇದು ಕನ್ನಡ ವಿಶ್ವವಿದ್ಯಾಲಯದ ಜೀವಧಾತುವಾಗಿದೆ.
ಪ್ರಮುಖ ಚರಿತ್ರೆ ಕೃತಿಗಳನ್ನು ಕೊಡುಗೆಯಾಗಿ ನೀಡಿರುವ ಚರಿತ್ರೆ ವಿಭಾಗವು ಸಂಘಟಿತ ಕೆಲಸಗಳನ್ನು ವಿಭಾಗದ ಯೋಜನೆಗಳನ್ನಾಗಿ ಯಶಸ್ವಿಯಾಗಿ ನಿರ್ವಹಿಸುತ್ತಾ ಬಂದಿದೆ. ಕರ್ನಾಟಕದ ಮನೆಮಾತಾಗಿರುವ ಬಿ. ಷೇಕ್ ಅಲಿ ಅವರ ಸಂಪಾದಕತ್ವದ ಕರ್ನಾಟಕ ಚರಿತ್ರೆಯ ಏಳು ಸಂಪುಟಗಳು (೧೯೯೭), ವಿಜಯ್ ಪೂಣಚ್ಚ ತಂಬಂಡ ಅವರ ಸಂಪಾದಕತ್ವದ ಚರಿತ್ರೆ ವಿಶ್ವಕೋಶ(೨೦೦೧), ಚರಿತ್ರೆ ವಿಭಾಗವು ಹೊರತಂದಿರುವ ಏಕೀಕರಣೋತ್ತರ ಕರ್ನಾಟಕದ ಪ್ರಮುಖ ಚಳುವಳಿಗಳು (೨೦೦೦) ಮತ್ತು ಕರ್ನಾಟಕದ ಸಾಂಸ್ಕೃತಿಕ ಚರಿತ್ರೆಗೆ ಸಂಬಂಧಿಸಿದ ನಾಲ್ಕು ಗ್ರಂಥಗಳು (೨೦೦೪-೦೬) ಇವುಗಳಲ್ಲಿ ಪ್ರಮುಖವಾದವು. ಕಳೆದ ಐದು ವರ್ಷಗಳ ಪರಿಶ್ರಮದಿಂದ ಚರಿತ್ರೆ ವಿಭಾಗದ ವಿದ್ವಾಂಸರು ಹೊರತಂದ ಕನ್ನಡ ವಿಶ್ವವಿದ್ಯಾಲಯ ಚರಿತ್ರೆ ಸಂಪುಟಗಳು ಕನ್ನಡ ವಿಶ್ವವಿದ್ಯಾಲಯದ ಬೌದ್ದಿಕ ಪರಂಪರೆಗೆ ಒಂದು ಹೊಸ ಸೇರ್ಪಡೆ.
ದೇಶದ ಪ್ರತಿಷ್ಠಿತ ವಿಶ್ವವಿದ್ಯಾಲಯಗಳ ವಿದ್ವಾಂಸರೊಂದಿಗೆ ನಾಡಿನ ಪ್ರಮುಖ ವಿದ್ವಾಂಸರ ಬರಹಗಳನ್ನು ಮತ್ತು ಅನುವಾದಗಳನ್ನು ಈ ಸಂಪುಟಗಳು ಒಳಗೊಂಡಿವೆ. ಚರಿತ್ರೆ ಅಥವಾ ಸಮಾಜವಿಜ್ಞಾನಗಳ ಜ್ಞಾನಶಿಸ್ತಿನಲ್ಲಿ ಕನ್ನಡದಲ್ಲಿ ಚರ್ಚೆಗಳು ಕಡಿಮೆ ಎನ್ನುವ ಮಿತಿಗಳನ್ನು ಈ ಸಂಪುಟಗಳು ಮೀರಿವೆ. ದೇಸೀ ಭಾಷೆಗಳಲ್ಲಿ ಜಗತ್ತಿನ ಜ್ಞಾನ ಪ್ರಕಾರಗಳನ್ನು ಸಮರ್ಥವಾಗಿ ನಿಭಾಯಿಸುವುದು ನಮ್ಮ ಭಾಷೆ, ಪರಂಪರೆ ಹಾಗೂ ಅನನ್ಯತೆಗಳನ್ನು ಕಾಪಾಡುವ ಬಗೆ ಈ ಪ್ರಯತ್ನದ ಒಂದು ಆಯಾಮವಾಗಿದೆ. ಹಾಗೆಯೇ ಕನ್ನಡದ ಸಂದರ್ಭದಲ್ಲಿ ಪಾಶ್ಚಾತ್ಯ ಜಗತ್ತು ಅಥವಾ ಕರ್ನಾಟಕೇತರ ಜಗತ್ತು ನಿರ್ಣಯಿಸುವ ಮತ್ತು ನಿಯಂತ್ರಿಸುವ ಬೌದ್ದಿಕ ಆಕ್ರಮಣಗಳನ್ನು ಮತ್ತು ಸವಾಲುಗಳನ್ನು ಕನ್ನಡ ವಿಶ್ವವಿದ್ಯಾಲಯದ ಬೌದ್ದಿಕ ಪರಂಪರೆ ಸಮರ್ಥವಾಗಿ ನಿಭಾಯಿಸುತ್ತಿದೆ. ಸಮಾಜವಿಜ್ಞಾನಗಳ ಬೌದ್ದಿಕ ಪರಂಪರೆಗಳು ಕನ್ನಡದಲ್ಲಿ ಈ ಬಗೆಯಲ್ಲಿ ಮೂಡಿಬರುತ್ತಿರುವುದು ಈ ದಿಶೆಯಲ್ಲಿ ಒಂದು ಪ್ರಮುಖ ಹೆಜ್ಜೆ. ಚರಿತ್ರೆ ವಿಭಾಗವು ಈ ಹಿನ್ನೆಲೆಯಲ್ಲಿ ಹೊರತರುತ್ತಿರುವ ಕನ್ನಡ ವಿಶ್ವವಿದ್ಯಾಲಯ ಚರಿತ್ರೆ ಸಂಪುಟಗಳು ಒಂದು ಮೈಲುಗಲ್ಲು.  ಚರಿತ್ರೆ ಲೇಖನ ಮತ್ತು ವಿಧಾನ, ಭಾರತ ಉಪಖಂಡ ಆಧುನಿಕಪೂರ್ವ ಚರಿತ್ರೆ, ಭಾರತ ಉಪಖಂಡ ಆಧುನಿಕ ಚರಿತ್ರೆ, ಏಷ್ಯಾ, ಯುರೋಪ್, ಅಮೆರಿಕಾ, ಆಫ್ರಿಕಾ ಹಾಗೂ ಸಮಕಾಲೀನ ಕರ್ನಾಟಕಕ್ಕೆ ಸಂಬಂಧಿಸಿದ ವಿವಿಧ ಆಯಾಮಗಳನ್ನು ಈ ಎಂಟು ಸಂಪುಟಗಳು ಚರ್ಚಿಸಿವೆ. ಇವೆಲ್ಲವನ್ನು ಕನ್ನಡದಲ್ಲಿ ಪ್ರಕಟಿಸಿ ಕನ್ನಡ ಓದುಗರಿಗೆ ಕನ್ನಡ ವಿಶ್ವವಿದ್ಯಾಲಯವು ಅರ್ಪಿಸುತ್ತಿದೆ.
ಪ್ರಧಾನ ಸಂಪಾದಕರಾದ ಪ್ರೊ.ವಿಜಯ್ ಪೂಣಚ್ಚ ತಂಬಂಡ ಅವರು ಹಾಗೂ  ಸಂಪುಟ ಸಂಪಾದಕರಾದ ಡಾ.ವಿರೂಪಾಕ್ಷಿ ಪೂಜಾರಹಳ್ಳಿ ಅವರು ಅಮೆರಿಕಾ: ಚರಿತ್ರೆಯ ವಿವಿಧ ಆಯಾಮಗಳು ಸಂಪುಟವನ್ನು ಸಮರ್ಥವಾಗಿ ಹೊರತಂದಿದ್ದಾರೆ. ಅವರಿಗೆ ನನ್ನ ಅಭಿನಂದನೆಗಳು.
ಈ ಗ್ರಂಥವನ್ನು ಅಚ್ಚುಕಟ್ಟಾಗಿ ಹೊರತರುತ್ತಿರುವ ಪ್ರಸಾರಾಂಗದ ನಿರ್ದೇಶಕರಾದ ಡಾ.ಮಂಜುನಾಥ ಬೇವಿನಕಟ್ಟಿ ಮತ್ತು ಸಹಾಯಕ ನಿರ್ದೇಶಕರಾದ ಶ್ರೀ ಬಿ.ಸುಜ್ಞಾನಮೂರ್ತಿ ಅವರಿಗೆ ಆಭಾರಿಯಾಗಿದ್ದೇನೆ.

ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ೨. ಅಮೆರಿಕಾದಲ್ಲಿ ಗುಲಾಮಗಿರಿಯ ಸಮಸ್ಯೆ ಹುಟ್ಟು ಮತ್ತು ಬೆಳವಣಿಗೆ – ಗುಲಾಮಗಿರಿ: ಹುಟ್ಟು ಮತ್ತು ಸ್ವರೂಪ
ಪ್ರಸ್ತುತ ಲೇಖನದಲ್ಲಿ ಮುಖ್ಯವಾಗಿ ಐದು ವಿಚಾರಗಳನ್ನು ಕುರಿತು ಚರ್ಚಿಸಲಾಗಿದೆ. ಅವುಗಳೆಂದರೆ, ಗುಲಾಮಗಿರಿ ಹುಟ್ಟು, ಬೆಳವಣಿಗೆ ಮತ್ತು ಸ್ವರೂಪ, ಪ್ಲಾಂಟೇಷನ್ ಆರ್ಥಿಕತೆ, ಗುಲಾಮಗಿರಿ ಮತ್ತು ಹೊಸ ಜಗತ್ತು, ಗುಲಾಮ ವ್ಯಾಪಾರ, ವರ್ಣಬೇಧ ನೀತಿ ಮತ್ತು ಗುಲಾಮಗಿರಿ ವಿರೋಧಿ ಚಳವಳಿಗಳು. ಈ ಎಲ್ಲಾ ವಿಚಾರಗಳ ಮೂಲಕ ಅಮೆರಿಕಾ ಗುಲಾಮಗಿರಿಯ ಸ್ವರೂಪವನ್ನು ಪರಿಚಯಿಸುವ ಪ್ರಯತ್ನವನ್ನು ಮಾಡಲಾಗಿದೆ. ಇಲ್ಲಿ ಕೇವಲ ಸಮಾಜದ ಉನ್ನತ ವರ್ಗಕ್ಕೆ ಸಂಬಂಧಿಸಿದ ಇತಿಹಾಸ ಬರೆಯದೇ ಸಮಾಜದ ಅತ್ಯಂತ ಕೊನೆಯ ಹಂತದಲ್ಲಿದ್ದ ಗುಲಾಮರ ಜೀವನ, ಅವರ ಬವಣೆ, ಪ್ರಯತ್ನಗಳು ಮತ್ತು ಸೆಣಸಾಟಗಳು ಇತ್ಯಾದಿಗಳನ್ನು ಚಿತ್ರಿಸುವುದಕ್ಕೆ ಪ್ರಯತ್ನಿಸಲಾಗಿದೆ.
ಗುಲಾಮಗಿರಿ: ಹುಟ್ಟು ಮತ್ತು ಸ್ವರೂಪ
ಗುಲಾಮಗಿರಿಯ ಆಚರಣೆಯು ಪೂರ್ವೇತಿಹಾಸ ಕಾಲದಿಂದಲೂ ಇದ್ದುದನ್ನು ಹಾಗೂ ಇತಿಹಾಸದ ಆರಂಭದ ಕಾಲದಲ್ಲಿ ಕೃಷಿಯು ಅಭಿವೃದ್ದಿ ಹೊಂದಿದಂತೆ ಸಮಾಜವು ಸಂಘಟಿತರಾಗುವುದರೊಂದಿಗೆ ಅದು ಒಂದು ಸಂಸ್ಥೆಯಾಗಿ ಬೆಳದುದನ್ನು ನೋಡಬಹುದು. ಗುಲಾಮಗಿರಿಯು ಹಲವು ರೀತಿಯಲ್ಲಿ ಮತ್ತು ಹಲವು ಪ್ರದೇಶಗಳಲ್ಲಿ ಪ್ರಾಚೀನ ಕಾಲದಿಂದಲೂ ಅಸ್ತಿತ್ವದಲ್ಲಿತ್ತು. ಇದು ವೇಶ್ಯೆಯರಿಂದ ಹಿಡಿದು ಯೋಧರು, ಸೇವಕರು, ಕರಕುಶಲಕರ್ಮಿಗಳು ಮತ್ತಿತರರನ್ನು ಒಳಗೊಂಡಿತ್ತು. ಅಭಿವೃದ್ದಿ ಹೊಂದಿದ ಸಮಾಜಗಳಲ್ಲಿ ವೈವಿಧ್ಯಮಯವಾದ ವೃತ್ತಿಗಳು ಮತ್ತು ಕೆಲಸಗಳು ಬೆಳೆದುದರಿಂದ ಅವುಗಳನ್ನು ಪೂರ್ಣಗೊಳಿಸಲು ಸೇವಕರ ಅವಶ್ಯಕತೆ ಹುಟ್ಟಿಕೊಂಡಿತು. ಗುಲಾಮರನ್ನು ತಮ್ಮ ಕೆಲಸ ಕಾರ್ಯಗಳಿಗಾಗಿ, ಬೇರೆ ದೇಶ, ಪ್ರಾಂತ್ಯಗಳ ಮೇಲೆ ಯುದ್ಧ ಮತ್ತು ದಾಳಿಗಳನ್ನು ಮಾಡಿಯೋ ಅಥವಾ ಅವರ ಸಮಾಜದಲ್ಲಿಯೇ ಆರ್ಥಿಕವಾಗಿ ದುರ್ಬಲರಾದವರನ್ನು ಹಾಗೂ ಅಪರಾಧಗಳನ್ನು ಎಸಗಿದ ವ್ಯಕ್ತಿಗಳನ್ನು ಶಿಕ್ಷೆಯ ರೂಪದಲ್ಲಿ ಗುಲಾಮರನ್ನಾಗಿ ಹುಟ್ಟುಹಾಕಲಾಯಿತು.
ಗುಲಾಮಗಿರಿಯು ಕಾನೂನು ಮತ್ತು ಸಂಪ್ರದಾಯಗಳಿಂದ ಮಾನ್ಯತೆ ಪಡೆದ ಹಾಗೂ ಸಂಪೂರ್ಣವಾಗಿ ಬಲಾತ್ಕಾರದ ದಾಸತ್ವದ ಸಂಸ್ಥೆಯಾಗಿತ್ತು. ದಾಸತ್ವದ ಪ್ರಮುಖ ಲಕ್ಷಣಗಳೆಂದರೆ,
೧. ಅವರ ಸೇವೆಯನ್ನು ಬಲಾತ್ಕಾರವಾಗಿ ಪಡೆದುಕೊಳ್ಳುವುದು,
೨. ಅವರನ್ನು ಜೀವನದುದ್ದಕ್ಕೂ ಯಜಮಾನರ ಬೇರೊಬ್ಬರ ಆಸ್ತಿಯೆಂದು ಪರಿಗಣಿಸುವುದು ಮತ್ತು
೩. ಗುಲಾಮರು ಯಜಮಾನರ ಇಷ್ಟಕ್ಕೆ ವಿರುದ್ಧವಾಗಿ ನಡೆಯುವಂತಿಲ್ಲ. ಪುರಾತನ ಕಾಲದಿಂದಲೂ ಗುಲಾಮರನ್ನು ಕಾನೂನುಬದ್ಧವಾಗಿ ವಸ್ತುವೆಂದು ಪರಿಗಣಿಸಲಾಗಿತ್ತು. ಆದ್ದರಿಂದ ಬೇರೆ ವಸ್ತುಗಳಂತೆ ಗುಲಾಮರನ್ನು ಸಹ ಶ್ರೀಮಂತರು ಕೊಳ್ಳುವುದು, ಮಾರುವುದು, ಸಾಲಕ್ಕೆ ಒತ್ತೆಯಿಡುವುದು ಕೊಡುಗೆಯಾಗಿ ಕೊಡುವುದು ಸಾಮಾನ್ಯವಾಗಿತ್ತು. ಇದಾವುದೇ ಹಂತದಲ್ಲಿ ಗುಲಾಮರು ತಮ್ಮ ಯಜಮಾನರಿಗೆ ಯಾವುದೇ ರೀತಿಯ ಪ್ರತಿರೋಧ ತೋರಿಸುವಂತಿರಲಿಲ್ಲ.
ಪ್ರಾಚೀನ ಕಾಲದ ಗುಲಾಮಗಿರಿ
ಪ್ರಾಚೀನ ಕಾಲದಲ್ಲಿ ಸಾಮಾಜಿಕ ಮತ್ತು ಆರ್ಥಿಕ ಅವಶ್ಯಕತೆಯನ್ನು ಪೂರೈಸಿಕೊಳ್ಳಲು ಗುಲಾಮಗಿರಿಯು ಸಾರ್ವತ್ರಿಕವಾಗಿ ಒಪ್ಪಿಕೊಂಡಂತಹ ಒಂದು ಸಾಮಾಜಿಕ ಸಂಸ್ಥೆಯಾಗಿತ್ತು. ಪ್ರಪಂಚದ ಪ್ರಮುಖ ಪ್ರಾಚೀನ ನಾಗರಿಕತೆಗಳಾದ ಮೆಸಪಟೋಮಿಯಾ, ಭಾರತ ಮತ್ತು ಚೀನಾಗಳಲ್ಲಿ ಗುಲಾಮರನ್ನು ಮನೆ ಕೆಲಸಗಳಿಗೆ, ಅಂಗಡಿಗಳಿಗೆ, ಕಾಮಗಾರಿಗಳಿಗೆ ಮತ್ತು ಕೃಷಿ ಚಟುವಟಿಕೆಗಳಿಗೆ ನಿಯೋಜಿಸಿಕೊಂಡಿದ್ದನ್ನು ಕಾಣಬಹುದು. ಈಜಿಪ್ಟಿಯನ್ನರು ರಾಜರ ಅರಮನೆಗಳನ್ನು ಮತ್ತು ಪಿರಮಿಡ್ಡುಗಳನ್ನು ಕಟ್ಟಲು ಗುಲಾಮರನ್ನು ಬಳಸಿ ಕೊಂಡಿ ದ್ದರು. ಪ್ರಾಚೀನ ಹೀಬ್ರೂಗಳು ಸಹ ಗುಲಾಮರನ್ನು ಬಳಸಿಕೊಂಡಿದ್ದರು. ಮಾಯನ್ ನಾಗರಿಕತೆಯಲ್ಲಿಯೂ ಸಹ ಗುಲಾಮರನ್ನು ಬಹುಸಂಖ್ಯೆಯಲ್ಲಿ ಕೃಷಿ ಚಟುವಟಿಕೆಗಳಿಗಾಗಿ ಮತ್ತು ಯುದ್ಧಕ್ಕಾಗಿ ಬಳಸಿದ್ದರು.
ಹೋಮರನ ಕಾವ್ಯಗಳಲ್ಲಿ ಯುದ್ಧ ಕೈದಿಗಳಿಗೆ ಗುಲಾಮಗಿರಿಯು ಕಟ್ಟಿಟ್ಟ ಬುತ್ತಿಯಾಗಿತ್ತು. ನಂತರದ ಗ್ರೀಕ್ ತತ್ವಜ್ಞಾನಿಗಳು ಗುಲಾಮಗಿರಿಯನ್ನು ಅನೈತಿಕವೆಂದು ಪರಿಗಣಿಸಲಿಲ್ಲ. ಆದರೆ ಅರಿಸ್ಟಾಟಲ್ ಪ್ರಕಾರ ನಿಷ್ಠಾವಂತ ಗುಲಾಮರನ್ನು ಕಾಲಕ್ರಮೇಣ ಮುಕ್ತಗೊಳಿಸ ಬಹುದಿತ್ತು. ಪ್ರಾಚೀನ ಗ್ರೀಸ್‌ನಲ್ಲಿ ಗುಲಾಮರನ್ನು ಹೆಚ್ಚು ಕಡಿಮೆ ಮಾನವೀಯತೆಯಿಂದ ನೋಡಿಕೊಳ್ಳಲಾಗುತ್ತಿತ್ತು. ಸ್ಪಾರ್ಟಾದ ಗುಲಾಮರನ್ನು ಬಲಾತ್ಕಾರವಾಗಿ ದೊಡ್ಡ ಎಸ್ಟೇಟುಗಳಲ್ಲಿ ದುಡಿಯುವುದಕ್ಕೂ ಮತ್ತು ಅವರ ಸೈನ್ಯದಲ್ಲಿ ಹೋರಾಡುವುದಕ್ಕೂ ನಿಯೋಜಿಸಿಕೊಂಡಾಗ ಅವರನ್ನು ಬಹುಸಂಖ್ಯಾತರು ತುಂಬಾ ಕಠಿಣವಾಗಿ ನೋಡಿಕೊಳ್ಳುತ್ತಿದ್ದರು.
ರೋಮಿನ ಗುಲಾಮಗಿರಿಯು ಗ್ರೀಸಿನ ಗುಲಾಮಗಿರಿಗಿಂತ ಹಲವಾರು ರೀತಿಗಳಿಂದ ಭಿನ್ನವಾಗಿತ್ತು. ರೋಮಿನ ಯಜಮಾನರು ತಮ್ಮ ಗುಲಾಮರ ಪ್ರಾಣ ಮತ್ತು ಸಾವಿನ ಮೇಲೆ ಹೆಚ್ಚು ಹಿಡಿತ ಹೊಂದಿದ್ದರು. ರೋಮನ್ ಸಾಮ್ರಾಜ್ಯದ ಅವಧಿಯಲ್ಲಿ ಅದರ ಸಾಮಾಜಿಕ ಮತ್ತು ಆರ್ಥಿಕ ಅಂಶಗಳಿಂದಾಗಿ ಅಲ್ಲಿ ಗುಲಾಮಗಿರಿಯ ಅವಶ್ಯಕತೆ ಹೆಚ್ಚಾಗಿತ್ತು. ಶ್ರೀಮಂತ ರೋಮನ್ನರು ದೊಡ್ಡ ಪಟ್ಟಣ ಮತ್ತು ನಗರಗಳನ್ನು ಹಾಗೂ ಗ್ರಾಮೀಣ ಪ್ರದೇಶಗಳಲ್ಲಿದ್ದ ಮನೆಗಳನ್ನು ಕಾಯಲು ಹೆಚ್ಚೆಚ್ಚು ಗುಲಾಮರನ್ನೇ ಅವಲಂಬಿಸಬೇಕಾಯಿತು. ಸಾಮ್ರಾಜ್ಯದ ದಂಡೆಯಾತ್ರೆಗಳು ಮತ್ತು ವಿಸ್ತರಣೆಯಿಂದಾಗಿ ಸ್ಥಳೀಯ ಸೇವಕ-ಗುಲಾಮರ ಪೂರೈಕೆ ಸಾಲದಾಗಿ ವಿದೇಶಗಳಿಂದ ಗುಲಾಮರನ್ನು ಕೃಷಿ ಚಟುವಟಿಕೆಗಳಿಗಾಗಿ ಆಮದು ಮಾಡಿಕೊಳ್ಳಬೇಕಾಯಿತು. ಗುಲಾಮರನ್ನು ಪಡೆಯಲು ಬಳಸುತ್ತಿದ್ದ ಪ್ರಮುಖ ಮಾರ್ಗವೆಂದರೆ ಯುದ್ಧಗಳು. ಯುದ್ಧಗಳಲ್ಲಿ ಸೋತವರನ್ನು ಯುದ್ಧ ಕೈದಿಗಳಾಗಿ ಮಾಡಿ ಅರವನ್ನು ರೋಮಿಗೆ ಕರೆತಂದು ಗುಲಾಮರನ್ನಾಗಿ ಮಾಡಲಾಗುತ್ತಿತ್ತು. ಇದರ ಮಾರ್ಗಗಳೆಂದರೆ, ಸಾಲಗಾರರು ತಾವು ಸಾಲವನ್ನು ತೀರಿಸದಿದ್ದಾಗ ತಮ್ಮನ್ನೇ ತಾವು ಸಾಲದ ಮೊತ್ತಕ್ಕೆ ಮಾರಿಕೊಳ್ಳುತ್ತಿದ್ದರು. ಅಪರಾಧಗಳನ್ನು ಎಸಗಿದಾಗ ಶಿಕ್ಷೆಯನ್ನು ಪೂರೈಸಲು ಹಲವರು ಗುಲಾಮರಾಗಿ ಪರಿವರ್ತನೆಗೊಂಡರು.
ಮಧ್ಯಯುಗದಲ್ಲಿ ಗುಲಾಮಗಿರಿ
ಕ್ರಿ.ಶ.೫ನೆಯ ಶತಮಾನದಲ್ಲಿ ಕ್ರೈಸ್ತಧರ್ಮವನ್ನು ರೋಮನ್ ಸಾಮ್ರಾಜ್ಯಕ್ಕೆ ಪರಿಚಯಿಸಲಾಗಿ ಅಲ್ಲಿ ಅದನ್ನು ಸಾಮ್ರಾಜ್ಯದ ಧರ್ಮವಾಗಿ ಅಳವಡಿಸಿಕೊಳ್ಳಲಾಯಿತು. ಅಲ್ಲಿಂದ ಅದು ಯುರೋಪಿನಾದ್ಯಂತ ಹಾಗೂ ಮಧ್ಯಪ್ರಾಚ್ಯ ದೇಶಗಳಲ್ಲಿ ಹರಡಿತು. ಇಂದರಿಂದಾಗಿ ಗುಲಾಮರ ಸ್ಥಾನಮಾನಗಳು ಉತ್ತಮಗೊಳ್ಳುವ ಅವಕಾಶಗಳು ಹೆಚ್ಚಾಗಿದ್ದರೂ ಗುಲಾಮಗಿರಿಯನ್ನು ಸಂಪೂರ್ಣವಾಗಿ ತೆಗೆದುಹಾಕಲಾಗಲಿಲ್ಲ. ಇದೇ ಸಮಯದಲ್ಲಿ ರೋಮನ್ ಸಾಮ್ರಾಜ್ಯವು ಜರ್ಮನಿಯ ಗೋಥಿಕ್ ಬುಡಕಟ್ಟಿನವರ ದಾಳಿಗೆ ತುತ್ತಾಗಿ ನಾಶವಾಗತೊಡಗಿದಾಗ ಪ್ರಾಚೀನ ಕಾಲದ ಗುಲಾಮಗಿರಿ ಸಂಸ್ಥೆಯು ಹೆಚ್ಚು ನಿಯಂತ್ರಣವಿಲ್ಲದ ಜೀತದ ಸಂಸ್ಥೆಯಾಗಿ ಮಾರ್ಪಟ್ಟಿತು. ಏಳನೇ ಶತಮಾನದಲ್ಲಿ ಅಸ್ತಿತ್ವಕ್ಕೆ ಬಂದ ಇಸ್ಲಾಂ ಧರ್ಮವು ಸಹ ಗುಲಾಮಗಿರಿ ಸಂಸ್ಥೆಯನ್ನು ಪ್ರಾರಂಭದಲ್ಲಿ ಮಾನ್ಯತೆ ಮಾಡಿತು. ಮಹಮದ್ ಪೈಗಂಬರ್ ತನ್ನ ಅನುಯಾಯಿಗಳಿಗೆ ಗುಲಾಮರನ್ನು ಕರುಣೆಯಿಂದ ನೋಡಿಕೊಳ್ಳುವುದಕ್ಕೆ ಆದೇಶಿಸಿದ್ದ. ಅದರಿಂದಾಗಿ ಮುಸ್ಲಿಂ ಯಜಮಾನರ ಬಳಿಯಲ್ಲಿದ್ದ ಗುಲಾಮರು ಬೇರೆ ಗುಲಾಮರಿಗಿಂತ ಚೆನ್ನಾಗಿದ್ದರು. ಹೆಚ್ಚಿನ ಗುಲಾಮರನ್ನು ಮನೆ ಕೆಲಸಗಳಿಗಾಗಿ ನಿಯೋಜಿಸಿಕೊಳ್ಳಲಾಗಿತ್ತು.
ಆಧುನಿಕ ಕಾಲದಲ್ಲಿ ಗುಲಾಮಗಿರಿ
ಕ್ರಿ.ಶ.೧೫ ಮತ್ತು ೧೬ನೆಯ ಶತಮಾನದಲ್ಲಿ ಯುರೋಪಿಯನ್ನರು ಭೌಗೋಳಿಕ ಅನ್ವೇಷಣೆ ಕೈಗೊಂಡ ಪರಿಣಾಮವಾಗಿ ಆಫ್ರಿಕಾದ ಪಶ್ಚಿಮ ಮತ್ತು ಪೂರ್ವ ತೀರ ಪ್ರದೇಶಗಳನ್ನು ಹಾಗೂ ಉತ್ತರ ಮತ್ತು ದಕ್ಷಿಣ ಅಮೆರಿಕಾವನ್ನು ಕಂಡುಹಿಡಿದರು. ನಂತರ ಅಲ್ಲಿ ತಮ್ಮ ವಸಾಹತುಗಳನ್ನು ೩೦೦ ವರ್ಷಗಳ ಕಾಲ ಸ್ಥಾಪಿಸುವುದರೊಂದಿಗೆ ಗುಲಾಮರ ವ್ಯಾಪಾರಕ್ಕೆ ಹೆಚ್ಚು ಒತ್ತು ನೀಡಲಾಯಿತು. ಪೋರ್ಚುಗಲ್ ಕೃಷಿ ಕಾರ್ಮಿಕರ ಕೊರತೆಯಿಂದಾಗಿ ಯುರೋಪ್ ದೇಶಗಳಲ್ಲಿಯೇ ಪ್ರಥಮ ಬಾರಿಗೆ ತನ್ನ ಕೃಷಿ ಅವಶ್ಯಕತೆಗಳನ್ನು ಪೂರೈಸಿಕೊಳ್ಳಲು ೧೪೪೪ರಲ್ಲಿ ವಿದೇಶಗಳಿಂದ ಗುಲಾಮರನ್ನು ಆಮದು ಮಾಡಿಕೊಂಡಿತು. ೧೪೬೦ರಲ್ಲಿ ಆಫ್ರಿಕಾದ ವ್ಯಾಪಾರ ಕೇಂದ್ರಗಳಿಂದ ವರ್ಷಕ್ಕೆ ಸರಾಸರಿ ೭೦೦ರಿಂದ ೮೦೦ ಗುಲಾಮರನ್ನು ಆಮದು ಮಾಡಿಕೊಂಡರು. ಈ ಗುಲಾಮರು ಆಫ್ರಿಕಾದವರಾಗಿದ್ದು ಇತರ ಆಫ್ರಿಕನ್ನರಿಂದ ಸೆರೆ ಹಿಡಿದು ಪಶ್ಚಿಮ ಆಫ್ರಿಕಾದ ಬಂದರುಗಳಿಗೆ ಕಳಿಸುತ್ತಿದ್ದರು. ಪೋರ್ಚುಗಲ್ ನಂತರ ಈ ಪದ್ಧತಿಯನ್ನು ಸ್ಪೈನ್ ಅಳವಡಿಸಿಕೊಂಡಿತು. ಆದರೆ ಗುಲಾಮರ ವ್ಯಾಪಾರದಲ್ಲಿ ಅಂತಿಮವಾಗಿ ಪೋರ್ಚುಗಲ್ ಏಕಸ್ವಾಮ್ಯತೆಯನ್ನು ಸಾಧಿಸಿತು. ಹದಿನೈದನೇ ಶತಮಾನದುದ್ದಕ್ಕೂ ಉತ್ತರ ಆಫ್ರಿಕಾದ ಆರಬ್ ವರ್ತಕರು ಮಧ್ಯ ಆಫ್ರಿಕಾದಿಂದ ಸೆರೆ ಹಿಡಿದು ತಂದವರನ್ನು ಅರೆಬಿಯಾ, ಇರಾನ್ ಮತ್ತು ಭಾರತಕ್ಕೆ ಹಡಗಿನಲ್ಲಿ ರಪ್ಪು ಮಾಡುತ್ತಿದ್ದರು. ಹದಿನಾರನೇ ಶತಮಾನದಲ್ಲಿ ಲ್ಯಾಟಿನ್ ಅಮೆರಿಕಾದಲ್ಲಿ ಸ್ಪೈನ್ ವಸಾಹತುಗಾರರು ಸ್ಥಳೀಯ ಜನರನ್ನು ಕೃಷಿ ಕೆಲಸಗಳಿಗೆ ಒತ್ತಾಯಪೂರ್ವಕವಾಗಿ ಬಳಸಿಕೊಂಡರು. ಸ್ಥಳೀಯ ಜನರು ಗುಲಾಮಗಿರಿ ಪದ್ಧತಿಗೆ ಹೊಂದಿಕೊಳ್ಳದಿದ್ದರಿಂದಲೂ ಹಾಗೂ ಯುರೋಪಿನ ಕಾಯಿಲೆಗಳಿಗೆ ತುತ್ತಾಗಿ ಅವರ ಜನಸಂಖ್ಯೆ ಕಡಿಮೆಯಾಗತೊಡಗಿದ್ದರಿಂದ ಅವರ ಜಾಗದಲ್ಲಿ  ಆಫ್ರಿಕಾದ ನೀಗ್ರೋ ಗಳನ್ನು ಆಮದು ಮಾಡಿಕೊಳ್ಳಲಾರಂಭಿಸಿದರು.
ಹದಿನಾರನೆಯ ಶತಮಾನದ ಕೊನೆಯ ಭಾಗದಲ್ಲಿ ಇಂಗ್ಲೆಂಡ್ ಕೂಡಾ ಗುಲಾಮರ ವ್ಯಾಪಾರದಲ್ಲಿ ತೊಡಗಿಸಿಕೊಂಡಿತು. ಇದರ ನಂತರ ಫ್ರಾನ್ಸ್, ಹಾಲೆಂಡ್, ಡೆನ್ಮಾರ್ಕ್ ಮತ್ತು ಅಮೆರಿಕಾದ ವಸಾಹತುಗಳು ಈ ವ್ಯಾಪಾರದಲ್ಲಿ ಸ್ಪರ್ಧಾಳುಗಳಾಗಿ ಸ್ಪರ್ಧಿಸಲಾರಂಭಿಸಿ ದವು. ಕ್ರಿ.ಶ.೧೭೧೩ರಲ್ಲಿ ಇಂಗ್ಲೆಂಡಿನ ಸೌಥ್ ಸಿ ಕಂಪನಿಯು ಸ್ಪೈನಿನ ವಸಾಹತುಗಳಿಗೆ ಗುಲಾಮರನ್ನು ಪೂರೈಸುವ ಹಕ್ಕನ್ನು ಪಡೆಯಿತು. ಅಮೆರಿಕಾದಲ್ಲಿ ನೀಗ್ರೋಗಳನ್ನು ಗುಲಾಮರನ್ನಾಗಿ ಬಳಸಿರುವುದಕ್ಕೆ ಅಷ್ಟೇನೂ ಪ್ರಾಚೀನತೆಯಿಲ್ಲ. ಉತ್ತರ ಅಮೆರಿಕಾದ ವರ್ಜೀನಿಯಾದ ಜೇಮ್ಸ್ ಟೌನ್‌ನಲ್ಲಿ ೧೬೧೯ರಲ್ಲಿ ಮೊದಲ ಬಾರಿಗೆ ಆಫ್ರಿಕಾದ ೨೦ ಗುಲಾಮರು ಪಾದಾರ್ಪಣೆ ಮಾಡಿದರು. ಪ್ರಾರಂಭದಲ್ಲಿ ಅವರ ಸಂಖ್ಯೆ ಕಡಿಮೆಯಿದ್ದುದರಿಂದ ಅವರ ಹಕ್ಕು ಬಾಧ್ಯತೆಗಳ ಬಗ್ಗೆ ನಿರ್ಧರಿಸುವ ಅವಶ್ಯಕತೆ ಇರಲಿಲ್ಲ. ವರ್ಜೀನಿಯಾದಲ್ಲಿ ಗುಲಾಮರ ಹಕ್ಕು ಬಾಧ್ಯತೆಗಳನ್ನು ಗುರುತಿಸುವ ಕೆಲಸ ಪ್ರಾರಂಭವಾಯಿತು. ಹದಿನೇಳನೇ ಶತಮಾನದುದ್ದಕ್ಕೂ ಆಫ್ರಿಕಾದ ನೀಗ್ರೋಗಳನ್ನು ಅಮೆರಿಕಾದಲ್ಲಿ ನಿಧಾನಗತಿಯಲ್ಲಿ ನಿಯೋಜಿಸಿಕೊಳ್ಳಲಾಗಿತ್ತು.
ಹದಿನೇಳನೆಯ ಶತಮಾನದ ಕೊನೆಯ ಭಾಗದಲ್ಲಿ ಅಮೆರಿಕಾದ ದಕ್ಷಿಣ ವಸಾಹತುಗಳಲ್ಲಿ ಪ್ಲಾಂಟೇಷನ್ ವ್ಯವಸ್ಥೆಯ ಬೆಳವಣಿಗೆಯೊಂದಿಗೆ ಕೃಷಿ ಚಟುವಟಿಕೆಗಳಿಗಾಗಿ ಆಫ್ರಿಕಾದ ಗುಲಾಮರ ಸಂಖ್ಯೆಯು ಬೆಳೆಯತೊಡಗಿತು. ಇದರಿಂದಾಗಿ ಹಲವಾರು ಉತ್ತರ ಅಮೆರಿಕಾದ ವಸಾಹತುಗಳ ತೀರ ಪ್ರದೇಶವು ಗುಲಾಮರ ವ್ಯಾಪಾರ ಕೇಂದ್ರಗಳಾಗಿ ಬೆಳೆಯಲಾರಂಭಿಸಿದವು. ಸಾಮಾನ್ಯವಾಗಿ ಉತ್ತರದ ವಸಾಹತುಗಳಲ್ಲಿ ಗುಲಾಮರನ್ನು ಮನೆಯ ಕೆಲಸಗಳಿಗೂ ಮತ್ತು ದಕ್ಷಿಣದ ವಸಾಹತುಗಳಲ್ಲಿ ಪ್ಲಾಂಟೇಷನುಗಳಲ್ಲಿ ಕೃಷಿ ಕೆಲಸಗಾರರನ್ನಾಗಿ ನೇಮಿಸಿಕೊಳ್ಳಲಾಗಿತ್ತು. ಅಮೆರಿಕಾದ ಬ್ರಿಟಿಷ್ ವಸಾಹತುಗಳಲ್ಲಿ ಅದರಲ್ಲೂ ದಕ್ಷಿಣದ ವಸಾಹತುಗಳಲ್ಲಿ ಕೃಷಿಯು ಅಲ್ಲಿಯ ಆರ್ಥಿಕತೆಯ ಬೆನ್ನೆಲು ಬಾಗಿದ್ದರಿಂದ ಹೆಚ್ಚೆಚ್ಚು ಗುಲಾಮರನ್ನು ಅಲ್ಲಿ ನಿಯೋಜಿಸಿಕೊಂಡಿದ್ದರು. ಇದರಿಂದಾಗಿ ಅವರಿಗೆ ಸಂಬಂಧಿಸಿದಂತೆ ಕೆಲವು ಕಾನೂನು ಕಾಯಿದೆಗಳನ್ನು ಮಾರ್ಪಡಿಸಲಾಯಿತು. ಅಮೆರಿಕಾ ಕ್ರಾಂತಿಯ ಸಮಯದಲ್ಲಿ ಅವರು ಪೂರ್ಣ ಪ್ರಮಾಣದ ಗುಲಾಮರಾಗಿ ಮಾರ್ಪಟ್ಟಿದ್ದರು.
ಗುಲಾಮಗಿರಿಯು ಕ್ರಿ.ಶ.೧೭ನೆಯ ಶತಮಾನದ ಆದಿ ಭಾಗದಿಂದ ಕ್ರಿ.ಶ.೧೮೬೫ರವರೆಗೆ ಅಮೆರಿಕಾ ಸಂಯುಕ್ತ ಸಂಸ್ಥಾನದಲ್ಲಿ ಕೃಷಿ ಉತ್ಪಾದನೆಯಲ್ಲಿ ಪ್ರಮುಖ ಪಾತ್ರವಹಿಸಿತ್ತು. ಆದರೆ ಅಮೆರಿಕಾ ಸಂಯುಕ್ತ ಸಂಸ್ಥಾನದಲ್ಲಿ ಒತ್ತಾಯದ ಕಾರ್ಮಿಕರನ್ನು ಕೃಷಿ ಬೆಳೆಗಳನ್ನು ಉತ್ಪಾದಿಸಲು ಬಳಸಲಾಗುತ್ತಿತ್ತು. ಪ್ರಾದೇಶಿಕ ಹವಾಮಾನಕ್ಕೆ ಅನುಗುಣವಾಗಿ ಸಕ್ಕರೆ, ತಂಬಾಕು, ಕಾಫಿ ಮತ್ತು ಹತ್ತಿ ಬೆಳೆಗಳನ್ನು ಬೆಳೆಯಲು ಇವರನ್ನು ಹೆಚ್ಚಾಗಿ ಬಳಸಲಾಗು ತ್ತಿತ್ತು. ದಕ್ಷಿಣದ ರಾಜ್ಯಗಳಲ್ಲಿ ಹತ್ತಿ ಮತ್ತು ತಂಬಾಕು ಪ್ರಮುಖ ಬೆಳೆಗಳಾಗಿದ್ದು, ಅವುಗಳನ್ನು ಬೆಳೆಯಲು ಅಲ್ಲಿಯ ಮಣ್ಣು ಉತ್ತಮವಾಗಿದ್ದರಿಂದ ಹೆಚ್ಚು ಕೃಷಿ ಕೆಲಸಕ್ಕೆ ಗುಲಾಮರನ್ನು ನಿಯೋಜಿಸಲಾಗಿತ್ತು. ಇಲ್ಲಿಯ ಗುಲಾಮರೆಲ್ಲರೂ ಆಫ್ರಿಕಾದ ನೀಗ್ರೋಗಳಾಗಿದ್ದರೆ ಭೂಮಾಲೀಕರು ಯುರೋಪಿನ ಬಿಳಿಯರಾಗಿದ್ದರು.
ಈ ಸಮಯದಲ್ಲಿ ಇಂಗ್ಲಿಷ್ ವಸಾಹತುಗಾರರು ಎರಡು ರೀತಿಯ ಗುಲಾಮರನ್ನು ತಮ್ಮ ಕೃಷಿ ಚಟುವಟಿಕೆಗಳಿಗೋಸ್ಕರ ನಿಯೋಜಿಸಿಕೊಂಡಿದ್ದರು. ಅವರೆಂದರೆ ಸ್ಥಳೀಯ ಗುಲಾಮರು ಮತ್ತು ಯುರೋಪಿನಿಂದ ಒಪ್ಪಂದದ ಮೇಲೆ ಕರೆತಂದ ಸೇವಕರು. ಸ್ಥಳೀಯ ಗುಲಾಮರು ಸಾಮಾನ್ಯವಾಗಿ ಎಲ್ಲಾ ವಸಾಹತುಗಳಲ್ಲಿ ಕಡಿಮೆ ಸಂಖ್ಯೆಯಲ್ಲಿದ್ದರು. ಯುದ್ಧದಲ್ಲಿ ಸೋತ ಸೈನಿಕರನ್ನು ಮತ್ತು ಜನರನ್ನು ಕೆರಿಬಿಯನ್ನರಿಗೆ ಮಾರಲಾಗುತ್ತಿತ್ತು. ಒಪ್ಪಂದದ ಮೇಲೆ ಕರೆತಂದ ಸೇವಕರು ಅಮೆರಿಕಾದಲ್ಲಿ ಗುಲಾಮಗಿರಿಯು ಬೆಳೆಯುವಲ್ಲಿ ಪ್ರಮುಖವಾದ ಪಾತ್ರ ವಹಿಸಿದ್ದರು. ಇವರು ಯುರೋಪ್ ದೇಶದ ಬಡ ಕುಟುಂಬಗಳಿಗೆ ಸೇರಿದವರಾಗಿದ್ದು ಅಲ್ಲಿಯ ಕಠಿಣ ಪರಿಸ್ಥಿತಿಗಳಿಂದ ತಪ್ಪಿಸಿಕೊಳ್ಳುವುದಕ್ಕೋಸ್ಕರ ಅಮೆರಿಕಾಕ್ಕೆ ನಾಲ್ಕೈದು ವರ್ಷಗಳ ಅವಧಿಯ ಸೇವೆಯಲ್ಲಿ ಹೋಗುತ್ತಿದ್ದರು. ಅವರಲ್ಲಿ ಪ್ರಮುಖರೆಂದರೆ ಇಂಗ್ಲೆಂಡ್, ಐರ್ಲೆಂಡ್, ವೇಲ್ಸ್ ಮತ್ತು ಜರ್ಮನಿಗೆ ಸೇರಿದವರು. ಇವರು ೧೭ನೆಯ ಶತಮಾನದ ಮೊದಲ ಭಾಗದಲ್ಲಿ ದಕ್ಷಿಣದ ಕಾಲೋನಿಗಳಲ್ಲಿ ಹೆಚ್ಚಾಗಿ ಕೃಷಿ ಕಾರ್ಮಿಕರಾಗಿ ತಾತ್ಕಾಲಿಕ ಸೇವೆಯಲ್ಲಿದ್ದು, ನಂತರ ವಲಸೆಗಾರರಾಗಿ ಮಾರ್ಪಟ್ಟರು.
೧೮ನೆಯ ಶತಮಾನದ ಮಧ್ಯಭಾಗದ ಸಮಯದಲ್ಲಿ ಅಮೆರಿಕಾದ ಗುಲಾಮಗಿರಿಯ ಕೆಲವು ಲಕ್ಷಣಗಳನ್ನು ಹೊಂದಲಾರಂಭಿಸಿತು. ಅವುಗಳೆಂದರೆ:
೧. ದಕ್ಷಿಣದ ವಸಾಹತುಗಳಲ್ಲಿ ಶೇಕಡ ೯೦ರಷ್ಟು ಕರಿಯ ಗುಲಾಮರು ಇದ್ದರು. ಆದರೆ ಉತ್ತರದ ವಸಾಹತುಗಳಲ್ಲಿ ಕರಿಯರು ಕಡಿಮೆಯಿದ್ದರು. ದಕ್ಷಿಣದ ವಸಾಹತುಗಳಲ್ಲಿ ಕರಿಯ ಗುಲಾಮರು ದೊಡ್ಡ ಪ್ರಮಾಣದ ಅಲ್ಪಸಂಖ್ಯಾತರಾಗಿದ್ದರು.
೨. ಅಮೆರಿಕಾದ ವಸಾಹತುಗಳಲ್ಲಿ ಗುಲಾಮರ ಸಂಖ್ಯೆ ಗಣನೀಯ ಪ್ರಮಾಣದಲ್ಲಿ ಬೆಳೆಯತೊಡಗಿದರೆ ಇತರ ರಾಷ್ಟ್ರಗಳಲ್ಲಿ ಅವರ ಸಾವಿನ ಪ್ರಮಾಣ ಜನನ ಪ್ರಮಾಣಕ್ಕಿಂತ ಹೆಚ್ಚಾಗಿತ್ತು. ಗುಲಾಮರ ಆಯಾತವನ್ನು ನಿರ್ಬಂಧಿಸಿದ ಮೇಲೆ ಗುಲಾಮರ ಸಂಖ್ಯೆ ಗಣನೀಯ ಪ್ರಮಾಣದಲ್ಲಿ ಬೆಳೆಯತೊಡಗಿತು. ಮುಂದಿನ ೫೦ ವರ್ಷಗಳಲ್ಲಿ ಅವರ ಸಂಖ್ಯೆಯು ಮೂರು ಪಟ್ಟು ಬೆಳೆಯಿತು. ಇದರಿಂದಾಗಿ ಆಫ್ರಿಕಾದ ಗುಲಾಮರಿಂದ ಆಫ್ರಿಕಾ-ಅಮೆರಿಕಾ ಗುಲಾಮರಿಗೆ ಮಾರ್ಪಾಟಾಗಲು ಸಹಾಯಕವಾಯಿತು. ಅಮೆರಿಕಾದಲ್ಲಿ ಹುಟ್ಟಿದ ಗುಲಾಮರ ಸಂಖ್ಯೆ ಅಧಿಕವಾಗ ತೊಡಗಿತು. ಇದರಿಂದಾಗಿ ಕೆಲವು ಪರಿಣಾಮಗಳಾದವು. ಉದಾಹರಣೆಗೆ ಆಫ್ರಿಕಾದಿಂದ ಕರೆತಂದ ಯುವ ಗುಲಾಮರು ಅವರ ದೈಹಿಕ ಅರ್ಹತೆಯ ಮೇಲೆ ಕೆಲಸ ನಿರ್ವಹಿಸುತ್ತಿದ್ದರು. ಆದರೆ ಅಮೆರಿಕಾದಲ್ಲಿಯೇ ಹುಟ್ಟಿದ ಗುಲಾಮರು ಚಿಕ್ಕಂದಿನಿಂದಲೇ ಅಲ್ಲಿಯ ವಾತಾವರಣಕ್ಕೆ ಹೊಂದಿಕೊಂಡು ಭೂಮಿಯಲ್ಲಿ ಕೆಲಸ ನಿರ್ವಹಿಸಲಾರಂಭಿಸಿದರು.
ಅಮೆರಿಕಾದ ವಸಾಹತುಗಳಲ್ಲಿ ಗುಲಾಮಗಿರಿಯು ಬಹಳ ಬೇಗ ಹರಡಿತು. ಪ್ರಾರಂಭ ದಲ್ಲಿ ಆಫ್ರಿಕನ್ನರಿಗೆ ಅಮೆರಿಕಾದ ವಸಾಹತುಗಳಲ್ಲಿ ಅಷ್ಟಾಗಿ ರಕ್ಷಣೆ ಇರಲಿಲ್ಲ. ಆದರೆ ೧೬೬೦ರ ನಂತರ ವಸಾಹತುಗಳಲ್ಲಿ ಗುಲಾಮಗಿರಿಗೆ ಸಂಬಂಧಿಸಿದಂತೆ ಕೆಲವು ಕಾನೂನುಗಳನ್ನು ರೂಪಿಸಲಾರಂಭಿಸಿದವು. ಅವುಗಳಲ್ಲಿ ಪ್ರಮುಖವಾದವುಗಳೆಂದರೆ ಕಪ್ಪು ಗುಲಾಮರು ಮತ್ತು ಗುಲಾಮರ ಹೆಂಗಸರಿಗೆ ಹುಟ್ಟಿದ ಮಕ್ಕಳು ಜೀವನಪರ್ಯಂತ ವಸಾಹತುಗಳಲ್ಲಿ ಸೇವೆ ಮಾಡುವುದು. ಕ್ರಿ.ಶ.೧೭೭೦ರ ವೇಳೆಗೆ ಇವರ ಸಂಖ್ಯೆ ಶೇಕಡ ೪೦ರಷ್ಟು ದಕ್ಷಿಣದ ವಸಾಹತುಗಳಲ್ಲಿತ್ತು. ದಕ್ಷಿಣ ಕೆರೊಲಿನಾದಲ್ಲಿ ಇವರ ಸಂಖ್ಯೆಯು ಒಟ್ಟು ಜನಸಂಖ್ಯೆಯಲ್ಲಿ ಅರ್ಧದಷ್ಟು ಇತ್ತು. ಇವರು ವಿವಿಧ ರೀತಿಯ ಕೆಲಸಗಳನ್ನು ಅಂದರೆ ಕಾಡನ್ನು ಕಡಿದು ಕೃಷಿಗೆ ಭೂಮಿಯನ್ನು ಸಿದ್ಧಪಡಿಸುವುದು, ಮಾರ್ಗದರ್ಶಕರಾಗಿ, ಕರಕುಶಲರಾಗಿ, ದಾದಿಯರಾಗಿ ಮತ್ತು ಮನೆ ಕೆಲಸದವರಾಗಿ ಕಾರ್ಯ ನಿರ್ವಹಿಸುತ್ತಿದ್ದರು. ಇವರಲ್ಲಿ ಹೆಚ್ಚಾಗಿ ಕೃಷಿ ಕಾರ್ಮಿಕರಾಗಿ ಕೆಲಸ ಮಾಡುವವರಿದ್ದರು. ವಾಣಿಜ್ಯ ಬೆಳೆಗಳಾದ ತಂಬಾಕು, ಹತ್ತಿ ಮತ್ತು ಆಹಾರ ಧಾನ್ಯಗಳನ್ನು ಬೆಳೆಯುವ ಭತ್ತ, ಗೋಧಿ ಪ್ರದೇಶಗಳಲ್ಲಿ ಹೆಚ್ಚಾಗಿ ವಾಸಿಸುತ್ತಿದ್ದರು. ಉತ್ತರದ ವಸಾಹತುಗಳಲ್ಲಿ ಕೃಷಿಯು ಹವಾಮಾನ ಮತ್ತು ಮಣ್ಣಿನ ವೈಪರೀತ್ಯಗಳಿಂದಾಗಿ ಹೆಚ್ಚಾಗಿ ಅಭಿವೃದ್ದಿ ಹೊಂದಲಿಲ್ಲ. ಆದರೆ ದಕ್ಷಿಣದ ವಸಾಹತುಗಳಲ್ಲಿ ಕೃಷಿ ಚಟುವಟಿಕೆಗಳು ಹೆಚ್ಚಾಗಿ ಬೆಳೆಯಲಾರಂಭಿಸಿ ಗುಲಾಮರು ಹೆಚ್ಚು ಬೇಡಿಕೆಯಲ್ಲಿದ್ದರು.
ಪ್ಲಾಂಟೇಷನ್ ಆರ್ಥಿಕತೆ, ಗುಲಾಮಗಿರಿ ಮತ್ತು ಹೊಸ ಜಗತ್ತು
ಗುಲಾಮಗಿರಿಯು ಅಮೆರಿಕಾ ಸಂಯುಕ್ತ ಸಂಸ್ಥಾನಗಳ ಬೆಳವಣಿಗೆಯ ಜೊತೆಗೆ ಬೆಳೆಯತೊಡಗಿತು. ೧೭೯೩ರ ಮುಂಚೆ ಸಂಯುಕ್ತ ಸಂಸ್ಥಾನಗಳಲ್ಲಿ ಹತ್ತಿಯನ್ನು ಕಡಿಮೆ ಪ್ರಮಾಣದಲ್ಲಿ ಬೆಳೆಯಲಾಗುತ್ತಿತ್ತು. ಇದಕ್ಕೆ ಮುಖ್ಯ ಕಾರಣ ಹತ್ತಿಯಿಂದ ಬೀಜವನ್ನು ಕೈಯಿಂದ ಬೇರ್ಪಡಿಸಿ ಸ್ವಚ್ಛ ಮಾಡುವುದು ತುಂಬಾ ವಿಳಂಬವಾಗುತ್ತಿದ್ದರಿಂದ ಹೆಚ್ಚಿರಲಿಲ್ಲ. ಆದಾಯ ಕಡಿಮೆಯಿದ್ದರಿಂದ ರೈತರು ಹತ್ತಿಯನ್ನು ಹೆಚ್ಚಾಗಿ ಬೆಳೆಯುತ್ತಿರಲಿಲ್ಲ. ಆದರೆ ಕೆಲವು ರೈತರು(ಪ್ಲಾಂಟರುಗಳು) ಸೀ-ಐಲ್ಯಾಂಡ್ ಎಂಬ ಹೊಸ ತಳಿಯ ಹತ್ತಿಯನ್ನು ಬೆಳೆಯಲಾರಂಭಿಸಿದರು. ಇದು ಸ್ವಚ್ಛ ಮಾಡುವುದಕ್ಕೆ ಸುಲಭವಾಗಿದ್ದರಿಂದ ಅದನ್ನು ಹೆಚ್ಚಾಗಿ ಬೆಳೆಯಲಾರಂಭಿಸಿದರು. ಇದನ್ನು ಬೆಳೆಯಲು ವಿಶೇಷ ವಾತಾವರಣದ ಮಣ್ಣು ಬೇಕಾಗಿತ್ತು. ಇಂತಹ ಮಣ್ಣು ಸಮುದ್ರದ ಹತ್ತಿರದಲ್ಲಿ ಸಾಕಷ್ಟು ಪ್ರಮಾಣದಲ್ಲಿತ್ತು. ೧೭೯೩ರಲ್ಲಿ ಕನೆಕ್ಟಿಕಟ್‌ನ ಎಲಿ ವ್ಹಿಟ್ನಿ ಎಂಬುವವನು ಕಾಟನ್(ಹತ್ತಿ) ಜಿನ್ ಎಂಬ ಯಂತ್ರವನ್ನು ಕಂಡುಹಿಡಿದನು. ಈ ಹತ್ತಿ ಜಿನ್ ಯಂತ್ರವನ್ನು ಬಳಸಿ ಹತ್ತಿಯಿಂದ ಅದರ ಬೀಜವನ್ನು ಬಹಳ ಸುಲಭವಾಗಿ ಅತ್ಯಲ್ಪ ಸಮಯದಲ್ಲಿ ಬೇರ್ಪಡಿಸುವಲ್ಲಿ ಯಶಸ್ವಿ ಯಾದರು. ಈ ಯಂತ್ರವನ್ನು ಕಂಡುಹಿಡಿಯದಿದ್ದರೆ ಹತ್ತಿ ಬೆಳೆಯುವುದನ್ನು ಅಷ್ಟಾಗಿ ಕಾಣಲಾಗುತ್ತಿರಲಿಲ್ಲ. ಇದಕ್ಕೆ ಬದಲಾಗಿ ಬಹುಶಃ ತಂಬಾಕನ್ನು ಹೆಚ್ಚಾಗಿ ಬೆಳೆಯು ತ್ತಿದ್ದರೇನೋ. ಆದರೆ ಜಿನ್ ಯಂತ್ರವನ್ನು ಕಂಡುಹಿಡಿದ ಮೇಲೆ ತಂಬಾಕು ಲಾಭದಾಯಕ ಬೆಳೆಯಾಗದೇ ಕೆಲವೇ ಪ್ರದೇಶಗಳಿಗೆ ಸೀಮಿತಗೊಂಡಿತು. ತಂಬಾಕು ಬೆಳೆಯುವುದರಿಂದ ಮಣ್ಣಿನ ಫಲವತ್ತತೆಯು ಹಾಳಾಗಿ ರೈತರು ದಿವಾಳಿಯಾಗತೊಡಗಿದರು. ಕಬ್ಬು ಮತ್ತು ಭತ್ತದ ಬೆಳೆಗಳು ಲಾಭದಾಯಕವಾಗಿದ್ದರೂ ಅವುಗಳನ್ನು ಸಮತಟ್ಟಾದ  ಪ್ರದೇಶಗಳಲ್ಲಿ ಮತ್ತು ನೀರಾವರಿ ಸೌಲಭ್ಯಗಳಿರುವ ಕಡೆ ಮಾತ್ರ ಬೆಳೆಯಲಾಗುತ್ತಿತ್ತು. ಇಂತಹ ಪ್ರದೇಶಗಳಲ್ಲಿ ಮತ್ತು ನೀರಾವರಿ ಸೌಲಭ್ಯಗಳಿರುವ ಕಡೆ ಮಾತ್ರ ಬೆಳೆಯಲಾಗುತ್ತಿತ್ತು. ಇಂತಹ ಪರಿಸ್ಥಿತಿಗಳಲ್ಲಿ ಗುಲಾಮಗಿರಿಯನ್ನು ನಿಧಾನಗತಿಯಲ್ಲಿ ಸ್ವಾಭಾವಿಕವಾಗಿಯೇ ತೊಡೆದುಹಾಕಬಹುದಿತ್ತು. ಈ ಸಂದರ್ಭದಲ್ಲಿ ದಕ್ಷಿಣದ ಹೆಚ್ಚಿನ ಭೂಮಾಲೀಕರು ಗುಲಾಮಗಿರಿಯು ಒಂದು ಅನಿಷ್ಟ ಹಾಗೂ ಅನೈತಿಕ ಸಾಮಾಜಿಕ ಸಂಸ್ಥೆಯೆಂದು ಭಾವಿಸಿದ್ದರು.
ಇಂತಹ ವಾತಾವರಣ ೧೭೯೩ರ ನಂತರ ಬದಲಾಗತೊಡಗಿತು. ಈ ಸಮಯದಲ್ಲಿ ಹೊಸಯಂತ್ರ ಮತ್ತು ಹೊಸ ತಳಿಯ ಹತ್ತಿಯನ್ನು ಬೆಳೆಯಲು ದಕ್ಷಿಣದ ರಾಜ್ಯಗಳಾದ ಜಾರ್ಜಿಯಾ, ದಕ್ಷಿಣ ಕೆರೊಲಿನಾದಿಂದ ಪಶ್ಚಿಮದಲ್ಲಿ ಟೆಕ್ಸಾಸ್‌ವರೆಗೆ ಮಣ್ಣು ಬಹಳ ಸೂಕ್ತವಾಗಿತ್ತು. ಇದಲ್ಲದೇ ಇಂಗ್ಲೆಂಡಿನಲ್ಲಿ ಹತ್ತಿ ಗಿರಣಿಗಳ ಬೆಳವಣಿಗೆಯಿಂದಾಗಿ ಹತ್ತಿಗೆ ಎಲ್ಲಿಲ್ಲದ ಬೇಡಿಕೆಯುಂಟಾಯಿತು. ಇದರಿಂದಾಗಿ ಹತ್ತಿ ಬೆಳೆಗಾರರಿಗೆ ನಿರ್ದಿಷ್ಟವಾದ ಮಾರುಕಟ್ಟೆಯನ್ನು ಒದಗಿಸಿತು. ಹತ್ತಿಯನ್ನು ಬೆಳೆಯು ಗುಲಾಮಗಿರಿಗೆ ಹೆಚ್ಚಿನ ಕೌಶಲ್ಯ, ನೈಪುಣ್ಯತೆ ಬೇಕಾಗಿರಲಿಲ್ಲ. ನೂರಾರು ಕರಿಯರನ್ನು ಓರ್ವ ಬಿಳಿಯ ಮಧ್ಯವರ್ತಿ ನಿರ್ವಹಿಸಬಹುದಿತ್ತು. ಭತ್ತ ಮತ್ತು ಕಬ್ಬಿನ ಬೆಳೆಗಳಿಗೆ ಹೋಲಿಸಿದರೆ ಹತ್ತಿ ಬೆಳೆಯನ್ನು ದೊಡ್ಡ ಮತ್ತು ಚಿಕ್ಕ ಭೂ ಹಿಡುವಳಿದಾರರು ಹೆಚ್ಚು ಖರ್ಚಿಲ್ಲದೆ ಬೆಳೆಯ ಬಹುದಾಗಿತ್ತು. ಅಮೆರಿಕಾದ ಅಂತರ್ಯುದ್ಧದ ಸಮಯದವರೆಗೂ ಅರ್ಧಕ್ಕಿಂತ ಹೆಚ್ಚಿನ ಬೆಳೆಯು ಹತ್ತಿಗೆ ಮೀಸಲಾಗಿದ್ದಿತು. ಹತ್ತಿಯ ಜಿನ್‌ನಿಂದಾಗಿ ದಕ್ಷಿಣದ ರಾಜ್ಯಗಳಲ್ಲಿ ಹೆಚ್ಚಾಗಿ ಕೃಷಿಕರು ಹೆಚ್ಚು ಲಾಭ ಪಡೆಯಲಾಗಿ ಗುಲಾಮಗಿರಿಯು ಸಮಾಜದ ಅನೈತಿಕ ಸಂಸ್ಥೆಯಾಗದೇ ಒಂದು ಲಾಭದಾಯಕ ಆರ್ಥಿಕ ಸಂಸ್ಥೆಯಾಗಿ ಬೆಳೆಯತೊಡಗಿತು. ಪೂರ್ವದಿಂದ ಪಶ್ಚಿಮಕ್ಕೆ ಸುಮಾರು ೧೦೦೦ ಮೈಲಿಗಳ ಉದ್ದ ಹಾಗೂ ೨೦೦ರಿಂದ ೭೦೦ ಮೈಲಿಗಳ ಅಗಲದ ಪ್ರದೇಶದಲ್ಲಿ ಹತ್ತಿ ಬೆಳೆಯನ್ನು ಬೆಳಯಲಾಗುತ್ತಿತ್ತು. ಹತ್ತಿ ಬೆಳೆಯುವ ಪ್ರಮುಖ ರಾಜ್ಯಗಳೆಂದರೆ ದಕ್ಷಿಣ ಕೆರೋಲಿನಾ, ಜಾರ್ಜಿಯಾ, ಟೆನೆಸ್ಸಿ, ಅಲಭಾಮ, ಮಿಸ್ಸಿಸಿಪ್ಪಿ, ಲೌಸಿಯಾನ, ಅರ್ಕಾನ್ಸಾಸ್, ಫ್ಲೋರಿಡಾ, ಟೆಕ್ಸಾಸ್ ಮತ್ತಿತರ ರಾಜ್ಯಗಳು. ಈ ಎಲ್ಲ ರಾಜ್ಯಗಳಲ್ಲಿ ಹತ್ತಿ ಬೆಳೆಯುವವರು ಪ್ರಮುಖವಾಗಿ ಗುಲಾಮರಾಗಿದ್ದರು. ಕ್ರಿ.ಶ.೧೭೯೦ ರಿಂದ ೧೮೬೦ರ ಸಮಯದಲ್ಲಿ ಸುಮಾರು ಒಂದು ಮಿಲಿಯನ್ ಗುಲಾಮರು ಪಶ್ಚಿಮದ ರಾಜ್ಯಗಳಿಗೆ ವಲಸೆ ಹೋದರಲ್ಲದೇ ಅದಕ್ಕಿಂತ ಎರಡು ಪಟ್ಟು ಆಫ್ರಿಕನ್ನರನ್ನು ಅಮೆರಿಕಾಕ್ಕೆ ಆಮದು ಮಾಡಿಕೊಳ್ಳಲಾಯಿತು. ಹೀಗಾಗಿ ಗುಲಾಮರ ಸಂಖ್ಯೆ ಅಧಿಕಗೊಂಡಂತೆ ಅವರಲ್ಲಿ ವೈವಿಧ್ಯತೆಗಳು ಸಹ ಹುಟ್ಟಿಕೊಂಡವು. ಈ ವೈವಿಧ್ಯತೆಗಳು ಪ್ರಾಂತ್ಯ, ಬೆಳೆ ಮತ್ತು ಭೂಹಿಡುವಳಿಯ ಪ್ರಮಾಣದ ಮೇಲೆ ಆಧರಿಸಿದ್ದವು. ಚಿಕ್ಕ ಭೂಹಿಡುವಳಿಗಳಲ್ಲಿ ಗುಲಾಮರು ಅವರ ಮಾಲೀಕರೊಡನೆ ಹೆಚ್ಚು ಸಂಪರ್ಕವಿಟ್ಟುಕೊಂಡಿದ್ದರು. ಆದರೆ ದೊಡ್ಡ ಭೂಹಿಡುವಳಿಗಳಲ್ಲಿ ಗುಲಾಮರಿಗೆ ಅವರ ಮಾಲೀಕರ ಸಂಪರ್ಕವಿರದೇ ಕೇವಲ ಮಾಲೀಕರ ಮಧ್ಯವರ್ತಿಗಳ ಮುಖಾಂತರ ತಮ್ಮ ಸಮಸ್ಯೆಗಳನ್ನು ಬಗೆಹರಿಸಿಕೊಳ್ಳುತ್ತಿದ್ದರು.
ಗುಲಾಮಗಿರಿಯಲ್ಲಿ ಹಲವಾರು ವೈವಿಧ್ಯತೆಗಳಿದ್ದರೂ ಕೆಲವು ಪ್ರಮುಖ ಬೆಳವಣಿಗೆಗಳು ಈ ಅವಧಿಯಲ್ಲಿ ಕಂಡುಬಂದವು. ಅವುಗಳೆಂದರೆ:
೧. ಗುಲಾಮಗಿರಿಯು ಸಾಮಾನ್ಯವಾಗಿ ಗ್ರಾಮೀಣ ಪ್ರದೇಶಗಳಲ್ಲಿ ಹೆಚ್ಚಾಗಿ ಪ್ರಚಲಿತ ದಲ್ಲಿತ್ತು. ೧೮೬೦ರಲ್ಲಿ ಕೇವಲ ಶೇಕಡ ೫ರಷ್ಟು ಗುಲಾಮರು ಪಟ್ಟಣಗಳಲ್ಲಿದ್ದರೆ, ಉಳಿದ ಶೇಕಡ ೯೫ರಷ್ಟು ಗುಲಾಮರು ಗ್ರಾಮೀಣ ಪ್ರದೇಶಗಳಲ್ಲಿದ್ದರು.
೨. ದೊಡ್ಡ ಪ್ರಮಾಣದ ಭೂಹಿಡುವಳಿಗಳು ಹೆಚ್ಚಾಗಿ ದಕ್ಷಿಣದ ರಾಜ್ಯಗಳಲ್ಲಿ ಭೂಮಾಲೀಕರು ಎಸ್ಟೇಟುಗಳಲ್ಲಿ ವಾಸಿಸುತ್ತಿರಲಿಲ್ಲ. ಬದಲಾಗಿ ಅವರ ಮಧ್ಯವರ್ತಿಗಳು ಇರುತ್ತಿದ್ದರು. ೪. ಆರೋಗ್ಯವಂತ ಯುವ ಗುಲಾಮರು ಹೆಚ್ಚಾಗಿ ಹೊಲಗಳಲ್ಲಿ ಕೆಲಸ ಮಾಡುತ್ತಿದ್ದರು. ಇಂತಹ ಪ್ರದೇಶಗಳಲ್ಲಿ ಅವರು ಹೆಚ್ಚಾಗಿ ಹತ್ತಿ, ತಂಬಾಕು, ಭತ್ತ, ಕಾಳು, ಗೋಧಿ ಮತ್ತು ಕಬ್ಬು ಬೆಳೆಗಳನ್ನು ಬೆಳೆಯುತ್ತಿದ್ದರು.
ಭೂಮಾಲೀಕರು ತಮ್ಮ ಸಂಪತ್ತನ್ನು(ಭೂಮಿಯನ್ನು) ಹೆಚ್ಚಿಸಿಕೊಳ್ಳುವುದಕ್ಕೋಸ್ಕರ ಮತ್ತು ಅದನ್ನು ಸಂರಕ್ಷಿಸಿಕೊಳ್ಳುವುದಕ್ಕೋಸ್ಕರ ಗುಲಾಮರಿಗೆ ಆಹಾರ, ಬಟ್ಟೆ, ಮನೆ ಮತ್ತು ಔಷಧಿಗಳನ್ನು ನೀಡಿ ಉಪಚರಿಸುತ್ತಿದ್ದರು. ಇಂತಹ ಉಪಚಾರವು ಆಂತರಿಕ ಯುದ್ಧಕ್ಕಿಂತ ಮೊದಲು ಚೆನ್ನಾಗಿತ್ತು. ಗುಲಾಮರ ದಿನನಿತ್ಯದ ಜೀವನದಲ್ಲಿ ಮಾಲೀಕರು ಮೂಗು ತೂರಿಸುತ್ತಿದ್ದರು. ಅವರ ವೈವಾಹಿಕ ಜೀವನಕ್ಕೂ ಸಹ ಅವರ ಒಪ್ಪಿಗೆ ಬೇಕಾಗಿತ್ತು. ಕೆಲವು ಮಾಲೀಕರು ಲಿಖಿತ ಕಾನೂನು ಕಟ್ಟಲೆಗಳನ್ನು ಮಾಡಿಕೊಂಡು ಅವರನ್ನು ಹೆದರಿಸುವುದಲ್ಲದೆ ಶಿಕ್ಷಿಸುತ್ತಿದ್ದರು. ಅವರ ಹೆಂಗಸರನ್ನು ಸಹ ತಮ್ಮ ಸ್ವಂತ ಆಸ್ತಿಯೆಂದು ಪರಿಗಣಿಸಿ ಲೈಂಗಿಕವಾಗಿ ದುರುಪಯೋಗಪಡಿಸಿಕೊಳ್ಳುತ್ತಿದ್ದರು. ಇದರಿಂದಾಗಿ ಗುಲಾಮರು ತಮ್ಮ ಮಾಲೀಕರು ಹೇಳಿದ ಮತ್ತು ಕೊಟ್ಟ ಕೆಲಸ ಮಾಡುವುದಕ್ಕೆ ಹಿಂಜರಿಯುತ್ತಿರಲಿಲ್ಲ. ಆದರೆ ಅವರು ಹೆದರುತ್ತಿದ್ದುದು ಅವರಿಗೆ ಸ್ವಾತಂತ್ರ್ಯ ಇಲ್ಲದಿ ದ್ದುದು ಹಾಗೂ ಅವರ ವೈಯಕ್ತಿಕ ಜೀವನದ ಮೇಲೆ ಆದರ ಇರಲಿಲ್ಲ. ಇದನ್ನು ಅವರು ವಿರೋಧಿಸಲಾರಂಭಿಸಿ ಅವರಿಗೆ ಸ್ವಾಯತ್ತತೆಯನ್ನು ಹೊಂದಲು ಹವಣಿಸುತ್ತಿದ್ದರು. ಅದೇ ಸಮಯದಲ್ಲಿ ಅವರ ಮಾಲೀಕರು ಅದನ್ನು ತಡೆಯಲು ಪ್ರಯತ್ನಿಸುತ್ತಿದ್ದರು. ಇಂತಹ ಪ್ರಯತ್ನಗಳು, ವಿರೋಧಗಳು ಪ್ರಾಂತ್ಯದಿಂದ ಪ್ರಾಂತ್ಯಕ್ಕೆ ಬೇರೆಯಾಗಿದ್ದವು.
ಉತ್ತರ ಅಮೆರಿಕಾದ ರಾಜ್ಯಗಳಲ್ಲಿ ಹಾಗೂ ಯುರೋಪ್ ಖಂಡದಲ್ಲಿ ಬಟ್ಟೆ ಉತ್ಪಾದನೆಯಲ್ಲಿ ಉಂಟಾದ ಅಧಿಕ ಹೆಚ್ಚಳದಿಂದಾಗಿ ಅಮೆರಿಕಾದ ದಕ್ಷಿಣ ರಾಜ್ಯಗಳಲ್ಲಿ ಹೆಚ್ಚು ಪ್ರಮಾಣದಲ್ಲಿ ಹತ್ತಿಯನ್ನು ಬೆಳೆಯಲಾರಂಭಿಸಿದರು. ದಕ್ಷಿಣದ ರಾಜ್ಯಗಳಲ್ಲಿ ಕೈಗಾರಿಕೆಗಳು ಇಲ್ಲದಿದ್ದ ಕಾರಣ ಅಲ್ಲಿಯ ಆರ್ಥಿಕತೆಯು ಹೆಚ್ಚಾಗಿ ಭೂಮಿಯ ಮೇಲೆ ಆಧಾರವಾಗಿತ್ತು. ಇದರಿಂದಾಗಿ ದಕ್ಷಿಣದ ಭೂಮಾಲೀಕರು ತಮ್ಮ ಆರ್ಥಿಕತೆಯನ್ನು ಬಲಪಡಿಸಿಕೊಳ್ಳಲು ಅಧಿಕ ಪ್ರಮಾಣದಲ್ಲಿ ಗುಲಾಮರನ್ನು ನಿಯೋಜಿಸಿಕೊಂಡು ಕೃಷಿ ಚಟುವಟಿಕೆಗಳನ್ನು ಕೈಗೊಳ್ಳಲಾರಂಭಿಸಿದರು. ದಕ್ಷಿಣದ ರಾಜ್ಯಗಳಲ್ಲಿ ಕೇವಲ ಶೇ.೧೦ ಜನಸಂಖ್ಯೆ ಪಟ್ಟಣಗಳಲ್ಲಿತ್ತು. ಉಳಿದ ಶೇ.೯೦ ಜನಸಂಖ್ಯೆ ಗ್ರಾಮೀಣ ಪ್ರದೇಶಗಳಲ್ಲಿದ್ದು ಹೆಚ್ಚಾಗಿ ಕೃಷಿಯನ್ನು ಅವಲಂಬಿಸಿದ್ದರು. ಇದಕ್ಕೆ ಹೋಲಿಸಿದರೆ ಉತ್ತರದ ರಾಜ್ಯಗಳಲ್ಲಿ ಕೈಗಾರಿಕರಣ ಪ್ರಾರಂಭವಾಗಿ ಅಲ್ಲಿಯ ಆರ್ಥಿಕತೆಯು ಮಾರುಕಟ್ಟೆಯ ಆರ್ಥಿಕ ಲಕ್ಷಣಗಳನ್ನು ಹೊಂದಿತ್ತು. ಇದಲ್ಲದೇ ಇಲ್ಲಿ ಶೇ.೨೫ರಷ್ಟು ಜನಸಂಖ್ಯೆ ಪಟ್ಟಣಗಳಲ್ಲಿ ವಾಸವಿದ್ದು, ಕೃಷಿಯೇತರ ಚಟುವಟಿಕೆಗಳಲ್ಲಿ ತೊಡಗಿದ್ದರು. ಇದರಿಂದಾಗಿ ಉತ್ತರದ ರಾಜ್ಯಗಳಲ್ಲಿ ಆರ್ಥಿಕತೆಯು ಗುಲಾಮಗಿರಿಯನ್ನು ಆಧರಿಸಿರಲಿಲ್ಲ. ಇವುಗಳಲ್ಲದೇ ದಕ್ಷಿಣದ ರಾಜ್ಯಗಳಲ್ಲಿ ರಸ್ತೆ, ರೈಲು ಸಂಪರ್ಕ, ಸಾರ್ವಜನಿಕ ವಿದ್ಯಾಭ್ಯಾಸ ಮತ್ತು ಸಾಕ್ಷರತೆಯ ಕೊರತೆಯಿಂದಾಗಿ ಆಧುನಿಕತೆಯ ಲಕ್ಷಣಗಳಿಂದ ದೂರವಾ

ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ೧೧. ಲ್ಯಾಟಿನ್ ಅಮೆರಿಕಾ ಸಮಕಾಲೀನ ರಾಜಕೀಯ ಸ್ಥಿತ್ಯಂತರಗಳು – ‘ಒಳಿತಿನ ಅಕ್ಷ’
‘ಒಳಿತಿನ ಅಕ್ಷ’
ಬೊಲಿವಿಯಾದಲ್ಲಿ ಇವೋ ಮೊರೇಲೆಸ್ ಅವರ ವಿಜಯದಿಂದ ಒಂದು ‘ಒಳಿತಿನ ಅಕ್ಷ’ (ಆಕ್ಸಿಸ್ ಆಫ್ ಗೂಡ್) ಲ್ಯಾಟಿನ್ ಅಮೆರಿಕಾದಲ್ಲಿ ಏರ್ಪಟ್ಟಿದೆ ಎಂದು ಅಧ್ಯಕ್ಷ ಚವೇಝ್ ವರ್ಣಿಸಿದರು. ಇದಕ್ಕೆ ಮೊದಲು ಚವೇಝ್ ೧೯೯೮ರಲ್ಲಿ ಗೆದ್ದಾಗ ನಲ್ವತ್ತು ವರ್ಷಗಳು ಆದ (ಕ್ಯೂಬಾ ಕ್ರಾಂತಿಯ) ನಂತರ ಮೊದಲ ಮುನ್ನಡೆ ಸಂಭವಿಸಿದೆ ಎಂದು ಫಿಡೆಲ್ ಕಾಸ್ಟ್ರೋ ಟಿಪ್ಪಣಿ ಮಾಡಿದ್ದರಂತೆ. ವಿಜಯದ ಸುದ್ದಿ ಕೇಳಿದಾಗ
ನಾನು ಚವೇಝ್ ಅನುಯಾಯಿಯಷ್ಟೇ ಅಲ್ಲ. ಕಾಸ್ಟ್ರೋ ಅವರ ಮತ್ತು ಚೆ ಅವರ ಅನುಯಾಯಿ ಕೂಡ
ಎಂದ ಮೊರೇಲೆಸ್
ಲ್ಯಾಟಿನ್ ಅಮೆರಿಕಾದಲ್ಲಿ ಈಗಾಗಲೆ ಹಲವು ಪ್ರಗತಿಪರ ಅಧ್ಯಕ್ಷರು ಗಳಿದ್ದಾರೆ. ಫಿಡೆಲ್ ಮತ್ತು ಚವೇಝ್‌ರಂತಹ ಅಧ್ಯಕ್ಷರಷ್ಟೇ ಅಲ್ಲ. ಕಿರ್ಚ್‌ನರ್(ಅರ್ಜೆಂಟಿನಾದಲ್ಲಿ) ಲೂಲಾ (ಬ್ರೆಜಿಲ್) ಮತ್ತು ಟಬರೇಝ್ ವಾಸ್ಕ್ವೆಝ್ (ಉರುಗ್ವೆ)…. ನನಗೊಂದು ಸಮಗ್ರೀಕರಣದ ಕಣ್ಣೋಟವಿದೆ. ಯುರೋಪಿಯನ್ ಒಕ್ಕೂಟದಂತೆ, ಒಂದೇ ಮಾರುಕಟ್ಟೆ, ಒಂದೇ ಕರೆನ್ಸಿ, ದೊಡ್ಡ ಕಂಪೆನಿಗಳೆಲ್ಲ ಪ್ರಭುತ್ವಕ್ಕೆ ಒಳಪಟ್ಟಿರುವ ಕಣ್ಣೋಟ
ಎಂದು ಸಂದರ್ಶನವೊಂದರಲ್ಲಿ ತಿಳಿಸಿದರು. ಬೊಲಿವಿಯಾ ದೇಶದ ಸ್ಥಾಪಕ ಸಿಮೊನ್ ಬೊಲಿವೇರ್ ಮೂಲತಃ ವೆನಿಜುಲಾದವರು. ಈಗ ವೆನಿಜುಲಾ ‘ಬೊಲಿವೇರಿಯನ್’ ಗಣತಂತ್ರ ಎಂದು ಮರುನಾಮಕರಣಗೊಂಡಿದೆ. ಚವೇಝ್ ಅಷ್ಟಕ್ಕೆ ನಿಂತಿಲ್ಲ. ಅಮೆರಿಕಾ ಸಂಯುಕ್ತ ಸಂಸ್ಥಾನಗಳ ನೇತೃತ್ವದ ಎಫ್.ಟಿ.ಎ.ಎ(ಅಮೆರಿಕಾಗಳ ಮುಕ್ತ ವ್ಯಾಪಾರ ಪ್ರದೇಶ)ದ ಬದಲು ಅಲ್ಬಾ(ಅಮೆರಿಕಾಗಳ ಬೊಲಿವೇರಿಯನ್ ಪರ್ಯಾಯ) ರಚಿಸಿದ್ದಾರೆ. ಲ್ಯಾಟಿನ್ ಅಮೆರಿಕಾದ ದೇಶಗಳು ಒಂದೊಂದಾಗಿ ಅದನ್ನು ಸೇರುತ್ತಿವೆ. ಪಾಶ್ಚಿಮಾತ್ಯ ಮಾಧ್ಯಮಗಳ ಅಪಪ್ರಚಾರವನ್ನು ಎದುರಿಸಲು ಲ್ಯಾಟಿನ್ ಅಮೆರಿಕನ್ ದೇಶಗಳ ‘ಟೆಲಿಸೂರ್’ ಎಂಬ ಉಪಗ್ರಹ ಟೀವಿ ಚಾನೆಲ್ ಆರಂಭಗೊಂಡಿದೆ. ಐಎಂಎಫ್ /ವಿಶ್ವಬ್ಯಾಂಕ್‌ಗೆ ಬದಲಿಯಾಗಿ ತಮ್ಮದೇ ಬ್ಯಾಂಕ್ ರಚಿಸಬೇಕು ಎಂದೂ ಅವರು ಸೂಚಿಸಿದ್ದಾರೆ.
ಈಗಾಗಲೇ ಕ್ಯೂಬಾದೊಂದಿಗೆ ಮಾಡಿಕೊಂಡ ಒಪ್ಪಂದದಂತೆ ೪೦,೦೦೦ ಕ್ಯೂಬನ್ ವೈದ್ಯರು, ಆರೋಗ್ಯ ಕಾರ್ಯಕರ್ತರು ಮತ್ತು ಶಿಕ್ಷಕರು ವೆನಿಜುಲಾದ ಬಡಜನರಿಗೆ ಆರೋಗ್ಯ ಸೇವೆ, ಶಿಕ್ಷಣ ಒದಗಿಸುತ್ತಿದ್ದಾರೆ. ಮೊರೇಲೆಸ್ ಅಧ್ಯಕ್ಷರಾದ ಕೂಡಲೇ ನಡೆದ ಕ್ಯೂಬಾ-ಬೊಲಿವಿಯಾ ಒಪ್ಪಂದದ ಪ್ರಕಾರ ಬೊಲಿವಿಯಾದಲ್ಲಿ ಜುಲೈನಲ್ಲಿ ಆರಂಭವಾದ ಸಾಕ್ಷರತಾ ಆಂದೋಲನಕ್ಕೆ ಕ್ಯೂಬಾ ತಾಂತ್ರಿಕ ಮತ್ತು ಮಾನವ ಸಂಪನ್ಮೂಲಗಳನ್ನು ಒದಗಿಸಿದೆ. ‘ಒಂದೂವರೆ ವರ್ಷದೊಳಗೆ ಪ್ರತಿಯೊಬ್ಬ ಬೊಲಿವಿಯನ್ ಓದಲು ಕಲಿತಿರು ತ್ತಾನೆ’ ಎಂದು ಮೊರೆಲೆಸ್ ಈ ಆಂದೋಲನದ ಬಗ್ಗೆ ಹೇಳಿದ್ದಾರೆ. ೫೦೦೦ ವೈದ್ಯಕೀಯ ವಿದ್ಯಾರ್ಥಿಗಳಿಗೆ ಪೂರ್ಣ ವಿದ್ಯಾರ್ಥಿವೇತನ ನೀಡುವುದಾಗಿಯೂ ಕ್ಯೂಬಾ ಭರವಸೆ ನೀಡಿದೆ.
ಈ ಬಲವಾದ ‘ಒಳಿತನ ಅಕ್ಷ’ದ ಸುತ್ತ ಇತರ ಎಡ ಒಲವಿನ ಅಧ್ಯಕ್ಷರುಗಳು ಸೈದ್ಧಾಂತಿಕ ಕಾರಣಗಳಿಗೆ ಅಥವಾ ಸ್ವಂತ ಹಿತಾಸಕ್ತಿಗಳಿಂದಾದರೂ ಈ ಅಕ್ಷರ ಭಾಗವಾಗುವ ಸಾಧ್ಯತೆಯಿದೆ. ಹೀಗಾದರೆ ಲ್ಯಾಟಿನ್ ಅಮೆರಿಕಾದ ಚಿತ್ರವೇ ಬದಲಾಗಬಹುದು ಎಂಬುದು ರಾಜಕೀಯ ವೀಕ್ಷಕರ ಅಭಿಪ್ರಾಯ. ಪೆರುವಿನಲ್ಲಿ ಎಡ ಒಲವಿನ ಅಭ್ಯರ್ಥಿಯನ್ನು ಸೋಲಿಸಿ ಗೆದ್ದ ಅಲನ್ ಗಾರ್ಸಿಯಾ ಕೂಡಾ ಚವೇಝ್‌ರನ್ನು ಹೊಗಳುತ್ತಿರುವುದು ಇಂತಹ ನಿರೀಕ್ಷೆಯನ್ನು ಮೂಡಿಸಿದೆ.
ಇನ್ನೊಂದೆಡೆ ಹಿಂದಿನ ಅನುಭವಗಳು ಹಾಗೂ ಈಗಿನ ವಿಶ್ವದ ಕಠೋರ ವಾಸ್ತವತೆಗಳು ಈ ನಿರೀಕ್ಷೆಗಳಿಗೆ ಲಗಾಮನ್ನೂ ಹಾಕುತ್ತಿವೆ. ಚವೇಝ್ ಆಗಲಿ, ಮೊರೇಲೆಸ್ ಆಗಲಿ ಕ್ಯೂಬಾದಂತೆ ಮುಂದೊತ್ತಲು ಈಗಿನ ವಾತಾವರಣದಲ್ಲಿ ಸಾಧ್ಯವೇ ಎಂಬ ಪ್ರಶ್ನೆಯೂ ಎದ್ದಿದೆ.
ಇಲ್ಲಿ ಅಮೆರಿಕಾ ಸಂಯುಕ್ತ ಸಂಸ್ಥಾನಗಳ(ಯು.ಎಸ್.ಎ) ಪ್ರಶ್ನೆಯೂ ಬರುತ್ತದೆ. ಲ್ಯಾಟಿನ್ ಅಮೆರಿಕಾದ ಆರ್ಥಿಕದಲ್ಲಿ ಪ್ರಮುಖ ಪಾತ್ರ ವಹಿಸುತ್ತಿರುವ ೨೦ ದೊಡ್ಡ ಕಂಪನಿಗಳಲ್ಲಿ ೧೦ ಅಮೆರಿಕಾ ಸಂಯುಕ್ತ ಸಂಸ್ಥಾನದ್ದು. ನೋಮ್ ಚೋಮ್‌ಸ್ಕಿಯವರು ಹೇಳುವಂತೆ ಲ್ಯಾಟಿನ್ ಅಮೆರಿಕಾದ ಈ ಬೆಳವಣಿಗೆಗಳಿಗೆ ಅಮೆರಿಕಾ ಸಂಯುಕ್ತ ಸಂಸ್ಥಾನಗಳ ಸ್ವಾಗತವಿಲ್ಲ. ವಾಸ್ತವವಾಗಿ ಅದು ಭಯಭೀತಗೊಂಡಿದೆ ಎನ್ನುತ್ತಾರೆ ಅವರು. ಏಕೆಂದರೆ ಸಂಪನ್ಮೂಲಗಳಿಗೆ, ಮಾರುಕಟ್ಟೆಗಳಿಗೆ ಹಾಗೂ ಹೂಡಿಕೆಯ ಅವಕಾಶಗಳಿಗೆ ಲ್ಯಾಟಿನ್ ಅಮೆರಿಕಾವೇ ಅದಕ್ಕೆ ಭದ್ರ ನೆಲೆ. ಇದರ ಮೇಲೆ ಹತೋಟಿಯಿಟ್ಟುಕೊಳ್ಳಬೇಕು ಎಂಬುದಕ್ಕೆ ಅಲ್ಲಿಯ ಆಡಳಿತಗಾರರು ದೀರ್ಘಕಾಲದಿಂದ ಒತ್ತು ನೀಡುತ್ತಾ ಬಂದಿದ್ದಾರೆ. ಈ ಗೋಳಾರ್ಧವೇ ನಮ್ಮ ಹತೋಟಿಯಲ್ಲಿರದಿದ್ದರೆ ಬೇರೆಡೆಯೂ ಜನ ಧಿಕ್ಕರಿಸಿ ನಿಲ್ಲುತ್ತಾರಲ್ಲ ಎಂಬ ಭಯವೂ ಇದೆ ಎಂದು ಅವರು ಟಿಪ್ಪಣಿ ಮಾಡಿದ್ದಾರೆ.
ಲ್ಯಾಟಿನ್ ಅಮೆರಿಕಾವನ್ನು ಹತೋಟಿಯಲ್ಲಿಟ್ಟುಕೊಳ್ಳಲು ಅಮೆರಿಕಾ ಸಂಯುಕ್ತ ಸಂಸ್ಥಾನ ಎರಡು ವಿಧಗಳನ್ನು ಅನುಸರಿಸುತ್ತಾ ಬಂದಿದೆ. ಒಂದು ಹಿಂಸಾಚಾರ, ಇನ್ನೊಂದು ಆರ್ಥಿಕ ಅಸ್ತ್ರ. ಇವೆರಡೂ ಈಗ ದುರ್ಬಲಗೊಳ್ಳುತ್ತಿವೆ ಎನ್ನುತ್ತಾರೆ ಚೋಮ್‌ಸ್ಕಿ. ಹಿಂಸಾಚಾರದ ಅಸ್ತ್ರ ದುರ್ಬಲಗೊಂಡಿರುವುದಕ್ಕೆ ೨೦೦೨ರಲ್ಲಿ ಚವೇಝ್‌ರನ್ನು ಮಿಲಿಟರಿ ಕ್ಷಿಪ್ರಕ್ರಾಂತಿಯ ಮೂಲಕ ಪದಚ್ಯುತಗೊಳಿಸುವ ಪ್ರಯತ್ನದ ವಿಫಲತೆಯೇ ಉದಾಹರಣೆ ಎನ್ನುತ್ತಾರೆ ಅವರು. ಇನ್ನು ಆರ್ಥಿಕ ಅಸ್ತ್ರವೂ ದುರ್ಬಲವಾಗಿರುವುದಕ್ಕೆ ಅರ್ಜೆಂಟೈನಾ ಉಜ್ವಲ ಉದಾಹರಣೆ. ಅದು ಐ.ಎಂ.ಎಫ್‌ನ ‘ಪೋಸ್ಟರ್ ಶಿಶು’ವಾಗಿತ್ತು. ಅಂದರೆ ಮಾದರಿ ದೇಶವಾಗಿತ್ತು. ಆದರೆ ಐ.ಎಂ.ಎಫ್ ನೀತಿಗಳನ್ನು ಅನುಸರಿಸಿದ ಫಲವಾಗಿ ಅವರ ಆರ್ಥಿಕ ಪೂರ್ಣವಾಗಿ ಕುಸಿಯಿತು. ಈಗ ಅವರು ಐ.ಎಂ.ಎಫ್ ನಿಯಮಗಳನ್ನು ತೀವ್ರವಾಗಿ ಮುರಿದು ಅದರಿಂದ ಹೊರಬಂದರು. ಅಂತಾರಾಷ್ಟ್ರೀಯ ಹೂಡಿಕೆದಾರರು, ಐ.ಎಂ.ಎಫ್ ಕೂಡಾ ಏನೂ ಮಾಡಲಾಗಲಿಲ್ಲ, ಸಾಲ ತೀರಿಸಲು ನಿರಾಕರಿಸಿದರೂ ಏನೂ ಮಾಡಲಾಗಲಿಲ್ಲ. ಅರ್ಜೆಂಟೈನಾ, ವಾಸ್ತವವಾಗಿ ಅರ್ಜೆಂಟೈನಾದ ಅಧ್ಯಕ್ಷ ‘ನಾವು ಐ.ಎಂ.ಎಫ್ ಸಹವಾಸದಿಂದ ದೂರ ಹೋಗುತ್ತೇವೆ’ ಎಂದರು. ಅಂದರೆ ಅಮೆರಿಕ ಸಂಯುಕ್ತ ಸಂಸ್ಥಾನದ ಆರ್ಥಿಕ ಕತ್ತು ಹಿಸುವಿಕೆಯಿಂದ ಅಷ್ಟೇ ಸಾಲದೆಂಬಂತೆ ವೆನಿಜುಲಾ ಅವರ ಸಾಲದ ಬಹುಪಾಲನ್ನು ಖರೀದಿಸಿತು. ಬಹುಶ ಬೊಲಿವಿಯಾ ಅದನ್ನೇ ಮಾಡಬಹುದು. ಐ.ಎಂ.ಎಫ್.ನ್ನು ದೂರ ಮಾಡುವುದು ಎಂದರೆ ಯು.ಎಸ್.ಎ.ದ ಆರ್ಥಿಕ ಅಸ್ತ್ರದಿಂದ ಪಾರಾಗುವುದು ಎನ್ನುತ್ತಾರೆ ಚೋಮ್‌ಸ್ಕಿ.ಆದರೆ ನೇರ ಹಸ್ತಕ್ಷೇಪ ವಿಫಲವಾದ ನಂತರ ಯು.ಎಸ್.ಎ. ಬುಡಮೇಲು ಪ್ರಯತ್ನಗಳತ್ತ ಗಮನ ನೀಡಬಹುದು ಎಂದೂ ಚೋಮ್‌ಸ್ಕಿ ಎಚ್ಚರಿಸುತ್ತಾರೆ. ಇತ್ತೀಚಿನ ವರ್ಷಗಳಲ್ಲಿ ಲ್ಯಾಟಿನ್ ಅಮೆರಿಕಾದಲ್ಲಿ ಮಿಲಿಟರಿ ಸಿಬ್ಬಂದಿಗಳು, ನೆಲೆಗಳು ಮತ್ತು ಸೇನಾಧಿಕಾರಿಗಳ ತರಬೇತಿ ಪ್ರಮಾಣ ತೀವ್ರವಾಗಿ ಹೆಚ್ಚುತ್ತಿದೆ. ಈಗ ಲ್ಯಾಟಿನ್ ಅಮೆರಿಕಾದಲ್ಲಿ ಅವರ ನೆರವು ಕಾರ್ಯಕ್ರಮಗಳಲ್ಲಿ ಇರುವ ಇಬ್ಬಂದಿಗಿಂತ ಈ ಮಿಲಿಟರಿ ವಲಯದಲ್ಲಿಯೇ ಹೆಚ್ಚು ಸಿಬ್ಬಂದಿಯಿದ್ದಾರೆ ಎನ್ನುತ್ತಾರೆ ಅವರು.
ಕೊಲಂಬಿಯಾದಲ್ಲಿ ಇದು ಎದ್ದು ಕಾಣುತ್ತದೆ. ಕೊಲಂಬಿಯಾ ಅತಿ ಹೆಚ್ಚು ಕೊಕೇನ್ ಬೆಳೆಯುವ ಪ್ರದೇಶ. ಆದ್ದರಿಂದ ಅಲ್ಲಿ ಕೊಕೇನ್ ಮಾದಕ ದ್ರವ್ಯ ಸಾಗಣಿಕೆ ವಿರುದ್ಧ ಸಮರದ ಹೆಸರಿನಲ್ಲಿ ಯು.ಎಸ್.ಎ. ಮತ್ತು ಐ.ಎಂ.ಎಫ್.ಗಳ ಮೂಲಕ ೭೦೦ ರಿಂದ ೧೦೦೦ ಕೋಟಿ ಡಾಲರುಗಳಷ್ಟು ನೆರವನ್ನು ‘ಪ್ಲಾನ್ ಕೊಲೊಂಬಿಯಾ’ ಹೆಸರಿನಲ್ಲಿ ನೀಡಲಾಗಿದೆ. ಇದರಲ್ಲಿ ಮಿಲಿಟರಿ ನೆರವಿನದೇ ಸಿಂಹಪಾಲು. ವಾಸ್ತವವಾಗಿ ಇದು ಮಾದಕ ದ್ರವ್ಯಗಳ ವಿರುದ್ಧ ಸಮರಕ್ಕಾಗಿ ಅಲ್ಲ. ಏಕೆಂದರೆ ಮಾದಕ ದ್ರವ್ಯಗಳ ಚಟುವಟಿಕೆ ದೇಶದ ಉತ್ತರ ಭಾಗದಲ್ಲೇ ಹೆಚ್ಚು. ಆದರೆ ಈ ‘ಸಮರ’ಕ್ಕೆ ಗುರಿಮಾಡಿರುವುದು ದಕ್ಷಿಣ ಭಾಗವನ್ನು. ಇದು ವೆನಿಜುಲಾಕ್ಕೆ ಹೊಂದಿಕೊಂಡಂತಿರುವ ಭಾಗ. ಇಲ್ಲಿ ಹಿಂದೆ ಹೇಳಿದ ಎಫ್.ಎ.ಆರ್.ಸಿ ಮತ್ತು ಇ.ಪಿ.ಎಲ್.ನೆಲೆಗಳಿವೆ. ಇದೇ ರೀತಿ ಪೆರು ಮತ್ತು ಬೊಲಿವಿಯಾದ ಬಲಪಂಥೀಯರಿಗೆ ಮಿಲಿಟರಿ ನೆರವು ನೀಡಲಾಗುತ್ತಿದೆ. ಇದೇ ಹೆಸರಿನಲ್ಲಿ ಬುಡಮೇಲು ಕೃತ್ಯಗಳಿಗಾಗಿ ಕಳೆದ ನಾಲ್ಕು ವರ್ಷಗಳಲ್ಲಿ ಬೊಲಿವಿಯಾಕ್ಕೆ ಯು.ಎಸ್.ಎ.ನಿಂದ ೧೫ ಕೋಟಿ ಡಾಲರುಗಳಷ್ಟು ಮಿಲಿಟರಿ ಮತ್ತು ‘ಸಾಮಾಜಿಕ ನೆರವು’ ಹರಿದು ಬಂದಿದೆಯಂತೆ. ಬೊಲಿವಿಯಾದ ಉನ್ನತ ಸೇನಾಧಿಕಾರಗಳೆಲ್ಲಾ ಅಮೆರಿಕಾದಲ್ಲಿ ತರಬೇತಿ ಪಡೆದವರು ಎಂಬುದು ಗಮನಾರ್ಹ.
ಒಟ್ಟಿನಲ್ಲಿ ಸ್ವತಂತ್ರ ಸರಕಾರಗಳನ್ನು ಅಸ್ಥಿರಗೊಳಿಸುವುದು, ತಮ್ಮ ಗಿರಾಕಿ ಸರಕಾರ ಗಳಿಗೆ ಊರುಗೋಲಾಗುವುದು ಹಾಗೂ ಎಡಕ್ಕೆ ವಾಲುತ್ತಿರುವ ರಾಜಕೀಯ ಪಕ್ಷಗಳು ಬಲಕ್ಕೆ ತಿರುಗುವಂತೆ ಒತ್ತಡ ಹಾಕುವುದು ಮತ್ತು ಬೆಳೆಯುತ್ತಿರುವ ಜನಪರ ಆಂದೋಲನಗಳನ್ನು ನಾಶ ಮಾಡುವುದು ಅಥವಾ ಏಕಾಂಗಿಯಾಗಿಸುವುದು- ಈ ತಂತ್ರ ವನ್ನು ಅಮೆರಿಕಾ ಸಂಯುಕ್ತ ಸಂಸ್ಥಾನಗಳ ಆಳರಸರು ಇದುವರೆಗೆ ಅನುಸರಿಸಿಕೊಂಡು ಬಂದಿದ್ದಾರೆ ಎಂಬುದು ಸ್ಪಷ್ಟ.
ಇಪ್ಪತ್ತೊಂದನೆಯ ಶತಮಾನ ಸಮಾಜವಾದದತ್ತ?
ವೆನಿಜುಲಾ ಚವೇಝ್ ನಾಯಕತ್ವದಲ್ಲಿ ಲ್ಯಾಟಿನ್ ಅಮೆರಿಕದ ಪ್ರತಿಭಟನೆ, ಪ್ರತಿರೋಧ ಮತ್ತು ಜನ-ಪರ ಬದಲಾವಣೆಯ ಅಲೆಯ ಕ್ರೋಢೀಕರಣ ಮತ್ತು ನಾಯಕತ್ವದ ಜವಾಬ್ದಾರಿ ಮಾತ್ರ ವಹಿಸುತ್ತಿಲ್ಲ. ‘ಒಳಿತಿನ ಪಕ್ಷ’ ಕಟ್ಟುವುದರಲ್ಲಿ ಮಾತ್ರ ಮಗ್ನವಾಗಿಲ್ಲ. ಇನ್ನೂ ಮುಂದುವರಿದು ಸಾಮಾಜಿಕ ವ್ಯವಸ್ಥೆಯಲ್ಲಿ ಹೊಸ ಮೂಲಭೂತ ಪ್ರಯೋಗಗಳನ್ನು ಮಾಡಲಾರಂಭಿಸಿದೆ.
ಜಗತ್ತಿನಲ್ಲೆಲ್ಲಾ ಖಾಸಗೀಕರಣದ ಭರಾಟೆ ನಡೆಯುತ್ತಾ ಇದೆ. ಆದರೆ ವೆನಿಜುಲಾದಲ್ಲಿ ರಾಷ್ಟ್ರೀಕರಣದ ಭರಾಟೆ. ಹೆಚ್ಚಿನ ದೇಶಗಳಲ್ಲಿ ಇದ್ದಬದ್ದ ಭೂ ಸುಧಾರಣೆಗಳನ್ನು ಗಾಳಿಗೆ ತೂರಲಾಗುತ್ತಿದೆ. ಇಲ್ಲಿಯ ದೊಡ್ಡ ಖಾಸಗಿ ಎಸ್ಟೇಟ್‌ಗಳನ್ನು ಭೂಹೀನ ಬಡವರಿಗೆ ಹಂಚಲಾಗುತ್ತಿದೆ. ಕಾರ್ಮಿಕರು ದಶಕಗಳ ಕಾಲ ಹೋರಾಟದಲ್ಲಿ ಪಡೆದ ಟ್ರೇಡ್ ಯೂನಿಯನ್ ಹಕ್ಕುಗಳು ನಶಿಸಿ ಹೋಗದಿರುವ ದೇಶ ಇಲ್ಲ. ಆದರೆ ವೆನಿಜುಲಾದಲ್ಲಿ ಕಾರ್ಮಿಕರ ಕೌನ್ಸಿಲ್‌ಗಳು ಮುಚ್ಚಿರುವ ಸರ್ಕಾರಿ ಸ್ವಾಮ್ಯದ ಕಾರ್ಖಾನೆಗಳ ನಿರ್ವಹಣೆ ವಹಿಸಲು ಮುಂದಾಗಿವೆ. ಅತ್ಯಂತ ದೀರ್ಘ, ‘ಪ್ರಬುದ್ಧ’ ಪ್ರಜಾಸತ್ತಾತ್ಮಕ ವ್ಯವಸ್ಥೆ ಇರುವ ದೇಶಗಳಲ್ಲೂ ಜನರ ನಿಜವಾದ ಪಾಲ್ಗೊಳ್ಳುವಿಕೆ, ದೇಶದ ಆಗುಹೋಗುಗಳ ಮೇಲೆ ನಿಜವಾದ ನಿಯಂತ್ರಣ ಹೆಸರಿಗೆ ಮಾತ್ರ ಇದೆ. ಈ ದೇಶದಲ್ಲಿ ಸರ್ಕಾರದ ಪೂರ್ಣ ಕುಮ್ಮಕ್ಕಿನ ಜತೆಗೆ, ಹಳೆಯ ಬೂರ್ಜ್ವಾ, ಅಧಿಕಾರಶಾಹಿ ಪ್ರಭುತ್ವವನ್ನು ನಾಶಗೊಳಿಸುತ್ತಿವೆ. ‘ಸಮುದಾಯ ಕೌನ್ಸಿಲ್’ಗಳಿಗೆ ಅಧಿಕಾರ ವಿಕೇಂದ್ರೀಕರಣ, ಆಯಾ ಪ್ರದೇಶಗಳಲ್ಲಿ ಎಲ್ಲಾ ಆಗುಹೋಗುಗಳ ಮೇಲೆ ಕೌನ್ಸಿಲ್ ನಿಯಂತ್ರಣ ಹೊಂದುವ ಬದಲಾವಣೆಯನ್ನು ಸರ್ಕಾರದ ನಾಯಕತ್ವದಲ್ಲಿ ನಡೆಸಲಾಗುತ್ತದೆ. ಹೊಸ ಮಾದರಿಯ ‘ಜನತಾ ಪ್ರಭುತ್ವ’ವನ್ನು ಕಟ್ಟಲಾಗುತ್ತಿದೆ.
ಸಮಾಜವಾದಿ ಎಡಪಕ್ಷಗಳು ಒಂದೋ ಬಲಗುಂದುತ್ತಿವೆ ಅಥವಾ ಸಿದ್ಧಾಂತ ಬಿಟ್ಟು ಬೂರ್ಜ್ವಾ ಪಕ್ಷಗಳಂತೆ ಆಗುತ್ತಿವೆ. ಆದರೆ ‘ಬೊಲಿವಿವೇರಿಯನ್ ಕ್ರಾಂತಿ’ಗೆ ಬದ್ಧ ವಾಗಿರುವ ಎಲ್ಲಾ ಪಕ್ಷಗಳು ಸೇರಿ ಸಂಯುಕ್ತ ಸಮಾಜವಾದಿ ಪಕ್ಷವೊಂದನ್ನು ಕಟ್ಟಲು ರಭಸದ ಕೆಲಸ ಸಾಗಿದೆ. ಸಮಾಜವಾದಿ ದೇಶಗಳು ಸೇರಿದಂತೆ ಹೆಚ್ಚಿನ ದೇಶಗಳು ‘ಸಮಾಜವಾದ’ದ ಸೊಲ್ಲು ಎತ್ತದೆ ಇರುವ ಸಂದರ್ಭದಲ್ಲಿ ಈ ದೇಶದ ಸರ್ಕಾರ ಮತ್ತು ಬಹುಸಂಖ್ಯಾತ ಜನತೆ ‘ನಾವು ಸಮಾಜವಾದದ ಕಡೆಗೆ ಹೆಜ್ಜೆ ಇಡುತ್ತೇವೆಂದು’ ಪಣ ತೊಟ್ಟಿದ್ದಾರೆ.
ಅಂತಾರಾಷ್ಟ್ರೀಯ ಸಂಬಂಧಗಳು ಸರ್ಕಾರಗಳ ನಡುವೆ, ಹೆಚ್ಚೆಚ್ಚು ಆರ್ಥಿಕ ಮಿಲಿಟರಿ ರಾಜಕೀಯ ಪೈಪೋಟಿಯದ್ದು ಆಗುತ್ತಿವೆ. ಎರಡು ದೇಶಗಳ ಜನತೆ ಅಥವಾ ಸರ್ಕಾರದ ಜನತೆಗಳ ನಡುವೆ ಸಂಬಂಧವೇ ಇಲ್ಲ. ಎಂಬ ಪರಿಸ್ಥಿತಿಯಲ್ಲಿ, ವೆನಿಜುಲಾ ಅಭಿವೃದ್ದಿ ಹೊಂದಿದ ಶ್ರೀಮಂತ ದೇಶಗಳ (ಅಮೆರಿಕಾ, ಬ್ರಿಟನ್ ಮುಂತಾದ) ಬಡವರ ಇಂಧನಕ್ಕೆ ಸಬ್ಸಿಡಿ ಕೊಡಲು ಮುಂದಾಗಿದೆ.
ವೆನಿಜುಲಾದಲ್ಲಿ ೨೦೦೭ನೆಯ ಏಪ್ರಿಲ್‌ನಲ್ಲಿ ಸಂಭ್ರಮದ ಐದನೇ ವಾರ್ಷಿಕೋತ್ಸವ ಆಚರಿಸಲಾಯಿತು. ಇದು ಚುನಾಯಿತ ಸರ್ಕಾರವನ್ನು ಪದಚ್ಯುತಗಳಿಸಿ ಅಧಿಕಾರಕ್ಕೆ ಬಂದ ಮಿಲಿಟರಿ ಸರ್ಕಾರವನ್ನು ಎರಡು ದಿನಗಳಲ್ಲಿ ದೇಶದ ಜನತೆ ಓಡಿಸಿದ ಅದ್ಭುತ ವಿಜಯದ ಐದನೇ ವಾರ್ಷಿಕೊತ್ಸವ. ಏಪ್ರಿಲ್ ೧೩ರಂದು ಅಧ್ಯಕ್ಷೀಯ ನಿವಾಸದ ಎದುರು ನಡೆದ ೧೦ ಲಕ್ಷ ಜನರ ರ್ಯಾಲಿಯಲ್ಲಿ,
ಮಿಲಿಟರಿ ಕ್ಷಿಪ್ರ ಕ್ರಾಂತಿ ಸಾಮ್ರಾಜ್ಯಶಾಹಿ ವಿರೋಧಿ ಬೊಲಿವಿವೇರಿಯನ್ ಕ್ರಾಂತಿಗೆ ನಾಂದಿ ಹಾಡಿತು. ಅದನ್ನು ನಾವು ‘ಸಮಾಜವಾದ’ದತ್ತ ಒಯ್ಯುತ್ತಿದ್ದೇವೆ
ಎಂದರು ಚವೇಝ್. ಅದಕ್ಕೆ ಅವರು ಕೊಟ್ಟ ಹೆಸರು ‘೨೧ನೇ ಶತಮಾನದ ಸಮಾಜವಾದ’.
೨೦೦೬ರಲ್ಲಿ ಚವೇಝ್ ಅಧ್ಯಕ್ಷರಾಗಿ ಪುನರಾಯ್ಕೆಯಾದ ನಂತರ ವೆನಿಜುಲಾದಲ್ಲಿ ಆರ್ಥಿಕ-ಸಾಮಾಜಿಕ-ರಾಜಕೀಯ ಬದಲಾವಣೆಗಳು ಇನ್ನಷ್ಟು ತೀವ್ರಗೊಂಡಿವೆ. ಸಾಮಾಜಿಕ ವ್ಯವಸ್ಥೆಯ ಆಮೂಲಾಗ್ರ ಬದಲಾವಣೆಯ ಹಲವು ಕ್ರಮಗಳ ಮೊತ್ತಕ್ಕೆ ‘೨೧ನೆಯ ಶತಮಾನದ ಸಮಾಜವಾದ’. ೨೦ನೆಯ ಶತಮಾನದಲ್ಲಿ ಪ್ರಚಲಿತವಿದ್ದ ಸಮಾಜವಾದಿ ವ್ಯವಸ್ಥೆಯ ಸೋಲು-ಗೆಲುವುಗಳ ಕಲಿಕೆಗಳ ಮೇಲೆ ಆಧರಿಸಿದ, ೨೧ನೇ ಶತಮಾನದ ಸನ್ನಿವೇಶಕ್ಕೆ ಅಳವಡಿಸಿದ ಸಾಮಾಜಿಕ ವ್ಯವಸ್ಥೆ. ‘೨೧ನೆಯ ಶತಮಾನದ ಸಮಾಜವಾದ’ ಸ್ಪಷ್ಟ ನಿರ್ವಚನೆ-ವಿವರಣೆ ಇನ್ನೂ ನಿಧಾನವಾಗಿ ಮೂಡಿ ಬರುತ್ತಿದ್ದರೂ, ವೆನೆಜುವೆಲಾದಲ್ಲಿ ಜಾರಿಯಾಗುತ್ತಿರುವ ಐದು ಪ್ರಮುಖ ಕ್ರಮಗಳು ಅದರ ಸ್ವರೂಪದ ಪರಿಚಯ ನೀಡುತ್ತವೆ. ವ್ಯಾಪಕ ಭೂಸೂಧಾರಣೆಗಳು, ಪುನರ್-ರಾಷ್ಟ್ರೀಕರಣ, ಸಮುದಾಯ ಕೌನ್ಸಿಲ್‌ಗಳು, ಹೊಸ ಸೋಷಲಿಸ್ಟ್ ಪಾರ್ಟಿ ರಚನೆ, ಕಾರ್ಮಿಕರ ಕೌನ್ಸಿಲ್‌ಗಳು – ಆ ಐದು ಕ್ರಮಗಳು.
ವ್ಯಾಪಕ ಭೂಸುಧಾರಣೆಗಳು
೨೦೦೭ನೆಯ ಏಪ್ರಿಲ್‌ನಲ್ಲಿ ವೆನಿಜುಲಾ ಎರಡನೇ ಹಂತದ ಭೂ ಸುಧಾರಣೆ ಆರಂಭಿಸಿ ಜಗತ್ತಿನಲ್ಲೆಲ್ಲಾ ಸುದ್ದಿ ಮಾಡಿತು. ಕೃಷಿ ಅಥವಾ ಇತರ ಉತ್ಪಾದಕ ಬಳಕೆಯಲ್ಲಿ ಇರದ ೧೬ ಬಾರಿ ಖಾಸಗಿ ಎಸ್ಟೇಟ್‌ಗಳನ್ನು ಸರ್ಕಾರ ವಹಿಸಿಕೊಂಡು ಬಡ ಭೂ ಹೀನರಿಗೆ ಮತ್ತು ಅವರ ಕೃಷಿ ಸಹಕಾರಿಗಳಿಗೆ ಹಂಚಲು ಕಾರ್ಯಕ್ರಮ ಹಾಕಿಕೊಂಡಿದೆ. ಈ ಕ್ರಮದ ಮೂಲಕ ೩೩ ಲಕ್ಷ ಹೆಕ್ಟೇರ್‌ಗಳ ಅಧಿಕ ಜಮೀನು ಹಂಚಿಕೆಗೆ ದೊರಕುವಂತಾಗಿದೆ. ಚವೇಝ್ ಸರ್ಕಾರ ಕಳೆದ ಐದು ವರ್ಷಗಳಲ್ಲಿ ಸುಮಾರು ೨೦ ಲಕ್ಷ ಹೆಕ್ಟೇರ್ ಜಮೀನನ್ನು ಒಂದೂ ವರೆ ಲಕ್ಷ ಕುಟುಂಬಗಳಿಗೆ ಹಂಚಿದೆ. ಲ್ಯಾಟಿನ್ ಅಮೆರಿಕಾದಲ್ಲೇ ಅತ್ಯಂತ ಹೆಚ್ಚಿನ ಭೂ ಒಡೆತನದ ಕೇಂದ್ರೀಕರಣ ಹೊಂದಿರುವ ವೆನಿಜುಲಾ ಕೃಷಿ ಉತ್ಪಾದನೆಯಲ್ಲಿ ತೀರಾ ಹಿಂದುಳಿದಿದೆ, ಅದರಲ್ಲೂ ಆಹಾರ ಧಾನ್ಯಗಳ ಉತ್ಪಾದನೆಯಲ್ಲಿ ದೇಶದ ಆಹಾರ ಧಾನ್ಯಗಳ ಬೇಡಿಕೆಯ ಶೇ.೭೦ ಆಮದಿನ ಮೇಲೆ ಅವಲಂಬಿಸಿದೆ. ಎರಡು ವರ್ಷಗಳಲ್ಲಿ ‘ಆಹಾರ ಭದ್ರತೆ’ ಮತ್ತು ‘ಆಹಾರ ಸ್ವಾವಲಂಬನೆ’ ಸಾಧಿಸಬೇಕು. ಇದರ ಭಾಗವಾಗಿಯೇ ಈ ಎರಡನೇ ಹಂತದ ಭೂ ಸುಧಾರಣೆ. ಕೃಷಿ ಮತ್ತು ಉತ್ಪಾದಕ ಚಟುವಟಿಕೆಯಲ್ಲಿ ತೊಡಗಿರುವ ಖಾಸಗಿ ಎಸ್ಟೇಟ್‌ಗಳನ್ನು ಸರ್ಕಾರ ಕಿತ್ತುಕೊಳ್ಳುವುದಿಲ್ಲ ಎಂದು ಸರ್ಕಾರ ಘೋಷಿಸಿದೆ. ಇತ್ತೀಚಿನ ದಶಕಗಳಲ್ಲಿ ಜಗತ್ತಿನಲ್ಲೇ ಅತ್ಯಂತ ದೊಡ್ಡ ಭೂ ಸುಧಾರಣೆಯ ಪ್ರಯತ್ನ ಇದು.
ಪುನರ್–ರಾಷ್ಟ್ರೀಕರಣ
೨೦೦೭ರಲ್ಲಿ ಅಧ್ಯಕ್ಷ ಚವೇಝ್ ಘೋಷಿಸಿದ ರಾಷ್ಟ್ರೀಕರಣದ ಯೋಜನೆಯನ್ನು ೭೦ರ ದಶಕದ ನಂತರ ಯಾವುದೇ ದೇಶದಲ್ಲಿ ಅತ್ಯಂತ ವ್ಯಾಪಕ ರಾಷ್ಟ್ರೀಕರಣದ ಅಲೆ ಎಂದು ‘ವಾಶಿಂಗ್‌ಟನ್ ಪೋಸ್ಟ್’ ಹೇಳಿದೆ. ಈ ರಾಷ್ಟ್ರೀಕರಣದ ಭರಾಟೆ ಜಗತ್ತಿನ ಷೇರು ಮಾರುಕಟ್ಟೆಯಲ್ಲಿ ನಡುಕ ತಂದಿತ್ತು. ಖಾಸಗಿ ಸೆಂಟ್ರಲ್ ಬ್ಯಾಂಕ್, (೧೯೯೧ರಲ್ಲಿ ಖಾಸಗೀಕರಿಸಲ್ಪಟ್ಟ) ಟೆಲಿಕಾಂ ದೈತ್ಯ ಸಿ.ಎ.ಎನ್ ಟಿವಿ, ರಾಜಧಾನಿಯ ವಿದ್ಯುತ್ ಕಂಪನಿ ಎ.ಇ.ಎಸ್, ನಾಲ್ಕು ಖಾಸಗಿ ತೈಲ ಪ್ರಾಜೆಕ್ಟ್‌ಗಳು – ಸರ್ಕಾರದ ಪುನರ್ ರಾಷ್ಟ್ರೀಕರಣದ ಯೋಜನೆಯಲ್ಲಿ ಸೇರಿವೆ. ಇವೆಲ್ಲವೂ ೮೦ರ ದಶಕದವರೆಗೆ ರಾಷ್ಟ್ರೀಕೃತವಾಗಿದ್ದು, ೯೦ರ ದಶಕದಲ್ಲಿ ಅವನ್ನು ಖಾಸಗೀಕರಿಸಲಾಗಿತ್ತು. ಖಾಸಗೀಕರಣದ ಅಂಗವಾಗಿ ಅಮೆರಿಕನ್ ಬಹುರಾಷ್ಟ್ರೀಯ ಕಂಪನಿಗಳು ಅವನ್ನು ಮೂರು ಕಾಸಿಗೆ ನುಂಗಿ ಹಾಕಿದ್ದವು ಎಂದು ಇಲ್ಲಿ ನೆನಪಿಸಿಕೊಳ್ಳಬಹುದು. ಸಮಾಜದ ಮೂಲಭೂತ ಅಗತ್ಯಗಳನ್ನು ಪೂರೈಸುವ ಸಂಪನ್ಮೂಲ ಗಳು ಸಾಮಾಜಿಕ ನಿಯಂತ್ರಣದಲ್ಲಿ ಇರಬೇಕು ಎಂಬುದು ಇವರ ಹಿಂದಿನ ಆಶಯ.
ಸಮುದಾಯ ಕೌನ್ಸಿಲ್‌ಗಳು
ಇನ್ನೂರರಿಂದ, ನಾಲ್ಕು ನೂರು ಕುಟುಂಬಗಳ ಸಮುದಾಯಕ್ಕೆ ಸಮುದಾಯ ಕೌನ್ಸಿಲ್ ಗಳು ಇರುತ್ತವೆ. ಕೌನ್ಸಿಲ್ ಸದಸ್ಯರನ್ನು ವಾಪಸ್ಸು ಕರೆಸುವ ಸಾಧ್ಯತೆ ಇರುತ್ತದೆ. ಇಂತಹ ೧೩ ಸಾವಿರ ಕೌನ್ಸಿಲ್‌ಗಳನ್ನು ಈಗಾಗಲೇ ರಚಿಸಲಾಗಿದೆ. ಆ ಪ್ರದೇಶದ ಸಾಮಾಜಿಕ ಕಾರ್ಯಕ್ರಮ, ಅಭಿವೃದ್ದಿ ಕಾರ್ಯಕ್ರಮಗಳ ಬಗ್ಗೆ ಕೌನ್ಸಿಲ್ ನಿರ್ಧರಿಸುತ್ತದೆ. ಕೌನ್ಸಿಲ್ ಗಳು ಇಡೀ ಸಮುದಾಯಕ್ಕೆ ಬದ್ಧವಾಗಿರುತ್ತವೆ.
೧೫ ವರ್ಷ ಮೇಲ್ಪಟ್ಟ ಎಲ್ಲರೂ ಭಾಗವಹಿಸಬಹುದಾದ ಸಭೆ ಕೌನ್ಸಿಲ್ಲನ್ನು ನಿಯಂತ್ರಿಸುತ್ತದೆ. ಈ ಕೌನ್ಸಿಲ್‌ಗಳು ಕೇರಳದಲ್ಲಿ ‘ಜನತಾ ಯೋಜನೆ’ಯ ಅಡಿಯಲ್ಲಿ ರಚಿಸಲಾದ ಸ್ಥಳೀಯ ಮಂಡಳಿಗಳಂತೆ ಕೆಲಸ ಮಾಡುತ್ತವೆ. ಇವು ಹೊಸ ವಿಕಾಸವಾಗುತ್ತಿರುವ ಜನತಾ ಪ್ರಭುತ್ವದ ಮೂಲ ರಚನೆಗಳಾಗಿದ್ದು, ಹಳೆಯ ಪ್ರಭುತ್ವದ ಅಧಿಕಾರಶಾಹಿ ಜತೆ ಸಂಘರ್ಷಕ್ಕೆ ಇಳಿದಿವೆ. ಕೇಂದ್ರದಲ್ಲಿ ಮಾತ್ರವಲ್ಲ. ಎಲ್ಲಾ ಹಂತಗಳಲ್ಲಿ ಶ್ರೀಮಂತ ಆಳುವ ವರ್ಗದ ಅಧಿಕಾರಶಾಹಿ ಪ್ರಭುತ್ವವನ್ನು ಕಿತ್ತು ಹಾಕುವ, ಅದಕ್ಕೆ ಬದಲಿ ನಿರ್ಮಿಸುವ ಬದಲಾವಣೆಯ ಪ್ರಕ್ರಿಯೆ ಇದು ದೇಶವ್ಯಾಪಿಯಾಗಿ ಇಂತಹ ಕಾರ್ಯಕ್ರಮ ಹಾಕಿಕೊಂಡಿರುವುದು ಬಹುಶಃ ಜಗತ್ತಿನಲ್ಲೇ ಇದೇ ಮೊದಲು.
ಹೊಸ ಸೋಷಿಯಲಿಸ್ಟ್ ಪಾರ್ಟಿ
ಚವೇಝ್ ಸರ್ಕಾರದ ಜೊತೆಗಿರುವ ಆಳುವ ಪಕ್ಷಗಳು ಮತ್ತು ಕ್ರಾಂತಿಯನ್ನು ಬೆಂಬಲಿಸುವ ಪಕ್ಷಗಳು ಹತ್ತಿರ ಬರುತ್ತಿದ್ದು ಹೊಸ ಸಂಯುಕ್ತ ಸೋಶಲಿಸ್ಟ್ ಪಾರ್ಟಿಯೊಂದನ್ನು ರಚಿಸಲು ನಿರ್ಧರಿಸಿವೆ. ಚವೇಝ್‌ರ ವೈಯಕ್ತಿಕ ವರ್ಚಸ್ಸಿನ ಬದಲು ಒಂದು ಸುಸಂಘಟಿತ ಪಕ್ಷ ಕ್ರಾಂತಿಯ ಮುಂದಿನ ಹಂತದಲ್ಲಿ ನಿರ್ದೇಶಕ, ನಾಯಕ ಆಗಬೇಕು ಎಂಬುದು ಆಶಯ. ಈ ಪಕ್ಷವನ್ನು ಕೆಳಗಿನಿಂದ ಮೇಲಕ್ಕೆ ಕಟ್ಟಲಾಗುತ್ತಿದೆ. ಪಕ್ಷದ ಪ್ರಾಥಮಿಕ ಸದಸ್ಯತ್ವ ರಿಜಿಸ್ಟರ್ ಮಾಡಲು ಏಪ್ರಿಲ್ ಕೊನೆಯಿಂದ ದೇಶದಾದ್ಯಂತ ಆರು ಸಾವಿರ ‘ಬೂತ್‌ಗ’ ಅನ್ನು ರಚಿಸಲಾಗಿದೆ. ರಿಜಿಸ್ಟರ್ ಮಾಡುವ ಪ್ರತಿ ಸದಸ್ಯರನ್ನು ಸೇರಿಸಿ ಪ್ರದೇಶ, ಫ್ಯಾಕ್ಟರಿ, ಸಂಸ್ಥೆ (ವಿಶ್ವವಿದ್ಯಾಲಯ ಇತ್ಯಾದಿ)ಗಳ ಅನುಸಾರವಾಗಿ ೨೦೦ ಸದಸ್ಯರನ್ನು ಸೇರಿಸಿ ಪ್ರದೇಶ, ಫ್ಯಾಕ್ಟರಿ, ಸಂಸ್ಥೆ(ವಿಶ್ವವಿದ್ಯಾಲಯ ಇತ್ಯಾದಿ)ಗಳ ಅನುಸಾರವಾಗಿ ೨೦೦ ಸದಸ್ಯರಿರುವ ಪ್ರಾಥಮಿಕ ಶಾಖೆಗಳನ್ನು ರಚಿಸಲಾಗುತ್ತದೆ. ಇಂತಹ ಶಾಖೆಗಳು ಹೊಸ ಪಕ್ಷದ ‘ಸ್ಥಾಪನಾ ಮಹಾಧಿವೇಶನ’ಕ್ಕೆ ಪ್ರತಿನಿಧಿಯನ್ನು ಆಯ್ಕೆ ಮಾಡುತ್ತವೆ. ಈಗ ಇರುವ ಪಕ್ಷಗಳ ನಾಯಕರಿಗೆ ಯಾವುದೇ ರೀತಿಯ ‘ಮೀಸಲಾತಿ’ ಇರುವುದಿಲ್ಲ. ಮಹಾಧಿವೇಶನದಲ್ಲಿ ಭಾಗವಹಿಸಲು ಪ್ರಾಥಮಿಕ ಶಾಖೆ ಒಂದರ ಸದಸ್ಯರಾಗಿರುವುದು ಮತ್ತು ಆ ಶಾಖೆಯಿಂದ ಆಯ್ಕೆಯಾಗುವುದು ಅಗತ್ಯ, ಚವೇಝ್ ಸಹ ಇಂತಹ ಶಾಖೆ ಒಂದರಿಂದ ಆಯ್ಕೆಯಾಗಬೇಕು. ಸಂಸ್ಥಾಪನಾ ಮಹಾಧಿವೇಶನ ಮೂರು ತಿಂಗಳವರೆಗೆ ನಡೆಯುತ್ತದೆ! ಮಹಾಧಿವೇಶನ ಪಕ್ಷದ ಕಾರ್ಯಕ್ರಮದ ಕರಡನ್ನು ಚರ್ಚಿಸುತ್ತದೆ. ಮಹಾಧಿವೇಶನದಿಂದ ಶಾಖೆಗೆ, ಶಾಖೆಯಲ್ಲಿ ಚರ್ಚೆ, ಶಾಖೆಯಿಂದ ಸ್ಥಳೀಯ ಸಮುದಾಯಕ್ಕೆ ಚರ್ಚೆ ನಡೆದು, ಪುನಃ ಮಹಾಧಿವೇಶನಕ್ಕೆ- ಹೀಗೆ ಕಾರ್ಯಕ್ರಮದ ಬಗ್ಗೆ ಚರ್ಚೆ ನಡೆಯುತ್ತದೆ. ೧೬ ಸಾವರಿ ಪಕ್ಷದ ಸಂಘಟಕರು ರಿಜಿಸ್ಟ್ರೇಷನ್ ಪ್ರಕ್ರಿಯೆಗೆ ಪ್ರಚಾರ ಮಾಡುತ್ತಿದ್ದಾರೆ. ಪಕ್ಷವನ್ನು ಕೆಳಗಿನಿಂದ ಕಟ್ಟುವ ಈ ಕೆಲಸ ರಭಸವಾಗಿ ಸಾಗಿದೆ. ಸುಮಾರು ೪೦-೫೦ ಲಕ್ಷ ಸದಸ್ಯರನ್ನು ಹೊಂದುವ ಉದ್ದೇಶ ಹೊಸ ಪಕ್ಷಕ್ಕಿದೆ. ಕೆಳಗಿನಿಂದ ಮೇಲಕ್ಕೆ ಸಾಮೂಹಿಕ ಕ್ರಾಂತಿಕಾರಕ ಪ್ರಜಾಸತ್ತಾತ್ಮಕ ಪಕ್ಷ ಕಟ್ಟುವ ಇದು ಜಗತ್ತಿನಲ್ಲೇ ಅತ್ಯಂತ ವಿಶಿಷ್ಟ ಪ್ರಯತ್ನ.
ಕಾರ್ಮಿಕರ ಕೌನ್ಸಿಲ್‌ಗಳು
ವೆನಿಜುಲಾದಲ್ಲಿ ಹೊಸ ರೀತಿಯ ಟ್ರೇಡ್ ಯೂನಿಯನ್‌ಗಳು ಅಸ್ತಿತ್ವಕ್ಕೆ ಬರುತ್ತಿವೆ. ಚವೇಝ್ ಸರ್ಕಾರದ ಪೂರ್ಣ ಬೆಂಬಲದಿಂದ ಇವುಗಳನ್ನು ಕಾರ್ಮಿಕರ ಕೌನ್ಸಿಲ್‌ಗಳು ಎಂದು ಕರೆಯಲಾಗುತ್ತದೆ. ಈಗ ಇರುವ ಟ್ರೇಡ್ ಯೂನಿಯನ್‌ಗಳು ಹೊಸ ರೀತಿಯ ಪಾತ್ರಕ್ಕೆ ಬದ್ಧವಾಗುತ್ತಿವೆ. ವರ್ಕ್‌ರ್ಸ್ ಕೌನ್ಸಿಲ್‌ಗಳು ಟ್ರೇಡ್ ಯೂನಿಯನ್‌ಗಳಂತೆ  ತಮ್ಮ ಚಟುವಟಿಕೆಗಳಾದ ಕಾರ್ಮಿಕರ ವೇತನ, ಕೆಲಸದ ಪರಿಸ್ಥಿತಿ ಉತ್ತಮಗೊಳಿಸಲು ಹಕ್ಕುಗಳನ್ನು ಕಾಪಾಡುವುದಕ್ಕೆ ಸೀಮಿತವಾಗಿರುವುದಿಲ್ಲ. ಕಾರ್ಖಾನೆಯ ಉತ್ಪಾದನೆಯ ನೇರ ನಿಯಂತ್ರಣ, ನಿರ್ವಹಣೆಯಲ್ಲಿ ಭಾಗವಹಿಸುವುದು ಕೌನ್ಸಿಲ್‌ಗಳ ವಿಶಿಷ್ಟತೆ. ಇಂತಹ ಕೌನ್ಸಿಲ್‌ಗಳು ಮುಚ್ಚಿದ ಫ್ಯಾಕ್ಟರಿಗಳನ್ನು ಪುನಃ ಆರಂಭಿಸಿ ಸ್ವತಃ ಕಾರ್ಮಿಕರೇ ನಡೆಸುವ ಚಳವಳಿಯ ಭಾಗವಾಗಿ ಆರಂಭವಾಗಿತ್ತು. ಈಗ ಅವನ್ನು ಸರ್ಕಾರಿ ಸ್ವಾಮ್ಯದಲ್ಲಿರುವ ಪುನಃ ರಾಷ್ಟ್ರೀಕರಣಗೊಳ್ಳುತ್ತಿರುವ, ಖಾಸಗಿ ಫ್ಯಾಕ್ಟರಿಗಳಿಗೂ ವಿಸ್ತರಿಸಲಾಗುತ್ತಿದೆ. ಕಾರ್ಮಿಕರಿಗೆ ಬದ್ಧವಾದ ಈ ಕೌನ್ಸಿಲ್‌ಗಳು ಕಾರ್ಮಿಕರ ರಾಜಕೀಯ ಶಿಕ್ಷಣ, ಪ್ರಜ್ಞೆ ಹೆಚ್ಚಿಸುವ ಮೂಲಕ ರಾಜಕೀಯವಾಗಿ ವೆನಿಜುಲಾಕ್ಕೆ ನಾಯಕತ್ವ ಕೊಡುವ ಪ್ರಕ್ರಿಯೆ ಆರಂಭವಾಗಿದೆ. ಇಂತಹ ಕಾರ್ಮಿಕರ ಕೌನ್ಸಿಲ್‌ಗಳೇ, ಎರಡು ಫ್ಯಾಕ್ಟರಿಗಳ ನಡುವಿನ ವ್ಯಾಪಾರ ವಹಿವಾಟನ್ನು ನಿರ್ಧರಿಸಲಿದ್ದು, ಲಾಭಕ್ಕಿಂತ ಹೆಚ್ಚಾಗಿ ಸಮುದಾಯದ ದೇಶದ ಒಳಿತನ್ನು ಗುರಿಯಾಗಿ ಇಟ್ಟುಕೊಳ್ಳಲಿವೆ. ಇದು ಕಾರ್ಮಿಕರು ಆಧುನಿಕ ಸಮಾಜದ ಪ್ರಮುಖ ನೆಲೆಯಾದ ಕೈಗಾರಿಕಾ ಕ್ಷೇತ್ರದಲ್ಲಿ ನಾಯಕತ್ವ ವಹಿಸುವ ಮೂಲಕ ಸಮಾಜ, ದೇಶದ ನಾಯಕತ್ವ ವಹಿಸುವ ವಿಶಿಷ್ಟ ಪ್ರಯೋಗ ಸಹ.
ಲ್ಯಾಟಿನ್ ಅಮೆರಿಕ ೨೧ನೆಯ ಶತಮಾನದಲ್ಲಿ
ಐದು ಶತಮಾನಗಳ ಕಾಲ ಯುರೋಪಿಯನ್ನರ ಅಡಿಯಾಳಾಗಿ, ೧೯ನೆಯ ಶತಮಾನ ದಲ್ಲಿ ಸ್ವತಂತ್ರವಾಗಿ ಬೆಳವಣಿಗೆ ಸಾಧಿಸುವ ಪ್ರಯತ್ನ ಮಾಡಿತು. ಆದರೆ ಅದಕ್ಕೆ ಉತ್ತರ ಅಮೆರಿಕದ ‘ಹಿರಿಯಣ್ಣ’ ಯು.ಎಸ್.ಎ.ತೀವ್ರ ಅಡೆತಡೆಗಳನ್ನು ಹಾಕಿತು. ಸತತ ಮಿಲಿಟರಿ ಮಧ್ಯ ಪ್ರವೇಶಗಳಿಂದ ೭೦ರ ದಶಕದ ಹೊತ್ತಿಗೆ ಇಡೀ ಲ್ಯಾಟಿನ್ ಅಮೆರಿಕ ಖಂಡವನ್ನು ‘ಅಮೆರಿಕದ ಹಿತ್ತಲು’ ಆಗಿಸಿತು. ಇದರ ಫಲವಾಗಿ ೧೯೮೦ರ ದಶಕ, ಬೆಳವಣಿಗೆ ಮಟ್ಟಿಗೆ ಲ್ಯಾಟಿನ್ ಅಮೆರಿಕದ ಜನತೆಗೆ ‘ಕಳಕೊಂಡ ದಶಕ’ವಾಯಿತು. ೧೯೯೦ರ ದಶಕದಲ್ಲಿ ಇದಕ್ಕೆ ತೀವ್ರ ಪ್ರತಿರೋಧ ಹುಟ್ಟಿ ೨೦ನೇ ಶತಮಾನದಲ್ಲಿ ತೀವ್ರ ಬದಲಾವಣೆಯ ‘ಎಳೆಗೆಂಪು ಅಲೆ’ ಎದ್ದಿದೆ. ವೆನಿಜುಲಾ ಈ ಹೊಸ ಅಲೆಯ ಹರಿಕಾರ ನಾಗಿದ್ದು, ಖಂಡದ ವ್ಯಾಪ್ತಿ ‘ಒಳಿತಿನ ಅಕ್ಷ’ ರೂಪಿಸುತ್ತಿದೆ. ಈ ಅಕ್ಷವನ್ನು ಸೋಲಿಸಲು ‘ಹಿರಿಯಣ್ಣ’ ಅ.ಸಂ.ಸಂ.ದ ಹಳೆಯ ತಂತ್ರಗಳು ಅಷ್ಟಾಗಿ ಕೆಲಸ ಮಾಡುತ್ತಿಲ್ಲ. ವೆನಿಜುಲಾದಲ್ಲಿ ‘೨೧ನೆಯ ಶತಮಾನದ ಸಮಾಜವಾದ’ ಎಂಬ ಹೊಸ ಸಾಮಾಜಿಕ ವ್ಯವಸ್ಥೆ ರೂಪಿಸುವ ಮಹಾನ್ ಪ್ರಯೋಗ ನಡೆಯುತ್ತಿದೆ. ಈ ಪ್ರಯೋಗಗಳನ್ನು ಲ್ಯಾಟಿನ್ ಅಮೆರಿಕಾ ಮಾತ್ರವಲ್ಲ, ಇಡೀ ಜಗತ್ತಿನ ಜನತೆ ಆಸಕ್ತಿ ಮತ್ತು ಆಶಾಭಾವನೆಯಿಂದ ನೋಡುತ್ತಿದ್ದಾರೆ. ವೆನಿಜುಲಾ ಇಂದು ಮಾಡಿದ್ದು ನಾಳೆ ಇಡೀ ಲ್ಯಾಟಿನ್ ಅಮೆರಿಕಾ ಮಾಡುತ್ತದೆ ಎಂಬ ಪರಿಸ್ಥಿತಿ ಇದೆ. ಲ್ಯಾಟಿನ್ ಅಮೆರಿಕಾದ ಆಗು ಹೋಗುಗಳು ೨೧ನೆಯ ಶತಮಾನದ ಜಾಗತಿಕ ಬೆಳವಣಿಗೆಗಳ ಮೇಲೆ ಗಮನಾರ್ಹ ಪ್ರಭಾವ ಬೀರಲಿವೆ.

೪. ರಿಚರ್ಡ್ ಒವರಿ, ಕಾಲಿನ್ಸ್ ಆಟ್ಲಾಸ್ ಆಫ್ ೨೦ಸೆಂಚುರಿ ಹಿಸ್ಟರಿ
೫. ಪಿಲಾರ್ ಅಗುಲೆರ ದಿ ರೆಕಾರ್ಡೊ ಫ್ರೇಡ್ಸ್, ಚಿಲಿ: ದ ಆದರ್, ಸೆಪ್ಟೆಂಬರ್ ೧೧
೬. ಸುಂದರಮ್ ಎನ್.ಎಂ., ಗ್ಲೋಬಲ್ ಫೈನಾನ್ಸ್ ಕ್ಯಾಪಿಟಲ್ ಆನ್ ದಿ ರ‌್ಯಾಂಪೇಜ್
೭. ನೋಮ್ ಚೊಮ್‌ಸ್ಕಿ, ‘‘ಡೆಮಾಕ್ರಸಿ ನೌ’’, ಪ್ರೆಸ್ ಕಾನ್ಫ್‌ರೆನ್ಸ್ ಆಟ್ ಯುಎನ್ ಆನ್ ೫ ಜೂನ್ ೨೦೦೬
೮. ನೋಮ್ ಚೊಮ್‌ಸ್ಕಿ, ‘‘ಲ್ಯಾಟಿನ್ ಅಮೆರಿಕಾ ಡಿಕ್ಲೈರ್ಸ್‌ಇಂಡಿಪೆಂಡೆನ್ಸ್’’, ೧೦.೦೪.೦೬ ಇಂಟರ್ ನ್ಯಾಷನಲ್ ಹೆರಾಲ್ಡ್ ಟ್ರಿಬುನ್

ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ೧೧. ಲ್ಯಾಟಿನ್ ಅಮೆರಿಕಾ ಸಮಕಾಲೀನ ರಾಜಕೀಯ ಸ್ಥಿತ್ಯಂತರಗಳು – ‘ಎಳೆಗೆಂಪು ಅಲೆ’
‘ಎಳೆಗೆಂಪು ಅಲೆ’
ಸಹಜವಾಗಿ ಇಂತಹ ಪರಿಸ್ಥಿತಿಗೆ ಪ್ರತಿಕ್ರಿಯೆಗಳು, ಸ್ಪಂದನಗಳು ವ್ಯಕ್ತವಾಗಿವೆ. ಆರ್ಥಿಕ ರಂಗದಲ್ಲೂ ರಾಜಕೀಯ ರಂಗದಲ್ಲೂ, ವಿಶ್ವದಲ್ಲೇ ಮೊದಲ ನವ-ಉದಾರವಾದಿ ನೀತಿಗಳನ್ನು ಅನುಸರಿಸಿದ. ಅದರಲ್ಲೂ ಮಿಲಿಟರಿ ಸರ್ವಾಧಿಕಾರಗಳ ಮೂಲಕ ಅತ್ಯಂತ ನಗ್ನ ಸ್ವರೂಪಗಳಲ್ಲಿ ಜಾರಿಗೆ ಬಂದ ಲ್ಯಾಟಿನ್ ಅಮೆರಿಕಾ ಪ್ರದೇಶದಲ್ಲೇ ಅದರ ವಿರುದ್ಧ ಸಾಮಾಜಿಕ ಪ್ರತಿಭಟನೆಗಳು ಮೊದಲು ಎದ್ದು ಬಂದುದರಲ್ಲಿ ಆಶ್ಚರ್ಯವಿಲ್ಲ ಎಂದು ರಾಜಕೀಯ ವೀಕ್ಷಕರು ಅಭಿಪ್ರಾಯ ಪಡುತ್ತಾರೆ. ಹಲವು ಆರ್ಥಿಕತಜ್ಞರು ‘ಮುಕ್ತ ಮಾರುಕಟ್ಟೆ,’ ಉದಾರೀಕರಣ-ಖಾಸಗೀಕರಣ- ಜಾಗತೀಕರಣದ ನವ-ಉದಾರವಾದಿ ನೀತಿಗಳನ್ನೇ ಪ್ರಶ್ನಿಸಿದ್ದಾರೆ. ಇವರಲ್ಲಿ ಕೆಲವರು ಈ ಮಾದರಿ ಕೆಲಸ ಮಾಡದು ಎಂದರೆ, ಇನ್ನು ಕೆಲವರು ಇವುಗಳನ್ನು ಸುಧಾರಿಸಬೇಕು ಎಂದಿದ್ದಾರೆ. ಪ್ರಭುತ್ವಕ್ಕೆ, ಸರಕಾರಗಳಿಗೆ ಜನಸಾಮಾನ್ಯರ ಪರವಾಗಿ ಮಧ್ಯಪ್ರವೇಶಿಸುವ ಅವಕಾಶವಿರಬೇಕು ಎಂದು ಅವರು ವಾದಿಸಲಾರಂಭಿಸಿದ್ದಾರೆ. ಇನ್ನೊಂದೆಡೆ ಸಾಮಾಜಿಕ, ರಾಜಕೀಯ ಮಟ್ಟಗಳಲ್ಲಿ ಜನಸಾಮಾನ್ಯರ ತೀವ್ರ ಭಾವನೆಗಳು, ಆತಂಕಗಳು, ಕ್ರೋಧ ವ್ಯಕ್ತವಾಗಿದೆ.
೧೯೯೪ರಲ್ಲಿ ಮೆಕ್ಸಿಕೋದ ಚಿಯಾಪಾನ್‌ನಲ್ಲಿ ಮೂಲನಿವಾಸಿಗಳ ಬಂಡಾಯ ಇದಕ್ಕೊಂದು ಜ್ವಲಂತ ಉದಾಹರಣೆ. ಅಲ್ಲಿನ ಝಪಾಟಿಸ್ಟಾ ರಾಷ್ಟ್ರೀಯ ವಿಮೋಚನಾ ಸೇನೆ(ಇಝಡ್‌ಎಲ್‌ಎನ್),  ಬ್ರೆಜಿಲ್‌ನ ಭೂಹೀನ ಕೂಲಿಕಾರರ ಆಂದೋಲನ (ಎಂಎಸ್‌ಟಿ), ಕೊಲೊಂಬಿಯದ ಕ್ರಾಂತಿಕಾರಿ ಸಶಸ್ತ್ರ ಪಡೆ(ಎಫ್‌ಎಆರ್‌ಸಿ) ಹಾಗೂ ಬೊಲಿವಿಯಾ, ಪರಾಗ್ವೆ ಮತ್ತು ಇಕ್ವೆಡೋರ್‌ಗಳಲ್ಲಿನ ಮೂಲನಿವಾಸಿ ರೈತರ ಆಂದೋಲನಗಳು ನವ-ಉದಾರವಾದಿ ಆರ್ಥಿಕ ನೀತಿಗಳು, ಅದನ್ನಾಧರಿಸಿದ ರಾಜಕೀಯಕ್ಕೆ ನೇರವಾಗಿ ಸವಾಲು ಹಾಕಿವೆ ಎನ್ನುತ್ತಾರೆ ತಜ್ಞರು. ಆರ್ಥಿಕ ವ್ಯವಸ್ಥೆಯ ಆಯಕಟ್ಟಿನ ವಲಯಗಳ ಸಮಾಜೀಕರಣವಾಗ ಬೇಕು. ದೊಡ್ಡ ರೀತಿಯಲ್ಲಿ ಭೂಹೀನರಿಗೆ ಭೂಮಿ ಹಂಚಿಕೆ ನಡೆಯಬೇಕು, ವಿದೇಶಿ ಸಾಲ ಇಳಿಯಬೇಕು. ವಿದೇಶಗಳಿಗೆ ಸಂಪತ್ತಿನ ವರ್ಗಾವಣೆ ನಿಲ್ಲಬೇಕು ಎಂದು ಇವು ಆಗ್ರಹ ಪಡಿಸುತ್ತಿವೆ. ಎಂ.ಎಸ್.ಟಿ. ಬ್ರೆಜಿಲ್‌ನ ೨೭ ರಾಜ್ಯಗಳಲ್ಲಿ ೨೩ರಲ್ಲಿ ನೂರಾರು ಭೂಸ್ವಾಧೀನಗಳನ್ನು ನಡೆಸಿದ್ದು ೫ ಲಕ್ಷ ಕುಟುಂಬಗಳನ್ನು ಈ ಜಮೀನುಗಳಲ್ಲಿ ನೆಲೆಗೊಳಿಸಿದೆ. ನಗರಗಳ ಮತ್ತು ಗ್ರಾಮಾಂತರದ ದುಡಿಮೆಗಾರರನ್ನು ಒಟ್ಟು ಗೂಡಿಸುವಲ್ಲಿಯೂ ಇದು ಯಶಸ್ವಿಯಾಗಿದೆ ಎಂದು ಹೇಳಲಾಗಿದೆ. ಕೊಲೊಂಬಿಯಾದ ಎಫ್‌ಎಆರ್‌ಸಿ ಅರ್ಧದಷ್ಟು ಗ್ರಾಮೀಣ ಮುನಿಸಿಪಾಲಿಟಿಗಳ ಮೇಲೆ ಹತೋಟಿ ಹೊಂದಿದೆ. ಅದು ೧೫ ಸಾವಿರ ಕಾರ್ಯಕರ್ತರನ್ನು ಹೊಂದಿದ್ದು ೧೦ ಲಕ್ಷ ಜನರ ಬೆಂಬಲ ಪಡೆದಿದೆ ಎನ್ನಲಾಗಿದೆ. ಇತರೆಡೆ ಕಾರ್ಮಿಕ ಸಂಘಗಳು ಇಂತಹ ಆಂದೋಲನಗಳನ್ನು ನಡೆಸುತ್ತಿವೆ. ಇದರ ಪರಿಣಾಮ ೧೯೯೮ ರಿಂದೀಚೆಗೆ ವಿಭಿನ್ನ ಲ್ಯಾಟಿನ್ ಅಮೆರಿಕಾ ದೇಶಗಳಲ್ಲಿ ನಡೆದ ಚುನಾವಣೆಗಳಲ್ಲಿಯೂ ಪ್ರತಿಫಲನಗೊಂಡಿವೆ. ಪರಿಣಾಮಕಾರೀ ಪ್ರಜಾಪ್ರಭುತ್ವವನ್ನು ಬುಡಮೇಲು ಮಾಡುವ ಹೊರಗಡೆಯಿಂದ ಆದೇಶಿತ ಆರ್ಥಿಕ ‘ಸುಧಾರಣೆ’ಗಳೊಂದಿಗೆ ಪ್ರಜಾಪ್ರಭುತ್ವೀಕರಣದ ಹೊಸದೊಂದು ಅಲೆಯೆದ್ದಿದೆ ಎಂದು ಅರ್ಜೆಂಟೈನಾದ ರಾಜಕೀಯ ಶಾಸ್ತ್ರಜ್ಞ ಅತಿಲಿಯೊ ಬೊರೊನ್ ಇದನ್ನು ವಿಶ್ಲೇಷಿಸಿದ್ದಾರೆ. ಒಂದು ‘ಎಳೆಗೆಂಪು ಅಲೆ’ (ಪಿಂಕ್ ಟೈಡ್), ‘ಎಡಪಂಥದತ್ತ ತಿರುವು’ ಎಂದೂ ರಾಜಕೀಯ ವೀಕ್ಷಕರು ಇದನ್ನು ವರ್ಣಿಸಿದ್ದಾರೆ.
ಲ್ಯಾಟಿನ್ ಅಮೆರಿಕಾದ ಸೌದಿ ಅರೇಬಿಯಾ(ತೈಲ ಸಂಪತ್ತಿನ ದೃಷ್ಟಿಯಿಂದ) ಎನಿಸಿಕೊಂಡ ವೆನೆಜುದಲ್ಲಿ ೧೯೯೮ರಲ್ಲಿ ನಡೆದ ಅಧ್ಯಕ್ಷೀಯ ಚುನಾವಣೆಗಳಲ್ಲಿ ಹ್ಯೂಗೋ ಚವೇಝ್ ಶೇ.೫೬ ಮತ ಪಡೆದು ಚುನಾಯಿತರಾದ ಈ ಅಲೆ ಆರಂಭವಾಯಿತು ಎನ್ನಬಹುದು. ೧೯೮೯ರಲ್ಲಿ ವೆನೆಜುವೆಲಾದ ರಾಜಧಾನಿ ಕಾರಾಕಾಸ್‌ವಲ್ಲಿ ಐ.ಎಂ.ಎಫ್. ಆಗ್ರಹಿಸಿದಂತೆ ನಡೆಸಿದ ತೈಲ ಬೆಲೆ ಏರಿಕೆಗಳನ್ನು ವಿರೋಧಿಸಿ ಭಾರೀ ಪ್ರತಿಭಟನೆ ನಡೆಯಿತು. ಕ್ರಾಂತಿಕಾರಿ ರಾಜಕೀಯದಲ್ಲಿ ಚವೇಝ್ ರ ವಿಕಾಸ ಇಲ್ಲಿಂದ ಆರಂಭವಾಯಿತು ಎನ್ನಲಾಗುತ್ತಿದೆ. ಮಿಲಿಟರಿ ಪ್ರಯತ್ನ ನಡೆಸಿದ ವಿಫಲರಾದರೂ ಜನಪ್ರಿಯರಾದರು. ೧೯೯೮ರಲ್ಲಿ ಭ್ರಷ್ಟಾಚಾರವನ್ನು ತೊಡೆದು, ವಿದೇಶೀಯರಿಗೆ ತಲೆಬಾಗಿಸುವುದನ್ನು ನಿಲ್ಲಿಸಿ ಒಂದು ಸಾಮಾಜಿಕ ಕ್ರಾಂತಿ ಆರಂಭಿಸುವ ವಚನದೊಂದಿಗೆ ಈತ ಅಧ್ಯಕ್ಷೀಯ ಚುನಾವಣೆಗಳಲ್ಲಿ ಸ್ಪರ್ಧಿಸಿದ್ದರೂ ಅಧಿಕಾರಕ್ಕೆ ಬಂದ ಮೇಲೆ ತನ್ನ ವಚನಗಳನ್ನು ಪಾಲಿಸುತ್ತಾರೆ ಎಂಬ ನಿರೀಕ್ಷೆ ಅಷ್ಟಾಗಿ ಇರಲಿಲ್ಲ. ಆದರೆ ಮುಂದಿನ ಬೆಳವಣಿಗೆಗಳು ನಿರೀಕ್ಷೆಗಳನ್ನು ಸೃಷ್ಟಿಸಿದವು. ಕ್ಯೂಬಾ ಕ್ರಾಂತಿಯ ೪೦ ವರ್ಷಗಳ ನಂತರ ಲ್ಯಾಟಿನ್ ಅಮೆರಿಕಾದಲ್ಲಿ ಆ ದಿಕ್ಕಿನಲ್ಲಿ ಒಂದು ಬೆಳವಣಿಗೆ ನಡೆದಿದೆ ಎಂದು ಲ್ಯಾಟಿನ್ ಅಮೆರಿಕಾದ ಹಿರಿಯ ಕ್ರಾಂತಿಕಾರಿ ಫಿಡೆಲ್ ಕಾಸ್ಟ್ರೋ ಉದ್ಗರಿಸಿದರು.
ವೆನಿಜುಲಾಕ್ಕೆ ಒಂದು ಹೊಸ ಸಂವಿಧಾನವನ್ನು ಸಿದ್ಧಪಡಿಸಿ, ಅದರ ಮೇಲೆ ದೇಶವ್ಯಾಪಿ ಚರ್ಚೆ ಹಾಗೂ ಜನಮತಗಣನೆ ನಡೆಸಿ ಅದಕ್ಕೆ ಅಂಗೀಕಾರ ಪಡೆಯಲಾಯಿತು. ಲ್ಯಾಟಿನ್ ಅಮೆರಿಕಾದ ಸ್ವಾತಂತ್ರ್ಯ ಆಂದೋಲನದ ಪಥಪ್ರದರ್ಶಕ ಸಿಮೊನ್ ಬೊಲಿವೆರ್ ಕನಸನ್ನು ನನಸಾಗಿಸುವುದರ ಸಂಕೇತವಾಗಿ ವೆನಿಜುಲ ಬೊಲಿವೆರಿಯನ್ ಗಣತಂತ್ರ ಎಂದು ಹೆಸರಿಸಲಾಯಿತು. ನಂತರ ನಡೆದ ರಾಷ್ಟ್ರೀಯ ಅಸೆಂಬ್ಲಿ ಚುನಾವಣೆಗಳಲ್ಲಿ ಚವೇಝ್ ನೇತೃತ್ವದ ರಾಜಕೀಯ ಮೈತ್ರಿಕೂಟ ಬಹುಮತ ಗಳಿಸಿತು. ಈ ಹೊಸ ರಾಷ್ಟ್ರೀಯ ಅಸೆಂಬ್ಲಿ ಆಕರ್ಷಕ ಸುಧಾರಣೆ ಸಣ್ಣ ಮೀನುಗಾರರ ರಕ್ಷಣೆ ಮುಂತಾದ ಜನಪರ ಶಾಸನಗಳನ್ನು ಅಂಗೀಕರಿಸಿತು. ಇದು ೪೯ ಶಾಸನಗಳ ಪ್ಯಾಕೇಜ್ ಎಂದೇ ಪ್ರಖ್ಯಾತವಾಯಿತು. ವೆನಿಜುಲಾದ ತೈಲದ ಪ್ರಯೋಜನವನ್ನು ಪಡೆಯುವಲ್ಲಿ ಖಾಸಗಿ ಕಂಪನಿಗಳ ಪಾತ್ರವನ್ನು ಸೀಮಿತಗೊಳಿಸುವ ಒಂದು ಕಾನೂನು ಕೂಡಾ ಇದರಲ್ಲಿ ಸೇರಿದೆ. ವಿದೇಶಾಂಗ ವಲಯದಲ್ಲೂ ಅಷ್ಟೇ ಧೀರ ನಿಲುವುಗಳನ್ನು ಚವೇಝ್ ಸರಕಾರ ತಳೆಯಿತು. ಫಿಲಿಪೈನ್ಸ್ ವಿಶ್ವವಿದ್ಯಾಲಯದ ವಿದ್ವಾಂಸ ವಾಲ್ಡನ್ ಬೆಲ್ಲೋ ಹೇಳಿದಂತೆ ‘ಕ್ರಾಂತಿ ವಾಸ್ತವವಾಗಿತ್ತು. ಅದೇ ರೀತಿ ಪ್ರತಿಕ್ರಾಂತಿಯೂ(ಫ್ರಂಟ್ ಲೈನ್, ೨೦೦೨ನೆಯ ಅಗಸ್ಟ್ ೧೬).
ಚವೇಝರ ಈ ಜನಪ್ರಿಯ ಕ್ರಮಗಳಿಂದ ಕುಪಿತರಾದ ವಿರೋಧಿಗಳು ಬುಡಮೇಲು ಕೃತ್ಯಗಳಿಗಿಳಿದರು. ಇದರ ಭಾಗವಾಗಿ ೨೦೦೨ನೆಯ ಏಪ್ರಿಲ್ ೧೧ರಂದು ಒಂದು ಚವೇಝ್ -ವಿರೋಧಿ ಪ್ರತಿಭಟನೆ ಯೋಜಿಸಿದರು. ಇದಕ್ಕೆ ಪ್ರತಿಯಾಗಿ ಸರಕಾರ-ಪರ ಮತ ಪ್ರದರ್ಶನವೂ ನಡೆಯಿತು. ಪ್ರದರ್ಶನಗಳ ವೇಳೆ ಉಂಟಾದ ಘರ್ಷಣೆಯಲ್ಲಿ ಯಾರೋ ಗುಂಡು ಹಾರಿಸಿದರು. ೧೮ ಜನ ಸತ್ತರು. ಇವರಲ್ಲಿ ಹೆಚ್ಚಿನವರು ಚವೇಝ್ ಬೆಂಬಲಿಗರು. ಕೆಲವು ಗಂಟೆಗಳ ನಂತರ ಸೇನಾಧಿಪತಿ ಜನರಲ್ ಎಫ್ರೆನ್ ವಾಸ್ಕ್ವೆಝ್ ಅಧ್ಯಕ್ಷರ ಭವನಕ್ಕೆ ಹೋಗಿ ಚವೇಝರ ರಾಜೀನಾಮೆ ಕೇಳಿದ. ಕೆಲವು ಬಂಡುಕೋರ ಸೇನಾಧಿಕಾರಿಗಳು ಚವೇಝರನ್ನು ಸೇನಾ ಮುಖ್ಯಾಲಯಕ್ಕೆ ಒಯ್ದರು. ಅಲ್ಲಿಂದ ಒಂದು ದ್ವೀಪಕ್ಕೆ ಒಯ್ದರು. ಇತ್ತ ವೆನಿಜುಲಾ ವಾಣಿಜ್ಯ ಮಂಡಳಿಯ ಮುಖ್ಯಸ್ಥನ ನೇತೃತ್ವ ದಲ್ಲಿ ಕೆಲವು ಜನರಲ್‌ಗಳು ಮತ್ತು ಅಡ್ಮಿರಲ್‌ಗಳ ಬೆಂಬಲದಿಂದ ತಾನೇ ಅಧಿಕಾರ ವಹಿಸಿ ಕೊಂಡಿತು. ರಾಷ್ಟ್ರೀಯ ಅಸೆಂಬ್ಲಿ ಸುಪ್ರಿಂ ಕೋರ್ಟ್, ಚುನಾವಣಾ ಮಂಡಳಿ, ಎಲ್ಲ ರಾಜ್ಯ ಸರಕಾರಗಳು, ಮುನಿಸಿಪಾಲಿಟಿಗಳನ್ನು ಈ ಕೂಡಲೇ ವಿಸರ್ಜಿಸಿತು. ರಾಷ್ಟ್ರೀಯ ಅಸೆಂಬ್ಲಿ ಅಂಗೀಕರಿಸಿದ ಕಾನೂನುಗಳ ಪ್ಯಾಕೇಜನ್ನು ರದ್ದು ಮಾಡಲಾಯಿತು. ಆದರೆ ಜನ ಚವೇಝ್ ರಾಜೀನಾಮೆ ನೀಡಿದ್ದಾರೆ ಎಂಬುದನ್ನು ನಂಬಲು, ಇವನ್ನೆಲ್ಲ ಸಹಿಸಲು ಸಿದ್ಧರಿರಲಿಲ್ಲ. ರಾಜಧಾನಿಯ ಸುತ್ತಮುತ್ತಲ ಪ್ರದೇಶಗಳಿಂದ ಭಾರೀ ಸಂಖ್ಯೆಯಲ್ಲಿ ಬಂದು ಪ್ರತಿಭಟಿಸಿದರು. ಕ್ಷಿಪ್ರಕ್ರಾಂತಿ ನಡೆಸಿದವರು ಭಯಭೀತರಾದರು. ಜನರೇ ಅದನ್ನು ವಿಫಲಗೊಳಿಸಿದರು. ೪೮ ಗಂಟೆಗಳೊಳಗೆ ಚವೇಝ್ ಮತ್ತೆ ಅಧ್ಯಕ್ಷರ ಭವನ ಪ್ರವೇಶಿಸಿದರು. ಇದರಲ್ಲಿ ಬುಶ್ ಆಡಳಿತದ ಕೈವಾಡ ಇತ್ತು. ಇಬ್ಬರು ಅಮೆರಿಕನ್ ನೌಕಾಧಿಕಾರಿಗಳು ಕ್ಷಿಪ್ರಕ್ರಾಂತಿ ಮುಖಂಡರ ಜತೆಗಿದ್ದರು ಎಂದು ಹೇಳಲಾಗುತ್ತಿದೆ. ಇದರಿಂದ ಚವೇಝ್ ತಾವಾಗಿಯೇ ನುಣುಚಿಕೊಳ್ಳಲು ಯತ್ನಿಸಿದರು.
ಈ ಅವಮಾನಕಾರೀ ವಿಫಲತೆಯ ನಂತರವೂ ಚವೇಝ್ -ವಿರೋಧಿ ಬಲಪಂಥೀಯರು ಸುಮ್ಮನಾಗಲಿಲ್ಲ. ೧೯೭೦-೭೩ರಲ್ಲಿ ಚಿಲಿಯಲ್ಲಿ ಪ್ರಯೋಗಿಸಿದ ಇನ್ನೊಂದು ತಂತ್ರವನ್ನು ಬಳಸಲು ಮುಂದಾದರು. ಸರಕಾರವನ್ನು ಆರ್ಥಿಕವಾಗಿ ಅಸ್ಥಿರಗೊಳಿಸುವ, ಬಿಕ್ಕಟ್ಟನ್ನು ಸೃಷ್ಟಿಸಿ ಪದಚ್ಯುತಗೊಳಿಸುವ ಪ್ರಯತ್ನಕ್ಕಿಳಿದರು. ೨೦೦೨ನೆಯ ಡಿಸೆಂಬರ್‌ನಲ್ಲಿ ಸರಕಾರೀ ಒಡೆತನದ ತೈಲ ಕಂಪನಿ ‘ಪೆಟ್ರೊಲಿಯೆಸ್ ಡೆ ವೆನಿಜುಲಾ’ದಲ್ಲಿ ಅಧಿಕಾರಿಗಳು ಮತ್ತು ಇತರರು ಮುಷ್ಕರ ನಡೆಸುವಂತೆ ಮಾಡಿದರು. ಎರಡು ತಿಂಗಳು ಮುಷ್ಕರ ನಡೆಯಿತು. ೧೮೦೦೦ ಉದ್ಯೋಗಿಗಳನ್ನು ವಜಾ ಮಾಡಲಾಯಿತು. ಇಲ್ಲಿಗೆ ವೆನಿಜುಲಾದ ಆರ್ಥಿಕದ ಜೀವಾಳವಾದ ತೈಲ ಉದ್ದಿಮೆ ನಿಂತೇ ಬಿಡುತ್ತದೆ ಎಂಬ ಪಾಶ್ಚಿಮಾತ್ಯ ವಿಶ್ಲೇಷಕರ ಭವಿಷ್ಯ ಸುಳ್ಳಾಯಿತು. ಈ ತಂತ್ರವೂ ವಿಫಲವಾಯಿತು.
ಚವೇಜ್ ವಿರೋಧಿಗಳು ಮರಳಿ ಯತ್ನಕ್ಕಿಳಿದರು. ಈ ಬಾರಿ ಅವರು ಸಂವಿಧಾನದಲ್ಲಿನ ಒಂದು ಅಂಶವನ್ನು ಬಳಸಿ ಅವರನ್ನು ಪದಚ್ಯುತಗೊಳಿಸಲು ಮುಂದಾದರು. ಅಧ್ಯಕ್ಷರನ್ನು ಹಿಂದಕ್ಕೆ ಕರೆಸುವ ಅವಕಾಶವಿದೆ. ಅವರ ಒತ್ತಾಯದ ಮೇರೆಗೆ ಅಗಸ್ಟ್ ೧೫, ೨೦೦೪ರಂದು ಜನಮತಗಣನೆ ನಡೆಯಿತು. ಚವೇಝ್ ಪರವಾಗಿ ೫೮ ಶೇ.ಕ್ಕಿಂತಲೂ ಹೆಚ್ಚು ಮತ ಬಂತು. ಇದರಲ್ಲಿಯೂ ಚವೇಝ್ ವಿರೋಧಿಗಳ ಪ್ರಚಾರಕ್ಕೆ ಅಮೆರಿಕಾದ ನ್ಯಾಶನಲ್ ಎಂಟೋ ಮೆಂಟ್ ಫಾರ್ ಡೆಮಾಕ್ರಸಿ ಎಂಬ ಸಂಸ್ಥೆಯ ಮೂಲಕ ೨೦ ಲಕ್ಷ ಡಾಲರ್ ಒದಗಿಸ ಲಾಯಿತಂತೆ.
ಈ ಹಿನ್ನೆಲೆಯಲ್ಲಿ ಹೊಸ ಸಂವಿಧಾನದ ಅಡಿಯಲ್ಲಿ ೨೦೦೬ನೆಯ ಡಿಸೆಂಬರ್ ೩ ರಂದು ನಡೆದ ಅಧ್ಯಕ್ಷೀಯ ಚುನಾವಣೆಯಲ್ಲಿನ ಚವೇಝ್ ಗೆಲುವು ನಿರೀಕ್ಷಿತವಾಗಿತ್ತು. ಆದರೆ ಅವರ ಗೆಲುವಿನ ಪ್ರಮಾಣ ಮತ್ತು ಈ ಚುನಾವಣೆ ಸುಲಲಿತವಾಗಿ ನಡೆದ ರೀತಿ ಎಲ್ಲ ವಿರೋಧಿಗಳ ಬಾಯಿ ಮುಚ್ಚಿಸಿತು ಶೇ.೭೫ ಮತದಾರರು ಭಾಗವಹಿಸಿದ ಈ ಚುನಾವಣೆ ಯಲ್ಲಿ ಚವೇಝ್ ಮೂರನೇ ಎರಡು ಬಹುಮತ ಪಡೆದರು. ಅಮೆರಿಕಾವೂ ಸೇರಿದಂತೆ ವಿಶ್ವದ ಎಲ್ಲೆಡೆಯಿಂದ ಬಂದ ೧೪೦೦ ವೀಕ್ಷಕರು ಮತದಾನ ಬೃಹತ್ ಪ್ರಮಾಣದಲ್ಲಿ, ಶಾಂತಿಯುತವಾಗಿ ಪಾರದರ್ಶಕವಾಗಿ ನಡೆಯಿತು ಎಂದು ಒಪ್ಪಿಕೊಂಡರು. ಕಳೆದ ಏಳು ವರ್ಷಗಳಿಂದ ಎಲ್ಲಾ ಚುನಾವಣೆ, ಜನಮತಗಣನೆಗಳ ಬಗ್ಗೆ ತಕರಾರು ಎತ್ತುತ್ತ ಬಂದಿದ್ದವರೂ ಈ ಬಾರಿ ಚಕಾರವೆತ್ತಲಿಲ್ಲ.
ಲ್ಯಾಟಿನ್ ಅಮೆರಿಕಾದ ಅತಿ ದೊಡ್ಡ ದೇಶ ಹಾಗೂ ಅತಿ ಹೆಚ್ಚು ಕೈಗಾರಿಕೀರಣಗೊಂಡ ದೇಶವಾದ ಬ್ರೆಜಿಲ್‌ನಲ್ಲಿ ೨೦೦೨ನೆಯ ಡಿಸೆಂಬರ್‌ನಲ್ಲಿ ‘ಕಾರ್ಮಿಕರ ಪಕ್ಷ’(ಪಿಟಿ)ದ ಲೂಯಿಝ್ ಇನೇಸಿಯೋ ‘‘ಲೂಲಾ’’ದ ಸಿಲ್ಟರವರು ೬೧ ಶೇ. ಮತದಿಂದ ಅಧ್ಯಕ್ಷರಾಗಿ ಆಯ್ಕೆಯಾದರು. ಇದನ್ನು ಈ ಪ್ರದೇಶದಲ್ಲಿ ಎಡಪಂಥದತ್ತ ತಿರುವಿನ ಇನ್ನೊಂದು ಮಹತ್ವದ ಘಟನೆ ಎಂದು ಪರಿಗಣಿಸಲಾಗಿದೆ.
೧೯೬೪ರಲ್ಲಿ ಎಡ ಒಲವಿನ ಗೌಲಾಟ್ ರ ಸರಕಾರವನ್ನು ಉರುಳಿಸಿ ಬಂದ ಮಿಲಿಟರಿ ಸರ್ವಾಧಿಕಾರ ೧೯೮೫ರವರೆಗೂ ಮುಂದುವರೆಯಿತು. ಈ ಮಿಲಿಟರಿ ಸರ್ವಾಧಿಕಾರದ ದಮನಕಾರೀ ಆಡಳಿತ ಮತ್ತು ವಿಫಲತೆಯ ಹಿನ್ನೆಲೆಯಲ್ಲಿ ಗ್ರಾಮಾಂತರದಲ್ಲಿ ‘ಭೂಹೀನ ಕೂಲಿಕಾರರ ಆಂದೋಲನ’ (ಎಂಎಸ್‌ಟಿ) ಹಾಗೂ ನಗರಗಳಲ್ಲಿ ಕಾರ್ಮಿಕ ಕೇಂದ್ರೀಯ ಸಂಘಟನೆ (ಸಿಯುಟಿ) ಹುಟ್ಟಿ ಬಂದಿತ್ತು. ಈ ಪರಿಸರದಲ್ಲಿ ೧೯೮೦ರಲ್ಲಿ ಸ್ಥಾಪನೆಗೊಂಡ ಲೂಲಾರವರ ‘ಕಾರ್ಮಿಕರ ಪಕ್ಷ’ (ಪಿಟಿ)ದ ಲೂಯಿಝ್ ಇನೇಸಿಯೋ ‘‘ಲೂಲಾ’’ದ ಸಿಲ್ವರವರು ೬೧ ಶೇ. ಮತದಿಂದ ಅಧ್ಯಕ್ಷರಾಗಿ ಆಯ್ಕೆಯಾದದ್ದು ಈ ಪ್ರದೇಶದಲ್ಲಿ ಎಡಪಂಥದತ್ತ ತಿರುವಿನ ಇನ್ನೊಂದು ಮಹತ್ವದ ಘಟನೆ ಎಂದು ಪರಿಗಣಿಸಲಾಗಿದೆ.
೧೯೬೪ರಲ್ಲಿ ಎಡ ಒಲವಿನ ಗೌಲಾಟ್ ರ್ ಸರಕಾರವನ್ನು ಉರುಳಿಸಿ ಬಂದ ಮಿಲಿಟರಿ ಸರ್ವಾಧಿಕಾರ ೧೯೮೫ರವರೆಗೂ ಮುಂದುವರೆಯಿತು. ಈ ಮಿಲಿಟರಿ ಸರ್ವಾಧಿಕಾರದ ದಮನಕಾರೀ ಆಡಳಿತ ಮತ್ತು ವಿಫಲತೆಯ ಹಿನ್ನೆಲೆಯಲ್ಲಿ ಗ್ರಾಮಾಂತರದಲ್ಲಿ ‘ಭೂಹೀನ ಕೂಲಿಕಾರರ ಆಂದೊಲನ’ (ಎಂ.ಎಸ್.ಟಿ) ಹಾಗೂ ನಗರಗಳಲ್ಲಿ ಕಾರ್ಮಿಕರ ಕೇಂದ್ರೀಯ ಸಂಘಟನೆ (ಸಿ.ಯು.ಟಿ) ಹುಟ್ಟಿ ಬಂದಿತ್ತು. ಈ ಪರಿಸರದಲ್ಲಿ ೧೯೮೦ರಲ್ಲಿ ಸ್ಥಾಪನೆಗೊಂಡ ಲೂಲಾರವರ ‘ಕಾರ್ಮಿಕರ ಪಕ್ಷ’ (ಪಿ.ಟಿ) ಮಿಲಿಟರಿ ಸರ್ವಾಧಿಕಾರೀ ಅಡಳಿತದ ಜನ-ವಿರೋಧಿ ಧೋರಣೆಗಳು ಹಾಗೂ ನಂತರ ಅಧಿಕಾರಕ್ಕೆ ಬಂದವರ ನವ-ಉದಾರವಾದಿ ನೀತಿಗಳ ವಿರುದ್ಧ ಸಂಚಯಗೊಂಡ ಜನತೆಯ ಅಸಂತೃಪ್ತಿಗೆ ದನಿ ನೀಡಲಾರಂಭಿಸಿ ಜನಪ್ರಿಯಗೊಂಡಿತ್ತು. ೧೯೮೯ರಲ್ಲಿ ನಡೆದ ಅಧ್ಯಕ್ಷೀಯ ಚುನಾವಣೆಗಳಲ್ಲಿ ‘ಕಾರ್ಮಿಕರ ಪಕ್ಷ’ದ ಪರವಾಗಿ ಸ್ಪರ್ಧಿಸಿದ ಲೂಲಾ ಶೇ.೪೪ ಮತಗಳಿಸಿದರೂ ಕೇವಲ ಶೇ.೨  ಮತಗಳಿಂದ ಸೋತರು. ೧೯೯೮ರಲ್ಲಿ ಲೂಲಾ ಮತ್ತೆ ಸ್ಪರ್ಧಿಸಿದರು. ಆದರೆ ಅವರು ಗಳಿಸಿದ ಮತಗಳ ಪ್ರಮಾಣ ಶೇ.೩೨ಕ್ಕಿಳಿಯಿತು. ಈ ಹಿನ್ನೆಲೆಯಲ್ಲಿ ೨೦೦೨ರಲ್ಲಿ ಲೂಲಾ ಶೇ.೬೧ ರಷ್ಟು ಮತಗಳಿಂದ ಅಧ್ಯಕ್ಷರಾದದ್ದು ಗಮನಾರ್ಹವಾಗಿತ್ತು.
ಲೂಲಾ ೧೯೮೯ ಹಾಗೂ ೧೯೯೮ರ ಸೋಲುಗಳ ನಂತರ ದೇಶದ ಶ್ರೀಮಂತ ಮತ್ತು ಮಧ್ಯಮ ವರ್ಗಗಳ ಜನಗಳು ಬಯಸಿದಂತೆ ‘ಜವಾಬ್ದಾರಿ’ಯಿಂದ ವರ್ತಿಸಿದರು. ಅಂದರೆ ಅದುವರೆಗಿನ ನವ-ಉದಾರವಾದಿ ನಿಲುವುಗಳೊಂದಿಗೆ ರಾಜಿ ಮಾಡಿಕೊಂಡರು ಎಂದೂ ಅವರ ಬಗ್ಗೆ ಟೀಕೆಗಳು ಬಂದಿವೆ. ಚುನಾವಣಾ ಪ್ರಚಾರದ ವೇಳೆಯಲ್ಲಿ ಪಾಶ್ಚಿಮಾತ್ಯ ಸರಕಾರಗಳು ಅವರು ‘ಬೇಜವಾಬ್ದಾರಿ ಎಡಪಂಥೀಯ’, ಬ್ರೆಜಿಲ್‌ನ ಹಿಂದಿನ ಸರಕಾರಗಳು ಮಾಡಿದ ಸಾಲಗಳನ್ನು ಧಿಕ್ಕರಿಸಬಹುದು ಎಂದೆಲ್ಲಾ ಪ್ರಚಾರ ಮಾಡಿದ್ದರು. ಇದಕ್ಕೆ ಉತ್ತರವಾಗಿ ಲೂಲಾ ‘‘ಬ್ರೆಜಿಲ್ ಜನತೆಗೆ ಪತ್ರ’’ ಪ್ರಕಟಿಸಿ ತಾನು ಹೀಗೇನೂ ಮಾಡುವುದಿಲ್ಲ. ಅಂತಾರಾಷ್ಟ್ರೀಯ ಬಂಡವಾಳದ ಚಲನೆಗೆ ಹೊಸ ಮಿತಿಗಳನ್ನೇನೂ ಹಾಕುವುದಿಲ್ಲ’’ ಎಂದಿದ್ದರಂತೆ.
ಅಧಿಕಾರಕ್ಕೆ ಬಂದ ನಂತರ ಲೂಲರವರ ವರ್ತನೆ ಇದಕ್ಕೆ ಅನುಗುಣವಾಗಿಯೇ ಇತ್ತು. ಬ್ರೆಜಿಲ್‌ನ ಪೋರ್ಟೊ ಅಲೆಗ್ರೆಯಲ್ಲಿ ನಡೆದ ಜಾಗತೀಕರಣ-ವಿರೋಧಿಗಳ ವಿಶ್ವ ಸಾಮಾಜಿಕ ವೇದಿಕೆ(ಡಬ್ಲ್ಯು.ಎಸ್.ಎಫ್)ಯ ಸಮ್ಮೇಳನದಲ್ಲೂ ಭಾಗವಹಿಸಿದರು. ನಂತರ ದಾವೋಸ್‌ನಲ್ಲಿ ನಡೆದ ವಿಶ್ವದ ಬಂಡವಾಳಿಗರ ಸಭೆಯಲ್ಲೂ ಭಾಗವಹಿಸಿದರು. ಆದರೆ ಅವರ ನೀತಿಗಳು ಅವರನ್ನು ಅಧಿಕಾರಕ್ಕೆ ತಂದ ಕಾರ್ಮಿಕರ, ರೈತರ, ಇತರ ಜನಸಾಮಾನ್ಯರ ನಿರೀಕ್ಷೆಯಂತೆ ಇರಲಿಲ್ಲ. ಆದರೂ ಅವರ ಆಳ್ವಿಕೆಯಲ್ಲಿ ದುಡಿಯುವ ಜನಗಳ ಆದಾಯದಲ್ಲಿ ಸ್ವಲ್ಪ ಹೆಚ್ಚಳವಂತೂ ಕಂಡುಬಂತು.
ಇತ್ತೀಚೆಗೆ ನಡೆದ ಅಧ್ಯಕ್ಷೀಯ ಚುನಾವಣೆಗಳಲ್ಲಿ ಲೂಲಾ ಮತ್ತೆ ಆಯ್ಕೆಗೊಂಡಿದ್ದಾರೆ. ಆದರೆ ಎರಡನೇ ಸುತ್ತಿನ ಚುನಾವಣೆಗಳ ನಂತರ. ಮೊದಲ ಸುತ್ತಿದಲ್ಲಿ ಅವರಿಗೆ ಈ ಬಾರಿ ೫೦ ಶೇ. ಮತ ಸಿಗಲಿಲ್ಲ. ಈಗ ಬದಲಾಗಿರುವ ಸನ್ನಿವೇಶದಲ್ಲಿ ಲೂಲಾ ಮತ್ತು ಅವರ ‘ಕಾರ್ಮಿಕ ಪಕ್ಷ’ ಹಿಂದಿನ ದಾರಿ ಹಿಡಿಯುವ ಆಗತ್ಯವಿಲ್ಲ. ಚವೇಝ್ ಜತೆಗೂಡಬಹುದು ಎಂಬುದು ಎಡಪಂಥೀಯರ ನಿರಿಕ್ಷೆ.
೨೦೦೩ರ ಮೇನಲ್ಲಿ ಅರ್ಜೆಂಟೈನಾದಲ್ಲಿ ನಡೆದ ಚುನಾವಣೆಗಳ ಫಲಿತಾಂಶವನ್ನೂ ಈ ಅಲೆಯ ಭಾಗವೆಂದೇ ಕಾಣಬಹುದು ಎಂದು ಕೆಲವು ರಾಜಕೀಯ ವೀಕ್ಷಕರು ಅಭಿಪ್ರಾಯ ಪಟ್ಟಿದೆ. ಇದು ಲ್ಯಾಟಿನ್ ಅಮೆರಿಕಾದ ಎರಡನೇ ದೊಡ್ಡ ಆರ್ಥಿಕವಾಗಿದ್ದ ನವ ಉದಾರವಾದಿ ನೀತಿಗಳಿಂದ ತೀವ್ರ ಬಿಕ್ಕಟ್ಟನ್ನು ಎದುರಿಸಿದ ಇನ್ನೊಂದು ದೇಶ; ಜನಗಳ ಭಾರೀ ಪ್ರತಿಭಟನೆಗಳ ನಡುವೆ ಮೂರು ಅಧ್ಯಕ್ಷರುಗಳು ಬಂದು ಹೋದರು, ಆದರೆ ಬಿಕ್ಕಟ್ಟು ಬಗೆಹರಿಯಲಿಲ್ಲ, ಪೆಸೋವನ್ನು ೩೦ ಅಪಮೌಲ್ಯ ಮಾಡಿದರೂ ಬಗೆಹರಿಯಲಿಲ್ಲ. ಈ ಹಿನ್ನೆಲೆಯಲ್ಲಿ ನಡೆದ ಚುನಾವಣೆಗಳಲ್ಲಿ ಗೆದ್ದ ನೆಸ್ಟರ್ ಕಿರ್ಚನರ್ ವಿದೇಶೀ ಸಂಸ್ಥೆಗಳ ಸಾಲಗಳ ಒಂದು ಭಾಗವನ್ನು ಮರುಪಾವತಿ ಮಾಡುವುದಿಲ್ಲ ಎಂದರು. ಉಳಿದ ಸಾಲವನ್ನು ಚವೇಝ್‌ರ ವೆನಿಜುಲಾ ಖರೀದಿಸಿ ಈ ದೇಶವನ್ನು ಉಳಿಸಿತು. ಈ ಮೂಲಕ ಅರ್ಜೆಂಟೈನಾವೂ ಈ ‘ಅಲೆ’ಯ ಭಾಗವಾಯಿತು.
ನಂತರ ಈ ಅಲೆ ತಟ್ಟಿದ್ದು ಉರುಗ್ವೇಯನ್ನು. ಅಲ್ಲಿ ಅಕ್ಟೋಬರ್ ೨೦೦೪ರಲ್ಲಿ ತಬಾರೆ ವಾಸ್ಕ್ವೆಝ್ ಅಧ್ಯಕ್ಷರಾಗಿ ಆಯ್ಕೆಗೊಂಡರು. ಈ ದೇಶದ ಮೊದಲ ‘ಸಮಾಜ ವಾದಿ’ ಅಧ್ಯಕ್ಷ ಎಂಬುದು ಅವರ ಹೆಗ್ಗಳಿಕೆ.
ಇದರ ನಂತರದ ಘಟನೆ ಈ ಅಲೆಯ ಬಣ್ಣವನ್ನು ಗಾಢಗೊಳಿಸಿದ ಒಂದು ಐತಿಹಾಸಿಕ ಘಟನೆ. ಅದೆಂದರೆ ಡಿಸೆಂಬರ್ ೨೦೦೫ರಲ್ಲಿ ಬೊಲಿವಿಯಾದ ಅಧ್ಯಕ್ಷೀಯ ಚುನಾವಣೆಗಳಲ್ಲಿ ‘ಸಮಾಜವಾದದತ್ತ ಆಂದೋಲನ’(ಎಂ.ಎ.ಎಸ್)ದ ಸಂಸ್ಥಾಪಕ ಮುಖಂಡ ಇವೋ ಮೊರೇಲಸ್ ಅವರ ಭಾರೀ ವಿಜಯ. ಇಡೀ ಲ್ಯಾಟಿನ್ ಅಮೆರಿಕಾದಲ್ಲೇ ಅಧ್ಯಕ್ಷ ಪದವಿಗೇರಿದ ಪ್ರಪ್ರಥಮ ಮೂಲನಿವಾಸಿ ಎಂಬುದು ಇವರ ಹೆಗ್ಗಳಿಕೆ. ದೇಶದ ನೈಸರ್ಗಿಕ ಸಂಪನ್ಮೂಲಗಳು ಮುಖ್ಯವಾಗಿ ನೀರು, ತೈಲ ಮತ್ತು ಅನಿಲ ದೇಶದ ಜನಗಳ ಕೈಯಲ್ಲೇ ಇರಬೇಕು ಎಂದು ೨೦೦೦ದ ಆರಂಭದಿಂದಲೂ ಇಲ್ಲಿ ನಡೆದಿರುವ ಬೃಹತ್ ಚಳುವಳಿಗಳ ಹಿನ್ನೆಲೆಯಲ್ಲಿ ಬೊಲಿವಿಯಾದ ಜನತೆ ಅದರಲ್ಲೂ ಅಲ್ಲಿನ ಮೂಲ ನಿವಾಸಿಗಳು ಈ ವಿಜಯ ಸಾಧಿಸಿದರು. ೨೦೦೨ರ ಅಧ್ಯಕ್ಷೀಯ ಚುನಾವಣೆಗಳಲ್ಲೂ ಮೊರೇಲಸ್ ಇನ್ನೇನು ಗೆದ್ದು ಬಿಡುತ್ತಾರೆ ಎಂದು ನಿರೀಕ್ಷೆಯಿತ್ತು. ಆತ ಗೆದ್ದರೆ ಅಮೆರಿಕಾ ತನ್ನ ನೆರವು ಕಡಿತ ಮಾಡಬಹುದೆಂದು ಬೊಲಿವಿಯಾದಲ್ಲಿ ಅಮೆರಿಕಾದ ರಾಯಭಾರಿಯಾಗಿದ್ದು ಮ್ಯಾನುವೆಲ್ ರೋಜಾ ಸಾರ್ವಜನಿಕವಾಗಿಯೇ ಹೇಳಿದರು. ಅಂತಿಮವಾಗಿ ಮೊರೇಲಸ್ ೨ ಶೇ. ಮತಗಳಿಂದಷ್ಟೇ ಸೋತರು. ಆದರೆ ಈ ಬಾರಿ ಆ ಬೆದರಿಕೆಯೂ ಸಾಗಲಿಲ್ಲ. ಬೊಲಿವಿಯಾ ಅಧ್ಯಕ್ಷೀಯ ಚುನಾವಣೆಗಳಲ್ಲಿ ಯಾವುದೇ ಅಭ್ಯರ್ಥಿ ಶೇ.೫೦ ಮತ ಗಳಿಸದಿದ್ದರೆ ಬೊಲಿವಿಯನ್ ಸಂಪತ್ತು ಅಧ್ಯಕ್ಷನನ್ನು ಆರಿಸುತ್ತದೆ ಬಹಿರಂಗ ಮತದಾನದಿಂದಲ್ಲ, ಒಂದು ರೀತಿಯ ಕುದುರೆ ವ್ಯಾಪಾರದ ಮೂಲಕ. ಆದರೆ ಮೊರೇಲಸ್ ಶೇ.೫೪  ಮತಗಳನ್ನು ಪಡೆದು ನೇರವಾಗಿ ಗೆದ್ದರು. ಹಿಂದೆ ೧೮೦ ವರ್ಷಗಳಲ್ಲಿ ಯಾರೂ ಈ ರೀತಿ ನೇರವಾಗಿ ಗೆದ್ದಿರಲಿಲ್ಲ. ಅಮೆರಿಕಾ ಬೆಂಬಲಿತ ಅಭ್ಯರ್ಥಿ ಜೋರ್ಜ್ ಕ್ವಿರೋಗಗೆ ಸಿಕ್ಕಿದ್ದು ಮೊರೆಲೆಸರ ಅರ್ಧದಷ್ಟು ಮತಗಳು ಮಾತ್ರ. ಸಂಪತ್ತಿನ ಕೆಳ ಸದನವಾದ ಪ್ರತಿನಿಧಿ ಸಭೆಯಲ್ಲೂ ಮೊರೇಲೆಸ್‌ರ ಪಕ್ಷಕ್ಕೆ ಬಹುಮತ ದೊರೆತಿದೆ.
ಬೊಲಿವಿಯಾದ ಕೊಕೋ ಬೆಳೆಯುವ ಚಪಾರೆ ಪ್ರದೇಶದಲ್ಲಿ ಒಂದು ಬಡ ರೈತ ಕುಟುಂಬದಲ್ಲಿ ಹುಟ್ಟಿದ ಮೊರೇಲಸ್ ಆ ಪ್ರದೇಶದಲ್ಲಿ ಮೂಡಿ ಬಂದ ಕೋಕೊ ಬೆಳೆಗಾರರ ಸಂಘದ ಮುಖಂಡನಾಗಿ ಬೆಳೆಕಿಗೆ ಬಂದರು. ೧೯೫೦ರ ದಶಕದವರೆಗೂ ಮೂಲನಿವಾಸಿಗಳಿಗೆ ಮತದಾನದ ಹಕ್ಕು ಇರದಿದ್ದ, ಅವರನ್ನು ಸಾರ್ವಜನಿಕ ಸ್ಥಳಗಳಿಂದ ಹೊರಗಿಡಲ್ಪಟ್ಟಿದ್ದ ಬೊಲಿವಿಯಾದಲ್ಲಿ ಮೊದಲ ಬಾರಿಗೆ ಆರಿಸಿ ಬಂದ ಮೊರೇಲಸ್ ‘ನಮ್ಮ ಆಂದೋಲನ ಯಾರನ್ನೂ ಹೊರಗಿಡುವುದಿಲ್ಲ. ನಮ್ಮ ಆಡಳಿತ ದ್ವೇಷವನ್ನು, ತಿರಸ್ಕಾರವನ್ನು ಕೊನೆಗೊಳಿಸುತ್ತದೆ. ನವ=ಉದಾರವಾದಿ ಪ್ರಭುತ್ವ ವಸಾಹತುಶಾಹೀ ಪ್ರಭುತ್ವ ಅಂತ್ಯಗೊಳ್ಳುತ್ತದೆ’ ಎಂದು ಉದ್ಗಾರವೆತ್ತಿದರು.
೨೦೦೭ನೆಯ ಮೇ ದಿನದಂದು ದೇಶದ ಹೈಡ್ರೋಕಾರ್ಬನ್(ಇಂದನ ಮೂಲ) ವಲಯವನ್ನು ರಾಷ್ಟ್ರೀಕರಿಸಲಾಗಿದೆ ಎಂದು ಪ್ರಕಟಿಸುತ್ತಾ ‘ಈ ಚಾರಿತ್ರಿಕ ದಿನದಂದು ಬೊಲಿವಿಯಾ ತನ್ನ ನೈಸಗಿಕ ಸಂಪನ್ಮೂಲಗಳನ್ನು ಮತ್ತೆ ತನ್ನ ಹತೋಟಿಗೆ ತೆಗೆದುಕೊಳ್ಳುತ್ತಿದೆ. ವಿದೇಶಿ ಕಂಪನಿಗಳ ಲೂಟಿ ಮುಗಿದಿದೆ’ ಎಂದು ಸಾರಿದರು.
ಚಿಲಿಯಲ್ಲೂ ಸಮಾಜವಾದಿ ಪಕ್ಷ ಅಭ್ಯರ್ಥಿ ಮಿಶೆಲೆ ಬೆಚೆಲೆಟ್ ೫೩ ಶೇ.ಮತಗಳಿಸಿ ಅಧ್ಯಕ್ಷೆಯಾಗಿ ಆಯ್ಕೆಯಾಗಿದ್ದಾರೆ. ಈಕೆ ಲ್ಯಾಟಿನ್ ಅಮೆರಿಕಾದ ಪ್ರಥಮ ಮಹಿಳಾ ಅಧ್ಯಕ್ಷರು. ಪಿನೊಚೆ ಸರ್ವಾಧಿಕಾರದ ವಿರುದ್ಧ ಹೋರಾಟ ನಡೆಸಿದವರು. ಈಕೆಯ ತಂದೆ ವೈಮಾನಿಕ ದಳದಲ್ಲಿ ಅಧಿಕಾರಿಯಾಗಿದ್ದು ಪಿನೊಚೆಯ ಜೈಲಿನಲ್ಲಿ ಸಾವನ್ನಪ್ಪಿದರು. ಆದರೆ ಆಕೆಯ ಸಮಾಜವಾದಿ ಪಕ್ಷ ಈಗ ಅಲೆಂದೆಯವರ ಸಮಾಜವಾದಿ ಪಕ್ಷವಾಗಿ ಉಳಿದಿಲ್ಲ. ಈಕೆಯ ಮೊದಲು ಅಧ್ಯಕ್ಷರಾಗಿದ್ದ ರಿಕಾರ್ಡೊ ಲಾಗೊಸ್ ಕೂಡಾ ಸಮಾಜವಾದಿ ಪಕ್ಷದವರು. ಆದರೆ ನವ ಉದಾರವಾದಿ ಆರ್ಥಿಕ ನೀತಿಗಳನ್ನೇ ಅನುಸರಿಸಿದವರು. ಈಕೆ ಆತನ ಸಂಪುಟದಲ್ಲಿ ಪಕ್ಷದವರು, ಆದರೆ ನವ ಉದಾರವಾದಿ ಆರ್ಥಿಕ ನೀತಿಗಳನ್ನೇ ಅನುಸರಿಸಿದವರು. ಈಕೆ ಆತನ ಸಂಪುಟದಲ್ಲಿ ರಕ್ಷಣಾಮಂತ್ರಿಯಾಗಿದ್ದರು. ಎಡಪಂಥವನ್ನು ನಿರ್ನಾಮ ಮಾಡಿದ ಪಿನೊಚೆ ಸರ್ವಾಧಿಕಾರ ಕೊನೆಯಾದಾಗ ಅಲ್ಲಿನ ಕ್ರಿಶ್ಚಿಯನ್ ಡೆಮಾಕ್ರಟರು ಮತ್ತು ಸೋಶಲಿಸ್ಟರು ನವ ಉದಾರವಾದಿ ಮಾದರಿಯನ್ನು ತ್ಯಜಿಸುವುದಿಲ್ಲ ಎಂದು ಅಲ್ಲಿಯ ಆಳುವವರಿಗೆ ಮತ್ತು ವಿಶ್ವಬ್ಯಾಂಕಿಗೆ ಭರವಸೆ ನೀಡಿದರಂತೆ. ಹೀಗಿರುವಾಗ ಆಕೆ ಅಧ್ಯಕ್ಷೆಯಾಗಿ ‘ಎಳೆಗೆಂಪು ಅಲೆ’ಯ ಭಾಗವಾಗುವ ಬಗ್ಗೆ ಸಂದೇಹ ಇದ್ದೇ ಇದೆ. ಎಡಪಂಥೀಯರು ಬಹಳ ಮಂದಿ ಆಕೆಯಿಂದ ದೂರವಿದ್ದರು. ಆಕೆಯ ಪ್ರತಿಸ್ಪರ್ಧಿ ಒಬ್ಬ ಕೋಟ್ಯಧಿಪತಿ. ಆದ್ದರಿಂದ ಚಿಲಿ ಕಮ್ಯುನಿಸ್ಟ್ ಪಕ್ಷ ಕಾರ್ಮಿಕರ, ಮೂಲನಿವಾಸಿಗಳ ಮತ್ತು ಮಹಿಳೆಯರ ಕೆಲವು ಹಕ್ಕುಗಳನ್ನು ಮುಂದಿಟ್ಟು ಅರೆಮನಸ್ಸಿ ನಿಂದಲೇ ಆಕೆಗೆ ಬೆಂಬಲ ನೀಡಿತು. ಇದಕ್ಕೆ ಪ್ರತಿಯಾಗಿ ಆಕೆ ಕ್ಯೂಬಾ ಮತ್ತು ವೆನೆಜುಲಾದ ಬಗ್ಗೆ ಟೀಕೆ ಮಾಡುತ್ತಿಲ್ಲ. ಮೊರೇಲೆಸ್ ಸರಕಾರದೊಂದಿಗೆ ಉತ್ತಮ ಸಂಬಂಧಗಳನ್ನು ಇಟ್ಟುಕೊಳ್ಳುವುದಾಗಿ ಆಕೆ ಹೇಳಿಕೊಂಡಿದ್ದಾರೆ.
ಹೈತಿಯಲ್ಲಿಯೂ ಇತ್ತೀಚೆಗೆ ೨೦೦೬ನೆಯ ಫೆಬ್ರವರಿಯಲ್ಲಿ ಅಧ್ಯಕ್ಷೀಯ ಚುನಾವಣೆಗಳು ನಡೆದವು. ಈ ಖಂಡದಲ್ಲಿಯೇ ಅತೀ ಬಡದೇಶವಾದ ಈ ಪುಟ್ಟದೇಶದ್ದು ಸ್ವಲ್ಪ ಬೇರೆಯದೇ ಕಥೆ. ೨೦೦೪ರಲ್ಲಿ ಅಮೆರಿಕಾ ಬೆಂಬಲಿತ ಕ್ಷಿಪ್ರ ಕ್ರಾಂತಿಯ ನಂತರ ನಡೆದ ಚುನಾವಣೆಯದು. ಆ ಪದಚ್ಯುತಗೊಳಿಸ್ಪಟ್ಟ ಜೀನ್ ಬರ್ಟ್ರೆಡ್ ಅರಿಸ್ಟೈಡ್ ನ ಶಿಷ್ಯ ರೇಗೆ ಪ್ರೆವಲ್ ಗೆಲ್ಲುವ ನಿರೀಕ್ಷೆಯಿತ್ತು. ಆದರೆ ಚುನಾವಣೆ ನಡೆದು ಹತ್ತು ದಿನಗಳಾದರೂ ಫಲಿತಾಂಶ ಪ್ರಕಟಿಸಲಿಲ್ಲ. ಕಾರಣ ಆತ ೫೦ ಶೇ. ಮತ ಗಳಿಸಲಿಲ್ಲ ಎಂದು ಹೇಳಲಾಯಿತು. ಚುನಾವಣಾ ಮೋಸ ನಡೆದಿರಬೇಕು ಎಂದು ಜನ ಬೀದಿಗಿಳಿದರು. ಕೊನೆಗೂ ಚುನಾವಣಾ ಮಂಡಳಿ ಪ್ರೆವಲ್ ಮೊದಲ ಸುತ್ತಿನಲ್ಲೇ ಗೆದ್ದಿದ್ದಾರೆ ಎಂದು ಪ್ರಕಟಿಸಿತು.
ಈ ಹಿಂದೆ ೨೦೦೦ರಲ್ಲಿ ಅರಿಸ್ಟೆಡ್‌ರನ್ನು ಹೈತಿಯ ಬಡಜನ ಭಾರೀ ಬಹುಮತದಿಂದ ಗೆಲ್ಲಿಸಿದ್ದರು. ೧೯೯೦ರಲ್ಲಿ, ನಂತರ ಮತ್ತೆ ೧೯೯೪ರಲ್ಲಿಯೂ ಅವರನ್ನು ಆರಿಸಿದ್ದರು. ಈತ ಲ್ಯಾಟಿನ್ ಅಮೆರಿಕಾದಲ್ಲಿ ಅಧ್ಯಕ್ಷ ಸ್ಥಾನಕ್ಕೇರಿದ ಪ್ರಥಮ ಕ್ಯಾಥೊಲಿಕ್ ಪಾದ್ರಿ- ‘‘ಎಡ ಒಲವಿನ ರಾಷ್ಟ್ರೀಯವಾದಿ’ ಎಂದು ನ್ಯೂಯಾರ್ಕ್ ಟೈಮ್ಸ್ ವರ್ಣಿಸಿದ ಪಾದ್ರಿ. ಆದ್ದರಿಂದಲೇ ಹೈತಿಯ ಶ್ರೀಮಂತರ, ಅವರ ರಕ್ಷಣೆಗೆ ನಿಂತಿದ್ದ ಅಮೆರಿಕನ್ ಬಂಡವಾಳಿಗರ ಕೆಂಗಣ್ಣಿಗೆ ಗುರಿಯಾದರು.
೨೦೦೬ರ ಉತ್ತರಾರ್ಧದಲ್ಲಿ ಇನ್ನೂ ಆರು ದೇಶಗಳಲ್ಲಿ ಅಧ್ಯಕ್ಷೀಯ ಚುನಾವಣೆಗಳು ನಡೆದವು. ಅಮೆರಿಕಾ ಸಂಯುಕ್ತ ಸಂಸ್ಥಾನಗಳ ಆಳರಸರ ‘ಮಾದಕದ್ರವ್ಯಗಳ ಮೇಲೆ ಸಮರ’ದ ಹೆಸರಿನಲ್ಲಿ ಶಸ್ತ್ರಾಸ್ತ್ರಗಳನ್ನು ಪಡೆಯುವ ಕೊಲೊಂಬಿಯಾದಲ್ಲಿ ಮತ್ತೆ ಅವರ ಮಿತ್ರ ಉರಿಬೆ ಗೆದ್ದಿದ್ದಾರೆ. ಆದರೆ ದೇಶದ ಅರ್ಧದಷ್ಟು ಭಾಗದ ಮೇಲೆ ನಿಯಂತ್ರಣ ಹೊಂದಿರುವ ಗೆರಿಲ್ಲಾಗಳಿಂದ ಸವಾಲು ಈಗಲೂ ಮುಂದುವರೆದಿದೆ. ಪೆರುವಿನಲ್ಲಿ ಎಡ ಒಲವಿನ ಅಭ್ಯರ್ಥಿ ಒಲ್ಲಾಂಟ ಹುಮಾಲಾ ಗೆಲ್ಲುವ ನಿರೀಕ್ಷೆಯಿತ್ತು. ಆದರೆ ಎರಡನೇ ಸುತ್ತಿನಲ್ಲಿ ಬಲಪಂಥೀಯ ಅಭ್ಯರ್ಥಿಗಳ ಮತ ಪಡೆದ ಅಲನ್ ಗಾರ್ಸಿಯಾ ಮತ್ತೆ ಅಧ್ಯಕ್ಷರಾಗಿ ಆಯ್ಕೆಯಾಗಿದ್ದಾರೆ. ಆತನಿಗೆ ೫೩ ಶೇ. ಹಾಗೂ ಹುಮಾಲಾಗೆ ೪೬.೫ ಶೇ.ಮತ ದೊರೆಯಿತು.
ಲ್ಯಾಟಿನ್ ಅಮೆರಿಕಾದಲ್ಲಿ ಹರಡುತ್ತಿರುವ ‘ಅಲೆ’ಯ ಸಂದರ್ಭದಲ್ಲಿ ಮೆಕ್ಸಿಕೋದ ಚುನಾವಣೆ ಬಹಳ ಗಮನ ಸೆಳದಿತ್ತು. ಅಲ್ಲಿ ಎಡಪಂಥೀಯ ಆಂದೋಲನ ಆಡಳಿತಕ್ಕೆ ದೊಡ್ಡ ಸವಾಲಾಗಿತ್ತು. ಅಲ್ಲಿಯೂ ಆಂಡ್ರೆ ಲೋಪೆಝಾ ಒಬ್ರೆಡೋರ್ ಅವರ ಗೆಲುವು ದೇಶವನ್ನು ಎಡಪಂಥದತ್ತ ತಿರುಗಿಸುವ ನಿರೀಕ್ಷೆಯಿತ್ತು. ಇಲ್ಲಿ ಚುನಾವಣೆಗಳಲ್ಲಿ ಬಹಳ ಮೋಸ ನಡೆದಿದೆ ಎಂದು ಚುನಾವಣಾ ಟ್ರಿಬ್ಯುನಲ್ ಒಪ್ಪಿಕೊಂಡರೂ ಅದು ಅಧ್ಯಕ್ಷ ಹುದ್ದೆಯನ್ನು ಬಲಪಂಥೀಯ ಅಭ್ಯರ್ಥಿ ಫೆಲಪೆ ಕಾಲ್ಡೆರೋನ್ ಗೆ ದಯಪಾಲಿಸಿತು. ಇದಕ್ಕೆ ಜನಗಳಿಂದ ಭಾರೀ ಪ್ರತಿರೋಧವೂ ಬಂತು. ಆದರೆ ಈ ಪ್ರತಿರೋಧ ಹೈತಿಯಂತೆ ಜನಾದೇಶವನ್ನು ಸುಳ್ಳಾಗಿಸುವುದನ್ನು ತಡೆಯುವಲ್ಲಿ ಯಶಸ್ವಿಯಾಗಲಿಲ್ಲ.
೨೦೦೬ನೆಯ ನವೆಂಬರ್‌ನಲ್ಲಿ ನಿಕರಾಗುವಾದಲ್ಲಿ ನಡೆದ ಚುನಾವಣೆಗಳಲ್ಲಿ ಸ್ಯಾಂದಿನಿಸ್ತಾ ಪಕ್ಷದ ಮುಖಂಡ ಡೆನಿಯಲ್ ಒರ್ಟೆಗಾ ಭಾರೀ ಗೆಲುವು ಸಾಧಿಸಿ ಎಡಪಂಥದತ್ತ ‘ಅಲೆ’ಯ ಭಾಗವಾದರು. ಆದರೆ ೯೦ರ ದಶಕದಲ್ಲಿ ಅಧಿಕಾರಕ್ಕೆ ಬಂದು ಅಮೆರಿಕಾ ಬೆಂಬಲಿತ ‘ಕಾಂಟ್ರಾ’ಗಳನ್ನು (ಕ್ರಾಂತಿ ವಿರೋಧಿಗಳನ್ನು) ಎದುರಿಸಿದ ಒರ್ಟೆಗಾ ಈಗ ಬದಲಾಗಿದ್ದಾರೆ ಎನ್ನಲಾಗುತ್ತಿದೆ. ಆದರೂ ಅಲ್ಲಿ ಮತ್ತೆ ಬಲಪಂಥೀಯರು ಅಧಿಕಾರಕ್ಕೆ ಬರುವುದನ್ನು ತಡೆದಿದ್ದಾರೆ ಎಂಬುದು ಈಗ ಮುಖ್ಯವಾಗಿದೆ. ಕೊನೆಯದಾಗಿ, ಈಕ್ವೆಡಾರ್‌ನಲ್ಲಿ ನಡೆದ ಚುನಾವಣೆಯಲ್ಲೂ ಲ್ಯಾಟಿನ್ ಅಮೆರಿಕಾದ ಎಡಪಂಥೀಯರ ಜೊತೆಗೆ ನಿಲ್ಲಬಹುದಾದ ರಫೆಲ್ ಕೊರಿಯಾ ಗೆದ್ದಿದ್ದಾರೆ. ಇಲ್ಲಿಯೂ ಮೂಲ ನಿವಾಸಿಗಳ ಆಂದೋಲನ ಬಲಿಷ್ಠ ವಾಗಿದೆ.
ಒಟ್ಟಿನಲ್ಲಿ ಲ್ಯಾಟಿನ್ ಅಮೆರಿಕಾದ ೩೬.೫ ಕೋಟಿ ಜನಗಳಲ್ಲಿ ೩೦ ಕೋಟಿ ಜನ ಈಗ ಎಡ ಒಲವಿನ ಸರಕಾರಗಳ ಆಳ್ವಿಕೆಗಳಿಗೆ ಒಳಪಟ್ಟಿದ್ದಾರೆ ಎಂಬುದು ಗಮನಾರ್ಹ.

ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ೧೦. ಲ್ಯಾಟಿನ್ ಅಮೆರಿಕಾ ಚಾರಿತ್ರಿಕ ಹಿನ್ನೋಟಗಳು – ಮಿಷನರಿಗಳು
ಮಿಷನರಿಗಳು
ಕ್ರೈಸ್ತಪಾದ್ರಿಗಳು ಇಂಡೀಸ್‌ನ ದಿಕ್ಕಿಗೆ ಕೊಲಂಬಸ್‌ನ ಎರಡನೆಯ ಸಮುದ್ರಯಾನ ದೊಂದಿಗೆ ಜೊತೆಗಾದರು. ಬರುಬರುತ್ತಾ ಆಕ್ರಮಿಸಲಾದ ಜಾಗಕ್ಕೆ ಅವರ ಪ್ರವೇಶ ಹೆಚ್ಚಾಯಿತು. ಆಕ್ರಮಣಗಳು ಸಾಮಾನ್ಯವಾದ ಒಂದು ದಶಕದಲ್ಲಿ ಕ್ರೈಸ್ತಪಾದ್ರಿಗಳು ಅಮೆರಿಕಾಕ್ಕೆ ಆಗಮಿಸಿದರು. ಅವರು ತುಂಬಾ ಸುಸ್ಥಿತಿಯಲ್ಲಿದ್ದವರು. ಇವರು ಮಧ್ಯಯುಗೀನ ಚರ್ಚುಗಳಲ್ಲಿ ಶಿಸ್ತುಪಾಲನೆ, ವೈರಾಗ್ಯ ಪುನರುತ್ಥಾನಕ್ಕೆ ಸಂಬಂಧಿಸಿದಂತೆ ಅದರಲ್ಲೂ ಸುಧಾರಣೆಯ ಚಳುವಳಿಗಳಿಗೆ ಸಂಬಂಧಿಸಿದಂತೆ ಈ ಸೇನೆ/ತಂಡ ಮಿಷನರಿಗಳೊಂದಿಗೆ ಸೇರಿ ಸೂಕ್ಷ್ಮ ಸಾಮಾಜಿಕ ಪ್ರಜ್ಞೆ ಬೆಳೆಸಿಕೊಂಡರು ಮತ್ತು ಕಲಿಕೆಯ ಬಗ್ಗೆ ಆಸಕ್ತಿ ತಳೆದರು.
ಈ ಕ್ರೈಸ್ತಪಾದ್ರಿಗಳು ಸ್ಥಳೀಯರನ್ನು ಹೆಚ್ಚಿನ ಸಂಖ್ಯೆಯಲ್ಲಿ ಕ್ರೈಸ್ತರನ್ನಾಗಿ ಪರಿವರ್ತಿ ಸಿದರು. ಮೆಕ್ಸಿಕೋದಲ್ಲಿ ಫ್ರಾನ್ಸಿಸ್ಕಾನಾ ಹೇಳುವಂತೆ ೧೫೩೧ರಲ್ಲಿ ೧,೦೦೦,೦೦೦ಕ್ಕಿಂತಲೂ ಹೆಚ್ಚಿನವರನ್ನು ಕ್ರೈಸ್ತರನ್ನಾಗಿ ಮತಾಂತರಿಸಲಾಯಿತು. ಮತಾಂತರಕ್ಕೆ ಮನವೊಲಿಸಲು ಸಾಧ್ಯವಾಗದೇ ಹೋದಾಗ ಅನೇಕ ತರಹ ಒತ್ತಡಗಳನ್ನು ಹೇರಲಾಯಿತು. ತಮ್ಮ ಪ್ರಯತ್ನ ಫಲಪ್ರದವಾಗಲು ಈ ಪಾದ್ರಿಗಳು ಸ್ಥಳೀಯ ಭಾಷೆಗಳನ್ನು ಕಲಿತರು. ವ್ಯಾಕರಣಗಳನ್ನು ಬರೆದರು. ಪದಕೋಶಗಳನ್ನು ಸಿದ್ಧಪಡಿಸಿದರು. ಪಂಡಿತರು ಪ್ರಾಚೀನ ಇಂಡಿಯನ್‌ರ ಇತಿಹಾಸ, ಧರ್ಮ ಮತ್ತು ಆಚರಣೆಗಳನ್ನು ಸಂಗ್ರಹಿಸಿ ದಾಖಲಿಸುವ ಕಾರ್ಯಕ್ಕಾಗಿ ತಮ್ಮ ಜೀವನವನ್ನು ಮುಡಿಪಾಗಿಟ್ಟರು. ಪರಿವರ್ತನೆ ಕೆಲಸ ಸಾಕಷ್ಟು ಯಶಸ್ವಿಯಾಗಿ ನಡೆಯಿತು. ಇದರ ಫಲವಾಗಿ ಮಿಷನರಿ ಪ್ರಯತ್ನಗಳ ಫಲವಾಗಿ ಧರ್ಮ ಆರಾಧಕರು ಮತ್ತು ಕ್ರೈಸ್ತಧರ್ಮದ ವಿಚಾರಗಳು ಸಂಕರವಾಗಲಿಕ್ಕೆ ಕಾರಣವಾಯಿತು. ಅಲ್ಲಿಯವರೆಗೆ ಗ್ವಾಟೆಮಾಲಾ ಮತ್ತು ಪೆರುವಿನಲ್ಲಿದ್ದ ಇಂಡಿಯನ್ನರು ಮಾಯಾ ಮತ್ತು ಇಂಕಾ ಕಾಲದಲ್ಲಿದ್ದ ಆಚರಣೆಯನ್ನೇ ಮುಂದುವರಿಸಿಕೊಂಡು ಬರುತ್ತಿದ್ದರು.
೧೬ನೆಯ ಶತಮಾನದ ಕೊನೆಯ ಹೊತ್ತಿಗೆ ಪಾದ್ರಿಗಳ ಬುದ್ದಿವಂತಿಕೆ, ನೈತಿಕ ಹೊಣೆಗಾರಿಕೆ ಕ್ಷೀಣಿಸುತ್ತಾ ಬಂತು. ಅವರ ಮೇಲೆ ಅನೇಕ ಆರೋಪಗಳು ಬರಲಾರಂಭಿಸಿ ದವು. ಶ್ರೀಮಂತ ದಾನಿಗಳಿಂದ ಕೊಡುಗೆಗಳನ್ನು ಅಪಾರ ಹಣವನ್ನು ಸ್ವೀಕರಿಸಲಾರಂಭಿಸಿ, ಅದನ್ನು ಭೂಮಿಯ ಮೇಲೆ ತೊಡಗಿಸಿ ಮತ್ತಷ್ಟು ಹಣ ಸಂಪಾದಿಸಿ, ಶ್ರೀಮಂತರಾದರು. ಅನಿವಾರ್ಯವಾಗಿ ಈ ಭೌತಿಕ ಲೋಭ ಪ್ರವೃತ್ತಿಯಿಂದಾಗಿ ಪಾದ್ರಿಗಳ ಮತ್ತು ಇಂಡಿಯನ್ ಸಮುದಾಯಗಳ ನಡುವಿನ ಸಂಬಂಧ ದುರ್ಬಲವಾಯಿತು.
ಕನಿಷ್ಠ ಆರ್ಥಿಕ ದೃಷ್ಟಿಯಿಂದಲಾದರೂ ಸ್ವಲ್ಪ ಯಶಸ್ವಿಯಾದ ಮಿಷನರಿ ಪ್ರಯತ್ನ ಎಂದರೆ ಪೆರುಗ್ವೆನಲ್ಲಿ ಸ್ಥಾಪನೆಗೊಂಡ ಕ್ರೈಸ್ತಮಂಡಲಿ. ಇದು ಸುಮಾರು ೩೦ ಮಿಷನರಿಗಳನ್ನೊಳಗೊಂಡಿತ್ತು ಹಾಗೂ ಅಮೆರಿಕಾದಲ್ಲಿ ಕ್ರೈಸ್ತ ಧರ್ಮೀಯ ಚಟುವಟಿಕೆ ಗಳನ್ನು ಹಮ್ಮಿಕೊಳ್ಳುತ್ತಿತ್ತು. ಇದರ ಶಿಸ್ತುಬದ್ಧ ಕಾರ್ಯವೈಖರಿ, ಕೇಂದ್ರೀಕೃತ ಸಂಘಟನೆ ಹಾಗೂ ಹತ್ತಿ ತಯಾರಿಕೆ, ತಂಬಾಕು ತಯಾರಿಕೆ ಹಾಗೂ ಚರ್ಮ ಹದ ಮಾಡುವಿಕೆ ಮತ್ತು ತುಂಬಾ ಲಾಭದಾಯಕ ಉದ್ಯಮಗಳನ್ನು ನಡೆಸಲು ಬೇಕಾದ ಮೃದು ಇಂಡಿಯನ್‌ಗಳ ಮೇಲೆ ಸ್ಪಷ್ಟ ನಿಯಂತ್ರಣ ಹೊಂದಿದ್ದರು.
ಚರ್ಚುಗಳು ವಿಚಾರಣಾ ಘಟಕಗಳನ್ನು ಹೊಂದಿದ್ದವು. ಈ ವಿಚಾರಣಾ ಘಟಕ ಔಪಚಾರಿಕವಾಗಿ ಇಂಡೀಸನ್ನ ಪ್ರವೇಶಿಸಿದ್ದು ಎರಡನೆ ಫಿಲಿಪ್‌ನ ಕಾಲದಲ್ಲಿ. ಈ ಘಟಕಗಳು ೧೫೬೯ರಲ್ಲಿ ಮೆಕ್ಸಿಕೊ ಮತ್ತು ಲಿಮಾ ಕಚೇರಿಗಳಲ್ಲಿ ಆರಂಭವಾಯಿತು. ಇದಕ್ಕೆ ಪೂರ್ವದಲ್ಲಿ ವಿಚಾರಣಾ ಅಧಿಕಾರವನ್ನು ಹೊಂದಿದ್ದ ಪಾದ್ರಿಗಳೇ ಈ ಕೆಲಸವನ್ನು ನಿರ್ವಹಿಸುತ್ತಿದ್ದರು.
ವಸಾಹತುವಾಗಿ ಬ್ರೆಜಿಲ್
ಸ್ಪೇನ್ ಮತ್ತು ಪೋರ್ಚುಗಲ್ ನಡುವೆ ೧೪೯೪ರ ಟೊರ್ಡೆಸಿಲ್ಲಾ ಸಂಧಾನ ಆಗುವ ತನಕ ಬ್ರೆಜಿಲ್‌ನ ಅಸ್ತಿತ್ವ ಅಷ್ಟೊಂದು ಸ್ಪಷ್ಟವಾಗಿರಲಿಲ್ಲ. ಅಥವಾ ಈ ಪ್ರದೇಶವು ಯುರೋಪ್, ಏಷ್ಯಾ ಜಗತ್ತಿಗೆ ಗೊತ್ತೇ ಇರಲಿಲ್ಲ. ಇದರ ಪ್ರಕಾರ ದಕ್ಷಿಣ ಅಮೆರಿಕಾದ ತೀರ ಪ್ರದೇಶದ ಸಂಪೂರ್ಣ ಭಾಗ ಪೋರ್ಚುಗೀಸರ ಪಾಲಿಗೆ ಬಂದಿತ್ತು. ೧೫೦೦ರಲ್ಲಿ ಪೆರ್ಡೋ ಆಲ್ವಾರಿಸ್ ಗೇಬ್ರಿಲ್‌ನ ನೇತೃತ್ವದಲ್ಲಿ ಒಂದು ತಂಡವನ್ನು ‘‘ಇಂಡಿಯಾ’’ದ ಪತ್ತೆಗೆ ಕಳುಹಿಸಲಾಗಿತ್ತು. ಆ ತಂಡ ತಮ್ಮ ಹಡಗುಗಳ ಚಲನೆಯನ್ನು ಮುಂದುವರೆಸಿ ಬ್ರೆಜಿಲ್‌ನ ತೀರವನ್ನು ಮುಟ್ಟಿತು. ಮಧ್ಯದ ಭೂಮಿ ಪೋರ್ಚುಗೀಸರಿಗೆ ಸೇರಬೇಕೆಂದು ತನ್ನ ಪತ್ತೆಯನ್ನು ಕುರಿತು ರಾಜರಿಗೆ ತನ್ನ ವರದಿಯನ್ನು ಕಳುಹಿಸಿದ. ಪೋರ್ಚುಗಲ್ ಕಡಿಮೆ ಸಂಪನ್ಮೂಲಗಳಿಂದಾಗಿ, ಹಾಗೂ ಆಫ್ರಿಕಾ ಮತ್ತು ಪೂರ್ವರಾಷ್ಟ್ರಗಳ ಶ್ರೀಮಂತಿಕೆಯ ಶೋಷಣೆಗೊಳಗಾಗಿ ಪೂರ್ಣಪ್ರಮಾಣದ ನೆಲೆಯನ್ನು(ವಸಾಹತನ್ನು) ಬ್ರೆಜಿಲ್‌ನಲ್ಲಿ ಸ್ಥಾಪಿಸಲು ಸಾಧ್ಯವಾಗಿರಲಿಲ್ಲ. ಆದರೆ ವರ್ಣದ್ರವ್ಯ ಕೊಡುವ ಡೈ ಉಡ್/ ಬ್ರೆಜಿಲ್ ಉಡ್ ಬೆಲೆಬಾಳುವ ಮರಗಳ ಬೆಳವಣಿಗೆ ವ್ಯಾಪಾರ ಬಂಡವಾಳಗಾರರನ್ನು ಆಕರ್ಷಿಸಿತು. ಇಂಡಿಯನ್‌ರೊಂದಿಗೆ ಬಹಳ ಕಡಿಮೆ ವೆಚ್ಚದ ಕಾರಣಕ್ಕಾಗಿ ಈ ಉದ್ಯಮವನ್ನು ನಡೆಸತೊಡಗಿದರು. ಇದರಿಂದ ಹೆಚ್ಚಿನ ಲಾಭವನ್ನು ಹೊಂದತೊಡಗಿದರು. ಅಲ್ಲಿ ಮೂಲ ನಿವಾಸಿಗಳು, ಸಮಾಜದಿಂದ ಬಹಿಷ್ಕೃತರು, ಗಡಿಪಾರಾದ ಅಪರಾಧಿಗಳನ್ನು ಸ್ಥಳೀಯಕ ಇಂಡಿಯನ್ನರು ಬಹಳ ಆತ್ಮೀಯತೆಯಿಂದ ಸ್ವಾಗತಿಸಿ ತಮ್ಮೊಂದಿಗೆ ಸೇರಿಸಿಕೊಳ್ಳುತ್ತಿದ್ದರು. ೧೬ನೆಯ ಶತಮಾನದ ಮಧ್ಯಭಾಗದ ಹೊತ್ತಿಗೆ ಬ್ರೆಜಿಲ್ ಉಡ್ ಜಾಗ ಇದೇ ಸಂದರ್ಭದಲ್ಲಿ ಬ್ರೆಜಿಲಿಯನ್ ಆರ್ಥಿಕತೆಗೆ ಒಂದು ಭದ್ರ ನೆಲೆಯನ್ನು ಒದಗಿಸಿತು. ಕ್ರೈಸ್ತ ಮಿಷನರಿಗಳು ಮೊಟ್ಟಮೊದಲಿಗೆ ಇಂಡಿಯನ್ನರ ಗುಲಾಮಗಿರಿಯ ವಿರುದ್ಧ ಪ್ರತಿಭಟಿಸಿದನ್ನು ನಾವು ಗಮನಿಸಬಹುದು.
ವರ್ಣದ್ರವ್ಯದ ಮರ, ಕಬ್ಬು, ತಂಬಾಕು ವಿದೇಶಿ ಶಕ್ತಿಗಳನ್ನು ಬ್ರೆಜಿಲ್ ಕಡೆಗೆ ಆಕರ್ಷಿಸಿತು. ಫ್ರೆಂಚರು ತೀರ ಪ್ರದೇಶದಲ್ಲಿ ತಮ್ಮ ನೆಲೆಯನ್ನು ವಿಸ್ತರಿಸಲು ಅಲ್ಲಲ್ಲಿ ಪ್ರಯತ್ನ ಮಾಡುತ್ತಿದ್ದರು. ಇವರು ೧೫೫೫ರಲ್ಲಿ ರಿಯೊಡಿ ಜನಿಕೊವನ್ನು ತಮ್ಮ ರಾಜಧಾನಿ ಎಂದು ಗುರುತಿಸಿದರು. ಅದನ್ನೇ ಅವರು ಲಾವಫ್ರಾಂಸ್ ಅಂಟ್ರೋಶಿಕ್‌ದು ಕರೆದರು. ಆದರೆ ಫ್ರೆಂಚರ ವಸಾಹತು/ನೆಲೆ ಬ್ರೆಜಿಲ್‌ನಲ್ಲಿ ಕ್ಯಾಥೋಲಿಕ್ ಪ್ಯೂಗನಟ್ ನಡುವಿನ ಕಚ್ಚಾಟದಿಂದಾಗಿ ದುರ್ಬಲವಾಗುತ್ತಾ ಬಂತು. ೧೫೬೭ರಲ್ಲಿ ಪೋರ್ಚುಗೀಸರು ಫ್ರೆಂಚರನ್ನು ಓಡಿಸಿ ರಿಯೊಡಿ ಜೆನಿಕೊವನ್ನು ಆಕ್ರಮಿಸಿದರು.
ಎರಡನೆಯ ಫಿಲಿಪ್‌ನು ಖಾಲಿ ಇದ್ದ ಗದ್ದಿಗೆ ಏರಿದ ೧೫೮೦ರಲ್ಲಿ ಪೋರ್ಚುಗೀಸರು ಸ್ಪ್ಯಾನಿಶ್ ಕಾನೂನಿಗೆ ಒಳಪಟ್ಟರು. ಬ್ರೆಜಿಲ್ ಎರಡನೇ ಫಿಲಿಪ್‌ನ ಒಂದು ಸಾಮ್ರಾಜ್ಯಕ್ಕೆ ಒಳ್ಳೆಯ ಸೇರ್ಪಡೆಯಾಯಿತು.
ಸಾಮ್ರಾಜ್ಯದ ಸೇನೆ
ಆದಾಯ ಹೆಚ್ಚಿದಂತೆ ವಾಣಿಜ್ಯ ಮತ್ತು ರಾಜಕೀಯ ಕ್ಷೇತ್ರದಲ್ಲಿ ಸುಧಾರಣೆಗಳು ಉಂಟಾದವು. ಅದರ ಫಲವಾಗಿ ಸಾಮ್ರಾಜ್ಯದ ಸಾಗರ-ಭೂಸೇನೆಯನ್ನು ಬಲಗೊಳಿಸುವ ಅಗತ್ಯತೆ ಕಂಡುಬಂತು. ೧೭೫೫-೬೩ರ ವರೆಗೆ ನಡೆದ ಏಳು ವರ್ಷಗಳ ಯುದ್ಧದಲ್ಲಿ ಸ್ಪೇನ್ ಸಾಕಷ್ಟು ಕಳೆದುಕೊಂಡಿತ್ತು. ೧೭೬೨ರಲ್ಲಿ ಹವನಾ ಮತ್ತು ಮನಿಲಾವನ್ನು ಇಂಗ್ಲಿಷರಿಗೆ ಬಿಟ್ಟುಕೊಡಬೇಕಾಯಿತು. ಇದರ ಫಲವಾಗಿ ವಸಾಹತುಗಳಲ್ಲಿ ಸೇನೆಯ ವ್ಯವಸ್ಥೆಯನ್ನು ಅಭಿವೃದ್ದಿಪಡಿಸುವ ಪ್ರಯತ್ನ ನಡೆಯಿತು. ಹೀಗಾಗಿ ಅವರು ಅಮೆರಿಕನ್ ಬಂದರುಗಳಲ್ಲಿ ಸೇನೆಯನ್ನು ಬಲಪಡಿಸಿದರು ಹಾಗೂ ವಸಹಾತುಗಳಲ್ಲಿ ಸೇನೆಯನ್ನು ಸೃಷ್ಟಿಸಿದರು. ಈಗಾಗಲೇ ಇದ್ದ ತಂಡಗಳನ್ನು ಕಾಲೋನಿಗಳಲ್ಲೇ ಇರಿಸಿದರು. ಕೆಲವೊಮ್ಮೆ ಸಾಗರತೀರಗಳಿಗೂ ಅವರನ್ನು ರವಾನಿಸಲಾಗುತ್ತಿತ್ತು. ಕಾಲೋನಿಯು ಮಿಲಿಟರಿ ಸ್ವಯಂಸೇವಕರಿಂದ ಕೂಡಿತ್ತು. ಮಿಲಿಟರಿ ಸೇವೆಯಲ್ಲಿ ಕ್ರಿಯೋಲ್ ಉನ್ನತ ವರ್ಗದವರು ತಮ್ಮನ್ನು ತೊಡಗಿಸಿಕೊಳ್ಳಲು ಕೆಲವು ಆಕರ್ಷಣೆಗಳನ್ನು ಒಡ್ಡಿದರು. ಅವರಿಗೆ ಸೇನೆಯ ಮುಖ್ಯಸ್ಥರ ಹುದ್ದೆಗಳನ್ನು ನೀಡಲಾಗುತ್ತಿತ್ತು. ಇವರಿಗೆ ಅಲ್ಲಿನ ಅಧಿಕಾರ ಹುದ್ದೆಗಳ ಜೊತೆಗೆ ಅನೇಕ ಸವಲತ್ತುಗಳನ್ನು ರಾಜಾಧಿಕಾರ ವಿಸ್ತರಿಸಿತ್ತು. ಸರಕಾರವು ಅವರಿಗೆ ವಿಶೇಷ ಗೌರವ ಮರ್ಯಾದೆ ನೀಡಿತ್ತು. ಇದರಿಂದಾಗಿ ವಿಶೇಷ ಅಧಿಕಾರಗಳ ವರ್ಗ ಲ್ಯಾಟಿನ್ ಅಮೆರಿಕಾ ರಾಷ್ಟ್ರಗಳಲ್ಲಿ ಅಸ್ತಿತ್ವಕ್ಕೆ ಬಂತು.
ತಿಳುವಳಿಕೆ ಮತ್ತು ಅರಿವು ಹೆಚ್ಚಾದಂತೆ ಕ್ರಿಯೋಲ್‌ಗಳಿಗೆ ನೀಗ್ರೊ ವಿಶ್ರಾಂತಿ ಇಲ್ಲದಂತಾಗಿ ಅತೃಪ್ತಿ ಹೆಚ್ಚಾಯಿತು. ಜಿ.ಟಿ.ರೇನಲ್, ಮಾಂಟೆಸ್ಕೋ, ವಾಲ್ಟೇರ್  ಮತ್ತು ರೂಸ್ಸೋ ಅವರ ‘‘ನಿಷೇಧಿಸಲ್ಪಟ್ಟ’’ ಬರಹಗಳನ್ನು ನಿಸ್ಸಂದೇಹವಾಗಿ ವಿದ್ಯಾವಂತ ಕ್ರಿಯೋಲ್‌ಗಳು ಓದೇ ಇರುತ್ತಾರೆ. ಡಿಕ್ಕಾರ್ಟ್, ಲೇಬಿಜ್ ಮತ್ತು ನ್ಯೂಟನ್ ಇವರ ವೈಜ್ಞಾನಿಕ ಶೋಧಗಳನ್ನು ಉಚಿತವಾಗಿ ವಸಾಹತುಗಳಲ್ಲಿ ಪ್ರಚಾರ ಮಾಡಿ ತಿಳಿಸಲಾಗಿತ್ತು. ಇದು ಇವರ ತಿಳುವಳಿಕೆಯನ್ನು ಮತ್ತಷ್ಟು ವಿಸ್ತರಿಸಿಕೊಳ್ಳಲು ಅನುವು ಮಾಡಿಕೊಟ್ಟಿತ್ತು. ೧೮೦೦ರ ಹೊತ್ತಿಗೆ ಈ ತೆರನಾದ ಪ್ರಭಾವಗಳು ಸ್ಪ್ಯಾನಿಷ್ ಅಮೆರಿಕಾದ ಬೌದ್ದಿಕ ವಾತಾವರಣಕ್ಕೆ ಭಾಗಶಃ ನವಚೇತನ ನೀಡಿದಂತಾಗಿತ್ತು ಹಾಗೂ ಕ್ರಿಯೋಲ್‌ರ ಚಿಂತನೆಗಳಿಗೆ ಸ್ವಾಭಿಪ್ರಾಯ, ನಿಷ್ಠತೆ ಮತ್ತು ಸ್ವಂತಿಕೆಯ ಛಾಪು ಇತ್ತು.
ಸ್ವಾತಂತ್ರ್ಯ ಚಳವಳಿಯ ಆರಂಭ
೧೮೦೬ರಲ್ಲಿ ಕ್ರಾಂತಿಕಾರಿ ಫ್ರಾನ್ಸಿಸ್ಕೊ ದು ಮಿರಾಂಡ ಸುಮಾರು ೨೦೦ ಜನ ವಿದೇಶಿ ಸ್ವಯಂಸೇವಕರ ತಂಡದೊಂದಿಗೆ ಆತನ ಸ್ವಂತ ಸ್ಥಳವಾದ ವೆನಿಜುಲದ ತೀರದಲ್ಲಿ ನೆಲೆಸಿದ. ಆತ ಜನರ ಉನ್ನತಿಗಾಗಿ ಕರೆ ನೀಡಿ ಅದಕ್ಕೆ ಯಾವುದೇ ಪ್ರತಿಕ್ರಿಯೆ ಬಾರದಿದ್ದರಿಂದ ಆ ವಿಚಾರವನ್ನು ಕೈಬಿಟ್ಟ. ವಸಾಹತು ಸ್ವಾತಂತ್ರ್ಯ ಚಳುವಳಿ ಯಾವುದೇ ಪ್ರಭಾವ ಬೀರದೆ ಹಾಗೆಯೇ ಉಳಿಯಿತು. ಆದರೆ ಯುರೋಪಿನ ಅಧಿಕಾರದ ನಿರ್ಣಯಗಳು ಮತ್ತು ಕೆಲಸಗಳು ಈ ದೃಷ್ಟಿಯಿಂದ ಒಂದು ಭಿನ್ನ ರೀತಿಯ ಪ್ರಭಾವವನ್ನು ಬೀರಿದವು. ಈ ಕ್ರಾಂತಿಕಾರಿ ಪರಿಸ್ಥಿತಿಗೆ ಪ್ರಮುಖ ಕಾರಣ ಯುರೋಪಿನ ಯುದ್ಧದಲ್ಲಿ ಸ್ಪೈನ್ ದೇಶದ ಪಾಲ್ಗೊಳ್ಳುವಿಕೆ. ನಂತರ ಫ್ರಾನ್ಸ್‌ನ ಕ್ರಾಂತಿ ಇದನ್ನು ಶಮನಗೊಳಿಸಿತು. ಇದರಿಂದಾಗಿ ಫ್ರಾನ್ಸ್ ಮತ್ತು ಸ್ಪೈನ್ ಸ್ನೇಹ ರಾಷ್ಟ್ರಗಳಾದವು.
ಸ್ಪ್ಯಾನಿಷ್ ಅಮೆರಿಕಾ
ಸೈಮನ್ ಬೋಲಿವರ್ ಉತ್ತರ ಭಾಗದ ವೆನಿಜುಲಾದ ಸ್ವಾತಂತ್ರ್ಯ ಹೋರಾಟದ ನಾಯಕನಾಗಿದ್ದ. ೧೮೦೦-೦೭ರ ಅವಧಿಯಲ್ಲಿಯೂ ಯುರೋಪ್‌ಗೆ ಭೇಟಿ ನೀಡಿ, ವೆನಿಜುಲಾಗೆ ಹಿಂತಿರುಗಿದ ತಕ್ಷಣ ಸ್ಪಾನಿಷ್ ಆಡಳಿತದ ವಿರುದ್ಧ ‘‘ಪಿತೂರಿ’’ ಕೆಲಸಗಳನ್ನು ಶುರು ಮಾಡಿದ. ೧೮೧೦ರ ಏಪ್ರಿಲ್‌ನಲ್ಲಿ ಕ್ರಿಯೋಲ್‌ನವರೆಗೆ ಹೆಚ್ಚಾಗಿದ್ದ ಸ್ಪೈನ್‌ನ ಮಂತ್ರಮಂಡಲ ಅಧಿಕಾರಕ್ಕೆ ಬಂತು. ೧೮೧೧ರಲ್ಲಿ ವೆನಿಜುಲಾದ ಕಾಂಗ್ರೆಸ್ ಸ್ವಾತಂತ್ರ್ಯದ ಘೋಷಣೆ ಮಾಡಿ ಗಣರಾಜ್ಯದ ಸಂವಿಧಾನ ರೂಪಿಸಿತು. ಇಂಡಿಯನ್ನರು ನೀಡುತ್ತಿದ್ದ ಕಪ್ಪಕಾಣಿಕೆಗಳನ್ನೆಲ್ಲಾ ನಿಲ್ಲಿಸಿದರು. ಆದರೆ ಕರಿಯರ ದಾಸ್ಯತೆಯನ್ನು ಹಾಗೆಯೇ ಮುಂದುವರೆಸಿಕೊಂಡು ಕ್ಯಾಥೊಲಿಸಮ್ ಅನ್ನು ರಾಜ್ಯದ ಧರ್ಮವೆಂದು ಕರೆದರು.
ರಾಜಕೀಯ ಕ್ಷೇತ್ರದಲ್ಲಿ ಹಿಂಸೆ ಅನ್ನುವುದು ಸರ್ವೇಸಾಮಾನ್ಯವಾಗಿತ್ತು. ಅಂದರೆ ಸುಮಾರು ೧೮೫೦ಕ್ಕೆ ಮುಂಚೆ ರಾಜಕೀಯ ಮೂಲಗಳಲ್ಲೇ ಹಿಂಸೆ ತಲೆಯಾಡುತ್ತಿತ್ತು. ಸ್ವಾತಂತ್ರ್ಯ ಯುದ್ಧದಲ್ಲಿ ಹೋರಾಟ ಮಾಡಿದ ಸೇನೆ ಪ್ರಬಲವಾಗಿತ್ತು. ಯುದ್ಧದಲ್ಲಿ ಜಯ ಎನ್ನುವುದು ಒಂದರ್ಥದಲ್ಲಿ ಹಿಂಸೆಯೇ ಅಲ್ಲವೆ. ಈ ಸೇನೆ ರಾಜಕೀಯ ಕ್ಷೇತ್ರದ ಮೇಲೂ ಪ್ರಭಾವ ಬೀರಿದವು. ರಾಜಕೀಯ ಬಿಕ್ಕಟ್ಟುಗಳಿಗೂ ಪರಿಹಾರ ಸೂಚಿಸುವಂಥ ನಿರ್ಣಾಯಕ ಪಾತ್ರವನ್ನು ಸೇನೆ ನಿರ್ವಹಿಸುತ್ತಿತ್ತು. ರಾಜಕೀಯ ಶೂನ್ಯತೆಯನ್ನು ಸೃಷ್ಟಿಸದೆ ರಾಜಕೀಯ, ಸಾಮಾಜಿಕ ಮತ್ತು ಆರ್ಥಿಕ ಸ್ಥಾನಮಾನಗಳಿಗೆ ಸ್ಥಿತಿವಂತ ವರ್ಗಗಳ ಹೋರಾಟ ಮಾಡಲು ಅವಕಾಶ ಮಾಡಿಕೊಡುತ್ತಿದ್ದರು. ಇದು ಒಂದು ತೆರನಾದ ಹಿಂಸೆಗೆ ಪರೋಕ್ಷವಾಗಿ ಸಹಕಾರ ವನ್ನು ನೀಡಿದಂತಾಗುತ್ತಿತ್ತು. ಈ ಹಿಂಸೆಯಿಂದಾಗಿ ದುಷ್ಕೃತ್ಯಗಳಲ್ಲೇ ತೊಡಗಿದ ಒಂದು ಗುಂಪು ಬಲಿಷ್ಠವಾಯಿತು. ಅವರು ಯಾವುದೇ ಪಕ್ಷಕ್ಕೆ ಸೇರಿದವರಾಗಲಿ ಅಥವಾ ಯಾವುದೇ ಸಿದ್ಧಾಂತಕ್ಕೆ ಅಂಟಿಕೊಂಡವರಾಗಿರಲಿಲ್ಲ.
ಆಂತರಿಕ ಕಲಹ, ಹಿಂಸೆ, ಹಾನಿಯಿಂದಾಗಿ ಸಮಯ ಮತ್ತು ಹಣ ಎರಡೂ ವ್ಯರ್ಥ ವಾಯಿತು. ಇದರಿಂದಾಗಿ ವಸಾಹತು ಶೈಕ್ಷಣಿಕ ಸಂಸ್ಥೆಗಳು ಕ್ಷೀಣಿಸತೊಡಗಿದವು. ಕಲೆ ಸಾಹಿತ್ಯಕ್ಕೆ ಅವಕಾಶ ಪ್ರೋ ಇಲ್ಲದಂತಾಯ್ತು. ಆದರೂ ೧೮೪೦ರ ಅವಧಿಯಲ್ಲಿ ಸ್ವಲ್ಪ ಆರ್ಥಿಕ ಸ್ಥಿರತೆಯನ್ನು ಹೊಂದಿದ್ದ ಚಿಲಿ ಎಲ್ಲ ಹಂತದ ಕಲಿಕೆಗೆ ಹೆಚ್ಚಿನ ಅವಕಾಶ ಒದಗಿಸಿತ್ತು.
ಸ್ವಾತಂತ್ರ್ಯ ಬಂದ ಸುಮಾರು ೨೫ ವರ್ಷಗಳ ತರುವಾಯ ಅನೇಕ ಸಮಸ್ಯೆಗಳಿಗೆ ಪರಿಹಾರ ದೊರಕಿಸುವಂತಹ ರಾಜಕೀಯ ವ್ಯವಸ್ಥೆಯನ್ನು ರೂಪಿಸುವ ಅಗತ್ಯತೆ ಮನದಟ್ಟಾಯಿತು. ಸಮಾಜದ ಒಂದು ಭಾಗವಾದ ಈ ರಾಜಕೀಯ ವ್ಯವಸ್ಥೆ ಆ ಭಾಗದ ಅನೇಕ ಸಮಸ್ಯೆಗಳಿಗೆ ಪರಿಹಾರ ಕಂಡುಕೊಳ್ಳಲು ಮಾಡಿದ ಎಲ್ಲ ಪ್ರಯತ್ನಗಳು ವ್ಯರ್ಥವಾಯಿತು. ಪ್ರತ್ಯಕ್ಷ ಅಥವಾ ಪರೋಕ್ಷವಾಗಿ ನ್ಯಾಯಾಂಗ ಮತ್ತು ರಾಜಕಾರಣ ನೀಡಿದ ಬೆಂಬಲದಿಂದ ಕೈಗೊಂಡ ವಿದ್ವಂಸಕ ಕೃತ್ಯಗಳಿಂದಾಗಿ ಅಪಾರ ಆಸ್ತಿಪಾಸ್ತಿ ನಾಶವಾಯಿತು. ಅದಕ್ಕೆ ಗಣರಾಜ್ಯದ ನೇತಾರರು ಬಾರಿ ಬೆಲೆ ತೆರಬೇಕಾಯ್ತು. ಆ ಗಾಯ ಬೇಗನೆ ವಾಸಿಯಾಗುವಂತಿರಲಿಲ್ಲ. ೧೮೬೦ರ ಹೊತ್ತಿಗೆ ಅರ್ಜೆಂಟೈನಾ, ಬ್ರೆಜಿಲ್ ಮತ್ತು ಮೆಕ್ಸಿಕೋ ರಾಷ್ಟ್ರಗಳು ಅವರು ರೂಪಿಸಿಕೊಂಡಿದ್ದ ರಾಜಕೀಯ ವ್ಯವಸ್ಥೆಯೂ ವಿಫಲವಾಗಿತ್ತು. ಆದುದರಿಂದ ಅವರು ಗ್ರೇಟ್‌ಬ್ರಿಟನ್ ಮತ್ತು ಸಂಯುಕ್ತಸಂಸ್ಥಾನದಂತಹ ರಾಷ್ಟ್ರಗಳಲ್ಲಿರುವ ಯಶಸ್ವಿ ಪ್ರಜಾಪ್ರಭುತ್ವ ಸರ್ಕಾರಗಳನ್ನು ಗಮನಿಸಿದರು. ಇದರ ಫಲವಾಗಿ ಲ್ಯಾಟಿನ್ ಅಮೆರಿಕಾದ ಪ್ರಜಾಪ್ರಭುತ್ವವಾದಿಗಳಿಗೆ ಅಂತಿಮ ಗುರಿ ಆರ್ಥಿಕ ಅಭಿವೃದ್ದಿಯೇ ಎಂದು ಗೊತ್ತಾಯಿತು. ಇದು ಅವರನ್ನು ಎಡಬಿಡದೆ ಚಿಂತೆಗೀಡುಮಾಡಿತ್ತು. ಲ್ಯಾಟಿನ್ ಅಮೆರಿಕಾದವರು ಯುರೋಪಿಯನ್ನರ ನೇತೃತ್ವದಲ್ಲಿ ಆರ್ಥಿಕ ಅಭಿವೃದ್ದಿಯನ್ನು ವಿಶ್ವಆರ್ಥಿಕ ವ್ಯವಸ್ಥೆಯ ನೆರವಿನಲ್ಲಿ ಕಂಡುಕೊಂಡರು.
ಆರ್ಥಿಕ ನೀತಿಯ ಸುಧಾರಣೆಯಿಂದಾಗಿ, ಸಾಗರೋತ್ತರ ವ್ಯಾಪಾರಗಳಿಗೆ ಈ ಪ್ರಜಾ ಪ್ರಭುತ್ವವಾದಿಗಳು ಯುರೋಪ್ ಮತ್ತು ಸಂಯುಕ್ತ ಸಂಸ್ಥಾನವನ್ನು ಅವಲಂಬಿಸ ಬೇಕಾಯಿತು. ಪ್ರಧಾನವಾಗಿ ವಾಣಿಜ್ಯ ಕೃಷಿಗೆ ವಿದೇಶಿ ಬ್ಯಾಂಕ್‌ಗಳಿಂದ ಹಣ ಹರಿದು ಬರತೊಡಗಿತು. ಗಣಿಗಾರಿಕೆ ಕೂಡ ಸುಧಾರಿಸಿತ್ತು. ವಿದೇಶಿ ಬಂಡವಾಳಗಾರರು ಹೆಚ್ಚಿನ ಸಂಖ್ಯೆಯಲ್ಲಿ ಹಣ ತೊಡಗಿಸಿದರು. ವಾಣಿಜ್ಯ ಕೃಷಿ ಮತ್ತು ಆಧುನಿಕ ಗಣಿಗಾರಿಕೆ ವಿಸ್ತಾರಗೊಂಡು ವಿದೇಶಿ ಬಂಡವಾಳಶಾಹಿಗಳು ಮತ್ತು ತಂತ್ರಜ್ಞರು ಇದರಲ್ಲಿ ತಮ್ಮನ್ನು ಹೆಚ್ಚಾಗಿ ತೊಡಗಿಸಿಕೊಂಡರು.
ವಲಸೆ
ವಿದೇಶಿ ಬಂಡವಾಳ ಮತ್ತು ತಂತ್ರಜ್ಞರಿಂದ ಉಂಟಾದ ಆರ್ಥಿಕ ಸುಧಾರಣೆಯಿಂದಾಗಿ ಯುರೋಪಿನಿಂದ ಬಂದ ಕೆಲಸಗಾರರಿಗೆ ಕೃಷಿ ಭೂಮಿಯಲ್ಲೆ ಫ್ಯಾಕ್ಟರಿಗಳಲ್ಲಿ ಹುದ್ದೆಗಳು ದೊರೆತವು.
ಲ್ಯಾಟಿನ್ ಅಮೆರಿಕಾದ ಮತ್ತೊಂದು ಪ್ರಮುಖ ಸಮಸ್ಯೆಯೆಂದರೆ ಸ್ವಾತಂತ್ರ್ಯ ನಂತರ ಜನಸಂಖ್ಯೆ ಇಳಿಮುಖವಾದದ್ದು. ಇದಕ್ಕಾಗಿ ಅನೇಕ ರಾಷ್ಟ್ರಗಳು ವಲಸೆಗೆ ಸಂಬಂಧಿಸಿದಂತೆ ತಮ್ಮ ಸಂವಿಧಾನವನ್ನು ಪುನರ್ ರಚಿಸಿದವು. ಅರ್ಜೆಂಟೈನಾ ಸರಕಾರ ಯುರೋಪಿಯನ್ನರ ವಲಸೆಗೆ ಅವಕಾಶ ಕಲ್ಪಿಸಿತ್ತು. ಹೀಗೆ ಜನಸಂಖ್ಯಾವೃದ್ದಿಗೆ ಒಂದು ಹೊಸ ಆಯಾಮ ದೊರೆತಂತಾಯ್ತು. ವಲಸೆಗೆ ಸಂಬಂಧಿಸಿದಂತೆ ಲ್ಯಾಟಿನ್ ಅಮೆರಿಕಾದ ಅಂಕಿ ಅಂಶಗಳು ನಂಬಲು ಸಾಧ್ಯವಿಲ್ಲದಷ್ಟು ಏರಿಕೆಯ ಪ್ರಮಾಣದಲ್ಲಿತ್ತು. ಅದರ ಪ್ರಕಾರ ಅರ್ಜೆಂಟೈನಾದ ವಲಸೆಯ ಪ್ರಮಾಣ ೧೮೫೭-೧೯೦೦ರ ಅವಧಿಯಲ್ಲಿ ೧,೨೦೦,೦೦೦ರಷ್ಟಿತ್ತು. ೧೮೫೨ ಮತ್ತು ೧೮೮೮ರ ಅವಧಿಯಲ್ಲಿ ಬ್ರೆಜಿಲ್ ಗೆ ಒಂದು ವರ್ಷಕ್ಕೆ ಸರಾಸರಿ ೧೦,೦೦೦ ಜನ ಬರತೊಡಗಿದರು. ಜನಸಂಖ್ಯೆಯ ಈ ಬೃಹತ್ ಪ್ರಮಾಣದ ಹೆಚ್ಚಳದಿಂದ ಅಲ್ಲಿನ ದಾಸ್ಯತೆ ಆಚರಣೆಯ ನಾಶಕ್ಕೆ ಕಾರಣವಾಯ್ತು. ೧೮೮೮ ಮತ್ತು ೧೯೧೪ ಅವಧಿಯಲ್ಲಿ ಸುಮಾರು ೨,೫೦೦,೦೦೦ ಜನ ವಲಸೆಗಾರರು ಯುರೋಪಿನಿಂದ ಬಂದು ನೆಲೆಸಿದರು.
ತಂತ್ರಜ್ಞಾನದ ಬದಲಾವಣೆ ಮತ್ತು ಆರ್ಥಿಕ ಅಭಿವೃದ್ದಿ
ವಿದೇಶಿ ಬಂಡವಾಳ, ತಂತ್ರಜ್ಞರು, ಕೂಲಿಯವರಿಂದ ಆರ್ಥಿಕವಾಗಿ ಮತ್ತು ತಂತ್ರಜ್ಞಾನಕ್ಕೆ ಸಂಬಂಧಿಸಿದ ಕ್ಷೇತ್ರಗಳಲ್ಲಿ ೧೮೫೦-೧೯೧೪ರ ಅವಧಿಯಲ್ಲಿ ಸುಧಾರಣೆ ಕಂಡುಬಂತು. ವಸಾಹತುಯುಗದಿಂದ, ರಾಜಪ್ರಭುತ್ವಕಾಲ (ಸುಮಾರು ೨೫ ವರ್ಷಗಳು) ನಂತರ ಸ್ವಾತಂತ್ರ್ಯದ ಅವಧಿಯಲ್ಲಿ ಅನೇಕ ಬದಲಾವಣೆಗಳು ಗೋಚರವಾದವು. ಗಣಿಗಳಿಂದ ಬಂದರುಗಳಿಗೆ ರೈಲು ರಸ್ತೆ ಮಾಡಬೇಕಾಯಿತು. ಅರ್ಜೆಂಟೈನಾ, ಮೆಕ್ಸಿಕೋ, ಚಿಲಿ, ಬ್ರೆಜಿಲ್, ಪೆರು ಎಲ್ಲ ಸೇರಿ ೧೯೧೪ರ ಹೊತ್ತಿಗೆ ಸುಮಾರು ೬೦,೦೦೦ ಮೈಲಿ ಗಳಷ್ಟು ರೈಲು ಮಾರ್ಗದ ನಿರ್ಮಾಣವಾಯಿತು.
ಆರ್ಥಿಕ ಸುಧಾರಣೆ/ಬದಲಾವಣೆಯ ಪರಿಣಾಮಗಳು
ಸುಮಾರು ೧೯೧೪ರಲ್ಲಿ ಪ್ರಜಾಪ್ರಭುತ್ವವಾದಿಗಳು ತಂತ್ರಜ್ಞಾನದ ಕ್ಷೇತ್ರಗಳಲ್ಲಿ ತಮ್ಮ ನಾಯಕತ್ವವನ್ನು ಸ್ಥಾಪಿಸಿಕೊಂಡರು. ಸುಮಾರು ೧೯೧೪ರ ಹೊತ್ತಿಗೆ ಈ ಆರ್ಥಿಕ ಸುಧಾರಣೆಯಿಂದ ಗ್ರಾಮೀಣ ಪ್ರದೇಶಗಳಲ್ಲಿ ಮತ್ತು ನಗರಗಳಲ್ಲಿ ಸಂಪತ್ತು, ಅಭಿವೃದ್ದಿ, ಆದಾಯ ಮತ್ತು ಜನಸಂಖ್ಯೆ ಒಂದು ನಿಯಂತ್ರಣಕ್ಕೆ ಬಂದಿತ್ತು. ಅದರಲ್ಲೂ ಪ್ರಮುಖವಾಗಿ ಕೃಷಿಯ ವಾಣಿಜ್ಯೀಕರಣದಿಂದಾಗಿ ಆರ್ಥಿಕ ಸುಧಾರಣೆಯ ಪರಿಣಾಮ ಮೊದಲಿಗೆ ನಗರಗಳಿಗಾಯಿತು. ಏಕೆಂದರೆ ಕೈಗಾರಿಕೆ ಮತ್ತು ವಾಣಿಜ್ಯ ಬಂಡವಾಳ ಹಾಗೂ ನಿಪುಣ ಕೆಲಸಗಾರರ ಪ್ರಮಾಣ ನಗರಗಳಲ್ಲಿ ಹೆಚ್ಚಾಗಿತ್ತು. ಆದುದರಿಂದ ಗ್ರಾಮಗಳ ಜನ ಉದ್ಯೋಗವನ್ನು ಅರಸುತ್ತಾ ನಗರಗಳಿಗೆ ಬರತೊಡಗಿದರು. ಈ ಅವಧಿಯಲ್ಲಿ ಲ್ಯಾಟಿನ್ ಅಮೆರಿಕಾ ಶೀಘ್ರ ನಗರೀಕರಣಕ್ಕೆ ಒಳಪಟ್ಟಿತು.
೧೯೧೪ರ ಯುರೋಪಿನ ಯುದ್ಧದ ನಂತರ ಉಂಟಾದ ಆರ್ಥಿಕ ಸುಧಾರಣೆ ಮತ್ತು ನಗರೀಕರಣದಿಂದಾಗಿ ಪ್ರಜಾಪ್ರಭುತ್ವವಾದಿಗಳ ರಾಜಕೀಯ ಜೀವನ ತುಂಬಾ ಪ್ರಭಾವಕ್ಕೆ ಒಳಗಾಯಿತು. ಹಿಂದಿನ ಗಣ್ಯರ ಅಧಿನಾಯಕತ್ವದ ವಿರುದ್ಧವಾಗಿ ಬುದ್ದಿಜೀವಿಗಳು, ವ್ಯಾಪಾರಸ್ಥರು ಹಾಗೂ ಉದ್ಯೋಗಸ್ಥರು ಬಂಡೆದ್ದಿದ್ದರು. ಇವರೆಲ್ಲಾ ಸೇರಿ ಸಮಾಜೋ ಆರ್ಥಿಕ ತಂಡವಾಗಿ ರೂಪುಗೊಂಡು ಹೊಸ ರಾಜಕೀಯ ಬೆಳವಣಿಗೆಗೆ ನಾಂದಿ ಹಾಡಿದರು. ಕಾಲಕ್ರಮೇಣ ಸೇನೆಯನ್ನು ರಾಷ್ಟ್ರೀಯ ನೀತಿಯ ಒಂದು ಪರಿಕರವಾಗಿ ಬೆಳೆಸಲು ಒತ್ತು ನೀಡಿದರು. ಮುಂದುವರಿದು ಇದೊಂದು ಉದ್ಯೋಗದ ರೀತಿಯಲ್ಲಿ ಬದಲಾವಣೆ ಯಾಯಿತು. ಪ್ರಾಂತೀಯ ವಿದ್ವಾಂಸರನ್ನು(ಕೌಡಿಲೊ) ನಾಶ ಮಾಡಲು ಕೂಡ ಈ ಸೇನೆಯನ್ನು ಬಳಸಲಾಯಿತು.
ಕ್ರೈಸ್ತ ಮತೀಯತ್ವ ಮತ್ತು ಪೌರೋಹಿತ್ಯ ನಿಯಮಗಳ ವೈರುಧ್ಯಗಳು
೧೮೫೦ ಮತ್ತು ೧೯೧೪ ನಡುವಿನ ಅವಧಿಯಲ್ಲಿ ಲ್ಯಾಟಿನ್ ಅಮೆರಿಕಾದ ರೋಮನ್ ಕ್ಯಾಥೊಲಿಕ್ ಚರ್ಚ್‌ಗಳ ಸ್ಥಿತಿ ಚಿಂತಾಜನಕವಾಗಿತ್ತು. ಪೌರೋಹಿತ್ಯ ನಿಯಮಗಳಿಗೆ ವಿರುದ್ಧವಾಗಿ ಗಂಭೀರ ನಿಯಮಗಳನ್ನು ಜಾರಿಗೆ ತರಲಾಗಿತ್ತು. ಅನೇಕ ರಾಷ್ಟ್ರಗಳಲ್ಲಿ ಚರ್ಚ್ ಮತ್ತು ಸರಕಾರ ಎರಡು ಬೇರೆ ಬೇರೆಯಗಿ ಕಾರ್ಯ ನಿರ್ವಹಿಸುತ್ತಿದ್ದವು. ಅನೇಕ ಸಂದರ್ಭಗಳಲ್ಲಿ ಚರ್ಚ್‌ಗಳು ಸರ್ಕಾರಗಳ ನಿಯಂತ್ರಣದಲ್ಲಿದ್ದವು.
ಮೊದಲನೆಯ ಮಹಾಯುದ್ಧಕ್ಕೆ ಮೊದಲು ಸ್ಪ್ಯಾನಿಷ್ ಮತ್ತು ಪೋರ್ಚುಗೀಸರ ಗತದಿನಗಳೊಂದಿಗೆ ಲ್ಯಾಟಿನ್ ಅಮೆರಿಕಾದ ಸಂಬಂಧ ಶಿಥಿಲಗೊಳ್ಳುತ್ತಿರುವುದರ ಅನೇಕ ಸೂಚನೆಗಳು ಕಂಡುಬರುತ್ತಿದ್ದವು. ಅನೇಕ ಪ್ರಜಾಪ್ರಭುತ್ವವಾದಿಗಳು ಆಧುನಿಕ ರಾಷ್ಟ್ರದ ನಿರ್ಮಾತರಾಗಲು ಮುಂದಾಗುತ್ತಿದ್ದರು. ದಾಸ್ಯತೆ ಪಶ್ಚಿಮದ ಅರ್ಧಭಾಗದಲ್ಲಿ ಏನು ಕಾನೂನುಬದ್ಧವಾಗಿತ್ತೋ ಅದು ೧೮೮೮ರ ಹೊತ್ತಿಗೆ ಸಂಪೂರ್ಣ ಕೊನೆಯಾಯಿತು. ಸುಮಾರು ೮೫೦,೦೦೦ ಜನ ಕರಿಯರನ್ನು ದಾಸ್ಯ ವಿಮೋಚನೆಗೆ ಬ್ರೆಜಿಲ್ ಕ್ರಮ ಕೈಗೊಂಡಿತು. ಈ ಸಮಯದಲ್ಲಿ ಬ್ರೆಜಿಲ್‌ನಲ್ಲಿ ಅರಾಜಕತೆ ಉಂಟಾಗಿ ಪ್ರಜಾಪ್ರಭುತ್ವ ವಾದಿಗಳಿಗೆ ಅನುಕೂಲಕರವಾದ ವಾತಾವರಣ ಸೃಷ್ಟಿಯಾಗಿತ್ತು. ಉಳಿದರ್ಧ ಭಾಗದ ರಾಷ್ಟ್ರಗಳ ರಾಜಕೀಯ ವ್ಯವಸ್ಥೆಯಲ್ಲಿಯೂ ಸಮಾನತೆಯನ್ನು ಸ್ಥಾಪಿಸುವುದೇ ಇದರ ಉದ್ದೇಶವಾಗಿತ್ತು. ಅರ್ಜೆಂಟೈನಾ, ಉರುಗೈ, ಚಿಲಿಯಲ್ಲಿ ಪ್ರಮುಖವಾಗಿ ರಾಜಕೀಯ ನಾಯಕರುಗಳು ರಾಷ್ಟ್ರದ ಹಿತಾಸಕ್ತಿಗಾಗಿ ದುಡಿಯುತ್ತಿದ್ದ ನಗರಗಳ ಗುಂಪುಗಳೊಂದಿಗೆ ತಮ್ಮನ್ನು ಹೆಚ್ಚೆಚ್ಚು ಗುರುತಿಸಿಕೊಳ್ಳತೊಡಗಿದರು. ೨೦ನೆಯ ಶತಮಾನದೊತ್ತಿಗೆ ಒಂದು ಸತ್ಯ ಸಂಗತಿ ಪ್ರಜಾಪ್ರಭುತ್ವವಾದಿಗಳ ಅರಿವಿಗೆ ಬಂತು. ಅದೇನೆಂದರೆ ರಾಷ್ಟ್ರದ ಭವಿಷ್ಯಕ್ಕೆ ಮುಸುಕಿನ ರೀತಿ ಕವಿದಿರುವ ಸಂಯುಕ್ತ ಸಂಸ್ಥಾನವೆಂಬ ಅಪಶಕುನ, ಮಹಾಯುದ್ಧದ ಕೊನೆಯ ಹೊತ್ತಿಗೆ ಬೊಲಿವಿಯಾ, ಇಕ್ವೆಡಾರ್ ಪರಾಗ್ವೆ, ಪೆರು ವೆನಿಜುಲಾ, ಕ್ಯಾರಿಬಿಯನ್ ಮತ್ತು ಸೆಂಟ್ರಲ್ ಅಮೆರಿಕಾದ ಸುಮಾರು ೨೦ ಪ್ರಜಾಪ್ರಭುತ್ವ ಸರಕಾರಗಳ ನಡುವೆ ಭಿನ್ನಾಭಿಪ್ರಾಯಗಳು ಹುಟ್ಟಿಕೊಂಡಿದ್ದವು. ಇವರು ಅಪಾರ ವಿದೇಶಿ ಸಾಲದ ಹೊರೆ ಹೊತ್ತಿದ್ದರು. ೧೯೨೦ರ ಹೊತ್ತಿಗೆ ಅರ್ಜೆಂಟೈನಾ, ಚಿಲಿ, ರಿಕಾ, ಉರುಗ್ವೆ ಮತ್ತು ಮೆಕ್ಸಿಕೊ ಸುಸ್ಥಿತಿಗೆ ಬಂದಿದ್ದವು. ಬ್ರೆಜಿಲ್ ಕೂಡ ೧೯೩೦ರ ಹೊತ್ತಿಗೆ ಒಂದು ಸ್ಥಿರತೆಗೆ ಬಂದಿತ್ತು. ಈ ಆವು ಪ್ರಜಾಪ್ರಭುತ್ವ ಸರಕಾರಗಳು ೨೦ ಸರಕಾರಗಳ ೨/೩ರಷ್ಟು ಭೂಭಾಗ ಒಟ್ಟು ಜನಸಂಖ್ಯೆಯ ೨/೩ ರಷ್ಟನ್ನು ಹೊಂದಿದ್ದು, ವಾರ್ಷಿಕವಾಗಿ ೨/೩ರಷ್ಟು ಉತ್ಪನ್ನವನ್ನು ಕೂಡ ಮಾಡುತ್ತಿದ್ದವು. ೧೯೧೦ ಮತ್ತು ೧೯೬೮ರ ನಡುವೆ ವೆನಿಜುಲಾ ಕೂಡ ಈ ಗುಂಪಿಗೆ ಸೇರಿತು.
ಹೊಸ ರಾಜ್ಯಾಡಳಿತ ವ್ಯವಸ್ಥೆ
ಸ್ವಾತಂತ್ರ್ಯ ಬಂದ ಒಂದು ಶತಮಾನದ ನಂತರ ಲ್ಯಾಟಿನ್ ಅಮೆರಿಕಾದ ನಾಯಕರಿಗೆ, ಸರ್ಕಾರದ ಸಮಸ್ಯೆಗಳಿಗೆ ರಾಜಕೀಯ ಮತ್ತು ಆರ್ಥಿಕ ಪರಿಹಾರ ಕಂಡುಕೊಳ್ಳಬೇಕೆಂಬ ವಿಚಾರ ಮೊಟ್ಟಮೊದಲಿಗೆ ಹೊಳೆಯಿತು. ಮೊದಲ ಮತ್ತು ಎರಡನೆಯ ಮಹಾಯುದ್ಧಗಳ ನಡುವೆ ಪ್ರಗತಿಪರ ಪ್ರಜಾಪ್ರಭುತ್ವ ಸರ್ಕಾರಗಳಲ್ಲಿ ರಾಜಕೀಯ ಮತ್ತು ಆರ್ಥಿಕತೆ ಜೊತೆಗೆ ಸಾಮಾಜಿಕ ಅಂಶಗಳನ್ನು ತಮ್ಮ ವಿಚಾರಗಳಲ್ಲಿ ಸೇರ್ಪಡೆ ಮಾಡಿಕೊಳ್ಳಬೇಕೆಂಬ ಸಂಗತಿ ಲ್ಯಾಟಿನ್ ಅಮೆರಿಕಾದ ನಾಯಕತ್ವಗಳಿಗೆ ಮನದಟ್ಟಾಯಿತು. ಸಮಾಜೋಆರ್ಥಿಕ ಸಮಸ್ಯೆಗಳೇ ರಾಜಕೀಯ ಮೂಲಭೂತ ಸಮಸ್ಯೆಗಳಾಗಿ ಪರಿವರ್ತನೆಗೊಂಡವು. ಹಿಂದೆ ಸರ್ಕಾರದ ಒಂದು ನೀತಿ ಆಗಿದ್ದು ಪ್ರಜಾಪ್ರಭುತ್ವ ಈಗ ವಾಸ್ತವ ಆಚರಣೆಗೆ ಬಂತು. ಅದನ್ನು ಅವರು ಆರ್ಥಿಕ ಮತ್ತು ಸಾಮಾಜಿಕ ಪ್ರಜಾಪ್ರಭುತ್ವವನ್ನಾಗಿ ವಿಸ್ತರಿಸಿದರು. ಕೇವಲ ತೆರಿಗೆ ವಸೂಲಿ ಮಾಡಿ ಆದೇಶ ಪಾಲನೆ ಮಾಡುತ್ತಿದ್ದ ಸರ್ಕಾರ ಆರ್ಥಿಕ ಸಾಮಾಜಿಕ ಕ್ಷೇತ್ರದಲ್ಲೂ ತನ್ನನ್ನು ಸಕ್ರಿಯ ತೊಡಗಿಸಿಕೊಂಡು ಕಾನೂನನ್ನು ಅವಲಂಬಿಸಿದ ನ್ಯಾಯ ಹೋಗಿ ಸಾಮಾಜಿಕ ನ್ಯಾಯವಾಯಿತು. ರಾಜಕೀಯ ಸಮಾನತೆ ಹೋಗಿ ಸಾಮಾಜಿಕ ಸಮಾನತೆ ಅಸ್ತಿತ್ವಕ್ಕೆ ಬಂತು. ಸಮಾಜ ಸುಧಾರಣೆಯ ಚಳುವಳಿ ಪ್ರಕ್ರಿಯೆ ಈ ರೀತಿ ಆರಂಭವಾಯಿತು.
ಈ ಆಂತರಿಕ ಗೊಂದಲಗಳು ಸಾಮಾಜಿಕ ಜಾಗೃತಿಯನ್ನು ಅತಿಹೆಚ್ಚಿನ ಪ್ರಮಾಣದಲ್ಲಿ ಉಂಟುಮಾಡಿದ್ದವು. ಕಲಿಕೆಗೆ ಹೆಚ್ಚಿನ ಅವಕಾಶಗಳು ದೊರೆಯುತ್ತಿದ್ದವು. ಶೈಕ್ಷಣಿಕ ಕ್ಷೇತ್ರದಲ್ಲಿ ಮತ್ತು ಖಾಸಗಿ ಹಾಗೂ ಸರ್ಕಾರಿ ಅಧಿಕಾರಗಳಲ್ಲಿ ಬುದ್ದಿಜೀವಿಗಳಿಗೆ, ತಾಂತ್ರಿಕ ನಿಪುಣರಿಗೆ ಬೇಡಿಕೆ ಹೆಚ್ಚಾಗತೊಡಗಿತು. ಇದರಿಂದಾಗಿ ಕೆಳವರ್ಗದ ಜನ ಮಧ್ಯಮ ವರ್ಗದ ಸ್ಥಾನಮಾನ ಗಳಿಸಲು ಸಾಧ್ಯವಾಯಿತು. ಕಾರ್ಖಾನೆಗಳಲ್ಲಿ, ವಾಣಿಜ್ಯ ಕೇಂದ್ರಗಳಲ್ಲಿ ಸಾರ್ವಜನಿಕ ಸೇವಾ ಕೇಂದ್ರಗಳಲ್ಲಿ ಹಾಗೂ ಕಟ್ಟಡ ನಿರ್ಮಾಣದ ಉದ್ಯಮಗಳಲ್ಲಿದ್ದ ಹುದ್ದೆಗಳು ಸಾವಿರಾರು ಗ್ರಾಮೀಣ ಜನರನ್ನು ನಗರಕ್ಕೆ ಆಕರ್ಷಿಸಿತು. ಉರುಗ್ವೆ, ಅರ್ಜೆಂಟೈನಾ, ಚಿಲಿ ಮತ್ತು ಕೋಷ್ಟರಿಕಾದಲ್ಲಿ ಯುರೋಪಿಯನ್ನ ಜನಸಂಖ್ಯೆಯೇ ಅಧಿಕವಾಗಿತ್ತು. ಈ ಕಾರಣದಿಂದಾಗಿ ಸಾಮಾಜಿಕ ಗುಂಪುಗಳ ಹೊಂದಾಣಿಕೆಯಲ್ಲಿ ಜನಾಂಗೀಯ ಬದಲಾವಣೆಗಳಿದ್ದವು. ಅದಕ್ಕೆ ಮೆಕ್ಸಿಕೋದಲ್ಲಿ ಮಧ್ಯಮ ವರ್ಗದ, ನಿಪುಣ ಕೆಲಸಗಾರರ ವರ್ಗದವರೇ ಹೆಚ್ಚಾಗಿದ್ದರು. ಆದರೆ ನಗರಗಳಲ್ಲಿ ಇಂಡಿಯನ್ನರು ಹೆಚ್ಚಾಗಿ ವ್ಯಾಪಿಸಿದರು. ಬ್ರೆಜಿಲ್‌ನ ಕೈಗಾರಿಕೆ ಮತ್ತು ವಾಣಿಜ್ಯ ಕೇಂದ್ರಗಳಲ್ಲಿ ಆಫ್ರಿಕನ್ನರೇ ಹೆಚ್ಚಾಗಿದ್ದರು. ಕೂಲಿ ಕೆಲಸ ಮಾಡುವವರೆಲ್ಲಾ ಮಧ್ಯಮ ವರ್ಗದ ಸದಸ್ಯರಾದರು, ಒಂದು ಸಮಾಜೋಆರ್ಥಿಕ ಗುಂಪಿನಿಂದ ಮತ್ತೊಂದಕ್ಕೆ ಸಾಗಿದ್ದರಿಂದ ಕೈಗಾರಿಕೆಗಳಲ್ಲಿ ಕೆಲಸ ಮಾಡುವವರು ನಿರಾಶೆಯನ್ನು ಅನುಭವಿಸಬೇಕಾಯ್ತು.
ಬದಲಾಗುತ್ತಿದ್ದ ಸಮಾಜದಲ್ಲಿ ಸಂಪ್ರದಾಯಬದ್ಧವಾಗಿ ರಾಜಕೀಯವಾಗಿ ಮತ್ತು ಸಾಮಾಜಿಕವಾಗಿ ಒಂದು ಒಳ್ಳೆಯ ಪಾತ್ರ ವಹಿಸಿದ್ದ ಕೌಟುಂಬಿಕ ವ್ಯವಸ್ಥೆ ಆಧುನಿಕ ಜೀವನ ಶೈಲಿಯ ಒತ್ತಡದಲ್ಲಿ ತುಂಬಾ ದುರ್ಬಲವಾಗತೊಡಗಿತು. ಇಂಥಾ ಸ್ಥಿತಿ ಪ್ರಮುಖವಾಗಿ ನಗರಗಳಲ್ಲಿ ಇತ್ತು. ಏಕೆಂದರೆ ಖಾಸಗಿ ಕಂಪನಿಗಳು ಇಕ್ಕಟ್ಟಾದ ವಸತಿಗಳಲ್ಲಿ ಅನಿವಾರ್ಯ ವಾಗಿ ಬದುಕಬೇಕಾದ ಸ್ಥಿತಿಯನ್ನು ಸೃಷ್ಟಿಸಿದ್ದವು. ಆರ್ಥಿಕ ಒತ್ತಡಗಳು ಮಧ್ಯಮ ವರ್ಗದ ಮಹಿಳೆಯೂ ಕೂಡ ಮನೆಯಿಂದ ಹೊರಗೆ ದುಡಿಯಬೇಕಾದ ಪರಿಸ್ಥಿತಿ ಉಂಟಾಗಿತ್ತು. ಶೈಕ್ಷಣಿಕ ಮತ್ತು ಔದ್ಯೋಗಿಕ ಕ್ಷೇತ್ರಗಳಲ್ಲಿ ಮಹಿಳೆಯರಿಗೆ ಅವಕಾಶಗಳು ದೊರೆಯಲಾರಂಭಿಸಿತು. ಆಧುನಿಕ ಸಾರಿಗೆ ವ್ಯವಸ್ಥೆಯಿಂದಾಗಿ ಹೊರಗಿನ ಪ್ರಪಂಚಕ್ಕೆ ಬಂದು ಬೇರೆಕುಟುಂಬಗಳೊಂದಿಗೆ ಸೌಹಾರ್ದಯುತ ಸಂಪರ್ಕ ಹೊಂದಲು, ಬಿಡುವಿನ ವೇಳೆಯಲ್ಲಿ ಕ್ಲಬ್, ಸಿನಿಮಾ, ಉದ್ಯಾನಗಳಲ್ಲಿ ಕಾಲ ಕಳೆಯಲು ಅನುವು ಮಾಡಿಕೊಟ್ಟಿತ್ತು.
ಹೊಸ ಸೇನಾ ವ್ಯವಸ್ಥೆ
ಎರಡು ಮಹಾಯುದ್ಧಗಳ ನಡುವೆ ಮಿಲಿಟರಿ ವ್ಯವಸ್ಥೆ ಕೆಲವು ಮೂಲಭೂತ ಮಾರ್ಪಾಡುಗಳಿಗೆ ಒಳಪಟ್ಟು ಅದರ ಪಾತ್ರ ಕೂಡ ಬದಲಾಗಿತ್ತು. ಈ ಶತಮಾನದ ಕೊನೆಯ ಭಾಗದಲ್ಲಿ ಸೇನೆಗೆ ಸೇರಿದ ಯುವಕರು ಈಗ ಅಧಿಕಾರಿಗಳಾಗಿದ್ದರು. ಅವರು ಅದೇ ಸಮಾಜೋಆರ್ಥಿಕ ಗುಂಪುಗಳಾಗಿ ಹೊಸ ನಾಗರಿಕ ನಾಯಕತ್ವದಿಂದಾಗಿ ಮಧ್ಯಮ ವರ್ಗದವರ ಮೇಲೆ ಉಂಟಾಗುತ್ತಿದ್ದ ಆರ್ಥಿಕ ಮತ್ತು ರಾಜಕೀಯ ಪ್ರಭಾವ ಈ ಅಧಿಕಾರಿಗಳು ಈ ಹಿಂದೆ ಗಣ್ಯರಾಗಿದ್ದು ಈಗ ನಗಣ್ಯರಾಗಿರುವವರೊಂದಿಗೆ ತಮ್ಮ ಸಹಯೋಗ ಏರ್ಪಡಿಸಿಕೊಳ್ಳಲು ಅವಕಾಶ ಸೃಷ್ಟಿಸಿತು. ಇದರ ಜೊತೆಜೊತೆಗೆ ಈ ಅಧಿಕಾರಿಗಳು ದುಡಿಯುವ ವರ್ಗದ ಮೇಲೆ ಅಪಾರ ನಂಬಿಕೆ ಇಲ್ಲದೆ ಇದ್ದರೂ ಅವರನ್ನು ಒಪ್ಪಿಕೊಳ್ಳುವುದನ್ನು ಕಲಿತಿದ್ದರು. ಮಧ್ಯಮ ವರ್ಗದ ನಾಯಕತ್ವದಂತೆ ಸೇನೆಯ ಅಧಿಕಾರಿಗಳು ಕ್ಷಿಪ್ರ ಕೈಗಾರೀಕರಣದ ಸಾಧನೆಗೆ ಮಾರ್ಗವಾದ ರಾಷ್ಟ್ರೀಯತೆಗೆ ಕೈಗಾರಿಕೆಗಳು ರಾಷ್ಟ್ರದ ಸ್ವಾಮ್ಯವಾಗಿರಬೇಕೆಂಬ ನೀತಿಯನ್ನು ಬೆಂಬಲಿಸಿದರು. ಸೇನೆಯನ್ನು ವೃತ್ತಿಪರಗೊಳಿಸಿದರು. ಆದರೆ ಅದನ್ನು ರಾಜಕೀಯ ಕ್ಷೇತ್ರದಿಂದ ದೂರ ಇಡಲು ಸಾಧ್ಯವಾಗಲಿಲ್ಲ. ಹೀಗಾಗಿ ಸರ್ಕಾರ ಮತ್ತು ಸಮಾಜದ ಜೊತೆ ಸೇನೆಯ ಪಾತ್ರ ಒಂದು ಹೊಸ ಪರಿಕಲ್ಪನೆಯನ್ನು ಒದಗಿಸಿತು.
೧೯೨೦ ಮತ್ತು ೧೯೩೦ರ ಆರಂಭದಲ್ಲಿ ಉಂಟಾದ ಆಂತರಿಕ ಮತ್ತು ಬಾಹ್ಯ ಅಭಿವೃದ್ದಿಯ ಫಲವಾಗಿ ಲ್ಯಾಟಿನ್ ಅಮೆರಿಕಾದಲ್ಲಿ ಸಾಂಸ್ಕೃತಿಕ ರಾಷ್ಟ್ರೀಯತೆ ಒಂದು ಪ್ರಮುಖವಾದ ಪಾತ್ರ ವಹಿಸಿತು. ಲ್ಯಾಟಿನ್ ಅಮೆರಿಕಾ ಸಾಂಪ್ರದಾಯಿಕವಾಗಿ ಸಾಂಸ್ಕೃತಿಕ ಪ್ರೇರಣೆಯನ್ನು ಫ್ರಾನ್ಸ್‌ನಿಂದ ಪಡೆದಿದ್ದು ಯುದ್ಧದ ತರುವಾಯ ಈ ಸಂಬಂಧವನ್ನು ಮುಂದುವರಿಸಲು ಸಾಧ್ಯವಾಗದಾಯಿತು. ಫ್ರಾನ್ಸ್‌ನ ಸಾಂಸ್ಕೃತಿಕ ಪ್ರೇರಣೆಯ ಪ್ರಾಬಲ್ಯ ಕಡಿಮೆಯಾಯಿತು. ಇಟಲಿ, ಸ್ಪೇನ್, ಪೋರ್ಚುಗಲ್‌ನಿಂದ ಬಂದ ವಲಸೆಗಾರರ ಪ್ರವಾಹ ನಿರುತ್ಸಾಹದ ಪ್ರಭಾವದಿಂದಾಗಿ ಕುಗ್ಗಿತು. ಈ ಬೆಳವಣಿಗೆಯಿಂದಾಗಿ ಮೆಡಿಟರೇನಿಯನ್ ಭಾಗದ ಸಂಬಂಧ ಕಳಚಿ ಬಿತ್ತು. ಈ ಬೇರ್ಪಡಿಕೆಯಿಂದಾಗಿ ೧೯೨೦ರೊಳಗೆ ವಲಸೆ ಬಂದವರು ಹೊಸ ಪರಿಸರಕ್ಕೆ ಹೊಂದಿಕೊಳ್ಳತೊಡಗಿದರು. ಅಲ್ಲಿನ ಜನರನ್ನು ಅಸಂಸ್ಕೃತರು ಎಂದು ಲ್ಯಾಟಿನ್ ಅಮೆರಿಕಾದ ಗಣ್ಯರು ಪರಿಗಣಿಸಿದ್ದರಿಂದ ಇದರ ಜೊತೆ ಜೊತೆಗೆ ಆರ್ಥಿಕ ನಾಯಕತ್ವ ಗ್ರೇಟ್ ಬ್ರಿಟನ್‌ನಿಂದ ಸಂಯುಕ್ತ ಸಂಸ್ಥಾನಕ್ಕೆ ಬಂದಿತು.
ಎರಡನೆಯ ಜಾಗತಿಕ ಯುದ್ಧದ ಆಹಾರದ ಬೇಡಿಕೆಯಿಂದಾಗಿ ಲ್ಯಾಟಿನ್ ಅಮೆರಿಕಾದ ಎಲ್ಲರಿಗೂ ಸಂಪೂರ್ಣ ಉದ್ಯೋಗ ದೊರೆತಂತಾಯಿತು. ಜೊತೆಗೆ ಆ ಭಾಗದ ಸಂಪೂರ್ಣ ಆಹಾರ ಸಾಮಗ್ರಿ ಖಾಲಿಯಾಯಿತು. ದಿನೋಪಯೋಗಿ ಬಳಕೆಗೆ ಬೇಕಾದ ಸಾಮಗ್ರಿಗಳ ಕೈಗಾರಿಕಾ ಉತ್ಪನ್ನಗಳು ಹೆಚ್ಚಾಯಿತು. ಇವನ್ನು ರಫ್ತು ಮಾಡಲು ಯುದ್ಧದ ಸಂದರ್ಭದಲ್ಲಿ ಸಾಧ್ಯವಾಗದೆ ಇದ್ದುದರಿಂದ ಇದು ತುಂಬಾ ಹೊರೆಯಾಯಿತು. ಇದಕ್ಕಾಗಿ ಮುಷ್ಕರಗಳು ನಡೆದವು. ಕೂಲಿಯವರಿಗೆ ಕೆಲಸ ನೀಡುವ ಸಂಸ್ಥೆಗಳ ಗೊಂದಲಗಳು, ಸಾಮಾಜಿಕ ಕಲ್ಯಾಣ ಸಂಬಂಧಿಸಿದ ಬೇಡಿಕೆಗಳು ಮೆಕ್ಸಿಕೊ, ಚಿಲಿ, ಬ್ರೆಜಿಲ್‌ಗಳಂಥ ರಾಜ್ಯಗಳಿಗೆ ಮುಖ್ಯವಾಗಲಿಲ್ಲ. ಈ ಕಾರಣಗಳಿಗಾಗಿ ದುಡಿಯುವ ವರ್ಗಗಳು ತಮ್ಮ ಸ್ಥಾನಮಾನಗಳ ರಕ್ಷಣೆಗಾಗಿ ಹಾಗೂ ಸಾಮ್ರಾಜ್ಯಶಾಹಿಗಳಿಂದ ಮುಕ್ತಿಗಾಗಿ ಹೋರಾಟಗಳನ್ನು ಆರಂಭಿಸಿದವು.
 
ಪರಾಮರ್ಶನ ಗ್ರಂಥಗಳು

ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ೯. ದಕ್ಷಿಣ ಅಮೆರಿಕಾ ರಾಜಕೀಯ ಆಯಾಮಗಳು – ಕೊಲಂಬಿಯಾ
೫. ಕೊಲಂಬಿಯಾ : ಕೊಲಂಬಿಯಾದ ಭೂ ವಿಸ್ತೀರ್ಣ. ೧,೧೪೧,೭೪೮ ಚ.ಕಿ.ಮೀ. ಅಥವಾ ೪೪೦, ೮೩೧. ಚ.ಮೈಲಿಗಳು. ೧೯೯೨ರಲ್ಲಿ ಇದರ ಜನಸಂಖ್ಯೆ ೩೩,೩೯,೫೩೬. ರೋಮನ್ ಕ್ಯಾಥೋಲಿಕ್ ಧರ್ಮವು ಇಲ್ಲಿ ಪ್ರಬಲವಾಗಿದೆ. ಇಲ್ಲಿ ಸ್ಪೇನ್ ಭಾಷೆ ಮಾತನಾಡುತ್ತಾರೆ. ಸ್ವತಂತ್ರ ದಿನ : ಜುಲೈ ೨೦.
ಕೊಲಂಬಿಯಾ ರಾಷ್ಟ್ರವು ದಕ್ಷಿಣ ಅಮೆರಿಕಾದ ಉತ್ತರ ಪಶ್ಚಿಮ ರಾಷ್ಟ್ರವಾಗಿದೆ. ಉತ್ತರಕ್ಕೆ ಕೆರೆಬಿಯನ್ ಸಮುದ್ರವನ್ನು, ಪಶ್ಚಿಮಕ್ಕೆ ಫೆಸಿಫಿಕ್ ಮಹಾಸಾಗರವನ್ನು ಹೊಂದಿರುತ್ತದೆ. ಈ ಗಣರಾಷ್ಟ್ರವು ದಕ್ಷಿಣ ಅಮೆರಿಕಾದಲ್ಲಿಯೇ ಪೆಸಿಫಿಕ್ ಮಹಾಸಾಗರ ಮತ್ತು ಕೆರೆಬಿಯನ್ ಸಾಗರದ ಜೊತೆಗೆ ಕರಾವಳಿ ರೇಖೆಯನ್ನು ಹೊಂದಿರುವ ಏಕೈಕ ರಾಷ್ಟ್ರವಾಗಿದೆ. ಇದರ ನೆರೆಹೊರೆಯ ರಾಷ್ಟ್ರಗಳು ಪೂರ್ವಕ್ಕೆ ವೆನಿಜೋಲಿಯಾ, ಮತ್ತು ಬ್ರೆಜಿಲ್ ರಾಷ್ಟ್ರಗಳು. ದಕ್ಷಿಣಕ್ಕೆ ಪೆರು ಮತ್ತು ಇಕ್ವಿಡರ್ ರಾಷ್ಟ್ರಗಳನ್ನು ಹೊಂದಿದೆ.
ಈ ರಾಷ್ಟ್ರವು ೧೬ನೆಯ ಶತಮಾನದಿಂದ ೧೮೧೯ರವರೆಗೆ ಸ್ಪೈನ್ ಆಳ್ವಿಕೆಯನ್ನು ಕಂಡಿತ್ತು. ೧೮೧೯ರಲ್ಲಿ ಈ ರಾಷ್ಟ್ರವು ಗ್ರಾನ್ ಕೊಲಂಬಿಯಾ ಹೆಸರಿನ ಮೂಲಕ ಸ್ವಾತಂತ್ರ್ಯವನ್ನು ಪಡೆಯಿತು. ಇದು ಇಕ್ವಿಡರ್, ಪನಾಮಾ, ವೆನಿಜೋಲಿಯಾ ರಾಷ್ಟ್ರಗಳನ್ನು ಒಳಗೊಂಡಿತ್ತು. ಇಕ್ವಿಡರ್ ಮತ್ತು ವೆನಿಜೋಲಿಯಾವು ೧೮೮೦ರಲ್ಲಿ ಮತ್ತು ೧೯೦೩ರಲ್ಲಿ ಪನಾಮವು ಸ್ವತಂತ್ರಗೊಂಡಿತ್ತು. ೧೯೯೧ರ ಸಂವಿಧಾನದ ಅಡಿಯಲ್ಲಿ ಕಾರ್ಯಾಂಗದ ಅಧಿಕಾರವನ್ನು ರಾಷ್ಟ್ರಾಧ್ಯಕ್ಷರು ಹೊಂದಿರುತ್ತಾರೆ. ಅವರು ೪ ವರ್ಷಗಳ ಅವಧಿಗೆ ಜನರಿಂದ ನೇರವಾಗಿ ಸಾರ್ವತ್ರಿಕ ವಯಸ್ಕ ಮತದಾನದ ವ್ಯವಸ್ಥೆಯ ಮೂಲಕ ಆಯ್ಕೆಯಾಗುತ್ತಾರೆ. ಶಾಸಕಾಂಗದ ಅಧಿಕಾರ ದ್ವಿಸದನದ ಸಂಸತ್‌ನಲ್ಲಿರುತ್ತದೆ. ಸೆನೆಟ್ ಸದನವು ೧೦೨ ಸದಸ್ಯರುಗಳನ್ನು ಹೊಂದಿರುತ್ತದೆ. ಇವರೆಲ್ಲರೂ ೪ ವರ್ಷಗಳ ಅವಧಿಗೆ ಜನರಿಂದ ಆಯ್ಕೆಯಾಗಿರುತ್ತಾರೆ. ಛೇಂಬರ್ಸ್ ಆಫ್ ರೆಪ್ರಸೆಂಟಿಟ್ಯೂಟುಸ್ ೧೬೫ ಸದಸ್ಯರನ್ನು ಒಳಗೊಂಡಿರುತ್ತದೆ. ಇವರುಗಳು ೪ ವರ್ಷದ ಅವಧಿಗೆ ಜನರಿಂದ ನೇರವಾಗಿ ಆಯ್ಕೆಗೊಂಡಿರುತ್ತಾರೆ. ರಾಷ್ಟ್ರವನ್ನು ೩೨ ವಿಭಾಗಗಳಾಗಿ ಮತ್ತು ಒಂದು ರಾಜಧಾನಿ ಜಿಲ್ಲೆಯಾಗಿ ವಿಂಗಡಿಸಲಾಗಿದೆ. ಇಲ್ಲಿನ ಪ್ರಮುಖ ಬೆಳೆಗಳು ಕಬ್ಬು, ಗೋಧಿ, ಭತ್ತ, ಬಾರ್ಲಿ, ಮುಸುಕಿನ ಜೋಳ, ಕಾಫಿ, ಕಬ್ಬಿಣ, ಕಲ್ಲಿದ್ದಲು, ಡೀಸೆಲ್, ಸಿಮೆಂಟ್ ಪ್ರಮುಖ ಕೈಗಾರಿಕೆಗಳಾಗಿವೆ.
೧೯೯೩ರ ವಿಶ್ವಬ್ಯಾಂಕಿನ ಅಂದಾಜಿನ ಪ್ರಕಾರ ಕೊಲಂಬಿಯಾದ ನಿವ್ವಳ ರಾಷ್ಟ್ರೀಯ ಆದಾಯ ೧೯೯೧-೯೩ರ ಸರಾಸರಿಯ ಬೆಳೆಗಳಲ್ಲಿ ಯು.ಎಸ್. ಡಾಲರ್ ೫೦.೧೧೯ ಮಿಲಿಯನ್.
೬. ಇಕ್ವಿಡರ್ : ಇಕ್ವಿಡರ್‌ನ ಭೂ ವಿಸ್ತೀರ್ಣ ೨೭೨, ೦೪೫ ಚ.ಕಿ.ಮೀ. ಅಥವಾ ೧೦೫, ೦೩೭ ಚ.ಮೈಲಿಗಳು. ೧೯೯೨ರ ಜನಸಂಖ್ಯೆ ೧೦,೭೪೦.೭೯೯. ಇಲ್ಲಿ ಸ್ಪೇನ್ ಭಾಷೆ ಮಾತನ್ನಾಡುತ್ತಾರೆ.
ಇಕ್ವಿಡರ್ ರಾಷ್ಟ್ರವು ದಕ್ಷಿಣ ಅಮೆರಿಕಾದ ಪಶ್ಚಿಮ ಕರಾವಳಿಯ ರಾಷ್ಟ್ರವಾಗಿದೆ. ಉತ್ತರಕ್ಕೆ ಕೊಲಂಬಿಯಾ ರಾಷ್ಟ್ರ, ಪೂರ್ವಕ್ಕೆ ಮತ್ತು ದಕ್ಷಿಣಕ್ಕೆ ಪೆರು ರಾಷ್ಟ್ರ ಮತ್ತು ಪಶ್ಚಿಮಕ್ಕೆ ಪೆಸಿಫಿಕ್ ಮಹಾಸಾಗರವನ್ನು ಒಳಗೊಂಡಿರುತ್ತದೆ. ಗ್ಯಾಲೋಫಾಗಸ್ ದ್ವೀಪವು ಇಕ್ವಿಡರ್‌ನ ಒಂದು ಭಾಗವಾಗಿದೆ. ಇದು ೧,೦೦೦ ಕಿ.ಮೀ. ಅಥವಾ ೬೦೦ ಮೈಲಿಗಳ ವಿಸ್ತ್ರೀರ್ಣ ಹೊಂದಿದೆ. ೧೫ನೇ ಶತಮಾನದಲ್ಲಿ ಈ ರಾಷ್ಟ್ರವು ಇಂಕಾ ಆಳ್ವಿಕೆಗೆ ಒಳಪಟ್ಟಿತು. ೧೫೩೪ರಲ್ಲಿ ಸ್ಪೇನಿಯರು ಈ ರಾಷ್ಟ್ರವನ್ನಾಳಲು ಪ್ರಾರಂಭಿಸಿದರು. ೧೮೨೨ರ ವೇಳೆಗೆ ಇಕ್ವಿಡರ್ ಒಂದು ಸ್ವತಂತ್ರ ರಾಷ್ಟ್ರವಾಯಿತು. ೧೯೪೮ರವರೆಗೆ ರಾಜಕೀಯ ಅಭದ್ರತೆಯನ್ನು ರಾಷ್ಟ್ರವು ಕಂಡಿತು. ೧೯೪೫ರ ಸಂವಿಧಾನವನ್ನು ೧೯೭೦ರ ಜೂನ್ ನಲ್ಲಿ ಅಮಾನತುಗೊಳಿಸಿ ೧೯೭೯ರ ಸಂವಿಧಾನವನ್ನು ರಾಷ್ಟ್ರದಲ್ಲಿ ಜಾರಿಗೊಳಿಸಲಾಗಿದೆ. ಇದರ ಪ್ರಕಾರ ರಾಷ್ಟ್ರಾಧ್ಯಕ್ಷರು ೪ ವರ್ಷಗಳ ಅವಧಿಗೆ ಜನರಿಂದ ನೇರವಾಗಿ ಆಯ್ಕೆಯಾಗಿ ಕಾರ್ಯಾಂಗದ ಅಧಿಕಾರವನ್ನು ಚಲಾಯಿಸುತ್ತಾರೆ. ಶಾಸಕಾಂಗದ ಅಧಿಕಾರವು ಏಕಸದನ ಸಂಸತ್ ಸದನವಾದ ಛೇಂಬರ್ ಆಫ್ ರೆಪ್ರಸೆನ್‌ಟಿಟ್ಯೂಟುಸ್‌ನಲ್ಲಿದೆ. ಇದು ೭೭ ಸದಸ್ಯರನ್ನು ಹೊಂದಿರುತ್ತದೆ. ಇವರೆಲ್ಲರೂ ಜನರಿಂದ ನೇರವಾಗಿ ಆಯ್ಕೆಯಾಗಲ್ಪಡುತ್ತಾರೆ. ಇದರಲ್ಲಿ ೧೨ ಸದಸ್ಯರು ರಾಷ್ಟ್ರವನ್ನು ಪ್ರತಿನಿಧಿಸಿದರೆ, ೬೫ ಸದಸ್ಯರು ಪ್ರಾಂತ್ಯಗಳನ್ನು ಪ್ರತಿನಿಧಿಸುತ್ತಾರೆ. ರಾಷ್ಟ್ರವನ್ನು ಪ್ರತಿನಿಧಿಸುವ ಸದಸ್ಯರ ಅಧಿಕಾರವಧಿ ೪ ವರ್ಷಗಳಾಗಿದ್ದು, ಪ್ರಾಂತ್ಯವನ್ನು ಪ್ರತಿನಿಧಿಸುವ ಸದಸ್ಯರ ಅಧಿಕಾರವಧಿ ೨ ವರ್ಷಗಳಾಗಿರುತ್ತದೆ. ಆಡಳಿತಕ್ಕೆ ಅನುಕೂಲವಾಗಲು ರಾಷ್ಟ್ರವನ್ನು ಗ್ಯಾಲೋಫಾಗಸ್ ದ್ವೀಪಗಳನ್ನೊಳಗೊಂಡಂತೆ, ೨೦ ಪ್ರಾಂತ್ಯಗಳಾಗಿ ವಿಂಗಡಿಸಲಾಗಿದೆ. ಪ್ರತಿ ಪ್ರಾಂತ್ಯಗಳ ಆಡಳಿತವನ್ನು ರಾಷ್ಟ್ರಾಧ್ಯಕ್ಷರಿಂದ ನೇಮಿಸಲ್ಪಟ್ಟ ರಾಜ್ಯಪಾಲರು ನಡೆಸುತ್ತಾರೆ.
ಇಲ್ಲಿನ ಪ್ರಮುಖ ಬೆಳೆಗಳು ಭತ್ತ, ಕಬ್ಬು, ಬಾಳೆಹಣ್ಣು ಮುಂತಾದವು. ಸಿಮೆಂಟ್, ವಿದ್ಯುಚ್ಛಕ್ತಿ, ಪೆಟ್ರೋಲಿಯಂ ಪದಾರ್ಥಗಳು ಇಲ್ಲಿನ ಪ್ರಮುಖ ಕೈಗಾರಿಕೆಗಳಾಗಿವೆ.
೧೯೯೩ರ ವಿಶ್ವಬ್ಯಾಂಕಿನ ಅಂದಾಜಿನ ಪ್ರಕಾರ ರಾಷ್ಟ್ರೀಯ ನಿವ್ವಳ ಆದಾಯವು ೧೯೯೧-೯೩ರ ಸರಾಸರಿ ಬೆಲೆಗಳಲ್ಲಿ ಯು.ಎಸ್. ಡಾಲರ್ ೧೩,೨೧೭ ಮಿಲಿಯನ್ ನಷ್ಟಿತ್ತು.
೭. ಫ್ರೆಂಚ್ ಗಯಾನಾ : ಫ್ರೆಂಚ್ ಗಯಾನಾದ ಕ್ಷೇತ್ರ ವಿಸ್ತೀರ್ಣ ೮೩, ೫೩೩ ಚ.ಕಿ.ಮೀ (೩೩,೨೫೨ ಚ.ಮೈಲಿ) ೧೯೯೦ರ ಜನಸಂಖ್ಯೆ ೧೧೪, ೮೦೮.
ಈ ರಾಷ್ಟ್ರವು ೧೯೪೬ರವರೆಗೆ ಫ್ರಾನ್ಸಿನ ವಸಾಹತುಶಾಹಿಯಾಗಿತ್ತು. ಇದು ಅತ್ಯಂತ ಚಿಕ್ಕ ಗುಹೇನ ರಾಷ್ಟ್ರವಾಗಿದ್ದು ೧೭ನೇ ಶತಮಾನದಿಂದ ಫ್ರಾನ್ಸಿನ ಆಳ್ವಿಕೆಗೆ ಒಳಪಟ್ಟಿತ್ತು. ಶೇಕಡ ೯೦ ಭೂ ಪ್ರದೇಶವು ಉಷ್ಣ ವಲಯದ ಕಾಡಿನಿಂದ ಕೂಡಿರುತ್ತದೆ. ಈ ರಾಷ್ಟ್ರದಲ್ಲಿ ಫ್ರಾನ್ಸಿನ ಬಾಹ್ಯಾಕಾಶ ಕೇಂದ್ರವಿದೆ. ಈ ರಾಷ್ಟ್ರವು ಕೆಲವು ಖನಿಜ ಸಂಪನ್ಮೂಲಗಳಿಗೆ ಹೆಸರುವಾಸಿಯಾಗಿದೆ. ಫ್ರೆಂಚ್ ಗಯಾನವು ೧೯೭೪ರಲ್ಲಿ ಫ್ರಾನ್ಸಿನಿಂದ ಪ್ರಾಂತೀಯ ಸ್ಥಾನಮಾನವನ್ನು ಪಡೆಯಿತು. ೧೯೮೬ರಲ್ಲಿ ಫ್ರಾನ್ಸಿನಿಂದ ಪ್ರಾಂತೀಯ ಸ್ಥಾನಮಾನವನ್ನು ಒಂದರಿಂದ ಎರಡಕ್ಕೆ ಹೆಚ್ಚಿಸಲಾಯಿತು. ಈ ರಾಷ್ಟ್ರದಲ್ಲಿ ಫ್ರಾನ್ಸ್‌ನಿಂದ ನೇಮಿಸಲ್ಪಟ್ಟ ಒಬ್ಬ ಪರ್‌ಫೆಕ್ಟ್  ಫ್ರಾನ್ಸ್ ರಾಷ್ಟ್ರವನ್ನು ಪ್ರತಿನಿಧಿಸುತ್ತಾನೆ. ಫ್ರೆಂಚ್ ಗಯಾನಾದಲ್ಲಿ ಎರಡು ಸ್ಥಳೀಯ ಮಂಡಳಿಗಳು ಆಡಳಿತ ನಡೆಸುತ್ತವೆ. ಅವುಗಳೆಂದರೆ ಸಾಮಾನ್ಯ ಮಂಡಳಿ ಮತ್ತು ಪ್ರಾಂತೀಯ ಮಂಡಳಿ. ಸಾಮಾನ್ಯ ಮಂಡಳಿಯಲ್ಲಿ ೧೯ ಸದಸ್ಯರು ಮತ್ತು ಪ್ರಾಂತೀಯ ಮಂಡಳಿಯಲ್ಲಿ ೩೧ ಸದಸ್ಯರು ೬ ವರ್ಷ ಅವಧಿಗೆ ಜನರಿಂದ ಆಯ್ಕೆಯಾಗಿರುತ್ತಾರೆ.
ಇಲ್ಲಿನ ಪ್ರಮುಖ ಬೆಳೆಗಳೆಂದರೆ ಕಬ್ಬು, ಭತ್ತ, ಮರಗೆಣಸು. ಮದ್ಯ ತಯಾರಿಕೆ, ವಿದ್ಯುಚ್ಛಕ್ತಿ ಉತ್ಪಾದನೆ ಇಲ್ಲಿನ ಪ್ರಮುಖ ಕೈಗಾರಿಕೆಗಳಾಗಿವೆ. ಈ ರಾಷ್ಟ್ರವು ಚಿನ್ನಕ್ಕೆ ಮತ್ತು ‘ಪಿಶಾಚಿ ದ್ವೀಪಕ್ಕೆ’ ಹೆಸರುವಾಸಿಯಾಗಿದೆ.
೧೯೮೯ರ ವಿಶ್ವಸಂಸ್ಥೆ ಅಂದಾಜಿನ ಪ್ರಕಾರ ಸರಾಸರಿ ರಾಷ್ಟ್ರೀಯ ನಿವ್ವಳ ಆದಾಯವು ಯು.ಎಸ್. ಡಾಲರ್ ೨೬೬ ಮಿಲಿಯನ್ ನಷ್ಟಿತ್ತು.
೮. ಗುಹೇನಾ : ಗುಹೇನಾದ ಕ್ಷೇತ್ರದ ವಿಸ್ತೀರ್ಣ : ೮೩,೦೦೦ ಕಿ.ಮೀ ಅಥವಾ ೨೧೪, ೯೬೯ ಚ.ಮೈಲಿ. ಇದರ ಜನಸಂಖ್ಯೆ ೧೯೮೧ರಲ್ಲಿ ೯೦೩,೦೦೦ ಇಲ್ಲಿಯ ಮುಖ್ಯ ಧರ್ಮ ಕ್ರೈಸ್ತ ಧರ್ಮವಾಗಿದೆ. ಭಾಷೆ ಇಂಗ್ಲಿಷಾಗಿದೆ.
ಈ ರಾಷ್ಟ್ರವು ದಕ್ಷಿಣ ಅಮೆರಿಕಾದ ಉತ್ತರ ಪೂರ್ವ ರಾಷ್ಟ್ರವಾಗಿದೆ. ಇದರ ಮೂಲನಿವಾಸಿಗಳು ಕ್ಯಾರಿಬ್, ಹರವಾಕ್ ಮತ್ತು ವರವೋ ಭಾರತೀಯರು ಆಗಿದ್ದರು. ನಂತರ ಡಚ್ಚರು ಅಲ್ಲಿ ಬಂದು ನೆಲೆಸಿದರು. ಈ ರಾಷ್ಟ್ರದಲ್ಲಿ ಬ್ರಿಟಿಷರ ಆಳ್ವಿಕೆಯು ಅಸ್ತಿತ್ವದಲ್ಲಿತ್ತು. ೧೯೬೬ರಲ್ಲಿ ಈ ರಾಷ್ಟ್ರವು ಸ್ವತಂತ್ರ ಹೊಂದಿತು. ಇಂದು ಆ ರಾಷ್ಟ್ರದಲ್ಲಿ ೧೯೮೦ರ ಸಂವಿಧಾನ ಜಾರಿಯಲ್ಲಿದೆ. ಇದರಂತೆ, ಶಾಸಕಾಂಗದ ಅಧಿಕಾರವು ಏಕಸದನ ಸಂಸತ್ತಿನಲ್ಲಿರುತ್ತದೆ. ಇದರ ಸಂಖ್ಯೆ ೬೫. ಇದರಲ್ಲಿ ೫೩ ಸದಸ್ಯರು ಜನರಿಂದ ನೇರವಾಗಿ ೫ ವರ್ಷ ಅವಧಿಗೆ ಆಯ್ಕೆಯಾಗುತ್ತಾರೆ ಮತ್ತು ಉಳಿದ ೧೨ ಜನ ಸದಸ್ಯರುಗಳು ೧೦ ವಲಯಗಳನ್ನು ಪ್ರತಿನಿಧಿಸುತ್ತಾರೆ.
೧೯೯೩ರ ವಿಶ್ವಬ್ಯಾಂಕಿನ ಅಂದಾಜಿನ ಪ್ರಕಾರ ಗುಹೇನಾದ ರಾಷ್ಟ್ರದ ಸರಾಸರಿ ರಾಷ್ಟ್ರೀಯ ನಿವ್ವಳ ಆದಾಯವು, ೧೯೯೧-೯೩ರ ಸರಾಸರಿ ಬೆಲೆಗಳಲ್ಲಿ ಯು.ಎಸ್.ಡಾಲರ್ ೨೮೫ ಮಿಲಿಯನ್‌ನಷ್ಟಿತ್ತು.
ಇಲ್ಲಿನ ಪ್ರಮುಖ ಬೆಳೆಗಳೆಂದರೆ ಭತ್ತ, ಕಬ್ಬು, ಮುಸುಕಿನ ಜೋಳ. ಸಕ್ಕರೆ, ಮದ್ಯ ತಯಾರಿಕೆ, ವಿದ್ಯುಚ್ಛಕ್ತಿಗಳು ಇಲ್ಲಿನ ಪ್ರಮುಖ ಕೈಗಾರಿಕೆಗಳಾಗಿವೆ.
೯. ಪರಾಗ್ವೆ : ಪರಾಗ್ವೆಯ ಕ್ಷೇತ್ರದ ವಿಸ್ತೀರ್ಣ : ೪೦೬, ೭೫೨ ಚ.ಕಿ.ಮೀ ಅಥವಾ ೧೫೭, ೦೪೮ ಚ.ಮೈಲಿಗಳು. ಇಲ್ಲಿನ ಜನಸಂಖ್ಯೆ ೧೯೯೩ರಲ್ಲಿ ೪,೬೪೨, ೬೨೪ ರಷ್ಟಿದೆ. ರೋಮನ್ ಕ್ಯಾಥೊಲಿಕ್ ಪ್ರಮುಖ ಧರ್ಮವಾಗಿದೆ. ಇಲ್ಲಿ ಸ್ಪ್ಯಾನಿಶ್ ಭಾಷೆ ಮಾತಾಡುತ್ತಾರೆ.
ಪರಾಗ್ವೆ ರಾಷ್ಟ್ರವು ದಕ್ಷಿಣ ಅಮೆರಿಕಾದ ಒಂದು ಕೇಂದ್ರ ಭಾಗದಲ್ಲಿದೆ. ಇದು ಸುತ್ತಲೂ ಭೂ ಪ್ರದೇಶದಿಂದ ಕೂಡಿದೆ. ಉತ್ತರಕ್ಕೆ ಬೊಲಿವಿಯ ರಾಷ್ಟ್ರ, ಪೂರ್ವಕ್ಕೆ ಬ್ರೆಜಿಲ್ ರಾಷ್ಟ್ರ, ದಕ್ಷಿಣಕ್ಕೆ ಮತ್ತು ಪಶ್ಚಿಮದಲ್ಲಿ ಅರ್ಜೆಂಟೈನಾ ರಾಷ್ಟ್ರವನ್ನು ಹೊಂದಿರುತ್ತದೆ. ಈ ರಾಷ್ಟ್ರದಲ್ಲಿ ಭಾರತೀಯ ಭಾಷೆಯಾದ ಗೌರಾಲಿಯಾ ಪ್ರಚಲಿತದಲ್ಲಿದೆ.
ಈ ರಾಷ್ಟ್ರವು ೧೬ನೇ ಶತಮಾನದಿಂದ ೧೮೧೧ರವರೆಗೆ ಸ್ಪೇನ್ ಆಳ್ವಿಕೆಯಲ್ಲಿತ್ತು. ೧೮೬೫ರಲ್ಲಿ ಈ ರಾಷ್ಟ್ರವು ಬ್ರೆಜಿಲ್, ಅರ್ಜೆಂಟೈನ ಮತ್ತು ಉರುಗ್ವೆ ಪ್ರದೇಶಗಳ ಮೇಲೆ ಭಯಂಕರ ಯುದ್ಧವನ್ನು ಮಾಡಿತ್ತು. ಈ ಯುದ್ದದಿಂದ ತತ್ತರಿಸಿದ ರಾಷ್ಟ್ರವು ೧೯೨೮-೩೦ರಲ್ಲಿ ಚಕೋ ಯುದ್ಧದಲ್ಲಿಯೂ ಅಪಾರ ನಷ್ಟವನ್ನು ಅನುಭವಿಸಿತ್ತು. ಆದರೆ ೧೯೩೨-೩೫ರ ಯುದ್ಧದಲ್ಲಿ ವಿವಾದಿತ ಭೂ ಪ್ರದೇಶವನ್ನು ಗೆಲ್ಲುವಲ್ಲಿ ಯಶಸ್ವಿಯಾಯಿತು. ಈ ಮೂಲಕ ಜನರಲ್ ಇಸೀನಿಯೋ ಮರಿಂಗೋ ತನ್ನ ಆಳ್ವಿಕೆಯನ್ನು ೧೯೪೭ರಲ್ಲಿ ಪ್ರಾರಂಭಿಸಿದನು. ಆದರೆ ೧೯೪೭ರಲ್ಲಿ ರಾಜಕೀಯ ಆಶ್ರಿತರ ಪುನರಾಗಮನವು ರಾಷ್ಟ್ರದಲ್ಲಿ ನಾಗರಿಕ ಯುದ್ಧಕ್ಕೆ ಕಾರಣವಾಯಿತು. ಇದು ೧೯೪೮ರಲ್ಲಿ ಇಸಾನಿಯಾ ಜನರಲ್ ನನ್ನು ಅಧಿಕಾರದಿಂದ ಕಿತ್ತೊಗೆಯಲು ಸಾಧ್ಯವಾಯಿತು.
೧೯೯೨ರ ಸಂವಿಧಾನವು ರಾಷ್ಟ್ರದಲ್ಲಿ ಜಾರಿಯಲ್ಲಿರುತ್ತದೆ. ಇದರ ಪ್ರಕಾರ ಶಾಸಕಾಂಗದ ಅಧಿಕಾರವು ಸಂಸತ್ತಿನ ದ್ವಿಸದನದಲ್ಲಿರುತ್ತದೆ. ಇದರ ಅಧಿಕಾರಾವಧಿ ೫ ವರ್ಷಗಳು, ಸೆನೆಟ್‌ನ ಸದಸ್ಯರ ಸಂಖ್ಯೆ ೪೫ ಮತ್ತು ಛೇಂಬರ್ ಆಫ್ ಡೆಪ್ಯೂಟಿ ಸದಸ್ಯರ ಸಂಖ್ಯೆ ೮೦, ಕಾರ್ಯಾಂಗದ ಅಧಿಕಾರವು ಜನರಿಂದ ೫ ವರ್ಷದ ಅವಧಿಗೆ ನೇರವಾಗಿ ಆಯ್ಕೆಯಾದ ರಾಷ್ಟ್ರಾಧ್ಯಕ್ಷರ ಕೈಯಲ್ಲಿರುತ್ತದೆ. ಈ ರಾಷ್ಟ್ರವು ೧೭ ವಿಭಾಗಗಳನ್ನು ಹೊಂದಿರುತ್ತದೆ. ಎಲ್ಲಾ ವಿಭಾಗಗಳಲ್ಲಿ ಚುನಾಯಿತ ರಾಜ್ಯಪಾಲರು ಅಧಿಕಾರದಲ್ಲಿರುತ್ತಾರೆ. ಇಲ್ಲಿನ ಪ್ರಮುಖ ಬೆಳೆಗಳೆಂದರೆ ಗೋಧಿ, ಕಬ್ಬು, ಸೋಯಾಬೀನ್ಸ್, ಸೋಯಾಬೀನ್ಸ್ ಆಯಿಲ್, ಮದ್ಯಪಾನ ತಯಾರಿಕಾ ಕೇಂದ್ರ, ಸಿಮೆಂಟ್, ಸಕ್ಕರೆ ಇಲ್ಲಿನ ಪ್ರಮುಖ ಕೈಗಾರಿಕೆಗಳಾಗಿವೆ.
೧೯೯೩ರ ವಿಶ್ವಬ್ಯಾಂಕಿನ ಅಂದಾಜಿನ ಪ್ರಕಾರ ಪರಾಗ್ವೆ ರಾಷ್ಟ್ರದ ರಾಷ್ಟ್ರೀಯ ನಿವ್ವಳ ಆದಾಯ ೧೯೯೧-೯೨ರ ಸರಾಸರಿ ಬೆಲೆಗಳಲ್ಲಿ ಯು.ಎಸ್.ಡಾಲರ್ ೬೯೯೫ ಮಿಲಿಯನ್ ನಷ್ಟಿತ್ತು.
೧೦. ಪೆರು : ವಿಸ್ತೀರ್ಣ : ೧,೨೮೦,೦೦೦ ಚ.ಕಿ.ಮೀ ಮತ್ತು ಜಲಾವೃತ ಪ್ರದೇಶ ೫, ೨೧೬ ಚ.ಕಿ.ಮೀ ಒಟ್ಟು ೧,೨೮೫,೨೧೬ ಚ.ಕಿ.ಮೀ. ಅಥವಾ ೪೯೬, ೨೨೫ ಚ.ಮೈಲಿ ಗಳು. ೧೯೯೨ರಲ್ಲಿ ಜನಸಂಖ್ಯೆ ೨೨, ೪೫೩, ೮೬೧ರಷ್ಟಿತ್ತು ಇಲ್ಲಿನ ಭಾಷೆ ಸ್ಪ್ಯಾನಿಷ್. ರೋಮನ್ ಕ್ಯಾಥೊಲಿಕ್ ಧರ್ಮವು ಇಲ್ಲಿ ಪ್ರಬಲವಾಗಿದೆ.
ಪೆರು ಗಣರಾಜ್ಯವು ದಕ್ಷಿಣ ಅಮೆರಿಕಾದ ಮೂರನೇ ಅತಿ ದೊಡ್ಡ ರಾಷ್ಟ್ರ ಮತ್ತು ಪಶ್ಚಿಮ ರಾಷ್ಟ್ರವಾಗಿದೆ. ಈ ರಾಷ್ಟ್ರವು ಇಕ್ವಿಡರ್ ಮತ್ತು ಕೊಲಂಬಿಯಾ ರಾಷ್ಟ್ರವನ್ನು ಉತ್ತರದಲ್ಲಿ ಹೊಂದಿರುತ್ತದೆ. ಬ್ರಿಜಿಲ್ ಮತ್ತು ಬೊಲಿವಿಯಾ ರಾಷ್ಟ್ರಗಳನ್ನು ಪೂರ್ವದಲ್ಲಿ ಹಾಗೂ ದಕ್ಷಿಣಕ್ಕೆ ಚಿಲಿ ರಾಷ್ಟ್ರವನ್ನೊಂದಿರುತ್ತದೆ. ಪೆರು ರಾಷ್ಟ್ರವು ೨೩೦೦ ಕಿ.ಮೀ (೧,೪೦೦ ಮೈಲಿ) ಕರಾವಳಿ ರೇಖೆಯನ್ನು ಫೆಸಿಫಿಕ್ ಮಹಾಸಾಗರದಲ್ಲಿ ಹೊಂದಿರುತ್ತದೆ.
ಅಮೀರ್ ಇಂಡಿಯನ್ಸ್ ಜನಾಂಗವು ೧೨ ಸಾವಿರ ವರ್ಷಗಳ ಹಿಂದೆ, ಪೆರುವಿನಲ್ಲಿ ಬಂದು ನೆಲೆಸಿತ್ತು. ಈ ಜನಾಂಗವು ಕ್ರಿಸ್ತಪೂರ್ವ ೯೦೦ರ ವೇಳೆಯಲ್ಲಿ ತಮ್ಮದೇ ಆದ ನಾಗರಿಕತೆಗಳನ್ನು ಸ್ಥಾಪಿಸಿತ್ತು. ಈ ಜನಾಂಗದ ಕೊನೆಯ ಇಂಕಾ ಸಾಮ್ರಾಜ್ಯವು ಕ್ರಿಸ್ತಶಕ ೧,೨೦೦ರಿಂದ ೧,೫೦೦ರವರೆಗೆ ರಾಷ್ಟ್ರವನ್ನಾಳಿತು. ಸ್ಪೇನಿಯರು ೧೫೩೨-೩೩ರಲ್ಲಿ ಇಂಕಾ ಸಾಮ್ರಾಜ್ಯವನ್ನು ಆಕ್ರಮಿಸುವ ಮೂಲಕ ತಮ್ಮ ಆಳ್ವಿಕೆಯನ್ನು ಪ್ರಾರಂಭಿಸಿದರು. ಇವರು ೧೮೨೧ರವರೆಗೆ ಪೆರುವಿನ ಸಂಪನ್ಮೂಲಗಳನ್ನು ಅನುಭವಿಸಿದರು. ೧೮೨೧ರ ವೇಳೆಗೆ ಸ್ಪೇನಿಯರು ಪೆರುವನ್ನು ಸ್ವತಂತ್ರಗೊಳಿಸುವ ಪ್ರಕ್ರಿಯೆಗೆ ಚಾಲನೆ ನೀಡಿದರು. ಇದು ೧೮೨೪ರ ವೇಳೆಗೆ ಫಲವನ್ನು ನೀಡಿತು. ಆದರೂ ಪೆರುವಿನ ರಾಜಕೀಯ ವ್ಯವಸ್ಥೆಯು ಅನೇಕ ಏರಿಳಿತಗಳಿಂದ ಕೂಡಿತ್ತು. ನಾಗರಿಕ ಆಡಳಿತ ಮತ್ತು ಸೇನೆಯ ನಡುವೆ ಅನೇಕ ಘರ್ಷಣೆ ನಡೆಯುತ್ತಿತ್ತು.
ಇಂದು ೧೯೯೩ರ ಸಂವಿಧಾನವು ರಾಷ್ಟ್ರಾಧ್ಯಕ್ಷರ ಮೂಲಕ ಕಾರ್ಯಾಂಗದ ಅಧಿಕಾರವನ್ನು ಚಲಾಯಿಸುವಂತೆ ಮಾಡಿದೆ. ಇವರು ೫ ವರ್ಷಗಳ ಅವಧಿಗೆ ಜನರಿಂದ ಸಾರ್ವತ್ರಿಕ ಮತದಾನ ಪದ್ಧತಿಯ ಮೂಲಕ ಆಯ್ಕೆಯಾಗಿರುತ್ತಾರೆ. ಇವರಿಗೆ ಸಹಾಯಕವಾಗಲು ಇಬ್ಬರು ಉಪಾಧ್ಯಕ್ಷರು ಇರುತ್ತಾರೆ. ಶಾಸಕಾಂಗದ ಅಧಿಕಾರವು ಏಕ ಸದನದ ಸಂಸತ್ತಿನಲ್ಲಿರುತ್ತದೆ. ಇದರ ಸಂಖ್ಯೆ ೧೨೦, ಅಧಿಕಾರಾವಧಿ ೫ ವರ್ಷಗಳು. ಇದರ ಸದಸ್ಯರನ್ನು ರಾಷ್ಟ್ರೀಯ ಪಟ್ಟಿಯ ವ್ಯವಸ್ಥೆಯಲ್ಲಿ ಜನರು ಆಯ್ಕೆ ಮಾಡುತ್ತಾರೆ. ಪೆರುವಿನ ಆಡಳಿತದ ಅನುಕೂಲಕ್ಕಾಗಿ ರಾಷ್ಟ್ರವನ್ನು ೨೫ ವಿಭಾಗಗಳಾಗಿ, ೧೫೫ ಪ್ರಾಂತೀಯ ಮಂಡಲಿಯಾಗಿ ಮತ್ತು ೧೫೫೬ ಜಿಲ್ಲಾ ಮಂಡಲಿಗಳಾಗಿ ಮಾಡಲಾಗಿದೆ.
ಇಲ್ಲಿನ ಪ್ರಮುಖ ಬೆಳೆಗಳೆಂದರೆ ಭತ್ತ, ಕಬ್ಬು, ಆಲೂಗೆಡ್ಡೆ. ಬಿಯರ್, ಸಿಗರೇಟ್, ಪೆಟ್ರೋಲ್, ಸಿಮೆಂಟ್, ವಿದ್ಯುಚ್ಛಕ್ತಿ ಇಲ್ಲಿನ ಪ್ರಮುಖ ಕೈಗಾರಿಕೆಗಳಾಗಿವೆ.
೧೯೯೩ರ ವಿಶ್ವಬ್ಯಾಂಕಿನ ಅಂದಾಜಿನ ಪ್ರಕಾರ ಪೆರುವಿನ ನಿವ್ವಳ ರಾಷ್ಟ್ರೀಯ ಆದಾಯ ೧೯೯೧-೯೩ರ ಬೆಲೆಗಳ ಸರಾಸರಿಯಲ್ಲಿ ಯು.ಎಸ್. ಡಾಲರ್ ೩೪೦೩೦ರ ಮಿಲಿಯನ್ ನಷ್ಟು.
೧೧. ಉರುಗ್ವೆ : ಉರುಗ್ವೆಯ ವಿಸ್ತೀರ್ಣ ೧೭೬, ೨೧೫ ಚ.ಕಿ.ಮೀ ಅಥವಾ ೬೮.೦೩೭ ಚ.ಮೈಲಿಗಳು. ೧೯೯೨ರಲ್ಲಿ ಇದರ ಜನಸಂಖ್ಯೆ ೩,೧೩೧,೦೦೦. ಇಲ್ಲಿಯ ಭಾಷೆ ಸ್ಪೇನ್. ರೋಮನ್ ಕ್ಯಾಥೊಲಿಕ್. ಇಲ್ಲಿನ ಪ್ರಮುಖ ಧರ್ಮವಾಗಿದೆ.
ಈ ರಾಷ್ಟ್ರವು ದಕ್ಷಿಣ ಅಮೆರಿಕಾದ ದಕ್ಷಿಣ ಪೂರ್ವ ಕರಾವಳಿ ರಾಷ್ಟ್ರವಾಗಿದೆ. ಇದರ ಉತ್ತರಕ್ಕೆ ಬ್ರೆಜಿಲ್ ರಾಷ್ಟ್ರವೂ, ಪಶ್ಚಿಮಕ್ಕೆ ಅರ್ಜೆಂಟೈನ ರಾಷ್ಟ್ರವಿರುತ್ತದೆ. ಈ ರಾಷ್ಟ್ರದ ಮೂಲನಿವಾಸಿಗಳು ಅಮೀರ್ ಇಂಡಿಯನ್ ಮತ್ತು ಚೌಕಾಸ್ ಜನಾಂಗದವರಾಗಿದ್ದರು. ಸ್ಪೇನಿಯರು ನಂತರ ರಾಷ್ಟ್ರವನ್ನು ತಮ್ಮ ಹಿಡಿತದಲ್ಲಿಟ್ಟುಕೊಂಡಿದ್ದರು. ೧೮ನೇ ಶತಮಾನ ದಲ್ಲಿ ಪೋರ್ಚುಗೀಸರು ಮತ್ತು ಸ್ಪೇನಿಯರು ಉರುಗ್ವೆ ರಾಷ್ಟ್ರದ ಹಕ್ಕಿಗಾಗಿ ಪರಸ್ಪರ ಕಾದಾಡಿದರು. ಈ ರಾಷ್ಟ್ರವು ೧೮೨೫ರ ವೇಳೆಗೆ ಸ್ಪೇನಿನಿಂದ ವಿಮುಕ್ತಿ ಪಡೆಯಿತು. ಆದರೆ ಸಂಪ್ರದಾಯವಾದಿಗಳು ಮತ್ತು ಔದಾರ್ಯಗಳ ನಡುವೆ ಆಗಿಂದಾಗ್ಗೆ ಘರ್ಷಣೆಗಳು ನಡೆಯುತ್ತಿದ್ದವು.
ಇಂದು ೧೯೬೫ರ ಸಂವಿಧಾನವು ಜಾರಿಯಲ್ಲಿರುತ್ತದೆ. ಇದರ ಪ್ರಕಾರ ಅಧ್ಯಕ್ಷ ಮಾದರಿಯ ಸರ್ಕಾರ ವ್ಯವಸ್ಥೆಯನ್ನು ರಾಷ್ಟ್ರವು ಹೊಂದಿರುತ್ತದೆ. ರಾಷ್ಟ್ರಾಧ್ಯಕ್ಷರು ೫ ವರ್ಷಗಳ ಅಧಿಕಾರಾವಧಿಗೆ ಜನರಿಂದ ನೇರವಾಗಿ ಆಯ್ಕೆಯಾಗಿರುತ್ತಾರೆ. ಶಾಸಕಾಂಗದ ಅಧಿಕಾರಾವಧಿಯು ದ್ವಿಸದನ ಸಂಸತ್ತಿನಲ್ಲಿರುತ್ತಾರೆ. ಶಾಸಕಾಂಗದ ಅಧಿಕಾರಾವಧಿಯು ದ್ವಿಸದನ ಸಂಸತ್ತಿನಲ್ಲಿರುತ್ತದೆ. ಅವುಗಳೆಂದರೆ ಸೆನೆಟ್ ೩೧ ಸದಸ್ಯರನ್ನೂ, ಮತ್ತು ಛೆಂಬರ್ ಆಫ್ ರೆಪ್ರಸೆನ್‌ಟಿಟ್ಯೂಟ್ಸ್ ೯೯ ಸದಸ್ಯರನ್ನು ಹೊಂದಿರುತ್ತದೆ. ಇವರು ಜನರಿಂದ ೫ ವರ್ಷಗಳ ಅವಧಿಗೆ ನೇರವಾಗಿ ಆಯ್ಕೆಯಾಗಿರುತ್ತಾರೆ. ಉರುಗ್ವೆ ರಾಷ್ಟ್ರವನ್ನು ಆಡಳಿತದ ಅನೂಕೂಲಕ್ಕಾಗಿ ೧೯ ವಿಭಾಗಗಳಾಗಿ ಮಾಡಲಾಗಿದೆ.
ಇಲ್ಲಿನ ಪ್ರಮುಖ ಬೆಳೆಗಳೆಂದರೆ ಗೋಧಿ, ಮುಸುಕಿನ ಜೋಳ, ಬಾರ್ಲಿ, ಭತ್ತ, ಕಬ್ಬು. ಮದ್ಯ ತಯಾರಿಕೆ, ಸಿಗರೇಟ್, ವಿದ್ಯುಚ್ಛಕ್ತಿಗಳು ಇಲ್ಲಿನ ಪ್ರಮುಖ ಕೈಗಾರಿಕೆಗಳಾಗಿವೆ.
೧೯೯೩ರ ವಿಶ್ವಬ್ಯಾಂಕಿನ ಅಂದಾಜಿನ ಪ್ರಕಾರ ಉರುಗ್ವೆ ನಿವ್ವಳ ರಾಷ್ಟ್ರೀಯ ಆದಾಯ ೧೯೯೧-೯೩ರ ಸರಾಸರಿ ಬೆಲೆಗಳಲ್ಲಿ ಯು.ಎಸ್.ಡಾಲರ್. ೧೨,೩೧೪ ಮಿಲಿಯನ್ ನಷ್ಟಿತ್ತು.
೧೨. ವೆನಿಜೋಲಿಯಾ : ವೆನಿಜೋಲಿಯಾದ ಭೂ ವಿಸ್ತೀರ್ಣ ೮೮೨.೦೫೦. ಚ.ಕಿ.ಮೀ. ಮತ್ತು ಜಲಾವೃತ ಪ್ರದೇಶ ೩೦,೦೦೦ ಚ.ಕಿ.ಮೀ. ಒಟ್ಟು ೯೧೨,೦೫೦ ಚ.ಕಿ.ಮೀ ಅಥವಾ ೩೫೨,೧೪೪ ಚ.ಮೈಲಿ. ೧೯೯೨ರಲ್ಲಿ ಇದರ ಜನಸಂಖ್ಯೆ ೨೦,೨೪೮,೮೨೬. ಇಲ್ಲಿಯ ಭಾಷೆ ಸ್ಪೇನ್. ರೋಮನ್ ಕ್ಯಾಥೊಲಿಕ್ ಧರ್ಮವು ಇಲ್ಲಿನ ಪ್ರಮುಖವಾಗಿದೆ.
ವೆನಿಜೋಲಿಯಾ ಗಣರಾಜ್ಯವು ದಕ್ಷಿಣ ಅಮೆರಿಕಾದ ಉತ್ತರ ಕರಾವಳಿಯ ರಾಷ್ಟ್ರವಾಗಿದೆ. ಪಶ್ಚಿಮಕ್ಕೆ ಕೊಲಂಬಿಯಾ ರಾಷ್ಟ್ರವನ್ನೂ ಪೂರ್ವಕ್ಕೆ ಗಯಾನಾ ರಾಷ್ಟ್ರವನ್ನೂ ಮತ್ತು ದಕ್ಷಿಣಕ್ಕೆ ಬ್ರೆಜಿಲ್ ರಾಷ್ಟ್ರವನ್ನೂ ಹೊಂದಿರುತ್ತದೆ. ಇದರ ಈ ರಾಷ್ಟ್ರದ ಮೂಲನಿವಾಸಿಗಳಾದ ಅಮೀರ್ ಇಂಡಿಯನ್ ಜನರು ತಮ್ಮ ಮನೆಗಳನ್ನು ಮುರಾಕ್ವೆಬಾ ಸರೋವರದ ಊಳುವಿನ ಸಹಾಯದಿಂದ ನಿರ್ಮಿಸುತ್ತಿದ್ದರು. ಈ ರಾಷ್ಟ್ರವು ಸ್ಪೇನಿನ ವಸಾಹತುಶಾಹಿಯಾಗಿ ೧೪೯೯ರಿಂದ ೧೮೨೧ರವರೆಗಿತ್ತು. ಸೇಮನ್ ಬೊಲಿವೀಯರ್ ನಾಯಕತ್ವದಲ್ಲಿ ೧೮೩೦ರಲ್ಲಿ ಸ್ವತಂತ್ರ ಪಡೆಯಿತು. ಆದರೆ ರಾಷ್ಟ್ರ ಬಹು ಬೇಗನೆ ಪ್ರಜಾಪ್ರಭುತ್ವ ವ್ಯವಸ್ಥೆಗೆ ಬರಲಿಲ್ಲ. ಈ ರಾಷ್ಟ್ರವು ಮಿಲಿಟರಿ ಆಡಳಿತಕ್ಕೆ ಒಳಪಟ್ಟು ಅನೇಕ ಸೇನಾಧಿಕಾರಿಗಳನ್ನು ಕಂಡಿತ್ತು.
ಇಂದು ೧೯೬೧ರ ಸಂವಿಧಾನವು ಜಾರಿಯಲ್ಲಿದೆ. ಇದರ ಪ್ರಕಾರ ವೆನಿಜೋಲಿಯಾವು ಒಕ್ಕೂಟ ಗಣರಾಜ್ಯ ವ್ಯವಸ್ಥೆಯನ್ನು ಹೊಂದಿರುತ್ತದೆ. ಇದು ೨೨ ರಾಜ್ಯಗಳನ್ನು, ಒಂದು ಸಂಯುಕ್ತ ಜಿಲ್ಲೆಯನ್ನು ಮತ್ತು ೭೨ ಸಂಯುಕ್ತ ಅವಲಂಬನೀಯ ಪ್ರದೇಶಗಳನ್ನು ಹೊಂದಿರುತ್ತದೆ. ಇದು ದ್ವಿಸದನ, ವ್ಯವಸ್ಥೆಯನ್ನು ಹೊಂದಿರುತ್ತದೆ. ಅವುಗಳೆಂದರೆ ಸೆನೆಟ್ ಮತ್ತು ಛೇಂಬರ್ ಆಫ್ ಡೆಪ್ಯೂಟಿ. ಎರಡೂ ಸದನಕ್ಕೆ ೫ ವರ್ಷಗಳಿಗೊಮ್ಮೆ ಸಾರ್ವತ್ರಿಕ ಚುನಾವಣೆಗಳು ನಡೆಯುತ್ತವೆ. ಸೆನೆಟ್ ಪ್ರತಿ ರಾಜ್ಯಗಳಿಂದ ಮತ್ತು ಒಂದು ಒಕ್ಕೂಟ ಜಿಲ್ಲೆಯಿಂದ ಇಬ್ಬರು ಪ್ರತಿನಿಧಿಗಳನ್ನು ಹೊಂದಿರುತ್ತದೆ. ಇದರ ಜೊತೆಗೆ ಅಲ್ಪಸಂಖ್ಯಾತರ ಪ್ರತಿನಿಧಿತ್ವವನ್ನು ಕಾಣಬಹುದು ಮತ್ತು ಮಾಜಿ ರಾಷ್ಟಾಧ್ಯಕ್ಷರೆಲ್ಲರೂ ಅಜೀವ ಸದಸ್ಯರಾಗಿರುತ್ತಾರೆ. ಛೇಂಬರ್ಸ್ ಆಫ್ ಡೆಪ್ಯೂಟೀನಲ್ಲಿ ಪ್ರತಿ ರಾಜ್ಯದಿಂದ ಇಬ್ಬರು ಸದಸ್ಯರನ್ನು ಕಾಣಬಹುದು. ಕಾರ್ಯಾಂಗದ ಅಧಿಕಾರವು ರಾಷ್ಟ್ರಾಧ್ಯಕ್ಷರ ಕೈಯಲ್ಲಿರುತ್ತದೆ. ಇವರು ೫ ವರ್ಷಗಳ ಅಧಿಕಾರಾವಧಿಗೆ ಜನತೆಯಿಂದ ಆಯ್ಕೆಯಾಗಿರುತ್ತಾರೆ. ಎಲ್ಲಾ ೨೨ ರಾಜ್ಯಗಳು ಚುನಾಯಿತ ರಾಜ್ಯಪಾಲರುಗಳನ್ನು ಮತ್ತು ಚುನಾಯಿತ ಶಾಸಕಾಂಗವನ್ನು ಹೊಂದಿರುತ್ತದೆ.
ಪ್ರಮುಖ ಬೆಳೆಗಳೆಂದರೆ ಮುಸುಕಿನ ಜೋಳ, ಭತ್ತ, ಕಬ್ಬು, ಕಿತ್ತಳೆ, ಬಾಳೆಹಣ್ಣು, ಪೆಟ್ರೋಲ್ ಮತ್ತು ಅದರ ಉತ್ಪನ್ನಗಳು ಇಲ್ಲಿನ ಪ್ರಮುಖ ಕೈಗಾರಿಕೆಗಳು.
೧೯೯೩ರ ವಿಶ್ವಬ್ಯಾಂಕಿನ ಅಂದಾಜಿನ ಪ್ರಕಾರ ವೆನಿಜೋಲಿಯಾದ ರಾಷ್ಟ್ರದ ನಿವ್ವಳ ರಾಷ್ಟ್ರೀಯ ಆದಾಯ ೧೯೯೧-೯೩ರ ಸರಾಸರಿ ಬೆಲೆಗಳಲ್ಲಿ ಯು.ಎಸ್.ಡಾಲರ್. ೫೮.೯೧೬ ಮಿಲಿಯನ್‌ನಷ್ಟಿತ್ತು.
೧೩. ಸೂರಿನಾಂ : ಸೂರಿನಾಂನ ವಿಸ್ತೀರ್ಣ ೧೬೩,೨೬೫ ಚ.ಕಿ.ಮೀ ಅಥವಾ ೬೩,೦೩೭ ಚ.ಮೈಲಿ. ಇದರ ಜನಸಂಖ್ಯೆ ೧೯೯೧ರ ಅಂದಾಜಿನ ಪ್ರಕಾರ ೪೦೪,೩೧೦. ಇಲ್ಲಿನ ಭಾಷೆ ಸ್ಪೇನ್. ರೋಮನ್ ಕ್ಯಾಥೊಲಿಕ್ ಧರ್ಮವು ಇಲ್ಲಿ ಪ್ರಮುಖ ಧರ್ಮವಾಗಿದೆ.
ಸೂರಿನಾಂ ಗಣರಾಜ್ಯವು ದಕ್ಷಿಣ ಅಮೆರಿಕಾದ ಉತ್ತರ ಭಾಗದಲ್ಲಿದೆ. ಇದು ಮೊದಲು ಡಚ್ಚರ ವಸಾಹತುಶಾಹಿಯಾಗಿತ್ತು. ೧೬೬೭ರಲ್ಲಿ ಡಚ್ಚರು ಬ್ರಿಟಿಷರಿಗೆ ಈ ಪ್ರದೇಶವನ್ನು ಬಿಟ್ಟುಕೊಟ್ಟರು. ಈ ರಾಷ್ಟ್ರದಲ್ಲಿ ೧:೩ ಭಾಗದಷ್ಟು ಏಷ್ಯಾ ಮೂಲದ ಭಾರತೀಯರಿದ್ದಾರೆ. ಈ ರಾಷ್ಟ್ರದ ಆರ್ಥಿಕ ವ್ಯವಸ್ಥೆಯ ಬೆನ್ನೆಲುಬು ಖನಿಜ ಸಂಪನ್ಮೂಲಗಳು. ಈ ರಾಷ್ಟ್ರವು ಪ್ರಪಂಚದ ೬ನೇ ಅತಿ ಹೆಚ್ಚು ಬಾಕ್ಸೈಟ್ ಉತ್ಪಾದಿಸುವ ರಾಷ್ಟ್ರವಾಗಿದೆ. ಸೂರಿನಾಂ ರಾಷ್ಟ್ರವನ್ನು ೧೮೧೫ರ ವಿಯನ್ನಾ ಒಪ್ಪಂದದ ಮೂಲಕ ನೆದರ್ ಲ್ಯಾಂಡ್ ರಾಷ್ಟ್ರಕ್ಕೆ ಒಪ್ಪಿಸಲಾಯಿತು. ೧೯೫೪ರ ಒಪ್ಪಂದದ ಪ್ರಕಾರ ಸೂರಿನಾಂ ರಾಷ್ಟ್ರವು ನೆದರ್‌ಲ್ಯಾಂಡ್ಸ್ ರಾಷ್ಟ್ರದಷ್ಟೆ ಸ್ಥಾನಮಾನ ಪಡೆಯಿತು. ಮೇ ೧೯೭೫ರಲ್ಲಿ ರಾಷ್ಟ್ರಕ್ಕೆ ಸ್ವತಂತ್ರ ಕೊಡುವ ತೀರ್ಮಾನಕ್ಕೆ ಬರಲಾಯಿತು. ಈ ಒಪ್ಪಂದದ ಪ್ರಕಾರ ಡಚ್ ಸರ್ಕಾರವು ೧೫ ವರ್ಷಗಳವರೆಗೆ ಆರ್ಥಿಕ ಸಹಾಯವನ್ನು ಮಾಡುವಂತಾಯಿತು. ಡಾ.ಜಾನ್ ಫೇರಿಯರ್ ಸ್ವಾತಂತ್ರ ರಾಷ್ಟ್ರದ ಮೊದಲ ರಾಷ್ಟ್ರಾಧ್ಯಕ್ಷರಾದರು. ಇಂದು ೧೯೮೭ರ ಸಂವಿಧಾನವು ಶಾಸಕಾಂಗದ ಅಧಿಕಾರವನ್ನು ಏಕಸದನದ ಸಂಸತ್ತಿಗೆ ಕೊಟ್ಟಿರುತ್ತಾರೆ. ಇದು ೫೧ ಸದಸ್ಯರುಗಳನ್ನು ಒಳಗೊಂಡಿರುತ್ತದೆ. ಇವರೆಲ್ಲರೂ ಸಾರ್ವತ್ರಿಕ ಚುನಾವಣೆಯಲ್ಲಿ ೫ ವರ್ಷಗಳ ಅವಧಿಗೆ ಆಯ್ಕೆಯಾಗುತ್ತಾರೆ. ಈ ಸದನವು ರಾಷ್ಟ್ರಾಧ್ಯಕ್ಷನನ್ನು ಮತ್ತು ಉಪರಾಷ್ಟ್ರಾಧ್ಯಕ್ಷನನ್ನು ಆಯ್ಕೆ ಮಾಡುತ್ತದೆ. ರಾಷ್ಟ್ರಾಧ್ಯಕ್ಷನನ್ನು ಪ್ರಧಾನ ಮಂತ್ರಿ ಎಂದು ಕರೆಯಲಾಗುತ್ತದೆ. ರಾಷ್ಟ್ರಾಧ್ಯಕ್ಷನ ಅಧಿಕಾರಾವಧಿ ೫ ವರ್ಷಗಳಾಗಿರುತ್ತದೆ. ಇವನಿಗೆ ಸಹಾಯಕವಾಗಲು ಮಂತ್ರಿಮಂಡಲದ ಜೊತೆಗೆ ‘ಕೌನ್ಸಿಲ್ ಆಫ್ ಸ್ಟೇಟ್’ ಇರುತ್ತದೆ. ರಾಷ್ಟ್ರಾಧ್ಯಕ್ಷರೇ ಇದರ ಮುಖ್ಯಸ್ಥರಾಗಿರುತ್ತಾರೆ. ಇವರ ಜೊತೆ ೧೪ ಸದಸ್ಯರು ಕಾರ್ಯ ನಿರ್ವಹಿಸುತ್ತಾರೆ. ಅವರುಗಳಲ್ಲಿ ೧೦ ಸದಸ್ಯರುಗಳು ರಾಜಕೀಯ ಪಕ್ಷ ಪ್ರತಿನಿಧಿಸಿದರೆ, ಒಬ್ಬರು ಸೈನ್ಯವನ್ನು, ಇಬ್ಬರು ವ್ಯಾಪಾರ ಒಕ್ಕೂಟವನ್ನು ಪ್ರತಿನಿಧಿಸುತ್ತಾರೆ ಮತ್ತು ಒಬ್ಬರು ಸಾರ್ವಜನಿಕ ಆಡಳಿತವನ್ನು ಪ್ರತಿನಿಧಿಸುತ್ತಾರೆ.
ಸೂರಿನಾಂ ರಾಷ್ಟ್ರವು ೯ ಆಡಳಿತ ಜಿಲ್ಲೆಗಳನ್ನು ಒಳಗೊಂಡಿದೆ. ಇದರ ಪ್ರಮುಖ ಬೆಳೆಗಳೆಂದರೆ ಭತ್ತ, ಕಬ್ಬು, ಬಾಳೆಹಣ್ಣು, ತೆಂಗಿನಕಾಯಿ ಇತ್ಯಾದಿ. ಇಲ್ಲಿನ ಪ್ರಮುಖ ಕೈಗಾರಿಕೆಗಳೆಂದರೆ ತಂಪು ಪಾನೀಯ ಘಟಕಗಳು, ಮದ್ಯಪಾನೀಯಗಳು, ಅಲ್ಯುಮಿನಿಯಂ, ಸಿಮೆಂಟ್, ಬೂಟುಗಳು, ಸಕ್ಕರೆ ಮತ್ತು ವಿದ್ಯುಚ್ಛಕ್ತಿ.
೧೯೯೩ರ ವಿಶ್ವಬ್ಯಾಂಕಿನ ಅಂದಾಜಿನ ಪ್ರಕಾರ ಸೂರಿನಾಂ ರಾಷ್ಟ್ರದ ರಾಷ್ಟ್ರೀಯ ನಿವ್ವಳ ಆದಾಯವು ೧೯೯೧-೯೩ರ ಬೆಲೆಗಳ ಸರಾಸರಿಯಲ್ಲಿ ಯು.ಎಸ್. ಡಾಲರ್ ೪೮೮ ಮಿಲಿಯನ್‌ನಷ್ಟಿತ್ತು.
 
ಪರಾಮರ್ಶನ ಗ್ರಂಥಗಳು
೧. ಬ್ರಿಯಾನ್ ಹಂಟರ್ (ಸಂ), ೧೯೯೪. ದಿ ಸ್ಟೇಟ್‌ಮನ್ಸ್ ಇಯರ್ ಬುಕ್, ಲಂಡನ್.
೨. ಯುರೋಪ್ ಇಯರ್ ವರ್ಲ್ಡ್‌ಬುಕ್, ೧೯೯೫. ವಾಲ್ಯೂಂ I, II ಲಂಡನ್.
೩. ಇಂಟರ್‌ನ್ಯಾಷನಲ್ ಎನ್‌ಸೈಕ್ಲೋಪಿಡಿಯಾ ಆಫ್ ದಿ ಸೋಷಿಯಲ್ ಸೈನ್ಸಸ್, ನ್ಯೂಯಾರ್ಕ್.
೪. ದಿ ನ್ಯೂ ಎನ್ ಸೈಕ್ಲೋಪಿಡಿಯಾ ಬ್ರಿಟಾನಿಕಾ, ೧೯೭೪. ಲಂಡನ್.

ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ೭. ಒಬಾಮ ಮತ್ತು ಅಮೆರಿಕಾ – ಅಮೆರಿಕಾದ ‘ಶೋಧ’ ಮತ್ತು ‘ಸ್ವಾತಂತ್ರ್ಯ’
ಐವತ್ತು ಸಂಸ್ಥಾನಗಳ ಅರ್ಥಾತ್ ರಾಜ್ಯಗಳ ಅಖಂಡ ಒಕ್ಕೂಟವಾಗಿರುವ ಅಮೆರಿಕಾ ಸಂಯುಕ್ತ ಸಂಸ್ಥಾನವನ್ನು ಇಂಗ್ಲಿಷ್ ಭಾಷೆಯಲ್ಲಿ ‘ಯುನೈಟೆಡ್ ಸ್ಟೇಟ್ಸ್ ಆಫ್ ಅಮೆರಿಕಾ’ ಎಂದೂ ಸಂಕ್ಷಿಪ್ತವಾಗಿ ಯು.ಎಸ್.ಎ ಎಂದೂ ಕರೆಯಲಾಗುತ್ತದೆ. ಬ್ರಿಟನ್ನ ವಸಾಹತು ಆಗಿದ್ದ ಅಮೆರಿಕಾ ೧೭೭೬ರ ಜುಲೈ ೪ರಲ್ಲಿ ಸ್ವಾತಂತ್ರ್ಯವನ್ನು ಗಳಿಸಿಕೊಂಡಿತ್ತಾದರೂ ಈ ಸ್ವಾತಂತ್ರ್ಯ ವಿಶ್ವಮಾನ್ಯತೆ ಪಡೆದದ್ದು ೧೭೮೩ರ ಸೆಪ್ಟೆಂಬರ್ ೩ರಲ್ಲಿ, ೯,೬೩೧,೪೨೦ ಚದ ಕಿ.ಮೀ.ಭೂ ವಿಸ್ತೀರ್ಣ ಹೊಂದಿರುವ ಅಮೆರಿಕಾ ೨೦೦೬ರ ಜನಗಣತಿಯ ಪ್ರಕಾರ ೨೯ ಕೋಟಿ ೯೩ ಲಕ್ಷದ ೬೦,೮೭೯ ಸಾವಿರ ಜನಸಂಖ್ಯೆಯನ್ನು ಹೊಂದಿದೆ. ಈ ಒಟ್ಟು ಜನಸಂಖ್ಯೆಯ ೧೩೫ರಷ್ಟು ಮಾತ್ರ ಆಫ್ರಿಕಾ ಮೂಲಕ ಕರಿಯರು ಇಲ್ಲಿ ವಾಸ ಮಾಡುತ್ತಿದ್ದಾರೆ. ಈ ದೇಶದ ಅಧಿಕೃತ ಭಾಷೆ ಎಂದು ಯಾವುದೂ ಇಲ್ಲದಿದ್ದರೂ ವಾಸ್ತವಿಕವಾಗಿ ಇಂಗ್ಲಿಷ್ ಇಲ್ಲಿಯ ಆಡಳಿತಾತ್ಮಕ ಭಾಷೆಯಾಗಿದೆ.
ಅಮೆರಿಕಾದ ‘ಶೋಧ’ ಮತ್ತು ‘ಸ್ವಾತಂತ್ರ್ಯ’
ಹೊಸ ಹೊಸ ಭೂಭಾಗಗಳನ್ನು ಅನ್ವೇಷಿಸಬೇಕು ಮತ್ತು ಅವುಗಳನ್ನು ತಮ್ಮ ಲಾಭಕ್ಕಾಗಿ ಬಳಸಬೇಕೆಂದು ಐರೋಪ್ಯ ಸಾಮ್ರಾಜ್ಯಶಾಹಿಯ ಮಹತ್ವಾಕಾಂಕ್ಷೀ ಮನಸ್ಸಿನ ಫಲಸ್ವರೂಪಿಯಾದ ಅಮೆರಿಕಾ ಎಂಬ ದೇಶ ಬ್ರಿಟನ್ನ ವಸಾಹತು ದೇಶವಾಗಿ ರೂಪುಗೊಂಡದ್ದೇ ಬೀದಿಯಲ್ಲಿ ಚೆಲ್ಲಿದ ರಕ್ತದಿಂದ. ಇಲ್ಲಿಯ ಸಾವಿರಾರು ಮೂಲ ನಿವಾಸಿಗಳನ್ನು ಕೊಲೆ ಮಾಡಿ ತಮ್ಮ ಆಧಿಪತ್ಯವನ್ನು ಸ್ಥಾಪಿಸಿಕೊಂಡ ಐರೋಪ್ಯ ದೊರೆಗಳು ಅಮೆರಿಕಾದ ಕೃಷಿ ಮತ್ತು ಖನಿಜ ಸಂಪನ್ಮೂಲವನ್ನು ಬ್ರಿಟನ್ ಮತ್ತು ಫ್ರಾನ್ಸ್ಗೆ ಸಾಗಿಸುವುದರಲ್ಲಿ ಪೈಪೋಟಿಗೆ ಬಿದ್ದಿದ್ದರು. ಈ ಸಾಗಾಟದ ಕೂಲಿ ಕೆಲಸವನ್ನು ನಿರ್ವಹಿಸುವುದಕ್ಕೆ ಮತ್ತು ಅಪಾರ ಲಾಭ ತರುವ ಇಲ್ಲಿಯ ತೋಟಗಳಲ್ಲಿ ಮಾಲಿಗಳಾಗಿ ದುಡಿಯುವುದಕ್ಕೆ ಈ ಐರೋಪ್ಯ ದೊರೆಗಳಿಗೆ ಕೆಲಸಗಾರರು ಬೇಕಾಗಿದ್ದರು. ಈ ಕೆಲಸಗಳನ್ನು ಮಾಡಬಹುದಾಗಿದ್ದ ಇಲ್ಲಿಯ ಮೂಲನಿವಾಸಿಗಳನ್ನು ಅವರು ಯಾವತ್ತೋ ಸರ್ವನಾಶ ಮಾಡಿಯಾಗಿತ್ತು.
ಇಂಥ ಒಂದು ಸಂದರ್ಭದಲ್ಲಿ ಅಮೆರಿಕಾದ ಇಂಗ್ಲೆಂಡ್ನ ಕಾಲನಿ ವರ್ಜೀನಿಯಾಗೆ ಆಫ್ರಿಕಾದಿಂದ ಸೆರೆ ಹಿಡಿದು ತಂದ ಕರಿಯರನ್ನು ಐರೋಪ್ಯ ವ್ಯಾಪಾರಿ-ನಾವಿಕನೊಬ್ಬ ಮಾರುತ್ತಾನೆ. ತಾವು ಅಳ್ವಿಕೆ ಮಾಡುವ ವಸಾಹತು ದೇಶ-ಪ್ರದೇಶಗಳಲ್ಲಿ ಎಲ್ಲವನ್ನೂ, ಎಲ್ಲರದನ್ನೂ ತನ್ನದಾಗಿಸಿಕೊಂಡು ಮಾರುವುದಕ್ಕೆ ತೊಡಗಿದ ಬಿಳಿಯರು ಕೊನೆಗೆ ಮನುಷ್ಯರನ್ನೇ ಮಾರುವಲ್ಲಿಂದ ಅಮೆರಿಕಾದಲ್ಲಿ ಕರಿಯರ ಅಧ್ಯಾಯ ಆರಂಭಗೊಳ್ಳುತ್ತದೆ. ಕೂಲಿ ಜನರ ಅಪಾರ ಬೇಡಿಕೆ ಇರುವ ಅಮೆರಿಕಾಕ್ಕೆ ಆಫ್ರಿಕಾದ ಮುಗ್ಧ ಕರಿಯರನ್ನು ಬಲವಂತದಿಂದ ಹಿಡಿದು ತರುವಲ್ಲಿ ಈ ಐರೋಪ್ಯ ವ್ಯಾಪಾರಿ ನಾವಿಕರ ತಂಡಗಳ ನಡುವೆ ತುರುಸಿನ ಸ್ಪರ್ಧೆ ಇತ್ತು. ಅನಂತರ ಸರಿಸುಮಾರು ಒಂದೂವರೆ ಶತಮಾನದ ಕಾಲ ಅಂದಾಜು ೬೬ ಲಕ್ಷ ಕರಿಯರನ್ನು ಬಂಧಿಸಿ, ಕೈಕಾಲುಗಳಿಗೆ ಕಬ್ಬಿಣದ ಗುಂಡು ಸಹಿತದ ಬೇಡಿ ಬಿಗಿದು ಅಮಾನುಷ ರೀತಿಯಲ್ಲಿ ಹಡಗಿನ ಮೂಲಕ ಅಮೆರಿಕಾಕ್ಕೆ ಸಾಗಿಸಿ, ಅಲ್ಲಿಯ ಮಾರುಕಟ್ಟೆಗಳಲ್ಲಿ ಹರಾಜು ಕೂಗಿತ್ತು ಐರೋಪ್ಯ ‘ನಾಗರಿಕ ಜಗತ್ತು’.
ಹೀಗೆ ಹರಾಜು ಕೂಗಿದ ಮೇಲೆ ಈ ಕರಿಯರಿಗೆ ಹೊಸ ನಾಮಕರಣವನ್ನು ಮಾಡಲಾಗುತ್ತಿತ್ತು. ಈ ನಾಮಕರಣ ಮಾತ್ರದಿಂದಲೇ ಈ ಕರಿಯರು ‘ಕ್ರಿಶ್ಚಿಯನ್’ ಎಂದಾಗುತ್ತಿದ್ದರೇ ಹೊರತು ಬೇರೆ ಯಾವುದೇ ಧಾರ್ಮಿಕ ವಿಧಿ-ವಿಧಾನಗಳು ಅವರನ್ನು ಕ್ರಿಶ್ಚಿಯನ್ನರನ್ನಾಗಿ ಮಾಡುತ್ತಿರಲಿಲ್ಲ. ಇವತ್ತು ನಮ್ಮ ಕಾಲ್ ಸೆಂಟರ್ಗಳಲ್ಲಿ ಹಗಲು-ರಾತ್ರಿಗಳಲ್ಲಿ ಐರೋಪ್ಯ ಜನರೊಂದಿಗೆ ಸಂಭಾಷಿಸುವ ಯವಕ-ಯುವತಿಯರು ಹೇಗೆ ತಮ್ಮ ನಿಜನಾಮಧೇಯವನ್ನು ಮರೆಯಾಗಿಸಿ ಜಾನ್/ಮೇರಿ ಎಂದು ಕರೆಯಿಸಿಕೊಂಡು ವ್ಯವಹರಿಸುತ್ತಾರೋ ಅದೇ ರೀತಿಯಲ್ಲಿ ಅಂದು ಆಫ್ರಿಕಾದಿಂದ ಬಲವಂತದಿಂದ ಸೆಳೆತರಲ್ಪಟ್ಟ ಈ ಶ್ಯಾಮಲ ವರ್ಣೀಯ ಜನರು ತಮ್ಮ ಊರು-ಕೇರಿ, ತಮ್ಮ ಹೆಸರು-ತಮ್ಮ ನೆನಪು ಎಲ್ಲವನ್ನೂ ಶಾಶ್ವತವಾಗಿ ಮರೆತು ಹೊಸದಾದ, ಆದರೆ ಪರಕೀಯವಾದ ಸ್ಥಳದಲ್ಲಿ ಹೊಸ ಗುರುತುಗಳೊಂದಿಗೆ ಬದುಕಬೇಕಾಗಿತ್ತು. ಆದರೆ ಇವರಿಗೆ ನಾಗರಿಕವಾದ ಗುರುತುಗಳು ಸಿಗಬೇಕಿದ್ದರೆ ಮತ್ತೆ ಶತಮಾನಗಳ ಹೋರಾಟವನ್ನೇ ನಡೆಸಬೇಕಾಗಿ ಬಂತು. ಕಪ್ಪು ಬಣ್ಣದ ಅಮೆರಿಕನ್ನರ ಚರಿತ್ರೆ ಆರಂಭವಾಗುವುದು ಹೀಗೆ. ಈ ನಡುವೆ ಅಮೆರಿಕಾದ ಸ್ವಾತಂತ್ರ್ಯ ಹೋರಾಟದ ಕಥನವೂ ಬರುವುದರಿಂದ ಅದನ್ನು ಇಲ್ಲಿ ಪ್ರಸ್ತಾಪಿಸುವುದು ಉಚಿತ.
ಐರೋಪ್ಯರೇ ಅಮೆರಿಕಾದಲ್ಲಿ ಬಂದು ನೆಲೆಸಿದರೂ, ಮೂಲ ಐರೋಪ್ಯರು ಹೀಗೆ ವಲಸೆ ಹೋಗಿ ಅಮೇರಿಕದಲ್ಲಿ ನೆಲೆಯಾದ ಐರೋಪ್ಯರನ್ನು, ಅಲ್ಲೇ ಮದುವೆ, ಮಕ್ಕಳು-ಮರಿ ಎಂದು ಸಂಸಾರ ಮಾಡಿಕೊಂಡ, ಉದ್ಯೋಗ ಮಾಡಿಕೊಂಡ ಅಮೆರಿಕನ್ನರನ್ನು ದ್ವಿತೀಯ ದರ್ಜೆಯ ಪ್ರಜೆಗಳಾಗಿ ನೋಡಿಕೊಳ್ಳುತ್ತಿದ್ದರು. ಆಗ ಅಮೆರಿಕಾ, ಈಗ ಇರುವ ಹಾಗೆ ಅಖಂಡವಾದ ಒಂದು ಒಕ್ಕೂಟವನ್ನೇನೂ ರೂಪಿಸಿಕೊಂಡಿರಲಿಲ್ಲ. ಇದನ್ನೇ ಬಂಡವಾಳವನ್ನಾಗಿಸಿಕೊಂಡ ಬ್ರಿಟನ್ ಮತ್ತು ಫ್ರಾನ್ಸ್ ಸರಕಾರಗಳು ಮತ್ತು ಅವುಗಳ ಮಿಲಿಟರಿಗಳು ಆಗಿಂದಾಗ್ಗೆ ಅಮೆರಿಕಾದ ಈ ಬೇರೆ ಬೇರೆ ಸಂಸ್ಥಾನಗಳನ್ನು ಬೇರೆ ಬೇರೆ ಬಗೆಯ ತೆರಿಗೆಗಳ ಮೂಲಕ, ಕಂದಾಯ ಸುಂಕ-ಆದಾಯ ಸುಂಕಗಳ ಮೂಲಕ ಆಮದು ಸುಂಕ-ರಫ್ತು ಸುಂಕಗಳ ಮೂಲಕ ಕಾಡುವುದು, ಪೀಡಿಸುವುದು ನಡೆದಿತ್ತು.
ಇಂಥಹುದೇ ಒಂದು ಸಂದರ್ಭದಲ್ಲಿ ೧೭೫೩ರಲ್ಲಿ ಫ್ರಾನ್ಸ್ನ ಸೇನೆ ಅಮೆರಿಕಾದ ಒಂದು ಬಹುಮುಖ್ಯ ಭೂಭಾಗವಾದ ವರ್ಜೀನಿಯಾದ ಸುಪರ್ದಿಗೊಳಪಟ್ಟ ಒಹಾಯೋ ಪ್ರದೇಶದಲ್ಲಿ ಕೋಟೆಗಳನ್ನು ಕಟ್ಟುವುದಕ್ಕೆ ತೊಡಗಿತ್ತು. ಇದನ್ನು ವರ್ಜೀನಿಯಾದ ರಾಜ್ಯಪಾಲ ‘ದಿನ್ವಿಡ್ಡಿ’ ಎಂಬಾತ ವಿರೋಧಿಸಿದನು. ಮಾತ್ರವಲ್ಲದೆ ಈ ಕುರಿತಾಗಿ ಫ್ರೆಂಚರ ಮನದಿಂಗಿತ ಮತ್ತು ಅವರ ಸೇನಾಬಲವನ್ನು ಅಳೆಯಲು ಜಾರ್ಜ್ ವಾಷಿಂಗ್ಟನ್ ಎಂಬಾತನನ್ನು ಕಳುಹಿಸಿದನು. ಈ ಜಾರ್ಜ್ ವಾಷಿಂಗ್ಟನ್ನೇ ಮುಂದೆ ಅಮೆರಿಕಾದ ಪ್ರಪ್ರಥಮ ಅಧ್ಯಕ್ಷನಾದವನು.
ಜಾರ್ಜ್ ವಾಷಿಂಗ್ಟನ್-ಅಮೆರಿಕಾದ ಪ್ರಥಮ ಸರ್ವಅಧ್ಯಕ್ಷ
ಜಾರ್ಜ್ ವಾರ್ಷಿಂಗ್ಟನ್ ೧೭೩೨ನೆಯ ಫೆಬ್ರವರಿ ೨೨ರಂದು ವರ್ಜೀನಿಯಾದ ರೇತಾಪಿ ಕುಟುಂಬದಲ್ಲಿ ಹುಟ್ಟಿ ಬಂದವನು. ಈತ ತನ್ನ ೨೦ರ ಹರೆಯದಲ್ಲೇ ಸೈನ್ಯ ಸೇರಿ ಮೇಜರ್ ಹುದ್ದೆಗೇರಿದ್ದನು. ಇದೇ ಮೇಜರ್ ವಾಷಿಂಗ್ಟನ್ನನ್ನು ದಿನ್ವಿಡ್ಡಿ ಫ್ರೆಂಚರ ಸೇನಾಬಲವನ್ನು ಅಳೆಯಲು ಕಳುಹಿಸಿದ್ದು. ಒಹಾಯೋ ಪ್ರದೇಶದಲ್ಲಿ ಬೀಡು ಬಿಟ್ಟಿದ್ದ ಫ್ರೆಂಚ್ ಸೇನಾ ಪಡೆಯ ಕುರಿತು ವಾಷಿಂಗ್ಟನ್ ಕಳುಹಿಸಿದ ವರದಿಯಿಂದ ಸಂತೃಪ್ತನಾದ ‘ದಿನ್ವಿಡ್ಡಿ’ ಅವನ ನೇತೃತ್ವದಲ್ಲೇ ಸೇನೆಯನ್ನು ಕಳುಹಿಸಿ ಫ್ರೆಂಚರ ವಿರುದ್ಧ ಹೋರಾಟ ನಡೆಸುವಂತೆ ಸೂಚಿಸುತ್ತಾನೆ. ವಾಷಿಂಗ್ಟನ್ ಈ ಯುದ್ಧದಲ್ಲಿ ಗೆಲ್ಲುತ್ತಾನೆ. ಗೆದ್ದ ವಾಷಿಂಗ್ಟನ್ಗೆ ಬ್ರಿಟಿಷ್ ಸೇನೆ ಸೇರಬೇಕೆಂಬ ಮಹದಾಸೆ ಇತ್ತು. ಆದರೆ ಬ್ರಿಟಿಷ್ ಮೇಲಧಿಕಾರಿಗಳು ಅಮೆರಿಕಾದ ಈ ವಸಾಹತು ಪ್ರಜೆಗಳನ್ನು ಬಹಳ ಹೀನಾಯವಾಗಿ ನಡೆಸಿಕೊಳ್ಳುತ್ತಿದ್ದರು. ಇದರಿಂದ ನಿರಾಶೆಗೊಂಡ ವಾಷಿಂಗ್ಟನ್ ೧೭೫೮ರಲ್ಲಿ ಸೇನೆಯಿಂದ ನಿವೃತ್ತಿ ಹೊಂದಿ ವರ್ಜೀನೀಯವಾದ ಶಾಸನಸಭೆಗೆ ಆಯ್ಕೆಯಾಗುತ್ತಾನೆ.
ವಸಾಹತು ಅಮೆರಿಕಾದ ವಿರುದ್ಧ ಬ್ರಿಟನ್ನ ಆಡಳಿತಾತ್ಮಕ ದೌರ್ಜನ್ಯಗಳು ಹೆಚ್ಚುತ್ತಿದ್ದಂತೆಯೇ ಅಮೆರಿಕಾದಲ್ಲಿ ಸ್ವತಂತ್ರ ಅಮೆರಿಕಾದ ಕನಸು ಕಾಣುತ್ತಿದ್ದವರು ಒಂದಾಗತೊಡಗಿದರು. ಈ ಆಂದೋಲನದ ನೇತೃತ್ವವನ್ನು ಸ್ವತಃ ವಾಷಿಂಗ್ಟನ್ ವಹಿಸಿಕೊಂಡ. ೧೭೬೯ರಲ್ಲಿ ಅಮೆರಿಕಾಕ್ಕೆ ಆಮದಾದ ಪದಾರ್ಥಗಳ ಮೇಲೆ ಬ್ರಿಟನ್ ಹೇರಿದ್ದ ತೆರಿಗೆಯ ಕಾಯ್ದೆ(ಟೌನ್ಶೆಂಡ್ ಕಾಯ್ದೆ)ಯನ್ನು ಹಿಂತೆಗೆದುಕೊಳ್ಳುವವರೆಗೂ ಐರೋಪ್ಯ ಪದಾರ್ಥಗಳ ಮೇಲೆ ಬಹಿಷ್ಕಾರ ವಿಧಿಸುವ ಮಸೂದೆಯೊಂದನ್ನು ವಾಷಿಂಗ್ಟನ್ ಮಂಡಿಸಿದ. ಇದೇ ಸಮಯದಲ್ಲಿ ಅಂದರೆ ೧೭೭೪ರಲ್ಲಿ ಅಮೆರಿಕಾ ವಸಾಹತಿನ ವಿವಿಧ ರಾಜ್ಯಗಳು ಒಟ್ಟಾಗಿ ‘ಖಂಡೀಯ ಕಾಂಗ್ರೆಸ್’(ಕಾಂಟಿನೆಂಟಲ್ ಕಾಂಗ್ರೆಸ್) ಅನ್ನು ಸ್ಥಾಪಿಸಿದವು. ಇದಕ್ಕೆ ವರ್ಜೀನೀಯಾದ ಪ್ರತಿನಿಧಿಯಾಗಿ ವಾಷಿಂಗ್ಟನ್ ಆಯ್ಕೆಯಾದ. ೧೭೭೫ರಲ್ಲಿ ಈ ಖಂಡೀಯ ಕಾಂಗ್ರೆಸ್ಸು ಖಂಡೀಯ ಸೇನೆಯನ್ನು ಆರಂಭಿಸಿಯೇ ಬಿಟ್ಟಿತು ಮಾತ್ರವಲ್ಲ ಇದಕ್ಕೆ ಮಾಜಿ ಮೇಜರ್ ವಾಷಿಂಗ್ಟನ್ನನ್ನು ದಂಡನಾಯಕನನ್ನಾಗಿಯೂ ಘೋಷಿಸಿತು.
ಅದೇ ಆಗ ನಡೆಯುತ್ತಿದ್ದ ಬೋಸ್ಟನ್ ನಗರದ ಮುತ್ತಿಗೆಯ ಕಾಳಗದಲ್ಲಿ ವಾಷಿಂಗ್ಟನ್ ಭಾಗವಹಿಸಿ ಅಲ್ಲಿಂದ ಬ್ರಿಟಿಷರನ್ನು ಓಡಿಸಿ ಅನಂತರ ನ್ಯೂಯಾರ್ಕ್ ನಗರವನ್ನೂ ಆಕ್ರಮಿಸಿದನು. ಇದೇ ಸಮಯದಲ್ಲಿ ಫ್ರೆಂಚ್ ಸೇನೆಯ ನೆರವು ಪಡೆದು ೧೭೮೧ನೆಯ ಅಕ್ಟೋಬರ್ ೧೭ರಂದು ಯಾರ್ಕ್ಟನ್ ಮುತ್ತಿಗೆಯಲ್ಲೂ ವಿಜಯಿಯಾದನು. ಅನಂತರ ೧೭೮೩ರ ಪ್ಯಾರಿಸ್ ಒಪ್ಪಂದದಂತೆ ಅಮೆರಿಕಾ ಸಂಯುಕ್ತ ಸಂಸ್ಥಾನ ಸ್ವಾತಂತ್ರ್ಯ ಪಡೆಯಿತು. ಸಹಜವಾಗಿಯೇ ವಾಷಿಂಗ್ಟನ್ ಅಮೆರಿಕಾದ ಅಧ್ಯಕ್ಷನಾದ. ಸತತ ಎರಡು ಬಾರಿ ಅಧ್ಯಕ್ಷನಾದ ವಾಷಿಂಗ್ಟನ್ನನ್ನು ಮೂರನೇ ಬಾರಿಯೂ ಅಧ್ಯಕ್ಷನಾಗುವಂತೆ ಒತ್ತಾಯಿಸಿದಾಗ ಆತ ಅದನ್ನು ನಯವಾಗಿಯೇ ನಿರಾಕರಿಸಿದ. ಅಲ್ಲಿಂದ ಮುಂದಕ್ಕೆ ಯಾರೇ ಅಮೆರಿಕಾದ ಅಧ್ಯಕ್ಷರಾದರೂ ಗರಿಷ್ಟ ಎರಡು ಅವಧಿಗಳಲ್ಲಿ ಮಾತ್ರ ಕಾರ್ಯ ನಿರ್ವಹಿಸುವುದು ಒಂದು ಪರಂಪರೆಯಾಗಿ ಬೆಳೆದುಕೊಂಡು ಬಂತು.
ಅಮೆರಿಕಾದ ರಾಷ್ಟ್ರೀಯವಾದ ರೂಪುಗೊಂಡದ್ದೇ ಐರೋಪ್ಯ ಸಾಮ್ರಾಜ್ಯಶಾಹಿಯ ನೀತಿ-ನಿಲುವುಗಳನ್ನು ವಿರೋಧಿಸುವ ಮೂಲಕ. ಆದರೆ ಅದು ಮೂಲತಃ ಪಾಶ್ಚಾತ್ಯ ರಾಷ್ಟ್ರೀಯವಾದದ ಒಂದು ಹೊಸ ಕವಲು ಅಷ್ಟೇ. ಹಾಗಾಗಿ ಅದು ಬಹಳ ರ್ಯಾಡಿಕಲ್ ಆದ ತತ್ತ್ವಗಳನ್ನು ಹೊಂದಿದಂತೆ ಕಾಣುವುದಿಲ್ಲ. ಯಾಕೆಂದರೆ ಅದು ತನ್ನಲ್ಲಿದ್ದ ಕಪ್ಪು ಜನರನ್ನು ಪರಿಗಣಿಸಿದ ರೀತಿಯೇ ಇದಕ್ಕೆ ಸಾಕ್ಷಿಯಾಗಿದೆ. ಪಾಶ್ಚಾತ್ಯ ರಾಷ್ಟ್ರೀಯವಾದ ಮೂಲಭೂತವಾಗಿ ಒಂದು ಸಾಂಸ್ಕೃತಿಕ ವಿದ್ಯಮಾನವಾಗಿದೆ. ಹಾಗೆಯೇ ಬೇಕು ಬೇಕು ಎಂದಾಗಲೆಲ್ಲಾ ಇದು ರಾಜಕೀಯ ಸ್ವರೂಪವನ್ನೂ ಪಡೆದುಕೊಂಡಿದೆ. ತನ್ನ ಹೊರ ರೂಪದಲ್ಲಿ ಬಹಳ ಪ್ರಗತಿಪರ ಮತ್ತು ಪ್ರಜಾಪ್ರಭುತ್ವಾತ್ಮಕ ಎಂದು ಫೋಸು ಕೊಡುವ ಈ ರಾಷ್ಟ್ರೀಯವಾದಗಳು ತಮ್ಮ ಒಳರಚನೆಯಲ್ಲಿ ಬಹಳ ಸರ್ವಾಧಿಕಾರೀ ಗುಣಗಳುಳ್ಳದ್ದೂ ಆಗಿದೆ. ಸಂಸ್ಕೃತಿಯನ್ನು ನಿರ್ಧರಿಸುವ, ಹಾಗೆಯೇ ಅಳೆಯುವ ಮತ್ತು ಮೌಲ್ಯಮಾಪನ ಮಾಡುವ ಮಾನದಂಡಗಳನ್ನೊಂದು ತತ್ತ್ವವನ್ನಾಗಿ ನಿಗದಿಪಡಿಸಿ ರೂಪಿಸಿತು ಮತ್ತು ಅಭಿವೃದ್ದಿಪಡಿಸಿತು. ಹಾಗೆ ಅಭಿವೃದ್ದಿಗೊಂಡ ಒಂದು ಸಾಮಾನ್ಯ ತಿಳುವಳಿಕೆಯ ಮೇಲೆ ಇವತ್ತು ಇವು ಅವಲಂಬಿತವಾಗಿವೆ. ಅಧಿಕಾರವೊಂದು ತನಗೆ ಬೇಕಾದ ‘ಜ್ಞಾನ’ವನ್ನು ಅಥವಾ ತನ್ನ ಉಳಿಯುವಿಕೆಗೆ ಬೇಕಾದ ‘ಸತ್ಯ’ವನ್ನು ‘ಉತ್ಪಾದಿಸಿ’ಕೊಳ್ಳುವುದೆಂದರೆ ಹೀಗೆ.
ಇದು ಇವುಗಳ ಮೂಲ ಮತ್ತು ಪ್ರಧಾನ ಗುಣವಾದುದರಿಂದಲೇ ಯುರೋಪ್ನ ಬಹುತೇಕ ರಾಷ್ಟ್ರಗಳಿಗೆ ತಾವು ಪ್ರಜಾಪ್ರಭುತ್ವಾತ್ಮಕವಾಗಿದ್ದೂ ಏಷ್ಯಾದ ಮತ್ತು ಆಫ್ರಿಕಾದ ನೂರಾರು ದೇಶಗಳನ್ನು ತಮ್ಮ ವಸಾಹತನ್ನಾಗಿ ಮಾಡಲು ಸಾಧ್ಯವಾಯಿತು. ಅಮೆರಿಕಾ ಈ ಜಾಗತಿಕ ಶಕ್ತಿಗಳ ಕೈಗೂಸು ಆಗಿದ್ದರಿಂದಲೇ ಅದು ತನ್ನ ಬಿಡುಗಡೆಯನ್ನು ಬಯಸಿತು. ಆದರೆ ತನ್ನ ಜೊತೆಗಿರುವ ಹಾಗೆಂದು ತನಗೆ ಅನ್ಯವಾಗಿರುವ ಆ ಇನ್ನೊಂದು ಸಮುದಾಯಕ್ಕೆ(ಕರಿಯ) ಬಿಡುಗಡೆಯನ್ನು ಕೊಡಮಾಡುವುದಕ್ಕೆ ಸಂಬಂಧಿಸಿದಂತೆ ನಾಗರಿಕ ಸಮಾಜಕ್ಕೆ ಅಸಹ್ಯ ಹುಟ್ಟಿಸುವಂಥ ತೀವ್ರ ಜಿಗುಟುತನವನ್ನು ಪ್ರದರ್ಶಿಸಿತು.
ಅಮೆರಿಕಾದಲ್ಲಿಯ ಗುಲಾಮಗಿರಿ ಮತ್ತು ಅಬ್ರಹಾಂ ಲಿಂಕನ್
ರಿಪಬ್ಲಿಕನ್ ಪಕ್ಷದ ಉಮೇದುವಾರನಾಗಿ ಅಮೆರಿಕಾ ಸಂಯುಕ್ತ ಸಂಸ್ಥಾನದ ೧೬ನೆಯ ಅಧ್ಯಕ್ಷನಾಗಿ ಆಯ್ಕೆಯಾದ ಅಬ್ರಹಾಂ ಲಿಂಕನ್ಗೆ ಅಮೆರಿಕಾದಲ್ಲಿ ಬಿಳಿಯರು ಕರಿಯರನ್ನು ಗುಲಾಮರನ್ನಾಗಿ ನಡೆಸಿಕೊಳ್ಳುತ್ತಿರುವ ಬಗ್ಗೆ ತೀವ್ರ ವಿರೋಧ ಇತ್ತು. ೧೮೬೧ನೆಯ ಫೆಬ್ರವರಿ ೩ರಂದು ಅಧಿಕಾರ ಸ್ವೀಕರಿಸಿದ ಲಿಂಕನ್ ಅಧ್ಯಕ್ಷನಾದ ಕೇವಲ ನಾಲ್ಕೇ ತಿಂಗಳುಗಳಲ್ಲಿ ದಾಸ್ಯತ್ವವನ್ನು ನಿರ್ಮೂಲ ಮಾಡುವ ಘೋಷಣೆಯನ್ನು ಹೊರಡಿಸಿದನು. ಇದರಿಂದ ಉತ್ತರ ಮತ್ತು ದಕ್ಷಿಣ ಅಮೆರಿಕಾದ ರಾಜ್ಯಗಳ ನಡುವೆ ಸಿವಿಲ್ ವಾರ್ ಆರಂಭಗೊಂಡಿತು. ಭೂಮಾಲೀಕ ಬಿಳಿಯರು ಅಧ್ಯಕ್ಷ ಲಿಂಕನ್ನ ಘೋಷಣೆಯನ್ನು ಧಿಕ್ಕರಿಸಿ, ದೇಶವನ್ನೇ ಇಬ್ಭಾಗ ಮಾಡಲು ಹೊರಟಿದ್ದರು. ಲಿಂಕನ್ ತನ್ನದೇ ದೇಶದ ಪ್ರಜೆಗಳ ವಿರುದ್ಧ ಒಂದು ಉದಾತ್ತ ಉದ್ದೇಶಕ್ಕಾಗಿ ಮತ್ತು ನಾಗರಿಕ ಬದುಕಿನ ಸಭ್ಯತೆಗಾಗಿ ಯುದ್ಧ ಘೋಷಿಸಿದನು. ಅಮೆರಿಕನ್ ಸೈನಿಕರು ಅಮೆರಿಕನ್ನರ ವಿರುದ್ಧವೇ ಗುಂಡು ಹಾರಿಸಿದರು. ಈ ಯುದ್ಧ ನಾಲ್ಕು ವರ್ಷಗಳ ಕಾಲ ನಡೆಯಿತು. ಈ ಆಂತರಿಕ ಯುದ್ಧದಲ್ಲಿ ಸುಮಾರು ಎರಡು ಲಕ್ಷ ಅಮೇರಿಕನ್ನರು ಹತರಾದರು. ಎರಡು ಜಾಗತಿಕ ಮಹಾಯುದ್ಧಗಳಲ್ಲೂ ಇಷ್ಟೊಂದು ಸಂಖ್ಯೆಯಲ್ಲಿ ಅಮೆರಿಕನ್ನರು ಸತ್ತದ್ದಿಲ್ಲ. ಕೊನೆಯಲ್ಲಿ ದಂಗೆಕೋರರು ಸೋತು ಶರಣಾದರು. ೧೮೬೫ರಲ್ಲಿ ನಡೆದ ಅಮೆರಿಕನ್ ಕಾಂಗ್ರೆಸ್ ನ ಸಭೆ ೧೩ನೆಯ ಸಾಂವಿಧಾನಿಕ ತಿದ್ದುಪಡಿಯ ಮೂಲಕ ಗುಲಾಮಗಿರಿಯನ್ನು ರದ್ದುಪಡಿಸಿತು. ಇದೇ ಸಮಯದಲ್ಲಿ ಅಧ್ಯಕ್ಷ ಅಬ್ರಹಾಂ ಲಿಂಕನ್ ಇತಿಹಾಸ ಪ್ರಸಿದ್ಧವಾದ ‘‘ಪ್ರಜೆಗಳಿಂದ, ಪ್ರಜೆಗಳಿಗಾಗಿ, ಪ್ರಜೆಗಳಿ ಗೋಸ್ಕರ’’ ಎಂಬ ಪ್ರಜಾಪ್ರಭುತ್ವದ ಬೀಜಮಂತ್ರವನ್ನು ಹೊರಡಿಸಿದನು. ಸಂವಿಧಾನದ ತಿದ್ದುಪಡಿಯಾದ ಆರನೇ ದಿನಕ್ಕೆ ಲಿಂಕನ್ನನ್ನು ಹತ್ಯೆ ಮಾಡಲಾಯಿತು. ಕಾಲಕ್ರಮೇಣ ಅಂದರೆ ಆತ ಸತ್ತ ನೂರು ವರುಷಗಳ ನಂತರ ಲಿಂಕನ್ ನನ್ನು ತ್ರಿಕರಣಪೂರ್ವಕವಾಗಿ ವಿರೋಧಿಸುತ್ತಿದ್ದ ಡೆಮಾಕ್ರಾಟಿಕ್ ಪಕ್ಷದವರು ಅಮೆರಿಕಾದ ಆಗಿನ ಅಧ್ಯಕ್ಷ ಜಾನ್ ಎಫ್.ಕೆನಡಿಯ ನೇತೃತ್ವದಲ್ಲಿ ಲಿಂಕನ್ನ ರಿಪಬ್ಲಿಕನ್ ಪಕ್ಷದವರಿಗಿಂತ ಸುಧಾರಣಾ ವಾದಿಗಳೂ, ನಾಗರಿಕ ಹಕ್ಕುಗಳ ಪರವಾದ ಹೋರಾಟಗಾರರಾಗಿಯೂ ಪರಿವರ್ತಿತರಾಗಿ ಆತ ನಂಬಿಕೊಂಡಿದ್ದ ತತ್ವಗಳನ್ನು ಹೊಸ ಶತಮಾನದಲ್ಲಿ ವಾಸ್ತವದ ನಿಜಗಳನ್ನಾಗಿ ಪರಿವರ್ತಿಸಿದರು. ಉದಾತ್ತ ಸಾಮಾಜಿಕ ಚಿಂತನೆಗಳ ಮೂಲಕ ತನ್ನ ರಾಜಕೀಯ ವಿರೋಧಿಗಳನ್ನು ಗಾಢವಾಗಿ ಪ್ರಭಾವಿಸಿದ ಮಹಾನ್ ನಾಯಕನಾದ ಅಬ್ರಹಾಂ ಲಿಂಕನ್ ಅಮೆರಿಕಾದ ಚರಿತ್ರೆಯ ಪುಟಗಳಲ್ಲಿ ಉನ್ನತ ಸ್ಥಾನವನ್ನು ಪಡೆದುಕೊಂಡ.
ಅಮೆರಿಕಾದ ಬ್ಲ್ಯಾಕ್ ಮೂವ್ಮೆಂಟ್ ಮತ್ತು ನಾಗರಿಕ ಹಕ್ಕುಗಳ ಹೋರಾಟ
ಅಬ್ರಹಾಂ ಲಿಂಕನ್ನ ದೃಢ ಧೋರಣೆಯಿಂದ ಅಮೆರಿಕಾದಲ್ಲಿ ಗುಲಾಮಗಿರಿ ರದ್ದಾಯಿತು. ಆದರೆ ವರ್ಣೀಯ ಅಸಮಾನತೆ ಮಾತ್ರ ಹಾಗೆಯೇ ಮುಂದುವರಿಯಿತು. ಕರಿಯ ಜನಾಂಗಕ್ಕೆ ಸಮಾನ ಹಕ್ಕುಗಳಿನ್ನೂ ದಕ್ಕಿರಲಿಲ್ಲ. ಸಮಾಜದಲ್ಲಿ ಅಸಮಾನತೆ ಮುಂದುವರಿದೇ ಇತ್ತು. ಕಪ್ಪು ವರ್ಣೀಯರಿಗೆ ಪ್ರತ್ಯೇಕ ಶಾಲೆಗಳು, ಚರ್ಚುಗಳು, ಹೋಟೆಲುಗಳಲ್ಲಿ, ಬಸ್ಸುಗಳಲ್ಲಿ ಮತ್ತು ಸಾರ್ವಜನಿಕ ಸ್ಥಳಗಳಲ್ಲೂ ಅವರಿಗೆ ಪ್ರತ್ಯೇಕ ಜಾಗಗಳು ನಿಗದಿಯಾಗಿದ್ದವು. ಕರಿಯರಿಗೆ ಮತದಾನದ ಹಕ್ಕುಗಳೇ ಇರಲಿಲ್ಲ. ಬಿಳಿಯರು ಕರಿಯರನ್ನು ವಿವಾಹವಾಗುವುದು ಕಾನೂನು ಬಾಹಿರವೇ ಆಗಿತ್ತು.
ಮೈಬಣ್ಣದ ತಾರತಮ್ಯ ಅಲ್ಲಿ ಎಂಥವರನ್ನೂ ಬಿಡಲಿಲ್ಲ. ೧೯೩೮ರ ಒಲಿಂಪಿಕ್ಸ್ನಲ್ಲಿ ಹಿಟ್ಲರ್ನ ಮುಂದೆ ಅಮೋಘ ಪ್ರದರ್ಶನ ನೀಡಿದ ದಾಖಲೆಯ ಸ್ವರ್ಣ ಪದಕಗಳನ್ನು ಬಾಚಿಕೊಂಡ ಅಮೆರಿಕನ್ ಕರಿಯ ಕ್ರೀಡಾಳು ಜೆಸ್ಸಿ ಓವೆನ್ಸ್ಗೆ ಅಂತಾರಾಷ್ಟ್ರೀಯ ಗೌರವ, ಮನ್ನಣೆ ಸಿಕ್ಕಿತ್ತು. ಆದರೆ ಆಕೆ ತನ್ನ ಊರಿಗೆ ಮರಳಿದಾಗ ಸ್ವಗತದ ಜಾಗದಲ್ಲಿ ಅವಮಾನ ಮತ್ತು ತಾತ್ಸಾರಗಳನ್ನೇ ಅನುಭವಿಸಿದಳು. ೧೯೬೦ರ ರೋಮ್ ಒಲಿಂಪಿಕ್ಸ್ನಲ್ಲಿ ಬಾಕ್ಸಿಂಗ್ ಸ್ವರ್ಣ ಗೆದ್ದ ಕ್ಯಾಶಿಯನ್ ಕ್ಲೇ, ಓಹಿಯೋದ ರೆಸ್ಟಾರೆಂಟ್ನಲ್ಲಿ ಕರಿಯರಿಗಾಗಿ ಮೀಸಲಾದ ಜಾಗದಲ್ಲೇ ಕುಳಿತುಕೊಳ್ಳಬೇಕಾದ ಅವಮಾನದ ಕೋಪದಲ್ಲಿ ತನ್ನ ಚಿನ್ನದ ಪದಕವನ್ನು ಓಹಿಯೋ ನದಿಗೆ ಎಸೆದಿದ್ದ. ಈ ವಿಷಯವಾಗಿಯೇ ಕ್ಲೇ, ಇಸ್ಲಾಮ್ ಧರ್ಮವನ್ನು ಸ್ವೀಕರಿಸಿ ಮಹಮದ್ ಅಲಿ ಆದ ಮತ್ತು ಕಡ್ಡಾಯ ನೈನ್ಯವೃತ್ತಿಯನ್ನು ಧಿಕ್ಕರಿಸಿ ಜೈಲಿಗೂ ಹೋಗಿದ್ದ.
೧೯೨೦ರಲ್ಲೇ ಕರಿಯರು ಈ ವರ್ಣವೈಷಮ್ಯದ ವಿರುದ್ಧ ಹೋರಾಟ ಆರಂಭಿಸಿದ್ದರು. ಭಾರತದಲ್ಲಿ ಹಲವಾರು ದಲಿತರು ಬೌದ್ಧ ಧರ್ಮಕ್ಕೆ ಮತಾಂತರಗೊಂಡಂತೆ ಅಲ್ಲಿ ಸಾವಿರಾರು ಜನರು ಇಸ್ಲಾಂಗೆ ಮತಾಂತರಗೊಂಡರು. ಇದೇ ಹಿನ್ನೆಲೆಯಿಂದ ಬ್ಲ್ಯಾಕ್ ಪ್ಯಾಂಥರ್ಸ್ ಸಂಘಟನೆ ಹುಟ್ಟಿಕೊಂಡಿತು. ಈ ಸಂಘಟನೆಯನ್ನು ಎಡಪಂಥೀಯರು ಬೆಂಬಲಿಸಿದರು. ಇವರೆಲ್ಲರನ್ನು ಅಮೇರಿಕನ್ ಪ್ರಭುತ್ವ ನಿರ್ದಯೆಯಿಂದ ದಮನಿಸಿತು. ಅಮೆರಿಕಾದಲ್ಲಿ ವರ್ಣ ಸಮಾನತೆಗೆ ಬೆಂಬಲ ಘೋಷಿಸಿದವರನ್ನು ಹಿಡಿದು ಕೊಲೆ ಮಾಡಲಾಗುತ್ತಿತ್ತು. ಅಬ್ರಹಾಂ ಲಿಂಕನ್ ಮತ್ತು ಬ್ಲ್ಯಾಕ್ ಫ್ಯಾಂಥರ್ಸ್ ಸಂಘಟನೆಯ ಸಂಸ್ಥಾಪಕ ಮಾಲ್ಕಮ್ ಎಕ್ಸ್ ಮತ್ತು ಗಾಂಧಿ ಮಾದರಿಯ ಚಳುವಳಿ ಹೂಡಿದ್ದ ಮಾರ್ಟಿನ್ ಲೂಥರ್ ಕಿಂಗ್ ಜ್ಯೂನಿಯರ್ ಅವರನ್ನೂ ಇಲ್ಲಿ ಈ ಕಾರಣಕ್ಕಾಗಿಯೇ ಕೊಲೆ ಮಾಡಲಾಯಿತು.
ಅಮೆರಿಕನ್ ಸಿವಿಲ್ ರೈಟ್ಸ್ ಮೂವ್ಮೆಂಟ್ ೧೯೫೫ರಿಂದ ೧೯೬೮ರವರೆಗೆ ನಡೆಯಿತು. ಈ ಆಂದೋಲನದಲ್ಲಿ ಪ್ರಮುಖ ಪಾತ್ರವಹಿಸಿದವರಲ್ಲಿ ಡಬ್ಲ್ಯೂ.ಇ.ಬಿ.ದು ಬೊಯ್ಸ, ಮಾಲ್ಕಮ್ ಎಕ್ಸ್, ರೆವರೆಂಡ್ ಮಾರ್ಟಿನ್ ಲೂಥರ್ ಕಿಂಗ್, ಜ್ಯೂನಿಯರ್ ಮತ್ತು ರೋಸಾ ಪಾರ್ಕ್ ಅವರದ್ದು ಮುಂಚೂಣಿಯ ಹೆಸರುಗಳು. ಆಫ್ರೊ-ಅಮೇರಿಕನ್ನರನ್ನು ಉದ್ದೇಶಿಸಿ ನಡೆಸಲಾಗುವ ಜನಾಂಗೀಯ ತಾರತಮ್ಯದ ವಿರುದ್ಧ ಈ ನಾಗರಿಕ ಆಂದೋಲನವನ್ನು ಇವರು ಲಕ್ಷಾಂತರ ಕರಿಯರ ಸಹಕಾರದಿಂದ ಮುನ್ನಡೆಸಿದರು. ಇದು ಕೇವಲ ನಾಗರಿಕ ಹಕ್ಕುಗಳ ಬಗ್ಗೆ ಮಾತ್ರ ಆಂದೋಲನವಾಗದೆ ಸ್ವಾತಂತ್ರ್ಯ, ಗೌರವ, ಘನತೆ ಅಲ್ಲದೆ, ಆರ್ಥಿಕ ಮತ್ತು ಸಾಮಾಜಿಕ ಸಮಾನತೆಯನ್ನು ಅಪೇಕ್ಷಿಸುವ ಆಂದೋಲನವೂ ಆಗಿತ್ತು.
ಜನಾಂಗೀಯ ತಾರತಮ್ಯ ಕೇವಲ ಆಫ್ರಿಕಾದ ಕರಿಯರ ವಿರುದ್ಧ ಮಾತ್ರ ನಡೆಯುತ್ತಿರಲಿಲ್ಲ. ಅಮೆರಿಕಾದ ನೈಋತ್ಯ ಭಾಗದಲ್ಲಿರುವ ಲ್ಯಾಟಿನೋಗಳ ಮತ್ತು ಕ್ಯಾಲಿಫೋರ್ನಿಯಾದಲ್ಲಿ ವಾಸಿಸುತ್ತಿದ್ದ ಏಷ್ಯನ್ನರ ವಿರುದ್ಧವೂ ನಡೆಯುತ್ತಿತ್ತು. ಈ ತಾರತಮ್ಯ ರಾಜಕೀಯ ಪ್ರಾತಿನಿಧ್ಯದಲ್ಲಿ, ಕಾನೂನು ಸೌಲಭ್ಯಗಳನ್ನು ಬಳಸಿಕೊಳ್ಳುವಲ್ಲಿ, ಸಾರ್ವಜನಿಕ ಸೌಲಭ್ಯಗಳನ್ನು ಅನುಭವಿಸುವಲ್ಲಿ ಸೂರ್ಯಸ್ಪಷ್ಟವಾಗಿತ್ತು. ಬಿಳಿಯರಿಗೆ ಮತ್ತು ಕರಿಯರಿಗೆ ಕೆಲವೊಮ್ಮೆ ಪ್ರತ್ಯೇಕವಾದ ಶಿಕ್ಷಣ ಸಂಸ್ಥೆಗಳೂ ಸೇರಿದಂತೆ ಸರಕಾರಿ ಸೇವೆಗಳನ್ನು ಅಷ್ಟು ಖಚಿತವಾಗಿ ಭಾಗ ಮಾಡಲಾಗಿತ್ತು. ಹೀಗೆ ಭಾಗ ಮಾಡಿಯೂ ವೈಯಕ್ತಿಕವಾಗಿ, ಪೊಲೀಸ್ ಬಲದ ಮೂಲಕವಾಗಿ ಮತ್ತು ಕೆಲವೊಮ್ಮೆ ಬಹಳ ವ್ಯವಸ್ಥಿತವಾದ ಸಾಂಸ್ಥಿಕ ಚಟವಟಿಕೆಗಳ ಭಾಗವಾಗಿ ಮತ್ತು ಸಾಮುದಾಯಿಕವಾಗಿಯೂ ಈ ಜನಾಂಗೀಯ ದ್ವೇಷವನ್ನು ಅವ್ಯಾಹತವಾಗಿ ಹಾಗೂ ಪೂರ್ವಯೋಜಿತವಾಗಿ ನಡೆಸಿಕೊಂಡು ಬರಲಾಗುತ್ತಿತ್ತು.
ಈ ಸಂಸ್ಥೆ ಜನಾಂಗೀಯ ತಾರತಮ್ಯವನ್ನು ನಿಲ್ಲಿಸುವ ಕೆಲಸವನ್ನು ಕಾನೂನು ಹಾಗೂ ಶಿಕ್ಷಣಗಳಂತಹ ಆಧುನಿಕ ಜ್ಞಾನಮೆಷಿನರಿಗಳನ್ನು ಬಳಸಿಕೊಳ್ಳುವ ಮೂಲಕ ಮಾಡುತ್ತಾ ಬಂತು. ಇದರ ಫಲಿತವಾಗಿ ೧೯೫೪ರಲ್ಲಿ ಅಮೆರಿಕಾದ ಸುಪ್ರೀಂ ಕೋರ್ಟ್ ‘ಬ್ರೌನ್ ವರ್ಸಸ್ ಬೋರ್ಡ್ ಎಜುಕೇಷನ್ ಪ್ರಕರಣ’ದಲ್ಲಿ ಬಿಳಿಯರಿಗೆ ಮತ್ತ ಕರಿಯರಿಗೆ ನಡೆಸಲಾಗುವ ಪ್ರತ್ಯೇಕ ಶಿಕ್ಷಣಸಂಸ್ಥೆಗಳ ವ್ಯವಸ್ಥೆಯನ್ನೇ ವಿರೋಧಿಸಿತು. ಇದು ಕರಿಯರ ಹೋರಾಟದಲ್ಲಿಯ ಒಂದು ಮಹತ್ವದ ಜಯ ಎಂದೇ ಬಣ್ಣಿಸಲ್ಪಟ್ಟಿದೆ. ಹಾಗೆಯೇ ಅಂತಹುದೇ ಇನ್ನೊಂದು ಜಯ ನಾಗರಿಕ ಹಕ್ಕುಗಳ ಹೋರಾಟಗಾರ್ತಿ ರೋಸಾ ಪಾರ್ಕ್ ಅವರಿಗೆ ಸಂಬಂಧಪಟ್ಟದ್ದು.
ಇದನ್ನು ‘ ಓಂಅಕ’ ಎಂದೇ ಕರೆಯಲಾಗುತ್ತದೆ. ಇದು ೧೯೫೫ ರಿಂದ ೧೯೫೬ರವರೆಗೆ ನಡೆದ ಬಸ್ಸು ಬಹಿಷ್ಕಾರದ ಘಟನೆ. ಇದು ನಡೆದದ್ದು ಹೀಗೆ: ಸಾರ್ವಜನಿಕ ಸಂಚಾರದ ನಗರ ಸಾರಿಗೆ ಬಸ್ಸೊಂದರಲ್ಲಿ ರೋಸಾ ಪಾರ್ಕ್ ಬಿಳಿಯ ಪ್ರಯಾಣಿಕನೊಬ್ಬನಿಗೆ ತಾನು ಎದ್ದು ತನ್ನ ಸೀಟು ಬಿಟ್ಟುಕೊಡುವುದಕ್ಕೆ ನಿರಾಕರಿಸಿದಳು. ಈ ಕಾರಣಕ್ಕೆ ಪಾರ್ಕ್ಳನ್ನು ದಸ್ತಗಿರಿ ಮಾಡಲಾಯಿತು. ಈ ಸುದ್ದಿ ಹರಡಿದ ಕೂಡಲೇ ಸುಮಾರು ಐವತ್ತು ಮಂದಿ ಆಫ್ರೋ-ಅಮೇರಿಕನ್ ನಾಯಕರು ತಕ್ಷಣವೇ ಸಭೆ ಸೇರಿ ಈ ಮಾಂಟ್ ಗೊಮೆರಿ ಬಸ್ಸ್ ಬಹಿಷ್ಕಾರಕ್ಕೆ ಕರೆ ನೀಡಿದರು. ಸುಮಾರು ಐವತ್ತು ಸಾವಿರ ಕರಿಯರ ಪಾಲ್ಗೊಳ್ಳುವಿಕೆಯಿಂದ ಆರಂಭವಾದ ಈ ಬಹಿಷ್ಕಾರ ೩೮೧ ದಿನಗಳವರೆಗೆ ನಡೆಯಿತು. ಇದರಿಂದ ಸಾರಿಗೆ ವಹಿವಾಟಿನ ೮೦ರಷ್ಟು ಆದಾಯಕ್ಕೆ ಕತ್ತರಿ ಬಿತ್ತು. ಪ್ರಾಂತೀಯ ಆಡಳಿತ ಎಚ್ಚೆತ್ತುಕೊಂಡಿತು. ಅಂತಿಮವಾಗಿ ಈ ಕುರಿತು ನಡೆದ ವಿಚಾರಣೆಯಲ್ಲಿ ಫೆಡರಲ್ ಕೋರ್ಟ್ ಬಸ್ಸುಗಳಲ್ಲಿ ನಡೆಯುವ ಈ ಬಗೆಯ ಜನಾಂಗೀಯ ತಾರತಮ್ಯವನ್ನು ನಿಷೇಧಿಸಿತು. ಈ ಐತಿಹಾಸಿಕ ಬಹಿಷ್ಕಾರದ ನೇತೃತ್ವ ವಹಿಸಿದನೇ ಗಾಂಧೀವಾದಿಯಾದ ಮಾರ್ಟಿನ್ ಲೂಥರ್ ಕಿಂಗ್. ಈ ಘಟನೆಯಿಂದ ರಾಷ್ಟ್ರೀಯ ನಾಯಕನಾಗಿ ಹೊರಹೊಮ್ಮಿದ ‘ಕಿಂಗ್’ ಕ್ರಿಶ್ಚಿಯನ್ ಧರ್ಮದ ಸಾಹೋದರ್ಯ ಭಾವದ ಪ್ರತಿಪಾದನೆಯನ್ನು ಮತ್ತು ಅಮೆರಿಕನ್ ಆದರ್ಶ ವಾದವನ್ನು(ಐಡಿಯಲಿಸಂ) ಮಿಳಿತಗೊಳಿಸಿ ಸಾರ್ವಜನಿಕ ಸಭೆಗಳಲ್ಲಿ ಜನರೊಂದಿಗೆ ಸಂವಾದಕ್ಕೆ ತೊಡಗಿದನು. ಆತನ ಈ ಮನಂಬುಗುವ ಮಾತುಗಳು ಅಮೆರಿಕಾದ ದಕ್ಷಿಣ ಭಾಗದ ಒಳ-ಹೊರಗಿನ ಪ್ರದೇಶದಲ್ಲಿ ವ್ಯಾಪಕ ಸಂಚಲನವನ್ನುಂಟು ಮಾಡಿತು. ಇವಿಷ್ಟು ಮಾತ್ರವಲ್ಲದೆ ೧೯೫೭ರಲ್ಲಿ ನಡೆದ ‘ಲಿಟ್ಲ್ ರಾಕ್ ಸೆಂಟ್ರರ್ ಸ್ಕೂಲ್ ಪ್ರಕರಣ’, ಮತದಾರರ ನೋಂದಣಿ ಸಂಸ್ಥೆ ನಡೆಸಿದ ಚಳುವಳಿಯಿಂದ ೧೯೬೫ರಲ್ಲಿ ಪಾಸಾದ ‘ವೋಟಿಂಗ್ ರೈಟ್ ಆಕ್ಟ್’, ೧೯೬೩ರಲ್ಲಿ ನಡೆದ ‘ಮಾರ್ಚ್ ಆನ್ ವಾಷಿಂಗ್ಟನ್’ ೧೯೬೪ರಲ್ಲಿ ಮಾರ್ಟಿನ್ ಲೂಥರ್ ಕಿಂಗ್ಗೆ ಬಂದ ಶಾಂತಿಗಾಗಿ ನೊಬೆಲ್ ಪ್ರಶಸ್ತಿ (ಈ ಪ್ರಶಸ್ತಿಯನ್ನು ಪಡೆದವರಲ್ಲಿ ಅತ್ಯಂತ ಕಿರಿಯನೆಂದರೆ ಕಿಂಗ್, ಅವನಿಗೆ ಆಗ ೩೫ ವರ್ಷ). ೧೯೬೮ರಲ್ಲಿ ನಡೆದ ಮಾರ್ಟಿನ್ ಲೂಥರ್ ಹತ್ಯೆ ಮತ್ತು ಇತಿಹಾಸ ಪ್ರಸಿದ್ಧ ‘ಬಡಜನರ ರ್ಯಾಲಿ’(ಪೂವರ್ ಪೀಪಲ್ಸ್ ಮಾರ್ಚ್) ಹಾಗೂ ಜಾನ್ ಎಫ್. ಕೆನಡಿಯ ಆಡಳಿತ (೧೯೬೦-೧೯೬೩) ಇವೆಲ್ಲವೂ ಅಮೆರಿಕಾದಲ್ಲಿ ಜನಾಂಗೀಯ ತಾರತಮ್ಯಕ್ಕೆ ಅಂತ್ಯ ಹಾಡುವುದಕ್ಕೆ ಮತ್ತು ಸಮಾನ ನಾಗರಿಕ ಹಕ್ಕುಗಳ ಕುರಿತ ಹೋರಾಟಕ್ಕೆ ಒಂದು ತಾರ್ಕಿಕ ಅಂತ್ಯ ಕೊಡುವುದಕ್ಕೆ ಸಹಕಾರಿಯಾದವು. ಇವೆಲ್ಲದರ ಫಲವಾಗಿ ೧೯೬೪ರಲ್ಲಿ ಕರಿಯರಿಗೆ ಸಾಮಾಜಿಕ ಸಮಾನ ಹಕ್ಕುಗಳನ್ನು ಕೊಡುವ ಕಾನೂನು ಬಂತು. ೧೯೬೭ರಲ್ಲಿ ಕರಿಯರು – ಬಿಳಿಯರ ನಡುವೆ ಇದ್ದ ವಿವಾಹ ತಡೆಯ ಕಾನೂನನ್ನು ರದ್ದುಗೊಳಿಸಲಾಯಿತು. ಗತಕಾಲದ ಹಿಂಸೆಯನ್ನು ಮರೆತು, ಹೊಸಕಾಲದಲ್ಲಿ ಮನುಷ್ಯ ಸಮುದಾಯ ಹೇಗೆ ಬದುಕಬೇಕೆಂಬುದನ್ನು ಈ ಆಂದೋಲನ ಕಲಿಸಿಕೊಟ್ಟಿತು. ಹಿಂಸೆಗೊಳಗಾದವರಿಗೆ ಹೆಚ್ಚು ಹಕ್ಕು ಬೇಕು ಅಂತ ಈ ಆಂದೋಲನ ಯಾವತ್ತೂ ಕೇಳಲಿಲ್ಲ. ಬದಲಿಗೆ ಹಿಂಸೆ ನಡೆಸಿದವರ ನಾಳೆಯ ಜನಾಂಗ ಮತ್ತು ಹಿಂಸೆಗೊಳಗಾದವರ ನಾಳೆಯ ಜನಾಂಗ ಸಮಾನ ಪಾತಳಿಯಲ್ಲಿ ಘನತೆಯುಕ್ತ ಬದುಕನ್ನು ಬಾಳುವಂತಹ ಅವಕಾಶವೊಂದನ್ನು ನಾಗರಿಕ ಸರಕಾರಗಳು ನಿರ್ಮಿಸಿಕೊಡಬೇಕು ಎಂದು ಇದು ಅಪೇಕ್ಷಿಸಿತು. ಅಮೆರಿಕಾ ತಾನು ಸ್ವಾತಂತ್ರ್ಯ ಪಡೆದುಕೊಂಡ ಸುಮಾರು ಇನ್ನೂರು ವರ್ಷಗಳ ನಂತರ ಈ ಸಮಾನ ನಾಗರಿಕ ಸಂಹಿತೆಯನ್ನು ಆಚರಣೆಗೆ ತಂದರೆ, ವಿರೋಧಾಭಾಸವೆಂಬಂತೆ ಜಗತ್ತಿನ ಬಹುತೇಕ ದೇಶಗಳನ್ನು ತನ್ನ ಆಳ್ವಿಕೆಯಲ್ಲಿ ಇಟ್ಟಕೊಂಡ ಬ್ರಿಟನ್ ಇದನ್ನು ಮುನ್ನೂರು ವರ್ಷಗಳ ನಂತರ ಜಾರಿಗೆ ತಂದಿತು. ಆದರೆ ಭಾರತದಲ್ಲಿ, ಬ್ರಿಟಿಷ್ ಭಾರತವು ಸ್ವತಂತ್ರ ಭಾರತವಾಗಿ ರೂಪಾಂತರಗೊಳ್ಳುತ್ತಿರುವಾಗಲೇ ಅಂದರೆ ತನ್ನ ಹೊಸ ಹುಟ್ಟಿನಲ್ಲೇ ಕಾನೂನಿನ ಮೂಲಕ ಈ ಸಮಾನತೆ ಮತ್ತು ನಾಗರಿಕ ಸಮಾನ ಹಕ್ಕುಗಳನ್ನು ಸಂವಿಧಾನಬದ್ಧವಾಗಿ ಅಂಗೀಕರಿಸಿಕೊಂಡೇ ಹೊಸ ಭಾರತ ಹುಟ್ಟಿಕೊಂಡಿತು.
ಕರಿಯರನ್ನು ಉದ್ದೇಶಿಸಿ ನಡೆದ ಸಾಮಾಜಿಕ ಚಳುವಳಿಗಳು ಮತ್ತು ಕರಿ-ಬಿಳಿಯರ ನಡುವೆ ನಡೆದ ನಾಗರಿಕ ಹಕ್ಕುಗಳ ಹೋರಾಟ ಹಾಗೂ ರಾಜಕೀಯವಾದ ಕೆಲ ದಿಟ್ಟ ನಿರ್ಧಾರಗಳಿಂದ ಅಮೆರಿಕಾ ಹಂತ-ಹಂತವಾಗಿ ಬದಲಾಯಿತು. ಕರಿಯರು ಆಡಳಿತದ ಅನ್ಯಾನ್ಯ ಕ್ಷೇತ್ರಗಳಲ್ಲಿ ಕಾಣಿಸಿಕೊಂಡರು. ಸುಪ್ರೀಂ ಕೋರ್ಟ್ ನ್ಯಾಯಾಧೀಶರಾಗಿ, ಸೆನೆಟರ್ಗಳಾಗಿ, ಸೈನ್ಯಾಧಿಕಾರಿಗಳಾಗಿ, ಸೆಕ್ರೆಟರಿ ಆಫ್ ಸ್ಟೇಟ್ ಆಗಿ ಕರಿಯರು ಕಾಣಿಸಿಕೊಂಡರು. ಅಮೆರಿಕಾದ ಅಧ್ಯಕ್ಷ ಹುದ್ದೆಗೂ ಒಬಾಮಗಿಂತ ಮೊದಲೇ ವರ್ಚಸ್ಸೀ ಕರಿಯ ನಾಯಕರಾದ ರೆವರೆಂಡ್ ಜೆಸ್ಸಿ ಜ್ಯಾಕ್ಸನ್ ಎರಡು ಬಾರಿ ಡೆಮಾಕ್ರಾಟಿಕ್ ಪಕ್ಷದ ಅಧ್ಯಕ್ಷೀಯ ಅಭ್ಯರ್ಥಿಯಾಗಲು ಪ್ರಯತ್ನಿಸಿ ವಿಫಲರಾಗಿದ್ದರು. ಅಮೆರಿಕಾದ ಒಟ್ಟು ಜನಸಂಖ್ಯೆಯಲ್ಲಿ ಕೇವಲ ಶೇಕಡಾ ೧೩ರಷ್ಟು ಮಾತ್ರ ಇವರು ಕರಿಯರು ಈ ದೇಶದ ಆಡಳಿತ ಚುಕ್ಕಾಣಿ ಹಿಡಿಯುವುದು ಅಸಾಧ್ಯ ಎಂಬಂಥ ಸ್ಥಿತಿಯಲ್ಲಿ ಕಾಣಿಸಿಕೊಂಡದ್ದು ಬರಾಕ್ ಒಬಾಮ ಎಂಬ ಅಫ್ರೋ-ಅಮೇರಿಕನ್. ಕರಿಯ ತಂದೆಯ ಮತ್ತು ಬಿಳಿಯ ತಾಯಿಯ ಮಗ. ಡೆಮಾಕ್ರಾಟಿಕ್ ಪಕ್ಷದ ಅಭ್ಯರ್ಥಿ.
ಅಮೆರಿಕಾದ ಪಕ್ಷ ರಾಜಕಾರಣ-ಡೆಮಾಕ್ರಾಟಿಕ್ಸ್ ಮತ್ತು ರಿಪಬ್ಲಿಕನ್ಸ್
ಅಮೆರಿಕಾದ ಅತ್ಯಂತ ಹಳೆಯ ಮತ್ತು ಪ್ರಮುಖ ಎರಡು ಪಕ್ಷಗಳಲ್ಲಿ ಡೆಮಾಕ್ರಾಟಿಕ್ ಪಕ್ಷ ಒಂದು. ಥಾಮಸ್ ಜೆಫರ್ಸನ್ ಮತ್ತು ಜೇಮ್ಸ್ ಮ್ಯಾಡಿಸನ್ ಹಾಗೂ ಫೆಡರಲಿಸ್ಟ್ಗಳು ಇತರೆ ಕೆಲ ರಾಜಕೀಯ ವಿರೋಧಿಗಳು ಒಟ್ಟಾಗಿ ೧೭೯೨ರಲ್ಲಿ ಡೆಮಾಕ್ರಾಟಿಕ್ ಎಂಬ ಪಕ್ಷವೊಂದನ್ನು ಹುಟ್ಟು ಹಾಕಿದರು.
ಆದರೆ ಈಗ ಇರುವ ಆಧುನಿಕ ಡೆಮಾಕ್ರಾಟಿಕ್ ಪಕ್ಷ ೧೮೩೦ರಲ್ಲಿ ಉದಯವಾಯಿತು. ಡೆಮಾಕ್ರಾಟಿಕಗಳ ಭಾಗವಾಗಿದ್ದ ರಿಪಬ್ಲಿಕನ್ನರು ೧೯೧೨ರಲ್ಲಿ ನಡೆದ ಚುನಾವಣೆಯ ಸಂದರ್ಭದಲ್ಲಿ ಪ್ರತ್ಯೇಕಗೊಂಡು ಸ್ವತಂತ್ರ ಪಕ್ಷವನ್ನು ಸ್ಥಾಪಿಸಿದರು. ಅಂದಿನಿಂದ ಇಂದಿನವರೆಗೂ ಡೆಮಾಕ್ರಾಟಿಕರು, ರಿಪಬ್ಲಿಕನ್ರ ನಿಲುವಿಗಿಂತ ಸಂಪೂರ್ಣ ಭಿನ್ನವಾದ ಆರ್ಥಿಕ ರಾಜಕೀಯ ನಿಲುವುಗಳನ್ನು ಪ್ರತಿಪಾದಿಸುತ್ತಲೇ ಬಂದಿದ್ದಾರೆ.
ಜಗತ್ತಿನ ಪ್ರಸಿದ್ಧ ತತ್ತ್ವಚಿಂತಕನೂ ಮತ್ತು ಇಕನಾಮಿಕ್ ಆ್ಯಕ್ಟಿವಿಸ್ಟ್ನೂ ಆಗಿರುವ ಫ್ರಾಂಕ್ಲಿನ್ ಡಿ. ರೂಸ್ವೆಲ್ಟ್ ಅಮೆರಿಕನ್ ಲಿಬರಲಿಸವ‰ ನ ತತ್ತ್ವಚಿಂತನೆಗಳ ಮೇಲೆ ಬಹಳ ಗಾಢವಾದ ಪ್ರಭಾವವನ್ನು ಬೀರಿದವನು. ೧೯೩೨ರ ತರುವಾಯ ಈತನಿಂದ ಡೆಮಾಕ್ರಾಟಿಕ್ರ ತಾತ್ತ್ವಿಕ ಪ್ರಣಾಳಿಕೆ ರೂಪುಗೊಂಡಿದೆ. ೧೭೯೨ರ ಡೆಮಾಕ್ರಾಟಿಕ್ ಪಕ್ಷ ಕ್ಲಾಸಿಕಲ್ ಲಿಬರಲಿಸವ‰ನ ತತ್ತ್ವಗಳ ಮೇಲೆ ಆಧರಿಸಲ್ಪಟ್ಟಿದ್ದರೆ ಆಧುನಿಕ ಡೆಮಾಕ್ರಾಟಿಕ್ ಪಕ್ಷ ಅಮೇರಿಕನ್ ಲಿಬರಲಿಸವ‰ ಅರ್ಥಾತ್ ಸೋಷಿಯಲ್ ಲಿಬರಲಿಸವ‰ ಅನ್ನು ತನ್ನ ಮುಖ್ಯ ತಾತ್ತ್ವಿಕ ಭಿತ್ತಿಯಾಗಿರಿಸಿಕೊಂಡಿದೆ. ಅಮೆರಿಕಾದ ಮಾಜಿ ಅಧ್ಯಕ್ಷ ಬಿಲ್ ಕ್ಲಿಂಟನ್ ಕೂಡ ಸೇರಿದಂತೆ ಆಧುನಿಕ ಡೆಮಾಕ್ರಾಟಿಕ್ರು ಆರಿಸಿಕೊಂಡ ಆರ್ಥಿಕ ನೀತಿಯನ್ನು ‘ಮೂರನೇ ಮಾರ್ಗ’ ಎಂದೇ ಅಲ್ಲಿ ಕರೆಯಲಾಗುತ್ತಿದೆ. ಅಮೆರಿಕಾದ ೭೨ ಮಿಲಿಯನ್(೪೨) ಜನರು ಈಗ ಅಧಿಕೃತವಾಗಿ ಡೆಮಾಕ್ರಾಟಿಕ್ ಪಕ್ಷದ ಸದಸ್ಯರಾಗಿ ನೋಂದಾಯಿತರಾಗಿದ್ದಾರೆ. ಇದೇ ವೇಳೆ ರಿಪಬ್ಲಿಕನ್ನರು ೫೫ ಮಿಲಿಯನ್ ಮತ್ತು ಪಕ್ಷೇತರರು ಅಥವಾ ಸ್ವತಂತ್ರರು ೪೨ ಮಿಲಿಯನ್ ಜನರ ಬೆಂಬಲವನ್ನು ಪಡೆದಿದ್ದಾರೆ. ಚಾರಿತ್ರಿಕವಾಗಿಯೂ ಡೆಮಾ ಕ್ರಾಟಿಕರು ರೈತರ, ಕೂಲಿಕಾರರ, ಕಾರ್ಮಿಕರ ಮತ್ತು ಕಾರ್ಮಿಕ ಸಂಘಟನೆಗಳ, ಧಾರ್ಮಿಕ ಮತ್ತು ಜನಾಂಗೀಯ ಅಲ್ಪಸಂಖ್ಯಾತರ-ಹೀಗೆ ಸಾಮಾಜಿಕವಾಗಿ ಹಾಗೂ ಆರ್ಥಿಕವಾಗಿ ಬದಿಗೆ ತಳ್ಳಲ್ಪಟ್ಟವರನ್ನು ಬೆಂಬಲಿಸುತ್ತಾ ಬಂದಿದೆ. ಇತ್ತೀಚಿಗಿನ ಕೆಲ ದಶಕಗಳಿಂದ ಈ ಪಕ್ಷ ಸಮ್ರಿಶ್ರ ಆರ್ಥಿಕ ವ್ಯವಸ್ಥೆಯನ್ನು ನೆಚ್ಚಿಕೊಂಡಿದೆ.
ಡೆಮಾಕ್ರಾಟಿಕ್ರು ನೇರ ಮಿಲಿಟರಿ ಕಾರ್ಯಾಚರಣೆಗಿಂತ ರಾಜಕೀಯ ವ್ಯೆಹಗಾರಿಕೆಗೆ ಪೊಲಿಟಿಕಲ್ ಡಿಫ್ಲೋಮಸಿಗೆ ಹೆಚ್ಚು ಒತ್ತು ಕೊಟ್ಟವರು. ಹಾಗೆಯೇ ಜೀವ ಕೋಶಗಳ ಮತ್ತು ಅಂಗಾಂಶ ಕೃಷಿಯ(ಸ್ಟೆಮ್ ಸೆಲ್)ಸಂಶೋಧನೆಯ ಬಗೆಗೆ, ಜಾಗತಿಕ ತಾಪಮಾನವೂ ಸೇರಿದಂತೆ ಪರಿಸರ ಸಂರಕ್ಷಣೆಯ ಬಗ್ಗೆ(ಡೆಮಾಕ್ರಾಟಿಕ್ ಪಕ್ಷದ ಅಧ್ಯಕ್ಷೀಯ ಅಭ್ಯರ್ಥಿ ಯಾಗಿದ್ದು ಜಾರ್ಜ್ ಬುಷ್ನ ಎದುರು ಸೋತ ಡೆಮಾಕ್ರಾಟಿಕ್ ಪಕ್ಷದ ಆಲ್ ಗೋರೆ ಇದೇ ಉದ್ದೇಶಕ್ಕಾಗಿ ಇವತ್ತಿಗೂ ದುಡಿಯುತ್ತಿರುವುದನ್ನು ಮತ್ತು ಇದೇ ಕಾರಣಕ್ಕಾಗಿ ನೊಬೆಲ್ ಪ್ರಶಸ್ತಿಯನ್ನು ಪಡೆದಿರುವುದನ್ನು ಈ ಪಕ್ಷದ ಪರಿಸರದ ಕುರಿತಾದ ಬದ್ಧತೆಯನ್ನು ಸೂಚಿಸುತ್ತಿದೆ) ಗರ್ಭಪಾತ ಮಾಡಿಸಿಕೊಳ್ಳಬೇಕೋ ಬೇಡವೋ ಎನ್ನುವುದು ಆಯಾ ಮಹಿಳೆಯರ ಪರಮಾಧಿಕಾರದ ಪ್ರಶ್ನೆ ಎನ್ನುವುದರ ಬಗ್ಗೆ, ಸಾಂಸ್ಕೃತಿಕ ಬಹುರೂಪತೆಯನ್ನು ಉಳಿಸಿಕೊಳ್ಳುವುದರ ಬಗ್ಗೆ, ಸಲಿಂಗ ವಿವಾಹವನ್ನು ಬೆಂಬಲಿಸುವ ಬಗ್ಗೆ ಹಾಗೂ ಜಾತ್ಯಾತೀತ ಸರಕಾರವನ್ನು ಹೊಂದುವ ಬಗ್ಗೆ ಡೆಮಾಕ್ರಾಟ್ರು ಒಲವು ಹೊಂದಿದ್ದಾರೆ. ಹಾಗಿದ್ದು ಈ ಪಕ್ಷದೊಳಗೆ ಹಲವು ತಾತ್ತ್ವಿಕ ಭಿನ್ನಾಭಿಪ್ರಾಯಗಳನ್ನು ಹೊಂದಿರುವವರೂ ಇದ್ದಾರೆ. ಅವರ ಅಭಿಪ್ರಾಯಗಳ ಮುಕ್ತ ಪ್ರತಿಪಾದನೆಗೆ ಮತ್ತು ಪಕ್ಷದ ನೀತಿ-ನಿಲುವುಗಳ ಬಗೆಗಿನ ವಿರೋಧಕ್ಕೂ ಅವರಿಗೆ ಸಮಾನ ಅವಕಾಶ ಇದೆ. ಇರಾಕ್ ಮೇಲಿನ ಆಕ್ರಮಣದ ಕುರಿತಂತೆ ಡೆಮಾಕ್ರಾಟಿಕ್ರ ಒಳಗಡೇನೇ ಬಹಳ ತೀವ್ರವಾದ ಭಿನ್ನಾಭಿಪ್ರಾಯಗಳಿದ್ದವು ಎನ್ನವುದನ್ನು ಇಲ್ಲಿ ನೆನಪಿಸಿಕೊಳ್ಳುವುದು ಸೂಕ್ತ.
ಡೆಮಾಕ್ರಾಟಿಕ್ರನ್ನು ಬೆಂಬಲಿಸುವವರಲ್ಲಿ ಬುದ್ದಿಜೀವಿಗಳು, ಶಿಕ್ಷಣತಜ್ಞರು, ಉನ್ನತ ವ್ಯಾಸಂಗ ಮಾಡಿದವರು ಹಾಗೂ ಮಾಡುತ್ತಿರುವವರೂ ಸೇರಿದ್ದಾರೆ. ೨೦೦೫ರ ಸರ್ವೇ ಪ್ರಕಾರ ೭೨ ಅಧ್ಯಾಪಕರು ಮತ್ತು ಉನ್ನತ ಶಿಕ್ಷಣ ಪಡೆದವರು ಡೆಮಾಕ್ರಾಟಿಕ್ರ ಬೆಂಬಲಿಗರಾಗಿದ್ದಾರೆ. ಹಾಗೆಯೇ ಯುವಜನತೆಯಲ್ಲೂ ಸುಮಾರು ೫೦ ರಿಂದ ೫೪ ರಷ್ಟು ಜನರು ಡೆಮಾಕ್ರಾಟಿಕ್ರ ಬೆಂಬಲಿಗರು. ೨೦೦೪ರಲ್ಲಿ ಅಧ್ಯಕ್ಷೀಯ ಚುನಾವಣೆಯಲ್ಲಿ ಡೆಮಾಕ್ರಾಟಿಕ್ರ ಅಭ್ಯರ್ಥಿ ಜಾನ್ ಕೆರ್ರಿ ೫೪ ಯುವಜನರ ಬೆಂಬಲವನ್ನು ಪಡೆದರೆ, ಬುಷ್ ೪೫ ಬೆಂಬಲವನ್ನು ತೆಗೆದುಕೊಂಡ. ಹಾಗೆಯೇ ಆಫ್ರಿಕನ್-ಅಮೆರಿಕನ್ನರು ಸಿವಿಲ್ ವಾರ್ ಮುಕ್ತಾಯದ ದಿನಗಳಲ್ಲಿ ರಿಪಬ್ಲಿಕನ್ ಪಾರ್ಟಿಯ ಬೆಂಬಲಿಗರಾಗಿದ್ದರು. ಆದರೆ ೧೯೩೦ರಲ್ಲಿ ರೂಸ್ ವೆಲ್ಟ್ನ ಹೊಸ ಆರ್ಥಿಕ ನೀತಿಯಿಂದಾಗಿ ಅವರೆಲ್ಲರು ಗಣನೀಯವಾಗಿ ಡೆಮಾಕ್ರಾಟಿಕ್ರ ಬೆಂಗಲಿಗರಾಗಿದ್ದಾರೆ. ಒಬಾಮ ಅಧ್ಯಕ್ಷೀಯ ಅಭ್ಯರ್ಥಿಯಾದ ಮೇಲಂತೂ ಡೆಮಾಕ್ರಾಟಿಕ್ರ ಕಡೆಗಿನ ಅವರ ಬೆಂಬಲ ಅಚಲವಾಗಿದೆ.

ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ೬. ೨೦ನೆಯ ಶತಮಾನದ ಅಮೆರಿಕಾ ಆಂತರಿಕ ಮತ್ತು ಜಾಗತಿಕ ರಾಜಕಾರಣ – ಅಮೆರಿಕಾದ ಪ್ರಗತಿಪರ ಯುಗಾರಂಭ
೨೦ನೆಯ ಶತಮಾನದಲ್ಲಿ ಅಮೆರಿಕಾ ಬಹುದೊಡ್ಡ ಶಕ್ತಿಯಾಗಿ ಬೆಳೆದು ನಿಂತಿದೆ. ತನ್ನ ಸಾರ್ವಭೌಮತ್ವಕ್ಕೆ ಧಕ್ಕೆ ಬಂದಾಗ ಯಾರನ್ನೂ ಬಿಟ್ಟಿಲ್ಲ. ವಿವಿಧ ಜನಾಂಗ ಬಹು ಸಂಸ್ಕೃತಿಗಳ ಸಂಗಮವಾಗಿರುವ ಅಮೆರಿಕಾ ತಾನು ಪ್ರಜಾಪ್ರಭುತ್ವ ಹಾಗೂ ವ್ಯಕ್ತಿ ಸ್ವಾತಂತ್ರ್ಯಗಳನ್ನು ಯಾವ ಬೆಲೆಯನ್ನಾದರೂ ಸಂದಾಯಿಸಿ ಉಳಿಸಿಕೊಳ್ಳುವೆ ಎಂದು ಪ್ರತಿಪಾದಿಸಿದೆ. ಐಕ್ಯತೆ, ಅಭಿವೃದ್ದಿ, ಸ್ವಾತಂತ್ರ್ಯ ಹಾಗೂ ಬಲಿಷ್ಠತೆಯನ್ನು ಕಾಪಾಡಿಕೊಳ್ಳಲು ಎಂತಹುದೇ ಬಿಕ್ಕಟ್ಟುಗಳನ್ನು ನಿವಾರಿಸಿಕೊಂಡು ಮುನ್ನುಗುತ್ತಿದೆ. ಈ ಹಿಂದೆ ನೂರ ಮೂವತ್ತು ವರ್ಷಗಳ ಕಾಲ ಅನೇಕ ಕಾರಣಗಳಿಗಾಗಿ ತನ್ನೊಳಗಿನ ಸಮಸ್ಯೆಗಳ ಸಂಬಂಧವಾಗಿ ಹೋರಾಟ ಮಾಡಿಕೊಂಡು ಸ್ಥಿರತೆ ಪಡೆದಿರುವ ಅಮೆರಿಕಾ ೨೦ನೆಯ ಶತಮಾನದಲ್ಲಿ ಜಗತ್ತೇ ಬೆರಗಾಗುವಂತೆ ಬೆಳೆದು ನಿಂತಿದೆ. ಈ ಕಾಲಾವಧಿಯಲ್ಲಿ ಹಲವು ಏಳುಬೀಳುಗಳನ್ನು ಕಂಡ ಆಂತರಿಕ ರಾಜಕಾರಣ ಹಾಗೂ ಅದೇ ಸಂದರ್ಭದಲ್ಲಿ ಜಾಗತಿಕವಾಗಿ ಅಮೆರಿಕಾ ನಿರ್ವಹಿಸಿದ ರಾಜಕಾರಣದ ಬಗೆಗೆ ಸ್ಥೂಲವಾಗಿ ಈ ಲೇಖನದಲ್ಲಿ ಚರ್ಚಿಸಲಾಗಿದೆ. ಅಭಿವೃದ್ದಿ ರಾಜಕಾರಣವನ್ನು ಬೆಳೆಸಿಕೊಂಡರೂ ತನ್ನದೇ ದೇಶದಲ್ಲಿರುವ ಕರಿಯರ ಬಗೆಗೆ ಅಮೆರಿಕಾ ತಾಳಿರುವ ದ್ವಂದ್ವ ನಿಲುವುಗಳು ಜಾಗತಿಕ ನಾಗರಿಕ ಸಮಾಜವನ್ನು ತಲೆ ತಗ್ಗಿಸುವಂತೆ ಮಾಡಿರುವುದು ದುರಂತವೇ ಸರಿ. ಆದರೆ ಅದೇ ಕಾಲಕ್ಕೆ ವರ್ಣದ್ವೇಷವನ್ನು ಪ್ರತಿಭಟಿಸುವ ಪ್ರಜ್ಞಾವಂತರನ್ನು ಸಹ ಅಮೆರಿಕಾ ತುಂಬಿಕೊಂಡಿರುವುದು ಸಮಾಧಾನದ ಸಂಗತಿ. ಈ ಹಿನ್ನೆಲೆಯಲ್ಲಿ ಅತ್ಯಂತ ರೋಚಕವಾದ ನಾಟಕೀಯ ಘಟನೆಗಳಂತೆ ಅಮೆರಿಕಾದ ರಾಜಕಾರಣ ಈ ಶತಮಾನದ ಜಾಗತಿಕ ಇತಿಹಾಸದಲ್ಲಿ ದಾಖಲಾಗಿದೆ.
ಎರಡು ಬಹುದೊಡ್ಡ ಮಹಾಯುದ್ಧಗಳಲ್ಲಿ ಅನಿವಾರ್ಯ ಕಾರಣಗಳಿಂದ ಅಮೆರಿಕಾ ಭಾಗವಹಿಸಿ ಅನೇಕ ದುಷ್ಪರಿಣಾಮಗಳನ್ನು ಅನುಭವಿಸುವಂತಾಗಿದೆ. ಶೀತಲಸಮರದ ಮೂಲಕ ಸಮತಾವಾದ ಸಿದ್ಧಾಂತಿಗಳ ನೆಲೆಗಳನ್ನು ಛಿದ್ರ ಮಾಡುವಲ್ಲಿ ಯಶಸ್ವಿಯಾಗಿದೆ. ಕುತಂತ್ರದ ರಾಜಕಾರಣ ಮಾಡುವಲ್ಲಿ ವಿಶೇಷ ಪರಿಣತಿ ಪಡೆದಿರುವ ಅಮೆರಿಕಾದ ಆಡಳಿತ ತಾನೇ ಸೃಷ್ಟಿಸಿಕೊಂಡಿರುವ ಸರ್ವಾಧಿಕಾರಿಗಳಿಂದ ಮರ್ಮಘಾತವಾದ ಒಡೆತಗಳನ್ನು ತಿನ್ನುತ್ತಿದೆ. ಆದರೂ ಯಾವುದಕ್ಕೂ ಜಗ್ಗದೆ ಅಮೆರಿಕಾ ತನ್ನನ್ನು ನುಂಗಿ ಹಾಕಲು ಯತ್ನಿಸುತ್ತಿರುವ ಜಾಗತಿಕ ಮಟ್ಟದ ಭಯೋತ್ಪಾದನೆಯನ್ನು ಮಟ್ಟ ಹಾಕಲು ಕಾವಲು ನಾಯಿಯಾಗಿ ಕಾಯುತ್ತಿದೆ. ಆಂತರಿಕ ರಾಜಕಾರಣದ ಅನೇಕ ಸಮಸ್ಯೆಗಳ ಮಧ್ಯೆಯೂ ಎಲ್ಲ ರಂಗಗಳಲ್ಲಿ ಅಭಿವೃದ್ದಿ ಹೊಂದಿತ್ತಿರುವ ಅಮೆರಿಕಾ ವಿಶ್ವವನ್ನು ತನ್ನ ತಾಳಕ್ಕೆ ತಕ್ಕ ಹಾಗೆ ಕುಣಿಯುವಂತೆ ಮಾಡಿದೆ. ಅಮೆರಿಕಾದ ರಾಜಕಾರಣಿಗಳು ನಿರ್ದೇಶಿಸುತ್ತಿರುವ ಆಂತರಿಕ ಹಾಗೂ ಜಾಗತಿಕ ರಾಜಕಾರಣದ ಘಟನೆಗಳನ್ನು ಪ್ರಸ್ತುತ ಲೇಖನದಲ್ಲಿ ಚರ್ಚಿಸಲಾಗಿದೆ.
ಅಮೆರಿಕಾದ ಪ್ರಗತಿಪರ ಯುಗಾರಂಭ
ಅಮೆರಿಕಾದ ಇತಿಹಾಸದಲ್ಲಿ ಆಗಿಹೋದ ಪ್ರಗತಿಪರ ಕಾಲಘಟ್ಟವು ವಿಶ್ವದ ರಾಜಕೀಯ ಪರಿರ್ವತನೆಯ ಘಟ್ಟವಾಗಿ ಮಾರ್ಪಡಾಯಿತು. ಅನೇಕ ದುರಂತ ಘಟನೆಗಳ ಹಾಗೂ ಇಕ್ಕಟ್ಟು ಬಿಕ್ಕಟ್ಟುಗಳ ನಡುವೆ ಅಮೆರಿಕಾನ್ನರು ಫಿನಿಕ್ಸ್ ಹಕ್ಕಿಯಂತೆ ಮತ್ತೆ ಮತ್ತೆ ರೂಪ ತಾಳಿದರು. ಅಗಾಧವಾದ ಇಚ್ಛಾಶಕ್ತಿಯನ್ನು ಹೊಂದಿದ ಅಧ್ಯಕ್ಷರು ಸಂದಿಗ್ಧ ಕಾಲಗಳಲ್ಲಿ ಅಧಿಕಾರ ವಹಿಸಿಕೊಂಡು ಧೈರ್ಯವಾಗಿ ಯಾವ ಮುಲಾಜಿಲ್ಲದೆ ತಮ್ಮ ಸುಧಾರಣೆಗಳನ್ನು ಜಾರಿಗೊಳಿಸಿ ಯುರೋಪನ್ನು ತಮ್ಮ ಕಾಲಿನಡಿಯಲ್ಲಿ ಅದುಮಿಟ್ಟುಕೊಂಡರು.  ೧೯ನೇ ಶತಮಾನದಲ್ಲಿ ಅಮೆರಿಕಾ ಸಾಧಿಸಿದ ತೀವ್ರ ಪ್ರಗತಿ ಎಲ್ಲ ರಂಗಗಳಲ್ಲಿ ಸೆಟೆದು ನಿಲ್ಲುವಂತೆ ಮಾಡಿತು. ಇಂಥ ಅಭಿವೃದ್ದಿ ೨೦ನೆಯ ಶತಮಾನದ  ರಾಜಕೀಯ ಚದುರಂಗದಲ್ಲಿ ಸೋಲಿಲ್ಲದ ಸರದಾರನ ಸ್ಥಾನಕ್ಕೆ ತಂದು ನಿಲ್ಲಿಸಿತು. ಶಕ್ತಿ ರಾಜಕಾರಣದಲ್ಲಿ ಅಗಾಧ ಪ್ರಗತಿ ಸಾಧಿಸಿದ ಅಮೆರಿಕಾ ತನ್ನದೇ ದೇಶದಲ್ಲಿದ್ದ ನಾಗರಿಕ ಮಾನವೀಯ ಮೌಲ್ಯಗಳ ಸಂಬಂಧಗಳನ್ನು ಉಳಿಸಿಕೊಳ್ಳುವಲ್ಲಿ ಸಂಪೂರ್ಣವಾಗಿ ವಿಫಲವಾಗಿತ್ತು. ಭ್ರಷ್ಟಾಚಾರ ವ್ಯವಸ್ಥೆಯು ಅಮೆರಿಕಾನ್ ಆಡಳಿತದ ನರನಾಡಿಗಳಲ್ಲಿ ಹರಿದು ದೇಶವೇ ಕಲುಷಿತಗೊಂಡಿತ್ತು. ಇಂಥ ಅರ್ಬುದ ಕಾಯಿಲೆಯನ್ನು ಬುಡಸಹಿತ ಕಿತ್ತೊಗೆಯಲು ನುರಿತ ರಾಜಕೀಯ ವೈದ್ಯರು ಬೇಕಾಗಿದ್ದರು. ಕ್ಷಿಪ್ರವಾಗಿ ಜರುಗುತ್ತಿದ್ದ ರಾಜಕೀಯ ಪತನಗಳ ಮಧ್ಯೆಯೂ ತಾಳ್ಮೆಯಿಂದ ಕೊಳೆ ತೊಳೆಯುವ ಕಾರ್ಯಗಳನ್ನು ಥಿಯೋಡೊರ್ ರೂಸ್‌ವೆಲ್ಟ್ ಹಾಗೂ ವುಡ್ರೋವಿಲ್ಸನ್ ನಂತಹ ಮೇಧಾವಿಗಳು ತಮ್ಮ ಆಡಳಿತಾವಧಿಯಲ್ಲಿ ಮಾಡಿದರು.
ಬಂಡವಾಳಶಾಹಿ ವ್ಯವಸ್ಥೆಯನ್ನು ಬೆಂಬಲಿಸುತ್ತ ಬಂದಂಥ ಅಮೆರಿಕಾವು ಮಿತಿಮೀರಿದ ಭ್ರಷ್ಟಾಚಾರದಲ್ಲಿ ಮುಳುಗಿತ್ತು. ಅಲ್ಲದೇ ಸರಕಾರವೇ ವಿಶೇಷವಾಗಿ  ಪ್ರೋ ಏಕಸ್ವಾಮ್ಯ ನೀತಿಯಿಂದ ಕೆಳಸ್ತರದ ಕೃಷಿ ಹಾಗೂ ಕಾರ್ಮಿಕ ವರ್ಗಗಳು ಸಿರಿವಂತರ ಮೋಜಿನ ಆಟಿಕೆಯ ವಸ್ತುಗಳಾಗಿ ಪರಿಗಣಿಸಲ್ಪಟ್ಟರು. ಆದರೆ ತೀವ್ರವಾಗಿ ಪ್ರತಿಭಟಿಸಿದ ಸಮಾಜ ಸುಧಾರಕರು ಅಥವಾ ಪ್ರಗತಿಪರ ವರ್ಗಗಳು ಇಂಥ ಅನಿಷ್ಟಗಳ ವಿರುದ್ಧ ಆಗಾಗ ಸೆಟೆದು ನಿಂತವು. ಅಂತಃಕಲಹದ ನಂತರ ಪ್ರಗತಿಪರರು ದೇಶದ ಆಡಳಿತವನ್ನು ಸಿರಿವಂತರ ಕಪಿಮುಷ್ಟಿಯಿಂದ ಬಿಡಿಸಿ ಜನರ ಕೈಗೆ ಮರಳಿಸುವ ಹೋರಾಟದಲ್ಲಿ ನಿರತರಾದರು. ರಾಜಕೀಯ ಕ್ಷೇತ್ರದಲ್ಲಿ ಬಲಿಷ್ಠವಾಗಿದ್ದ ಡೆಮಾಕ್ರೆಟಿಕ್ ಹಾಗೂ ರಿಪಬ್ಲಿಕನ್ ಪಕ್ಷಗಳ ಒಳಗೆಯೇ ಇದ್ದಂತಹ ಪ್ರಗತಿಪರರು ವ್ಯವಸ್ಥೆಯ ವಿರುದ್ಧ ಪ್ರತಿಭಟಿಸಿ ನಿಂತರು. ಹಣಕಾಸಿನ ಸಂಸ್ಥೆಗಳಾದ ಕಾರ್ಪೊರೇಟ್ ವ್ಯವಸ್ಥೆ ದೇಶಕ್ಕೆ ಅನಿವಾರ್ಯವಾಗಿದ್ದರೂ, ಅವು ಮಾಡುವ ಶೋಷಣೆಯನ್ನು ಆದಷ್ಟು ಬೇಗ ನಿಯಂತ್ರಿಸುವುದು ಸರಕಾರದ ಆದ್ಯ ಕರ್ತವ್ಯವಾಗಿತ್ತೆಂದು ರೂಸ್‌ವೆಲ್ಟ್‌ನು ಭಾವಿಸಿದ್ದನು. ಆದರೆ ವುಡ್ರೋವಿಲ್ಸನ್‌ನಂತಹ ಪ್ರಗತಿವಾದಿಗಳು ಇಡೀ ಏಕಸಾಮ್ಯ ವ್ಯವಸ್ಥೆಯನ್ನು ಕಿತ್ತೊಗೆಯಬೇಕೆಂದು ಪ್ರತಿಪಾದಿಸಿದರು. ಅಮೆರಿಕಾದ ಪ್ರಗತಿಪರ ಚಳವಳಿಗೆ, ಮುಖ್ಯ ಪ್ರೇರಣಾಶಕ್ತಿಗಳೆಂದರೆ ಪತ್ರಿಕೋದ್ಯಮಿಗಳು ಹಾಗೂ ಸಾಹಿತಿಗಳು. ಸ್ಟೀಫನ್ಸ್, ಟಾರ್‌ಬೆಲ್, ಸಾಮ್ಯುಯೆಲ್, ಹಾಪ್‌ಕಿನ್ಸ್, ರಸೆಲ್ ನಾರ್ಮನ್ ಮುಂತಾದ ಸಮಾಜ ಚಿಂತಕರು ತಮ್ಮ ಗಟ್ಟಿಯಾದ ಅಭಿಪ್ರಾಯಗಳಿಂದ ಜನಜಾಗೃತಿ ಕಾರ್ಯ ಮಾಡಿದರು. ೧೯೦೬ರಲ್ಲಿ ಪ್ರಕಟವಾದ ಸಿನಿಕ್ಲೆರ್‌ನ ‘ದಿ ಜಂಗಲ್’ ಎಂಬ ಕಾದಂಬರಿ ಇಡೀ ಬಂಡವಾಳಶಾಹಿ ವ್ಯವಸ್ಥೆಯನ್ನು ಪ್ರಶ್ನಿಸಿ ಸಮತಾ ಸಮಾಜವಾದವನ್ನು ಸಮರ್ಥಿಸಿತು. ಬಲಿಷ್ಠವಾದ ಕೇಂದ್ರ ಹಾಗೂ ರಾಜ್ಯ ಸರಕಾರಗಳನ್ನು ನಿಯಂತ್ರಣದಲ್ಲಿರಿಸಿ ಸ್ಥಾನಿಕ ಸರಕಾರಗಳಿಗೆ ಹೆಚ್ಚಿನ ಅಧಿಕಾರ ಕೊಡಬೇಕೆಂಬುದು ಸುಧಾರಣಾವಾದಿಗಳ ಅಭಿಪ್ರಾಯ ವಾಗಿತ್ತು. ಖಾಸಗಿ ಒಡೆತನದಲ್ಲಿದ್ದ ನಗರ ಸಭೆಗಳನ್ನು ಸಾರ್ವಜನಿಕ ಒಡೆತನಕ್ಕೆ ತರುವ ನೀತಿಯನ್ನು ಬೆಂಬಲಿಸಿದರು. ರಾಜ್ಯಮಟ್ಟದಲ್ಲಿಯೂ ಸಹ ಕೆಲವು ಸುಧಾರಣೆಗಳನ್ನು ಜನ ಬೆಂಬಲಿಸಿದರು. ವಿಸ್ಕಾನ್ಸಿನ್‌ನ ನ್ಯಾಯಾಲಯದ ನ್ಯಾಯಾಧೀಶನಾದ ರಾಬರ್ಟ್‌ಮೆರಿಯಾನ್ ಲಾ ಫಾಲಟೆ ಎಂಬ ಪ್ರಗತಿವಾದಿಯು ತನ್ನ ವಿಚಾರಣೆಯಿಂದ ದಿಢೀರನೆ ಜನಪ್ರಿಯತೆ ಗಳಿಸಿ ರಾಜ್ಯಪಾಲನಾದನು. ಹೊಸ ಕಾಯ್ದೆಗಳನ್ನು ಜಾರಿಗೆ ತರುವುದರ ಮೂಲಕ ರೈಲ್ವೆ ರಸ್ತೆಗಳ ಪ್ರಯಾಣದ ಮೇಲಿದ್ದ ಕರ ನಿರಾಕರಣೆ, ಕಾರ್ಮಿಕರ ಕೆಲಸದ ಅವಧಿಯ ಮಿತಿಗೊಳಿಸುವಿಕೆ ಹಾಗೂ ದುಡಿಯುವ ವರ್ಗಕ್ಕೆ ಪರಿಹಾರ ನಿಧಿಗಳನ್ನು ಲಾ ಫಾಲಟೆ ಜಾರಿಗೊಳಿಸಿದನು. ಪ್ರಜಾಸತ್ತಾತ್ಮಕ ರಾಷ್ಟ್ರದಲ್ಲಿ ಜನರ ನಂಬಿಕೆಗಳು ಬಹಳ ಮುಖ್ಯವಾದವುಗಳೆಂದು ತಿಳಿದಿದ್ದ ಫಾಲಟೆಯು ರಾಜಕೀಯ, ಆರ್ಥಿಕ ಹಾಗೂ ಸಾಮಾಜತಜ್ಞರನ್ನು ಆಡಳಿತದಲ್ಲಿ ಸಮರ್ಥವಾಗಿ ಬಳಸಿಕೊಂಡನು. ಈತನು ಮಾಡಿದ ಸುಧಾರಣೆಗಳು ಅಮೆರಿಕಾದ ಸಮಾಜೋ ರಾಜಕೀಯ ರಂಗದಲ್ಲಿ ಹೊಸ ಕ್ರಾಂತಿಯನ್ನೇ ಹುಟ್ಟುಹಾಕಿದವು.
ಅಮೆರಿಕಾವು ಮೂಲತಃ ಬಂಡವಾಳಶಾಹಿ ಮುಕ್ತ ವ್ಯವಸ್ಥೆಯನ್ನು ಹೊಂದಿದ್ದರೂ ಇದನ್ನು ಮೀರಿ ಅಲ್ಲಿರುವ ಆಡಳಿತ ಕೇವಲ ಕೆಲವೇ ಸಿರಿವಂತರ ಕೈಗೊಂಬೆಯಂತೆ ಕುಣಿಯಲಾರಂಭಿಸಿತು. ಇದು ಪ್ರಗತಿಪರರಿಗೆ ಬೇಕಾಗಿರಲಿಲ್ಲ. ಹೀಗಾಗಿ ಅಮೆರಿಕಾದ ಕಾಂಗ್ರೆಸ್ ಮತ್ತು ಸುಪ್ರೀಂಕೋರ್ಟನ್ನು ನಿಯಂತ್ರಿಸಲು ಜನರು ತಮ್ಮ ಪರಮಾಧಿಕಾರವನ್ನು ಪಡೆಯಬೇಕು ಎಂದು ಹೋರಾಟಕ್ಕಿಳಿದು ಸ್ವಲ್ಪ ಮಟ್ಟಿಗೆ ಯಶಸ್ವಿಯಾಯಿತು. ಅಮೆರಿಕಾದಲ್ಲಿದ್ದ ಗುಲಾಮಗಿರಿಯ ಸಮಸ್ಯೆಯಷ್ಟೇ ಪ್ರಾಮುಖ್ಯತೆ ಪಡೆದಿದ್ದು ಇನ್ನೊಂದು ಸಂಗತಿ ಎಂದರೆ  ‘ಪಾನ ನಿರೋಧ’ ಸಮಸ್ಯೆ.  ಹೋರಾಟಗಾರರು ಮಾಡಿದ  ತೀವ್ರ ಪ್ರತಿಭಟನೆಯ ಪರಿಣಾಮ ಸಂವಿಧಾನದ ೧೮ನೆಯ ತಿದ್ದುಪಡಿಯನ್ನು ಮಾಡುವುದರ ಮೂಲಕ ೧೯೧೯ರಲ್ಲಿ ‘ಪಾನ ನಿರೋಧ’ ಕಾಯ್ದೆಯನ್ನು ಜಾರಿಗೆ ತರಲಾಯಿತು. ಪ್ರಗತಿಪರರಿಗೆ ಸಿಕ್ಕ ಇನ್ನೊಂದು ಯಶಸ್ಸು ಎಂದರೆ ಮಹಿಳಾ ಮತದಾನದ ಹಕ್ಕನ್ನು ಜಾರಿಗೊಳಿಸಿದ್ದು. ನೂರಾರು ವರ್ಷಗಳಿಂದ ಸ್ತ್ರೀಯನ್ನು ರಾಜಕೀಯದಿಂದ ದೂರವಿಡ ಲಾಗಿತ್ತು. ಇದನ್ನು ಪ್ರತಿಭಟಿಸಿ ಅಮೆರಿಕಾದ ನಾಗರಿಕ ಸಮಾಜ ತೀವ್ರವಾಗಿ ಚಳವಳಿಯನ್ನು ವ್ಯಾಪಕಗೊಳಿಸಿದ ಪ್ರಯುಕ್ತ ಸ್ತ್ರೀಯರಿಗೆ ಮತದಾನದ ಹಕ್ಕನ್ನು ಕೊಡಮಾಡಲಾಯಿತು.
ಥಿಯೋಡರ್ ರೂಸ್‌ವೆಲ್ಟ್ ಆಡಳಿತ
ವಿಶ್ವದ ಪ್ರತಿಷ್ಠಿತ ವಿಶ್ವವಿದ್ಯಾಲಯಗಳಲ್ಲಿ ಒಂದಾಗಿರುವ ಹಾರ್ವರ್ಡ್ ವಿಶ್ವವಿದ್ಯಾಲಯದಿಂದ ಪದವಿ ಪಡೆದ ಥಿಯೋಡರ್ ರೂಸ್‌ವೆಲ್ಟ್‌ನು ಅಧ್ಯಕ್ಷನ ಜವಾಬ್ದಾರಿಯನ್ನು ನಿರ್ವಹಿಸುವುದಕ್ಕಿಂತ ಮೊದಲು ಶಾಸಕನಾಗಿ, ನ್ಯೂಯಾರ್ಕ್ ನಗರದ ಪೊಲೀಸ್ ದಳದ ಮುಖ್ಯಸ್ಥನಾಗಿ ಹಾಗೂ ಅಮೆರಿಕಾದ ಸೈನಿಕನಾಗಿ ಸೇವೆ ಸಲ್ಲಿಸಿದ್ದನು. ನ್ಯೂಯಾರ್ಕ್ ರಾಜ್ಯದ ರಾಜ್ಯಪಾಲನಾದ ರೂಸ್‌ವೆಲ್ಟ್‌ನು, ರಾಜಕೀಯ ಚದುರಂಗದಾಟ ದಲ್ಲಿ ನೇರವಾಗಿ ಜನರಿಂದಲೇ ಗೆದ್ದು ಅಮೆರಿಕಾದ ಉಪಾಧ್ಯಕ್ಷನಾಗಿದ್ದರೂ ಅಧ್ಯಕ್ಷ ಪದವಿಗೆ ಏರಿದ್ದು ಮಾತ್ರ ಕಾಲಕೋಶದ ಅಭಯಹಸ್ತದಿಂದಲೇ ಎಂದು ಅಭಿಪ್ರಾಯಿಸ ಬಹುದು.  ಮೊದಲು ಮತಿಗೇಡಿ ಮೆಕಿನ್ಲೆನಿಂದ ಕೊಲೆಗೈಯಲ್ಪಟ್ಟನು(೧೯೦೧). ಇಂಥ ಆಕಸ್ಮಿಕ ಸಂದರ್ಭವು ರೂಸ್‌ವೆಲ್ಟ್‌ನನ್ನು ಅಧ್ಯಕ್ಷಸ್ಥಾನಕ್ಕೆ ತಂದು ಕೂರಿಸಿತು. ಚಾಣಾಕ್ಷನಾದ ಈತನು ಅವಕಾಶಗಳನ್ನು ಸಂಪೂರ್ಣವಾಗಿ ಬಳಸಿಕೊಂಡನು. ತನ್ನ ಆಡಳಿತಾವಧಿಯಲ್ಲಿ ತೀವ್ರವಾಗಿ ಕೈಗೊಂಡ ಕ್ರಮಗಳು ಈತನನ್ನು ಲಿಂಕನ್‌ನಷ್ಟೇ ಪ್ರಭಾವಿತ ಅಧ್ಯಕ್ಷನಾಗಿ ಮೆರೆಯುವಂತೆ ಮಾಡಿದವು.  ತೀವ್ರವಾಗಿ ತಲೆದೋರಬಹುದಾದ ಸಮಸ್ಯೆಗಳನ್ನು ಮಾತಿನ ಮೋಡಿಯಿಂದಲೇ ಉಪಶಮನಗೊಳಿಸುತ್ತಿದ್ದನು. ಪೆಡಂಭೂತದಂತೆ ಉದ್ಭವವಾಗಿದ್ದ ಉದ್ದಿಮೆದಾರರ ಅನೈತಿಕ ಆಡಳಿತವನ್ನು ನಿಯಂತ್ರಿಸಿ ಅದರ ಮೇಲೆ ಜನಮತ ಸರಕಾರದ ಅಂಕಿತವಿದೆ ಎಂದು ಸಾಬೀತುಪಡಿಸುವ ಮುಖ್ಯ ಉದ್ದೇಶ ಈತನದ್ದಾಗಿತ್ತು. ವ್ಯಾಪಾರ ವಹಿವಾಟು, ಕೃಷಿ, ಕೈಗಾರಿಕೆ ಹಾಗೂ ಇನ್ನಿತರ ಯಾವುದೇ ವಾಣಿಜ್ಯ ವ್ಯವಹಾರಗಳು ಸರಕಾರ ಹಾಕಿಕೊಟ್ಟ ಕಾನೂನು ಪರಿಧಿಯಲ್ಲಿ  ಕಡ್ಡಾಯವಾಗಿ ಕೆಲಸ ನಿರ್ವಹಿಸಬೇಕು ಎಂಬುದು ಈತನ ಮನೋಭೂಮಿಕೆಯಾಗಿತ್ತು. ಅಮೆರಿಕಾದ ಬಲಿಷ್ಠ ಆರ್ಥಿಕ ವ್ಯವಸ್ಥೆಯ ಬುಡ ಗಳನ್ನೇ ಅಲುಗಾಡಿಸುತ್ತಿದ್ದ ಟ್ರಸ್ಟ್‌ಗಳನ್ನು ನಿಯಂತ್ರಿಸಲು ಷರ್ಮನ್ ಶಾಸನಗಳನ್ನು ಜಾರಿ ಗೊಳಿಸುವುದರ ಮೂಲಕ ಅವು ಹೊಂದಿದ್ದ ಹಿಡಿತವನ್ನು ಛಿದ್ರಮಾಡಿದನು. ಅಮೆರಿಕಾದ ಪ್ರತಿಷ್ಠಿತ ಕಂಪನಿಗಳನ್ನು ಮುಟ್ಟುಗೋಲು ಹಾಕಿ ವಶಪಡಿಸಿಕೊಂಡಿದ್ದಕ್ಕೆ ರೂಸ್‌ವೆಲ್ಟ್‌ನನ್ನು ‘ಟ್ರಸ್ಟ್ ಭಂಜಕ’ ಎಂದು ಕರೆಯುತ್ತಾರೆ. ಪ್ರಜಾ ವಿರೋಧಿಯಾಗಿದ್ದ ಇಂಥ ಟ್ರಸ್ಟ್ ಹಾಗೂ ಉದ್ದಿಮೆಗಳ ಹಿಡಿತದಿಂದ ಕಾರ್ಮಿಕರನ್ನು ಮುಕ್ತಗೊಳಿಸಿದ ರೂಸ್‌ವೆಲ್ಟ್ ಅಮೆರಿಕಾದಲ್ಲಿ ಅಪಾರ ಜನಮನ್ನಣೆ ಗಳಿಸಿದನು. ಈತನ ಆಡಳಿತದ ಬೆಂಬಲವಾಗಿ ಪ್ರಗತಿಪರ ಉದ್ದಿಮೆದಾರರು ಹಾಗೂ ಸುಪ್ರೀಂಕೋರ್ಟ್ ಹೆಚ್ಚಿನ ಸಹಕಾರ ನೀಡಿದ್ದವು. ರೈಲ್ವೆ ಕಂಪನಿಗಳು, ವ್ಯಾಪಾರಿ ಕಂಪನಿಗಳಿಗೆ ಇದುವರೆಗೂ ವಿಶೇಷವಾಗಿ ನೀಡುತ್ತಿದ್ದ ಪ್ರಯಾಣದ ರಿಯಾಯಿತಿಗಳನ್ನು ರದ್ದುಪಡಿಸಿ, ಪ್ರಯಾಣದ ದರಗಳನ್ನು ನಿಗದಿಪಡಿಸಿದನು. ‘ರಾಷ್ಟ್ರೀಯ ರಕ್ಷಣಾ ಪರಿಷತ್ತು’ (ಸಂಪನ್ಮೂಲಗಳ ರಕ್ಷಣೆ ಇದರ ಮುಖ್ಯ ಉದ್ದೇಶ) ಎಂಬ ಯೋಜನೆ ಹಾಗೂ ‘ರಿಕ್ಲೆಮೇಷನ್ ಶಾಸನ’ (ಕೃಷಿಯ ಪ್ರಗತಿಗಾಗಿ ಹೇರಳವಾದ ನೀರಾವರಿ ಸೌಲಭ್ಯ ಒದಗಿಸುವುದು) ಜಾರಿಗೊಳಿಸಿ ಅಮೆರಿಕಾವನ್ನು ಒಂದು ಬಲಾಢ್ಯ ಶಕ್ತಿಯನ್ನಾಗಿ ರೂಪಿಸುವಲ್ಲಿ ಯಶಸ್ವಿಯಾದನು. ಥಿಯೋಡರ್ ರೂಸ್‌ವೆಲ್ಟ್‌ನು ಅಮೆರಿಕಾ ದೇಶವನ್ನು ಆಂತರಿಕವಾಗಿ ಸುಭದ್ರಗೊಳಿಸುವುದರ ಜೊತೆಗೆ, ವಿಶ್ವದ ರಾಜಕೀಯದಲ್ಲಿ ಮಹತ್ವವನ್ನು ಹೆಚ್ಚಿಸಿ ಅದಕ್ಕೊಂದು ಶಾಶ್ವತ ಮತ್ತು ಗಟ್ಟಿಯಾದ ವೇದಿಕೆಯನ್ನು ಒದಗಿಸಿಕೊಟ್ಟನು. ಕೆರಿಬಿಯನ್ ಉಪಸಾಗರವನ್ನು ಅಮೆರಿಕಾದ ಸೈನಿಕ ಚಟುವಟಿಕೆಗಳಿಗೆ ತಾಲೀಮು ಮಾಡುವ ಮೈದಾನವನ್ನಾಗಿ ಪರಿವರ್ತಿಸಿದನು. ಅಲ್ಲದೇ ಲಕ್ಷಾಂತರ ಡಾಲರ್ ಹಣ ಸುರುವಿ ಪನಾಮಾ ಕಾಲುವೆಯ ಮೇಲಿನ ಹಕ್ಕನ್ನು ಬ್ರಿಟಿಷರಿಂದ ಪಡೆದುಕೊಳ್ಳಲಾಯಿತು. ಒಟ್ಟಿನಲ್ಲಿ ಅಮೆರಿಕಾ ಸಂಸ್ಥಾನವು ಮೆಕ್ಸಿಕೊ ದೇಶವನ್ನೊಳಗೊಂಡಂತೆ ಇಡೀ ಲ್ಯಾಟಿನ್ ಅಮೆರಿಕಾವನ್ನು ತನ್ನ ತೋಳತೆಕ್ಕೆಗೆ ತೆಗೆದುಕೊಂಡಿತು. ಹೊಸ ಜಗತ್ತಿನ (ಪಶ್ಚಿಮ ಗೋಳಾರ್ಧ) ರಾಜಕೀಯ ಚದುರಂಗಾಟದ ಪ್ರತಿಕಾಯಿಗಳನ್ನು ಅಮೆರಿಕಾ ತನ್ನ ಗೆಲುವಿಗೆ ತಕ್ಕಂತೆ ಮುನ್ನಡೆಸಲಾರಂಭಿಸಿತು. ಆಂತರಿಕ ಪ್ರಜಾಪ್ರಭುತ್ವಕ್ಕೆ ಹೆಚ್ಚಿನ ಆದ್ಯತೆ ಕೊಡುತ್ತ ಬೇರೆ ದೇಶಗಳಲ್ಲಿನ ಪ್ರಜಾಹಿತ ಆಡಳಿತ ಗಾರರ ಕತ್ತನ್ನು ಸಹ ಹಿಸುಕಲಾರಂಭಿಸಿದ್ದು, ಅಮೆರಿಕಾದ ದ್ವಂದ್ವ ನಿಲುವುಗಳನ್ನು ಪ್ರಚುರಪಡಿಸಿತು.
ಪ್ರಜಾಪ್ರಭುತ್ವದ ಪ್ರಬಲ ಪ್ರತಿಪಾದಕ ರಾಷ್ಟ್ರವಾಗಿದ್ದ ಅಮೆರಿಕಾವು ರೂಸ್‌ವೆಲ್ಟ್‌ನ್‌ನ ವಿದೇಶನೀತಿಯಿಂದ ಒಂದು ಆಕ್ರಮಣಕಾರಿ ಸಾಮ್ರಾಜ್ಯಶಾಹಿ ಪ್ರಭುತ್ವವಾಗಿ ಹೊರ ಹೊಮ್ಮಿತು. ಒಂದೊಂದು ಭೂಭಾಗಗಳನ್ನು ವಶಪಡಿಸಿಕೊಳ್ಳುತ್ತ ಅಥವಾ ಕೊಂಡುಕೊಳ್ಳುತ್ತ ಸಾಗಿದ ಅಮೆರಿಕಾ, ರಷ್ಯಾ, ಫ್ರಾನ್ಸ್, ಇಂಗ್ಲೆಂಡ್ ಹಾಗೂ ಸ್ಪೇನ್ ದೇಶಗಳನ್ನು ಪೆಸಿಫಿಕ್ ವಲಯದಿಂದ ಶಾಶ್ವತವಾಗಿ ಹೊರಹಾಕಿತು. ಫಿಲಿಫೈನ್ಸನ್ನು ಸಹ ವಶಪಡಿಸಿಕೊಂಡಿತು. ಇದೇ ಸಮಯಕ್ಕೆ ಏಷ್ಯಾದ ಆಕ್ರಮಣಕಾರಿ ಸಾಮ್ರಾಜ್ಯವಾದಿ ಜಪಾನ್ ದೇಶವು, ಅಮೆರಿಕಾಕ್ಕೆ ಪ್ರತಿಯಾಗಿ ಸವಾಲೆಸೆದು, ಚೀನಾ ಹಾಗೂ ರಷ್ಯಾವನ್ನು ಪೂರ್ವಫೆಸಿಫಿಕ್ ಸಾಗರದ ದ್ವೀಪಗಳಿಂದ ಕಿತ್ತೊಗೆದು ಫಾರ್ಮೊಸಾ, ಮಂಚೂರಿಯ ಹಾಗೂ ಕೊರಿಯಾಗಳನ್ನು ಆಕ್ರಮಿಸಿತು. ಇದರ ವಿಸ್ತರಣಾ ನೀತಿಯನ್ನು ವಿರೋಧಿಸಿದ ಅಮೆರಿಕಾ ಪರೋಕ್ಷ ಕದನಕ್ಕೆ ಇಳಿಯಿತು. ಅಮೆರಿಕಾ ತನ್ನ ‘ಮುಕ್ತ ದ್ವಾರದ’ ತತ್ವಕ್ಕನುಗುಣವಾಗಿ ತಾನೂ ಸಹ ವಸಾಹತುಶಾಹಿ ರಾಷ್ಟ್ರಗಳ ಸಾಲಿಗೆ ಸೇರಿತು. ಐರೋಪ್ಯರಂತೆ ಅಮೆರಿಕಾನ್ನರು ಸಹ ಚೀನಾ ದೇಶಕ್ಕೆ ತಮ್ಮ ಪ್ರೊಟೆಸ್ಟಂಟ್ ಮತಾವಲಂಬಿಗಳನ್ನು ಹರಿಬಿಟ್ಟರು. ಇವರು ಕೈಗೊಂಡ ತೀವ್ರ ಕಾರ್ಯಚಟುವಟಿಕೆಗಳಿಂದ ಕ್ರೈಸ್ತ ಮತಾವಲಂಬಿ ರಾಷ್ಟ್ರಗಳಾದ ಅಮೆರಿಕಾ, ಇಂಗ್ಲೆಂಡ್, ಫ್ರಾನ್ಸ್ ಮತ್ತು ಸ್ಪೇನ್ ದೇಶಗಳಿಗೆ ಹೆಚ್ಚಿನ ಅನುಕೂಲವಾಯಿತು. ಏಷ್ಯಾ ಖಂಡದಲ್ಲಿ ಉತ್ತಮವಾಗಿ ಹಾಲು ಕರೆಯುವ ಹಸುಗಳಂತಿದ್ದ ಆಡಳಿತಗಾರರನ್ನೊಳಗೊಂಡ ಹಲವಾರು ದೇಶಗಳು ಸಿಕ್ಕಂತಾಯಿತು. ಪನಾಮಾ ಕಾಲುವೆಯ ಹಕ್ಕಿನ ಪ್ರಶ್ನೆ ಬಂದಾಗ ಜಿದ್ದಿಗೆ ಬಿದ್ದ ಅಮೆರಿಕಾ ‘ಕೊಲಂಬಿಯಾ’ ರಾಷ್ಟ್ರವನ್ನೇ ಛಿದ್ರ ಮಾಡುವಲ್ಲಿ ಪ್ರಯತ್ನಿಸಿ ಸಫಲವಾಯಿತು. ಪ್ರತ್ಯೇಕ ಪನಾಮ ದೇಶಕ್ಕೆ ಬೆಂಬಲಿಸಿ ಕಾಲುವೆ ಹಕ್ಕನ್ನು ಡಾಲರುಗಳಲ್ಲಿ ಖರೀದಿಸಿ ಇಡೀ ಲ್ಯಾಟಿನ್ ಅಮೆರಿಕಾದಲ್ಲಿರುವ ದೇಶಗಳನ್ನು ಭಯಭೀತಗೊಳಿಸಿತು. ಅಲ್ಲದೇ ಕೊಲಂಬಿಯಾ ದೇಶಕ್ಕೂ ಪರಿಹಾರ ನಿಧಿ ಕೊಟ್ಟು ಅದರ ಬಾಯಿ ಮುಚ್ಚಿಸಿತು. ಪೆಸಿಫಿಕ್ ಹಾಗೂ ಅಟ್ಲಾಂಟಿಕ್ ವಲಯದಲ್ಲಿ ಈ ಹಿಂದೆ ಅಮೆರಿಕಾ ಅನುಸರಿಸಿಕೊಂಡ ಬಂದಿದ್ದ ಮನ್ರೊ ತತ್ವಕ್ಕೆ ಇನ್ನೊಂದು ಉಪತತ್ವವನ್ನು ರೂಸ್‌ವೆಲ್ಟ್‌ನು ಜೋಡಿಸಿದನು. ಹಲವು ತಂತ್ರ ಹಾಗೂ ಯುದ್ಧಗಳನ್ನು ಹೂಡಿ ಅನೇಕ ಗೊಂದಲಗಳನ್ನು ಜಾಗತಿಕ ವಲಯದಲ್ಲಿ ಸೃಷ್ಟಿಸುತ್ತಾ ಅವುಗಳನ್ನು ತಾನೇ ಜಯಸಿದ ಅಮೆರಿಕಾ ತನ್ನ ಮುಸುಕಿನ ಪರದೆಯನ್ನು ಜಾಡಿಸಿ ಒಗೆದು ವಿಶ್ವದ ಯಜಮಾನಿಕೆಯನ್ನು ಯಾವ ಸಂಕೋಚವಿಲ್ಲದೆ ವಹಿಸಿಕೊಂಡಿತು. ಕೊರಿಯಾ ಹಾಗೂ ಮಂಚೂರಿಯಾ ಪ್ರಾಂತಗಳ ಪ್ರಜಾಪ್ರಭುತ್ವದ ಜಾರಿಯ ವಿಷಯದಲ್ಲಿ ಜಪಾನ್ ಹಾಗೂ ರಷ್ಯಾ ನೇರ ಸಂಘರ್ಷಕ್ಕಿಳಿದವು. ಐರೋಪ್ಯ ಖಂಡದಲ್ಲಿ ಬಲಾಢ್ಯವಾಗಿದ್ದ ರಷ್ಯಾದ ಅಪಾಯವನ್ನು ಅರಿತ ಅಮೆರಿಕಾ ಜಪಾನ್ ಪರವಾಗಿ ನಿಂತು ವಾದಿಸಿ ಗೆದ್ದಿತು. ಆದರೆ ಕೆಲವೇ ದಿನಗಳಲ್ಲಿ ಜಪಾನ್ ಅಮೆರಿಕಾದ ಮುಕ್ತದ್ವಾರ ನೀತಿಯನ್ನು ಪ್ರಬಲವಾಗಿ ಖಂಡಿಸಿ ಅಮೆರಿಕಾದಲ್ಲಿದ್ದ ಜಪಾನಿನ ವಲಸೆಗಾರರನ್ನು ಅಮೆರಿಕಾ ಕನಿಷ್ಠ ರೀತಿಯಲ್ಲಿ ನಡೆಸಿಕೊಳ್ಳುತ್ತಿದ್ದ ಪ್ರಮುಖ ಕಾರಣಗಳನ್ನು ಮುಂದೊಡ್ಡಿ ಅಮೆರಿಕಾದ ಜೊತೆಗೆ ಜಪಾನ್ ಸಂಘರ್ಷಕ್ಕಿಳಿಯಿತು. ಆದರೆ ಇಂಥ ಸಂದಿಗ್ಧತೆಯನ್ನು ಚಾಕಚಕ್ಯತೆಯಿಂದ ರೂಸ್‌ವೆಲ್ಟ್‌ನು ಪರಿಹರಿಸಿ ಜಪಾನಿನ ಜೊತೆಗಿನ ಬಾಂಧವ್ಯವನ್ನು ಸ್ಥಿರಗೊಳಿಸಿದನು. ತನ್ನ ‘‘ದೊಡ್ಡ ದೊಣ್ಣೆ ನೀತಿ’’ಯಿಂದ ಪ್ರಸಿದ್ಧನಾದ ಥಿಯೋಡರ್ ರೂಸ್‌ವೆಲ್ಟ್‌ನು ಅಮೆರಿಕಾವನ್ನು ಜಗತ್ತಿನ ಪೊಲೀಸ್ ರಾಷ್ಟ್ರವನ್ನಾಗಿ ನಿರ್ಮಾಣ ಮಾಡುವ ಮೊದಲ ಪ್ರಯತ್ನದಲ್ಲಿ ಯಶಸ್ವಿಯಾದನು.
೧೯೦೮ರಲ್ಲಿ ರೂಸ್‌ವೆಲ್ಟ್‌ನ ನಂತರ ವಿಲಿಯಂ ಹಾರ್ವರ್ಡ್ ಟ್ಯಾಪ್ಟ್ ಅಧ್ಯಕ್ಷನಾಗಿ ಆಯ್ಕೆಯಾದ. ಹಿಂದಿನ ಅಧ್ಯಕ್ಷರೆಲ್ಲ ಅನುಸರಿಸಿಕೊಂಡು ಬಂದ ಆಡಳಿತಾತ್ಮಕ ಕಾರ್ಯ ಚಟುವಟಿಕೆಗಳನ್ನು ಜಾಗರೂಕತೆಯಿಂದ ಮುಂದುವರೆಸಿದನು. ಆಂತರಿಕ ಆಡಳಿತವನ್ನು ಸಮರ್ಥವಾಗಿ ನಿಭಾಯಿಸುವಲ್ಲಿ ಸೋತನು. ಆಡಳಿತ ರಂಗದಲ್ಲಾಗುತ್ತಿದ್ದ ಸೋಲುಗಳಿಂದ ಅಸಮಾಧಾನಗೊಂಡ ಸದಸ್ಯರು ಬಂಡಾಯವೆದ್ದರು.  ಈ ಪರಿಣಾಮದಿಂದ ಆಡಳಿತ ರಿಪಬ್ಲಿಕನ್ ಪಕ್ಷ ಒಡೆದು ಅದರಲ್ಲಿರುವ ಪ್ರತಿಗಾಮಿಗಳು ಈತನಿಗೆ ಅಡ್ಡಗಾಲು ಹಾಕಿ ಮುಜುಗರ ಉಂಟುಮಾಡಿದರು. ಆಡಳಿತದಲ್ಲಿ ಜಾರಿಗೆ ತಂದ ಅಸಮರ್ಪಕ ತೆರಿಗೆ ನೀತಿಗಳು ಈವರೆಗೂ ಟ್ಯಾಪ್ಟ್ ಮಾಡಿದ ಒಳ್ಳೆಯ ಸಾಧನೆಗಳು ಕೊಚ್ಚಿಹೋಗುವಂತೆ ಮಾಡಿದವು. ವ್ಯಾಪಾರ ಮನೋಭಾವನೆ (ಡಾಲರ ನೀತಿ)ಯನ್ನು ಬೆಂಬಲಿಸಿ ಮುಂದುವರೆಸಿದರೂ ಅವುಗಳನ್ನು ಜಾರಿಗೆ ತರುವಲ್ಲಿ ಕೆಲವು ಗೊಂದಲಗಳು ಸೃಷ್ಟಿಯಾದವು. ಹೀಗಾಗಿ ಈತನು ಸರ್ಮಪಕ ಆಡಳಿತದ ನೀತಿ ನಿಯಮಗಳನ್ನು ಗೆಲ್ಲಿಸಿ ದಡ ಸೇರಿಸುವಲ್ಲಿ ವಿಫಲನಾದನು. ಪೆಸಿಫಿಕ್ ಸಾಗರದಲ್ಲಿ ಅಮೆರಿಕಾವು ಹಾಗೂ ಏಷ್ಯ ಭೂಪ್ರದೇಶದಲ್ಲಿ ಜಪಾನ್ ದೇಶವು ಸಾರ್ವ ಭೌಮತ್ವ ಹೊಂದಬೇಕೆಂದು ಈ ಹಿಂದೆ ಮಾಡಿಕೊಂಡ ಗುಪ್ತ ಒಪ್ಪಂದಕ್ಕೆ ಟ್ಯಾಪ್ಟ್‌ನು ತಿಲಾಂಜಲಿಯಿತ್ತನು. ಇದರಿಂದ ಜಪಾನ್ ದಿಢೀರನೇ ಪಕ್ಷ ಬದಲಾಯಿಸಿ ರಷ್ಯಾದ ಜೊತೆಗೆ ತಾತ್ಕಾಲಿಕ ಒಪ್ಪಂದ ಮಾಡಿಕೊಂಡು ಏಷ್ಯದಲ್ಲಿ ಅಮೆರಿಕಾದ ವಿಸ್ತರಣಾ ನೀತಿಗೆ ತಡೆ ಒಡ್ಡಿದವು. ಎಲ್ಲತರಹದ ಆಡಳಿತದಲ್ಲಿ ಮತ್ತೆ ಮತ್ತೆ ವಿಫಲತೆಯನ್ನು ಹೊಂದುತ್ತ ಹೋದ ಟ್ಯಾಪ್ಟ್‌ನ ಆಂತರಿಕ ಹಾಗೂ ಬಾಹ್ಯ ಆಡಳಿತದ ಕ್ರಮಗಳಿಂದ ತನ್ನ ಪಕ್ಷದ ಸದಸ್ಯರೇ ಅಸಮಾಧಾನಗೊಳ್ಳುವಂತಾಯಿತು. ಹೀಗಾಗಿ ೧೯೧೨ರ ಚುನಾವಣೆಯಲ್ಲಿ ರಿಪಬ್ಲಿಕನ್ ಪಕ್ಷ ಒಡೆಯಿತು. ಇದರ ಸಂಪೂರ್ಣ ಲಾಭ ಪಡೆದ ಡೆಮಾಕ್ರೆಟಿಕ್ ಪಕ್ಷದ ವುಡ್ರೊ ವಿಲ್ಸನ್ ಅಮೆರಿಕಾದ ಹೊಸ ಅಧ್ಯಕ್ಷನಾಗಿ ಆಯ್ಕೆ ಆದನು.
ವುಡ್ರೊ ವಿಲ್ಸನ್ ಆಡಳಿತ
ದೃಢ ಸಂಕಲ್ಪದಿಂದ ರಾಜಕೀಯವನ್ನು ಪ್ರವೇಶಿಸಿದ ವುಡ್ರೊ ವಿಲ್ಸನ್ ಅನೇಕ ಸುಧಾರಣೆಗಳನ್ನು ಜಾರಿಗೊಳಿಸಿದನು. ತನ್ನ ಯೋಜನೆಗಳನ್ನು ‘‘ಹೊಸ ಸ್ವಾತಂತ್ರ್ಯ’’  ಎಂದು ಘೋಷಿಸಿದನು. ಅಂಡರ್ ವುಡ್ ಶಾಸನದನ್ವಯ ೯೫೮ಕ್ಕಿಂತಲೂ ಹೆಚ್ಚಿನ ಸರಕುಗಳ ಮೇಲಿನ ಆಮದು ಸುಂಕಗಳನ್ನು ರದ್ದು ಮಾಡಿದನು. ಇದರ ಕೊರತೆ ನೀಗಿಸಿಕೊಳ್ಳುವಲ್ಲಿ ಶ್ರೀಮಂತರ ಮೇಲೆ ಹೆಚ್ಚಿನ ತೆರಿಗೆ ವಿಧಿಸಿದನು. ಹೀಗಾಗಿ ನಿತ್ಯೋಪಯೋಗಿ ವಸ್ತುಗಳು ಬಡವರಿಗೆ ನಿರಾಳವಾಗಿ ಸಿಗಲಾರಂಭಿಸಿದವು. ಖಾಸಗಿ ಬ್ಯಾಂಕುಗಳನ್ನು ನಿಯಂತ್ರಿಸಲು ‘‘ಫೆಡರಲ್ ರಿಜರ್ವ್ ಶಾಸನ’’ವನ್ನು ಜಾರಿಗೆ ತಂದನು. ಹೊಸದಾಗಿ ಸ್ಥಾಪಿತವಾದ ಹೊಸ ಬೋರ್ಡುಗಳ ಹಣಕಾಸಿನ ವ್ಯವಸ್ಥೆಯ ಸುಧಾರಣೆಗಳಿಗೆ ಕ್ರಮ ಕೈಗೊಂಡನು. ಟ್ರಸ್ಟ್‌ಗಳನ್ನು ನಿಯಂತ್ರಿಸಿದನಲ್ಲದೇ ಇವುಗಳ ಮೂಲಕ ಆರ್ಥಿಕ ವ್ಯವಸ್ಥೆಯನ್ನು ನಿಯಂತ್ರಿಸುತ್ತಿದ್ದ ಕಂಪನಿಗಳ ಅಪಾಯಕಾರಿ ಚಟುವಟಿಕೆಗಳನ್ನು ತಡೆ ಹಿಡಿದನು. ಒಂದೇ ಟ್ರಸ್ಟ್, ಅನೇಕರ ಹೆಸರಿನಲ್ಲಿ ಕಂಪನಿಗಳನ್ನು ಸ್ಥಾಪಿಸಿ ಲಾಭವನ್ನು ತನ್ನ ಹಿಡಿತದಲ್ಲಿಯೇ ಇಟ್ಟುಕೊಳ್ಳುತ್ತಿತ್ತು. ಇವನು ಇಂತಹ ಕಾರ್ಯಚಟುವಟಿಕೆಗಳನ್ನು ನಿಷೇಧಿಸಿದನು. ರೈತರಿಗೆ ದೀರ್ಘಾವಧಿ ಸಾಲಗಳನ್ನು ಹಾಗೂ ಹೆಚ್ಚಿನ ಕಾಲ ಆಹಾರ ಧಾನ್ಯಗಳನ್ನು ಸಂಗ್ರಹಿಸಿಡಲು ಉಗ್ರಾಣಗಳನ್ನು ವ್ಯವಸ್ಥೆಗೊಳಿಸಿದನು. ಎಲ್ಲಕ್ಕಿಂತ ಮುಖ್ಯ ವಾಗಿ ಕಾರ್ಮಿಕರು ದುಡಿಯುವ ಅವಧಿಯನ್ನು ೮ ಗಂಟೆಗಳಿಗೆ ಮಾತ್ರ ಕಡ್ಡಾಯವಾಗಿ ನಿಗದಿಗೊಳಿಸಿದನು.
ಆಂತರಿಕ ಆಡಳಿತ ವ್ಯವಸ್ಥೆ ಸಂಪೂರ್ಣವಾಗಿ ಕುಸಿದಿದ್ದರಿಂದ ಮೊದಮೊದಲು ವಿಸ್ತರಣಾ ನೀತಿಯನ್ನು ಪ್ರಬಲವಾಗಿ ವಿರೋಧಿಸಿದನು. ಆದರೆ ಜಾಗತಿಕ ರಾಜಕೀಯ ರಂಗದಲ್ಲಾಗುತ್ತಿದ್ದ ತೀವ್ರ ಬದಲಾವಣೆಗಳಿಂದಾಗಿ ವುಡ್ರೊ ವಿಲ್ಸನ್‌ನು ಅನಿವಾರ್ಯವಾಗಿ ಅಮೆರಿಕಾವನ್ನು ಪ್ರಥಮ ಜಾಗತಿಕ ಯುದ್ಧಕ್ಕೆ ತಂದು ನಿಲ್ಲಿಸಿದನು. ಹೈಟಿಯಲ್ಲಿ ನಡೆದ ದಂಗೆಯನ್ನು ಫ್ರಾಂಕ್ಲಿನ್-ಡಿ-ರೂಸ್‌ವೆಲ್ಟ್‌ನ ಸಹಾಯದಿಂದ ಹತ್ತಿಕ್ಕಿದನು. ಅಮೆರಿಕಾ ಕೈಗೊಂಡ ತಂತ್ರಭೇದಗಳಿಂದ ಒಟ್ಟಾರೆ ೧೯೨೨ರ ಹೊತ್ತಿಗೆ ಇಡೀ ಕೆರಿಬಿಯನ್ ಪ್ರವೇಶ ಅಮೆರಿಕಾದ ಹಿಡಿತಕ್ಕೆ ಸಿಲುಕಿತು. ಕೆರಿಬಿಯನ್ ರಾಷ್ಟ್ರಗಳಾದ ನಿಕರಾಗುವಾ, ಹೈತಿ, ಡಾಮಿನಿಕಾ ಹಾಗೂ ಕ್ಯೂಬಾ ಪ್ರದೇಶಗಳು ಯಾವೊಂದು ಸಣ್ಣ ಪ್ರತಿಭಟನೆಯನ್ನು ವ್ಯಕ್ತಪಡಿಸದೇ ಅಮೆರಿಕಾದ ಅಂಕಿತಕ್ಕೊಳಪಟ್ಟವು. ಮೆಕ್ಸಿಕೋದಲ್ಲಿನ ಅಮೆರಿಕಾದ ಬಂಡವಾಳ ಗಾರರು ಸಂಕಷ್ಟದಲ್ಲಿದ್ದರೂ ಪ್ರಜಾಪ್ರಭುತ್ವವಾದಿ ವಿಲ್ಸನ್ ತನ್ನದೇ ಜನರನ್ನು ಪರಿಗಣಿಸದೆ ಮೆಕ್ಸಿಕೋದ ಸ್ವಾತಂತ್ರ್ಯಯೋಧರಿಗೆ ಬೆಂಬಲ ನೀಡಿದನು. ಇದು ಪ್ರಜಾಪ್ರಭುತ್ವ ಪ್ರತಿಪಾದಕನೆಂಬ ದೂರದೃಷ್ಟಿಗೆ ಹಿಡಿದ ಕೈಗನ್ನಡಿಯಂತಿದೆ. ಇದೇ ವೇಳೆಗೆ ಬಂಡವಾಳ ಗಾರರನ್ನು ಬೆಂಬಲಿಸಿದ ಅಧ್ಯಕ್ಷ ಹುಅರ್ಟಾ ದೇಶಭ್ರಷ್ಟನಾದನು. ವುಡ್ರೊ ವಿಲ್ಸನ್ ಒಬ್ಬ ಸಮರ್ಥ ಆಡಳಿತಗಾರನಾಗಿದ್ದರೂ ಎಲ್ಲರನ್ನು ನಿಭಾಯಿಸುವಲ್ಲಿ ಅಸಮರ್ಥ ನಾಗಿದ್ದನು. ಅನೇಕ ಸುಧಾರಣೆಗಳನ್ನು ತಂದು ಪ್ರಜಾಹಕ್ಕುಗಳನ್ನು ಗಟ್ಟಿಗೊಳಿಸಿದನು. ಅಲ್ಲದೇ ವಿಲ್ಸನ್‌ನು ವಿಸ್ತರಣಾ ನೀತಿಯ ಕಡುವಿರೋಧಿಯಾಗಿದ್ದರೂ ಜಪಾನ್ ದೇಶವು ಅನುಸರಿಸಿದ ಆಕ್ರಮಣ ನೀತಿಯಿಂದ ಅನಿವಾರ್ಯವಾಗಿ ಅಮೆರಿಕಾವನ್ನು ಪ್ರಥಮ ಜಾಗತಿಕ ಯುದ್ಧರಂಗಕ್ಕೆ ತಂದು ನಿಲ್ಲಿಸಬೇಕಾಯಿತು.
ಪ್ರಥಮ ಜಾಗತಿಕ ಯುದ್ಧರಂಗದಲ್ಲಿ ಅಮೆರಿಕಾ ಪ್ರವೇಶ
ಐರೋಪ್ಯ ರಾಷ್ಟ್ರಗಳು ಸೃಷ್ಟಿಸಿದ ರಹಸ್ಯ ಒಪ್ಪಂದಗಳಿಂದ ಹಾಗೂ ಆಕ್ರಮಣ ನೀತಿಯಿಂದಾಗಿ ಪ್ರಥಮ ಜಾಗತಿಕ ಯುದ್ಧ ನಡೆದುಹೋಯಿತು. ಜಾಗತಿಕ ಮಟ್ಟದಲ್ಲಿದ್ದ ವಸಾಹತುಶಾಹಿಗಳು ತಮ್ಮ ಪ್ರಾಬಲ್ಯವನ್ನು ಪ್ರದರ್ಶಿಸಲು ಕುಸ್ತಿ ಕಣಕ್ಕೆ ಇಳಿದಂತೆ ಭಾಸವಾಗುತ್ತಿತ್ತು. ನೂರಾರು ವರ್ಷಗಳಿಂದಲೂ ಬ್ರಿಟನ್ ಮತ್ತು ಫ್ರಾನ್ಸ್ ದೇಶಗಳು ಹಳೆಯ ಹಾಗೂ ಹೊಸ ಜಗತ್ತಿನ ಯಜಮಾನರಾಗಿ ಮೆರೆಯುತ್ತಿದ್ದವು. ಅಲ್ಲದೇ ಬತ್ತಿಹೋಗದ ಸೆಲೆಯಂತೆ ಬ್ರಿಟನ್ ಹಾಗೂ ಫ್ರಾನ್ಸ್‌ಗಳಿಗೆ ವಸಾಹತುಗಳು ನೀರುಣಿಸುತ್ತಿದ್ದವು. ಯಾವುದೇ ರೀತಿಯ ತೊಂದರೆಗಳಿಲ್ಲದೇ ಬರುತ್ತಿದ್ದ ಇಂಥ ಲಾಭದಾಯಕ ಆದಾಯವು ಸಾಮ್ರಾಜ್ಯಶಾಹಿ ಜರ್ಮನಿ ಹಾಗೂ ಆಸ್ಟ್ರಿಯಾವನ್ನು ಸಹಜವಾಗಿ ಕೆರಳಿಸಿದವು. ಇಷ್ಟಲ್ಲದೇ ಯುರೋಪ್‌ನ ಚಿಕ್ಕ ಭೂ ಭಾಗಗಳು ಇವುಗಳಿಗೆ ಕಡಿಮೆಯೆನಿಸಿದವು. ಮೇಲೆ ವಿವರಿಸಿದ ಮುಖ್ಯವೆನಿಸುವ ಈ ಸಂಗತಿಗಳು ಮೊದಲ ಜಾಗತಿಕ ಯುದ್ಧಕ್ಕೆ ಕಾರಣದ ಅಂಶಗಳಾದವು. ಜರ್ಮನಿ, ಆಸ್ಟ್ರಿಯಾ ಹಾಗೂ ಇಟಲಿಗಳು ‘‘ಟ್ರಿಪಲ್ ಅಲೈನ್ಸ್’’ ಎಂಬ ಕೂಟ ಕಟ್ಟಿಕೊಂಡು ಬ್ರಿಟನ್, ಫ್ರಾನ್ಸ್ ಹಾಗೂ ರಷ್ಯಾಗಳ ವಿರುದ್ಧ ಕದನಕ್ಕಿಳಿದವು. ಆದರೆ ಹೊಸಜಗತ್ತಿನ ಬಲಾಢ್ಯ ಶಕ್ತಿಯಾಗಿದ್ದ  ಅಮೆರಿಕಾವು ವಿಲ್ಸನ್‌ನ ತಾಟಸ್ಥ್ಯ ನೀತಿಯಿಂದ ಮೊದಮೊದಲು ಹೊರಗುಳಿದಿತ್ತು. ಯುರೋಪ್ ರಾಷ್ಟ್ರಗಳು ಅನುಸರಿಸುತ್ತಿದ್ದ ಎಲ್ಲ ತಂತ್ರಗಳನ್ನು ಈಗಾಗಲೇ ಹಲವಾರು ಸಂದರ್ಭಗಳಲ್ಲಿ ಅಮೆರಿಕಾ ಸಹ ಕರತಲಾಮಲಕ ಮಾಡಿಕೊಂಡಿತು. ಅಲ್ಲದೇ ಈ ವೇಳೆಗಾಗಲೇ ಐರೋಪ್ಯ ವ್ಯಾಪಾರಿ ಮನೋಭಾವನೆಯನ್ನು ಬೆಳೆಸಿಕೊಂಡು ಬೆಳೆಯುತ್ತಿದ್ದ ಅಮೆರಿಕಾವು ಸಂದರ್ಭಗಳ ತಿರುವು ಮುರುವಿನ ಲಾಭ ಪಡೆದು ಪಶ್ಚಿಮ ರಾಷ್ಟ್ರಗಳಿಗೆ ಮದ್ದುಗುಂಡುಗಳನ್ನು ನಿರ್ಯಾತಗೊಳಿಸುವುದರಲ್ಲಿ ನಿರತವಾಗಿತ್ತು. ತನ್ನನ್ನು ಆಳಿದ ಬ್ರಿಟನ್ ಮತ್ತು ಫ್ರಾನ್ಸ್‌ಗಳಿಗೆ ಮುಜುಗರವಾಗುವಂತೆ ಅಮೆರಿಕಾವು ಕೆಲವೇ ದಶಕಗಳಲ್ಲಿ ಬೆಳೆದು ನಿಂತಿತು. ಕೃಷಿಯಲ್ಲಾದ ಆಗಾಧ ಪ್ರಗತಿಯಿಂದ ಐರೋಪ್ಯ ದೇಶಗಳಿಗೆ ಹೆಚ್ಚಿನ ಧಾನ್ಯವನ್ನು ರಪ್ತು ಮಾಡುತ್ತಿತ್ತು. ಇದೆಲ್ಲವೂ ಅಮೆರಿಕಾದಲ್ಲಾದ ಕೃಷಿ, ಕೈಗಾರಿಕೆ ಹಾಗೂ ವ್ಯಾಪಾರದಲ್ಲಾದ ಪ್ರಗತಿಯಿಂದ ಸಾಧ್ಯವಾಗಿತ್ತು. ಅಮೆರಿಕಾದಲ್ಲಾದ ಈ ಯಾವ ಬದಲಾವಣೆಗಳು ಯುರೋಪಿನ ರಾಷ್ಟ್ರಗಳಿಗೆ ಮಾದರಿಯಾಗಲಿಲ್ಲ. ಅವು ವಿಸ್ತರಣೆಯ ಹಗ್ಗಜಗ್ಗಾಟದಲ್ಲಿ ನಿರತವಾದವು. ಬಲಾತ್ಕಾರ ಮನೋಭಾವನೆಯನ್ನು ಹೊಂದಿದ ಜರ್ಮನಿಯು ತನ್ನ ಜಲಾಂತರ್ಗಾಮಿ ನೌಕೆಗಳಿಂದ ಬ್ರಿಟನ್‌ಗೆ ಬರುವ ಎಲ್ಲ ಹಡಗುಗಳನ್ನು ನಿರ್ಬಂಧಿಸಿತು ಅಥವಾ ಭಾಗಶಃ ನಾಶಪಡಿಸುತ್ತಿತ್ತು. ಇಂಥ ಭಯಭೀತವಾದ ಕೃತ್ಯದಿಂದ ಬ್ರಿಟನ್ ಅಸಹಾಯಕವಾಗಿ ಶರಣಾಗಬಹುದೆಂಬುದು ಜರ್ಮನಿಯ ತರ್ಕವಾಗಿತ್ತು. ‘ಲುಸಿಟಾನಿಯಾ’ ಎಂಬ ಬ್ರಿಟಿಷ್ ಹಡಗನ್ನು ಜರ್ಮನಿಯು ತಾನಂದು ಕೊಂಡಂತೆ ಆಟ್ಲಾಂಟಿಕ್ ಸಾಗರದಲ್ಲಿ ಮುಳುಗಿಸಿತು. ದುರ್ದೈವವಶಾತ್ ಇದರಲ್ಲಿ ಅಮೆರಿಕಾದ ನಾಗರಿಕರು ಪ್ರಯಾಣಿಸುತ್ತಿದ್ದರು. ಹೀಗಾಗಿ ಅವರು ಜೀವ ಕಳೆದುಕೊಂಡರು. ತನ್ನ ಪ್ರಜೆಗಳ ಜೀವಹಾನಿಗೆ ಕಾರಣವಾದ ಜರ್ಮನಿಯ ಇಂಥ ಆಕ್ರಮಣಕಾರಿ ಪ್ರವೃತ್ತಿಯು ಅಮೆರಿಕಾವನ್ನು ಕಂಗೆಡಿಸಿತು. ಆದರೆ ತನ್ನ ತಾಟಸ್ಥ್ಯ ನೀತಿಗೆ ಬದ್ಧನಾದ ವಿಲ್ಸನ್ ಏಕಾಏಕಿ ಯುದ್ಧಕ್ಕಿಳಿಯದೆ ಉಪಾಯವಾಗಿ ದಾಳಗಳನ್ನು ಉರುಳಿಸಿ ಜರ್ಮನಿಯ ಜೊತೆಗೆ ಒಪ್ಪಂದ ಮಾಡಿಕೊಂಡು ಯುದ್ಧಭೀತಿಯಿಂದ ಅಮೆರಿಕಾವನ್ನು ದೂರಿಟ್ಟನು. ಕಾರಣ ಅಮೆರಿಕಾ ಆಡಳಿತ ಮಹಾಚುನಾವಣೆಯಲ್ಲಿ ತೊಡಗಿಸಿಕೊಂಡಿತು. ವಿನಾಕಾರಣ ಸಮಸ್ಯೆಯನ್ನು ಮೈಮೇಲೆ ಎಳೆದುಕೊಳ್ಳುವುದು ಅಮೆರಿಕಾಕ್ಕೆ ಬೇಕಾಗಿರಲಿಲ್ಲ. ೧೯೧೬ರಲ್ಲಿ ನಡೆದ ಚುನಾವಣೆಯಲ್ಲಿ ಎರಡನೆಯ ಅವಧಿಗೆ ವಿಲ್ಸನ್ ಮತ್ತೆ ಆಯ್ಕೆಯಾದನು. ತನ್ನ ಬಲ ಪ್ರದರ್ಶನದಲ್ಲಿ ಅಪಾರ ನಂಬಿಕೆಯಿಟ್ಟಿದ್ದ ಜರ್ಮನಿ ಅಮೆರಿಕಾದ ಜೊತೆಗಿನ ಒಪ್ಪಂದವನ್ನು ಏಕಾಏಕಿ ಧಿಕ್ಕರಿಸಿ ಯಾವುದೇ ಶತ್ರು ಅಥವಾ ತಟಸ್ಥ ದೇಶದ ಹಡಗುಗಳು ಬ್ರಿಟನ್ ಹಾಗೂ ಫ್ರಾನ್ಸ್‌ಗೆ ಬಂದರೆ, ಯಾವುದೇ ಮುನ್ಸೂಚನೆ ನೀಡದೆ ಜರ್ಮನಿಯು ಅಂಥ ಹಡಗುಗಳನ್ನು ನಾಶಪಡಿಸುತ್ತದೆ ಎಂದು ಘರ್ಜಿಸಿತು. ಇಂಥ ದಬ್ಬಾಳಿಕೆಯನ್ನು ಪ್ರತಿಭಟಿಸಿದ ಅಮೆರಿಕಾನ್ನರು ಜರ್ಮನಿಯ ಜೊತೆಗೆ ಮಾಡಿಕೊಂಡಿದ್ದ ಸಂಬಂಧವನ್ನು ಕಡಿದುಕೊಂಡರು. ಅಮೆರಿಕಾವನ್ನು ಬೆದರಿಸಲು ಇದೇ ವೇಳೆಗೆ ಜರ್ಮನಿ  ಮೆಕ್ಸಿಕೋವನ್ನು ಅಮೆರಿಕಾದ ವಿರುದ್ಧ ಹುರಿದುಂಬಿಸಿತು. ಮೆಕ್ಸಿಕನ್ನರು ಕಳೆದುಕೊಂಡ ನೆಲೆಗಳನ್ನು ಬಲ ಪ್ರಯೋಗಗಳಿಂದಾದರೂ ಸರಿ ಮತ್ತೆ ಮರಳಿ ಕೊಡಿಸುವುದಾಗಿ ಜರ್ಮನಿ ವಾಗ್ದಾನ ಮಾಡಿದೆ ಎಂದು ಪ್ರಚುರಪಡಿಸಿ ಇದರ ಲಾಭವನ್ನು ಪಡೆಯಲು ಇಂಗ್ಲೆಂಡ್ ಹವಣಿಸಿತು. ಅಲ್ಲದೇ ಈ ವಿಷಯವಾಗಿ ಜರ್ಮನಿಯು ಬರೆದ ರಹಸ್ಯ ಪತ್ರವನ್ನು ಬ್ರಿಟನ್ ಬಯಲು ಮಾಡಿ ಅಮೆರಿಕಾಕ್ಕೆ ಮೊದಲೇ ಕಳುಹಿಸಿಕೊಟ್ಟಿತು. ಇದರಿಂದ ತೀವ್ರ ಅಸಮಾಧಾನಗೊಂಡು ಅಮೆರಿಕಾ ಇದು ತಮ್ಮ ಸಾರ್ವಭೌಮತ್ವಕ್ಕೆ ಬೆದರಿಕೆ ಒಡ್ಡಿರುವ ಜರ್ಮನಿಯ ಗರ್ವಭಂಗ ಮಾಡಲು ಸರಿಯಾದ ಸಮಯಕ್ಕೆ ಕಾಯಲಾರಂಭಿಸಿತು. ಇದೊಂದು ಜಿದ್ದಿನ ಪ್ರಶ್ನೆಯಾದಂತೆ ಅಮೆರಿಕಾನ್‌ರಿಗೆ ಭಾಸವಾಯಿತು. ಅಲ್ಲದೇ ಬ್ರಿಟನ್ ಜೊತೆಗಿದ್ದ ಮಿತ್ರರಾಷ್ಟ್ರಗಳ ಬಗೆಗೆ ಅಮೆರಿಕಾಕ್ಕೆ ಮೊದಲಿನಿಂದಲೂ ಮೃದುಧೋರಣೆ ಇತ್ತು.  ಅವು ಸಹ ಅಮೆರಿಕಾಕ್ಕೆ ತಿಳಿ ಹೇಳುವಲ್ಲಿ ಸಫಲವಾದವು. ಈ ಘಟನೆಗಳನ್ನೆಲ್ಲ ಸೂಕ್ಷ್ಮವಾಗಿ ಗಮನಿಸಿದ ವಿಲ್ಸನ್ ಕಾಂಗ್ರೆಸ್‌ನ ಪರವಾನಗಿ ಪಡೆದು ೧೯೧೭ರ ಏಪ್ರಿಲ್ ೬ರಂದು ಅಮೆರಿಕಾವು ಯುದ್ಧದಲ್ಲಿ ಭಾಗವಹಿಸುವ ನಿರ್ಣಯ ಕೈಗೊಂಡನು. ತಮ್ಮ ದೇಶಕ್ಕೆ ಬಂದೊದಗಿದ ಗಂಡಾಂತರವನ್ನು ಎದುರಿಸಲು ಸ್ವಯಂಪ್ರೇರಣೆಯಿಂದ ಅಮೆರಿಕಾನ್ನರು ಸೈನ್ಯಕ್ಕೆ ಸೇರಿದರು. ದೇಶದ ಭದ್ರತೆಯ ಹಿತದೃಷ್ಟಿಯಿಂದ ನಾಗರಿಕ ಹಕ್ಕುಗಳನ್ನು ಮೊಟಕುಗೊಳಿಸಲಾಯಿತು. ಸರಕಾರ ಪ್ರತಿಯೊಂದರ ಮೇಲೂ ನಿಗಾ ವಹಿಸಿ ಪ್ರಭುತ್ವ ಪಡೆಯಿತು. ಯುದ್ಧ ವೆಚ್ಚಕ್ಕಾಗಿ ಸಾರ್ವಜನಿಕರಿಂದ ವಂತಿಗೆ ಹಣವನ್ನು ಸಂಗ್ರಹಿಸಲಾಯಿತು. ಅಮೆರಿಕಾ ಪೂರ್ಣಪ್ರಮಾಣದ ಯುದ್ಧದಲ್ಲಿ ದುಮುಕಿದ್ದರಿಂದ ಮಿತ್ರರಾಷ್ಟ್ರಗಳಿಗೆ ಹೆಚ್ಚಿನ ಬಲ ಬಂದಂತಾಯಿತು. ಆಸ್ಟ್ರಿಯಾದ ಯುವರಾಜ ಫರ್ಡಿನಾಂಡ್‌ನ ಆಕಸ್ಮಿಕ ಕೊಲೆ, ಜರ್ಮನಿಯ ರಾಜಕುಮಾರ ವಿಲಿಯಂ ಕೈಸರ್‌ನು ಪ್ರತಿಪಾದಿಸಿದ ಮಹಾನ್ ಜರ್ಮನ್ ಸಾಮ್ರಾಜ್ಯ ನಿರ್ಮಿಸುವ ಕನಸು ಹಾಗೂ ಅದನ್ನು ಸಾಕಾರಗೊಳಿಸುವಲ್ಲಿ ಜರ್ಮನಿ ಅನುಸರಿಸಿದ ಆಕ್ರಮಣದ ಧೋರಣೆಗಳು ಪ್ರಥಮ ಜಾಗತಿಕ ಯುದ್ಧಕ್ಕೆ ತತ್‌ಕ್ಷಣದ ಕಾರಣೀಭೂತ ಅಂಶಗಳಾದವು. ಅಲ್ಲದೇ ಆಸ್ಟ್ರಿಯಾ ಹಾಗೂ ಜರ್ಮನಿ ಸಾಮ್ರಾಜ್ಯಗಳು  ಬೆಲ್ಜಿಯಂ ಪ್ರದೇಶದ ದಿಢೀರ್ ಆಕ್ರಮಣ  ಇಡೀ ಯುರೋಪನ್ನು ಗೊಂದಲಗೊಳಿಸಿತು. ತನ್ನ ವ್ಯಾಪಾರಿ ಹಡಗುಗಳ ಸಂಬಂಧವಾಗಿ ಈ ಹಿಂದೆ ಜರ್ಮನಿಯು ಮಾಡಿಕೊಂಡ ಒಪ್ಪಂದವನ್ನು ಮುರಿದು ಮುಳುಗಿಸಿದ್ದರಿಂದ ಅಮೆರಿಕಾಕ್ಕೆ ಅನಿವಾರ್ಯವಾಗಿ ಯುದ್ಧವನ್ನು ಪ್ರವೇಶಿಸುವಂತಾಯಿತು.
ಯುದ್ಧಾರಂಭದಲ್ಲಿ ಜರ್ಮನಿಯ ಹೊಡೆತಕ್ಕೆ ಬ್ರಿಟನ್ ಹಾಗೂ ಫ್ರಾನ್ಸ್‌ಗಳು ತತ್ತರಿಸಿ ಹೋಗಿದ್ದವು. ಆದರೆ ಅಮೆರಿಕಾದ ಪ್ರವೇಶವು ತಿರುವು ಮುರುವಾಗಿ ಜರ್ಮನಿಯ ಜಂಘಾ ಬಲವನ್ನು ಅಡಗಿಸಿತು. ಎಲ್ಲ ಕಡೆಯಿಂದ ಜರ್ಮನಿ ಹಾಗೂ ಅದರ ಮಿತ್ರರಾಷ್ಟ್ರಗಳನ್ನು ಸುತ್ತುವರೆದ ಅಮೆರಿಕಾದ ಸೈನ್ಯವು ಜರ್ಮನಿಯನ್ನು ನಿಯಂತ್ರಿಸಿತು. ದಿಕ್ಕೆಟ್ಟ ಜರ್ಮನಿಯು ಮಿತ್ರ ರಾಷ್ಟ್ರಗಳ ಎದುರು ಮಂಡಿಯೂರಿ ಶಾಂತಿ ಸಂಧಾನಕ್ಕೆ ಒಪ್ಪಿತು. ಅಮೆರಿಕಾದ ಅಧ್ಯಕ್ಷ ವುಡ್ರೋ ವಿಲ್ಸನ್‌ನು ೧೪ ಅಂಶಗಳ ಮಹತ್ವದ ಯೋಜನೆಯನ್ನು ಪ್ರಕಟಿಸಿದ. ಗೆದ್ದ ಎಲ್ಲ ರಾಷ್ಟ್ರಗಳು ಪ್ಯಾರಿಸ್ ಸಮೀಪದಲ್ಲಿರುವ ವರ್ಸೈಲ್ಸ್ ನಗರದಲ್ಲಿ ಸಭೆ ಸೇರಿ ಜರ್ಮನಿಯ ಮೇಲೆ ಪ್ರಹಾರ ಮಾಡಿ ಎಲ್ಲ ನಷ್ಟಕ್ಕೆ ಅದನ್ನು ಹೊಣೆಗಾರ ದೇಶವನ್ನಾಗಿ ಮಾಡಲಾಯಿತು. ಇದರಿಂದ ಹೆದರಿ ಜರ್ಮನಿಯ ರಾಜ ವಿಲಿಯಂ ಕೈಸರ್ ಯಾರಿಗೂ ಕಾಣದಂತೆ ಓಡಿ ಹೋದನು.
ಅಮೆರಿಕಾ ೨೨ ಬಿಲಿಯನ್ ಡಾಲರ್‌ನಷ್ಟು ಹಣವನ್ನು ಯುದ್ಧಕ್ಕಾಗಿ ವೆಚ್ಚ ಮಾಡಿತು. ಸೋತು ಅಸಹಾಯಕವಾದ ಜರ್ಮನಿಯು ವಿಲ್ಸನ್‌ನ ೧೪ ಸೂತ್ರಗಳನ್ನು ಒಪ್ಪಿತು. ಯುದ್ಧಪರಿಣಾಮದಿಂದ ಮುಖ್ಯವಾಗಿ ಯುರೋಪ್‌ನಲ್ಲಿ ಸಾಮ್ರಾಜ್ಯಶಾಹಿಗಳು ನಾಶವಾಗಿ ಸ್ವತಂತ್ರ ರಾಷ್ಟ್ರಗಳು ನಿರ್ಮಾಣವಾದವು. ಜಾಗತಿಕ ಮಟ್ಟದಲ್ಲಿ ಶಾಶ್ವತವಾದ ಶಾಂತಿ ನೆಲಸುವಂತೆ ಮಾಡುವ ಮುಖ್ಯ ಉದ್ದೇಶದೊಂದಿಗೆ ‘ರಾಷ್ಟ್ರಸಂಘದ’ ಸ್ಥಾಪನೆಯನ್ನು ೧೯೨೦ರಲ್ಲಿ ಪ್ರಾರಂಭಿಸಲಾಯಿತು. ಹೊಸದಾಗಿ ಅಸ್ತಿತ್ವಕ್ಕೆ ಬಂದ ರಾಷ್ಟ್ರಸಂಘದ ಸದಸ್ಯತ್ವಕ್ಕೆ ಸೇರುವ ಕುರಿತು ಅಮೆರಿಕಾದಲ್ಲಿ ಬಿಸಿಬಿಸಿಯಾದ ಚರ್ಚೆಗಳು ನಡೆದವು. ಕೊನೆಗೆ ಜನಾಭಿಪ್ರಾಯ ರೂಪುಗೊಂಡು ಐರೋಪ್ಯದ ಅಂತಃಕಲಹದಲ್ಲಿ ಅಮೆರಿಕಾ ಭಾಗವಹಿಸಬಾರದೆಂಬ ಅಭಿಪ್ರಾಯದಿಂದ ರಾಷ್ಟ್ರಸಂಘದಿಂದ ಅಮೆರಿಕಾ ದೂರವೇ ಉಳಿಯಿತು. ವಿಲ್ಸನ್‌ನು ಅಮೆರಿಕಾವನ್ನು ಯುದ್ಧದಲ್ಲಿ ಗೆಲ್ಲಿಸಿದ್ದರೂ ಸ್ಥಳೀಯ ಪ್ರಜೆಗಳ ಜನಾಭಿಪ್ರಾಯ ಗಳಿಸುವಲ್ಲಿ ಸೋತನು. ೧೯೨೦ರಲ್ಲಿ ನಡೆದ ಚುನಾವಣೆಯಲ್ಲಿ ಸ್ತ್ರೀಯರು ಮೊಟ್ಟ ಮೊದಲಿಗೆ ಮತದಾನ ಮಾಡಿದರು. ಈ ಚುನಾವಣೆಯಲ್ಲಿ ಡೆಮಾಕ್ರೆಟಿಕರು ಸೋತರು. ರಿಪಬ್ಲಿಕನ್ ಪಕ್ಷದ ವಾರೆನ್ ಹಾರ್ಪಿಂಗ್ ಪ್ರಚಂಡ ಬಹುಮತದಿಂದ ಗೆದ್ದು ಅಧಿಕಾರ ಗದ್ದುಗೆಯೇರಿದನು.
ಹುಮ್ಮಸ್ಸಿನಿಂದ ಯುದ್ಧದಲ್ಲಿ ಭಾಗವಹಿಸಿದ್ದ ಅಮೆರಿಕಾನ್ನರು ಭವಿಷ್ಯದಲ್ಲಿ ಜಗತ್ತಿನ ಮುಖಂಡತ್ವವನ್ನು ಹೊಂದಬೇಕೋ ಅಥವಾ ಬೇಡವೋ ಎಂಬ ಗೊಂದಲದಲ್ಲಿ ಮುಳುಗಿ ದ್ದರು. ಅಧ್ಯಕ್ಷ ವಾರೆನ್ ಹಾರ್ಪಿಂಗ್ ಅಮೆರಿಕಾವನ್ನು ಯುದ್ಧದ ಪೂರ್ವಸ್ಥಿತಿಗೆ ಕೊಂಡೊಯ್ಯುವ ಅಭಿಪ್ರಾಯ ವ್ಯಕ್ತಪಡಿಸಿದನು. ತಾನು ಪ್ರಾಮಾಣಿಕನಾದರೂ, ಅಪ್ರಾಮಾಣಿಕ ವ್ಯಕ್ತಿಗಳಿಂದ ಸುತ್ತುವರೆಯಲ್ಪಟ್ಟಿದ್ದನು. ಇಚ್ಛಾಶಕ್ತಿಯ ಕೊರತೆಯಿಂದಾಗಿ ಇವನು ಕಠಿಣ ನಿರ್ಧಾರಗಳನ್ನು ತೆಗೆದುಕೊಳ್ಳುವಲ್ಲಿ ವಿಫಲನಾದನು. ಯುದ್ಧದಿಂದ ಅಮೆರಿಕಾದಲ್ಲಿನ ಆಡಳಿತವು ಅಧಿಕಾರಿಗಳ ಕೈಗೊಂಬೆಯಾಗಿತ್ತು. ಭ್ರಷ್ಟಾಚಾರ ಮತ್ತೆ ತಲೆದೋರಿತು. ಅಲ್ಲದೇ ನ್ಯಾಯಾಂಗವು ಲಂಚಗುಳಿತನಕ್ಕೆ ಸೋತಿತು. ಜನಪ್ರತಿನಿಧಿಗಳೇ ಭ್ರಷ್ಟಾಚಾರದಲ್ಲಿ ನೇರವಾಗಿ ಭಾಗಿಯಾಗಿದ್ದರು. ಆಯ್ಕೆಯಾದ ಕೆಲವೇ ದಿನಗಳಲ್ಲಿ ವಾರೆನ್ ಹಾರ್ಪಿಂಗ್‌ನು ಅಕಾಲಿಕ ಮರಣ ಹೊಂದಿದ್ದರಿಂದ ಉಪಾಧ್ಯಕ್ಷ ಕಾಲ್ವಿನ್ ಅಧಿಕಾರ ವಹಿಸಿಕೊಂಡನು. ಶಾಂತ ಸ್ವಭಾವದ ಕಾಲ್ವಿನ್ ಕೂಲಿಡ್ಜ್ ಗಂಭೀರ ರಾಜಕೀಯ ಆಡಳಿತಗಾರನಾಗಿದ್ದ. ಆಡಳಿತದಲ್ಲಿ ಅಪ್ರಾಮಾಣಿಕರನ್ನು ಕಡಿಮೆಗೊಳಿಸಿ ಶ್ವೇತಭವನವನ್ನು ಶುದ್ಧಗೊಳಿಸುವ ಪ್ರಯತ್ನದಲ್ಲಿ ತೊಡಗಿದನು. ಸ್ವಲ್ಪಮಟ್ಟಿಗೆ ಯಶಸ್ಸು ಸಾಧಿಸಿದ ಪರಿಣಾಮ ಎರಡನೆಯ ಅವಧಿಗೆ ಕೂಲಿಡ್ಜ್ ಮತ್ತೆ ಆಯ್ಕೆ ಆದನು. ಆದರೆ  ಎರಡನೆಯ ಅವಧಿಯಲ್ಲಿ ಸಂಪೂರ್ಣ ವಿಫಲವಾದ್ದರಿಂದ ೧೯೨೮ರ ಚುನಾವಣೆಯಲ್ಲಿ ಮತ್ತೆ ರಿಪಬ್ಲಿಕನ್ ಪಕ್ಷದ ಹೂವರ್ ಅಧ್ಯಕ್ಷನಾದನು. ಇದೇ ವೇಳೆಗೆ  ಅಂದರೆ ೧೯೨೦-೧೯೩೨ರವರೆಗೆ ಅಮೆರಿಕಾದ ಆರ್ಥಿಕ ರಂಗಗಳಲ್ಲಾದಂತ ಬದಲಾವಣೆಗಳು ಮುಂದೆ ಸಂಭವಿಸಬಹುದಾದ ಮಹಾಮುಗ್ಗಟ್ಟಿಗೆ ಬಹುಮುಖ್ಯ ಕಾರಣಗಳಾದವು. ಮೊದಲ ಜಾಗತಿಕ ಯುದ್ಧದ ತರುವಾಯ ತಾನು ಉತ್ಪಾದಿಸುವ ವಸ್ತುಗಳ ಮೇಲಿಂದಲೇ ಸ್ವಾವಲಂಬನೆಯನ್ನು ತರುವ ಉದ್ದೇಶ ದಿಂದಾಗಿ ಆಮದು ವಸ್ತುಗಳ ಮೇಲಿನ ಸುಂಕವನ್ನು ಹೆಚ್ಚಿಸಿದ್ದರಿಂದ ಐರೋಪ್ಯರ ಜೊತೆಗಿನ ವ್ಯಾಪಾರ ಕುಸಿಯಿತು. ಯುದ್ಧಕ್ಕಾಗಿ ಹೇರಳವಾದ ಸಾಲ ಪಡೆದಿದ್ದ ಯುರೋಪಿನ ರಾಷ್ಟ್ರಗಳು ನಿಗದಿತ ಸಮಯದಲ್ಲಿ ತಿರುಗಿ ನೀಡಲಿಲ್ಲ. ಮರುಪಾವತಿಯ ನೆಪದಲ್ಲಿ ಅವು ಉತ್ಪಾದಿಸಿದ ವಸ್ತುಗಳನ್ನಾದರೂ ಖರೀದಿಸಿ ತಾನು ನೀಡಿದ್ದ ಮಿಲಿಯನ್ ಡಾಲರ್ ಸಾಲವನ್ನು ಮರಳಿ ಪಡೆಯುವ ಸಮಾಧಾನದ ಸಂಗತಿಗಳು ಕೈಗೂಡಲಿಲ್ಲ. ಹೀಗಾಗಿ ತಾನು ಅಂದುಕೊಂಡಂತೆ ಕಾರ್ಯರೂಪಕ್ಕೆ ಬರದೇ ಅಮೆರಿಕಾದ ಎಲ್ಲ ಯೋಜನೆಗಳು ಬುಡಮೇಲಾದವು. ಅಲ್ಲದೇ ಐರೋಪ್ಯರ ಕೊಳ್ಳುವ ಶಕ್ತಿ ಕುಂದಿದ್ದರಿಂದ ಅಮೆರಿಕಾದ ರಫ್ತು ವ್ಯಾಪಾರ ನಿಂತು ಹೋಗಿ ಹೆಚ್ಚಿನ ಪ್ರಮಾಣದಲ್ಲಿ ದವಸ-ಧಾನ್ಯಗಳು ಅಮೆರಿಕಾವನ್ನು ಬಿಟ್ಟುಹೋಗಲೇ ಇಲ್ಲ. ಲಾಭದ ಮೇಲಿನ ತೆರಿಗೆಯನ್ನು ರದ್ದುಗೊಳಿಸಿದ್ದರಿಂದ ಆಡಳಿತವೇ ವ್ಯವಹಾರ ಆದಂತಾಯಿತು. ಇಂಥ ತೆರಿಗೆಗಳ ವಾಪಸಾತಿಯಿಂದ ಇಡೀ ಅಮೆರಿಕಾ ದೇಶವೇ ಉದ್ದಿಮೆಯ ರಂಗವಾಗಿ ಪರಿವರ್ತಿತವಾಯಿತು. ಕೃಷಿಗೆ ಹೆಚ್ಚಿನ ಆದ್ಯತೆ ನೀಡಿದ್ದರಿಂದ ಹಾಗೂ ಯಂತ್ರಗಳನ್ನು ಬಳಸಿದ್ದರಿಂದ ಕೃಷಿ ಉತ್ಪನ್ನದಲ್ಲಿ ಗಣನೀಯವಾದ ಹೆಚ್ಚಳ ಕಂಡುಬಂತು. ಈ ಸಂದರ್ಭವನ್ನು ನಿಭಾಯಿಸಲು ಹೆಚ್ಚಿನ  ಪ್ರಮಾಣದ ಆಹಾರ ಧಾನ್ಯಗಳನ್ನು ಸರಕಾರವೇ ಖರೀದಿಸಿತು. ಆದರೆ ಕಾಲಕಳೆದಂತೆ ಆಹಾರೋತ್ಪನ್ನವು ಸರಕಾರ ಇಟ್ಟುಕೊಂಡಿದ್ದ ಗುರಿಯನ್ನು ಮೀರಿ ಬೆಳೆದದ್ದರಿಂದ ರೈತರ ಉತ್ಪನ್ನಗಳನ್ನು ಖರೀದಿಸುವ ಮುಂಚಿನ ಕ್ರಮ ಕೈಬಿಟ್ಟು ಸರಕಾರವು ಸಹ ಸುಮ್ಮನಾಯಿತು. ವಲಸೆಗಾರರನ್ನು ತಡೆಗಟ್ಟಿದ್ದು, ಪಾನನಿರೋಧ ಶಾಸನ ಜಾರಿಗೆ ತಂದದ್ದು ಸಹ ಮಹಾಮುಗ್ಗಟ್ಟಿಗೆ ಇಂಬುಕೊಟ್ಟಿತು. ಇಂಥ ಪರಿಣಾಮಗಳಿಂದ ಅಮೆರಿಕಾದ ರಾಜಕೀಯದಲ್ಲಿ ಅಸ್ಥಿರತೆ ತಲೆದೋರಿ ಬಂಡವಾಳಶಾಹಿ ವಿರುದ್ಧದ ಸಮತಾವಾದ ಚಳವಳಿ ಗಂಭೀರ ಸ್ವರೂಪ ಪಡೆದುಕೊಂಡಿತು.
ಈ ಸಂದರ್ಭವನ್ನು ದುರುಪಯೋಗಪಡಿಸಿಕೊಂಡ ಕೆಲವು ಪಟ್ಟಭದ್ರ ಸಂಸ್ಥೆಗಳು, ನೀಗ್ರೋ ಮತ್ತು ಯಹೂದಿಗಳ(ಜ್ಯೂಗಳ) ಹತ್ಯೆಯ ಹೇಯ ಕಾರ್ಯಕ್ಕೆ ಇಳಿದವು. ಇದು ಅಮೆರಿಕಾದ  ವೈಯಕ್ತಿಕ ಹಾಗೂ ಬೌದ್ದಿಕ ಸ್ವಾತಂತ್ರ್ಯಕ್ಕೆ ಬಹುದೊಡ್ಡ ಕೊಡಲಿಪೆಟ್ಟನ್ನು ಹಾಕಿದಂತಾಯಿತು. ಇದೇ ವೇಳೆಗೆ ಮೋಟಾರು ತಂತ್ರಜ್ಞಾನದಿಂದ ಹೆನ್ರಿಫೋರ್ಡ್ ಇಡೀ ಅಮೆರಿಕಾದ ಗತಿಯನ್ನೆ ಬದಲಾಯಿಸಿದನು. ಈತನು ಆವಿಷ್ಕರಿಸಿದ ಕಾರಿನ ತಂತ್ರಜ್ಞಾನದಿಂದ ಅಮೆರಿಕಾ ಭೌಗೋಳಿಕವಾಗಿ ಸಂಕುಚಿತಗೊಂಡಿತು. ಆಂತರಿಕವಾಗಿ ಘಟಿಸಿದ ತಲ್ಲಣಗಳು ಅಮೆರಿಕಾದ ವಿದೇಶಾಂಗ ನೀತಿಯಲ್ಲಿ ಪರಿಣಾಮಕಾರಿಯಾದ ಬದಲಾವಣೆಗಳಿಗೆ ಎಡೆಮಾಡಿದವು. ರಾಜಕೀಯವಲ್ಲದ ವಿಷಯಗಳಿಗೆ ಹೆಚ್ಚಿನ ಬೆಂಬಲ ದೊರಕಿತು. ಯುದ್ಧೋತ್ಸಾಹದಿಂದ ಹಿಂದೆ ಸರಿದ ಅಮೆರಿಕಾದ ಆಡಳಿತ ನಿಶ್ಶಸ್ತ್ರೀಕರಣಕ್ಕೆ ಆದ್ಯತೆ ನೀಡಿತು. ಆದರೆ ಜಾಗತಿಕ ರಂಗನಾಟಕದಲ್ಲಿ ತಾನು ಅನುಭವಿಸುತ್ತಿರುವ ಸಮಸ್ಯೆಗಳ ನಡುವೆಯೂ ಅಮೆರಿಕಾ ಹೆಚ್ಚಿನ ವಿಷಯಗಳಲ್ಲಿ ತನ್ನ ವಿಚಾರ ಕ್ರಮವನ್ನೇ ಗೆಲ್ಲಿಸುತ್ತಿತ್ತು. ಇದು ಯುರೋಪ್ ರಾಷ್ಟ್ರಗಳಿಗೆ ಸಹನೀಯವಾಗಿರಲಿಲ್ಲ. ಜಾಗತಿಕ ಮಟ್ಟದ ರಾಜಕೀಯ ಅಸ್ಥಿರತೆಗೆ ಎಲ್ಲ ದೇಶಗಳು ಕಾಯುತ್ತಿದ್ದವು. ಹೀಗಾಗಿ ಜಪಾನ್ ಹಾಗೂ ಜರ್ಮನಿಯು ಮತ್ತೆ ಯುದ್ಧ ಸಿದ್ಧತೆಗಳನ್ನು ಮಾಡಲಾರಂಭಿಸಿದವು. ೧೯೩೨ರಲ್ಲಿ ಜಿನೀವಾದಲ್ಲಿ ಸೇರಿದ ಪರಿಷತ್ತು ಜಾಗತಿಕ ಮಟ್ಟದಲ್ಲಿ ಸಂಪೂರ್ಣ ನಿಶ್ಶಸ್ತ್ರೀಕರಣ ತರುವಲ್ಲಿ ಸೋತಿತು. ಒಟ್ಟಾರೆ ಮೊದಲ ಜಾಗತಿಕ ಯುದ್ಧದಲ್ಲಿ ಸೋತಿರುವ ಯುರೋಪಿನ ರಾಷ್ಟ್ರಗಳ ಸೇಡಿನಿಂದ, ಜಪಾನಿನ ಹಟದಿಂದ ಹಾಗೂ ಅಮೆರಿಕಾವು ಸೃಜಿಸುತ್ತಿದ್ದ ಕುಟಿಲನೀತಿಯಿಂದ ವಿಶ್ವ ಮತ್ತೆ ಗೊಂದಲಕ್ಕೀಡಾಯಿತು. ಹರ್ಬರ್ಟ್ ಹೂವರ್‌ನ ಕಾಲದಲ್ಲಿ ಎಲ್ಲ ರಂಗದಲ್ಲಿ ಅಮೆರಿಕಾ ಸಾಧಿಸಿದ ಕ್ಷಿಪ್ರಪ್ರಗತಿಯಿಂದ ಆರ್ಥಿಕ ಮುಗ್ಗಟ್ಟು ತಲೆದೋರಿತು. ದುಡಿಮೆಗಾರರು ತಾವು ತಯಾರಿಸಿದ ವಸ್ತುಗಳಿಗೆ ತಾವೇ ಗಿರಾಕಿಗಳಾದರು. ಇದರ ತೀವ್ರತೆಯನ್ನು ತಗ್ಗಿಸಲು ಉತ್ಪಾದನೆಯ ಹೆಚ್ಚಳವನ್ನು ಕಡಿಮೆ ಗೊಳಿಸಿದಾಗ ಮತ್ತೆ ನಿರುದ್ಯೋಗ ತಲೆ ಎತ್ತಿತು. ಉತ್ಪಾದಿಸಿದ ವಸ್ತುಗಳಿಗೆ ಮಾರುಕಟ್ಟೆಗಳ ಕೊರತೆ ಕಂಡುಬಂದು ಕೊಳೆಯಲಾರಂಭಿಸಿದವು. ಷೇರುಗಳನ್ನು ಕೊಳ್ಳುವ ತಪ್ಪು ಲೆಕ್ಕಾಚಾರದಲ್ಲಿ ಧನಿಕರು ಷೇರು ಮಾರುಕಟ್ಟೆಯನ್ನು ಗಬ್ಬೆಬ್ಬಿಸಿದ್ದರು. ಇದರ ಪರಿಣಾಮ ಗಳಿಂದ ಜನರ ಉಳಿತಾಯಗಳು ನೀರು ಪಾಲಾದವು.
ಬೆಲೆಗಳು ಒಂದೇ ಸಮನೆ ಕುಸಿದಿದ್ದರಿಂದ ಜನರು ಕೇವಲ ನಿತ್ಯೋಪಯೋಗಿ ವಸ್ತು ಗಳಿಗೆ ಮಾತ್ರ ಸೀಮಿತರಾದರು. ಜನರಿಗೆ ಅವಶ್ಯಕವಾದ ಇನ್ನಿತರ ಗೃಹಪಯೋಗಿ ವಸ್ತು ಗಳ ಉತ್ಪಾದನೆ ಸಂಪೂರ್ಣವಾಗಿ ನಿಂತುಹೋದಂತಾಯಿತು. ಪರಿಣಾಮ ಉಳಿದ ಉದ್ದಿಮೆ ಗಳು ಮುಚ್ಚಿದವು. ಕೈಗಾರಿಕೋದ್ಯಮಿಗಳು ಕಾರ್ಮಿಕರಿಗೆ ವೇತನ ಕೊಡದೆ ಬಾಗಿಲು ಮುಚ್ಚಿಕೊಂಡವು. ಆರ್ಥಿಕ ಏರುಪೇರಿನ ಪಲ್ಲಟಗಳು ೧೯೨೦ರಿಂದಲೇ ಪ್ರಾರಂಭವಾಗಿದ್ದರೂ ಅಮೆರಿಕಾ ಆಡಳಿತವು ಅದನ್ನು ಗಂಭೀರವಾಗಿ ಪರಿಗಣಿಸಲಿಲ್ಲ. ೧೯೨೮ರ ನಂತರ ತಕ್ಷಣ ತೆರೆದುಕೊಂಡ ಈ ಅನಾಹುತಗಳಿಗೆ ಹರ್ಬರ್ಟ್ ಹೂವರ್ ತನ್ನ ಆಡಳಿತ ನೀತಿ ಇದಕ್ಕೆ ಕಾರಣವಲ್ಲ ಎಂದು ಜನರಿಗೆ ಸಮಜಾಯಿಷಿ ನೀಡಿದರೂ ಅಮೆರಿಕಾನ್‌ರು ಅದನ್ನು ಸ್ವೀಕರಿಸಲು ಸಿದ್ಧರಿರಲಿಲ್ಲ. ಆರ್ಥಿಕ ಸ್ಥಿತಿಯಲ್ಲಾದ ಏರುಪೇರಿನ ಘಟನೆಗಳಿಂದ ಆದ ಪರಿಣಾಮಗಳು ಡೆಮಾಕ್ರೆಟಿಕ್ ಪಕ್ಷದ ಫ್ರಾಂಕ್ಲಿನ್ ರೂಸ್‌ವೆಲ್ಟ್‌ನ ಮುಂದೆ ರಿಪಬ್ಲಿಕನ್ ಹುರಿಯಾಳು ಸೋಲುವಂತಾಯಿತು. ಚುನಾವಣೆಯಲ್ಲಿ ಜಯಿಸಿದ ರೂಸ್‌ವೆಲ್ಟ್ ತನ್ನ ಸುಧಾರಣೆಗಳಿಂದ ಅಮೆರಿಕಾವನ್ನು ಮತ್ತೆ ಮೊದಲ ಸ್ಥಿತಿಗೆ ಕೊಂಡೊಯ್ಯುವ ಬಹುದೊಡ್ಡ ಜವಾಬ್ದಾರಿ ಕೊರಳಿಗೆ ಬಿತ್ತು.

ಪ್ರಧಾನ ಸಂಪಾದಕರು
ಡಾ.ವಿಜಯ್ ಪೂಣಚ್ಚ ತಂಬಂಡ,
ಪ್ರಾಧ್ಯಾಪಕರು, ಚರಿತ್ರೆ ವಿಭಾಗ,
ಕನ್ನಡ ವಿಶ್ವ ವಿದ್ಯಾಲಯ,
ಹಂಪಿ, ವಿದ್ಯಾರಣ್ಯ
ಸಂಪಾದಕರು
ಡಾ.ವಿರೂಪಾಕ್ಷಿ ಪೂಜಾರಹಳ್ಳಿ,
ಸಂಪಾದಕರು,
ಸಹ ಪ್ರಾಧ್ಯಾಪಕರು, ಚರಿತ್ರೆ ವಿಭಾಗ,
ಕನ್ನಡ ವಿಶ್ವ ವಿದ್ಯಾಲಯ,
ಹಂಪಿ, ವಿದ್ಯಾರಣ್ಯ
ಲೇಖಕರು
೧. ಎಸ್.ವಿಜಯ್,
ಸಹ ಪ್ರಾಧ್ಯಾಪಕರು, ಇಂಗ್ಲಿಷ್ ವಿಭಾಗ,
ಮೈಸೂರು ವಿಶ್ವವಿದ್ಯಾನಿಲಯದ ಸ್ನಾತಕೋತ್ತರ ಕೇಂದ್ರ,
ಮಂಡ್ಯ
೨. ರೇಚೆಲ್ ಕುರಿಯನ್,
ಸಹ ಪ್ರಾಧ್ಯಾಪಕರು, ಇಂಗ್ಲಿಷ್ ವಿಭಾಗ,
ಕುವೆಂಪು ವಿಶ್ವವಿದ್ಯಾಲಯ, ಶಂಕರಘಟ್ಟ,
ಶಿವಮೊಗ್ಗ
೩. ಡಾ.ಹನುಮನಾಯಕ,
ಸಹ ಪ್ರಾಧ್ಯಾಪಕರು, ಇತಿಹಾಸ ವಿಭಾಗ,
ಮಂಗಳೂರು ವಿಶ್ವವಿದ್ಯಾಲಯ, ಮಂಗಳ ಗಂಗೋತ್ರಿ,
ಮಂಗಳೂರು
೪. ಕೆ.ಎಂ.ಲೋಕೇಶ್,
ಸಹ ಪ್ರಾಧ್ಯಾಪಕರು, ಇತಿಹಾಸ ವಿಭಾಗ,
ಮಂಗಳೂರು ವಿಶ್ವವಿದ್ಯಾಲಯ, ಮಂಗಳ ಗಂಗೋತ್ರಿ,
ಮಂಗಳೂರು
೫. ರಮೇಶ ನಾಯಕ,
ಸಹ ಪ್ರಾಧ್ಯಾಪಕರು,
ಪ್ರಾಚೀನ ಇತಿಹಾಸ ಮತ್ತು ಪುರಾತತ್ವ ವಿಭಾಗ,
ಕನ್ನಡ ವಿಶ್ವವಿದ್ಯಾಲಯ, ಹಂಪಿ,
ವಿದ್ಯಾರಣ್ಯ
೬. ಡಾ.ನಿತ್ಯಾನಂದ ಬಿ.ಶೆಟ್ಟಿ,
ಪ್ರಾಚಾರ್ಯರು,
ಮಹೇಶ್ ಪದವಿಪೂರ್ವ ಕಾಲೇಜು,
ಕುದ್ರೋಳಿ, ಮಂಗಳೂರು
೭. ಮೀನಿಕ್ಕರ ಎ.ಮಹಮದ್,
ಕೊಳಕೇರಿ ಗ್ರಾಮ ಮತ್ತು ಅಂಚೆ,
ಕೊಡಗು ಜಿಲ್ಲೆ
೮. ಡಾ.ಜೆ.ಸೋಮಶೇಖರ,
ಪ್ರಾಧ್ಯಾಪಕರು ಮತ್ತು ನಿರ್ದೇಶಕರು,
ಡಾ.ಬಿ.ಆರ್.ಅಂಬೇಡ್ಕರ್ ಸಂಶೋಧನಾ ಕೇಂದ್ರ,
ಮೈಸೂರು ವಿಶ್ವವಿದ್ಯಾನಿಲಯ, ಮಾನಸಗಂಗೋತ್ರಿ,
ಮೈಸೂರು
೯. ವೇದರಾಜು ಎನ್.ಕೆ.,
೪೦೫, ೧ನೆಯ ಅಡ್ಡರಸ್ತೆ, ಡಾಲರ್ಸ್‌ಕಾಲೋನಿ,
ಜೆ.ಪಿ.ನಗರ, ೪ನೆಯ ಹಂತ,
ಬೆಂಗಳೂರು
೧೦. ವಸಂತರಾಜ್ ಎನ್.ಕೆ.,
೪೦೫, ೧ನೆಯ ಅಡ್ಡರಸ್ತೆ, ಡಾಲರ್ಸ್‌ಕಾಲೋನಿ,
ಜೆ.ಪಿ.ನಗರ, ೪ನೆಯ ಹಂತ,
ಬೆಂಗಳೂರು
೧೧. ಸಿ.ಆರ್.ಭಟ್,
ನಂ.೪, ಶಕ್ತಿ ಅಪಾರ್ಟ್‌ಮೆಂಟ್ಸ್,
ಶ್ರೀದೇವಿನಗರ, ವಿದ್ಯಾಗಿರಿ ಅಂಚೆ,
ಧಾರವಾಡ
೧೨. ಹರ್ಷಕುಮಾರ್ ಕೆ.ಎಸ್.,
ಕರೆಸ್ಪಾಂಡೆಂಟ್, ದಿ ಸಂಡೆ ಇಂಡಿಯನ್ ಕನ್ನಡ,
ಪ್ಲಾನ್ಮನ್ ಮಿಡಿಯ, ನಂ.೮೬,
೧ನೇ ಫ್ಲೋರ್, ೧ನೇ ಕ್ರಾಸ್, ೧ನೇ ಬ್ಲಾಕ್,
ವಾರ್ಡ್ ನಂ.೬೮, ಕೋರಮಂಗಲ,
ಬೆಂಗಳೂರು
೧೩. ಡಾ.ಕೆ.ಪ್ರೇಮಕುಮಾರ್,
ಉಪಕುಲಸಚಿವರು,
ಕನ್ನಡ ವಿಶ್ವ ವಿದ್ಯಾಲಯ, ಹಂಪಿ,
ವಿದ್ಯಾರಣ್ಯ
ಅನುವಾದಕರು
೧. ಅಶ್ವತ್ಥನಾರಾಯಣ,
ಪ್ರಾಧ್ಯಾಪಕರು, ಇತಿಹಾಸ ವಿಭಾಗ,
ಮೈಸೂರು ವಿಶ್ವವಿದ್ಯಾನಿಲಯ, ಮಾನಸಗಂಗೋತ್ರಿ,
ಮೈಸೂರು
೨. ಜ್ಯೋತಿ ಶಿವಕುಮಾರ್,
೧೦೧೫ ೧೦, ೧೫ನೇ ಕ್ರಾಸ್,
ವೈಯಾಲಿ ಕಾವಲ್,
ಬೆಂಗಳೂರು
ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ೧೩. ಜಾಗತಿಕ ಶಕ್ತಿಯಾಗಿ ಅಮೆರಿಕಾ ಸಂಯುಕ್ತ ಸಂಸ್ಥಾನ – ‘‘ಏಷಿಯಾದ ಹುಲಿ’’ಗಳು
‘‘ಏಷಿಯಾದ ಹುಲಿ’’ಗಳು
ಏಷಿಯಾದ ದೇಶಗಳಾದ ಥೈಲ್ಯಾಂಡ್, ದಕ್ಷಿಣ ಕೊರಿಯಾ, ಮಲೇಷಿಯಾ, ಸಿಂಗಾಪುರ ಹಾಗೂ ಹಾಂಗ್ ಕಾಂಗ್‌ಗಳನ್ನು ಸುಮಾರು ೧೯೭೦ರ ದಶಕದ ನಂತರದಲ್ಲಿ ಅಮೆರಿಕಾವು ‘ಏಷಿಯಾದ ಹುಲಿ’ಗಳೆಂದು ಪ್ರಚುರಪಡಿಸಿತು. ಅಮೆರಿಕಾ ಮತ್ತು ಜಪಾನ್ ಗಳು ಏಷಿಯಾದಲ್ಲಿ ಕಮ್ಯುನಿಸಂನ ಪ್ರಭಾವವನ್ನು ತಡೆಗಟ್ಟಲು ಈ ದೇಶಗಳ ಆರ್ಥಿಕತೆಗಳನ್ನು ವಿಪರೀತ ಹಣ ಸಹಾಯದಿಂದ ಉಬ್ಬಿಸಿ ಪ್ರಪಂಚದೆದುರು ಷೋಕೇಸಿನ ಬೊಂಬೆಗಳಂತೆ ತೋರಿಸಿದವು. ಈ ದೇಶಗಳು ಕ್ಷಿಪ್ರಗತಿಯಲ್ಲೇ ಅಪೂರ್ವ ಅಭಿವೃದ್ದಿ ಸಾಧಿಸಿದವೆಂದೂ, ಅಮೆರಿಕಾ ಪ್ರಣೀತ ನೀತಿಯನ್ನು ಸಂಪೂರ್ಣ ಜಾರಿಗೊಳಿಸಿದ್ದರಿಂದ ಹಾಗಾಗಿದೆಯೆಂದೂ ಬೀಗತೊಡಗಿದವು. ಈ ಅಭಿವೃದ್ದಿಯ ಮಾದರಿಗಳನ್ನೇ ಇನ್ನುಳಿದ ಹಿಂದುಳಿದ ದೇಶಗಳೂ ಪಾಲಿಸಬೇಕೆಂದೂ ಜಾಹೀರಾತು ನೀಡಲಾಯ್ತು. ಅಮೆರಿಕಾದ ಹಣಕಾಸು ಕಾರ್ಯದರ್ಶಿ ಇ.ರುಬಿನ್ ಘೋಷಿಸಿದ್ದಂತೆ
ಈ ಆರ್ಥಿಕತೆಗಳು ಅಮೆರಿಕಾದ ರಫ್ತುದಾರರಿಗೆ ಕೀಲಕ ಮಾರುಕಟ್ಟೆಗಳಷ್ಟೇ ಅಲ್ಲ ಇಡೀ ಜಗತ್ತಿನಾದ್ಯಂತ ಅಭಿವೃದ್ದಿ, ಶಾಂತಿ ಹಾಗೂ ಸಮೃದ್ದಿಯನ್ನು ಉಂಟುಮಾಡುವ ನಮ್ಮ ಪ್ರಯತ್ನಗಳ ದೃಷ್ಟಿಯಿಂದಲೂ ಬಹು ಪ್ರಾಮುಖ್ಯತೆ ಪಡೆದಿವೆ.
ಆದರೆ ಈ ‘‘ಏಷಿಯಾದ ಹುಲಿಗಳು’’ ೧೯೯೭ರ ಹೊತ್ತಿಗೆ ಇಲಿಗಳಾಗಿಬಿಟ್ಟವು. ಈ ದೇಶಗಳ ಆರ್ಥಿಕತೆಗಳು ದಿಡೀರನೇ ಬೃಹತ್ ಕುಸಿತವನ್ನೆದುರಿಸಿದವು. ಈ ಕುಸಿತವು ಥೈಲ್ಯಾಂಡ್‌ನಲ್ಲಿ ಮೊದಲಿಗೆ ಆರಂಭವಾಯಿತು. ಅಮೆರಿಕಾ ಹೇಳಿದ ಅರ್ಥನೀತಿಯನ್ನು ಚಾಚೂತಪ್ಪದೇ ಪಾಲಿಸಿದ ಈ ದೇಶಗಳಲ್ಲಿ ವಿದೇಶಿ ಹೂಡಿಕೆಯು ಬೃಹತ್ ಪ್ರಮಾಣದಲ್ಲಿ ಹೆಚ್ಚಿತು. ಅಭಿವೃದ್ದಿ ಶೇ.೮ರಷ್ಟಾಯಿತು. ಆದರೆ ೧೯೯೬ರಲ್ಲಿ ಥೈವಾನ್‌ನಲ್ಲಿ ರಫ್ತು ಪ್ರಮಾಣದಲ್ಲಿ ಕುಸಿತ ಕಾಣಿಸಿಕೊಂಡದ್ದೇ ಸಾಲದ ಪ್ರಮಾಣ ಏರತೊಡಗಿತು. ಸಾಲ ನೀಡುವವರು ನೀಡದಾದರು. ಹಣಕಾಸು ಮಾರುಕಟ್ಟೆಯ ಅಂತರಾಷ್ಟ್ರೀಯ ಹೂಡಿಕೆದಾರರು ಥೈಲೆಂಡ್ ಸರ್ಕಾರವು ತನ್ನ ‘ಭಾಥ್’ ಕರೆನ್ಸಿಯನ್ನು ಅಪಮೌಲ್ಯಗೊಳಿಸುವಂತೆ ಮಾಡಿ ಅದನ್ನು ಕೊಂಡು ಡಾಲರ್ ಗೆ ಮಾರತೊಡಗಿದರು. ಇದರಿಂದ ರಫ್ತುಗಳು ಅಗ್ಗವಾದವು. ಇದರಿಂದ ತಮ್ಮ ರಫ್ತು ಹೆಚ್ಚಾಗಬಹುದೆಂಬ ಲೆಕ್ಕಾಚಾರ ಅವರದ್ದು. ಆದರೆ ಪೂರ್ವ ಏಷಿಯಾದ ಇನ್ನಿತರ ದೇಶಗಳು ತಾವೂ ತಂತಮ್ಮ ಕರೆನ್ಸಿಯನ್ನು ಅಪಮೌಲ್ಯಗೊಳಿಸಿದ್ದರಿಂದ ಹೂಡಿಕೆದಾರರು ಹೂಡಿಕೆಯನ್ನು ವಾಪಸ್ಸು ಪಡೆಯಲಾರಂಭಿಸಿದರು. ಪರಿಣಾಮವಾಗಿ ಏಷಿಯಾದ ಮಾರುಕಟ್ಟೆಯು ದೊಡ್ಡ ಬಿಕ್ಕಟ್ಟಿನಲ್ಲಿ ಸಿಲುಕಿತು. ಇದು ಜಾಗತಿಕ ಮಾರುಕಟ್ಟೆಯ ಮೇಲೂ ವ್ಯತಿರಿಕ್ತ ಪರಿಣಾಮ ಬೀರಿತು.
ಅಮೆರಿಕಾವು ಜಪಾನಿನೊಂದಿಗೆ ಸೇರಿಕೊಂಡು ಪೂರ್ವ ಏಷ್ಯಾದಲ್ಲಿ ತನ್ನ ರಾಜಕೀಯ, ಸೇವಾ ಸಾಮರ್ಥ್ಯವನ್ನು ಖಾತ್ರಿಗೊಳಿಸಿಕೊಳ್ಳಲು ಹಾಗೂ ಬೃಹತ್ ಪ್ರಮಾಣದಲ್ಲಿ ಲಾಭ ಸೂರೆಗೈಯಲು ಈ ‘ಹುಲಿ’ಗಳನ್ನು ಬೆಳೆಸಿ ಸ್ವತಂತ್ರ, ಸ್ವಾವಲಂಬಿ ದೇಶಗಳೆಂಬಂತೆ ಬಿಂಬಿಸಿತ್ತು. ಆದರೆ ಅಮೆರಿಕಾ ಪ್ರಣೀತ ಆರ್ಥಿಕ ನೀತಿಯ ಅರಾಜಕತೆ ಹಾಗೂ ಅದರೊಳಗಿನ ಬೃಹತ್ ಪ್ರಮಾಣದ ಸಟ್ಟಾವ್ಯಾಪಾರ (ಸ್ಪೆಕುಲೇಟಿವ್ ಟ್ರೇಡಿಂಗ್), ಸಾಲದ ಮೇಲಿನ ಅವಲಂಬನೆ, ಇವುಗಳೇ ಈ ದೇಶಗಳನ್ನು ತೀವ್ರ ಬಿಕ್ಕಟ್ಟಿಗೆ ತಳ್ಳಿ ಲಕ್ಷಾಂತರ ಜನರು ನಿರುದ್ಯೋಗ, ಹಣದುಬ್ಬರ ಹೆಚ್ಚಳ, ಬಡತನ ಮುಂತಾದ ಕಷ್ಟನಷ್ಟಗಳಿಗೆ ಒಳಗಾದರು.
ಅಮೆರಿಕಾದ ಆಫ್ರಿಕಾ ನೀತಿ
ವಿಶ್ವಬ್ಯಾಂಕ್ ಗುರುತಿಸಿರುವಂತೆ, ಆಫ್ರಿಕಾದ ೪೧ ದೇಶಗಳಲ್ಲಿ ೩೧ ದೇಶಗಳು ಭಾರೀ ಸಾಲಬಾಧಿತ ದೇಶಗಳಾಗಿವೆ. ೨೦೦೨ರಲ್ಲಿ ಐಎಂಎಫ್ ಹಾಗೂ ವಿಶ್ವಬ್ಯಾಂಕುಗಳಿಗೆ ಆಫ್ರಿಕಾದ ದೇಶಗಳು ಪಾವತಿಸಬೇಕಿದ್ದ ಸಾಲ ೩೫೦ ಮಿಲಿಯನ್ ಡಾಲರುಗಳು(೧ ಮಿಲಿಯನ್= ೧೦ ಲಕ್ಷ). ಆಫ್ರಿಕಾದ ರಫ್ತು ಗಳಿಕೆಯ ೧/೪ರಷ್ಟು ಈ ಸಾಲ ತೀರಿಕೆಗೇ ವ್ಯಯವಾಗುತ್ತಿದೆ. ಅಪಾರ ಪ್ರಮಾಣ ತೈಲ ಸಂಪತ್ತು, ಖನಿಜ ಸಂಪತ್ತು, ಅರಣ್ಯ ಸಂಪತ್ತುಗಳನ್ನು ಹೊಂದಿಯೂ ಇಲ್ಲಿನ ಸೂಡಾನ್, ಸೋಮಾಲಿಯಾ, ಇಥಿಯೋಪಿ ಯಾದಂತಹ ದೇಶಗಳ ಕೋಟ್ಯಾಂತರ ಜನರು ಹಸುವಿನಿಂದ ನರಳುತ್ತಿರುವುದನ್ನು ನೋಡು ತ್ತಿದ್ದೇವೆ. ನೈಜಿರಿಯಾ ದೇಶದ ಕಡೆ ಇದಕ್ಕೆ ಕಾರಣಗಳನ್ನು ತಿಳಿಸಬಲ್ಲರು. ನೈಜೀರಿಯಾವು ಪ್ರಪಂಚದ ತೈಲ ಉತ್ಪಾದನೆಯಲ್ಲಿ ೬ನೆಯ ಸ್ಥಾನವನ್ನು ಹೊಂದಿದೆ. ಅಮೆರಿಕಾಕ್ಕೆ ರಫ್ತು ಮಾಡುವ ದೇಶಗಳಲ್ಲಿ ಐದನೆ ಸ್ಥಾನದಲ್ಲಿದೆ. ಆಫ್ರಿಕದಲ್ಲಿ ‘ಬಾಲ್ಕನೀಕರಣ’ದ(ಬಾಲ್ಕನೈಸೇಷನ್) ಮೂಲಕ ಅಮೆರಿಕಾವು ದೊಡ್ಡ ದೇಶಗಳನ್ನು ತನ್ನ ಅನುಕೂಲಕ್ಕೆ ತಕ್ಕಂತೆ ಚಿಕ್ಕದಾಗಿ ಒಡೆದು ಹಾಕಿ ತನ್ನ ಕೈಗೊಂಬೆ ಸರ್ಕಾರಗಳನ್ನು ಸ್ಥಾಪಿಸಿದೆ.
ಜಾರ್ಜ್‌ಬುಷ್ ಒಡೆತನದ ಚೆರಾನ್/ಟೆಕ್ಸಾಕೋ ತೈಲ ಕಂಪನಿಯೇ ನೈಜೀರಿಯಾ ದಲ್ಲಿರುವ ದೊಡ್ಡ ಕಂಪನಿಯಾಗಿದೆ. ಕಳೆದ ಹತ್ತು ವರ್ಷಗಳಲ್ಲಿ ಇದೊಂದೇ ಕಂಪನಿಯು ಏನಿಲ್ಲೆಂದರೂ ೨೫ ಬಿಲಿಯನ್ ಡಾಲರು(೧ ಬಿಲಿಯನ್=೧೦೦ ಕೋಟಿ)ಗಳನ್ನು ವ್ಯಯಿಸಿದೆ ಎಂದರೆ ಅದು ಮಾಡಿರಬಹುದಾದ ಲಾಭವನ್ನು ಊಹಿಸಬಹುದಾಗಿದೆ. ನೈಜೀರಿಯಾದಲ್ಲಿ ಅಮೆರಿಕಾ ಒಂದೇ ದಿನಕ್ಕೆ ಇನ್ನೂರು ಕೋಟಿ ಬ್ಯಾರಲ್‌ಗಳಷ್ಟು ಕಚ್ಚಾ ತೈಲವನ್ನು ಉತ್ಪಾದಿಸುತ್ತಿದೆ.
ತನ್ನ ಕಂಪನಿಗಳ ಬೃಹತ್ ಪ್ರಮಾಣದ ಲಾಭವನ್ನು ಕಾಯ್ದುಕೊಳ್ಳಲು ಇಲ್ಲಿ ಸಹ ಅಮೆರಿಕಾ ತನ್ನ ಕೈಗೊಂಬೆ ಸರ್ಕಾರಗಳನ್ನೇ ಸ್ಥಾಪಿಸಿದೆ. ೨೦೦೩ರ ಏಪ್ರಿಲ್ ಚುನಾವಣೆಯಲ್ಲಿ ಬಹುಮತ ಹೊಂದಿರದಿದ್ದರೂ ಅಮೆರಿಕಾದ ಬೆಂಗಾವಲಿನಿಂದ ಒಬ್ಸಾಂಗೋ ಅಧಿಕಾರದ ಚುಕ್ಕಾಣಿಯನ್ನು ಹಿಡಿದಿದ್ದನ್ನು ನೋಡಬಹುದು. ನೈಜೀರಿಯಾದ ಸೈನ್ಯವನ್ನು ಬಲಗೊಳಿಸಲು ಅಮೆರಿಕಾವು ನೂರಾರು ಕೋಟಿ ಡಾಲರುಗಳನ್ನು ನೀಡಿದೆ. ನೈಜೀರಿಯಾದ ಸೇನೆಯು ಇಂದು ಅಮೆರಿಕಾ ಬೆಂಬಲದಿಂದ ಪಶ್ಚಿಮ ಆಫ್ರಿಕಾದಲ್ಲಿ ನಡೆಸುತ್ತಿರುವ ದುರಾಚಾರಗಳಿಗೆ ಮಿತಿಯೇ ಇಲ್ಲವಾಗಿದೆ. ಆದರೆ ಅಮೆರಿಕಾವು ತನ್ನ ತೈಲ ಸಾಮ್ರಾಜ್ಯವನ್ನು ರಕ್ಷಿಸಿಕೊಳ್ಳಲು ಇದು ಅನಿವಾರ್ಯವಾಗಿದೆ.
ಇದೇ ರೀತಿಯಲ್ಲಿ ಅಮೆರಿಕಾವು ‘ಶಾಂತಿ ಪಾಲನೆ’ಯ ಹೆಸರಿನಲ್ಲಿ ಲೈಬೀರಿಯಾ ಹಾಗೂ ಸಿಯೆರಾ ಲಿಯೋನ್‌ಗಳಲ್ಲಿ ಸು. ೩೫೦ ಮಿಲಿಯನ್ ಡಾಲರುಗಳನ್ನು ವ್ಯಯಿಸಿದೆ. ಅಂತೆಯೇ ರಾಸಾಯನಿಕ ಯುದ್ಧಾಸ್ತ್ರಗಳನ್ನು ಉತ್ಪಾದಿಸಲಾಗುತ್ತಿದೆ ಎಂಬ ನೆಪವೊಡ್ಡಿ ಸುಡಾನ್ ಮೇಲೆ ಅವ್ಯಾಹತವಾಗಿ ಬಾಂಬ್ ದಾಳಿ ನಡೆಸಿತ್ತು.
೨೦೧೫ರ ವೇಳೆಗೆ ಮದ್ಯ ಆಫ್ರಿಕಾದಿಂದ ಅಮೆರಿಕಾವು ಆಮದು ಮಾಡುವ ತೈಲದ ಪ್ರಮಾಣವು ಶೇ.೧೬ ನಿಂದ ಶೇ.೨೫ ಹೆಚ್ಚಾಗಲಿದೆ ಎಂದು ನ್ಯಾಷನಲ್ ಇಂಟೆಲಿಜೆನ್ಸಿ ಕೌನ್ಸಿಲ್ ಅಂದಾಜಿಸಿದೆ.
ರಷ್ಯಾವನ್ನು ಏಕಾಂಗಿಗೊಳಿಸುತ್ತಿರುವ ಅಮೆರಿಕಾ
ಮಹಾಯುದ್ಧದ ನಂತರದಲ್ಲಿ ಅಮೆರಿಕಾ ಅಗ್ರರಾಷ್ಟ್ರವು ಹಾಗೂ ಸೋವಿಯತ್ ಒಕ್ಕೂಟ ಅಗ್ರರಾಷ್ಟ್ರಗಳ ನಡುವೆ ತೀವ್ರತರವಾದ ಮಾರುಕಟ್ಟೆ ಪೈಪೋಟಿಯು ‘ಶೀತಲ ಸಮರ’ ರೂಪದಲ್ಲಿ ವ್ಯಕ್ತಗೊಂಡಿತು. ಉಭಯ ರಾಷ್ಟ್ರಗಳೂ ತಂತಮ್ಮ ಆರ್ಥಿಕ, ರಾಜಕೀಯ, ಸೈನಿಕ ಬ್ಲಾಕ್‌ಗಳನ್ನು ನಿರ್ಮಿಸಿಕೊಳ್ಳತೊಡಗಿದವು. ಇದು ೧೯೯೦ರಲ್ಲಿ ಸೋವಿಯತ್ ಒಕ್ಕೂಟವು ವಿಭಜನೆಯಾಗುವುದರಲ್ಲಿ ಪರಿಸಮಾಪ್ತಿಯಾಯಿತು. ನಂತರದ ದಿನಗಳಲ್ಲಿ ದುರ್ಬಲಗೊಂಡ ರಷ್ಯವನ್ನು ಇನ್ನಷ್ಟು ದುರ್ಬಲಗೊಳಿಸುವ ಎಲ್ಲಾ ಯತ್ನ ಗಳನ್ನು ಅಮೆರಿಕಾ ಮಾಡುತ್ತಲೇ ಬಂದಿದೆ. ಸೋವಿಯತ್ ಒಕ್ಕೂಟದ ಸುಪರ್ದಿಯಲ್ಲಿದ್ದ ಹಲವು ದೇಶಗಳನ್ನು ಅಮೆರಿಕಾ ತನ್ನೆಡೆಗೆ ಸೆಳೆದುಕೊಂಡಿದೆ. ರಷ್ಯಾವು ರಚಿಸಿಕೊಂಡಿದ್ದ ವಾರ್ಸಾ ಒಪ್ಪಂದಕ್ಕೆ ಪ್ರತಿಯಾಗಿ ಅಮೆರಿಕಾವು ನ್ಯಾಟೋವನ್ನು(ನಾರ್ತ್ ಅಟ್ಲಾಂಟಿಕ್ ಟ್ರೀಟಿ ಆರ್ಗನೈಸೇಶನ್)ರಚಿಸಿತ್ತಲ್ಲದೆ. ಈಗ ವಾರ್ಸಾ ಒಪ್ಪಂದ ಮುರಿದು ಬಿದ್ದ ಬಳಿಕ ಅದರಲ್ಲಿದ್ದ ಉಸ್ಮೇನಿಯಾ, ಲಾತ್ವಿಯ, ಲಿರೇವಿಯಾ, ಸ್ನೋವೇನಿಯಾ, ಸೋವೇಕಿಯಾ, ಬಲ್ಗೇರಿಯಾ ಹಾಗೂ ರೊಮೇನಿಯಗಳನ್ನು ನಾಟೋಗೆ ಸೇರ್ಪಡಿಸಲಾಗಿದೆ. ಸದ್ಯದಲ್ಲಿ ಕ್ರೋಶಿಯಾ, ಅಲ್ಬೇನಿಯಾಗಳನ್ನು ಸೇರಿಸಿಕೊಳ್ಳಲಿದೆ.
೨೦೦೮ರ ಆಗಸ್ಟ್‌ನಲ್ಲಿ ಅಮೆರಿಕಾವು ರಷ್ಯಾ ವಿರೋಧಿ ನಿಲುವಿನ ಭಾಗವಾಗಿಯೇ ತನ್ನ ಕೈಗೊಂಬೆಯಾಗಿರುವ ಜಾರ್ಜಿಯಾದ ಸಾಕಸ್ವಿಲ್ಲಿ ಸರ್ಕಾರದ ಮೂಲಕ ಬಹುಪಾಲು ರಷ್ಯನ್ನರನ್ನೇ ಹೊಂದಿರುವ ಪುಟ್ಟ ದೇಶ ದಕ್ಷಿಣ ಒಸ್ಸೆಟಿಯಾದ ಮೇಲೆ ದಾಳಿ ನಡೆಸಿತು. ಇದರಲ್ಲಿ ೨೦೦೦ ಜನರು ಹತರಾದರು. ಈ ಪ್ರದೇಶದಲ್ಲಿರುವ ಕಕಾಸಸ್ ಪರ್ವತ ಶ್ರೇಣಿಯು ಅಪಾರ ತೈಲ ಸಂಪತ್ತನ್ನು ಹೊಂದಿರುವುದರಿಂದ, ಒಸ್ಸೆಟಿಯಾವನ್ನು ವಶಪಡಿಸಿಕೊಂಡರೆ ಅದನ್ನು ದೋಚುವುದು ಸುಲಭ ಎಂಬುದು ಅಮೆರಿಕಾದ ಲೆಕ್ಕಾಚಾರ. ಇರಾಕ್ ಮೇಲಿನ ಯುದ್ಧದಲ್ಲಿ ಅಮೆರಿಕಾದ ಪರವಾಗಿ ಯುದ್ಧ ಮಾಡಿದ ಜಾರ್ಜಿಯಾದ ೨೦೦೦ ಸೈನಿಕರನ್ನೇ ಬಸೆಟಿಯಾದ ಮೇಲಿನ ದಾಳಿಗೂ ಕಳಿಸಲಾಗಿತ್ತು. ಅಷ್ಟರಲ್ಲಿ ರಷ್ಯಾದ ಸೈನ್ಯವು ಆಗಮಿಸಿ ಜಾರ್ಜಿಯಾವನ್ನು ಹಿಮ್ಮೆಟ್ಟಿಸಿದೆ.
ಇದೀಗ ಅಮೆರಿಕಾದ ವಿರುದ್ಧವಾಗಿ ಚೀನಾ, ರಷ್ಯಾಗಳು ಹಲವು ಪಶ್ಚಿಮ ಏಷಿಯಾದ ದೇಶಗಳು ಒಂದಾಗುತ್ತಿರುವ ಹಿನ್ನೆಲೆಯಲ್ಲಿ ಅಮೆರಿಕಾದ ಇಂತಹ ಪರೋಕ್ಷ ಯುದ್ಧ(ಪ್ರೊಷಿಬಾರ್)ಗಳು ಇನ್ನಷ್ಟು ಹೆಚ್ಚಲಿದೆ.
ಮಧ್ಯಪ್ರಾಚ್ಯದಲ್ಲಿ ಅಮೆರಿಕಾದ ನೀತಿ
ಮಧ್ಯಪ್ರಾಚ್ಯ ದೇಶಗಳಲ್ಲಿ ‘ಪ್ರಜಾತಂತ್ರ’ದ ಹೆಸರಿನಲ್ಲಿ ‘ಮಾನವೀಯ ಕಳಕಳಿಯ’ ಹೆಸರಿನಲ್ಲಿ ‘ಭಯೋತ್ಪಾದನೆಯ ವಿರುದ್ಧ ಯುದ್ಧ’ದ ಹೆಸರಿನಲ್ಲಿ ಅಮೆರಿಕಾವು ಅನೇಕ ಯುದ್ಧಗಳನ್ನು ನಡೆಸುತ್ತಾ ಬಂದಿದೆ. ಈ ಪ್ರದೇಶದಲ್ಲಿನ ಅಪಾರ ಪ್ರಮಾಣದ ತೈಲ ಸಂಪತ್ತಿನ ಮೇಲಿನ ಆಧಿಪತ್ಯವೇ ಈ ಎಲ್ಲಾ ‘ಮಧ್ಯಪ್ರವೇಶ’ಗಳ ಏಕಮಾತ್ರ ಗುರಿಯಾಗಿದೆ.
ಮುಖ್ಯವಾಗಿ ಈ ರಾಷ್ಟ್ರಗಳಲ್ಲಿ ರಾಷ್ಟ್ರೀಯವಾಗಿ ಸರ್ಕಾರಗಳು ಆಳ್ವಿಕೆ ಬರುವುದನ್ನು ಅಮೆರಿಕಾ ಒಪ್ಪುವುದಿಲ್ಲ. ಹಿಂದೆ ಇರಾನ್‌ನಲ್ಲಿ ಪ್ರಜಾತಾಂತ್ರಿಕವಾಗಿ ಚುನಾಯಿತಗೊಂಡ ಮೊಹಮದ್ ಮೊಸಾದಿಕ್ ಅಧಿಕಾರಕ್ಕೆ ಬಂದೊಡನೆ ತನ್ನ ರಾಷ್ಟ್ರದ ಹಿತಾಸಕ್ತಿಯಿಂದ ಎಲ್ಲಾ ಬ್ರಿಟಿಷ್ ತೈಲ ಕಂಪನಿಗಳನ್ನೂ ರಾಷ್ಟ್ರೀಕರಿಸಿದ್ದ ಉದಾಹರಣೆ ಕಣ್ಣ ಮುಂದಿತ್ತು. ೧೯೭೬ರಲ್ಲಿ ಸಿ.ಐ.ಎ.ಅಧಿಕಾರಿ ಕೆಮಿತ್ ರೂಸ್‌ವೆಲ್ಟ್ ಎಂಬುವವನು ಸಂಚೊಂದನ್ನು ರೂಪಿಸಿ ಈ ಮೊಸಾದಿಕ್‌ನನ್ನು ಪದಚ್ಯುತಗೊಳಿಸುವಲ್ಲಿ ಯಶಸ್ವಿಯಾಗಿದ್ದ. ಅನಂತರ ಅಮೆರಿಕಾದ ಬಂಟ ‘ಷಾ’ನನ್ನು ಅಧಿಕಾರದಲ್ಲಿ ಕೂರಿಸಲಾಗಿತ್ತು.
೧೯೫೭ರಲ್ಲಿ ಅಮೆರಿಕಾದ ಅಧ್ಯಕ್ಷ ಐಸೆನ್ ಹೋವರ್‌ನ ತತ್ವಪ್ರಣಾಳಿಕೆಯು ಮಧ್ಯ ಪ್ರಾಚ್ಯದ ಯಾವುದೇ ದೇಶಕ್ಕೆ ಅಂತಾರಾಷ್ಟ್ರೀಯ ಕಮ್ಯುನಿಸಂನ ವಿರುದ್ಧ ಹೋರಾಡಲು ಸಹಾಯ ನೀಡುವುದಾಗಿ ತಿಳಿಸಿತು. ಲೆಬನಾನ್‌ನ ಚಾಮನ್ ತನ್ನ ಅಧಿಕಾರ ಕಳೆದುಕೊಳ್ಳುವ ಸ್ಥಿತಿ ಎದುರಾದಾಗ ಈ ತತ್ವ ಪ್ರಣಾಳಿಯ ಕೆಳಗೆ ಸಹಾಯ ಹಸ್ತ ಬೇಡಿದನು. ಈ ಅವಕಾಶವನ್ನು ಬಳಸಿಕೊಂಡ ಅಮೆರಿಕಾವು ಇರಾಕನ್ನು ದೃಷ್ಟಿಯಲ್ಲಿರಿಸಿಕೊಂಡು, ಅಗತ್ಯ ಬಿದ್ದಾಗ ದಾಳಿ ನಡೆಸಲು, ಲೆಬನಾನ್‌ನಲ್ಲಿ ‘ಅಣ್ವಸ್ತ್ರ ಅಲರ್ಟ್’ ಘೋಷಿಸಿ ೧೪,೦೦೦ ಸೈನ್ಯವನ್ನು ಇಳಿಸಿತು.
ಇಂದು ಮಧ್ಯ ಪ್ರಾಚ್ಯದಲ್ಲಿ ಅಮೆರಿಕಾದ ‘ಕಾವಲುನಾಯಿ’ ಎಂದೇ ಕುಖ್ಯಾತಿ ಪಡೆದಿರುವ ರಾಷ್ಟ್ರ ಇಸ್ರೇಲ್. ಇದು ಪ್ರಪಂಚದ ಯಾವುದೇ ದೇಶಕ್ಕಿಂತಲೂ ಅತಿ ಹೆಚ್ಚು ಆರ್ಥಿಕ, ಸೈನಿಕ ಸಹಾಯವನ್ನು ಅಮೆರಿಕಾದಿಂದ ಪಡೆದುಕೊಳ್ಳುತ್ತಿದೆ(ಶೇ.೫೪ರಷ್ಟು). ೧೯೪೮ರಲ್ಲಿ ಇಸ್ರೇಲ್ ಅಸ್ತಿತ್ವಕ್ಕೆ ಬಂದಂದಿನಿಂದಲೂ ಪ್ಯಾಲೆಸ್ತಿನಿಯರ ವಿರುದ್ಧ ಸಮರ ಸಾರಿರುವ ಇಸ್ರೇಲ್ ಈವರೆಗೆ ಲಕ್ಷಾಂತರ ಪ್ಯಾಲೆಸ್ತೇನಿಯರನ್ನು ಕೊಂದು ಹಾಕಿದೆ. ಲೆಬನಾನ್, ಜೋರ್ಡಾನ್, ಯೆಮೆನ್ ಹಾಗೂ ಪ್ಯಾಲೆಸ್ತೇನಿಯರ ರಾಷ್ಟ್ರೀಯವಾದಿ ಚಳುವಳಿಗಳನ್ನು ಹತ್ತಿಕ್ಕುವ ಅಮೆರಿಕಾದ ಪ್ರಯತ್ನದಲ್ಲಿ ಇಸ್ರೇಲ್ ಪ್ರಮುಖ ಪಾತ್ರ ವಹಿಸಿದೆ.
ಅಧ್ಯಕ್ಷ ನಿಕ್ಸನ್‌ನ ತತ್ವ ಪ್ರಣಾಳಿಕೆಯ ಪ್ರಕಾರ ಅಮೆರಿಕಾವು ಮದ್ಯಪ್ರಾಚ್ಯದಲ್ಲಿ ಇರಾನ್, ಇಸ್ರೇಲ್ ಹಾಗೂ ಸೌದಿ ಅರೇಬಿಯಾಗಳನ್ನು ಮೂರು ಸ್ಥಂಬಗಳಾಗಿ ಪರಿಗಣಿಸಿ ತನ್ನ ಆಧಿಪತ್ಯವನ್ನು ಸ್ಥಾಪಿಸಿತು. ಸೌದಿ ಅರೇಬಿಯಾವು ಜಗತ್ತಿನ ಅತ್ಯಂತ ದಮನಕಾರಿ ಪ್ರಭುತ್ವವಾಯಿತು.
ಅಮೆರಿಕಾದ ಮಧ್ಯ ಪ್ರಾಚ್ಯದಲ್ಲಿ ಪ್ರಭಾವ ಬೀರುತ್ತಿದ್ದ ರಾಷ್ಟ್ರೀಯ ವಾದವನ್ನು ಮಟ್ಟ ಹಾಕಲು ಇಸ್ಲಾಂ ಮೂಲಭೂತವಾದವನ್ನು ಪ್ರೇರೇಪಿಸಿತು. ಆಫ್ಘಾನಿಸ್ತಾನದ ಮೇಲಿನ ರಷ್ಯಾ ಹಿಡಿತದ ವಿರುದ್ಧ ಮೂಲಭೂತವಾದಿ ತಾಲಿಬಾನ್‌ಗೆ ಸೈನಿಕ ತರಬೇತಿ ನೀಡಿ, ಒಸಾಮ ಬಿನ್ ಲಾಡೆನ್‌ನನ್ನು ಬೆಳೆಸಿ ರಷ್ಯಾ ವಿರುದ್ಧ ಛೂ ಬಿಟ್ಟಿತು.
೧೯೭೯ರಲ್ಲಿ ಇರಾನ್ ನಲ್ಲಿ ತನ್ನ ಕೈಬೊಂಬೆ ‘ಷಾ’ನ ಸರಕಾರವು ಉರುಳಿ ಬಿದ್ದ ಮೇಲೆ ಜಿಮ್ಮಿ ಕಾರ್ಟರ್ ತತ್ವ ಪ್ರಣಾಳಿ ಬಾರಿಗೆ ಬಂದಿತು. ಅದರ ಪ್ರಕಾರ ಅಗತ್ಯವಿರುವ ಕಡೆಗಳಲ್ಲಿ ಅಮೆರಿಕಾವು ತನ್ನ ಸೈನ್ಯವನ್ನು ನಿಯೋಜಿಸಬೇಕೆನ್ನುವುದಾಗಿತ್ತು. ಈ ಹಿನ್ನೆಲೆಯಲ್ಲಿ ಜಿಮ್ಮಿ ಕಾರ್ಟರ್ ‘ತ್ವರಿತ ನಿಯೋಜನಾ ಪಡೆ’ಯನ್ನು ರಚಿಸಿದನು. ಸೌದಿ ಅರೆಬಿಯಾವು ಈ ವ್ಯೆಹ ತಂಡಕ್ಕೆ ನೆಲೆಯನ್ನೊದಗಿಸಿತು. ಇದಕ್ಕಾಗಿ ಅಮೆರಿಕಾ ೫೦ ಬಿಲಿಯನ್ ಡಾಲರ್ ವ್ಯಯಿಸಿತು.
ಇರಾನ್ ಹಾಗೂ ಇರಾಕ್ ನಡುವೆ ನಡೆದ ಯುದ್ಧವನ್ನು ಅಮೆರಿಕಾ ಬೆಂಬಲಿಸಿತು. ಎರಡೂ ದೇಶಗಳು ನಿಶ್ಶಕ್ತಗೊಳ್ಳಬೇಕೆಂಬುದು ಅದರ ಬಯಕೆಯಾಗಿತ್ತು. ೧೯೮೭ರಲ್ಲಿ ಇರಾನ್ ಜಯಶೀಲವಾಗಬಹುದೆಂಬ ಸುಳಿವು ಸಿಕ್ಕಿದೊಡನೆ ಅಮೆರಿಕಾವು ಇರಾಕ್ ಪರ ವಹಿಸಿತು. ಪರಿಣಾಮವಾಗಿ ೧೯೮೮ರಲ್ಲಿ ಇರಾನ್ ಸೋಲನುಭವಿಸಿತು. ಇರಾಕ್‌ನ ಸರ್ವಾಧಿಕಾರಿ ಸದ್ದಾಂ ಹುಸೇನ್‌ಗೆ ಎಲ್ಲಾ ಬಗೆಯ ಸಹಾಯವನ್ನು ನೀಡಿದ ಅಮೆರಿಕಾವು ಕುವೈತ್ ಮೇಲಿನ ಇರಾಕ್ ದಾಳಿಗೆ ಆರಂಭದಲ್ಲಿ ಸಮ್ಮತಿಸಿತ್ತು. ಆದರೆ ದಾಳಿ ನಡೆದು ಇರಾಕ್ ಕುವೈತನ್ನು ಆಕ್ರಮಿಸಿಕೊಂಡ ನಂತರ ಏಕಾಏಕಿ ನಿಲುವು ಬದಲಿಸಿದ ಅಮೆರಿಕಾ ಕುವೈತ್ ನಿಂದ ಹಿಂತಿರುಗುತ್ತಿದ್ದ ಇರಾಕ್ ಸೈನಿಕರ ಮೇಲೆ ದಾಳಿ ನಡೆಸಿತು. ೬ ವಾರಗಳ ಕಾಲದ ನಡೆದ ಈ ದಾಳಿಯಲ್ಲಿ ೧,೫೦,೦೦೦ ಇರಾಕಿಯನ್ನರನ್ನು ಕೊಲ್ಲಲಾಗಿತ್ತು. ಲಕ್ಷಾಂತರ ಜನರ ಮನೆ ಮಠಗಳನ್ನು ಬಾಂಬ್ ದಾಳಿಯಿಂದ ನಾಶಮಾಡಲಾಗಿತ್ತು. ಇದನ್ನು ಅಮೆರಿಕಾ ‘ಅಪರೇಷನ್ ಡೆಸರ್ಟ್ ಸ್ವಾರ್ಮ್’ ಎಂದು ಕರೆಯಿತು. ನಂತರ ವಿಶ್ವಸಂಸ್ಥೆಯು ಇರಾಕ್ ಮೇಲೆ ವಿಧಿಸಿದ ದಿಗ್ಭಂದನ ದಿಂದಾಗಿ ಇರಾಕಿನ ೫ ಲಕ್ಷ ಜನರು ಆಹಾರ, ವಸತಿ, ಔಷಧಿಗಳಿಲ್ಲದೇ ಸತ್ತಿದ್ದಾರೆ.
ಇರಾಕ್‌ನಲ್ಲಿ ಸಮೂಹನಾಶಕ ಅಸ್ತ್ರಗಳಿವೆ(ಡಬ್ಲ್ಯು.ಎಂ.ಡಿ) ಎಂದು ಆರೋಪಿಸಿರುವ ಅಮೆರಿಕಾವು ಶೋಧನೆ ನಡೆಸಲು ಸದಾ ಅವಕಾಶ ನೀಡುತ್ತಿಲ್ಲ ಎಂದು ಆರೋಪಿಸಿ ೨೦೦೩ರಲ್ಲಿ ದೊಡ್ಡ ಮಟ್ಟದಲ್ಲಿ ಸೇನಾದಾಳಿಯ್ನು ನಡೆಸಿತು. ಇದಕ್ಕೂ ಮುನ್ನ ೨೦೦೧ರ ಸೆ.೧೧ರಂದು ಅಮೆರಿಕಾದ ಡಬ್ಲ್ಯು.ಟಿ.ಸಿ. ಹಾಗೂ ಪೆಂಟಗನ್ ಮೇಲಿನ ದಾಳಿಯನ್ನು ನೆಪವಾಗಿಟ್ಟುಕೊಂಡು ‘‘ಜಾರ್ಜ್‌ಬುಷ್ ಭಯೋತ್ಪಾದನೆ ವಿರುದ್ದ’’ ಯುದ್ಧವನ್ನು ಘೋಷಿಸಿದನು. ವಾಸ್ತವದಲ್ಲಿ ಈ ಯುದ್ಧದ ಉದ್ದೇಶ ಮಧ್ಯಪ್ರಾಚ್ಯದಲ್ಲಿ ತನ್ನ ಆಧಿಪತ್ಯಕ್ಕೆ ಅಡ್ಡಿಯುಂಟುಮಾಡುತ್ತಿದ್ದ ಇಸ್ಲಾಮಿಕ್ ರಾಷ್ಟ್ರಗಳ ಮೇಲೆ ಹತೋಟಿಯನ್ನು ಸಾಧಿಸುವುದೇ ಆಗಿತ್ತು. ೨೦೦೩ರಲ್ಲಿ ಸದ್ದಾಂ ಹುಸೇನನ ಸರ್ಕಾರವನ್ನು ಪದಚ್ಯುತಗೊಳಿಸಿ ಇರಾಕನ್ನು ತನ್ನ ವಸಾಹತನ್ನಾಗಿಸಿಕೊಂಡು, ಅಲ್ಲೊಂದು ಕೈಗೊಂಬೆ ಮಧ್ಯಂತರ ಸರ್ಕಾರವನ್ನು ರಚಿಸಿತು. ಸಮೂಹನಾಶಕ ಅಸ್ತ್ರಗಳಿಗಾಗಿ ಇಡೀ ದೇಶವನ್ನೇ ಜಾಲಾಡಿ ಏನೂ ಸಿಗದೆ ಮುಖಭಂಗ ಅನುಭವಿಸಿತು.
೨೦೦೧ರಲ್ಲಿ ಜಾರ್ಜ್‌ಬುಷ್ ಅಧಿಕಾರ ವಹಿಸಿಕೊಳ್ಳುವ ಮೊದಲು ಅಮೆರಿಕಾವು ‘‘ಹೊಸ ಅಮೆರಿಕಾದ ಶತಮಾನಕ್ಕೊಂದು ಯೋಜನೆ’’ಯನ್ನು ತಯಾರಿಸಿತ್ತು. ಇದನ್ನಾಧರಿಸಿ ೨೦೦೨ರ ಸೆ.೧೭ರಂದು ಸರ್ಕಾರವು ಅಮೆರಿಕಾದ ರಾಷ್ಟ್ರಿಯ ಭದ್ರತಾ ವ್ಯೆಹ ತಂತ್ರ  ಎಂಬ ಅಧಿಕೃತ ನೀತಿಯನ್ನು ಹೊರತಂದಿತು. ಇವುಗಳ ಸಾರಾಂಶವೇನೆಂದರೆ ಹೊಸ ಶತಮಾನದಲ್ಲಿ ಅಮೆರಿಕಾವನ್ನು ಯಾರೂ ಪ್ರಶ್ನಿಸುವಂತಿರಬಾರದು; ಯುರೋಪ್ ಎಂದಿಗೂ ಅಮೆರಿಕಾದ ಕೈಗೆಟುಕದೇ ಇರಬೇಕು; ಚೀನಾಕ್ಕೆ ಎಚ್ಚರಿಕೆ ನೀಡಬೇಕು; ಚೀನಾಕ್ಕೆ ಎದುರಾಗಿ ಏಷಿಯಾದಲ್ಲಿ ಭಾರತವನ್ನು ನಿಲ್ಲಿಸಬೇಕು, ಜಾಗತಿಕ ಮಟ್ಟದಲ್ಲಿ ಅಮೆರಿಕಾ ಯಾವುದೇ ಪ್ರತಿಸ್ಪರ್ಧಿ ಇರದಂತೆ ಮಾಡುವುದು.
ಈ ಯೋಜನೆಯ ಭಾಗವಾಗಿಯೇ ‘ಭಯೋತ್ಪಾದನಾ ವಿರೋಧಿ ಯುದ್ಧ’ವನ್ನು ಪ್ರಚುರಗೊಳಿಸಲಾಯಿತು. ಇದರಲ್ಲಿ ಅಮೆರಿಕಾವನ್ನು ಬೆಂಬಲಿಸದವರನ್ನು ಭಯೋತ್ಪಾದಕರ ಪಟ್ಟಿಯಲ್ಲಿ ಸೇರಿಸಲಾಯಿತು.
ಭಾರತದೊಂದಿಗಿನ ಅಮೆರಿಕಾದ ನೀತಿ
ಬಹುಹಿಂದಿನಿಂದಲೂ ಆರ್ಥಿಕ ಕ್ಷೇತ್ರದಲ್ಲಿ ಅಮೆರಿಕಾವು ಭಾರತದ ಮೇಲೆ ಪ್ರಾಬಲ್ಯ ಗಳಿಸಿದೆಯಾದರೂ ಆಡಳಿತ ಮೇಲೆ ಸಂಪೂರ್ಣ ಹಿಡಿತವನ್ನು ಹೊಂದಿಲ್ಲ. ಭಾರತವು ಅಮೆರಿಕಾ ಮಾತ್ರವಲ್ಲದೆ ಯುರೋಪ್, ರಷ್ಯಾ, ದೇಶಗಳೊಂದಿಗೂ ಚೌಕಾಸಿ ಮಾಡುವ ನಿಲುವನ್ನು ಹೊಂದಿತ್ತು. ೧೯೯೮ರಲ್ಲಿ ಭಾರತವು ಫೋಖ್ರಾನ್ ಅಣ್ವಸ್ತ್ರ ಪರೀಕ್ಷೆ ನಡೆಸಿದಾಗ ಅಮೆರಿಕಾವು ಭಾರತದ ಮೇಲೆ ಆರ್ಥಿಕ ದಿಗ್ಭಂಧನ ವಿಧಿಸಿತ್ತು. ಆದರೆ ನಂತರದಲ್ಲಿ ನಿರ್ದಿಷ್ಟವಾಗಿ ೨೦೦೧ರ ಸೆಪ್ಟೆಂಬರ್ ೧೧ರ ಘಟನೆಯ ನಂತರದಲ್ಲಿ ಭಾರತವು ಅಮೆರಿಕಾದ ಭಾರತದೊಂದಿಗಿನ ಸಂಬಂಧವು ವ್ಯೆಹಾತ್ಮಕ ಪ್ರಾಮುಖ್ಯತೆಯುಳ್ಳದ್ದು ಎಂದು ಹೇಳುತ್ತಿದೆ.
೨೦೦೫ರ ಜೂನ್ ೨೮ರಂದು ‘‘ಅಮೆರಿಕಾ ಭಾರತ ರಕ್ಷಣಾ ಸಂಬಂಧಕ್ಕೊಂದು ಹೊಸ ರೂಪುರೇಷೆ’’ ಎಂಬ ದಸ್ತಾವೇಜನ್ನು ಬಿಡುಗಡೆ ಮಾಡಿದ ಉಭಯ ಸರ್ಕಾರಗಳು ‘ಭಾರತ ಹಾಗೂ ಅಮೆರಿಕಾಗಳು ಹೊಸ ಯುಗಕ್ಕೆ ಪ್ರವೇಶಿಸಿವೆ ಎಂದು ಘೋಷಿಸಿವೆ. ಇದನ್ನನುಸರಿಸಿ ೨೦೦೫ರ ಜುಲೈ ೧೮ ರಂದು, ಭಾರತದ ಪರಿಮಾಣ ಕಾರ್ಯಕ್ರಮವನ್ನೊಳಗೊಂಡಂತೆ ಹಲವಾರು ವಿಷಯಗಳಿಗೆ ಸಂಬಂಧಿಸಿದಂತೆ ಜಾರ್ಜ್‌ಬುಷ್ ಹಾಗೂ ಮನಮೋಹನ್ ಸಿಂಗ್‌ರು ಜಂಟಿ ಹೇಳಿಕೆ ನೀಡಿದರು. ಪರಿಣಾಮವೆಂಬಂತೆ ೨೦೦೫ರ ಸೆ.೨೪ರಂದು ಅಂತಾರಾಷ್ಟ್ರೀಯ ಪರಮಾಣು ಶಕ್ತಿ ಪ್ರಾಧಿಕಾರ(ಐ.ಎ.ಇ.ಎ.)ದ ರಾಜ್ಯಪಾಲರ ಮಂಡಳಿಯ ಸಭೆಯಲ್ಲಿ ಭಾರತವು ಇರಾನ್‌ಗೆ ವಿರುದ್ಧವಾದ ನಿಲುವು ಕೈಗೊಂಡಿತು. ಈ ಘಟನೆಗಳು ಅಮೆರಿಕಾವು ಮಧ್ಯಪ್ರಾಚ್ಯದಲ್ಲಿ ಇಸ್ರೇಲನ್ನು ಮಾಡಿಕೊಂಡಿರುವಂತೆ ಏಷ್ಯಾದಲ್ಲಿ ಭಾರತ ವನ್ನು ತನ್ನ ಕೈಗೊಂಬೆ ಪ್ರಭುತ್ವವನ್ನಾಗಿ ಮಾಡಿಕೊಳ್ಳುತ್ತಿರುವುದು ನಿಚ್ಚಳವಾಗಿದೆ. ಇದೇ ಹಿನ್ನೆಲೆಯಲ್ಲಿ ಭಾರತ ಅಮೆರಿಕಾದ ಸೈನ್ಯಗಳ ಜಂಟಿ ಕಾರ್ಯಾಚರಣೆಯೂ ಹೆಚ್ಚಿದೆ. ಮುಖ್ಯವಾಗಿ ಭಾರತದ ನೌಕಾಪಡೆಯೊಂದಿಗಿನ ಅಮೆರಿಕಾ ಸೈನ್ಯದ ಸಂಬಂಧ ಹತ್ತಿರಗೊಂಡಿದೆ.
ಏಷ್ಯಾದಲ್ಲಿ ಬಲಶಾಲಿಯಾಗಿ ಬೆಳೆಯುತ್ತಿರುವ ಚೀನಾವನ್ನು ಎದುರಿಸಲು ಅಮೆರಿಕಾವು ಭಾರತವನ್ನು ದಾಳವನ್ನಾಗಿ ಮಾಡಿಕೊಂಡಿದೆ. ಈ ಬೆಳವಣಿಗೆಗಳು ಮುಂದಿನ ದಿನಗಳಲ್ಲಿ ಭಾರತೀಯ ಮೇಲೆ ನಕಾರಾತ್ಮಕ ಪರಿಣಾಮಗಳನ್ನೇ ಉಂಟು ಮಾಡುವುದರಲ್ಲಿ ಸಂಶಯವಿಲ್ಲ.
ಭಾರತದ ಆಂತರಿಕ ಸಂಬಂಧಗಳ ವಿಷಯದಲ್ಲಿ ಅಮೆರಿಕಾದ ಸಿಐಎಯ ಹಸ್ತಕ್ಷೇಪ ಹೆಚ್ಚಳವಾಗುತ್ತಿರುವ ಎಲ್ಲಾ ಲಕ್ಷಣಗಳೂ ಕಾಣಿಸಿಕೊಳ್ಳುತ್ತಿವೆ. ಮುಂಬೈ ಭಯೋತ್ಪಾದ ದಾಳಿ ಕುರಿತ ಚರ್ಚೆಯ ನೆಪದಲ್ಲಿ ೨೦೦೯ರ ಮಾರ್ಚ್ ೧೯ ರಂದು ಸಿಐಎ ಮುಖ್ಯಸ್ಥ ಲಿಯೋನ್ ಪಾನೆಟ್ಟಾ ಭಾರತಕ್ಕೆ ಬಂದು ಗೃಹ ಸಚಿವ ಪಿ.ಚಿದಂಬರರ ಜೊತೆ ಮಾತುಕತೆ ನಡೆಸಿ ಹೋಗಿದ್ದಾರೆ. ಇದೇ ಸಂದರ್ಭದಲ್ಲಿ ಅಮೆರಿಕಾದ ಫೆಡರಲ್ ಬ್ಯುರೋ ಆಫ್ ಇನ್ವೆಸ್ಟಿಗೇಶನ್(ಫಿನ್)ನ ಮುಖ್ಯಸ್ಥ ರಾಬರ್ಟ್ ಮುಲ್ಲರ್ ಸಹಾ ಗೃಹ ಸಚಿವರೊಂದಿಗೆ ಚರ್ಚೆ ನಡೆಸಿದ್ದಾನೆ.
ಇದಕ್ಕೂ ಮುನ್ನ ಇಂಡೋ-ಅಮೆರಿಕಾ ಪರಮಾಣು ಒಪ್ಪಂದದ ವಿಚಾರದಲ್ಲಿ ಕೇಂದ್ರ ಸರ್ಕಾರವೇ ಬಿದ್ದು ಹೋಗುವ ಸಂದರ್ಭ ಬಂದಿದ್ದರೂ ಸಹ ಭಾರತವು ಒಪ್ಪಂದಕ್ಕೆ ಸಹಿ ಹಾಕಿದೆ. ಈ ಒಪ್ಪಂದದಲ್ಲಿ ಎಲ್ಲಕ್ಕಿಂತ ಕಾಳಜಿ ವಿಷಯವೆಂದರೆ ಭಾರತದ ರಾಷ್ಟ್ರೀಯ ಭದ್ರತೆಯದ್ದು. ಈ ಒಪ್ಪಂದದ ಪ್ರಕಾರ ಭಾರತವು ಪರಮಾಣು ರಿಯಾಕ್ಟರುಗಳನ್ನು ನಾಗರಿಕ ಹಾಗೂ ಸೈನಿಕ ಎಂದು ವರ್ಗೀಕರಿಸಿ, ನಾಗರಿಕ ಪರಮಾಣು ಕಾರ್ಯಗಳನ್ನು  ಐಎಇಎ ಸುಪರ್ದಿನಲ್ಲಿ ತರಬೇಕು. ಐಎಇಎಯನ್ನು ಅಮೆರಿಕಾವೇ ನಿಯಂತ್ರಿಸುವುದರಿಂದ ಭಾರತದ ಬಹುತೇಕ ರಿಯಾಕ್ಟರುಗಳು ನೇರವಾಗಿ ಅಮೆರಿಕಾದ ಪರಿವೀಕ್ಷಣೆಗೆ ಒಳಪಡುತ್ತವೆ.
ಈ ಒಪ್ಪಂದವನ್ನು ಜಾರಿಗೊಳಿಸಲೆಂದೇ ಅಮೆರಿಕಾವು ತನ್ನ ಸಂಸತ್ತಿ(ಕಾಂಗ್ರೆಸ್)ನಲ್ಲಿ ಹೈಡ್ ಕಾಯ್ದೆ ಎಂದು ಕರೆಯಲಾಗುವ ‘‘ಅಮೆರಿಕಾ-ಭಾರತ ಶಾಂತಿಯುತ ಅಣುಶಕ್ತಿ ಕಾಯಿದೆ ೨೦೦೬’’ ಎಂಬ ಕಾಯ್ದೆಯನ್ನು ಅಂಗೀಕರಿಸಿ ಜಾರಿಗೊಳಿಸಿತು.
ಚೀನಾ ಕುರಿತ ಅಮೆರಿಕಾದ ನೀತಿ
೧೯೫೦ರಿಂದ ೧೯೭೫ರ ನಡುವಿನ ೨೫ ವರ್ಷಗಳಲ್ಲಿ ಸ್ವಾಲವಂಬೀ ಆರ್ಥಿಕತೆಯನ್ನು ರೂಪಿಸಿಕೊಂಡ ಚೀನಾವು ೮೦, ೯೦ರ ದಶಕದಲ್ಲಿ ಅಮೆರಿಕಾದ ಮುಕ್ತ ಮಾರುಕಟ್ಟೆ ನೀತಿಗಳಿಗೆ ಹಂತ ಹಂತವಾಗಿ ತೆರೆದುಕೊಂಡಿತು. ೯೦ರ ಸೋವಿಯತ್ ರಷ್ಯದೊಂದಿಗಿನ ಶೀತಲ ಸಮರದ ಸಂದರ್ಭದಲ್ಲಿ ಅಮೆರಿಕಾವು ಆಗ್ನೇಯ ಏಷ್ಯಾದಲ್ಲಿ, ಇಂಡೋ ಚೀನಾ ದಲ್ಲಿ ಚೀನಾದ ರಾಜಕೀಯ ಆರ್ಥಿಕ ಪ್ರಭಾವಗಳನ್ನು ಕಡಿಮೆ ಮಾಡಲು ಎಲ್ಲಾ ಪ್ರಯತ್ನ ಗಳನ್ನು ನಡೆಸಿತು. ಚೀನಾ ಪರ ಉತ್ತರ ವಿಯೆಟ್ನಾಂ ವಿರುದ್ಧ ದಕ್ಷಿಣ ವಿಯೆಟ್ನಾಂಗೂ, ಉತ್ತರ ಕೊರಿಯಾ ವಿರುದ್ಧ ದಕ್ಷಿಣ ಕೊರಿಯಾಗೂ ಆರ್ಥಿಕ, ಸೈನಿಕ ಸಹಾಯ ನೀಡಿತು. ಚೀನಾದ ಆಕ್ರಮಣದಿಂದ ದೇಶಭ್ರಷ್ಟರಾದ ಟಿಬೆಟ್‌ನ ದಲಾಯಿ ಲಾಮಾ ಮತ್ತು ಸಹಚರರಿಗೆ ಸಿ.ಐ.ಎ ೧೯೬೦ರ ದಶಕದಲ್ಲಿ ೧೭ ಲಕ್ಷ ಡಾಲರುಗಳನ್ನು ನೀಡಿದ್ದನ್ನು ದಲಾಯಿ ಲಾಮಾನೇ ಒಪ್ಪಿಕೊಂಡು ‘ಅಮೆರಿಕಾವು ಅದನ್ನು ಟಿಬೆಟಿಯನ್ನರ ಒಳಿತಿಗಾಗೇನೂ ಮಾಡದೇ ಚೀನಾ ವಿರುದ್ಧದ ತನ್ನ ಹಿತಾಸಕ್ತಿಯಿಂದ ಮಾತ್ರ ಮಾಡಿತ್ತು’ ಎಂದಿದ್ದರು.
ಚೀನಾವು ಮುಕ್ತ ಮಾರುಕಟ್ಟೆಗೆ ತೆರೆದುಕೊಂಡಾದ ಮೇಲೆ ೯೦ರ ದಶಕದಲ್ಲಿ ಅಮೆರಿಕಾ-ಚೀನಾಗಳು ಆರ್ಥಿಕವಾಗಿ ಹತ್ತಿರವಾಗಿವೆ. ಅಮೆರಿಕಾ ಪ್ರೇರಿತ ಜಾಗತಿಕ ಆರ್ಥಿಕ ವ್ಯವಸ್ಥೆಯಲ್ಲಿ ಚೀನಾ ಕೇಂದ್ರಿತವಾದ ರಫ್ತು ಉದ್ದಿಮೆಯೊಂದು ರೂಪುಗೊಂಡಿತು. ಚೀನಾದ ಸಾವಿರಾರು ಎಸ್.ಇ.ಝೆುಡ್.ಗಳಲ್ಲಿ ದಿನಂಪ್ರತಿ ಉತ್ಪಾದನೆಯಾಗುವ ಸರಕುಗಳು ಅಮೆರಿಕಾ ತಲುಪಿ ಅಲ್ಲಿಂದ ಪ್ರಪಂಚ ಮಾರುಕಟ್ಟೆಗೆ ರವಾನೆಯಾಗುತ್ತಿವೆ. ಚೀನಾ ಉತ್ಪಾದನೆಯ ಶೇ.೪೦ರಷ್ಟು ರಫ್ತು ಉತ್ಪನ್ನಗಳು ಅಮೆರಿಕಾ ಮಾರುಕಟ್ಟೆಯನ್ನು ತಲುಪುತ್ತವೆ. ಜಾಗತಿಕ ಆರ್ಥಿಕ ಕುಸಿತದ ಹಿನ್ನೆಲೆಯಲ್ಲಿ ಅಮೆರಿಕಾವು ಈ ಆಮದನ್ನು ನಿರ್ಬಂಧಿಸಿರುವ ಹಿನ್ನೆಲೆಯಲ್ಲಿ ಚೀನಾ ಬಹಳ ನಷ್ಟಕ್ಕೆ ಗುರಿಯಾಗಿದೆ.
ಏಷಿಯಾದಲ್ಲಿ ಆರ್ಥಿಕವಾಗಿ, ಸೈನಿಕವಾಗಿ ಬಲಿಷ್ಠ ಶಕ್ತಿಯಾಗಿ ಉದ್ಭವವಾಗಿರುವ ಚೀನಾವನ್ನು ತನ್ನ ಹತೋಟಿಯಲ್ಲಿಡಬೇಕೆಂದು ಅಮೆರಿಕಾವು ಪ್ರಯತ್ನಗಳನ್ನು ನಡೆಸುತ್ತಿದೆ. ಆದರೆ ಅಮೆರಿಕಾದ ಬಯಕೆಗೆ ವಿರುದ್ಧವಾಗಿ ಚೀನಾವು ರಷ್ಯಾ ಹಾಗೂ ಮಧ್ಯ ಏಷಿಯಾದ ಕೆಲ ದೇಶಗಳೊಂದಿಗೆ ಸೇರಿ ಶಾಂಘೈ ಸಹಕಾರ ಸಂಘಟನೆ ಎನ್ನುವ ಸಂಘಟನೆಯನ್ನು ಕಟ್ಟಿಕೊಂಡು ಏಷಿಯದಲ್ಲಿ ಅಮೆರಿಕಾದ ಮಾರುಕಟ್ಟೆಯ ಪ್ರಾಬಲ್ಯಕ್ಕೆ ಸೆಡ್ಡು ಹೊಡೆಯು ತ್ತಿರುವುದು ಅಮೆರಿಕಾಕ್ಕೆ ನುಂಗಲಾರದ ತುತ್ತಾಗಿ ಪರಿಣಮಿಸಿದೆ. ಚೀನಾದ ಈ ಪ್ರಯತ್ನವನ್ನು ಮುರಿಯಲೆಂದೇ ಅಮೆರಿಕಾವು ಭಾರತದ ಮೇಲೆ ವಿಧಿಸಿದ್ಧ ದಿಗ್ಬಂಧಗಳನ್ನು ೨೦೦೧ರಲ್ಲಿ ತೆಗೆದು ಹಾಕಿ ಭಾರತದೊಂದಿಗಿನ ಮೈತ್ರಿಯನ್ನು ಹೆಚ್ಚಿಸಿಕೊಂಡಿದೆ. ಮಾತ್ರವಲ್ಲ ಏಷಿಯಾದಲ್ಲಿ ಭಾರತವನ್ನು ತನ್ನ ಕಾವಲುನಾಯಿಯನ್ನಾಗಿ(ವಾಚ್‌ಡಾಗ್) ಮಾಡಿಕೊಳ್ಳುವ ಪ್ರಯತ್ನಗಳನ್ನೂ ನಡೆಸಿದೆ.
ಮುಂದಿನ ದಿನಗಳಲ್ಲಿ ಚೀನಾವು ಅಮೆರಿಕಾ ಪ್ರತಿಸ್ಪರ್ಧಿ ಯುರೋಪ ಒಕ್ಕೂಟ, ರಷ್ಯಾ ಮತ್ತಿತರ ದೇಶಗಳೊಂದಿಗೆ ಸೇರಿ ಜಾಗತಿಕ ಮಟ್ಟದಲ್ಲಿಯೂ ಅಮೆರಿಕಾಕ್ಕೆ ಸ್ಫರ್ದೆಯನ್ನು ನೀಡುವ ಸಾಧ್ಯತೆಯನ್ನು ಊಹಿಸಿರುವ ಅಮೆರಿಕಾವು ಅದನ್ನು ಆಗಗೊಡದಂತೆ ಮಾಡಲು ತನ್ನೆಲ್ಲ ಪ್ರಯತ್ನಗಳನ್ನು ನಡೆಸುತ್ತಿದೆ.
 
ಪರಾಮರ್ಶನ ಗ್ರಂಥಗಳು
೧. ಜುದ್ದ್ ಬರ್ಬಾರ, ೧೯೬೯. ಎ ನ್ಯೂ ಹಿಸ್ಟರಿ ಆಫ್ ದಿ ಯುನೈಟೆಡ್ ಸ್ಟೇಟ್ಸ್ ಆನ್ ಎನ್‌ಕ್ವೈರಿ ಅಪ್ರೋ ನ್ಯೂಯಾರ್ಕ್.
೨. ಮೋಹನ್ ವೈ.ಆರ್., ೨೦೦೬. ಅಮೆರಿಕಾಯಣ, ಬೆಂಗಳೂರು: ಅಭಿನವ ಪ್ರಕಾಶನ.
೩. ಲೂಥರ್ ಎನ್. ಲಕ್ಡಟ್ಕೆ(ಸಂ), ೧೯೮೮. ಮೇಕಿಂಗ್ ಅಮೆರಿಕಾ, ನವದೆಹಲಿ
೪. ವಾನ್‌ವುಡ್ ವರ್ಡ್ ಸಿ.(ಸಂ), ೧೯೭೮, ಎ ಕಂಪೇರಿಟಿವ್ ಅಪ್ರೋ ಟು ಅಮೆರಿಕನ್ ಹಿಸ್ಟರಿ, ವಾಷಿಂಗ್‌ಟನ್ ಡಿ.ಸಿ.
೪. ಹರ್ಮನ್ ಎಲ್.ಕ್ರೋ ಮತ್ತಿತರರು, ೧೯೭೧. ಅಮೆರಿಕನ್ ಹಿಸ್ಟರಿ: ಎ ಪ್ರಾಬ್ಲಮ್ಸ್ ಅಪ್ರೋ ಸಂಪುಟ ೧, ನ್ಯೂಯಾರ್ಕ್

ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ೧೨. ೨೦ನೆಯ ಶತಮಾನದ ಕ್ಯೂಬಾ ಹೋರಾಟ ಮತ್ತು ಕ್ರಾಂತಿ – ೧೯೫೯ರ ಕ್ರಾಂತಿ-ಸತ್ವಪರೀಕ್ಷೆ
· ಕ್ರೂರ, ದುಷ್ಟ, ಭ್ರಷ್ಟ, ಶೋಷಕ, ಹಿಂಸಕ, ಸುಖಲೋಲುಪ್ತ ಸರ್ವಾಧಿಕಾರಿಯನ್ನು ಜನರು ಅಧಿಕಾರದಿಂದ ಕಿತ್ತು ಹಾಕಬಹುದು ಎಂದು ಕ್ಯೂಬಾದ ೧೯೪೦ರ ಸಂವಿಧಾನವನ್ನು ಮತ್ತು ಅಲ್ಲಿಯ ಪ್ರಜಾಪ್ರಭುತ್ವ ಪರಂಪರೆಯ, ಕಾನೂನು ಮತ್ತು ನ್ಯಾಯಶಾಸ್ತ್ರವನ್ನು ಎತ್ತಿ ತೋರಿಸಿದರು. ಪೂರಕವಾಗಿ ಭಾರತ, ಗ್ರೀಸ್, ರೋಮ್, ಯುರೋಪ್, ಮತ್ತಿತರ ಪ್ರಾಚೀನ ಸಂಸ್ಕೃತಿಗಳನ್ನು ಮತ್ತು ದಾರ್ಶನಿಕರನ್ನು ಉದಾಹರಿಸಿ ತಿಳಿಸಿದರು. ಫ್ರೆಂಚ್ ಕ್ರಾಂತಿ, ಪ್ಯಾರಿಸ್ ಕಮ್ಯುನ್, ರಷ್ಯಾ ಕ್ರಾಂತಿ, ಚೀನಾ ಕ್ರಾಂತಿ, ವಿಯಟ್ನಾಂ ಕ್ರಾಂತಿ, ರಾಷ್ಟ್ರೀಯ ವಿಮೋಚನಾ ಸಮರಗಳ ಅನುಭವಗಳನ್ನು ಉದಾಹರಿಸಿ ೧೯೫೩ರ ಕ್ರಾಂತಿಯನ್ನು ಸಮರ್ಥಿಸಿಕೊಂಡರು. ಜನ ಬೆಂಬಲವಿರುವ ಕ್ರಾಂತಿ ನ್ಯಾಯಯುತ ಎಂದೂ, ಜನ ಬೆಂಬಲ ಇಲ್ಲದ ಸರ್ವಾಧಿಕಾರ ಕಾನೂನು ಬಾಹಿರ ಎಂದೂ, ಪ್ರಜಾಪ್ರಭುತ್ವದಲ್ಲಿ ಜನರೇ ಸಾರ್ವಭೌಮರು ಎಂದೂ ವಾದಿಸಿದರು.
· ೧೯೫೩ರ ಕ್ರಾಂತಿಗೆ ಶೇ.೯೫ ರಷ್ಟು ದುಡಿಯುವ ಜನರ ಬೆಂಬಲ ಇದೆ ಎಂದೂ, ಶೇ.೫ರಷ್ಟು ಇರುವ ಪರಾನ್ನ ಜೀವಿಗಳು, ಸುಖದ ಸುಪ್ಪತ್ತಿಗೆಯಲ್ಲಿರುವ ಆಸ್ತಿವಂತ ಅಗರ್ಭ ಶ್ರೀಮಂತರು ಮಾತ್ರ ಈ ಕ್ರಾಂತಿಯನ್ನು ವಿರೋಧಿಸುತ್ತಿರುವರೆಂದು ದೃಢಪಡಿಸಿದರು. ಆ ಕ್ರಾಂತಿಯ ಸಂದರ್ಭದಲ್ಲಿನ ಕ್ಯೂಬಾದ ಜನರ ಆರ್ಥಿಕ ಸ್ಥಿತಿಗತಿಯನ್ನು ಹೀಗೆ ವರ್ಣಿಸುತ್ತಾರೆ.
· ೬೦೦,೦೦೦ ನಿರುದ್ಯೋಗಿಗಳು ಕೆಲಸಕ್ಕಾಗಿ ಊರು ಪರವೂರು ಅಲೆಯುತ್ತಿದ್ದಾರೆ. ಕಳ್ಳತನದಂತಹ ಅಪರಾಧಗಳಲ್ಲಿ ತೊಡಗಿರುತ್ತಾರೆ. ೫೦೦,೦೦೦ ಜನರು ಶ್ರೀಮಂತರ ಹೊಲಗಳಲ್ಲಿ ದುಡಿಯುತ್ತಾರೆ. ಅವರಿಗೆ ವರ್ಷಕ್ಕೆ ೪ ತಿಂಗಳಷ್ಟು ಕೆಲಸ, ಅತ್ಯಂತ ಕಡಿಮೆ ಕೂಲಿ, ಅವರು ಭೂರಹಿತರು, ಅನಕ್ಷರಸ್ಥರು, ಅನಾರೋಗ್ಯ ಪೀಡಿತರು, ಎಲ್ಲ ಸೌಲಭ್ಯಗಳಿಂದ ವಂಚಿತರು.
· ೪೦೦,೦೦೦ ಕೈಗಾರಿಕಾ ಕಾರ್ಮಿಕರು. ಕಡಿಮೆ ಕೂಲಿಯಲ್ಲಿ ದುಡಿಯುತ್ತಿರುವವರು. ಇವರು ಶಿಕ್ಷಣ, ಆರೋಗ್ಯ, ವಸತಿ ಸೌಕರ್ಯಗಳಿಂದ ವಂಚಿತರು. ಸಾಲಗಾರರಿಂದ ಪೀಡಿತರು, ಅನಿರ್ದಿಷ್ಟ ಕಾಲಾವಧಿ ದುಡಿತ, ಯಾವತ್ತೂ ಕೆಲಸದಿಂದ ಕಿತ್ತು ಹಾಕಬಹುದು ಎಂಬ ಅಭದ್ರತೆ, ಸ್ಮಶಾನದಲ್ಲಿ ಮಾತ್ರ ಅವರಿಗೆ ವಿಶ್ರಾಂತಿ.
· ೧೦೦,೦೦೦ ಸಣ್ಣ ರೈತರು, ಬೇರೆಯವರ ಹೊಲದಲ್ಲಿ ದುಡಿಯುವರು. ಒಕ್ಕಲಿಗರು, ತಮ್ಮ ದುಡಿಮೆಯ ಸಿಂಹಪಾಲನ್ನು ಧನಿಗಳಿಗೆ ಒಪ್ಪಿಸಬೇಕಾದವರು. ತಲೆತಲಾಂತರದಿಂದ ಒಂದು ತುಂಡು ಭೂಮಿ ತಮ್ಮ ಸ್ವಂತದ್ದಾಗಿ ಮಾಡಿಕೊಳ್ಳಲಾರದವರು, ಜೀವನವಿಡೀ ಬೇರೆಯವರಿಗೆ ಬಿಟ್ಟಿ ದುಡಿದು ಸಾಯುವವರು.
· ೩೦೦,೦೦೦ ಶಿಕ್ಷಕರು, ಅಧ್ಯಾಪಕರು, ಮುಂದಿನ ಜನಾಂಗವನ್ನು ರೂಪಿಸುವುದು, ಇವರಿಗೆ ಕಡಿಮೆ ವೇತನ, ಯಾವುದೇ ಸೌಲಭ್ಯಗಳಿಲ್ಲ, ಹೆಚ್ಚು ದುಡಿತ.
· ೨೦,೦೦೦ ಸಣ್ಣ ಕೈಗಾರಿಕಾ ಉದ್ಯಮಿಗಳು, ಸಾಲದಲ್ಲಿ ಮುಳುಗಿದವರು, ಅಧಿಕಾರಿಗಳಿಗೆ ಲಂಚ ಕೊಟ್ಟು ಸೋತು ಸುಸ್ತಾದವರು.
· ೧೦,೦೦೦ ಯಾವ ವೃತ್ತಿ ಪ್ರವೀಣರು, ಡಾಕ್ಟರರು, ವಕೀಲರು, ಪ್ರಾಣಿಶಾಸ್ತ್ರಜ್ಞರು, ದಂತ ವಿಜ್ಞಾನಿಗಳು, ಪತ್ರಕರ್ತರು, ಔಷಧಿ ಮಾರಾಟಗಾರರು, ಶಿಲ್ಪಿಗಳು, ಎಂಜನೀಯರು ಗಳು, ಇವರೆಲ್ಲರೂ ಉದ್ಯೋಗಾವಕಾಶಗಳಿಂದ ವಂಚಿತರಾಗಿರುವವರು, ಮಹತ್ವಾಕಾಂಕ್ಷೆ ಯುಳ್ಳವರು. ಇವರಿಗೆ ದೇಶದ ದುಃಸ್ಥಿತಿ ಚೆನ್ನಾಗಿ ತಿಳಿದಿದೆ. ಸಮಾಜದ ಪರಿವರ್ತನೆಗೆ ಹೋರಾಡಲು ಧೈರ್ಯ, ಶೌರ್ಯ, ದೃಢತೆ ಉಳ್ಳವರು.
· ಬಡ ಸೈನಿಕರು ಹಿಡಿಯ ಅಧಿಕಾರಿಗಳ ಮನೆಗಳಲ್ಲಿ, ಹೊಲಗಳಲ್ಲಿ, ಕಾರ್ಖಾನೆಗಳಲ್ಲಿ ಜೀತದಾಳುಗಳಂತೆ ದುಡಿಯುತ್ತಿದ್ದಾರೆ.
ಈ ಸಮಸ್ತ ದುಡಿಯುವ, ಶೋಷಿತ, ವಿಶಾಲ ಜನಸಮುದಾಯಕ್ಕೆ ೫ ಅಂಶಗಳ ಕಾನೂನುಗಳನ್ನು ಕ್ರಾಂತಿಯ ವಿಜಯದ ನಂತರ ಘೋಷಿಸಬೇಕೆಂದು ಯೋಜಿಸಲಾಗಿತ್ತು. ಇದರ ಪ್ರತಿಗಳನ್ನು ಸರಕಾರದ ಸೈನಿಕರು ನಾಶ ಮಾಡಿದ್ದರು. ಆದರೆ, ಕ್ಯಾಸ್ಟ್ರೊ ತಮ್ಮ ನೆನಪಿನಾಳದಿಂದ ಅವುಗಳನ್ನು ನ್ಯಾಯಾಲಯದ ಮುಂದೆ ಮಂಡಿಸಿದರು. ಮುಖ್ಯವಾಗಿ
೧. ೧೯೪೦ರ ಸಂವಿಧಾನವನ್ನು ಪುನಃ ಜಾರಿಗೊಳಿಸುವುದು, ಮುಂದೆ ಅಗತ್ಯಬಿದ್ದರೆ ತಿದ್ದುಪಡಿ ಮಾಡುವುದು ಜನರಿಗೆ-ಕ್ರಾಂತಿಕಾರಿಗಳಿಗೆ ಶಾಸಕಾಂಗ, ಕಾರ್ಯಾಂಗ, ನ್ಯಾಯಾಂಗಗಳ ಎಲ್ಲಾ ಅಧಿಕಾರ.
೨. ಭೂರಹಿತ ರೈತರಿಗೆ ವ್ಯವಸಾಯಕ್ಕೆ ಭೂಮಿ ಮರು ಹಂಚುವಿಕೆ ಮಾಡುವ ಭೂಸುಧಾರಣಾ ಕಾನೂನು ಜಾರಿಗೊಳಿಸುವುದು. ಒಕ್ಕಲು ಎಬ್ಬಿಸದಂತೆ ಮಾಡುವುದು, ವಿದೇಶಿ ಎಸ್ಟೇಟ್‌ಗಳನ್ನು ಕಾನೂನು ಬಾಹಿರಗೊಳಿಸುವುದು, ಒಬ್ಬ ವ್ಯಕ್ತಿಗೆ ಮತ್ತು ಒಂದು ಸಂಸ್ಥೆಗೆ ಗರಿಷ್ಠ ಭೂಮಿ ನಿರ್ಧರಿಸುವುದು, ಭೂಮಾಲೀಕರಿಗೆ ನ್ಯಾಯಯುತ ಪರಿಹಾರ ನೀಡುವುದು.
೩. ಕಾರ್ಮಿಕರಿಗೆ, ನೌಕರರಿಗೆ ಆಯಾ ಕೈಗಾರಿಕಾ ಸಂಸ್ಥೆಗಳ ಲಾಭ ಗಳಿಕೆಯ ಶೇ.೩೦ರಷ್ಟು ವೇತನ ಮತ್ತಿತರ ಸೌಲಭ್ಯಗಳ ಮೂಲಕ ಕೊಡುವುದು.
೪. ಸಕ್ಕರೆ ಕೈಗಾರಿಕೆಯಲ್ಲಿ ಈ ಪ್ರಮಾಣ ಗರಿಷ್ಠ ಶೇ.೫೫ಕ್ಕೇರಿಸುವುದು. ಮುಟ್ಟುಗೋಲು ಹಾಕುವುದು. ಭ್ರಷ್ಟಚಾರಗಳ, ತೆರಿಗೆಗಳ್ಳರ, ಶೋಷಕರ ಅಪರಾಧಗಳನ್ನು ವಿಚಾರಿಸಿ ಶಿಕ್ಷೆ ನೀಡಲು ವಿಶೇಷ ನ್ಯಾಯಾಲಯಗಳ ಸ್ಥಾಪನೆ. ಈ ಮೂಲದಿಂದ ಸಂಗ್ರಹಿಸಿದ ಸಂಪನ್ಮೂಲದ ಅರ್ಧಾಂಶವನ್ನು ನಿವೃತ್ತ ಕಾರ್ಮಿಕರಿಗೆ ಪೆನ್‌ಶನ್ ಪಾವತಿ ಮಾಡಲು ಬಳಸುವುದು. ಉಳಿದವುಗಳನ್ನು ಆಸ್ಪತ್ರೆಗಳನ್ನು ಮತ್ತು ನಿರಾಶ್ರಿತರ ನಿವಾಸಗಳನ್ನು ನಿರ್ಮಿಸಲು, ಕಲ್ಯಾಣ ಕಾರ್ಯಕ್ರಮಗಳನ್ನು ಹಮ್ಮಿಕೊಳ್ಳಲು ಬಳಸುವುದು.
ಭೂಸುಧಾರಣೆ, ಕೈಗಾರಿಕೀಕರಣ, ಕೆಲವು ಕೈಗಾರಿಕೆಗಳನ್ನು ಸಾರ್ವಜನಿಕ ಕ್ಷೇತ್ರಕ್ಕೆ ತರುವುದು ಮತ್ತು ಎಲ್ಲರಿಗೂ ವಸತಿ, ಶಿಕ್ಷಣ, ಆರೋಗ್ಯ ಸೌಲಭ್ಯಗಳಂತಹ ಸುಧಾರಣೆ ಗಳನ್ನು ಜನರು ಶತಮಾನಗಳಿಂದ ನಿರೀಕ್ಷಿಸುತ್ತಲೇ ಇದ್ದರು. ಅಧಿಕಾರಕ್ಕೆ ಬಂದವರೆಲ್ಲಾ ಇವುಗಳ ಕುರಿತು ಜನರಿಗೆ ಆಶ್ವಾಸನೆಗಳನ್ನು ಮಾತ್ರ ಕೊಡುತ್ತಾ ಮೋಸ ಮಾಡುತ್ತಿದ್ದರು. ಕ್ಯೂಬಾದ ಕ್ರಾಂತಿ ಈ ಕನಸುಗಳನ್ನು ನನಸು ಮಾಡಲಿದೆ. ಹೀಗಾಗಿ ಜನರು ಕ್ರಾಂತಿಯನ್ನು ಬಲವಾಗಿ ಬೆಂಬಲಿಸುತ್ತಾರೆ. ದೇಶದ ಅಭಿವೃದ್ದಿ ಕೇವಲ ಬಿಲಿಯಾಧಿಪತಿಗಳಿಂದ ಆಗಲಾರದು. ಶೋಷಕರಿಂದ ೧.೫. ಬಿಲಿಯ ಪಿಸೋಕ ವಶಪಡಿಸಿಕೊಂಡು ದೇಶದ ಅಭಿವೃದ್ದಿ ಸಾಧಿಸಬಹುದು. ದುಡಿಯುವ ಜನರ-ರೈತ ಕಾರ್ಮಿಕ ಬಹುಸಂಖ್ಯಾತರ ಉತ್ಪಾದನಾ ಶಕ್ತಿಗಳನ್ನು ಹೆಚ್ಚಿಸುವ ಮೂಲಕವೇ ಅಭಿವೃದ್ದಿ ಸಾಧ್ಯ ಎಂದು ವಾದಿಸಿದರು.
· ೧೯೫೬ರ ಕ್ರಾಂತಿಗೆ ಹೊರಗಿನವರಿಂದ ಅಥವಾ ಒಳಗಿನವರಿಂದ ಹಣ ಪಡೆಯಲಿಲ್ಲ. ಯುವ ಕ್ರಾಂತಿಕಾರಿಗಳು ತಮ್ಮ ಗಳಿಕೆಯ, ಉಳಿತಾಯದ, ಖಾಸಗೀ ಸರಕು ಸಾಮಗ್ರಿಗಳ ಮಾರಾಟದಿಂದ, ತ್ಯಾಗದಿಂದ, ಶಸ್ತ್ರಾಸ್ತ್ರ ಖರೀದಿಸಲು ಧನಸಹಾಯ ಮಾಡಿರುವುದನ್ನು ಎತ್ತಿ ತೋರಿಸಿದರು. ಬಾಟಿಸ್ಟಾ ಸರಕಾರ ಬಿಲಿಯಗಟ್ಟಲೇ ಖರ್ಚು ಮಾಡುತ್ತಿದೆ. ದೇಶ ಹರಾಜು ಹಾಕುತ್ತಿದೆ. ಆದರೆ, ದೇಶದ ರಕ್ಷಣೆಗೆ ಅದು ಸಂಪನ್ಮೂಲ ಒದಗಿಸುತ್ತಿಲ್ಲ ಎಂದು ಟೀಕಿಸಿದರು.
· ಕ್ಯಾಸ್ಟ್ರೊ ತಮ್ಮ ಸುದೀರ್ಘ ವಾದದಲ್ಲಿ ಸರ್ವಾಧಿಕಾರಿ ಬಾಟಿಸ್ಟಾ ಪ್ರಭುತ್ವ ಹೇಗೆ ಅಮೆರಿಕ ಸಾಮ್ರಾಜ್ಯದ ಎಂಜಲು ತಿನ್ನುವ ನಾಯಿ ಎಂದು ತೋರಿಸಿಕೊಟ್ಟರು. ೧೯೫೩ರ ಕ್ರಾಂತಿಯ ಸೋಲುಗೆಲುವುಗಳ ಕುರಿತು ವಿಮರ್ಶೆ ಮಾಡಿದರು. ಆ ಮೂಲಕ ಮುಂದಿನ ಧೃಢ ಹೆಜ್ಜೆಗೆ ಮಾರ್ಗದರ್ಶನ ನೀಡಿದರು. ಸಮಾಜವಾದವನ್ನು ಸಾಮ್ರಾಜ್ಯ ಶಾಹಿಯಿಂದ ರಕ್ಷಿಸಿಕೊಳ್ಳಲು ಇವರ ವಾದ ಸರಣಿ ದಿವ್ಯಾಸ್ತ್ರವಾಗಿದೆ.
· ಕ್ಯಾಸ್ಟ್ರೊ ತಮ್ಮ ವಾದವನ್ನು ಹೀಗೆ ಮುಕ್ತಾಯಗೊಳಿಸುತ್ತಾನೆ.
ನಾನು ನನ್ನ ವಾದ ಮುಗಿಸುತ್ತೇನೆ, ಆದರೆ ಎಲ್ಲಾ ವಕೀಲರಂತೆ ನಾನು ಅಪರಾಧಿಯನ್ನು ಬಿಟ್ಟುಬಿಡಿ ಎಂದು ಕೇಳುತ್ತಿಲ್ಲ. ನನಗೆ ನಾನೇ ಸ್ವಾತಂತ್ರ್ಯ ಬಿಡುಗಡೆ ಕೇಳುತ್ತಿಲ್ಲ. ತನ್ನ ಒಡನಾಡಿಗಳು ಜೈಲಿನಲ್ಲಿ ಕೊಳೆಯುತ್ತಿರುವಾಗ ನನ್ನನ್ನು ಅಲ್ಲಿಗೇ ಕಳುಹಿಸಿರಿ. ಅವರನ್ನು ಸೇರಿಕೊಳ್ಳಲು, ಅವರ ಅದೃಷ್ಟವನ್ನು ಹಂಚಿಕೊಳ್ಳಲು ನಾನು ಬಯಸುತ್ತೇವೆ, ಗಣರಾಜ್ಯದಲ್ಲಿ ರಾಷ್ಟ್ರಧ್ಯಕ್ಷ ಒಬ್ಬ ಕ್ರಿಮಿನಲ್. ಅಪರಾಧಿ ಆದರೆ ಮತ್ತು ಒಬ್ಬ ದರೋಡೆ ಕೋರನಾದರೆ, ಪ್ರಾಮಾಣಿಕ ನಾಗರಿಕರು ಸಾಯುತ್ತಾರೆ. ಜೈಲಿನಲ್ಲಿರುತ್ತಾರೆ…. ನಾನು ಜೈಲಿಗೆ ಹೆದರುವುದಿಲ್ಲ. ನಾನು ನನ್ನ ಸಂಗಾತಿಗಳಾದ ೭೦ ಕೈದಿಗಳನ್ನು ಕೊಲೆ ಮಾಡಿದ ಕ್ರೂರಿಗಳಿಗೆ ಹೆದರುವುದಿಲ್ಲ. ನಾನು ಅಪರಾಧಿ ಎಂದು ನಿಂದಿಸಿರಿ. ನನಗೆ ಅದರ ಬಗ್ಗೆ ಕಾಳಜಿ ಇಲ್ಲ. ಚರಿತ್ರೆ ನನ್ನನ್ನು ನಿರಪರಾಧಿಯನ್ನಾಗಿ ಮಾಡಲಿದೆ.
ಅದು ಮುಂದೆ ೧೯೫೯ರ ಜನವರಿ ೧ರಂದು ನಿಜವಾಯಿತು. ಅಪರಾಧಿಗಳು ನಿರಪರಾಧಿ ಗಳಾದರು. ಅಪರಾಧ ಹೊರಿಸಿದವರು ನಿಜವಾದ ಅಪರಾಧಿಗಳಾದರು!
· ಭಾರತದ ಸ್ವಾತಂತ್ರ್ಯ ಹೋರಾಟದ ಕಾಲದಲ್ಲಿ ಸರದಾರ್ ಭಗತ್ ಸಿಂಗ್ ಮತ್ತು ಕಮ್ಯುನಿಸ್ಟ್ ಧುರೀಣರ ಮೇಲೆ ಬ್ರಿಟೀಷ್ ಸಾಮ್ರಾಜ್ಯಶಾಹಿ ಹಲವಾರು ಪಿತೂರಿ ಮೊಕದ್ದಮೆಗಳಲ್ಲಿ ‘‘ರಾಷ್ಟ್ರದ್ರೋಹ’’ದ ಆಪಾದನೆ ಹೇರಿದಾಗ ತಮ್ಮನ್ನು ಮತ್ತು ತಾವು ನಂಬಿದ ಉದಾತ್ತ ತತ್ವ ಸಿದ್ಧಾಂತಗಳನ್ನು ಬೆಂಬಲಿಸಿ ಮಾಡಿದ ವಾದ ಸರಣಿಗಳನ್ನು ಈ ಸಂದರ್ಭದಲ್ಲಿ ನೆನಪಿಸಿಕೊಳ್ಳಬಹುದು. ದುಡಿಯುವ ಜನರ ಹೋರಾಟದ ಶ್ರೀಮಂತ ಪರಂಪರೆ ಎಲ್ಲಾ ದೇಶಗಳಲ್ಲಿ, ಎಲ್ಲಾ ಕಾಲಗಳಲ್ಲಿ ಒಂದೇ ಎಂಬುದನ್ನು ಕ್ಯಾಸ್ಟ್ರೊ ವಾದ ಸರಣಿ ರುಜುವಾತುಗೊಳಿಸಿದೆ.
೧೯೫೯ರ ಕ್ರಾಂತಿ–ಸತ್ವಪರೀಕ್ಷೆ
ಕ್ಯೂಬನ್ ಕ್ರಾಂತಿಗೆ ಕ್ಯಾಸ್ಟ್ರೊ ಮತ್ತು ಅವರ ಸಂಗಾತಿಗಳೊಂದಿಗೆ ೧೯೫೫ರಲ್ಲಿ ಅರ್ಜೆಂಟೈನಾ ಮೂಲದ ಇನ್ನೊಬ್ಬ ೨೭ ವರ್ಷ ಪ್ರಾಯದ ಮಹಾನ್ ಯುವಚೇತನ ಅರ್ನೆಸ್ಟೊ ಚೆ ಗುವಾರಾ ಸೇರಿಕೊಂಡರು. ಕ್ರಾಂತಿಗೆ ಬೆಂಕಿ, ಗಾಳಿ ಸೇರಿದಂತಾಯಿತು. ಅವರು ವೃತ್ತಿಯಲ್ಲಿ ವೈದ್ಯಕೀಯ ಪದವೀಧರರಾಗಿದ್ದರು. ವಿದ್ಯಾರ್ಥಿ ದೆಸೆಯಲ್ಲಿ ಸಾಹಸವಾದಿಗಳಾಗಿ ಲ್ಯಾಟಿನ್ ಅಮೆರಿಕದ ಹಲವಾರು ದೇಶಗಳನ್ನು ಸುತ್ತಿಕೊಂಡು ಬಂದು ಜನರ ಸುಖಕಷ್ಟಗಳನ್ನು ಕಂಡುಕೊಂಡರು. ಅವರು ತಮ್ಮ ಮಾತಿನ ಉದ್ದಕ್ಕೂ ಮಧ್ಯೆ ಮದ್ಯೆ ‘ಜೆ.ಜೆ.’ ಎನ್ನುತ್ತಿದ್ದುದರಿಂದ ಸಂಗಾತಿಗಳು ಪ್ರೀತಿಯಿಂದ ಇವರ ಹೆಸರಿಗೆ ‘ಚೆ’ ಎಂದು ಖಾಯಂ ಆಗಿ ಸೇರಿಸಿದರು. ಚೆ ಸ್ವಲ್ಪ ಕಾಲದ ಮಟ್ಟಿಗೆ ಮೆಕ್ಸಿಕೋದಲ್ಲಿ ವೈದ್ಯಕೀಯ ವೃತ್ತಿ ನಡೆಸಿ, ನಂತರ ೧೯೫೬ರಿಂದ ೧೯೫೯ರವರೆಗೆ ಕ್ಯೂಬಾದ ಕ್ರಾಂತಿಯಲ್ಲಿ ನೇರವಾಗಿ ಪಾಲ್ಗೊಂಡರು. ‘‘ಗ್ರಾನ್ ಮೂ’’ (ನಿಜಾರ್ಥ ಅಜ್ಞ) ಎಂಬ ಹಡಗದಲ್ಲಿ ಸಶಸ್ತ್ರ ಕ್ರಾಂತಿಕಾರರು ಕ್ಯೂಬಾಕ್ಕೆ ಬರಲು ಮತ್ತು ಮುಂದಿನ ಕ್ರಾಂತಿಯ ಕಾರ್ಯಾಚರಣೆಗೆ ಯೋಜನೆ ಸಿದ್ಧಗೊಳಿಸಿದರು. ಅದರಂತೆ ೧೯೫೬ರ ಡಿಸೆಂಬರ್ ೨ರಂದು ‘ಗ್ರಾನ್ ಮೂ’ ಹಡಗು ಕ್ಯೂಬಾದ ದಡ ಸೇರಿತು. ಕ್ರಾಂತಿಯ ಮೊದಲ ಗುಂಡು ಹಾರಿದ್ದು ಸಾಂಟಿಯಾಗೊ ನಗರದಲ್ಲಿ ಕ್ಯೂಬಾದ ಕ್ರಾಂತಿಯ ತೊಟ್ಟಿಲಲ್ಲಿ, ೧೯೫೮ರಲ್ಲಿ ಆರಂಭವಾದ ಕಾರ್ಯಾಚರಣೆ ೧೯೫೯ರ ಜನವರಿ ೧ರಂದು ಯಶಸ್ವಿಯಾಗಿ ಮುಕ್ತಾಯಗೊಂಡಿತು. ಬಾಟಿಸ್ಟಾ ಪದಚ್ಯುತಿ ಗೊಂಡು ದೇಶ ಬಿಟ್ಟು ಹೋಗಬೇಕಾಯಿತು. ಆಗ ಕ್ಯಾಸ್ಟ್ರೊ ಮತ್ತು ಚೆ ಅವರೊಡನೆ ಇದ್ದ ಕ್ರಾಂತಿಕಾರಿ ಸೈನ್ಯ ೧೦೦೦ಕ್ಕಿಂತಲೂ ಕಡಿಮೆ; ಜಗತ್ತಿನ ಬಲಿಷ್ಠ ಬಂಡವಾಳಶಾಹಿ ಸಾಮ್ರಾಜ್ಯಶಾಹಿ ದೇಶವಾದ ಅಮೆರಿಕದ ಮಗ್ಗುಲಲ್ಲೇ ಸಮಾಜವಾದದ ಬಾವುಟವನ್ನು ಕ್ಯೂಬಾ ಹಾರಿಸಿತು. ಸಹಜವಾಗಿಯೇ ಸಾಮ್ರಾಜ್ಯಶಾಹಿಯ ಮಗ್ಗುಲು ಮುಳ್ಳಾಗಿಯೇ ಉಳಿಯಿತು.
ಚೆ ಕ್ಯೂಬಾದ ಕ್ರಾಂತಿಯ ಸೇನೆಯ ನಾಯಕರಾದರು. ನಂತರ ಕ್ಯೂಬಾದ ಗೌರವಾನ್ವಿತ ನಾಗರಿಕರಾದರು. ಅಲ್ಲಿಯೇ ಒಬ್ಬಾಕೆಯನ್ನು ಮದುವೆಯಾಗಿ ಎರಡು ಮಕ್ಕಳನ್ನು ಪಡೆದರು. ಕ್ಯೂಬಾದ ಕೃಷಿ ಕೈಗಾರಿಕೆ ಸಚಿವಾರಾದರು ಮತ್ತು ಯೋಜನಾ ಮಂಡಳಿಯ ಸದಸ್ಯರಾದರು. ೧೯೬೦ರಲ್ಲಿ ಅಮೆರಿಕಾ ಪ್ರೇರಿತ ‘‘ಬೇ ಆಫ್ ಪಿಗ್ಸ್-ಹಂದಿಗಳ ಅಖಾತ’’ ಮೂಲಕ ಕ್ಯೂಬಾದ ಮೇಲೆ ನಡೆಸಿದ ಆಕ್ರಮಣವನ್ನು ಹಿಮ್ಮೆಟ್ಟಿಸುವಲ್ಲಿ ಮುಂದಾದರು. ಸೋವಿಯತ್, ಒಕ್ಕೂಟ, ಚೀನಾ, ಭಾರತ ಮತ್ತು ಯುರೋಪ್, ಆಫ್ರಿಕಾ, ಲ್ಯಾಟಿನ್ ಅಮೆರಿಕಾ, ಅರಬ್, ಏಷ್ಯಾ ದೇಶಗಳನ್ನು ಸಂದರ್ಶಿಸಿ ಕ್ಯೂಬಾವನ್ನು ಪ್ರತಿನಿಧಿಸಿ ಅನೇಕ ಸ್ನೇಹ ಸಹಕಾರ ಸೌಹಾರ್ದ ಒಪ್ಪಂದಗಳನ್ನು ಮಾಡಲು ಯಶಸ್ವಿಯಾದರು. ಕ್ಯೂಬಾದ ವಿವಿಧ ಕಮ್ಯುನಿಸ್ಟ್ ಪಕ್ಷಗಳನ್ನು ಒಗ್ಗೂಡಿಸಿ ‘‘ಯುನೈಟೆಡ್ ಪಾರ್ಟಿ ಆಫ್ ಕ್ಯೂಬನ್ ಸೋಶಿಯಲಿಸ್ಟ್ ರೆವಲ್ಯೂಶನ್’’ ಸ್ಥಾಪಿಸಿದರು. ಅದರ ಕೇಂದ್ರ ಸಮಿತಿಯ ಪಾಲಿಟ್ ಬ್ಯೂರೋದ ಸೆಕ್ರೆಟಿರಿಯಟ್‌ನ ಸದಸ್ಯರಾದರು. ವಿಶ್ವಸಂಸ್ಥೆಯಲ್ಲಿ ಮತ್ತು ಅನೇಕ ಅಂತಾರಾಷ್ಟ್ರೀಯ ವೇದಿಕೆಗಳಲ್ಲಿ ಕ್ಯೂಬಾವನ್ನು ಸಮರ್ಥವಾಗಿ ಪ್ರತಿನಿಧಿಸಿದರು. ಚೆ ‘ಗೊರಿಲ್ಲಾ ಯುದ್ಧ’ ಮತ್ತು ‘ಬೊಲಿವಿಯಾ ದಿನಚರಿ’ ಎಂಬ ಎರಡು ಗ್ರಂಥಗಳನ್ನು ರಚಿಸಿ ಜಾಗತಿಕ ಕ್ರಾಂತಿಗೆ ಅಪೂರ್ವ ಕಾಣಿಕೆ ಸಲ್ಲಿಸಿದರು. ೧೯೬೫ರ ಅಂತ್ಯದಲ್ಲಿ ಚೆ ಕ್ಯೂಬಾ ಬಿಟ್ಟು ಬೊಲಿವಿಯಾ ದೇಶದ ಕ್ರಾಂತಿಯಲ್ಲಿ ಪಾಲ್ಗೊಳ್ಳಲು ತೆರಳಿದರು. ಅಲ್ಲಿ ಸ್ವಲ್ಪ ಕಾಲ ತನ್ನ ಅಭೂತಪೂರ್ವ ಸೇವೆ ಸಲ್ಲಿಸಿದರು. ಆದರೆ ೧೯೬೫ರ ಅಕ್ಟೋಬರ್ ೮ರಂದು ಪ್ರತಿಕ್ರಾಂತಿಕಾರಿಗಳು ಚೆಯನ್ನು ಕೊಲೆ ಮಾಡಿದರು. ಚೆ ವೈದ್ಯ, ರಾಜಕಾರಣಿ, ಕ್ರಾಂತಿಕಾರಿ, ಕವಿ, ಪತ್ರಕರ್ತ, ಪ್ರವಾಸಿ, ಜನನಾಯಕ ಆಗಿ ಕ್ಯೂಬಾದ ಮತ್ತು ಲ್ಯಾಟಿನ್ ಅಮೆರಿಕ, ಏಷ್ಯಾ, ಆಫ್ರಿಕಾ, ಏಷ್ಯಾದ ದುಡಿಯುವ ಜನರ ಕಣ್ಮಣಿ ಆಗಿದ್ದಾರೆ ಮತ್ತು ಅವರ ಹೃದಯ ಮನಸ್ಸುಗಳಲ್ಲಿ ಅಮರರಾಗಿ ಉಳಿದಿದ್ದಾರೆ. ‘‘ಜಗತ್ತಿನಲ್ಲಿ ಪ್ರತಿ ಒಬ್ಬರಿಗೂ ಒಂದು ಸೂರ್ಯ, ಒಂದು ಚಂದ್ರ -ಹಾಗೆಯೇ ಒಬ್ಬ ಚೆ ಗುವಾರಾ’’ ಎಂದಾಗಿದ್ದಾರೆ!
ಕ್ರಾಂತಿಯ ನಂತರ ಕ್ಯೂಬಾದಲ್ಲಿ ಭೂ ಸುಧಾರಣೆಗಳು ಪ್ರಾರಂಭವಾದೊಡನೇ, ಕ್ಯೂಬಾದ ವಿರುದ್ಧ ಅಮೆರಿಕದ ಪರೋಕ್ಷ ಹಾಗೂ ಪ್ರತ್ಯಕ್ಷ ಆಕ್ರಮಣ ಪ್ರಾರಂಭವಾಯಿತು. ವಿಶ್ವಸಂಸ್ಥೆಯ ಎಲ್ಲಾ ಪ್ರಣಾಳಿಕೆಗಳನ್ನು ಉಲ್ಲಂಘಿಸಲಾಯಿತು. ಇಲ್ಲಿ ಅಮೆರಿಕದ ಕಂಪನಿಗಳು ೧೦೦೦೦, ೫೦೦೦೦, ೧೫೦೦೦ ಹೆಕ್ಟೇರುಗಳ ಗಾತ್ರದ ಎಸ್ಟೇಟ್‌ಗಳನ್ನು ಹೊಂದಿದ್ದವು. ಭೂಸುಧಾರಣೆಯಿಂದ ಈ ಭೂ ಹಿಡುವಳಿಗಳು ಕ್ಯೂಬಾದ ಭೂಹೀನ ಬಡ ರೈತರಿಗೆ ಮರು ಹಂಚಿಕೊಡಲಾಯಿತು. ಕ್ರಾಂತಿಯ ಮುಖಂಡರ ಮುಖ್ಯವಾಗಿ ಕ್ಯಾಸ್ಟ್ರೊ ಅವರನ್ನು ಕೊಲ್ಲಲು ಪಿತೂರಿಗಳನ್ನು ಯೋಜಿಸಲಾಯಿತು. ಕ್ರಾಂತಿಪೂರ್ವದಲ್ಲಿ ೧೯೫೪ರಲ್ಲಿ ಅಮೆರಿಕದ ಬಾಡಿಗೆ ಕೊಲೆಗಡುಕರು ೫೦೦೦೦ ಕ್ಯೂಬನ್ನರನ್ನು ಹತ್ಯೆ ಮಾಡಿದ್ದರು. ಕ್ರಾಂತಿಯ ನಂತರದಿಂದ ಇಂದಿನವರೆಗೂ ೪೨ ವರ್ಷಗಳಲ್ಲಿ ನೂರಾರು ಬಾರಿ ನಡೆಸಿದ ಇಂತಹ ಪ್ರಯತ್ನಗಳನ್ನು ಕ್ಯೂಬಾ ವಿಫಲಗೊಳಿಸಿದೆ.
೧೯೫೯ರ ಕೊನೆಯಲ್ಲಿ ಕ್ಯೂಬಾ ಅಮೆರಿಕದ ಯುದ್ಧ ವಿಮಾನಗಳ ದಾಳಿಗೊಳಗಾದ ಯೋಧರ ಶವಸಂಸ್ಕಾರ ಮಾಡುವಾಗ ನಡೆದ ಘಟನೆ ಗಮನಾರ್ಹವಾದುದು. ಆ ವಿಮಾನಗಳಲ್ಲಿ ಕ್ಯೂಬಾದ ರಾಷ್ಟ್ರ ಧ್ವಜವನ್ನಿಟ್ಟುಕೊಂಡು ಹಾರಿಸುತ್ತಾ ಕ್ಯೂಬನ್ನರು ಅದು ತಮ್ಮ ವಿಮಾನಗಳೆಂದೇ ತಿಳಿಯುವಂತೆ ಮಾಡಿ ಮೋಸ ಮಾಡಲಾಗಿತ್ತು! ಅಮೆರಿಕಾದ ರಾಯಭಾರಿ ಸ್ಟೀವನ್‌ಸನ್ ವಿಶ್ವಸಂಸ್ಥೆಯಲ್ಲಿ ಈ ವಿಮಾನಗಳು ಕ್ಯೂಬಾದ ವಿರೋಧ ತಂಡದವುಗಳೆಂದು ಸುಳ್ಳು ಹೇಳಿದ್ದರು. ಅಷ್ಟರಲ್ಲಿ ಅಮೆರಿಕಾದ ಯುದ್ಧ ವಿಮಾನಗಳು ಕ್ಯೂಬಾದ ಸಣ್ಣ ವಿಮಾನ ಪಡೆಯ ಅರ್ಧಾಂಶವನ್ನು ನಾಶಪಡಿಸಿದ್ದವು. ಕ್ಯೂಬಾದಲ್ಲಿ ಗಂಭೀರ ಪರಿಸ್ಥಿತಿಗಳು ಉದ್ಭವಿಸುತ್ತಿದ್ದವು. ಕಬ್ಬಿನ ತೋಟಕ್ಕೆ ಬೆಂಕಿ ಇಟ್ಟು ಧ್ವಂಸ ಮಾಡಲಾಯಿತು. ಹಡಗು ಒಂದನ್ನು ಸಿಡಿಸಿ, ಕೆಡವಿ ೧೦೧ ಕ್ಯೂಬನ್ನರನ್ನು ಸಾವಿಗೀಡು ಮಾಡಲಾಯಿತು. ಅಲ್ಲಲ್ಲಿ ಸಮುದ್ರಗಳ್ಳರು ಬಾಂಬು ಸಿಡಿಸಿ ಬೆದರಿಕೆ ಒಡ್ಡಿದರು.
೧೯೬೦ನೆಯ ಮಾರ್ಚ್ ೧೭ರಂದು ಅಮೆರಿಕಾದ ಉಪರಾಷ್ಟ್ರಪತಿ ರಿಚರ್ಡ್ ನಿಕ್ಸನ್ ಮತ್ತು ವರಿಷ್ಟ ಸೇನಾ ನಾಯಕರು, ವಿದೇಶಾಂಗ ಖಾತೆಯ ಉನ್ನತ ಅಧಿಕಾರಿಗಳು, ಸಿ.ಐ.ಎ. ನಿರ್ದೇಶಕರು ಮತ್ತು ಇತರ ಹಿರಿಯ ಅಧಿಕಾರಿಗಳು, ಮತ್ತು ಇತರರು ಅಧ್ಯಕ್ಷ ಐಸನ್ ಹೋವರ ಅವರ ಅನುಮತಿ ಪಡೆದು ‘‘ಕ್ಯೂಬಾದ ಕ್ಯಾಸ್ಟ್ರೊ ಆಳ್ವಿಕೆಯನ್ನು ಕೊನೆಗೊಳಿಸಲು ಒಂದು ಕಾರ್ಯ ಯೋಜನೆ’’ಯನ್ನು ರಹಸ್ಯವಾಗಿ ಸಿದ್ಧಗೊಳಿಸಿದರು. ಈ ಎಲ್ಲಾ ಅಧಿಕಾರಿಗಳು ಈ ಪಿತೂರಿ ಕುರಿತು ಅಧ್ಯಕ್ಷ ಐಸನ್ ಹೋವರ್ ಅವರಿಗೆ ಏನೂ ತಿಳಿಯದೆಂದು ವರ್ತಿಸಬೇಕೆಂದು ಪ್ರತಿಜ್ಞೆ ಸ್ವೀಕರಿಸಿದರು. ಇದಕ್ಕೆ ಬೇಕಾದ ಸಂಘಟನಾ ಸಂರಚನೆ ಮತ್ತು ಹಣಕಾಸು ನೆರವು ಒದಗಿಸಲಾಯಿತು. ಈ ಪಿತೂರಿಯ ಎಲ್ಲಾ ದಸ್ತಾವೇಜುಗಳೂ ಅಮೆರಿಕಾದ ಕಾನೂನಿನಂತೆ ೪೦ ವರ್ಷಗಳ ನಂತರ ರಹಸ್ಯದಿಂದ ಬೆಳಕಿಗೆ ಬಂದಿವೆ. ಅವುಗಳ ಸಂಪೂರ್ಣ ಅಧಿಕೃತ ಪ್ರತಿಗಳು ಕ್ಯೂಬಾ ಸರಕಾರಕ್ಕೆ ಈಗ ಸಿಕ್ಕಿವೆ. ಇವುಗಳ ಆಧಾರದಲ್ಲಿ ಕ್ಯೂಬಾ ಅಮೆರಿಕದ ವಿರುದ್ಧ ಡಾಲರ್ ೧೮೧ ಬಿಲಿಯ ಪರಿಹಾರಕ್ಕಾಗಿ ಅಂತಾರಾಷ್ಟ್ರೀಯ ನ್ಯಾಯಾಲಯದಲ್ಲಿ ದಾವೆ ಮಾಡಿದೆ. ಆ ದಾವೆಯ ಪ್ರತಿಯನ್ನು ಇತ್ತೀಚೆಗೆ ನಡೆದ ಅಂತಾರಾಷ್ಟ್ರೀಯ ಸಮ್ಮೇಳನ ಒಂದರಲ್ಲಿ ಪಾಲ್ಗೊಂಡು ಪ್ರತಿನಿಧಿಗಳಿಗೆ ವಿತರಣೆ ಮಾಡಲಾಯಿತು.
೧೯೬೨ರಲ್ಲಿ ರಿಪಬ್ಲಿಕನ್ ಪಕ್ಷದ ಬಲಪಂಥಿಯ ಐಸನ್ ಹೋವರ್ ಆಗಲೀ, ರಿಚರ್ಡ್ ನಿಕ್ಸನ್ ಆಗಲೀ ಅಧ್ಯಕ್ಷರಾಗಿರಲಿಲ್ಲ. ಡೆಮಾಕ್ರಟಿಕ್ ಪಕ್ಷದ ಪುರೋಗಾಮಿ ಹಾಗೂ ಜನಪ್ರಿಯರೆಂದೆನಿಸಿದ ಅಧ್ಯಕ್ಷ ಜಾನ್ ಎಫ್ ಕೆನಡಿ ಅಧ್ಯಕ್ಷರಾಗಿದ್ದರು. ೧೯೫೯ರ ಒಳಗೆ ಕ್ಯಾಸ್ಟ್ರೊ ಅವರನ್ನು ಕೊಲೆ ಮಾಡುವ ಯೋಜನೆ ವಿಫಲವಾದಾಗ, ೧೯೬೦ರಲ್ಲಿ ರೂಪಿತವಾದ ಪಿತೂರಿ ಯೋಜನೆಯನ್ನು ೧೯೬೨ರಲ್ಲಿ ಮುಂದುವರಿಸಲಾಯಿತು. ಮುಂದಿನ ೯-೧೦ ತಿಂಗಳುಗಳಲ್ಲಿ ವಿಶ್ವಾಸಾರ್ಹ ಆಂತರಿಕ ದಂಗೆಗಳನ್ನು ಎಬ್ಬಿಸಲು ಸಾಧ್ಯವಿಲ್ಲ ಎಂಬ ಖಾತರಿಪಡಿಸಿಕೊಂಡು, ಕ್ಯೂಬಾವನ್ನು ಹೇಗಾದರೂ ಮಾಡಿ ಕೆರಳಿಸಿ ಅಮೆರಿಕದ ಸಿಟ್ಟಿಗೆ ಗುರಿಯಾಗುವಂತೆ ಮಾಡಿ, ಆ ನೆಪದಿಂದ ಅಮೆರಿಕ ಕ್ಯೂಬಾದ ಮೇಲೆ ಮಿಲಿಟರಿ ದಾಳಿ ನಡೆಸುವುದಾಗಿ ಈ ಅಲ್ಪಕಾಲದ ಯೋಜನೆ ಆಗಿತ್ತು. ಅಮೆರಿಕದ ನೌಕಾ ನೆಲೆಯಲ್ಲಿ ಗಲಭೆಗಳನ್ನೆಬ್ಬಿಸಿ ಕ್ಯೂಬಾದ ಮೇಲೆ ದೂರು ಹಾಕುವುದು, ನೀರು ವಿದ್ಯುತ್ ಸರಬಾರಜಿಗೆ ಸಂಬಂಧಿಸಿ ಅಮೆರಿಕಾ ಆಕ್ರಮಣಕಾರಿ ಕ್ರಮವಹಿಸುವುದು, ಕ್ಯೂಬಾದಿಂದ ಅಮೆರಿಕಕ್ಕೆ ವಲಸೆ ಬಂದ ಪ್ರದೇಶದಲ್ಲಿ ಗಲಭೆ ಎಬ್ಬಿಸಿ ಕ್ಯೂಬಾದ ಮೇಲೆ ಗೂಬೆ ಕೂರಿಸುವುದು, ಅಮೆರಿಕ ಯುದ್ಧ ನೌಕೆಯನ್ನು ಮತ್ತು ವಿಮಾನಗಳನ್ನು ಅವರೇ ಹೊಡೆದುರುಳಿಸಿ ಕ್ಯೂಬನ್ನರ ಮೇಲೆ ದೂರು ಹಾಕುವುದು, ನೀರು ವಿದ್ಯುತ್ ಸರಬರಾಜಿಗೆ ಸಂಬಂಧಿಸಿ ಅಮೆರಿಕಾ ಆಕ್ರಮಣಕಾರಿ ಕ್ರಮ ವಹಿಸುವುದು, ಕ್ಯೂಬಾದಿಂದ ಅಮೆರಿಕಕ್ಕೆ ವಲಸೆ ಬಂದ ಪ್ರದೇಶದಲ್ಲಿ ಗಲಭೆ ಎಬ್ಬಿಸಿ ಕ್ಯೂಬಾದ ಮೇಲೆ ಗೂಬೆ ಕೂರಿಸುವುದು, ಅಮೆರಿಕ ಯುದ್ದ ನೌಕೆಯನ್ನು ಮತ್ತು ವಿಮಾನಗಳನ್ನು ಅವರೇ ಹೊಡೆದುರುಳಿಸಿ ಕ್ಯೂಬನ್ನರ ಮೇಲೆ ದೂರು ಹಾಕುವುದು, ಕ್ಯೂಬನ್ ಹಡಗನ್ನು ಮತ್ತು ವಿಮಾನವನ್ನು ಸಿಡಿಸಿ ರೇಗಿಸುವುದು, ಅಮೆರಿಕಾ ವಿಮಾನಗಳನ್ನು ಕ್ಯೂಬಾದ ಎಂ.ಐ.ಜಿ. ವಿಮಾನಗಳೆಂದು ನಂಬಿಸಿ ಕ್ಯೂಬಾದ ಮೇಲೆ ಆಕ್ರಮಣ ಮಾಡುವುದು, ಇತ್ಯಾದಿ ೨೧ ವಿಧಾನಗಳ ಪಿತೂರಿಯನ್ನು ಯೋಜಿಸಿ ಕಾರ್ಯಗತಗೊಳಿಸಲು ಪ್ರಯತ್ನಿಸಲಾಯಿತು.
೧೯೬೨ರ ಆಗಸ್ಟ್‌ನಲ್ಲಿ ಅಂದರೆ, ಮೇಲಿನ ಯೋಜನೆ ರೂಪಿಸಿದ ೫ ತಿಂಗಳ ನಂತರ, ಇವಾವುದೂ ಫಲಕಾರಿಯಾಗಲಿಲ್ಲ ಎಂದು ಅಮೆರಿಕದ ಮುಖ್ಯ ಸೇನಾನಿ ಅಧ್ಯಕ್ಷ ಕೆನಡಿಗೆ ವರದಿ ಮಾಡುತ್ತಾನೆ. ಪರಿಣಾಮವಾಗಿ ಅಧ್ಯಕ್ಷ ಕೆನಡಿ ಕ್ಯೂಬಾದ ವಿರುದ್ಧ ನೇರ ಮಿಲಿಟರಿ ಕಾರ್ಯಾಚರಣೆಗೆ ಅನುಮತಿ ನೀಡಿದರು. ಈ ಕುರಿತು ಕ್ಯೂಬಾಕ್ಕೆ ಸೋವಿಯತ್ ಒಕ್ಕೂಟದ ಮೂಲಗಳಿಂದ ವಿಶ್ವಸನೀಯವಾಗಿ ಸಾಕಷ್ಟು ಮುಂಚಿತವಾಗಿಯೇ ತಿಳಿಯಿತು. ಅಮೆರಿಕದ ಅಣು ಅಸ್ತ್ರಸಜ್ಜಿತ ಯುದ್ಧ ಹಡಗುಗಳ, ವಿಮಾನಗಳ, ಕ್ಷಿಪಣಿಗಳ ದಾಳಿಯನ್ನು ತಡೆಯಲು ಎಲ್ಲ ಪೂರ್ವ ಸಿದ್ಧತೆಗಳನ್ನು ಮಾಡಿಕೊಳ್ಳಲಾಯಿತು. ಕ್ಯೂಬಾದ ರಕ್ಷಣೆಗಾಗಿ ಸೋವಿಯತ್ ಒಕ್ಕೂಟದೊಡನೆ ಒಪ್ಪಂದ ಮಾಡಿಕೊಳ್ಳಲಾಯಿತು. ಅದರಂತೆ ಸೋವಿಯತ್ ಒಕ್ಕೂಟದಿಂದಲೂ ಅಮೆರಿಕಕ್ಕೆ ಸರಿಗಟ್ಟುವ ಯುದ್ಧ ವಿಮಾನಗಳು, ಹಡಗುಗಳು, ಕ್ಷಿಪಣಿಗಳು ಕೆರಿಬಿಯನ್ ಸಮುದ್ರದಲ್ಲಿ ಬಂದು ತಂಗಿದವು. ಸ್ವಲ್ಪ ಕಾಲ ಜಗತ್ತು ಮಹಾ ನಾಶದ ಅಂಚಿಗೆ ಬಂದಿತು!
‘ಕ್ಯೂಬಾದ ಮೇಲಿನ ದಾಳಿ ತನ್ನ ಮೇಲೆ ನಡೆದ ದಾಳಿ’ ಎಂದು ಸೋವಿಯತ್ ಒಕ್ಕೂಟ ಘೋಷಿಸಿ ಘರ್ಜಿಸಿತು. ೧೯೬೧ರಲ್ಲಿಯೇ ‘‘ಬೇ ಆಫ್ ಪಿಗ್ಸ್-ಹಂದಿಗಳ ಅಖಾತ’’ ಮೂಲಕ ಅಮೆರಿಕ ದಾಳಿಯನ್ನು ಎದುರಿಸಿ ಹಿಮ್ಮೆಟ್ಟಿಸಲು ಸೋವಿಯತ್ ಒಕ್ಕೂಟ, ಪೂರ್ವ ಯುರೋಪಿನ ಸಮಾಜವಾದಿ ದೇಶಗಳು ಸಾಕಷ್ಟು ಶಸ್ತ್ರಾಸ್ತ್ರಗಳನ್ನು ಒದಗಿಸಿದ್ದವು. ಜಗತ್ತಿನಾದ್ಯಂತ ೧೯೬೨ ಕ್ಷಿಪಣಿಗಳ ಮುಖಾಮುಖಿ ಬಿಕ್ಕಟ್ಟಿನ ಕುರಿತು ಚರ್ಚಿಸಲಾಯಿತು. ಜಾತಿಕ ಅಭಿಪ್ರಾಯ ಸಂಪೂರ್ಣವಾಗಿ ಅಮೆರಿಕಾದ ವಿರುದ್ಧ ತಿರುಗಿಬಿತ್ತು. ಅನಿವಾರ್ಯವಾಗಿ ಅಮೆರಿಕ ಹಿಮ್ಮೆಟ್ಟಬೇಕಾಯಿತು. ಆಪತ್‌ಬಂಧು ಸೋವಿಯತ್ ಒಕ್ಕೂಟ ತನ್ನ ಕ್ಷಿಪಣಿ ಗಳನ್ನು ತೆಗೆಗೆದುಕೊಂಡಿತು. ಸ್ವಲ್ಪಕಾಲ ಮಾತ್ರ ಕ್ಯೂಬಾ ಕ್ರಾಂತಿ ಶಿಶುವಿನ ದಾರಿಯಾಯಿತು. ಸ್ವಾಭಿಮಾನಿ, ಸಾರ್ವಭೌಮ ಕ್ಯೂಬಾ ಯಾವ ಮಿಲಿಟರಿ ಬಣಕ್ಕೂ ಸೇರದೇ, ತನ್ನಲ್ಲಿ ಇನ್ನೊಂದು ವಿಯಟ್ನಾಂ ಮಾದರಿ ಸಾಮ್ರಾಜ್ಯಶಾಹಿ ನೇರ ಪಾಲುಗೊಳ್ಳುವ ಯುದ್ಧ ಆಗದಂತೆ ಎಚ್ಚರವಹಿಸಿತ್ತು. ಅಂದಿನಿಂದ ಇಂದಿನವರೆಗೂ ಕ್ಯೂಬಾ ಆಲಿಪ್ತ ರಾಷ್ಟ್ರವಾಗಿ ಮತ್ತು ಅಲಿಪ್ತ ರಾಷ್ಟ್ರಗಳ, ಅಭಿವೃದ್ದಿ ಹೊಂದುತ್ತಿರುವ ಮೂರನೇ ಜಗತ್ತಿನ ರಾಷ್ಟ್ರಗಳ ಹಿತಾಸಕ್ತಿಗಳಾಗಿ ಜವಾಬ್ದಾರಿಕೆಯಿಂದ ಶ್ರಮಿಸುತ್ತಾ ಬಂದಿತು.
ಕ್ರಾಂತಿಯ ಅಪೂರ್ವ ಸಾಧನೆಗಳು
ಅಮೆರಿಕಾಕ್ಕೆ ಕ್ಯೂಬಾದ ಮೇಲಿನ ಮತ್ಸರಕ್ಕೆ ಕಾರಣಗಳು ಇಲ್ಲದಿಲ್ಲ. ಕ್ಯೂಬಾ ಜಗತ್ತಿನಲ್ಲಿಯೇ ಅತ್ಯಂತ ದೊಡ್ಡ ಕಬ್ಬು-ಸಕ್ಕರೆ ಉತ್ಪಾದನಾ ದೇಶವಾಗಿದೆ. ಅದನ್ನು ಜಗತ್ತಿನ ಸಕ್ಕರೆ ಕಣಜ ಎಂದೇ ಕರೆಯಲಾಗುತ್ತಿದೆ. ಇಲ್ಲಿಯ ೨ನೇ ದೊಡ್ಡ ಬೆಳೆ ತಂಬಾಕು. ಹೈನುಗಾರಿಕೆ, ಕೋಳಿಸಾಕಣೆ, ಮೀನುಗಾರಿಕೆಗಳಿಗೂ ಕ್ಯೂಬಾ ಹೆಸರುವಾಸಿಯಾಗಿದೆ. ಕ್ಯೂಬಾ ನಿಕ್ಕಲ್, ತಾಮ್ರ, ಮ್ಯಾಂಗನೀಸ್, ಕ್ರೊಮೈಟ್ ಮುಂತಾದ ಅಮೂಲ್ಯ ಖನಿಜ ಸಂಪತ್ತುಗಳನ್ನು ಹೊಂದಿದೆ. ಸಕ್ಕರೆ, ತಂಬಾಕು, ಬಟ್ಟೆ, ಸಿಮೆಂಟ್, ಆಹಾರ ಸಂಸ್ಕರಣೆ ಗಳು ಈ ದೇಶದ ಮುಖ್ಯ ಕೈಗಾರಿಕೆಗಳು. ಹಾಗೆಯೇ ಸಕ್ಕರೆ, ನಿಕ್ಕಲ್ ಮತ್ತು ೫೦೦ಕ್ಕೂ ಹೆಚ್ಚು ವಿಧಗಳ ಮೀನು ಇಲ್ಲಿನ ಪ್ರಮುಖ ರಫ್ತುಗಳು. ಕ್ಯೂಬಾ ಪ್ರವಾಸೋದ್ಯಮಕ್ಕೆ ವಿಶ್ವದಲ್ಲಿಯೇ ಹೆಸರುವಾಸಿಯಾಗಿದೆ. ಕ್ರಾಂತಿ ಪೂರ್ವದಲ್ಲಿ ಅಮೆರಿಕಾದ ಯಾಂಕಿಗಳು ಕ್ಯೂಬಾವನ್ನು ಸುರಾಪಾನಕ್ಕಾಗಿ ತಮ್ಮ ಮೋಜಿನ ತಾಣವನ್ನಾಗಿ ಬಳಸಿಕೊಂಡಿದ್ದರು. ಕ್ಯೂಬಾ ಸೇರಿದಂತೆ ಲ್ಯಾಟಿನ್ ಅಮೆರಿಕಾ ದೇಶಗಳನ್ನು ಅಮೆರಿಕಾ ತನ್ನ ಹಿತ್ತಲು ಪ್ರದೇಶವನ್ನಾಗಿಸಿ ಅಮೂಲ್ಯ ಸಂಪತ್ತುಗಳನ್ನು ಅತಿ ಅಗ್ಗದಲ್ಲಿ ಕೊಳ್ಳೆ ಹೊಡೆಯುತ್ತಾ ೨ ಶತಮಾನಗಳಿಗಿಂತಲೂ ಹೆಚ್ಚು ಕಾಲ ತನ್ನ ಸಾಮ್ರಾಜ್ಯವನ್ನು ಕಟ್ಟಿ ಬೆಳೆಸುತ್ತಾ ಬಂದಿತು. ಕ್ಯೂಬಾ ಸ್ವಾತಂತ್ರ್ಯವಾದರೆ, ಸ್ವಾವಲಂಬಿಯಾದರೆ, ಸಾರ್ವಭೌಮತೆ ಪಡೆದರೆ ಕ್ಯೂಬಾ ಹಾಗೂ ಲ್ಯಾಟಿನ್ ಅಮೆರಿಕಾದಲ್ಲಿಯೇ ತನ್ನ ಬೇಳೆ ಬೇಯಲಾರದೆಂದು, ಅಂತಾರಾಷ್ಟ್ರೀಯ ವ್ಯವಹಾರಗಳಲ್ಲಿ ತನಗೆ ಸದಾ ಸವಾಲು ಒಡ್ಡುವುದೆಂದೂ ಅಮೆರಿಕಾಕ್ಕೆ ತೀವ್ರ ಆತಂಕ. ಆದುದರಿಂದಲೇ ಶತಾಯ ಗತಾಯ ಕ್ಯೂಬಾವನ್ನು ಬಗ್ಗು ಬಡಿಯಲು ದಶಕಗಳಿಂದ ಅಮೆರಿಕ ಹತ್ತು ಹಲವು ಪಿತೂರಿಗಳನ್ನು ಹೂಡುತ್ತಿದೆ. ಇವುಗಳನ್ನೆಲ್ಲ ಹಿಮ್ಮೆಟ್ಟಿಸಿ, ಕ್ಯೂಬಾ ಕ್ರಾಂತಿ  ಸ್ವಾತಂತ್ರ್ಯ ಗಳಿಸಿದ ಅಪೂರ್ವ ಸಾಧನೆಗಳನ್ನು ನಾವು ಗಮನಿಸಬಹುದು.
‘‘ಒಂದು ಕ್ರಾಂತಿಯು ಸಾಂಸ್ಕೃತಿಕ ಮತ್ತು ವಿಚಾರಗಳಿಂದಲೇ ಹುಟ್ಟಿ ಬರಲಿದೆ’’ ಎಂದೂ, ‘‘ಸಾರ್ವಭೌಮತೆಗಾಗಿ ನಡೆಯುವ ಹೋರಾಟ ಸಂಸ್ಕೃತಿಗಾಗಿ ನಡೆಯುವ ಹೋರಾಟವೂ ‘ಆಗಿದೆ’’ ಎಂದೂ, ಕ್ಯಾಸ್ಟ್ರೊ ೧೯೯೯ರ ಫೆಬ್ರುವರಿಯಲ್ಲಿ ಕಾರಕಾಸ್‌ನ ವೆನಿಜ್ಯೂವೆಲಾ ವಿಶ್ವವಿದ್ಯಾಲಯದಲ್ಲಿ ಮತ್ತು ಜೂನ್‌ನಲ್ಲಿ ಹವಾನಾದಲ್ಲಿ ನಡೆದ ಸಂಸ್ಕೃತಿ ಮತ್ತು ಅಭಿವೃದ್ದಿಯ ಉಪನ್ಯಾಸಗಳಲ್ಲಿ ಒತ್ತಿ ಹೇಳಿರುತ್ತಾರೆ. ಈ ಎರಡೂ ಉಪನ್ಯಾಸಗಳಲ್ಲಿ ಕಳೆದ ೪೦ ವರ್ಷಗಳಲ್ಲಿ ಕ್ಯೂಬಾ ಕ್ರಾಂತಿಯ ಅಪೂರ್ವ ಸಾಧನೆಗಳನ್ನು ಅಮೆರಿಕಾಕ್ಕೆ ಹೋಲಿಸಿ ಸವಿಸ್ತಾರವಾಗಿ ಹೇಳುತ್ತಾರೆ. ಮುಖ್ಯವಾಗಿ
ಸಾಕ್ಷರತೆ: ಕ್ರಾಂತಿಯ ನಂತರ ಸಾಕ್ಷರತೆಗೆ ಮೊದಲ ಆದ್ಯತೆ ನೀಡಲಾಯಿತು. ವಿದ್ಯಾರ್ಥಿ ಮತ್ತು ಶಿಕ್ಷಕರ ನೆರವಿನಿಂದ ‘‘ಸಂಪೂರ್ಣ ಸಾಕ್ಷರತಾ ಆಂದೋಲನ’’ವನ್ನು ಹಮ್ಮಿ ಕೊಳ್ಳಲಾಯಿತು. ಎರಡೇ ವರ್ಷಗಳಲ್ಲಿ ಒಂದು ಮಿಲಿಯ (೧೦ ಲಕ್ಷ) ವಯಸ್ಕರಿಗೆ ಓದು ಬರಹ ಕಲಿಸಿ ಸಾಕ್ಷರರನ್ನಾಗಿ ಮಾಡಲಾಯಿತು. ಸಾಕ್ಷರತಾ ಸ್ವಯಂ ಸೇವಕರು ದೇಶದ ಮೂಲೆ ಮೂಲೆಗಳಿಗೆ ಮತ್ತು ದೂರದ ಗುಡ್ಡಗಾಡುಗಳಿಗೆ ಹೋಗಿ, ಯಾರೊಬ್ಬರನ್ನೂ ಬಿಡದೇ, ೮೦ ವರ್ಷದ ಮುದುಕರನ್ನೂ ಸಹಿತ ಸಾಕ್ಷರರನ್ನಾಗಿ ಮಾಡಿದರು. ಆ ಕುರಿತು ನಿರಂತರ ಬೆನ್ನು ಹತ್ತಿ ಸಾಕ್ಷರತೆಗೆ ಪೂರಕವಾದ ವಿವಿಧ ಕಾರ್ಯಕ್ರಮಗಳನ್ನು ಮುಂದುವರೆಸಿಕೊಂಡು ಹೋಗಲಾಯಿತು. ಕ್ರಾಂತಿಯ ಪೂರ್ವದಲ್ಲಿ ಸಾಕ್ಷರತಾ ಪ್ರಮಾಣ ಶೇ.೭೦ ರಷ್ಟಿದ್ದುದು, ನಂತರದ ಒಂದೆರಡು ವರ್ಷಗಳಲ್ಲಿ ಶೇ. ೯೦ರ ಗಡಿ ದಾಟಿ, ಈಗ ನೂರಕ್ಕೆ ಮುಟ್ಟಿದೆ. ಹಿಂದೆ ಶೇ.೫೦ರಷ್ಟು ಜನರು ೫ನೇ ತರಗತಿಗಳಿಗೂ ಹೋಗುತ್ತಿರಲಿಲ್ಲ. ೭ ಮಿಲಿಯ(೭೦ ಲಕ್ಷ) ಜನಸಂಖ್ಯೆಯಲ್ಲಿ ೧೫೦,೦೦೦ ಮಾತ್ರ ೫ನೇ ತರಗತಿಗಿಂತಲೂ ಹೆಚ್ಚು ಓದಿದವರಾಗಿದ್ದರು. ಈ ವಿಶ್ವವಿದ್ಯಾಲಯದ ಪದವೀಧರರೇ ೬೦೦,೦೦೦ ಇದ್ದಾರೆ ಮತ್ತು ಶಿಕ್ಷಕರು, ಪ್ರಾಧ್ಯಾಪಕರು ೩೦೦,೦೦೦ ಇದ್ದಾರೆ. ಹವಾನಾ ವಿಶ್ವವಿದ್ಯಾಲಯ, ಸಾಹಿತ್ಯ ಮತ್ತು ಭಾಷಾ ವಿಜ್ಞಾನದ ಅಕಾಡೆಮಿ, ವಿಜ್ಞಾನಗಳ ಅಕಾಡೆಮಿಗಳು, ಅಸಂಖ್ಯಾತ ವೈದ್ಯಕೀಯ ಹಾಗೂ ಇಂಜನಿಯರಿಂಗ್ ಕಾಲೇಜುಗಳು ಇಲ್ಲಿ ಸ್ಥಾಪಿತವಾಗಿವೆ.
ಆಗ ಸಮಾಜವಾದದ ಕುರಿತು ಜನರಲ್ಲಿ ಪೂರ್ವಗ್ರಹ ಬಹಳ ಇತ್ತು. ಸಮಾಜವಾದ ಬೇಡವೇ ಬೇಡ ಎಂದು ಅನೇಕರು ಹೇಳುತ್ತಿದ್ದರು. ಕ್ರಮೇಣ ಶಿಕ್ಷಣ, ವಸತಿ, ಆರೋಗ್ಯ, ಭೂಮಿ, ಉದ್ಯೋಗ, ವೇತನ ಸೌಲಭ್ಯಗಳು ಎಲ್ಲರಿಗೂ ಸಿಗುತ್ತಿರುವುದನ್ನು ಜನರು ಸ್ವಾಗತಿಸಿದರು ಮತ್ತು ಅದಕ್ಕಾಗಿ ನಿಷ್ಠೆಯಿಂದ ಶ್ರಮಿಸಿದರು. ನಂತರ ಇವುಗಳೇ ಸಮಾಜವಾದದ ಅಶಯಗಳೆಂದು ದೃಢವಾಗಿ ನಂಬಿದರು. ಅದರ ರಕ್ಷಣೆಗೆ ಕಟಿಬದ್ಧರಾಗಿ ನಿಂತರು. ಅಮೆರಿಕಾದ ನಗರಗಳಲ್ಲಿ ಕೂಲಿ ಮಾಡುತ್ತಿರುವ ಬಡ ಆಫ್ರಿಕನ್ನರು ಮತ್ತು ಲ್ಯಾಟಿನ್ ಅಮೆರಿಕನ್ನರು ಇನ್ನೂ ಬಹುಪಾಲು ಅನಕ್ಷರಸ್ಥರಾಗಿಯೇ ಉಳಿದಿದ್ದಾರೆ.
ಸಾಹಿತ್ಯ ಪ್ರಸಾರ: ಕ್ಯೂಬಾದ ಕ್ರಾಂತಿಯ ಹಿಂದಿನ ವರ್ಷದಲ್ಲಿ (೧೯೫೮) ಪ್ರಕಟವಾದ ನಾಲ್ಕು ಪಟ್ಟು ಪುಸ್ತಕಗಳಲ್ಲಿ ೯೮ ಕಾದಂಬರಿಗಳು, ೧೨೧ ಕಥಾ ಸಂಗ್ರಹಗಳು (ಪ್ರತಿಗಳು : ೬೦ ಲಕ್ಷ) ೮೬ ಕನವಸಂಗ್ರಹಗಳು (ಪ್ರತಿಗಳು : ೫.೭ ಲಕ್ಷ), ಜರ್ಮನಿಯ ಖ್ಯಾತ ನಾಟಕಗಾರ ಬ್ರೆಕ್ಟನ ಕೃತಿಗಳೂ ಸೇರಿದಂತೆ ೩೫ ನಾಟಕಗಳು (ಪ್ರತಿಗಳು : ೨.೪ ಲಕ್ಷ), ೪೯ ಪ್ರಬಂಧ ಸಂಕಲನಗಳು (ಪ್ರತಿಗಳು: ೨.೮. ಲಕ್ಷ), ಚಿತ್ರಕಲೆ ಮತ್ತು ಸಂಗೀತ ಕುರಿತಾದ ೨೬ ಕೃತಿಗಳು (ಪ್ರತಿಗಳು: ೨.೧೫ ಲಕ್ಷ) ಕ್ಯೂಬಾದ ೨೦ನೇ ವರ್ಷಾಚಾರಣೆಯ ಅಂಗವಾಗಿ ೧೯೭೯ರಲ್ಲಿ ಸಾಹಿತ್ಯಕ್ಕೆ ಸಂಬಂಧಿಸಿದ ಕೃತಿಗಳ ಪ್ರತಿಗಳ ಸಂಖ್ಯೆ ೩ ಕೋಟಿ ೨೦ ಲಕ್ಷ. ಅವುಗಳ ಗ್ರಂಥಕರ್ತರು ೬೦.೨. ಅವರಲ್ಲಿ ೩೧೬ ವಿದೇಶೀಯರು ಮತ್ತು ಉಳಿದವರು ಕ್ಯೂಬನ್ನರು. ಇಲ್ಲಿ ಅನೇಕ ಸ್ಫೂರ್ತಿದಾಯಕ ನಿಯತಕಾಲಿಕಗಳು, ಪ್ರಕಾಶನ ಗೃಹಗಳು ಸದಾ ಚಟುವಟಿಕೆಗಳಿಂದ ಕೂಡಿವೆ. ಲ್ಯಾಟಿನ್ ಅಮೆರಿಕಾದ ಸಾಹಿತ್ಯ ಪ್ರಕಟಣೆಯಲ್ಲಿ ಕ್ಯೂಬಾ ಅಗ್ರಗಣ್ಯ ಸ್ಥಾನ ಪಡೆದಿದೆ. ಇಲ್ಲಿ ಕ್ಯೂಬಾದ ಕಮ್ಯುನಿಸ್ಟ್ ಪಕ್ಷದ ‘‘ಗ್ರಾನ್ ಮೂ’’ ಪತ್ರಿಕೆ ನಿರಂತರವಾಗಿ ಅಪಾರ ಸಂಖ್ಯೆಯಲ್ಲಿ ಪ್ರಕಟವಾಗುತ್ತಿದೆ. ವಿಶ್ವಮಾನ್ಯತೆ ಪಡೆದಿರುವ ಅಮೆರಿಕದ ಸಾಹಿತಿ ಅರ್ನೆಸ್ಟ್ ಹೆಮಿಂಗ್‌ವೆ ಹಲವು ವರ್ಷಗಳ ಕಾಲ ತನ್ನ ಮರಣದ ತನಕವೂ ಹವಾನಾದಲ್ಲಿ ಇದ್ದುದು ಕ್ಯೂಬಾದ ಹೆಮ್ಮೆಯ ಸಂಗತಿ. ಇವೆಲ್ಲವುಗಳನ್ನು ವಿಶ್ವಕಥಾಕೋಶ ಕ್ಯೂಬಾದ ಕಥೆಗಳಿಗೆ ಬರೆದ ಪ್ರಸ್ತಾವನೆಯಲ್ಲಿ ವರ್ಣಿಸಲಾಗಿದೆ.
ಆರೋಗ್ಯ: ಕ್ಯೂಬಾದ ಆರೋಗ್ಯಮಟ್ಟ ವಿಶ್ವದಾಖಲೆ ಉಳ್ಳದ್ದಾಗಿದೆ. ಕ್ಯೂಬಾದಲ್ಲಿ ೧೯೮೯ರಲ್ಲಿ ೬೪೦೦೦ ವೈದ್ಯರಿದ್ದರು. ಕಳೆದ ೧೦ ವರ್ಷಗಳಲ್ಲಿ ೨೫೦೦೦ ವೈದ್ಯರು ಹೆಚ್ಚಿಗೆ ಸೇರಿದ್ದು, ಒಟ್ಟು ೮೯೦೦ ವೈದ್ಯರು ಈಗ ಇಲ್ಲಿ ಇದ್ದಾರೆ. ಕ್ಯೂಬಾದ ಪ್ರತಿ ೧೭೬ ನಾಗರಿಕರಿಗೆ ಒಬ್ಬ ವೈದ್ಯರಿದ್ದಾರೆ. ಈ ಪ್ರಮಾಣ ಅಭಿವೃದ್ದಿ ಹೊಂದಿ ಯಾವುದೇ ಕೈಗಾರಿಕಾ ದೇಶದಲ್ಲಿರುವುದಕ್ಕಿಂತ ಎರಡರಷ್ಟಾಗಿದೆ. ಗ್ರಾಮ, ಗುಡ್ಡಗಾಡು ಎಲ್ಲೆಡೆಗಳಲ್ಲಿಯೂ ವೈದ್ಯರಿದ್ದು ಜನರ ಆರೋಗ್ಯ ರಕ್ಷಣೆ ಮಾಡುತ್ತಿದ್ದಾರೆ. ೧೦ ವರ್ಷಗಳ ಹಿಂದೆ ಕ್ಯೂಬಾದಲ್ಲಿ ಮಕ್ಕಳು ಹುಟ್ಟಿದ ಒಂದು ವರ್ಷದೊಳಗೆ ಸಾಯುತ್ತಿದ್ದ ಪ್ರಮಾಣ ಸಾವಿರಕ್ಕೆ ೧೦-೧೧. ಕಳೆದ ಒಂದು ದಶಕದ ಕಾಲದಲ್ಲಿ ಅಮೆರಿಕ ವಿಧಿಸಿದ ಕಠಿಣ ಆರ್ಥಿಕ ದಿಗ್ಬಂಧನಗಳಿಂದ ಜನರ ಪೌಷ್ಟಿಕ ಆಹಾರ ಸೇವನೆ ಗಣನೀಯವಾಗಿ ಕಡಿಮೆಯಾಗಿದೆ. ಆದರೆ, ಮಕ್ಕಳಿಗೆ ರಿಯಾಯಿತಿ ದರಗಳಲ್ಲಿ ಒದಗಿಸುತ್ತಿತ್ತು ಹಾಲಿನ ಪ್ರಮಾಣದಲ್ಲಿ ಕಡಿಮೆಯಾಗಲಿಲ್ಲ. ಆದುದರಿಂದಲೇ, ಈ ಕಠಿಣ ಕಾಲದಲ್ಲಿಯೂ ಮಕ್ಕಳ ಸಾವಿನ ಪ್ರಮಾಣವನ್ನು ಪೂರ್ವ ಯೋಜಿಸಿದಂತೆ ಶೇ.೩೦ರಷ್ಟು ಇಳಿಸಲಾಗಿದೆ. ಅಂದರೆ, ಸಾವಿರದಲ್ಲಿ ಈಗ ೭ ಮಕ್ಕಳಷ್ಟೇ ಸಾಯುತ್ತಾರೆ. ಕ್ಯೂಬಾಕ್ಕೆ ಬೇಕಾದ ಔಷಧಿಗಳ ಶೇ.೯೦ರಷ್ಟನ್ನು ದೇಶದಲ್ಲಿಯೇ ಉತ್ಪಾದಿಸಲಾಗುತ್ತಿದೆ. ನೆರೆ, ಬರಗಾಲ ಬಂದರೆ ಇಡೀ ರಾಷ್ಟ್ರವೇ ಎಚ್ಚೆತ್ತು ಜನರ ನೆರವಿಗೆ ವೈದ್ಯರೊಡನೆ ನಿಲ್ಲುತ್ತದೆ.
ಆದರೆ ಅಮೆರಿಕಾದ ನ್ಯೂಯಾರ್ಕ್ ಮತ್ತು ಇತರ ಮಹಾನಗರಗಳಲ್ಲಿ ಆಫ್ರಿಕಾ, ಲ್ಯಾಟಿನ್, ಅಮೆರಿಕಾ, ಮತ್ತಿತರ ದೇಶಗಳಿಂದ ವಲಸೆ ಬಂದಿರುವ ಬಡ ಕುಟುಂಬಗಳ ಮಕ್ಕಳು ಸೇತುವೆಗಳ ಅಡಿಯಲ್ಲಿ, ಕೊಳಚೆ ಪ್ರದೇಶಗಳಲ್ಲಿ, ದೊಡ್ಡ ಕಟ್ಟಡಗಳ ನೆರಳಿನಲ್ಲಿ ರದ್ದಿ ಕಾಗದ ಹಾಗೂ ಹರಕು ಬಟ್ಟೆಗಳನ್ನು ಹಾಕಿಕೊಂಡು ಮಲಗಿರುತ್ತವೆ; ನ್ಯೂಯಾರ್ಕ್ ನಗರದ ೪೦೦,೦೦೦ ಮಕ್ಕಳಿಗೆ ಶಿಶು ವೈದ್ಯರಿಲ್ಲ. ಅಲ್ಲಿ ಮಕ್ಕಳ ಸುಶ್ರುಶಾಗಾರ ತೆರೆಯಲು ವಲಸೆಗಾರರ ಪ್ರತಿನಿಧಿಗಳು ಕ್ಯೂಬಾದ ನೆರವು ಕೇಳಲು ಬರುತ್ತಿದ್ದಾರೆ. ಅಮೆರಿಕಾದ ಮಹಾನಗರ ಪ್ರದೇಶಗಳಲ್ಲಿ ಮಕ್ಕಳ ಮರಣದ ಪ್ರಮಾಣ ಸಾವಿರಕ್ಕೆ ೨೦ರಿಂದ ೩೦ ರಷ್ಟಿದೆ. ಪೂರಕ ಶಸ್ತ್ರಾಸ್ತ್ರಗಳ ಮೂಲಕ ಜಗತ್ತಿನ ಬಡದೇಶಗಳನ್ನು ಬೆದರಿಸುತ್ತಿರುವ ಅಮೆರಿಕಾಕ್ಕೆ ತನ್ನ ದೇಶದ ಬಡ ಮಕ್ಕಳ ಆರೋಗ್ಯಕ್ಕೆ ಹಣ ಇಲ್ಲ!
ಕ್ಯೂಬಾದಲ್ಲಿ ಹಿಂದಿನಂತೆ ಸಾವಿನ ಕಾರ್ಯಾಗಾರಗಳಲ್ಲಿ ರಾಜಕೀಯ ಹತ್ಯೆಗಳಿಲ್ಲ, ವಯೋವೃದ್ಧರನ್ನು ಕಡೆಗಣಿಸಲಾಗುತ್ತಿಲ್ಲ. ಮಕ್ಕಳು ಬೀದಿಪಾಲಾಗುತ್ತಿಲ್ಲ. ಯಾರನ್ನೂ ಅವರ ಪಾಡಿಗೆ ಅನಾಥರಾಗಿ ಬಿಡುತ್ತಿಲ್ಲ. ಎಲ್ಲರೂ ಪರಸ್ಪರ ಸಹಾಯ ಸಹಕಾರದಿಂದ ದೇಶದ ಅಭಿವೃದ್ದಿಗೆ ಮತ್ತು ಸಾಂಸ್ಕೃತಿಕ ಶ್ರೀಮಂತಿಕೆಗೆ ಶ್ರಮಿಸುತ್ತಿದ್ದಾರೆ.
ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ೧೨. ೨೦ನೆಯ ಶತಮಾನದ ಕ್ಯೂಬಾ ಹೋರಾಟ ಮತ್ತು ಕ್ರಾಂತಿ – ನವವಸಾಹತುಶಾಹಿ ಮತ್ತು ಸರ್ವಾಧಿಕಾರದ ತೆಕ್ಕೆಗೆ
೨೦ನೆಯ ಶತಮಾನದ ಜಾಗತಿಕ ಸನ್ನಿವೇಶದಲ್ಲಿ ‘ಕ್ಯೂಬಾ’ ಎಂದೊಡನೆ, ಪುಟ್ಟ ದೇಶದ ದಿಟ್ಟ ಜನರ ಕ್ರಾಂತಿಯ ಕಥೆ ಕಣ್ಣಿಗೆ ಕಟ್ಟುತ್ತದೆ. ೨೦ನೆಯ ಶತಮಾನದ ಆರಂಭದಿಂದ ಕೊನೆಯವರೆಗೆ ಕ್ಯೂಬಾವು ಅಮೆರಿಕಾ ಖಂಡದಲ್ಲೇ ತನ್ನ ಉಳಿವಿಗಾಗಿ ಮಾಡಿದ ವಿವಿಧ ಮಜಲುಗಳ ಹೋರಾಟದ ಮತ್ತು ಕ್ರಾಂತಿಯ ಚಿತ್ರಣವನ್ನು ನೀಡುವುದು ಇಲ್ಲಿನ ಉದ್ದೇಶವಾಗಿದೆ.
ಕೇಂದ್ರ ಅಮೆರಿಕದ ಪೂರ್ವ ದಿಕ್ಕಿನಲ್ಲಿ ಮೆಕ್ಸಿಕೋ ಕೊಲ್ಲಿಯ ದ್ವಾರದ ಕೆರಿಬಿಯನ್ ಸಮುದ್ರದಲ್ಲಿ ಪೂರ್ವ-ಪಶ್ಚಿಮಾಭಿಮುಖವಾಗಿ ಕ್ಯೂಬಾ ಮೈಚಾಚಿಕೊಂಡಿದೆ ಮತ್ತು ವೆಸ್ಟ್ ಇಂಡೀಸ್ ದ್ವೀಪಗಳ ಸಮುಚ್ಚಯದಲ್ಲಿ ‘ಹವಳ’ದಂತೆ ಕಂಗೊಳಿಸುತ್ತದೆ. ಕ್ಯೂಬಾದ ರಾಜಧಾನಿ ಹವಾನಾ ಅಂತಾರಾಷ್ಟ್ರೀಯ ಖ್ಯಾತಿ ಪಡೆದಿದೆ. ಅಲ್ಲಿಯ ಸಾಂಚಿಯಾಗೋ ನಗರ ‘‘ಕ್ಯೂಬಾದ ಕ್ರಾಂತಿಯ ತೊಟ್ಟಿಲು’’ ಎಂದೇ ಪ್ರಸಿದ್ಧ ಪಡೆದಿದೆ. ಭೂಮಿ ದುಂಡಗಿದೆ ಎಂಬ ಸಿದ್ಧಾಂತವನ್ನು ನಂಬಿಕೊಂಡು ಕೊಲಂಬಸ್ ಸ್ಪೇನ್ ದೇಶದಿಂದ ಪಶ್ಚಿಮಾಭಿಮುಖವಾಗಿ ನೌಕೆಯಲ್ಲಿ ಸಮುದ್ರಯಾನ ಮಾಡಿಕೊಂಡು ಪೂರ್ವದ ‘‘ಇಂಡೀಸ್-ಭಾರತ’’ ಸಿಗಲಿದೆ ಎಂಬ ಲೆಕ್ಕಾಚಾರದಲ್ಲಿದ್ದ. ಆದರೆ, ೧೪೯೨ರಲ್ಲಿ ಅವನು ಮೊತ್ತಮೊದಲು ಬಂದು ಇಳಿದಿದ್ದು ಕ್ಯೂಬಾದಲ್ಲಿ. ಕೊಲಂಬಸ್ ಇದನ್ನೇ ಇಂಡೀಸ್ ಎಂದು ತಿಳಿದ. ಈ ಭಾಗ ಮತ್ತು ಇದರ ಪಕ್ಕದಲ್ಲಿರುವ ವಿಶಾಲವಾದ ಉತ್ತರ-ದಕ್ಷಿಣ ಅಮೆರಿಕಾ ಭೂಖಂಡ ಅದುವರೆಗೆ ಯಾರೂ ಕಂಡಿರಲಿಲ್ಲ. ನಂತರ ‘‘ಈಸ್ಟ್ ಇಂಡೀಸ್’’ ದ್ವೀಪಗಳಿಂದ ಕ್ಯೂಬಾ ಮತ್ತಿತರ ದ್ವೀಪಗಳ ಸಮುಚ್ಚಯವನ್ನು ಪ್ರತ್ಯೇಕವಾಗಿ ಗುರುತಿಸಲು ಇವುಗಳನ್ನು ‘‘ವೆಸ್ಟ್ ಇಂಡೀಸ್ ’’ ಎಂದು ಕರೆಯಲಾಯಿತು.
ಈ ಪುಟ್ಟ ದೇಶದ ಉದ್ದ ೧೨೪೩ ಕಿ.ಮೀ., ಅಗಲ ೧೯೦ ಕಿ.ಮೀ. (ಕೆಲವಡೆ ಕೇವಲ ೩೦ ಕಿ.ಮೀ) ಮತ್ತು ವಿಸ್ತೀರ್ಣ ೧೧೪, ೫೨೪ ಚದರ ಕಿ.ಮೀ. ಕ್ಯೂಬಾಕ್ಕೆ ಹತ್ತಿರದ ಪಿನೋ ದ್ವೀಪವೂ ಸೇರಿದಂತೆ ೩೭೧೫ ಪುಡಿ ದ್ವೀಪಗಳು ಸೇರಿವೆ. ೭೭ ಕಿ.ಮೀ. ದೂರದಲ್ಲಿ ಹಾಯಿಟಿ, ೧೩೩ ಕಿ.ಮೀ. ದೂರದಲ್ಲಿ ಜಮೈಕ ಮತ್ತು ೧೪೪ ಕಿ.ಮೀ. ದೂರದಲ್ಲಿ ಬಲಿಷ್ಠ ಅಮೆರಿಕಾ ಸಂಯುಕ್ತ ಸಂಸ್ಥಾನಗಳು (ಮುಂದೆ ಅಮೆರಿಕಾ ಎಂದಷ್ಟೇ ಉಲ್ಲೇಖಿಸಲಾಗುವುದು) ಈ ದೇಶದ ನೆರೆಯ ದೇಶಗಳು. ಮೆಕ್ಸಿಕೋ ದೇಶವೂ ಕ್ಯೂಬಾದ ಹತ್ತಿರವೇ ಇದೆ. ಸದ್ಯ ಇದರ ಜನಸಂಖ್ಯೆ ೧೧.೧ ಮಿಲಿಯ (೧ ಕೋಟಿ ೧೧ ಲಕ್ಷ) ಮತ್ತು ಸರಾಸರಿ ವಾರ್ಷಿಕ ಆದಾಯ ಡಾಲರ್ ೧೨೫೦. ಇದಕ್ಕೆ ಹೋಲಿಸಿದರೆ ಕ್ಯೂಬಾವನ್ನು ತನ್ನ ಪ್ರತಿಸ್ಪರ್ಧಿ ವೈರಿ ಎಂದೇ ಸದಾ ಕೆಂಗಣ್ಣಿನಿಂದ ಕೆಂಡ ಕಾರುತ್ತಿರುವ ಮತ್ತು ದಶಕಗಳಿಂದ ಅವರ ಮೇಲೆ ನಿರಂತರ ಮಿಲಿಟರಿ ಆಕ್ರಮಣ, ಆರ್ಥಿಕ ದಿಗ್ಭಂದನ, ರಾಜಕೀಯ ಅಸ್ಪೃಶ್ಯತೆ, ಸಾಂಸ್ಕೃತಿಕ ದಾಳಿ ನಡೆಸುತ್ತಿರುವ ಜಗತ್ತಿನ ಅಣು ಅಸ್ತ್ರ ಸಜ್ಜಿತ ಹಾಗೂ ಏಕಮೇವ ಮಹಾನ್ ಶಕ್ತಿಶಾಲಿ ಸೂಪರ್ ಪವರ್ ದೇಶವಾದ ೫೦ ರಾಜ್ಯಗಳ ಒಕ್ಕೂಟವಾದ ಅಮೆರಿಕದ ವಿಸ್ತಾರ ೯,೩೨೭,೬೧೪ ಚದರ ಕಿ.ಮೀ. ಜನಸಂಖ್ಯೆ: ೨೫೫.೮ ಮಿಲಿಯ(೨೫ ಕೋಟಿ ೫೮ ಲಕ್ಷ) ಮತ್ತು ಸರಾಸರಿ ವಾರ್ಷಿಕ ಆದಾಯ ಡಾಲರ್ ೨೪೭೨೯. ಆದರೆ ಎರಡೂ ದೇಶಗಳ ಜನರ ಸಾಕ್ಷರತಾ ಪ್ರಮಾಣ ಶೇ.೯೬ಕ್ಕೂ ಹೆಚ್ಚಿವೆ.
ಕ್ಯೂಬಾ ಪುಟ್ಟ ದೇಶದ ದಿಟ್ಟ ಜನರು ತಮ್ಮ ಸ್ವಾಯತ್ತತೆಗಾಗಿ, ಸ್ವಾವಲಂಬನೆಗಾಗಿ, ಸ್ವಾಭಿಮಾನಕ್ಕಾಗಿ, ಸಾರ್ವಭೌಮತೆಗಾಗಿ, ವಿಶ್ವಶಾಂತಿ ಸೌಹಾರ್ದತೆಗಾಗಿ ತತ್ವನಿಷ್ಠವಾದ ಹೋರಾಟ ನಡೆಸುತ್ತಾ ಬಂದಿರುವ ಶ್ರೀಮಂತ ಪರಂಪರೆಯನ್ನು ಹೊಂದಿದ್ದಾರೆ.
೧೫ನೆಯ ಶತಮಾನದಲ್ಲಿ ಲ್ಯಾಟಿನ್ ಮೂಲದ ಸ್ಪ್ಯಾನಿಷ್ ಮತ್ತು ಪೋರ್ಚುಗೀಸ್ ಆಕ್ರಮಣಗಾರರಿಂದಾಗಿ, ಈಗಿನ ಅಮೆರಿಕಾದ ಕೆಳಗಿನ ಭೂಭಾಗವನ್ನೆಲ್ಲಾ ಲ್ಯಾಟಿನ್ ಅಮೆರಿಕ ಎಂದು ಸಾರ್ವತ್ರಿಕವಾಗಿ ಕರೆಯಲಾಗುತ್ತಿದೆ. ಸದ್ಯ ಮಧ್ಯ ಅಮೆರಿಕಾದಲ್ಲಿ ಮೆಕ್ಸಿಕೋ, ಗ್ವಾಟೆಮಾಲಾ, ಎಲ್‌ಸಲ್ಟಾಡಾರಾ, ಕೋಸ್ಟರಿಕಾ, ಪನಮಾ, ನಿಕರಾಗುವಾ, ಬೆಲಿಝ್, ಹೊಂಡುರಾಸ್ ದೇಶಗಳಿವೆ. ಕೆರೆಬಿಯನ್ ಸಮುದ್ರ ಪ್ರದೇಶದಲ್ಲಿ ಕ್ಯೂಬಾ ಸೇರಿದಂತೆ, ಬಹಮಾಸ್, ಜಮೈಕಾ, ಹೆಯಿಟಿ, ಡೊಮಿನಿಕನ್ ರಿಪಬ್ಲಿಕ್ , ಪ್ಯುರ್ಟೆರಿಕೋ, ಬರ್ಬರೋಸ್, ಟ್ರೆನಿಡಾಚ್ ಮತ್ತು ಟೊಬೆಗೊ ದೇಶಗಳಿವೆ. ದಕ್ಷಿಣ ಅಮೆರಿಕಾದ ಮೇಲ್ಭಾಗದಲ್ಲಿ ಈಕ್ವಡಾರ್, ಕೊಲಂಬಿಯಾ, ವೆನುಜೆವೆಲಾ, ಗುಯಾನಾ, ಸುರಿಮಾನ್, ಫ್ರೆಂಚ್ ಗುಯಾನಾ, ಪಶ್ಚಿಮ ಕರಾವಳಿಯಲ್ಲಿ ಪೆರು ಮತ್ತು ಚಿಲಿ; ಮಧ್ಯ ಭಾಗದಲ್ಲಿ ಬೊಲಿವಿಯಾ ಮತ್ತು ಪರಾಗುವೆ; ಪೂರ್ವ ಕರಾವಳಿಯಲ್ಲಿ ಬ್ರೆಜಿಲ್, ಉರುಗ್ವೆ ಮತ್ತು ಅರ್ಜೆಂಟೀನಾ ದೇಶಗಳಿವೆ. ಈ ಎಲ್ಲಾ ಭೂಪ್ರದೇಶಗಳ ಜನರು ಸಾವಿರಾರು ವರ್ಷಗಳ ಪ್ರಾಚೀನ ಸಮುದಾಯ ಸಾಂಸ್ಕೃತಿಕ ಪರಂಪರೆಯನ್ನು ಹೊಂದಿದ್ದರು. ಮುಂದೆ ಲಿಜಾಟಿಕ್, ಮಾಯಾ ಮತ್ತು ಇಂಕಾ ಸಾಮ್ರಾಜ್ಯಗಳ ಕಲ್ಯಾಣ ರಾಜ್ಯಗಳ ಸುಖವನ್ನು ಅನುಭವಿಸಿದ್ದರು. ತಮ್ಮ ಸಾಮ್ರಾಜ್ಯಗಳ ವಿನಾಶದ ನಂತರ ನೂರಾರು ಬುಡಕಟ್ಟುಗಳಾಗಿ ಒಡೆದು ಹೋದರೂ, ವಿವಿಧ ಪ್ರದೇಶಗಳಿಗೆ ಚದುರಿ ಹೋದರು.
೧೪೯೨ರಲ್ಲಿ ಕೊಲಂಬಸ್ ಕ್ಯೂಬಾದಲ್ಲಿ ಕಾಲಿಟ್ಟಾಗಿನಿಂದ ಪ್ರಾರಂಭದಲ್ಲಿ ಸ್ವಲ್ಪಕಾಲ ಸ್ಪೈನ್ ಸಾಮ್ರಾಜ್ಯ ಈ ಭೂಪ್ರದೇಶದ ಅಳಿದುಳಿದ ಪಾಳೆಯಗಾರರ ಮಧ್ಯೆ ಕೊಡುಕೊಳ್ಳುವ ಒಪ್ಪಂದಗಳ ನಾಟಕ ನಡೆಯಿತು. ಅನತಿಕಾಲದಲ್ಲಿಯೇ, ಬ್ರೆಜಿಲ್‌ನಲ್ಲಿ ಪೋರ್ಚುಗೀಸ್ ಮತ್ತು ಇತರ ಎಲ್ಲಾ ಪ್ರದೇಶಗಳಲ್ಲಿ ಸ್ಪ್ಯಾನಿಷ್ ಧನಗಾಹಿಗಳು ತಮ್ಮ ಆಧುನಿಕ ಶಸ್ತಾಸ್ತ್ರಗಳಾದ ಕೋವಿ-ಬಂದೂಕು, ಫಿರಂಗಿಗಳಿಂದ ಸುಖಶಾಂತಿ, ಸಮೃದ್ದಿ, ಬಯಸುತ್ತಿದ್ದ ಮತ್ತು ಕೇವಲ ಕತ್ತಿ, ಚೂರಿ, ಈಟಿ, ಬಾಣಗಳನ್ನು ಹೊಂದಿದ್ದ ಲಕ್ಷಾಂತರ ಮೂಲ ನಿವಾಸಿಗಳನ್ನು ನಿರ್ದಯೆಯಿಂದ ನಿರ್ನಾಮಗೊಳಿಸಿದರು. ಇವರು ಪುನಃ ಬಲಶಾಲಿ ಗಳಾಗದಂತೆ ಎಚ್ಚರ ವಹಿಸಿದರು. ಸಾವಿರಾರು ಟನ್ನುಗಳಷ್ಟು ಚಿನ್ನವನ್ನು ತಮ್ಮ ದೇಶಗಳಿಗೆ ಸಾಗಿಸಿ ಬಂಡವಾಳವನ್ನಾಗಿ ಮಾಡಿಕೊಂಡರು! ಇವರು ಸ್ಪ್ಯಾನಿಷ್ ಮತ್ತು ಪೋರ್ಚುಗಲ್ ಸಾಮ್ರಾಜ್ಯಕ್ಕೆ ಮತ್ತು ಅಲ್ಲಿನ ಉದಯೋನ್ಮುಖ ಕೈಗಾರಿಕೋದ್ಯಮಿಗಳಿಗೆ ವಿಧೇಯರಾಗಿ ದುಡಿಯುವಂತೆ ಮಾಡಲು ತಮ್ಮ ಕ್ರಿಶ್ಚಿಯನ್ ಧರ್ಮದೊಂದಿಗೆ ಬೆಸೆದರು. ದುಡಿಮೆಗೂ ಮತ್ತು ತಮ್ಮ ಮೂಲಕ ಸಂತಾನ ಉತ್ಪತ್ತಿಗೆ ಆ ಬಡಪಾಯಿಗಳನ್ನು ಬಳಸಿದರು. ಇವರಿಗಿಂತಲೂ ಹೀನಸ್ಥಿತಿಯಲ್ಲಿದ್ದ ಒಂದು ಕೋಟಿ ನೀಗ್ರೋಗಳನ್ನು ೧೭, ೧೮ ಮತ್ತು ೧೯ನೆಯ ಶತಮಾನದ ಪ್ರಾರಂಭದಲ್ಲಿ ಈ ಭೂಪ್ರದೇಶಗಳಲ್ಲಿ ಬಿಳಿಯರು, ಕೆಂಪು ಇಂಡಿಯನ್ನರು, ನೀಗ್ರೋಗಳು, ದೂರ ಪ್ರಾಚ್ಯದ ಜನರ ಮಿಶ್ರ ಸಂತತಿಯವರು, ಇವರೆಲ್ಲರ ಸ್ವಾತಂತ್ರ್ಯ ದಾಹದ ಹೋರಾಟದ ಅಲೆಗಳು ಕೆರಿಬಿಯನ್ ಸಮುದ್ರ ತೀರದ ಕ್ಯೂಬಾಕ್ಕೂ ಮುಟ್ಟಿರಲೇಬೇಕು.
ಕ್ಯೂಬನ್ನರು ಕ್ರಿ.ಪೂ.೫೦೦೦ ವರ್ಷಗಳ ಹಿಂದೆ  ಕೃಷಿಗೆ ತಿರುಗಿದರು ಎಂದು ಹೇಳ ಬಹುದು. ನಂತರ ಲಿಜೆಟೆಕ್ ಮತ್ತು ಮಾಯಾ ನಾಗರಿಕತೆಯ ಕಾಲದಲ್ಲಿ ಕ್ಯೂಬಾ ಮೆಕ್ಸಿಕೋದ ಸಂಪರ್ಕ ಪಡೆದಿದ್ದಿರಬೇಕು. ಮಾಯಾ ಸಾಮ್ರಾಜ್ಯದಿಂದ ಪಾರಾಗಿ ಹಲವು ಬುಡಕಟ್ಟುಗಳು ಕ್ಯೂಬಾಕ್ಕೆ ಬಂದಿರಬಹುದು. ೫೦೦ ವರ್ಷಗಳ ಹಿಂದೆ ೧೪೯೨ರಲ್ಲಿ ಇಲ್ಲಿಗೆ ಕೊಲಂಬಸ್ ಬಂದಾಗ ಈ ದ್ವೀಪದಲ್ಲಿ ಕೇವಲ ೫೦,೦೦೦ ಜನರಿದ್ದಿರಬಹುದು. ಇವರೂ ಸ್ಪೇನಿಷ್ ಆಕ್ರಮಣಕಾರರಿಗೆ ಸೋತು ಗುಲಾಮರಾದರು. ಇವರೊಂದಿಗೆ ದುಡಿಯಲು ೮ ಲಕ್ಷ ನೀಗ್ರೋಗಳನ್ನು ಹೊಸ ಯಜಮಾನರು ಆಫ್ರಿಕಾದಿಂದ ಹಿಡಿದು ತಂದರು. ಹಾಯಿಟಿ ಮತ್ತು ಜಮೈಕ ದ್ವೀಪಗಳಿಂದಲೂ ದುಡಿಯಲು ಕೂಲಿ ಆಳುಗಳು ಬಂದರು. ಏಷ್ಯಾದಿಂದಲೂ ದುಡಿಯಲು ಬಂದರು. ನಾಲ್ಕು ಶತಮಾನಗಳವರೆಗೆ ಈ ದುಡಿಯುವ ಜನರು ವರ್ಣಭೇದವಿಲ್ಲದೇ ಕೂಡಿ ಬಾಳಿದರು. ಇದು ಲ್ಯಾಟಿನ್ ಅಮೆರಿಕಾ, ಆಫ್ರಿಕಾ, ಏಷ್ಯಾ ಹೀಗೆ ಜಗತ್ತಿನ ಮೂರೂ ಭೂಖಂಡಗಳ ದುಡಿಯುವ ಜನರ ಸಂಗಮ ಸ್ಥಾನವಾಯಿತು. ೧೯೫೯ರ ಕ್ರಾಂತಿಯ ನಂತರ ಅಂಗೀಕರಿಸಿದ ಹೊಸ ಸಂವಿಧಾನದಂತೆ ಬೆಳ್ಳಗಿನ ಸ್ಪ್ಯಾನಿಷರು, ಕಪ್ಪಗಿನ ನೀಗ್ರೋಗಳು, ಅರೆಕಪ್ಪಿನ ಏಷ್ಯಾದವರು, ಇತರ ಮಿಶ್ರ ವರ್ಣದವರೂ ಸೇರಿದಂತೆ ವಿಭಿನ್ನ ಸಂಸ್ಕೃತಿಯ ಮಿಶ್ರಣದ ಕ್ಯೂಬಾದ ಜನರು ಆತ್ಮವಿಶ್ವಾಸದಿಂದ ಚೈತನ್ಯದಿಂದ ಪುಟಿಯುತ್ತಿದ್ದಾರೆ.
ಕ್ಯೂಬನ್ನರ ಸ್ಫೂರ್ತಿಪುರುಷರಲ್ಲಿ ೧೯ನೆಯ ಶತಮಾನದ ಪ್ರಾರಂಭದಲ್ಲಿ ಬೊಲಿವಿಯಾ, ಕೊಲಂಬಿಯಾ ಮತ್ತು ವೆನಿಜುಲಾ ರಾಜ್ಯಗಳ ಒಕ್ಕೂಟವಾದ ‘‘ಗ್ರಾನ್ ಕೊಲಂಬಿಯಾ’’ ಸ್ಥಾಪಿಸಿದ ಸ್ಯಾಮನ್ ಬೊಲಿವಾರ್ ಒಬ್ಬರು. ಇವರು ಈಗಿನ ಬೊಲಿವಿಯಾ ಮೂಲದವರು. ಈ ದೇಶ ಇದರಿಂದಲೇ ಈ ಹೆಸರು ಪಡೆಯಿತು. ಇವರು ವಸಾಹತುಶಾಹಿ ಆಳ್ವಿಕೆಯಿಂದ ತೀವ್ರ ಶೋಷಣೆ ಹಾಗೂ ತುಳಿತಕ್ಕೆ ಒಳಗಾಗಿ ಅಸಂತುಷ್ಟಿಗೊಂಡಿದ್ದ ಲ್ಯಾಟಿನ್ ಅಮೆರಿಕಾದವರನ್ನು ಸಂಘಟಿಸಿ ಸಶಸ್ತ್ರ ಬಂಡಾಯ ನಡೆಸಿ ಸ್ಪ್ಯಾನಿಷ್ ಆಳರಸರನ್ನು ಈ ಮೂರು ದೇಶಗಳಿಂದ ಒದ್ದೋಡಿಸಿದರು. ಅಮೆರಿಕಾ ಸಂಯುಕ್ತ ಸಂಸ್ಥಾನಗಳಂತೆಯೇ, ದಕ್ಷಿಣ ಅಮೆರಿಕಾ ಸಂಯುಕ್ತ ಸಂಸ್ಥಾನಗಳನ್ನು ರಚಿಸುವ ಕನಸು ಕಂಡಿದ್ದರು. ಇವರು ೧೭೭೬ರ ಅಮೆರಿಕ ಸ್ವಾತಂತ್ರ್ಯ ಹೋರಾಟ ಮತ್ತು ೧೭೮೧ರ ಫ್ರೆಂಚ್ ಕ್ರಾಂತಿಯಿಂದ ತುಂಬಾ ಪ್ರಭಾವಿತರಾಗಿದ್ದರು. ೧೮೩೦ರಲ್ಲಿ ಇವರ ನಿಧನದ ನಂತರ ಕೊಲಂಬಿಯಾ ಒಕ್ಕೂಟ ಒಡೆದು ಹೋಯಿತು. ಅವರ ಸಮಕಾಲೀನರಾದ ಮತ್ತು ಅಮೆರಿಕಾದ ಸ್ವಾತಂತ್ರ್ಯಕ್ಕೆ ಹೋರಾಡಿದ, ಫ್ರೆಂಚ್ ಕ್ರಾಂತಿಯ ಸಮಯ ಫ್ರಾನ್ಸ್‌ಗೆ ಹೊರಗಿನಿಂದ ಆಕ್ರಮಣವಾಗದಂತೆ ಫ್ರೆಂಚ್ ಸೈನಿಕ ತುಕಡಿಯ ಮುಂದಾಳತ್ವ ವಹಿಸಿದ, ನಂತರ ಲ್ಯಾಟಿನ್ ಅಮೆರಿಕಾದ ವಿಮೋಚನೆಗೂ ಹೋರಾಡಿದ ಮಿರಾಂಡ ಇನ್ನೊಬ್ಬ ಸ್ಫೂರ್ತಿಯ ಚಿಲುಮೆ. ೧೮೯೮ರಲ್ಲಿ ಕ್ಯೂಬಾದ ಮಹಾನುಭಾವ ಜೋಸ್ ಮೂರ್ತಿ ರಾಷ್ಟ್ರಪತಿ ಎಂದೇ ಅಪಾರ ಜನಾದರಣೀಯರಾಗಿದ್ದಾರೆ. ಇವರು ರಾಜಕೀಯ ಧುರೀಣರೂ, ಮಿಲಿಟರಿ ತಜ್ಞರೂ, ಹೋರಾಟಗಾರರೂ, ಜನಪ್ರಿಯ ಕವಿಗಳೂ ಆಗಿದ್ದರು. ‘‘ಸ್ವಾತಂತ್ರ್ಯ ಕೊಡಿ, ರೊಟ್ಟಿ ಕೊಡಿ’’ ಎಂದು ಅವರ ಕರೆಗೆ ಯುವ ಜನರು ಸ್ಪಂದಿಸಿದರು. ಸ್ಪ್ಯಾನಿಷ್ ಸಾಮ್ರಾಜ್ಯಶಾಹಿಯ ವಿರುದ್ಧ ಕ್ಯೂಬನ್ನರು ಬಂಡಾಯ ಏಳುವಂತೆ ತಮ್ಮ ಭಾಷಣ, ಕವಿತೆ, ಲೇಖನಗಳ ಮೂಲಕ ಪ್ರಚೋದಿಸಿದರು. ದೇಶಪ್ರೇಮಿಗಳನ್ನು ಸಂಘಟಿಸಿ ಸ್ವಾತಂತ್ರ್ಯ ಹೋರಾಟದಲ್ಲಿ ಮರಣವನ್ನಪ್ಪಿ ಅಮರರಾದರು. ಏಳೇ ವರ್ಷಗಳಲ್ಲಿ ಕ್ಯೂಬಾದ ಸ್ವಾತಂತ್ರ್ಯ ಹೋರಾಟ ಜಯಗಳಿಸಿತು. ೧೯ನೆಯ ಶತಮಾನದ ಜೋಸ್ ಮೂರ್ತಿ ಹೇಳಿದ ಮಾತು ಹೀಗಿದೆ.
ನಿಮ್ಮ ಸ್ವಂತ ಹೃದಯ ಕಂಪನದಿಂದ ಎಲ್ಲ ಹೃದಯಗಳನ್ನು ಪುಲಕ ಗೊಳಿಸುವುದಕ್ಕೆ, ಮಾನವೀಯತೆಯ ಬೀಜಾಣುಗಳೂ ಸ್ಫೂರ್ತಿಯೂ ನಿಮ್ಮಲ್ಲಿರಬೇಕು. ಹೃದಯದಿಂದ ಒಲವು ತುಂಬಿರುವ ತುಟಿಗಳಲ್ಲಿ ಗೀತ ನುಡಿಸುತ್ತಾ ನರಳುತ್ತಿರುವ ಜನರ ಸಮುದಾಯದ ನಡುವೆ ನಡೆಯಬೇಕಾದರೆ ಎಲ್ಲ ಆರ್ತಧ್ವನಿಯೂ ನಿಮಗೆ ಕೇಳಿಸಬೇಕು. ಎಲ್ಲ ಯಾತನೆಯೂ ನಿಮಗೆ ಕಾಣಿಸಬೇಕು. ಎಲ್ಲ ಸುಖಸಂತೋಷಗಳ ಅನುಭವ ನಿಮಗಿರಬೇಕು ಮತ್ತು ಎಲ್ಲರಿಗೂ ಸಮಾನವಾದ ಭಾವಾವೇಶ ದಿಂದ ನೀವು ಸ್ಫೂರ್ತಿ ಪಡೆದಿರಬೇಕು. ಎಲ್ಕಕ್ಕಿಂತ ಹೆಚ್ಚಾಗಿ ಬನ್ನ ಪಡುವ ಜನತೆಯ ನಡುವೆ ನೀವು ಬಾಳಬೇಕು.
ಇದು ಕ್ಯೂಬಾದ, ಒಟ್ಟು ಲ್ಯಾಟಿನ್ ಅಮೆರಿಕಾ ಬರಹಗಾರರನ್ನು, ಬುದ್ದಿಜೀವಿಗಳನ್ನು, ಹೋರಾಟಗಾರರನ್ನು ಗಮನದಲ್ಲಿಟ್ಟುಕೊಂಡು ಜೋಸ್ ಮೂರ್ತಿ ಆಡಿದ ಹಿತೋಕ್ತಿ. ಇದರಿಂದ ನವಯುಗದ ತರುಣರಾದ ಅರ್ನೆಸ್ಟೊಚೆ ಗುವಾರಾ ಮತ್ತು ಫಿಡೆಲ್ ಕಾಸ್ಟ್ರೊ ಸ್ಫೂರ್ತಿ ಪಡೆದು ಹೋರಾಟದ ಶ್ರೀಮಂತ ಪರಂಪರೆಯನ್ನು ಮುಂದುವರಿಸಿದರು.
ನವವಸಾಹತುಶಾಹಿ ಮತ್ತು ಸರ್ವಾಧಿಕಾರದ ತೆಕ್ಕೆಗೆ
ಕ್ಯೂಬಾ ಸೇರಿದಂತೆ ಲ್ಯಾಟಿನ್ ಅಮೆರಿಕಾ ದೇಶಗಳು ೧೯ನೆಯ ಶತಮಾನದಲ್ಲಿಯೇ ಪೋರ್ಚುಗೀಸ್ ಮತ್ತು ಸ್ಪಾನಿಷ್ ಸಾಮ್ರಾಜ್ಯಶಾಹಿಗಳ ವಿರುದ್ಧ ಹೋರಾಡಿ ಸ್ವಾತಂತ್ರ್ಯಗಳಿಸಿ ಗಣರಾಜ್ಯಗಳಾಗಿದ್ದವು. ಆದರೆ, ಅವು ತೀರಾ ಅಸ್ಥಿರತೆಯ ಮತ್ತು ೨೦ನೆಯ ಶತಮಾನದ ಪ್ರಾರಂಭದಲ್ಲಿ ಹೊಸದಾಗಿ ಮೂಡಿ ಬಂದ ಅಮೆರಿಕಾ ಸಾಮ್ರಾಜ್ಯಶಾಹಿಯ ಕೈಗೊಂಬೆ ಪ್ರಭುತ್ವಗಳಾಗಿದ್ದವು. ಇವುಗಳನ್ನು ‘‘ಬನಾನಾ ರಿಪಬ್ಲಿಕ್ಸ್’’ ಅಂದರೆ ಬಾಳೆಹಣ್ಣುಗಳ ಗಣರಾಜ್ಯಗಳೆಂದು ಹಗುರವಾಗಿ ಕರೆಯುವುದುಂಟು. ಇಲ್ಲಿಯ ಪ್ರತಿ ಒಂದು ದೇಶದಲ್ಲಿಯೂ ಅಮೆರಿಕಾದ ದೈತ್ಯ ಗಾತ್ರದ ಬಹುರಾಷ್ಟ್ರೀಯ ಕಂಪನಿಗಳು ಬಾಳೆಹಣ್ಣು, ಸಕ್ಕರೆ, ನಿಕ್ಕಲ್, ಹೊಗೆಸೊಪ್ಪು, ತಾಮ್ರ ಮುಂತಾದ ಪ್ರತಿಯೊಂದೂ ವಸ್ತುಗಳ ಉತ್ಪಾದನೆ, ಸಾಗಾಣಿಕೆ, ಸರಬರಾಜುಗಳಿಗೆ ಸಂಬಂಧಿಸಿ ತಮ್ಮ ಏಕಸ್ವಾಮ್ಯ ಸ್ಥಾಪಿಸಿರುತ್ತವೆ. ‘‘ಸ್ವಾತಂತ್ರ್ಯ ಬಂದರೂ ಸುಲಿಗೆ ತಪ್ಪಲಿಲ್ಲ. ಹಳೆಯ ಉರುಳಿನ ಬದಲು ಹೊಸ ಕುಣಿಕೆ’’ ಬಂದಂತಾಯಿತು. ಈ ಭೂಭಾಗದ ಜನರಿಗೆ.
ಎರಡನೇ ಜಾಗತಿಕ ಯುದ್ಧ ಸಂದರ್ಭದಲ್ಲಿ ರಷ್ಯಾದಲ್ಲಿ ೧೯೧೭ರಲ್ಲಿ ನಡೆದ ಅಕ್ಟೋಬರ್ ಕ್ರಾಂತಿಯ ಕಿಡಿಗಳು ಜಗತ್ತಿನಾದ್ಯಂತ ಸಿಡಿದಂತೆ, ಕ್ಯೂಬಾಕ್ಕೂ ಮತ್ತು ಲ್ಯಾಟಿನ್ ಅಮೆರಿಕಾಕ್ಕೂ ಸಿಡಿದು ಬಂದವು. ಕ್ರಾಂತಿಯ ನಂತರ ಲೆನಿನ್ ನೇತೃತ್ವದಲ್ಲಿ ಸ್ಥಾಪಿತವಾದ ಮೂರನೇ ಕಮ್ಯುನಿಸ್ಟ್ ಅಂತಾರಾಷ್ಟ್ರೀಯ ಜಗತ್ತಿನ ಇತರ ಎಲ್ಲಾ ದೇಶಗಳ ಸ್ಥಿತಿಗತಿಗಳಿಗೆ ಅನುಗುಣವಾಗಿ ಶ್ರಮಿಕ ವರ್ಗದ ಕ್ರಾಂತಿಯನ್ನು ಯಶಸ್ವಿಗೊಳಿಸಲು, ವಸಾಹತುಶಾಹಿ ತುಳಿತಕ್ಕೆ ಒಳಗಾದ ದೇಶಗಳಲ್ಲಿ ರಾಷ್ಟ್ರೀಯ ವಿಮೋಚನಾ ಸಮರಗಳು ವಿಜಯಗಳಿಸಲು ಮಾರ್ಗದರ್ಶನ ನೀಡುತ್ತಾ ಬಂದಿತು. ಭಾರತ ಮೂಲದ ಎಂ.ಎನ್. ರಾಯ್ ಮೆಕ್ಸಿಕೋದಲ್ಲಿ ಕಮ್ಯುನಿಸ್ಟ್ ಪಕ್ಷ ಸ್ಥಾಪಿಸಿ, ಮೂರನೇ ಕಮ್ಯುನಿಸ್ಟ್ ಅಂತಾರಾಷ್ಟ್ರೀಯ ಅಧಿವೇಶನದಲ್ಲಿ ಮೆಕ್ಸಿಕೋ ಮತ್ತು ಭಾರತ ಎರಡೂ ದೇಶಗಳನ್ನು ಪ್ರತಿನಿಧಿಸಿರುವುದನ್ನು ಇಲ್ಲಿ ನೆನಪಿಸಿಕೊಳ್ಳಬಹುದು.
ಕ್ಯೂಬಾದಲ್ಲಿಯೂ ರಷ್ಯಾದ ಕ್ರಾಂತಿಯ ಪ್ರಭಾವದಿಂದ ಕಾರ್ಮಿಕರ, ರೈತರ, ಕಮ್ಯುನಿಸ್ಟರ, ಮಾರ್ಕ್ಸ್‌ವಾದಿಗಳ ಸಂಘಟನೆಗಳು ಮೂಡಿಬಂದವು. ೧೯೧೮-೧೯೨೩ರ ಕಾಲಘಟ್ಟದಲ್ಲಿ ಮುಷ್ಕರಗಳ ಏರುಬ್ಬರಗಳು ಕಂಡುಬಂದವು. ಅರಾಜಕತೆಯ ಸಿಂಡಿಕಾಲಿಸ್ಟರು ತಮ್ಮ ಪ್ರಭಾವವನ್ನು ಕಳೆದುಕೊಳ್ಳಲು ಪ್ರಾರಂಭಿಸಿದರು. ಸಮಾಜವಾದಿಗಳ, ಮಾರ್ಕ್ಸ್‌ವಾದಿಗಳ ಲೆನಿನ್‌ವಾದಿಗಳ ವಿಚಾರಗಳು ಜನರಿಗೆ, ದುಡಿಯುವ ಜನರಿಗೆ ಆಕರ್ಷಕವಾದವು. ಪ್ರಾರಂಭದಲ್ಲಿ ಜುಲಿಯೋ ಆ್ಯಂಟೋನಿಯೋ ಮಗಾಲಿಯಾ ಕ್ಯೂಬಾದ ಕ್ರಾಂತಿಕಾರ ಜನರನ್ನು ಪ್ರತಿನಿಧಿಸುತ್ತಿದ್ದರು. ೧೯೨೩ರಲ್ಲಿ ಮೊತ್ತ ಮೊದಲ ಬಾರಿಗೆ ಹವಾನಾದಲ್ಲಿ ಕಮ್ಯುನಿಸ್ಟ್ ಪಕ್ಷವನ್ನು ಸ್ಥಾಪಿಸಲಾಯಿತು. ಮುಂದೆ ಇತರ ನಗರಗಳಲ್ಲೂ ಈ ಪಕ್ಷ ಬೇರು ಬಿಟ್ಟಿತು. ೧೯೨೫ರಲ್ಲಿ ದೇಶದ ವಿವಿಧ ಪ್ರದೇಶಗಳ ಕಮ್ಯುನಿಷ್ಟ್ ಗುಂಪುಗಳು ಒಂದಾಗಿ ಕ್ಯೂಬಾದ ಕಮ್ಯುನಿಸ್ಟ್ ಪಕ್ಷ ಸ್ಥಾಪಿತವಾಯಿತು.
ಎರಡು ಜಾಗತಿಕ ಯುದ್ಧಗಳ ಮಧ್ಯೆ ೧೯೧೮ ರಿಂದ ೧೯೩೯ರವರೆಗೆ ಕ್ಯೂಬಾದ ರಾಷ್ಟ್ರೀಯ ಆರ್ಥಿಕ ವ್ಯವಸ್ಥೆ ಸಂಪೂರ್ಣ ಕುಸಿದು ಬಿದ್ದಿತು. ಮುಖ್ಯವಾಗಿ ಅಮೆರಿಕಾದ ನ್ಯೂಯಾರ್ಕ್ ಷೇರು ಮಾರುಕಟ್ಟೆಯ ಕುಸಿತದಿಂದ ಪ್ರಾರಂಭಗೊಂಡ ೧೯೨೯-೩೩ರ ಜಾಗತಿಕ ಆರ್ಥಿಕ ಬಿಕ್ಕಟ್ಟಿನಿಂದಾಗಿ ಪೈಪೋಟಿ ಹಾಗೂ ಮುಕ್ತ ಮಾರುಕಟ್ಟೆ ಆಧರಿತ ಬಂಡವಾಳಶಾಹಿ ಆರ್ಥಿಕತೆ ಕೊನೆಗೊಂಡಿತು. ಕ್ಯೂಬಾದ ೪,೦೦೦,೦೦೦ ಜನರಲ್ಲಿ ೬೦೦,೦೦೦ ಜನರು ನಿರುದ್ಯೋಗಿಗಳಾದರು. ಅಮೆರಿಕಾದ ಕೈಗೊಂಬೆಯಾದ ಸರ್ವಾಧಿಕಾರಿ ಮಾಚಾಡೋ ವಿರುದ್ಧ ಜನ ದಂಗೆ ಎದ್ದರು. ೧೯೩೨ರಲ್ಲಿ ಪುಟ್ಟ ಬಂಡವಾಳಶಾಹಿಗಳೂ ಮತ್ತು ರಾಷ್ಟ್ರೀಯ ಬಂಡವಾಳಶಾಹಿಗಳೂ ಸರ್ವಾಧಿಕಾರಿ ವಿರುದ್ಧದ ಬಂಡಾಯದಲ್ಲಿ ಪಾಲ್ಗೊಂಡರು. ಈ ಬಂಡಾಯ ಅಮೆರಿಕಾ ಸಾಮ್ರಾಜ್ಯಶಾಹಿಯ ಗುಲಾಮನಾಗಿ ಸೇವೆ ಮಾಡುತ್ತಿದ್ದ ಮಾಚಾಡೋ ಆಳ್ವಿಕೆಯನ್ನು ಅಂತ್ಯಗೊಳಿಸುವ ರಾಷ್ಟ್ರೀಯ ವಿಮೋಚನಾ ಸಮರವಾಗಿ ಮಾರ್ಪಟ್ಟಿತು. ಕಮ್ಯುನಿಸ್ಟರೂ ಇದರಲ್ಲಿ ಪಾಲ್ಗೊಂಡರು.
೧೯೩೩ರಲ್ಲಿ ಈ ಬಂಡಾಯ ತಾರಕಕ್ಕೆ ಏರಿತು. ಆಗಸ್ಟ್ ೧ರಂದು ಹವಾನಾದಲ್ಲಿ ರಾಷ್ಟ್ರಪ್ರೇಮದ ಬೃಹತ್ ಮತಪ್ರದರ್ಶನ ನಡೆಯಿತು. ಅವರ ಮೇಲೆ ಸರ್ವಾಧಿಕಾರಿ ಮಾಚಾಡೋನ ಸೇವೆ ಮತ್ತು ಪೊಲೀಸ್ ಗುಂಡಿನ ಮಳೆಗರೆಯಿತು. ಈ ಭೀಕರ ರಕ್ತಪಾತದ ವಿರುದ್ಧ ರೈಲ್ವೆ ಕಾರ್ಮಿಕರು, ಹೊಗೆಸೊಪ್ಪು ಕಾರ್ಮಿಕರು, ಆಫೀಸು ನೌಕರರು, ವಿದ್ಯಾರ್ಥಿಗಳು ಸಾರ್ವತ್ರಿಕ ಮುಷ್ಕರ ನಡೆಸಿದರು. ಆಗಸ್ಟ್ ೪ರಂದು ‘ಮಾಚಾಡೋ ಕೆಳಗಿಳಿಯಲಿ’, ಕ್ಯೂಬಾದ ಬಂಧ ವಿಮೋಚನೆಯಾಗಲಿ’ ಎಂಬ ಸ್ಪಷ್ಟ ರಾಜಕೀಯ ಉದ್ದೇಶದ ಘೋಷಣೆಗಳೊಂದಿಗೆ ಸಾರ್ವತ್ರಿಕ ಮುಷ್ಕರ ನಡೆಯಿತು. ಆಗಸ್ಟ್ ೧೧ರಂದು ಪರಿಸ್ಥಿತಿಯ ಗಂಭೀರತೆಯನ್ನು ತಿಳಿದುಕೊಂಡ ಅಮೆರಿಕಾ ಸಾಮ್ರಾಜ್ಯಶಾಹಿ ಬಂಡಾಯದಲ್ಲಿ ಮಧ್ಯೆ ಪ್ರವೇಶಿಸಿತು. ಮಾಚಾಡೋನನ್ನು ಸೆರೆಹಿಡಿಯುವ ನಾಟಕ ನಡೆಯಿತು. ಅಮೆರಿಕಾ ರಾಯಭಾರಿ ಒಪ್ಪಿಗೆ ಪಡೆದು ಮಾಚಾಡೋ ದೇಶ ಬಿಟ್ಟು ಹೋದ. ಈ ಹಿಂದೆ ಅಮೆರಿಕಾ ದಲ್ಲಿ ಕ್ಯೂಬಾ ರಾಯಭಾರಿ ಆಗಿದ್ದ ಸೆಪೆಡೆಸ್‌ನನ್ನು ಸರಕಾರದ ನೂತನ ಮುಖ್ಯಸ್ಥನನ್ನಾಗಿ ಮಾಡಲಾಯಿತು. ಇವನ ಸರಕಾರ ಅಲ್ಪಾಯುಷಿ ಆಗಿತ್ತು. ಕಾರಣ, ಅವನ ಅಮೆರಿಕಾ ಪರವಾದ ನೀತಿಗಳು, ಕಾರ್ಯಕ್ರಮಗಳು ಜನರನ್ನುಇನ್ನಷ್ಟು ಸಿಟ್ಟಿಗೇಳಿಸಿದವು. ಪುಟ್ಟ ಬಂಡವಾಳಶಾಹಿಗಳೂ ರಾಷ್ಟ್ರೀಯ ಬಂಡವಾಳಶಾಹಿಗಳೂ ಕೂಡಿದಂತೆ, ಸಮಸ್ತ ಕಾರ್ಮಿಕ ವರ್ಗ, ಅಂದರೆ ನಗರಗಳಲ್ಲಿನ ಕಾರ್ಮಿಕರು, ದೊಡ್ಡ ದೊಡ್ಡ ಹೊಲಗಳಲ್ಲಿ ದುಡಿಯುವ ಕೃಷಿಕಾರ್ಮಿಕರು, ಬಡರೈತರು, ವಿದ್ಯಾರ್ಥಿಗಳು ಈ ಬಂಡಾಯದ ಮುಖ್ಯ ಬೆನ್ನೆಲುಬಾಗಿದ್ದರು. ಜೊತೆಗೆ ಕ್ರಾಂತಿಕಾರಿ ರಾಷ್ಟ್ರಪ್ರೇಮ ಕೂಡಾ ಸೈನಿಕರಲ್ಲಿ ಉಕ್ಕೇರಿ ಬಂದಿತು. ಸರಕಾರದ ಆಜ್ಞೆಯನ್ನು ಪಾಲಿಸಲು ಸೈನಿಕರು ನಿರಾಕರಿಸಿದರು.
೧೯೩೩ರ ನವೆಂಬರ್‌ನಲ್ಲಿ ಸೈನಿಕ ಅಧಿಕಾರಿ ಬಾಟಿಸ್ಟಾನ್ ನೇತೃತ್ವದಲ್ಲಿ ಸೆಪೆಡಿಸ್ ಆಳ್ವಿಕೆಯನ್ನು ಕಿತ್ತೊಗೆದು, ಪ್ರೊ.ಗ್ರಾವು ಸಾನ್ ಮಾರ್ಟಿನನನ್ನು ಅಧಿಕಾರಕ್ಕೇರಿಸಲಾಯಿತು. ಮಾರ್ಟಿನ್ ತುಂಬಾ ಜನಪ್ರಿಯನಾಗಿದ್ದನು. ೧೯೩೩ರ ಕ್ರಾಂತಿಯಿಂದಾಗಿ, ರಾಷ್ಟ್ರೀಯ ಬಂಡವಾಳಶಾಹಿಗಳ ನೇತೃತ್ವದಲ್ಲಿ ಮತ್ತು ವಿಶಾಲ ಜನಸಮುದಾಯದ ಬೆಂಬಲದಿಂದ ಒಂದು ಹೊಸ ಪ್ರಭುತ್ವ ಅಧಿಕಾರಕ್ಕೆ ಬಂದಿತು. ಕ್ಯೂಬಾದ ಇತಿಹಾಸದಲ್ಲಿ ಇದು ಮೊದಲ ಪ್ರಯೋಗ. ಅದುವರೆಗೆ ಅಮೆರಿಕಾ ಸಾಮ್ರಾಜ್ಯಶಾಹಿಯ ಅರೆ ವಸಾಹತುಶಾಹಿಯ ಕೈಗೊಂಬೆ ಸರಕಾರಗಳೇ ಅಧಿಕಾರದಲ್ಲಿದ್ದವು. ಈಗ ಅದಕ್ಕೆ ತೀವ್ರ ಹಿನ್ನಡೆ ಆಯಿತು. ೧೯೦೧ರಲ್ಲಿ ಅಮೆರಿಕ ತನ್ನದೇ ವರ್ಚಸ್ಸಿನ ಸಂವಿಧಾನವನ್ನು ಕ್ಯೂಬಾದ ಮೇಲೆ ಹೇರಿತ್ತು. ಅದನ್ನು ಜನರು ತೀವ್ರವಾಗಿ ವಿರೋಧಿಸುತ್ತಿದ್ದರು. ಅದಕ್ಕೆ ತಿದ್ದುಪಡಿ ತಂದು ಕ್ಯೂಬಾದಲ್ಲಿ ಸೈನಿಕ ಹಸ್ತಕ್ಷೇಪ ಮಾಡಲು ಅಮೆರಿಕಾಕ್ಕೆ ಅಧಿಕಾರ ನೀಡಲಾಗಿತ್ತು.
ರಾಷ್ಟ್ರೀಯ ಸರಕಾರ ಕಾರ್ಮಿಕರ ‘೮ ಗಂಟೆಗಳ ಬೇಡಿಕೆ’ಯನ್ನು ಮಾನ್ಯತೆ ಮಾಡಿತು. ಅವರ ವೇತನ ಹೆಚ್ಚಿಸಿತು. ಅಮೆರಿಕದ ಕೆಲವು ಕಂಪನಿಗಳಿಗೆ ವ್ಯಾಪಾರೋದ್ಯಮ ನಡೆಸಲು ಕೆಲವು ನಿರ್ಬಂಧಗಳನ್ನು ವಿಧಿಸಿತು. ಈ ಧೋರಣೆಗಳಿಂದಾಗಿ ಹೊಸ ಸರಕಾರ ಅಮೆರಿಕಾ ಸಾಮ್ರಾಜ್ಯಶಾಹಿಯ ತೀವ್ರ ಕೋಪಕ್ಕೆ ಗುರಿಯಾಯಿತು. ಆಗಿನ ಅಮೆರಿಕಾದ ಅಧ್ಯಕ್ಷ ಎಫ್.ರೂಸ್‌ವೆಲ್ಟ್‌ನ ವಿದೇಶಾಂಗ ಧೋರಣೆ ಒಳ್ಳೆಯ ನೆರೆಹೊರೆ ಸಂಬಂಧವಿರಬೇಕೆಂದಾ ಗಿತ್ತು. ಆದರೆ, ಕ್ಯೂಬಾದ ಮೇಲೆ ಸೈನಿಕ ಕಾರ್ಯಾಚರಣೆ ಬೆದರಿಕೆ ನೀಡಿತು. ಆ ದಿಸೆಯಲ್ಲಿ ಯುದ್ಧ ನೌಕೆಗಳನ್ನು ಮುನ್ನಡೆಯಿಸಿತು. ಆದರೆ, ಜಾಗತಿಕ ಅಭಿಪ್ರಾಯಕ್ಕೆ ಹೆದರಿಯೇ ಏನೋ ಕ್ಯೂಬಾದ ಮೇಲೆ ನೇರ ಸೈನಿಕ ಕಾರ್ಯಾಚರಣೆಯ ದುಃಸ್ಸಾಹಸವನ್ನು ಕೈಬಿಟ್ಟಿತು. ಆಗ ಕ್ಯೂಬಾಕ್ಕೆ ಲ್ಯಾಟಿನ್ ಅಮೆರಿಕಾದ ಎಲ್ಲಾ ದೇಶಗಳ ಸಂಪೂರ್ಣ ಬೆಂಬಲವಿತ್ತು. ಆಂತರಿಕವಾಗಿ ಮಾರ್ಟಿನ್ ಸರಕಾರದ ಬಗ್ಗೆ ಜನಸಮುದಾಯಕ್ಕೆ ಅಪಾರ ವಿಶ್ವಾಸ ಹಾಗೂ ಮೆಚ್ಚುಗೆ ಇತ್ತು. ಆದುದರಿಂದ ಅಮೆರಿಕಾ ಸಾಮ್ರಾಜ್ಯಶಾಹಿ ಕ್ಯೂಬಾದ ಒಳಗಿನಿಂದಲೇ ಕ್ಷಿಪ್ರ ಕ್ರಾಂತಿ ನಡೆಸಲು ಸಂಚು ಹೂಡಿತು. ಮಾರ್ಟಿನ್ ಅವರ ಪ್ರಜಾ ಪ್ರಭುತ್ವವಾದಿ ಸಂಘಟನೆಗಳ ಹಾಗೂ ಕಮ್ಯುನಿಸ್ಟರ ವಿರೋಧಿ ಮನೋಭಾವದಿಂದಾಗಿ ಅನತಿಕಾಲದಲ್ಲಿಯೇ ಜನರ ಬೆಂಬಲ ಸೀಮಿತವಾಯಿತು. ಪರಿಸ್ಥಿತಿಯ ದುರುಪಯೋಗ ಪಡೆದು, ಮಹತ್ವಾಕಾಂಕ್ಷಿ ಸೇನಾಧಿಕಾರಿ ಬಾಟಿಸ್ಟಾ ೧೯೩೪ರ ಜೂನ್‌ನಲ್ಲಿ ಅಮೆರಿಕಾದ ಏಜೆಂಟರಿಂದ ಸಾಕಷ್ಟು ಹಣ ಪಡೆದು, ಮಾರ್ಟಿನ್ ರಾಜೀನಾಮೆ ಕೊಡಲು ಪ್ರೇರೇಪಿಸಿದ. ಕ್ಯೂಬಾದಲ್ಲಿ ಪ್ರತಿಕ್ರಾಂತಿಕಾರಿಗಳ ಕೈ ಮೇಲಾಯಿತು. ಅಂದಿನಿಂದ ೨೪ ವರ್ಷಗಳ ಕಾಲ ಬಾಟಿಸ್ಟನ ಸರ್ವಾಧಿಕಾರ ಮುಂದುವರೆಯಿತು. ಕ್ಯೂಬಾದ ೨೦,೦೦೦ಕ್ಕೂ ಹೆಚ್ಚು ಜನರು ಹತರಾದರು.
ಹೊಸ ತಲೆಮಾರಿನವರಿಂದ ಬಂಡಾಯ(೧೯೫೩)
ಎರಡನೇ ಜಾಗತಿಕ ಯುದ್ಧದಲ್ಲಿ ಅಂತಿಮವಾಗಿ ಬಂಡವಾಳಶಾಹಿ ಸಾಮ್ರಾಜ್ಯಶಾಹಿ ಪ್ರಭುತ್ವಗಳ ಕರಾಳ ರೂಪಗಳಾದ ಜರ್ಮನಿಯ ಹಿಟ್ಲರ್‌ನ ನಾಜಿಸಂ, ಇಟಲಿಯ ಮುಸಲೋನಿಯ ಫ್ಯಾಸಿಸಂ ಮತ್ತು ಜಪಾನಿನ ಹಿರೋಹಿಟೋವಿನ ಮಿಲಿಟರಿಸಂ ಸಂಪೂರ್ಣ ಸೋತವು. ಹಾಗೆಯೇ ಸೋವಿಯತ್ ಒಕ್ಕೂಟ ಪ್ರತಿನಿಧಿಸುತ್ತಿದ್ದ ಜಾಗತಿಕ ಸಮಾಜವಾದಕ್ಕೆ ಅಪೂರ್ವ ಜಯ ದೊರಕಿತು. ಪೂರ್ವ ಯುರೋಪ್, ಚೀನಾ, ವಿಯಟ್ನಾಂ ದೇಶಗಳಲ್ಲಿ ರಾಷ್ಟ್ರೀಯ ವಿಮೋಚನಾ ಸಮರಗಳೊಂದಿಗೆ ಜನತಾ ಪ್ರಜಾ ಪ್ರಭುತ್ವ ಕ್ರಾಂತಿಗಳೂ ಜಯಗಳಿಸಿದವು. ಭಾರತವು ಸೇರಿದಂತೆ ನೂರಾರು ವಸಾಹತುಗಳು ಸ್ವಾತಂತ್ರ್ಯ ಗಳಿಸಿದವು. ಎಲ್ಲಾ ರಾಷ್ಟ್ರಗಳ ಸಾರ್ವಭೌಮತೆಯನ್ನು ಗೌರವಿಸುವ, ಅವುಗಳ ಆಂತರಿಕ ವಿಷಯಗಳಲ್ಲಿ ಯಾರೂ ಹಸ್ತಕ್ಷೇಪ ಮಾಡದಿರುವ, ಆರ್ಥಿಕ ಅಭಿವೃದ್ದಿಯಲ್ಲಿ ಪರಸ್ಪರ ಸಹಕರಿಸುವ, ವಿಶ್ವಶಾಂತಿ ಹಾಗೂ ನಿಶ್ಶಸ್ತ್ರೀಕರಣ ಸಾಧಿಸುವ ಉದಾತ್ತ ಧ್ಯೇಯೋದ್ದೇಶಗಳನ್ನು ಹೊತ್ತ ೧೯೪೫ರಲ್ಲಿಯೇ ಅಸ್ತಿತ್ವಕ್ಕೆ ಬಂದಿತು. ಲ್ಯಾಟಿನ್ ಅಮೆರಿಕಾವನ್ನು ಗುಲಾಮಗಿರಿಗೆ ಕೆಡವಿ ಕೊಬ್ಬಿದ ಪೋರ್ಚುಗಲ್ ಮತ್ತು ಸ್ಪೈನ್ ದೇಶಗಳಲ್ಲಿಯೂ ಫ್ಯಾಸಿಸಂ ಹಾಗೂ ಮಿಲಿಟರಿ ಸರ್ವಾಧಿಕಾರದ ವಿರುದ್ಧ ಆಂತರಿಕ ಹಾಗೂ ಅಂತಾರಾಷ್ಟ್ರೀಯ ಮಟ್ಟಗಳ ಹೋರಾಟಗಳು ನಡೆಯುತ್ತಲೇ ಇದ್ದವು. ಮಿಂಚಿನ ವೇಗದಲ್ಲಿ ಸಂಭವಿಸುತ್ತಿದ್ದ ಈ ಎಲ್ಲಾ ಜಾಗತಿಕ ರಾಜಕೀಯ ವಿದ್ಯಮಾನಗಳು ಕ್ಯೂಬಾ ಮತ್ತು ಲ್ಯಾಟಿನ್ ಅಮೆರಿಕದ ಜನರನ್ನು ಬಲವಾಗಿ ತಟ್ಟಿದವು. ಎರಡನೇ ಜಾಗತಿಕ ಯುದ್ಧಾನಂತರದ ೧೯೪೫ರಲ್ಲಿ ಅಮೆರಿಕಾವು ಸೋತ ಜಪಾನಿನ ಮೇಲೆ ಅಣು ಅಸ್ತ್ರಗಳನ್ನು ಸಿಡಿಸಿ, ಅಮಾನುಷ ನರಹತ್ಯೆ ಹಾಗೂ ಸಂಪತ್ತು ನಾಶಗೊಳಿಸಿ ಜಗತ್ತಿಗೆ ತಾನೇ ಗುರಿಕಾರ ಎಂದು ಗಂಟೆ ಬಾರಿಸಿದ್ದು ಕ್ಯೂಬಾ ಜನರಿಗೆ ಕೇಳಿಸಿತು. ಹೊಸ ತಲೆಮಾರಿನ ತರುಣರು ಸಶಸ್ತ್ರ ಬಂಡಾಯ ಹೂಡಲು ಮತ್ತೆ ಸನ್ನದ್ಧರಾದರು.
ಕ್ಯೂಬಾದಲ್ಲಿ ೨೬ ವಯಸ್ಸಿನ ತರುಣ ಫೀಡಲ್ ಕ್ಯಾಸ್ಟ್ರೊ ಹೊಸ ತಲೆಮಾರಿನ ಕ್ರಾಂತಿಕಾರಿ ಯುವಕರ ಮುಂದಾಳತ್ವ ವಹಿಸಿದರು. ಇವರು ಹವಾನಾ ವಿಶ್ವವಿದ್ಯಾಲಯದಿಂದ ನ್ಯಾಯಶಾಸ್ತ್ರ ಪದವೀಧರರಾದರು. ವಿದ್ಯಾರ್ಥಿ ದೆಸೆಯಲ್ಲಿ ಪರ್ವತಾರೋಹಣ ಪ್ರವೀಣರೂ, ಸಮರ್ಥ ಕ್ರೀಡಾಪಟುಗಳೂ ಆಗಿದ್ದರು. ರಾಜಕೀಯ, ಅರ್ಥಶಾಸ್ತ್ರ, ನ್ಯಾಯಶಾಸ್ತ್ರ ಮೊದಲಾದವುಗಳ ಕುರಿತು ಸಾವಿರಾರು ಪುಟಗಳಷ್ಟು ಅಧ್ಯಯನ ಮಾಡಿದ್ದರು. ವಿದ್ಯಾರ್ಥಿಯಾಗಿದ್ದಾಗಲೇ ಮಾರ್ಕ್ಸ್‌ವಾದ-ಲೆನಿನ್ ವಾದದತ್ತ ಆಕರ್ಷಕವಾದರು ಮತ್ತು ಅಲ್ಲಿಯ ಕಮ್ಯುನಿಸ್ಟ್ ಪಕ್ಷಕ್ಕೆ ಸೇರಿದರು. ಪ್ರಾರಂಭದಲ್ಲಿ ಭಾವನಾತ್ಮಕವಾಗಿ ಇವರು ಸಮಾಜವಾದಕ್ಕೆ ಒಲಿದಿದ್ದರು. ಅನತಿಕಾದಲ್ಲಿಯೇ ಸ್ಪಷ್ಟ ಕಾರ್ಯಕ್ರಮ ಪ್ರಯೋಗ ಆಧರಿತ ವೈಜ್ಞಾನಿಕ ಸಮಾಜವಾದಕ್ಕೆ ಕ್ಯಾಸ್ಟ್ರೊ ತಮ್ಮ ನಿಷ್ಠೆ ಗಟ್ಟಿಗೊಳಿಸಿದರು. ಕ್ಯೂಬಾದ ರಾಷ್ಟ್ರಪಿತ ಜೋಸ್ ಮೂರ್ತಿ ಮತ್ತು ಲ್ಯಾಟಿನ್ ಅಮೆರಿಕಾದ ವೀರಸ್ವಾತಂತ್ರ್ಯ ಹೋರಾಟಗಾರಾದ ಸೈಮನ್ ಬೊಲಿವಿಯರ್ ಹಾಗೂ ಮಿರಾಂಡಾ ಮುಂತಾದ ಹಿರಿಯ ಚೇತನಗಳ ಚಿಂತನಾಲಹರಿಗಳಿಂದ ಸ್ಫೂರ್ತಿ ಪಡೆದರು. ‘‘ಹಣಕ್ಕಿಂತ ಗೌರವ ಮುಖ್ಯ’’ ಎಂದು ದಾರ್ಶನಿಕ ಮೂರ್ತಿಯ ವಚನವನ್ನು ಕಾಯಾ ವಾಚಾ ಮನಸಾ ಸ್ವೀಕರಿಸಿ ಆಗಿನ ಬೆಟಿಸ್ಟಾನ್ ಸರ್ವಾಧಿಕಾರಿ ಆಳ್ವಿಕೆಯ ಭ್ರಷ್ಟಾಚಾರದ ವಿರುದ್ಧ ಸಿಡಿದೆದ್ದರು.
ಆ ಕಾಲದಲ್ಲಿ ಕ್ಯೂಬಾದ ಕಮ್ಯುನಿಸ್ಟರಲ್ಲಿ ಕಾರ್ಮಿಕ, ರೈತ, ಶಿಕ್ಷಕ, ವಿದ್ಯಾರ್ಥಿ, ಯುವಜನ, ಮಹಿಳಾ, ವಿವಿಧ ವೃತ್ತಿಯ ಮೂಲಕ ನಿಷ್ಠಾವಂತರು ಇದ್ದರು. ಅವರಿಗೆ ಕಾರ್ಮಿಕ ವರ್ಗದ ಹಿತಾಸಕ್ತಿಯ ಕುರಿತು ಕಾಳಜಿ ಇತ್ತೇ ಹೊರತು ಅದರ ಬಂಧ ವಿಮೋಚನೆಗೆ ಮಾರ್ಗೋಪಾಯ ಕಂಡುಹಿಡಿಯುವ ರಾಜಕೀಯ ಪ್ರಜ್ಞೆಯ ಅಭಾವವಿತ್ತು. ಆದರೂ, ಕ್ಯೂಬಾದ ಕಮ್ಯುನಿಸ್ಟ್ ಪಕ್ಷವು ಸರ್ವಾಧಿಕಾರಿ ಬೆಟೆಸ್ಚಾನ್ ಆಳ್ವಿಕೆ ವಿರುದ್ಧ ಮತ್ತು ಅದನ್ನು ಬೆಂಬಲಿಸುತ್ತಿದ್ದ ಅಮೆರಿಕಾ ಸಾಮ್ರಾಜ್ಯಶಾಹಿ ವಿರುದ್ಧ ಹೋರಾಡುತ್ತಲೇ ಬಂದಿತು. ೧೯೫೨ರಲ್ಲಿ ಆ ಪಕ್ಷದ ರಾಷ್ಟ್ರೀಯ ಹಾಗೂ ಅಂತಾರಾಷ್ಟ್ರೀಯ ಸನ್ನಿವೇಶಗಳನ್ನು ಸರಿಯಾಗಿ ಅರ್ಥ ಮಾಡಿಕೊಂಡು ಕಾಸ್ಟ್ರೊ ಮತ್ತು ಅವರ ಸಂಗಾತಿಗಳು ಸರ್ವಾಧಿಕಾರಿ ಬಾಟೆಸ್ಟಾನ ಆಳ್ವಿಕೆಯನ್ನು ಕೊನೆಗೊಳಿಸಲು ಸಶಸ್ತ್ರ ಬಂಡಾಯ ಹೂಡಲು ಕ್ರಾಂತಿ ಸೇನೆ ಯನ್ನು ಕಟ್ಟಿದರು. ಮಾರ್ಕ್ಸ್‌ವಾದ ಲೆನಿನ್ ವಾದವನ್ನು ಕೇವಲ ಕಂಠಪಾಠ ಮಾಡದೇ, ರಷ್ಯಾ-ಚೀನಾ ಕ್ರಾಂತಿಗಳ ಮಾದರಿಗಳ ನೇರ ನಕಲು ತೆಗೆಯದೇ, ಅವೆಲ್ಲವುಗಳಿಂದ ಪಾಠ ಕಲಿತು ಮತ್ತು ಸ್ಫೂರ್ತಿ ಪಡೆದು ಕ್ರಾಂತಿಯ ಕಾರ್ಯಾಚರಣೆಯಲ್ಲಿ ಧುಮುಕಿದರು.
೧೯೫೩ರಲ್ಲಿ ಹುತಾತ್ಮ ಜೋಸ್ ಮೂರ್ತಿಯ ೧೦೦ನೇ ಹುಟ್ಟುಹಬ್ಬದ ವಿಚಾರಗಳ ಸಂದರ್ಭ ಮುಚ್ಚಿದ ಕೆಂಡಗಳು ಮಿನುಗಿದವು. ಬಂಡಾಯದ ವಿಚಾರಗಳ ಕಾವಿನಿಂದ ವಾತಾವರಣದ ಬಿಸಿ ಆಯಿತು. ನಗರದಿಂದ ಬಂಡಾಯ ಆರಂಭಿಸಬೇಕು, ಮಾಂಕೋಡಾ ಗೆರಿಸನ್ ಮಿಲಿಟರಿ ನೆಲೆಯನ್ನು ಹಿಡಿಯಬೇಕು, ಅಲ್ಲಿಂದ ರಾಜಧಾನಿ ಹವಾನಾಕ್ಕೆ ನುಗ್ಗಬೇಕು ಎಂದು ಕೆರಿಬಿಯನ್ ಸಮುದ್ರ ತೀರದ ಕೋಳಿ ಸಾಕಣೆಯ ಕೇಂದ್ರದಲ್ಲಿ ಕ್ಯಾಸ್ಟ್ರೊ ಮತ್ತು ಅವರ ಕ್ರಾಂತಿಕಾರಿ ಸಂಗಾತಿಗಳು ಕೂಡಿಕೊಂಡು ಯೋಜನೆ ಸಿದ್ಧಗೊಳಿ ಸಿದರು. ಕಸಕೊಳೆಗಳನ್ನು ಎಲ್ಲಾ ಗೂಡಿಸಿ ಸ್ವಚ್ಚಗೊಳಿಸುವ ‘‘ಪೊರಕೆ’’ ಈ ಕ್ರಾಂತಿಕಾರಿಗಳ ಲಾಂಛನವಾಗಿತ್ತು. ಅವರಲ್ಲಿ ಶಸ್ತ್ರಾಸ್ತ್ರಗಳು ತೀರಾ ಕಡಿಮೆ ಇದ್ದವು. ಹೆಚ್ಚಿನ ಕ್ರಾಂತಿಕಾರಿಗಳು ಹವಾನಾದಲ್ಲಿ ಸಶಸ್ತ್ರ ಬಂಡಾಯಗಾರರನ್ನು ಎದುರುಗಾಣುತ್ತಿದ್ದರು. ೧೯೫೩ನೆಯ ಜುಲೈ ೨೬ರಂದು ಕ್ರಾಂತಿಕಾರರು ಮುನ್ನುಗ್ಗಿದರು. ಅಸಮ ಬಲದ ಹೋರಾಟದಲ್ಲಿ ತಾತ್ಕಾಲಿಕವಾಗಿ ಬಾರ್ಟೆಸ್ಟಾನ್ ಸೇನೆಗೆ ಜಯವಾಯಿತು. ಕ್ಯಾಸ್ಟ್ರೊ ಮತ್ತು ಅವರ ಸಂಗಾತಿಗಳು ಸಣ್ಣ ಸಣ್ಣ ಗುಂಪುಗಳಾಗಿ ದೂರದ ಗುಡ್ಡ-ಕಾಡುಗಳಿಗೆ ಚದುರಿ ಹೋಗಬೇಕಾಯಿತು. ಹಸಿವು ನೀರಡಿಕೆಗಳಿಂದ, ಉರಿ ಬಿಸಿಲಿನಿಂದ ಬಳಲಿದರು ಮತ್ತು ಕೆಲವರು ಸಾವನ್ನಪ್ಪಿದರು. ಅವರಲ್ಲಿ ಹೆಚ್ಚಿನವರನ್ನು ಕೆಲವೇ ದಿನಗಳಲ್ಲಿ ಬಾಟೆಸ್ಟಾನ್ ಸೇನೆ ಸೆರೆ ಹಿಡಿಯಿತು. ೧೦೦ಕ್ಕೂ ಹೆಚ್ಚು ಜನರನ್ನು ಜೈಲಿಗೆ ಸೇರಿಸಿ ತೀವ್ರ ಚಿತ್ರಹಿಂಸೆಗೆ ಗುರಿಪಡಿಸಲಾಯಿತು. ವಿಚಾರಣೆ ಇಲ್ಲದೆ ೫೫ ಜನ ಕೈದಿಗಳನ್ನು ಕೊಲೆಗೈದು ಜೈಲಿನ ಕೋಣೆಗಳ ಮಾಡು ನೆಲೆ ಗೋಡೆಗಳು ರಕ್ತ, ಮಾಂಸ, ಮೆದುಳು, ಎಲುಬುಗಳಿಂದ ತುಂಬಿದವು. ಬದುಕಿ ಉಳಿದವರನ್ನು ವಿಚಾರಣೆಯ ನಾಟಕ ನಡೆಸಿ, ಕ್ಯಾಸ್ಟ್ರೊಗೆ ೧೫ ವರ್ಷ, ಅವರ ತಮ್ಮ ರಾಹುಲ್‌ಗೆ ೧೩ ವರ್ಷ, ಇತರರಿಗೂ, ದೀರ್ಘಾವಧಿ ಶಿಕ್ಷೆ ವಿಧಿಸಲಾಯಿತು. ಆದರೆ. ಜನಾಭಿಪ್ರಾಯದ ಒತ್ತಡಕ್ಕೆ ಮಣಿದು ಎರಡೇ ವರ್ಷಗಳಲ್ಲಿ ಇವರೆಲ್ಲರನ್ನೂ ಬಿಡುಗಡೆ ಮಾಡಲಾಯಿತು. ಕ್ಯಾಸ್ಟ್ರೊ ಮತ್ತು ರಾಹುಲ್ ಮೆಕ್ಸಿಕೋ ದೇಶಕ್ಕೆ ತಲೆ ಮರೆಸಿಕೊಂಡು ಹೋಗಿ ಮುಂದಿನ ಕ್ರಾಂತಿಗೆ ಸಿದ್ಧತೆ ನಡೆಸಿದರು.
ಸೆರೆ ಹಿಡಿಯಲ್ಪಟ್ಟವರ ಪರವಾಗಿ, ತನ್ನನ್ನೂ ಸೇರಿದಂತೆ, ಕ್ಯಾಸ್ಟ್ರೊ ವಕೀಲರಾಗಿ ತಾವೇ ನ್ಯಾಯಾಲಯದಲ್ಲಿ ವಾದಿಸಿದರು. ‘‘ಹಿಸ್ಟರಿ ವಿಲ್ ಎಬ್ಸಾಲ್ಟ್ ಮಿ- ಚರಿತ್ರೆ ತನ್ನನ್ನು ನಿರಪರಾಧಿಯನ್ನಾಗಿ ಮಾಡಲಿದೆ’’ ಎಂಬ ಶಿರೋನಾಮೆಯಲ್ಲಿ ಅವರ ಸುದೀರ್ಘ ಹಾಗೂ ಚರಿತ್ರಾರ್ಹವಾದ ವಾದ ಸರಣಿ ಮುಂದೆ ಸುಮಾರು ೧೦೦ ಪುಟಗಳ ಪುಸ್ತಕ ರೂಪದಲ್ಲಿ ಜಗತ್ತಿನ ಹಲವು ಭಾಷೆಗಳಲ್ಲಿ ಲಕ್ಷಗಟ್ಟಲೆ ಪ್ರತಿಗಳಾಗಿ ಪ್ರಕಟವಾಯಿತು. ಇದು ೧೮೪೮ರಲ್ಲಿ ಮಾರ್ಕ್ಸ್-ಎಂಗೆಲ್ಸ್ ಪ್ರಕಟಿಸಿದ ‘‘ಕಮ್ಯುನಿಸ್ಟ್ ಮೆನಿಫೆಸ್ಟೊ’’ವಿನಷ್ಟೇ ಮಹತ್ವವಾದದ್ದು. ಲ್ಯಾಟಿನ್ ಅಮೆರಿಕಾ, ಆಫ್ರಿಕಾ, ಏಷ್ಯಾ ತ್ರಿಖಂಡಗಳ ಶೋಷಿತ ಜನರ ಮುಂದುವರಿದ ಕ್ರಾಂತಿಗೆ ಇದು ಕೈದೀವಿಗೆ ಆಯಿತು. ಉತ್ಕಟ ರಾಷ್ಟ್ರಪ್ರೇಮ, ಅಭೂತ ಪೂರ್ವ ಕಾವ್ಯ-ಸಾಹಿತ್ಯ, ಹರಿತ ವೈಚಾರಿಕತೆ, ದಿವ್ಯವಿಜ್ಞಾನ, ಆಳವಾದ ಅರ್ಥಶಾಸ್ತ್ರ, ಪ್ರಬುದ್ಧ ರಾಜಕಾರಣ, ಉದಾತ್ತ ತತ್ವಜ್ಞಾನ ಮತ್ತು ಅಪಾರ ಮಾನವೀಯತೆಯಿಂದ ತುಂಬಿದ ಈ ಮಹಾನ್ ಕೃತಿಯ ಮುಖ್ಯಾಂಶಗಳನ್ನು ಮತ್ತು ಮಹತ್ವವನ್ನು ಇಲ್ಲಿ ಸಂಗ್ರಹಿಸಿ ಕೊಡಲಾಗಿದೆ.
· ಅಪರಾಧಿಗಳ ಪರವಾಗಿ ವಾದಿಸಲು, ವಕೀಲರನ್ನು ನೇಮಿಸಲು, ಕಾನೂನು ಪುಸ್ತಕಗಳನ್ನು ಪಡೆಯಲು, ಬಂಧಿತರನ್ನು ವಕೀಲರು ಭೇಟಿಯಾಗಲು, ಬಂಧಿತರು ಪರಸ್ಪರ ಸಂದರ್ಶಿಸಲು, ದೀರ್ಘಕಾಲ ತನ್ನನ್ನು ಮತ್ತು ಸಂಗಾತಿಯನ್ನು ನ್ಯಾಯಾಲಯದ ಮುಂದೆ ಹಾಜರುಪಡಿಸಲು ಅವಕಾಶ ನೀಡದಿರುವುದನ್ನು ಕ್ಯಾಸ್ಟ್ರೊ ಖಂಡಿಸಿದರು. ಅವರು ತಮ್ಮ ವಾದವನ್ನು ಮುಂದುವರಿಸದಂತೆ ತಾನು ರೋಗಗ್ರಸ್ಥನೆಂದು ಸುಳ್ಳು ವೈದ್ಯಕೀಯ ಪ್ರಮಾಣಪತ್ರವನ್ನು ನ್ಯಾಯಾಲಯಕ್ಕೆ ಹಾಜರುಪಡಿಸಿರುವುದನ್ನು, ತಾನು ಜೈಲಿನಿಂದ ತಪ್ಪಿಸಿಕೊಂಡಿರುವುದಾಗಿ ಸುಳ್ಳು ಸುದ್ದಿ ಹಬ್ಬಿಸಿ ತನ್ನನ್ನು ಜೈಲಿನಲ್ಲಿಯೇ ಕೊಲೆ ಮಾಡಲು ನಡೆದ ಪಿತೂರಿಗಳನ್ನು ಬಹಿರಂಗಗೊಳಿಸಿದರು. ಸರ್ವಾಧಿಕಾರ ಬಾಟಿಸ್ಟಾ ತನ್ನ ಆಕಾಶವಾಣಿ ಭಾಷಣಗಳ ಮೂಲಕ ಪತ್ರಿಕಾ ಸುದ್ದಿ ಸಮಾಚಾರಗಳ ಮೂಲಕ ಸುಳ್ಳು ಕಂತೆ ಬಿಚ್ಚುತ್ತಿದ್ದಾರೆ ಎಂದು ಎಳೆ ಎಳೆಯಾಗಿ ಎತ್ತಿ ತೋರಿಸಿದರು.
· ೬೦ ಜನ ಬಂಧಿತರಲ್ಲಿ ೫೫ ಜನರನ್ನು-ಕ್ರಾಂತಿಕಾರಿಗಳನ್ನು ಜೈಲಿನಲ್ಲಿಯೇ ಅಮಾನುಷ ಚಿತ್ರಹಿಂಸೆಗೆ ಒಳಪಡಿಸಿ ಕೊಲೆ ಮಾಡಿದುದನ್ನು ಮತ್ತು ಹತ್ಯೆಗೊಳಗಾದವರ ರಕ್ತ, ಮಾಂಸ, ಮಿದುಳು, ಚರ್ಮ, ಎಲುಬುಗಳು ಜೈಲಿನ ಕೋಣೆಗಳ ಮಾಡು-ನೆಲ-ಗೋಡೆಗಳಲ್ಲಿ ಚಲ್ಲಾಡುತ್ತಿದ್ದುದನ್ನು ಜೈಲನ್ನೇ ಕೊಲೆಗಳ ಕಾರ್ಯಾಗಾರವನ್ನಾಗಿ ಮಾರ್ಪಾಡುಗೊಳಿಸಿದುದನ್ನು ಮತ್ತು ಕೈದಿಗಳ ಖಾಸಗೀ ವಸ್ತುಗಳನ್ನು ಅಪಹರಿಸಿದ ಹೀನಕೃತ್ಯ ಮಾಡಿದುದನ್ನು ಕಟುವಾಗಿ ನಿಂದಿಸಿದರು. ಹಿಂದೆ ಕ್ರೌರ್ಯಕ್ಕೆ ಒಳಗಾದ ಮಹಿಳಾ ಬಂಧಿತರ ಧೈರ್ಯ, ಸಾಹಸ, ಶೌರ್ಯಗಳನ್ನು ಶ್ಲಾಘಿಸಿದರು.
· ಮುನಿಸಿಪಲ್ ಆಸ್ಪತ್ರೆಯ ಒಂದು ಚಿಕ್ಕ ಕೊಠಡಿಯಲ್ಲಿ ನಡೆದ ರಾಜಕೀಯ ಅಪರಾಧಿಗಳ ವಿಚಾರಣೆಯನ್ನು ಆದಷ್ಟು ರಹಸ್ಯವಾಗಿ ಮಾಡಿದುದನ್ನು, ಸಾರ್ವಜನಿಕರಿಗೆ ಹಾಗೂ ಎಲ್ಲ ಪತ್ರಕರ್ತರಿಗೆ ಹಾಜರಿರಲು ಅವಕಾಶ ಕೊಡದಿರುವುದನ್ನು, ವಿಚಾರಣೆಯ ವಿವರಗಳನ್ನು ಪತ್ರಿಕೆಗಳಲ್ಲಿ ಪ್ರಕಟವಾಗದಂತೆ ಸೆನ್ಸಾರ್ ಮಾಡಿರುವುದನ್ನು, ವಿಚಾರಣಾ ಕೋಣೆಯಲ್ಲಿ ನೂರಾರು ಸಶಸ್ತ್ರ ಕಾವಲು ಇಟ್ಟಿರುವುದನ್ನು ಖಂಡಿಸಿದರು. ಸರ್ವಾಧಿಕಾರಿ ಬಾಟಿಸ್ಟ್ ಸರಕಾರ ಸತ್ಯಕ್ಕೆ ಹೆದರುತ್ತಿದೆ ಎಂದು ಆಪಾದಿಸಿದರು.
· ಆಪಾದನೆ ಸಾಬೀತುಪಡಿಸಲು ಸರಕಾರಿ ವಕೀಲ ಕೇವಲ ೨ ನಿಮಿಷ ತೆಗೆದುಕೊಂಡಿದ್ದ. ಒಬ್ಬ ಸಾಮಾನ್ಯ ಕಿಸೆ ಕಳ್ಳನ ಅಪರಾಧವನ್ನು ಸಾಬೀತುಪಡಿಸಲು ಇದಕ್ಕಿಂತ ಹೆಚ್ಚು ಸಮಯ ತೆಗೆದುಕೊಳ್ಳಲಾಗುತ್ತಿತ್ತು. ೨೬ ವರ್ಷಗಳ ಜೀವಾವಧಿ ಶಿಕ್ಷೆ ಅನುಭವಿಸು ವಂತಹ ರಾಷ್ಟ್ರದ್ರೋಹ, ಪ್ರಭುತ್ವದ ವಿರುದ್ಧ ಪಿತೂರಿ-ಬಂಡಾಯ, ಸಂವಿಧಾನದ ಉಲ್ಲಂಘನೆ ಮುಂತಾದ ಗಂಭೀರ ಆಪಾದನೆಗಳನ್ನು ತನ್ನ ಮೇಲೆ ಹೇರಿರುವುದನ್ನು ಸಾಬೀತು ಪಡಿಸಲು ನ್ಯಾಯಾಲಯದಲ್ಲಿ ಸರಕಾರಿ ವಕೀಲ ಕೇವಲ ೨ ನಿಮಿಷ ತೆಗೆದುಕೊಂಡಿರುವುದರಿಂದಲೇ ತಾನು ಅಪರಾಧಿ ಅಲ್ಲ ಎಂದು ವಾದಿಸಿದರು.
· ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ೧೩. ಜಾಗತಿಕ ಶಕ್ತಿಯಾಗಿ ಅಮೆರಿಕಾ ಸಂಯುಕ್ತ ಸಂಸ್ಥಾನ – ಕ್ಯೂಬಾದಲ್ಲಿ ಅಮೆರಿಕಾ ನೀತಿ
· ಕ್ಯೂಬಾದಲ್ಲಿ ಅಮೆರಿಕಾ ನೀತಿ
· ಒಟ್ಟು ಸ್ಪೇನ್‌ನ ವಸಾಹತಾಗಿದ್ದ ಕ್ಯೂಬಾದ ಸ್ವಾತಂತ್ರ್ಯ ಹೋರಾಟದಲ್ಲಿ ಮಧ್ಯ ಪ್ರವೇಶಿಸಿದ ಅಮೆರಿಕಾ ಸ್ಪೇನ್‌ನೊಂದಿಗೆ ಯುದ್ಧ ನಡೆಸಿ ಕ್ಯೂಬಾವನ್ನು ತನ್ನ ವಶಕ್ಕೆ ಪಡೆದುಕೊಂಡಿತು. ತನ್ನ ಹಸ್ತಕ್ಷೇಪಕ್ಕೆ ಅನುಕೂಲಕರವಾಗುವಂತಹ ಒಂದು ಸಂವಿಧಾನವು ೧೯೦೧ರಲ್ಲಿ ಸಿದ್ಧವಾಗುವಂತೆ ಮಾಡಿತು. ಈ ಅವಧಿಯಲ್ಲಿ ಅಮೆರಿಕಾದ ಕಂಪನಿಗಳು ಬಾಳೆ ತೋಟಗಳನ್ನು ಸ್ಥಾಪಿಸಿದ್ದರಿಂದ ಕ್ಯೂಬಾವೂ ಒಂದು ‘‘ಬನಾನಾ ರಿಪಬ್ಲಿಕ್’’ ಎಂದು ಕರೆಸಿಕೊಂಡಿತು. ೧೯೧೮ರಿಂದ ೧೯೩೯ರವರೆಗೆ ಅಮೆರಿಕಾದ ಕೈಬೊಂಟೆ ಮಚಾಡೋ ಆಳ್ವಿಕೆಯಲ್ಲಿ ಆರ್ಥಿಕತೆ ಕುಸಿದು ಜನರು ದಂಗೆ ಎದ್ದರು. ೧೯೩೩ರ ಆಗಸ್ಟ್ ೧ರಂದು ಬೃಹತ್ ಮತಪ್ರದರ್ಶನದ ಮೇಲೆ ಮಚಾಡೋನ ಸೈನೆ ಗುಂಡಿನ ಮಳೆಗರೆಯಿತು. ಇದರಿಂದ ಕೆರಳಿದ ಜನರು ಆಗಸ್ಟ್ ೪ರಂದು ಇನ್ನು ತೀವ್ರವಾಗಿ ಪ್ರತಿರೋಧ ವ್ಯಕ್ತಪಡಿಸಿದರು. ಪರಿಸ್ಥಿತಿಯ ಗಂಭೀರತೆಯನ್ನರಿತ ಅಮೆರಿಕಾ ಆಗಸ್ಟ್ ೧೧ರಂದು ತಾನೇ ಮಚಾಡೋನನ್ನು ಸೆರೆ ಹಿಡಿಯುವ ನಾಟಕ ಮಾಡಿತು. ಜನರ ಬೆಂಬಲದಿಂದ ಬಂದ ಪ್ರೊ.ಗ್ರಾವುಸಾನ್ ಮಾರ್ಟಿನ್ ಸರ್ಕಾರವು ಹಲವು ಸುಧಾರಣೆಗಳನ್ನು ಜಾರಿಗೊಳಿಸಿತು. ಅಮೆರಿಕಾದ ಕಂಪನಿಗಳಿಗೆ ನಿರ್ಬಂಧ ಹೇರಿತು. ಇದರಿಂದ ಅವಮಾನಿತನಾದ ಅಧ್ಯಕ್ಷ ರೂಸ್‌ವೆಲ್ಟ್ ಸರ್ಕಾರಕ್ಕೆ ಸೈನಿಕ ಕಾರ್ಯಾಚರಣೆಯ ಬೆದರಿಕೆಯೊಡ್ಡಿದ. ಆದರೆ ಸರ್ಕಾರಕ್ಕಿದ್ದ ಜನ ಬೆಂಬಲದ ಕಾರಣಕ್ಕೆ ಹಾಗೆ ಮಾಡದೆ ಸಿ.ಐ.ಎ. ಮೂಲಕ ಸೈನ್ಯಾಧಿಕಾರಿ ಬ್ಯಾಟಿಸ್ತಾನಿಗೆ ಬೆಂಬಲ ನೀಡಿ ೧೯೩೪ರ ಜೂನ್‌ನಲ್ಲಿ ಕ್ಷಿಪ್ರದಂಗೆ ನಡೆಸಿ ಸರ್ಕಾರವನ್ನು ಪಲ್ಲಟಗೊಳಿಸಿತು. ಅಂದಿನಿಂದ ೧೯೫೯ರಲ್ಲಿ ಫಿಡೆಲ್ ಕ್ಯಾಸ್ಟ್ರೋ, ಚೆಗುವಾರ ನೇತೃತ್ವದಲ್ಲಿ ಕ್ರಾಂತಿಯಾಗುವವರೆಗೂ ಬತಿಸ್ತಾ ನಡೆಸಿದ ಆಕ್ರಮ, ಅತ್ಯಾಚಾರಗಳಿಗೆ ಲೆಕ್ಕವಿಲ್ಲ. ಕ್ಯಾಸ್ಟ್ರೋನ ಕ್ರಾಂತಿಕಾರಿ ಸೈನ್ಯ ರಾಜಧಾನಿ ಬಾತಿಸ್ತಾನ ಸೈನ್ಯದೊಂದಿಗೆ ಕಾದಾಡುತ್ತಾ ರಾಜಧಾನಿ ಹವಾನವನ್ನು ವಶಪಡಿಸಿಕೊಂಡ ನಂತರ ಬಾತಿಸ್ತಾ ಪರಾರಿಯಾದ.
· ಹೊಸ ಸರ್ಕಾರವು ಭೂ ಸುಧಾರಣೆ, ರಾಷ್ಟ್ರೀಕರಣ ಕಾರ್ಯಕ್ರಮಗಳನ್ನು ಜಾರಿಗೊಳಿಸಿ, ಅಮೆರಿಕಾದ ಕಂಪನಿಗಳನ್ನು ಮುಟ್ಟುಗೋಲು ಹಾಕಿಕೊಂಡದ್ದರಿಂದ ಮತ್ತೆ ಅವಮಾನಗೊಂಡ ಅಮೆರಿಕಾ ಕ್ಯಾಸ್ಟ್ರೋನ್ ಸರ್ಕಾರವನ್ನು ಬೀಳಿಸಲು ಹಲವಾರು ಸಲ ವಿಫಲ ಯತ್ನಗಳನ್ನು ನಡೆಸಿದೆ. ಕ್ಯೂಬಾದಲ್ಲಿ ಗಡೀಪಾರಾದ ೧೪೦೦ ಜನರನ್ನು ಬ್ರಿಗೇಡ್ ೨೫೦೬ ಎಂಬ ಪಡೆ ರಚಿಸಿ ೧೯೬೧ರ ಏಪ್ರಿಲ್‌ನಲ್ಲಿ ರಾಜಧಾನಿಯ ಮೇಲೆ ದಾಳಿ ನಡೆಸಲು ನಡೆಸಿದ ಬೇ ಆಫ್ ಪಿಗ್ ದಾಳಿ ಪ್ರಮುಖವಾದುದು. ಈ ಯೋಜನೆಯನ್ನು ರೂಪಿಸಿದ್ದು ಅಧ್ಯಕ್ಷ ಐಸೆನ್ ಹೋವರ್. ೧೯೬೧ರ ಜನವರಿಯಲ್ಲಿ ಅಧಿಕಾರ ಹಿಡಿದ ಜಾನ್ ಎಫ್ ಕೆನಡಿ ಅದನ್ನು ಮುಂದುವರಿಸಿದ. ಸಿ.ಐ.ಎ.ಯು ಬ್ರಿಗೇಡ್ ೨೫೦೬ಕ್ಕೆ ತರಬೇತಿ ನೀಡಿ ಗ್ವಾಟೆ ಮಾಲದ ಕರಾವಳಿಯಿಂದ ಕಳುಹಿಸಿತು. ಅದು ಬೇ ಆಫ್ ಪಿಗ್ ಎಂಬಲ್ಲಿ ತಲುಪಿ ರಾಜಧಾನಿಯ ಮೇಲೆ ದಾಳಿ ನಡೆಸಬೇಕಾಗಿತ್ತು. ಅದೇ ಹೊತ್ತಿಗೆ ಅಮೆರಿಕಾನ್ ಬಿ ಬಾಂಬರ್‌ಗಳು ಕ್ಯೂಬಾದ ವಿಮಾನಗಳಂತೆ ಬಣ್ಣ ಬಳಿದುಕೊಂಡು ಬಂದು ಕ್ಯೂಬಾ ಸೈನಿಕರಿಗೆ ಗೊಂದಲ ಹುಟ್ಟಿಸಿ ಎರಡು ಹಂತಗಳಲ್ಲಿ ಬಾಂಬ್ ದಾಳಿ ನಡೆಸಬೇಕಿತ್ತು. ಮೊದಲ ಹಂತದ ಬಾಂಬ್ ದಾಳಿಯಾದ ತಕ್ಷಣದಲ್ಲಿಯೇ ಅಧ್ಯಕ್ಷ ಕ್ಯಾಸ್ಟ್ರೋ ಮಾಧ್ಯಮಗಳ ಮೂಲಕ ಅಮೆರಿಕಾದ ಈ ಸಂಚನ್ನು ಬಯಲುಗೊಳಿಸಿ, ಬ್ರಿಗೇಡ್ ೨೫೦೬ರ ದಂಗೆಕೋರರನ್ನು ಸೆರೆ ಹಿಡಿದನು. ಅಷ್ಟರಲ್ಲಿ ಸೋವಿಯತ್ ಒಕ್ಕೂಟವು ಕ್ಯೂಬಾದ ಬೆಂಬಲಕ್ಕೆ ಬಂದಿತು. ಅಮೆರಿಕಾವು ಕಾರ್ಯಾಚರಣೆಯನ್ನು ಅರ್ಧಕ್ಕೆ ನಿಲ್ಲಿಸಿತು.
· ಅಮೆರಿಕಾವು ಸೋವಿಯತ್ ರಷ್ಯಾವನ್ನು ಗುರಿಯಾಗಿಸಿ ಟರ್ಕಿ ಹಾಗೂ ಇಟಲಿಗಳಲ್ಲಿ ಕ್ಷಿಪಣಿ ಸ್ಥಾವರಗಳನ್ನು ಸ್ಥಾಪಿಸಿದ್ದಕ್ಕೆ ಪ್ರತಿಯಾಗಿ ಸೋವಿಯತ್ ಒಕ್ಕೂಟವು ಕ್ಯೂಬಾದಲ್ಲಿ ಆರ್ ೧೨ ಕ್ಷಿಪಣಿಗಳನ್ನು ರಹಸ್ಯವಾಗಿ ಸ್ಥಾಪಿಸಿತು. ಇದು ಅಮೆರಿಕಾಕ್ಕೆ ತಿಳಿದ ಬಳಿಕ ಎರಡೂ ಅಗ್ರ ರಾಷ್ಟ್ರಗಳು ಕ್ಷಿಪಣಿ ವಿರೋಧಿ ಒಪ್ಪಂದಕ್ಕೆ ಸಹಿ ಹಾಕಿದವು. ಇದನ್ನು ‘ಕ್ಯೂಬನ್ ಮಿಸೈಲ್ ಕ್ರೈಸಿಸ್’ ಎನ್ನಲಾಗುತ್ತದೆ.
· ಪನಾಮಾ ಅಪರೇಷನ್ ಇನ್ ಜಸ್ಟ್ ಕಾಸ್
· ೧೯೦೩ರಲ್ಲಿ ಕೊಲಂಬಿಯಾದಿಂದ ಪನಾಮವನ್ನು ಬೇರ್ಪಡಿಸಿದ ತರುವಾಯ ಅಮೆರಿಕಾವು ತನ್ನ ಸೇನಾ ಸ್ಥಾವರಗಳನ್ನು ಸ್ಥಾಪಿಸಿತು. ಜೊತೆಗೆ ಲ್ಯಾಟಿನ್ ಅಮೆರಿಕಾದಾದ್ಯಂತ ಪ್ರತಿಕ್ರಾಂತಿ ದಂಗೆಗಳನ್ನು ನಡೆಸಲು ಸ್ಥಾಪಿಸಲಾದ ಅಮೆರಿಕಾದ ಮಿಲಿಟರಿ ಕಮ್ಯಾಂಡ್‌ನ ಮುಖ್ಯ ಕೇಂದ್ರವನ್ನಿಲ್ಲಿ ಸ್ಥಾಪಿಸಿತು. ಜನರ ಬೆಂಬಲದಿಂದ ಅಧಿಕಾರಕ್ಕೇರಿದ ರಾಷ್ಟ್ರೀಯವಾದಿ ನಾಯಕ ಓಮರ್ ಟೋರಿಜೋಸ್ ಅಮೆರಿಕಾದೊಂದಿಗಿನ ಅವನ ರಾಜಿರಹಿತ ಕ್ರಿಯೆ ಹಾಗೂ ತನ್ನ ನಾಡಿನ ಬಗೆಗಿನ ಅಪಾರ ಪ್ರೇಮದ ಕಾರಣಕ್ಕಾಗಿ ಸಿ.ಐ.ಎ. ಕೃಪೆಯಿಂದ ೧೯೮೧ರಲ್ಲಿ ವಿಮಾನ ದುರಂತದಲ್ಲಿ ಸಾವಿಗೀಡಾದನು. ಅವನ ಜಾಗದಲ್ಲಿ ಮ್ಯಾನುಯೆಲ್ ನೋರಿಗಾನನ್ನು ಕೂರಿಸಲಾಯಿತು. ಇವನು ಅತ್ಯಂತ ಭ್ರಷ್ಟನೂ, ಕ್ರೂರಿಯೂ ಆಗಿ ರೂಪು ಗೊಂಡನು. ತನ್ನ ಸೇವೆಗೆ ಪ್ರತಿಯಾಗಿ ಸಿ.ಐ.ಎ ಮತ್ತು ಪೆಂಟಗಾನ್‌ಗಳಿಂದ ವೈಯಕ್ತಿಕ ಬಹುಮಾನಗಳನ್ನೂ ಪಡೆದನು. ಇವನ ಮೂಲಕ ಸಿಐಎಯು ನಿಕರಾಗುವಾ ವಿರುದ್ಧದ ಕಾಂಟ್ರಾಯುದ್ಧಕ್ಕೆ ಹಣ ಒದಗಿಸಲು ಕೊಕೇನ್ ಸಾಗಾಣಿಕೆಯ ಬಂದೂಕಿಗಾಗಿ ಡ್ರಗ್ ವ್ಯವಹಾರವನ್ನು ನಡೆಸಿತು.
· ೧೯೮೯ರಲ್ಲಿ ಜಾರ್ಜ್ ಬುಷ್(ಹಿರಿಯ) ಆಡಳಿತವು ನಾಟಕೀಯವಾಗಿ ಇದೇ ನೋರಿಗಾನನ್ನು ಬಂಧಿಸಿ ವಿಚಾರಣೆ ನಡೆಸಿ ೧೭೦ ವರ್ಷಗಳ ಸೆರೆವಾಸ ವಿಧಿಸಿತು. ೧೯೮೯ರ ಡಿಸೆಂಬರ್ ೨೦ರಂದು ನಡೆಸಿದ ಈ ಕಾರ್ಯಾಚರಣೆಯ ದಿನ ೨೭,೦೦೦ಕ್ಕೂ ಹೆಚ್ಚು ಅಮೆರಿಕಾನ್ ಪಡೆಗಳು ಪುಟ್ಟ ಪನಾಮಾದ ಮೇಲೆ ಲಗ್ಗೆ ಇಟ್ಟವು. ೩ ಸಾವಿರ ಸೈನಿಕರನ್ನು ಸೆರೆ ಹಿಡಿದು ಜನರ ಮೇಲೆ ಮನಬಂದಂತೆ ಹಿಂಸೆ ನಡೆಸಲಾಯಿತು. ಯುದ್ಧ ವಿಮಾನಗಳು ನಡೆಸಿದ ಬಾಂಬ್ ದಾಳಿಯಲ್ಲಿ ೨ರಿಂದ ೬ ಸಾವಿರ ಜನರು ಶವವಾದರು. ಈ ಕಾರ್ಯಾಚರಣೆಗೆ ಬುಷ್ ಇಟ್ಟ ಹೆಸರು ‘ಅಪರೇಷನ್ ಜಸ್ಟ್ ಕಾಸ್.’
· ಪನಾಮ ಕಾಲುವೆ ಒಪ್ಪಂದದ ಪ್ರಕಾರ ೧೯೯೦ ಜನವರಿ ೧ರಂದು ಪನಾಮ ಕಾಲುವೆ ಮೇಲಿನ ಒಡೆತನವನ್ನು ಪನಾಮ ಸರ್ಕಾರಕ್ಕೆ ವಹಿಸಿಕೊಡಬೇಕಾಗಿತ್ತು. ಅದನ್ನು ಮತ್ತು ತನ್ನ ಸ್ವಾಮ್ಯದಲ್ಲಿಯೇ ಇರಿಸಿಕೊಳ್ಳಲು ಅಮೆರಿಕಾ ಬಯಸಿತ್ತು. ಇದಕ್ಕೆ ನೋರಿಗಾ ಒಪ್ಪದಿದ್ದುದೇ ಅವನ ಮೇಲಿನ ಅಮೆರಿಕಾದ ಸಿಟ್ಟಿಗೆ ಕಾರಣವಾಗಿತ್ತು. ‘ಅಪರೇಷನ್ ಜಸ್ಟ್ ಕಾಸ್’ ಹೆಸರಲ್ಲಿ ಅಮೆರಿಕಾವು ಪನಾಮ ಹಾಗೂ ಲ್ಯಾಟಿನ್ ಅಮೆರಿಕಾ ಮೇಲಿನ ಹಿಡಿತವನ್ನು ಬಿಗಿಗೊಳಿಸಿತು. ನಂತರದಲ್ಲಿ ಅಮೆರಿಕಾದ ಕೈಬೊಂಬೆಯಾಗಿ ಗಲ್ಲೆರ್ಮೊ ಎಂಡಾರಾನನ್ನು ಕೂರಿಸಲಾಗಿತ್ತು. ಅವನನ್ನೂ ಒಳಗೊಂಡಂತೆ ನಂತರದ ಎಲ್ಲಾ ಅಧ್ಯಕ್ಷರೂ ಅಮೆರಿಕಾಕ್ಕೆ ನಿಷ್ಠಾವಂತರಾಗಿದ್ದಾರೆ.
· ಚಿಲಿ–ಅಲೆಂಡೆಯ ಹತ್ಯೆ
· ದಕ್ಷಿಣ ಅಮೆರಿಕಾದ ಚಿಲಿಯಲ್ಲಿ ೧೯೭೦ರ ಚುನಾವಣೆಯಲ್ಲಿ ಸಾಲ್ವೆಡಾರ್ ಅಲೆಂಡೆಯು ಗೆದ್ದು ಬಂದನು. ಅವನ ಸರ್ಕಾರವು ಸಮಾಜವಾದಕ್ಕೆ ಶಾಂತಿಯುತ ಪರಿವರ್ತನೆಯ ಕ್ರಮಗಳನ್ನು ಕೈಗೊಂಡಿತು. ಈ ಭಾಗವಾಗಿ ಅಮೆರಿಕಾನ್ ಹಿಡಿತದ ಚಿಲಿಯ ಹಲವು ಕೈಗಾರಿಕೆಗಳನ್ನು ರಾಷ್ಟ್ರೀಕರಣಗೊಳಿಸಿದನು. ೧೯೭೨ರಲ್ಲಿ ವಿಶ್ವಸಂಸ್ಥೆಯಲ್ಲಿ ಅಲೆಂಡೆ ಆಡಿದ ಮಾತುಗಳು ಹೀಗಿವೆ. ಕಳೆದ ೪೨ ವರ್ಷಗಳಿಂದ ಚಿಲಿ ದೇಶದ ತಾಮ್ರವನ್ನು ತೆಗೆಯುವ ಕೆಲಸದಲ್ಲಿ ತೊಡಗಿರುವ ಈ ಕಂಪನಿಗಳು (ಅಮೆರಿಕಾದ ಅನಕೊಂಡ ಹಾಗೂ ಕೆನ್ನೆಕಾಟ ಕಾಪರ್ ಕಾರ್ಪೊರೇಶನ್) ಹೂಡಿದ ಒಟ್ಟು ಬಂಡವಾಳವು ೩೦ ಮಿಲಿಯನ್ ಡಾಲರುಗಳಿಗಿಂತ ಕಡಿಮೆ ಇದ್ದರೆ ಅವು ಮಾಡಿರುವ ಒಟ್ಟು ಲಾಭವು ೪೦೦೦ ಮಿಲಿಯನ್ ಡಾಲರ್‌ಗಳಿಗಿಂತ ಹೆಚ್ಚು. ಒಂದು ಸಣ್ಣ ಆದರೆ ಬಹಳ ನೋವನ್ನುಂಟು ಮಾಡುವ ಸಂಗತಿ ಎಂದರೆ, ಒಂದು ಬಗೆಯ ವಿಪರ್ಯಾಸವೆಂದರೆ, ನನ್ನ ದೇಶದ ೬,೦೦,೦೦ಕ್ಕಿಂತಲೂ ಹೆಚ್ಚು ಮಕ್ಕಳು ತಮ್ಮ ಮೊದಲ ೮ ತಿಂಗಳಲ್ಲಿ ಅಗತ್ಯವಿದ್ದ ಪ್ರೋ ಅಂಶವನ್ನು ಪಡೆಯದೆ ಇರುವುದರಿಂದ ಅವರು ತಮ್ಮ ಬದುಕಿನುದ್ದಕ್ಕೂ ಸಾಮಾನ್ಯ ಗುಣಮಟ್ಟದ ಜೀವನವನ್ನು ನಡೆಸುವುದೂ ಅಸಾಧ್ಯವಾಗಿದೆ. ೪,೦೦೦ ಮಿಲಿಯನ್ ಡಾಲರ್ ನಮ್ಮ ಬಳಿಯೇ ಇರುತ್ತಿದ್ದಲ್ಲಿ ನನ್ನ ದೇಶ ಚಿಲಿ ಸಂಪೂರ್ಣ ಬದಲಾಗುತ್ತಿತ್ತು. ಈ ಅಪಾರ ಮೊತ್ತದ ಒಂದು ಸಣ್ಣ ಭಾಗದಿಂದ ನನ್ನ ದೇಶದ ಎಲ್ಲ ಮಕ್ಕಳಿಗೂ ಪ್ರೋ ಅಂಶವನ್ನು ಒದಗಿಸುವ ಶಾಶ್ವತ ಪರಿಹಾರವನ್ನು ನೀಡಬಹುದಿತ್ತು.
· ಅಲೆಂಡೆ ಈ ಭಾಷಣ ಮಾಡಿದ ಏಳು ದಿನದಲ್ಲಿ ಅವನ ಕೊಲೆಯಾಗಿತ್ತು. ಸೆಪ್ಟೆಂಬರ್ ೧೧ರಂದು ಸಿಐಎ ಕೃಪೆಯಿಂದ ಚಿಲಿ ಸೈನದಲ್ಲಿ ದಂಗೆ ನಡೆದು ಬಲಪಂಥೀಯರು ಸರ್ಕಾರವನ್ನು ವಶಕ್ಕೆ ತೆಗೆದುಕೊಂಡರು. ೩,೦೦೦ ಜನರ ಮಾರಣಹೋಮ ನಡೆಸಲಾಯ್ತು. ನಾಲ್ಕು ಲಕ್ಷ ಜನರಿಗೆ ಚಿತ್ರಹಿಂಸೆ ನೀಡಲಾಯ್ತು. ಸಾವಿರಾರು ಬುದ್ದಿಜೀವಿಗಳನ್ನು ಗಡೀಪಾರು ಮಾಡಲಾಯಿತು.
· ಅಮೆರಿಕಾದ ಸಾಮಾಜಿಕ ಚಳವಳಿಗಳು
ಕಪ್ಪು ಅಮೆರಿಕಾನ್ನರ ಸ್ವಾಭಿಮಾನಿ ಚಳವಳಿ
· ಅಮೆರಿಕಾ ಸ್ವಾತಂತ್ರ್ಯಾನಂತರದಲ್ಲಿ ೧೮೪೯ರಿಂದ ೧೮೬೧ರ ನಡುವೆ ಗುಲಾಮಗಿರಿಯ ವಿಷಯವು ಇಡೀ ರಾಜಕೀಯ ವಲಯವನ್ನೇ ಸಂದಿಗ್ಧತೆಯಲ್ಲಿ ನಿಲ್ಲಿಸಿತ್ತು. ಸಂವಿಧಾನವು ಎಲ್ಲರೂ ಸಮಾನರೆಂದು ಘೋಷಿಸಿದ್ದ ಹೊರತಾಗಿಯೂ ಅಮೆರಿಕಾದ ಜನಸಂಖ್ಯೆಯಲ್ಲಿದ್ದ ಸುಮಾರು ೪೦ ಲಕ್ಷ ನೀಗ್ರೋಗಳನ್ನು ಮನುಷ್ಯ ಸಮಾನರಾಗಿಯೇ ಕಾಣುತ್ತಿರಲಿಲ್ಲ. ಆಫ್ರಿಕಾ ಖಂಡದ ಪ್ರದೇಶಗಳಿಂದ ಹೊತ್ತು ತಂದಿದ್ದ ಇವರು ಬಿಳಿಯ ಭೂಮಾಲೀಕರ ಕೆಳಗೆ ಗುಲಾಮರಾಗಿ ಬಾಳುತ್ತಿದ್ದರು. ಸಂತೆಗಳಲ್ಲಿ ಗುಲಾಮರ ವ್ಯಾಪಾರ ನಡೆಯುತ್ತಿತ್ತು. ಈ ಅಸಮಾನತೆ ವಿರುದ್ಧ ಲಾಯ್ಡ ಗ್ಯಾರಿಸನ್, ಪಿನ್ನೆ ಥಿಯೋಡೋರ್ ಪಾರ್ಕರ್, ಎಮರ್ಸನ್ ಮುಂತಾದವರು ದನಿ ಎತ್ತಿದರು. ಆದರೆ ೧೬ನೆಯ ಅಧ್ಯಕ್ಷನಾಗಿ ಅಬ್ರಹಾಂ ಲಿಂಕನ್ ಆಯ್ಕೆಯಾಗುವವರೆಗೂ ಯಾರೊಬ್ಬರೂ ಕರಿಯರ ಪರವಹಿಸಲಿಲ್ಲ. ಅಬ್ರಹಾಂ ಲಿಂಕನ್ ನೀಗ್ರೋಗಳ ಹಕ್ಕುಗಳಿಗೆ ಮಾನ್ಯತೆ ನೀಡತೊಡಗಿದಂತೆ ಸಂ.ಸಂಸ್ಥಾನದ ದ.ಕಿರೊಲಿನಾ ಸೇರಿದಂತೆ ೭ ರಾಜ್ಯಗಳು ಪ್ರತ್ಯೇಕಗೊಂಡವು. ಅವರಿಗೆ ನೀಗ್ರೋ ಗುಲಾಮಗಿರಿ ಹಾಗೆ ಉಳಿಯಬೇಕಾಗಿತ್ತು. ‘ಗುಲಾಮ ಪದ್ಧತಿ ನಮ್ಮ ಸಾಂವಿಧಾನಿಕ ಹಕ್ಕು ಎಂದು ಅವು ಪ್ರತಿಪಾದಿಸಿದವು. ಆಗ ಲಿಂಕನ್ ನಾಯಕತ್ವದಲ್ಲಿ ಉತ್ತರದ ರಾಜ್ಯಗಳು ನಡೆಸಿದ ದಾಳಿಯನ್ನು ಎದುರಿಸಲಾಗದೆ ೧೮೬೩ರಲ್ಲಿ ದಕ್ಷಿಣ ರಾಜ್ಯಗಳು ಶರಣಾದವು. ನಂತರದ ಚುನಾವಣೆಯಲ್ಲಿ ಲಿಂಕನ್ ಎರಡನೆಯ ಬಾರಿಗೆ ಆಯ್ಕೆಯಾದನು. ಒಂದೆಡೆ ಎರಡೂ ಭಾಗಗಳ ನಡುವೆ ಮಧುರ ಬಾಂಧವ್ಯವನ್ನು ಹೆಚ್ಚಿಸಲು ಗಮನ ನೀಡುತ್ತಲೇ ಗುಲಾಮರನ್ನೂ ಬಂಧಮುಕ್ತಗೊಳಿಸಿದನು. ಅಷ್ಟರಲ್ಲಿ ೧೮೬೪ರಲ್ಲಿ ಏಪ್ರಿಲ್ ೧೪ ರಂದು ನಾಟಕ ಗೃಹವೊಂದರಲ್ಲಿ ಬೂಥ್ ಎಂಬ ದಕ್ಷಿಣದ ಮತಾಂಧ ಗುಂಡು ಹಾರಿಸಿ ಲಿಂಕನ್ ರನ್ನು ಹತ್ಯೆಗೈದನು.
· ಗುಲಾಮಗಿರಿಯು ನಿಷೇಧಗೊಂಡರೂ ವರ್ಣಭೇದ ನೀತಿಯು ಅಂತರ್ಗಾಮಿಯಾಗಿ ಅಮೆರಿಕಾ ಸಮಾಜದಲ್ಲಿ ಹರಿಯುತ್ತಲೇ ಇತ್ತು. ಇದರ ವಿರುದ್ಧ ಕರಿಯರು ಬಂಡೇಳಲು ಆರಂಭಿಸಿದರು. ೧೯೦೩ರಲ್ಲಿ ಡಬ್ಲ್ಯು.ಇ.ಬಿ. ದುಬಾಯ್ ನೇತೃತ್ವದಲ್ಲಿ ಕಪ್ಪುಜನರ ‘ನಯಾಗರಾ ಚಳುವಳಿ’ ನಡೆಯಿತು. ಈ ಸಂದರ್ಭದಲ್ಲಿ ಹುಟ್ಟಿಕೊಂಡ ‘‘ಕಪ್ಪು ಜನರ ಆತ್ಮಗಳು’’(ದ ಸೋಲ್ ಆಫ್ ಬ್ಲಾಕ್ ಫೋಕ್)ನಂತಹ ಸಾಹಿತ್ಯ ಕೃತಿಗಳು ಕಪ್ಪು ವರ್ಣೀಯರಲ್ಲಿ ಸ್ವಾಭಿಮಾನಿ ಪ್ರಜ್ಞೆಯನ್ನು ಹೆಚ್ಚಿಸಿತು. ಶಾಲೆಗಳಲ್ಲಿ ಪ್ರತ್ಯೇಕತೆಯ ವಿರುದ್ಧ, ಉನ್ನತ ಶಿಕ್ಷಣದ ಹಕ್ಕು, ಹಣ ಮತ್ತು ಅಂತಸ್ತು ಹೆಚ್ಚಿಸುವ ವೃತ್ತಿಯನ್ನು ಹೊಂದುವ ಹಕ್ಕು ಹಾಗೂ ರಾಜಕೀಯ ಹಕ್ಕುಗಳಿಗಾಗಿನ ಆಂದೋಲನವು ಗಟ್ಟಿಗೊಳ್ಳುತ್ತಾ ಹೋಯಿತು.
· ೧೯೦೯ರಲ್ಲಿ ಅಸ್ಟಾರ್ಡ್ ವಿಲ್ಲರ್ಡ್, ಜಾನ್ ಡ್ಯೂಯಿ, ಜೀನ್ ಆಡಮ್ಸ್ ಚಳವಳಿಯ ನಾಯಕತ್ವ ವಹಿಸಿದರು. ಅವರು ೧೯೧೦ರಲ್ಲಿ ದ ನ್ಯಾಷನಲ್ ಅಸೋಷಿಯೇಷನ್ ಆಫ್ ದಿ ಅಡ್ವರ್ಸ್‌ಮೆಂಟ್ ಆಫ್ ಕಲರ್ಡ್‌ಪೀಪಲ್(ಎನ್.ಎ.ಎ.ಸಿ.ಪಿ.)  ಸಂಸ್ಥೆಯನ್ನು ಸ್ಥಾಪಿಸಿದರು. ಇದು ಕಪ್ಪು ಜನರನ್ನು ನ್ಯಾಯವಿಚಾರಣೆಗೊಳಪಡಿಸದೆ ನೇಣಿಗೆ ಹಾಕುವುದರ (ಲಿಂಚಿಂಗ್) ವಿರುದ್ಧ ನ್ಯಾಯಾಲಯದಲ್ಲಿ ದಾವಾ ಹೂಡುತ್ತಿತ್ತು. ಹಲವಾರು ಪ್ರಕರಣಗಳಲ್ಲಿ ಅದು ಜಯಗಳಿಸಿದ್ದು ಜನರ ಉತ್ಸಾಹವರ್ಧನೆಗೆ ಕಾರಣವಾಯಿತು. ಈ ಸಂಸ್ಥೆಯು ಬಿಳಿಯ ಕರಿಯರ ನಡುವೆ ಅನುಕಲನ(ಇಂಟಿಗ್ರೇಷನ್)ಕ್ಕೆ ಕರೆ ನೀಡಿತು. ೧೯೨೧ರ ವೇಳೆಗೆ ಎನ್.ಎ.ಎ.ಸಿ.ಪಿ.ನ ೪೦೦ ಶಾಖೆಗಳು ಸ್ಥಾಪನೆಗೊಂಡಿದ್ದವು.
· ನಂತರದಲ್ಲಿ ಚಳುವಳಿಯ ಕಾವು ಇಳಿಮುಖವಾಯಿತು. ಮತ್ತೆ ೬೦ರ ದಶಕದಲ್ಲಿ ಓಘವನ್ನು ಪಡೆಯಿತು. ಸದರನ್ ಕ್ರಿಶ್ಚಿಯನ್ ಲೀಡರ್‌ಶಿಪ್ ಕಾನ್ಫರೆನ್ಸ್ (ಎಸ್‌ಸಿಎಲ್‌ಸಿ) ಆರಂಭಗೊಂಡು, ಡಾ.ಮಾರ್ಟಿನ್ ಲೂಥರ್ ಕಿಂಗ್ ಈ ಅಹಿಂಸಾತ್ಮಕ ಸ್ವಾಭಿಮಾನಿ ಚಳವಳಿಯ ನಾಯಕತ್ವ ವಹಿಸಿದ್ದನು. ೧೯೬೧ರಲ್ಲಿ ಸಹಸ್ರಾರು ಜನರನ್ನುದ್ದೇಶಿಸಿ ಕಿಂಗ್ ಮಾಡಿದ ‘‘ನಾನೊಂದು ಕನಸ ಕಂಡೆ’’(ಐ ಹ್ಯಾವೇ ಎ ಡ್ರಿಮ್) ಎಂಬ ಭಾಷಣವು ವ್ಯಾಪಕ ಪ್ರಭಾವವನ್ನು ಬೀರಿತು. ಈ ಸಂದರ್ಭದಲ್ಲಿ ‘ಕಪ್ಪು ಸಾಮರ್ಥ’ (ಬ್ಲ್ಯಾಕ್ ಪವರ್) ಪರಿಕಲ್ಪನೆಯು ವ್ಯಾಪಕಗೊಂಡಿತು. ಚಳುವಳಿಯ ಕಾವೇರತೊಡಗಿದಂತೆ ‘‘ಸ್ವಾತಂತ್ರ್ಯ ದಾಳಿಗಳು,’ ‘ಉಪಾಹಾರಗೃಹ ಅನುಕೂಲ’ಗಳು ನಡೆದವು. ಆದರೆ, ಇವನ್ನು ಸಹಿಸದ ಕೆಲ ದುರಭಿಮಾನಿ ಬಿಳಿಯರು ಕರಿಯರ ವಿರುದ್ಧ ಹಿಂಸಾಚಾರಕ್ಕಿಳಿದರು.
· ೧೯೬೬ರಲ್ಲಿ ಕಪ್ಪು ನಾಯಕ ಜೇಮ್ಸ್ ಮೆರೆಡಿತ್ ೨೦೦ ಮೈಲಿಗಳ ಭಯ ವಿರೋಧಿ ಪಾದಯಾತ್ರೆಯನ್ನು ಹಮ್ಮಿಕೊಂಡನು. ಆದರೆ ಆತನನ್ನು ಬಿಳಿಯನೊಬ್ಬ ಗುಂಡಿಕ್ಕಿ ಕೊಂದನು. ೧೯೬೫ರಲ್ಲಿ ‘‘ಬ್ಲಾಕ್ ಮುಸ್ಲಿಂ ಫೇಥ್’’ ಕೃತಿ ಬರೆದ ಜನನಾಯಕ ಮಾಲ್ಕಂ ಎಕ್ಸ್ ನ ಕೊಲೆಯಾಯಿತು. ಮೆರೆಡಿತ್ ಆರಂಭಿಸಿದ ಪಾದಯಾತ್ರೆಯನ್ನು ಮಾರ್ಟಿನ್ ಲೂಥರ್ ಕಿಂಗ್ ಮುಂದುವರೆಸಿದರು. ೧೯೬೮ರ ಏಪ್ರಿಲ್ ೪ರಂದು ಅವರನ್ನೂ ಹತೈಗೈಯ ಲಾಯಿತು. ಜನತೆ ರೊಚ್ಚಿಗೆದ್ದ ಪರಿಣಾಮವಾಗಿ ಅಪಾರ ಪ್ರಮಾಣದ ದಂಗೆ, ಲೂಟಿಗಳು ನಡೆದವು.
· ಅಮೆರಿಕಾದಲ್ಲಿ ವರ್ಣಬೇಧ ನೀತಿಯು ಇಂದಿಗೂ ಅಳಿದಿಲ್ಲ. ಇಂದು ಅಮೆರಿಕಾದ ಜನಸಂಖ್ಯೆಯಲ್ಲಿ ಕಪ್ಪು ಜನರ ಪಾಲು ಶೇ.೧೨. ಆದರೆ ಅಮೆರಿಕಾದ ಜೈಲುಗಳಲ್ಲಿ ಶೇ.೮೦ರಷ್ಟಿರುವುದು ಕರಿಯರು. ೧೮ರಿಂದ ೨೫ರ ವಯೋಮಾನದ ಶೇ.೫೦ ಕಪ್ಪು ಯುವಕರು ಒಮ್ಮೆಯಾದರೂ ಜೈಲುವಾಸ ಅನುಭವಿಸಿರುತ್ತಾರೆ. ಇಷ್ಟಲ್ಲದೆ, ಅಮೆರಿಕಾ ಪ್ರಭುತ್ವವೇ ಕ್ಲುಕ್ಲುಕ್ಸ್ ಕ್ಲಾನ್ ನಂತರ ದುರಭಿಮಾನಿ ಪಡೆಗಳನ್ನು ಬೆಳೆಸಿ ಕಪ್ಪುವರ್ಣೀಯರ ಮೇಲೆ ದಾಳಿ ನಡೆಸುತ್ತದೆ. ಕಪ್ಪು ಜನರ ಪರವಾಗಿ ದನಿ ಎತ್ತಿದ ಮುಮಿಯಾ ಅಬು ಜಮಾಲ್ ಹಲವಾರು ವರ್ಷಗಳಿಂದಲೂ ಜೈಲಿನಲ್ಲೇ ಇದ್ದಾರೆ. ಸಾವಿರಾರು ಜನರು ಅವರ ಬಿಡುಗಡೆಗೆ ಬೀದಿಗಿಳಿದಿದ್ದರೂ ನ್ಯಾಯಾಲಯವು ಇವರಿಗೆ ೧೮೦ ವರ್ಷಗಳ ಕಾಲ ಜೈಲು ಶಿಕ್ಷೆ ವಿಧಿಸಿದೆ.
· ಅಮೆರಿಕಾದ ಮಹಿಳಾ ಚಳವಳಿ
· ಅಮೆರಿಕಾ ಸಂವಿಧಾನವು ‘‘ಎಲ್ಲಾ ಮಾನವರೂ ಸಮಾನರು’ ಎಂದು ಘೋಷಿಸಿ ತ್ತಾದರೂ, ಸಮಾಜವು ಮಹಿಳೆಯರು ಹಾಗೂ ಕಪ್ಪು ಜನರನ್ನು ಮಾನವರೆಂದು ಬಹುದಿನಗಳವರೆಗೂ ಪರಿಗಣಿಸುತ್ತಿರಲಿಲ್ಲ. ಈ ಹಿನ್ನೆಲೆಯಲ್ಲಿಯೇ ೨೦ನೇ ಶತಮಾನದ ಆದಿಭಾಗದಲ್ಲಿ ಅಮೆರಿಕಾದಲ್ಲಿ ಮಹಿಳಾ ಚಳವಳಿ ಆರಂಭವಾಯಿತು. ೧೯೧೭ರಲ್ಲಿ ರಷ್ಯಾದಲ್ಲಿ ನಡೆದ ಕ್ರಾಂತಿಯು ಲಿಂಗ ಸಮಾನತೆಯನ್ನು ಸಾಧಿಸುವ ಯತ್ನದಲ್ಲಿ ದಾಪುಗಾಲಿಟ್ಟಿತು. ಇದು ಅಮೆರಿಕಾದ ಮಹಿಳೆಯರ ಮೇಲೆ ಪ್ರಭಾವ ಬೀರಿತ್ತು. ಅವರು ‘‘ನಾವು ಅಮೆರಿಕಾದ ಮಹಿಳೆಯರು ಸಾರಿ ಹೇಳುತ್ತಿರುವುದೆಂದರೆ ಅಮೆರಿಕಾವು ಪ್ರಜಾಪ್ರಭುತ್ವವಲ್ಲ. ಇಲ್ಲಿನ ಇಪ್ಪತ್ತು ಮಿಲಿಯನ್ ಮಹಿಳೆಯರಿಗೆ ಮತದಾನದ ಹಕ್ಕಿಲ್ಲ’’ ಎಂದು ಘೋಷಿಸಿದರು. ಅಮೆರಿಕಾದಲ್ಲಿ ಮತದಾನದ ಹಕ್ಕಿಗಾಗಿನ ಚಳುವಳಿಯು ೧೮೪೮ರಿಂದಲೇ ಆರಂಭವಾಗಿತ್ತು. ಈ ಚಳುವಳಿಗೆ ಸಾಪ್ರೊಗಿಟ್ ಚಳುವಳಿ ಎಂತಲೇ ಕರೆಯಲಾಗುತ್ತಿತ್ತು. ೧೮೬೯ರಲ್ಲಿ ಸೂಸನಿ ಆಂಟನಿ ಎಂಬಾಕೆ ರಾಷ್ಟ್ರೀಯ ಮಹಿಳಾ ಮತದಾನ ಹಕ್ಕು ಹೋರಾಟ ಸಂಸ್ಥೆಯನ್ನು ಸ್ಥಾಪಿಸಿದಳು. ಅವಳೊಂದಿಗೆ ಎಲಿಜಿಬಿತ್ ಗ್ಯಾಡಿ ಸ್ಟಾಂಡನ್ ಕೂಡಾ ಕೈಗೂಡಿಸಿದಳು. ೧೯೦೦ರಲ್ಲಿ ಕ್ಯಾರ‌್ರಿ ಚಾಡ್ ಮನ್ ಕೇಟ್ ರಾಷ್ಟ್ರೀಯ ಮಹಿಳಾ ಸಂಸ್ಥೆಯ ಅಧ್ಯಕ್ಷಿಣಿಯಾದ ಮೇಲೆ ಮಹಿಳಾ ಹಕ್ಕು ಮಸೂದೆಯನ್ನು ಕಾಂಗ್ರೆಸ್‌ನಲ್ಲಿ ಮಂಡಿಸಲು ಒತ್ತಾಯ ಪಡಿಸಲಾಯ್ತು. ಅದಕ್ಕಾಗಿ ಶ್ವೇತಭವನದ ಎದುರು ಮುಷ್ಕರವನ್ನು ಆರಂಭಿಸಿದರು. ಅದಕ್ಕೆ ತಕ್ಷಣದಲ್ಲಿ ಸರ್ಕಾರವು ಸ್ಪಂದಿಸಲಿಲ್ಲ. ಆದರೆ ಚಳುವಳಿಯಲ್ಲಿನ ಏರುಗತಿಯನ್ನು ಕಂಡು ೧೯೧೨ರ ಚುನಾವಣೆಯಲ್ಲಿ ಮಹಿಳೆಯರು ತಮ್ಮ ಬೇಡಿಕೆಗಳನ್ನು ಮಂಡಿಸಲು ಅವಕಾಶ ನೀಡಲಾಯ್ತು. ೧೯೧೮ರಲ್ಲಿ ಅಧ್ಯಕ್ಷ ವುಡ್ರೋ ವಿಲ್ಸನ್ ಅಧ್ಯಕ್ಷತೆಯಲ್ಲಿ ಮಸೂದೆಗೆ ತಿದ್ದುಪಡಿ ತರಲಾಯಿತು. ೧೯೨೦ರಲ್ಲಿ ಅಮೆರಿಕಾ ಸಂಯುಕ್ತ ಸಂಸ್ಥಾನದ ಎಲ್ಲಾ ಸಂಸ್ಥಾನಗಳ ಅನುಮೋದನೆ ದೊರೆತು ಕಾಯ್ದೆಯಾಯಿತು. ಹೀಗೆ ಅಮೆರಿಕಾದ ಮಹಿಳೆಯರು ಸುದೀರ್ಘ ಹೋರಾಟದ ಮೂಲಕ ಮಹಿಳಾ ಮತದಾನದ ಹಕ್ಕನ್ನು ಪಡೆದರು.
· ಏಷಿಯಾದ ದೇಶಗಳಲ್ಲಿ ಅಮೆರಿಕಾದ ನೀತಿ
ವಿಯೆಟ್ನಾಂ
· ದ್ವಿತೀಯ ಮಹಾಯುದ್ಧದ ಹೊತ್ತಿಗೆ ಚೀನಾ ದೇಶವೂ ಸಹ ಕಮ್ಯೂನಿಸ್ಟ್ ಕ್ರಾಂತಿಯ ಹೊಸ್ತಿಲಲ್ಲಿ ನಿಂತಿತ್ತು. ಸೋವಿಯತ್ ಒಕ್ಕೂಟ ಹಾಗೂ ಚೀನಾ ಪ್ರಭಾವವು ಆಗ್ನೇಯ ಏಷಿಯಾದ ಮೇಲೆ ಆಗುವುದನ್ನು ತಡೆಯಲು ಅಮೆರಿಕಾದ ಆಗಿನ ಅಧ್ಯಕ್ಷ ಟ್ರೂಮನ್‌ನು ಇಂಡೋ ಚೀನಾ ಪ್ರದೇಶಗಳಿಗೆ ಆರ್ಥಿಕ ಹಾಗೂ ಸೈನಿಕ ಸಹಾಯವನ್ನು ನೀಡತೊಡಗಿದನು. ೧೯೫೪ರಲ್ಲಿ ಫ್ರಾನ್ಸ್ ವಿಯೆಟ್ನಾಂನಿಂದ ಹಿಂದೆ ಸರಿದ ನಂತರ ಮಾಡಲಾದ ಜಿನೀವಾ ಒಪ್ಪಂದದ ಪ್ರಕಾರ ವಿಯೆಟ್ನಾಂ ದೇಶವು ಕಮ್ಯುನಿಸ್ಟ್ ವಿಯೆಟ್ ಮಿನ್ಹ್ ಆಡಳಿತದ ಉತ್ತರ ವಿಯೆಟ್ನಾಂ ಹಾಗೂ ಫ್ರೆಂಚ್ ಮಿತ್ರಕೂಟದ ಆಡಳಿತದ ದಕ್ಷಿಣ ವಿಯೆಟ್ನಾಂ ಎಂದು ವಿಭಜನೆಯಾಯಿತು. ತರುವಾಯದಲ್ಲಿ ಅಮೆರಿಕಾವು ದಕ್ಷಿಣ ವಿಯೆಟ್ನಾಂಗೆ ನಿರಂತರವಾಗಿ ಸಹಾಯ ಹಸ್ತ ನೀಡಲಾರಂಭಿಸಿತು. ೧೯೫೫ ರಿಂದ ೧೯೬೧ರ ನಡುವೆ ಅಧ್ಯಕ್ಷ ಐಸೆನ್ ಹೋವರ್ ಆರ್ಥಿಕ ಸಹಾಯ ನೀಡಿದನು. ನಂತರದ ಅಧ್ಯಕ್ಷ ಕೆನಡಿ ಕೂಡ ಅದನ್ನು ಮುಂದುವರೆಸುವುದರೊಂದಿಗೆ ಆಗ ಇದು ಅಲ್ಲಿದ್ದ ೭೦೦ ಸೈನಿಕ ಸಲಹೆಗಾರರ ಜಾಗದಲ್ಲಿ ೧೬,೦೦೦ ಅಧಿಕಾರಿಗಳನ್ನು ಕಳುಹಿಸಿದನು. ೧೯೬೦ರಲ್ಲಿ ಕೆನಡಿಯ ಕೊಲೆಯಾಯಿತು. ಮುಂದಿನ ಅಧ್ಯಕ್ಷ ಜಾನ್‌ಸನ್ ಕೂಡಾ ಅದೇ ನೀತಿಯಲ್ಲಿ ಬಿಡದೆ ಮುಂದುವರೆಸಿದನು. ಈ ನಡುವೆ ಅಗಸ್ಟ್ ೧೯೬೪ರಲ್ಲಿ ಉತ್ತರ ವಿಯೆಟ್ನಾಂನ ಟೊಂಕಿನ್ ಕೊಲ್ಲಿಯಲ್ಲಿ ಅಮೆರಿಕಾದ ಯುದ್ಧ ನೌಕೆಗಳ ಮೇಲೆ ಒಂದು ದಾಳಿ ನಡೆಯಿತು. ಇದೊಂದು ನೆಪ ಸಾಕಿತ್ತು ಅಮೆರಿಕಾಕ್ಕೆ. ತಕ್ಷಣ ಉತ್ತರ ವಿಯೆಟ್ನಾಂ ಮೇಲೆ ಬಾಂಬ್ ದಾಳಿಗೆ ಆದೇಶ ನೀಡಲಾಯ್ತು. ಅಮೆರಿಕಾದ ಕಾಂಗ್ರೆಸ್ ಸರ್ವಾನುಮತದಿಂದ ‘ಟೊಂಕಿನ್ ಕೊಲ್ಲಿ’ ನಿರ್ಣಯವನ್ನು ಕೈಗೊಂಡು ವಿಯೆಟ್ನಾಂನಲ್ಲಿ ಸೈನ್ಯದ ದಾಳಿಯನ್ನು ನಡೆಸಲು ಅಧ್ಯಕ್ಷನಿಗೆ ಅನುಮತಿ ನೀಡಲಾಯ್ತು. ೧೯೬೮ರ ಹೊತ್ತಿಗೆ ವಿಯೆಟ್ನಾಂನಲ್ಲಿ ಅಮೆರಿಕಾದ ೫ ಲಕ್ಷ ಸೈನಿಕರು ಕಾರ್ಯಾಚರಣೆಗಿಳಿದರು. ಉತ್ತರ ವಿಯೆಟ್ನಾಂ ಮಾತ್ರವಲ್ಲದೆ ಲಾವೋಸ್, ಕಾಂಬೋಡಿಯಾ ಗಳ ಮೇಲೂ ಅಮೆರಿಕಾದ ಯುದ್ಧ ವಿಮಾನಗಳು ಬಾಂಬಿನ ಸುಳಿಮಳೆಗೈದವು. ವಿಯೆಟ್ನಾಂನ ೩೦ ಲಕ್ಷ, ಲಾವೋಸ್‌ನ ೧೦ಲಕ್ಷ ಹಾಗೂ ಕಾಂಬೋಡಿಯಾದ ೨೦ ಲಕ್ಷ ಜನರು ಬಾಂಬ್ ದಾಳಿಗಳಿಗೆ ಈಡಾಗಿ ಹತ್ಯೆಯಾದರು. ಎರಡೂವರೆ ಲಕ್ಷ ಟನ್ನು ಬಾಂಬುಗಳನ್ನು ಸುರಿಯಲಾಗಿದೆ ಎಂದು ಅಮೆರಿಕಾವೇ ಅಧಿಕೃತವಾಗಿ ಒಪ್ಪಿಕೊಂಡಿದೆ. ವಿಯೆಟ್ನಾಂ ನೆಲವು ಅಮೆರಿಕಾದ ಯುದ್ಧಾಸ್ತ್ರಗಳ ಪರೀಕ್ಷಾ ಭೂಮಿಯಾಯಿತು. ೧೯೬೧ರಲ್ಲಿ ಅಮೆರಿಕಾ ಕಂಡುಹಿಡಿದಿದ್ದ ‘ಕಳೆನಾಶಕ ದಾಳಿ’ಯನ್ನು ಪ್ರಯೋಗಿಸಲಾಯ್ತು. ಅದನ್ನು ೧೯೬೨ ರಿಂದ ೧೯೬೦ರ ನಡುವೆ ‘ಏಜೆಂಟ್ ಅರೇಂಜ್ ಹೆಸರಿನಲ್ಲಿ ೪೦ ಲಕ್ಷ ಎಕರೆ ಭೂಮಿಯ ಮೇಲೆ ಸುಮಾರು ನೂರು ಮಿಲಿಯನ್ ಪೌಂಡ್‌ಗಳಷ್ಟನ್ನು ಸುರಿಯಲಾಯಿತು. ೨೫ ಲಕ್ಷ ಎಕರೆ ಕೃಷಿ ಭೂಮಿ ಹಾಗೂ ೧೨ ಲಕ್ಷ ಎಕರೆ ಅರಣ್ಯ ಭೂಮಿಯು ನಾಶವಾಗಿ ಬೆಂಗಾಡಾಯಿತು. ಏಜೆಂಟ್ ಆರೇಂಜ್ ದಾಳಿಯ ಪರಿಣಾಮವಾಗಿ ಡೈಯಾಕ್ಸಿನ್ ಎಂಬ ವಿಷಕಾರಿ ರಾಸಾಯನಿಕವು ವಿಯೆಟ್ನಾಂ ಭೂಮಿಯ ಮೇಲುಳಿಯಿತು. ತಜ್ಞರ ಪ್ರಕಾರ ಮೂರೇ ಚಮಚ ಡೈಯಾಕ್ಸಿನ್‌ನನ್ನು ನ್ಯೂಯಾರ್ಕ್‌ನಂತಹ ನಗರದ ನೀರು ಸರಬರಾಜಿನಲ್ಲಿ ಸೇರಿಸಿದರೆ ಇಡೀ ನಗರದ ಜನಸಂಖ್ಯೆಯನ್ನೇ ಕೊಲ್ಲಬಹುದು. ಇನ್ನು ವಿಯೆಟ್ನಾಂನಲ್ಲಿ ಉಂಟು ಮಾಡಿದ ಪರಿಣಾಮಗಳನ್ನು ಊಹಿಸಿ.
· ಇಷ್ಟಾದರೂ ಅಮೆರಿಕಾದ ದುರಾಕ್ರಮಣಕ್ಕೆ ಅಂಜದ ವಿಯೆಟ್ನಾಮಿಗರು ತಕ್ಕ ಪ್ರತಿರೋಧವನ್ನೇ ನೀಡಿದರು. ಗೆರಿಲ್ಲಾ ಮಾದರಿಯ ಹೋರಾಟಗಳ ಮೂಲಕ. ಅಮೆರಿಕಾದ ಸೈನಿಕರನ್ನು ಹಣ್ಣಗಾಯಿ ನಿರುಗಾಯಿ ಮಾಡಿದರು. ಸುಮಾರು ೫೦ ಸಾವಿರ ಅಮೆರಿಕಾನ್ ಸೈನಿಕರು ಹತರಾದರು. ಇದಕ್ಕಿಂತ ಹೆಚ್ಚು ಮಂದಿ ಹೇಳದೇ ಕೇಳದೇ ಓಡಿ ಹೋದರು. ಇದು ಅಮೆರಿಕಾದ ಜಂಘಾಬಲವನ್ನು ಉಡುಗಿಸಿತು. ಜಗತ್ತಿನಾದ್ಯಂತ ಈ ಯುದ್ಧದ ವಿರೋಧಿ ಅಲೆ ಸೃಷ್ಟಿಯಾಗಿ ಸ್ವತ ಅಮೆರಿಕಾದಲ್ಲೇ ಅದರ ಕುರಿತು ಅಪಸ್ವರ ಕೇಳಿ ಬಂದಿತು. ಸೆನೇಟಿಗ ಯೂಜೀನ್ ಮೆಕಾರ್ತಿ ಯುದ್ಧವಿರೋಧಿ ಆಂದೋಲನ ನಡೆಸಿದನು. ಎಲ್ಲದರ ಪರಿಣಾಮವಾಗಿ ಅಧ್ಯಕ್ಷ ಜಾನ್ಸನ್‌ನು ಆಗ್ನೇಯ ಏಷಿಯಾ ದೇಶಗಳ ಮೇಲಿನ ದಾಳಿಯನ್ನು ಹಿಂಪಡೆದನು.
· ನಂತರದಲ್ಲಿ ಅಧಿಕಾರ ವಹಿಸಿಕೊಂಡ ನಿಕ್ಸನ್, ಚೀನಾ, ಯುಎಸ್‌ಎಸ್‌ಆರ್‌ಗಳಿಗೆ ಭೇಟಿ ನೀಡಿ, ಆತನ ರಾಷ್ಟ್ರೀಯ ರಕ್ಷಣಾ ಸಲಹೆಗಾರ ಹೆನ್ರಿ ಕಿಸ್ಸಿಂಜರ್ ನನ್ನು ಉತ್ತರ ವಿಯೆಟ್ನಾಂ ಪ್ರತಿನಿಧಿಗಳೊಂದಿಗೆ ಚರ್ಚಿಸಲು ಪ್ಯಾರಿಸ್ಸಿಗೆ ಕಳುಹಿಸುವ ಮೂಲಕ ನಿಪುಣತೆಯನ್ನು ಮೆರೆದನು.
· ೧೯೭೩ರಲ್ಲಿ ನಿಕ್ಸನ್‌ನ ಎರಡನೆಯ ಅಧಿಕಾರಾವಧಿಯಲ್ಲಿ ಅಮೆರಿಕಾ ಹಾಗೂ ವಿಯೆಟ್ನಾಂ ನಡುವಿನ ಶಾಂತಿ ಮಾತುಕತೆಯು ಪ್ಯಾರಿಸ್‌ನಲ್ಲಿ ಜರುಗಿತು.
· ವಿಯೆಟ್ನಾಂ ಯುದ್ಧವು ಅಮೆರಿಕಾಕ್ಕೆ ತೀರಾ ಅವಮಾನಕಾರಿಯಾಗಿತ್ತೆಂದೇ ಹೇಳಬೇಕು. ಪರಿಣಾಮವಾಗಿ
· ಅಮೆರಿಕಾವು ಕಮ್ಯುನಿಸಂ ವಿರುದ್ಧ ಹೋರಾಟದಲ್ಲಿ ಏಷಿಯಾದ ದೇಶಗಳಿಗೆ ಸಹಾಯ ಮುಂದುವರೆಸಬೇಕಿರುವುದು ನಿಜವಾದರೂ ಭೂಯುದ್ಧಕ್ಕಾಗಿ ಸೇನಾಪಡೆಗಳನ್ನು ಕಳಿಸಬಾರದು
· ಎಂದು ನಿಕ್ಸನ್ ತತ್ವ ಪ್ರಣಾಳಿ(ನಿಕ್ಸನ್ಸ್ ಡಾಕ್ಟ್ರಿನ್)ಯು ಜಾರಿಗೆ ಬಂದಿತು.

ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ೧೩. ಜಾಗತಿಕ ಶಕ್ತಿಯಾಗಿ ಅಮೆರಿಕಾ ಸಂಯುಕ್ತ ಸಂಸ್ಥಾನ – ಅಮೆರಿಕಾದ ಆರ್ಥಿಕ ನೀತಿ
ಯುರೋಪಿನ ಭಾಗಗಳಿಂದ ವ್ಯಾಪಾರಕ್ಕಾಗಿ ೧೪೯೨ರಲ್ಲಿ ಅಮೆರಿಕಾ ಖಂಡದಲ್ಲಿ ಕಾಲಿಟ್ಟ ಬ್ರಿಟಿಷರು ಕಾಲಕ್ರಮೇಣ ಅಲ್ಲೇ ನೆಲೆಯೂರಿದರು. ೧೭೭೫ರ ಸುಮಾರಿಗೆ ಅಮೆರಿಕಾದ ಮೇಲೆ ಆಧಿಪತ್ಯ ಹೊಂದಿದ್ದ ಬ್ರಿಟಿಷ್ ರಾಜಪ್ರಭುತ್ವದ ವಿರುದ್ಧ ದಂಗೆ ಎದ್ದು ೧೭೮೧ರಲ್ಲಿ ಬ್ರಿಟನ್ ಸೈನ್ಯವನ್ನು ಪರಾಭವಗೊಳಿಸುವ ಮೂಲಕ ಸ್ವಾತಂತ್ರ್ಯ ಘೋಷಿಸಿಕೊಂಡರು. ೧೭೭೬ರ ಜುಲೈ ೪ ರಿಂದ ಥಾಮಸ್ ಜೆಫರ್‌ಸನ್‌ನ ನೇತೃತ್ವದಲ್ಲಿ ಸ್ವಾತಂತ್ರ್ಯ ಘೋಷಣೆಯ ಕರಡನ್ನು ಅಂಗೀಕರಿಸಲಾಗಿತ್ತು. ಅಮೆರಿಕಾ ಸ್ವಾತಂತ್ರ್ಯ ಘೋಷಣೆಯ ಕರಡು ಹೀಗೆ ಹೇಳಿತು:
ನಾವು ಕೆಳಕಂಡ ಸತ್ಯಗಳನ್ನು ಸ್ವ ಸಾಕ್ಷಿಯೆಂದು ಪರಿಗಣಿಸಿದ್ದೇವೆ. ಎಲ್ಲಾ ಮನುಷ್ಯರೂ ಸಮಾನರಾಗಿ ಸೃಷ್ಟಿಯಾಗಿದ್ದಾರೆ; ಸೃಷ್ಟಿಕರ್ತನು ಅವರಿಗೆ ಪರಭಾರೆ ಮಾಡಲಾಗದ ಕೆಲವು ಹಕ್ಕುಗಳನ್ನು ದಯಪಾಲಿಸಿದ್ದಾನೆ; ಅವುಗಳಲ್ಲಿ ಜೀವನ ಸ್ವಾತಂತ್ರ್ಯ ಹಾಗೂ ಸಂತೋಷವನ್ನು ಪಡೆದುಕೊಳ್ಳುವ ಹಕ್ಕುಗಳೂ ಇವೆ, ಸೇರಿವೆ; ಈ ಹಕ್ಕುಗಳನ್ನು ಜನರಿಗೆ ಒದಗಿಸಲು ಜನರ ಒಪ್ಪಿಗೆಯ ಮೇರೆಗೆ ಸರ್ಕಾರವನ್ನು ರಚಿಸಲಾಗಿದೆ; ಯಾವುದೇ ಸರ್ಕಾರ ಎಂದಾದರೂ ಈ ಹಕ್ಕುಗಳಿಗೆ ವಿನಾಶಕಾರಿಯಾಗಿ ವರ್ತಿಸಿದರೆ ಅದನ್ನು ತಿದ್ದಿ ಅಥವಾ ಅಳಿಸಿ ಹಾಕಿ ಹೊಸ ಸರ್ಕಾರವನ್ನು ಸೃಷ್ಟಿಸುವ ಅಧಿಕಾರ ಜನರಿಗಿದೆ.
ಅಮೆರಿಕಾದ ಕ್ರಾಂತಿಯ ಸೇನಾನಿ ಜಾರ್ಜ್ ವಾಷಿಂಗ್ಟನ್‌ನ ನೇತೃತ್ವದಲ್ಲಿ ೧೭೮೭ರ ಸೆಪ್ಟೆಂಬರ್ ೧೭ರಂದು ಸಂವಿಧಾನವನ್ನು ಅಂಗೀಕರಿಸಲಾಯಿತು. ನ್ಯೂಯಾರ್ಕ್‌ನಲ್ಲಿ ನಡೆದ ಸಂವಿಧಾನದ ಕುರಿತ ಮೊದಲ ಅಧಿವೇಶನದಲ್ಲಿ ಬಿಲ್ ಆಫ್ ರೈಟ್ಸ್ ಎಂದು ಕರೆಯಲಾಗುವ ವೈಯಕ್ತಿಕ ಹಕ್ಕುಗಳ ಘೋಷಣೆಯು ಸಂವಿಧಾನದಲ್ಲಿ ಅಡಕವಾಯಿತು. ೧೭೮೮ರ ಜುಲೈ ೪ರಂದು ಫಿಲಡೆಲ್ಫಿಯಾದಲ್ಲಿ ಬೃಹತ್ ಮೆರವಣಿಗೆಯ ಮೂಲಕ ಜನಪ್ರಿಯ ನಾಯಕ ಜಾರ್ಜ್ ವಾಷಿಂಗ್ಟನ್‌ನನ್ನು ಮೊದಲ ಅಧ್ಯಕ್ಷನನ್ನಾಗಿ ನೇಮಿಸಲಾಯಿತು.
ಮುಂದೆ ೧೮೦೪ರಲ್ಲಿ ಸಂವಿಧಾನಕ್ಕೆ ೧೪ನೇ ತಿದ್ದುಪಡಿಯಲ್ಲಿ ಅಮೆರಿಕಾದ ಅಧ್ಯಕ್ಷನನ್ನು ಜನರೇ ನೇರವಾಗಿ ಆಯ್ಕೆ ಮಾಡುವಂತೆ ಶಾಸನ ರಚಿಸಲಾಯಿತು.
ಅಮೆರಿಕಾ ಸಂಯುಕ್ತ ಸಂಸ್ಥಾನವು ರೂಪುಗೊಂಡ ಇನ್ನೂರು ವರ್ಷಗಳ ಅವಧಿಯಲ್ಲಿ ಅದು ಆರ್ಥಿಕವಾಗಿ, ರಾಜಕೀಯವಾಗಿ, ಸೈನಿಕವಾಗಿ ತನ್ನನ್ನು ಸದೃಢೀಕರಿಸಿಕೊಳ್ಳುತ್ತಾ ಹಂತ ಹಂತವಾಗಿ ಇಡೀ ಜಗತ್ತಿನ ಎಲ್ಲಾ ದೇಶಗಳ ಮೇಲೆ ತನ್ನ ಪ್ರಭಾವವನ್ನು ಬೀರಿತು. ಎರಡನೆಯ ಮಹಾಯುದ್ಧದವರೆಗೂ ಸೂರ್ಯ ಮುಳುಗದ ಸಾಮ್ರಾಜ್ಯವಾಗಿದ್ದ ಬ್ರಿಟನನ್ನೂ ಹಿಂದಿಕ್ಕಿ ತಾನು ನಾಗಾಲೋಟದಲ್ಲಿ ಧಾವಿಸಿ ೨೧ನೆಯ ಶತಮಾನದ ಹೊಸ್ತಿಲಲ್ಲಿ ಇಡೀ ಪ್ರಪಂಚದಲ್ಲಿ ಏಕಾಂಗಿಯಾಗಿ ಯಾವ ದೇಶವೂ ಎದುರಿಸಲಾಗದ ಅಗ್ರರಾಷ್ಟ್ರವಾಗಿ ರೂಪುಗೊಂಡಿದೆ. ಇದಕ್ಕೆ ಪ್ರಮುಖ ಕಾರಣ ಅಮೆರಿಕಾವು ಕಾಲ ಕಾಲಕ್ಕೆ ಕೈಗೊಂಡ ರಾಜಕೀಯ ನೀತಿಗಳು, ಜಾರಿಗೊಳಿಸಿದ ಆರ್ಥಿಕ ಸಿದ್ಧಾಂತಗಳು ಹಾಗೂ ಜಗತ್ತಿನಾದ್ಯಂತ ಮಾಡಿದ ಸೈನಿಕ ಮಧ್ಯ ಪ್ರವೇಶಿಕೆಗಳು.
ಅಮೆರಿಕಾದ ಆರ್ಥಿಕ ನೀತಿ
ಅಮೆರಿಕಾವು ಇತರ ಶ್ರೀಮಂತ ದೇಶಗಳೊಂದಿಗೆ ಸೇರಿ ಅನುಸರಿಸಿದ ಆರ್ಥಿಕ ನೀತಿ ಇಂದು ಜಗತ್ತಿನ ಬಹುತೇಕ ದೇಶಗಳು ಅನುಸರಿಸುತ್ತಿರುವ ಆರ್ಥ ನೀತಿಯಾಗಿದೆ. ಎರಡನೆಯ ಮಹಾಯುದ್ಧದಲ್ಲಿ ಪಾಲ್ಗೊಂಡ ಉಭಯ ಪಕ್ಷಗಳಿಗೂ ಸೈನಿಕ ಸರಬರಾಜು ಮಾಡುತ್ತಾ ತನ್ನ ಶಕ್ತಿಯನ್ನು ವೃದ್ದಿಸಿಕೊಂಡ ಅಮೆರಿಕಾ ಅಂತಿಮ ಕ್ಷಣಗಳಲ್ಲಿ ಜರ್ಮನಿಯ ವಿರುದ್ಧ ನಿಂತು ಜಪಾನಿನ ಮೇಲೆ ಅಣುಬಾಂಬ್ ಸಿಡಿಸಿ ತಾನೇ ಜಗತ್ತಿನ ನಾಯಕ ಎಂದು ಘೋಷಿಸಿಕೊಂಡಿತು.
ಆ ಹೊತ್ತಿಗೆ ಬ್ರಿಟಿಷ್ ವಸಹಾತುಶಾಹಿಗಳ ವಿರುದ್ಧ ಎಲ್ಲೆಡೆ ಪ್ರತಿರೋಧ ವ್ಯಕ್ತಗೊಂಡು ಹಲವು ರಾಷ್ಟ್ರಗಳು ವಿಮೋಚನೆಯತ್ತ ಸಾಗುತ್ತಿದ್ದವು. ಅಂತಹ ಸಂದರ್ಭದಲ್ಲಿ ಅಮೆರಿಕಾವು ಮನ್ರೋ ಸಿದ್ಧಾಂತವನ್ನು ಪಾಲಿಸಿತು. ಮೊದಲು ಲ್ಯಾಟಿನ್ ಅಮೆರಿಕಾದ ೨೦ ದೇಶಗಳಲ್ಲಿ ತನ್ನ ಕೈಗೊಂಬೆ ಸರ್ಕಾರಗಳನ್ನು ಸ್ಥಾಪಿಸಿತು. ಉದಾಹರಣೆಗೆ ಮೆಕ್ಸಿಕೊದ ಸರ್ವಾಧಿಕಾರಿ ಪೊಫಿರೋ ಡಯಜ್, ವೆನಿಜುಲದ ವಿನ್ಸೆಂಟ್ ಗೊಮ್ಟೆಜ್, ಕ್ಯೂಬಾದ ಏಕಾಧಿಪತಿ ಬತಿಸ್ತಾ, ಚಿಲಿಯ ಸರ್ವಾಧಿಕಾರಿ ಪಿನೋಷಿ, ಪೆರುವಿನ ಪೂಜಿಮಾರಿ ಈ ದೇಶಗಳಲ್ಲಿ ಜನರು ಸ್ವಾತಂತ್ರ್ಯಗೊಂಡಿದ್ದೇವೆ ಎಂಬ ಭ್ರಮೆಯಲ್ಲಿದ್ದರೂ ನಿಜವಾದ ಆಡಳಿತವು ವಾಷಿಂಗ್ಟನ್ ವಾಲ್‌ಸ್ಟ್ರೀಟ್‌ನಲ್ಲೇ ಕೇಂದ್ರೀಕರಣಗೊಂಡಿತ್ತು.
ಇದೇ ಬಗೆಯ ಸ್ವಾತಂತ್ರ್ಯವನ್ನು ಏಷಿಯಾ, ಆಫ್ರಿಕಾ, ಲ್ಯಾಟಿನ್ ಅಮೆರಿಕಾದ ಬಹುಪಾಲು ದೇಶಗಳು ಪಡೆದುಕೊಂಡವು. ಮಹಾಯುದ್ಧದ ಬಳಿಕ ೧೯೪೪ರಲ್ಲಿ ಅಮೆರಿಕಾದ ಬ್ರೆಟನ್‌ವುಡ್ ಎಂಬಲ್ಲಿ ಅಮೆರಿಕಾವು ವಿಶ್ವಬ್ಯಾಂಕ್ ಹಾಗೂ ಅಂತಾರಾಷ್ಟ್ರೀಯ ಹಣಕಾಸು ಸಂಸ್ಥೆ(ಡಿ.ಎಂ.ಎಫ್)ಗಳನ್ನು ಸ್ಥಾಪಿಸಿತು. ಅಂದಿನಿಂದ ಇಂದಿನವರೆಗೂ ಈ ಎರಡು ಸಂಸ್ಥೆಗಳು ಜಗತ್ತಿನ ದೇಶಗಳಿಗೆ ಸಾಲ ಸಹಕಾರ ನೀಡುತ್ತಾ, ಅಮೆರಿಕಾದ ವಿಶ್ವಾಧಿಪತ್ಯಕ್ಕೆ ಸಾರಥ್ಯ ವಹಿಸಿವೆ. ಇಂದು ಏಷ್ಯಾ, ಆಫ್ರಿಕಾ, ಲ್ಯಾಟಿನ್ ಅಮೆರಿಕಾದ ಅಭಿವೃದ್ದಿಶೀಲ ದೇಶಗಳ ಅಭಿವೃದ್ದಿ ಯೋಜನೆಗಳಿಗೆ ನೂರಾರು ಕೋಟಿ ಡಾಲರುಗಳನ್ನು ವಿಶ್ವಬ್ಯಾಂಕ್ ನೀಡುತ್ತಾ ಬಂದಿದೆ. ಹಾಗೆಯೇ ೫೦ ಮತ್ತು ೬೦ರ ದಶಕಗಳಲ್ಲಿ ತೃತೀಯ ಜಗತ್ತಿನ ದೇಶಗಳಿಗೆ ಸಾಲ ನೀಡಿತು. ೭೦ರ ದಶಕದ ಆರಂಭದೊಂದಿಗೆ ತೈಲ ಉತ್ಪಾದಿಸಿದ ತೃತೀಯ ಜಗತ್ತಿನ ದೇಶಗಳ ಸಾಲವು ೬೧೨ ಬಿಲಿಯನ್ ಡಾಲರುಗಳಷ್ಟಾಗಿತ್ತು. ಶ್ರೀಮಂತ ದೇಶಗಳ ಬ್ಯಾಂಕುಗಳನ್ನು ರಕ್ಷಿಸುವ ಹಾಗೂ ಜಾಗತಿಕ ಹಣಕಾಸು ವ್ಯವಸ್ಥೆಯನ್ನು ಕುಸಿತದಿಂದ ತಡೆಯುವುದು ಐಎಂಎಫ್‌ನ ಧ್ಯೇಯವಾಗಿದೆ.
೧೯೮೦ರ ದಶಕದಲ್ಲಿ ಈ ವಿಶ್ವಬ್ಯಾಂಕ್ ಹಾಗೂ ಐಎಂಎಫ್‌ಗಳು ತಾವು ನೀಡಿದ ಸಾಲಗಳಿಗೆ ಪ್ರತಿಯಾಗಿ ಸಾಲಗಾರ ದೇಶಗಳಿಗೆ ಹಲವು ಶರತ್ತುಗಳನ್ನು ವಿಧಿಸಿದವು. ಆ ದೇಶಗಳು ತಂತಮ್ಮ ಆರ್ಥಿಕ ಸಂರಚನೆಗಳಲ್ಲಿ ಮಾರ್ಪಾಡುಗಳನ್ನು ತರುವಂತೆ ಮಾಡಿದವು. ಇದನ್ನು ರಾಚನಿಕ ಹೊಂದಾಣಿಕೆ ಕಾರ್ಯಕ್ರಮ(ಸ್ಟ್ರಕ್ಚರಲ್ ಅಡ್ಜಸ್ಟ್‌ಮೆಂಟ್ ಪ್ರೋ) ಎಂದು ಕರೆಯಲಾಯಿತು. ಈ ಮೂಲಕ ಜಗತ್ತಿನ ಬಹುತೇಕ ದೇಶಗಳು ಅಮೆರಿಕಾ ಹಾಗೂ ಇನ್ನಿತರ ಅಭಿವೃದ್ದಿ ಹೊಂದಿದ ದೇಶಗಳು ಅಭಿವೃದ್ದಿಗೆ ಪೂರಕವಾಗಿ ತಮ್ಮ ನೀತಿ ನಿರೂಪಣೆಗಳನ್ನು ಪುನರ್ ರೂಪಿಸಿಕೊಂಡವು.
ಈ ವಿಶ್ವಬ್ಯಾಂಕ್ ಹಾಗೂ ಐಎಂಎಫ್‌ನ ಹಿಡಿತವಿರುವುದು ಅಮೆರಿಕಾದ ಬಳಿಯೇ. ಇವುಗಳ ಮುಖ್ಯ ಕಚೇರಿಗಳು ವಾಷಿಂಗ್ಟನ್ ಡಿ.ಸಿ.ಯಲ್ಲಿವೆ. ವಿಶ್ವಬ್ಯಾಂಕ್‌ನ ಅಧ್ಯಕ್ಷ ಯಾವಾಗಲೂ ಅಮೆರಿಕಾದವನೇ ಆಗಿರುತ್ತಾನೆ. ಐ.ಎಂ.ಎಫ್.ನ ನಿರ್ದೇಶಕ ಪಶ್ಚಿಮ ಯುರೋಪ್‌ನವನೇ ಆಗಿರುತ್ತಾನೆ. ಐ.ಎಂ.ಎಫ್‌ನ ಯಾವುದೇ ನಿರ್ಣಯದ ಕುರಿತು ಅಮೆರಿಕಾವು ವಿಟೋ ಅಧಿಕಾರ ಹೊಂದಿರುತ್ತದೆ. ಐ.ಎಂ.ಎಫ್.ನಲ್ಲಿ ಸಾಲ ನೀಡುವ ಅಥವಾ ನೀತಿ ನಿರ್ಣಯಗಳನ್ನು ಮಾಡುವ ಸಾಮರ್ಥ್ಯ ಅದಕ್ಕೆ ಹಣ ನೀಡುವುದನ್ನು ಆಧರಿಸಿಯೇ ಇರುತ್ತದೆ. ಹಾಗಾಗಿ ಅಲ್ಲಿ ಅತಿ ಹೆಚ್ಚು ಮತ ಚಲಾಯಿಸುವ ಸಾಮರ್ಥ್ಯ ಇರುವುದು ಅಮೆರಿಕಾದ ಕೈಯಲ್ಲಿ. ಐ.ಎಂ.ಎಫ್.ನ ಒಟ್ಟು ಹಣದಲ್ಲಿ ಶೇ.೨೦ರಷ್ಟು ಅಮೆರಿಕಾದ್ದೇ ಆಗಿರುವುದರಿಂದ, ಅದೇ ಅತಿ ಹೆಚ್ಚು ಮತಸಾಮರ್ಥ್ಯವನ್ನು ಹೊಂದಿದೆ.
ಅಮೆರಿಕಾ ಹಾಗೂ ಜಾಗತೀಕರಣ ನೀತಿ
ಜಾಗತೀಕರಣಗೊಂಡಿರುವ ವಿಶ್ವ ಅರ್ಥವ್ಯವಸ್ಥೆಯು ಬೃಹತ್ ಕುಸಿತವನ್ನು ಕಂಡು ಹಲವು ಆರ್ಥಿಕತೆಗಳು ತೀವ್ರ ಆರ್ಥಿಕ ಹಿನ್ನಡೆಯನ್ನು ಅನುಭವಿಸುತ್ತಿರುವ ಹಿನ್ನೆಲೆಯಲ್ಲಿ ಅಮೆರಿಕಾ ಮತ್ತು ಜಾಗತೀಕರಣದ ಸಂಬಂಧ ನಿಚ್ಚಳವಾಗಿದೆ. ಜಾಗತೀಕರಣವೆನ್ನುವುದು ಅಮೆರಿಕಾದ ವಿಶ್ವಾಧಿಪತ್ಯದ ಅಸ್ತ್ರವೇ ಆಗಿದೆ. ಫೈನಾನ್ಷಿಯಲ್ ಟೈಮ್ ಪತ್ರಿಕೆಯಲ್ಲಿ (೧೯೯೯ನೆಯ ಜನವರಿ ೮) ವರದಿಯಾದ ಅಧ್ಯಯನವೊಂದು ತಿಳಿಸುವಂತೆ ಜಾಗತೀಕರಣ ಪ್ರಕ್ರಿಯೆಯಲ್ಲಿ ವಿಶ್ವದ ೫೦೦ ಅತಿ ದೊಡ್ಡ ಕಂಪನಿಗಳಲ್ಲಿ ೨೪೪ ಕಂಪನಿಗಳು ಅಮೆರಿಕಾಕ್ಕೆ ಸೇರಿವೆ. ಜಪಾನಿನ ೪೬, ಜರ್ಮನಿಯ ೨೩ ಅದರಲ್ಲಿದ್ದವು. ಇಡೀ ಯುರೋಪಿನ ಎಲ್ಲಾ ಕಂಪನಿಗಳು ಅದರಲ್ಲಿ ೧೭೩. ಹಾಗೆಯೇ ಅತಿ ಹೆಚ್ಚು ಬಂಡವಾಳ ಕ್ರೋಡೀಕರಿಸಿಕೊಂಡ (೮೬ ಬಿಲಿಯನ್ ಡಾಲರಿಗಿಂತ ಹೆಚ್ಚು) ಅತಿ ದೊಡ್ಡ ೨೫ ಕಂಪನಿಗಳಲ್ಲಿ ಅಮೆರಿಕಾದ ಪಾಲು ಶೇ.೭೦ ಇದ್ದರೆ, ಯುರೋಪಿನ ಶೇ.೨೪ ಹಾಗೂ ಜಪಾನಿನ ಶೇ.೪ ಕಂಪನಿಗಳನ್ನು ಗುರುತಿಸಬಹುದು.
ಹಾಗೆಯೇ ೨೦೦೦ನೇ ಇಸವಿಯಿಂದೀಚೆಗೆ ಜಾಗತಿಕ ಮಟ್ಟದಲ್ಲಿ ಬೃಹದಾಕರಾವಾಗಿ ಬೆಳೆದಿದ್ದ ಹಣಕಾಸು ಮಾರುಕಟ್ಟೆ ಹಾಗೂ ರಿಯಲ್ ಎಸ್ಟೇಟ್ ಮಾರುಕಟ್ಟೆಗಳು ಪ್ರಧಾನವಾಗಿ ಅಮೆರಿಕಾ ಕೇಂದ್ರವಾಗಿಯೇ ಬೆಳೆದಿದ್ದನ್ನು ಗಮನಿಸಬಹುದು. ಈ ಕಾರಣದಿಂದಾಗಿಯೇ ೨೦೦೮ರ ಸೆಪ್ಟೆಂಬರ್‌ನಲ್ಲಿ ಅಮೆರಿಕಾದಲ್ಲಿ ಗೃಹಸಾಲ ಮಾರುಕಟ್ಟೆ ಕುಸಿದು, ಅದರ ಪರಿಣಾಮವಾಗಿ ಹಣಕಾಸು ಮಾರುಕಟ್ಟೆಯಲ್ಲಿ ಸೃಷ್ಟಿಯಾದ ಕ್ರೆಡಿಟ್ ಬಿಕ್ಕಟ್ಟು ತೀವ್ರಗತಿಯಲ್ಲಿ ಇಡೀ ಜಗತ್ತನ್ನು ವ್ಯಾಪಿಸಿದೆ. ಇದು ಪೂರ್ಣಪ್ರಮಾಣದ ಜಾಗತಿಕ ಮಹಾಕುಸಿತವಾಗುವ ದಿಕ್ಕಿನಲ್ಲಿ ಮುಂದುವರೆದಿದೆ.
ಶ್ರೀಮಂತ ದೇಶಗಳ ನಡುವೆ ಮಾರುಕಟ್ಟೆಗಾಗಿ ನಡೆಯುವ ಸ್ಪರ್ಧೆಯು ಅಂತಿಮವಾಗಿ ಎರಡು ಮಹಾಯುದ್ಧಗಳನ್ನು ಸೃಷ್ಟಿಸಿತ್ತು. ಇದನ್ನು ತಡೆಯುವ ಸಲುವಾಗಿಯೇ ಶ್ರೀಮಂತ ರಾಷ್ಟ್ರಗಳು ೧೯೪೪ರಲ್ಲಿ ಗ್ಯಾಟ್ ಸಂಸ್ಥೆಯನ್ನು ಹುಟ್ಟು ಹಾಕಿದ್ದವು. ಇದರ ವ್ಯಾಪ್ತಿಗೆ ಬಹುತೇಕ ದೇಶಗಳು ಒಳಪಟ್ಟು ೧೯೯೬ರಲ್ಲಿ ವಿಶ್ವ ವಾಣಿಜ್ಯ ಒಪ್ಪಂದ (ಡಬ್ಲ್ಯು.ಟಿ.ಓ)ವನ್ನು ಮಾಡಲಾಯಿತು. ಗ್ಯಾಟ್ ಇರಲಿ, ಡಬ್ಲ್ಯು.ಟಿ.ಓ ಇರಲಿ ಅಂತಿಮವಾಗಿ ಅಮೆರಿಕಾದ ಹಿತಾಸಕ್ತಿಗಳನ್ನೇ ರಕ್ಷಿಸುವ ಸಂಸ್ಥೆಗಳಾಗಿವೆ. ಗ್ಯಾಟ್ ಒಪ್ಪಂದದ ಸಂದರ್ಭದಲ್ಲಿ ಅಮೆರಿಕಾದ ವಾಣಿಜ್ಯ ಪ್ರತಿನಿಧಿ ಮಿಕಿಕ್ಯಾಂಟ್ ಹೇಳಿದ್ದೆಂದರೆ ಗ್ಯಾಟ್ ಒಪ್ಪಂದವನ್ನು ಬಳಸಿಕೊಂಡು ಅಮೆರಿಕಾವು ತನ್ನ ಮಾರುಕಟ್ಟೆಯನ್ನು ವಿಸ್ತರಿಸ ಬಯಸುತ್ತದೆ. ಇದರಲ್ಲಿ ಮುಚ್ಚುಮರೆ ಏನೂ ಇಲ್ಲ. ಇದಕ್ಕಾಗಿ ಬಹುಪಕ್ಷೀಯ ವ್ಯವಸ್ಥೆಗೆ ಒಪ್ಪಿದರೆ ಒಳ್ಳೆಯದು. ಇಲ್ಲದಿದ್ದರೆ ದ್ವಿಪಕ್ಷೀಯ ತೀರ್ಮಾನಕ್ಕೂ ನಾವು ಸಿದ್ಧ. ಯಾವುದಕ್ಕೂ ಬಗ್ಗದ ರಾಷ್ಟ್ರವನ್ನು ನಮ್ಮ ಸೆಷಲ್ ೩೦೧, ಸೂಪರ್ ೩೦೧ ವಿಧಿ ಬಳಸಿ ತಹಬಂದಿಗೆ ತರಲೂ ನಮಗೆ ಗೊತ್ತು. ಏನಿದ್ದರೂ ನಿಮ್ಮ ಹಿತ್ತಾಸಕ್ತಿಗೆ ನಾವು ಬದ್ಧರು. ದ್ವಿತೀಯ ಮಹಾಯುದ್ಧಕ್ಕೂ ಮುನ್ನ ವಿವಿಧ ದೇಶಗಳಲ್ಲಿದ್ದ ಅಮೆರಿಕಾದ ಕಂಪನಿಗಳು ಪ್ರಮುಖವಾಗಿ ಪ್ರಾಥಮಿಕ ಕ್ಷೇತ್ರವನ್ನೇ ಆಯ್ಕೆ ಮಾಡಿಕೊಂಡಿದ್ದವು. ಉದಾಹರಣೆಗೆ ೧೮೯೯ರಲ್ಲಿ ಅಮೆರಿಕಾದ ಕಂಪನಿಯು ಮಧ್ಯ ಅಮೆರಿಕಾ ಹಾಗೂ ಕೆರಿಬಿಯನ್‌ನಲ್ಲಿ ಬಾಳೆ ಸಾಮ್ರಾಜ್ಯ ಸ್ಥಾಪಿಸಿತು. ಮೆಕ್ಸಿಕೋದಲ್ಲಿ ತೈಲ ಹಾಗೂ ಗಣಿಗಾರಿಕೆ, ಚಿಲಿ, ಪೆರು, ಬೆಲ್ಜಿಯಂನಲ್ಲಿ ತಾಮ್ರ ಗಣಿಗಾರಿಕೆ, ಬೊಲವಿಯಾದಲ್ಲಿ ನೆಡುತೋಪು, ಚಿಲಿಯಲ್ಲಿ ಅನಕೊಂಡ, ಕೆನ್ನೆಕಾಟ್‌ನಂತ ದೈತ್ಯ ಅಮೆರಿಕಾದ ಕಂಪನಿಗಳು ಅದಿರು ಸಾಗಿಸುವ ಕೆಲಸ ಮಾಡಿದವು. ಬ್ರಿಟನ್, ಸ್ಪೇನ್‌ನ ಮತ್ತಿತರ ದೇಶಗಳ ಕಂಪನಿಗಳೂ ಹೀಗೆ ಮಾಡಿದವು. ಆದರೆ, ದ್ವಿತೀಯ ಮಹಾಯುದ್ಧದ ನಂತರ ೭೦ರ ದಶಕದ ನಡುಭಾಗದಿಂದ ಉತ್ಪಾದನೆಯು ರಾಷ್ಟ್ರಗಳ ಗಡಿಗಳನ್ನು ಮೀರಿತು. ಅಮೆರಿಕಾ ಒಳಗೊಂಡ ಶ್ರೀಮಂತ ದೇಶಗಳ ಬಂಡವಾಳವು ಹೆಚ್ಚಾಗಿ ವಿದೇಶಿ ನೇರ ಹೂಡಿಕೆ ಹಾಗೂ ವಿದೇಶಿ ಸಾಂಸ್ಥಿಕ ಹೂಡಿಕೆಯ ಹೆಸರಲ್ಲಿ (ಎಫ್‌ಡಿಐ ಮತ್ತು ಎಫ್‌ಐಐ) ಭಾರೀ ಪ್ರಮಾಣದಲ್ಲಿ ಹರಿಯಿತು. ೧೯೭೩ರಿಂದ ಜಾಗತಿಕ ಅರ್ಥವ್ಯವಸ್ಥೆಯಲ್ಲಿ ಕಾಣಿಸಿಕೊಂಡ ಬಿಕ್ಕಟ್ಟನ್ನು ಪರಿಹರಿಸಿಕೊಳ್ಳುವ ಸಲುವಾಗಿಯೇ ಈ ದೇಶಗಳು ನವ ಉದಾರವಾದಿ ಸಿದ್ಧಾಂತದ ಜಾಗತೀಕರಣ ನೀತಿಗೆ ಅಂಟಿಕೊಂಡವು. ಇದರ ಭಾಗವಾಗಿ ಜಾರಿಯಾದ ಉದಾರೀಕರಣ, ಖಾಸಗೀಕರಣ ನೀತಿಗಳು ಅಮೆರಿಕಾದ ಕಂಪನಿಗಳಿಗೆ ಊಹಿಸಲಸಾಧ್ಯವಾದ ಪ್ರಮಾಣದಲ್ಲಿ ಲಾಭವನ್ನು ತಂದುಕೊಟ್ಟವು. ಅದೇ ವೇಳೆಗೆ ೨೦೦೨ರ ವಿಶ್ವಬ್ಯಾಂಕ್‌ನ ವರದಿಯು ವಿಷದಪಡಿಸುವಂತೆ ಜಗತ್ತಿನಲ್ಲಿ ಶ್ರೀಮಂತ ದೇಶಗಳಿಗೂ ಬಡ ದೇಶಗಳಿಗೂ, ಶ್ರೀಮಂತರಿಗೂ ಬಡವರಿಗೂ ಇರುವ ಅಂತರವನ್ನೂ ಅಗಾಧ ಪ್ರಮಾಣದಲ್ಲಿ ಹೆಚ್ಚಿಸಿದವು.
ಅಮೆರಿಕಾವು ತನ್ನ ಸಾಮ್ರಾಜ್ಯ ವಿಸ್ತರಣೆಯಲ್ಲಿ ೧೮೪೦ರ ದಶಕದಲ್ಲಿ ಮೆಕ್ಸಿಕೋದೊಂದಿಗೆ ನಡೆಸಿದ ಯುದ್ಧದಿಂದ ಮೊದಲುಗೊಂಡು ಇತ್ತೀಚಿಗೆ ಇರಾಕ್, ಆಫ್ಘಾನಿಸ್ತಾನಗಳಲ್ಲಿ ನಡೆಸುತ್ತಿರುವ ಯುದ್ಧಗಳವರೆಗೂ ನಡೆಸಿರುವ ಆಕ್ರಣಗಳು, ಯೋಜಿಸಿರುವ ಸಂಚುಕೂಟಗಳು, ಕ್ಷಿಪ್ರದಂಗೆಗಳು, ಭ್ರಷ್ಟಾಚಾರಗಳಿಗೆ ಲೆಕ್ಕವಿಲ್ಲ. ಅದು ತನ್ನ ಈ ಆಕ್ರಮಣಕಾರಿ ನೀತಿಯಲ್ಲಿ ತಿರುಗಿ ನೋಡಲಾಗದಷ್ಟು ದೂರ ಕ್ರಮಿಸಿದೆ.
೧೮೯೯ ಸ್ಪೇನ್ ಅಮೆರಿಕಾ ಸಮರ
೧೮೯೯ರಲ್ಲಿ ಲ್ಯಾಟಿನ್ ಅಮೆರಿಕಾದ ಕೆಲವಾರು ದೇಶಗಳನ್ನೂ ಫಿಲಿಫೈನ್ಸನ್ನೂ ತನ್ನ ಹಿಡಿತದಲ್ಲಿಟ್ಟುಕೊಂಡಿದ್ದ ಸ್ಪೇನ್ ದೇಶದೊಂದಿಗೆ ಅಮೆರಿಕಾವು ನಡೆಸಿದ ಯುದ್ಧವು ಅಮೆರಿಕಾದ ಜಾಗತಿಕ ಜೈತ್ರಯಾತ್ರೆಗೆ ನಾಂದಿ ಹಾಡಿತ್ತು. ೧೮೨೩ರಲ್ಲಿ ಜೇಮ್ಸ್ ಮನ್ರೋ ಪ್ರತಿಪಾದಿಸಿದ ತತ್ವ ಪ್ರಣಾಳಿಕೆಯನ್ನು ಅಧ್ಯಕ್ಷ ರೂಸ್‌ವೆಲ್ಟ್ ಪಾಲಿಸಿದನು. ಮನ್ರೋ ಪ್ರಕಾರ ಹಳೆಯ ಜಗತ್ತಿನಿಂದ ಯುರೋಪು ಹೊಸ ಜಗತ್ತು ಶಾಶ್ವತ ಸಂಬಂಧ ಕಡಿದು ಕೊಳ್ಳಬೇಕಿರುತ್ತದೆ. ಇದನ್ನು ಪಾಲಿಸಲಿಕ್ಕಾಗಿ ನಾವು ಎಲ್ಲ ದೇಶಗಳ ವೈರತ್ವವನ್ನು ಕಟ್ಟಿಕೊಳ್ಳಲೂ ಸಿದ್ಧ. ವಸಾಹತುಶಾಹಿ ಸ್ಪೇನ್ ವಿರುದ್ಧವಾಗಿ, ಫಿಲಿಫೈನ್ಸ್ ಹಾಗೂ ಕ್ಯೂಬಾದಂತಹ ಲ್ಯಾಟಿನ್ ಅಮೆರಿಕಾದ ದೇಶಗಳಲ್ಲಿ ನಡೆಯುತ್ತಿದ್ದ ಪ್ರಜಾದಂಗೆಯಲ್ಲಿ ಅಮೆರಿಕಾವು ಮಧ್ಯ ಪ್ರವೇಶಿಸಿತು. ಅದರಲ್ಲಿ ಸ್ಪೇನ್‌ನೊಂದಿಗೆ ಯುದ್ಧ ಮಾಡುತ್ತಲೇ ಒಳೊಪ್ಪಂದವೊಂದಕ್ಕೆ ಸಹಿ ಹಾಕಿ ೨೦ ಬಿಲಿಯನ್ ಡಾಲರ್‌ಗೆ ಫಿಲಿಫೈನ್ಸನ್ನು ಕೊಂಡು ಕೊಂಡಿತ್ತು. ನಂತರ ಫಿಲಿಫೈನ್ಸನ್ನು ತನ್ನ ಹಿಡಿತಕ್ಕೆ ತಂದುಕೊಳ್ಳುವ ಸಲುವಾಗಿ ಬೃಹತ್ ದಮನಕಾಂಡ ನಡೆಸಿ ಹತ್ತು ಲಕ್ಷ ಜನರ ಮಾರಣ ಹೋಮವನ್ನೇ ನಡೆಸಿತ್ತು. ೧೯೪೬ರವರೆಗೆ ಅಲ್ಲಿ ತನ್ನ ನೇರ ಆಳ್ವಿಕೆಯನ್ನು ನಡೆಸಿ ೧೯೪೬ನೆಯ ಜುಲೈ ೪ರಂದು ತನ್ನ ಕೈಗೊಂಬೆ ಸರ್ಕಾರವನ್ನು ಕೂರಿಸಿ ಸ್ವಾತಂತ್ರ್ಯ ನೀಡಿತು. ಮುಂದೆ ೧೯೬೬ರಲ್ಲಿ ಫಿಲಿಪೈನ್ಸ್‌ನ ೬ನೇ ಅಧ್ಯಕ್ಷನಾಗಿ ಬಂದ ಮಾರ್ಕೋಸ್ ಹಿಂದೆ ಯಾರೂ ಮಾಡಿರದ ರೀತಿ ಅಮೆರಿಕಾಕ್ಕೆ ಸೇವೆ ಸಲ್ಲಿಸಿ ಜನರ ಮೇಲೆ ಅತ್ಯಂತ ದಮನಕಾರಿ ನೀತಿಯನ್ನೂ ನಡೆಸಿದನು. ಅಮೆರಿಕಾವು ಫಿಲಿಫೈನ್ಸ್‌ನಲ್ಲಿ ಕ್ಲಾರ್ಕ್‌ಫೀಲ್ಡ್ ಹಾಗೂ ಸುಬಿಕ್ ಕೊಲ್ಲಿ ಎಂಬಲ್ಲಿ ಎರಡು ಸೇನಾ ಸ್ಥಾವರಗಳನ್ನು ಸ್ಥಾಪಿಸಿಕೊಂಡಿದೆ. ಇದೇ ರೀತಿಯಲ್ಲಿ ಕ್ಯೂಬಾವನ್ನೂ ವಶಪಡಿಸಿ ಕೊಂಡ ಅಮೆರಿಕಾ ಅಲ್ಲಿ ತನ್ನ ದೇಶದ ಬೃಹತ್ ಕಂಪನಿಗಳ ವ್ಯವಹಾರಕ್ಕೆ ಅವಕಾಶ ಮಾಡಿಕೊಟ್ಟು ಬತಿಸ್ತಾ ಎಂಬ ಸರ್ವಾಧಿಕಾರಿಯನ್ನು ಕೈಬೊಂಬೆಯಾಗಿ ನೇಮಿಸಿತು.
ಲ್ಯಾಟಿನ್ ಅಮೆರಿಕಾದ ಪನಾಮಾ ಕಾಲುವೆ ವೃತ್ತಾಂತ
ಸ್ಪೇನ್‌ನೊಂದಿಗಿನ ಅಮೆರಿಕಾದ ಯುದ್ಧದ ಅವಧಿಯಲ್ಲಿಯೇ ಪನಾಮಾ ಕಾಲುವೆಗೆ ಸಂಬಂಧಿಸಿದ ಘಟನೆಯೂ ನಡೆಯಿತು. ಅಮೆರಿಕಾದ ಇಕ್ಕೆಲಗಳ ಶಾಂತಸಾಗರ ಮತ್ತು ಅಟ್ಲಾಂಟಿಕ್ ಸಾಗರಗಳನ್ನು ಬೆಸೆಯುವ ಅಮೆರಿಕಾದ ಯೋಜನೆಯ ಭಾಗವಾಗಿ ಪನಾಮ ಕಾಲುವೆ ವಿವಾದವು ಕೊಲಂಬಿಯಾದೊಂದಿಗೆ ಹುಟ್ಟಿಕೊಂಡಿತು. ೧೯೦೧ರಲ್ಲಿ ಪನಾಮಾ ಕಾಲುವೆಯನ್ನು ತೋಡುವ ಜವಾಬ್ದಾರಿಯು ಅಮೆರಿಕಾದ್ದೇ ಎಂದು ಇಂಗ್ಲೆಂಡ್ ಅಮೆರಿಕಾ ನಡುವಿನ ಹೇ ಫ್ರಾಂಕ್‌ಫರ್ಟ್ ಒಪ್ಪಂದವು ನಿರ್ಣಯಿಸಿತು. ಇದನ್ನು ಅನುಷ್ಠಾನಗೊಳಿಸಲು ೧೦೦ ವರ್ಷಗಳ ಗುತ್ತಿಗೆಯನ್ನು ಅಮೆರಿಕಾವು ಕೊಲಂಬಿಯಾವನ್ನು ಕೇಳಿತು. ಏಕೆಂದರೆ ಪನಾಮವು ಕೊಲಂಬಿಯಾದ ಭಾಗವಾಗಿತ್ತು. ಆದರೆ ಕೊಲಂಬಿಯಾದ ನ್ಯಾಯವಿಧಾಯಕ ಸಭೆ ಇದಕ್ಕೆ ಒಪ್ಪಲಿಲ್ಲ. ಆದರೆ, ಕೊಲಂಬಿಯಾವನ್ನು ಲೆಕ್ಕಿಸದ ಅಧ್ಯಕ್ಷ ರೂಸ್‌ವೆಲ್ಟ್ ಪನಾಮಾ ಕಾಲುವೆ ಕಂಪನಿಯ ಮೂಲಕ ಕಾಲುವೆ ಕೆಲಸ ಆರಂಭಿಸಿಯೇ ಬಿಟ್ಟನು. ಮಾತ್ರವಲ್ಲದೇ ಕೊಲಂಬಿಯಾದ ವಿರುದ್ಧ ಪನಾಮಾವನ್ನು ಎತ್ತಿ ಕಟ್ಟಿ ಕಂಪನಿಯ ಮೂಲಕ ಹೊಸ ಸರ್ಕಾರವನ್ನು ಸ್ಥಾಪಿಸಿ, ಕಾಲುವೆ ಕೆಲಸ ಅವ್ಯಾಹತವಾಗಿ ನಡೆಯುವಂತೆ ಮಾಡಿದನು.
ಮನ್ರೋ ತತ್ವಕ್ಕೆ ಪೂರಕವಾಗಿಯೇ ತನ್ನ ಉಪತತ್ವವನ್ನು ಸೇರಿಸಿದ ರೂಸ್‌ವೆಲ್ಟನು ಇಡೀ ಲ್ಯಾಟಿನ್ ಅಮೆರಿಕಾದ ಮೇಲಿನ ಅಧಿಕಾರ ತನ್ನದೇ ಎಂದು ಘೋಷಿಸಿದನು. ಈ ಭೂ ಭಾಗಗಳಲ್ಲಿ ಯುರೋಪ್ ಕಾಲಿಡದಂತೆ ಮಾಡುವುದು ಅಮೆರಿಕಾದ ಉದ್ದೇಶವಾಗಿತ್ತು. ರೂಸ್‌ವೆಲ್ಟ್‌ನ ನಂತರ ಬಂದ ವಿಲಿಯಂ ಹೋವರ್ಡನು ಡಾಲರ್ ರಾಜತಂತ್ರದ ಹೆಸರಿನಲ್ಲಿ ಲ್ಯಾಟಿನ್ ಅಮೆರಿಕಾದಲ್ಲಿ ಬಂಡವಾಳ ಹೂಡಿಕೆಯನ್ನು ಮುಂದುವರೆಸಿದನು. ಮಾತ್ರವಲ್ಲ ಅಲ್ಲಿನ ಎಲ್ಲಾ ಆರ್ಥಿಕ ವ್ಯವಹಾರಗಳಿಗೆ ಸೈನಿಕ ರಕ್ಷಣೆಯನ್ನೂ ಒದಗಿಸಿದನು.
೧೯೧೨ರಲ್ಲಿ ಅಧಿಕಾರಕ್ಕೆ ಬಂದ ವುಡ್ರೋ ವಿಲ್ಸನ್‌ನು ಸಹ ಮೆಕ್ಸಿಕೊದಲ್ಲಿ ಜನರ ವಿರುದ್ಧ ಯುದ್ಧ ನಡೆಸಿದನು. ೧೯೧೫ರಲ್ಲಿ ಅಮೆರಿಕಾದ ನೌಕಾಪಡೆಯು ಹೈತಿ ಪ್ರಾಂತ್ಯವನ್ನು ಆಕ್ರಮಿಸಿ ಮುಂದಿನ ೧೯ ವರ್ಷಗಳವರೆಗೆ ಅಮೆರಿಕಾದ ನೇರ ಆಳ್ವಿಕೆಗೆ ಒಳಪಡಿಸಿತು. ನಂತರ ತನ್ನ ಕೈಗೊಂಬೆ ದುವಾಲಿಯರ್‌ನನ್ನು ಅಧಿಕಾರಸ್ಥಾನದಲ್ಲಿ ಕೂರಿಸಿತು. ಅವನ ದಬ್ಬಾಳಿಕೆಯ ವಿರುದ್ಧ ಜನರು ದಂಗೆ ಎದ್ದ ಮೇಲೆ ಅವನು ೧೯೮೬ರಲ್ಲಿ ಫ್ರಾನ್ಸ್‌ಗೆ ಪರಾರಿಯಾದ ನಂತರ ಅಧಿಕಾರಕ್ಕೆ ಬಂದ ಆರಿಸ್‌ಟೈಡ್‌ನನ್ನು ಅಮೆರಿಕಾವು ರಾವುಲ್ ಸೆಡ್ರಾಸ್ ಎಂಬ ಸೈನ್ಯಾಧಿಕಾರಿಯ ಮೂಲಕ ಕೆಳಗಿಳಿಸಿತು. ತಾನು ಅಮೆರಿಕಾಕ್ಕೆ ಬದ್ಧನಾಗಿರುತ್ತೇನೆ ಎಂಬ ಕೋರಿಕೆಯ ಮೇರೆಗೆ ೧೯೯೪ರ ಸೆಪ್ಟೆಂಬರ್ ತಿಂಗಳಿನಲ್ಲಿ ಬಿಲ್‌ಕ್ಲಿಂಟನ್ ಸರ್ಕಾರವು ರಾವುಲ್ ಸೆಡ್ರಾಸನ ದಬ್ಬಾಳಿಕೆಯಿಂದ ಹೈಟಿಯ ಜನರನ್ನು ಪಾರು ಮಾಡುವ ಹೆಸರಲ್ಲಿ ‘ಶಾಂತಿ’ ಹಾಗೂ ‘ಪ್ರಜಾತಂತ್ರ’ಗಳನ್ನು ಸ್ಥಾಪಿಸುವ ಹೆಸರಲ್ಲಿ ಮತ್ತೆ ಅರಿಸ್‌ಟೈಡ್‌ನನ್ನೇ ಗದ್ದುಗೆಗೆ ಏರಿಸಿತು. ಅದಾದ ೧೦ ವರ್ಷಗಳ ನಂತರ ಮತ್ತೆ ಒಂದು ಕ್ಷಿಪ್ರದಂಗೆಯನ್ನು ಅಮೆರಿಕಾದ ನಾಗರಿಕ ಆಂಡಿಅಪಾಯಿಡ್ ಮೂಲಕ ಸಿ.ಐ.ಎ. ಆಯೋಜಿಸಿತು. ಇಂದು ಹೈಟಿಯು ಪ್ರಪಂಚದ ಅತ್ಯಂತ ಬಡದೇಶವಾಗಿದ್ದು, ಶೇ.೮೫ ಜನರು ದಿನವೊಂದಕ್ಕೆ ಒಂದು ಡಾಲರಿಗಿಂತಲೂ ಕಡಿಮೆ ಕೂಲಿಯಿಂದ ಬದುಕುತ್ತಿದ್ದಾರೆ. ಈ ದುಸ್ಥಿತಿಗೆ ಅಮೆರಿಕಾದ ನೀತಿಗಳೇ ಕಾರಣ.
ಬೊಲಿವಿಯಾದಲ್ಲಿ ಅಮೆರಿಕಾದ ರಾಜಕೀಯ ನೀತಿ
ಹೈಟಿ, ಮೆಕ್ಸಿಕೊ, ಕ್ಯೂಬಾಗಳ ಜೊತೆಗೆ ಅಮೆರಿಕಾವು ಬೊಲಿವಿಯಾಕ್ಕೂ ಕಾಲಿಟ್ಟಿತು. ಬೊಲಿವಿಯಾದ ಅಪಾರ ಖನಿಜ ಸಂಪತ್ತಿನ ಮೇಲೆ ಕಣ್ಣಿಟ್ಟ ಅಮೆರಿಕಾದ ಕಂಪನಿಗಳು ಅಲ್ಲಿನ ತವರ ನಿಕ್ಷೇಪಗಳಿಗೆ ದಾಳಿ ಇಟ್ಟವು. ೧೯೦೬ರಲ್ಲಿ ಅಮೆರಿಕಾದ ಬ್ಯಾಂಕುಗಳು ಬೊಲಿವಿಯಾದಲ್ಲಿ ಅಪಾರ ಹಣ ಚೆಲ್ಲಿ ರೈಲ್ವೆ ಹಳಿಗಳನ್ನು ಹಾಕಿದವು. ೧೯೨೦ರಲ್ಲಿ ರಾಷ್ಟ್ರೀಯ ಬ್ಯಾಂಕನ್ನು ಅಮೆರಿಕಾ ಅಲ್ಲಿ ಸ್ಥಾಪಿಸಿತು. ಹೊಸ ರೈಲು, ರಸ್ತೆಗಳು ಅಪಾರ ಖನಿಜ ಸಂಪತ್ತಿದ್ದ ಪೋಟೋ ಹಾಗೂ ಬರುಡೇ ಪರ್ವತ ಪ್ರಾಂತ್ಯಗಳ ಅದಿರು ಪ್ರದೇಶಗಳಿಂದ ನೇರವಾಗಿ ಶಾಂತಸಾಗರದ ಬಂದರುಗಳಿಗೆ ತಲುಪುತ್ತಿದ್ದವು. ಖನಿಜ ಸಂಪತ್ತನ್ನು ತುಂಬಿಕೊಂಡ ರೈಲು ಕೆಲವೇ ಗಂಟೆಗಳಲ್ಲಿ ಹೋಗಿ ಬರುತ್ತಿದ್ದರೆ, ಬೊಲಿವಿ ಯಾದ ಪ್ರದೇಶಗಳು ಸಾಂತಾಕ್ರೂಜ್ ನಗರದಿಂದ ರಾಜಧಾನಿ ಲಾಪಾಜ್‌ನಗರವನ್ನು ತಲುಪಲು ಕಾಲ್ನಡಿಗೆಯಲ್ಲಿ ೧೨ ತಿಂಗಳು ಪಯಣಿಸುತ್ತಿದ್ದರು. ೧೯೫೩ರವರೆಗೂ ಬೊಲಿವಿಯಾದ ಮುಖ್ಯನಗರಗಳ ನಡುವೆಯೂ ಸಂಚಾರಕ್ಕಾಗಿ ಒಂದೇ ಒಂದು ರಸ್ತೆ ಇರಲಿಲ್ಲ.
೧೯೩೨ ರಿಂದ ೧೯೩೫ರ ನಡುವೆ ಬೊಲಿವಿಯಾ ಹಾಗೂ ಪರಾಗ್ವೆ ನಡುವೆ ‘ಚಾಕೋ ಸಮರ’ ನಡೆದು ೬೦ ಸಾವಿರ ಜನರು ಸಾವಿಗೀಡಾದರು. ವಾಸ್ತವವಾಗಿ ಈ ಯುದ್ಧವು ತೈಲ ಸಾಗಿಸುವ ಪೈಪ್‌ಲೈನ್ ಹಾಕಲು ಭೂಮಿಗಾಗಿ ಅಮೆರಿಕಾದ ಸ್ಟ್ಯಾಂಡರ್ಡ್ ಆಯಿಲ್ ಹಾಗೂ ಬ್ರಿಟನ್ನಿನ ಶೆಲ್ ಆಯಿಲ್ ಕಂಪನಿಗಳ ನಡುವಿನ ಕಚ್ಚಾಟದಿಂದ ಉಂಟಾಗಿತ್ತು.
೧೯೪೧ರಲ್ಲಿ ಅಮೆರಿಕಾವು ತನ್ನ ಸೈನಿಕ ಕಚೇರಿಗಳನ್ನು ತೆರೆಯಿತು. ಬೊಲಿವಿಯಾದ ಸೈನಿಕರಿಗೆ ‘ಸ್ಕೂಲ್ ಆಫ್ ಅಮೆರಿಕಾದಲ್ಲಿ’ ಸೈನಿಕ ತರಬೇತಿ ನೀಡಲಾಯಿತು. ೧೯೫೦ರ ದಶಕದ ಸುಮಾರಿಗೆ ಬೊಲಿವಿಯಾ ಸರ್ಕಾರದಲ್ಲಿ ಸರ್ಕಾರಿ ನೀತಿಗಳಲ್ಲಿ ಸಿಐಎ ಸಂಪೂರ್ಣವಾಗಿ ಮಾರಿಕೊಂಡಿತು. ಚುನಾವಣೆಯಲ್ಲಿ ಪ್ರತಿ ಅಭ್ಯರ್ಥಿಯನ್ನು ಮೌಲ್ಯ ಅಂದಾಜು ಮಾಡಿ ಅಮೆರಿಕಾದ ಕಂಪನಿಗಳು ಯಾರ‌್ಯಾರಿಗೆ ಎಷ್ಟೆಷ್ಟು ಹಣ ನೀಡಬೇಕೆಂದು ನಿರ್ಧರಿಸುತ್ತಿತ್ತು. ನಂತರದ ಎರಡು ದಶಕಗಳಲ್ಲಿ ಹಲವಾರು ಸೈನಿಕ ಸಂಚುಕೂಟಗಳನ್ನು ಆಯೋಜಿಸಿ ಕ್ಷಿಪ್ರ ದಂಗೆಗಳನ್ನು ನಡೆಸಿದ ಸಿಐಎ ೮೦ರ ದಶಕದಲ್ಲಿ ಕೊಕೈನ್ ವ್ಯವಹಾರದಲ್ಲಿ ತೊಡಗಿತು. ಬೊಲಿವಿಯನ್ನರು ‘ಕೊಕಾ’ವನ್ನು ಮೃದು ಉತ್ತೇಜಕದಂತೆ ಬಳಸುತ್ತಿದ್ದರು. ಆದರೆ ಅದನ್ನು ದೇಶದಾದ್ಯಂತ ಒಂದು ವಾಣಿಜ್ಯ ಬೆಳೆಯನ್ನಾಗಿ ಮಾಡಿದ್ದು ಅಮೆರಿಕಾ ಹಾಗೂ ಸಿ.ಐ.ಎ. ೧೯೭೭ರಲ್ಲಿ ೧೧,೦೦೦ ಎಕರೆ ಇದ್ದ ಕೊಕಾ ಬೆಳೆ ಮುಂದಿನ ಹತ್ತು ವರ್ಷಗಳಲ್ಲಿ ೧,೩೦,೦೦೦ ಎಕರೆಗಳಿಗೆ ವ್ಯಾಪಿಸಿತು. ತವರದ ಬೆಲೆ ಕುಸಿದು ಸುಮಾರು ೨೮,೦೦೦ ಕಾರ್ಮಿಕರು ಕೆಲಸ ವಂಚಿತರಾಗಿ ಬೊಲಿವಿಯಾ ಆರ್ಥಿಕತೆ ಹಿನ್ನಡೆಯಾದ ಸಂದರ್ಭದಲ್ಲಿ ಬೊಲಿವಿಯಾದ ಶ್ರೀಮಂತ ವರ್ಗವು ‘ಕೊಕೇನ್’ ಡ್ರಗ್ ದಂದೆಯಲ್ಲಿ ತೊಡಗಿ ಅಪಾರ ಲಾಭದಲ್ಲಿ ತೊಡಗಿತು. ಸಿಐಎಯು ಕೊಲಂಬಿಯಾದಿಂದ ಅಮೆರಿಕಾದವರೆಗೆ ಡ್ರಗ್ ಕಳ್ಳಸಾಗಾಣಿಕೆಯ ದಾರಿಗಳನ್ನು ಹುಡುಕಿಕೊಂಡು ಅಮೆರಿಕಾದಲ್ಲಿ ಅಗ್ಗದ ಬೆಲೆಗೆ ಕೊಕೇನ್ ಲಭ್ಯವಾಗುವಂತೆ ಮಾಡಿತು. ಅದರಲ್ಲಿ ಬಂದ ಲಾಭವನ್ನೆಲ್ಲಾ ಸಿ.ಐ.ಎ. ನಿಕರಾಗುವಾದಲ್ಲಿ ಸ್ಯಾಂಡಿನಿಸ್ತಾ ಸರ್ಕಾರವನ್ನು ದುರ್ಬಲಗೊಳಿಸಲು ಯತ್ನಿಸುತ್ತಿದ್ದ ಕಾಂಟ್ರಾ ಎಂಬ ಸೇನಾಪಡೆಗೆ ಒದಗಿಸಿತು. ಹೀಗೆ ‘ಕೊಕೇನ್’ ವ್ಯವಹಾರದಲ್ಲಿ ಅಮೆರಿಕಾ ತೊಡಗಿಕೊಂಡದ್ದರಿಂದ ಬೊಲಿವಿಯಾ, ಪೆರುಗಳಲ್ಲಿ ‘ಕೊಕಾ’ಗೆ ಬೇಡಿಕೆ ಹೆಚ್ಚಿತು. ೧೯೮೦ರಲ್ಲಿ ಬೊಲಿವಿಯಾದ ದೊಡ್ಡ ಕೊಕೇನ್ ಸಾಗಾಟಗಾರರಿಂದ ಹಣ ಪಡೆಯುತ್ತಿದ್ದ ಜನರಲ್ ಗಾರ್ಸಿಯಾ ಮೆಝಾ ಸಿಐಎ ಬೆಂಬಲದಿಂದ ‘ಕೊಕೇನ್’ ಕ್ಷಿಪ್ರದಂಗೆ ನಡೆಸಿ ಸರ್ಕಾರ ವಶಪಡಿಸಿಕೊಂಡ.
೧೯೮೨ರಲ್ಲಿ ಚುನಾಯಿತ ಸರ್ಕಾರವು ಮೆಜಾನನ್ನು ಸ್ಥಳಾಂತರಗೊಳಿಸಿತು. ೧೯೮೩ರಲ್ಲಿ ಅಮೆರಿಕಾವು ಬೊಲಿವಿಯಾದೊಂದಿಗೆ ‘ಡ್ರಗ್ ವಿರೋಧಿ’ ಒಪ್ಪಂದಕ್ಕೆ ಸಹಿಹಾಕಿ ‘ಡ್ರಗ್ ವಿರೋಧಿ ಯುದ್ಧ’ದ ಹೆಸರಲ್ಲಿ ತನ್ನ ಸೈನ್ಯವನ್ನು ಇಳಿಸಿತು. ೧೯೮೬ರಲ್ಲಿ ‘ಅಪರೇಷನ್ ಬ್ಲಾಕ್ ಫರ್ನೇಸ್’ನಲ್ಲಿ ಅಮೆರಿಕಾದ ಕಾಂಬ್ಯಾಟ್ ಪಡೆಗಳು ಡ್ರಗ್ ವಿರೋಧಿ ಕಾರ್ಯಾಚರಣೆ ನಡೆಸಿತು. ೧೯೯೧ರಲ್ಲಿ ಮತ್ತೊಮ್ಮೆ ನಡೆದ ಡ್ರಗ್ ವಿರೋಧಿ ಕಾರ್ಯಾಚರಣೆಗೆ ಮುನ್ನ ಬೊಲಿವಿಯಾದ ಸೈನ್ಯದ ಎರಡು ಬೆಟಾಲಿಯನ್‌ಗಳಿಗೆ ತರಬೇತಿ ನೀಡಲು ಅಮೆರಿಕಾದ ೫೬ ಸೈನಾ ಮಾರ್ಗದರ್ಶಕರು ಬಂದಿದ್ದರು. ಈ ಕಾರ್ಯಾ ಆಚರಣೆಗಳಲ್ಲಿ ‘ಡ್ರಗ್ ದಾಳಿ’ಗಳ ಹೆಸರಲ್ಲಿ ಸಾವಿರಾರು ಜನರನ್ನು ಹೊಡೆದು, ಹಿಂಸಿಸಿ ಕೊಲ್ಲಲಾಗಿತ್ತು.
ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ೧೨. ೨೦ನೆಯ ಶತಮಾನದ ಕ್ಯೂಬಾ ಹೋರಾಟ ಮತ್ತು ಕ್ರಾಂತಿ – ವಸತಿ
ವಸತಿ:
ಕ್ರಾಂತಿಪೂರ್ವದಲ್ಲಿ ಕ್ಯೂಬಾದಲ್ಲಿ ೪೦೦,೦೦೦ ಕುಟುಂಬಗಳು ಗ್ರಾಮೀಣ ಮತ್ತು ನಗರ ಪ್ರದೇಶಗಳಲ್ಲಿ ಯಾವುದೇ ಸೌಕರ್ಯಗಳಿಲ್ಲದ ಗುಡಿಸಲುಗಳಲ್ಲಿ, ಗುಡಾರಗಳಲ್ಲಿ ಪ್ರಾಣಿಗಳಿಗಿಂತಲೂ ಕಳಪೆಯಾಗಿ ವಾಸಿಸುತ್ತಿದ್ದರು. ೨,೭೦೦,೦೦೦ ನಗರವಾಸಿಗಳು ತಮ್ಮ ವೇತನದ ಶೇ.೨೦ ರಿಂದ ೩೩ರಷ್ಟು ಮನೆಬಾಡಿಗೆಗೇ ಖರ್ಚು ಮಾಡುತ್ತಿದ್ದು, ಮನೆಗಳ ಮಾಲೀಕರ ಬೊಕ್ಕಸ ತುಂಬಿಸುತ್ತಿದ್ದರು. ೨,೮೦೦,೦೦೦ ಗ್ರಾಮೀಣ ಹಾಗೂ ಅರೆನಗರ ವಾಸಿಗಳು ಮನೆಗಳ ಬಾಡಿಗೆ ಕಡಿಮೆ ಮಾಡಲು ಒತ್ತಾಯಿಸುತ್ತಿದ್ದರೂ, ಬಾಡಿಗೆ ಕಡಿಮೆಯಾದರೆ ಖಾಸಗಿ ವಲಯದಲ್ಲಿ ಮನೆಗಳನ್ನು ಕಟ್ಟುವುದೇ ಕಡಿಮೆ ಆಗಿ ಬಾಡಿಗೆ ಇನ್ನಷ್ಟು ಹೆಚ್ಚಾಗುವುದೆಂದು ಸರಕಾರ ವಾದಿಸುತ್ತಿತ್ತು. ಹೆಚ್ಚಿನ ಮನೆಗಳಿಗೆ ವಿದ್ಯುತ್ , ನೀರು, ಶೌಚಾಲಯಗಳ ಸೌಕರ್ಯಗಳೇ ಇದ್ದಿಲ್ಲ. ಕ್ರಾಂತಿಯ ನಂತರ ಕ್ಯೂಬಾ ಶ್ರೀಸಾಮಾನ್ಯರ ವಸತಿ ಸೌಕರ್ಯಕ್ಕಾಗಿ ಆದ್ಯತೆ ನೀಡಿತು. ವಸತಿ ಸೌಕರ್ಯ ಪ್ರತಿಯೊಬ್ಬ ನಾಗರಿಕನ ಮೂಲಭೂತ ಹಕ್ಕಾಯಿತು. ಈಗ ಕ್ಯೂಬಾದಲ್ಲಿ ಎಲ್ಲಾ ಕುಟುಂಬಗಳೂ ಅಗತ್ಯ ಸೌಕರ್ಯಗಳಿರುವ ವಸತಿಗಳನ್ನು ಪಡೆದಿರುತ್ತಾರೆ. ವಸತಿಗಳ ರಚನೆಯ ಕೆಲಸ ನಿರಂತರವಾಗಿ ಸಾಗುತ್ತಿದೆ. ಅದಕ್ಕೆ ಸರಕಾರ ಗರಿಷ್ಠ ಮೊತ್ತದ ಸಂಪನ್ಮೂಲ ಒದಗಿಸುತ್ತಿದೆ. ಅಮೆರಿಕದಲ್ಲಿ ವಲಸೆಗಾರ ಕುಟುಂಬಗಳಲ್ಲಿ ಬಹುಪಾಲು ಜನರು ವಸತಿ ಸೌಕರ್ಯಗಳಿಂದ ವಂಚಿತರಾಗಿದ್ದಾರೆ.
ಕ್ರೀಡೆ: ಕ್ಯೂಬಾ ಕ್ರೀಡಾ ಜಗತ್ತಿನಲ್ಲಿಯೇ ಅಗ್ರಮಾನ್ಯ ಸ್ಥಾನ ಗಳಿಸಿದೆ. ಅಲ್ಲಿ ಸದ್ಯ ಈ ಕ್ಷೇತ್ರದಲ್ಲಿ ಪರಿಣತರಾದ ೩೦,೦೦೦ ವಿಶ್ವವಿದ್ಯಾಲಯ ಪದವೀಧರರಿದ್ದಾರೆ. ಇವರು ತಮ್ಮ ದೇಶದ ಆಟ ಓಟದ ಪಟುಗಳಿಗೆ ಅತ್ಯುನ್ನತ ಮಟ್ಟದ ತರಬೇತಿ ನೀಡುತ್ತಿದ್ದಾರೆ. ಲ್ಯಾಟಿನ್ ಅಮೆರಿಕಾ, ಆಫ್ರಿಕಾ, ಮತ್ತಿತರ ದೇಶಗಳ ಆಸಕ್ತರಿಗೂ ತರಬೇತಿ ಕೊಡುತ್ತಿದ್ದಾರೆ. ೧೯೯೬ರಲ್ಲಿ ಅಟ್ಲಾಂಟಾದಲ್ಲಿ ನಡೆದ ವಿಶ್ವ ಒಲಂಪಿಕ್ಸ್‌ನಲ್ಲಿ ಪ್ರಶಸ್ತಿ ವಿಜೇತ ೪೬ ದೇಶಗಳಲ್ಲಿ ಕ್ಯೂಬಾ ೯ ಚಿನ್ನದ, ೮ ಬೆಳ್ಳಿಯ, ೮ ಕಂಚಿನ ಒಟ್ಟು ೨೫ ಪದಕಗಳನ್ನು ಪಡೆದು ೮ನೆಯ ಸ್ಥಾನ ಗಳಿಸಿದೆ. ಮೊದಲ ೭ ಸ್ಥಾನಗಳನ್ನು ಅನುಕ್ರಮವಾಗಿ ಬಲಿಷ್ಠ ರಾಷ್ಟ್ರಗಳಾದ ಅಮೆರಿಕಾ, ರಷ್ಯಾ, ಜರ್ಮನಿ, ಚೀನಾ, ಫ್ರಾನ್ಸ್, ಇಟಲಿ, ಆಸ್ಟ್ರೇಲಿಯ ಪಡೆದಿವೆ. ಇವುಗಳಲ್ಲಿ ರಷ್ಯಾ ಹಿಂದೆ ಸಮಾಜವಾದಿ ದೇಶವಾಗಿತ್ತೆಂದೂ, ಚೀನಾ ಇನ್ನೂ ಸಮಾಜವಾದಿ ದೇಶವಾಗಿದೆ ಎಂದೂ ಗಮನಿಸಬಹುದು. ೧೯೯೭ರಲ್ಲಿ ನಡೆದ ಜಾಗತಿಕ ಕ್ರೀಡಾಕೂಟದಲ್ಲಿ ಪ್ರಶಸ್ತಿ ವಿಜೇತ ೪೧ ದೇಶಗಳಲ್ಲಿ ಪುಟ್ಟ ಕ್ಯೂಬಾ ೪ ಚಿನ್ನದ, ೧ ಬೆಳ್ಳಿಯ, ೧ ಕಂಚಿನ, ಒಟ್ಟು ೬ ಪದಕಗಳನ್ನು ಪಡೆದು ೩ನೇ ಸ್ಥಾನ ಗಳಿಸಿದೆ. ಅಮೆರಿಕಾ ಮತ್ತು ಜರ್ಮನಿ ಒಂದನೇ ಹಾಗೂ ಎರಡನೇ ಸ್ಥಾನಗಳಿಸಿವೆ. ವಿವಿಧ ಆಟಗಳಲ್ಲಿಯೂ ಕ್ಯೂಬಾ ತನ್ನ ಕೀರ್ತಿ ಮೆರೆಸಿದೆ. ಚಿಕ್ಕಂದಿನಿಂದಲೇ ಶಿಕ್ಷಣದ ಅಂಗವಾಗಿ ಎಲ್ಲರಿಗೂ ಆಟ ಓಟಗಳಲ್ಲಿ ಆದ್ಯತೆಯ ಆಧಾರದಲ್ಲಿ ವಿಪುಲ ಅವಕಾಶಗಳನ್ನೂ, ಅವುಗಳಲ್ಲಿ ಸ್ಪರ್ಧಿಸಬೇಕಾದಷ್ಟು ದೇಹದಾರ್ಢ್ಯತೆ ಪಡೆಯಲು ಆರೋಗ್ಯ ಸೌಕರ್ಯಗಳನ್ನೂ ಕ್ಯೂಬಾದ ಸಮಾಜವಾದಿ ಸರಕಾರ ಒದಗಿಸುತ್ತಾ ಬಂದಿದೆ. ಆದುದರಿಂದಲೇ ಇಂತಹ ಅಭೂತಪೂರ್ವ ಸಾಧನೆಗಳು ಸಾಧ್ಯವಾಗುತ್ತಿವೆ.
ಆರ್ಥಿಕಾಭಿವೃದ್ದಿ: ಕ್ರಾಂತಿಯ ಪ್ರಾರಂಭದಿಂದಲೂ ಅಮೆರಿಕದಿಂದ ಮತ್ತು ಅದರ ಒತ್ತಡದಿಂದ ಕೆಲವು ಮಿತ್ರದೇಶಗಳಿಂದ ಕ್ಯೂಬಾ ಆರ್ಥಿಕ ದಿಗ್ಬಂಧನಗಳಿಗೆ ಒಳಗಾಗಿತ್ತು. ಆದರೂ, ಅದು ತನ್ನ ಜನರ ನಿರಂತರ ಪರಿಶ್ರಮದಿಂದ ಕೃಷಿ, ಕೈಗಾರಿಕೆ, ವಿಜ್ಞಾನ, ತಂತ್ರಜ್ಞಾನ, ಶಿಕ್ಷಣ, ಆರೋಗ್ಯ, ವಸತಿ, ಕಲೆ, ಸಾಹಿತ್ಯ, ಕ್ರೀಡೆ ಮುಂತಾದ ಎಲ್ಲಾ ಕ್ಷೇತ್ರಗಳಲ್ಲಿ ಗಣನೀಯ ಸಾಧನೆ ಮಾಡಿದೆ. ೧೦ ವರ್ಷಗಳ ಹಿಂದೆ, ಹಿಂದಿನ ಸೋವಿಯತ್ ಒಕ್ಕೂಟ ಮತ್ತು ಪೂರ್ವ ಯುರೋಪ್ ದೇಶಗಳಲ್ಲಿ ಸಮಾಜವಾದಕ್ಕೆ ತೀವ್ರ ಹಿನ್ನಡೆ ಆದ ನಂತರ ಅಮೆರಿಕಾ ಕ್ಯೂಬಾದ ಮೇಲಿನ ಆರ್ಥಿಕ ದಿಗ್ಬಂಧನವನ್ನು ಇನ್ನಷ್ಟು ಬಿಗಿಗೊಳಿಸಿದೆ. ಆ ಪುಟ್ಟ ದೇಶವನ್ನು ಮುಗಿಸಿಯೇ ಬಿಡುವ ಯೋಜನೆ ನಡೆಸಿದೆ. ಆದರೆ, ಕ್ಯೂಬಾ ವಿವಿಧ ದೇಶಗಳಿಂದ ಆರ್ಥಿಕ ನೆರವು ಪಡೆಯುತ್ತಾ ಬಂದಿತ್ತು. ವ್ಯಾಪಾರ ಸಂಬಂಧಗಳನ್ನು ಕುದುರಿಸಿಕೊಂಡಿತು. ಭಾರತದ ಸಂವೇದನಾಶಾಲಿ ಜನರು ಎಡಪಕ್ಷಗಳ ಮೂಲಕ ಹಡಗುಗಟ್ಟಲೆ ಆಹಾರ ಧಾನ್ಯಗಳನ್ನು ಔಷಧಿಗಳನ್ನು, ವಿವಿಧ ಸಾಬೂನುಗಳನ್ನು, ಮಕ್ಕಳಿಗೆ ಪುಸ್ತಕ, ಪೆನ್ನು ಪೆನ್ಸಿಲುಗಳನ್ನು, ಬಟ್ಟೆಬರೆಗಳನ್ನು ಸೌಹಾರ್ದಯುತ ದ್ಯೋತಕ ವಾಗಿ ೧೯೯೮ರಲ್ಲಿ ಕಳುಹಿಸಿ ಕೊಟ್ಟಿದ್ದರು.
ಕಳೆದ ೨ ದಶಕದಲ್ಲಿ ಲ್ಯಾಟಿನ್ ಅಮೆರಿಕಾದ ಹೆಚ್ಚಿನ ದೇಶಗಳು ಸ್ವಲ್ಪ ಕಾಲ ಅಮೆರಿಕಾದ ಒತ್ತಡಕ್ಕೆ ಒಳಗಾಗಿ ಕ್ಯೂಬಾದಿಂದ ದೂರ ಸರಿದಿದ್ದರೂ, ಈಗ ಪುನಃ ಅದರ ಹತ್ತಿರ ಬರುತ್ತಿವೆ. ಅಮೆರಿಕಾ ಪ್ರೇರಿತವಾದ ಅಭಿವೃದ್ದಿ ಹೊಂದಿದ ದೇಶಗಳು ತಮ್ಮ ‘‘ನ್ಯಾಟೊ’’ ಸೈನಿಕ ಬಲದಿಂದ ಐ.ಎಂ.ಎಫ್, ಜಾಗತಿಕ ಬ್ಯಾಂಕ್, ವಿಶ್ವವ್ಯಾಪಾರ ಸಂಸ್ಥೆಗಳ ಶರತ್ತುಗಳಂತೆ ಖಾಸಗೀಕರಣ, ಉದಾರೀಕರಣ, ಜಾಗತೀಕರಣ ಆಧರಿತ ಆರ್ಥಿಕ ನೀತಿಯ ಅಬ್ಬರದ ಅಟ್ಟಹಾಸ ನಡೆಯುತ್ತಿವೆ. ಆದರೂ ಕ್ಯೂಬಾ ತನ್ನ ಸ್ವಂತಿಕೆಯನ್ನು, ಸ್ವಾವಲಂಬನೆಯನ್ನು, ಸಾರ್ವಭೌಮತೆಯನ್ನು ಕಾಪಾಡಿಕೊಂಡು ಬಂದಿದೆ. ಇತರ ಎಲ್ಲಾ ದೇಶಗಳೂ ಅಮೆರಿಕಾದ ಡಾಲರಿಗೆ ಸಂಬಂಧಿಸಿ ತಮ್ಮ ನಾಣ್ಯಗಳನ್ನು ಆಗಾಗ ಅಪಮೌಲ್ಯಗೊಳಿಸುತ್ತಾ ಬಂದಿದ್ದರೂ, ಕ್ಯೂಬಾ ಮಾತ್ರ ತನ್ನ ಪಿಸೊ ನಾಣ್ಯವನ್ನು ಆಗಾಗ ಪುನರ್ ಮೌಲ್ಯಗೊಳಿಸುತ್ತಲೇ ಬಂದಿದೆ. ಅದು ಇತರ ಅಭಿವೃದ್ದಿಶೀಲ ದೇಶಗಳಂತೆ ಸಾಲದ ಸುಳಿಯಲ್ಲಿ ಸಿಲುಕಲಿಲ್ಲ. ೧೯೯೪ರಲ್ಲಿ ೧ ಡಾಲರಿಗೆ ೧೫೦ ಪಿಸೋಗಳಿದ್ದರೆ, ೧೯೯೮-೯೯ರಲ್ಲಿ ೨೦ ಪಿಸೋಗಳಾಗಿವೆ. ಅಂದರೆ ಪಿಸೋವಿನ ಬೆಲೆ ಡಾಲರ್‌ನಲ್ಲಿ ಹೆಚ್ಚಿದೆ.
ಅಮೆರಿಕಾದ ನಾಗರಿಕರ ವಾರ್ಷಿಕ ಸರಾಸರಿ ವರಮಾನ ಡಾಲರ್ ೨೪,೭೨೯ ಆಗಿದೆ. ಕ್ಯೂಬಾದ ಜನರ ವಾರ್ಷಿಕ ಸರಾಸರಿ ವರಮಾನ ಡಾಲರ್ ೧೨೫೦. ಆದರೆ ಕ್ಯೂಬಾದಲ್ಲಿ ಪ್ರತಿಯೊಬ್ಬ ನಾಗರಿಕನಿಗೆ ರಿಯಾಯಿತಿ ದರಗಳಲ್ಲಿ ಅಥವಾ ಉಚಿತವಾಗಿ ನೀಡುತ್ತಿರುವ ಶಿಕ್ಷಣ, ಆರೋಗ್ಯ, ವಸತಿ, ಮಕ್ಕಳಿಗೆ ಆರೈಕೆ, ಉಚಿತವಾದ ನೀಡುತ್ತಿರುವ ಶಿಕ್ಷಣ, ಆರೋಗ್ಯ, ವಸತಿ, ಮಕ್ಕಳಿಗೆ ಆರೈಕೆ, ಆಟ ಓಟಗಳಲ್ಲಿ ಸಮಾನಾವಕಾಶ, ಜೀವನಾವಶ್ಯಕ ವಸ್ತುಗಳ ಸಾರ್ವಜನಿಕ ವಿತರಣೆ, ಸಾರಿಗೆ ಸಂಪರ್ಕ ಸೌಲಭ್ಯಗಳು, ಕಲೆ, ಸಾಹಿತ್ಯ, ಸಾಂಸ್ಕೃತಿಕ ಸೌಲಭ್ಯಗಳು ಇತ್ಯಾದಿಗಳನ್ನೆಲ್ಲ ಪರಿಗಣಿಸಿದರೆ, ಕ್ಯೂಬಾದ ಜನರ ಸರಾಸರಿ ವಾರ್ಷಿಕ ಆದಾಯ ಅಮೆರಿಕನ್ನರಿಗಿಂತ ಕಡಿಮೆ ಆಗಲಾರದು. ಆದುದರಿಂದ ಕ್ಯಾಸ್ಟ್ರೊ ಆಗಾಗ ಹೇಳುತ್ತಿರುವುದು
ನಾವು ಹಿಡಿದಿರುವ ಮಾರ್ಗ ಬಂಡವಾಳಗಾರರಿಗಲ್ಲ, ಸಾಮ್ರಾಜ್ಯಶಾಹಿ ಗಳಿಗಲ್ಲ, ಈ ಮಾರ್ಗ ಜನತೆಗೆ, ಕಾರ್ಮಿಕರಿಗೆ, ರೈತರಿಗೆ. ಇದು ನ್ಯಾಯ ಮುನ್ನಡೆಯುವ ಮಾರ್ಗ
ಎಂದು.
ಸಂಸ್ಕೃತಿ: ಸಂಸ್ಕೃತಿ ಎಂದರೆ ರಾಜಕೀಯ ಸಂಸ್ಕೃತಿಯೂ ಸೇರಿದೆ. ಅಮೆರಿಕ ಮತ್ತು ಐರೋಪ್ಯ ಜನರ ಸಾಂಸ್ಕೃತಿಕ ಮಟ್ಟಕ್ಕಿಂತ ಕ್ಯೂಬಾದ ಜನರ ಸಾಂಸ್ಕೃತಿಕ ಮಟ್ಟ ಉನ್ನತವಾದುದು ಎಂದು ಕ್ಯಾಸ್ಟ್ರೊ ಹೇಳುತ್ತಾರೆ. ಕ್ಯೂಬಾ ಸೇರಿದಂತೆ ಲ್ಯಾಟಿನ್ ಅಮೆರಿಕದಲ್ಲಿ ಸಾಮ್ರಾಜ್ಯಶಾಹಿಗಳ ಆಕ್ರಮಣಗಳಿಂದ ಸಂಭವಿಸುತ್ತಿರುವ ಬಡತನ, ಶೋಷಣೆ, ಅಸಮಾನತೆ ಗಳು ಅಲ್ಲಿಯ ಜನರ ರಾಜಕೀಯ ಪ್ರಜ್ಞೆ ಹೆಚ್ಚಾಗಿ ಮೂಡಿಬಂದಿದೆ. ಆದುದರಿಂದಲೇ ಶಿಕ್ಷಕರ ಮತ್ತು ವೈದ್ಯರ ಮಹಾ ಅಧಿವೇಶನಗಳಲ್ಲಿ ಖಾಸಗೀಕರಣ, ಉದಾರೀಕರಣ, ಜಾಗತೀಕರಣದಿಂದಾಗಿ ಸುತ್ತಮುತ್ತಲಿನ ದೇಶಗಳ ಸರಕಾರಗಳು ಶಿಕ್ಷಣ, ಆರೋಗ್ಯ, ವಸತಿ ಮುಂತಾದ ಜನಕಲ್ಯಾಣ ಕಾರ್ಯಕ್ರಮಗಳಿಗೆ ಸಂಪನ್ಮೂಲಗಳನ್ನು ಕಡಿತಗೊಳಿಸುತ್ತಿರುವ ಕುರಿತು ತೀವ್ರ ಆತಂಕ ವ್ಯಕ್ತಪಡಿಸಲಾಗುತ್ತಿದೆ.
ಕ್ರಾಂತಿಯ ಪೂರ್ವದಲ್ಲಿ ಪ್ರವಾಸೋದ್ಯಮದಲ್ಲಿ ತೊಡಗಿದ್ದ ಮಹಿಳಾ ಮಾರ್ಗದರ್ಶಿ ಗಳು ಪ್ರವಾಸಿಗರನ್ನು ಸಂದರ್ಶಿಸುತ್ತಿದ್ದಾಗ ಸಹಜವಾಗಿ ನಗಲೂ ಧೈರ್ಯ ಮಾಡುತ್ತಿರಲಿಲ್ಲ. ಅವರ ನಗುವನ್ನು ಪ್ರವಾಸಿಗರು ತಮ್ಮೊಂದಿಗೆ ಕಾಮಕೇಳಿಗೆ ಕರೆ ಎಂದು ತಿಳಿಯುವರೋ ಎಂದು ಭೀತಿಯಿಂದ ಇದ್ದರು. ಕ್ರಾಂತಿಯ ನಂತರ ಅಂತಹ ಭೀತಿಯಿಂದ ಮಹಿಳಾ ಮಾರ್ಗದರ್ಶಿಗಳು ಮುಕ್ತರಾಗಿದ್ದಾರೆ ಮತ್ತು ಅವರು ತಮ್ಮ ಸಹಜ ನಗುವನ್ನು ಬೀರುವ ಧೈರ್ಯ ಹೊಂದಿದ್ದಾರೆ. ಇದುವೇ ಕ್ರಾಂತಿ ತಂದ ಸಾಂಸ್ಕೃತಿಕ ಬದಲಾವಣೆ.
ಅಮೆರಿಕ ತನ್ನ ಯಜಮಾನಿಕೆಯ ಹೊಸ ಜಾಗತಿಕ ವ್ಯವಸ್ಥೆಗೆ ಲ್ಯಾಟಿನ್ ಅಮೆರಿಕಾ ಮತ್ತು ಇತರ ಅಭಿವೃದ್ದಿ ಹೊಂದುತ್ತಿರುವ ದೇಶಗಳಿಂದ ಇಲೆಕ್ಟ್ರಾನಿಕ್ಸ್ ಹಾಗೂ ಕಂಪ್ಯೂಟರ್ ಸೈನ್ಸ್‌ಗಳಿಗೆ ಸಂಬಂಧಿಸಿದ ೨೦೦,೦೦೦ ಉನ್ನತ ತಂತ್ರಜ್ಞಾನಿಗಳನ್ನು ಸೇರ್ಪಡಿಸಲು ಅಪಾರ ಆಸೆ ಆಮಿಷಗಳನ್ನು ಒಡ್ಡುತ್ತಿದೆ. ಅಮೆರಿಕದ ಕೈಗಾರಿಕಾ ಚಕ್ರ ಸದಾ ತಿರುಗುತ್ತಿರುವಂತೆ ಮಾಡುವುದು, ಅಭಿವೃದ್ದಿ ಹೊಂದುತ್ತಿರುವ ದೇಶಗಳನ್ನು ಕೈಗಾರಿಕೀಕರಣ ದಿಂದ ವಿಮುಖಗೊಳಿಸುವುದು, ಅಲ್ಲಿಂದ ವಸಾಹತುಶಾಹಿ ವ್ಯವಸ್ಥೆಯಲ್ಲಿದ್ದಂತೆ ಕಚ್ಚಾ ಸಾಮಗ್ರಿಗಳನ್ನು ಅಗ್ಗದ ದರಗಳಲ್ಲಿ ಆಮದು ಮಾಡಿಕೊಳ್ಳುತ್ತಿರುವುದು ಮತ್ತು ಅಮೆರಿಕ ದಿಂದ ಸಿದ್ಧ ವಸ್ತುಗಳನ್ನು ಹೆಚ್ಚಿನ ಬೆಳೆಗಳಲ್ಲಿ ಆ ದೇಶಗಳಿಗೆ ರಫ್ತು ಮಾಡುವುದು ಇದರ ಉದ್ದೇಶಗಳಾಗಿವೆ. ಈ ಹೊಸ ನೀತಿಯಲ್ಲಿ ಕ್ಯೂಬಾದ ರಾಷ್ಟ್ರಪ್ರೇಮಿ ಜನರನ್ನೂ ಅಮೆರಿಕಾ ಖರೀದಿಸಲು ಹೊಂಚು ಹಾಕಲಾಗುತ್ತಿದೆ. ‘‘ಕ್ಯೂಬಾದ ಪ್ರತಿಯೊಬ್ಬ ನಾಗರಿಕನ ಬೆಲೆಯನ್ನು ಹೆಚ್ಚಿಸೋಣ, ಒಬ್ಬ ಕ್ಯೂಬನನ್ನಿಗೆ ೨೭ ಅಮೆರಿಕನ್ನರು ಎಂದು ಹೇಳೋಣ’’ ಎಂದು ಕ್ಯಾಸ್ಟ್ರೊ ಆಗಾಗ ಹಾಸ್ಯ ಚಟಾಕಿಗಳನ್ನು ಹಾರಿಸುತ್ತಾರೆ! ಕ್ಯೂಬಾದ ವಿಶ್ವವಿಖ್ಯಾತ ಒಲಂಪಿಕ್ಸ್ ಕ್ರೀಡಾಪಟುಗಳನ್ನಾಗಲೀ, ವಿಜ್ಞಾನಿಗಳನ್ನಾಗಲೀ, ತಂತ್ರಜ್ಞಾನಿಗಳನ್ನಾಗಲೀ, ಶಿಕ್ಷಕರನ್ನಾಗಲೀ, ವೈದ್ಯರನ್ನಾಗಲೀ, ಅಮೆರಿಕಾ ಈ ವಿಧಾನದಲ್ಲಿ ಖರೀದಿಸಲು ಇದುವರೆಗೆ ಯಶಸ್ವಿ ಆಗಲಿಲ್ಲ. ಲ್ಯಾಟಿನ್ ಅಮೆರಿಕದ ವಿಶ್ವವಿಖ್ಯಾತ ಗಾರ್ಸಿಯಾ ಮಾರ್ಕ್ವೆಜ್ ರಂತಹ ಸಾಂಸ್ಕೃತಿಕ ಪ್ರತಿನಿಧಿಗಳನ್ನು ಅಮೆರಿಕ ಎಷ್ಟು ಡಾಲರ್ ಆಮಿಷ ಒಡ್ಡಿದರೂ ಅಲ್ಲಿಗೆ ವಲಸೆ ಬರುವಂತೆ ಮಾಡಲು ಸಾಧ್ಯವಾಗಲಿಲ್ಲ ಎಂದು ಕ್ಯಾಸ್ಟ್ರೊ ಅಭಿಮಾನದಿಂದ ತಿಳಿಸುತ್ತಾರೆ. ಕ್ಯೂಬನ್ನರು ಉನ್ನತ ಸಾಂಸ್ಕೃತಿಕ ಪರಂಪರೆ ಹೊಂದಿದ್ದು ಅಮೆರಿಕದ ಹೊಸ ಸಂಚಿಗೆ ಬಲಿಯಾಗಲಾರರು ಎಂದು ಅವರು ದೃಢವಿಶ್ವಾಸ ಹೊಂದಿದ್ದಾರೆ.
ಸಾಮ್ರಾಜ್ಯಶಾಹಿ ಅಮೆರಿಕಾ ಜಗತ್ತಿನ ೬೦ ವರ್ಷ ಸಮೂಹ ಮಾಧ್ಯಮಗಳನ್ನು ಮತ್ತು ಸಂಪರ್ಕ ಸಾಧನಗಳನ್ನು ತನ್ನ ಹತೋಟಿಯಲ್ಲಿಟ್ಟುಕೊಂಡಿದೆ. ಲ್ಯಾಟಿನ್ ಅಮೆರಿಕದಲ್ಲಿ ಶೇ.೯೦ರಷ್ಟು ಟಿ.ವಿ.ಸರಣಿಗಳು, ಚಲನಚಿತ್ರಗಳು, ಅಮೆರಿಕಾದ ಧನಗಾಹಿ ಬಹುರಾಷ್ಟ್ರೀಯ ಸಂಸ್ಥೆಗಳ ಹಿಡಿತದಲ್ಲಿವೆ. ಅವುಗಳು ಕೇವಲ ತಮ್ಮ ಲಾಭಗಳಿಕೆಗಾಗಿ ಗ್ರಾಹಕ ಸಂಸ್ಕೃತಿಯನ್ನು ಮತ್ತು ಹಿಂಸೆ, ಕ್ರೌರ್ಯ, ಲೈಂಗಿಕತೆಗಳಿಂದ ಮಾಫಿಯಾ ಸಂಸ್ಕೃತಿಯನ್ನು ಬೆಳೆಸುತ್ತಿವೆ. ಈ ಸಂಸ್ಥೆಗಳು ಒಂದೊಂದು ಚಲನಚಿತ್ರಕ್ಕೆ, ಟಿ.ವಿ.ಸರಣಿಗೆ ಬಿಲಿಯಗಟ್ಟಲೆ ಡಾಲರ್ ವಿನಿಯೋಗಿಸುತ್ತಿದೆ. ತಮ್ಮ ಬಂಡವಾಳ ಹೂಡಿಕೆಯ ಹಲವು ಪಟ್ಟು ಲಾಭ ಗಳಿಸಲು ಎಂತಹ ಅಮಾನುಷ ಕೃತ್ಯಕ್ಕೂ, ವ್ಯವಹಾರಕ್ಕೂ ಇವುಗಳು ಹೇಸುವುದಿಲ್ಲ. ಸಾಮ್ರಾಜ್ಯಶಾಹಿ ಜಗತ್ತಿನ ಸಾಂಸ್ಕೃತಿಕ ವೈವಿಧ್ಯತೆಯನ್ನು ಹಾಳುಗೆಡವುತ್ತಿದೆ. ಕಳೆದ ೧೦ ವರ್ಷಗಳಲ್ಲಿ ಹಿಂದಿನ ೧೦೦ ವರ್ಷಗಳಿಗಿಂತ ಹೆಚ್ಚಿನ ಶಕ್ತಿ ಪ್ರಯೋಗದಿಂದ ತನ್ನ ಸಂಸ್ಕೃತಿಯನ್ನು ಜಗತ್ತಿನ ಮೇಲೆ ಹೇರುತ್ತಿದೆ. ಆದರೆ, ಕ್ಯೂಬಾದ ಜನರು ತನ್ನ ಸಂಸ್ಕೃತಿಯ ಉಳಿವಿಗಾಗಿ ಮತ್ತು ಅಭಿವೃದ್ದಿಗಾಗಿ ಕಳೆದ ೪೦ ವರ್ಷಗಳಿಂದ ಯಶಸ್ವಿಯಾಗಿ ಹೋರಾಡುತ್ತಾ ಬಂದಿರುತ್ತಾರೆ. ಕಾರಣ, ಸಂಸ್ಕೃತಿ ಜನರ ಜೀವನದ ಉಸಿರಾಗಿದೆ. ಜಗತ್ತಿನ ವಿವಿಧೆಡೆಗಳಲ್ಲಿರುವ ಸಾಂಸ್ಕೃತಿಕ ವೈವಿಧ್ಯತೆ, ಸಾಮ್ರಾಜ್ಯಶಾಹಿಯ ಮುನ್ನಡೆಗೆ ಅಡ್ಡಿಯಾಗಿವೆ ಮತ್ತು ಅವುಗಳನ್ನು ಕಿತ್ತೊಗೆಯಲು ಪ್ರಯತ್ನಿಸಲಾಗುತ್ತಿದೆ. ಆದರೆ, ಕ್ಯೂಬಾದ ಜನರು ತಮ್ಮ ಉನ್ನತ ಮಟ್ಟದ ರಾಜಕೀಯ ಪ್ರಜ್ಞೆಯಿಂದ ತಮ್ಮ ಸಾಂಸ್ಕೃತಿಕ ವೈಶಿಷ್ಟ್ಯವನ್ನು ರಕ್ಷಿಸಲು ಹೋರಾಟ ಮುಂದುವರೆಸಿದ್ದಾರೆ. ಜಗತ್ತಿನ ಇತರ ದೇಶಗಳ ಜನರ ಸಾಂಸ್ಕೃತಿಕ ಪರಂಪರೆಗಳನ್ನು ಉಳಿಸಿ ಬೆಳೆಸಲು ಸದಾ ನೆರವು ನೀಡುತ್ತಿದ್ದಾರೆ.
ಕ್ರಾಂತಿಯ ಅಂತಾರಾಷ್ಟ್ರೀಯತೆ
ಕ್ಯೂಬಾ ಕ್ರಾಂತಿ ಸಂಕುಚಿತ ಹಾಗೂ ಅತಿ ವೈಭವೀಕೃತ ರಾಷ್ಟ್ರೀಯತೆಯದ್ದಾಗಿಲ್ಲ. ಅದು ಸಮಸ್ತ ಮಾನವತೆಯ ಅಭ್ಯುದಯದ ಆಧಾರದಲ್ಲಿ ಅಂತಾರಾಷ್ಟ್ರೀಯ ದೃಷ್ಟಿಕೋನವನ್ನು ಹೊಂದಿದೆ. ಕ್ರಾಂತಿಪೂರ್ವ ಕ್ಯೂಬನ್ನರು ಬಹುಪಾಲು ಅನಕ್ಷರಸ್ಥರಾಗಿದ್ದರು. ಕ್ರಾಂತಿಕಾರಿಗಳು ಅವರನ್ನು ಸಾಕ್ಷರಸ್ಥರನ್ನಾಗಿ ಮಾಡಿ ಅವರಲ್ಲಿ ಅರಿವು ಮೂಡಿಸಿದರು. ಅವರ ಮಕ್ಕಳು, ಮರಿ ಮಕ್ಕಳು ಇಂದು ೫೦೦,೦೦೦ ಜನರು ಸ್ವಯಂ ಸೇವಕರಾಗಿ, ವೈದ್ಯರಾಗಿ, ಇಂಜನೀಯರುಗಳಾಗಿ, ಶಿಕ್ಷಕರಾಗಿ, ವಿಜ್ಞಾನಿಗಳಾಗಿ, ಜಗತ್ತಿನ ಯಾವ ಮೂಲೆಗಾದರೂ ತಮ್ಮ ಸೇವೆ ಸಲ್ಲಿಸಲಿಕ್ಕೆ ಸದಾ ಸಿದ್ಧತೆಯಲ್ಲಿರುತ್ತಾರೆ. ಲ್ಯಾಟಿನ್ ಅಮೆರಿಕಾ, ಆಫ್ರಿಕಾ ಮತ್ತು ಇತರ ದೇಶಗಳ ರಾಷ್ಟ್ರೀಯ ವಿಮೋಚನಾ ಹೋರಾಟಗಳಿಗೆ ಕ್ಯೂಬಾ ತನ್ನ ಬೆಂಬಲ ನೀಡುತ್ತಾ ಬಂದಿದೆ. ಆ ದೇಶಗಳಿಂದ ಬೇಡಿಕೆ ಬಂದಾಗಲೆಲ್ಲಾ ತನ್ನ ತಜ್ಞರ ತಂಡಗಳನ್ನು ಕಳುಹಿಸುತ್ತಿದೆ. ನೆರೆ, ಬರಗಾಲ, ಭೂಕಂಪ, ಸಾಂಸ್ಕೃತಿಕ ರೋಗ ಮುಂತಾದ ಅನಾಹುತಗಳು ಸಂಭವಿಸಿದಾಗ ಸಂತ್ರಸ್ತ ಜನರನ್ನು ರಕ್ಷಿಸಲು ಮತ್ತು ಅವರಿಗೆ ಅಗತ್ಯದ ಪರಿಹಾರ ಒದಗಿಸಲು ಈ ತಜ್ಞರ ತಂಡಗಳು ಜಗತ್ತಿನ ಯಾವ ಪ್ರದೇಶಗಳಿಗೂ ಧಾವಿಸುತ್ತವೆ. ಈ ತಂಡಗಳು ಹಣದ ಆಸೆಗೆ ಅಲ್ಲಿಗೆ ಹೋಗುತ್ತಿಲ್ಲ. ಬದಲು ಜೀವದಾಸೆ ಬಿಟ್ಟು ಸಂಕಷ್ಟಗಳಿಗೆ ಈಡಾದ ಜನರ ಜೀವ ಉಳಿಸಲು ಅತ್ಯುನ್ನತ ಮಟ್ಟದ ಮಾನವೀಯತೆಯ ದೃಷ್ಟಿಯಿಂದ, ಸೇವಾಭಾವನೆಯಿಂದ ಅಲ್ಲಿಗೆ ಹೋಗಿ ತಮ್ಮ ಕರ್ತವ್ಯಗಳನ್ನು ಸಮರ್ಥವಾಗಿ ನಿರ್ವಹಿಸಿ ಆಯಾ ಜನರ ಮೆಚ್ಚುಗೆಗೆ ಪಾತ್ರರಾಗುತ್ತಿದ್ದಾರೆ. ಚೀನಾದ ಕ್ರಾಂತಿಯ ಹೋರಾಟದ ಕಾಲದಲ್ಲಿ (೧೯೪೫-೪೯) ಭಾರತದಿಂದ ಡಾ. ಕೋಟ್ನಿಸ್ ತಮ್ಮ ವೈದ್ಯಕೀಯ ತಂಡ ದೊಂದಿಗೆ ಚೀನಾಕ್ಕೆ ಹೋಗಿ ಹುತಾತ್ಮರಾದ ದಿವ್ಯ ಪರಂಪರೆಯನ್ನು ಇಲ್ಲಿ ನೆನೆಸಿಕೊಳ್ಳಬಹುದು. ಕ್ಯೂಬಾ ಜಗತ್ತಿನಲ್ಲಿಯೇ ಅತ್ಯಂತ ಶ್ರೇಷ್ಠ ಮಟ್ಟದ ಮಾನವ ಸಂಪನ್ಮೂಲ ಹೊಂದಿದೆ.
ಕ್ಯೂಬಾಕ್ಕೆ ಹೋಲಿಸಿದರೆ, ಅಮೆರಿಕಾ ಐ.ಎಂ.ಎಫ್, ಜಾಗತಿಕ ಬ್ಯಾಂಕ್, ವಿಶ್ವವ್ಯಾಪಾರ ಸಂಸ್ಥೆಗಳ ಆರ್ಥಿಕ ನೀತಿಯ ಮೂಲಕ ಮತ್ತು ‘‘ನ್ಯಾಟೊ’’ ಮಿಲಿಟರಿ ಶಕ್ತಿಯ ಪ್ರದರ್ಶನ ಹಾಗೂ ಪ್ರಯೋಗಗಳ ಮೂಲಕ ತನ್ನ ಅಪಾರ ಹಣಕಾಸು ಬಂಡವಾಳವನ್ನು ಜಗತ್ತಿನ ಉದ್ದಗಲಕ್ಕೂ ಅತಿ ಲಾಭ ಗಳಿಕೆಗಾಗಿ ಸಾಗಿಸುತ್ತಿದೆ. ಪರಿಣಾಮವಾಗಿ ಇದಕ್ಕೆ ಅಡ್ಡಿ ಆತಂಕಗಳನ್ನು ಕಡಿದೊಗೆಯಲು ಎಲ್ಲಾ ದೇಶಗಳ ಸಾರ್ವಭೌಮತೆಯನ್ನು ಮತ್ತು ಸಂಸ್ಕೃತಿಗಳನ್ನು ಹಾಳುಗೆಡವುತ್ತಿದೆ. ಇಡೀ ಜಗತ್ತಿನ ಮಾನವ ಕುಲವನ್ನೇ ತನ್ನ ಕಾಲತುಳಿತಕ್ಕೆ ಒಳಪಡಿಸುತ್ತಿದೆ. ಮತ್ತೆ ನವ ವಸಾಹತುಶಾಹಿ ಪ್ರಭುತ್ವವನ್ನು ಮೆರೆಯಿಸುತ್ತಿದೆ. ಅಮೆರಿಕಾ ಹಣಕಾಸು ಬಂಡವಾಳ, ಬಹುರಾಷ್ಟ್ರೀಯ ಸಂಸ್ಥೆಗಳು ನುಗ್ಗಿ ಬರುತ್ತಿರುವ ದೇಶಗಳಲ್ಲಿ ಜನಸಮುದಾಯವನ್ನು ಹಸಿವು, ಬಡತನ, ನಿರುದ್ಯೋಗ, ಶೋಷಣೆ ಮುಂತಾದ ಅನಾಹುತಗಳಿಗೆ ಗುರಿಯಾಗುತ್ತಿವೆ. ದೋಷಯುಕ್ತ ಬೀಜ, ಗೊಬ್ಬರ, ಕ್ರಿಮಿನಾಶಕ, ಔಷಧಿ, ಮಾಡಲಾಗುತ್ತಿದೆ. ಲಕ್ಷಾಂತರ ಜನರನ್ನು ಸಾವು-ನೋವುಗಳಲ್ಲಿ ಕೆಡವಲಾಗುತ್ತಿದೆ. ಅಣು ಅಸ್ತ್ರಗಳೂ ಸೇರಿದಂತೆ ಅಪಾರ ಮಾರಕಾಸ್ತ್ರಗಳನ್ನು ಉಪಯೋಗಿಸಿ ಅಥವಾ ಉಪಯೋಗಿಸುವ ಬೆದರಿಕೆ ಒಡ್ಡಿ ಬಡ ದೇಶಗಳನ್ನು ಸದಾ ಭಯದ ಹಾಗೂ ಅಭದ್ರತೆಯ ಮಡುವಿನಲ್ಲಿಡಲಾಗಿದೆ.
೩೦೦ ವರ್ಷಗಳ ಜಾಗತಿಕ ಬಂಡವಾಳಶಾಹಿ ಸಾಮ್ರಾಜ್ಯಶಾಹಿ ಸಮಾಜದ ಕೊಡುಗೆ ಯನ್ನು ಕ್ಯಾಸ್ಟ್ರೊ ನೆನಪಿಸಿಕೊಡುತ್ತಾರೆ. ಈಗ ಜಗತ್ತಿನಲ್ಲಿ ಶ್ರೀಮಂತ-ಬಡ ರಾಷ್ಟ್ರಗಳ ಮಧ್ಯೆ ಮತ್ತು ಪ್ರತಿಯೊಂದು ಬಂಡವಾಳಶಾಹಿ ರಾಷ್ಟ್ರದಲ್ಲಿ ಶ್ರೀಮಂತ ಬಡವರ ಮಧ್ಯೆ ಅಂತರಗಳು ಹೆಚ್ಚಾಗಿವೆ. ಶ್ರೀಮಂತ ರಾಷ್ಟ್ರಗಳ ನಡುವೆ ಜಾಗತಿಕ ಮಾರುಕಟ್ಟೆಗಾಗಿ ನಡೆಯುತ್ತಿರುವ ಪೈಪೋಟಿಗಳಿಂದಾಗಿ ಎರಡು ಜಾಗತಿಕ ಯುದ್ಧಗಳು ಮತ್ತು ಹಲವಾರು ಪ್ರಾದೇಶಿಕ ಯುದ್ಧಗಳು ಸಂಭವಿಸಿವೆ. ಯುದ್ಧದ ಕಾರ್ಮೋಡಗಳು ಇನ್ನೂ ಕಾಣುತ್ತಿವೆ. ೪೦೦೦ ಮಿಲಿಯ(೪೦೦ ಕೋಟಿ) ಜನರು ಜಗತ್ತಿನಲ್ಲಿ ಬಡವರಾಗಿದ್ದಾರೆ. ಅವರು ಶಿಕ್ಷಣ, ವಸತಿ, ಆರೋಗ್ಯ, ಆಹಾರ ಮುಂತಾದ ಜೀವನದ ಮೂಲಾಧಾರಗಳಿಂದ ವಂಚಿತರಾಗಿದ್ದಾರೆ. ಪ್ರತಿವರ್ಷ ೧೧ ಮಿಲಿಯ (೧ ಕೋಟಿ ೧ ಲಕ್ಷ) ಮಕ್ಕಳು ಪೌಷ್ಟಿಕ ಆಹಾರ ಇಲ್ಲದೇ, ಹಸಿವು ಹಾಗೂ ಅನಾರೋಗ್ಯದಿಂದ ಸಾಯುತ್ತಿವೆ. ಭೂಮಿಯ ಒಳಗೆ, ಮೇಲೆ ಮತ್ತು ಅಂತರಿಕ್ಷದಲ್ಲಿ ಪರಿಸರ ಎಡೆಬಿಡದೆ ನಾಶ ಆಗುತ್ತಿದೆ. ಕೆರೆ, ಬಾವಿ, ನದಿ, ಸಮುದ್ರ, ಸಾಗರಗಳ ನೀರು ಕಲುಷಿತವಾಗುತ್ತಿದೆ. ಈಗಿರುವ ಅಣು ಅಸ್ತ್ರಗಳು ಜಗತ್ತನ್ನು ಹಲವು ಬಾರಿ ಸುಟ್ಟು ಬೂದಿ ಮಾಡಬಲ್ಲವು. ಸಮಾಜವಾದ ಇಂತಹ ಕ್ರೂರ ಬಂಡವಾಳಶಾಹಿ-ಸಾಮ್ರಾಜ್ಯಶಾಹಿ ವ್ಯವಸ್ಥೆಗೆ ಒಂದು ಸಮರ್ಥ ಪರ್ಯಾಯವಾಗಿದೆ ಎಂದು ಕ್ಯಾಸ್ಟ್ರೊ ತಮ್ಮ ಹಾಗೂ ಜಾಗತಿಕ ಅನುಭವಗಳಿಂದ ಸಮರ್ಥಿಸುತ್ತಾರೆ. ಸಾಮ್ರಾಜ್ಯಶಾಹಿಯೊಂದಿಗೆ ಯಾವತ್ತೂ ರಾಷ್ಟ್ರೀಯ ಸಾರ್ವಭೌಮತೆಯ ಕುರಿತು ಚೌಕಾಶಿ ಇಲ್ಲ, ರಾಜಿ ಇಲ್ಲ ಮತ್ತು ಅದನ್ನು ಕ್ಯೂಬನ್ನರು ತಮ್ಮ ಪ್ರಾಣದ ಕೊನೆಯ ಉಸಿರು ಇರುವವರೆಗೂ ರಕ್ಷಿಸುತ್ತಾರೆ ಎಂದು ಕ್ಯಾಸ್ಟ್ರೊ ತಮ್ಮ ದೃಢ ವಿಶ್ವಾಸ ವ್ಯಕ್ತಪಡಿಸುತ್ತಾರೆ.
ಸಮಕಾಲೀನ ಪರಿಸ್ಥಿತಿಯಲ್ಲಿ ಜಗತ್ತಿನಲ್ಲಿ ಏನೇ ಆಗಲಿ, ಕ್ಯೂಬಾದ ರಾಜಧಾನಿ ಹವಾನಾ ಏನು ಹೇಳುತ್ತಿದೆ ಎಂದು ತಿಳಿಯಲು ಎಲ್ಲರ ದೃಷ್ಟಿ ಅತ್ತ ಹರಿಯುವಂತಾಗಿದೆ. ಅಮೆರಿಕ ಅಂತರ್‌ರಾಷ್ಟ್ರೀಯ ಕಾನೂನುಗಳನ್ನು, ಸಂಪ್ರದಾಯಗಳನ್ನು ಮತ್ತು ವಿಶ್ವಸಂಸ್ಥೆಯ ಪ್ರಣಾಳಿಕೆಯನ್ನು ಉಲ್ಲಂಘಿಸುತ್ತಿದೆ. ಜಗತ್ತಿನ ಯಾವುದೇ ದೇಶದಲ್ಲಿ ‘‘ಮಾನವೀಯ ಹಿತದೃಷ್ಟಿಯಿಂದ,’’ ‘‘ಭಯೋತ್ಪಾದನೆ, ಮಾದಕ ಪದಾರ್ಥಗಳ ಸಾಗಾಣಿಕೆ ಮುಂತಾದ ಜಾಗತಿಕ ಬೆದರಿಕೆ’’ ಮತ್ತು ‘‘ಬಾಹ್ಯ ಸಂಘರ್ಷಣೆ’’ಗಳ ತ್ರಿಸೂತ್ರಗಳ ನೆಪದಲ್ಲಿ ಅಮೆರಿಕ ಮಧ್ಯೆ ಪ್ರವೇಶಿಸಲು ಹಕ್ಕು ಸ್ಥಾಪಿಸಿ ಕಾನೂನು ರಚಿಸಿಕೊಂಡಿದೆ. ಇವುಗಳನ್ನೆಲ್ಲಾ ಕ್ಯೂಬಾ ಪ್ರಬಲವಾಗಿ ರಾಜಿ ಇಲ್ಲದೆ ವಿರೋಧಿಸುತ್ತಿದೆ. ರಷ್ಯಾ, ಯುಗೊಸ್ಲೋವಿಯಾ, ಆಫ್ರಿಕಾ, ಲ್ಯಾಟಿನ್ ಅಮೆರಿಕಾ, ಏಷ್ಯಾ, ಅರಬ್ ಹಾಗೂ ಕೊಲ್ಲಿ ಪ್ರದೇಶಗಳ ದೇಶಗಳಲ್ಲಿ ಅಮೆರಿಕದ ಇದುವರೆಗಿನ ಹಸ್ತಕ್ಷೇಪಗಳ ಕಹಿ ಅನುಭವಗಳ ಆಧಾರಗಳಲ್ಲಿ, ಅಮೆರಿಕಕ್ಕೆ ಯಾವುದೇ ಕಾರಣದಿಂದ ಇತರ ದೇಶಗಳ ವ್ಯವಹಾರಗಳಲ್ಲಿ ಮಧ್ಯ ಪ್ರವೇಶಿಸಲು ಮತ್ತು ಅವುಗಳ ಸಾರ್ವಭೌಮತೆಯನ್ನು ಕೆಡವಲು ಅಧಿಕಾರ ಇರುವುದಿಲ್ಲ ಎಂದು ಕ್ಯೂಬಾ ಸ್ಪಷ್ಟಪಡಿಸುತ್ತಿದೆ. ಅಮೆರಿಕ ಮತ್ತು ಅಭಿವೃದ್ದಿ ಹೊಂದಿದ ಇತರ ದೇಶಗಳು ಒಗ್ಗೂಡುತ್ತಿ ರುವ ಕಾಲಘಟ್ಟದಲ್ಲಿ ಲ್ಯಾಟಿನ್ ಅಮೆರಿಕಾ, ಆಫ್ರಿಕಾ ಮತ್ತು ಏಷ್ಯಾ ತ್ರಿಖಂಡಗಳ ದೇಶಗಳು ಪ್ರಾದೇಶಿಕವಾರು ಒಗ್ಗೂಡಿಕೊಂಡು ಅಮೆರಿಕ ತಂದೊಡುತ್ತಿರುವ ಮಿಲಿಟರಿ, ರಾಜಕೀಯ, ಆರ್ಥಿಕ, ಸಾಂಸ್ಕೃತಿಕ ಸವಾಲುಗಳನ್ನು ಸಮರ್ಥವಾಗಿ ಎದುರಿಸಲು ಕ್ಯೂಬಾ ಕರೆ ಕೊಡುತ್ತಿದೆ.
ಅಂತಾರಾಷ್ಟ್ರೀಯ ಸಂಬಂಧಗಳಲ್ಲಿ ಅಲಿಪ್ತ ನೀತಿಯ ಅಂದೋಲನದ ಪ್ರಮುಖ ಸದಸ್ಯರಾಷ್ಟ್ರವಾದ ಮತ್ತು ೧೯೮೦ರ ದಶಕದ ಪ್ರಾರಂಭದಲ್ಲಿ ಇದರ ಅಧ್ಯಕ್ಷ ಸ್ಥಾನದಲ್ಲಿದ್ದ ಕ್ಯೂಬಾ ಈ ಅಂದೋಲನವನ್ನು ಇನ್ನಷ್ಟು ಬಲಪಡಿಸಲು ಕರೆ ಕೊಡುತ್ತಿದೆ. ದಕ್ಷಿಣಾಧರ್ಗೋಲದಲ್ಲಿರುವ ತ್ರಿಖಂಡಗಳ ಬಡ ರಾಷ್ಟ್ರಗಳು ಎಲ್ಲಾ ಕ್ಷೇತ್ರಗಳಲ್ಲಿ ಪರಸ್ಪರ ಸಹಕಾರ ಸೌಹಾರ್ದತೆಗಳನ್ನು ಬಳಸಿಕೊಳ್ಳಲು ಕ್ಯೂಬಾ ಒತ್ತಾಯಿಸುತ್ತಿದೆ. ವಿಶ್ವಸಂಸ್ಥೆಯಲ್ಲಿ ಬಹುಪಾಲು ಬಡದೇಶಗಳ ಅಭಿವೃದ್ದಿ ಹೊಂದುತ್ತಿರುವ ದೇಶಗಳ ಪ್ರಾತಿನಿಧ್ಯವೇ ಹೆಚ್ಚಾಗಿರುವುದರಿಂದ, ಕಳೆದ ೫೫ ವರ್ಷಗಳ ಅನುಭವಗಳ ಆಧಾರದಲ್ಲಿ, ಅದನ್ನು ಇನ್ನಷ್ಟು ಪ್ರಜಾಪ್ರಭುತ್ವಗೊಳಿಸಬೇಕೆಂದೂ, ಅದರ ಭದ್ರತಾ ಮಂಡಳಿಯಲ್ಲಿ ತ್ರಿಖಂಡಗಳ ಕೆಲವು ಆಯ್ದ ದೇಶಗಳಿಗಾದರೂ ಖಾಯಂ ಸದಸ್ಯತ್ವದ ಸ್ಥಾನ ಸಿಗಬೇಕೆಂದೂ, ‘‘ವಿಟೋ ಪವರ್’’ ತೆಗೆದು ಹಾಕಬೇಕೆಂದೂ ಅಥವಾ ಅದನ್ನು ಮುಂದುವರಿ ಸುವುದೇ ಆದರೆ ಬಲಿಷ್ಠ ರಾಷ್ಟ್ರಗಳಿಗೆ ಮಾತ್ರ ಸೀಮಿತಗೊಳಿಸದೇ ಭದ್ರತಾ ಮಂಡಳಿಯ ಎಲ್ಲಾ ಸದಸ್ಯ ರಾಷ್ಟ್ರಗಳಿಗೆ ಆ ಹಕ್ಕು ಇರಬೇಕೆಂದೂ, ವಿಶ್ವದ ಎಲ್ಲಾ ರಾಷ್ಟ್ರಗಳನ್ನು ಪ್ರತಿನಿಧಿಸುತ್ತಿರುವ ವಿಶ್ವಸಂಸ್ಥೆಯ ಜನರಲ್ ಅಸೆಂಬ್ಲಿಗೆ ಇನ್ನಷ್ಟು ಹಕ್ಕು ನೀಡಬೇಕೆಂದೂ ಕ್ಯೂಬಾ ಪ್ರತಿಪಾದಿಸುತ್ತದೆ.
ಕ್ಯೂಬಾ ಹಣಕಾಸು ಬಂಡವಾಳದ ಜಾಗತೀಕರಣದ ಅಪಾಯಗಳನ್ನು, ಅನಾಹುತಗಳನ್ನು ಎದುರಿಸಲು ಕಾರ್ಮಿಕರ ವಿದ್ಯಾರ್ಥಿಗಳ ಯುವಜನರ, ಮಹಿಳೆಯರ, ಶಿಕ್ಷಕರ ವೈದ್ಯರ ಅಂತರ್ ರಾಷ್ಟ್ರೀಯ ಸಮಾವೇಶಗಳನ್ನು ಸಂಘಟಿಸುತ್ತಿದೆ. ಅಲಿಪ್ತ ಆಂದೋಲನದ ರಾಷ್ಟ್ರಗಳ, ಅಭಿವೃದ್ದಿ ಹೊಂದುತ್ತಿರುವ ಜಿ-೭೭ ದೇಶಗಳ ಮತ್ತು ವಿಶ್ವಸಂಸ್ಥೆಯ ಹಾಗೂ ಅದರ ವಿವಿಧ ಅಂಗಸಂಸ್ಥೆಗಳ ವೇದಿಕೆಗಳಲ್ಲಿ ಗಣನೀಯ ಪಾತ್ರ ವಹಿಸುತ್ತಿದೆ. ‘‘ಆರ್ಗನೈಸೇಶನ್ ಆಫ್ ಅಮೆರಿಕನ್ ಸ್ಟೇಟ್ಸ್’’ ವೇದಿಕೆಯಲ್ಲಿ ಕ್ಯೂಬಾ ನಿರ್ಣಾಯಕ ಪಾತ್ರ ವಹಿಸುತ್ತಿದೆ. ಹತ್ತು ವರ್ಷಗಳಿಂದ ಅಮೆರಿಕಾ ಹೇರಿದ ಕಠಿಣ ಆರ್ಥಿಕ ದಿಗ್ಬಂಧನ ಗಳನ್ನು ಕಳೆದ ಒಂದೆರಡು ವರ್ಷಗಳಲ್ಲಿ ಆಹಾರ ಸಾಮಗ್ರಿಗಳ ಹಾಗೂ ಔಷಧಿಗಳಿಗೆ ಸಂಬಂಧಿಸಿ ಸಡಿಲಗೊಳಿಸಲಾಗಿದೆ. ಅಮೆರಿಕಾದ ಎಷ್ಟೇ ವಿರೋಧ ಇದ್ದರೂ ಕ್ಯೂಬಾಕ್ಕೆ ರೋಮನ್ ಕೆಥೊಲಿಕ್‌ರ ಜಗದ್ಗುರು ಪೋಪ್ ಇತ್ತೀಚೆಗೆ ಭೇಟಿ ನೀಡಿ ಅಲ್ಲಿಯ ಅಭಿವೃದ್ದಿಯನ್ನು ಕಂಡು ತಮ್ಮ ಮೆಚ್ಚುಗೆ ವ್ಯಕ್ತಪಡಿಸಿದ್ದಾರೆ ಮತ್ತು ಅದರ ಮೇಲಿನ ಆರ್ಥಿಕ ದಿಗ್ಬಂಧನಗಳನ್ನು ತೆಗೆಯಲು ಕರೆ ನೀಡಿದ್ದಾರೆ. ಬಾಲಕ ಈಲಿಯನ್ ಸುರಕ್ಷಿತವಾಗಿ ಅಮೆರಿಕಾದಿಂದ ಕ್ಯೂಬಾದಲ್ಲಿರುವ ಅವನ ತಂದೆಯನ್ನು ಸೇರುವಂತೆ ಮಾಡಲು ಕ್ಯೂಬಾದ ರಾಜತಾಂತ್ರಿಕತೆ ಇತ್ತೀಚೆಗೆ ಯಶಸ್ವಿಯಾಗಿದೆ.
ಕ್ಯೂಬಾದಲ್ಲಿ ೪೦ ವರ್ಷಗಳ ಸಮಾಜವಾದಿ ಶ್ರೀಮಂತ ಅನುಭವಗಳು ಲ್ಯಾಟಿನ್ ಅಮೆರಿಕದ ದೇಶಗಳ ಮೇಲೆ ಸಾಕಷ್ಟು ಪರಿಣಾಮ ಬೀರುತ್ತಿವೆ. ಕೆಲವು ವರ್ಷಗಳಿಂದ ಈ ಪ್ರದೇಶದ ಹಲವು ದೇಶಗಳು ಅಮೆರಿಕದ ಒತ್ತಡದಿಂದ ಕ್ಯೂಬಾದಿಂದ ದೂರ ಸರಿದಿದ್ದರೂ, ಈಗ ಪುನಃ ಅವುಗಳು ಕ್ಯೂಬಾದೊಂದಿಗೆ ನಿಕಟ ಸಂಪರ್ಕ ಇಟ್ಟುಕೊಂಡಿವೆ. ಈ ಭೂಪ್ರದೇಶದ ಹೆಚ್ಚಿನ ದೇಶಗಳಲ್ಲಿ ಸಾಮ್ರಾಜ್ಯಶಾಹಿ ವಿರೋಧಿ ಹಾಗೂ ಆಂತರಿಕವಾಗಿ ಬಂಡವಾಳಶಾಹಿ ಭೂಮಾಲೀಕ ಪ್ರಭುತ್ವದ ವಿರುದ್ಧ ರೈತ ಕಾರ್ಮಿಕರ ಪ್ರಗತಿಪರ ಹೋರಾಟಗಳೂ ಹರಿತಗೊಳ್ಳುತ್ತಿವೆ. ಚಿಲಿ ದೇಶದಲ್ಲಿ ೨೫ ವರ್ಷಗಳ ಹಿಂದೆ ಚುನಾವಣೆಯಲ್ಲಿ ಗೆದ್ದು ಅಧ್ಯಕ್ಷ ಪದವಿಗೇರಿ, ಅನತಿಕಾಲದಲ್ಲಿಯೇ ಅಮೆರಿಕಾದ ಸಿ.ಐ.ಎ.ನ ಪಿತೂರಿಯಿಂದ ಕೊಲೆಗೊಳಗಾದ ಮಾರ್ಕ್ಸ್‌ವಾದಿ ಅಲೆಂಡ್ ಅವರ ಸೋಶಲಿಸ್ಟ್ ಪಕ್ಷ ಮತ್ತೆ ಅಧಿಕಾರಕ್ಕೆ ಬಂದಿದೆ. ಅಲ್ಲಿನ ಫ್ಯಾಸಿಸ್ಟ್ ಆಳ್ವಿಕೆಯ ಸರ್ವಾಧಿಕಾರಿ ಪಿನೋಟೆಚ್ ಪದತ್ಯಾಗಗೊಂಡು ಮಾನವ ಹಕ್ಕುಗಳ ಉಲ್ಲಂಘನೆಗಾಗಿ ವಿಚಾರಣೆಗೆ ಗುರಿಯಾಗಿದ್ದಾನೆ. ವೆನೆಜ್ಯೂವೆಲಾದಲ್ಲಿ ೧೯೯೮ರಲ್ಲಿ ಕಾಸ್ಟ್ರೊ ಅವರ ಆಪ್ತ ಗೆಳೆಯ ಹ್ಯುಗೋಚವೆಝ್ ನೂತನ ಅಧ್ಯಕ್ಷರಾಗಿ ಆಯ್ಕೆಯಾಗಿದ್ದಾರೆ. ಅಲ್ಲಿ ಹೊಸ ಸಂವಿಧಾನವನ್ನು ಅಂಗೀಕರಿಸಿ ಜನರಿಗೆ ಉದ್ಯೋಗ, ಆರೋಗ್ಯ, ಶಿಕ್ಷಣ, ವಸತಿ ಸೌಕರ್ಯ ಗಳನ್ನು ಒದಗಿಸುವ ಆಶ್ವಾಸನೆ ನೀಡಲಾಗಿದೆ. ಆ ದೇಶದ ಹೆಸರನ್ನು ‘ಬೊಲಿವಿಯರಿನ್ ರಿಪಬ್ಲಿಕ್ ಆಫ್ ವೆನೆಜ್ಯೂವೆಲಾ’’ ಎಂದು ಬದಲಾಯಿಸಿ, ದಕ್ಷಿಣ ಅಮೆರಿಕದ ಅಪ್ರತಿಮ ಸ್ವಾತಂತ್ರ್ಯ ಹೋರಾಟಗಾರ ಸೈಮನ್ ಬೊಲಿವಿಯಾರ್ ಅವರ ಸ್ಫೂರ್ತಿಯನ್ನು ಚಿರಸ್ಥಾಯಿಗೊಳಿಸಲಾಗಿದೆ.
ಬೊಲಿವಿಯಾ ದೇಶದ ಮೂರನೇ ಒಂದರಷ್ಟು ಭಾಗ ಗೊರಿಲ್ಲಾ ಯುದ್ಧಪಡೆಗಳ ವಶದಲ್ಲಿದೆ. ಇತರ ಕಡೆಗಳಲ್ಲಿ ರೈತ-ಕಾರ್ಮಿಕರ ಹೋರಾಟಗಳೂ ಹೆಚ್ಚುತ್ತಿವೆ. ನಗರಗಳಲ್ಲಿ ಕುಡಿಯುವ ನೀರಿನ ವ್ಯವಸ್ಥೆಯನ್ನು ಖಾಸಗೀಕರಣಗೊಳಿಸಿ ಪ್ರತಿಯೊಂದು ಕುಟುಂಬಕ್ಕೂ ನೀರಿನ ದರ ವಿಪರೀತವಾಗಿ ಏರಿಸಿದ ಬಹುರಾಷ್ಟ್ರೀಯ ಸಂಸ್ಥೆಗಳ ವಿರುದ್ಧ ಈ ದೇಶದ ಇತಿಹಾಸದಲ್ಲಿಯೇ ಕಾಣದಷ್ಟು ದೊಡ್ಡ ಪ್ರಮಾಣದಲ್ಲಿ ರಸ್ತೆ ತಡೆ ಹೋರಾಟಗಳನ್ನು ನಡೆಸುತ್ತಿದ್ದಾರೆ. ಮೆಕ್ಸಿಕೋದಲ್ಲಿ ರಾಜಧಾನಿ ನಗರದ ಚುನಾವಣೆಯಲ್ಲಿ ಎಡಪಂಥೀಯ ಅಭ್ಯರ್ಥಿ ಒಬ್ಬ ಮಹಾಪೌರರಾಗಿ ಆಯ್ಕೆಯಾಗಿದ್ದಾರೆ. ಆ ದೇಶದ ಆಂತರಿಕ ವಿಷಯಗಳಲ್ಲಿ ಅಮೆರಿಕ ಹಸ್ತಕ್ಷೇಪ ಮಾಡದಂತೆ ‘‘ಆರ್ಗನೈಸೇಶನ್ ಆಫ್ ಅಮೆರಿಕನ್ ಸ್ಟೇಟ್ಸ್’’ ಎಚ್ಚರಿಕೆ ನೀಡಿದೆ. ಬ್ರೆಜಿಲ್‌ನಲ್ಲಿ ಭೂರಹಿತ ಕೃಷಿಕೂಲಿಕಾರರು ವಿದೇಶಿಯರ ದೊಡ್ಡ ದೊಡ್ಡ ಎಸ್ಟೇಟ್‌ಗಳನ್ನು ಸರಕಾರ ವಶಪಡಿಸಿಕೊಂಡು ಅವುಗಳನ್ನು ತಮಗೆ ಮರುವಿತರಣೆ ಮಾಡಬೇಕೆಂದೂ ಮತ್ತು ಕನಿಷ್ಠ ಕೂಲಿ, ವರ್ಷವಿಡೀ ಉದ್ಯೋಗ, ಶಿಕ್ಷಣ, ವಸತಿ ಸೌಕರ್ಯಗಳನ್ನು ಒದಗಿಸಬೇಕೆಂದೂ ವೀರಾವೇಶದಿಂದ ಹೋರಾಡುತ್ತಿದ್ದಾರೆ. ಈ ವರ್ಷದ ಅಪೂರ್ವ ಮೇ ದಿನಾಚರಣೆಯಿಂದ ದೇಶದ ಬಂಡವಾಳಶಾಹಿಗಳು ಮತ್ತು ಸಾಮ್ರಾಜ್ಯಶಾಹಿಗಳು ದಿಗಿಲುಗೊಂಡಿದ್ದಾರೆ. ಈ ಮಧ್ಯೆ ಅಮೆರಿಕಾ ಸಂಯುಕ್ತ ಸಂಸ್ಥಾನಗಳಿಗೆ ಸವಾಲಾಗಿ ಲ್ಯಾಟಿನ್ ಅಮೆರಿಕ ಸಂಯುಕ್ತ ಸಂಸ್ಥಾನಗಳನ್ನು ರಚಿಸಿ ಆ ಮೂಲಕ ಈ ಪ್ರದೇಶದ ಸ್ವಾತಂತ್ರ್ಯ ವೀರರಾದ ಸೈಮನ್ ಬೊಲಿವಾರ್ ಮತ್ತು ಜೋಸ್ ಮೂರ್ತಿ ಅವರ ಕನಸುಗಳನ್ನು ನನಸಾಗಿಸಲು ಸತತ ಪ್ರಯತ್ನಗಳು ನಡೆಯುತ್ತಿವೆ.
ಕ್ಯೂಬಾದ ಮೇಲೆ ಅಮೆರಿಕಾ ಅನ್ಯಾಯವಾಗಿ ಹೇರಿದ ಆರ್ಥಿಕ ದಿಗ್ಬಂಧನವನ್ನು ತೆಗೆಯಬೇಕೆಂದು ಕ್ಯೂಬಾ ಜಾಗತಿಕ ಅಭಿಪ್ರಾಯವನ್ನು ಮೂಡಿಸಲು ಯಶಸ್ವಿಯಾಗಿದೆ. ಕೆಲವು ವರ್ಷಗಳ ಹಿಂದೆ ವಿಶ್ವಸಂಸ್ಥೆಯ ಜನರಲ್ ಅಸೆಂಬ್ಲಿಯಲ್ಲಿ ಈ ಕುರಿತು ಮಂಡಿಸಿದ ನಿರ್ಣಯಕ್ಕೆ ೫೫ ರಾಷ್ಟ್ರಗಳ ಪರವಾಗಿಯೂ ಮತ್ತು ೫ ರಾಷ್ಟ್ರಗಳ ವಿರೋಧವಾಗಿಯೂ ಮತ ಚಲಾಯಿಸಿದ್ದವು. ಕಾಲಕ್ರಮೇಣ, ಕ್ಯೂಬಾದ ಪರವಾದ ಮತಗಳು ೬೦:೭೦:೧೦೦ ರ ಗಡಿಗಳನ್ನು ದಾಟಿದವು. ಇತ್ತೀಚೆಗೆ ನಡೆದ ವಿಶ್ವಸಂಸ್ಥೆಯ ಜನರಲ್ ಅಸೆಂಬ್ಲಿಯಲ್ಲಿ ಈ ನಿರ್ಣಯಕ್ಕೆ ೧೫೭ ಸದಸ್ಯ ರಾಷ್ಟ್ರಗಳು ಕ್ಯೂಬಾದ ಪರವಾಗಿ ಮತ ಚಲಾಯಿಸಿದವು. ಅದರ ವಿರುದ್ಧ ಮತ ನೀಡಿದ ಅಮೆರಿಕಾ ಮತ್ತು ಇಂಗ್ಲೆಂಡ್ ಜಾಗತಿಕ ಅಭಿಪ್ರಾಯಗಳಿಂದ ಮೂಲೆ ಗುಂಪಾದವು!
ಸರ್ವನಾಶಕ್ಕೆ ಎಡೆ ಮಾಡಿಕೊಡುವ ತೀವ್ರ ಸ್ಪರ್ಧೆ, ಲಾಭ-ಅತಿಲಾಭ ಗಳಿಕೆಯ ಆರದ ದಾಹ, ವಿಜ್ಞಾನ-ತಂತ್ರಜ್ಞಾನದ ಎರಡನೇ ಕ್ರಾಂತಿಯಿಂದಾಗಿ ಅಪಾರ ಪ್ರಮಾಣದಲ್ಲಿ ಉತ್ಪಾದನಾ ಸಾಧ್ಯತೆಗಳ ಜೊತೆಗೇ ಅವುಗಳನ್ನು ಖರೀದಿಸಿ ಉಪಭೋಗಿಸಲು ಗ್ರಾಹಕ ಶಕ್ತಿ ಇಲ್ಲದ ಅಗಾಧ ಬಡತನ-ದಾರಿದ್ರ್ಯವನ್ನು ಕಾಣಬಹುದು. ಶ್ರೀಮಂತ-ಬಡವರ ಮಧ್ಯೆ ಹೆಚ್ಚುತ್ತಿರುವ ಕಂದಕ, ಎಲ್ಲಾ ರಾಷ್ಟ್ರಗಳ ಸ್ವಾತಂತ್ರ್ಯ ಹಾಗೂ ಸಾರ್ವಭೌಮತೆಯ ಮತ್ತು ವೈವಿಧ್ಯಮಯ ಸಂಸ್ಕೃತಿಗಳ ಹರಣ, ಮಿಲಿಟರಿ ಪ್ರದರ್ಶನ ಹಾಗೂ ಪ್ರಯೋಗ, ಎಲ್ಲ ದೇಶಗಳ ಆಂತರಿಕ ವಿಷಯಗಳಲ್ಲಿ ಹಸ್ತಕ್ಷೇಪ, ವಿಶ್ವಸಂಸ್ಥೆಯ ಪ್ರಣಾಳಿಕೆಯ ಉಲ್ಲಂಘನೆ ಇತ್ಯಾದಿ ಗುಣಲಕ್ಷಣಗಳಿರುವ ಹಣಕಾಸು ಬಂಡವಾಳ ಆಧಾರಿತ ಜಾಗತೀಕರಣ ಈ ಭೂಮಿಯಲ್ಲಿ ಹೆಚ್ಚು ಕಾಲ ಉಳಿಯಲಾರದು ಎನ್ನುತ್ತಾರೆ ಕ್ಯಾಸ್ಟ್ರೊ. ನೊಂದ ಅದು ಮಾನವ ವಿರೋಧಿ, ಅವೈಚಾರಿಕ ಹಾಗೂ ಆತ್ಮಹತ್ಯೆಯ ಮಾರ್ಗವಾದುದರಿಂದ, ಅದರಿಂದ ನೊಂದು ಬೆಂದ ಜನರು ಸಂಘಟಿತರಾಗಿ ಹಿಂದಿನ ಎಲ್ಲಾ ಕ್ರಾಂತಿಕಾರಿ ಪರಂಪರೆಗಳ ಸ್ಫೂರ್ತಿ ಹಾಗೂ ಅನುಭವಗಳಿಂದ ಈ ಜಾಗತೀಕರಣದ ವ್ಯವಸ್ಥೆಯನ್ನೂ ಅವನತಿಕಾಲದಲ್ಲಿಯೇ ಹಿಮ್ಮೆಟ್ಟಿಸಲಿದ್ದಾರೆ ಎಂದು ಕ್ಯಾಸ್ಟ್ರೊ ಭವಿಷ್ಯ ನುಡಿದಿದ್ದಾರೆ.
ನಾವು ರಕ್ಷಿಸಬೇಕಾದುದು ಮತ್ತು ಮುಕ್ತಗೊಳಿಸಬೇಕಾದುದು ಒಂದು ವಿಚಾರವನ್ನಲ್ಲ, ಒಂದು ದೇಶವನ್ನಲ್ಲ, ಬದಲು ಇಡೀ ಜಗತ್ತನ್ನು ಹಾಗೂ ಮಾನವ ಕುಲವನ್ನು. ಈ ಕರ್ತವ್ಯದಲ್ಲಿ ಮಾರ್ಕ್ಸ್‌ವಾದಿಗಳು, ಕಮ್ಯುನಿಸ್ಟರು, ಎಡಪಂಥೀಯರು, ಪ್ರಜಾಪ್ರಭುತ್ವವಾದಿ ಗಳು ಸೇರಿದಂತೆ ಜನರನ್ನು ಪ್ರೀತಿಸುವ ರೋಮನ್ ಕೆಥೋಲಿಕ್‌ರು ಮತ್ತು ಇತರ ಧರ್ಮೀಯರು ಪಾಲುಗೊಳ್ಳಲಿದ್ದಾರೆ ಎಂದು ಕ್ಯಾಸ್ಟ್ರೊ ವಿಶ್ವಾಸ ವ್ಯಕ್ತಪಡಿಸುತ್ತಾರೆ. ಕ್ಯೂಬಾದ ರಾಷ್ಟ್ರಪಿತ ಜೋಸ್ ಮೂರ್ತಿ ಹೇಳುತ್ತಾರೆ. ‘‘ಮಾನವೀಯತೆಯೇ ನನ್ನ ಮಾತೃಭೂಮಿ’’ ಎಂದು. ಕಾರ್ಲ್‌ಮಾರ್ಕ್ಸ್ ಹೇಳುವಂತೆ, ‘‘ಜಗತ್ತಿನ ಕಾರ್ಮಿಕರೇ ಒಂದಾಗಿರಿ, ನಿಮ್ಮ ಬಂಧನಗಳನ್ನು ಹೊರತು ನೀವು ಕಳೆದುಕೊಳ್ಳುವುದು ಏನೂ ಇಲ್ಲ’’ ಎಂದು. ಭಾರತದ ದಾರ್ಶನಿಕರು ಹೇಳುತ್ತಾರೆ ‘‘ವಸುದೇವ ಕುಟುಂಬಂ- ವಿಶ್ವವೇ ಒಂದು ಕುಟುಂಬ’’ ಎಂದು. ಇದು ಜನರು ಕಾಣುವ ಜಾಗತೀಕರಣ.

ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ೧೧. ಲ್ಯಾಟಿನ್ ಅಮೆರಿಕಾ ಸಮಕಾಲೀನ ರಾಜಕೀಯ ಸ್ಥಿತ್ಯಂತರಗಳು – ವಸಾಹತುಶಾಹಿ ಅವಧಿ
೨೦೦೭ನೆಯ ಮಾರ್ಚ್ ಪೂರ್ವಾರ್ಧದಲ್ಲಿ ಒಂದು ಸುದ್ದಿ ಎಲ್ಲರ ಗಮನ ಸೆಳೆದಿತ್ತು. ಒಂದೆಡೆ ಅಮೆರಿಕಾ ಸಂಯುಕ್ತ ಸಂಸ್ಥಾನಗಳ ಅಧ್ಯಕ್ಷ ಜಾಜ್ ರ್ ಡಬ್ಲ್ಯು. ಬುಶ್ ಲ್ಯಾಟಿನ್ ಅಮೆರಿಕಾ ದೇಶಗಳ ಮುಖಂಡರ ಭೇಟಿಗೆ ಹೊರಟಿದ್ದರೆ, ಅವರನ್ನು ಬೆನ್ನಟ್ಟಿಯೋ ಎಂಬಂತೆ ವೆನೆಜುಲಾದ ಅಧ್ಯಕ್ಷ ಹ್ಯೂಗೋ ಚವೇಝ್ ಕೂಡಾ ಹಲವು ಲ್ಯಾಟಿನ್ ಅಮೆರಿಕನ್ ದೇಶಗಳ ಪ್ರವಾಸ ಕೈಗೊಂಡರು. ಬುಶ್ ಕಾಲಿಟ್ಟಲ್ಲೆಲ್ಲಾ ಪ್ರತಿಭಟನೆ ಗಳೇ ಕಂಡುಬಂದವು. ಅವರ ಘನಿಷ್ಟ ಮಿತ್ರರು ಆಡಳಿತ ನಡೆಸುವ ಕೊಲೊಂಬಿಯಾ ಮತ್ತು ಗ್ವಾಟೆಮಾಲದಲ್ಲೂ ಪರಿಸ್ಥಿತಿ ಭಿನ್ನವಾಗಿರಲಿಲ್ಲ. ಇತ್ತ ಚವೇಝ್ ಹೋದಲೆಲ್ಲಾ ಅವರಿಗೆ ಜನತೆಯ, ಸರಕಾರದ ಭವ್ಯ ಸ್ವಾಗತ ಕಾದಿತ್ತು. ಅಲ್ಲಿನ ಸರಕಾರಗಳೊಂದಿಗೆ ಹಲವಾರು ಒಪ್ಪಂದಗಳಿಗೆ ಸಹಿ ಹಾಕಿದರು. ಜವೇಝ್ ರದ್ದು ‘‘ಸಾಮ್ರಾಜ್ಯ-ವಿರೋಧಿ ಪ್ರವಾಸ’’ ಎಂದು ಲ್ಯಾಟಿನ್ ಅಮೆರಿಕಾದ ಮಾಧ್ಯಮಗಳು ವರ್ಣಿಸಿದವು.
ಅಮೆರಿಕಾ ಸಂಯುಕ್ತ ಸಂಸ್ಥಾನದ(ಯು.ಎಸ್.ಎ) ಖ್ಯಾತ ಚಿಂತಕ ನೋಮ್ ಚೋಮ್‌ಸ್ಕಿ ಅವರು ಅದಕ್ಕೂ ಒಂದು ವರ್ಷದ ಮೊದಲೇ ‘‘ಯುರೋಪಿಯನ್ ಆಕ್ರಮಣದ ಐದು ಶತಮಾನಗಳ ನಂತರ ಲ್ಯಾಟಿನ್ ಅಮೆರಿಕಾ ತನ್ನ ಸ್ವಾತಂತ್ರ್ಯವನ್ನು ಎತ್ತಿ ಹಿಡಿಯುತ್ತಿದೆ’’ ಎಂದು ಉದ್ಗರಿಸಿದ್ದರು. ನಂತರದ ಬೆಳವಣಿಗೆಗಳು ಅವರ ಉದ್ಗಾರವನ್ನು ಇನ್ನಷ್ಟು ಪುಷ್ಟಿಗೊಳಿಸುವಂತಿದೆ.
ಸಾಮಾನ್ಯವಾಗಿ, ಅಮೆರಿಕಾ ಖಂಡದಲ್ಲಿ ಸ್ಪಾನಿಷ್ ಮತ್ತು ಪೊರ್ಚುಗೀಸ್ ಭಾಷೆಗಳು ಚಾಲ್ತಿಯಲ್ಲಿರುವ ದೇಶಗಳನ್ನು ಲ್ಯಾಟಿನ್ ಅಮೆರಿಕಾ ಎಂದು ಕರೆಯಲಾಗುತ್ತದೆ. ಏಕೆಂದರೆ ಇವೆರಡು ಲ್ಯಾಟಿನ್ ಮೂಲದ ಭಾಷೆಗಳು. ಫ್ರೆಂಚ್ ಸಾಮ್ರಾಟ ೩ನೆಯ ನೆಪೋಲಿಯನ್ ಮೊದಲಿಗೆ ಈ ಹೆಸರಿಟ್ಟಾತ ಎನ್ನಲಾಗುತ್ತದೆ. ಇವು ೧೬ನೆಯ ಶತಮಾನದಿಂದ ೧೯ನೆಯ ಶತಮಾನದವರೆಗೆ ಸ್ಪೇನ್ ಮತ್ತು ಪೋರ್ಚುಗಲ್‌ನ ವಸಾಹತುಶಾಹಿ ಆಳ್ವಿಕೆಗೆ ಒಳಪಟ್ಟಿದ್ದ ದೇಶಗಳು: ಉತ್ತರದಲ್ಲಿ ಮೆಕ್ಸಿಕೋದಿಂದ ಹಿಡಿದು ದಕ್ಷಿಣದಲ್ಲಿ ಅರ್ಜೆಂಟೈನಾವರೆಗಿನ ಸುಮಾರು ೨೦ ದೇಶಗಳು ಈ ಪಟ್ಟಿಯಲ್ಲಿ ಸೇರುತ್ತವೆ. ಇವನ್ನು ‘ಬಾಳೆಹಣ್ಣು ಗಣತಂತ್ರ’ ಗಳೆಂದೂ ‘ಅಮೆರಿಕಾದ ಹಿತ್ತಿಲು’ ಎಂದೂ ವ್ಯಂಗ್ಯವಾಗಿ ಹೇಳುತ್ತಾರೆ. ಇವು ಗಣತಂತ್ರಗಳೆನಿಸಿ ಕೊಂಡರೂ ಅಧೀನ ದೇಶಗಳಂತೆ ಮುಖ್ಯವಾಗಿ ಅಮೆರಿಕಾ ಸಂಯುಕ್ತ ಸಂಸ್ಥಾನಗಳನ್ನು ಅವಲಂಬಿಸಿದಂತೆ ಇರುವ ದೇಶಗಳು ಎಂಬರ್ಥದಲ್ಲಿ ಈ ಪದ ಬಳಸಲಾಗುತ್ತದೆ. ಆದರೆ ಈಗ ಪರಿಸ್ಥಿತಿ ಬದಲಾಗುತ್ತಿರುವಂತೆ ಕಾಣುತ್ತದೆ.
ವಸಾಹತುಶಾಹಿ ಅವಧಿ
ಯುರೋಪಿಯನ್ನರ ಮುಖ್ಯವಾಗಿ ಸ್ಪೇನ್ ಮತ್ತು ಪೋರ್ಚುಗಲ್‌ನ ವಸಾಹತುಶಾಹಿಗಳ ಆಕ್ರಮಣದ ಮೊದಲು ಇದು ಹಲವಾರು ಬುಡಕಟ್ಟುಗಳ ಅಝಟೆಕ್, ಟೊಲ್ಟೆಕ್, ಕ್ವೆಚುವ, ಕೆರೀಬ್, ಮಾಯಾ, ಇಂಕ ಮುಂತಾದ ಮುಂದುವರೆದ ನಾಗರಿಕತೆಗಳ ಪ್ರದೇಶವಾಗಿತ್ತು. ಭಾರತ, ಚೀನಾ ಮತ್ತು ಜಪಾನಿನ ಸಂಪತ್ತುಗಳ ಮೇಲೆ ಕಣ್ಣಿಟ್ಟ ಯುರೋಪಿಯನ್ನರಿಗಾಗಿ ಪಶ್ಚಿಮದ ಮೂಲಕ ಒಂದು ದಾರಿ ಹುಡುಕುತ್ತಾ ಸ್ಟೇನಿನಿಂದ ಹೊರಟ ಕ್ರಿಸ್ಟೋಫರ್ ಕೊಲಂಬಸ್‌ನ ಸಮುದ್ರಯಾನದ ಪರಿಣಾಮವಾಗಿ ಈ ಪ್ರದೇಶಗಳು ಸ್ಪೇನ್ ಮತ್ತು ಪೋರ್ಚುಗಲ್‌ನ, ನಂತರ ಕೆಲವು ಫ್ರಾನ್ಸ್‌ನ ವಸಾಹತುಗಳಾಗಿ ಮಾರ್ಪಟ್ಟವು. ೧೪೯೨ರಲ್ಲಿ ಅವರು ಕಾಲಿಟ್ಟ ಮೊದಲ ಪ್ರದೇಶಗಳೆಂದರೆ ಈಗಿನ ಹೈಟಿ ಮತ್ತು ಕ್ಯೂಬಾ ಆಮೇಲೆ, ೧೫೦೦ರಲ್ಲಿ ಬ್ರೆಜಿಲ್, ೧೫೦೨ರಲ್ಲಿ ನಿಕರಗುವಾ, ೧೫೦೮ರಲ್ಲಿ ಕೊಲೊಂಬಿಯಾ, ೧೫೧೬ರಲ್ಲಿ ಉರುಗ್ವೇ ಮತ್ತು ಅರ್ಜೆಂಟೈನಾ, ೧೫೧೯ರಲ್ಲಿ ಮೆಕ್ಸಿಕೋ, ೧೫೨೨ರಲ್ಲಿ ವೆನೆಜುವೆಲಾ, ೧೫೧೩ರಲ್ಲಿ ಇಕ್ವೆಡಾರ್, ೧೫೩೨ರಲ್ಲಿ ಪೆರು, ೧೫೩೭ರಲ್ಲಿ ಪರಾಗ್ವೆ, ಬೊಲಿವಿಯಾ, ಚಿಲಿ ಇತ್ಯಾದಿಗಳು ಹೀಗೆ ಒಂದೊಂದಾಗಿ ಇಡೀ ಖಂಡವನ್ನು ಪ್ರವೇಶಿಸಿದ ವಸಾಹತುಶಾಹಿಗಳು ಮುಂದಿನ ಮೂರು ಶತಮಾನಗಳ ಕಾಲ ಇಲ್ಲಿನ ಜನಗಳ ಸಂಪನ್ಮೂಲಗಳ ಲೂಟಿ ಮಾಡಿದರು. ಅವರು ತಂದ ಸಿಡುಬು ದಡಾರಗಳು ಇಲ್ಲಿನ ಲಕ್ಷಾಂತರ ಸ್ಥಳೀಯರಿಗೆ ಮೃತ್ಯುಪಾಯವೇ ಆದವು. ಬದುಕುಳಿದವರು ಯುರೋಪಿಯನ್ ತೋಟಗಳಲ್ಲಿ, ಗಣಿಗಳಲ್ಲಿ ಕೆಲಸ ಮಾಡುವ ಗುಲಾಮರಾದರು. ನಂತರ ಆಫ್ರಿಕಾದಿಂದಲೂ ಗುಲಾಮರನ್ನು ತರಲಾಯಿತು. ಇಲ್ಲಿ ಬಂದು ನೆಲೆಸಿದ ಯುರೋಪಿಯನ್ನರು. ಮತ್ತು ಸ್ಥಳೀಯರ ನಡುವೆ ವೈವಾಹಿಕ ಸಂಬಂಧಗಳಿಂದಾಗಿ ಮೆಸ್ತಿಝೋ ಎಂಬ ಮಿಶ್ರ ಜನಾಂಗವೂ ರೂಪುಗೊಂಡಿತು. ಈಗ ಗ್ವಾಟೆಮಾಲಾ, ಬೊಲಿವಿಯಾ ಮತ್ತು ಸ್ವಲ್ಪ ಮಟ್ಟಿಗೆ ಪೆರುವಿನಲ್ಲಿ ಮೂಲನಿವಾಸಿಗಳ ಸಂಖ್ಯೆ ಹೆಚ್ಚಿದ್ದರೆ ಇತರೆಡೆ ಮಿಶ್ರ ಜನಾಂಗದವರ ಸಂಖ್ಯೆ ಹೆಚ್ಚಿದೆ.
‘ಸ್ವಾತಂತ್ರ್ಯ’ದ ನಂತರ
ವಸಾಹತುಶಾಹಿಯಡಿಯಲ್ಲಿನ ಬೆಳವಣಿಗೆಗಳು ಮತ್ತು ಶೋಷಣೆಗಳ ಪರಿಣಾಮವಾಗಿ ವಸಾಹತುಶಾಹಿಯ ವಿರುದ್ಧ ಹೋರಾಟಗಳೂ ನಡೆದವು. ಸಿಮೊನ್ ಬೊಲಿವೆರ್, ಜೋಸ್ ದೆ ಸಾನ್ ಮಾರ್ಟಿ, ಲಿಗಸ್ತೊ ಸಿಝರ್ ಸ್ಯಾಂದಿನಿಸ್ಟ. ಎಮಿಲಿನೊ ಝಪಟಾ ಮೊದಲಾದ ದೇಶಪ್ರೇಮಿ ಮುಖಂಡರ ನೇತೃತ್ವದಲ್ಲಿ, ಅವರ ಸ್ಫೂರ್ತಿಯಿಂದ ನಡೆದ ಹೋರಾಟಗಳು ಪರಿಣಾಮವಾಗಿ ೧೮೦೪ರಲ್ಲಿ ಹೈತಿ, ೧೮೧೦ರಲ್ಲಿ ಇಕ್ವೆಡಾರ್, ಕೊಲೊಂಬಿಯಾ ಮತ್ತು ಮೆಕ್ಸಿಕೋ, ೧೮೧೧ರಲ್ಲಿ ಪರಾಗ್ವೆ, ೧೮೨೧ರಲ್ಲಿ ವೆನೆಜುಲ್ಲಾ, ೧೮೨೨ರಲ್ಲಿ ಬ್ರೆಜಿಲ್, ೧೮೨೫ರಲ್ಲಿ ಬೊಲಿವಿಯಾ, ೧೮೪೮ರಲ್ಲಿ ಕ್ಯೂಬಾ ಹೀಗೆ ಎಲ್ಲಾ ಸ್ವತಂತ್ರ ದೇಶಗಳಾದವು.
ಆದರೆ ಹಳೆಯ ಸಾಮಾಜಿಕ ವ್ಯವಸ್ಥೆ ಹಾಗೆಯೇ ಮುಂದುವರೆಯಿತು. ಹೊಸ ರಫ್ತು ಆರ್ಥಿಕಗಳು ಅದಕ್ಕೆ ಒತ್ತಾಸೆಯಾಗಿ ನಿಂತವು. ಹಳೆಯ ಭೂಮಾಲಕ ವರ್ಗದ್ದೇ ಈ ರಫ್ತು ವ್ಯಾಪಾರದಲ್ಲಿ ಪ್ರಾಬಲ್ಯವಿತ್ತು. ರಾಜಕೀಯವೂ ಈ ವರ್ಗದ ಕೈಯಲ್ಲೇ ಇತ್ತು. ಮೊದಲ ಮಹಾಯುದ್ಧ ಮುಗಿಯುವವರೆಗೂ ಈ ರಫ್ತು ವ್ಯಾಪಾರದ ತೇಜಿಯಿಂದಾಗಿ ಇವರಿಗೆ ಬಹಳಷ್ಟು ಲಾಭ ದಕ್ಕಿತ್ತು. ಆದರೆ ಮೊದಲನೇ ಮಹಾಯುದ್ಧ ಮುಗಿಯುತ್ತಿದ್ದಂತೆ ಈ ವ್ಯಾಪಾರದ ತೇಜಿಯೂ ತೀವ್ರವಾಗಿ ಇಳಿಮುಖವಾಯಿತು. ಅತ್ತ ದೊಡ್ಡ ನಗರಗಳು ಬೆಳೆದಿದ್ದು ಅಲ್ಲಿ ಒಂದು ಹೊಸ ವಿದ್ಯಾವಂತ ಮಧ್ಯಮವರ್ಗ ಮೂಡಿ ಬರುತ್ತಿತ್ತು. ಇದರಿಂದ ಸಾಮಾಜಿಕ ಸಮತೋಲನವೂ ಬದಲಾಯಿತು. ಜತೆಗೆ ಯುರೋಪಿನಿಂದ ವಲಸೆ ಬರುತ್ತಿದ್ದವರೊಂದಿಗೆ ರಾಷ್ಟ್ರೀಯವಾದ, ಸಮಾಜವಾದ ಮುಂತಾದ ವಿಚಾರಗಳೂ ಬರಲಾರಂಭಿಸಿದವು. ಈ ಅವಧಿಯಲ್ಲಿ ಇಡೀ ಲ್ಯಾಟಿನ್ ಅಮೆರಿಕಾದಾದ್ಯಂತ ಕಮ್ಮಿ ಸಂಬಳ ಮತ್ತು ನಿಕೃಷ್ಟ ಪರಿಸ್ಥಿತಿಗಳ ವಿರುದ್ಧ ಪ್ರತಿಭಟನೆಗಳ ಅಲೆಯೇ ಹರಡಿತು. ಹಳೆಯ ವ್ಯವಸ್ಥೆ ಕುಸಿಯುತ್ತಿತ್ತು.
ಈ ನಡುವೆ ಲ್ಯಾಟಿನ್ ಅಮೆರಿಕಾದಲ್ಲಿ ಮುಖ್ಯವಾಗಿ ಸರಕುಗಳ ಉತ್ಪಾದನೆಯಲ್ಲಿ ಅಮೆರಿಕಾ ಸಂಯುಕ್ತಸಂಸ್ತಾನಗಳ ಪ್ರಭಾವ ಹೆಚ್ಚಲಾರಂಭಿಸಿತು(ಉದಾಹರಣೆಗೆ ಕ್ಯೂಬಾದಲ್ಲಿ ಸಕ್ಕರೆ, ಚಿಲಿಯಲ್ಲಿ ತಾಮ್ರ ಮೆಕ್ಸಿಕೋದಲ್ಲಿ ತೈಲ ಇತ್ಯಾದಿ). ಇದರಿಂದಾಗಿ ರಾಷ್ಟ್ರೀಯವಾದಿ ಗಳಲ್ಲಿ ಈ ದೇಶದ ಆಳರಸರ ಬಗ್ಗೆ ಕ್ರೋಧವೂ ಹೆಚ್ಚಿತು. ಅಮೆರಿಕಾ ಸಂಯುಕ್ತದ ಆಕ್ರಮಣ, ಹಸ್ತಕ್ಷೇಪಗಳು ಆರಂಭವಾದವು. ೧೯೦೬-೦೮ ಹಾಗೂ ೧೯೧೭-೨೩ರಲ್ಲಿ ಅದು ಕ್ಯೂಬಾವನ್ನು ಆಕ್ರಮಿಸಿಕೊಂಡಿತು; ೧೯೧೪ರಲ್ಲಿ ಮೆಕ್ಸಿಕೋದಲ್ಲಿ ಮಧ್ಯ ಪ್ರವೇಶ ಮಾಡಿತು; ೧೯೨೬-೩೩ರ ನಡುವೆ ನಿಕಾರಾಗುವಾವನ್ನು ಆಕ್ರಮಿಸಿಕೊಂಡಿತು.
ಸ್ವತಂತ್ರ ಅಭಿವೃದ್ದಿಯ ಪ್ರಯತ್ನ
ಆದರೆ ಅಮೆರಿಕಾದ ಪ್ರಾಬಲ್ಯಕ್ಕೆ ಸವಾಲುಗಳಿಗೇನೂ ಕೊರತೆಯಿರಲಿಲ್ಲ. ೧೯೩೦ರ ದಶಕದಿಂದ ೧೯೭೦ರ ದಶಕದವರೆಗೆ ಲ್ಯಾಟಿನ್ ಅಮೆರಿಕಾದ ಹಲವು ದೇಶಗಳಲ್ಲಿ ಅಮೆರಿಕಾದ ಪ್ರಾಬಲ್ಯವನ್ನು ಮುರಿದು ಕೈಗಾರಿಕೀಕರಣ ನಡೆಸುವ, ತಮ್ಮ ನೈಸರ್ಗಿಕ ಸಂಪನ್ಮೂಲಗಳ ಮೇಲೆ ಒಡೆತನ ಸ್ಥಾಪಿಸುವ ಪ್ರಯತ್ನಗಳು ನಡೆದವು. ಉದಾಹರಣೆಗೆ, ಮೆಕ್ಸಿಕೋದ ಅಧ್ಯಕ್ಷ ಕಾರ್ಡೆನಾಸ್ ಅಮೆರಿಕನ್ ಪೆಟ್ರೋಲಿಯಂ ಕಂಪನಿಗಳು ರಾಷ್ಟ್ರೀಕರಣ ಮಾಡಿದರು. ಬ್ರೆಜಿಲ್‌ನಲ್ಲಿ ಗೆತುಲಿಯೋ ವರ್ಗಾಸ್ (೧೯೩೦-೪೫). ಅರ್ಜೆಂಟೈನಾದಲ್ಲಿ ಜುವಾನ್ ಡೋಮಿಂಗೋ ಪೆರೋನ್ (೧೯೪೩-೫೫) ಹಾಗೂ ಚಿಲಿಯಲ್ಲಿ ಜನಪ್ರಿಯ ರಂಗ ರಾಷ್ಟ್ರೀಯ ಉದ್ದಿಮೆಗಳಿಗೆ ರಕ್ಷಣೆ ನೀಡಿ ಅವನ್ನು ಬೆಳೆಸುವ ನೀತಿಗಳನ್ನು ಅನುಸರಿಸಿದರು.
೧೯೫೦ರ ದಶಕದಲ್ಲಿ ಗ್ವಾಟೆಮಾಲದಲ್ಲಿ ಅಧ್ಯಕ್ಷ ಅರ್ಬೆಂಝ್ ಅಮೆರಿಕಾದ ಯುನೈಟೆಡ್ ಫ್ರೂಟ್ ಕಂಪನಿಯ ಒಡೆತನದಲ್ಲಿದ್ದ ಭೂಮಿಯನ್ನು ಸ್ವಾಧೀನ ಪಡಿಸಿಕೊಂಡು ರೈತರಿಗೆ ವಿತರಿಸಿದರು. ೧೯೫೨ರಲ್ಲಿ ಬೊಲಿವಿಯಾದಲ್ಲಿ ಒಂದು ರೀತಿಯ ತೀವ್ರಗಾಮಿ ರಾಷ್ಟ್ರೀಯ ಕ್ರಾಂತಿಯೇ ನಡೆಯಿತು. ಅದು ಬಹಳ ದಿನ ಉಳಿಯದಿದ್ದರೂ ಮುಂದಿನ ಸಮರಧೀರ ಚಳುವಳಿಗಳಿಗೆ ನಾಂದಿಯಾಯಿತು. ಕ್ಯೂಬಾದಲ್ಲಿ ಫೀಡೆಲ್ ಕಾಸ್ಟ್ರೋ ಮತ್ತು ಅವರ ಸಂಗಾತಿಗಳ ನೇತೃತ್ವದಲ್ಲಿ ಬಾಟಿಸ್ಠಾ ಸರ್ವಾಧಿಕಾರವನ್ನು ಉರುಳಿಸಿ ಸಮಾಜವಾದಿ ಕ್ರಾಂತಿ ನಡೆಯಿತು. ಕಳೆದ ಐದು ದಶಕಗಳಿಂದ ಅದು ಅಮೆರಿಕಾದ ವಿವಿಧ ರೀತಿಯ ದಾಳಿಗಳನ್ನು, ಆರ್ಥಿಕ ದಿಗ್ಭಂಧನಗಳನ್ನು ಎದುರಿಸಿ ಲ್ಯಾಟಿನ್ ಅಮೆರಿಕಾದ ಜನಗಳಿಗೆ ಸ್ಫೂರ್ತಿಯ ಸೆಲೆಯಾಗಿ ಉಳಿದಿದೆ.
೧೯೬೦ರ ಮತ್ತು ೧೯೭೦ರ ದಶಕದಲ್ಲಿ ಲ್ಯಾಟಿನ್ ಅಮೆರಿಕಾದಾದ್ಯಂತ ಹಲವಾರು ರಾಷ್ಟ್ರೀಯವಾದಿ ಪ್ರಜಾಸತ್ತಾತ್ಮಕ ಮತ್ತು ಜನಪರ ಸರಕಾರಗಳು ಬಂದವು. ಇವು ಜನಸಾಮಾನ್ಯರ ದೃಷ್ಟಿಯಿಂದ, ಪ್ರಜಾಪ್ರಭುತ್ವ ದೃಷ್ಟಿಯಿಂದ ಸಾಕಷ್ಟು ಮುನ್ನಡೆಯನ್ನು ಸಾಧಿಸಿದವು. ಈ ಅವಧಿಯಲ್ಲಿ ಕಂಡುಬಂದ ರಾಷ್ಟ್ರೀಕರಣದ ಅಲೆಯಿಂದಾಗಿ ಆರ್ಥಿಕದ ಪ್ರಮುಖ ವಲಯಗಳು ರಾಷ್ಟ್ರೀಯ ಪ್ರಭುತ್ವಗಳ ಹತೋಟಿಯೊಳಗೆ ಬಂದವು. ಕಾರ್ಮಿಕರು, ರೈತರು ಮತ್ತು ನೌಕರ ವರ್ಗಗಳಿಗೂ ಕೆಲವಾರು ಸಾಮಾಜಿಕ ಸೌಲಭ್ಯಗಳು ದೊರೆತವು. ರಕ್ಷಕ ಶಾಸನಗಳು ಬಂದವು. ಒಟ್ಟು ರಾಷ್ಟ್ರೀಯ ಆದಾಯದಲ್ಲಿ ದುಡಿಯುವ ಜನಗಳ ಪಾಲು ಗಮನಾರ್ಹವಾಗಿ ಹೆಚ್ಚಿತು. ಸಾರ್ವಜನಿಕ ಶಿಕ್ಷಣ ಮತ್ತು ಆರೋಗ್ಯ ವಲಯಗಳಲ್ಲೂ ಸಾಕಷ್ಟು ಮುನ್ನಡೆ ಕಂಡುಬಂತು.
ಆದರೆ ಈ ಅವಧಿ ಯಾವುದೇ ರೀತಿಯಲ್ಲಿ ತೀವ್ರವಾದೀ ಕ್ರಮಗಳ ಅವಧಿಯಾಗಿರಲಿಲ್ಲ ಎನ್ನುತ್ತಾರೆ ಅರ್ಜೆಂಟೈನಾದ ನಿರುದ್ಯೋಗಿ ಕಾರ್ಮಿಕರ ಚಳುವಳಿಯ ಮತ್ತು ಬ್ರೆಜಿಲ್‌ನ ಭೂಹೀನ ಕೂಲಿಗಾರರ ಆಂದೋಲನದೊಡನೆ ಕೆಲಸ ಮಾಡುತ್ತಿರುವ ಜೇಮ್ಸ್ ಪೆಟ್ರಾಸ್. ರಾಷ್ಟ್ರೀಕರಣಗಳ ಅಲೆಗಳಾಗಲೀ ದುಡಿಯುವ ಜನಸಮೂಹಗಳಿಗೆ ರೂಪಿಸಿದ ರಕ್ಷಕ ಶಾಸನಗಳಾಗಲೀ ಕ್ಯೂಬಾವನ್ನು ಬಿಟ್ಟು ಬೇರಾವ ಲ್ಯಾಟಿನ್ ಅಮೆರಿಕನ್ ದೇಶದಲ್ಲೂ ವಿದೇಶೀ ಬಂಡವಾಳದ ಬಹುರಾಷ್ಟ್ರೀಯ ಕಂಪನಿಗಳ ಲಾಭವನ್ನು ಬಹುವಾಗಿ ತಟ್ಟಲಿಲ್ಲ. ಕೆಲವು ಹತೋಟಿಗಳಿಗೆ ಒಳಪಟ್ಟವಷ್ಟೆ. ಇಷ್ಟರಿಂದಲೇ ಕುಪಿತಗೊಂಡ ಸಂಪನ್ನ ವಿಭಾಗಗಳು ಸೇನಾಪಡೆಗಳತ್ತ, ಬಹುರಾಷ್ಟ್ರೀಯ ಕಂಪನಿಗಳತ್ತ ತಿರುಗಿ ಈ ಜನಪರ ರಾಜಕೀಯವನ್ನು ತಡೆಯಲು ಮುಂದಾದವು.
ಚಿಲಿ ಇದಕ್ಕೆ ಒಂದು ಮಹತ್ವದ ಉದಾಹರಣೆ. ೧೯೭೦ರಲ್ಲಿ ಅಲ್ಲಿ ಸಮಾಜವಾದಿಗಳು, ಕಮ್ಯುನಿಸ್ಟರು ಮತ್ತಿತರ ಎಡಪಂಥೀಯರು ಸೇರಿದ್ದ ‘ಜನಪ್ರಿಯ ಐಕ್ಯತೆ’ ರಂಗದ ಅಭ್ಯರ್ಥಿ ಸಾಲ್ವಡೊರ್ ಅಲೆಂದೆ ಅಧ್ಯಕ್ಷರಾಗಿ ಚುನಾಯಿತರಾದರು. ಜನತೆಗೆ ವಚನ ನೀಡಿದಂತೆ ಅಲೆಂದೆ ಸರಕಾರ ದೊಡ್ಡ ಗಣಿಗಳನ್ನು ಸರಕಾರದ ನಿಯಂತ್ರಣಕ್ಕೆ ಒಳಪಡಿಸಿತು. ಸಣ್ಣ ಮತ್ತು ಮಧ್ಯಮ ವ್ಯಾಪಾರಗಳಿಗೆ ಸಾಲ ಒದಗಿಸಲಿಕ್ಕಾಗಿ ದೇಶೀ ಖಾಸಗಿ ಬ್ಯಾಂಕುಗಳನ್ನು ರಾಷ್ಟ್ರೀಕರಿಸುವ ಮಸೂದೆ ಮಂಡಿಸುವುದಾಗಿ ಅಧ್ಯಕ್ಷ ಅಲೆಂದೆ ಪ್ರಕಟಿಸಿದರು. ಚಿಲಿಯ ವಿದೇಶೀ ವಿನಿಮಯಗಳಲ್ಲಿ ಮುಕ್ಕಾಲು ಪಾಲು ಒದಗಿಸುವ ತಾಮ್ರ ಉದ್ದಿಮೆಯ ರಾಷ್ಟ್ರೀಕರಣಕ್ಕೆ ಅನುಕೂಲ ಕಲ್ಪಿಸುವ ಸಂವಿಧಾನ ತಿದ್ದುಪಡಿಗೆ ಸರ್ವಾನುಮತದ ಒಪ್ಪಿಗೆ ದೊರೆಯಿತು. ಈ ಖಾಸಗಿ ತಾಮ್ರ ಕಂಪನಿಗಳು ಹಿಂದಿನ ೧೫ ವರ್ಷಗಳಲ್ಲಿ ಮಾಡಿದ್ದ ೭೭.೪ ಕೋಟಿ ಡಾಲರುಗಳಷ್ಟು ‘ಹೆಚ್ಚುವರಿ ಲಾಭ’ಗಳನ್ನು ಅವುಗಳಿಗೆ ನೀಡುವ ಪರಿಹಾರದಿಂದ ಮುರಿದುಕೊಳ್ಳಲಾಗುವುದು ಎಂದು ಅಧ್ಯಕ್ಷ ಅಲೆಂದೆ ಸಾರಿದರು. ಅಮೆರಿಕನ್ ದೂರಸಂಪರ್ಕ ಕಂಪನಿ ಐಟಿಟಿ ೧೯೩೦ರಿಂದ ೭೦ ಬಂಡವಾಳ ಹೊಂದಿದ ‘ಚಿಲಿಯನ್ ಟೆಲಿಪೋನ್ ಕಂಪನಿಯ(ಚಿಟೆಲೋ) ನಿರ್ವಹಣೆಯನ್ನು ಚಿಲಿಯನ್ ಸರಕಾರ ವಹಿಸಿಕೊಂಡಿತು.
ಚಿಲಿಯಲ್ಲಿ ಅಧ್ಯಕ್ಷೀಯ ಚುನಾವಣೆಗಳ ಸಿದ್ಧತೆ ೧೯೭೦ರಲ್ಲಿ ನಡೆಯುತ್ತಿರುವಾಗಲೇ ಈ ಐ.ಟಿ.ಟಿ.ಕಂಪನಿ ಸಿಐಎ ಜತೆಗೂಡಿ ಅಲೆಂದೆ ಗೆಲ್ಲದಂತೆ ತಡೆಯಲು, ಗೆದ್ದು ಬಂದರೆ ಅವರ ಸರಕಾರವನ್ನು ಉರುಳಿಸಲು ಯೋಜನೆ ಹೂಡಿತ್ತು ಎಂದು ಅಮೆರಿಕಾದ ಪತ್ರಕರ್ತ ಜಾಕ್ ಆ್ಯಂಡರ್ಸನ್ ೧೯೭೨ನೆಯ ಮಾರ್ಚ್ ೨೧ರಂದು ಆಪಾದಿಸಿದರು. ಅಲೆಂದೆ ಅಧಿಕಾರ ಸ್ವೀಕರಿಸುವ ವೇಳೆಗೆ ಚಿಲಿಯಲ್ಲಿ ನೂರಕ್ಕೂ ಹೆಚ್ಚು ವಿದೇಶಿ ಕಂಪನಿಗಳು ೧೦೦ ಕೋಟಿ ಡಾಲರುಗಳಷ್ಟು ಹೂಡಿದ್ದವಂತೆ. ಅದರಲ್ಲಿ ೨೦ ಲಕ್ಷ ಡಾಲರು ಹೂಡಿದ್ದ ಐ.ಟಿ.ಟಿ.ಯದ್ದೇ ಮೊದಲ ಸ್ಥಾನ. ಅತ್ತ ಅಮೆರಿಕಾ ಸಂಯುಕ್ತ ಸಂಸ್ಥಾನಗಳ ರಾಷ್ಟ್ರೀಯ ಭದ್ರತಾ ಮಂಡಳಿ ನಿರ್ದೇಶಕ ಮತ್ತು ವಿದೇಶಾಂಗ ಕಾರ್ಯದರ್ಶಿ ಹೆನ್ರಿ ಕಿಸಿಂಜರ್  ‘‘ಒಂದು ದೇಶ ಅಲ್ಲಿಯ ಜನಗಳ ಬೇಜವಾಬ್ದಾರಿಯಿಂದಾಗಿ ಕಮ್ಯುನಿಸ್ಟ್ ಆಗುತ್ತಿದ್ದರೆ ನಾವು ಸುಮ್ಮನೆ ನಿಂತು ನೋಡುತ್ತಿರುವ ಅಗತ್ಯವಿಲ್ಲ’’  ಎಂದಿದ್ದರಂತೆ. ಐಟಿಟಿ ವಾಶಿಂಗ್ಟನ್ ನಲ್ಲಿರುವ ಅಮೆರಿಕಾದ ಅಧ್ಯಕ್ಷರಿಗೆ ಸಲ್ಲಿಸಿದ ೧೮ ಅಂಶಗಳ ಯೋಜನೆಯಲ್ಲಿ ಆರ್ಥಿಕ ಯುದ್ಧ, ಬುಡಮೇಲು ಕೃತ್ಯಗಳನ್ನು ಒಂದು ವಿಶೇಷ ಶ್ವೇತ ಭವನ ಕಾರ್ಯಪಡೆಯು ಸಿಐಐ ನೆರವಿನಿಂದ ನಡೆಸಬೇಕು. ಈ ಮೂಲಕ ಚಿಲಿಯಲ್ಲಿ ಆರ್ಥಿಕ ಅರಾಜಕತೆಯನ್ನು ತಂದು ಚಿಲಿಯ ಸಶಸ್ತ್ರ ಪಡೆಗಳು ಮಧ್ಯ ಪ್ರವೇಶಿಸಿ ‘ಸುವ್ಯವಸ್ಥೆ’ ಕಲ್ಪಿಸುವಂತಾಗಬೇಕು ಎಂದು ಯೋಜಿಸಲಾಗಿತ್ತು ಎಂದು ಆ್ಯಂಡರ್ಸನ್ ನಂತರ ಸಾರ್ವಜನಿಕಗೊಳಿಸಿದ ಗುಪ್ತ ದಸ್ತಾವೇಜಿನಿಂದ ತಿಳಿದುಬಂತು.
ಚಿಲಿಯಲ್ಲಿನ ೧೯೭೦-೭೩ರ ಘಟನೆಗಳು ಈ ಯೋಜನೆಯ ಪ್ರಕಾರವೇ ನಡೆದವು. ಕೊನೆಗೆ ೧೯೭೩ರ ಸೆಪ್ಟೆಂಬರ್ ೧೧ರಂದು ಹಿಂದಿನ ಸೇನಾಧಿಪತಿಯ ಹತ್ಯೆಯ ನಂತರ ಅಧಿಕಾರ ವಹಿಸಿಕೊಂಡಿದ್ದ ಜನರಲ್ ಅಗಸ್ತೊ ಪಿನೋಚೆ ಉಗಾರ್ಟೆ ನೇತೃತ್ವದಲ್ಲಿ ಅಧ್ಯಕ್ಷರ ಭವನದ ಮೇಲೆ ಟ್ಯಾಂಕುಗಳು, ಜೆಟ್ ವಿಮಾನಗಳಿಂದ ದಾಳಿ ನಡೆಯಿತು. ಅವರಿಗೆ ರಾಜೀನಾಮೆ ನೀಡಿ ಇಲ್ಲವೆ ಶರಣಾಗಿ ಎಂದು ಆದೇಶಿಸಲಾಯಿತು. ಅಧ್ಯಕ್ಷ ಅಲೆಂದೆ ಅದಕ್ಕೆ ನಿರಾಕರಿಸಿದರು. ಪಿನೋಚೆಯ ಸೈನಿಕರನ್ನು ಎದುರಿಸಿ ಹೋರಾಡುತ್ತಾ ಪ್ರಾಣಾರ್ಪಣೆ ಮಾಡಿದರು. ಪಿನೋಚೆಯ ಕ್ರೂರ ಮಿಲಿಟರಿ ಸರ್ವಾಧಿಕಾರ ಆರಂಭವಾಯಿತು. ಸಾವಿರ ಸಾವಿರ ಸಂಖ್ಯೆಯಲ್ಲಿ ಚಿಲಿಯನ್ನರು ‘ಕಾಣೆ’ಯಾಗಲಾರಂಭಿಸಿದರು. ೧೯೭೧ರಲ್ಲಿ ನೊಬೆಲ್ ಸಾಹಿತ್ಯ ಪ್ರಶಸ್ತಿ ಪಡೆದ ಚಿಲಿಯ ಪ್ರಿಸದ್ಧ ಕವಿ ಪಾಬ್ಲೊ ನೆರುದಾ ನಿವಾಸಕ್ಕೂ ಪಿನೊಚೆಯ ಬಂಟರು ಬಂದಿದ್ದರಂತೆ. ಈ ಕವಿ ೧೯೭೩ನೆಯ ಸೆಪ್ಟೆಂಬರ್ ೨೩ರಂದು ನಿಧನರಾದರು.
ಪಿನೊಚೆಯ ಕ್ರೂರ ಮಿಲಿಟರಿ ಸರ್ವಾಧಿಕಾರದ ಆರಂಭ ಲ್ಯಾಟಿನ್ ಅಮೆರಿಕಾದಲ್ಲಿ ಮಾತ್ರವಲ್ಲ, ಇಡೀ ಜಗತ್ತಿನಲ್ಲಿಯೇ ಐ.ಎಂ.ಎಫ್. ಮತ್ತು ವಿಶ್ವಬ್ಯಾಂಕ್ ಪ್ರೇರಿತ ‘ನವ ಉದಾರವಾದಿ’ ನೀತಿಗಳ ಆರಂಭದ ಸಂಕೇತವೂ ಆಯಿತು ಎಂಬುದು ಗಮನಾರ್ಹ. ಚಿಲಿಯಲ್ಲಿ ಮಿಲಿಟರಿ ಸರ್ವಾಧಿಕಾರ ಹೇರಿದ ಸಂದರ್ಭದಲ್ಲೇ ಅರ್ಜೆಂಟೈನಾ, ಬ್ರೆಜಿಲ್ ಮತ್ತು ಉರುಗ್ವೆಯಲ್ಲೂ ಚುನಾಯಿತ ಸರಕಾರಗಳನ್ನು ಉರುಳಿಸಿ ಮಿಲಿಟರಿ ಸರ್ವಾಧಿಕಾರಗಳು ಬಂದವು. ಅಲ್ಲಿಯೂ ಈ ನವ-ಉದಾರವಾದಿ ಆರ್ಥಿಕ ನೀತಿಗಳು ಜಾರಿಯಾಗಲಾರಂಭಿಸಿದವು.
೧೯೫೦ರ ಮತ್ತು ೧೯೬೦ರ ದಶಕದ ‘ಪ್ರಭುತ್ವ’ ಕೇಂದ್ರಿತ ಅಥವಾ ಸರಕಾರದಿಂದ ನಿರ್ದೇಶಿತ ಆರ್ಥಿಕ ನೀತಿಗಳ ವಿಫಲತೆಯಿಂದಾಗಿ ಈ ‘ಮುಕ್ತ ಮಾರುಕಟ್ಟೆ’ ಅಥವಾ ‘ನವ-ಉದಾರವಾದಿ’ ನೀತಿಗಳು ಅನಿವಾರ್ಯವಾದವು ಎಂದು ಕೆಲವು ಆರ್ಥಿಕತಜ್ಞರು ಹೇಳುತ್ತಾರೆ. ಆದರೆ ವಾಸ್ತವವಾಗಿ ಈ ‘ನವ ಉದಾರವಾದಿ’ ನೀತಿಗಳು ಆರಂಭವಾದದ್ದು ೧೯೫೦ರ ಮತ್ತು ೧೯೬೦ರ ದಶಕದ ಸಾಮಾಜಿಕ ಸುಧಾರಣಾ ಪರ ಆರ್ಥಿಕ ನೀತಿಗಳ ಯಶಸ್ವಿನಿಂದಾಗಿಯೇ. ಅದಕ್ಕೆ ಪ್ರತಿಕ್ರಿಯೆಯಾಗಿ, ಹಿಂಸಾತ್ಮಕ ರಾಜಕೀಯ ಮಧ್ಯಪ್ರದೇಶದಿಂದ ಇವನ್ನು ಹೇರಲಾಯಿತು. ಎಂದು ಇನ್ನು ಕೆಲವು ತಜ್ಞರ ಅಭಿಪ್ರಾಯ. ಮೇಲೆ ಹೇಳಿದ ಚಿಲಿಯ ಉದಾಹರಣೆ ಈ ಅಭಿಪ್ರಾಯವನ್ನು ಪುಷ್ಟೀಕರಿಸುತ್ತದೆ.
‘ಕಳಕೊಂಡ ದಶಕ’
ಚಿಲಿಯ ಜನರಲ್ ಪಿನೋಚೆಯ ಮಿಲಿಟರಿ ಸರ್ವಾಧಿಕಾರ ಉದ್ಘಾಟಿಸಿ ನಂತರ ಲ್ಯಾಟಿನ್ ಅಮೆರಿಕಾದಲ್ಲೆಲ್ಲಾ ಹರಡಿದ ನವ-ಉದಾರೀಕರಣದ ಕಾಲು ಶತಮಾನದ ಅವಧಿಯಲ್ಲಿ ಕ್ಯೂಬಾ ಬಿಟ್ಟು ಲ್ಯಾಟಿನ್ ಅಮೆರಿಕಾದ ಎಲ್ಲಾ ದೇಶಗಳಲ್ಲಿ ಸುಮಾರು ಒಂದು ಟ್ರಿಲಿಯನ್(೧ ಲಕ್ಷ ಕೋಟಿ) ಡಾಲರುಗಳ ಸೂರೆ ನಡೆಯಿತು ಎಂದು ಅಂದಾಜು ಮಾಡಲಾಗಿದೆ.
ಈ ಆರ್ಥಿಕ ನೀತಿಗಳು ಲ್ಯಾಟಿನ್ ಅಮೆರಿಕಾದಲ್ಲಿ ತಂದ ಬದಲಾವಣೆಗಳು ಅಪಾರ. ಅರ್ಜೆಂಟೈನಾದ ಅಧ್ಯಕ್ಷ ಕಾರ್ಲೋಸ್ ಮೆನೆಮ್, ಬ್ರೆಜಿಲ್‌ನ ಫೆರ್ನಾಂಡೋ ಕಾರ್ಡೋಸೊ, ಮೆಕ್ಸಿಕೋದ ಅರ್ನೆಸ್ಟೋ ಝೆುಡಿಲ್ಲೋ ಮತ್ತು ಚಿಲಿಯ ಎಡ್ವರ್ಡೊ ಫೇಯಿ ಪ್ರಕಾರ ಅವರ ದೇಶಗಳು ಮೊದಲ ಜಗತ್ತನ್ನು ಪ್ರವೇಶಿಸಿವೆ. ಅಂದರೆ ಮುಂದುವರೆದ ದೇಶಗಳಾಗಿ ಬಿಟ್ಟಿವೆ. ಅದಕ್ಕೆ ನಿದರ್ಶನಗಳಾಗಿ ಅವರು ಆಧುನಿಕ ಶಾಪಿಂಗ್ ಮಾಲ್‌ಗಳನ್ನು, ಮೊಬೈಲ್ ಫೋನುಗಳನ್ನು, ಆಮದಾದ ಸರಕುಗಳಿಂದ ತುಂಬಿದ ಸೂಪರ್ ಮಾರ್ಕೆಟ್‌ಗಳನ್ನು, ಕಾರುಗಳಿಂದ ತುಂಬಿದ ರಸ್ತೆಗಳನ್ನು, ವಿದೇಶಗಳಿಂದ ದೊಡ್ಡ ಜೂಜುಕೋರರನ್ನು ಆಕರ್ಷಿಸುವ ಶೇರು ಮಾರುಕಟ್ಟೆಗಳನ್ನು ತೋರಿಸುತ್ತಾರೆ ಎನ್ನುತ್ತಾರೆ ಜೇಮ್ಸ್ ಪೆಟ್ರಾಸ್.
೧೯೭೦ರ ದಶಕದಲ್ಲಿ ಆರಂಭವಾದ ನವ-ಉದಾರೀಕರಣ ನೀತಿಗಳು ಸಮಾಜದ ಒಟ್ಟು ಜನಸಂಖ್ಯೆಯ ೧೦-೧೫ ಶೇಕಡಾದಷ್ಟಿರುವ ಒಂದು ವಿಭಾಗಕ್ಕೆ ಸಮೃದ್ದಿ ತಂದಿದೆ ಎಂಬುದನ್ನು ಎಲ್ಲರೂ ಒಪ್ಪುತ್ತಾರೆ. ಆದರೆ ಉಳಿದ ಶೇ.೮೫-೯೦ ಜನರಿಗೆ ಏನು ಕೊಟ್ಟಿದೆ ಎಂಬ ಪ್ರಶ್ನೆಯೂ ಏಳುತ್ತದೆ. ಆ ೨೫ ವರ್ಷಗಳಲ್ಲಿ ಲ್ಯಾಟಿನ್ ಅಮೆರಿಕಾದ ಹಲವು ದೇಶಗಳು ಸಾಲ ಬಿಕ್ಕಟ್ಟನ್ನು ಎದುರಿಸಿದವು. ೧೯೭೫ರಿಂದ ೧೯೮೨ರ ನಡುವೆ ವಾಣಿಜ್ಯ ಬ್ಯಾಂಕುಗಳು ಪಡೆದ ಸಾಲಗಳ ಪ್ರಮಾಣ ವಾರ್ಷಿಕ ೨೦.೪ ದರದಲ್ಲಿ ಏರಿತು. ವಿದೇಶ ಸಾಲದ ಮೊತ್ತ ೧೯೭೮ರಲ್ಲಿ ೭೫ ಬಿಲಿಯ ಡಾಲರ್ ಇದ್ದದ್ದು ೧೯೮೩ರಲ್ಲಿ ೩೧೫ ಬಿಲಿಯ ಡಾಲರುಗಳಾಯಿತು. ಅಂದರೆ ನಾಲ್ಕು ಪಟ್ಟು ಹೆಚ್ಚಿತು. ಇದು ಈ ಪ್ರದೇಶದ ಒಟ್ಟು ಆಂತರಿಕ ಉತ್ಪನ್ನದ ಅರ್ಧದಷ್ಟು. ಸಾಲ ಮರುಪಾವತಿ ಮತ್ತು ಬಡ್ಡಿಗಾಗಿ ತೆತ್ತ ಹಣ ೧೯೭೫ರಲ್ಲಿ ೧೨ ಬಿಲಿಯ ಡಾಲರ್ ಇದ್ದದ್ದು ೧೯೮೨ರಲ್ಲಿ ೬೬ ಬಿಲಿಯ ಡಾಲರಿಗೇರಿತು. ೧೯೮೨ರಲ್ಲಿ ಮೆಕ್ಸಿಕೋದ ಹಣಕಾಸು ಮಂತ್ರಿ ಜೀಸಸ್ ಸಿಲ್ವಾ ಹೆರ್ಝೋನ್ ತನ್ನ ದೇಶ ಸಾಲ ಮರುಪಾವತಿ ಮಾಡುವ ಸ್ಥಿತಿಯಲ್ಲಿಲ್ಲ ಎಂದು ಹೇಳಬೇಕಾಗಿಬಂತು. ಮತ್ತೆ ೧೯೯೪ರಲ್ಲಿ ಸಾಲ ಬಿಕ್ಕಟ್ಟು ಮೆಕ್ಸಿಕೋವನ್ನು ಆವರಿಸಿತು. ಆ ಸಂದರ್ಭದಲ್ಲಿ ೫೫ ಬಿಲಿಯ ಡಾಲರ್ ಬಂಡವಾಳ ದೇಶ ಬಿಟ್ಟೋಡಿತು. ಇದಕ್ಕೆ ಪ್ರತಿಯಾಗಿ ಅಮೆರಿಕಾ ಸಂಯುಕ್ತ ಸಂಸ್ಥಾನಗಳ ಅಧ್ಯಕ್ಷ ಕ್ಲಿಂಟನ್ ಅವರು ೪೦ ಬಿಲಿಯ ಡಾಲರುಗಳ ಪ್ಯಾಕೇಜಿನ ಭರವಸೆ ನೀಡಿದರು. ಆದರೆ ಇದಕ್ಕೆ ಮೆಕ್ಸಿಕೋ ತೆರಬೇಕಾಗಿದ್ದ ಬೆಲೆ ಅಪಾರ. ಈ ಸಾಲಕ್ಕೆ ಒತ್ತೆಯಾಗಿ ಅದು ತನ್ನ ತೈಲ ರಫ್ತಿನ ಆದಾಯವನ್ನು ಹಾಗೂ ತನ್ನ ತೈಲ ನಿಕ್ಷೇಪಗಳನ್ನು ಒತ್ತೆ ಇಡಬೇಕಾದ ಅವಮಾನಕಾರೀ ಪರಿಸ್ಥಿತಿ ಬಂದಿತು.
೧೯೯೯-೨೦೦೨ರ ಅವಧಿಯಲ್ಲಿ ಅರ್ಜೆಂಟೈನಾ ಕೂಡಾ ಇಂತಹ ಪರಿಸ್ಥಿತಿ ಎದುರಿಸಬೇಕಾಯಿತು. ಇದರ ಪರಿಣಾಮವಾಗಿ ಅದು ಎರಡೇ ವಾರಗಳಲ್ಲಿ ನಾಲ್ಕು ಅಧ್ಯಕ್ಷರ ರಾಜೀನಾಮೆಯನ್ನು ಕಾಣಬೇಕಾಯಿತು.
೧೯೭೦ರ ದಶಕದಲ್ಲಿ ಮಿಲಿಟರಿ ಸರ್ವಾಧಿಕಾರ ಮತ್ತು ಅಮೆರಿಕ ಸಂಯುಕ್ತ ಸಂಸ್ಥಾನಗಳ ಆಳರಸರು ಆರಂಭಿಸಿದ ನವ-ಉದಾರವಾದಿ ನೀತಿಗಳು ‘ಕಲ್ಯಾಣ ಪ್ರಭುತ್ವ’ದ ಪರಿಕಲ್ಪನೆಯನ್ನು ನಾಶಮಾಡಿ ದುಡಿಯುವ ಜನಗಳ ಮೇಲೆ ದಾಳಿ ಮಾಡಿ ಬಂಡವಾಳ ಯಾವ ಲಂಗುಲಗಾಮಿಲ್ಲದೆ ವಿಸ್ತರಿಸಲು ಅವಕಾಶ ಮಾಡಿ ಕೊಟ್ಟವು. ಪೆಟ್ರೋಲಿಯಂ ಬೆಲೆಯೇರಿಕೆ ಮತ್ತಿತರ ಕಾರಣಗಳಿಂದ ಬಂಡವಾಳ ತುಂಬಿ ತುಳುಕುತ್ತಿದ್ದ ಅಮೆರಿಕಾ ಮತ್ತು ಇತರ ಮುಂದುವರೆದ ದೇಶಗಳ ಬ್ಯಾಂಕುಗಳು. ಹಣಕಾಸು ಸಂಸ್ಥೆಗಳು ಪುಷ್ಕಳವಾಗಿ ಲ್ಯಾಟಿನ್ ಅಮೆರಿಕಾ ದೇಶಗಳ ಸರಕಾರಗಳಿಗೆ, ಖಾಸಗಿಯವರಿಗೆ ಸಾಲ ಒದಗಿಸಿದವು. ಅವನ್ನು ಅರಗಿಸಿಕೊಳ್ಳಲಾಗದಾದ ಅವನ್ನು ಶೇರುಗಳಾಗಿ ಪರಿವರ್ತಿಸಿ ಹಲವು ಕಂಪನಿಗಳನ್ನು ಉದ್ದಿಮೆಗಳನ್ನು ವಶಪಡಿಸಿಕೊಂಡವು. ಅಥವಾ ಸಾಲ ತೀರಿಸಲಿಕ್ಕಾಗಿ ಮತ್ತೆ ಸಾಲ ನೀಡಿ ದವು. ಕಠಿಣ ಶರತ್ತುಗಳನ್ನು ಹಾಕಿದವು. ಲ್ಯಾಟಿನ್ ಅಮೆರಿಕಾದ ದೇಶಗಳು ಅನುಭವಿಸಿದ ಸಾಲ ಬಿಕ್ಕಟ್ಟಿಗೆ ಇವೆಲ್ಲಾ ಕಾರಣ ಎನ್ನಲಾಗಿದೆ.
ಇವೆಲ್ಲವುಗಳಿಗೆ ವಿಪರೀತ ಬೆಲೆ ತೆರಬೇಕಾಗಿ ಬಂದದ್ದು ಈ ದೇಶದ ಜನಸಾಮಾನ್ಯರು, ದುಡಿಮೆಯಿಂದಲೇ ಜೀವನ ಸಾಗಿಸಬೇಕಾದವರು. ಸರಕಾರ ಅಥವಾ ಪ್ರಭುತ್ವದ ಹಿಂದೆ ಸರಿಯುವಿಕೆ, ‘ಕಲ್ಯಾಣ ಪ್ರಭುತ್ವ’ದ ಪರಿಕಲ್ಪನೆಗೆ ವಿರೋಧ ನವ-ಉದಾರವಾದಿ ನೀತಿಗಳ ಜೀವಾಳ ಎನ್ನಲಾಗುತ್ತದೆ. ಲ್ಯಾಟಿನ್ ಅಮೆರಿಕಾ ದೇಶಗಳ ಆರ್ಥಿಕ ಆಯೋಗದ  (ಎಕ್ಲಾಕ್) ಪ್ರಕಾರ ಲ್ಯಾಟಿನ್ ಅಮೆರಿಕಾ ಪ್ರದೇಶ ವಿಶ್ವದಲ್ಲೇ ಅತಿ ಹೆಚ್ಚು ಅಸಮಾನತೆ ಯಿಂದ ಕೂಡಿದ ಪ್ರದೇಶ. ೧೯೮೦ರ ದಶಕದಲ್ಲಿ ಈ ಪ್ರದೇಶದಲ್ಲಿ ಬಡತನದ ಮಟ್ಟ ಶೇ.೩೫ರಿಂದ ೪೧ಕ್ಕೇರಿತು. ೧೯೯೦ರ ದಶಕದಲ್ಲಿ ಇದು ಸ್ವಲ್ಪ ಕಡಿಮೆಯಾಯಿತು ಎನ್ನಲಾಗುತ್ತದೆ. ಆದರೆ ಮೂಲ ಅಗತ್ಯಗಳ ಪೂರೈಕೆಯ ದೃಷ್ಟಿಯಿಂದ ಲೆಕ್ಕ ಹಾಕಿದರೆ ಜನಸಂಖ್ಯೆಯಲ್ಲಿ ಬಡವರ ಮಟ್ಟ ೬೦ ಶೇಕಡಾ ತಲುಪುತ್ತಿದೆ ಎಂದು ಅಂದಾಜು ಮಾಡಲಾಗಿದೆ.
‘ಹೊಸ ಆರ್ಥಿಕ ಮಾದರಿ’ಯಲ್ಲಿ ‘ಸಂರಚನಾ ಹೊಂದಾಣಿಕೆ ಕಾರ್ಯಕ್ರಮ(ಸ್ಯಾಪ್)ದಲ್ಲಿ ಉದ್ಯೋಗದ ಸ್ವರೂಪಗಳನ್ನು, ಉದ್ಯೋಗದ ಪರಿಸ್ಥಿತಿಗಳನ್ನು ಬಂಡವಾಳದ ವಿಸ್ತರಣೆಗೆ ಅನುಕೂಲವಾಗುವಂತೆ ಬದಲಿಸಲಾಯಿತು. ಉದ್ಯೋಗಗಳನ್ನು ರಕ್ಷಿಸುವ, ಕಾರ್ಮಿಕರನ್ನು ರಕ್ಷಿಸುವ ಶಾಸನಗಳು ಬಂಡವಾಳದ ವಿಸ್ತರಣೆಗೆ ಅಡ್ಡಿಯಾಗುತ್ತವೆ ಎಂಬ ಕಾರಣವೊಡ್ಡಿ ‘ಶ್ರಮ ಸುಧಾರಣೆ’ಗಳನ್ನು(ಲೇಬರ್ ರೀಫಾರ್ಮ್ಸ್) ತರಲಾಯಿತು. ಈ ಮೂಲಕ ಕಾರ್ಮಿಕರ ಸಂಘಟನೆಗಳನ್ನು ದುರ್ಬಲಗೊಳಿಸಲಾಯಿತು. ಬಂಡವಾಳದೊಂದಿಗೆ ಅವರ ಚೌಕಾಸಿಯ ಸಾಮರ್ಥ್ಯ ದುರ್ಬಲಗೊಂಡಿತು. ಇದರ ಒಟ್ಟು ಫಲವೆಂದರೆ ಈ ಎಲ್ಲಾ ದೇಶಗಳಲ್ಲಿ ರಾಷ್ಟ್ರೀಯ ಆದಾಯದಲ್ಲಿ ಕಾರ್ಮಿಕರ ಕೂಲಿ-ಸಂಬಳಗಳ ಪಾಲು ತೀವ್ರವಾಗಿ ಇಳಿಯಿತು. ೧೭ ವರ್ಷಗಳ ಮಿಲಿಟರಿ ಸರ್ವಾಧಿಕಾರ ಹಾಗೂ ‘ಮುಕ್ತ ಮಾರುಕಟ್ಟೆ’ ಸುಧಾರಣೆ’ಗಳ ನಂತರ ೧೯೮೯ರಲ್ಲಿ ಅದು ಶೇ.೧೯ಕ್ಕೆ ಇಳಿಯಿತು.
ಇದು ಕೇವಲ ಚಿಲಿಯ ಕಥೆಯಲ್ಲ. ಲ್ಯಾಟಿನ್ ಅಮೆರಿಕಾದಲ್ಲಿ ಸರಾಸರಿಯಾಗಿ ರಾಷ್ಟ್ರೀಯ ಆದಾಯದಲ್ಲಿ ಕೂಲಿ-ಸಂಬಳಗಳ ಪ್ರಮಾಣ ನವ-ಉದಾರವಾದಿ ನೀತಿಗಳ ಆರಂಭದಲ್ಲಿ ೪೦ ಇದ್ದದ್ದು ಎರಡು ದಶಕಗಳಲ್ಲಿ ೨೦ ಶೇ.ಕ್ಕಿಂತಲೂ ಕಡಿಮೆಯಾಯಿತು. ೧೯೭೦ರಿಂದ ೧೯೮೯ರ ನಡುವೆ ಅರ್ಜೆಂಟೈನದಲ್ಲಿ ಇದು ೪೦.೯ಶೇ.ದಿಂದ ೨೪.೯ ಪೆರುವಿನಲ್ಲಿ ೪೦ ಶೇ.ದಿಂದ ೨೫.೫ ಶೇ.ಕ್ಕೆ ಇಳಿಯಿತು. ೧೯೯೨ರಲ್ಲಿ ಇದು ೧೬.೮ ಶೇ.ಕ್ಕೆ ಇಳಿಯಿತು. ಅರ್ಜೆಂಟೈನಾ ಮತ್ತು ವೆನೆಜುಲಾದಲ್ಲಿ ೧೯೯೦ರ ದಶಕದಲ್ಲಿ ವೇತನಮಟ್ಟ ೧೯೭೦ಕ್ಕಿಂತ ಕೆಳಗಿತ್ತು. ಮೆಕ್ಸಿಕೋದಲ್ಲಿ ೧೯೯೪ರ ಬಿಕ್ಕಟ್ಟಿನ ವೇಳೆಗೆ ವೇತನಮಟ್ಟ ೧೯೮೦ರ ಮೌಲ್ಯದ ೪೦ ಶೇ.ದಷ್ಟು ಮಾತ್ರ ಇತ್ತು ಎಂದು ಬ್ಯಾಂಕ್ ಆಫ್ ಮೆಕ್ಸಿಕೋ ಅಂದಾಜು ಮಾಡಿತ್ತು.
೧೯೭೫ರಲ್ಲಿ ಜನಸಂಖ್ಯೆಯಲ್ಲಿ ತುತ್ತ ತುದಿಯ ೫ಶೇ. ಮತ್ತು ಅತಿ ಕೆಳಗಿನ ೫ ಶೇ. ಜನಗಳ ಆದಾಯದ ಅನುಪಾತ ೮:೧ ಇತ್ತು. ೧೯೯೭ರ ವೇಳೆಗೆ ಇದು ೨೫:೧ ಆಯಿತು. ಅಂದರೆ ಅಸಮಾನತೆ ಮೂರು ಪಟ್ಟು ಹೆಚ್ಚಿತು. ಬ್ರೆಜಿಲ್ ನ ಮೇಲಿನ ೧೦ ಶೇ. ಮಂದಿಯ ಆದಾಯ ಕೆಳಗಿನ ೧೦ ಶೇ.ಮಂದಿಯ ಆದಾಯದ ೪೪ ಪಟ್ಟು. ಲ್ಯಾಟಿನ್ ಅಮೆರಿಕಾ ದೇಶಗಳಲ್ಲಿನ ಅಸಮಾನತೆಯ ಚಿತ್ರ ಬಹಳವೇನೂ ಭಿನ್ನವಾಗಿರಲಿಲ್ಲ. ‘ಕಳಕೊಂಡ ದಶಕ’ ಎಂದೇ ಕೆಲವು ಆರ್ಥಿಕತಜ್ಞರು ಇದನ್ನು ವರ್ಣಿಸಿದ್ದಾರೆ.
ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ೧೦. ಲ್ಯಾಟಿನ್ ಅಮೆರಿಕಾ ಚಾರಿತ್ರಿಕ ಹಿನ್ನೋಟಗಳು – ಕೊಲಂಬಿಯನ್ ಪೂರ್ವ ಅವಧಿ
ದಕ್ಷಿಣ ಅಮೆರಿಕಾ, ಮಧ್ಯ ಅಮೆರಿಕಾ, ಮೆಕ್ಸಿಕೊ ಮತ್ತು ಕ್ಯಾರಿಬಿಯನ್ ದ್ವೀಪವನ್ನು ಲ್ಯಾಟಿನ್ ಅಮೆರಿಕಾವು ಒಳಗೊಂಡಿದೆ. ಸ್ಪೇನ್ ಮತ್ತು ಪೋರ್ಚ್‌ಗೀಸರ ಪರಂಪರೆಯನ್ನು ಶಿಷ್ಟವಾಗಿ ಪ್ರತಿಬಿಂಬಿಸುವುದರಿಂದ ಈ ಭಾಗವನ್ನು ‘ಹಿಸ್‌ಪಾನಿಕ್ ಅಮೆರಿಕಾ’ ಎಂದು ಕರೆಯುವುದು ಹೆಚ್ಚು ಸೂಕ್ತವೆಂದು ತೋರುತ್ತದೆ. ಪ್ರಾದೇಶಿಕವಾಗಿ ಅಕ್ಕಪಕ್ಕದಲ್ಲೇ ಇರುವ ಈ ಭಾಗಗಳು ಸಮಾನ ಸಂಸ್ಕೃತಿ, ಇತಿಹಾಸ, ಭವಿಷ್ಯದ ಬಗೆಗಿನ ಕನಸುಗಳು, ಭೌತಿಕ, ಆರ್ಥಿಕ, ಸಾಮಾಜಿಕ, ಪ್ರಾಕೃತಿಕ ಹಾಗೂ ರಾಜಕೀಯವಾಗಿ ಸಮಾನತೆಯನ್ನು ಹೊಂದಿವೆ. ಭಾಷಿಕ ಭಿನ್ನತೆ ಇದ್ದರೂ ಅನೇಕ ಅಂಶಗಳಲ್ಲಿ ಸಮಾನತೆ ಯಿಂದಾಗಿ ಮತ್ತು ಹೆಚ್ಚು ಪ್ರಚಲಿತ ಪದ ಇದಾದುದರಿಂದ ‘ಲ್ಯಾಟಿನ್ ಅಮೆರಿಕಾ’ ಎಂಬ ಹೆಸರೇ ಶಾಶ್ವತವಾಗಿ ಉಳಿದಿದೆ. ಈ ಅಧ್ಯಯನದ ದೃಷ್ಟಿಯಿಂದ ಕೆಳಕಂಡಂತೆ ವಿಂಗಡನೆ ಮಾಡಿಕೊಳ್ಳಲಾಗಿದೆ.
೧. ಕೊಲಂಬಿಯನ್ ಪೂರ್ವ ಅವಧಿ : ಅಲಾಸ್ಕಾದ ಮೂಲಕ ಸೈಬೀರಿಯಾದಿಂದ ಬಹುಶಃ ೨೦,೦೦೦ ವರ್ಷಗಳ ಹಿಂದೆ ಮೊಂಗಾಲಾಯ್ದ ಜನ ಅಮೆರಿಕಾವನ್ನು ಪ್ರವೇಶಿಸಿದ್ದಿರಬಹುದು. ಇವರು ನಂತರ ಉತ್ತರ ಮತ್ತು ಮಧ್ಯ ಅಮೆರಿಕಾದವರೆಗೂ ಹರಡಿ ಪನಾಮದ ಮೂಲಕ ದಕ್ಷಿಣ ಅಮೆರಿಕಾಕ್ಕೆ ಆಗಮಿಸಿದರು. ೫೦೦೦ ರಿಂದ ೩೦೦೦ ಅನಂತರದ ವರ್ಷಗಳ ಹಿಂದೆಯೇ ದಕ್ಷಿಣ ಅಮೆರಿಕಾದ ಮೇಲ್ಭಾಗದಲ್ಲಿ ನೆಲೆಸಿದರು. ಇಷ್ಟೇ ಅಲ್ಲದೆ ಬ್ರಿಟಿಷ್ ಕೊಲಂಬಿಯಾ ಪೆರುಗೆ ನೇರವಾಗಿ ಏಷಿಯಾದಿಂದ ಟ್ರಾನ್ಸ್ ಪೆಸಿಫಿಕ್ ಮೂಲಕ ಜನರು ವಲಸೆ ಬಂದಿರಬಹುದೆನ್ನಲಾಗಿದೆ. ಅದರೂ ಕೆಲವು ಅಭಿಜಾತಮಯ ಜನಾಂಗದ ಅಡ್ಡ ಕಾಲುಗಳು ಕುಳಿತ ಚಿತ್ರಕಲೆಗಳು ಇಂಥ ಘಟನೆಗಳಿಗೆ ಸಾಧ್ಯತೆಗಳಿಗೆ ಸುಳಿವುಗಳನ್ನು ನೀಡುತ್ತವೆ. ರಸ್ತೆ ಮೇಲಿನ ಸೇತುವೆಗಳು ಮತ್ತು ಕಳೆದುಹೋದ ಖಂಡಗಳಿಗೆ ಸಂಬಂಧಿಸಿದ ಹಳೆಯ ನಂಬಿಕೆಗಳು ಈಗ ತಿರಸ್ಕೃತಗೊಂಡಿವೆ.
ಇತ್ತೀಚಿನವರೆಗೂ ಕೊಲಂಬಸ್ ಪೂರ್ವದ ಇಂಡಿಯನ್ ಜನಸಂಖ್ಯೆ ಸುಮಾರು ೧೫,೫೦೦,೦೦೦ ಎಂದು ಅಂದಾಜಿಸಲಾಗಿತ್ತು. ಅದರೂ ಇತ್ತೀಚಿನ ಸಂಶೋಧಕರು ಮಧ್ಯ ಮೆಕ್ಸಿಕೋದಲ್ಲಿಯೇ ಇವರ ಜನಸಂಖ್ಯಾ ಸಾಂದ್ರತೆ ಹೆಚ್ಚಾಗಿತ್ತು ಎಂದು ತಮ್ಮ ವಾದವನ್ನು ಮಂಡಿಸುತ್ತಾರೆ. ಇದು ಮುಂದೆ ನಡೆಯಬಹುದಾದ ಸಂಶೋಧನೆಗಳಿಂದ ಖಚಿತಪಡಬೇಕಾಗಿದೆ. ಇಂಡಿಯನ್ ಸಂಸ್ಕೃತಿಯು ಅತ್ಯಂತ ಪ್ರಾಚೀನತೆಯಿಂದ ಉನ್ನತ ಮಟ್ಟದ ಸುಧಾರಿತವಾದುದಾಗಿದೆ. ಅವರನ್ನು ಆರು ಪ್ರಮುಖ ಸಾಂಸ್ಕೃತಿಕ ವರ್ಗಗಳಾಗಿ ವಿಂಗಡಿಸಬಹುದಾಗಿದೆ. ಇವುಗಳಲ್ಲಿ ಪ್ರತಿಯೊಂದು ಅನೇಕ ಭಾಷೆಗಳಿಂದ, ರಾಜಕೀಯ ಗುಂಪುಗಳಿಂದ ಕೂಡಿದೆ. ಅವು ಈ ಕೆಳಕಂಡಂತೆ ಇವೆ.
೧. ಪಿಮಾಪಿಯೋಬ್ಲೂ ನೈರುತ್ಯ ಯುನೈಟೆಡ್ ಸ್ಟೇಟ್ಸ್ ಮತ್ತು ಉತ್ತರ ಮೆಕ್ಸಿಕೊ.
೨. ನಹೊವಾ-ಮಾಯಾ(ಕೇಂದ್ರಮೆಕ್ಸಿಕೊ, ಯುಕಾಟನ್ ಮತ್ತು ಗ್ವಾಟೆಮಾಲಾ).
೩. ಸರ್ ಕಮ್ -ಕ್ಯಾರಿಬಿಯನ್ ಮತ್ತು ಸೆಮಿಮಾರ್ಜಿನಲ್ (ಕೇಂದ್ರ ಅಮೆರಿಕಾ, ದಕ್ಷಿಣ ಗ್ವಾಟೆಮಾಲಾ, ಪನಾಮಾ, ಉತ್ತರ ಮತ್ತು ಪಶ್ಚಿಮ ಕೊಲಂಬಿಯಾ, ವೆನಿಜುಲಾ, ಪಶ್ಚಿಮ ಬರಿನುಕೋದ ಮಹಾ ಅಂಟೇಲಿಸ್, ಮತ್ತು ಅಮೆಜಾನಿನ ಪಶ್ಚಿಮ ಮೇಲ್ಭಾಗ(ನದಿಯ ಮೂಲದಲ್ಲಿ).
ಮೇಲೆ ಹೇಳಿರುವ ಸಾಮಾನ್ಯ ಸಾಂಸ್ಕೃತಿಕ ಗುಂಪುಗಳಲ್ಲಿ ಅನೇಕ ಬುಡಕಟ್ಟುಗಳಲ್ಲಿರುವ ಇಂಡಿಯನ್‌ರು ಉತ್ತಮ ಭೂಮಿಗಾಗಿ, ಭೂಮಿಯ ಒಡೆತನಕ್ಕಾಗಿ ನಿರಂತರ ಹೋರಾಟ ಮಾಡಿದ್ದಾರೆ.
೪. ಕೇಂದ್ರ ಆನ್ ಡೇನ್ (ಪಶ್ಚಿಮ ಇಕ್ವಡರ್, ಪೆರು ಮತ್ತು ವಾಯವ್ಯ ಬೊಲಿವಿಯಾ
೫. ದಕ್ಷಿಣ ಅಮೆರಿಕಾ ಅಂಚಿನಲ್ಲಿ ಬುಡಕಟ್ಟುಗಳು (ದಕ್ಷಿಣ ಚಿಲಿ ಅರ್ಜೆಂಟೈನಾದ ಬಹುಭಾಗ, ಪೂರ್ವ ಬೊಲಿವಿಯಾ, ಉರುಗ್ವೆ ಈಸ್ಟ್ ಸೆಂಟ್ರಲ್ ಬ್ರೆಜಿಲ್‌ನ ಉತ್ತರಭಾಗ) ಮತ್ತು
೬. ಉಷ್ಣವಲಯದ ಕಾಡುಗಳು ಮತ್ತು ದಕ್ಷಿಣದ ಆನಡೆನ್ ಬುಡಕಟ್ಟು ಪೆರು ಭಾಗವನ್ನು ಆಕ್ರಮಿಸಿದ್ದಾರೆ.
೭. ಈ ಬುಡಕಟ್ಟುಗಳು ಕೇಂದ್ರ ಮೆಕ್ಸಿಕೊ, ಮಾಯಾ, ಬೆಬೆಹಾ ಮತ್ತು ಅಂಡೇನಾ ಇಂಡಿಯನ್ನರ ಉತ್ಕೃಷ್ಟ ಸಂಸ್ಕೃತಿಯನ್ನು ಹೊಂದಿದ್ದರು. ಉಳಿದವರು ಪ್ರಾಚೀನ ಶಿಲಾಯುಗದಿಂದ ಹಿಡಿದು ಪೂರ್ವ ನವಶಿಲಾಯುಗದ ಸಂಸ್ಕೃತಿಯನ್ನು ಹೊಂದಿದವರಾಗಿದ್ದರು.
ಸೋತಂತಹ ಬುಡಕಟ್ಟುಗಳಿಗೆ ಕಡಿಮೆ ಸೌಲಭ್ಯವಿರುವ ಭೂಮಿಯನ್ನು ನೀಡಲಾಗುತ್ತಿತ್ತು. ನಂತರ ಕ್ರಮೇಣ ಅವರನ್ನು ನಾಶಮಾಡುತ್ತಿದ್ದರು ಅಥವಾ ಅವರು ಗೆದ್ದವರಿಗೆ ಕಪ್ಪ ಕಾಣಿಕೆಗಳನ್ನು ನೀಡಬೇಕಾಗಿತ್ತು. ಇಂಡಿಯನ್ ಬುಡಕಟ್ಟುಗಳು ಶ್ರೇಣಿಗಳಾಗಿ ವಿಂಗಡನೆ ಗೊಂಡಿದ್ದವು. ಅವುಗಳೆಂದರೆ : ಮುಖ್ಯಸ್ಥ, ಶ್ರೀಮಂತ ಕುಲೀನ, ಪುರೋಹಿತರು ಮತ್ತು ಸಾಮಾನ್ಯ ಜನರು, ಸೇವೆ ಮಾಡುವ ಕೆಲಸಗಾರರು (ಜೀತದಾಳುಗಳು ಮತ್ತು ಗುಲಾಮರು).
ಇಂಡಿಯನ್ನರ ಜೀವನದಲ್ಲಿ ವೈವಿಧ್ಯತೆ ಇತ್ತು. ಇದರಲ್ಲಿ ದೈಹಿಕ ಮತ್ತು ಭಾಷಿಕವಾಗಿಯೂ ಬಹಳ ವ್ಯತ್ಯಾಸಗಳಿದ್ದವು. ಭಾಷೆಗಳು ಅನೇಕ ಮೂಲ ಬೇರುಗಳಿಂದ ರೂಪುಗೊಂಡಿದ್ದವು. ಭಾಷಿಕ ನುಡಿಗಟ್ಟುಗಳ ಸಂಖ್ಯೆಯನ್ನು ಸುಮಾರು ೨೦೦೦ ಅಥವಾ ಅದಕ್ಕಿಂತಲೂ ಹೆಚ್ಚು ಎಂದು ಅಂದಾಜಿಸಲಾಗಿತ್ತು. ದೊಡ್ಡ ಸಾಮ್ರಾಜ್ಯಗಳು ಕೂಡ ಭಾಷಿಕವಾಗಿ ಏಕತೆಯನ್ನು ಹೊಂದಿರಲಿಲ್ಲ. ಇಂಕಾಸ್ ತಮ್ಮ ಸ್ವಾಧೀನದಲ್ಲಿ ಕ್ವೆಚ್ಚಾರ ಮೇಲೆ ತಮ್ಮ ಭಾಷಿಕ ಪ್ರಭುತ್ವವನ್ನು ಹೇರಿದ್ದರು. ಇಲ್ಲಿ ಅಜೆಟಿಕ್ಸ್ ನುಡಿಗಟ್ಟಿನ ಬೆರೆಕೆ (ಮಿಶ್ರಣ) ಭಾಷೆಯಿಂದ ವ್ಯವಹರಿಸಲ್ಪಡುತ್ತಿದ್ದರು. ೭೫ರಿಂದ ೧೦೦ ಅಂತರದಲ್ಲಿ ವಾಸವಾಗಿದ್ದ ಬುಡಕಟ್ಟುಗಳು ಒಂದೇ ಭಾಷೆಯ ಬೇರೆ ಬೇರೆ ನುಡಿಗಟ್ಟುಗಳನ್ನು ಮಾತನಾಡುತ್ತಿದ್ದರು. ಹುಲ್ಲಿನ ಜೋಪಡಿಗಳಿಂದ ಹಿಡಿದು ಇಂಕಾ ಜನರು ಬೃಹತ್ ಕಲ್ಲಿನ ಕಟ್ಟಡಗಳನ್ನು, ಮಾಯಾ ಜನಾಂಗದ ದೇವಸ್ಥಾನದ ಗೋಪುರ ಮಾದರಿ ಕಟ್ಟಡಗಳಲ್ಲಿ ವಾಸಿಸುತ್ತಿದ್ದರು. ಪ್ರಾಚೀನ ಬುಡಕಟ್ಟುಗಳು ತಮ್ಮ ನಗ್ನತೆಯನ್ನು ಮುಚ್ಚಿಕೊಳ್ಳಲು ತುಂಡುಬಟ್ಟೆಯನ್ನು ಧರಿಸುತ್ತಿದ್ದರು. ಮೇಲ್ಮಟ್ಟ ನಾಗರಿಕತೆಯ ಉನ್ನತ ವರ್ಗದ ಜನರು ವೈವಿಧ್ಯಮಯ ಉಡುಪುಗಳನ್ನು ಧರಿಸುತ್ತಿದ್ದರು. ಕೆಲವು ಬಾರಿ ಅಂದವಾದ ಗರಿಗಳಿಂದ ಕಲಾತ್ಮಕವಾಗಿ ರಚಿಸಿದ ಉಡುಪುಗಳನ್ನು ಧರಿಸುತ್ತಿದ್ದರು. ಮುಂದುವರಿದ ಗುಂಪುಗಳು ಉತ್ತಮ ಗುಣಮಟ್ಟದ ಹತ್ತಿ ಮತ್ತು ಉಣ್ಣೆ ಬಟ್ಟೆಗಳನ್ನು ಧರಿಸುತ್ತಿದ್ದರು. ಬೇರೆಯವರು ಚಮ್ ಮತ್ತು ತೊಗಟೆಗಳಿಂದ ಮಾನ ಮುಚ್ಚಿಕೊಂಡು ಸಂತುಷ್ಟರಾಗಿರುತ್ತಿದ್ದರು. ಆಭರಣಗಳು ಮಡಿಕೆ ಕುಡಿಕೆಗಳ ತಯಾರಿಕೆ, ಶಿಲ್ಪಗಳ ತಯಾರಿಕೆ ಪ್ರತಿಯೊಂದು ಗುಂಪುಗಳ ಶೈಲಿ ಬೇರೆಯೇ ಆಗಿ ತುಂಬಾ ವೈವಿಧ್ಯತೆಯಿಂದ ಕೂಡಿದೆ. ಮಾಯಾ ಜನಾಂಗದವರಿಗೆ ಬರವಣಿಗೆ ಗೊತ್ತಿತ್ತು. ಸಂಖ್ಯೆ ವ್ಯವಸ್ಥೆ ಅವರಿಗೆ ತಿಳಿದಿತ್ತು ಮತ್ತು ಬಳಕೆಯಲ್ಲಿತ್ತು. ಯುರೋಪಿಯನ್ನರು ಇವತ್ತು ಬಳಸುತ್ತಿರುವ ಕ್ಯಾಲೆಂಡರ್‌ಗಿಂತಲೂ ಮಿಗಿಲಾದ, ಹೆಚ್ಚು ನಿಖರವಾದ ಕ್ಯಾಲೆಂಡರನ್ನು ಅವರು ಹೊಂದಿದ್ದರು. ಇಂಕಾ ಜನಾಂಗದವರು ಜ್ಞಾಪಕದಲ್ಲಿ ಉಳಿಯುವ ಸಾಧನಗಳನ್ನು ಅವಲಂಬಿಸಿದ್ದರು(ಐತಿಹಾಸಿಕ ಮತ್ತು ಅಂಕಿ ಅಂಶಗಳ ಲೆಕ್ಕಾಚಾರವನ್ನು ತಿಳಿಯಲು). ಉಳಿದ ಗುಂಪಿನವರು ಕೇವಲ ಜ್ಞಾಪಕಶಕ್ತಿಯನ್ನು ಅಥವಾ ಚಿತ್ರರೂಪದ ಸಂಕೇತಗಳನ್ನು ಅವಲಂಬಿಸಿ ಕಾಲವನ್ನು ತಿಳಿಯುತ್ತಿದ್ದರು.
ವ್ಯವಸಾಯ/ಕೃಷಿ ತಂತ್ರಗಳು ಮತ್ತು ಮೂಲ ಬೆಳೆಗಳು ಭಿನ್ನವಾಗಿದ್ದವು. ಕೇವಲ ಜೋಳವನ್ನು ಸಹಜವಾಗಿ ಮೊದಲು ಮೆಕ್ಸಿಕೋದಲ್ಲಿ ಬೆಳೆಯುತ್ತಿದ್ದರು. ನಂತರ ಹೊಸಜಗತ್ತಿನಲ್ಲಿ ಎಲ್ಲರೂ ಅದನ್ನು ಬೆಳೆಯುವಂತಾಯಿತು. ಇದರ ಜೊತೆಗೆ ಬೀನ್ಸ್ ಮತ್ತು ಸ್ಕ್ಟಾಷ್ ಬೆಳೆ ಕೂಡ ಎಲ್ಲಾ ಕಡೆ ಬೆಳೆಯುತ್ತಿದ್ದರು. ಉತ್ತರ ಅಮೆರಿಕಾದವರು ಮುಖ್ಯವಾಗಿ ದ್ವಿದಳ ಧಾನ್ಯಗಳಾದ ಜೋಳ, ಬೀನ್ಸ್ ಮತ್ತು ಸ್ಕ್ಟಾಷ್ ಅನ್ನು ಬೆಳೆದರೆ ದಕ್ಷಿಣ ಅಮೆರಿಕಾದವರು ಮತ್ತು ವೆಸ್ಟ್ ಇಂಡಿಯನ್ನರು ಗೆಡ್ಡೆಗೆಣಸುಗಳಿಗೆ ಆದ್ಯತೆ ನೀಡುತ್ತಿದ್ದರು. ಅವುಗಳೆಂದರೆ ಗೆಣಸು ಮತ್ತು ಸಿಹಿ ಆಲೂಗೆಡ್ಡೆ. ಈ ಕಾರಣದಿಂದಾಗಿ ಗೆಣಸನ್ನು(ಕಾಸೊಅ ಅಥವಾ ಮಾನಿಕ) ಗೆದ್ದ ನಾಯಕರು ಬಳಸುತ್ತಿದ್ದರಿಂದ ಇದನ್ನು ಗೆಲುವಿನ ತಳಿಯೆಂದು ಕರೆಯಲಾಗುತ್ತಿತ್ತು. ಬಿಳಿಬಣ್ಣದ ಆಲೂಗಡ್ಡೆಯನ್ನು ಸ್ಥಳೀಯ ಆಹಾರವಾದ ಜೋಳ ಬೆಳೆಯಲಾಗದ ಎತ್ತರದ ಪ್ರದೇಶದಲ್ಲಿ ಹೆಚ್ಚಿನ ಪ್ರಮಾಣದಲ್ಲಿ ಬೆಳೆಯುತ್ತಿದ್ದರು. ಅಂಡೇನ್ ಪ್ರದೇಶದಲ್ಲಿ ಲ್ಲಾಮ ಮತ್ತು ಅಲ್ವೇಕಾ ಎಂಬ ರೀತಿಯ ಕುರಿಗಳು ದೊರೆಯುತ್ತಿದ್ದವು. ಉಳಿದಂತೆ ಹಂದಿ, ನಾಯಿಗಳೇ ಅವರಿಗೆ ಆಹಾರವಾಗಿದ್ದವು. ಇವಿಷ್ಟೆ ಮಾಂಸಕ್ಕೆ ದೊರೆಯುತ್ತಿದ್ದ ಅತ್ಯಲ್ಪ ಮೂಲಗಳು. ಕ್ರೂರ ಮೃಗಗಳ ಬೇಟೆ ಮತ್ತು ಆಟ ಕೆಲವು ಭಾಗಗಳಲ್ಲಿ ಸರ್ವೇಸಾಮಾನ್ಯವಾಗಿತ್ತು. ನರಭಕ್ಷಕ ಆಚರಣೆ ಎಲ್ಲ ಕಡೆ ವ್ಯಾಪಿಸಿತ್ತು. ಕೃಷಿ ಸುಧಾರಿತ ತಂತ್ರಜ್ಞಾನವನ್ನು ಅಳವಡಿಸಿಕೊಂಡು ನೀರಾವರಿ ಭೂಮಿಯನ್ನು ಉಳುಮೆ ಮಾಡಿ ಗೊಬ್ಬರ ಹಾಕಿ ಬೆಳೆಯುವ ಪದ್ಧತಿಯಿಂದ ಹಿಡಿದು ಸುಟ್ಟ ಭೂಮಿಯನ್ನು ಕಟ್ಟಿಗೆಗಳಿಂದ ಅಗೆದು ಬೀಜ ನೆಡುವ ಪದ್ಧತಿಯವರೆಗೂ ಆಚರಣೆಯಲ್ಲಿತ್ತು. ಇವುಗಳಲ್ಲಿ ಉತ್ತಮವಾದ ಕೃಷಿ ಪದ್ಧತಿ ಎಂದರೆ ಸಲಿಕೆ ಸಹಾಯದಿಂದ ಭೂಮಿ ಅಗೆದು ಕೃಷಿ ಮಾಡುತ್ತಿದ್ದರು. ನೇಗಿಲು ಸಲಿಕೆ ಎಳೆಯಲು ಆಗಿನ್ನೂ ಪ್ರಾಣಿಗಳನ್ನು ಬಳಸುತ್ತಿರಲಿಲ್ಲ. ಇಂಡಿಯನ್ನರಿಗೆ ಫಲವತ್ತಾದ ಹೆಚ್ಚು ಉತ್ಪತ್ತಿಯಿದ್ದ ಭೂಮಿಯೂ ಇತ್ತು. ಇದರಿಂದಾಗಿ ಅವರು ಜನಪ್ರಿಯ ಪ್ರಾಂತ್ಯಗಳನ್ನು ಅಭಿವೃದ್ದಿಪಡಿಸಿಕೊಂಡರು.
ಇದರ ಜೊತೆಗೆ ತುಂಬಾ ಮುಂದುವರಿದ ಸಮುದಾಯಗಳ ಮತ್ತು ಪ್ರಾಚೀನ ಕೆಳಸಂಸ್ಕೃತಿಯ ಜನರನ್ನು ಇಲ್ಲಿ ಪ್ರಸ್ತಾಪಿಸುವುದು ಉಚಿತವೆಂದು ತೋರುತ್ತದೆ. ಚಿಲಿಯ ಅರೇಕಲಿಯನ್ನರು ಒಂದು ಕೃಷಿ ಪ್ರಧಾನವಾದ ಗುಂಪು. ಇವರಲ್ಲಿ ಕೆಲವು ಭಾಗ ಇಂಕಾ ಜನರ ಅಧೀನದಲ್ಲಿದ್ದರು. ಸ್ಪಾನಿಶ್ ಅವರ ಆಕ್ರಮಣ ಶುರುವಾದಾಗ ಇವರು ಕುದುರೆಗಳನ್ನು ತರಿಸಿ, ಅವನ್ನು ಬಿಳಿ ಆಕ್ರಮಣಕಾರರನ್ನು ತಡೆಗಟ್ಟುವಂಥ ಕೆಲಸಕ್ಕಾಗಿ ಬಳಸುತ್ತಿದ್ದರು. ಅರೇಕಲಿಯನ್ ಕುದುರೆ ಸವಾರರು ಅಂಡೆನ್‌ನನ್ನು ದಾಟಿ ದಕ್ಷಿಣದ ಹುಲ್ಲುಗಾವಲಿಗೆ ಸಾಗಿ ಈಗಾಗಲೇ ಯುರೋಪಿನಿಂದ ಬಂದ ಸ್ಪಾನಿಯಾಡ್‌ಗಳಿಂದ ಭಾರಿ ಪ್ರಮಾಣದ ಸುಂಕವನ್ನು ಬಲವಂತವಾಗಿ ಸುಲಿಯುತ್ತಿದ್ದರು. ೧೯ನೆಯ ಶತಮಾನದವರೆಗೂ ಇವರ ಈ ಕೃತ್ಯ ನಿಲ್ಲಲೇ ಇಲ್ಲ. ಉತ್ತರ ಮೆಕ್ಸಿಕೋದಲ್ಲಿ ಅಪಾಕ್ ಮತ್ತು ಮಾಂಡುಗಳು ಇಂಥದ್ದೇ ಸಮಸ್ಯೆಯನ್ನು ಸೃಷ್ಟಿಸಿದ್ದರು. ಆದರೆ ಪಕ್ಕದ ಪ್ಯೂಬ್ಲೋಗಳ ವಿರೋಧಗಳನ್ನು ಬಿಟ್ಟರೆ ಉಳಿದಂತೆ ತುಂಬಾ ತುಂಬಾ ನೆಮ್ಮದಿಯಿಂದ ಇದ್ದರು. ದಕ್ಷಿಣ ಅಮೆರಿಕಾದ ಮಧ್ಯ ಭಾಗದಲ್ಲಿದ್ದ ಗುರಾನಿಗಳು ಕೃಷಿಯನ್ನು ಅವಲಂಬಿಸಿ ಬಹಳ ವಿಧೇಯವಾಗಿ ಬದುಕುತ್ತಿದ್ದರು. ಸ್ಪಾನಿಷ್ ಮತ್ತು ಪೋರ್ಚುಗೀಸರು ಇವರನ್ನು ಕೂಲಿ ಕಾರ್ಮಿಕರಾಗಿ, ಮತ್ತು ಜೀತದಾಳುಗಳಾಗಿ ದುಡಿಸಿಕೊಳ್ಳುತ್ತಿದ್ದರು. ಇದೇ ಸಂದರ್ಭದಲ್ಲಿ ಕ್ರೈಸ್ತ ಮಿಷನರಿಗಳು ಇವರನ್ನು ಸಂಘಟಿಸುವ ಪ್ರಯತ್ನ ಮಾಡುತ್ತಿದ್ದರು. ಈ ಹೊಸಜಗತ್ತಿನಲ್ಲಿ ಬ್ರೆಜಿಲ್‌ನ ಇಂಡಿಯನ್ನರು ಸಾಂಸ್ಕೃತಿಕವಾಗಿ ಬಹಳ ಹಿಂದುಳಿದಿದ್ದರು. ಇವರ ಕಬ್ಬಿನ ತೋಟಗಳಲ್ಲಿ ಶ್ರಮದಾಯಕ ಕೆಲಸಗಳನ್ನು ನಿರ್ವಹಿಸುತ್ತಿದ್ದರು. ಅನೇಕ ಬ್ರೆಜಿಲಿಯನ್ ಇಂಡಿಯನ್‌ರು ಪೋರ್ಚುಗೀಸರೊಂದಿಗೆ ಸೆಣಸಾಡಿದರು. ಉಳಿದವರು ಯುರೋಪಿಯನ್ನರ ವಸಾಹತು ನೆಲೆಗಳಿಂದ ನೆರವು ನೀಡಿದರು. ಒಟ್ಟಾರೆ ಹೇಳುವುದಾದರೆ, ಅನೇಕ ಇಂಡಿಯನ್ನರು ಹೋರಾಟ ಮಾಡಿ ಶರಣಾಗತರಾದರು. ಇವರ ಸಂತತಿಯವರೇ (ಇವರ ರಕ್ತ ಸಂಬಂಧಿಗಳು ಅಥವಾ ಬೆರಕೆ ಸಂತತಿ) ಲ್ಯಾಟಿನ್ ಅಮೆರಿಕಾದ ಉದ್ದಗಲಕ್ಕೂ ಹರಡಿ ವಾಸಿಸುತ್ತಿದ್ದಾರೆ.
ಯುರೋಪಿಯನ್ನರ ಆಕ್ರಮಣ ಮತ್ತು ವಸಾಹತು ಕಾಲ
ಸ್ಪ್ಯಾನಿಷ್ ಮತ್ತು ಪೋರ್ಚ್‌ಗೀಸರು ತಮ್ಮ ಕ್ರಿಯಾತ್ಮಕ ರಾಷ್ಟ್ರೀಯ ಧೋರಣೆಗಳಿಂದಾಗಿ ಈ ಹೊಸ ಜಗತ್ತಿನಲ್ಲಿ ತಮ್ಮ ಸ್ಥಾನವನ್ನು ವಿಸ್ತರಿಸಿಕೊಂಡರು. ಆಫ್ರಿಕಾವೂ ಸೇರಿದಂತೆ ಅನೇಕ ಬೃಹತ್ ವಸಾಹತುಗಳಿಂದ ಕೂಡಿದ ಈ ದೇಶಗಳು ಶ್ರೀಮಂತವಾಗಿದ್ದವು. ಇದೇ ಸಂದರ್ಭದಲ್ಲಿ ಅವರಿಗೆ ಲ್ಯಾಟಿನ್ ಅಮೆರಿಕಾ ಪ್ರದೇಶಗಳ ಮೇಲೆ ಕಣ್ಣು ಬಿದ್ದಿತು.
ಚಿನ್ನ, ವೈಭವ ಮತ್ತು ಕ್ರಿಸ್ತ ವಾಕ್ಯ ಇವು ಯುರೋಪಿಯನ್ನರ ಪ್ರಮುಖ ಉದ್ದೇಶ ಗಳಾಗಿದ್ದವು. ಇವೇ ಮುಂದೆ ಅನೇಕ ತಪ್ಪು ಕಲ್ಪನೆಗಳಿಗೆ, ತೊಂದರೆಗಳಿಗೆ ದಾರಿಯಾಯಿತು. ಪರಿಣಾಮವಾಗಿ, ಚಿನ್ನದ ದಾಹದಿಂದ ಕೂಡಿದ ಇವರು ಇಂಡಿಯನ್ನರನ್ನು ಮೋಸಗೊಳಿಸಿ, ಭೂಮಿ ಕಸಿದುಕೊಂಡರು. ಐಬೀರಿಯನ್ನರು (ಸ್ಪೇನ್ ಮತ್ತು ಪೋರ್ಚುಗಲ್) ತಮ್ಮ ೩೫೫ ವರ್ಷ ಪ್ರಭುತ್ವದಲ್ಲಿ ಅಳಿಸಲಾಗದ ಛಾಪನ್ನು ಈ ನೆಲದ ಸಂಸ್ಕೃತಿ ಮತ್ತು ಜೀವನದ ಮೇಲೆ ಒತ್ತಿದ್ದರು. ಅನೇಕ ಸ್ಪೇನ್ ಜನರು ಇಂಡಿಯನ್ ಪತ್ನಿಯನ್ನು ಹೊಂದಿದ್ದರು. ಯುದ್ಧ ಹೋರಾಟಗಳು ಲೂಟಿ, ಮುಂತಾದವುಗಳು ಮುಗಿದ ಬಳಿಕ, ಸ್ಪೈನ್ ಮತ್ತು ಪೋರ್ಚುಗೀಸರು ಉಳಿಮೆಗಾಗಿ/ಕೃಷಿಗಾಗಿ ಭೂಮಿ ಹದ ಮಾಡಿಕೊಂಡರು, ನಗರಗಳನ್ನು ಕಂಡುಕೊಂಡರು, ವ್ಯಾಪಾರಿ ಕೇಂದ್ರಗಳನ್ನು ಸ್ಥಾಪಿಸಿದರು, ಮತ್ತು ಗಣಿಗಾರಿಕೆಯನ್ನು ಆರಂಭಿಸಿದರು. ಹೀಗೆ ತಮ್ಮ ರಾಜ್ಯವನ್ನು ಅಭಿವೃದ್ದಿಪಡಿಸಲು ಅನೇಕ ಕ್ರಮಗಳನ್ನು ಕೈಗೊಂಡರು. ತಮ್ಮ ನಂಬಿಕೆಯ ಚರ್ಚುಗಳನ್ನು ಸ್ಥಾಪಿಸಿದರು ಮತ್ತು ಲಕ್ಷಗಟ್ಟಲೇ ಜನರನ್ನು ಕ್ರೈಸ್ತರನ್ನಾಗಿ ಪರಿವರ್ತಿಸಿದರು.
ಅಮೆರಿಕಾದ ಸ್ಪ್ಯಾನಿಷ್‌ರ ಆಕ್ರಮಣ
ಸುಮಾರು ಕ್ರಿ.ಶ.೧೪೮೪ರಲ್ಲಿ ಲಿಸ್ಬನ್‌ನಲ್ಲಿ ವಾಸವಾಗಿದ್ದ ಕೊಲಂಬಸ್ ಪೋರ್ಚುಗೀಸ್ ದೊರೆ ಎರಡನೇ ಜಾನ್‌ನ ಕರೆಯ ಮೇರೆಗೆ ಸಾಗರ ಮಾರ್ಗದ ಅನ್ವೇಷಣೆಗೆ ಸಮುದ್ರಯಾನ ಕೈಗೊಳ್ಳಬೇಕಾಗಿತ್ತು. ನಂತರ ಅದನ್ನು ರದ್ದುಗೊಳಿಸಲಾಯಿತು. ಇದರಿಂದಾಗಿ ಸುಮಾರು ಎಂಟು ವರ್ಷಗಳು ಸರಿದವು. ಕೊನೆಗೆ ಇಸ್‌ಬೆಲಾ ರಾಣಿ ಇದಕ್ಕೆ ತನ್ನ ಸಮ್ಮತಿಯನ್ನು ನೀಡಿದಳು. ಈತ ಪಡೆಯುವ ಫಲದಲ್ಲಿ ರಾಣಿಗೆ ಔದಾರ್ಯ ಪಾಲು ನೀಡಬೇಕೆಂದು ಕೊಲಂಬಸ್ ಮತ್ತು ರಾಣಿಯ ನಡುವೆ ಒಪ್ಪಂದವಾಯಿತು. ಸಮರ್ಥ ಅಧಿಕಾರಿಗಳಿಂದ ಕೂಡಿದ ನಾವಿಕರ ತಂಡದೊಂದಿಗೆ ತನ್ನ ಹಡಗುಗಳೊಂದಿಗೆ ೧೪೯೨ನೆಯ ಆಗಸ್ಟ್ ೩ರಲ್ಲಿ ಕೊಲಂಬಸ್ ಸಮುದ್ರಯಾನ ಆರಂಭಿಸಿದ. ಈ ಯಾನ ತುಂಬಾ ಯಶಸ್ವಿ ಪ್ರಯಾಣವಾಗಿತ್ತು. ಇದು ದಾರಿಯುದ್ದಕ್ಕೂ ಯಾವುದೇ ಅಡೆತಡೆಗಳಿಲ್ಲದೆ ಸಾಗಿತ್ತು. ಇವರು ಅಕ್ಟೋಬರ್ ೧೨ರಂದು ಬಹಾಮಸ್ ದ್ವೀಪದಲ್ಲಿ ಇಳಿದರು. ಕೊಲಂಬಸ್ ಅದಕ್ಕೆ ಸ್ಯಾನ್ ಸಾಲ್ವೇಡರ್ ಎಂದು ಹೆಸರಿಸಿದ. ಬಹುಮಾಸನಿಂದ ದಕ್ಷಿಣ ದಿಕ್ಕಿಗೆ ಸಾಗಿ ಕ್ಯೂಬಾದ ಈಶಾನ್ಯ ಕರಾವಳಿಗೆ ಬಂದ ನಂತರ ಚೀನಾ(ಕ್ಯಾಟಿ) ಎಂದು ತಪ್ಪಾಗಿ ಗ್ರಹಿಸಿದ. ನಂತರ ಪೂರ್ವಭಾಗವನ್ನು ಕ್ರಮಿಸಿ, ಉತ್ತರ ಭಾರತದ ಕರಾವಳಿಗೆ ಬಂದು ಅಲ್ಲಿ ಕಂಡ ದ್ವೀಪವನ್ನು ಇಸ್ ಪನೋಲಾ ಎಂದು ಕರೆದ. ಆತ ಇಲ್ಲಿಗೆ ಬಂದಾಗ ಆತ ತನ್ನ ಸ್ವಾಟ ಮರಿಯಾ ಎಂಬ ಹೆಸರಿನ ಹುಡುಗನನ್ನು ಕಳೆದುಕೊಂಡನು. ನಂತರ ಸ್ಪೇನಿಗೆ ಹಿಂತಿರುಗಿ ಇಂಡೀಸ್ ಕಂಡುಹಿಡಿಯುವ ಬಗ್ಗೆ ವರದಿ ಮಾಡಿದ ಹಾಗೂ ಅದಕ್ಕೆ ಸ್ಪೇನ್ ಮತ್ತು ಪೋರ್ಚುಗಲ್ ಅರಸರ ಸಹಾಯವನ್ನು ಕೋರಿದನು. ೧೪೯೩ರ ಕೊನೆಗೆ ಕೊಲಂಬಸ್ ೧೭ ಹಡಗುಗಳೊಂದಿಗೆ ತುಂಬಿದ ಸುಮಾರು ೧೨೦೦೦ ನೆಲೆವಾಸಿಗಳನ್ನು ಕರೆದುಕೊಂಡು ಎಸ್‌ಪನೊಲಾಕ್ಕೆ  ಹಿಂತಿರುಗಿದ. ಈ ಮೊದಲೆರಡು ಸಮುದ್ರಯಾನದಿಂದ ಅಷ್ಟೇನು ಉಪಯೋಗವಾಗದಿದ್ದರೂ ಸ್ಪ್ಯಾನಿಷ್‌ನ ಸಾರ್ವಭೌಮತ್ವ ಕೊಲಂಬಸ್‌ನ ಮೇಲೆ ಇನ್ನೂ ವಿಶ್ವಾಸ/ನಂಬಿಕೆ ಇರಿಸಿ ಕೊಂಡಿತ್ತು. ಇದರ ಫಲವಾಗಿ ೧೪೯೮ ಮೂರನೆಯ ಸುತ್ತಿನ ಸಮುದ್ರಯಾನವನ್ನು ನೌಕಾಬಲದ ತಂಡದೊಂದಿಗೆ ಆರಂಭಿಸಿದ. ಈ ಯಾನದಲ್ಲಿ ಆತ ಟ್ರೈನಿಡಾಡ್ ದ್ವೀಪವನ್ನು ಒರಿನಾರೊ ಪ್ರದೇಶದ ಕೆಲವು ಭಾಗಗಳನ್ನು (ತುದಿ) ಪತ್ತೆಹಚ್ಚಿದ. ಎಸ್ ಪೊನೊಲಾದಲ್ಲಿದ್ದ ಅವ್ಯವಸ್ಥೆ ಅವನ್ನು ಹಿಂತಿರುಗಿದಾಗ ಎದುರುಗೊಂಡಿತು. ದಿಢೀರ್ ಶ್ರೀಮಂತರಾಗಬೇಕೆಂಬ ಹಂಬಲ ಸ್ಪೇನರನ್ನು ನಿರಾಶೆಗೆ ನೂಕಿತ್ತು. ಅವರು ಈ ಸ್ಥಿತಿಗಾಗಿ/ಇದಕ್ಕಾಗಿ ಕೊಲಂಬಸ್‌ನೇ ಕಾರಣ ಎಂದು ದೂರಿದರು. ಇದರಿಂದಾಗಿ ಆತ ಬೇಸತ್ತ. ಆದರೂ ಅವನು ಸ್ಪೇನ್‌ನವರ ಕೋಪವನ್ನು ಶಮನಗೊಳಿಸಲು ಕ್ಷಮೆ ಯಾಚಿಸಿ ಭೂಮಿಯನ್ನು, ಇಂಡಿಯನ್ ಗುಲಾಮರನ್ನು ಅವರಿಗೊಪ್ಪಿಸಬೇಕಾಯಿತು. ಈ ನಡುವೆ ಕೊಲಂಬಸ್‌ನ ಮೇಲೆ ನೀಡಲಾದ ಅನೇಕ ದೂರುಗಳನ್ನು ಪರಿಶೀಲಿಸಿ, ತನಿಖೆಗೆ ಅಲ್ಲಿನ ಒಬ್ಬ ಏಜೆಂಟನೊಬ್ಬನನ್ನು ಸರ್ಕಾರವು ನೇಮಿಸಿತು. ಅಲ್ಲಿಗೆ ಆತನ ಹೊಸ ಜಗತ್ತನ್ನು ಕಂಡುಹಿಡಿಯುವ ಮತ್ತು ಹೊಸ ನೆಲೆಗಳನ್ನು ಗುರುತಿಸುವ ಏಕಸ್ವಾಮ್ಯ ಅವಕಾಶ ತಪ್ಪಿಹೋಯಿತು. ೧೫೦೦-೦೪ರಲ್ಲಿ ನಡುವೆ ಕೊಲಂಬಸ್ ಮತ್ತೊಂದು ಸಮುದ್ರಯಾನವನ್ನು ಕೈಗೊಂಡ. ಅದು ಯಶಸ್ಸು ಕಾಣಲಿಲ್ಲ. ಬದಲಿಗೆ ಎಸ್‌ಪನೊಲಾದಿಂದ ಇಂಡಿಯನ್ ಮಹಾಸಾಗರಕ್ಕೆ ದಾರಿ ಕಂಡುಕೊಂಡಾಯಿತು. ಅಲ್ಲಿ ಅವನಿಗೆ ನೆಲದ ಮೇಲೆ ಇಳಿಯಲು ಅಲ್ಲಿನವರು ಅವಕಾಶ/ಅನುಮತಿ ನೀಡಲಿಲ್ಲ. ಕೆರೇಬಿಯನ್ ದಾಟಿ ಮಧ್ಯ ಅಮೆರಿಕಾದ ಕರಾವಳಿ ಮೂಲಕ ದಕ್ಷಿಣ ದಿಕ್ಕಿಗೆ ಸಾಗಿ, ಪನಾಮ ಇಸ್ತಮಸ್ ತಲುಪಿದ. ಕೊನೆಗೆ ಎಸ್‌ಪೊನೊಲಾ ಕಡೆಗೆ ತನ್ನ ಯಾನವನ್ನು ತಿರುಗಿಸಿದ. ಆದರೆ ಜೈಮೈಕಾದಲ್ಲಿ ಆತ ಉಳಿಯಲೇಬೇಕಾಯಿತು. ಅಲ್ಲಿ ಆತ ಮತ್ತು ಆತನ ಜನ ಕೆಲವು ವರ್ಷಗಳು ನೆಲೆಸಿದ್ದರು.
೧೫೦೨ರಲ್ಲಿ ೨೫೦೦ ಜನರನ್ನು ೭೩ ಕುಟುಂಬಗಳನ್ನು ಒಳಗೊಂಡ ನಿಕಾಲಸ್ ದು ಓವಾಂಡ ದಂಡಯಾತ್ರೆ ಬಂದು ಗವರ್ನರ್ ಆಗಿ ಸೇವೆ ಸಲ್ಲಿಸಿದ. ಸ್ವಲ್ಪ ದಿನಗಳಲ್ಲೇ ಓವಾಂಡಸ್ ಗುಂಪಿನ ಸುಮಾರು ೧೦೦೦ ಜನ ಮರಣವನ್ನಪ್ಪಿದರು. ಈತನ ಆಳ್ವಿಕೆಯ ಆರು ವರ್ಷಗಳಲ್ಲಿ ಒಂದು ಸ್ಥಿರತೆ ಬಂದಿತು. ಹೊಸ ನಗರಗಳ ನಿರ್ಮಾಣವಾಯಿತು. ಚಿನ್ನದ ಗಣಿಗಾರಿಕೆ ಅಭಿವೃದ್ದಿಯಾಯಿತು. ಇಂಡಿಯನ್ ಲೇಬರ್‌ಗಳನ್ನು ಬಳಸಿಕೊಂಡು ಕೃಷಿಯನ್ನು/ಆಹಾರ ಬೆಳವಣಿಗೆಯನ್ನು ಹೆಚ್ಚಿಸಲಾಯಿತು. ಇಂಡಿಯನ್ ಜನಸಂಖ್ಯೆಯಿಂದ ಎಸ್‌ಪೊನೊಲಾದಲ್ಲಿ ಘರ್ಷಣೆಗಳಾದವು. ೧೮ನೆಯ ಶತಮಾನದ ಆರ್ಥಿಕ ಪುನರುತ್ಥಾನ ಆಗುವವರೆಗೂ ಎಸ್‌ಪನೊಲಾ ಕ್ಷೀಣಿಸಿತ್ತು.
ಸ್ಪೇನ್ ವಸಾಹತು ಸಾಮ್ರಾಜ್ಯ
ಅಮೆರಿಕಾದಲ್ಲಿನ ಸ್ಪ್ಯಾನಿಷ್ ಸಾಮ್ರಾಜ್ಯದ ರಾಜಕೀಯ ಸಂಘಟನೆ ಸ್ಪೇನ್‌ನ ಕೇಂದ್ರೀಕೃತ, ನಿಖರತೆಯಂದ ಕೂಡಿದ ಆಳ್ವಿಕೆಯ ಪ್ರತಿಬಿಂಬದಂತೆ ತೋರುತ್ತಿತ್ತು. ಈ ಆಳ್ವಿಕೆಯಡಿ ಸ್ವತಃ ಸ್ಪೈನಿನವರೇ ಇದ್ದರು. ಸ್ಪೇನ್‌ನಲ್ಲಿ ಇದ್ದಂತೆ ಇಂಡೀಸ್‌ನಲ್ಲೂ ರಾಜಮನೆತನದವರ ಕೈಯಲ್ಲಿ ಕೇಂದ್ರೀಕೃತವಾದ ಔಪಚಾರಿಕ ಅಧಿಕಾರ ಮತ್ತು ಭೂಮಾಲೀಕರ ಸ್ಥಳೀಯ ಮಟ್ಟದ ಅಧಿಕಾರದ ಬಳಕೆಯ ನಡುವೆ ಆಗಾಗ್ಗೆ ಭಿನ್ನಾಭಿಪ್ರಾಯಗಳಿದ್ದವು.
ತನ್ನ ವಸಾಹತುಗಳು ಸ್ಪೇನಿನ ಆಡಳಿತದ ಮಾದರಿ ರೂಪುಗೊಂಡಿದ್ದು ೧೪೯೨ರಿಂದ ೧೫೫೦ರ ನಡುವಿನ ಅವಧಿಯಲ್ಲಿ. ಇದರ ಫಲವಾಗಿ ಕೊನೆಗೆ ಸ್ಪೇನ್‌ನಲ್ಲಿ ಕೇಂದ್ರೀಕೃತ ಆಡಳಿತ ಕ್ರಮ ಜಾರಿಗೆ ಬರಲಾರಂಭಿಸಿತು. ಕೊಲಂಬಸ್, ಕಾರ್ಟಸ್, ಪಿಜಾರೋ  ಮುಂತಾದ ನಾಯಕರಿಗೆ ಸ್ಪೇನ್‌ನ ದೊರೆಗಳು ಅಧಿಕಾರಗಳನ್ನು ನೀಡಿದರು. ನಂತರ ಅವರಲ್ಲೇ ಉಂಟಾದ ಜಗಳಗಳಿಂದಾಗಿ ಅವರ ಅಧಿಕಾರಗಳನ್ನು ಮಿತಿಗೊಳಿಸಿದರು. ೧೬ನೆಯ ಶತಮಾನದ ಮಧ್ಯಭಾಗದೊತ್ತಿಗೆ ಇಂಡೀಸ್ ನ ರಾಜಕೀಯ ಸಂಘಟನೆ ಒಂದು ನಿಖರವಾದ ಆಕಾರ ಪಡೆಯಿತು. ಮುಂದೆ ಅದನ್ನೇ ಕೆಲವು ಬದಲಾವಣೆಗಳೊಂದಿಗೆ ಉಳಿಸಿಕೊಳ್ಳಲಾಯಿತು. ಅದು ೧೮ನೆಯ ಶತಮಾನದವರೆಗೂ ಹಾಗೆಯೇ ಇತ್ತು.
ಇಂಡೀಸ್‌ನ ಪರಿಷತ್ತು (ದ ಕೌನ್ಸಿಲ್ ಆಫ್ ದಿ ಇಂಡೀಸ್)
ಸ್ಥಳೀಯ ಆಡಳಿತಾಂಗವನ್ನು ಇಂಡೀಸ್‌ನ ಪರಿಷತ್ತು ಎಂದು ಕರೆಯಲಾಗುತ್ತಿತ್ತು. ಇಂಡೀಸ್‌ನ ಪರಿಷತ್ತು ೧೫೨೪ರಲ್ಲಿ ಶಾಸನಬದ್ಧವಾಯಿತು. ಸ್ಪೇನ್‌ನ ಅವರ ಸಾರ್ವಭೌಮತ್ವದ ಆಡಳಿತದ ಮುಂಚೂಣಿಯಲ್ಲಿ ಇದು ತಲೆ ಎತ್ತಿತ್ತು. ಇದು ಹೆಚ್ಚು ಕಡಿಮೆ ವಸಾಹತು ಅವಧಿಯ ಅಂತಿಮಕಾಲ ಘಟ್ಟ. ಗಣ್ಯರನ್ನು, ನ್ಯಾಯಾಲಯದ ಪ್ರಮುಖರನ್ನು ಈ ಪರಿಷತ್ತಿಗೆ ನೇಮಿಸಲಾಯಿತು. ಅದರಲ್ಲೂ ೧೭ನೆಯ ಶತಮಾನದೊತ್ತಿಗೆ ಈ ಪರಿಷತ್ತಿನಲ್ಲಿ ನ್ಯಾಯವಾದಿಗಳೇ ಹೆಚ್ಚಾಗಿದ್ದರು. ಒಂದು ರಾಜ್ಯಾಧಿಕಾರಕ್ಕೂ ಮತ್ತೊಂದು ರಾಜ್ಯಾಧಿಕಾರಕ್ಕೂ ವ್ಯತ್ಯಾಸಗಳಿದ್ದವು. ಇವರ ಒಂದು ಪ್ರಮುಖವಾದ ಕಾರ್ಯ ಎಂದರೆ ರಾಜರಿಗೆ ಉನ್ನತ ಮಟ್ಟದ ಅಧಿಕಾರಿಗಳನ್ನು ನೇಮಿಸಿದ್ದು, ೧೬೮೧ರಲ್ಲಿ ಪ್ರಖ್ಯಾತ ಇಂಡೀಸ್ ಕಾನೂನನ್ನು ಜಾರಿಗೆ ತಂದದ್ದು. ಅದರಲ್ಲಿ ಇತಿಹಾಸ, ಭೌಗೋಳಿಕ ವಿಚಾರ ಮತ್ತು ಸಂಪನ್ಮೂಲಕ್ಕೆ ಸಂಬಂಧಿಸಿದ ವಿವರವಾದ ಮಾಹಿತಿಯನ್ನು ಅಳವಡಿಸಿದ್ದು. ಪ್ಯಾಬ್ಸ್ ಬರ್ಗ್‌ನ ಆರಂಭದ ಅವಧಿ ಪ್ರಜ್ಞಾವಂತ ಮತ್ತು ಸಮರ್ಥ ಅಧಿಕಾರಿಗಳಿಂದ ಕೂಡಿದ್ದ ಪರಿಷತ್ತು ನಂತರದ ಅವಧಿಯಲ್ಲಿ ತನ್ನ ಪ್ರತಿಷ್ಠೆಯನ್ನು ಕಳೆದುಕೊಂಡನು. ಕಾರಣ ೧೭ನೆಯ ಶತಮಾನದ ಅಯೋಗ್ಯ/ಅಸಮರ್ಥ ರಾಜರುಗಳೇ ಇದಕ್ಕೆ ಕಾರಣವಾಗಿದ್ದರು.
ವೈಸ್‌ರಾಯ್, ಮಹಾದಂಡಾಧಿಕಾರಿಗಳು ಮತ್ತು ನ್ಯಾಯಾಧೀಶರು
ಈ ವಸಾಹತುಗಳಲ್ಲಿ ರಾಜನ ಪ್ರಮುಖ ಪ್ರತಿನಿಧಿಗಳೆಂದರೆ ವೈಸ್‌ರಾಯ್, ಮಹಾದಂಡನಾಯಕರು ಮತ್ತು ನ್ಯಾಯಾಂಗದವರು. ವೈಸ್‌ರಾಯ್ ಮತ್ತು ದಂಡನಾಯಕರ ಕೆಲಸಗಳ ಸ್ವರೂಪ ಬಹಳಮಟ್ಟಿಗೆ ಒಂದೇ ಆಗಿರುತ್ತಿತ್ತು. ಅವರು ತಮ್ಮ ತಮ್ಮ ಕ್ಷೇತ್ರಗಳ ಸರ್ವಾಧಿಕಾರಿಗಳಾಗಿರುತ್ತಿದ್ದರು. ಈ ಭಾಗಗಳಲ್ಲಿ ೧೭೦೦ರ ವೇಳೆಗೆ ಎರಡು ಪ್ರಮುಖ ವೈಸರಾಯಲ್ಟಿಗಳಿದ್ದವು. ಅದರಲ್ಲಿ ಒಂದು ಹೊಸ ಸ್ಪೇನ್‌ನ ವೈಸ್‌ರಾಯಲ್ಟಿ ಅದರ ರಾಜಧಾನಿ ಮೆಕ್ಸಿಕೊ ನಗರ.
ಇದು ಸ್ಪ್ಯಾನಿಷ್‌ನ ಸಮಸ್ತವನ್ನು ಒಳಗೊಂಡಿತ್ತು. ಪನಾಮದ ಉತ್ತರ ಇಸ್ತಮಸ್ ಕೂಡ ಇದರ ವ್ಯಾಪ್ತಿಯಲ್ಲೇ ಬರುತ್ತಿತ್ತು. ಮತ್ತೊಂದು ರಾಜ್ಯವಾದ ಪೆರು ರಾಜಪ್ರತಿನಿಧಿತ್ವ ಹೊಂದಿತ್ತು. ಅದರ ರಾಜಧಾನಿ ಲಿಮಾ. ಇದು ವೆನಿಜುಲಾದ ಕರಾವಳಿಯನ್ನು ಹೊರತುಪಡಿಸಿ ಸ್ಪ್ಯಾನಿಷ್ ದಕ್ಷಿಣ ಅಮೆರಿಕಾವನ್ನು ಸಂಪೂರ್ಣ ಒಳಗೊಂಡಿತ್ತು. ಮಹಾ ದಂಡಾಧಿಕಾರಿಯು ತಾತ್ವಿಕವಾಗಿ ರಾಜಪ್ರತಿನಿಧಿ(ವೈಸರಾಯ್) ಅಧೀನದಲ್ಲಿದ್ದರೂ ವಾಸ್ತವವಾಗಿ ತನ್ನ ಅಧಿಕಾರ ವ್ಯಾಪ್ತಿಯ ಬೃಹತ್ ಉಪಭಾಗಗಳ ಆಡಳಿತವನ್ನು ಇವನು ಸ್ವತಂತ್ರವಾಗಿ ನೋಡಿಕೊಳ್ಳುತ್ತಲಿದ್ದ. ಸಣ್ಣ ಉಪಭಾಗಗಳನ್ನು ಆಧಿಪತ್ಯ/ಪ್ರಾಂತ್ಯ ಎಂದು ಕರೆಯಲಾ ಗುತ್ತಿತ್ತು. ಅದನ್ನು ನ್ಯಾಯಾಂಗದವರು ನೋಡಿಕೊಳ್ಳುತ್ತಿದ್ದರು. ನ್ಯಾಯಾಧ್ಯಕ್ಷರು ರಾಜ್ಯಪಾಲರಂತೆ ವರ್ತಿಸುತ್ತಿದ್ದರು.
ವೈಸರಾಯ್ ಅನೇಕ ಸಂದರ್ಭಗಳಲ್ಲಿ ಶ್ರೀಮಂತ ಅಥವಾ ಗಣ್ಯ ಸ್ಪೇನ್ ಮನೆತನದವನಾಗಿರುತ್ತಿದ್ದ. ವಕೀಲ ಲಾಯರ್ ಅಥವಾ ಪಾದ್ರಿಗಳಾಗಿರುತ್ತಿದ್ದ. ಆತ ಇಂಡೀಸ್‌ನ ಪರಿಷತ್ತಿನ ಕಾನೂನು ಮತ್ತು ಸೂಚನೆಗಳನ್ನು ಪಾಲಿಸುತ್ತಿದ್ದ. ಅನೇಕ ಸಂದರ್ಭಗಳಲ್ಲಿ ಸ್ವಯಂ ನಿರ್ಧಾರಗಳನ್ನು ಕೈಗೊಳ್ಳುವ ಅಧಿಕಾರವು ಆತನಿಗಿತ್ತು. ೧೬ನೆಯ ಶತಮಾನ ಸಮರ್ಥ ಮತ್ತು ಹೆಸರಾಂತ ವೈಸ್‌ರಾಯ್‌ಗಳು ಆಳಿಹೋದರು. ಅಂಥವರ ಸಂಖ್ಯೆ ಹೊಸ ಜಗತ್ತಿನಲ್ಲಿ ಅಂದರೆ ೧೭ನೆಯ ಶತಮಾನದಲ್ಲಿ ಕ್ಷೀಣಿಸಿತು. ಉದಾಹರಣೆಗೆ ಪೆರು ಮತ್ತು ಮೆಕ್ಸಿಕೋದ ರಾಜಪ್ರತಿನಿಧಿತ್ವವನ್ನು ೧೬೯೫ರಲ್ಲಿ ಅತ್ಯಂತ ಹೆಚ್ಚು ಹಣಕ್ಕೆ ಮಾರಾಟ ಮಾಡಲಾಗುತ್ತಿತ್ತು. ವೈಸ್‌ರಾಯ್‌ಗಳಿಗೆ ಆತನ ಕರ್ತವ್ಯವನ್ನು ಯಶಸ್ವಿಯಾಗಿ ನಿರ್ವಹಿಸಲು ಮಹಾದಂಡನಾಯಕರು ಮತ್ತು ನ್ಯಾಯಾಧೀಶರು ಸಂಪೂರ್ಣ ಸಹಕಾರವನ್ನು ನೀಡುತ್ತಿದ್ದರು. ವೈಸ್‌ರಾಯ್‌ಗಳು ತಮ್ಮ ಕಾರ್ಯಚಟುವಟಿಕೆಗೆ ಸಂಬಂಧಿಸಿ ದಂತೆ ಇಂಡೀಸ್ ಪರಿಷತ್ತಿನೊಂದಿಗೆ ನೇರವಾದ ಸಂಪರ್ಕ ಹೊಂದಿರುತ್ತಿದ್ದರು.
ಪ್ರಾಂತೀಯ ಸರ್ಕಾರಗಳು
ಇಂಡೀಸ್ ಪ್ರಾಂತ್ಯಗಳ ಆಡಳಿತವನ್ನು ನೋಡಿಕೊಳ್ಳಲು ರಾಜನ ಅಧಿಕಾರಗಳಿಗೆ ವಹಿಸಲಾಗುತ್ತಿತ್ತು. ಇವರು ವಿವಿಧ ಪ್ರಮುಖ ಪಟ್ಟಣಗಳಿಗೆ ಹೆಚ್ಚಿನ ಪ್ರಾಮುಖ್ಯತೆಯನ್ನು ನೀಡುತ್ತಾ ಆಡಳಿತ ನಡೆಸುತ್ತಿದ್ದರು. ಇವರನ್ನು ಕಾರಿಜಿಡರ್ ಎಂದು ಕರೆಯುತ್ತಿದ್ದರು. ಇವರಲ್ಲಿ ಕೆಲವರನ್ನು ವೈಸ್‌ರಾಯ್‌ಗಳು ನೇಮಿಸುತ್ತಿದ್ದರು. ಮತ್ತೆ ಕೆಲವರನ್ನು ರಾಜರೇ ನೇರವಾಗಿ ನೇಮಿಸುತ್ತಿದ್ದರು. ಅವರವರ ಜಿಲ್ಲೆಗಳಲ್ಲಿ ನ್ಯಾಯಾಂಗ ಮತ್ತು ರಾಜ್ಯಾಂಗದ ಸಮಸ್ತ ಅಧಿಕಾರವನ್ನು ಅವರು ಹೊಂದಿರುತ್ತಿದ್ದರು. ನಗರ ಪರಿಷತ್ತಿನ(ಕಾಬಿಲ್ಡಸ್) ರಾಜ್ಯಾಧಿಕಾರದ ಹಿತಾಸಕ್ತಿಯನ್ನು ಪ್ರತಿನಿಧಿಸುತ್ತಿದ್ದರು. ಅವರು ನ್ಯಾಯವಾದಿಯಾಗಿ ತರಬೇತಿ ಹೊಂದಿಲ್ಲದೇ ಇದ್ದರೆ ನ್ಯಾಯಕ್ಕೆ ಅಂಥ ಕಾರಿಜಿಡರ್‌ಗಳು ಕಾನೂನು ಸಲಹೆಗಾರರ(ಆಸೆಸರ್) ನೆರವನ್ನು ಪಡೆಯುತ್ತಿದ್ದರು. ಕಾರಿಜಿಡರ್‌ನಲ್ಲಿ ಎರಡು ವಿಧಗಳು. ಕೆಲವರು ಸ್ಪ್ಯಾನಿಶ್ ನಗರಗಳಲ್ಲಿದ್ದು ಆಡಳಿತ ನಡೆಸುತ್ತಿದ್ದರೆ, ಇನ್ನೂ ಕೆಲವರು ಇಂಡಿಯನ್ ನಗರಗಳನ್ನು ನೋಡಿಕೊಳ್ಳುತ್ತಿದ್ದರು. ಇವರು ರಾಜನಿಗೆ ಕಪ್ಪಕಾಣಿಕೆಗಳನ್ನು ನೀಡುತ್ತಿದ್ದರು. ಕಾರಿಜಿಡರ್‌ಗಳ ಪ್ರಮುಖವಾದ ಕರ್ತವ್ಯ ಬಿಳಿಯರಿಂದ ಉಂಟಾಗಬಹುದಾದ ಮೋಸ ವಂಚನೆಯಿಂದ ಸ್ಥಳೀಯರನ್ನು ರಕ್ಷಿಸುವುದೇ ಆಗಿತ್ತು. ಆದರೆ ಅವರೇ ನೀತಿ ತಪ್ಪಿ ನಡೆದು ಅಪರಾಧಗಳನ್ನು ಎಸೆಗುತ್ತಿದ್ದರು. ಬಹುಶಃ ಇವರು ತಮ್ಮ ಅಧಿಕಾರವನ್ನು ದುರುಪಯೋಗಪಡಿಸಿಕೊಂಡು, ಖರೀದಿ ಸಂಬಂಧಿಸಿದಂತೆ ಮೋಸ ಎಸಗಿ ಸ್ಥಳೀಯ ಹಣ ಕಬಳಿಕೆಯಿಂದ ಬಹಳ ಬೇಗ ಶ್ರೀಮಂತರಾದರು.
ಮುನಿಸಿಪಲ್ ಆಡಳಿತ/ಸರ್ಕಾರ
ಸ್ವಲ್ಪಮಟ್ಟಿಗೆ ಸ್ಥಳೀಯರ ಆಶೋತ್ತರಗಳಿಗೆ ಸ್ಪಂದಿಸಿದ ಆಡಳಿತ ಇದೆಂದರೆ ತಪ್ಪಾಗಲಾರದು. ಇದರ ಆಡಳಿತವನ್ನು ಕಾಲಿರಿಲ್ಡೊ ಎಂಬುವವರು ನೋಡಿಕೊಳ್ಳುತ್ತಿದ್ದರು. ಮೊದಲಿಗೆ ಇವರ ನೇಮಕಾತಿಯನ್ನು ರಾಜರೇ ಮಾಡುತ್ತಿದ್ದರು. ಎರಡನೆಯ ಫಿಲಿಪ್ ಹಾಗೂ ನಂತರದ ರಾಜರು ಈ ಹುದ್ದೆಯನ್ನು ಹೆಚ್ಚಿನ ಹಣಕ್ಕೆ ಮಾರಾಟ ಮಾಡಲಾರಂಭಿಸಿದರು. ತತ್ಪರಿಣಾಮವಾಗಿ ಭೂಮಾಲೀಕರು, ಗಣೀ ಮಾಲೀಕರು, ಆಗರ್ಭ ಶ್ರೀಮಂತ ಯಾವುದೇ ಸಂಭಾವನೆ ಪಡೆಯದೇ ಈ ಪದವಿಯನ್ನು ಅನುಭವಿಸತೊಡಗಿದರು. ಸಾರ್ವಜನಿಕ ಭೂಮಿಯನ್ನು ತಮ್ಮ ಹೆಸರಿಗೆ ಹಾಗೂ ತಮಗೆ ಬೇಕಾದವರ ಹೆಸರಿಗೆ ನೀಡತೊಡಗಿದರು. ಇಂಡಿಯನ್ ಕೂಲಿಕಾರರನ್ನು ತಮ್ಮ ಅನುಕೂಲಕ್ಕೆ ಬಳಸಿಕೊಳ್ಳ ತೊಡಗಿದರು. ಕ್ರಮೇಣ ಇವರಿಗೆ ಸ್ವಾಯತ್ತತೆ ಕಡಿಮೆಯಾಯಿತು.
ಸ್ಪೇನ್ ಇಂಡಿಯನ್ ಆಡಳಿತ ನೀತಿಗಳು
ಸ್ಪೇನ್ ಸರ್ಕಾರ ಅಸ್ತಿತ್ವಕ್ಕೆ ಬರುತ್ತಿದ್ದಂತೆಯೇ ಅನೇಕ ಸಮಸ್ಯೆಗಳನ್ನು ಎದುರಿಸ ಬೇಕಾಯಿತು. ಅಮೆರಿಕಾದ ಸ್ಥಳೀಯರ ಮೇಲೆ ಯಾವ ರೀತಿಯ ಧೋರಣೆ ಹೊಂದಬೇಕು, ಆಕ್ರಮಣಕಾರರ ಮತ್ತು ಆಕ್ರಮಣಕ್ಕೆ ಒಳಗಾದವರ ನಡುವೆ ಎಂಥ ಸಂಬಂಧ ಹೊಂದಬೇಕು ಎಂಬುದರ ಬಗ್ಗೆ ಗೊಂದಲಗಳಿದ್ದವು. ಇಂಡಿಯನ್ ಕೆಲಸಗಾರರನ್ನು ಅನೇಕ ದುಷ್ಕೃತ್ಯಗಳಿಗೆ ಬಳಸಿಕೊಳ್ಳಲಾಗುತ್ತಿತ್ತು.
ಇಷ್ಟೆಲ್ಲಾ ಹಿನ್ನೆಲೆ ಈ ಭಾಗಗಳಾಗಿದ್ದರೂ ಚರ್ಚ್‌ಗಳು ಕೂಡ ಇಂಡಿಯನ್ನರ ಸಮಸ್ಯೆಗಳಿಗೆ ತುಂಬಾ ಕಾಳಜಿಯಿಂದ ಸ್ಪಂದಿಸಿದವು. ಒಂದು ವೇಳೆ ಇಂಡಿಯನ್ನರೆಲ್ಲಾ ಸತ್ತು ಹೋದರೆ ಧರ್ಮದ ಆರಾಧಕರೇ ಇಲ್ಲದಂತಾಗಿ ಚರ್ಚುಗಳಿರುವ ಪ್ರತಿಷ್ಠೆ ನಶಿಸಿ ಹೋಗುತ್ತದೆ ಎಂಬ ಭಯವೂ ವಸಾಹತುಗಾರರಿಗಿತ್ತು. ಅದಕ್ಕೂ ಮಿಗಿಲಾಗಿ ಚರ್ಚ್ ಕಟ್ಟಡಗಳನ್ನು, ಗೋಪುರಗಳನ್ನು ಇಂಡಿಯನ್ ಕೂಲಿಕಾರರೇ ನಿರ್ಮಿಸುತ್ತಿದ್ದರು. ಈ ಕಾರಣಗಳಿಗಾಗಿ ಚರ್ಚುಗಳು ಸಾಮಾನ್ಯವಾಗಿ ಇಂಡಿಯನ್ನರ ಮೇಲೆ ಅನುಕಂಪ ತೋರುತ್ತಿದ್ದರು ಮತ್ತು ಇವರ ಮೇಲಾಗುತ್ತಿದ್ದ ಶೋಷಣೆಗಳನ್ನು ಕಡಿಮೆ ಮಾಡುವಲ್ಲಿನ ರಾಜನ ಪ್ರಯತ್ನಗಳಿಗೆ ಚರ್ಚುಗಳು ನೆರವಾಗುತ್ತಿದ್ದವು.
ಮೊಟ್ಟ ಮೊದಲಿಗೆ ಎಸ್‌ಪನೊಲಾದಲ್ಲಿ ಪ್ರಯೋಗಾತ್ಮಕವಾಗಿ ಸ್ಪೇನ್ನರ ಇಂಡಿಯನ್ ಪಾಲಿಸಿಯನ್ನು ಅಳವಡಿಸಲಾಯಿತು. ಇಂಡಿಯನ್ನರ ಹಿತಾಸಕ್ತಿಗಳನ್ನು ಕಾಯ್ದುಕೊಳ್ಳಲು ನಿಕೊಲಸ್ ಒವೆಂಡೊನ ಆಡಳಿತದಲ್ಲಿ ಒಂದು ವ್ಯವಸ್ಥೆಯನ್ನು ಜಾರಿಗೆ ತರಲಾಯಿತು. ಈತನಿಂದ ನೇಮಿಸಲ್ಪಟ್ಟವರು ಕಪ್ಪಕಾಣಿಕೆಗಳನ್ನು ರಾಜರಿಗೆ ಒದಗಿಸಬೇಕಾಗಿತ್ತು. ಕ್ರಮೇಣವಾಗಿ ಸ್ಪೇನ್‌ಗಳರಸರ ಗೌಪ್ಯವಾದ ಗುಲಾಮಗಿರಿಯಿಂದ ಎಸ್‌ಪೊನೊಲಾದಲ್ಲಿನ ಇಂಡಿಯನ್ ಜನಸಂಖ್ಯೆ ಕ್ಷೀಣಿಸಲು ಕಾರಣವಾಯಿತು. ಇದರ ವಿರುದ್ಧ ಮೊಟ್ಟಮೊದಲ ಪ್ರತಿಭಟನೆಯನ್ನು ಡೊಮಿಂಕನ್ ತಂಡ ಎಸ್‌ಪನೊಲಾನಲ್ಲಿ ೧೫೧೦ರಲ್ಲಿ ಶುರು ಮಾಡಿತು. ರಾಜ ಫರ್ಡಿನ್ಯಾಂಡ್ ಇದಕ್ಕೆ ಸ್ಪಂದಿಸಿ ಸ್ಪ್ಯಾನಿಷ್ -ಇಂಡಿಯನ್ ರ ಸಂಬಂಧ ಸಂಹಿತೆಯನ್ನು ಜಾರಿಗೆ ತಂದ. ಲಾ ಆಫ್ ಬರ್ಗೋಸ್ ಇಂಡಿಯನ್ ಕೂಲಿಕಾರರ ಉತ್ತಮಿಕೆಗೆ ಸಂಬಂಧಿಸಿದ ಕಾನೂನುಗಳನ್ನು ಒಳಗೊಂಡಿತ್ತು. ಆದರೆ ಇದು ಅನುಷ್ಠಾನಕ್ಕೆ ಬರಲಿಲ್ಲ. ಹೀಗಾಗಿ ಇಂಡಿಯನ್ ಹಿತಾಸಕ್ತಿಯನ್ನು ಕಾಯ್ದುಕೊಳ್ಳಲು ಅನೇಕ ಹೋರಾಟಗಳು ನಡೆದವು. ಕೊನೆಯ ರಾಜರ ಮಧ್ಯ ಪ್ರವೇಶಿಕೆಯಿಂದ ಇಂಡೀಸ್ ಹೊಸ (ಲಾ) ಕಾನೂನುಗಳು ೧೫೪೨ರಲ್ಲಿ ಘೋಷಣೆಯಾಯಿತು. ಇವು ಇಂಡಿಯನ್ ಗುಲಾಮಗಿರಿಗೆ ನಿಷೇಧ ಏರಿದವು. ಸೆರೆಮನೆಯಲ್ಲಿನ ಅವರ ಆರೋಪಗಳು ಸಾಬೀತಾಗದ್ದರಿಂದ ಇಂಡಿಯನ್ ಅಡಿಯಾಳುಗಳ ಬಿಡುಗಡೆಯಾಯಿತು. ಈ ಹೊಸ ಕಾನೂನುಗಳು ಪೆರುವಿನಲ್ಲಿ ಮತ್ತು ಹೊಸ ಸ್ಪೈನ್‌ನಲ್ಲಿ ಹೊಸ ಅಲೆಯನ್ನು ಎಬ್ಬಿಸಿ ಅನೇಕ ಸುಧಾರಣೆಗೆ ಕಾರಣವಾದವು.

ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ೨. ಅಮೆರಿಕಾದಲ್ಲಿ ಗುಲಾಮಗಿರಿಯ ಸಮಸ್ಯೆ ಹುಟ್ಟು ಮತ್ತು ಬೆಳವಣಿಗೆ – ವಿಮುಕ್ತಿ ಘೋಷಣೆ
ವಿಮುಕ್ತಿ ಘೋಷಣೆ
ಅಮೆರಿಕಾದ ಅಂತರ್‌ಯುದ್ಧದ ಸಮಯದಲ್ಲಿ ಅಧ್ಯಕ್ಷ ಅಬ್ರಹಾಂ ಲಿಂಕನ್  ೧೮೬೩ರ ಜನವರಿ ೧ರಂದು ಅಮೆರಿಕಾದ ಯಾವುದೇ ರಾಜ್ಯ ಅಥವಾ ಭಾಗದಲ್ಲಿರುವ ಗುಲಾಮರು ಮುಕ್ತರಾಗುತ್ತರೆಂದು ಘೋಷಿಸಿದರು. ಲಿಂಕನ್ನರ ಈ ಕ್ರಮವು ತೀವ್ರ ಸ್ವರೂಪದ ನೀತಿಯಾಗಿತ್ತು. ಇತಿಹಾಸಕಾರರು ಇದನ್ನು ರಾಜ್ಯದ ಅತ್ಯಂತ ಬೃಹತ್ ದಾಖಲೆಯೆಂದು ಪರಿಗಣಿಸಿದ್ದಾರೆ. ಅಂತರ್ಯುದ್ಧ ಪ್ರಾರಂಭವಾದ ಮೇಲೆ ಗುಲಾಮ ಪದ್ಧತಿಯ ಪ್ರಕರಣ ತೀವ್ರ ಸ್ವರೂಪ ಪಡೆದುಕೊಂಡಿತು. ಲಿಂಕನ್ ಕ್ರಮಗಳಿಂದ ಪ್ರೇರಣೆಗೊಂಡ ಗುಲಾಮರು ತಮ್ಮ ಸ್ವಾತಂತ್ರ್ಯಕ್ಕಾಗಿ ಮತ್ತು ಇತರ ಗುಲಾಮರನ್ನು ಮುಕ್ತಗೊಳಿಸುವುದಕ್ಕಾಗಿ ಹೋರಾಟ ಮಾಡಲಾರಂಭಿಸಿದರು.
ನಿರ್ಮೂಲನಾ ಸಂಘಟನೆಯವರು ಬಹು ದಿನಗಳಿಂದ ಲಿಂಕನ್ನರನ್ನು ಗುಲಾಮ ಪದ್ಧತಿಯನ್ನು ತೆಗೆದುಹಾಕಿ ಅವರನ್ನು ಸ್ವತಂತ್ರ ಪ್ರಜೆಗಳನ್ನಾಗಿ ಮಾಡುವಂತೆ ಒತ್ತಾಯಿಸುತ್ತಿದ್ದರು. ಇದಕ್ಕೆ ಲಿಂಕನ್ನರು ನಿಧಾನವಾಗಿ ಮತ್ತು ಜಾಗರೂಕತೆಯಿಂದ ಕ್ರಮ ವಹಿಸುತ್ತಿದ್ದರು. ೧೮೬೨ರ ಮಾರ್ಚ್ ೧೩ರಂದು ಸಂಯುಕ್ತ ಸರ್ಕಾರವು ತನ್ನ ಸೈನ್ಯಕ್ಕೆ ಬಂಧಿತ ಗುಲಾಮರನ್ನು ಬಿಡುಗಡೆ ಮಾಡುವಂತೆ ಆದೇಶ ನೀಡಿತು. ಇದಲ್ಲದೇ ಗುಲಾಮರ ಮಾಲೀಕರಿಗೆ ಗುಲಾಮರ ಬಿಡುಗಡೆಯಿಂದ ಉಂಟಾಗುವ ನಷ್ಟವನ್ನು ಭರಿಸು ವುದಕ್ಕೂ ಸಹ ಮುಂದಾಯಿತು. ಕೊಲಂಬಿಯಾ ಜಿಲ್ಲೆಯಲ್ಲಿ ೧೮೬೨ರ ಏಪ್ರಿಲ್ ೧೬ರಂದು ಎಲ್ಲಾ ಗುಲಾಮರನ್ನು ಮುಕ್ತಗೊಳಿಸಲಾಯಿತು. ಕಾಂಗ್ರೆಸ್ ಇಡೀ ಅಮೆರಿಕಾ ಸಂಯುಕ್ತ ಸಂಸ್ಥಾನದಲ್ಲಿ ಗುಲಾಮಗಿರಿಯನ್ನು ನಿಷೇಧಿಸುವ ಕ್ರಮವನ್ನು ೧೮೬೨ರ ಜೂನ್ ೧೯ರಂದು ತೆಗೆದುಕೊಂಡಿತು. ಈ ಕ್ರಮದಿಂದಾಗಿ ಶ್ರೇಷ್ಠ ನ್ಯಾಯಾಲಯವು ಡ್ರೆಡ್ ಸ್ಟಾಟ್ ಕೇಸಿಗೆ ಸಂಬಂಧಿಸಿದಂತೆ ಕಾಂಗ್ರೆಸ್ಸಿಗೆ ಗುಲಾಮಗಿರಿಯನ್ನು ನಿಯಂತ್ರಿಸುವ ಹಕ್ಕಿಲ್ಲ ಎಂಬ ಆದೇಶವನ್ನು ಉಲ್ಲಂಘನೆ ಮಾಡಿದಂತಾಯಿತು.
೧೮೬೨ರ ಸೆಪ್ಟೆಂಬರ್ ೧೭ರ ಆಂಟಿಯೇಟಮ್ ಯುದ್ಧದಲ್ಲಿ ಜಯಗೊಂಡ ನಂತರ ಲಿಂಕನ್ ೧೮೬೩ರ ಜನವರಿ ೨೨ರಂದು ವಿಮುಕ್ತಿ ಘೋಷಣೆಯನ್ನು ಹೊರಡಿಸಿ ಸುಮಾರು ೩೧,೨೦,೦೦೦ ಗುಲಾಮರನ್ನು ಮುಕ್ತಿಗೊಳಿಸಿದರು. ಇದಲ್ಲದೇ ಇನ್ನು ೧೦೦ ದಿನಗಳೊಳ ಗಾಗಿ ಎಲ್ಲಾ ಗುಲಾಮರನ್ನು ಬಿಡುಗಡೆಗೊಳಿಸಲಾಗುವುದೆಂದು ಸಹ ಘೋಷಿಸಿದರು. ಸಂವಿಧಾನಕ್ಕೆ ೧೩ನೆಯ ತಿದ್ದುಪಡಿಯನ್ನು ಮಾಡುವುದರೊಂದಿಗೆ ೧೮೬೫ರಲ್ಲಿ ಗುಲಾಮಗಿರಿಯನ್ನು ಸಂಪೂರ್ಣವಾಗಿ ನಿಷೇಧಿಸಲಾಯಿತು. ಈ ಕ್ರಮವು ಹಲವಾರು ಪ್ರಮುಖ ಪರಿಣಾಮಗಳನ್ನುಂಟುಮಾಡಿತು. ಅವುಗಳೆಂದರೆ:
೧. ಅಂದಿನಿಂದ ಒಕ್ಕೂಟದ ಮೇಲಿದ್ದ ಕರುಣೆಯನ್ನು ಗುಲಾಮಗಿರಿಯೊಂದಿಗೆ ಗುರುತಿಸ ಲಾಯಿತು.
೨. ಗುಲಾಮಗಿರಿ ವಿರೋಧಿ ಭಾವನೆಗಳು ಫ್ರಾನ್ಸ್ ಮತ್ತು ಬ್ರಿಟನ್‌ನಲ್ಲಿ ಹೆಚ್ಚು ಬಲಿಷ್ಠಗೊಳ್ಳತೊಡಗಿದವು ಮತ್ತು
೩. ರಿಪಬ್ಲಿಕನ್ ಪಕ್ಷವು ತಾತ್ವಿಕವಾಗಿ ಒಗ್ಗಟ್ಟಾಗಿ ಸಂಘಟನೆಯಾಗತೊಡಗಿತು.
ಎರಡನೆಯ ಮಹಾಯುದ್ಧದ ಪೂರ್ವದಲ್ಲಿ ಪ್ರತ್ಯೇಕತಾ ನೀತಿಗೆ ಕರಿಯರ ವಿರೋ
ದಕ್ಷಿಣ ರಾಜ್ಯಗಳ ಅಧಿಕಾರ ಮತ್ತು ಹಿಂಸೆಗಳಿಂದಾಗಿ ಪ್ರತ್ಯೇಕತೆಗೆ ವಿರೋಧ ಮಾಡಲು ದುಸ್ತರವಾಗಿತ್ತು. ಆದಾಗ್ಯೂ ಕರಿಯರು ಮತಗಟ್ಟೆಗಳಲ್ಲಿ, ನ್ಯಾಯಾಲಯಗಳಲ್ಲಿ ಪ್ರತ್ಯೇಕತೆಯ ವಿರುದ್ಧ ಹೋರಾಟವನ್ನು ಆರಂಭಿಸಿದರು. ೧೯೦೯ರಲ್ಲಿ ‘ನ್ಯಾಷನಲ್ ಅಸೋಷಿಯೇಷನ್ ಫಾರ್ ದಿ ಅಡ್ವಾನ್ಸ್‌ಮೆಂಟ್ ಆಫ್ ಕಲರ್ಡ್ ಪೀಪಲ್’ ಎಂಬ ಸಂಘಟನೆಯು ಅಸ್ತಿತ್ವಕ್ಕೆ ಬಂದಿದ್ದು ಕರಿಯರಿಗೆ ವರದಾನವಾಗಿತ್ತು. ೧೮೮೩ರ ಶ್ರೇಷ್ಠ ನ್ಯಾಯಾಲಯವು ನಾಗರಿಕ ಹಕ್ಕುಗಳಿಗೆ ಸಂಬಂಧಿಸಿದಂತೆ ನೀಡಿದ ತೀರ್ಪಿನ ವಿರುದ್ಧ ಕರಿಯರು ಸಾರ್ವಜನಿಕ ಸಭೆಗಳಲ್ಲಿ ಅದರ ಬಗ್ಗೆ ಸಾಕಷ್ಟು ಪ್ರಮಾಣದಲ್ಲಿ ಚರ್ಚಿಸಿ ವಿರೋಧಿಸಲಾರಂಭಿಸಿದರು. ಉದಾಹರಣೆಗೆ ಕರಿಯ ನಿರ್ಮೂಲನವಾದಿಗಳಾದ ಫೆಡರಿಕ್ ಡಗ್ಲಸ್ ವಾಷಿಂಗ್‌ಟನ್ ಡಿ.ಸಿ.ಯ ಲಿಂಕನ್ ಸಭಾಂಗಣದಲ್ಲಿ ಆ ತೀರ್ಪಿನ ವಿರುದ್ಧ ಸುದೀರ್ಘವಾದ ಭಾಷಣ ಮಾಡುವುದರ ಜೊತೆಗೆ ಅದನ್ನು ತೀವ್ರವಾಗಿ ಖಂಡಿಸಲಾಯಿತು. ಕರಿಯರು ಖಂಡನಾ ಸಭೆಗಳ ಜೊತೆಗೆ ಪ್ರತ್ಯೇಕತೆಯ ವಿರುದ್ಧ ಸ್ವಾತಂತ್ರ್ಯ ಮತ್ತು ಸಹೋದರತ್ವಕ್ಕಾಗಿ ಕಾನೂನು ಮತ್ತು ರಾಜಕೀಯ ಕ್ರಮಗಳನ್ನು ಕೈಗೊಂಡರು. ಇದರ ಫಲವಾಗಿ ೧೮೮೯ರಲ್ಲಿ ಸಹೋದರತ್ವವು ಪ್ರತ್ಯೇಕತಾವಾದವನ್ನು ೫೦೦ ಪುಟಗಳಿದ್ದ ಕಾನೂನಿನ ವಿಶ್ಲೇಷಣೆಯನ್ನು ಪ್ರಕಟಿಸಲು ಅನುಮತಿ ನೀಡಿತು. ಅದನ್ನು ಜಸ್ಟಿನ್ ಮತ್ತು ಜುರಿಸ್‌ಪ್ರುಡೆನ್ಸ್: ಆನ್ ಎನ್‌ಕ್ವೈರಿ ಕನ್ಸರ್ನಿಂಗ್ ದಿ ಕಾನ್‌ಸ್ಟಿಟ್ಯೂಶನಲ್ ಲಿಮಿಟೇಷನ್ ಆಫ್ ದಿ ತರ್ಟಿನ್ತ್, ಪೋರ್ಟೀನ್ತ್ ಮತ್ತು ಫಿಫ್ಟೀನ್ತ್ ಅಮೆಂಡ್‌ಮೆಂಟ್ಸ್ ಎಂದು ಪ್ರಸಿದ್ಧವಾಯಿತು.
ಕರಿಯರ ಪ್ರತ್ಯೇಕತಾ ನೀತಿಯ ವಿರೋಧಕ್ಕೆ ಮತ್ತೊಂದು ಉದಾಹರಣೆಯೆಂದರೆ ೧೮೯೬ರ ಪ್ಲೆಸ್ಸಿ ಮತ್ತು ಫರ್ಗುಸನ್ನರ ನಡುವಿನ ವ್ಯಾಜ್ಯ. ೧೮೯೧ರಲ್ಲಿ ನ್ಯೂ ಆರ್ಲಿನ್ಸ್ ನಲ್ಲಿ ಆಫ್ರಿಕಾ ಮೂಲದ ಮತ್ತು ಯುರೋಪಿನ ಜನಾಂಗದ ಒಂದು ಗುಂಪು ಮತ್ತು ವರ್ಣದ ವ್ಯಕ್ತಿಗಳು ಒಗ್ಗಟ್ಟಾಗಿ ಪ್ರತ್ಯೇಕತಾ ನೀತಿಯನ್ನು ಲೌಸಿಯಾನದ ರೈಲುಗಳಲ್ಲಿ ವಿರೋಧಿಸಿದರು. ಅವರು ಪೌರರ ಸಭೆಯನ್ನು ರಚಿಸಿ ರೈಲಿನಲ್ಲಿ ಅನುಸರಿಸುತ್ತಿದ್ದ ಪ್ರತ್ಯೇಕತಾ ನೀತಿಯನ್ನು ವಿರೋಧಿಸಲು ಮತ್ತು ಪರೀಕ್ಷಿಸಲು ಮುಂದಾ ದರು. ಅವರು ೩೦೦೦ ಡಾಲರ್‌ಗಳನ್ನು ವ್ಯಾಜ್ಯದ ವೆಚ್ಚಕ್ಕಾಗಿ ಸಂಗ್ರಹಿಸಿದ್ದರು. ಅಲ್ಟಿಯೋನ್ ಟೌರ್ಗಿ ಎಂಬ ಬಿಳಿಯ ನ್ಯಾಯವಾದಿ ಕರಿಯರ ಪರವಾಗಿ ಪುಕ್ಕಟೆಯಾಗಿ ವಾದಿಸಲು ಒಪ್ಪಿಕೊಂಡರು. ೧೮೯೨ರ ಜೂನ್‌ನಲ್ಲಿ ಬಿಳಿಯರಿಗೆ ಕಾದಿರಿಸಿದ್ದ ರೈಲು ಕಾರಿನಲ್ಲಿ ಹೋಮರ್ ಎ ಪ್ಲೆಸಿ ಎಂಬ ಕರಿಯನು ಟಿಕೇಟನ್ನು ಖರೀದಿಸಿ ಪ್ರಯಾಣಿಸಲು ಪ್ರಯತ್ನಿಸಿದ್ದನು. ತಕ್ಷಣ ಆ ರೈಲುಕಾರಿನ ನಿರ್ವಾಹಕನು ಬಿಳಿಯರಿಗೆ ಮೀಸಲಾಗಿದ್ದ ಕಾರಿನಲ್ಲಿ ಪ್ಲೆಸ್ಸಿಯು ಪ್ರಯಾಣಿಸುವುದನ್ನು ಪ್ರಶ್ನಿಸಿ ವಿರೋಧಿಸಿದನು. ಪ್ಲೆಸ್ಸಿಯು ಆ ಕಾರಿನಿಂದ ಇಳಿಯಲು ನಿರಾಕರಿಸಿದಾಗ ಅವನನ್ನು ಬಂಧಿಸಿ ಫರ್ಗುಸನ್ ಎಂಬ ನ್ಯಾಯಾವಾದಿಯ ಮುಂದೆ ವಿಚಾರಣೆಗಾಗಿ ಹಾಜರುಪಡಿಸಿದನು. ಪ್ಲೆಸ್ಸಿ ಅವನ ವಿರುದ್ಧ ಮತ್ತೆ ಯಾವುದೇ ವಿಚಾರಣೆ ಮಾಡದಂತೆ ಕ್ರಮಗಳನ್ನು ಕೈಗೊಂಡನು. ಇದರ ಫಲವಾಗಿ ಅವನ ಕೇಸು ಅಮೆರಿಕಾದ ಶ್ರೇಷ್ಠ ನ್ಯಾಯಾಲಯಕ್ಕೆ ಹೋಗಿ ಕರಿಯರ ವಿರುದ್ಧ ತೀರ್ಪು ಹೊರಬಂದಿತು.
೧೯೦೫ರಲ್ಲಿ ಹಾವರ್ಡ್ ವಿಶ್ವವಿದ್ಯಾಲಯದಿಂದ ಡಾಕ್ಟರೇಟ್ ಪಡೆದ ಪ್ರಥಮ ಕರಿಯ ಡು ಬಾಯ್ಸ ಮುಂದಾಳತ್ವದಲ್ಲಿ ಹಲವಾರು ಕರಿಯರು ಕೆನಡಾದ ಓಂಟಾರಿ ಯೋದಲ್ಲಿರುವ ನೈಯಗಾರ ಜಲಪಾತದ ಬಳಿ ಸೇರಿ ಜನಾಂಗೀಯ ಅಸಮಾನತೆಯ ವಿರುದ್ಧ ಹೋರಾಡಲು ಯೋಜನೆ ರಚಿಸಿದರು. ೧೯೦೯ರ ಹೊತ್ತಿಗೆ ನಯಾಗಾರ ಚಳವಳಿ ಎಂದು ಆ ಗುಂಪಿಗೆ ಕರೆಯಲಾಗಿ ಕರಿಯರ ಅಭಿವೃದ್ದಿಗಾಗಿ ರಾಷ್ಟ್ರೀಯ ಸಂಘಗಳನ್ನು ರಚಿಸಿದರು. ಇದರ ಮುಖ್ಯ ಉದ್ದೇಶವು ಪ್ರತ್ಯೇಕತಾ ನೀತಿ ಮತ್ತು ಅಸಮಾನತೆಯನ್ನು ಹೋಗಲಾಡಿಸು ವುದಾಗಿತ್ತು. ಡು ಬಾಯ್ಸ ಜೊತೆಗಿದ್ದ ಇತರ ಪ್ರಮುಖರೆಂದರೆ ಬಿಳಿಯ ಉದಾರ ದಾನಿಗಳಾದ ಜೋಯಲ್ ಮತ್ತು ಆರ್ಥರ್ ಸ್ಪಿನ್‌ಗಾರ್ನ್, ಜೇನ್ ಆಡಮ್ಸ್, ಶಿಕ್ಷಣ ಸುಧಾರಕ ಜಾನ್ ದೇವೆ ಮತ್ತು ಓಸ್ವಾಲ್ಡ್ ಗ್ಯಾರಿಸನ್ ವಿಲ್ಲಾರ್ಡ್. ಕರಿಯರ ಪ್ರಮುಖರೆಂದರೆ ನಿರ್ಮೂಲನಾವಾದದ ವಿಲಿಯಂ ಲಾಯ್ಡ ಗ್ಯಾರಿಸನ್ನರ ಮೊಮ್ಮಗ ಇಡಾ ಬಿ.ವೆಲ್ಸ್. ಈ ಸಂಘಟನೆಯ ಪ್ರತ್ಯೇಕತಾ ಪದ್ಧತಿಯನ್ನು ನಿರ್ಮೂಲನೆ ಮಾಡಲು ನ್ಯಾಯಾಲಯಗಳಲ್ಲಿ ದಾವೆಗಳನ್ನು ಹೂಡುವುದರ ಮುಖಾಂತರ ಮಾಡಿತು. ಎರಡನೆಯ ಮಹಾಯುದ್ಧಕ್ಕೆ ಮುಂಚೆ ಕೆಲವು ಮಹತ್ವದ ತೀರ್ಪುಗಳು ಕರಿಯರ ಪರವಾಗಿ ಶ್ರೇಷ್ಠ ನ್ಯಾಯಾಲಯದಿಂದ ಬಂದವು. ೧೯೧೫ರ ಗಿನ್ ಮತ್ತು ಅಮೆರಿಕ ಸಂಯುಕ್ತ ಸಂಸ್ಥಾನದ ನಡುವಿನ ವ್ಯಾಜ್ಯದಲ್ಲಿ ಶ್ರೇಷ್ಠ ನ್ಯಾಯಾಲಯವು ಓಕ್ಲಹಾಮ ಸಂವಿಧಾನದ ಅಜ್ಜರ ವಾಕ್ಯಾಂಗವು ಸಂವಿಧಾನಾತ್ಮಕವಾದದ್ದು ಎಂದು ತೀರ್ಪು ನೀಡಿತು. ಇದರಿಂದಾಗಿ ಅಕ್ಷರಸ್ತ ಕರಿಯರು ಅವರ ಅಜ್ಜಂದಿರು ಮತ ಚಲಾಯಿಸುತ್ತಿದ್ದರೆ ಅವರು ಸಹ ಚುನಾವಣೆಗಳಲ್ಲಿ ಮತ ಚಲಾಯಿಸಬಹುದಾಗಿತ್ತು. ಇದರ ಜೊತೆಗೆ ಅನಕ್ಷರಸ್ಥ ಬಿಳಿಯರು ಮಾತ್ರ ಮತ ಹಾಕಬಹುದಾಗಿತ್ತು. ಆದರೆ ಅನಕ್ಷರಸ್ಥ ಕರಿಯರು ಮತ ಹಾಕುವಂತಿರಲಿಲ್ಲ. ಈ ಸಂಘಟನೆಯು ಇತರ ಪ್ರಾಂತ್ಯಗಳಲ್ಲಿಯೂ ಸಹ ಪ್ರತ್ಯೇಕತಾ ನೀತಿಯನ್ನು ವಿರೋಧಿಸ ಲಾರಂಭಿಸಿತು. ೧೯೧೭ರ ಬುಕನಾನಾ ಮತ್ತು ವಾರ್ಲೆ ವ್ಯಾಜ್ಯ ಮತ್ತು ೧೯೩೮ರ ಗೈನ್ಸ್ ಮತ್ತು ಕೆನಡಾದ ವ್ಯಾಜ್ಯಗಳಲ್ಲಿ ಕರಿಯರ ಪರವಾಗಿ ತೀರ್ಪುಗಳು ಬಂದಿದ್ದರಿಂದ ಕರಿಯರು ಮತ್ತು ಬಿಳಿಯರು ಒಟ್ಟಿಗೆ ನೆಲೆಸುವಂತೆ, ಶಾಲಾ ಕಾಲೇಜುಗಳಲ್ಲಿ ಒಟ್ಟಿಗೆ ಕಲಿಯಲು ಅವಕಾಶ ಮಾಡಿಕೊಟ್ಟಂತಾಯಿತು. ಇದರಿಂದಾಗಿ ೧೯೫೦ ಮತ್ತು ೧೯೬೦ರಲ್ಲಿ ಪ್ರತ್ಯೇಕತಾ ನೀತಿಯ ವಿರುದ್ಧ ಹೋರಾಡಲು ದಾರಿ ಮಾಡಿಕೊಟ್ಟಿತು.
ಅಬ್ರಹಾಂ ಲಿಂಕನ್ ಮತ್ತು ಗುಲಾಮಗಿರಿ ಸಮಸ್ಯೆ
ಅಬ್ರಹಾಂ ಲಿಂಕನ್ ಸಂಯುಕ್ತ ಸಂಸ್ಥಾನಗಳ ೧೬ನೆಯ ಅಧ್ಯಕ್ಷರಾಗಿ ೧೮೬೧ರಿಂದ ೧೮೬೫ರವರೆಗೆ ರಿಪಬ್ಲಿಕನ್ ಪಕ್ಷದ ಅಭ್ಯರ್ಥಿಯಾಗಿ ಆಡಳಿತ ನಡೆಸಿದ್ದರು. ಇವರು ಅಮೆರಿಕಾದ ಇತಿಹಾಸದಲ್ಲಿ ಪ್ರಮುಖ ನಾಯಕರಾಗಿದ್ದು ತಮ್ಮದೇ ಆದ ಛಾಪು ಮೂಡಿಸಿದ್ದಾರೆ. ಇಲಿನಾಯ್ಸ ಶಾಸಕಾಂಗದಲ್ಲಿ ನಿರ್ಮೂಲನಾ ಸಂಘಗಳು ಗುಲಾಮಗಿರಿ ಯನ್ನು ಹತ್ತಿಕ್ಕಲು ಕ್ರಮ ಕೈಗೊಂಡಾಗ ಲಿಂಕನ್ನರು ತಮ್ಮ ವಿರೋಧವನ್ನು ೧೮೩೭ರಲ್ಲಿ ಪ್ರಥಮ ಬಾರಿಗೆ ವ್ಯಕ್ತಪಡಿಸಿದ್ದರು. ಲಿಂಕನ್ನರ ಪ್ರಕಾರ ಗುಲಾಮಗಿರಿಯು ಕೆಟ್ಟ ರಾಜಕೀಯ ಮತ್ತು ಅನ್ಯಾಯದ ನೆಲೆಯಲ್ಲಿ ಸ್ಥಾಪಿತವಾದದ್ದು. ಆದ್ದರಿಂದ ಅದನ್ನು ನಿರ್ಮೂಲನೆ ಮಾಡಲು ಕಾನೂನು ಕ್ರಮಗಳನ್ನು ಕೈಗೊಳ್ಳಬೇಕೆಂದು ವಾದಿಸಿದ್ದರು. ತಮ್ಮ ರಾಜಕೀಯ ಜೀವನದುದ್ದಕ್ಕೂ ಗುಲಾಮಗಿರಿಯನ್ನು ಕೇವಲ ನಿರ್ಮೂಲನಾವಾದಿಗಳ ತತ್ವಗಳಿಂದ ಕೊನೆಗಳಿಸಲು ಸಾಧ್ಯವಿಲ್ಲವೆಂದು ಭಾವಿಸಿದ್ದರು.
ಲಿಂಕನ್ನರ ಆಡಳಿತಾವಧಿಯಲ್ಲಿ ಗುಲಾಮಗಿರಿಯನ್ನು ಬೇರೆ ಪ್ರಾಂತ್ಯಗಳಿಗೆ ವಿಸ್ತರಿಸಿದ್ದುದು ಮುಖ್ಯ ಸಮಸ್ಯೆಯಾಗಿತ್ತು. ವಾಷಿಂಗ್‌ಟನ್ ಡಿ.ಸಿ.ಯಲ್ಲಿ ಗುಲಾಮಗಿರಿ ಯನ್ನು ತೊಡೆದುಹಾಕಲು ಕೆಲವು ಕಾರ್ಯಕ್ರಮಗಳನ್ನು ಕೈಗೊಂಡಿದ್ದರು. ಅವುಗಳಲ್ಲಿ ಪ್ರಮುಖವಾದದ್ದೆಂದರೆ ೧೮೫೦ರ ಜನವರಿ ೧ರ ನಂತರ ಗುಲಾಮಗಿರಿಗೆ ಹುಟ್ಟಿದಂತಹ ಮಕ್ಕಳನ್ನು ಗುಲಾಮಗಿರಿಯಿಂದ ಮುಕ್ತಗೊಳಿಸುವುದಾಗಿತ್ತು. ಅಂತಹ ಮಕ್ಕಳನ್ನು ವ್ಯಾಪಾರ ವಹಿವಾಟು, ಕರಕುಶಲಗಾರಿಕೆಯ ಶಾಲೆಗಳಲ್ಲಿ ತರಬೇತಿ ನೀಡುವುದು ಮತ್ತು ಗುಲಾಮರ ಮಾಲೀಕರಿಗೆ ಈ ಕ್ರಮಗಳಿಂದ ಉಂಟಾಗುವ ನಷ್ಟವನ್ನು ಭರಿಸಿಕೊಡುವುದು ಇತ್ಯಾದಿ.
ಗುಲಾಮಗಿರಿಯ ವಿರೋಧಿ ನಾಯಕರಾಗಿ ಲಿಂಕನ್
೧೮೫೪ರಲ್ಲಿ ಕಾಂಗ್ರೆಸ್ ಕನ್ಸಾಸ್ ನೆಬ್ರಾಸ್ಕ ಕಾಯಿದೆಯನ್ನು ಜಾರಿಗೊಳಿಸುವುದರೊಂದಿಗೆ ಲಿಂಕನ್ ರಾಜಕೀಯದಲ್ಲಿ ಆಸಕ್ತಿ ಕಳೆದುಕೊಳ್ಳಲಾರಂಭಿಸಿದರು. ಈ ಕಾಯಿದೆಯ ಪ್ರಕಾರ ಕನ್ಸಾಸ್ ಮತ್ತು ನೆಬ್ರಾಸ್ಕ ಪ್ರಾಂತ್ಯಗಳು ಗುಲಾಮಗಿರಿ ಸಹಿತ ಮತ್ತು ಗುಲಾಮಗಿರಿರಹಿತ ಒಕ್ಕೂಟವನ್ನು ಸೇರಬಹುದಾಗಿತ್ತು. ಈ ಕಾಯಿದೆಯನ್ನು ರಚಿಸಿದ ಸ್ಟೀಫನ್ ಎ.ಡಗ್ಲಸ್ ಇಲಿನಾಯ್ಸದ ಡೆಮೋಕ್ರಾಟಿಕ್ ಪಕ್ಷದ ಮುಂಚೂಣಿ ನಾಯಕರಾಗಿ ಇದನ್ನು ಜನಪ್ರಿಯ ಸಾರ್ವಭೌಮತ್ವವೆಂದು ಪರಿಗಣಿಸಿದ್ದರು. ಏಕೆಂದರೆ ಗುಲಾಮಗಿರಿಯ ಪದ್ಧತಿಯನ್ನು ಹೊಂದುವ ಅಥವಾ ಬಿಡುವ ಅಧಿಕಾರವನ್ನು ಅಲ್ಲಿಯ ಜನಗಳಿಗೆ ನೀಡಲಾಗಿತ್ತು. ಇದರಿಂದಾಗಿ ೧೮೨೦ರ ಮಿಸ್ಸೌರಿ ರಾಜಿಯನ್ನು ಈ ಕಾಯಿದೆಯು ರದ್ದುಪಡಿಸಿತು.
ಕನ್ಸಾಸ್ ಮತ್ತು ನೆಬ್ರಾಸ್ಕ ಕಾಯಿದೆಯ ಜಾರಿಯೊಂದಿಗೆ ಅಮೆರಿಕಾದ ರಾಜಕೀಯದಲ್ಲಿ ಓರ್ವ ಹೊಸ ಲಿಂಕನ್ ಪಾದಾರ್ಪಣೆ ಮಾಡಿದರು. ಅವರಿಗೆ ರಾಜಕೀಯಕ್ಕಿಂತ ಮತ್ತು ಅಧಿಕಾರಕ್ಕಿಂತ ಗುಲಾಮಗಿರಿ ಸಮಸ್ಯೆಯು ಪ್ರಮುಖವಾಗಿತ್ತು. ಅದನ್ನು ಸಂಯುಕ್ತ ಸಂಸ್ಥಾನಗಳಿಂದ ಹೊಡೆದೋಡಿಸುವುದೇ ಅವರ ಪ್ರಮುಖ ಗುರಿಯಾಗಿತ್ತು. ಇದಕ್ಕಾಗಿ ೧೮೫೪ರಲ್ಲಿ ಈ ಕಾಯಿದೆಯ ವಿರುದ್ಧವೂ ಮತ್ತು ಗುಲಾಮಗಿರಿ ವಿರೋಧಿಯಾದ ವಿಗ್ ಪಕ್ಷದ ರಿಚರ್ಡ್ ಏಟ್ಸ್ ಪರವಾಗಿ ಚುನಾವಣಾ ಪ್ರಚಾರ ಕೈಗೊಂಡು ಸ್ಟೀಫನ್‌ಡಗ್ಲಸ್‌ರೊಡನೆ ಹೋರಾಡಬೇಕಾಯಿತು. ಡಗ್ಲಸ್ ಗುಲಾಮಗಿರಿ ವ್ಯವಸ್ಥೆಯ ಪರವಾಗಿ ವಾದಿಸಿದರೆ ಲಿಂಕನ್ ಅದರ ವಿರೋಧಿಯಾಗಿ ವಾದಿಸಿದ್ದರು. ಡಗ್ಲಸ್ ಗುಲಾಮಗಿರಿಯನ್ನು ರಾಜಕೀಯ ವಿಷಯವಾಗಿ ಮಾತ್ರ ವಿಶ್ಲೇಷಿಸಿದರೆ ಲಿಂಕನ್ನರು ಅದನ್ನು ರಾಜಕೀಯ ಮತ್ತು ನೈತಿಕ ವಿಷಯಗಳಾಗಿ ವಿಶ್ಲೇಷಿಸಿದ್ದರು. ಲಿಂಕನ್ನರಿಗೆ ಗುಲಾಮರನ್ನು ಕುದುರೆಗಳಂತೆ  ಮತ್ತಿತರ ವಸ್ತುಗಳಂತೆ ಒಂದು ಪ್ರದೇಶದಿಂದ ಇನ್ನೊಂದು ಪ್ರದೇಶಕ್ಕೆ ಒಯ್ಯುವುದು ಅಮಾನವೀಯ ವೆನಿಸಿತ್ತು. ಅಮೆರಿಕಾ ಪ್ರಜಾಪ್ರಭುತ್ವಕ್ಕೆ ಗುಲಾಮಗಿರಿಯು ಸೂಕ್ತವಾದುದಲ್ಲ. ದೇವರು ಎಲ್ಲರನ್ನೂ ಸಮಾನವಾಗಿ ಸೃಷ್ಟಿಸಿರುವಾಗ ಸಮಾನವಾಗಿ ಇರಬೇಕಾದುದು ಪ್ರಕೃತಿ ನಿಯಮ. ಇದಕ್ಕೆ ವಿರುದ್ಧವಾಗಿರುವುದು ಅಮಾನುಷವಾದದ್ದು ಎಂದು ಲಿಂಕನ್ನರು ಪರಿಗಣಿಸಿದ್ದರು.
ಲಿಂಕನ್ನರು ನಿರ್ಮೂಲನಾವಾದದ ತತ್ವಗಳನ್ನು ತೊರೆಯುವುದಕ್ಕೆ ಪ್ರಯತ್ನಿಸುತ್ತಿದ್ದರು. ಏಕೆಂದರೆ ಅವರ ಪ್ರಕಾರ ಗುಲಾಮಗಿರಿಯು ರಾಷ್ಟ್ರೀಯ ಸಮಸ್ಯೆಯಾಗಿತ್ತೇ ಹೊರತು ಕೇವಲ ದಕ್ಷಿಣದ ರಾಜ್ಯಗಳದ್ದಲ್ಲ. ಅವರಿಗೆ ಒಂದು ಭಾಗದಲ್ಲಿ ಗುಲಾಮಗಿರಿ ಇನ್ನೊಂದು ಭಾಗದಲ್ಲಿ ಮುಕ್ತ ವಾತಾವರಣ ಗುಲಾಮಗಿರಿ ಇಲ್ಲದಿರುವುದು ಇಷ್ಟವಿರಲಿಲ್ಲ. ಅಂತಹ ರಾಜ್ಯಗಳನ್ನು ಆಡಳಿತ ಮಾಡುವುದು ಸರಿಯಲ್ಲವೆಂದು ಭಾವಿಸಿದ್ದರು. ವಿಗ್ ಪಕ್ಷವು ದಿನೇ ದಿನೇ ರಾಜಕೀಯವಾಗಿ ಕ್ಷೀಣಿಸತೊಡಗಿದಾಗ ಲಿಂಕನ್ನರು ಡಗ್ಲಸ್ ವಿರೋಧಿ ಬಣವನ್ನು ಸೇರಿ ಅವರ ಪರವಾಗಿ ಪ್ರಚಾರ ಕೈಗೊಂಡರು. ೧೮೫೬ ಮತ್ತು ೧೮೫೭ರಲ್ಲಿ ಗುಲಾಮಗಿರಿ ವಿಷಯದಲ್ಲಿ ಚಳವಳಿಗಳು ತೀವ್ರಗೊಂಡ ರಿಪಬ್ಲಿಕನ್ ಪಕ್ಷದವರಾಗಿ ಸಾರ್ವಜನಿಕವಾಗಿ ಗುರುತಿಸಿಕೊಂಡು ಗುಲಾಮಗಿರಿ ವಿರೋಧ ನೀತಿಯನ್ನು ಪುಷ್ಟೀಕರಿಸಿದರು. ಕನ್ಸಾಸ್ ಮತ್ತು ನೆಬ್ರಾಸ್ಕ ಕಾಯಿದೆಯು ಗುಲಾಮಗಿರಿಯನ್ನು ಮುಂದುವರಿಸುವುದಕ್ಕೆ ಅವಕಾಶ ನೀಡದಿದ್ದರಿಂದ ಅಮೆರಿಕಾದಲ್ಲಿ ಅಂತರ್ಯುದ್ಧಕ್ಕೆ ದಾರಿ ಮಾಡಿಕೊಟ್ಟಿತು. ೧೮೫೮ರಲ್ಲಿ ಡಗ್ಲಸ್ ಮರು ಚುನಾವಣೆಗೆ ನಿಂತಾಗ ರಿಪಬ್ಲಿಕನ್ ಪಕ್ಷದ ಅಭ್ಯರ್ಥಿಯಾಗಿ ಲಿಂಕನ್‌ರನ್ನು ನೇಮಿಸಲಾಯಿತು. ಸ್ಟ್ರಿಂಗ್ ಫೀಲ್ಡ್‌ನ ಸಮಾವೇಶದ ಸಭೆಯಲ್ಲಿ ಗುಲಾಮಗಿರಿ ವಿರೋಧವಾಗಿ ಲಿಂಕನ್‌ರು ಈ ರೀತಿ ಹೇಳಿದ್ದರು. ‘‘ಬಿರುಕು ಬಿಟ್ಟ ಮನೆಯಲ್ಲಿ ನಿಲ್ಲುವುದಕ್ಕಾಗುವುದಿಲ್ಲ. ಈ ಸರ್ಕಾರವು ಅರ್ಧ ಗುಲಾಮಗಿರಿಯ ರಾಜ್ಯಗಳು ಮತ್ತು ಅರ್ಧ ಗುಲಾಮಗಿರಿಯಿಂದ ಮುಕ್ತಗೊಂಡ ರಾಜ್ಯಗಳನ್ನು ಹೆಚ್ಚು ಕಾಲ ಉಳಿಸುವುದಕ್ಕಾಗುವುದಿಲ್ಲ. ಇದರಿಂದಾಗಿ ಒಕ್ಕೂಟವನ್ನು ಒಡೆಯುವುದನ್ನು ನಾನು ಬಯಸುವುದಿಲ್ಲ. ಅದೇ ರೀತಿ ಮನೆಯು ಬೀಳುವುದು ಬೇಡ. ಅದು ಒಡೆಯದಂತೆ ಆಗಬೇಕು. ಎಲ್ಲವೂ ಒಂದಾಗಬೇಕು ಅಥವಾ ಎಲ್ಲವೂ ಬೇರೆಯಾಗಬೇಕು’’.
ಲಿಂಕನ್ ಮತ್ತು ಡಗ್ಲಸ್ ಚರ್ಚೆ
ಗುಲಾಮಗಿರಿ ವಿಷಯದಲ್ಲಿ ಲಿಂಕನ್ ಮತ್ತು ಸ್ಟೀಫನ್ ಡಗ್ಲಸ್ ತೀವ್ರ ತರವಾದ ಚರ್ಚೆಗಳು ನಡೆದವು. ಲಿಂಕನ್ನರ ಗುಲಾಮಗಿರಿ ವ್ಯವಸ್ಥೆಯ ಮೇಲೆ ದೇಶ ವಿಭಜನೆಯ ಮಾತುಗಳನ್ನು ಡಗ್ಲಸ್ ಕಟುವಾಗಿ ಟೀಕಿಸಿದರು. ಇದಕ್ಕೆ ಉತ್ತರವಾಗಿ ಲಿಂಕನ್ನರು ಸ್ವಾತಂತ್ರ್ಯ ಘೋಷಣೆಯ ಸಂದರ್ಭವನ್ನು ನೆನಪಿಸುತ್ತಾ ನಾವೆಲ್ಲಾ ಜನಾಂಗ, ಕಪ್ಪು ಮತ್ತು ಬಿಳಿಯರು ನೀಚರು ಮತ್ತು ಶ್ರೇಷ್ಠರು ಎಂಬುದನ್ನು ಮರೆತು ಒಂದೇ ಮನುಕುಲದ ಆಧಾರದ ಮೇಲೆ ದೇಶವನ್ನು ಕಟ್ಟಬೇಕೆಂದು ಕರೆ ನೀಡಿದರು. ಅವರೀರ್ವರು ಒಬ್ಬರನ್ನೊಬ್ಬರು ಗೌರವಿಸುತ್ತಿದ್ದರು. ಜೊತೆಗೆ ಅಷ್ಟೇ ಕಟುವಾಗಿ ಗುಲಾಮಗಿರಿಯ ಸಂಸ್ಥೆ ಮತ್ತು ಅದರ ನೈತಿಕತೆಯ ಬಗ್ಗೆ ವಾದಿಸುತ್ತಿದ್ದರು. ಗುಲಾಮಗಿರಿಯ ಪರವಾಗಿ ಮತ್ತು ವಿರೋಧವಾಗಿ ನಡೆಯುತ್ತಿದ್ದ ಅವರ ವಾದಗಳನ್ನು ಜನ ಕಿಕ್ಕಿರಿದು ಸುಡುವ ಬಿಸಿಲಿನಲ್ಲಿ, ಸುರಿವ ಮಳೆಯಲ್ಲಿ ನೆರೆದು ಆಲಿಸುತ್ತಿದ್ದರು. ಅವರೀರ್ವರ ವಾದಗಳನ್ನು ವೃತ್ತಪತ್ರಿಕೆಗಳು ದೇಶದಾದ್ಯಂತ ಪ್ರಸಾರ ಮಾಡುತ್ತಿದ್ದವು. ಎರಡನೆಯ ಚರ್ಚೆಯಲ್ಲಿ ಲಿಂಕನ್‌ರು ಡಗ್ಲಸ್‌ರನ್ನು ರಾಜ್ಯದ ಸಂವಿಧಾನ ವನ್ನು ರಚಿಸುವ ಮೊದಲೇ ಗುಲಾಮಗಿರಿಯನ್ನು ಬಿಡುವುದು ಸಾಧ್ಯವೇ ಎಂದು ಪ್ರಶ್ನಿಸಿದಾಗ ಡಗ್ಲಸ್ ಅದಕ್ಕೆ ಉತ್ತರವಾಗಿ ರಾಜ್ಯವನ್ನು ರಚಿಸುವುದಕ್ಕೆ ಮುಂಚೆ ಗುಲಾಮಗಿರಿಯನ್ನು ಬಿಡಬಹುದೆಂದು ಉತ್ತರಿಸಿದರು. ಇದರಿಂದಾಗಿ ದಕ್ಷಿಣದ ಡೆಮೋಕ್ರಾಟಿಕ್ ಪಕ್ಷದವರು ಬೇಸರಗೊಂಡಿದ್ದಲ್ಲದೇ ಡಗ್ಲಸ್ ತಮ್ಮ ಅನುಯಾಯಿಗಳನ್ನು ಸಾಕಷ್ಟು ಪ್ರಮಾಣದಲ್ಲಿ ಕಳೆದುಕೊಳ್ಳಬೇಕಾಯಿತು. ಮೂರನೆಯ ಚರ್ಚೆಯು ಆಲ್ಟನ್ನಿನಲ್ಲಿ ನಡೆದಾಗ ರಿಪಬ್ಲಿಕನ್ ಪಕ್ಷವು ಗುಲಾಮಗಿರಿಯ ಪದ್ಧತಿಯನ್ನು ಕೆಟ್ಟ, ತಪ್ಪಿನ, ಅನೈತಿಕ, ಅಮಾನುಷವಾದದ್ದೆಂದು ಭಾವಿಸಿದೆ. ಆದರೆ ಡೆಮೋಕ್ರಾಟಿಕ್ ಪಕ್ಷವು ಅದು ಸರಿಯಾದ ಹಾಗೂ ನೈತಿಕ ಸಂಸ್ಥೆಯೆಂದು ತಿಳಿದಿದೆಯೆಂದು ವಾದಿಸಿದರು. ಇಂತಹ ವಾದಗಳಿಂದಾಗಿ ಲಿಂಕನ್‌ರು ರಾಷ್ಟ್ರದಾದ್ಯಂತ ಪರಿಚಿತ ಮುಖಂಡರಾಗಿ ಹೊರಹೊಮ್ಮಿದರು.
ಗುಲಾಮಗಿರಿ ವ್ಯವಸ್ಥೆಯನ್ನು ಉಳಿಸಿಕೊಳ್ಳುವ ಅಥವಾ ಅಳಿಸುವ ವಿಷಯದಲ್ಲಿ ಸಂಯುಕ್ತ ಸಂಸ್ಥಾನಗಳ ಮಧ್ಯೆ ಆಂತರಿಕ ಯುದ್ಧ ಪ್ರಾರಂಭವಾದಾಗ ಅಧ್ಯಕ್ಷ ಲಿಂಕನ್‌ರು ಅಮೆರಿಕಾದ ಯಾವುದೇ ಅಧ್ಯಕ್ಷ ಅನುಭವಿಸದ ಸಂದರ್ಭಗಳನ್ನು ಎದುರಿಸಬೇಕಾಯಿತು. ರಾಷ್ಟ್ರ ವಿಭಜನೆಯಾಗುವ ಹೆದರಿಕೆಯ ವಾತಾವರಣ ಸೃಷ್ಟಿಯಾದಾಗ ಯುದ್ಧವನ್ನು ಮುಂದುವರಿಸುವುದು ಹಾಗೂ ರಾಷ್ಟ್ರದ ಐಕ್ಯತೆಯನ್ನು ಕಾಪಾಡುವುದು ಆದ್ಯ ಕರ್ತವ್ಯ ವಾಗಿತ್ತು. ಇದಲ್ಲದೇ ಸಂಯುಕ್ತ ಸಂಸ್ಥಾನದ ಸಂವಿಧಾನವನ್ನು ಕಾಪಾಡುವುದು, ಸಂರಕ್ಷಿಸುವುದು ಮತ್ತು ಪ್ರೋ ತುರ್ತಾದ ಕೆಲಸವಾಗಿತ್ತು. ಲಿಂಕನ್‌ರೇ ಸೈನ್ಯದ ಸರ್ವಾಧಿಕಾರವನ್ನು ವಹಿಸಿಕೊಂಡು ರಾಷ್ಟ್ರದ ಒಗ್ಗಟ್ಟನ್ನು ಕಾಪಾಡುವುದಕ್ಕೆ ಪಣ ತೊಟ್ಟರು. ಗುಲಾಮಗಿರಿಯ ವಿರುದ್ಧ ಸಾರಿದ್ದ ಧರ್ಮಯುದ್ಧವು ಆನುಷಂಗಿಕ ವಿಷಯವಾಗಿ ಮಾರ್ಪಟ್ಟಿತು. ಲಿಂಕನ್‌ರು ವೃತ್ತಪತ್ರಿಕೆಯ ಸಂಪಾದಕರೊಬ್ಬರಿಗೆ ನಾನೇನೇ ಗುಲಾಮಗಿರಿಗೆ ಮಾಡಿದರೂ ಅದು ಒಕ್ಕೂಟವನ್ನು ಕಾಪಾಡುವುದಕ್ಕಾಗಿಯೇ ಹೊರತು ಅದನ್ನು ಒಡೆಯುವುದಕ್ಕಲ್ಲ ಎಂದು ತಿಳಿಸಿದ್ದರು.
ಯುದ್ಧದ ಆರಂಭದಲ್ಲಿ ರಿಪಬ್ಲಿಕನ್ ಪಕ್ಷದ ತೀವ್ರಗಾಮಿಗಳು ತಮ್ಮನ್ನು ಜಾಗೋಬಿನ್ನರೆಂದು ಗುರುತಿಸಿಕೊಂಡು ಲಿಂಕನ್ನರ ನೀತಿ ನಿಯಮಗಳನ್ನು ವಿರೋಧಿಸ ಲಾರಂಭಿಸಿದರು. ಜಾಕೋಬಿನ್ನರು ಗುಲಾಮರನ್ನು ಮುಕ್ತರನ್ನಾಗಿ ಮಾಡುವುದು ಹಾಗೂ ದಕ್ಷಿಣದ ರಾಜಕೀಯ ಮುಖಂಡರನ್ನು ಶಿಕ್ಷಿಸುವಂತೆ ಒತ್ತಡ ಹೇರುತ್ತಿದ್ದರು. ಅದರಲ್ಲಿ ಕೆಲವರು ಗುಲಾಮಗಿರಿಯು ಅನೈತಿಕ ಸಂಸ್ಥೆಯಾಗಿದ್ದು, ಅದನ್ನು ಬೆಳೆಸುತ್ತಿರುವ ದಕ್ಷಿಣದ ರಾಜ್ಯಗಳನ್ನು ನಾಶ ಮಾಡಬೇಕೆಂದು ಒತ್ತಾಯ ಹೇರಲಾರಂಭಿಸಿದರು. ಇನ್ನೂ ಕೆಲವರು ದಕ್ಷಿಣದ ರಾಜ್ಯಗಳಲ್ಲಿ ರಿಪಬ್ಲಿಕನ್ ಪಕ್ಷದ ಪ್ರಭಾವವನ್ನು ಬೀರಿ, ಅದರ ಮೂಲಕ ಕರಿಯರ ಮತಗಳನ್ನು ಅವರ ಕಡೆಗೆ ಸೆಳೆಯುವಂತೆ ಮಾಡುವುದಕ್ಕೆ ಸಲಹೆ ನೀಡಿದ್ದರು. ಇವರೆಲ್ಲರ ಒತ್ತಡಗಳ ಪರಿಣಾಮವಾಗಿ ಲಿಂಕನ್ನರು ೧೮೬೨ರ ಏಪ್ರಿಲ್ ೧೬ರಂದು ಕಾನೂನಿನ ಮಸೂದೆಗೆ ವಾಷಿಂಗ್‌ಟನ್ ಡಿ.ಸಿ.ಯಲ್ಲಿ ಸಹಿ ಹಾಕಿ ಗುಲಾಮಗಿರಿಯನ್ನು ತೆಗೆದುಹಾಕುವಂತೆ ಮಾಡಲಾಯಿತು. ೧೮೬೨ರ ಸೆಪ್ಟೆಂಬರ್ ೨೨ರಂದು ಮುಕ್ತ ಪ್ರಕಟನೆಯ ಮೂಲಕ ದಂಗೆಯೆದ್ದ ರಾಜ್ಯಗಳಲ್ಲಿರುವ ಗುಲಾಮರನ್ನು  ಮುಕ್ತಗೊಳಿಸಿರು ವುದಾಗಿ ತಿಳಿಸಲಾಯಿತು. ಇದೇ ವಿಷಯಕ್ಕಾಗಿ ದಕ್ಷಿಣದ ರಾಜ್ಯಗಳ ಅನುಯಾಯಿ ಜಾನ್ ವಿಲ್ಕ್ಸ್ ಬೂಲ್ ಎಂಬುವವನಿಂದ ಲಿಂಕನ್‌ರು ಕೊಲ್ಲಲ್ಪಟ್ಟರು.
ಎರಡನೆಯ ಮಹಾಯುದ್ಧದ ಕಾಲದಲ್ಲಿ ಮತ್ತು ನಂತರದ ಕಾಲದಲ್ಲಿ ಪ್ರತ್ಯೇಕತಾ ನೀತಿಯ ವಿರುದ್ಧ ಪ್ರತಿರೋಧಗಳು ಹೆಚ್ಚಾಗುವುದರ ಜೊತೆಗೆ ಹೆಚ್ಚು ಯಶಸ್ವಿಯಾದವು. ಇದಕ್ಕೆ ಪ್ರಮುಖ ಕಾರಣವೆಂದರೆ ಕರಿಯರು ಹೆಚ್ಚು ಪ್ರಮಾಣದಲ್ಲಿ ವಲಸೆ ಹೋಗುವುದು, ಅಮೆರಿಕಾದಲ್ಲಿ ಬದಲಾದ ರಾಜಕೀಯ ಸ್ವರೂಪ ಮತ್ತು ಎರಡನೇ ಮಹಾಯುದ್ಧದ ಸಮಯದಲ್ಲಿ ಸಾಮಾಜಿಕ ಮತ್ತು ಸಾಂಸ್ಕೃತಿಕ ಕ್ಷೇತ್ರದಲ್ಲಿ ಆದ ಬದಲಾವಣೆಗಳು.
ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ೨. ಅಮೆರಿಕಾದಲ್ಲಿ ಗುಲಾಮಗಿರಿಯ ಸಮಸ್ಯೆ ಹುಟ್ಟು ಮತ್ತು ಬೆಳವಣಿಗೆ – ವರ್ಣಭೇದ ನೀತಿ
ವರ್ಣಭೇದ ನೀತಿ
ವರ್ಣಭೇದ ನೀತಿಯೆಂದರೆ, ಸಮಾಜದ ಒಂದು ವರ್ಗವನ್ನು ಹುಟ್ಟಿನ, ಜನಾಂಗದ ಅಥವಾ ವರ್ಣದ ಆಧಾರದ ಮೇಲೆ ಪ್ರತ್ಯೇಕವಾಗಿಡುವುದು. ಅಮೆರಿಕಾ ಸಂಯುಕ್ತ ಸಂಸ್ಥಾನದಲ್ಲಿ ಎರಡು ರೀತಿಯ ವರ್ಣಭೇದ ನೀತಿ ಜಾರಿಯಲ್ಲಿತ್ತು. ಅವುಗಳೆಂದರೆ, ಕಾನೂನು ಮಾನ್ಯತೆ ಪಡೆದ ವರ್ಣಭೇದ ಮತ್ತು ಸಾಮಾಜಿಕ ಆಚರಣೆಯಾಗಿದ್ದ ವರ್ಣ ಭೇದ ನೀತಿ, ಕಾನೂನು ಮಾನ್ಯತೆ ಪಡೆದ ವರ್ಣಭೇದವು ಸ್ಥಳೀಯ, ರಾಜ್ಯದ ಅಥವಾ ರಾಷ್ಟ್ರದ ಕಾನೂನುಗಳು ಜನಾಂಗೀಯ ವರ್ಣಭೇದವನ್ನು ಅನುಸರಿಸುವುದಕ್ಕೆ ಆಸ್ಪದ ಕೊಡುತ್ತವೆ. ಇಂತಹ ಭೇದವನ್ನು, ಪ್ರತ್ಯೇಕತೆಯನ್ನು ಅಮೆರಿಕಾದಲ್ಲಿ ೧೯೬೦ರ ಮಧ್ಯದಲ್ಲಿ ನಿಷೇಧಿಸಲಾಯಿತು. ಆದರೆ ಒಂದು ಪ್ರಾಂತ್ಯದ ಆರ್ಥಿಕ ವ್ಯವಸ್ಥೆ, ಸಾಮಾಜಿಕ ಆಚರಣೆಗಳು, ರಾಜಕೀಯ ಕಾರ್ಯಗಳು ಅಥವಾ ಸಾರ್ವಜನಿಕ ನೀತಿಗಳು ವರ್ಣಭೇದ ನೀತಿಯನ್ನು ಪುಷ್ಟಿಗೊಳಿಸುತ್ತವೆ. ಇಂಥವು ವರ್ಣಭೇದವನ್ನು ಕಾನೂನು ಪ್ರಕಾರವಾಗಿ ರಾಜ್ಯಗಳು ನಿಷೇಧಿಸಿದ್ದರೂ ಮುಂದುವರೆದಿತ್ತು.
ವರ್ಣಭೇದ ನೀತಿಯು ಅಮೆರಿಕಾಕ್ಕೆ ಸೀಮಿತಗೊಂಡಿರದೇ ಅದು ಪ್ರಪಂಚದ ವಿವಿಧ ಭಾಗಗಳಲ್ಲಿ ವಿವಿಧ ರೂಪದಲ್ಲಿತ್ತು. ಉದಾಹರಣೆಗೆ ಯುರೋಪಿನಲ್ಲಿ ೧೫೦೦ರಿಂದ ೧೮೦೦ ರವರೆಗೆ ಯಹೂದಿಗಳು ಪ್ರತ್ಯೇಕವಾಗಿ ವಾಸಿಸುವಂತೆ ಬಲಾತ್ಕಾರ ಮಾಡಲಾಗಿತ್ತು. ೧೯೩೦ರಲ್ಲಿ ಜರ್ಮನಿಯು ಯಹೂದಿಗಳನ್ನು ಮತ್ತು ಜಿಪ್ಸಿಗಳನ್ನು ಪ್ರತ್ಯೇಕವಾಗಿಡಲಾಗಿತ್ತು. ಜರ್ಮನಿಯ ಮೂರನೆಯ ರೇಚ್ ಹಿಟ್ಲರ್‌ನ ಆಳ್ವಿಕೆಯಲ್ಲಿ ಪ್ರತ್ಯೇಕತೆಯನ್ನು ದಾಟಿ ಯಹೂದಿಗಳನ್ನು, ಜಿಪ್ಸಿಗಳನ್ನು ಮತ್ತಿತರರನ್ನು ದೇಶದಿಂದ ಹೊರಹಾಕುವುದು, ಹತ್ಯೆ ಮಾಡುವುದು ಮತ್ತು ವಿವಿಧ ರೀತಿಯ ಹಿಂಸೆಗೊಳಪಡಿಸುವುದು ಸಾಮಾನ್ಯವಾಗಿತ್ತು. ಜಿಂಬಾಬ್ವೆ ಮತ್ತು ದಕ್ಷಿಣ ಆಫ್ರಿಕಾದಲ್ಲಿ ಕಟ್ಟುನಿಟ್ಟಿನ ಕಾನೂನುಗಳನ್ನು ಮಾಡಿ ಸ್ಥಳೀಯ ಮತ್ತು ಯುರೋಪಿನ ಮೂಲದರವನ್ನು ಪ್ರತ್ಯೇಕವಾಗಿ ಇಡಲಾಗಿತ್ತು. ದಕ್ಷಿಣ ಆಫ್ರಿಕಾದ ವರ್ಣಭೇದ ನೀತಿಯು ಅಪಾರ್ಥೈಡ್ ಎಂದು ಪ್ರಸಿದ್ದಿಯಾಗಿದ್ದು, ಅದನ್ನು ೧೯೯೦ರ ಮೊದಲ ಭಾಗದಲ್ಲಿ ನಿಷೇಧಿಸಲಾಯಿತು.
ಅಮೆರಿಕಾದಲ್ಲಿ ಕಾನೂನು ಮಾನ್ಯತೆ ಪಡೆದ ವರ್ಣಭೇದ ನೀತಿಯು ಜರ್ಮನಿಯಲ್ಲಿದ್ದ ವರ್ಣಭೇದ ನೀತಿಯಷ್ಟು ಕೆಟ್ಟದಾಗಿರಲಿಲ್ಲ ಅಥವಾ ಆ ಮಟ್ಟಕ್ಕೆ ಮುಟ್ಟಿರಲಿಲ್ಲ. ಇಲ್ಲಿಯ ವರ್ಣಭೇದ ನೀತಿಯು ಅಮೆರಿಕಾ ಸಂಯುಕ್ತ ಸಂಸ್ಥಾನಗಳ ಸಂಸ್ಥಾಪನೆಯೊಂದಿಗೆ ಪ್ರಾರಂಭವಾಗಿ ನಂತರದ ೮೦ ವರ್ಷಗಳಲ್ಲಿ ದಕ್ಷಿಣದ ರಾಜ್ಯಗಳಲ್ಲಿ ಹೆಚ್ಚಾಗಿ ಪ್ರಸಾರ ಗೊಂಡಿತ್ತು. ಆದರೆ ನ್ಯಾಯಾಲಯ ಮತ್ತು ಅಮೆರಿಕಾ ಕಾಂಗ್ರೆಸ್ ೧೯೫೦ ಮತ್ತು ೧೯೬೦ರಲ್ಲಿ ಕಾನೂನು ಮಾನ್ಯತೆಗೊಂಡಿದ್ದ ವರ್ಣಭೇದ ನೀತಿಯನ್ನು ನಿಷೇಧಿಸಲಾಯಿತು. ಇಪ್ಪತ್ತನೆಯ ಶತಮಾನದ ಕೊನೆಯ ಭಾಗದಲ್ಲಿ ಸಾಂಪ್ರದಾಯಿಕವಾಗಿ ಆಚರಿಸುತ್ತಿದ್ದ ವರ್ಣಭೇದ ನೀತಿಯು ಅಮೆರಿಕಾದ ಹಲವಾರು ಭಾಗಗಳಲ್ಲಿ ಸಮಸ್ಯೆಯಾಗಿ ಉಳಿಯಿತು. ಈ ರೀತಿಯ ವರ್ಣಭೇದ ನೀತಿಯು ಹಲವಾರು ಕಾರಣಗಳಿಂದ ಉಳಿದುಕೊಂಡಿತ್ತು. ಅವುಗಳೆಂದರೆ, ನಿವೇಶನಗಳ ಮಾದರಿ, ಆರ್ಥಿಕ ಅಂಶಗಳು, ವೈಯಕ್ತಿಕ ಆಯ್ಕೆ, ಪಟ್ಟಣ ಗಳಿಂದ ಬಿಳಿಯರ ಪಲಾಯನ, ಮನೆಯ ಯಜಮಾನರಿಂದ ತಾರತಮ್ಯತೆ, ಮತ್ತಿತರ ಸಂಘ ಸಂಸ್ಥೆಗಳು. ಇದರಿಂದಾಗಿ ಇಂತಹ ಪ್ರತ್ಯೇಕತೆಯು ಅಕ್ಕಪಕ್ಕದವರಲ್ಲಿ, ಶಾಲೆಗಳಲ್ಲಿ, ಔತಣಕೂಟಗಳಲ್ಲಿ ಮತ್ತಿತರ ಸಾರ್ವಜನಿಕ ಮತ್ತು ಖಾಸಗಿ ಸಂಸ್ಥೆಗಳಲ್ಲಿ ಬೆಳೆಯ ತೊಡಗಿತು.
ಕಾನೂನು ಮಾನ್ಯತೆ ಪಡೆದ ವರ್ಣಭೇದ ನೀತಿಯು ದಕ್ಷಿಣದ ರಾಜ್ಯಗಳಲ್ಲಿ ಸಾಮಾನ್ಯವಾಗಿ ಕಂಡುಬಂದರೂ ಅದರ ಪಾಲನೆ ಮತ್ತು ಲಕ್ಷಣಗಳನ್ನು ಅಮೆರಿಕಾದ್ಯಂತ ಕಾಣಬಹುದಿತ್ತು. ಅಮೆರಿಕಾದಲ್ಲಿ ಪ್ರಪ್ರಥಮ ಬಾರಿಗೆ ಇದರ ವಿರುದ್ಧ ಕಾನೂನಿನ ಸವಾಲೆಸೆದವರೆಂದರೆ(೧೮೪೯) ಮಸ್ಸಾಚುಸೆಟ್ಸ್‌ನ ಬೆಂಜಮಿನ್ ಎಫ್ ರಾಬರ್ಟ್ ಎಂಬ ನಿಗ್ರೋ ಜನಾಂಗದವನು. ಇವನು ತನ್ನ ಮಗಳು ಸಾರಾಳನ್ನು ದೂರದ ಪ್ರತ್ಯೇಕ ಶಾಲೆಗೆ ಕಳುಹಿಸುವ ಬದಲು ಹತ್ತಿರದ ಪ್ರಾಥಮಿಕ ಶಾಲೆಗೆ ಪ್ರವೇಶವನ್ನು ಕೋರಿ ಬೋಸ್ಟನ್ ಪಟ್ಟಣದ ಮೇಲೆ ದಾವೆಯನ್ನು ನ್ಯಾಯಾಲಯದಲ್ಲಿ ಹೂಡಿದನು. ರಾಬರ್ಟ್ ಮೊರೀಸ್ ಮತ್ತು ಚಾರ್ಲ್ಸ್ ಸುಮ್ನರ್ ಎಂಬ ಪ್ರಸಿದ್ಧ ವಕೀಲರು ಅವನ ಪರ ವಾದಿಸಿದ್ದರು. ಮಸ್ಸಾಚುಸೆಟ್ಸ್‌ನ ಶ್ರೇಷ್ಠ ನ್ಯಾಯಾಲಯದಲ್ಲಿ ಸುಮ್ನರ್ ಕರಿಯರಿಗೆ ಪ್ರತ್ಯೇಕತೆಯಿಂದಾಗುವ ಮಾನಸಿಕ ನೋವುಗಳನ್ನು ಮತ್ತು ಕೀಳರಿಮೆಯನ್ನು ಕುರಿತು ವಾದಿಸಿದ್ದನು. ರಾಬರ್ಟ್ ಈ ಸಂದರ್ಭದಲ್ಲಿ ಸೋತರೂ ಸಹ ಮಸ್ಸಾಚುಸೆಟ್ಟಿನಲ್ಲಿದ್ದ ಕರಿಯರು, ಶಾಸಕಾಂಗದಲ್ಲಿ ೧೮೫೫ರಲ್ಲಿ ವರ್ಣಭೇದ ನೀತಿಯನ್ನು ನಿಷೇಧಿಸಿದ್ದರಿಂದ, ಜಯ ಗಳಿಸುವಂತಾಯಿತು. ಇವರು ನಿರ್ಮೂಲನಾ ಸಂಘಟನೆಗಳೊಡನೆ ಜೊತೆಗೂಡಿ ಸಾರ್ವಜನಿಕ ಸ್ಥಳಗಳಲ್ಲಿ, ವಾಹನಗಳಲ್ಲಿ ಕರಿಯರಿಗೆ ಆಗುತ್ತಿದ್ದ ಕಿರುಕುಳವನ್ನು ಮತ್ತು ಹಿಂಸೆಯನ್ನು ವಿರೋಧಿಸ ಲಾರಂಭಿಸಿದರು.
ಅಮೆರಿಕಾ ಸರಕಾರವು ಪ್ರಾರಂಭದಿಂದಲೂ ವರ್ಣಭೇದ ನೀತಿಯನ್ನು ಅನುಸರಿಸಲು ಕಾನೂನು-ನೀತಿಗಳನ್ನು ಮಾಡುತಿತ್ತು. ಅಂತರ್ಯುದ್ಧದ(೧೮೬೦-೧೮೬೫) ಮೊದಲು ಕರಿಯರನ್ನು ರಾಷ್ಟ್ರದ ಸೈನ್ಯಕ್ಕೆ, ನೌಕಾದಳಕ್ಕೆ ಮತ್ತಿತರ ಸೇವೆಗಳಿಗೆ ಸೇರಿಸುತ್ತಿರಲಿಲ್ಲ. ಹಾಗೂ ಅವರಿಗೆ ಪರವಾನಗಿ ನೀಡುತ್ತಿರಲಿಲ್ಲ. ೧೮೫೭ರ ಡ್ರೆಡ್ ಸ್ಕಾಟ್ ಕೇಸಿನಲ್ಲಿ ಅಮೆರಿಕಾದ ಶ್ರೇಷ್ಠ ನ್ಯಾಯಾಲಯವು ಕರಿಯರು ಅಮೆರಿಕದ ಪ್ರಜೆಗಳಿಗೆ ಸರಿಸಮಾನರಲ್ಲ ವೆಂದು ಘೋಷಿಸಿತು. ಅಂತರ್ಯುದ್ಧದ ಪ್ರಾರಂಭದಲ್ಲಿ ಅಮೆರಿಕಾ ಸರಕಾರವು ಕರಿಯರನ್ನು ಸೇನೆಗೆ ಸೇರಿಸಿಕೊಳ್ಳಲು ನಿರಾಕರಿಸಿತು. ಆದರೆ ೧೮೬೨ರಲ್ಲಿ ಸರಕಾರವು ಪ್ರತ್ಯೇಕ ಪ್ರದೇಶಗಳಲ್ಲಿ ಕರಿಯರು ಸೇನೆಯನ್ನು ಸೇರಿ ಬಿಳಿಯ ಅಧಿಕಾರಿಗಳಿಂದ ನಿಯಂತ್ರಿಸಲ್ಪಡುವುದಕ್ಕೆ ಅವಕಾಶ ಮಾಡಿಕೊಟ್ಟಿತು. ಅಂತರ್ಯುದ್ಧದ ಕೊನೆಯಲ್ಲಿ ಸುಮಾರು ೨,೦೦,೦೦೦ ಕರಿಯರು ಅಮೆರಿಕಾದ ಸೈನ್ಯ ಮತ್ತು ನೌಕಾಪಡೆಗಳಲ್ಲಿ ಸೇವೆ ಸಲ್ಲಿಸಿದ್ದರು. ಅಧ್ಯಕ್ಷ ಅಬ್ರಹಾಂ ಲಿಂಕನ್ನರು ಸಾರ್ವಜನಿಕವಾಗಿ ಕರಿಯರಿಗೆ ಮತ ಕೊಡುವಂತೆ ಕರೆಯಿತ್ತರು. ರಿಪಬ್ಲಿಕನ್ ಪಕ್ಷದಲ್ಲಿದ್ದ ಕೆಲವು ಮುಖಂಡರು ಇನ್ನೂ ಒಂದು ಹೆಜ್ಜೆ ಮುಂದೆ ಹೋಗಿ ಎಲ್ಲಾ ರೀತಿಯ ಜನಾಂಗೀಯ ತಾರತಮ್ಯಗಳನ್ನು ನಿಷೇಧಿಸುವಂತೆ ಪ್ರಯತ್ನಿಸಿದರು. ಅಂತರ್ಯುದ್ಧದ ನಂತರ ಅಮೆರಿಕಾದ ಸಂವಿಧಾನಕ್ಕೆ ಮೂರು ತಿದ್ದುಪಡಿಗಳನ್ನು ಮಾಡಲಾಯಿತು. ಅವುಗಳೆಂದರೆ, ೧೮೬೫ರಲ್ಲಿ ೧೩ನೆಯ ತಿದ್ದುಪಡಿ ಮಾಡಿ ಅದರ ಮುಖಾಂತರ ಗುಲಾಮಗಿರಿಯನ್ನು ಕೊನೆಗೊಳಿಸುವುದು. ೧೪ನೆಯ ತಿದ್ದುಪಡಿಯನ್ನು ೧೮೬೮ರಲ್ಲಿ ಮಾಡಿ ಕರಿಯರಿಗೆ ಅಮೆರಿಕಾದ ಪೌರತ್ವವನ್ನು ನೀಡುವುದು ಹಾಗೂ ರಾಜ್ಯದ ಕಾನೂನುಗಳು ಏನಾದರು ಕರಿಯರಿಗೆ ಸಮಾನ ರಕ್ಷಣೆ ನೀಡದಿದ್ದಲ್ಲಿ ಅವುಗಳನ್ನು ಅನೂರ್ಜಿತಗೊಳಿಸುವುದು ಮತ್ತು ೧೫ನೇ ತಿದ್ದುಪಡಿಯನ್ನು ೧೮೭೦ರಲ್ಲಿ ಮಾಡಿ ಮತ ಚಲಾವಣೆಯಲ್ಲಿ ಜನಾಂಗೀಯ ತಾರತಮ್ಯವನ್ನು ನಿಷೇಧಿಸ ಲಾಯಿತು. ಅಂತರ್ಯುದ್ಧದ ನಂತರ ಉತ್ತರದ ಬಹುತೇಕ ರಾಜ್ಯಗಳು ಪ್ರತ್ಯೇಕತೆಯನ್ನು ನಿಷೇಧಿಸಿದವು. ಆದರೂ ೧೯೪೦ರವರೆಗೂ ಉತ್ತರ ರಾಜ್ಯದ ಕೆಲವು ಪ್ರದೇಶಗಳಲ್ಲಿ ಕಾನೂನು ಮಾನ್ಯತೆ ಪಡೆದ ಪ್ರತ್ಯೇಕತೆಯು ಮುಂದುವರಿದಿತ್ತು. ಪಶ್ಚಿಮದ ರಾಜ್ಯಗಳಲ್ಲಿ ೧೯ ಮತ್ತು ೨೦ನೆಯ ಶತಮಾನದಲ್ಲಿಯೂ ಹಿಸ್ಪಾನಿಕ್ ಮತ್ತು ಏಷ್ಯಾ ಮೂಲದವರು ವರ್ಣಭೇದ ನೀತಿಯನ್ನು ಎದುರಿಸುತ್ತಿದ್ದರು. ೧೯೦೬ರಲ್ಲಿ ಜಪಾನ್ ಮತ್ತು ಚೀನಿ ವಿದ್ಯಾರ್ಥಿಗಳನ್ನು ಪ್ರತ್ಯೇಕ ವಾಗಿಡಲಾಗಿತ್ತು. ಕ್ಯಾಲಿಫೋರ್ನಿಯಾದಲ್ಲಿಯೂ ಸಹ ೧೯೪೦ರ ದಶಕದಲ್ಲಿ ಸಾರ್ವಜನಿಕ ಶಿಕ್ಷಣ ಸಂಸ್ಥೆಗಳಲ್ಲಿ ಜಪಾನ್, ಚೀನಾ, ಭಾರತ, ದಕ್ಷಿಣ ಮತ್ತು ಆಗ್ನೇಯ ಏಷ್ಯಾದ ವಿದ್ಯಾರ್ಥಿಗಳನ್ನು ಪ್ರತ್ಯೇಕವಾಗಿಡಲಾಗಿತ್ತು.
ಅಂತರ್ಯುದ್ಧದ ನಂತರ ಕಾನೂನುಬದ್ಧ ಪ್ರತ್ಯೇಕತೆಯು ದಕ್ಷಿಣದ ರಾಜ್ಯಗಳಲ್ಲಿ ಸಾಮಾನ್ಯವಾಗಿ ಕಂಡುಬರುತ್ತಿತ್ತು. ಅಂತರ್ಯುದ್ಧಕ್ಕೆ ಮುಂಚೆ ಪ್ರತ್ಯೇಕತೆಯ ಅವಶ್ಯಕತೆ ಅಷ್ಟಾಗಿರಲಿಲ್ಲ. ಏಕೆಂದರೆ ಶೇ.೯೫ರಷ್ಟು ಗುಲಾಮರೆಲ್ಲರೂ ಕರಿಯರಾಗಿದ್ದರು. ಆದರೆ ಮುಕ್ತಿಗೊಂಡ ಕರಿಯ ಅಲ್ಪಸಂಖ್ಯಾತರು ಪ್ರತ್ಯೇಕತೆಯ ಪಿಡುಗನ್ನು ಶಾಲೆಗಳಲ್ಲಿ, ಸಿನಿಮಾ ಮಂದಿರಗಳಲ್ಲಿ ಮತ್ತಿತರ ಸಾರ್ವಜನಿಕ ಸ್ಥಳಗಳಲ್ಲಿ ಎದುರಿಸಬೇಕಾಯಿತು. ಅಂತರ್ಯುದ್ಧದ ನಂತರ ದಕ್ಷಿಣ ರಾಜ್ಯಗಳ ಶಾಸನ ಸಭೆಯು ರಾಜ್ಯದಿಂದ ರಾಜ್ಯಗಳಿಗೆ ಭಿನ್ನವಾಗಿದ್ದು, ಸಾಮಾನ್ಯವಾಗಿ ಕರಿಯರ ವೃತ್ತಿಗಳು ಮತ್ತು ಆಸ್ತಿಗಳ ಮೇಲೆ ಕಡಿವಾಣ ಹಾಕಲಾಗಿತ್ತು. ಇದಲ್ಲದೇ ನಿರುದ್ಯೋಗಿ ಕರಿಯರು ಬಿಳಿಯರ ಮನೆಗಳಲ್ಲಿ ಕಡ್ಡಾಯವಾಗಿ ಕೆಲಸ ಮಾಡುವಂತೆ ಮಾಡಲಾಯಿತು. ಉದಾಹರಣೆಗೆ ಮಿಸ್ಸಿಸಿಪ್ಪಿಯಲ್ಲಿ ಕರಿಯರು ಪಟ್ಟಣಗಳಲ್ಲಿ ತಮ್ಮ ಮನೆಗಳನ್ನು ಬಾಡಿಗೆಗೆ ಕೊಟ್ಟರೆ, ಬಿಳಿಯರಿಗೆ ಸೇವೆ ಮಾಡಲು ನಿರಾಕರಿಸಿದರೆ ಅಂತಹವರಿಗೆ ದಂಡ ವಿಧಿಸುವುದರ ಜೊತೆಗೆ ಬಂಧಿಸಲಾಗುತ್ತಿತ್ತು. ಈ ಕ್ರಮಗಳೆಲ್ಲವೂ ಕರಿಯರು ಪ್ರತ್ಯೇಕ ನೆಲೆಗಳನ್ನು ಸ್ಥಾಪಿಸುವುದಕ್ಕೆ ಅನುವು ಮಾಡಿಕೊಟ್ಟರು. ಇವರಿಗೆ ಪ್ರತ್ಯೇಕ ಶಾಲೆ, ನ್ಯಾಯಾಲಯ ಮತ್ತು ನ್ಯಾಯಾಧೀಶರುಗಳನ್ನು ನೇಮಿಸುವುದಕ್ಕೆ ಕಾನೂನುಗಳನ್ನು ರಚಿಸಲಾಯಿತು. ಇಂತಹ ಕರಿಯರಿಗೆ ಮಾಡಿದ ಕಾನೂನುಗಳು ಹೊಸದಾಗಿ ಗುಲಾಮಗಿರಿಯಿಂದ ಮುಕ್ತಗೊಂಡ ಕರಿಯರು ತಮ್ಮ ಸಾಮಾಜಿಕ ಮತ್ತು ಆರ್ಥಿಕ ಸ್ಥಾನಮಾನಗಳನ್ನು ಹೆಚ್ಚಿಸಿಕೊಳ್ಳಲು ತೊಡಕಾಗಿದ್ದವು.
ಈ ಬೆಳವಣಿಗೆಗಳ ಹಿನ್ನೆಲೆಯಲ್ಲಿ ಅಮೆರಿಕಾದ ಕಾಂಗ್ರೆಸ್ ೧೮೬೬ರಲ್ಲಿ ದಕ್ಷಿಣದ ರಾಜ್ಯಗಳನ್ನು ಪುನರ್ ನಿರ್ಮಾಣ ಮಾಡಲು ಮುಂದಾಯಿತು. ಅದರಲ್ಲೂ ರಿಪಬ್ಲಿಕನ್ ಪಕ್ಷದ ಸದಸ್ಯರು ಹೊಸದಾಗಿ ಮುಕ್ತಗೊಂಡ ಕರಿಯರನ್ನೊಳಗೊಂಡ ಸಮಾಜವನ್ನು ಕಟ್ಟಲು ಪಣತೊಟ್ಟರು. ದಕ್ಷಿಣದ ರಾಜ್ಯಗಳನ್ನು ೧೮೬೫ರಿಂದ ೧೮೭೭ರ ಅವಧಿಯಲ್ಲಿ ಪುನಾರಚಿಸುವಾಗ ರಿಪಬ್ಲಿಕನ್ ಪಕ್ಷವು ದಕ್ಷಿಣದ ರಾಜ್ಯಗಳ ಸರಕಾರವನ್ನು ಅಥವಾ ಆಡಳಿತವನ್ನು ತಾನೇ ನೇರವಾಗಿ ನಿಯಂತ್ರಿಸುತ್ತಿತ್ತು. ಇಂತಹ ಸಮಯದಲ್ಲಿ ಕರಿಯರು ತಮ್ಮ ಪ್ರತಿನಿಧಿಗಳನ್ನು ಆರಿಸುವ ರಾಜಕೀಯ ಅಧಿಕಾರವನ್ನು ಗಳಿಸಿಕೊಂಡರು. ೧೮೬೮ರ ಹೊತ್ತಿಗೆ ದಕ್ಷಿಣದಲ್ಲಿ ಬಂದ ಹೊಸ ಶಾಸಕಾಂಗವು ಇದುವರೆಗೂ ಕರಿಯರನ್ನು ಪ್ರತ್ಯೇಕಿಸಲು ಮತ್ತು ಅವರ ಹಕ್ಕುಗಳನ್ನು ಕಿತ್ತುಕೊಳ್ಳಲು ಮಾಡಿದ್ದ ಕಾನೂನುಗಳೆಲ್ಲವನ್ನೂ ಹಿಂತೆಗೆದುಕೊಳ್ಳಲಾಯಿತು ಅಥವಾ ರದ್ದುಪಡಿಸಲಾಯಿತು. ಅದೇ ಸಮಯದಲ್ಲಿ ಕಾಂಗ್ರೆಸ್ ಹಿಂದೆ ಇದ್ದ ಗುಲಾಮರ ಹಕ್ಕುಗಳನ್ನು ಕಾಪಾಡಲು ಮುಂದಾಯಿತು. ಇಂತಹ ಪುನಾರಚನೆಯಲ್ಲಿ ಪ್ರಮುಖವಾದವುಗಳೆಂದರೆ ೧೮೬೬ರ ನಾಗರಿಕ ಹಕ್ಕು ಸಂಹಿತೆ, ಸಂವಿಧಾನದ ೧೪ ಮತ್ತು ೧೫ನೆಯ ತಿದ್ದುಪಡಿ ಮತ್ತು ಹಲವಾರು ಕಾಯಿದೆಗಳನ್ನು ಹೊಸ ತಿದ್ದುಪಡಿಗಳನ್ನು ಅನುಷ್ಠಾನಗೊಳಿಸಲು ತೀರ್ಮಾನಿಸಲಾಯಿತು. ೧೮೭೫ರಲ್ಲಿ ಕಾಂಗ್ರೆಸ್ ಒಂದು ಹೊಸ ನಾಗರಿಕ ಹಕ್ಕು ಸಂಹಿತೆಯನ್ನು ಜಾರಿಗೊಳಿಸಿ ಸಿನಿಮಾ ಮಂದಿರ ಗಳಲ್ಲಿ, ಹೋಟೆಲುಗಳಲ್ಲಿ ಮತ್ತು ಶಾಲೆಗಳಲ್ಲಿ ವರ್ಣಭೇದ ನೀತಿಯನ್ನು ನಿಷೇಧಿಸಲಾಯಿತು.
ಈ ಬೆಳವಣಿಗೆಗಳ ನಡುವೆ ಅಂದರೆ ೧೮೭೭ರಲ್ಲಿ ಡೆಮಾಕ್ರಾಟಿಕ್ ಪಕ್ಷವು ದಕ್ಷಿಣದ ರಾಜ್ಯಗಳಲ್ಲಿ ಅಧಿಕಾರವನ್ನು ಹಿಡಿದು ಪುನಾರಚನೆಯ ಕಾರ್ಯಗಳನ್ನು ಅಂತ್ಯಗೊಳಿಸಿತು. ಕರಿಯರು ಸಂಪಾದಿಸಿದ್ದ ಹಕ್ಕುಗಳಾದ ರಾಜಕೀಯ ಅಧಿಕಾರ, ಮತ ಚಲಾವಣೆಯ ಅಧಿಕಾರ ಮತ್ತು ಸಾಮಾಜಿಕ ಸಮಾನತೆ ಇವೆಲ್ಲವುಗಳನ್ನು ಹಿಂತೆಗೆದುಕೊಳ್ಳಲಾಯಿತು. ಡೆಮಾಕ್ರಾಟಿಕ್ ಪಕ್ಷದ ಅಧಿಕಾರಾವಧಿಯಲ್ಲಿ ಇದುವರೆಗೂ ಕರಿಯರಿಗೆ ನೀಡಿದ್ದ ಎಲ್ಲಾ ಸೌಲಭ್ಯಗಳನ್ನು ವಾಪಸ್ಸು ತೆಗೆದುಕೊಂಡು ಮತ್ತೆ ತಾರತಮ್ಯವನ್ನು ವಿಧಿಸಲಾಯಿತು. ಈ ಕಾನೂನುಗಳು ಎರಡು ಪ್ರಮುಖ ಗುರಿಗಳನ್ನು ಸಾಧಿಸಿತು. ಅವುಗಳೆಂದರೆ, ಕರಿಯರ ಮತದ ಹಕ್ಕುಗಳನ್ನು ಮೊಟಕುಗೊಳಿಸುವುದು ಮತ್ತು ವರ್ಣಭೇದ ನೀತಿಯನ್ನು ಅನುಷ್ಠಾನಗೊಳಿಸಿ ಕರಿಯರ ರಾಜಕೀಯ ಹಕ್ಕನ್ನು ಕಿತ್ತುಕೊಳ್ಳುವುದು. ಇಂತಹ ಕ್ರಮ ಗಳಿಂದಾಗಿ ಕರಿಯರು ಮತ ಹಾಕದಂತೆ ಮಾಡಿದರು. ಇದನ್ನು ಸಾಧಿಸಲು ಮತಗಟ್ಟೆಯ ಸುಂಕ, ಸಾಕ್ಷರತೆಯ ಜ್ಞಾನ ಮುಂತಾದವುಗಳನ್ನು ಮುಂದೊಡ್ಡಿ ಕರಿಯರು ಮತಗಟ್ಟೆಗೆ ಬಾರದಂತೆ ತಡೆಗಟ್ಟಲಾಯಿತು. ಡೆಮೊಕ್ರಾಟಿಕ್ ಪಕ್ಷವು ತನ್ನ ಆಡಳಿತಾವಧಿಯಲ್ಲಿ ಯಶಸ್ವಿಯಾಗಿ ಕರಿಯರು ಮತ್ತು ಬಿಳಿಯರಿಗೆ ಪ್ರತ್ಯೇಕ ಶಾಲೆಗಳು ಮತ್ತಿತರ ಸೌಲಭ್ಯಗಳನ್ನು ನೀಡಿ ಪ್ರತ್ಯೇಕತೆಯನ್ನು ಪ್ರತಿ ಕ್ಷೇತ್ರದಲ್ಲೂ ನಿರ್ಮಾಣ ಮಾಡಿದರು.
ಇದರೊಂದಿಗೆ ಶ್ರೇಷ್ಠ ನ್ಯಾಯಾಲಯವು ಕೂಡ ಜನಾಂಗೀಯ ಸಮಾನತೆಯ ವಿಷಯದಲ್ಲಿ ಹಿಂತೆಗೆಯಿತು. ೧೮೮೩ರ ನಾಗರಿಕ ಹಕ್ಕುಗಳ ವ್ಯಾಜ್ಯದಲ್ಲಿ ಅಮೆರಿಕಾದ ಕಾಂಗ್ರೆಸ್ಸಿಗೆ ತಾರತಮ್ಯದ ವಿಷಯದಲ್ಲಿ ಭಾಗಿಯಾಗಲು ಯಾವುದೇ ಆಧಿಕಾರವಿಲ್ಲವೆಂದು ತೀರ್ಪನ್ನು ಘೋಷಿಸಿತು. ಇದರಿಂದಾಗಿ ಕರಿಯರು ಹೊಸ ಕಾನೂನುಗಳ ಲಾಭ ಪಡೆಯದೆ ಮತ್ತಷ್ಟು ತಾರತಮ್ಯತೆಗೆ ಮತ್ತು ಪ್ರತ್ಯೇಕತೆಗೊಳಗಾದರು. ೧೮೯೬ರ ಪ್ಲೆಸಿ ಮತ್ತು ಫರ್ಗುಸನ್ನರ ವ್ಯಾಜ್ಯದಲ್ಲಿ ಮಿಸ್ಸಿಪ್ಪಿಯಲ್ಲಿದ್ದ ಕರಿಯರ ರಾಜಕೀಯ ಚಟುವಟಿಕೆಗಳನ್ನು ಕಡಿತಗೊಳಿಸಲು ಇದ್ದ ಯೋಜನೆಗಳಿಗೆ ಸಮ್ಮತಿ ನೀಡಿತು. ಇದರಿಂದಾಗಿ ಕರಿಯರು ಮತ ಚಲಾವಣೆಯ ಹಕ್ಕನ್ನು ಗಣನೀಯ ಪ್ರಮಾಣದಲ್ಲಿ ಕಳೆದುಕೊಂಡರು.
೧೯೦೦ರ ನಂತರ ದಕ್ಷಿಣ ರಾಜ್ಯಗಳ ಶಾಸಕರು ಕರಿಯರ ಪ್ರತ್ಯೇಕತೆಯನ್ನು ತೀವ್ರ ಗೊಳಿಸಿದರು. ೧೯೧೪ರಲ್ಲಿ ಲೌಸಿಯಾನದಲ್ಲಿ ಸರ್ಕಸ್ಸಿಗೆ ಹೋಗಲು ಪ್ರತ್ಯೇಕ ದ್ವಾರಗಳನ್ನು ಇಡಲಾಗಿತ್ತು. ೧೯೧೫ರಲ್ಲಿ ಓಕ್ಲಹಾಮ ಕರಿಯರಿಗೆ ಪ್ರತ್ಯೇಕ ಟೆಲಿಫೋನ್ ಬೂತ್‌ಗಳನ್ನು ಇಡಲಾಗಿತ್ತು. ೧೯೨೦ರ ಮಿಸ್ಸಿಪ್ಪಿ ಕಾನೂನು ಸಾಮಾಜಿಕ ಸಮಾನತೆ ಮತ್ತು ಕರಿಯರ ಮತ್ತು ಬಿಳಿಯರ ನಡುವೆ ವಿವಾಹ ಸಂಬಂಧಗಳನ್ನು ಏರ್ಪಡಿಸುವವರನ್ನು ಅಪರಾಧಿಗಳೆಂದು ಪರಿಗಣಿಸಬೇಕೆಂದು ತಿಳಿಸಿತು. ಕೆಂಟಕಿಯಲ್ಲಿ ಪ್ರತ್ಯೇಕ ಶಾಲೆಗಳ ಜೊತೆಗೆ ಕರಿಯರು ಉಪಯೋಗಿಸಿದ ಪುಸ್ತಕ ಮತ್ತಿತರ ಸಾಮಗ್ರಿಗಳನ್ನು ಬಿಳಿಯರಿಗೆ ಪ್ರತ್ಯೇಕವಾಗಿ ಶೇಕರಿಸಿಡಲಾಗಿತ್ತು. ಅಲಬಾಮದಲ್ಲಿ ಕರಿಯರು ಮತ್ತು ಬಿಳಿಯರು ಒಟ್ಟಿಗೆ ಆಡುವಂತಿ ರಲಿಲ್ಲ. ದಕ್ಷಿಣದ ಎಲ್ಲಾ ರಾಜ್ಯಗಳಲ್ಲಿ ಅಂತರ್ ಜನಾಂಗೀಯ ವಿವಾಹಗಳನ್ನು ನಿಷೇಧಿಸ ಲಾಗಿತ್ತು. ಜಾರ್ಜಿಯಾದಲ್ಲಿ ಕರಿಯ ಮಂತ್ರಿಗಳು ಬಿಳಿಯ ದಂಪತಿಗಳಿಗೆ ವಿವಾಹ ಆಚರಣೆ ಮಾಡುವುದನ್ನು ನಿಷೇಧಿಸಲಾಗಿತ್ತು. ನ್ಯೂ ಆರ್ಲಿನ್ಸ್‌ನಲ್ಲಿ ಪ್ರತ್ಯೇಕ ವೈಶ್ಯಾವಾಟಿಕೆ ಕೇಂದ್ರಗಳನ್ನು ತೆರೆಯಲಾಗಿತ್ತು.
ಎರಡನೆಯ ಮಹಾಯುದ್ಧದ ಸಮಯದಲ್ಲಿಯೂ ಸಹ ಅಮೆರಿಕಾದ ದಕ್ಷಿಣ ರಾಜ್ಯಗಳು ಪ್ರತ್ಯೇಕತೆಯಿಂದ ಕೂಡಿದ ಸಮಾಜವಾಗಿತ್ತು. ಪ್ರತಿ ಶಾಲೆ, ಹೋಟೆಲು, ರೈಲು, ನಿರೀಕ್ಷಣಾ ಕೊಠಡಿ, ಸಾರ್ವಜನಿಕ ಸ್ನಾನಗೃಹ, ಕಾಲೇಜು, ಆಸ್ಪತ್ರೆ, ಸ್ಮಶಾನ, ಈಜುಕೊಳ, ಜೈಲು ಮತ್ತು ಚರ್ಚುಗಳು ಕರಿಯರಿಗೆ ಮತ್ತು ಬಿಳಿಯರಿಗೆ ಪ್ರತ್ಯೇಕವಾಗಿದ್ದವು. ನ್ಯಾಯಾಲಯಗಳಲ್ಲಿ ಬಿಳಿಯರು ಒಂದು ಬೈಬಲ್ ಮೇಲೆ ಪ್ರಮಾಣ ಮಾಡಿದರೆ ಬಿಳಿಯರು ಮತ್ತೊಂದು ಬೈಬಲ್ ಮೇಲೆ ಪ್ರಮಾಣ ಮಾಡುತ್ತಿದ್ದರು. ೨೦ನೆಯ ಶತಮಾನದ ಮೊದಲಾರ್ಧ ಭಾಗದಲ್ಲಿ ದಕ್ಷಿಣ ರಾಜ್ಯದ ಜನತೆ ಪ್ರತ್ಯೇಕ ಆಸ್ಪತ್ರೆಗಳಲ್ಲಿ ಜನಿಸಿ, ಪ್ರತ್ಯೇಕ ಶಾಲಾ ಕಾಲೇಜುಗಳಲ್ಲಿ ಓದಿ ಸತ್ತ ನಂತರವೂ ಪ್ರತ್ಯೇಕ ಸ್ಮಶಾನಗಳಲ್ಲಿ ಹೂಳಲ್ಪಡುತ್ತಿದ್ದರು.
ದಕ್ಷಿಣ ರಾಜ್ಯಗಳಾದ್ಯಂತ ಪ್ರತ್ಯೇಕತಾ ತತ್ವವು ಕಾನೂನು ಮತ್ತು ಪೊಲೀಸರ ರಕ್ಷಣೆ ಯಿಂದ ಕಾಪಾಡಲ್ಪಟ್ಟಿತು. ಇವೆರಡರ ಹೊರಗೆ ಯಾರಾದರೂ ಕರಿಯರು ಈ ಆಚರಣೆ ಗಳನ್ನು ಪ್ರಶ್ನಿಸಿದರೆ ಅಂತಹವರನ್ನು ಗೂಂಡಾಗಳು ಮತ್ತು ಆತಂಕವಾದಿಗಳು (ಟೆರರಿಸ್ಟ್) ಹೆದರಿಸುತ್ತಿದ್ದರು. ರಿಪಬ್ಲಿಕನ್ ಪಕ್ಷವು ಅಧಿಕಾರದಲ್ಲಿದ್ದಾಗ ದಕ್ಷಿಣದ ರಾಜ್ಯಗಳಲ್ಲಿ ಪುನಾರಚನೆಯ ಕೆಲಸಗಳನ್ನು ಕೈಗೊಂಡ ಸಮಯದಲ್ಲಿ ಬಿಳಿಯರ ಆತಂಕವಾದಿಗಳು ಮತ್ತು ಗೂಂಡಾಗಳು ಸಾವಿರಾರು ಕರಿಯರನ್ನು ಮತ್ತು ಕೆಲವು ಬಿಳಿಯರನ್ನು ಸಾಯಿಸಿದರು. ಇದರ ಉದ್ದೇಶ ಮತ್ತು ರಾಜಕೀಯ ಜೀವನಕ್ಕೆ ಪ್ರವೇಶಿಸದಂತೆಯೂ ಮತ್ತು ಅವರು ತಮ್ಮ ಪ್ರತಿನಿಧಿಗಳನ್ನು ಆರಿಸದಂತೆ ಮಾಡುವುದಾಗಿತ್ತು. ಕೂ ಕ್ಲಕ್ಸ್ ಕ್ಲಾನ್(ಕೆಕೆಕೆ)ಎಂಬ ಸಂಘಟನೆಯು ೧೮೬೫-೧೮೬೬ರಲ್ಲಿ ಅಸ್ತಿತ್ವಕ್ಕೆ ಬಂದು ಕರಿಯರು ಮತ್ತು ಉತ್ತರದ ನಿರ್ಮೂಲನಾವಾದಿಗಳು ದಕ್ಷಿಣದಲ್ಲಿ ಅವರ ಆಡಳಿತ ಮತ್ತು ಸಾಮಾಜಿಕ ಸುಧಾರಣೆಗಳನ್ನು ಮಾಡದಂತೆ ಅಡ್ಡಿಪಡಿಸಲಾಗುತ್ತಿತ್ತು. ಈ ಸಂಘಟನೆಯ ಸದಸ್ಯರು ಕರಿಯ ಭೂಮಾಲೀಕರು, ಬಿಳಿಯರನ್ನು ಹಾಗೂ ರಿಪಬ್ಲಿಕನ್ ಪಕ್ಷ ಮತ್ತು ಜನಾಂಗೀಯ ಸಮಾನತೆಯನ್ನು ಉಪದೇಶಿಸುವವರನ್ನು ಹೆದರಿಸಿ ಮಟ್ಟ ಹಾಕುತ್ತಿದ್ದರು. ಪುನಾರಚನೆಯ ಸಮಯದಲ್ಲಿ ಅಮೆರಿಕಾ ಸೇನೆಯು ಅಮಾಯಕ ಕರಿಯರನ್ನು ಕೊಲ್ಲುವುದನ್ನು ಮಾತ್ರ ತಪ್ಪಿಸಿತು. ಆದರೂ ಅಲ್ಲಿದ್ದ ಸೇನೆಯ ಸಂಖ್ಯೆ ತುಂಬಾ ಕಡಿಮೆಯಿದ್ದು ಹೆಚ್ಚಿನ ಸಾವನ್ನು ತಡೆಯಲಿಕ್ಕಾಗಲಿಲ್ಲ. ಉದಾಹರಣೆಗೆ ೧೮೭೬-೧೮೭೭ರಲ್ಲಿ ಬಿಳಿಯರ ಗುಂಪು ದಕ್ಷಿಣ ಕೆರೊಲಿನಾದಲ್ಲಿ ಸಾವಿರಾರು ಕರಿಯರನ್ನು ಕೊಂದು ಹಾಕಿ ಅವರು ಇನ್ನು ಮುಂದೆ ರಾಜಕೀಯಕ್ಕೆ ಹಾಗೂ ಅಧಿಕಾರಕ್ಕೆ ಬಾರದಂತೆ ಭಯ ಹುಟ್ಟಿಸಿತು.
೧೮೭೭ರಲ್ಲಿ ಅಮೆರಿಕಾ ಸಂಯುಕ್ತ ಸಂಸ್ಥಾನವು ಪುನಾರಚನೆಯ ಕೆಲಸ ಮುಗಿದ ಮೇಲೆ ತನ್ನ ಸೇನೆಯನ್ನು ವಾಪಸ್ಸು ತೆಗೆದುಕೊಂಡಿತು. ರಾಷ್ಟ್ರೀಯ ಸೇನೆ ಹಿಂತೆಗೆದ ತಕ್ಷಣ ದಕ್ಷಿಣ ರಾಜ್ಯಗಳ ಬಿಳಿ ಭೂಮಾಲೀಕರು ಹಿಂಸಾತ್ಮಕ ಕೃತ್ಯಗಳನ್ನು ಹೆಚ್ಚಿಸಿ ಸ್ಥಳೀಯ ಮತ್ತು ರಾಜ್ಯ ಸರಕಾರಗಳನ್ನು ತಮ್ಮ ವಶಕ್ಕೆ ತೆಗೆದುಕೊಂಡು ಬಿಳಿಯರ ಅಧಿಪತ್ಯವನ್ನು ಕರಿಯರ ಮೇಲೆ ಮತ್ತೆ ಹೇರಲಾರಂಭಿಸಿದರು. ಕರಿಯರಿಗೆ ನೀಡುತ್ತಿದ್ದ ಹಿಂಸೆಗಳಲ್ಲಿ ಪ್ರಮುಖವಾದುದೆಂದರೆ ತಪ್ಪಿತಸ್ಥ ಕರಿಯರನ್ನು ನ್ಯಾಯ ವಿಚಾರಣೆಗೊಳಪಡಿಸದೇ ಬಿಳಿಯರು ಕರಿಯರಿಗೆ ಶಿಕ್ಷೆ ನೀಡುವುದು ಅಥವಾ ಹಿಂಸಿಸುವುದು ಅಥವಾ ನೇಣು ಹಾಕುವುದಾಗಿತ್ತು. ೧೮೮೪ ಮತ್ತು ೧೯೦೦ರ ನಡುವೆ ಬಿಳಿಯರ ಗುಂಪು ಸುಮಾರು ೨೦೦೦ ಕರಿಯರನ್ನು ನ್ಯಾಯಾಂಗ ವಿಚಾರಣೆ ಮಾಡದೇ ತಾವೇ ಕರಿಯರನ್ನು ಶಿಕ್ಷೆಗೆ ಗುರಿಪಡಿಸಿದರು. ೨೦ನೆಯ ಶತಮಾನದ ಆದಿ ಭಾಗದಲ್ಲಿ ಇದರ ತೀವ್ರತೆ ಹೆಚ್ಚಾಗಿ ಸಾವಿನ ಸಂಖ್ಯೆಯು ಜಾಸ್ತಿಯಾಗತೊಡಗಿತು. ಪ್ರಥಮ ಮಹಾಯುದ್ಧದ ಸಮಯದಲ್ಲಿ ಇದರ ತೀವ್ರತೆ ಕಡಿಮೆಯಾಗಿ ಸಾವಿನ ಸಂಖ್ಯೆಯೂ ಇಳಿಮುಖವಾಯಿತು. ಆದರೆ ೧೯೦೦-೧೯೨೦ರ ಸಮಯದಲ್ಲಿ ಸುಮಾರು ೧೦೦೦ ಕರಿಯರು ಸಾವಿಗೀಡಾದರು. ಇದಕ್ಕಿಂತ ಅಧಿಕ ಸಂಖ್ಯೆಯ ಕರಿಯರು ಬಿಳಿಯರ ಹೆಂಗಸರನ್ನು ಮಾತನಾಡಿಸಿದರೆ, ಮತ ಚಲಾವಣೆ ಮಾಡಲು ಪ್ರಯತ್ನಿಸಿದರೆ ಬಿಳಿಯರಿಂದ ಶಿಕ್ಷೆಗೊಳಪಟ್ಟು ಕೊಲ್ಲಲ್ಪಡುತ್ತಿದ್ದರು. ಬಿಳಿಯರು ಕರಿಯರನ್ನು ಒಂದಲ್ಲ ಒಂದು ನೆಪದಲ್ಲಿ (ಜನಾಂಗೀಯ) ನೇಣು ಹಾಕಿದರು. ಮತ್ತೆ ಹಲವರನ್ನು ಜೀವಂತ ಸುಟ್ಟು ಹಾಕಿದರು. ಬಂದೂಕಿನಲ್ಲಿ ಹೊಡೆದು ಕೊಂದುಹಾಕಿದರು. ಕೆಲವೊಮ್ಮೆ ಇಂತಹ ಕೃತ್ಯಗಳು ದಂಗೆಗಳ ರೂಪಗಳನ್ನು ಪಡೆದು ಕೊಂಡವು. ೧೯೦೪ರಲ್ಲಿ ಜಾರ್ಜಿಯಾದಲ್ಲಿ ಇಬ್ಬರು ಕರಿಯರನ್ನು ಕೊಲ್ಲುವುದರ ಜೊತೆಗೆ ಅವರ ಆಸ್ತಿಪಾಸ್ತಿಗಳನ್ನು ಸುಟ್ಟು ಹಾಕಿದರು. ಈ ಅಮಾನುಷ ಕೃತ್ಯದ ಜೊತೆಗೆ ಬಿಳಿಯರು ಕರಿಯರನ್ನು ಮತ ಚಲಾಯಿಸದಂತೆ ಹೆದರಿಸಿ ಭಯ ಹುಟ್ಟಿಸುತ್ತಿದ್ದರು. ಅತಂಕಕ್ಕಾಗಿ ಸಂಘಟನೆಗಳು ರಾಜಕೀಯ ಪ್ರಚಾರಗಳಲ್ಲಿ ಪ್ರಮುಖ ಪಾತ್ರ ವಹಿಸಿ ಕರಿಯರು ಮತ ಚಲಾಯಿಸದಂತೆ ಮಾಡಿದ್ದವು. ವಿಲ್ಲಿಂಗ್ಟನ್, ಉತ್ತರ ಕೆರೊಲಿನಾ(೧೮೯೯), ಅಟ್ಲಾಂಟ ಮತ್ತು ಜಾರ್ಜಿಯಾ(೧೯೦೬)ಗಳಲ್ಲಿ ಬಿಳಿಯರು ಕರಿಯರನ್ನು ಕೊಲ್ಲುವುದು ಮತ್ತು ಗಾಯಗೊಳಿಸುವುದರೊಂದಿಗೆ ಕರಿಯರನ್ನು ಮತ ಚಲಾಯಿಸದಂತೆ ಹೆದರಿಸಿ ದೂರವಿಡುತ್ತಿದ್ದರು. ದಂಗೆಯ ನಂತರ ಕರಿಯರ ರಾಜಕೀಯ ಪ್ರಾಬಲ್ಯ ಗಣನೀಯವಾಗಿ ಕಡಿಮೆಯಾಯಿತು. ಉತ್ತರದ ರಾಜ್ಯಗಳಲ್ಲಿ ಕೆಲವು ಕಡೆ ಇಂತಹ ದಂಗೆಗಳಾದವು. ಅಬ್ರಹಾಂ ಲಿಂಕನ್ನರ ಪ್ರಾಂತ್ಯಗಳಾದ ಇಲಿನಾಯ್ಸರಲ್ಲೂ ಸಹ ಆದ ಇಂತಹ ಘಟನೆಗಳು ಇಡೀ ದೇಶವನ್ನು ನಡುಗಿಸಿತ್ತು.
ಗುಲಾಮಗಿರಿ ವಿರೋಧಿ ಚಳವಳಿ
೧೭೯೨ರಲ್ಲಿ ಡೆನ್ಮಾರ್ಕ್ ಪ್ರಥಮ ಯುರೋಪಿನ ರಾಷ್ಟ್ರವಾಗಿ ಗುಲಾಮಗಿರಿಯನ್ನು ರದ್ದು ಮಾಡಿತು. ಇದರ ನಂತರ ಇಂಗ್ಲೆಂಡ್ ೧೮೦೭ರಲ್ಲಿ ಮತ್ತು ಅಮೆರಿಕಾ ೧೮೦೮ರಲ್ಲಿ ರದ್ದು ಮಾಡಿತು. ೧೮೧೪ರ ವಿಯೆನ್ನಾ ಕಾಂಗ್ರೆಸ್ಸಿನಲ್ಲಿ ಬ್ರಿಟನ್ ಯುರೋಪಿನ ಎಲ್ಲಾ ರಾಷ್ಟ್ರಗಳಿಗೂ ಗುಲಾಮಗಿರಿಯನ್ನು ರದ್ದುಪಡಿಸುವಂತೆ ಕರೆ ನೀಡಿತು. ಇದರ ಪರಿಣಾಮವಾಗಿ ಯುರೋಪಿನ ಎಲ್ಲಾ ರಾಷ್ಟ್ರಗಳು ಗುಲಾಮಗಿರಿಯನ್ನು ರದ್ದುಪಡಿಸುವುದಕ್ಕೆ ಕಾನೂನು ಕ್ರಮ ಕೈಗೊಳ್ಳುವುದರ ಜೊತೆಗೆ ಅದನ್ನು ನಿಷೇಧಿಸಲು ಕೆಲವು ಒಪ್ಪಂದಗಳನ್ನು ಸಹ ಮಾಡಿ ಕೊಂಡರು. ೧೮೪೨ರಲ್ಲಿ ಬ್ರಿಟನ್ ಮತ್ತು ಸಂಯುಕ್ತ ಸಂಸ್ಥಾನಗಳ ನಡುವೆ ಆಸ್‌ಬರ್ಟನ್ ಒಪ್ಪಂದವಾಗಿ ಪ್ರತಿ ರಾಷ್ಟ್ರವೂ ಆಫ್ರಿಕಾದ ತೀರಗಳಿಂದ ಗುಲಾಮರನ್ನು ಆಮದು ಮಾಡಿಕೊಳ್ಳದಂತೆ ಒಪ್ಪಲಾಯಿತು. ೧೮೪೫ರಲ್ಲಿ ಇಂಗ್ಲೆಂಡ್ ಮತ್ತು ಫ್ರಾನ್ಸಿನ ನೌಕಾದಳಗಳ ನಡುವೆ ಜಂಟಿ ಸಹಕಾರವು ಏರ್ಪಟ್ಟು ಪರಸ್ಪರ ಗುಲಾಮರ ವ್ಯಾಪಾರವನ್ನು ಹುಡುಕುವ ಅವಕಾಶವನ್ನು ಮಾಡಲಾಯಿತು. ಗುಲಾಮರ ಪೂರೈಕೆಯಲ್ಲಿ ಖಡಿತವಾದ್ದರಿಂದ  ಗುಲಾಮರ ಯಜಮಾನರು, ಗುಲಾಮರ ಸ್ಥಿತಿಗತಿಗಳನ್ನು ಮರು ಅವಲೋಕಿಸಿ ಅವರ ಸ್ಥಿತಿಗತಿಗಳನ್ನು ಉತ್ತಮಪಡಿಸುವುದಕ್ಕೆ ಪ್ರಯತ್ನಿಸಲಾರಂಭಿಸಿದರು. ೧೮೪೮ರಲ್ಲಿ ಫ್ರೆಂಚರು ಗುಲಾಮರನ್ನು ಮುಕ್ತಗೊಳಿಸಿದರು. ಡೆನ್ಮಾರ್ಕ್‌ನ ಗುಲಾಮರಿಗೆ ೧೮೬೩ರಲ್ಲಿ ಸ್ವಾತಂತ್ರ್ಯವನ್ನು ನೀಡಲಾಯಿತು. ದಕ್ಷಿಣ ಅಮೆರಿಕಾದ ಎಲ್ಲಾ ರಾಷ್ಟ್ರಗಳು ಗುಲಾಮಗಿರಿಯನ್ನು ಮುಕ್ತಗೊಳಿಸುವುದಕ್ಕೆ ಕ್ರಮ ಕೈಗೊಂಡರು. ಬ್ರಿಟನ್ನಿನಲ್ಲಿ ೧೮೮೮ರವರೆಗೂ ಗುಲಾಮಗಿರಿ ಯನ್ನು ರದ್ದುಪಡಿಸಿರಲಿಲ್ಲ.
ಅಮೆರಿಕಾದಲ್ಲಿ ಬ್ರಿಟಿಷ್ ವಸಾಹತುಶಾಹಿ ಕಾಲದಲ್ಲಿ  ಗುಲಾಮ ಪದ್ಧತಿಗೆ ಯಾವುದೇ ರೀತಿಯ ವಿರೋಧವಿರಲಿಲ್ಲ. ೧೭ ಮತ್ತು ೧೮ನೆಯ ಶತಮಾನದ ನಿವಾಸಿಗಳಲ್ಲಿ ದುರ್ಬಲರನ್ನು ಸಬಲರು ಶೋಷಣೆಗೈಯುತ್ತಿದ್ದರು. ಭೂಮಾಲೀಕರು ಗುಲಾಮರನ್ನು ಹೊಡೆಯುವುದು ಮತ್ತಿತರ ಹಿಂಸೆಗೊಳಪಡಿಸುತ್ತಿದ್ದರು. ಕ್ರಮೇಣವಾಗಿ ಭೂಮಾಲೀಕರು ತಮ್ಮ ಗುಲಾಮರನ್ನು ನೋಡಿಕೊಳ್ಳುವ ದೃಷ್ಟಿಯಲ್ಲಿ ಬದಲಾವಣೆಗಳು ಕಂಡುಬಂದವು. ಎರಡನೇ ತಲೆಮಾರಿನ ಮಾಲೀಕರು ಗುಲಾಮರೊಡನೆಯೇ ಬೆಳೆದುಬಂದವು. ಎರಡನೇ ತಲೆಮಾರಿನ ಮಾಲೀಕರು ಗುಲಾಮರೊಡನೆಯೇ ಬೆಳೆದುದರಿಂದ ತಮ್ಮ ಪೂರ್ವಜರಿಗಿಂತ ಕಡಿಮೆ ಸ್ಥಾನಮಾನ ಹೊಂದಿದವರೆಂದು ಭಾವಿಸಿದ್ದರು. ಇಂತಹ ಗುಲಾಮ ಮಾಲೀಕರು ತಮ್ಮ ಗುಲಾಮರನ್ನು ಸ್ವಲ್ಪ ಆದರದಿಂದ ನೋಡಿಕೊಳ್ಳಲಾರಂಭಿಸಿದರು. ಕೆಲವು ಭಾಗಗಳಲ್ಲಿ ಕರುಣೆ, ಪ್ರೀತಿಯಿಂದ ನೋಡಿಕೊಳ್ಳಲಾಗಿ ಅಂತಹ ಮಾಲೀಕರನ್ನು ಗುಲಾಮರು ತಮ್ಮ ಪೋಷಕರೆಂದು ನಂಬಿದ್ದರು. ಇನ್ನೂ ಕೆಲವು ಗುಲಾಮರ ಮಾಲೀಕರು ೧೮ನೆಯ ಶತಮಾನದ ಕೊನೆಯ ಭಾಗದಲ್ಲಿ ಹರಡುತ್ತಿದ್ದ ಗುಲಾಮಗಿರಿ ಪದ್ಧತಿಯನ್ನು ಪ್ರಶ್ನಿಸುವುದು ಹೆಚ್ಚಾಯಿತು. ಈ ಸಮಯದಲ್ಲಿ ಸಾಮಾಜಿಕ ಸಮಾನತೆ ತತ್ವವು ಅಮೆರಿಕಾದ ಹೆಚ್ಚಿನ ಬಿಳಿಯರು ಗುಲಾಮಗಿರಿಯನ್ನು ಪ್ರಶ್ನಿಸುವಂತೆ ಪ್ರೇರೇಪಿಸಿತು. ಅಮೆರಿಕಾ ಸ್ವಾತಂತ್ರ್ಯದ ಘೋಷಣೆ ಮತ್ತು ಅಲ್ಲಿಯ ಗುಲಾಮಗಿರಿ ಪದ್ಧತಿಯು ದ್ವಂದ್ವ ನೀತಿಗೆ ಸಾಕ್ಷಿಯಾಗಿತ್ತು. ಹೊಸ ಸರ್ಕಾರದ ಹಲವು ಮುಖಂಡರು ಅದರಲ್ಲೂ ಅಧ್ಯಕ್ಷರಾದ ಜಾರ್ಜ್ ವಾಷಿಂಗ್‌ಟನ್ ಮತ್ತು ಥಾಮಸ್ ಜೆಫರ್‌ಸನ್ ಮತ್ತಿತರಿಗೆ ಈ ಪದ್ಧತಿಯ ಅಸ್ತಿತ್ವವು ತುಂಬಾ ನೋವನ್ನುಂಟು ಮಾಡಿತ್ತು. ಇದನ್ನು ನಿಧಾನವಾಗಿ ನಿರ್ಮೂಲನೆ ಮಾಡಲು ಅವರು ಜಾಗರೂಕತೆಯಿಂದ ಕೆಲವು ಕ್ರಮಗಳನ್ನು ಕೈಗೊಂಡರು.
ಇಂತಹ ಕ್ರಮಗಳು ಅಮೆರಿಕಾದ ದೆಲವೇರ್ ರಾಜ್ಯದ ಉತ್ತರದ ಭಾಗಗಳಲ್ಲಿ ಗುಲಾಮಗಿರಿಯನ್ನು ಸಂಪೂರ್ಣವಾಗಿ ನಿರ್ಮೂಲನ ಮಾಡಲು ಯಶಸ್ವಿಯಾದವು. ೧೭೮೦ರಲ್ಲಿ ಪೆನ್ಸಿಲ್ವೇನಿಯಾದಲ್ಲಿ ಹುಟ್ಟಿದ ಮಕ್ಕಳು ೨೮ ವರ್ಷ ವಯಸ್ಸಿಗೆ ಬಂದ ನಂತರ ಗುಲಾಮ ಪದ್ಧತಿಯಿಂದ ಮುಕ್ತಗೊಳಿಸುವುದಾಗಿತ್ತು. ೧೭೮೭ರಿಂದ ಎರಡು ಪ್ರಮುಖ ಕ್ರಮಗಳು ಗುಲಾಮಗಿರಿಯನ್ನು ಅಳಿಸಲು ನೆರವಾದವು. ಅವುಗಳೆಂದರೆ ಮೊದಲನೆಯದಾಗಿ ಆಗ್ನೇಯ ಸುಗ್ರೀವಾಜ್ಞೆಯು ಆಗ್ನೇಯ ಭಾಗದ ಪ್ರಾಂತ್ಯಗಳಲ್ಲಿ ಗುಲಾಮಗಿರಿಯನ್ನು ನಿಷೇಧಿಸಿತು. ಎರಡನೆಯದಾಗಿ ೧೮೦೮ರಲ್ಲಿ ಗುಲಾಮರನ್ನು ಆಮದು ಮಾಡಿಕೊಳ್ಳುವುದನ್ನು ಸಂವಿಧಾನಾತ್ಮಕವಾಗಿ ನಿಷೇಧಿಸಲಾಯಿತು. ಇದೇ ಸಮಯದಲ್ಲಿ ಅಮೆರಿಕಾ ಸಂಯುಕ್ತ ಸಂಸ್ಥಾನದ ಅನೇಕ ರಾಜ್ಯಗಳು ತನ್ನ ನಾಗರಿಕರಿಗೆ ತಮ್ಮ ಗುಲಾಮರನ್ನು ಸ್ವತಂತ್ರರನ್ನಾಗಿ ಮಾಡುವ ಅವಕಾಶವನ್ನು ಮಾಡಿಕೊಡಲಾಯಿತು. ಇದರಿಂದಾಗಿ ಸಾವಿರಾರು ಗುಲಾಮ ಮಾಲೀಕರು ತಮ್ಮಲ್ಲಿದ್ದ ಗುಲಾಮರನ್ನು ಮುಕ್ತ ಗೊಳಿಸಿದರು. ಇದಲ್ಲದೇ ನೂರಾರು ಗುಲಾಮರು ಅಮೆರಿಕಾ ಕ್ರಾಂತಿಯ ಸಮಯದ ಸದುಪಯೋಗಪಡಿಸಿಕೊಂಡು ತಮ್ಮಷ್ಟಕ್ಕೆ ತಾವೇ ಗುಲಾಮಗಿರಿಯಿಂದ ಮುಕ್ತಗೊಂಡರು. ಇವೆಲ್ಲವುಗಳ ಪರಿಣಾಮವಾಗಿ ಅಮೆರಿಕಾ ಕ್ರಾಂತಿಯ ನಂತರ ಕರಿಯರ ಜನಸಂಖ್ಯೆಯು ಗಣನೀಯ ಪ್ರಮಾಣದಲ್ಲಿ ಹೆಚ್ಚಾಯಿತು.
ಅಮೆರಿಕಾ ಕ್ರಾಂತಿಯ ಸಮಯದಲ್ಲಾದ ಗುಲಾಮಗಿರಿ ನಿರ್ಮೂಲನ ಪ್ರಕ್ರಿಯೆಯು ಕೇವಲ ಉತ್ತರದ ರಾಜ್ಯಗಳಲ್ಲಿ ಹೆಚ್ಚು ಫಲ ನೀಡಿತು. ಆದರೆ ಈ ಗುಲಾಮಗಿರಿ ವಿರೋಧಿ ಚಳವಳಿಯು ದಕ್ಷಿಣದ ರಾಜ್ಯಗಳಾದ ಜಾರ್ಜಿಯಾ ಮತ್ತು ದಕ್ಷಿಣ ಕೆರೊಲಿನಾಗಳಲ್ಲಿ ಯಾವುದೇ ಪ್ರಗತಿಯನ್ನು ಕಾಣಲಿಲ್ಲ. ಇದನ್ನು ತಡೆಗಟ್ಟುವ ಬದಲು ತೋಟಗಳ ಮಾಲೀಕರು ಸಾವಿರಾರು ಸಂಖ್ಯೆಯಲ್ಲಿ ಆಫ್ರಿಕಾದ ಕರಿಯರನ್ನು ಆಮದು ಮಾಡಿಕೊಳ್ಳ ಲಾರಂಭಿಸಿದರು. ದಕ್ಷಿಣದ ಮೇಲ್ಭಾಗದ ರಾಜ್ಯಗಳಲ್ಲಿ ಸಮಾನತೆಯ ತತ್ವ ಕ್ರಮೇಣವಾಗಿ ಮಾಯವಾಗತೊಡಗಿತು. ಗುಲಾಮರನ್ನು ಆಮದು ಮಾಡಿಕೊಳ್ಳದಿದ್ದರೂ ಗುಲಾಮರ ಸಂಖ್ಯೆ ಅಮೆರಿಕಾದ ರಾಜ್ಯಗಳಲ್ಲಿ ಕಡಿಮೆಯಾಗಲಿಲ್ಲ. ಏಕೆಂದರೆ ಈ ಅವಧಿಯಲ್ಲಿ ಗುಲಾಮರೇ ಹೆಚ್ಚು ಮಕ್ಕಳನ್ನು ಹೊಂದಲಾರಂಭಿಸಿದರು. ಇದರ ಪರಿಣಾಮವಾಗಿ ಗುಲಾಮಗಿರಿ ನಿರ್ಮೂಲನೆಯ ವರ್ಗ ಸಂಸ್ಥೆಯಾಗಿ ಮಾರ್ಪಟ್ಟಿತು.
ಗುಲಾಮರು ಮನೆಗೆಲಸ, ಅಡಿಗೆ ಕೆಲಸ ಮುಂತಾದ ಕೆಲಸಗಳನ್ನು ಮಾಡಿ ಬದುಕು ತ್ತಿದ್ದರು. ಇವರು ಚಿಕ್ಕ ಚಿಕ್ಕ ಕುಟುಂಬಗಳಲ್ಲಿ ವಾಸಿಸುತ್ತಿದ್ದರು. ರಾಷ್ಟ್ರದ ಕಾನೂನುಗಳು ಇವರಿಗೆ ಅನ್ವಯಿಸುತ್ತಿರಲಿಲ್ಲ. ಇವರಿಗೆ ಅವರ ಧರ್ಮ ಮತ್ತು ಸಾಂಸ್ಕೃತಿಕ ಆಚರಣೆಗಳಲ್ಲಿ ಅಚಲವಾದ ನಂಬಿಕೆಯಿತ್ತು. ಅಮೆರಿಕಾ ಕ್ರಾಂತಿಯ ನಂತರ ಇವರು ಕ್ರೈಸ್ತ ಧರ್ಮವನ್ನು ಅವಲಂಬಿಸಿದರು. ಇವರು ತಮ್ಮ ಮಾಲೀಕರನ್ನು ಕ್ರಮೇಣವಾಗಿ ವಿರೋಧಿಸಲಾರಂಭಿಸಿದರು. ಈ ರೀತಿಯ ವಿರೋಧಗಳನ್ನು ತಕ್ಷಣವೇ ಹತ್ತಿಕ್ಕಲಾಯಿತು. ಇಂತಹ ಪ್ರಕರಣಗಳು ೧೭೪೧ರಲ್ಲಿ ನ್ಯೂಯಾರ್ಕ್, ೧೮೦೦ರಲ್ಲಿ ವರ್ಜೀನಿಯಾ ಮತ್ತು ೧೮೨೨ರಲ್ಲಿ ದಕ್ಷಿಣ ಕೆರೊಲಿನಾದಲ್ಲಿ ನಡೆದವು. ಯಜಮಾನರ ಹಿಡಿತದಿಂದ ತಪ್ಪಿಸಿಕೊಳ್ಳುವುದು ಸಾಮಾನ್ಯ ರೂಪದ ವಿರೋಧಗಳಾಗಿದ್ದವು. ಪ್ರತಿ ವರ್ಷ ೧೦೦೦ ಗುಲಾಮರು ತಮ್ಮ ಯಜಮಾನರ ಹಿಡಿತದಿಂದ ತಪ್ಪಿಸಿಕೊಳ್ಳುತ್ತಿದ್ದರು.
ಗುಲಾಮಗಿರಿಯು ಪ್ರಮುಖವಾಗಿ ದಕ್ಷಿಣ ರಾಜ್ಯಗಳ ಸಾಮಾಜಿಕ, ಆರ್ಥಿಕ ಸಂಸ್ಥೆಯಾಗಿತ್ತು. ಉತ್ತರದ ರಾಜ್ಯಗಳಲ್ಲಿ ಇದನ್ನು ನಿರ್ಮೂಲನ ಮಾಡಲು ಅಮೆರಿಕಾ ಕ್ರಾಂತಿಯ ಸಮಯದಲ್ಲಿ ಪ್ರಾರಂಭವಾಗಿ ೧೮೩೦ರ ಸಮಯದಲ್ಲಿ ಹೆಚ್ಚು ಕಡಿಮೆ ಅಂತ್ಯಗೊಂಡಿತು. ಇಡೀ ಅಮೆರಿಕಾ ಸಂಯುಕ್ತ ಸಂಸ್ಥಾನವನ್ನು ಗುಲಾಮಗಿರಿಯ ದಕ್ಷಿಣ ರಾಜ್ಯಗಳು ಮತ್ತು ಗುಲಾಮರಹಿತ ಉತ್ತರದ ರಾಜ್ಯಗಳಾಗಿ ವಿಂಗಡಿಸಿತು. ಇದರಿಂದಾಗಿ ದಕ್ಷಿಣದ ರಾಜ್ಯಗಳಲ್ಲಿ ಗುಲಾಮಗಿರಿಯನ್ನು ಸಂರಕ್ಷಿಸುವುದು ಹಾಗೂ ಇದನ್ನು ಉತ್ತರದಲ್ಲಿ ವಿರೋಧಿಸುವ ಚಳವಳಿಗಳು ಹುಟ್ಟಿಕೊಂಡವು. ದಕ್ಷಿಣದ ರಾಜ್ಯಗಳಲ್ಲಿ ಗುಲಾಮರನ್ನು ಹೊಂದಿದ ಮಾಲೀಕರ ಸಂಖ್ಯೆ ಕಡಿಮೆಯಾಗುತ್ತಿದ್ದರೂ ದಕ್ಷಿಣದ ರಾಜ್ಯಗಳು ರಾಷ್ಟ್ರದ ಇತರ ರಾಜ್ಯಗಳಿಂದ ಪ್ರತ್ಯೇಕವಾಗಿ ಉಳಿಯಲ್ಪಟ್ಟವು. ಸ್ವಾತಂತ್ರ್ಯ ಮತ್ತು ಸಮಾನತೆಯನ್ನು ಆಚರಿಸುವ ಶತಮಾನದಲ್ಲಿ ಗುಲಾಮಗಿರಿ ಹೊಂದಿದ್ದ ದಕ್ಷಿಣದ ರಾಜ್ಯಗಳು ದಮನಕಾರಿ ನೀತಿಗಳನ್ನು ಮತ್ತು ಹಿಂದುಳಿದ ಲಕ್ಷಣಗಳನ್ನು ಹೊಂದಿದ್ದವು.
ವೈಚಾರಿಕತೆಯ ವಿಷಯದಲ್ಲಿ ದಕ್ಷಿಣದ ಮತ್ತು ಉತ್ತರದ ರಾಜ್ಯಗಳಲ್ಲಿ ಗುಲಾಮಗಿರಿ ಯನ್ನು ತೊಡೆದುಹಾಕಲು ನಿರ್ಮೂಲನಾಕಾರರ ಸಂಘವೊಂದು ಅಸ್ತಿತ್ವಕ್ಕೆ ಬಂದಿತು. ಆದರೆ ದಕ್ಷಿಣದ ರಾಜ್ಯಗಳಲ್ಲಿದ್ದ ಬಿಳಿಯ ಭೂಮಾಲೀಕರು, ರಾಜಕಾರಣಿಗಳು, ಮಂತ್ರಿಗಳು, ವೃತ್ತಪತ್ರಿಕೆಯ ಸಂಪಾದಕರು ಮತ್ತು ಬರವಣಿಗೆಗಾರರು ಗುಲಾಮಗಿರಿಯನ್ನು ದಕ್ಷಿಣದ ರಾಜ್ಯಗಳ ಸಮಾಜದ ತಳಹದಿಯೆಂದು ವಾದಿಸಲಾರಂಭಿಸಿದರು. ಗುಲಾಮಗಿರಿಯ ಪ್ರೋ ವಿವಿಧ ರೀತಿಯ ವಾದಗಳೊಂದಿಗೆ ಅದನ್ನು ಸಂರಕ್ಷಿಸಲು ಮುಂದಾದರು. ಅವುಗಳಲ್ಲಿ ಪ್ರಮುಖವಾದವುಗಳೆಂದರೆ ಜನಾಂಗೀಯ, ಆರ್ಥಿಕ ಮತ್ತು ಧಾರ್ಮಿಕ. ಇದಲ್ಲದೇ ಗುಲಾಮಗಿರಿಯು ದೇವರ ಯೋಜನೆಯಾಗಿದ್ದು, ಗುಲಾಮರನ್ನು ನಾಗರಿಕರನ್ನಾಗಿ ಮಾಡುವುದು ಬಿಳಿಯರ ಆದ್ಯ ಕರ್ತವ್ಯವೆಂದು ನಂಬಲಾಗಿತ್ತು.
ದಕ್ಷಿಣದ ರಾಜ್ಯಗಳು ತಮ್ಮ ಸಾಮಾಜಿಕ ಮತ್ತು ಆರ್ಥಿಕ ಚೌಕಟ್ಟನ್ನು ಗುಲಾಮಗಿರಿಯ ಮೇಲೆ ಕಟ್ಟಲು ಹೆಚ್ಚು ಒತ್ತು ಕೊಟ್ಟಿದ್ದರು. ಗುಲಾಮಗಿರಿಯು ಅವರ ಆರ್ಥಿಕತೆಯ ಅವಿಭಾಜ್ಯ ಅಂಗವೆಂದು ಪರಿಗಣಿಸಿದ್ದರು. ಇದರಿಂದಾಗಿ ದಕ್ಷಿಣದ ರಾಜ್ಯಗಳಲ್ಲಿ ಸೌಹಾರ್ದಯುತ, ಸಮಯೋಚಿತ ಧಾರ್ಮಿಕ ಮತ್ತು ಸಂಪ್ರದಾಯತ್ವದ ಸಮಾಜವಿದ್ದು ಅವು ಉತ್ತರದ ರಾಜ್ಯಗಳಿಗಿಂತ ಭಿನ್ನವಾಗಿದ್ದವು. ದಕ್ಷಿಣದವರ ಪ್ರಕಾರ ಉತ್ತರದ ರಾಜ್ಯಗಳಲ್ಲಿ ಅತಂತ್ರ ಮತ್ತು ಭಯದಿಂದ ಕೂಡಿದ ವಾತಾವರಣವಿದ್ದು, ತೀವ್ರತರವಾದ ಸುಧಾರಣೆಗಳು, ವ್ಯಕ್ತಿತ್ವವಾದ, ವರ್ಗ ಕಲಹಗಳಿಂದಾಗಿ ನಿರ್ಮೂಲನಾವಾದಗಳು ಹುಟ್ಟಿ ಕೊಂಡವು. ಉತ್ತರ ರಾಜ್ಯಗಳ ಜನರ ಪ್ರಕಾರ ಗುಲಾಮಗಿರಿಯು ದಕ್ಷಿಣದ ರಾಜ್ಯಗಳನ್ನು ಬಡತನ, ಹಿಂದುಳಿಯುವಿಕೆ ಮತ್ತು ಅಸಮರ್ಥತೆಗೆ ಕಾರಣವೆಂದು ನಂಬಿದ್ದರು. ಆದರೆ ದಕ್ಷಿಣದವರು ಗುಲಾಮಗಿರಿಯು ದಕ್ಷಿಣದ ರಾಜ್ಯಗಳನ್ನು ಆಧುನಿಕತೆಯ ಬಿರುಗಾಳಿಯಿಂದ ರಕ್ಷಿಸುತ್ತದೆಂದು ನಂಬಿದ್ದರು.
ಅಮೆರಿಕಾದ ರಾಜಕೀಯವು ೧೮೪೦ರ ಸಮಯದಲ್ಲಿ ಗುಲಾಮಗಿರಿಯ ಚಟುವಟಿಕೆಯ ಕೇಂದ್ರ ಸ್ಥಾನವಾಗಿತ್ತು. ಉತ್ತರದ ರಾಜ್ಯಗಳ ಪ್ರಜೆಗಳು ಪಶ್ಚಿಮ ರಾಜ್ಯಗಳು ಬಿಳಿಯ ರಿಗೇ ಮೀಸಲಾಗಿರಬೇಕೆಂದು ಒತ್ತಡ ಹೇರಲಾರಂಭಿಸಿದರು. ಆದರೆ ಇದಕ್ಕೆ ವಿರುದ್ಧವಾಗಿ ದಕ್ಷಿಣದ ರಾಜ್ಯಗಳು ಗುಲಾಮಗಿರಿಯನ್ನು ಯಾವುದೇ ರೀತಿಯಲ್ಲಿ ನಿಯಂತ್ರಿಸುವುದು ಸಂವಿಧಾನಕ್ಕೆ ವಿರುದ್ಧವಾಗುತ್ತದೆ ಹಾಗೂ ಅಂತಹ ಕ್ರಮಗಳು ದಕ್ಷಿಣದ ರಾಜ್ಯಗಳ ಸಾಮಾಜಿಕ ತಳಹದಿಯನ್ನು ಅಲುಗಾಡಿಸುತ್ತದಲ್ಲದೇ, ದಕ್ಷಿಣ ರಾಜ್ಯಗಳ ಪ್ರತಿಷ್ಠೆಗೆ ಧಕ್ಕೆಯಾಗುತ್ತದೆಂದು ಅಭಿಪ್ರಾಯಪಟ್ಟರು. ೧೮೬೦ರಲ್ಲಿ ಗುಲಾಮ ಮುಕ್ತ ರಾಜ್ಯಗಳಲ್ಲಿ ಅಬ್ರಹಾಂ ಲಿಂಕನ್ನರನ್ನು ಅಮೆರಿಕಾದ ಅಧ್ಯಕ್ಷರಾಗಿ ಆಯ್ಕೆ ಮಾಡಿದ್ದು, ರಾಜಕೀಯ ಮತ್ತು ಸಂವಿಧಾನದ ಸಂದಿಗ್ದತೆಗೆ ದಾರಿ ಮಾಡಿ ಸುಮಾರು ದಕ್ಷಿಣದ ಏಳು ರಾಜ್ಯಗಳು ಅಮೆರಿಕಾದ ಸಂಯುಕ್ತ ಸಂಸ್ಥಾನದಿಂದ ಬೇರ್ಪಟ್ಟು ಪ್ರತ್ಯೇಕ ಒಕ್ಕೂಟ ರಾಜ್ಯಗಳಾಗಿ ಹೊರಹೊಮ್ಮಿದವು. ಇದರಿಂದಾಗಿ ೧೮೬೧ರ ಏಪ್ರಿಲ್ ತಿಂಗಳಲ್ಲಿ ಅಮೆರಿಕಾ ಸಂಯುಕ್ತ ಸಂಸ್ಥಾನ ಮತ್ತು ಒಕ್ಕೂಟದ(ದಕ್ಷಿಣ) ರಾಜ್ಯಗಳ ನಡುವೆ ಅಂತರ್ಯುದ್ಧ ಪ್ರಾರಂಭವಾಯಿತು. ಇದರಿಂದಾಗಿ ದಕ್ಷಿಣದ ಇನ್ನೂ ನಾಲ್ಕು ರಾಜ್ಯಗಳು ಅಮೆರಿಕಾದಿಂದ ಬೇರ್ಪಟ್ಟು ಒಕ್ಕೂಟಕ್ಕೆ ಸೇರ್ಪಡೆಗೊಂಡವು. ಆದರೆ ಮೆರಿಲ್ಯಾಂಡ್, ದೆಲವೇರ್, ಕೆಂಟಕಿ, ಮಿಸ್ಸೌರಿ ಮತ್ತು ಪಶ್ಚಿಮ ವರ್ಜಿನೀಯಾ ಅಮೆರಿಕಾದೊಡನೆ ಉಳಿದುಕೊಂಡವು.
ದಕ್ಷಿಣ ರಾಜ್ಯಗಳ ರಾಜಕಾರಣಿಗಳು ಗುಲಾಮಗಿರಿಯನ್ನು ಸಂರಕ್ಷಿಸುವ ಉದ್ದೇಶದಿಂದ ಅಮೆರಿಕಾ ಸಂಯುಕ್ತ ಸಂಸ್ಥಾನಗಳಿಂದ ಹೊರಬಂದಿದ್ದರೂ ಅವರ ಕ್ರಮವು ಗುಲಾಮಗಿರಿ ಯನ್ನು ಹತ್ತಿಕ್ಕಲು ನೆರವಾಯಿತು. ಅಂತರ್ಯುದ್ಧ ಮುಂದುವರಿದಂತೆ ಉತ್ತರದವರ ಯುದ್ಧದ ಗುರಿಗಳು ಕ್ರಮೇಣವಾಗಿ ಒಕ್ಕೂಟವನ್ನು ಸಂರಕ್ಷಿಸುವ ಬದಲು ಗುಲಾಮಗಿರಿ ಯನ್ನು ನಿರ್ಮೂಲನ ಮಾಡುವ ಕಡೆಗೆ ಬದಲಾಯಿತು. ಈ ಗುರಿಯು ಅಬ್ರಹಾಂ ಲಿಂಕನ್‌ನು ೧೮೬೩ರ ಜನವರಿ  ೧ರಂದು ಹೊರಡಿಸಿದ ವಿಮುಕ್ತ ಘೋಷಣೆಯೊಂದಿಗೆ ಮತ್ತಷ್ಟು ಧೃಡಪಟ್ಟಿತು. ಸಂವಿಧಾನಕ್ಕೆ ೧೩ನೆಯ ತಿದ್ದುಪಡಿ ಮಾಡುವುದರೊಂದಿಗೆ ೧೮೬೫ರ ಡಿಸೆಂಬರ್‌ನಲ್ಲಿ ಅಮೆರಿಕಾದಲ್ಲಿ ಗುಲಾಮಗಿರಿಯನ್ನು ನಿರ್ಮೂಲನ ಮಾಡುವ ನಿಶ್ಚಯ ಮಾಡಲಾಯಿತು. ಗುಲಾಮಗಿರಿಯನ್ನು ನಿರ್ಮೂಲನೆ ಮಾಡಿದ ಮೇಲೆ ವಿಮುಕ್ತ ಗೊಂಡ ಗುಲಾಮರ ಸಾಮಾಜಿಕ ಸ್ಥಾನಮಾನಗಳ ಬಗ್ಗೆ ಸಾಕಷ್ಟು ಚರ್ಚೆಗಳು ಮತ್ತು ಚಳವಳಿಗಳು ನಡೆದವು. ಮುಂದಿನ ದಶಕಗಳಲ್ಲಿ ಅಮೆರಿಕಾದ ಕರಿಯರು ಬಡತನ ಜನಾಂಗೀಯ ಸಮಸ್ಯೆ ಮತ್ತು ಪ್ರತ್ಯೇಕತೆ ವಿರುದ್ಧ ಮತ್ತು ಗುಲಾಮತನದಿಂದ ಹೊರಬರಲು ಸಾಕಷ್ಟು ಪ್ರಮಾಣದಲ್ಲಿ ಹೋರಾಡುವಂತಾಯಿತು.

ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ೯. ದಕ್ಷಿಣ ಅಮೆರಿಕಾ ರಾಜಕೀಯ ಆಯಾಮಗಳು – ಇತಿಹಾಸ ಮತ್ತು ಸಂಸ್ಕೃತಿ
ದಕ್ಷಿಣ ಅಮೆರಿಕಾ ಒಂದು ಸ್ವತಂತ್ರ ಖಂಡವಾಗಿದ್ದು, ಆಫ್ರಿಕ ಮತ್ತು ಆಸ್ಟೇಲಿಯಾ ಖಂಡಗಳ ಭೂಗರ್ಭಶಾಸ್ತ್ರವನ್ನು ಹೆಚ್ಚು ಕಡಿಮೆ ಹೋಲುತ್ತದೆ. ಇದು ಪನಾಮದ ಇಸ್ತಮಸ್ ಮೂಲಕ ಉತ್ತರ ಅಮೆರಿಕಾದ ಸಂಪರ್ಕವನ್ನು ಹೊಂದಿದೆ. ದಕ್ಷಿಣ ಅಮೆರಿಕಾ ಖಂಡದಲ್ಲಿ ಪರ್ವತಗಳು ಮತ್ತು ಬೆಂಕಿ ಜ್ವಾಲೆಗಳು (ವಾಲ್ ಕೆನ್ ಗಳು) ಕಂಡುಬರುತ್ತವೆ. ಇವುಗಳು ಸ್ವಲ್ಪಮಟ್ಟಿಗೆ ಭೂ ಅದುರುವಿಕೆಯನ್ನು ಉಂಟುಮಾಡುತ್ತದೆ. ಈ ಖಂಡದಲ್ಲಿ ಪ್ರಪಂಚದ ಅತೀ ಹೆಚ್ಚು ಉದ್ದದ ಪರ್ವತ ಶ್ರೇಣಿಯಾದ ಅಂಡ್ಸ್ ಪರ್ವತವು ಕಂಡುಬರುತ್ತದೆ. ದಕ್ಷಿಣ ಅಮೆರಿಕಾದ ಶೇಕಡ ೬೦ರ ಭಾಗವು ಸಮತಟ್ಟಾದ ಪ್ರದೇಶದಿಂದ ಕೂಡಿರುತ್ತದೆ ಮತ್ತು ಸುಮಾರು ಶೇಕಡ ೫೦ರಷ್ಟು ಪ್ರದೇಶವು ೩ ದೊಡ್ಡ ನದಿಗಳ ವ್ಯವಸ್ಥೆಯಲ್ಲಿರುತ್ತದೆ. ಅವುಗಳೆಂದರೆ, ಉತ್ತರದ ವರ್ನಿಕೋ, ಕೇಂದ್ರೀಯ ಉತ್ತರ ಭಾಗದ ಅಮೆಜಾನ್‌ನ ಮತ್ತು ದಕ್ಷಿಣದ ರಿಯೋ-ಡಿ-ಲಾ ಪ್ಲಾಟಾ.
ಅಮೆಜಾನ್ ನದಿಯು ಸುಮಾರು ೩,೯೦೦ ಮೈಲುಗಳು(೬,೨೮೦ ಕಿ.ಮೀ) ಉದ್ದವಿದ್ದು ಪ್ರಪಂಚದ ಎರಡನೇ ದೊಡ್ಡ ನದಿಯಾಗಿರುತ್ತದೆ. ಅಮೆಜಾನ್ ನದಿಯು ತನ್ನ ಉಪನದಿಗಳ ಮೂಲಕ ಸುಮಾರು ೨,೭೨೨,೦೦೦ ಚದುರ ಮೈಲಿಗಳು (೭,೦೫೦,೦೦೦ ಕಿ.ಮೀ) ಭೂಮಿಗೆ ನೀರುಣಿಸುತ್ತದೆ. ವರ್ನಿಕೋ ನದಿಯು ಸುಮಾರು ೧,೨೮೧ ಮೈಲಿಗಳು (೨,೦೬೨ ಕಿ.ಮೀ) ಉದ್ದವಿದ್ದು ಅಂಡ್ಸ್ ಪರ್ವತ ಮತ್ತು ಗುಹೇನಾ ಪ್ರದೇಶಗಳಿಗೆ ನೀರಾವರಿಯನ್ನೊದಗಿಸುತ್ತದೆ. ರಿಯೋ-ಡಿ-ಲಾ ನದಿಯು ಪರಾನಾ ಮತ್ತು ಉರುಬೆ ನದಿಗಳ ಜೊತೆಗೆ ಮತ್ತು ಅದರ ಉಪನದಿಗಳ ಮೂಲಕ ದಕ್ಷಿಣ ಅಮೆರಿಕಾದ ಸಂಪರ್ಕ ಸಾಧನವಾಗಿದೆ. ದಕ್ಷಿಣ ಅಮೆರಿಕಾವು ಅನೇಕ ಜಲಪಾತಗಳನ್ನು ಹೊಂದಿದೆ. ಅದರಲ್ಲಿ ಪ್ರಪಂಚದ ಅತೀದೊಡ್ಡ ಎಂಜಲ್ಸ್ ಜಲಪಾತವು ವೆನಿಜೋಲಿಯಾದಲ್ಲಿರುತ್ತದೆ. ಇದರ ಎತ್ತರ ೩,೨೧೨ ಅಡಿ ಇರುತ್ತದೆ. ದಕ್ಷಿಣ ಅಮೆರಿಕಾ ಬೇಸಿಗೆಯಲ್ಲಿ ಹೆಚ್ಚು ಉಷ್ಣಾಂಶ ಹೊಂದಿರುತ್ತದೆ. ಅಮೆಜಾನ್ ಕಣಿವೆಯಲ್ಲಿ ಅತಿ ಹೆಚ್ಚಿನ ಮಳೆ ಉಂಟಾಗುತ್ತದೆ. ಗುಹೇನಾ ಕರಾವಳಿ ಪ್ರದೇಶ ಮತ್ತು ಕೊಲಂಬಿಯ ಕರಾವಳಿ, ಇಕ್ವಿಡಾರ್ ಮತ್ತು ಚಿಲಿಯ ದಕ್ಷಿಣ ಭಾಗವು ಹೆಚ್ಚಿನ ಮಳೆ ಬೀಳುವ ಪ್ರದೇಶವಾಗಿರುತ್ತದೆ.
ದಕ್ಷಿಣ ಅಮೆರಿಕಾವು ದಟ್ಟ ಕಾಡು ಮತ್ತು ನಿತ್ಯ ಹರಿದ್ವರ್ಣದ ಕಾಡುಗಳನ್ನು ಹೊಂದಿರುತ್ತದೆ. ಜೊತೆಗೆ ಹುಲ್ಲುಗಾವಲಿನ ಪ್ರದೇಶಗಳನ್ನು ಕೂಡ ಹೊಂದಿರುತ್ತದೆ. ವರ್ನಿಕೋ ನದಿಯ ಪ್ರದೇಶಗಳಲ್ಲಿ ಹುಲ್ಲುಗಾವಲನ್ನು ಇಲಾನಸ್ ಎಂದು ಬ್ರೆಜಿಲ್‌ನಲ್ಲಿ ಕ್ಯಾಂಪೋಸ್ ಮತ್ತು ಅರ್ಜೆಂಟೈನಾ, ಉರುಗ್ವೆಯಲ್ಲಿ ಪಂಪಸ್ ಎಂದು ಕರೆಯುತ್ತಾರೆ. ದಕ್ಷಿಣ ಅಮೆರಿಕಾ ಅನೇಕ ಮೃಗಗಳನ್ನು ಹೊಂದಿರುತ್ತದೆ. ಆದರೆ ದೊಡ್ಡ ಕಾಡುಪ್ರಾಣಿಗಳನ್ನು ಅಲ್ಲಿ ಕಾಣಲು ಸಾಧ್ಯವಿಲ್ಲ. ದಕ್ಷಿಣ ಅಮೆರಿಕಾದಲ್ಲಿ ನಾಲ್ಕು ಬಗೆಯ ಒಂಟೆಗಳು ಇರುವುದೇ ಒಂದು ವಿಶೇಷ.
ಇತಿಹಾಸ ಮತ್ತು ಸಂಸ್ಕೃತಿ
ದಕ್ಷಿಣ ಅಮೆರಿಕಾದ ಅತೀ ಹಳೆಯ ಮನುಕುಲವೆಂದರೆ ಅಮೀರ್ ಇಂಡಿಯನ್ಸ್. ಇವರು ಉತ್ತರ ಅಮೆರಿಕಾದ ಮಾರ್ಗವಾಗಿ ಸುಮಾರು ೨೦,೦೦೦ ವರ್ಷಗಳ ಹಿಂದೆ ದಕ್ಷಿಣ ಅಮೆರಿಕಾಕ್ಕೆ ಬಂದು ನೆಲೆಸಿರುತ್ತಾರೆ. ಕ್ರಿಸ್ಟಫರ್ ಕೊಲಂಬಸ್ ೧೪೯೨ ಆಗಮನದ ವೇಳೆಯಲ್ಲಿ ಸುಮಾರು ೧೦ ಮಿಲಿಯನ್ ಅಮೀರ್ ಇಂಡಿಯನ್ ಜನಾಂಗವು ದಕ್ಷಿಣ ಅಮೆರಿಕಾದಲ್ಲಿ ವಾಸಿಸುತ್ತಿದ್ದರು ಎಂದು ಊಹಿಸಲಾಗಿದೆ. ಪೆರುವಿನ ಇಂಕಾ ಮನೆತನವು ದಕ್ಷಿಣ ಅಮೆರಿಕಾದಲ್ಲಿ ದೊಡ್ಡ ನಾಗರಿಕತೆಯನ್ನು ಮತ್ತು ಸಾಮ್ರಾಜ್ಯವನ್ನು ಸ್ಥಾಪಿಸಿತು. ೬ನೇ ಪೋಪ್ ಅಲೆಕ್ಸಾಂಡರನು ಸ್ಪೈನ್ ಮತ್ತು ಪೋರ್ಚುಗೀಸರ ಪ್ರಭಾವದ ಆಧಾರಗಳ ಮೇಲೆ ದಕ್ಷಿಣ ಅಮೆರಿಕಾ ಖಂಡವನ್ನು ವಿಭಜಿಸಿದನು. ೧೪೯೪ರಲ್ಲಿ ಕೊರಾಲೀಸ್ ಇಲಾಸ್ ಒಪ್ಪಂದವನ್ನು ಸ್ಪೇನ್‌ಗೆ, ಪೋರ್ಚ್‌ಗಲ್ಲಿಗೆ ಮತ್ತು ಅವುಗಳ ಏಳಿಗೆಗೆ ಮುಕ್ತ ಅವಕಾಶ ವನ್ನು ನೀಡಿತು. ಐರೋಪ್ಯದ ಮುಖ್ಯ ಅತಿಕ್ರಮಣವು ದಕ್ಷಿಣ ಅಮೆರಿಕಾದ ಮೇಲೆ ೧೫೩೪ರಲ್ಲಿ ನಡೆಯಿತು. ಇದರ ನಾಯಕತ್ವವನ್ನು ಫ್ರಾನ್ಸಿನ ಫ್ರಾನ್ಸಿಸ್ಕೋ ಫಿಜಾರೋ ವಹಿಸಿದ್ದರು. ೧೫೬೦ರ ವೇಳೆಗೆ ಸ್ಪೈನಿಯರು ದಕ್ಷಿಣ ಅಮೆರಿಕಾದ ಬಹುಭಾಗವನ್ನು ತಮ್ಮ ವಶದಲ್ಲಿಟ್ಟುಕೊಳ್ಳಲು ಸಾಧ್ಯವಾಯಿತು. ಇವರು ಇಂಡಾ ಸಾಮ್ರಾಜ್ಯವನ್ನು ಕಿತ್ತೊಗೆಯುವ ಮೂಲಕ ಪೋರ್ಚುಗೀಸರು ಬ್ರೆಜಿಲ್‌ನಲ್ಲಿ ತಮ್ಮ ಸಾಮ್ರಾಜ್ಯವನ್ನು ಸ್ಥಾಪಿಸಿದರು. ಡಚ್ಚರು, ಬ್ರಿಟಿಷರು ಮತ್ತು ಫ್ರೆಂಚರು ೭ನೇ ಶತಮಾನದ ವೇಳೆಗೆ ಗುಹೆನಾಗಳ ಮೇಲೆ ತಮ್ಮ ಹಿಡಿತವನ್ನು ಸ್ಥಾಪಿಸಿದರು.
ಅತಿಕ್ರಮಣಕಾರರು ತಮ್ಮ ಸಂಗಾತಿಯರನ್ನು ಕರೆದುಕೊಂಡು ಹೋಗಲು ಸಾಧ್ಯವಾಗದೆ, ಇದರಿಂದ ಅಲ್ಲಿನ ಮೂಲನಿವಾಸಿಗಳ ಮಹಿಳೆಯರ ಸಂಪರ್ಕ ಹೊಂದುವಂತಾಯಿತು. ಈ ಮೂಲಕ ಅಮೀರ್ ಇಂಡಿಯನ್ ಮತ್ತು ಐರೋಪ್ಯ ರಕ್ತಗಳ ಸಂಮಿಶ್ರಣಗಳ ಜನಾಂಗೀಯ ಮಿಶ್ರಣವನ್ನು ಈ ಖಂಡದಲ್ಲಿ ಹೆಚ್ಚಾಗಿ ಕಾಣಬಹುದು. ಈ ರೀತಿಯ ಜನಾಂಗವನ್ನು ಮಿಸ್ಟ್ರಿಜೋಸ್ ಎಂದು ಗುರುತಿಸಲಾಗುತ್ತದೆ.
ದಕ್ಷಿಣ ಅಮೆರಿಕಾ ಖಂಡವು ೧೩ ರಾಷ್ಟ್ರಗಳನ್ನು ಒಳಗೊಂಡಿರುತ್ತದೆ. ಇವುಗಳ ರಾಜಕೀಯ ವ್ಯವಸ್ಥೆಯು ಪ್ರಾರಂಭದಲ್ಲಿ ಅಭದ್ರತೆಯಿಂದ ಕೂಡಿತ್ತು. ಮಿಲಿಟರಿ ಆಡಳಿತವು ಈ ೧೩ ರಾಷ್ಟ್ರಗಳಲ್ಲಿ ಕಂಡುಬಂದಿರುವುದು ಒಂದು ವೈಶಿಷ್ಟ್ಯದ ಬೆಳವಣಿಗೆ ಯಾಗಿದೆ. ಇದರ ಜೊತೆಗೆ ಬಲಪಂಥೀಯ ಮತ್ತು ಎಡಪಂಥೀಯ ನಾಯಕರ ನಡುವೆ ಘರ್ಷಣೆಯು ಆಗಿಂದಾಗ್ಗೆ ನಡೆಯುತ್ತಿದ್ದವು. ಅನೇಕ ಸಲ ಸಂವಿಧಾನದ ಬದಲಾವಣೆಗಳು ನಡೆದಿರುವ ಉದಾಹರಣೆಯನ್ನು ಕಾಣಬಹುದು. ಈ ಎಲ್ಲಾ ರಾಷ್ಟ್ರಗಳಲ್ಲಿ ರಾಷ್ಟ್ರಾಧ್ಯಕ್ಷರ ಆಳ್ವಿಕೆ ಇರುವುದು ಮತ್ತೊಂದು ವಿಶೇಷವಾಗಿದೆ. ಈ ಹಿನ್ನೆಲೆಯಲ್ಲಿ ೧೩ ರಾಷ್ಟ್ರಗಳ ಒಂದು ಸಂಕ್ಷಿಪ್ತ ಪರಿಚಯವನ್ನು ಇಲ್ಲಿ ಮಾಡಲಾಗಿದೆ.
೧. ಅರ್ಜೆಂಟೈನಾ : ಅಜೆಂಟೈನಾದ ವಿಸ್ತೀರ್ಣ ೧,೦೬೮, ೩೦೨ ಚದುರ ಮೈಲಿಗಳು (೨,೭೬೬,೮೮೯ ಕಿ.ಮೀ.ಗಳು). ೧೯೯೧ರ ಜನಗಣತಿಯ ಪ್ರಕಾರ ಜನಸಂಖ್ಯೆಯು ೩೨,೬೧೫, ೫೨೮. ಇಲ್ಲಿಯ ಆಡಳಿತ ಭಾಷೆ ಸ್ಪೇನ್. ಇಲ್ಲಿಯ ಜನರು ಶೇಕಡಾ ೯೦ರಷ್ಟು ಕ್ರಿಶ್ಚಿಯನ್ ರೋಮನ್ ಕ್ಯಾಥೋಲಿಕ್ ಧರ್ಮಕ್ಕೆ ಸೇರಿದವರಾಗಿದ್ದಾರೆ. ಇಲ್ಲಿಯ ಕರೆನ್ಸಿಯ ಹೆಸರು ಪಿಸೋ ಆಗಿದೆ. ಅರ್ಜೆಂಟೈನಾ ಗಣರಾಜ್ಯವು ದಕ್ಷಿಣ ಅಮೆರಿಕಾದ ಎರಡನೇ ದೊಡ್ಡ ರಾಷ್ಟ್ರವಾಗಿದೆ ಹಾಗೂ ಎರಡನೇ ಪ್ರಮುಖ ಬಲಿಷ್ಠ ರಾಷ್ಟ್ರವೂ ಆಗಿದೆ. ಇದರ ರಾಜಧಾನಿ ಬ್ಯುನಸ್ ಐರಸ್.
ಸ್ವಲ್ಪ ಪ್ರಮಾಣದ ಅಮೀರ್ ಇಂಡಿಯನ್ಸ್ ಜನಾಂಗವು ಅರ್ಜೆಂಟೈನಾದಲ್ಲಿ ವಾಸಿಸು ತ್ತಿತ್ತು. ೧೬ನೇ ಶತಮಾನದಲ್ಲಿ ಸ್ಪೈನಿಯರು ಅರ್ಜೆಂಟೈನಾದಲ್ಲಿ ಬಂದು ನೆಲೆಸಿದರು. ಇದು ಸುಮಾರು ೨೮೬ ವರ್ಷಗಳವರೆಗೆ ಪೆರುವಿನ ಅಧಿಕಾರದಲ್ಲಿತ್ತು. ೧೮೧೬ರಲ್ಲಿ ಅರ್ಜೆಂಟೈನಾವು ಸ್ವತಂತ್ರ ರಾಷ್ಟ್ರವಾಯಿತು. ಆದರೆ ಅದರ ನೈಜ ಅಭಿವೃದ್ದಿಯು ೧೮೫೩ರಲ್ಲಿ ಅಮೆರಿಕಾದ ಸಂವಿಧಾನದ ಮಾದರಿಯ ಸಂವಿಧಾನವನ್ನು ಅಳವಡಿಸಿಕೊಳ್ಳುವ ಮೂಲಕ ಪ್ರಾರಂಭವಾಯಿತು.
ಅರ್ಜೆಂಟೈನಾದಲ್ಲಿ ಶೇಕಡಾ ೯೦ ಜನರು ಐರೋಪಿಯನ್ನರಾಗಿದ್ದಾರೆ. ಅದರಲ್ಲಿ ಇಟಲಿ, ಸ್ಪೈನ್ ಮತ್ತು ಜರ್ಮನಿ ರಾಷ್ಟ್ರದವರಾಗಿದ್ದರೆ, ಕೇವಲ ಶೇಕಡಾ ೨ರಷ್ಟು ಮಾತ್ರ ಅಮೀರ್ ಇಂಡಿಯನ್ಸ್ ಹಾಗೂ ಇನ್ನುಳಿದವರು ಮೀಸ್ತ್ರೀಜೋನ್ ಜನಾಂಗಕ್ಕೆ ಸೇರಿದವರಾಗಿರುತ್ತಾರೆ. ರಾಜಕೀಯ ಮತ್ತು ಸಾಮಾಜಿಕ ಅಶಾಂತಿಯು ೧೯೩೦ರ ವೇಳೆಗೆ ಅರ್ಜೆಂಟೈನಾದಲ್ಲಿ ಅತಿಯಾಯಿತು. ಪರಿಣಾಮವಾಗಿ ೧೯೫೮ರವರೆಗೆ ಅನೇಕ ಮಿಲಿಟರಿ ಆಡಳಿತಗಾರರು ರಾಷ್ಟ್ರವನ್ನು ಆಳಿದರು. ಇದು ೧೯೬೬ರಿಂದ ೧೯೭೨ ಮತ್ತು ೧೯೭೬ರಿಂದ ೧೯೮೩ರವರೆಗೆ ಮಿಲಿಟರಿ ಆಡಳಿತಕ್ಕೆ ರಾಷ್ಟ್ರವು ಓಳಪಡುವಂತಾಯಿತು. ೧೯೮೨ರಲ್ಲಿ ಅರ್ಜೆಂಟೈನಾವು ಫಾಕಲೈನ್ ದ್ವೀಪವನ್ನು ಆಕ್ರಮಿಸುವ ಪ್ರಯತ್ನದಲ್ಲಿ ರಾಷ್ಟ್ರವನ್ನು ಮತ್ತಷ್ಟು ದುಸ್ಥಿತಿಗೆ ಕೊಂಡೊಯ್ಯಿತು.
ಅರ್ಜೆಂಟೈನಾ ರಾಷ್ಟ್ರವು ಅಧ್ಯಕ್ಷ ಮಾದರಿಯ ಪ್ರಜಾಪ್ರಭುತ್ವ ವ್ಯವಸ್ಥೆಯನ್ನು ಹೊಂದಿರುತ್ತದೆ. ಇಲ್ಲಿ ದ್ವಿಸದನ ವ್ಯವಸ್ಥೆಯನ್ನು ಕಾಣಬಹುದು. ಅವುಗಳೆಂದರೆ ಛೇಂಬರ್ ಆಫ್ ಡೆಪ್ಯೂಟಿ. ಇದು ೨೫೪ ಸದಸ್ಯರುಗಳನ್ನು ಹೊಂದಿರುತ್ತದೆ. ಈ ಎಲ್ಲಾ ಸದಸ್ಯರು ವಯಸ್ಕ ಮತದಾನ ಪದ್ಧತಿಯಿಂದ ಜನರಿಂದ ನೇರವಾಗಿ ೪ ವರ್ಷಗಳ ಅವಧಿಗೆ ಆಯ್ಕೆಯಾಗುತ್ತಾರೆ. ಮತ್ತೊಂದು ಸದನವಾದ ಸೆನೆಟ್, ೪೮ ಸದಸ್ಯರನ್ನು ಹೊಂದಿರುತ್ತದೆ. ಇವರು ಪ್ರಾಂತೀಯ ಶಾಸಕಾಂಗದ ಸಭೆಗಳ ಮೂಲಕ ಒಂಬತ್ತು ವರ್ಷಗಳ ಅವಧಿಗೆ ಆಯ್ಕೆಯಾಗಿರುತ್ತಾರೆ. ೧೯೯೫ರ ನಂತರ ಸೆನೆಟ್‌ನ ಸದಸ್ಯರ ಸಂಖ್ಯೆಯನ್ನು ೬೨ಕ್ಕೆ ಹೆಚ್ಚಿಸಲಾಯಿತು. ಈ ಮೂಲಕ ೨೨ ಪ್ರಾಂತ್ಯಗಳಿಂದ ಪ್ರತಿ ೩ ಸದಸ್ಯರನ್ನು ಮತ್ತು ಬ್ಯೂನಸ್ ಐರಸ್‌ನ ಪೆಡರಲ್ ಜಿಲ್ಲೆ ಹಾಗೂ ರಾಷ್ಟ್ರೀಯ ಭೂ ಪ್ರದೇಶದ ಟೈರ್-ಡಲ್-ಫಿಗೋ ಸೆನೆಟ್ ಅಧಿಕಾರ ಅವಧಿಯನ್ನು ೬ ವರ್ಷಕ್ಕೆ ಅವಧಿಗೆ ಆಯ್ಕೆಯಾಗುತ್ತಾರೆ. ಇವರಿಗೆ ಆಡಳಿತದಲ್ಲಿ ನೆರವಾಗಲು ಮಂತ್ರಿಮಂಡಲವು ಕಾರ್ಯ ನಿರ್ವಹಿಸುತ್ತದೆ. ಅರ್ಜೆಂಟೈನಾವು ೨೨ ಪ್ರಾಂತ್ಯಗಳು, ಒಂದು ಸಂಯುಕ್ತ ಜಿಲ್ಲೆ ಬ್ಯೂನಸ್ ಐರಸ್ ಹಾಗೂ ರಾಷ್ಟ್ರೀಯ ಭೂಪ್ರದೇಶವಾದ ಟೈರೋ-ಢಲ್-ಫಿಗೋ ಒಳಗೊಂಡಿರುತ್ತದೆ. ಇಲ್ಲಿ ಸ್ಥಳೀಯ ಸರ್ಕಾರವು ಕೂಡ ಕಾರ್ಯ ನಿರ್ವಹಿಸುತ್ತವೆ. ಸುಮಾರು, ೧,೬೧೭ ಪುರಸಭೆಗಳನ್ನು ಅರ್ಜೆಂಟೈನಾ ಹೊಂದಿದೆ.
ಪ್ರಮುಖ ಬೆಳೆಗಳೆಂದರೆ ಗೋಧಿ, ಭತ್ತ, ಬಾರ್ಲಿ, ಮುಸುಕಿನ ಜೋಳ, ತೋಕೆ ಗೋಧಿ ಮತ್ತು ಎಣ್ಣೆ ಕಾಳುಗಳು. ಎಣ್ಣೆಯನ್ನು ತಯಾರಿಸುವ ಕೈಗಾರಿಕೆಗಳು, ಗೋಧಿಹಿಟ್ಟಿನ ಕೈಗಾರಿಕೆಗಳು, ಬೀರ್, ಸಿಗರೇಟ್, ಪೇಪರ್ ಮುಂತಾದ ಕೈಗಾರಿಕೆಗಳು ಇಲ್ಲಿನ ಪ್ರಮುಖ ಕೈಗಾರಿಕೆಗಳಾಗಿವೆ. ೧೯೯೩ರ ವಿಶ್ವಬ್ಯಾಂಕಿನ ಅಂದಾಜಿನ ಪ್ರಕಾರ ಅರ್ಜೆಂಟೈನಾದ ರಾಷ್ಟ್ರೀಯ ನಿವ್ವಳ ಉತ್ಪನ್ನ ೧೯೯೧-೯೩ರ ಬೆಳೆಗಳ ಸರಾಸರಿಯಲ್ಲಿ ಯು.ಎಸ್.ಎ ಡಾಲರ್ ೨೪೪,೦೧೩ ಮಿಲಿಯನ್ ಆಗಿರುತ್ತದೆ.
೨. ಬೊಲಿವಿಯಾ : ಇದರ ಭೂ ಪ್ರದೇಶವು ೧,೦೮೪,೩೯೧ ಚದುರ ಕಿ.ಮೀ.ಗಳು. ನೀರಿನಿಂದ ಆವೃತವಾದ ಪ್ರದೇಶ ೧೪,೧೯೦ ಚದುರ ಕಿ.ಮೀ. ಒಟ್ಟು ೧,೦೯೮,೫೮೧ ಚ.ಕಿ.ಮೀ (೪೨೪,೧೬೪ ಚ.ಮೈಲಿ). ೧೯೯೨ರಲ್ಲಿ ಜನಸಂಖ್ಯೆ ೬,೪೨೦,೭೯೨ರಷ್ಟಿತ್ತು. ಬೊಲಿವಿಯಾದ ರಾಜಧಾನಿ ಲಿಪಾಸ್ ಇಲ್ಲಿನ ಅಧಿಕೃತ ಭಾಷೆಗಳು : ಸ್ಪೇನ್, ಕ್ಯುಲೀಚು, ಐಮರ್. ರೋಮನ್ ಕ್ಯಾಥೊಲಿಕ್ ಧರ್ಮವು ಇಲ್ಲಿ ಪ್ರಬಲವಾಗಿದೆ.
ಬೊಲಿವಿಯಾ ಗಣರಾಜ್ಯವು ದಕ್ಷಿಣ ಅಮೆರಿಕಾದ ಭೂ ಪ್ರದೇಶದ ರಾಷ್ಟ್ರವಾಗಿದೆ. ಇದು ಚಿಲಿ ಮತ್ತು ಪೆರು ರಾಷ್ಟ್ರಗಳನ್ನು ಪಶ್ಚಿಮಕ್ಕೆ ಹೊಂದಿದೆ. ಬ್ರೆಜಿಲ್ ರಾಷ್ಟ್ರವು ಇದರ ಪೂರ್ವ ಮತ್ತು ಉತ್ತರಕ್ಕೆ ಇರುತ್ತದೆ. ಪರಾಗ್ವೆ ಮತ್ತು ಅರ್ಜೆಂಟೈನಾ ಇದರ ಉತ್ತರಕ್ಕಿದೆ. ಈ ರಾಷ್ಟ್ರವು ಹಲವಾರು ಖನಿಜ ಸಂಪನ್ಮೂಲಗಳನ್ನು ಹೊಂದಿದೆ. ಅವುಗಳೆಂದರೆ ತಾಮ್ರ, ಚಿನ್ನ, ಬೆಳ್ಳಿ, ಜಿಂಕ್, ಟಿನ್ ಮತ್ತು ಯುರೇನಿಯಂ.
ಸ್ಪೇನಿಯರು ಬೊಲಿವಿಯಾದ ಇಂಕಾಸ್ ಜನಾಂಗದವರನ್ನು ೧೫೩೮ರಲ್ಲಿ ಆಕ್ರಮಿಸುವ ಮೂಲಕ ಸ್ಪೇನಿನ ಆಳ್ವಿಕೆಯನ್ನು ೧೯೨೫ರವರೆಗೆ ಸ್ಥಾಪಿಸಿದರು. ಸೈಮನ್ ಬೊಲಿವಿಯರ್ ಎಂಬ ವ್ಯಕ್ತಿಯು (೧೭೮೩-೧೮೩೦) ರಾಷ್ಟ್ರವನ್ನು ಸ್ವಾತಂತ್ರಗೊಳಿಸಲು ನೆರವಾದರು. ಈ ಕಾರಣಕ್ಕಾಗಿ ಈ ರಾಷ್ಟ್ರವನ್ನು ಅವರ ಹೆಸರಿನ ಮೂಲಕ ಕರೆಯಲಾಗಿದೆ. ಬೊಲಿವಿಯಾ ಇತಿಹಾಸದಲ್ಲಿ ಅನೇಕ ದಂಗೆಗಳು ಮತ್ತು ನೆರೆಹೊರೆಯ ಅತಿಕ್ರಮಣ ನಡೆಯುತ್ತಿದ್ದವು. ಅದುದರಿಂದ ಈ ರಾಷ್ಟ್ರವನ್ನು ದಕ್ಷಿಣ ಅಮೆರಿಕಾದ ಬಡರಾಷ್ಟ್ರ ಎಂದು ಭಾವಿಸಲಾಗಿದೆ. ಈ ರಾಷ್ಟ್ರದಲ್ಲಿ ಪ್ರಪಂಚದ ಅತಿ ದೊಡ್ಡ ಸರೋವರವಾದ ಟಿಟಿಕಾವೂ ಪೆರುವಿನ ಗಡಿಯ ಹತ್ತಿರವಿದೆ.
ಬೊಲಿವಿಯ ರಾಜಕೀಯ ವ್ಯವಸ್ಥೆಯಲ್ಲಿ ದ್ವಿಸದನ ವ್ಯವಸ್ಥೆಯನ್ನು ಕಾಣಬಹುದು. ಅವುಗಳೆಂದರೆ ಸೆನೆಟ್ ೨೭ ಸದಸ್ಯರನ್ನು ಮತ್ತು ಛೇಂಬರ್ ಆಫ್ ಡೆಪ್ಯೂಟಿ ೧೩೦ ಸದಸ್ಯರನ್ನು ಹೊಂದಿರುತ್ತದೆ. ಇವರು ೪ ವರ್ಷಗಳ ಅವಧಿಗೆ ಜನರಿಂದ ನೇರವಾಗಿ ಆಯ್ಕೆ ಮಾಡಲ್ಪಡುತ್ತಾರೆ. ಶಾಸಕಾಂಗದ ಅಧಿಕಾರವೆಲ್ಲವು ಈ ಸದನವು ಹೊಂದಿರುತ್ತದೆ. ಕಾರ್ಯಾಂಗದ ಅಧಿಕಾರವೆಲ್ಲವು ಜನರಿಂದ ೪ ವರ್ಷದ ಅವಧಿಗೆ ನೇರವಾಗಿ ಆಯ್ಕೆಯಾದ ರಾಷ್ಟ್ರಾಧ್ಯಕ್ಷರ ಬಳಿಯಲ್ಲಿರುತ್ತದೆ. ಈ ರಾಷ್ಟ್ರಪತಿಯ ಚುನಾವಣೆಯಲ್ಲಿ ಯಾವೊಬ್ಬ ಅಭ್ಯರ್ಥಿಯು ಹೆಚ್ಚಿನ ಸಂಖ್ಯೆಯಲ್ಲಿ ಮತಗಳನ್ನು ಪಡೆಯುವಲ್ಲಿ ವಿಫಲವಾದರೆ ದ್ವಿಸದನ ಅಧ್ಯಕ್ಷರನ್ನು ಆಯ್ಕೆ ಮಾಡುತ್ತದೆ. ಆಡಳಿತದ ಅನುಕೂಲಕ್ಕಾಗಿ ಬೊಲಿವಿಯಾ ರಾಷ್ಟ್ರವನ್ನು ೯ ವಿಭಾಗಗಳನ್ನಾಗಿ ಮಾಡಲಾಗಿದೆ. ಪ್ರತಿಯೊಂದು ವಿಭಾಗವು ರಾಷ್ಟ್ರಾಧ್ಯಕ್ಷರಿಂದ ನೇಮಿಸಲ್ಪಟ್ಟ ಪ್ರಿಪೆಕ್ಟರಿಂದ ಆಳಲ್ಪಡುತ್ತದೆ.
ಬೊಲಿವಿಯಾದ ಪ್ರಮುಖ ಬೆಳೆಗಳೆಂದರೆ ಗೋಧಿ, ಭತ್ತ, ಬಾರ್ಲಿ, ಮುಸುಕಿನ ಜೋಳ, ಆಲೂಗಡ್ಡೆ ಮುಂತಾದವು. ಸಿಮೆಂಟ್, ಸಕ್ಕರೆ, ಕಾಫಿ, ಮದ್ಯಪಾನ ತಯಾರಿಸುವ ಕೈಗಾರಿಕೆ, ವಿದ್ಯುಚ್ಛಕ್ತಿ ಮುಂತಾದವು ಇಲ್ಲಿನ ಪ್ರಮುಖ ಕೈಗಾರಿಕೆಗಳು. ೧೯೯೩ರ ವಿಶ್ವಬ್ಯಾಂಕಿನ ಅಂದಾಜಿನ ಪ್ರಕಾರ ಬೊಲಿವಿಯಾದ ನಿವ್ವಳ ರಾಷ್ಟ್ರೀಯ ಉತ್ಪನ್ನ ೧೯೯೧-೯೩ರ ಬೆಲೆಗಳ ಸರಾಸರಿಯಲ್ಲಿ ಯು.ಎಸ್.ಎ. ಡಾಲರ್ ೫,೪೭೨ ಮಿಲಿಯನ್ ಆಗಿರುತ್ತದೆ.
೩. ಬ್ರೆಜಿಲ್: ಬ್ರೆಜಿಲ್‌ನ ಭೂ ಪ್ರದೇಶವು ೮,೫೧೧,೯೯೬ ಚ.ಕಿ.ಮೀ ಅಥವಾ ೩,೨೮೬,೫೦೦ ಚ.ಮೈಲಿಗಳು. ೧೯೯೧ರ ಜನಗಣತಿಯ ಪ್ರಕಾರ ಜನಸಂಖ್ಯೆ ೧೪೬, ೧೫೪, ೫೦೨ ಇಲ್ಲಿನ ಅಧಿಕೃತ ಭಾಷೆ. ಪೋರ್ಚುಗೀಸ್, ಧರ್ಮವು ಇಲ್ಲಿ ಪ್ರಮುಖ ಧರ್ಮವಾಗಿದೆ.
ಇದು ಪ್ರಪಂಚದ ೫ನೇ ದೊಡ್ಡ ರಾಷ್ಟ್ರವಾಗಿದೆ ಹಾಗೂ ಇತರ ದಕ್ಷಿಣ ಅಮೆರಿಕಾ ರಾಷ್ಟ್ರಗಳಿಗಿಂತ ಹೆಚ್ಚಿನ ಭೂ ಪ್ರದೇಶವನ್ನು ಹೊಂದಿರುವ ರಾಷ್ಟ್ರವಾಗಿದೆ. ಈ ರಾಷ್ಟ್ರದ ಉತ್ತರಕ್ಕೆ ವೆನಿಜೋಲಿಯಾ, ಕೊಲಂಬಿಯಾ, ಗಯಾನಾ, ಸೂರ್ಯನಾಂ, ಫ್ರೆಂಚ್ ಗಯಾನಾ ರಾಷ್ಟ್ರಗಳು ಇರುತ್ತವೆ. ಪಶ್ಚಿಮಕ್ಕೆ ಪೆರು, ಬೊಲಿವಿಯ ರಾಷ್ಟ್ರಗಳಿರುತ್ತವೆ ಮತ್ತು ದಕ್ಷಿಣಕ್ಕೆ ಪರಾಗ್ವೆ, ಅರ್ಜೆಂಟೈನಾ, ಉರುಗ್ವೆ ರಾಷ್ಟ್ರಗಳಿರುತ್ತವೆ. ಈ ರಾಷ್ಟ್ರವು ಅತೀ ಉದ್ದವಾದ ಕರಾವಳೀ ಪ್ರದೇಶವನ್ನು ಅಟ್ಲಾಂಟಿಕ ಸಾಗರದಲ್ಲಿ ಹೊಂದಿರುತ್ತದೆ.
ಬ್ರೆಜಿಲ್ ರಾಷ್ಟ್ರವು ಪ್ರಾರಂಭದಲ್ಲಿ ಪೋರ್ಚುಗೀಸರ ವಶವಾಗಿತ್ತು. ಈ ರಾಷ್ಟ್ರವು ಪೋರ್ಚುಗೀಸರಿಂದ ೧೮೨೨ರಲ್ಲಿ ವಿಮುಕ್ತಿ ಹೊಂದಿತು. ಈ ಮೂಲಕ ರಾಜಪ್ರಭುತ್ವವನ್ನು ಬ್ರೆಜಿಲ್‌ನಲ್ಲಿ ೧೮೮೯ರವರೆಗೆ ಕಾಣಲಾಗಿತ್ತು. ೧೮೯೧ರ ವೇಳೆಗೆ ಸಂಯುಕ್ತ ಸಂವಿಧಾನವನ್ನು ಜಾರಿಗೊಳಿಸಲಾಯಿತು. ೧೯೨೦ರ ವೇಳೆಯಲ್ಲಿ ಸಾಮಾಜಿಕ ಅಶಾಂತಿ ರಾಷ್ಟ್ರದಲ್ಲಿ ತಲೆ ಎತ್ತಿತ್ತು. ಇದು ಸಾಲದು ಎಂಬಂತೆ ಆರ್ಥಿಕ ದಿವಾಳಿತನವನ್ನು ೧೯೩೦ರಲ್ಲಿ ಬ್ರೆಜಿಲ್ ಎದುರಿಸಿತು. ಈ ಅನಾಹುತಗಳಿಂದ ಮುಕ್ತಿ ಪಡೆಯಲು ರಾಷ್ಟ್ರದಲ್ಲಿ ಒಂದು ದೊಡ್ಡ ಕ್ರಾಂತಿಯನ್ನು ಡಾ.ಗೆಟಿಲಿಯೋ ವರ್ಗಸ್‌ರ ನಾಯಕತ್ವದಲ್ಲಿ ನಡೆಸಲಾಯಿತು. ಮುಂದೆ ಇವರು ರಾಷ್ಟ್ರದ ಆಡಳಿತದ ಚುಕ್ಕಾಣಿ ಹಿಡಿದರು. ಇದು ೧೯೮೮ರ ಸಂವಿಧಾನದ ಅಡಿಯಲ್ಲಿ ಬ್ರೆಜಿಲ್ ರಾಷ್ಟ್ರವು ಸಂಯುಕ್ತ ಗಣರಾಜ್ಯ ರಾಷ್ಟ್ರವಾಗಿದೆ. ಇದು ೨೬ ರಾಜ್ಯಗಳನ್ನು ಮತ್ತು ಒಂದು ಸಂಯುಕ್ತ ಜಿಲ್ಲೆಯಾದ ಬ್ರೆಜಿಲಿಯಾವನ್ನು ಒಳಗೊಂಡಿರುತ್ತದೆ. ಈ ರಾಷ್ಟ್ರವು ದ್ವಿಸದನಗಳನ್ನೊಳಗೊಂಡಿರುತ್ತದೆ. ಶಾಸಕಾಂಗದ ಅಧಿಕಾರಗಳೆಲ್ಲವು ದ್ವಿಸದನದಲ್ಲಿರುತ್ತದೆ. ಅವುಗಳೆಂದರೆ ಛೇಂಬರ್ ಆಫ್ ಡೆಪ್ಯೂಟೀಸ್ ಮತ್ತು ಫೆಡರಲ್ ಸೆನೆಟ್. ಛೇಂಬರ್ ಆಫ್ ಡೆಪ್ಯೂಟಿ ಸದಸ್ಯರು ೪ ವರ್ಷಗಳ ಅವಧಿಗೆ ಜನಸಂಖ್ಯಾಗನುಗುಣವಾಗಿ ಆಯ್ಕೆಯಾಗುತ್ತಾರೆ. ಫೆಡರಲ್ ಸೆನೆಟ್‌ನ ಸದಸ್ಯರು ಬಹುಸಂಖ್ಯಾ ತತ್ವದ ಆಧಾರದ ಮೇಲೆ ೮ ವರ್ಷಗಳ ಅವಧಿಗೆ ಆಯ್ಕೆಯಾಗುತ್ತಾರೆ. ಕಾರ್ಯಾಂಗದ ಅಧಿಕಾರವೆಲ್ಲವೂ ರಾಷ್ಟ್ರಾಧ್ಯಕ್ಷರ ಬಳಿಯಲ್ಲಿರುತ್ತದೆ. ರಾಷ್ಟ್ರಾಧ್ಯಕ್ಷರು ಜನರಿಂದ ನೇರವಾಗಿ ೪ ವರ್ಷಗಳ ಅವಧಿಗೆ ಆಯ್ಕೆಯಾಗುತ್ತಾರೆ. ಬ್ರೆಜಿಲ್‌ನ ೨೬ ರಾಜ್ಯಗಳು ಜನರಿಂದ ನೇರವಾಗಿ ಆಯ್ಕೆಯಾದ ರಾಜ್ಯಪಾಲರನ್ನು ಮತ್ತು ಚುನಾಯಿತ ಶಾಸಕಾಂಗವನ್ನು ಹೊಂದಿರುತ್ತವೆ. ಈ ಮೂಲಕ ಆಡಳಿತವು ನಡೆಯಲ್ಪಡುತ್ತದೆ.
ಇಲ್ಲಿನ ಪ್ರಮುಖ ಬೆಳೆಗಳೆಂದರೆ: ಗೋಧಿ, ಕಬ್ಬು, ಭತ್ತ, ತೋಕೆ ಗೋಧಿ, ಕಾಫಿ. ಪ್ರಮುಖ ಕೈಗಾರಿಕೆಗಳೆಂದರೆ: ಕಬ್ಬಿಣ, ಸಿಮೆಂಟ್, ವಿದ್ಯುಚ್ಛಕ್ತಿ ಕೈಗಾರಿಕೆಗಳು.
೧೯೯೩ರ ವಿಶ್ವಬ್ಯಾಂಕಿನ ಅಂದಾಜಿನ ಪ್ರಕಾರ ರಾಷ್ಟ್ರೀಯ ನಿವ್ವಳ ಆದಾಯವು ೧೯೯೧-೯೩ರ ಸರಾಸರಿ ಬೆಲೆಗಳಲ್ಲಿ ಯು.ಎಸ್.ಡಾಲರ್ ೪೭೧, ೯೭೮ ಮಿಲಿಯನ್.
೪. ಚಿಲಿ : ಚಿಲಿಯ ಭೂ ಪ್ರದೇಶ ೭೫೬, ೬೨೬, ಚ.ಕಿ.ಮೀ ಅಥವಾ ೨೯೨, ೧೩೫ ಚ.ಮೈಲಿಗಳು. ೧೯೯೨ರಲ್ಲಿ ಜನಸಂಖ್ಯೆ ೧೩,೩೪೮,೪೦೧. ಇದರ ರಾಜಧಾನಿ: ಸ್ಯಾಂಟಿಯಾಗೋ, ಇಲ್ಲಿನ ಅಧಿಕೃತ ಭಾಷೆ ಸ್ಪ್ಯಾನಿಷ್. ರೋಮನ್ ಕ್ಯಾಥೊಲಿಕ್. ಧರ್ಮವು ಇಲ್ಲಿ ಪ್ರಬಲವಾಗಿದೆ.
ಚಿಲಿ ರಾಷ್ಟ್ರವು ದಕ್ಷಿಣ ಅಮೆರಿಕಾದ ಪೆಸಿಫಿಕ್ ಕರಾವಳಿ ಪ್ರದೇಶದಲ್ಲಿದ್ದು ಉತ್ತರಕ್ಕೆ ಪೆರು ಮತ್ತು ಬೊಲಿವಿಯ ರಾಷ್ಟ್ರಗಳಿವೆ. ಪೂರ್ವಕ್ಕೆ ಅರ್ಜೆಂಟೈನಾ ರಾಷ್ಟ್ರವಿರುತ್ತದೆ. ಈ ರಾಷ್ಟ್ರವು ಸುಮಾರು ೩,೭೮೦ ಕಿ.ಮೀ.ಗಳು(೨,೩೫೦ ಮೈಲಿಗಳು) ಕರಾವಳಿ ತೀರ ಹೊಂದಿದೆ.
ಈ ರಾಷ್ಟ್ರವು ೧೬ನೆಯ ಶತಮಾನದಿಂದ ೧೮೧೮ರವರೆಗೆ ಸ್ಪೇನಿನ ಆಳ್ವಿಕೆಗೆ ಒಳಪಟ್ಟಿತ್ತು. ೧೯ನೇ ಶತಮಾನದಲ್ಲಿ ಭೂಮಾಲೀಕರ ಆಡಳಿತಕ್ಕೆ ಒಳಪಟ್ಟಿತ್ತು. ಚಿಲಿ ರಾಷ್ಟ್ರವು ೧೮೭೯-೮೩ರ ಪೆಸಿಫಿಕ್ ಯುದ್ಧದಲ್ಲಿ ಬೊಲಿವಿಯದ ವಿರುದ್ಧ ಜಯ ಗಳಿಸಿತ್ತು. ಇಂದು ಚಿಲಿ ಗಣರಾಜ್ಯವು ೧೨ ಪ್ರಾದೇಶಿಕ ವಲಯಗಳ ಮತ್ತು ಒಂದು ಮೆಟ್ರೋಪಾಲಿಟಿ ಪ್ರದೇಶವನ್ನು ಹೊಂದಿದೆ. ೧೯೭೫ರ ಮುಂಚೆ ೨೫ ಪ್ರಾಂತ್ಯಗಳನ್ನು ಹೊಂದಿತ್ತು. ಕಾರ್ಯಾಂಗದ ಅಧಿಕಾರವನ್ನು ರಾಷ್ಟ್ರಾಧ್ಯಕ್ಷರು ಹೊಂದಿರುತ್ತಾರೆ. ಇವರು ಜನರಿಂದ ನೇರವಾಗಿ ೬ ವರ್ಷಗಳ ಅವಧಿಗೆ ಆಯ್ಕೆಯಾಗಿರುತ್ತಾರೆ. ಶಾಸಕಾಂಗದ ಅಧಿಕಾರವು ದ್ವಿಸದನ ವ್ಯವಸ್ಥೆಯಲ್ಲಿರುತ್ತದೆ. ಅವುಗಳೆಂದರೆ ಸೆನೆಟ್ ಮತ್ತು ಛೆಂಬರ್ ಆಫ್ ಡೆಪ್ಯೂಟಿಸ್. ಸೆನೆಟ್ ಸದಸ್ಯರ ಸಂಖ್ಯೆ ೪೨. ಇವರುಗಳು ೮ ವರ್ಷಗಳ ಅವಧಿಗೆ ಆಯ್ಕೆಯಾಗಿರುತ್ತಾರೆ. ಛೇಂಬರ್ಸ್ ಆಫ್ ಡೆಪ್ಯೂಟಿ ಸದಸ್ಯರ ಅವಧಿ ೪ ವರ್ಷಗಳಾಗಿದ್ದು ಇದರ ಸಂಖ್ಯೆಯು ೧೨೦.
ಇಲ್ಲಿನ ಪ್ರಮುಖ ಬೆಳೆಗಳೆಂದರೆ : ಕಬ್ಬು, ಗೋಧಿ, ಭತ್ತ, ಬಾರ್ಲಿ, ತೋಕೆ ಗೋಧಿ, ಮುಸುಕಿನ ಜೋಳ, ಸಿಮೆಂಟ್, ಸಕ್ಕರೆ, ಬಿಯರ್, ಗ್ಯಾಸೋಲಿನ್, ಡೀಸಲ್, ಗ್ಲಾಸ್, ಟೈರ್‌ಗಳು ಇಲ್ಲಿನ ಪ್ರಮುಖ ಕೈಗಾರಿಕೆಗಳಾಗಿವೆ.
೧೯೯೩ರ ವಿಶ್ವಬ್ಯಾಂಕಿನ ಅಂದಾಜಿನ ಪ್ರಕಾರ ರಾಷ್ಟ್ರದ ನಿವ್ವಳ ಆದಾಯವು ೧೯೯೧-೯೩ರ ಬೆಲೆಗಳ ಸರಾಸರಿಯಲ್ಲಿ ಯು.ಎಸ್.ಡಾಲರ್ ೪೨,೪೫೪ ಮಿಲಿಯನ್ ನಷ್ಟಿತ್ತು.
ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ೮. ಕೆನಡಾ ರಾಜಕೀಯ ಆಯಾಮಗಳು – ಬ್ರಿಟಿಷರ ಅಕ್ರಮಣ
ಯುರೋಪಿಯನ್ನರು ಉತ್ತರ ಅಮೆರಿಕಾಕ್ಕೆ ಹೋಗಿ ನೆಲೆಸುವ ಪ್ರಕ್ರಿಯೆ ಪೂರ್ಣಗೊಳ್ಳಲು ಕನಿಷ್ಠ ಮೂರು ಶತಮಾನ ಕಾಲವಾದರೂ ಬೇಕಾಗಿತ್ತು. ಇಂದು ಫ್ಲೋರಿಡಾ ಎಂಬ ಹೆಸರಿನಿಂದ ಕರೆಯಲ್ಪಡುವ ಸೈಂಟ್ ಆಗಸ್ಟೀನ್‌ನಲ್ಲಿ ಸ್ಪೈನರು ೧೫೬೫ರಲ್ಲಿ ಮೊಟ್ಟಮೊದಲ ಬಾರಿಗೆ ಶಾಶ್ವತ ನೆಲೆಸ್ಥಾಪಿಸಿಕೊಂಡರು. ತರುವಾಯ ಟೆಕ್ಸಾಸ್ ಹಾಗೂ ಕ್ಯಾಲಿಫೋರ್ನಿಯಗಳ ಮೇಲೂ ಅವರು ವಸಾಹತುಶಾಹಿ ಹಿಡಿತ ಸಾಧಿಸಿದರು.
ಆದರೆ ಅಮೆರಿಕಾವನ್ನು ವಸಾಹತುವಾಗಿಸಿದ ಎರಡು ಪ್ರಬಲ ದೇಶಗಳೆಂದರೆ ಬ್ರಿಟನ್ ಮತ್ತು ಫ್ರಾನ್ಸ್, ಈ ದೇಶಗಳ ಮೊದಲ ವಲಸೆಗಾರರಲ್ಲಿ ಧಾರ್ಮಿಕ ಆಚಾರಗಳೇ ಮೊದಲಾದ ತಾತ್ವಿಕ ಧ್ಯೇಯವನ್ನಿಟ್ಟುಕೊಂಡು ಹೋದ ಕೆಲವರನ್ನು ಬಿಟ್ಟರೆ, ಉಳಿದ ವರೆಲ್ಲರೂ ಆರ್ಥಿಕ ಕಾರಣಗಳಿಗೋಸ್ಕರ ಆಟ್ಲಾಂಟಿಕ್‌ನ್ನು ದಾಟಿದವರೇ ಆಗಿದ್ದರು.
೧೮ನೇ ಶತಮಾನದ ಮಧ್ಯಾವಧಿಯಾಗುವಷ್ಟರಲ್ಲಿ ಉತ್ತರ ಅಮೆರಿಕಾದ ಪೂರ್ವ ಕರಾವಳಿಯಲ್ಲಿ ೧೩ ಬ್ರಿಟಿಷ್ ವಸಾಹತುಗಳು ಸ್ಥಾಪಿಸಲ್ಪಟ್ಟಿತ್ತು. ಸುಮಾರು ಒಂದೂವರೆ ಮಿಲಿಯನ್ ಯುರೋಪಿಯನ್ನರು ಅವುಗಳಲ್ಲಿ ವಾಸಿಸತೊಡಗಿದ್ದರು.
ಕೆನಡದಲ್ಲಿ ಫ್ರಾನ್ಸ್ ಕೂಡ ನಿರಾತಂಕವಾಗಿ ವಸಾಹತು ವ್ಯವಹಾರ ಮುಂದುವರೆಸಿತ್ತು. ಕ್ರಿ.ಶ.೧೬೦೮ರಲ್ಲಿ ಸಾಮ್ಯುಯೆಲ್-ಡಿ-ಚಾಂಪ್ಲೈನ್ ಕ್ಯೂಬೆಕ್‌ನ್ನು ಸ್ಥಾಪಿಸಿದನು. ೧೬೪೨ರಲ್ಲಿ ಮಾಂಟ್ರಿಯಲ್ಲನ್ನು ಒಂದು ಮಿಶನರಿ ಕೇಂದ್ರವನ್ನಾಗಿ ಸ್ಥಾಪಿಸಲಾಯಿತು. ೧೬೬೩ರಲ್ಲಿ ಫ್ರಾನ್ಸ್ ಕೆನಡವನ್ನು ಒಂದು ರಾಯಲ್ ಪ್ರಾಂತ್ಯವೆಂದು ಘೋಷಿಸಿತು ಮತ್ತು ಸಾವಿರಾರು ಮಂದಿ ಫ್ರೆಂಚರು ಅಟ್ಲಾಂಟಿಕ್‌ನ್ನು ದಾಟಿ ಹೋಗಲಾರಂಭಿಸಿದರು.
ಕೆನಡದ ಅನ್ವೇಷಣೆ : ವಿಸ್ತ್ರೀರ್ಣದಲ್ಲಿ, ವಿಶ್ವದ ಬಲಿಷ್ಠರಾಷ್ಟ್ರವಾಗಿರುವ ಅಮೆರಿಕಾ ಸಂಯುಕ್ತ ಸಂಸ್ಥಾನಕ್ಕಿಂತ ೩,೦೦,೦೦೦ ಚ.ಮೈಲಿಗಳಷ್ಟು ದೊಡ್ಡದಿರುವ ಕೆನಡದ ಇತಿಹಾಸ ಮತ್ತು ಹಲವು ಕುತೂಹಲಕರ ತಿರುವುಗಳಿಂದ ಕೂಡಿದ್ದು, ಇತಿಹಾಸ ವಿದ್ಯಾರ್ಥಿಗಳ ಮನಸೂರೆಗೈಯುತ್ತದೆ. ದಟ್ಟಡವಿಯನ್ನು ಕಡಿದು, ಕಾಡನ್ನು ನಾಡಾಗಿ ಬೆಳಗಿ ಒಂದು ಸಮೃದ್ಧ ರಾಷ್ಟ್ರವನ್ನು ಕಟ್ಟಿಬೆಳೆಸಿದವರ ಕತೆಯೇ ಕೆನಡದ ಇತಿಹಾಸ.
ಧೀರರಾದ ಅನ್ವೇಷಕರು, ಮಿಶನರಿಗಳು, ತುಪ್ಪಳ (ಫರ್) ವ್ಯಾಪಾರಿಗಳೆಲ್ಲರೂ ಅದರ ನದಿ-ಸರೋವರಗಳಲ್ಲಿ ಹುಟ್ಟು ಹಾಕುತ್ತಾ ಅಡ್ಡಾಡಿದ್ದಾರೆ. ಅದರ ಮೇಲಿನ ಏಕಸ್ವಾಮ್ಯಕ್ಕಾಗಿ ಫ್ರೆಂಚರು ಮತ್ತು ಬ್ರಿಟಿಷರು ಸುದೀರ್ಘ ಕಾಲದವರೆಗೆ ಕಾದಾಡಿದ್ದಾರೆ.
ಉತ್ತರ ಅಮೆರಿಕಾದ ಉತ್ತರ ಭಾಗದಲ್ಲಿರುವ ಕೆನಡ ೩,೮೫೧,೮೦೯ ಚ.ಮೈಲು ವಿಸ್ತ್ರೀರ್ಣ ಹೊಂದಿದ್ದು, ವಿಶ್ವದ ಮೂರನೇ ಅತಿದೊಡ್ಡ ದೇಶವಾಗಿದೆ. ಸರಿಸುಮಾರು ಯುರೋಪ್‌ನಷ್ಟೇ ವಿಸ್ತಾರವಾಗಿರುವ ಕೆನಡ, ಅಮೆರಿಕಾದೊಡನೆ ಸು.೪,೦೦೦ ಕಿ.ಮೀ.ನಷ್ಟು ಉದ್ದವಾದ ಗಡಿಯನ್ನು ಹಂಚಿಕೊಂಡಿದೆ. ಮೂರು ಸಮುದ್ರಗಳಲ್ಲಿ (ಪೂರ್ವದಲ್ಲಿ ಅಟ್ಲಾಂಟಿಕ್, ಪಶ್ಚಿಮದಲ್ಲಿ ಪೆಸಿಪಿಕ್ ಹಾಗೂ ಉತ್ತರದಲ್ಲಿ ಆರ್ಕಟಿಕ್) ತನ್ನ ಕರಾವಳಿ ಯನ್ನು ಹರಡಿಕೊಂಡಿರುವ ಕೆನಡವು ರಾತೋರಾತ್ರಿ ಒಂದು ರಾಷ್ಟ್ರವಾಗಿ ಹೊರಹೊಮ್ಮಿದ್ದಲ್ಲ. ಅಸಂಖ್ಯ ರಾಜಕೀಯ ಬೆಳವಣಿಗೆಗಳೊಡನೆ ಹಂತಹಂತವಾಗಿ ಕೆನಡವೆಂಬ ಭವ್ಯರಾಷ್ಟ್ರದ ನಿರ್ಮಾಣವಾಯಿತು.
ಲೀಫ್ ಎರಿಕ್ ಸನ್ ಎಂಬ ನಾರ್ವೆಯ ಅನ್ವೇಷಕನು ಕ್ರಿ.ಶ.೧೦೦೦ದಷ್ಟು ಹಿಂದೆಯೇ ಕೆನಡಾದ ಕಿನಾರೆಗಳನ್ನು ತಲುಪಿರುವನೆಂಬ ಉಲ್ಲೇಖಗಳಿವೆಯಾದರೂ ಅದರ ದಾಖಲಿತ ಇತಿಹಾಸ ಆರಂಭವಾಗುವುದು ಕ್ರಿ.ಶ.೧೪೯೭ರಿಂದಾಗಿದೆ.
ಜಾನ್ ಕೇಬೋಟ್ ಎಂಬ ಇಂಗ್ಲಿಷ್ ನಾವಿಕನು ಇಂಗ್ಲೆಂಡಿನಿಂದ ತೇಲಿ ೧೩೯೭ರಲ್ಲಿ ಕೆನಡದ ಅಟ್ಲಾಂಟಿಕ್ ತೀರವನ್ನು ಮುಟ್ಟಿದನು. ಇತಿಹಾಸಕಾರರು ಆತ ನ್ಯೂ ಫೌಂಡ್ ಲ್ಯಾಂಡ್ ಇಲ್ಲವೇ ಕೇಪ್ ಬ್ರಿಟನ್ ದ್ವೀಪದಲ್ಲಿ ಇಳಿದಿರಬಹುದೆಂದು ನಂಬಿದ್ದಾರೆ. ಆದರೆ ಈ ಕುರಿತು ಯಾವುದೇ ಧನಾತ್ಮಕ ಪುರಾವೆಗಳು ಪ್ರಾಪ್ತವಾಗಿಲ್ಲ. ಇದಾದ ಸುಮಾರು ಒಂದು ಶತಮಾನದ ತರುವಾಯವಷ್ಟೇ ಅಲ್ಲಿ ಫ್ರೆಂಚರಿಂದ ಮೊದಲ ವಸಾಹತು  ಸ್ಥಾಪಿತವಾಯಿತು.
ಕ್ರಿ.ಶ.೧೫೨೪ರಲ್ಲಿ ಗಿಯೋವಾನ್ನ-ಡ-ವರ‌್ರಾಜಾನೊ ಎಂಬ ಇಟಾಲಿಯನ್ನರು ಫ್ರಾನ್ಸ್‌ನ ಸಾಮ್ರಾಟ ಒಂದನೇ ಫ್ರಾನ್ಸಿಸ್‌ನ ಪರವಾಗಿ ತೇಲಿ ಕೆನಡಾ ತೀರವನ್ನು ಶೋಧಿಸಿದನು. ಹತ್ತು ವರ್ಷಗಳ ತರುವಾಯ ಫ್ರಾನ್ಸಿಸ್‌ನು ಜಾಕ್ಕಸ್ ಕಾರ್ಟಿಯೆರ್ ಎಂಬ ಫ್ರೆಂಚ್ ಅನ್ವೇಷಕ ನನ್ನು ಕೆನಡಾಕ್ಕೆ ಕಳುಹಿಸಿದನು. ಕಾರ್ಟಿಯೆರನು ಸೈಂಟ್ ಲಾರೆನ್ಸ್ ಕೊಲ್ಲಿಯನ್ನು ಶೋಧಿಸಿ, ಅದರ ಸುತ್ತಮುತ್ತಲಿನ ಪ್ರದೇಶಗಳು ಫ್ರಾನ್ಸಿಗೆ ಸೇರತಕ್ಕದ್ದೆಂದು ಘೋಷಿಸಿದನು. ೧೫೩೫ರಲ್ಲಿ ಕಾರ್ಟಿಯರ್ ಸೈಂಟ್‌ಲಾರೆನ್ಸ್ ನದಿಯುದ್ದಕ್ಕೂ ತೇಲಿ, ಇಂದು ಮಾಂಟ್ರಿಯಲ್ ನಗರ ನೆಲೆ ನಿಂತಿರುವ ದ್ವೀಪದವರೆಗೆ ಸಾಗಿದನು. ಕ್ರಿ.ಶ.೧೫೪೧ರಲ್ಲಿ ತನ್ನ ಮೂರನೇ ಪಯಣ ಕೈಗೊಂಡ ಕಾರ್ಟಿಯರ್, ವಸಾಹತೊಂದನ್ನು ಸ್ಥಾಪಿಸುವ ವಿಫಲಯತ್ನ ನಡೆಸಿದನು. ಕ್ಯಾಪ್ ರೋಗ್‌ನಲ್ಲಿ ಕೆಲವು ಮುಖ್ಯ ಠಾಣ್ಯಗಳನ್ನಷ್ಟೇ ನಿರ್ಮಿಸುವಲ್ಲಿ ಸಫಲನಾದ ಕಾರ್ಟಿಯರ್, ಬಳಿಕ ಫ್ರಾನ್ಸಿಗೇ ಹಿಂದಿರುಗಿದನು.
ಫ್ರಾನ್ಸ್ ೧೫೦೦ರ ನಂತರ ಕೆನಡದ ವಿಷಯದಲ್ಲಿ ಹೆಚ್ಚಿನ ಆಸಕ್ತಿ ವಹಿಸಿದಂತೆ ಕಂಡುಬರುವುದಿಲ್ಲ. ಆದರೆ ಫ್ರೆಂಚ್ ನಾವಿಕರು ಆಗಾಗ್ಗೆ ಪೂರ್ವತೀರದಲ್ಲಿ ಮೀನುಗಾರಿಕೆ ನಡೆಸುತ್ತಿದ್ದರು ಮತ್ತು ಹಿಡಿದ ಮತ್ಸ್ಯಗಳನ್ನು ಒಣಗಿಸಲು ಸಾಗರ ದಂಡೆಗೆ ತೆರಳುತ್ತಿದ್ದರು. ಹೀಗೆ ಅವರು ಅಲ್ಲಿನ ಭಾರತೀಯರೊಡನೆ ತುಪ್ಪಳ ವ್ಯಾಪಾರಕ್ಕಿಳಿದರು. ತಮಗೆ ತುಪ್ಪಳ ವ್ಯಾಪಾರದ ಹಕ್ಕುಗಳನ್ನು ನೀಡುವುದಾದರೆ, ತಾವು ಕೆನಡದಲ್ಲಿ ವಸಾಹತುಗಳನ್ನು ಸ್ಥಾಪಿಸಲು ನೆರವಾಗುವುದಾಗಿ ಫ್ರೆಂಚ್ ವರ್ತಕರು ತಮ್ಮ ಸಾಮ್ರಾಟನಿಗೆ ಆಹ್ವಾನವಿತ್ತರು.
‘ನೂತನ ಫ್ರಾನ್ಸಿನ ಪಿತಾಮಹ’ ಎಂದೇ ಕರೆಯಲ್ಪಡುವ ಫ್ರೆಂಚ್ ಅನ್ವೇಷಕನೂ, ವಸಾಹತುಶಾಹಿಯ ಮುಂಚೂಣಿ ಪ್ರವರ್ತಕನೂ ಆಗಿದ್ದ ಸಾಮ್ಯುಯಲ್ ಲ-ಡಿ-ಚಾಂಪ್ಲೈನ್ ನು ೧೬೦೪ರಲ್ಲಿ ಫಂಡಿ ಕೊಲ್ಲಿಯ ಕರಾವಳಿಯಲ್ಲಿ ಅಕಾಡಿಯಾ ಎಂಬ ಚಿಕ್ಕ ವಸಾಹತೊಂದನ್ನು ಸ್ಥಾಪಿಸಲು ನೆರವಾದನು. ಆದರೆ ಈಗಾಗಲೇ ೧೬೦೩ರಲ್ಲಿ ಸೈಂಟ್ ಲಾರೆನ್ಸ್ ನದಿಯನ್ನು ಸಂಶೋಧಿಸಿದ್ದ ಚಾಂಪ್ಲೈನ್, ಈ ಮಹಾನದಿಯ ತಟವು ಜನವಾಸಕ್ಕೆ ಯೋಗ್ಯವಾಗಿದೆ ಎಂಬುದನ್ನು ಮನಗಂಡಿದ್ದ. ೧೬೦೮ರಲ್ಲಿ ಆತ ಕೆನಡದ ಮೊಟ್ಟಮೊದಲ ಬಡಾವಣೆಯನ್ನಾಗಿ ಕ್ಯೂಬಿಕ್ಕನ್ನು ಸ್ಥಾಪಿಸಿದನು. ಮತ್ತೊಂದು ಸರೋವರ ವನ್ನೂ ಪತ್ತೆ ಹಚ್ಚಿ ಅದಕ್ಕೆ ತನ್ನ ಹೆಸರಿಟ್ಟನು. ಮಾಂಟ್ರಿಯಲ್(ಇದರ ಮೊದಲ ಹೆಸರು ವಿಲ್ಲೇ ಮೇರಿ)ನ್ನು ೧೬೪೨ರಲ್ಲಿ ಒಂದು ಮಿಶನರಿ ಕೇಂದ್ರವನ್ನಾಗಿ ಪರಿವರ್ತಿಸಿದನು.
ಸುಮಾರು ೬೦ ವರ್ಷಗಳವರೆಗೆ ತುಪ್ಪಳ ವ್ಯಾಪಾರಿ ಕಂಪೆನಿಗಳು ಕೆನಡದ ಮೇಲೆ ನಿಯಂತ್ರಣ ಸಾಧಿಸಿದ್ದವು. ಈ ಅವಧಿಯಲ್ಲಿ ಹಲವಾರು ಮಂದಿ ಭಾರತೀಯರನ್ನು ಕ್ರೈಸ್ತ ಧರ್ಮಕ್ಕೆ ಮತಾಂತರಿಸಲಾಯಿತು. ೧೬೬೩ರಲ್ಲಿ ೧೪ನೆಯ ಲೂಯಿಯು ಕೆನಡವನ್ನು ಫ್ರಾನ್ಸಿನ ಒಂದು ಪ್ರಾಂತ್ಯವೆಂದು ಸಾರಿದನು. ಕ್ರಿ.ಶ.೧೬೦೮ ಮತ್ತು ೧೭೫೬ರ ಮಧ್ಯಾವಧಿಯಲ್ಲಿ ಸು. ೧೦,೦೦೦ದಷ್ಟು ಫ್ರೆಂಚರು ಕೆನಡಕ್ಕೆ ಬಂದಿಳಿದರು. ಇಂದು ಕೆನಡದಲ್ಲಿ ವಾಸವಿರುವ ಹೆಚ್ಚಿನ ಎಲ್ಲಾ ಫ್ರೆಂಚ್ ಕೆನಡಿಯನ್ನರ ಪೂರ್ವಜರು ಇವರೇ ಆಗಿದ್ದಾರೆ. ಫ್ರೆಂಚರು ತಮ್ಮ ಉತ್ತರ ಅಮೆರಿಕಾನ್ ವಸಾಹತುಗಳನ್ನು ‘ನ್ಯೂ ಫ್ರಾನ್ಸ್’ ಎಂದು ಕರೆದರು. ಚಾಂಪ್ಲೈನ್ ಈ ‘ನ್ಯೂ ಫ್ರಾನ್ಸ್’ನ ಪಿತಾಮಹ ಎನಿಸಿಕೊಂಡನು.
ಫ್ರೆಂಚ್ ಆಡಳಿತ : ಫ್ರಾನ್ಸಿನ ವಸಾಹತಾಗಿ ‘ನ್ಯೂಫ್ರಾನ್ಸ್’ ಇಬ್ಬರಿಂದ ಆಳಲ್ಪಟ್ಟಿತ್ತು. ಒಬ್ಬಾತ ರಾಜನ ಸೇನಾ ಪ್ರತಿನಿಧಿಯಾದ ಗಮರ್ನರ್, ಇನ್ನೊಬ್ಬ ಪರಮಾಧಿಕಾರ ಮಂಡಲದ ಅಧ್ಯಕ್ಷ. ಈ ಕೌನ್ಸಿಲ್ ನವಫ್ರಾನ್ಸಿನಲ್ಲಿ ನ್ಯಾಯಾಂಗ, ಶಾಸಕಾಂಗ ಮತ್ತು ಕಾರ್ಯಾಂಗದ ಕೆಲಸಗಳನ್ನು ಮಾಡುತ್ತಿತ್ತು. ಈ ಮಂಡಲದ ಓರ್ವ ಪ್ರಭಾವೀ ಸದಸ್ಯನೆಂದರೆ ಕ್ಯೂಬೆಕ್‌ನ ರೋಮನ್ ಕೆಥೋಲಿಕ್ ಬಿಷಪ್. ಈತ ಜನರ ಧಾರ್ಮಿಕ ಬೇಡಿಕೆಗಳ ಉಸ್ತುವಾರಿಕೆ ಹೊಂದಿದ್ದ. ಗವರ್ನರ್‌ನ(ಸೇನಾ ಪ್ರತಿನಿಧಿ)ನ ಪ್ರಧಾನ ಕರ್ತವ್ಯವು ಇಂಡಿಯನ್ನರ ಆಕ್ರಮಣದ ವಿರುದ್ಧ ವಸಾಹತಿಗೆ ರಕ್ಷಣೆ ನೀಡುವುದೇ ಆಗಿದ್ದಿತು. ಹೀಗೆ ಹೋಗಿ ನೆಲೆಸಿದವರು ಅಲ್ಲಿನ ಭಾರತೀಯರ ವಿರುದ್ಧ ೧೭೦೦ರವರೆಗೂ ಕಾದಾಡಿದರು.
ಬ್ರಿಟಿಷರ ಅಕ್ರಮಣ :
ಕೆನಡದಲ್ಲಿ ಮೊಟ್ಟಮೊದಲು ತಳವೂರಿದವರು ಫ್ರೆಂಚರೇ ಆಗಿದ್ದರೂ ಅದನ್ನು ವಸಾಹತೀಕರಿಸುವಲ್ಲಿ ಅವರು ಸಂಪೂರ್ಣ ಸಫಲತೆ ಕಾಣಲಿಲ್ಲ. ಬ್ರಿಟಿಷ್ ಹಿತಾಸಕ್ತಿಗಳನ್ನು ಹೊತ್ತ ದೋಣಿಗಳು ಕೆನಡದತ್ತ ತೇಲಿದಾಗ ಫ್ರೆಂಚರು ಅದೇ ಮೊದಲ ಬಾರಿಗೆ ಪ್ರತಿಸ್ಪರ್ಧಿಯೊಬ್ಬನನ್ನು ಎದುರಿಸಬೇಕಾಯಿತು. ಚಿನ್ನಕ್ಕಿಂತಲೂ ಮಿಗಿಲಾದ ಶ್ರೀಮಂತಿಕೆ ತುಪ್ಪಳದಲ್ಲಿದೆಯೆಂಬುದನ್ನು ಇಂಗ್ಲೆಂಡ್ ಮನಗಂಡ ದಿನದಿಂದಲೇ ಪ್ರತಿಸ್ಪರ್ಧೆಯು ತಡೆಯಲಸಾಧ್ಯ ವಾಸ್ತವವಾಯಿತು.
ತಾವು ತೆರಳಿ ನೆಲೆಯೂರಿದ ಆರಂಭಿಕ ವರ್ಷಗಳಲ್ಲೇ ಫ್ರೆಂಚ್ ಮತ್ತು ನವ ಇಂಗ್ಲೆಂಡಿನ ವಸಾಹತುಶಾಹಿಗಳು ಓಹಿಯೋ ಹಾಗೂ ಸೈಂಟ್ ಲಾರೆನ್ಸ್ ನದಿ ಕಣಿವೆಗಳ ಸಮೃದ್ಧ ತುಪ್ಪಳ ವ್ಯಾಪಾರಕ್ಕಾಗಿ ಕಚ್ಚಾಡಲಾರಂಭಿಸಿದ್ದರು. ಆದರೆ ಈ ಜಗಳವು ೧೬೮೯ರವರೆಗೂ ಒಂದು ಬಹಿರಂಗ ಸಂಘರ್ಷವಾಗಿರಲಿಲ್ಲ. ಈಗ ಫ್ರಾಂಟಿನಾಕ್ ನು ೨ನೇ ಬಾರಿಗೆ ಹೊಸಫ್ರಾನ್ಸಿನ (ಕೆನಡ ವಸಾಹತುಗಳ) ಗವರ್ನರ್ ಆಗಿ ಪುನರಾಯ್ಕೆಯಾದನು.
ಅತ್ತ ೧೬೭೦ರಲ್ಲೇ ಅಸ್ತಿತ್ವಕ್ಕೆ ಬಂದಿದ್ದ ಹಡ್ಸನ್ ಕೊಲ್ಲಿ ಕಂಪೆನಿಯು ಇಂಗ್ಲೆಂಡ್‌ಗೆ ಪಾದವೂರಲು ಬೇಕಾಷ್ಟು ಸ್ಥಳಾವಕಾಶ ಸಂಪಾದಿಸಿತ್ತು. ಹಲವಾರು ವರ್ಷಗಳವರೆಗೆ ಇಂಗ್ಲೆಂಡಿನ ಹಿಡಿತದಲ್ಲಿದ್ದ ಹಡ್ಸನ್ ಕೊಲ್ಲಿಗೆ ೧೬೮೬ರಲ್ಲಿ ಫ್ರೆಂಚರಿಂದ ಬೆದರಿಕೆ ಎದುರಾಯಿತು. ೧೬೮೬ರಲ್ಲಿ ಪಿಯರ‌್ರೆ ಟ್ರಾಯೆಸ್‌ನು ಮಾಂಟ್ರಿಯೆಲ್‌ನಿಂದ ದಂಡಯಾತ್ರೆ ಕೈಗೊಂಡು ಕೊಲ್ಲಿಯ ದಡದವರೆಗೆ ತಲುಪಿದನು. ಅಲ್ಲಿ ಆತನ ಬೆಂಬಲಿಗರು ಬ್ರಿಟಿಷ್ ಕಂಪೆನಿಗೆ ಸೇರಿದ್ದ ಹಲವಾರು ಕೋಟೆಗಳನ್ನು ಆಶ್ಚರ್ಯಕರ ರೀತಿಯಲ್ಲಿ ವಶಪಡಿಸಿಕೊಂಡರು. ನಂತರದ ಕೆಲವು ವರ್ಷಗಳಲ್ಲೂ ಪಿಯರ‌್ರೆ ಮತ್ತು ಅವನ ಸಹೋದ್ಯೋಗಿಗಳು ಈ ಪ್ರದೇಶದ ಮೇಲೆ ಅಸಂಖ್ಯ ನೌಕಾದಾಳಿಗಳನ್ನು ನಡೆಸಿ ಬ್ರಿಟಿಷ್ ಅಸ್ತಿತ್ವಕ್ಕೆ ಬೆದರಿಕೆಯೊಡ್ಡಿದರು.
ಅಟ್ಲಾಂಟಿಕ್ ತೀರದುದ್ದಕ್ಕೂ ಅಕಾಡಿಯಾ ಮತ್ತು ಹೊಸ ಇಂಗ್ಲೆಂಡ್‌ಗಳ ನಡುವೆ ಘರ್ಷಣೆಗಳು ನಡೆದವು. ಪಿಯರ‌್ರೆ-ಲಿ-ಮೋಯ್ನೆ, ಹಾಗೂ ಸಿಯರ್-ಡಿ-ಐಬರ್ ವಿಲ್ಲೆ ಇವರುಗಳು ೧೬೯೯ರಲ್ಲಿ ಲೂಸಿಯಾನವನ್ನು ಫ್ರೆಂಚ್ ವಸಾಹತುವನ್ನಾಗಿಸಿದರು. ಆದರೆ ೧೭೧೩ರ ಉಟ್ರೆಕ್ಟ್ ಒಪ್ಪಂದದಂತೆ ಗ್ರೇಟ್ ಬ್ರಿಟನ್ ನೋವಾ ಸ್ಕೋಟಿಯಾ ಹಾಗೂ ಹಡ್ಸನ್ ಕೊಲ್ಲಿ ಪ್ರದೇಶಗಳನ್ನು ಗಳಿಸಿಕೊಂಡಿತು. ಈ ಒಡಂಬಡಿಕೆಯ ತರುವಾಯ ನವಫ್ರಾನ್ಸ್ ತನ್ನ ಇತಿಹಾಸದಲ್ಲೇ ಸುಧೀರ್ಘವಾದ ೩೦ ವರ್ಷಗಳವರೆಗೆ ಶಾಂತಿಯುತ ವಾತಾವರಣವನ್ನು ಕಂಡಿತು.
ಆದರೆ ಘರ್ಷಣೆ ಇಲ್ಲಿಗೇ ಮುಗಿಯಲಿಲ್ಲ. ೧೭೪೫ರಲ್ಲಿ ಹೊಸ ಇಂಗ್ಲೆಂಡ್‌ನ ಸೇನೆಯು ಬ್ರೆಟನ್ ದ್ವೀಪದ ತುದಿಯಲ್ಲಿದ್ದ ಫ್ರೆಂಚರ ಲೂಯಿಸ್ ಬರ್ಗ್ ಕೋಟೆಯನ್ನು ವಶಪಡಿಸಿಕೊಂಡವು. ಆದರೆ ೧೭೪೮ರ ಏಕ್ಸೆ-ಲಾ-ಚೌಪೆಲ್ ಒಪ್ಪಂದವು ಯುರೋಪಿಯನ್ ಯುದ್ಧವನ್ನು ಉಪಶಮನಗೊಳಿಸುವುದರೊಂದಿಗೆ ಕೋಟೆಯು ಫ್ರೆಂಚರಿಗೆ ಹಿಂದಿರುಗಿಸಲ್ಪಟ್ಟಿತು. ಸಪ್ತವರ್ಷಗಳ ಸಮರವು (೧೭೫೬-೬೩) ಆರಂಭವಾಗುವುದಕ್ಕೆ ಮೊದಲೇ ಅತ್ತ ಕಾಳಗದ ಕದ ತೆರೆದವು. ೧೭೫೪ರಲ್ಲಿ ಓಹಿಯೋ ನದೀದಂಡೆಯಲ್ಲಿ ಫ್ರೆಂಚರ ಹಿಡಿತದಲ್ಲಿದ್ದ ಡ್ಯುಕಸ್ ಕೋಟೆಯನ್ನು ವಶಪಡಿಸಲು ಬ್ರಿಟಿಷರು ಒಂದು ದಂಡಯಾತ್ರೆ ಕೈಗೊಂಡರು. ಈ ದಾಳಿ ಮತ್ತು ಮುಂದಿನ ವರ್ಷದಲ್ಲಿ ನಡೆಸಲಾದ ಮತ್ತೊಂದು ದಾಳಿ ಎರಡೂ ಕೂಡ ವಿಫಲವಾದವು. ಬ್ರಿಟಿಷರ ಉದ್ದೇಶವು ನ್ಯೂಫ್ರಾನ್ಸನ್ನು ವಿಶೇಷವಾಗಿ ಕ್ಯೂಬೆಕ್‌ನ್ನು ವಶಪಡಿಸುವುದಾಗಿತ್ತು. ಆದರೆ ಕುಶಲ ದಂಡನಾಯಕರನ್ನು ಹೊಂದಿದ್ದ ಫ್ರೆಂಚರು ಬ್ರಿಟಿಷ್ ಯತ್ನಗಳನ್ನು ಹಿಮ್ಮೆಟ್ಟಿಸಿದರು. ೧೭೫೮ರವರೆಗೂ ವಿಜಯಲಕ್ಷ್ಮಿ ಫ್ರೆಂಚರ ಸಂಗಾತಿಯಾಗಿದ್ದಳು. ಆದರೆ ೧೭೫೮ರಲ್ಲಿ ಕೇಪ್ ಬ್ರೆಟನ್ ದ್ವೀಪದಲ್ಲಿ ಪ್ರಬಲ ಬ್ರಿಟಿಷ್ ಪಡೆಯೊಂದು ಬಂದಿಳಿಯಿತು. ಇದು ಯುದ್ಧದ ಗತಿಯನ್ನೇ ಬದಲಿಸಿತು. ಲೂಯಿಸ್ ಬರ್ಗ್ ದ್ವಿತೀಯ ಬಾರಿ ಮತ್ತು ಶಾಶ್ವತವಾಗಿ ಬ್ರಿಟಿಷರ ತೆಕ್ಕೆಗೆ ಬಿದ್ದಿತು. ೧೭೫೯ರಲ್ಲಿ ಸು. ೯.೦೦೦ ಯೋಧರನ್ನು ಹೊತ್ತಿದ್ದ ೧೪೦ ಯುದ್ಧನೌಕೆಗಳು ಜನರಲ್ ಜೇಮ್ಸ್ ವೋಲ್ಫ್‌ನ ದಂಡನಾಯಕತ್ವದಲ್ಲಿ ಸೈಂಟ್ ಲಾರನ್ಸ್‌ನುದ್ದಕ್ಕೂ ತೇಲಿ ನವ ಫ್ರಾನ್ಸ್‌ನ ರಾಜಧಾನಿಗೇ ಮುತ್ತಿಗೆ ಹಾಕಿತು. ಬ್ರಿಟಿಷ್ ಪಡೆಗಳು ಫ್ರಾನ್ಸಿನಿಂದ ಬರುತ್ತಿದ್ದ ಸರಬರಾಜೆಲ್ಲವನ್ನೂ ತಡೆಗಟ್ಟಿದವು. ೧೭೫೯ರ ಕ್ಯೂಬೆಕ್ ಕದನದಲ್ಲಿ ಬ್ರಿಟಿಷರು ನಿರ್ಣಾಯಕ ವಿಜಯ ಸಂಪಾದಿಸಿದರು. ಬ್ರಿಟಿಷ್ ದಂಡನಾಯಕತ್ವ ವಹಿಸಿದ್ದ ವೋಲ್ಫ್ ಮತ್ತು ಫ್ರೆಂಚ್ ಪಡೆಗಳ ದಂಡನಾಯಕತ್ವ ವಹಿಸಿದ್ದ ಜನರಲ್ ಮರ್ಕ್ಯೂಸ್-ಡಿ-ಮಾಂಟ್ ಕಾಮ್ ಇಬ್ಬರೂ ಕದನದಲ್ಲಿ ಕೊಲ್ಲಲ್ಪಟ್ಟರು. ಫ್ರೆಂಚ್ ಗವರ್ನರ್‌ನು ೧೭೬೦ರಲ್ಲಿ ವಸಾಹತಿನೊಡನೆ ಶರಣಾಗತನಾದನು. ೧೭೬೩ರ ಫೆಬ್ರವರಿ ೧೦ರಂದು ನಡೆದ ಪ್ಯಾರಿಸ್ ಒಪ್ಪಂದದಂತೆ ಫ್ರಾನ್ಸ್ ಕೆನಡವನ್ನು ಗ್ರೇಟ್ ಬ್ರಿಟನ್‌ಗೆ ಹಸ್ತಾಂತರಿಸಿತು.
ಬ್ರಿಟನ್ನಿನ ವಿಜಯವು ಒಂದು ಭಿನ್ನ ತೆರನಾದ ಆಡಳಿತಕ್ಕೆ ನಾಂದಿಯಾಯಿತು. ನ್ಯೂ ಫ್ರಾನ್ಸ್ ಬ್ರಿಟನ್ನಿನ ವಸಾಹತಾಯಿತು. ಬ್ರಿಟಿಷರು ಇಡೀ ಪ್ರದೇಶವನ್ನು ತಮ್ಮ ಕೈವಶ ಮಾಡಿದರಲ್ಲದೆ ತಮ್ಮದೇ ರೀತಿಯ ಸರ್ಕಾರವನ್ನೂ ಸ್ಥಾಪಿಸಿತು.
ಸರ್ಕಾರದ ಸಮಸ್ಯೆಗಳು : ಬ್ರಿಟಿಷ್ ವಿಜಯದ ಮೊದಲ ನಾಲ್ಕು ವರ್ಷಗಳ ಕಾಲ ಕೆನಡವು ಸೇನೆಯ ಆಳ್ವಿಕೆಗೊಳಪಟ್ಟಿತ್ತು. ಕೆನಡವನ್ನು ಅಧಿಕೃತವಾಗಿ ‘‘ಕ್ಯೂಬೆಕ್ ಪ್ರಾಂತ್ಯ’’ (ಪ್ರಾವಿನ್ಸ್ ಆಫ್ ಕ್ಯೂಬೆಕ್) ಎಂದು ಪುನರ್ ನಾಮಕರಣ ಮಾಡಲಾಯಿತು.
೧೯೬೩ನೆಯ ಅಕ್ಟೋಬರ್ ೭ರಂದು ಕ್ಯೂಬೆಕ್ ಪ್ರಾಂತ್ಯಕ್ಕೆ ಹೊಸ ಸಂವಿಧಾನವನ್ನು ಜಾರಿಗೊಳಿಸಲಾಯಿತು. ಇದು ಬ್ರಿಟನ್ನಿನ ಪದ್ಧತಿಗನುಗುಣವಾದ ರಾಜಕೀಯ ಸಂಸ್ಥೆಗಳನ್ನು ರಚಿಸಲು ತಾಕೀತು ಮಾಡಿತ್ತು.
ಸುಮಾರು ಹನ್ನೊಂದು ವರ್ಷಗಳ ತರುವಾಯ ಜಾರಿಗೆ ಬಂದ ಕ್ಯೂಬೆಕ್ ಕಾಯ್ದೆಯು ಮೇಲುದ್ಧೃತ ೧೭೬೩ರ ಲಂಡನ್ ರಾಜನ ಘೋಷಣೆಯನ್ನು ಸ್ಥಳಾಂತರಿಸಿತು. ಕೆನಡಿಯನ್ನರೊಡನೆ ವ್ಯವಹರಿಸುವಲ್ಲಿ ಹೆಚ್ಚು ವಸ್ತುನಿಷ್ಠವಾದ ನೀತಿಗಳನ್ನು ಜಾರಿಗೆ ತಂದಿತು. ಇದು ಫ್ರೆಂಚ್ ನಾಗರಿಕ ಕಾನೂನನ್ನು ಪುನಃ ಸ್ಥಾಪಿಸಿತು. ಫ್ರೆಂಚ್ ಭಾಷೆ ಮತ್ತು ಕೆಥೋಲಿಕ್ ಧರ್ಮಗಳಿಗೆ ಅಧಿಕೃತ ಸ್ಥಾನಮಾನ ನೀಡಿತು. ಫ್ರೆಂಚ್ ಮೂಲದ ಕೆನಡಿಯನ್ನರಿಗೆ ವಸಾಹತಿನ ನಾಗರಿಕ ಆಡಳಿತದಲ್ಲಿ ಭಾಗವಹಿಸಲು ಅವಕಾಶ ಒದಗಿಸಲಾಯಿತು.
ಈ ಎಲ್ಲಾ ಬದಲಾವಣೆಗಳು ಅತ್ಯಗತ್ಯವಾಗಿದ್ದವು. ಏಕೆಂದರೆ ಬ್ರಿಟಿಷ್ ಸಾಮ್ರಾಜ್ಯವು ಆ ಹಿಂದೆಂದೂ ಹೊಂದಿರದಿದ್ದಷ್ಟು ಬೃಹತ್ ಸಂಖ್ಯೆಯಲ್ಲಿ ಮತ್ತೊಂದು ರಾಷ್ಟ್ರೀಯತೆಗೆ ಸೇರಿದ ಬಿಳಿಯ ಪ್ರಜೆಗಳನ್ನು (ಸು.೬೫.೦೦೦) ಇದೇ ಮೊದಲ ಬಾರಿಗೆ ಕಂಡಿತು. ಈ ಜನರು ಬ್ರಿಟಿಷ್ ವ್ಯವಸ್ಥೆಗೆ ಹೊಂದಿಕೊಳ್ಳುವರೋ ಅಥವಾ ವ್ಯವಸ್ಥೆಯೇ ಈ ಜನರೊಡನೆ ಹೊಂದಿಕೊಳ್ಳಬೇಕೋ ಎಂಬ ಗೊಂದಲ ಬ್ರಿಟಿಷರದಾಗಿತ್ತು. ನೋವಾ ಸ್ಕೋಟಿಯಾದಲ್ಲಿ ಬ್ರಿಟಿಷ್ ವ್ಯವಸ್ಥೆಯನ್ನೇ ಜಾರಿಗೆ ತರಲಾಯಿತು. ೧೭೧೩ರಲ್ಲಿ ಬ್ರಿಟಿಷರು ಇದನ್ನು ವಶಕ್ಕೆ ತೆಗೆದುಕೊಂಡಾಗ ಇದರ ಜನಸಂಖ್ಯೆ ತೀರಾ ಚಿಕ್ಕದಿತ್ತು. ಅಕಾಡಿಯನ್ನರನ್ನು ಪ್ರತಿಬಂಧಿಸಿ, ಇಂಗ್ಲಿಷ್ ಮಾತನಾಡುವ ಇತರರನ್ನು ವಿಶೇಷವಾಗಿ ನ್ಯೂ ಇಂಗ್ಲೆಂಡಿಗರನ್ನು ಈ ಪ್ರದೇಶದಲ್ಲಿ ಬಂದು ನೆಲೆಸಲು ಪ್ರೋ ಅದನ್ನು ಆಂಗ್ಲಮಯಗೊಳಿಸಿದರು ಮತ್ತು ಇತರ ಬ್ರಿಟಿಷ್ ಕಾಲೋನಿಗಳಂತೆಯೇ ಇದನ್ನೂ ಆಳಿದರು.
ಲಂಡನ್ ಸರ್ಕಾರವು ಆರಂಭದಲ್ಲಿ ಕೆನಡಕ್ಕೂ ಇದೇ ಮಾದರಿಯ ಸರ್ಕಾರವನ್ನು ಪ್ರಸ್ತಾಪಿಸಿತ್ತು. ಆಗ ಇದ್ದ ಬ್ರಿಟಿಷ್ ಕಾನೂನಿನಂತೆ ಯಾವೊಬ್ಬ ರೋಮನ್ ಕೆಥೋಲಿಕನೂ ಮತ ಚಲಾಯಿಸುವಂತಿರಲಿಲ್ಲ. ಚುನಾವಣೆಗೆ ಸ್ಪರ್ಧಿಸುವಂತಿರಲಿಲ್ಲ. ಇದರರ್ಥ ವಸಾಹತುವಿನ ನಿವಾಸಿಗಳನ್ನು ಸರ್ಕಾರದ ಪಾಲುದಾರಿಕೆಯಿಂದ ಹೊರಗಿಡುವುದೇ ಆಗಿತ್ತು. ಆದರೆ ಕೇವಲ ಕೆಲವೇ ನೂರರಷ್ಟು ಪ್ರೊಟೆಸ್ಟೆಂಟ್ ಬ್ರಿಟಿಷ್ ನಾಗರಿಕರಷ್ಟೇ ಕೆನಡಾಕ್ಕೆ ಬಂದಿದ್ದರು ಮತ್ತು ಉಳಿದ ಫ್ರೆಂಚ್ ಕೆನಡಿಯನ್ನರೆಲ್ಲರೂ ಕೆಥೋಲಿಕರಾಗಿದ್ದರು.
ಗವರ್ನರ್ ಜನರಲ್ ಜೇಮ್ಸ್ ಮುರ‌್ರೇ ಫ್ರೆಂಚ್ ಕೆನಡಿಯನ್ನರ ನಿಕಟವರ್ತಿಯಾಗಿದ್ದ. ಕ್ಯಾಥೊಲಿಕರಿಗೂ ಸರ್ಕಾರದಲ್ಲಿ ಧ್ವನಿಯಿರಬೇಕೆಂದು ಆತನ ಅಭಿಲಾಷೆಯಾಗಿತ್ತು. ಈತ ವಸಾಹತಿನ ವಾತಾವರಣಕ್ಕೆ ಅನುಗುಣವಾದ ರೀತಿಯಲ್ಲಿ ಆಡಳಿತ ವ್ಯವಸ್ಥೆಯನ್ನು ಪರಿವರ್ತಿಸಲು ಕಾರ್ಯಪ್ರವೃತ್ತನಾದನು. ಸರ್-ಗೈ-ಕಾರ್ಲ್‌ಟನ್‌ರು ಈತನಿಗೆ ಬೆಂಬಲ ನೀಡಿದರು. ಇದರ ಪರಿಣಾಮವಾಗಿ ೧೭೭೪ರ ಕ್ಯೂಬೆಕ್ ಕಾಯ್ದೆ ಜಾರಿಗೆ ಬಂದಿತು.
ಒಂದೊಮ್ಮೆ ಪ್ರಸ್ತುತ ಕ್ಯೂಬೆಕ್ ಕಾಯ್ದೆ ಜಾರಿಗೆ ಬಾರದೇ ಇರುತ್ತಿದ್ದು ಫ್ರೆಂಚ್ ಕೆನಡಿಯನ್ ಮುಖಂಡರ ಮನವೊಲಿಸದೇ ಇರುತ್ತಿದ್ದರೆ ಹದಿಮೂರು ಅಮೆರಿಕಾನ್ ಕಾಲೋನಿಗಳು ಗ್ರೇಟ್ ಬ್ರಿಟನ್ ವಿರುದ್ಧ ದಂಗೆಯೆದ್ದಾಗ ಫ್ರೆಂಚ್ ಕೆನಡಿಯನ್ನರೂ ಅವರೊಡನೆ ಸೇರಿಕೊಳ್ಳಬಹುದಿತ್ತು. ಆದರೆ ಹಾಗಾಗಲಿಲ್ಲ. ಕ್ರಾಂತಿಕಾರಿ ಯುದ್ಧದ ತಕ್ಷಣದ ಪರಿಣಾಮವೆಂಬಂತೆ ಸು.೪೦,೦೦೦ ವಿಧೇಯರು ಬ್ರಿಟಿಷರ ಪರವಾಗಿದ್ದರು. ಇವರಲ್ಲಿ ಹೆಚ್ಚಿನವರು ಇಂದು ಅಟ್ಲಾಂಟಿಕ್ ಪ್ರಾಂತ್ಯವೆಂದು ಗುರುತಿಸಲ್ಪಡುವ ಪ್ರದೇಶದಲ್ಲಿ ಬಂದು ನೆಲೆಸಿದರು. ಉಳಿದವರು ಕ್ಯೂಬೆಕ್‌ನ ನೈಋತ್ಯ ದಿಕ್ಕಿನತ್ತ ಸಾಗಿದರು.
ಇಬ್ಭಾಗವಾದ ಕೆನಡ : ೧೭೧೯ರ ಸಾಂವಿಧಾನಿಕ ಕಾಯ್ದೆಯು ಕ್ಯೂಬೆಕ್ ಅನ್ನು ಎರಡು ಪ್ರತ್ಯೇಕ ಸ್ವಸರ್ಕಾರಗಳುಳ್ಳ ಪ್ರಾಂತ್ಯಗಳನ್ನಾಗಿ ಒಡೆಯಿತು. ಲಂಡನ್ ಪಾರ್ಲಿಮೆಂಟ್ ಹೊರಡಿಸಿದ ಈ ಕಾಯ್ದೆಯು ಕ್ಯೂಬೆಕ್ ಕಾಯ್ದೆಯನ್ನು ರದ್ದುಪಡಿಸಲಿಲ್ಲವಾದರೂ ಅದಕ್ಕೆ ಕೆಲವೊಂದು ತಿದ್ದುಪಡಿಗಳನ್ನು ಮಾಡಿತು. ಹೊಸ ಕಾಯ್ದೆಯು ಕೆನಡಿಯನ್ ಭೂ ಪ್ರದೇಶವನ್ನು ಎರಡು ಪ್ರತ್ಯೇಕ ವಸಾಹತುಗಳನ್ನಾಗಿ ಒಡೆಯಿತು. ಮೇಲಿನ ಕೆನಡ (ಅಪ್ಪರ್ ಕೆನಡಾ)ದಲ್ಲಿ ಹೆಚ್ಚಾಗಿ ಇಂಗ್ಲಿಷ್ ಮಾತನಾಡುವವರೂ, ಕೆಳಗಿನ ಕೆನಡ(ಲೋಯರ್ ಕೆನಡಾ)ದಲ್ಲಿ ಫ್ರೆಂಚ್ ಮಾತನಾಡುವವರೂ ನೆಲೆಸಿದರು.
ಹೊಸ ಸಂವಿಧಾನವು ಶಾಸನ ಸಭೆ ಮತ್ತು ಕಾರ್ಯಕಾರಿ ಮಂಡಲ ನಡುವಿನ ಸಂಘರ್ಷಕ್ಕೆ ಯಾವುದೇ ಪರಿಹಾರ ತರಲಿಲ್ಲ. ಆದ್ದರಿಂದಲೇ ೧೭೧೯ರ ಕಾಯ್ದೆಯು ಕೆಳಗಿನ ಕೆನಡಕ್ಕೆ ಸಂಸತ್ತಿನ ವ್ಯವಸ್ಥೆಯನ್ನು ಜಾರಿಗೊಳಿಸಿತು. ಆದರೆ ಇದು ಪ್ರಜಾ ಪ್ರಭುತ್ವವನ್ನು ತರಲಿಲ್ಲ. ಈ ಅವಧಿಯಲ್ಲಿ ಕೆಳಗಿನ ಕೆನಡದ ಜನಸಂಖ್ಯೆ ೧,೬೦,೦೦೦ವಾಗಿದ್ದು ಇವರಲ್ಲಿ ೨೦,೦೦೦ ಮಂದಿ ಇಂಗ್ಲಿಷ್ ಮಾತನಾಡುವವರಾಗಿದ್ದರು. ಈ ಪ್ರದೇಶವನ್ನು ನಾಲ್ಕು ಆಡಳಿತಾತ್ಮಕ ಜಿಲ್ಲೆಗಳನ್ನಾಗಿ ಮತ್ತು ೨೫ ಕೌಂಟಿಗಳನ್ನಾಗಿ ವಿಭಜಿಸಲಾಗಿತ್ತು. ಸುದೀರ್ಘವಾದ ವಾದ-ವಿವಾದಗಳ ಬಳಿಕ ಫ್ರೆಂಚ್ ಮತ್ತು ಇಂಗ್ಲಿಷ್‌ಗಳೆರಡನ್ನೂ ಅಧಿಕೃತ ಭಾಷೆಗಳೆಂದು ಘೋಷಿಸಲಾಯಿತು.
೧೭೦೦ರ ಮುಸ್ಸಂಜೆ ಮತ್ತು ೧೮೦೦ರ ಮುಂಜಾನೆಗಳಲ್ಲಿ ಸಂಶೋಧಕರು ಕೆನಡದ ಹಲವು ಅಜ್ಞಾತ ಒಳನಾಡುಗಳನ್ನು ಪತ್ತೆಹಚ್ಚಿದರು. ಸರ್ ಅಲೆಗ್ಸಾಂಡರ್ ಮೆಕೆಂಜಿ ಅವರು ಮೆಕೆಂಜಿ ನದಿಯನ್ನು ದಾಟಿ ಆರ್ಕಟಿಕ್ ಸಮುದ್ರದತ್ತ ತೆರಳಿದರು. ತರುವಾಯ ಅವರು ಇಂದು ಬ್ರಿಟಿಷ್ ಕೊಲಂಬಿಯಾ ನೆಲೆ ನಿಂತಿರುವ ಪೀಸ್ ಹಾಗೂ ಪಾರ್ಶಿಪ್ ನದೀಕಣಿವೆಗಳನ್ನು ಪರಿಶೋಧಿಸಿದರು. ಪಶ್ಚಿಮದಲ್ಲಿದ್ದ ಏಕೈಕ ವಸಾಹತೆಂದರೆ, ಕೆಂಪು ನದೀ ವಸಾಹತು (ಇಂದಿನ ಮಾನಟೋಬಾ). ಲಾರ್ಡ್‌ಸೆಲ್ ಕಿರ್ಕ್‌ನು ೧೮೧೨ರಲ್ಲಿ ಸ್ಕಾಟಿಷ್ ವಲಸೆಗಾರರಿಗಾಗಿ ಒಂದು ವಸಾಹತನ್ನು ರೂಪಿಸುವಲ್ಲಿ ಯಶಸ್ವಿಯಾದನು.
ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ೮. ಕೆನಡಾ ರಾಜಕೀಯ ಆಯಾಮಗಳು – ಜವಾಬ್ದಾರಿಯುತ ಸರ್ಕಾರಕ್ಕಾಗಿ ಹೋರಾಟ :
ಜವಾಬ್ದಾರಿಯುತ ಸರ್ಕಾರಕ್ಕಾಗಿ ಹೋರಾಟ :
ಅಮೆರಿಕಾದ ಕ್ರಾಂತಿಕಾರಿ ಯುದ್ಧವು ಬ್ರಿಟಿಷ್ ಮನದಲ್ಲೂ ಗೊಂದಲದ ಗಂಟೆ ಬಾರಿಸಿತು. ಕಟ್ಟುನಿಟ್ಟಾದ ಆಡಳಿತ ವ್ಯವಸ್ಥೆಯನ್ನು ಜಾರಿಗೊಳಿಸದೇ ಹೋದಲ್ಲಿ ತಾವೂ ಕೂಡ ಕೆನಡದಲ್ಲಿ ತಮ್ಮ ವಸಾಹತುಗಳನ್ನು ಕಳೆದುಕೊಳ್ಳಬೇಕಾದೀತೆಂಬ ಭಯ ಅವರನ್ನಾವರಿಸಿತು. ೧೮೧೨ರಲ್ಲಿ ಅಮೆರಿಕಾದ ದಾಳಿಯ ವಿರುದ್ಧ ತಮ್ಮ ನೆಲವನ್ನು ರಕ್ಷಿಸಲು ಕೆನಡಿಯನ್ನರು ಮುನ್ನಡೆದರು. ಶಾಂತಿ ಸ್ಥಾಪನೆಯಾದಾಗ ಅವರು ಸ್ವಸರ್ಕಾರದ ಬೇಡಿಕೆಯನ್ನು ಮುಂದಿಟ್ಟರು.
ಇದೇ ವೇಳೆ ಮಾಂಟ್ರಿಯಲ್‌ನ ವಾಯವ್ಯ ಕಂಪೆನಿ ಮತ್ತು ಹಡ್ಸನ್ ಕೊಲ್ಲಿ ಕಂಪೆನಿಗಳ ಮಧ್ಯೆ ತೀವ್ರ ಪೈಪೋಟಿ ಏರ್ಪಟ್ಟಿತು. ಬ್ರಿಟಿಷರು ತುಪ್ಪಳ ವ್ಯಾಪಾರವನ್ನು ಆರ್ಕಟಿಕ್ ಹಾಗೂ ಪೆಸಿಫಿಕ್‌ನ ಹೊರ ವಲಯದವರೆಗೆ ಕೊಂಡೊಯ್ದರು. ೧೮೨೧ರಲ್ಲಿ ಹಡ್ಸನ್ ಬೇ ಕಂಪೆನಿಯೆದುರು ನಾರ್ಥ್‌ವೆಸ್ಟ್ ಕಂಪೆನಿಯು ತನ್ನ ಅಸ್ತಿತ್ವ ಕಳೆದುಕೊಂಡಿತು.
ಅತೃಪ್ತ ವಸಾಹತುವಾಸಿಗಳು ಸರ್ಕಾರದ ವಿರುದ್ಧ ೧೮೩೭ ಮತ್ತು ೧೮೩೮ರಲ್ಲಿ ಎರಡು ಅಲ್ಪಾವಧಿಯ ಬಂಡಾಯಗಳನ್ನೆಬ್ಬಿಸಿದರು. ತೀವ್ರ ಸ್ವರೂಪದ ಅಗ್ರಗಾಮಿ ಮುಂದಾಳುಗಳಾಗಿದ್ದ ವಿಲಿಯಂ ಲಿಯಾನ್ ಮೆಕೆಂಜಿಗೆ ಮೇಲಿನ ಕೆನಡಕ್ಕೂ, ಲೂಯಿಸ್ ಜೋಸೆಫ್ ಪಾಪಿನಿಯಾನ್‌ಗೆ ಕೆಳಗಿನ ಕೆನಡಕ್ಕೂ ನಾಯಕತ್ವ ನೀಡಿದ್ದರು.
ಈ ದಂಗೆಗಳಿಂದ ಎಚ್ಚೆತ್ತ ಬ್ರಿಟಿಷ್ ಸರ್ಕಾರ ವಸಾಹತುಗಳ ಸಮಸ್ಯೆಗಳು ಮತ್ತು ಅವುಗಳನ್ನು ಬಗೆಹರಿಸುವ ವಿಧಾನಗಳನ್ನು ಅಧ್ಯಯನ ನಡೆಸಲು ಲಾರ್ಡ್ ಡುರ್ಹಾಮ್ ನನ್ನು ಕೆನಡಕ್ಕೆ ಕಳುಹಿಸಿತು. ೧೮೩೯ರಲ್ಲಿ ಲಾರ್ಡ್ ಡುರ್ಹಾಮನು ರಾಣಿ ವಿಕ್ಟೋರಿಯಾಳಿಗೆ ಸಲ್ಲಿಸಿದ ವರದಿಯು ಇಂಗ್ಲಿಷ್ ಇತಿಹಾಸದಲ್ಲೇ ಒಂದು ಮಹತ್ವದ ದಾಖಲೆಯಾಗಿದೆ. ಲಂಡನ್ ಸರ್ಕಾರವು ಉತ್ತರ ಅಮೆರಿಕಾನ್ ವಸಾಹತುಗಳಿಗೆ ಸ್ವಾಯತ್ತತೆ ನೀಡುವುದೊಂದೇ ಈಗ ಉಳಿದಿರುವ ಏಕೈಕ ಪರಿಹಾರೋಪಾಯವೆಂದು ವರದಿ ಸ್ಪಷ್ಟಪಡಿಸಿತ್ತು. ಅಲ್ಲದೆ ಫ್ರೆಂಚ್ ಮತ್ತು ಇಂಗ್ಲೀಷ್ ಭಾಷೆಗಳನ್ನಾಡುವ ಕೆನಡಿಯನ್ನರಿಬ್ಬರೂ ಏಕೋಭಾವದಿಂದ ಒಂದೇ ಜನತೆಯಾಗಿ ಬಾಳಬೇಕಾದ ಅಗತ್ಯವನ್ನೂ ಡುರ್ಹಾಮ್ ಒತ್ತಿಹೇಳಿದ್ದ.
ಆರಂಭದಲ್ಲಿ ಬ್ರಿಟಿಷ್ ಸರ್ಕಾರ ಲಾರ್ಡ್ ಡುರ್ಹಾಮ್‌ನ ವರದಿಯನ್ನು ಉದ್ಧಟತನದ್ದೆಂದು ಪರಿಗಣಿಸಿತ್ತು. ಅದು ಮೇಲಿನ ಮತ್ತು ಕೆಳಗಿನ ಕೆನಡಗಳನ್ನು ೧೮೪೦ರ ಯೂನಿಯನ್ ಕಾಯ್ದೆ ಮೂಲಕ ಒಂದುಗೂಡಿಸಲು ಪ್ರಯತ್ನಿಸಿತು. ಆದರೆ ಯೂನಿಯನ್ ಕಾಯ್ದೆ ವಿಫಲಗೊಂಡಿತು. ೧೮೪೬ ಮತ್ತು ೧೮೪೮ರ ಮಧ್ಯಾವಧಿಯಲ್ಲಿ ಬ್ರಿಟಿಷ್ ಸರ್ಕಾರ ಕೆನಡದ ಗವರ್ನರನ ಅಧಿಕಾರಗಳನ್ನು ಮೊಟಕುಗೊಳಿಸಿ ವಸಾಹತುಗಾರರಿಗೆ ಜವಾಬ್ದಾರಿಯುತ ಸರ್ಕಾರವನ್ನು ನೀಡಿತು. ಬ್ರಿಟಿಷರು ಹೀಗೇಕೆ ಮಾಡಿದರೆಂದರೆ, ತಾವು ಅಮೆರಿಕಾಕ್ಕೆ ಹೊಂದಿಕೊಂಡಿರುವ ವಸಾಹತುಗಳನ್ನು ತಮ್ಮ ಸಾಮ್ರಾಜ್ಯದಲ್ಲಿ ಬಹಳ ಕಾಲದವರೆಗೆ ಮುಂದುವರಿಸಲಾಗದೆಂಬುದನ್ನು ಮನಗಂಡಿದ್ದರು. ಆದ್ದರಿಂದ ಕೊನೆಗೆ ಕೋಪಾವೇಶದ ನಿರ್ಧಾರಗಳನ್ನು ಕೈಗೊಳ್ಳುವುದರ ಬದಲು ಈಗಲೇ ಹೆಚ್ಚು ಶಾಂತಿಯುತವಾದ ಯೋಜನೆ ರೂಪಿಸುವುದು ಸೂಕ್ತವೆಂದು ಅವರು ಭಾವಿಸಿದ್ದರು. ಈಗ ಲಾರ್ಡ್ ಡುರ್ಹಾಮ್‌ನ ನಿಲುವು ಸತ್ಯವಾಯಿತು. ವಸಾಹತುಗಳು ಸಂಪೂರ್ಣ ಬೇರ್ಪಟ್ಟು ದೂರ ಹೋಗಬಯಸದಿದ್ದರೂ ಬ್ರಿಟಿಷ್ ಸಾಮ್ರಾಜ್ಯಶಾಹಿಯ ಬಿಗಿಮುಷ್ಟಿಯಿಂದ ಸ್ವತಂತ್ರವಾಯಿತು.
ಕೆನಡಾದ ಒಕ್ಕೂಟ : ಜವಾಬ್ದಾರಿ ಸರ್ಕಾರವನ್ನು ನೀಡುವುದೆಂದರೆ ಕೆನಡವು ಬ್ರಿಟಿಷ್ ಕ್ಯಾಬಿನೆಟ್ ಮಾದರಿಯ ಸರ್ಕಾರಿ ವ್ಯವಸ್ಥೆಯನ್ನು ಹೊಂದಬೇಕೆಂಬುದೇ ತಾತ್ಪರ್ಯ. ಈ ವ್ಯವಸ್ಥೆಯು ಸಮುದ್ರ ದ್ವೀಪ ಪ್ರಾಂತ್ಯಗಳಲ್ಲಿ ಉತ್ತಮವಾಗಿ ಕಾರ್ಯ ನಿರ್ವಹಿಸಿತ್ತು. ಆದರೆ ಸಂಯುಕ್ತ ಕೆನಡಾದಲ್ಲಿ ಅದು ಫಲ ನೀಡಲಿಲ್ಲ. ಇಲ್ಲಿನ ಶಾಸನ ಸಭೆಯಲ್ಲಿ ಇಂಗ್ಲಿಷ್ ಮತ್ತು ಫ್ರೆಂಚ್ ಕೆನಡಿಯನ್ನರಿಬ್ಬರೂ ಸಮಬಲ ಹೊಂದಿದ್ದು, ಕೆನಡ ಮತ್ತೊಮ್ಮೆ ಇಬ್ಭಾಗವಾಗಬೇಕೆಂಬುದನ್ನು ಸ್ಪಷ್ಟಪಡಿಸುತ್ತಿತ್ತು. ಆದರೆ ಇದು ಮತ್ತಷ್ಟು ಸಮಸ್ಯೆಗಳನ್ನು ತಂದೊಡ್ಡುವ ಸಾಧ್ಯತೆಯಿತ್ತು. ಕೆನಡದ ಎರಡು ಹೋಳುಗಳೂ ಸಮಾನ ಆರ್ಥಿಕ ಹಿತಾಸಕ್ತಿಗಳನ್ನು ಹೊಂದಿದ್ದು, ಒಂದು ಸಾಮಾನ್ಯ ಸರ್ಕಾರದ ಅವಶ್ಯಕತೆಯನ್ನು ಒತ್ತಿ ಹೇಳುತ್ತಿತ್ತು. ಈಗ ಉಳಿದಿದ್ದ ಏಕಮೇವ ಪರಿಹಾರೋಪಾಯವೆಂದರೆ ರಾಷ್ಟ್ರದ ಒಕ್ಕೂಟ. ಇದರಂತೆ ಫ್ರೆಂಚ್ ಹಾಗೂ ಇಂಗ್ಲಿಷ್‌ಗಳೆರಡೂ ಒಂದೇ ಕೇಂದ್ರ ಸರ್ಕಾರ ವನ್ನು ಹೊಂದಿರು ತ್ತವೆಯಾದರೂ ಅವರವರ ಸ್ಥಳೀಯ ವ್ಯವಹಾರಗಳನ್ನು ಅವರವರೇ ನಿಭಾಯಿಸಿಕೊಳ್ಳುತ್ತಾರೆ.
ಕೆನಡಿಯನ್ನರು ನ್ಯೂಬರ್ನ್ ಸ್ವಿಕ್, ನೋವಾಸ್ಕೋಟಿಯಾ ಮತ್ತು ಪ್ರಿನ್ಸ್ ಎಡ್ವರ್ಡ್ ದ್ವೀಪಗಳನ್ನು ಒಕ್ಕೂಟದಲ್ಲಿ ಸೇರಿಸಿಕೊಳ್ಳಬಯಸಿದರು. ಆದರೆ ಈ ವಸಾಹತುಗಳ ನಾಯಕರುಗಳು ಈಗಾಗಲೇ ತಮ್ಮದೇ ಒಂದು ಪ್ರತ್ಯೇಕ ಒಕ್ಕೂಟದ ಯೋಜನೆ ಹಾಕಿ ನ್ಯೂಫೌಂಡ್ ಲ್ಯಾಂಡನ್ನು ತಮ್ಮೊಡನೆ ಸೇರುವಂತೆ ಆಹ್ವಾನಿಸಿದ್ದರು. ೧೮೬೪ರಲ್ಲಿ ಪ್ರಿನ್ಸ್ ಎಡ್ವರ್ಡ್ ದ್ವೀಪದಲ್ಲಿ ಕರೆಯಲಾಗಿದ್ದ ಸಮಾವೇಶದಲ್ಲಿ ಮೇಲಿನ ಮತ್ತು ಕೆಳಗಿನ ಕೆನಡಗಳೆರಡರ ಪ್ರತಿನಿಧಿಗಳೂ ಸಮುದ್ರದ್ವೀಪ ಪ್ರಾಂತ್ಯದವರಲ್ಲಿ ಬ್ರಿಟಿಷ್ ಉತ್ತರ ಅಮೆರಿಕಾನ್ ವಸಾಹತುಗಳ ಒಕ್ಕೂಟ ಸ್ಥಾಪಿಸುವ ತಮ್ಮ ಯೋಜನೆಯನ್ನು ಪರಿಗಣಿಸುವಂತೆ ಕೇಳಿಕೊಂಡರು. ಇದಾದ ಒಂದು ತಿಂಗಳ ತರುವಾಯ ಕ್ಯೂಬೆಕ್ ಸಮಾವೇಶವನ್ನು ಕರೆಯಲಾಯಿತು. ಇದರಲ್ಲಿ ಭಾಗವಹಿಸಿದ್ದವರನ್ನು ‘‘ದಿ ಫಾದರ್ಸ್ ಆಫ್ ಕಾನ್‌ಫಿಡರೇಶನ್’’ ಎಂದು ಕರೆಯಲಾಗಿದೆ. ಕೆಲವರು ಹೊಸ ಸರ್ಕಾರವನ್ನು ‘‘ದಿ ಕಿಂಗ್ ಡಂ ಆಫ್ ಕೆನಡ’’ ಎಂದು ಕರೆಯಬೇಕೆಂದು ಬಯಸಿದರಾದರೂ ಅದಕ್ಕೆ ಬದಲಾಗಿ ಪ್ರಭುತ್ವ-ಚಕ್ರಾಧಿಪತ್ಯ (ಡೊಮಿನಿಯನ್) ಎಂಬ ಪದವನ್ನು ಆರಿಸಲಾಯಿತು.
ನ್ಯೂಫೌಂಡ್ ಲ್ಯಾಂಡ್ ಮತ್ತು ಪ್ರಿನ್ಸ್ ಎಡ್ವರ್ಡ್ ದ್ವೀಪಗಳು ಕ್ಯೂಬೆಕ್ ಸಮಾವೇಶದ ಯೋಜನೆಯನ್ನು ತಕ್ಷಣವೇ ತಿರಸ್ಕರಿಸಿದವು. ಆದರೆ ನ್ಯೂಬರ್ನ್ ಸ್ವಿಕ್, ಮತ್ತು ನೋವಾಸ್ಕೋಟಿಯಾಗಳು ೨ ವರ್ಷಗಳ ತರುವಾಯ ಒಪ್ಪಿಕೊಂಡವು. ಈ ಯೋಜನೆಯನ್ನು ಅಂತಿಮವಾಗಿ ‘‘ದಿ ಬ್ರಿಟಿಶ್ ನಾರ್ತ್ ಅಮೆರಿಕಾ ಆಕ್ಟ್’’ನ ರೂಪದಲ್ಲಿ ಬ್ರಿಟಿಷ್ ಸಂಸತ್ತು ೧೮೬೭ರಲ್ಲಿ ಅಂಗೀಕರಿಸಿತು. ಮೇಲಿನ ಕೆನಡದಲ್ಲಿ ಕನ್ಸರ್ವೇಟಿವ್ ಪಕ್ಷದ ನಾಯಕನಾಗಿದ್ದ ಸರ್ ಜಾನ್.ಎ. ಮೆಕ್‌ಡೊನಾಲ್ಡ್‌ನು ಈ ಚಕ್ರಾಧಿಪತ್ಯದ ಪ್ರಪ್ರಥಮ ಪ್ರಧಾನಿಯಾದನು.
೧೮೬೭ರಲ್ಲಿ ಪ್ರಸ್ತುತ ಪ್ರಭುತ್ವದಡಿಯಲ್ಲಿ ಕೇವಲ ನಾಲ್ಕು ಪ್ರಾಂತ್ಯಗಳಷ್ಟೇ ಬರುತ್ತಿದ್ದವು (ಕ್ಯೂಬೆಕ್, ಆನಟಾರಿಯೋ, ನೋವಾಸ್ಕೋಟಿಯ ಹಾಗೂ ನ್ಯೂಬರ್ನ್‌ಸ್ವಿಕ್ ಗಳು). ಆದರೆ ಈ ಚಕ್ರಾಧಿಪತ್ಯದ ಸ್ಥಾಪಕರು ಇದನ್ನು ಇನ್ನಷ್ಟು ವಿಸ್ತರಿಸಬಯಸಿದರು. ೧೮೬೯ರಲ್ಲಿ ಅವರು ಉತ್ತರ ಮತ್ತು ಪಶ್ಚಿಮದಲ್ಲಿ ತುಪ್ಪಳ ವ್ಯಾಪಾರಿ ಕಂಪೆನಿಗಳ ಕೈಕೆಳಗಿದ್ದ ಪ್ರದೇಶಗಳನ್ನು ಖರೀದಿಸಲು ಒಂದು ಯೋಜನೆ ಹಾಕಿದರು. ಹಡ್ಸನ್ ಬೇ ಕಂಪೆನಿ ಮತ್ತು ಬ್ರಿಟಿಷರೊಡನೆ ಒಂದು ಒಮ್ಮತಕ್ಕೆ ಬರಲಾದ ಬಳಿಕ ಮಾನಿಟೋಬಾ ಪ್ರಾಂತ್ಯವನ್ನು ಸೃಷ್ಟಿಸಲಾಯಿತು. ವಾಂಕೋವರ್ ದ್ವೀಪವನ್ನೊಳಗೊಂಡು ಬ್ರಿಟಿಷ್ ಕೊಲಂಬಿಯಾ ೧೮೭೧ರಲ್ಲಿ ಆರನೇ ಪ್ರಾಂತ್ಯವಾಗಿ ಚಕ್ರಾಧಿಪತ್ಯದಲ್ಲಿ ವಿಲೀನವಾಯಿತು. ಪೂರ್ವದಲ್ಲಿ ನ್ಯೂಫೌಂಡ್ ಲ್ಯಾಂಡ್, ಚಕ್ರಾಧಿಪತ್ಯದಿಂದ ದೂರ ಉಳಿಯುವ ತನ್ನ ಹಿಂದಿನ ನಿರ್ಧಾರಕ್ಕೇ ಅಂಟಿಕೊಂಡರೆ, ಪ್ರಿನ್ಸ್ ಎಡ್ವರ್ಡ್ ದ್ವೀಪವು ತನ್ನ ಮೊದಲ ನಿರ್ಧಾರವನ್ನು ಬದಲಿಸಿಕೊಂಡಿತು ಮತ್ತು ೧೮೭೩ರಲ್ಲಿ ಏಳನೇ ಪ್ರಾಂತ್ಯವಾಗಿ ಸೇರ್ಪಡೆಗೊಂಡಿತು. ೧೯೦೫ರಲ್ಲಿ ಆಲ್ಬೆರ್ಟಾ ಹಾಗೂ ಸಾಸ್ಕಚೆವಾನ್ ಪ್ರಾಂತ್ಯಗಳನ್ನು ಸೃಷ್ಟಿಸಲಾಯಿತು. ನ್ಯೂಫೌಂಡ್ ಲ್ಯಾಂಡ್‌ನ ಜನರು ೧೯೪೮ರಲ್ಲಿ ಕೆನಡದೊಡನೆ ಒಗ್ಗೂಡುವುದರ ಪರವಾಗಿ ಮತ ಚಲಾಯಿಸಿದರು ಮತ್ತು ನ್ಯೂಫೌಂಡ್ ಲ್ಯಾಂಡ್ ೧೯೪೯ರಲ್ಲಿ ಹತ್ತನೇ ಪ್ರಾಂತ್ಯವಾಗಿ ಕೆನಡಿಯನ್ ಪ್ರಭುತ್ವ ವ್ಯಾಪ್ತಿಯಲ್ಲಿ ವಿಲೀನಗೊಂಡಿತು.
ಐಕ್ಯತೆಗಾಗಿ ಹೋರಾಟ : ಚಕ್ರಾಧಿಪತ್ಯದ ಮೊದಲ ೩೦ ವರ್ಷಗಳಲ್ಲಿ ಹೊಸ ದೇಶವು ಆರ್ಥಿಕ ಮುಗ್ಗಟ್ಟಿನಿಂದ ನರಳಿತು. ೧೮೯೦ರ ದಶಕದಲ್ಲಿ ಈ ದೇಶಕ್ಕೆ ಬಂದವರಿಗಿಂತಲೂ ದೇಶ ತ್ಯಜಿಸಿ ಹೋದವರ ಸಂಖ್ಯೆಯೇ ದೊಡ್ಡದಿತ್ತು. ಆದರೆ ೧೮೯೬ರ ಬಳಿಕ ಯುರೋಪ್ ಮತ್ತು ಅಮೆರಿಕಾ ಸಂಸ್ಥಾನಗಳಿಂದ ಅಪಾರ ಸಂಖ್ಯೆಯ ವಲಸಿಗರು ಕೆನಡಕ್ಕೆ ಆಗಮಿಸಿದರು.
ಆರಂಭಿಕ ಸರ್ಕಾರ ಎದುರಿಸಿದ ಮತ್ತೊಂದು ಸಮಸ್ಯೆಯೆಂದರೆ, ಫ್ರೆಂಚ್ ಮತ್ತು ಇಂಗ್ಲಿಷ್ ಮಾತನಾಡುವವರ ನಡುವೆ ಇದ್ದ ಕಹಿಭಾವನೆಗಳು. ೧೮೬೯ರ ಕೆಂಪುನದೀ ಬಂಡಾಯದ ವೇಳೆ ಈ ಮನಸ್ತಾಪ ಮತ್ತಷ್ಟು ಹೆಚ್ಚಿತ್ತು. ಕೆನಡದ ಪ್ರಭುತ್ವವು ಹಡ್ಸನ್ ಕೊಲ್ಲಿ ಕಂಪೆನಿಯೊಡನೆ ಅದರ ನೆಲವನ್ನು ಖರೀದಿಸುವ ಕುರಿತು ಮಾತುಕತೆಗಿಳಿದು ತಾವು ತಮ್ಮ ಮನೆ ಮಠಗಳನ್ನು ಕಳೆದುಕೊಳ್ಳಬಹುದೆಂಬ ಹೆದರಿಕೆಯೇ ಈ ಬಂಡಾಯಕ್ಕೆ ಕಾರಣವಾಗಿತ್ತು. ೧೮೮೫ರಲ್ಲಿ ಎರಡನೇ ಬಾರಿಗೆ ಮೇಟಿಗಳು ಬಂಡೆದ್ದರಾದರೂ ಸರ್ಕಾರ ಅದನ್ನೂ ವಿಫಲಗೊಳಿಸಿತು.
೧೮೯೬ರಲ್ಲಿ ಉದಾರವಾದಿ ಪಕ್ಷದ ಧುರೀಣ ಸರ್ ವಿಲ್‌ಫ್ರೆಡ್ ಲೌರಿಯರ್ ಕೆನಡದ ಪ್ರಧಾನಿಯಾದನು. ಮೊದಲ ಫ್ರೆಂಚ್-ಕೆನಡಿಯನ್ ಪ್ರಧಾನಿಯಾಗಿರುವ ಈತ ಎಲ್ಲಾ ಕೆನಡಿಯನ್ನರನ್ನೂ ಒಗ್ಗೂಡಿಸಲು, ಕೆನಡದಲ್ಲಿ ಐಕ್ಯತೆ ಸ್ಥಾಪಿಸಲು ಶಕ್ತಿಮೀರಿ ಶ್ರಮಿಸಿದನು. ಇವನ ಆಡಳಿತಾವಧಿಯಲ್ಲಿ ರೈಲ್ವೆ ಹಳಿ ನಿರ್ಮಾಣ, ಕೃಷಿ ಮತ್ತು ಗಣಿಗಾರಿಕೆಗಳು ವೃದ್ದಿಸಿದವು.
ಪ್ರಥಮ ಮಹಾಯುದ್ಧ ಮತ್ತು ಕೆನಡ ೧೯೧೪ರಲ್ಲಿ ಬ್ರಿಟನ್ ಜರ್ಮನಿಯ ಮೇಲೆ ಯುದ್ಧ ಘೋಷಿದಾಗ ಕೆನಡ ತಕ್ಷಣದಿಂದಲೇ ಬ್ರಿಟನ್‌ಗೆ ನೆರವಾಗಲು ಮುಂದಾಯಿತು. ಆಗ ಕೆನಡಿಯನ್ ಸೇನೆಯಲ್ಲಿದ್ದುದು ಕೇವಲ ೩,೦೦೦ ಸೈನಿಕರು. ಆದರೆ ೧೯೧೪ರ ಅಕ್ಟೋಬರ್ ವೇಳೆಯಷ್ಟರಲ್ಲಿ ಆ ಸಂಖ್ಯೆಯನ್ನು ೩೩ ಸಾವಿರಕ್ಕೇರಿಸಲಾಯಿತು. ಇವರು ಬ್ರಿಟನ್‌ಗೆ ತೆರಳಿ ತರಬೇತಿ ಪಡೆದು ೧೯೧೫ರ ಫೆಬ್ರವರಿಯಾಗುವಷ್ಟರಲ್ಲಿ ಫ್ರಾನ್ಸಿನಲ್ಲಿ ಬಂದಿಳಿದರು. ೧೯೧೬ರ ವೇಳೆಗಾಗುವಷ್ಟರಲ್ಲಿ ಇಂತಹ ನಾಲ್ಕು ಕೆನಡಿಯನ್ ಬೆಟಾಲಿಯನ್‌ಗಳು ಸಿದ್ಧವಾದವಲ್ಲದೆ ಇವು ಯುದ್ಧದಲ್ಲಿ ಮುಖ್ಯ ಪಾತ್ರ ವಹಿಸಿದವು. ಯುದ್ಧದಲ್ಲಿ ೭೨ ಶತ್ರು ವಿಮಾನಗಳನ್ನು ಹೊಡೆದುರುಳಿಸಿದ ಹೆಗ್ಗಳಿಕೆ ಇರುವ ಕೆನಡಿಯನ್ ಸೇನೆಯಲ್ಲಿ ೫೫,೦೦೦ ಸೈನಿಕರು ಯುದ್ಧದಲ್ಲಿ ಪ್ರಾಣತೆತ್ತರು. ದೇಶವು ತನ್ನ ಮಿತ್ರರಿಗೆ ಯುದ್ಧಾವಧಿಯಲ್ಲಿ ಸಾಕಷ್ಟು ಆಹಾರ ಮತ್ತು ಶಸ್ತ್ರಾಸ್ತ್ರಗಳನ್ನು ಸರಬರಾಜು ಮಾಡಿತ್ತು. ೧೯೧೪ರಲ್ಲಿ ಮತ್ತೆ ಫ್ರೆಂಚ್ ಹಾಗೂ ಇಂಗ್ಲಿಷ್ ಮಾತೃಭಾಷಿಕರಲ್ಲಿ ಒಡಕುಂಟಾಗುವ ಸಾಧ್ಯತೆಯಿತ್ತಾದರೂ, ಅದೇ ವರ್ಷ ಲಿಬರಲ್ ಮತ್ತು ಕನ್ಸರ್‌ವೇಟಿವ್ ಪಕ್ಷಗಳು ಒಗ್ಗೂಡಿ ಯೂನಿಯನ್ ಪಕ್ಷವನ್ನು ಹುಟ್ಟುಹಾಕುವುದರೊಂದಿಗೆ ಬಿಕ್ಕಟ್ಟು ಬಗೆಹರಿಯಿತು.
ಒಂದು ‘ರಾಷ್ಟ್ರ’ವಾಗಿ ಕೆನಡ : ಪ್ರಥಮ ವಿಶ್ವಯುದ್ಧದ ನಂತರದ ಹತ್ತು ವರ್ಷಗಳಲ್ಲಿ ಕೆನಡ ಪ್ರಗತಿಯತ್ತ ದಾಪುಗಾಲು ಹಾಕತೊಡಗಿತು. ಹೊಸ ಗಣಿ ತಂತ್ರಜ್ಞಾನಗಳು ಅಳವಡಿಸಲ್ಪಟ್ಟವು. ಸರ್ಕಾರ ಎರಡು ಪ್ರಮುಖ ರೈಲ್ವೆ ರಸ್ತೆ ನಿರ್ಮಾಣ ಯೋಜನೆಯನ್ನು ಕೈಗೆತ್ತಿಕೊಂಡಿತ್ತು. ಅಲ್ಲದೆ ಅಂತರಾಷ್ಟ್ರೀಯ ವ್ಯವಹಾರಗಳಲ್ಲೂ ಹಂತಹಂತವಾಗಿ ಕೆನಡ ಕಾಣಿಸಿಕೊಳ್ಳ ತೊಡಗಿತು. ವರ್ಸೇಲ್ಸ್ ಶಾಂತಿ ಸಾಮಾವೇಶದಲ್ಲಿ ಭಾಗವಹಿಸುವ ಅವಕಾಶವನ್ನು ಪಡೆದುಕೊಂಡಿತು ಮತ್ತು ರಾಷ್ಟ್ರಗಳ ಸಂಘದಲ್ಲಿ ಸದಸ್ಯತ್ವವನ್ನು ಗಳಿಸಿತು.
೧೯೨೬ರಲ್ಲಿ ಒಂದು ಸಾಂವಿಧಾನಿಕ ಸಮಸ್ಯೆ ಕಾಣಿಸಿಕೊಂಡಿತು. ಉದಾರವಾದಿಗಳು ಹಗರಣವೊಂದರಲ್ಲಿ ಭಾಗಿಯಾಗಿದ್ದ ಹಿನ್ನೆಲೆಯಲ್ಲಿ ರಾಜನು ಪಾರ್ಲಿಮೆಂಟನ್ನು ವಿಸರ್ಜಿಸುವಂತೆ ಗವರ್ನರ್ ಜನರಲ್‌ಗೆ ನಿರ್ದೇಶಿಸಿದನು. ಆದರೆ ಗವರ್ನರ್ ಜನರಲ್ ಲಾರ್ಡ್‌ಬಿಂಗ್ ಇದನ್ನು ತಿರಸ್ಕರಿಸಿದಾಗ ಸ್ವತಃ ರಾಜನೇ ರಾಜೀನಾಮೆ ನೀಡಿದನು. ಆರ್ಥರ್ ಮೈಘೆನ್‌ನು ಒಂದು ಕ್ಯಾಬಿನೆಟ್ಟನ್ನು ರಚಿಸಲು ಪ್ರಯತ್ನಿಸಿದನಾದರೂ ಪಾರ್ಲಿಮೆಂಟಿನ ಬೆಂಬಲ ಗಳಿಸುವಲ್ಲಿ ವಿಫಲನಾದನು.
ರಾಜನು ಲಂಡನ್‌ನಲ್ಲಿ ಸಾಮ್ರಾಜ್ಯಶಾಹಿ ಸಮಾವೇಶದಲ್ಲಿ ಭಾಗಿಯಾದನು ಮತ್ತು ಮರುವರ್ಷವೇ ಗ್ರೇಟ್ ಬ್ರಿಟನ್ ಮತ್ತು ಅದರ ಅಧೀನ ಪ್ರಭುತ್ವಗಳ ನಡುವಿನ ಸಂಬಂಧದ ಕುರಿತು ಚರ್ಚಿಸಲು ಆಸಕ್ತಿವಹಿಸಿದನು. ಇದರ ಪರಿಣಾಮವಾಗಿ ಸಮಾವೇಶವು ಎಲ್ಲಾ ಬ್ರಿಟಿಷ್ ಡೊಮಿನಿಯನ್‌ಗಳೂ ಸಮಾನ ಸ್ಥಾನಮಾನ ಹೊಂದಿರುತ್ತವೆ ಎಂಬ ಠರಾವನ್ನು ಅಂಗೀಕರಿಸಲಾಯಿತು. ೧೯೩೧ರಲ್ಲಿ ಬ್ರಿಟಿಷ್ ಸಂಸತ್ತು ವೆಬ್ ಮಿನಿಸ್ಟರ್ ಶಾಸನವನ್ನು ಅನುಮೋದಿಸಿತು. ಕೆನಡವು ಬ್ರಿಟಿಷ್ ಕಾಮನ್‌ವೆಲ್ತ್ ರಾಷ್ಟ್ರಗಳಲ್ಲಿ ಒಬ್ಬ ಸದಸ್ಯನೆಂದು ಪರಿಗಣಿಸಲ್ಪಟ್ಟಿತು.
೧೯೨೯ರಲ್ಲಿ ವಿಶ್ವವನ್ನೇ ನಡುಗಿಸಿದ ಆರ್ಥಿಕ ಮುಗ್ಗಟ್ಟಿನಿಂದ ಕೆನಡ ಕೂಡ ಹೊರತಾಗಿರಲಿಲ್ಲ. ಇದು ಕೃಷಿ ಮತ್ತು ಗಣಿಗಾರಿಕೆಗಳ ಮೇಲೆ ಪ್ರತಿಕೂಲ ಪರಿಣಾಮ ಉಂಟುಮಾಡಿತು. ೧೯೩೦ರಲ್ಲಿ ಕನ್ಸರ್‌ವೇಟಿವ್ ಪಕ್ಷ ಅಧಿಕಾರಕ್ಕೆ ಬಂದಿತು. ೧೯೩೨ರಲ್ಲಿ ರಾಜಧಾನಿ ಒಟ್ಟಾವದಲ್ಲಿ ನಡೆದ ಸಾರ್ವಭೌಮಿಕ ಸಮಾವೇಶವು ವಾಣಿಜ್ಯದ ಸ್ಥಿತಿ-ಗತಿಗಳನ್ನು ಅಭಿವೃದ್ದಿಪಡಿಸಲು ನಿರ್ಧರಿಸಿತು. ಕೆನಡವು ವ್ಯಾಪಾರವನ್ನು ಉತ್ತೇಜಿಸುವ ಸಲುವಾಗಿ ಇತರ ಕಾಮನ್‌ವೆಲ್ತ್ ದೇಶಗಳೊಡನೆ ಸುಂಕ ಸಂಬಂಧಿ ಒಪ್ಪಂದಗಳಿಗೆ ಸಹಿ ಹಾಕಿತು.
ದ್ವಿತೀಯ ಮಹಾಯುದ್ಧ ಮತ್ತು ಕೆನಡ : ೧೯೩೮ನೆಯ ಸೆಪ್ಟೆಂಬರ್ ೧೦ರಂದು ಕೆನಡವು ಜರ್ಮನಿಯ ಮೇಲೆ ಯುದ್ಧ ಘೋಷಿಸಿತು. ಕೆನಡ ಸ್ವತಂತ್ರವಾಗಿ ಯುದ್ಧವೊಂದನ್ನು ಘೋಷಿಸಿರುವುದು ಇದೇ ಮೊದಲ ಬಾರಿಯಾಗಿದೆ. ಆದರೆ ಕೆನಡವು ಯುದ್ಧವೊಂದಕ್ಕೆ ಇನ್ನೂ ಸಿದ್ಧಗೊಂಡಿರಲಿಲ್ಲ. ಒಂದು ಪುಟ್ಟ ಭೂಸೇನೆಯನ್ನಷ್ಟೇ ಹೊಂದಿದ್ದ ಇದು ಭಾಗಶಃ ಯಾವುದೇ ನೌಕಾದಳವನ್ನಾಗಲೀ, ವಾಯುಪಡೆಯನ್ನಾಗಲೀ ಹೊಂದಿರಲಿಲ್ಲ. ೧೯೪೧ರ ಡಿಸೆಂಬರ್ ೮ರಂದು ಜಪಾನಿಯರು ಪರ್ಲ್ ಹಾರ್ಬರ್ ಮೇಲೆ ದಾಳಿ ನಡೆಸಿದಾಗ ಕೆನಡ ಜಪಾನಿನ ಮೇಲೂ ಯುದ್ಧ ಘೋಷಿಸಿತು.
೧೯೪೦ರಲ್ಲಿ ಕೆನಡ ಮತ್ತು ಅಮೆರಿಕಾಗಳು ರಕ್ಷಣಾ ವಿಚಾರದಲ್ಲಿ ಒಂದು ಶಾಶ್ವತ ಮಂಡಲಿಯನ್ನು ಸ್ಥಾಪಿಸಿದವು. ಈ ಸಮಿತಿಯು ಉಭಯದೇಶಗಳಿಗೂ ಅಟ್ಲಾಂಟಿಕ್ ಹಾಗೂ ಪೆಸಿಫಿಕ್ ತೀರಗಳಲ್ಲಿ ಬೇಕಾಗಬಹುದಾದ ರಕ್ಷಣಾ ಅಗತ್ಯಗಳ ಸಮೀಕ್ಷೆ ನಡೆಸಿತು. ಇದರ ಒಂದು ಪರಿಣಾಮವಾಗಿ ಅಲಾಸ್ಕ ಹೆದ್ದಾರಿಯ ಕಾಮಗಾರಿ ಪೂರ್ಣ ಗೊಂಡಿತು ಮತ್ತು ಅಲಾಸ್ಕಕ್ಕೆ ಸೇನಾ ಸರಬರಾಜು ಮಾಡಲು ಅದನ್ನು ಬಳಸಿಕೊಳ್ಳಲಾಯಿತು.
ಇಷ್ಟರಲ್ಲಾಗಲೇ ಕೆನಡ ತನ್ನ ಸೇನಾಬಲ ಹೆಚ್ಚಿಸಿಕೊಂಡಿತ್ತು. ಅದರ ರಾಯಲ್ ಕೆನಡಿಯನ್ ವಾಯುಪಡೆಯಲ್ಲಿ ೩,೦೦,೦೦೦ ದಷ್ಟು ಯೋಧರಿದ್ದು, ಯುದ್ಧದಲ್ಲಿ ನಿರ್ಣಾಯಕ ಪಾತ್ರ ವಹಿಸಿದರು.
ಆರಂಭದಲ್ಲಿ ಕೇವಲ ೪,೫೦೦ರಷ್ಟು ನಿಯಮಿತ ಸೈನಿಕರನ್ನು ಹೊಂದಿದ್ದ ಕೆನಡದ ಭೂಸೇನಾ ಬಲ ಈಗ ೬,೦೦,೦೦೦ ಕ್ಕೇರಿತ್ತು. ಸಿಸಿಲಿ ಮತ್ತು ಇಟಲಿಗಳಲ್ಲಿ ಕೆನಡಿಯನ್ ಸೇನೆ ವೀರಾವೇಶದಿಂದ ಹೋರಾಡಿತು. ಬೆಲ್ಜಿಯಂ ಮತ್ತು ನೆದರ್‌ಲ್ಯಾಂಡ್‌ಗಳ ವಿಮೋಚನೆ ಮತ್ತು ಅಂತಿಮವಾಗಿ ಜರ್ಮನಿಯನ್ನು ಆಕ್ರಮಿಸುವುದರಲ್ಲೂ ಕೆನಡ ಪ್ರಮುಖ ಪಾತ್ರ ವಹಿಸಿತ್ತು. ಆರಂಭದಲ್ಲಿ ಕೇವಲ ೧೩ ಹಡಗುಗಳು ಮತ್ತು ೩,೬೦೦ ನೌಕಾಯೋಧರನ್ನು ಹೊಂದಿದ್ದ ಕೆನಡ ೧೯೪೫ರ ವೇಳೆಯಷ್ಟರಲ್ಲಿ ೭೦೦ ಯುದ್ಧನೌಕೆಗಳು ಮತ್ತು ೧,೦೦,೦೦೦ ಮಂದಿ ಯೋಧರನ್ನು ಒಳಗೊಂಡಿತ್ತು. ಅಟ್ಲಾಂಟಿಕ್ ಯುದ್ಧಗಳಲ್ಲಿ ಇವರ ಸಮರನೌಕೆಗಳು ನಿರ್ಣಾಯಕ ಪಾತ್ರ ವಹಿಸಿದ್ದು, ಜರ್ಮನಿಯ ಶರಣಾಗತಿಯ ನಂತರ ಜಪಾನಿನ ವಿರುದ್ಧ ಕಾದಲು ಪೆಸಿಫಿಕ್ ಕಡೆ ಮುನ್ನಡೆದವು. ಆಹಾರ, ಔಷಧಿ ಮತ್ತು ಶಸ್ತ್ರಾಸ್ತ್ರಗಳನ್ನೂ ಕೆನಡ ಸಕಾಲದಲ್ಲಿ ತನ್ನ ಮಿತ್ರ ಪಡೆಗಳಿಗೆ ಸರಬರಾಜು ಮಾಡುತ್ತಾ ದ್ವಿತೀಯ ಮಹಾಯುದ್ಧದಲ್ಲಿ ಪ್ರಧಾನ ಪಾತ್ರ ವಹಿಸಿತ್ತು.
ಯುದ್ಧದ ಬಳಿಕ ಕೆನಡದ ಹಿತಾಸಕ್ತಿಗಳಿಗೂ ಶುಕ್ರದೆಸೆ ಪ್ರಾಪ್ತವಾದವು. ಯುದ್ಧಾನಂತರದ ಮೊದಲ ಹತ್ತು ವರ್ಷಗಳಲ್ಲಿ ಕೆನಡ ಇತರ ದೇಶಗಳಿಗೆ ೪,೦೦೦,೦೦೦,೦೦೦ ಡಾಲರ್ ಗಳನ್ನು ಸಾಲ ನೀಡಿತ್ತೆಂದರೆ ಅದರ ಸಮೃದ್ದಿಯನ್ನು ಊಹಿಸಬಹುದಾಗಿದೆ.
ಕಮ್ಯುನಿಸ್ಟ್ ವಿರೋಧಿ ಆಂದೋಲನದಲ್ಲಿ ಅಮೆರಿಕಾ ಮತ್ತು ಕೆನಡಾಗಳು ಪಶ್ಚಿಮದ ಪ್ರಧಾನ ವಕ್ತಾರರಾಗಿದ್ದರು. ನ್ಯಾಟೋದ ಸದಸ್ಯತ್ವ ಹೊಂದಿರುವ ಕೆನಡ ಕೊರಿಯ ಯುದ್ಧದಲ್ಲಿ ಕಮ್ಯುನಿಸ್ಟ್ ಆಕ್ರಮಣಕಾರರ ವಿರುದ್ಧ ಕಾದಿತ್ತು. ೧೯೫೬ರ ಸೂಯೆಜ್ ಬಿಕ್ಕಟ್ಟನ್ನು ಬಗೆಹರಿಸಲು ವಿಶ್ವಸಂಸ್ಥೆಯ ಬಾವುಟದಡಿ ತನ್ನ ತುಕಡಿಯನ್ನೂ ಕಳುಹಿಸಿ ಕೊಟ್ಟಿತ್ತು.
ಆಧುನಿಕ ಕೆನಡ : ವಿಶ್ವದ ಸಮೃದ್ಧ ಕೈಗಾರಿಕಾ ದೇಶಗಳಲ್ಲಿ ಇಂದು ಕೆನಡವೂ ಒಂದಾಗಿದ್ದು ನೈಸರ್ಗಿಕ ಸಂಪನ್ಮೂಲಗಳಿಂದಲೂ ಗಮನ ಸೆಳೆಯುತ್ತದೆ. ಚಿನ್ನ, ಬೆಳ್ಳಿ, ತೈಲ, ಯುರೇನಿಯಂ, ಕಲ್ಲಿದ್ದಲು, ಕಬ್ಬಿಣ, ಸೀಸ, ಸತು ಮೊದಲಾದ ಖನಿಜ ಸಂಪನ್ಮೂಲಗಳಿಂದ ಅದರ ಭೂಗರ್ಭವು ಸಮೃದ್ಧವಾಗಿದೆ. ೧೯೫೦ರ ದಶಕದಲ್ಲಿ ಕೆನಡಾದ ಕಾರ್ಖಾನೆಗಳು ೧೯೩೦ರ ದಶಕದಲ್ಲಿದ್ದುದಕ್ಕಿಂತ ಆರು ಪಟ್ಟು ಹೆಚ್ಚು ಉತ್ಪಾದಿಸಿದವು.
ಇಂದು ಕೆನಡದಲ್ಲಿ ಬ್ರಿಟಿಷ್ ಮತ್ತು ಫ್ರೆಂಚ್ ಮೂಲದವರಿಬ್ಬರೂ ಸಹಬಾಳ್ವೆ ನಡೆಸುತ್ತಿದ್ದು, ಫ್ರೆಂಚ್ ಮತ್ತು ಇಂಗ್ಲಿಷ್‌ಗಳೆರಡೂ ಅಧಿಕೃತ ಆಡಳಿತ ಭಾಷೆಗಳಾಗಿವೆ. ಹತ್ತು ಪ್ರಾಂತ್ಯಗಳ ಒಕ್ಕೂಟವಾಗಿರುವ ಕೆನಡ ಇಂದು ಸಂವಿಧಾನಬದ್ಧ ರಾಜಪ್ರಭುತ್ವವನ್ನು ಹೊಂದಿದ್ದು, ಇಂಗ್ಲೆಂಡಿನ ಎರಡನೇ ಎಲಿಜಬೆತ್‌ಳೇ ಕೆನಡಕ್ಕೂ ರಾಣಿಯಾಗಿದ್ದಾಳೆ.
 
ಪರಾಮರ್ಶನ ಗ್ರಂಥಗಳು
೧. ದಿ ವರ್ಲ್ಡ್ ಬುಕ್ ಎನ್ ಸೈಕ್ಲೋಪೀಡಿಯಾ, ೧೯೬೩. ವಾಲ್ಯುಂ. ೩, ಯು.ಎಸ್.ಎ.
೨. ಮೋರ್ಟನ್ ಡಬ್ಲ್ಯು.ಎಲ್., ೧೯೬೫. ದಿ ಕೆನೆಡಿಯನ್ ಐಡೆಂಟಿಟಿ, ಕೆನಡಾ.

ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ೭. ಒಬಾಮ ಮತ್ತು ಅಮೆರಿಕಾ – ಒಬಾಮ ಮತ್ತು ರಿಪಬ್ಲಿಕ್ ಪಾರ್ಟಿ
ಒಬಾಮ ಮತ್ತು ರಿಪಬ್ಲಿಕ್ ಪಾರ್ಟಿ
೧೮೫೪ರಲ್ಲಿ ರಿಪಬ್ಲಿಕನ್ ಪಾರ್ಟಿಯನ್ನು ಸ್ಥಾಪಿಸಲಾಯಿತು. ಸ್ಥಾಪನೆಯಾದ ಕೆಲವೇ ವರ್ಷಗಳಲ್ಲಿ ಇದು ತನ್ನ ಗುಲಾಮಗಿರಿ ವಿರೋಧಿ ನೀತಿಯಿಂಧಾಗಿ ಬಹಳ ಜನಪ್ರಿಯವಾಯಿತು. ಹಾಗಾಗಿ ರಾಜಕೀಯ ಪಕ್ಷವಾಗಿ ಆರಂಭಗೊಂಡ ಕೇವಲ ಆರೇ ವರ್ಷಗಳಲ್ಲಿ ಇದು ಅಧಿಕಾರಕ್ಕೆ ಬಂತು. ೧೮೬೦ರಲ್ಲಿ ಅಧಿಕಾರಕ್ಕೆ ಬಂದ ಈ ಪಕ್ಷದ ಅಭ್ಯರ್ಥಿ ಅಬ್ರಹಾಂ ಲಿಂಕನ್ ಅಮೆರಿಕನ್ ಸಿವಿಲ್ ವಾರ್ ಅನ್ನು ನಡೆಸಿದ ಮತ್ತು ನಾಗರಿಕ ಅಮೆರಿಕಾದ ಪುನರ್ ನಿರ್ಮಾಣವನ್ನೂ ಮಾಡಿದ. ಅಂಥ ಚಾರಿತ್ರ್ಯವಿರುವ ಮತ್ತು ಅಂಥ ಚಾರಿತ್ರಿಕ ಸಾಧನೆಯಿರುವ ಈ ಪಕ್ಷ ಇಂದು ಕನ್ಸರ್ವೇಟಿವ್‌ಗಳ (ಸಂಪ್ರದಾಯವಾದಿ) ಮತ್ತು ನಿಯೋ ಕನ್ಸರ್ವೇಟಿವ್‌ಗಳ(ನವ ಸಂಪ್ರದಾಯವಾದಿ) ವೇದಿಕೆಯಾಗಿ ಪರಿವರ್ತನೆಗೊಂಡಿದೆ. ಈಗಿನ ಅಧ್ಯಕ್ಷರಾಗಿರುವ ಜಾಜ್ ರ ಡಬ್ಲ್ಯೂ ಬುಷ್ ಅಮೆರಿಕಾವನ್ನು ಆಳುತ್ತಿರುವ ರಿಪಬ್ಲಿಕನ್ ಪಾರ್ಟಿಯನ್ನು ಪ್ರತಿನಿಧಿಸುತ್ತಿರುವ ೧೯ನೆಯ ಮತ್ತು ಅಮೆರಿಕಾವನ್ನು ಆಳುತ್ತಿರುವ ೪೩ನೆಯ ಅಧ್ಯಕ್ಷ.
ಗುಲಾಮಗಿರಿ ವಿರೋಧಿ ನಿಲುವನ್ನು ಹೊಂದುತ್ತಲೇ ಈ ಪಕ್ಷ ಅಂದಿನ ದಿನಗಳಲ್ಲಿ ಅಮೆರಿಕದ ಅಧುನೀಕರಣವನ್ನು ಬಯಸಿತ್ತು. ಉನ್ನತ ಶಿಕ್ಷಣ, ಬ್ಯಾಂಕಿಂಗ್, ರೈಲ್ವೇ ಮಾರ್ಗಗಳ ನಿರ್ಮಾಣ, ಕೈಗಾರೀಕರಣ, ಗಣಿಗಾರಿಕೆ, ರೈತರಿಗೆ ಉಚಿತ ಮನೆ ಇತ್ಯಾದಿಗಳು ಈ ಪಕ್ಷದ ಪ್ರಾಥಮಿಕ ಆದ್ಯತೆಗಳಾಗಿದ್ದವು.
ಮುಕ್ತ ಆರ್ಥಿಕ ನೀತಿಯ ಪ್ರತಿಪಾದಕರಾಗಿರುವ ರಿಪಬ್ಲಿಕನ್ನರು ಸರಕಾರದ ನೀತಿಗಳು ವ್ಯಾಪಾರ-ವಹಿವಾಟನ್ನು ವೃದ್ದಿಸುವಂತಿರಬೇಕು. ಆರ್ಥಿಕ ಉದಾರೀಕರಣದಿಂದ ಅಮೆರಿಕಾ ಜಗತ್ತಿನ ಉಳಿದ ರಾಷ್ಟ್ರಗಳ ಮಾರುಕಟ್ಟೆಯನ್ನು ವಶಪಡಿಸುವಂತಿರಬೇಕು ಮತ್ತು ಸಶಕ್ತವಾದ ಮಿಲಿಟರಿಯ ಮೂಲಕವೂ ತನಗೆ ಬಗ್ಗದ ರಾಷ್ಟ್ರಗಳನ್ನು ಸದೆಬಡಿಯಬೇಕೆಂಬ ನಿಲುವನ್ನು ಆಗಿಂದಾಗ್ಗೆ ವ್ಯಕ್ತಪಡಿಸಿದ್ದಿದೆ. ಆಧುನಿಕ ರಿಪಬ್ಲಿಕನ್ನರು ಪೂರೈಕೆ ಪರ ಅರ್ಥಶಾಸ್ತ್ರದ ಬೆಂಬಲಿಗರಾಗಿದ್ದಾರೆ ಇದನ್ನು ಅಂದಿನ ಅಧ್ಯಕ್ಷ ರೊನಾಲ್ಡ್ ರೇಗನ್ ಪ್ರತಿಪಾದಿಸಿದ್ದ. ಹಾಗಾಗಿ ಇದನ್ನು ‘ರೇಗನಾಮಿಕ್ಸ್’ ಎಂದೂ ಕರೆಯುತ್ತಾರೆ(ಭಾರತದಲ್ಲಿ ಆರ್ಥಿಕ ಉದಾರೀಕರಣದ ನಂತರ ಅರ್ಥನೀತಿಯನ್ನು ‘ಮನಮೋಹನಾಮಿಕ್ಸ್’ ಎಂದು ಕರೆದಂತೆ). ಈ ಅರ್ಥನೀತಿ ಆದಾಯ ತೆರಿಗೆಯ ದರವನ್ನು ತಗ್ಗಿಸಿ ಜಿ.ಡಿ.ಪಿ.ಯನ್ನು ಹೆಚ್ಚು ಮಾಡುವುದರ ಪರವಾಗಿದೆ. ಹೆಚ್ಚಿನ ರಿಪಬ್ಲಿಕನ್ನರು ಆದಾಯ ತೆರಿಗೆ ವ್ಯವಸ್ಥೆಯನ್ನು ಅಸಮರ್ಪಕ ಎಂದೇ ಭಾವಿಸುತ್ತಾರೆ. ಅವರ ಪ್ರಕಾರ ಈ ಬಗೆಯ ಆದಾಯ ತೆರಿಗೆ ನೀತಿ ಉದ್ಯೋಗಗಳನ್ನು ಮತ್ತು ಸಂಪತ್ತನ್ನು ಸೃಷ್ಟಿಸುವವರನ್ನು ಅನ್ಯಾಯವಾಗಿ ಬಾಧಿಸುತ್ತದೆ. ಖಾಸಗಿಯವರ ಹೂಡಿಕೆ ಸರಕಾರಿ ಹೂಡಿಕೆಗಿಂತ ಹೆಚ್ಚು ಯೋಜನಾಬದ್ಧವೂ, ವ್ಯವಸ್ಥಿತವೂ ಆಗಿರುತ್ತದೆ. ಹಾಗಾಗಿ ಖಾಸಗಿ ವ್ಯವಸ್ಥೆಯನ್ನು ಕಾಯ್ದೆ-ಕಾನೂನುಗಳ ಮೂಲಕ ಗಲಿಬಿಲಿ ಗೊಳಿಸುವುದು ತರವಲ್ಲ. ಹಾಗೆಯೇ ರಿಪಬ್ಲಿಕನ್ನರಲ್ಲಿ ಹೆಚ್ಚಿನವರು ಕಡೆಮೆ ಅದೃಷ್ಟವಂತ ಉದ್ಯಮಿಗಳಿಗೆ ಒಂದು ಬಗೆಯ ‘ರಕ್ಷಣಾ ಕವಚ’(ಸೇಪ್ಟಿ ನೆಟ್) ಬೇಕು ಎಂದೂ ವಾದಿಸುತ್ತಾರೆ.
ರಿಪಬ್ಲಿಕನ್ನರು ಸಾಮಾಜಿಕ ಭದ್ರತೆ, ಸಾಮಾಜಿಕ ಆರೋಗ್ಯ ಮತ್ತು ಆರೋಗ್ಯ ಭಾಗ್ಯಗಳಂತಹ ಕಾರ್ಯಕ್ರಮಗಳನ್ನು ಆರಂಭದಲ್ಲಿ ತೀವ್ರವಾಗಿ ವಿರೋಧಿಸಿದರು. ಆದರೆ ಅನಂತರ ಬುಷ್ ಆಡಳಿತದಲ್ಲಿ ನಿಧಾನವಾಗಿ ಈ ಬಗೆಯ ಸರಕಾರಿ ನೀತಿಗಳನ್ನು ಬೆಂಬಲಿಸಿದರು.
ಸರ್ವೇಸಾಮಾನ್ಯವಾಗಿ ಎಲ್ಲಾ ರಿಪಬ್ಲಿಕನ್ನರು ಕಾರ್ಮಿಕ ಕಾನೂನುಗಳನ್ನು, ಕಾರ್ಮಿಕ ಸಂಘಟನೆಗಳನ್ನು ವಿರೋಧಿಸಿದರು. ಅಷ್ಟು ಮಾತ್ರವಲ್ಲದೆ ಇವರು ಕಾರ್ಮಿಕರಿಗೆ ಕೊಡುವ ಸಾಮಾನ್ಯ ಕನಿಷ್ಠ ವೇತನವನ್ನು ಹೆಚ್ಚು ಮಾಡುವುದನ್ನು ವಿರೋಧಿಸಿದರು. ಯಾಕೆಂದರೆ ಕನಿಷ್ಠ ವೇತನವನ್ನು ಜಾಸ್ತಿ ಮಾಡಿದರೆ ಎಷ್ಟೋ ಉದ್ಯಮಿಗಳು ತಮ್ಮ ಉದ್ಯೋಗಿಗಳ ಸಂಖ್ಯೆಯನ್ನು ಕಡಿತಗೊಳಿಸುತ್ತಾರೆ. ಅಥವಾ ತಮ್ಮ ವಸ್ತುಗಳ ಬೆಲೆಯನ್ನು ಹೆಚ್ಚಿಸಿ ತಮಗಾದ ನಷ್ಟವನ್ನು ಸರಿದೂಗಿಸಿಕೊಳ್ಳುತ್ತಾರೆ ಎಂಬುದು ಇವರ ವಾದ.
ಪರಿಸರದ ಕುರಿತಾಗಿಯೂ ರಿಪಬ್ಲಿಕನ್ನರದು ಉದ್ಯಮಸ್ನೇಹಿ ನಿಲುವಾಗಿತ್ತು. ಬಿಗಿಯಾದ ಪರಿಸರ ನೀತಿಗಳು ಉದ್ಯಮ ವ್ಯವಹಾರದ ಮೇಲೆ ಅಡ್ಡ ಪರಿಣಾಮವನ್ನುಂಟು ಮಾಡುತ್ತವೆ ಎನ್ನುವುದು ಇವರ ನಂಬಿಕೆಯಾಗಿತ್ತು. ರಿಪಬ್ಲಿಕನ್ನರ ಸಾಮಾಜಿಕ ನೀತಿಯ ಬಗ್ಗೆ ಈಗಾಗಲೇ ಸಾಕಷ್ಟು ಚರ್ಚೆಗಳಾಗಿವೆ ಮತ್ತು ಅವರ ‘ಅಬಾರ್ಷನ್’ ನಿಷೇಧದ ನಿಲುವಿನ ಬಗೆಗೂ ವ್ಯಾಪಕ ಟೀಕೆಗಳೂ ಬಂದಿವೆ. ಸಲಿಂಗಿಗಳ ವಿವಾಹದ ಬಗೆಗೂ ಅವರದು ನೇತ್ಯಾತ್ಮಕ ಧೋರಣೆಯೂ ಆಗಿದೆ.
ರಾಷ್ಟ್ರ ರಕ್ಷಣೆ ಮತ್ತು ಮಿಲಿಟರಿ ಬಗೆಗಿನ ರಿಪಬ್ಲಿಕನ್ನರ ನಿಲುವಿಗೆ ಪಾರ್ಟಿಯೊಳಗಡೆ ಅಖಂಡ ಸಹಮತವಿದೆ. ರಿಪಬ್ಲಿಕನ್ ಪಾರ್ಟಿ ಯಾವತ್ತೂ ಈ ಕುರಿತು ಬಹಳ ಬಲವಾದ ವಕೀಲಿಕೆಯನ್ನು ಮಾಡುತ್ತಿತ್ತು. ಬಹಳ ಮಂದಿ ರಿಪಬ್ಲಿಕನ್ನರು ವಿಶ್ವಶಾಂತಿಗೆ ನಿರ್ಮಾಣವಾದ ‘ಸಂಯುಕ್ತ ರಾಷ್ಟ್ರಸಂಸ್ಥೆ’ಯ(ಲೀಗ್ ಆಫ್ ನೇಶನ್ಸ್) ರಚನೆಯನ್ನು ಕೊನೆಗೆ ‘ನ್ಯಾಟೋ’ದ ರಚನೆಯನ್ನೂ ವಿರೋಧಿಸಿದರು. ಯಾಕೆಂದರೆ ಇವೆಲ್ಲಾ ಅಮೆರಿಕಾದ ಮಿಲಿಟರಿ ನೀತಿಗೂ ಒಂದಲ್ಲ ಒಂದು ರೀತಿ ಧಕ್ಕೆ ತರುತ್ತದೆ ಎಂಬ ಕಾರಣಕ್ಕಾಗಿ ರಿಪಬ್ಲಿಕನ್ನರು ೨೦೦೨ ಮತ್ತು ೨೦೦೮ರ ಸಾರ್ವತ್ರಿಕ ಚುನಾವಣೆಗಳಲ್ಲಿ ಗೆಲ್ಲಲು ಕೂಡಾ ಇದೇ ನೀತಿ ಕಾರಣವಾಯಿತು. ಅಮೆರಿಕಾದ ಅವಳಿ ಕಟ್ಟಡಗಳ ಮೇಲೆ ೨೦೦೧ನೆಯ ಸೆಪ್ಟೆಂಬರ್ ೧೧ರಂದು ಭಯೋತ್ಪಾದಕರು ನಡೆಸಿದ ದಾಳಿಯ ನಂತರವಂತೂ ರಿಪಬ್ಲಿಕನ್ನರೊಳಗೆ ನವ ಸಂಪ್ರದಾಯವಾದಿಗಳ ಮೈಲುಗೈಯಾಯಿತು. ಇದರಿಂದಲೇ ಅಮೆರಿಕಾ ೨೦೦೧ರಲ್ಲಿ ಅಫ್ಘಾನಿಸ್ತಾನದ ವಿರುದ್ಧ ಹಾಗೂ ೨೦೦೩ರಲ್ಲಿ ಇರಾಕ್ ವಿರುದ್ಧ ಸಮರ ನಡೆಸಿತು. ಈ ಸಮರ ಮತ್ತು ಅದರಿಂದ ಉಂಟಾದ ಮಾನ-ಧನ ಹಾನಿ, ತೀವ್ರವಾದ ಆರ್ಥಿಕ ಹಿಂಜರಿತ, ಕುಸಿಯುತ್ತಿರುವ ಡಾಲರ್ ಬೆಲೆ, ವಿಶ್ವದಲ್ಲಿ ಪ್ರವರ್ಧಮಾನಕ್ಕೆ ಬರುತ್ತಿರುವ ಏಷ್ಯಾ ಈ ಎಲ್ಲಾ ಇಕ್ಕಟ್ಟುಗಳ ನಡುವೆ ಅಮೆರಿಕಾದಲ್ಲಿ ಈಗ (೨೦೦೮) ಅಧ್ಯಕ್ಷೀಯ ಚುನಾವಣೆ ನಡೆದಿದೆ. ಈ ಚುನಾವಣೆಯಲ್ಲಿ ಸ್ಪರ್ಧಿಸಿದವರು ಡೆಮಾಕ್ರಾಟಿಕ್ ಪಕ್ಷದಿಂದ ಬರಾಕ್ ಒಬಾಮ ಮತ್ತು ರಿಪಬ್ಲಿಕನ್ ಪಕ್ಷದಿಂದ ಜಾನ್ ಮೆಕೈನ್.
ಒಬಾಮನ ಪ್ರತಿಸ್ಪರ್ಧಿ ಜಾನ್ ಮೆಕೈನ್
ಈ ಬಾರಿಯ (೨೦೦೮) ಅಧ್ಯಕ್ಷೀಯ ಚುನಾವಣೆಯಲ್ಲಿ ರಿಪಬ್ಲಿಕನ್ ಪಾರ್ಟಿಯ ಅಭ್ಯರ್ಥಿಯಾಗಿ ಸ್ಪರ್ಧಿಸಿದ ಮಾಜಿ ಯೋಧ ಹಾಗೂ ಮಾಜಿ ಯುದ್ಧ ಕೈದಿ ಜಾನ್ ಮೆಕೈನ್ ಉಳಿದ ರಿಪಬ್ಲಿಕನ್ನರ ಹಾಗೆ ಕಟ್ಟಾ ಸಂಪ್ರದಾಯವಾದಿ ಅಲ್ಲ. ಈತನ ಅಪ್ಪ ಮತ್ತು ಅಜ್ಜ ಇಬ್ಬರೂ ಅಮೆರಿಕದ ನೌಕಾದಳದಲ್ಲಿ ಆಡ್ಮಿರಲ್ ಆಗಿದ್ದವರು. ಜಾನ್ ಮೆಕೈನ್ ಕೂಡ ನೌಕಾದಳದಲ್ಲಿ ಯುದ್ಧವಿಮಾನದ ಪೈಲೆಟ್ ಆಗಿದ್ದ. ವಿಯಟ್ನಾಂನ ಯುದ್ಧ ಕಾಲದಲ್ಲಿ ಮೆಕೈನ್ ಹಾರಿಸುತ್ತಿದ್ದ ಯುದ್ದ ವಿಮಾನವನ್ನು ವಿಯಟ್ನಾಮ್ ನ ಕ್ರಾಂತಿಕಾರಿಗಳು ಹೊಡೆದುರುಳಿಸಿದರು. ಮೆಕೈನ್ ಯುದ್ಧಕೈದಿಯಾದ. ಯುದ್ಧ ಮುಗಿದ ತರುವಾಯ ಬಿಡುಗಡೆಯಾದ. ಅನಂತರವೂ ಆತ ಅಮೆರಿಕಾದ ನೌಕಾದಳದಲ್ಲಿ ಸೇವೆ ಸಲ್ಲಿಸಿದ. ಅನಂತರ ಅರಿಜೋನ ಪ್ರಾಂತ್ಯದಿಂದ ಅಮೆರಿಕಾದ ಪ್ರಜಾಪ್ರತಿನಿಧಿ ಸಭೆಗೆ ರಿಪಬ್ಲಿಕನ್ ಪಕ್ಷದಿಂದ ಆಯ್ಕೆಯಾದ, ಆಮೇಲೆ ಸೆನೆಟರ್ ಆದ. ತನ್ನ ಪಕ್ಷದ ಉಳಿದ ಸಹೋದ್ಯೋಗಿಗಳಂತೆ ಕಟ್ಟಾ ಸಂಪ್ರದಾಯವಾದಿ ಅಲ್ಲದ ಮೆಕೈನ್ ಅನೇಕ ವಿಷಯಗಳಲ್ಲಿ ರಿಪಬ್ಲಿಕನ್ನರನ್ನು ಕೈ ಹಿಡಿದು ಮುನ್ನಡೆಸುವ ಬಲಪಂಥೀಯ ಕ್ರಿಶ್ಚಿಯನ್ನರನ್ನು ವಿರೋಧಿಸಿದ್ದ. ಎಂಟು ವರ್ಷಗಳ ಹಿಂದೆಯೇ ಅಮೆರಿಕದ ಅಧ್ಯಕ್ಷ ಹುದ್ದೆಗೆ ಸ್ಪರ್ಧಿಸುವ ಪೂರ್ವದಲ್ಲಿ ನಡೆದ ಪಕ್ಷದ ಪ್ರಾಥಮಿಕ ಚುನಾವಣೆಯಲ್ಲಿ ಈತ ಈಗಿನ ಅಧ್ಯಕ್ಷ ಜಾರ್ಜ್ ಬುಷ್ ವಿರುದ್ಧ ಸೋತು ಹೋದ ಈತನ ಸೋಲಿಗೆ ಇದೇ ಬಲಪಂಥೀಯ ಕ್ರಿಶ್ಚಿಯನ್ನರು ಕಾರಣರಾಗಿದ್ದರು.
ಇಲ್ಲಿಯ ರಿಪಬ್ಲಿಕನ್ನರು ಗರ್ಭಿಣಿ ಹೆಂಗಸು (ಅತ್ಯಾಚಾರಕ್ಕೊಳಗಾದವಳೂ ಸೇರಿದಂತೆ) ಯಾವುದೇ ಕಾರಣಕ್ಕೂ ಗರ್ಭಪಾತ ಮಾಡಿಸಬಾರದು ಎಂದರೆ ಮೆಕೈನ್ ಅದನ್ನು ಬೆಂಬಲಿಸಲಿಲ್ಲ. ಗರ್ಭವನ್ನು ಉಳಿಸಿಕೊಳ್ಳುವ ಅಥವಾ ತ್ಯಜಿಸುವ ಆಯ್ಕೆ ಗರ್ಭಿಣಿ ಹೆಂಗಸಿನದೇ ಎಂಬ ಡೆಮಾಕ್ರಾಟಿಕ್‌ನಗಳ ನಿಲುವಿಗೆ ಮೆಕೈನ್‌ನದು ಸಂಪೂರ್ಣ ಸಹಮತ. ಭ್ರೂಣದ ಜೀವಕೋಶಗಳ ಸಂಶೋಧನೆ ಸಂಪ್ರದಾಯವಾದಿಗಳಿಗೆ ಪಥ್ಯವಾಗದ ವಿಷಯವಾದರೆ ಅದಕ್ಕೂ ಮೆಕೈನ್ ನ ವಿರೋಧವಿಲ್ಲ. ಅಮೆರಿಕದ ವಾಣಿಜ್ಯ ರಾಜಧಾನಿ ಎಂದೇ ಗುರುತಿಸಲ್ಪಟ್ಟ ‘ವಾಲ್ ಸ್ಟ್ರೀಟ್ ’ ಹಿಂದೆಂದೂ ಕಂಡು ಕೇಳರಿಯದ ರೀತಿಯಲ್ಲಿ ಪತನಕ್ಕೊಳಗಾಗುವರೆಗೂ ಸಮೀಕ್ಷೆಗಳ ಪ್ರಕಾರ ಜಾನ್ ಮೆಕೈನ್ ಅಧ್ಯಕ್ಷೀಯ ಸ್ಪರ್ಧೆಯ ಓಟದಲ್ಲಿ ಮುಂದಿದ್ದ. ಆದರೆ ಈತನ ಹಿಂದೆ ಇರುವ ಮತೀಯ ಸಂಪ್ರದಾಯವಾದಿ ಮತ್ತು ಯುದ್ಧಪಿಪಾಸು ರಿಪಬ್ಲಿಕನ್ ಪಕ್ಷದ ಮೂಗುದಾರ ಹಾಗೂ ಅಮೆರಿಕಾದ ಜನತೆ  ‘ರಾಷ್ಟ್ರೀಯ ಭದ್ರತೆ’ ಮತ್ತು ‘ಸಾಮಾಜಿಕ ಭದ್ರತೆ’ ಎಂಬ ಎರಡು ಆಯ್ಕೆಗಳಲ್ಲಿ ‘ಸಾಮಾಜಿಕ  ಭದ್ರತೆ’ಯನ್ನು ಪ್ರಜ್ಞಾಪೂರ್ವಕವಾಗಿ ಆಯ್ಕೆ ಮಾಡಿಕೊಂಡಿದುದರಿಂದ ಈತ ಬರಾಕ್ ಒಬಾಮನ ಮುಂದೆ ಸೋತು ಹೋದ.
ಬರಾಕ್ ಹುಸೇನ್ ಒಬಾಮ–ಅಮೆರಿಕದ ನೂತನ ಅಧ್ಯಕ್ಷ
ಬರಾಕ್ ಒಬಾಮನ ಪೂರ್ಣ ಹೆಸರು ಬರಾಕ್ ಹುಸೇನ್ ಒಬಾಮ. ಆಫ್ರಿಕಾ ಖಂಡದ ಪುಟ್ಟ ದೇಶ ಕೀನ್ಯಾದ ಕೆಳಪಂಗಡಕ್ಕೆ ಸೇರಿದ ಒಬಾಮನ ತಂದೆ ಮುಸ್ಲಿಂ. ನಾಸ್ತಿಕನಾಗಿದ್ದ ಆತನ ಹೆಸರು ಬರಾಕ್. ಈ ಬರಾಕ್‌ನ ಅಪ್ಪ ಅಂದರೆ ಒಬಾಮನ ಅಜ್ಜನ ಹೆಸರು ಹುಸೇನ್. ಒಬಾಮ ಹುಟ್ಟಿದ್ದು ೧೯೬೧ರ ಆಗಸ್ಟ್ ೪ರಲ್ಲಿ. ಅಂದರೆ ಒಬಾಮ ಅಮೆರಿಕಾದಲ್ಲಿ ವರ್ಣೀಯ ಜನರ ನಾಗರಿಕ ಹಕ್ಕುಗಳ ಹೋರಾಟದ ಫಲಿತಾಂಶ ಬಂದ ನಂತರದ ತಲೆಮಾರಿನವ. ಒಬಾಮನ ತಾಯಿ ಕ್ರಿಶ್ಚಿಯನ್. ಹಾಗೆಂದು ಆಕೆಯೇನೂ ಸಂಪ್ರದಾಯವಾದಿ ಕ್ರಿಶ್ಚಿಯನ್ ಅಲ್ಲ. ಆಕೆಯೂ ನಾಸ್ತಿಕಳೇ(ಚುನಾವಣೆಯ ಸಂದರ್ಭದಲ್ಲಿ ಬಹುಸಂಖ್ಯಾತ ಕ್ರಿಶ್ಚಿಯನ್ನರನ್ನು ಸಂಪ್ರೀತಿಗೊಳಿಸಲು ಒಬಾಮ ತನ್ನ ತಾಯಿಯ ನಾಸ್ತಿಕ ವಿಚಾರವನ್ನೂ ಎಲ್ಲೂ ಪ್ರಸ್ತಾಪಿಸುವುದಿಲ್ಲ). ವಿದ್ಯಾಭ್ಯಾಸದ ಕಾರಣಕ್ಕಾಗಿ ಸ್ವಲ್ಪ ಕಾಲ ಇಂಡೋನೇಷ್ಯಾದಲ್ಲಿದ್ದ ಒಬಾಮ ಅಲ್ಲಿಯ ಒಂದು ಮದರಸಾದಲ್ಲಿ ತನ್ನ ಪ್ರಾಥಮಿಕ ಶಿಕ್ಷಣವನ್ನು ಮುಗಿಸುತ್ತಾನೆ(ಚುನಾವಣೆಯ ಸಂದರ್ಭದಲ್ಲಿ ಅಮೆರಿಕನ್ ಮಾಧ್ಯಮಗಳು ಒಬಾಮನ ಈ ಮದರಸಾದ ಶಿಕ್ಷಣವನ್ನು ಪ್ರಸ್ತಾಪಿಸಿ ಇದೇನೂ ಮುಸ್ಲಿಮ್ ಮುಲ್ಲಾಗಳು ನಡೆಸುವ ಸಂಪ್ರದಾಯವಾದಿ ಮದರಸಾ ಅಲ್ಲ ಎಂದು ಘೋಷಿಸಿಬಿಡುತ್ತವೆ. ಪ್ರಾಯಶಃ ಇದರ ಹಿಂದೆ ಒಬಾಮನ ಮುಸ್ಲಿಂ ಮೂಲ ಆತಂಕಕಾರಿಯಾದದ್ದಲ್ಲ ಎಂಬುದನ್ನು ಅಮೆರಿಕಾದ ಬಹುತೇಕ ಮುಸ್ಲಿಮ್ ವಿರೋಧಿ ಮತೀಯವಾದಿ ಕ್ರಿಶ್ಚಿಯನ್ನರಿಗೆ ತಿಳಿಯ ಪಡಿಸುವ ಉದ್ದೇಶ ಇದ್ದಿರಬಹುದು). ಆ ಬಳಿಕ ಅಂದರೆ ೧೯೭೯ರಲ್ಲಿ ಮತ್ತೆ ಪುನಃ ಅಮೆರಿಕಾಕ್ಕೆ(ಹೊನೊಲುಲು) ತೆರಳಿದ ಒಬಾಮ ಅಲ್ಲಿ ತನ್ನ ಪ್ರೌಢ ಶಿಕ್ಷಣವನ್ನು ಪೂರೈಸಿದನು. ಹಾಗೆಯೇ ತನ್ನ ೨೦ನೆಯ ವಯಸ್ಸಿನಲ್ಲಿ ಕ್ರಿಶ್ಚಿಯನ್ ಆಗಿ ದೀಕ್ಷೆ ಸ್ವೀಕರಿಸಿದನು.
ಲಾಸ್ ಏಂಜಲೀಸ್‌ನ ಓಕ್ಸಿಡೆಂಟ್ ಕಾಲೇಜ್ ನಲ್ಲಿ, ನ್ಯೂಯಾರ್ಕಿನ ಕೊಲಂಬಿಯಾ ಕಾಲೇಜ್‌ನಲ್ಲಿ ಮತ್ತು ಹಾರ್ವರ್ಡ್‌ನ ಕಾನೂನು ಕಾಲೇಜಿನಲ್ಲಿ ವಿದ್ಯಾಭ್ಯಾಸ ಮಾಡಿ ೧೯೯೧ರಲ್ಲಿ ಜೂನಿಸ್ ಡಾಕ್ಟರ್(ಜೆ.ಡಿ) ಎಂಬ ಹೆಸರಿನ ಡಾಕ್ಟರೇಟ್ ಪಡೆದ ಬಳಿಕ ಒಬಾಮ ಚಿಕಾಗೋಗೆ ಬಂದನು. ಚಿಕಾಗೋದ ಕಾನೂನು ಸ್ಕೂಲ್‌ಗೆ ಬಂದ ಒಬಾಮ ಅಲ್ಲಿ ಅಧ್ಯಾಪನದ ಕೆಲಸಗಳನ್ನು ನಿರ್ವಹಿಸುತ್ತಲೇ ‘ವರ್ಣೀಯ ಕಾನೂನು ಅಧ್ಯಯನ’ದ ಕುರಿತು ಪುಸ್ತಕವೊಂದನ್ನು ಬರೆಯುವ ಪ್ರೊಜೆಕ್ಟ್ ಹಾಕಿಕೊಂಡಿದ್ದ. ಚಿಕಾಗೋ ಸ್ಕೂಲ್ ಈ ಪ್ರೊಜೆಕ್ಟ್‌ಗೆ ಫೆಲೋಶಿಫ್ ನೀಡಿತು. ಒಂದು ವರ್ಷದ ಅವಧಿಯೊಳಗೆ ಮುಗಿಸಬೇಕಾದ ಈ ಪುಸ್ತಕ ಒಬಾಮನ ಬದುಕಿನ ಕುರಿತ ನೆನಪುಗಳ ಪುಸ್ತಕವೂ ಆಗಿ ‘ಡ್ರೀಮ್ಸ್ ಫ್ರಮ್ ಮೈ ಫಾದರ್’ ಎಂಬ ಹೆಸರಿನಲ್ಲಿ ಹೊರಬಂತು. ಈ ಪುಸ್ತಕಕ್ಕೆ ವ್ಯಾಪಕ ಪ್ರಶಂಸೆಯೂ ಒದಗಿತು. ಒಬಾಮ ಕಾನೂನು ಕಲಿಸುವುದರ ಜೊತೆಗೆ ಕಾನೂನು ರೂಪಿಸುವ ನಾಗರಿಕ ಹಕ್ಕುಗಳ ಹೋರಾಟದಲ್ಲೂ ತೊಡಗಿದ.
ಒಬಾಮನ ರಾಜಕೀಯ ಜೀವನ ಆರಂಭಗೊಂಡದ್ದೂ ಒಂದು ಪ್ರೊಜೆಕ್ಟ್‌ನ ಮೂಲಕವೇ. ೧೯೯೨ರಲ್ಲಿ ‘ಇಲಿನಾಯಿಸ್’ ಎಂಬ ಪುಟ್ಟ ಪ್ರಾಂತ್ಯದಲ್ಲಿ ‘ಪ್ರೊಜೆಕ್ಟ್ ವೋಟ್’ ಎಂಬ ಯೋಜನೆ ರೂಪಿಸಿದ ಒಬಾಮ, ಮತದಾನದ ಹಕ್ಕಿನ ಬಗ್ಗೆ ನಿರ್ಲಿಪ್ತತೆ ಯಿಂದ ಇದ್ದ ಆಫ್ರಿಕನ್-ಅಮೆರಿಕನ್ ಜನರಲ್ಲಿ ಮತದಾನದ ಅರಿವು ಮೂಡಿಸಿದ. ಮತದಾನದ ಹಕ್ಕಿನಿಂದ ವಂಚಿತರಾಗಿದ್ದ ಈ ಪ್ರಾಂತ್ಯದ ಸುಮಾರು ನಾಲ್ಕು ಲಕ್ಷ ಆಫ್ರಿಕನ್-ಅಮೆರಿಕನ್ನರಲ್ಲಿ ಸುಮಾರು ಒಂದೂವರೆ ಲಕ್ಷ ಜನರ ಹೆಸರನ್ನು ಮತದಾರರ ಪಟ್ಟಿಯಲ್ಲಿ ನೋಂದಾಯಿಸಿದ. ಇದು ಈತನ ಆಧ್ಯಾಪನದ ಜೊತೆಗೆ ಈತನಿಗೆ ಒಂದು ರಾಜಕೀಯ ಪ್ರಭಾವಳಿಯನ್ನು ಒದಗಿಸಿತು. ಹೀಗಾಗಿ ೧೯೯೬ರಲ್ಲಿ ಇಲಿನಾಯಿಸ್ ಪ್ರಾಂತ್ಯದ ಸೆನೆಟ್ ಸದಸ್ಯನಾಗಿ ಆಯ್ಕೆಯಾದ.
ಆದಾದ ನಾಲ್ಕು ವರ್ಷಗಳಿಗೆ ಒಬಾಮ ಇನ್ನೂ ಮೇಲಿನ ಸೆನೆಟ್ ಸದಸ್ಯ ಸ್ಥಾನಕ್ಕೆ ಸ್ಪರ್ಧಿಸಿದ. ಆದರೆ ತನ್ನದೇ ಪಕ್ಷದ ಪ್ರಾಥಮಿಕ ಸ್ಪರ್ಧೆಯಲ್ಲಿ ಸೋತ. ಹೀಗೆ ಸೋತ ನಾಲ್ಕು ವರ್ಷಗಳ ಅನಂತರ ದೇಶದ ಸೆನೆಟ್ ಸ್ಥಾನಕ್ಕೆ ಸ್ಪರ್ಧಿಸಿದ. ಇದೇ ಸಮಯದಲ್ಲಿ ಅಂದರೆ ೨೦೦೪ರಲ್ಲಿ ಡೆಮಾಕ್ರಾಟಿಕ್ ಪಕ್ಷದ ಅಭ್ಯರ್ಥಿ ಜಾನ್ ಕೆರ‌್ರಿ ಅಮೆರಿಕಾದ ಈಗಿನ ಅಧ್ಯಕ್ಷ ಜಾರ್ಜ್ ಬುಷ್ ವಿರುದ್ಧ ಸ್ಪರ್ಧಿಸಿದ್ದ. ಒಬಾಮ ಜಾನ್ ಕೆರ್ರಿಯ ಪರವಾಗಿ ಡೆಮಾಕ್ರಾಟಿಕ್ ಪಕ್ಷದ ಸಮ್ಮೇಳನದಲ್ಲಿ ಅಮೆರಿಕಾದ ಎಲ್ಲಾ ಜನರ ಗಮನ ಸೆಳೆಯುವಂಥ ಪ್ರಭಾವಕಾರಿ ಭಾಷಣ ಮಾಡಿದ. ಈ ಭಾಷಣದಿಂದ ಒಬಾಮ ಜಾನ್.ಎಫ್.ಕೆನಡಿಯ ಅನಂತರದ ಅತ್ಯುತ್ತಮ ಮಾತುಗಾರ ಎಂಬ ಪ್ರಶಂಸೆಗೆ ಪಾತ್ರನಾದ. ಅಮೆರಿಕದ ರಾಜಕೀಯ ವಿಶ್ಲೇಷಕರು ಅಂದಿನ ಭಾಷಣದಲ್ಲೇ ಭವಿಷ್ಯದ ರಾಷ್ಟ್ರನಾಯಕನನ್ನು ಒಬಾಮನಲ್ಲಿ ಗುರುತಿಸಿದ್ದರು. ಆ ಚುನಾವಣೆಯಲ್ಲಿ ಜಾನ್ ಕೆರ‌್ರಿ ಸೋತಿದ್ದ. ಆದರೆ ಇಲಿನಾಯ್‌ನ ತನ್ನ ಸೆನೆಟ್ ಸ್ಥಾನವನ್ನು ಒಬಾಮ ಗೆದ್ದಿದ್ದ. ಆ ಮೇಲಿನ ನಾಲ್ಕು ವರ್ಷಗಳ ನಂತರ ಅಂದರೆ ೨೦೦೮ರಲ್ಲಿ ಒಬಾಮ ಡೆಮಾಕ್ರಾಟಿಕ್ ಪಕ್ಷದ ಪ್ರಭಾವಿ ನಾಯಕಿ ಹಿಲರಿ ಕ್ಲಿಂಟನ್‌ಳನ್ನು ರಾಷ್ಟ್ರದ ಅಧ್ಯಕ್ಷ ಹುದ್ದೆಗೆ ನಡೆದ ಪ್ರಾಥಮಿಕ ಸ್ಪರ್ಧೆಯಲ್ಲಿ ಸೋಲಿಸಿ, ಆ ಬಳಿಕದ ಅಧ್ಯಕ್ಷೀಯ ಚುನಾವಣೆಯಲ್ಲಿ ವಿರೋಧಿ ರಿಪಬ್ಲಿಕನ್ ಪಕ್ಷದ ಧೀರ ಅಭ್ಯರ್ಥಿಯಾದ ಜಾನ್ ಮೆಕೈನ್ ನನ್ನೂ ಮಣಿಸಿ ಈಗ ಅಮೆರಿಕಾ ಸಂಯುಕ್ತ ಸಂಸ್ಥಾನದ ೪೪ನೆಯ ಅಧ್ಯಕ್ಷನಾಗಿ ಆಯ್ಕೆಯಾಗಿದ್ದಾನೆ. ೨೦೦೯ನೆಯ ಜನವರಿ ೨೦ರಂದು ಅಧಿಕಾರ ಸ್ವೀಕರಿಸಿದ್ದಾನೆ.
ಅಮೆರಿಕಾದ ಅಧ್ಯಕ್ಷೀಯ ಚುನಾವಣೆಯ ಕ್ರಮ
ಜಗತ್ತಿಗೆ ಪ್ರಜಾಪ್ರಭುತ್ವದ ಮೂಲ ಪಾಠಗಳನ್ನು ಕಲಿಸಿಕೊಟ್ಟ ಅಮೆರಿಕಾದಲ್ಲಿ ಅಧ್ಯಕ್ಷರ ಆಯ್ಕೆ ನಡೆಯುವುದು ಸಾರ್ವತ್ರಿಕ ಚುನಾವಣೆಯ ಮೂಲಕ ಅಲ್ಲ ಎಂಬುದು ಒಂದು ವಿಚಿತ್ರವಾದ ಸಂಗತಿ. ಇಲ್ಲಿ ಅಧ್ಯಕ್ಷರನ್ನು ಆರಿಸುವುದು ಸಾಮಾನ್ಯ ಮತದಾರರಲ್ಲ. ಇಲೆಕ್ಟೋರಲ್ ಕಾಲೇಜ್ ಎಂಬ ೫೩೮ ವಿಶೇಷ ಜನಪ್ರತಿನಿಧಿಗಳ ಕೂಟ. ಈ ಜನಪ್ರತಿನಿಧಿಗಳ ಅಂಕಿ-ಅಂಶಗಳ ವಿನ್ಯಾಸ ಹೀಗಿದೆ: ಅಮೆರಿಕಾದ ಸೆನೆಟ್ ಅಂದರೆ ಇಲ್ಲಿಯ ಆಡಳಿತಾಂಗದ ಮೇಲ್ಮನೆ(ಭಾರತದಲ್ಲಿ ರಾಜ್ಯಸಭೆ ಇದ್ದ ಹಾಗೆ). ಈ ಮೇಲ್ಮನೆಯಲ್ಲಿ ನೂರು ಮಂದಿ ಸೆನೆಟರ್‌ಗಳು ಇರುತ್ತಾರೆೆ. ಅಮೆರಿಕಾದ ಸಂಯುಕ್ತ ಸಂಸ್ಥಾನಗಳ ಪ್ರತಿಯೊಂದು ಪ್ರಾಂತ್ಯದಿಂದ ತಲಾ ಇಬ್ಬರು ಜನಪ್ರತಿನಿಧಿಗಳು ಇಲ್ಲಿಗೆ ಆಯ್ಕೆಯಾಗಿ ಬಂದಿರುತ್ತಾರೆ.
ಭಾರತದಲ್ಲಿ ಲೋಕಸಭೆ ಇದ್ದ ಹಾಗೆ ಅಮೆರಿಕಾದಲ್ಲಿ ಹೌಸ್ ಆಫ್ ರೆಪ್ರೆಸೆಂಟಿಟೀವ್ಸ್ ಇದೆ. ಇಲ್ಲಿಗೆ ಬರುವ ಜನಪ್ರತಿನಿಧಿಗಳು ನೇರ ಸಾರ್ವತ್ರಿಕ ಚುನಾವಣೆಯಲ್ಲಿ ಆರಿಸಿ ಬರುತ್ತಾರೆ. ಪ್ರತಿಯೊಂದು ಪ್ರಾಂತ್ಯದ ಜನಸಂಖ್ಯೆಯ ಆಧಾರದ ಮೇಲೆ ಆಯಾ ಪ್ರಾಂತ್ಯದ ಪ್ರತಿನಿಧಿಗಳ ಸಂಖ್ಯೆ ನಿಗದಿಯಾಗಿರುತ್ತದೆ. ಪ್ರತಿಯೊಂದು ಪ್ರಾಂತ್ಯದಲ್ಲಿ ನಡೆಯುವ ಸಾರ್ವತ್ರಿಕ ಚುನಾವಣೆಯಲ್ಲಿ ಯಾವ ಪಕ್ಷ ಬಹುಮತ ಗಳಿಸುತ್ತದೋ ಆ ಪಕ್ಷಕ್ಕೆ ಆ ಪ್ರಾಂತ್ಯದ ಎಲ್ಲ ಪ್ರತಿನಿಧಿಗಳೂ ರಾಜಕೀಯ ಪಕ್ಷ ಭೇದ ಮರೆತು ಮತ ಹಾಕಬೇಕು. ಈ ಚುನಾವಣೆಯಲ್ಲಿ ಆರಿಸಿ ಬರುವ ಜನಪ್ರತಿನಿಧಿಗಳ ಒಟ್ಟು ಸಂಖ್ಯೆ ೪೩೫.
ಹೀಗೆ ಸೆನೆಟ್‌ನ ೧೦೦ ಮಂದಿ, ಹೌಸ್ ಆಫ್ ರೆಪ್ರೆಸೆಂಟಿಟೀವ್ಸ್‌ನ ೪೩೫ ಮತ್ತು ಅಮೆರಿಕಾದ ರಾಜಧಾನಿ ವಾಷಿಂಗ್ಟನ್ ಡಿ.ಸಿ.ಯ ಮೂವರು ಪ್ರತಿನಿಧಿಗಳು ಸೇರಿದಂತೆ ಈ ಇಲೆಕ್ಟೋರಲ್ ಕಾಲೇಜಿನ ಒಟ್ಟು ಪ್ರತಿನಿಧಿಗಳ ಸಂಖ್ಯೆ ೫೩೮. ಇವರಲ್ಲಿ ೨೭೦ ಪ್ರತಿನಿಧಿಗಳ ಮತ ಪಡೆದವನು ಅಧ್ಯಕ್ಷನಾಗಿ ಚುನಾಯಿತನಾಗುತ್ತಾನೆ.
ಈ ಮಾದರಿಯ ಚುನಾವಣಾ ಕ್ರಮದಿಂದಾಗಿ ಕೆಲವೊಮ್ಮೆ ಫಲಿತಾಂಶಗಳು ವೈಪರೀತ್ಯಗೊಳ್ಳುವುದೂ ಇದೆ. ಅಂದರೆ ಸಾರ್ವತ್ರಿಕ ಚುನಾವಣೆಯಲ್ಲಿ ಬಹುಮತ ಗಳಿಸಿದ ಅಭ್ಯರ್ಥಿ, ಇಲೆಕ್ಟೋರೆಲ್ ಕಾಲೇಜ್‌ನಲ್ಲಿ ಕನಿಷ್ಠ ಪ್ರತಿನಿಧಿಗಳ ಬೆಂಬಲ ಗಳಿಸದೇ ಹೋದರೆ ಆತ ಸೋತು ಹೋಗುವ ಸಾಧ್ಯತೆಯೂ ಇದೆ. ಇದಕ್ಕೆ ಇತ್ತೀಚಿನ ಅತ್ಯಂತ ಒಳ್ಳೆಯ ಉದಾಹರಣೆ ಎಂದರೆ ೨೦೦೧ರ ಚುನಾವಣೆಯಲ್ಲಿ ಅಮೆರಿಕಾದ ಹಿಂದಿನ ಅಧ್ಯಕ್ಷ ಜಾರ್ಜ್ ಡಬ್ಲ್ಯೂ ಬುಷ್ ವಿರುದ್ಧ ಸ್ಪರ್ಧಿಸಿದ್ದ ಡೆಮಾಕ್ರಾಟಿಕ್ ಪಕ್ಷದ ಅಭ್ಯರ್ಥಿಯೂ ಮತ್ತು ಯೋಗ್ಯ ಹಾಗೂ ಉದಾತ್ತ ರಾಜಕಾರಣಿಯೂ ಆಗಿದ್ದ ಅಲ್ ಗೋರೆ. ಈತ ಸಾರ್ವತ್ರಿಕ ಚುನಾವಣೆಯಲ್ಲಿ ೫೦.೧೬ ಮಿಲಿಯ ಮತಗಳನ್ನು ಪಡೆದಿದ್ದ. ಬುಷ್ ೪೯.೮೨ ಮಿಲಿಯ ಮತಗಳನ್ನು ಪಡೆದಿದ್ದ. ಆದರೆ ಅಲ್ ಗೋರೆ ಇಲೆಕ್ಟೋರೆಲ್ ಕಾಲೇಜಿನಲ್ಲಿ ಕನಿಷ್ಠ ಅವಶ್ಯಕ ೨೭೦ ಮತಗಳನ್ನು ಪಡೆಯುವುದರಲ್ಲಿ ವಿಫಲನಾದ. ಬುಷ್ ೨೭೧ ಮತಗಳನ್ನು ಪಡೆದು ವಿಜಯಿಯಾದ. ಇದು ಈ ಬಗೆಯ ಚುನಾವಣಾ ಕ್ರಮದ ವಿರೋಧಾಭಾಸ.
ಸಮನ್ವಯಕಾರನಾಗಿ ಒಬಾಮ
ಈಗಾಗಲೇ ಪ್ರಸ್ತಾವಿಸಿದಂತೆ ಬರಾಕ್ ಒಬಾಮನ ಹುಟ್ಟಿನಲ್ಲೇ ಒಂದು ಬಗೆಯ ಸಮನ್ವಯತೆ ಇದೆ. ಇದು ಒಂದು ರೀತಿಯಲ್ಲಿ ಆಕಸ್ಮಿಕವೇ ಹೌದಾಗಿದ್ದರೂ ಬರಾಕ್ ಒಬಾಮನ ಮಾತು ಮತ್ತು ಚಿಂತನೆಗಳಲ್ಲಿ ಈ ಸಮನ್ವಯತೆ ಕಾಣಿಸಿಕೊಳ್ಳುವುದು ಪ್ರಜ್ಞಾಪೂರ್ವಕವಾದ ಅತನ ರಾಜಕೀಯ ನಿಲುವಿನಿಂದಾಗಿಯೇ. ಈ ಬಗೆಯ ರಾಜಕೀಯ ನಿಲುವಿಗೆ ಆತ ಪ್ರತಿನಿಧಿಸುವ ಡೆಮಾಕ್ರಟಿಕ್ ಪಕ್ಷದ ಲಿಬರಲ್ ನಿಲುವೂ ಒಂದು ಬಗೆಯಲ್ಲಿ ಕಾರಣವಾಗಿದ್ದಿರಬಹುದು.
ಅಮೆರಿಕಾದಲ್ಲಿ ಆಗಿರುವ ಸಾಮಾಜಿಕ ಬದಲಾವಣೆ ಮತ್ತು ಈ ಬದಲಾವಣೆಯನ್ನು ಒಬಾಮ ಗ್ರಹಿಸಿರುವ ರೀತಿ ಆತನನ್ನು ಮುತ್ಸದ್ದಿಯನ್ನಾಗಿ ಮಾಡಿವೆ ಹಾಗೂ ಆತನ ಮಾತುಗಳಲ್ಲಿ ಪಕ್ವತೆಯನ್ನು ತಂದಿವೆ. ತಲೆಮಾರು-ತಲೆಮಾರುಗಳ ಹಿಂದಿನ ವರ್ಣಭೇದ, ಅಸಮಾನತೆ, ಜನಾಂಗೀಯ ದ್ವೇಷ ಮತ್ತು ಕಲಹ ಮುಂತಾದ ಅನಾಗರಿಕ ಲಕ್ಷಣಗಳನ್ನು ಕ್ರಮಿಸಿ ಬಂದಿರುವ ಅಮೆರಿಕಾ ಇಂದು ಓರ್ವ ಕಪ್ಪು ಬಣ್ಣದ ಅಧ್ಯಕ್ಷನನ್ನು ಆಯ್ಕೆ ಮಾಡಿದೆ ಎಂಬುದು ನಿಜವಾದರೂ ಒಬಾಮ ಇದನ್ನು ಹೀಗೆಯೇ ಹೇಳುವುದಿಲ್ಲ ಎನ್ನುವುದು ಆತನ ಮುತ್ಸದ್ದಿತನಕ್ಕೆ ಸಾಕ್ಷಿ. ಆತ ಈ ಬದಲಾವಣೆಯನ್ನು ಅಮೆರಿಕಾದ ಸಮಗ್ರ ಐಕ್ಯತೆಯಾಗಿ ಕಾಣುತ್ತಿದ್ದಾನೆ. ಹಾಗಾಗಿಯೇ ಆತ ಹೀಗೆ ಹೇಳುತ್ತಾನೆ.
ನಮ್ಮಲ್ಲಿ ಬಿಳಿಯರ ಅಮೆರಿಕಾ ಮತ್ತು ಕರಿಯರ ಅಮೆರಿಕಾ ಎಂಬುದು ಇಲ್ಲ. ನಮಗೆ ಇರುವುದು ಒಂದೇ ಅಮೆರಿಕಾ ಅದು ಅಮೆರಿಕಾ ಸಂಯುಕ್ತ ಸಂಸ್ಥಾನ. ಇದರ ಹೆಸರಿನಲ್ಲೇ ಸಂಯುಕ್ತಗೊಳ್ಳುವ ಗುಣವಿದೆ. ನಮ್ಮಲ್ಲಿ ಬಿಳಿಚರ್ಮದ ಯುರೋಪ್ ಮೂಲದ ಅಮೆರಿಕಾ, ಆಫ್ರಿಕನ್– ಅಮೆರಿಕಾ, ಹಿಸ್ಪಾನಿಕ್ ಅಮೆರಿಕಾ ಮತ್ತು ಏಷ್ಯನ್ ಅಮೆರಿಕಾ ಎಂಬ ಅಮೆರಿಕಾಗಳಿಲ್ಲ, ನಮಗೆ ಇರುವುದು ಒಂದೇ ಅಮೆರಿಕಾ, ಅದು ಅಮೆರಿಕಾ ಸಂಯುಕ್ತ ಸಂಸ್ಥಾನ. ಜಗತ್ತಿಗೆ ಈ ಉತ್ತರವನ್ನು ಕೊಟ್ಟವರು ಅಮೆರಿಕಾದ ತರುಣರು, ವೃದ್ಧರು, ಶ್ರೀಮಂತರು, ಬಡವರು, ಡೆಮಾಕ್ರಾಟರು, ರಿಪಬ್ಲಿಕನ್ನರು, ಸಬಲರು, ಅಂಗವಿಕಲರು. ನಮ್ಮದು ಕೇವಲ ಕೆಲವೇ ವ್ಯಕ್ತಿಗಳು, ಕೆಂಪು(ರಿಪಬ್ಲಿಕನ್ ಪಕ್ಷದ ಬಣ್ಣ) ನೀಲಿ (ಡೆಮಾಕ್ರಾಟಿಕ್ ಪಕ್ಷದ ಬಣ್ಣ) ಬಣ್ಣಗಳನ್ನು ಹೊಂದಿರುವ ಪ್ರಾಂತ್ಯಗಳ ಕೂಟ ಅಲ್ಲ, ಇದೊಂದು ಒಕ್ಕೂಟ ಎನ್ನುವುದನ್ನು ನಾವು ಜಗತ್ತಿಗೆ ಈ ಮೂಲಕ ತೋರಿಸಿದ್ದೇವೆ.
ಅನೇಕ ವಿಚಾರಗಳಲ್ಲಿ ಒಬಾಮ ಅಮೆರಿಕಾದ ಇತರ ಆಫ್ರಿಕನ್-ಅಮೆರಿಕನ್‌ರ ರೀತಿ ಅಲ್ಲ. ಇದಕ್ಕೆ ಈತ ಅಮೆರಿಕಾದ ವರ್ಣ ಸಂಘರ್ಷದ ನಂತರದ ತಲೆಮಾರಿನವ ಎಂಬುದೂ ಒಂದು ಕಾರಣವಾಗಿದ್ದಿರಬಹುದಾದರೂ ಅದೇ ಕಾರಣ ಎಂದು ವಾದಿಸುವುದು ಒಬಾಮನ ವ್ಯಕ್ತಿತ್ವದ ಮತ್ತು ಆತನ ಚಿಂತನೆಯ ಘನತೆಯನ್ನು ಕುಬ್ಜಗೊಳಿಸಿದಂತೆ. ಬದಲಾಗಬೇಕಾದ ಮತ್ತು ಬದಲಾಯಿಸಬೇಕಾದ ಅಮೆರಿಕಾದಲ್ಲಿ ಗತಕಾಲದ ಹಿಂಸೆಯನ್ನು, ದೌರ್ಜನ್ಯವನ್ನು ಮರೆತು ಮುಂದೆ ಸಾಗಬೇಕಾಗಿದೆ ಎನ್ನುವುದು ಒಬಾಮನ ಸ್ಪಷ್ಟ ನಿಲುವು. ಮಾರ್ಟಿನ್ ಲೂಥರ್ ಕಿಂಗ್‌ನಿಂದ ತೀವ್ರ ಪ್ರಭಾವಕ್ಕೊಳಗಾಗಿರುವ ಒಬಾಮ ಲೂಥರ್‌ನದ್ದೇ ಶೈಲಿಯಲ್ಲಿ ತಣ್ಣನೆಯ ಮತ್ತು ಚಿಂತನೆಗೆ ಹಚ್ಚುವಂತಹ ಭಾಷೆಯನ್ನು ಬಳಸುತ್ತಾನೆ. ಹಿಂಸೆಗೊಳಗಾದವರಿಗೆ ಹೆಚ್ಚು ಹಕ್ಕು ಬೇಕು ಎಂದು ಒತ್ತಾಯಿಸುವ ಬಣಕ್ಕೆ ಸೇರದ ಒಬಾಮ ಅಮೆರಿಕಾದ ಎಲ್ಲ ಪೌರರೂ ನಾಗರಿಕರಾಗಬೇಕಾದ ಅಗತ್ಯವನ್ನು ಮತ್ತೆ ಮತ್ತೆ ಪ್ರಸ್ತಾವಿಸುತ್ತಾನೆ. ‘ವಿ ಕೆನ್ ಬಿಲಿವ್ ಇನ್ ಚೆಂಜ್’ ಎಂಬ ಧ್ಯೇಯ ವಾಕ್ಯವನ್ನು ತನ್ನ ಚುನಾವಣೆಯ ಉದ್ದಕ್ಕೂ ಸಾರಿದ ಒಬಾಮ ಹೀಗೆ ನಾಗರಿಕರಾಗುವ ಮೂಲಕ ಮಾತ್ರ ಈ ದೇಶದ ಅಖಂಡತೆಯನ್ನು ಮತ್ತು ಐಕ್ಯತೆಯನ್ನು ಸಾಧಿಸಬಹುದು ಎಂದು ಪ್ರತಿಪಾದಿಸುತ್ತಾನೆ.
ಅಮೆರಿಕಾದ ವಿದೇಶಾಂಗ ಮತ್ತು ಆರ್ಥಿಕ ನೀತಿ
ಒಬಾಮ ಹಾಗೂ ಭಾರತ
ಅಮೆರಿಕಾದ ವಿದೇಶಾಂಗ ನೀತಿ ಮತ್ತು ಆರ್ಥಿಕ ನೀತಿ ಯಾವತ್ತೂ ಜೊತೆ ಜೊತೆಯಾಗಿಯೇ ಸಾಗಿದೆ. ಆಕ್ರಮಣಕಾರೀ ಅನೀತಿಯನ್ನೇ ತನ್ನ ವಿದೇಶಾಂಗ ನೀತಿಯಾಗಿ ಹೊಂದಿರುವ ಅಮೆರಿಕಾದ ಮೊದಲ ದೌರ್ಜನ್ಯ ನಡೆದಿರುವುದು ಅದರ ಸಮೀಪದಲ್ಲಿರುವ ದಕ್ಷಿಣ ಅಮೆರಿಕಾದ ದೇಶಗಳ ಮೇಲೆ. ಇಡೀ ದಕ್ಷಿಣ ಅಮೇರಿಕದ ಅಪಾರ ಖನಿಜ ಮತ್ತು ಸಸ್ಯ ಸಂಪತ್ತನ್ನು ತನ್ನ ಸ್ವಾಧೀನದಲ್ಲಿರಿಸಿಕೊಂಡ ಅಮೆರಿಕಾ ೧೯೬೦ರಿಂದ ೧೯೭೮ರವರೆಗೆ ಈ ದೇಶಗಳೆಲ್ಲೆಲ್ಲಾ ತನ್ನ ಕೈಗೊಂಬೆ ಸರಕಾರಗಳನ್ನೇ ಕೂರಿಸಿದೆ. ಈ ಹತಭಾಗ್ಯ ದೇಶಗಳ ಕಾರ್ಮಿಕ ಸಂಘಟನೆಗಳನ್ನು, ಸರಕಾರಿ ಸಂಘಗಳನ್ನು ನಾಶಪಡಿಸಿ, ಭೂ ಸುಧಾರಣೆಗಳನ್ನು ಸ್ಥಗಿತಗೊಳಿಸಿ, ಆಯಾ ದೇಶಗಳ ಪ್ರಜಾಸತ್ತಾತ್ಮಕ ವ್ಯವಸ್ಥೆಯನ್ನೇ ಬಗ್ಗು ಬಡಿದಿದೆ. ಚಿಲಿ, ಡಾಮಿನಿಕನ್ ರಿಪಬ್ಲಿಕ್, ಅರ್ಜೆಂಟೀನಾ, ಎಲೆಸಾಲ್ವೆಡೋರ್, ಹೈಟಿ, ಕೊಲಂಬಿಯಾ, ಗ್ವಾಟೆಮಾಲಾ, ಬೊಲಿವಿಯಾ, ನಿಕರಾಗುವಾ ಈ ಮೊದಲಾದ ದೇಶಗಳಲ್ಲಿ ಅಮೆರಿಕಾ ತನಗೆ ನಿಷ್ಠವಾಗಿರುವ ಸರ್ವಾಧಿಕಾರೀ ಸರಕಾರಗಳನ್ನೇ ಸ್ಥಾಪಿಸಿದೆ. ದಕ್ಷಿಣ ಅಮೆರಿಕಾ ಖಂಡದಲ್ಲಿ ಹಲವು ದಶಕಗಳ ಕಾಲ ಅಮೆರಿಕಾದ ಆಕ್ರಮಣವನ್ನು ವಿರೋಧಿಸಿ ನಿಂತಿರುವ ಏಕೈಕ ಪುಟ್ಟ ರಾಷ್ಟ್ರವಾಗಿರುವ ಕ್ಯೂಬಾ ಕೂಡಾ ಒಬಾಮ ಅಮೆರಿಕಾದ ಅಧ್ಯಕ್ಷನಾದುದಕ್ಕೆ ತನ್ನ ಸಂತಸವನ್ನು ವ್ಯಕ್ತಪಡಿಸಿದೆ. ಕಳೆದ ಎಂಟು ವರ್ಷಗಳಲ್ಲಿ ಅಮೆರಿಕಾದೊಂದಿಗಿನ ತೀವ್ರ ವೈಷಮ್ಯವನ್ನು ಮರೆಯಲು ಪ್ರಯತ್ನಿಸುವುದಾಗಿ ಹೇಳಿರುವ ಈ ಲ್ಯಾಟಿನ್ ಅಮೆರಿಕಾದ ನಾಯಕರು(ವೆನಿಜುವೆಲಾದ ಹ್ಯೂಗೋ ಷಾ ವೆಜ್ ಕೂಡ ಸೇರಿದಂತೆ) ಅಮೆರಿಕಾದ ನೂತನ ಅಧ್ಯಕ್ಷರೊಂದಿಗೆ ಸುಮಧುರ ಬಾಂಧವ್ಯ ಹೊಂದುವ ನಿರೀಕ್ಷೆಯಲ್ಲಿರುವುದಾಗಿ ಹೇಳಿರುವುದು ಬದಲಾಗುತ್ತಿರುವ ಜಾಗತಿಕ ವಿದ್ಯಮಾನವನ್ನು ಹೇಳುತ್ತಿದೆ.
ದಕ್ಷಿಣ ಅಮೆರಿಕಾದಲ್ಲಿ ನಡೆಸಿದ ಹಾಗೆ ಅಮೆರಿಕಾ ಏಷ್ಯಾದ ಬಹುಪಾಲು ದೇಶಗಳ ಆಂತರಿಕ ರಾಜಕಾರಣದಲ್ಲೂ ತನ್ನ ಮೂಗು ತೂರಿಸಿದೆ. ವಿಯಟ್ನಾಮ್‌ನಲ್ಲಿ ಅದು ಕನಿಷ್ಟ ೧೫ ಲಕ್ಷ ಜನರನ್ನು ಕೊಂದುಹಾಕಿದೆ. ವಿಯಟ್ನಾಮ್ ಸಮೀಪದ ಲಾವೋಸ್, ಕಾಂಬೋಡಿಯಾ, ಇಂಡೋನೇಷಿಯಾ, ಫಿಲಿಫೈನ್ಸ್‌ಗಳಲ್ಲೂ ಅದು ನರಮೇಧವನ್ನು ನಡೆಸಿದೆ. ಆಫ್ರಿಕಾ ಖಂಡದಲ್ಲೂ ಅದು ತನ್ನ ದುಂಡಾವರ್ತಿ ಮೆರೆದಿದೆ. ಅದರ ಇತ್ತೀಚೆಗಿನ ದುರಾಕ್ರಮಣ ಎದುರಿಸಿದ್ದು ಮಧ್ಯಪ್ರಾಚ್ಯ ದೇಶಗಳು. ಮಧ್ಯಪ್ರಾಚ್ಯದ ಎಲ್ಲಾ ಇಸ್ಲಾಮಿಕ್ ದೇಶಗಳಲ್ಲೂ ಅಮೆರಿಕಾ ಹಸ್ತಕ್ಷೇಪ ನಡೆಸಿದೆ. ಅದರ ಮೊದಲ ಬಲಿ ಇರಾನ್. ಅದು ಅಲ್ಲಿ ಎಡಪಕ್ಷಗಳ ಒಕ್ಕೂಟದ ಸರಕಾರವನ್ನು ಪತನಗೊಳಿಸಿ ರಾಜರ ಆಳ್ವಿಕೆ ಆರಂಭಗೊಳ್ಳುವುದಕ್ಕೆ ಅವಕಾಶ ಮಾಡಿಕೊಟ್ಟಿತು. ಅಂಥ ಇರಾನ್ ಈಗ ರಾಜನನ್ನೂ ಪದಚ್ಯುತಗೊಳಿಸಿ ಮತೀಯವಾದಿ ಸರಕಾರದ ಆಳ್ವಿಕೆಯ ಆಶ್ರಯದಲ್ಲಿದೆ. ಬುಷ್‌ನ ಕಾಲದಲ್ಲಿ ಇರಾಕ್‌ನ ನಂತರ ಇರಾನ್ ತಮ್ಮ ಘೋಷಿತ ಶತ್ರು ಎಂದು ಅಮೆರಿಕಾ ಸಾರಿತ್ತು. ಹಾಗೆಯೇ ಸೌದಿ ಅರೇಬಿಯಾವನ್ನು ಸಾಕಿದ ಅಮೆರಿಕಾ ಅಲ್ಲಿ ತನ್ನ ಮಿಲಿಟರಿ ನೆಲೆಗಳನ್ನೂ ಸ್ಥಾಪಿಸಿದೆ. ೧೯೭೧ರಲ್ಲಿ ತೈಲಬೆಲೆ ನಾಲ್ಕು ಪಟ್ಟು ಜಾಸ್ತಿಯಾದುದರಿಂದ ಸೌದಿ ಅರೇಬಿಯಾಕ್ಕೆ ಹರಿದು ಬಂದ ಅಪಾರ ಪ್ರಮಾಣದ ಹಣದ ಪರಿಣಾಮವೇ ಇವತ್ತಿನ ತಾಲಿಬಾನ್ ಮತ್ತು ಅದರ ನಾಯಕ ಒಸಾಮಾ ಬಿನ್ ಲಾಡೆನ್. ಈತ ಅಮೆರಿಕಾ ಸೃಷ್ಟಿಸಿದ ಸನ್ನಿವೇಶದ ಕೂಸು. ಹಾಗೆಯೇ ಈಜಿಪ್ಟ್‌ನಲ್ಲೂ ನಾಸೆರ್ ಎಂಬ ಮಹಾನಾಯಕನೊಬ್ಬನನ್ನು ಮುಗಿಸಿದ ಅಮೆರಿಕಾ ಅಲ್ಲಿ ಅನ್ವರ್ ಸಾದಾತ್ ಎಂಬವನನ್ನು ಅಧಿಕಾರದಲ್ಲಿ ಕೂರಿಸಿದೆ. ಇವತ್ತು ಈಜಿಪ್ಟ್ ಕೂಡಾ ಮತಾಂಧ ಶಕ್ತಿಗಳ ತೊಟ್ಟಿಲು ಆಗಿದೆ. ಇದರ ಜೊತೆಗೆ ಲಿಬಿಯಾ, ಪ್ಯಾಲೆಸ್ಟೈನ್ ಮತ್ತು ಇಸ್ರೇಲ್‌ಗಳನ್ನೂ ನೆನಪಿಸಿಕೊಳ್ಳಲೇಬೇಕು.
ಇವತ್ತು ಜಗತ್ತಿನ ಅತಿ ದೊಡ್ಡ ಮಿಲಿಟರಿ ಶಕ್ತಿ ಅಮೆರಿಕಾ, ಅದರ ಜೊತೆಗೆ ಶಸ್ತ್ರಾಸ್ತ್ರಗಳನ್ನು ಅತಿ ದೊಡ್ಡ ಪ್ರಮಾಣದಲ್ಲಿ ರಫ್ತು ಮಾಡುವ ದೇಶವು ಅಮೆರಿಕಾವೂ ಆಗಿದೆ. ಈಗ ಅದರ ಆರ್ಥಿಕ ಚೈತನ್ಯ ಉಡುಗಿ ಹೋಗಿದ್ದರೂ ಅದರ ಮಿಲಿಟರಿ ಪ್ರಾಬಲ್ಯಕ್ಕೇನೂ ಧಕ್ಕೆ ಒದಗಿಲ್ಲ. ಭಾರತ ಮತ್ತು ಪಾಕಿಸ್ತಾನ ಈ ಎರಡೂ ದೇಶಗಳಿಗೂ ಇವತ್ತು ಶಸ್ತ್ರಾಸ್ತ್ರ ಬರುತ್ತಿರುವುದು ಅಮೆರಿಕಾದಿಂದಲೇ. ಭಾರತ ನಡೆಸಿರುವ ನಾಗರಿಕ ಪರಮಾಣು ಒಪ್ಪಂದವೂ ಅಮೆರಿಕಾದ ಜೊತೆಗೇನೆ. ಈ ಒಪ್ಪಂದದ ಬಗ್ಗೆ ಡೆಮಾಕ್ರಾಟ್ ರಿಗೆ ತಕರಾರು ಇದೆ. ಒಬಾಮ ಇದನ್ನು ಹೇಗೆ ನಿಭಾಯಿಸಲಿದ್ದಾನೆ ಎನ್ನುವುದು ಭವಿಷ್ಯದ ಭಾರತ ಮತ್ತು ಅಮೆರಿಕಾದ ಸಂಬಂಧದ ಸ್ವರೂಪವನ್ನೂ ನಿರ್ಧರಿಸಲಿದೆ. ಅಧ್ಯಕ್ಷೀಯ ಚುನಾವಣೆಯಲ್ಲಿ ವಿಜಯಿಯಾದ ದಿವಸ ಒಬಾಮ ತನ್ನ ಸ್ವಂತ ಊರು ಷಿಕಾಗೋದಲ್ಲಿ ನಡೆದ ಬಹಿರಂಗ ಸಭೆಯನ್ನು ಉದ್ದೇಶಿಸಿ ಮಾತನಾಡುತ್ತಾ-
ನಮ್ಮ ದೇಶದ ನಿಜವಾದ ಸಂಪತ್ತು ಇರುವುದು ಸೇನಾಬಲ ಅಥವಾ ಸಂಪತ್ತಿನಲ್ಲಿ ಅಲ್ಲ. ಜಗತ್ತಿನ ಬಹುದೊಡ್ಡ ತತ್ತ್ವಾದರ್ಶಗಳಾದ ಪ್ರಜಾಪ್ರಭುತ್ವ, ಸ್ವಾತಂತ್ರ್ಯ, ಅವಕಾಶ ಹಾಗೂ ದೃಢ ವಿಶ್ವಾಸದಲ್ಲಿ ಇದೆ ಎನ್ನುವುದನ್ನು ಈ ದೇಶದ ಪ್ರಜೆಗಳು ಸಾಬೀತುಪಡಿಸಿದ್ದಾರೆ
ಎಂದಿದ್ದಾನೆ. ಇದನ್ನು ನಿಜಗೊಳಿಸುವ ಸಾಧ್ಯತೆ ಅಮೆರಿಕಾಕ್ಕೆ ಇದೆ. ಯಾಕೆಂದರೆ ಎಡ್ವರ್ಡ್ ಸಯೀದ್ ಎಂಬ ಉದ್ಧಾಮ ಚಿಂತಕ ಹೇಳುವ ಹಾಗೆ ಸಂಸ್ಕೃತಿ, ದೇಶ ಮತ್ತು ಧರ್ಮಗಳು ಯಾವತ್ತೂ ಅಖಂಡವಲ್ಲ. ಹಲವು ಬಗೆಯ ಭಾರತಗಳಿರುವಂತೆ, ಹಲವು ಬಗೆಯ ಹಿಂದೂ ಧರ್ಮಗಳಿರುವಂತೆ, ಹಲವು ಬಗೆಯ ಇಸ್ಲಾಮ್ ಧರ್ಮಗಳಿರುವಂತೆ, ಹಲವು ಬಗೆಯ ಅಮೆರಿಕಾಗಳೂ ಇವೆ. ಆ ಹಲವು ಅಮೆರಿಕಾಗಳಲ್ಲಿ ಕೆಲವು ಅಮೆರಿಕಾಗಳ ದರ್ಶನ ಆಗಿದೆ. ಅದು ಗುಲಾಮಗಿರಿಯ ವಿರುದ್ಧ ಹೋರಾಟ ನಡೆಸಿದ ಅಮೆರಿಕಾದ ಇರಬಹುದು. ನಾಗರಿಕ ಹಕ್ಕುಗಳ ಹೋರಾಟವನ್ನು ನಡೆಸಿದ ಅಮೆರಿಕಾ ಇರಬಹುದು ಅಥವಾ ಇವತ್ತು ಒಬಾಮನಂಥ ಒಬ್ಬ ಆಫ್ರಿಕನ್-ಅಮೆರಿಕನ್‌ನನ್ನು ತನ್ನ ಅಧ್ಯಕ್ಷನನ್ನಾಗಿ ಆಯ್ಕೆ ಮಾಡಿದ ಅಮೆರಿಕಾ ಇರಬಹುದು. ಇವೆಲ್ಲವೂ ಅಮೆರಿಕಾದ ಆಂತರಂಗಿಕ ವಿದ್ಯಮಾನಗಳು. ಆದರೆ ಹೊರಗಿನ ವಿದ್ಯಮಾನಗಳಿಗೆ ಮಾತ್ರ ಇದುವರಿಗೆ ಅಮೆರಿಕಾ ತನ್ನ ಒಂದೇ ಮುಖದಿಂದ ಪ್ರತಿಕ್ರಿಯಿಸಿದೆ. ಅದು ಒಬಾಮನ ಮೂಲಕ ಬೇರೆ ಮುಖಗಳಿಂದಲೂ ಪ್ರತಿಕ್ರಿಯಿಸಬಹುದೇ ಎನ್ನುವುದು ಅಮೆರಿಕಾದಿಂದ ಹೊರಗಿರುವ ನಾಗರಿಕ ಜಗತ್ತಿನ ನಿರೀಕ್ಷೆಯಾಗಿದೆ.
ಭಾರತಕ್ಕೆ ಸಂಬಂಧಿಸಿದ ತನ್ನ ವಿದೇಶಾಂಗ ನೀತಿಯಲ್ಲಿ ಕೆಲವು ಬದಲಾವಣೆಗಳಿರು ವುದನ್ನು ಈಗಾಗಲೇ ಸೂಚಿಸಿರುವ ಒಬಾಮ ಕಾಶ್ಮೀರದ ಬಗ್ಗೆ ಪ್ರಸ್ತಾಪಿಸಿ ಮಾಜಿ ಅಧ್ಯಕ್ಷ ಬಿಲ್ ಕ್ಲಿಂಟನ್‌ನನ್ನು ಈ ಬಗ್ಗೆ ವಿಶೇಷ ದೂತನಾಗಿ ನೇಮಿಸುವುದರ ಬಗ್ಗೆ ಕೆಲವೊಂದು ಸಂಕೇತಗಳನ್ನು ನೀಡಿದ್ದಾನೆ. ಇದು ಈ ವಿಷಯಕವಾಗಿ ಮೂರನೇ ವ್ಯಕ್ತಿಯ ಮಧ್ಯಸ್ಥಿಕೆ ಯನ್ನು ಒಪ್ಪದ ಭಾರತಕ್ಕೆ ಒಂದು ಬಗೆಯಲ್ಲಿ ಹಿನ್ನೆಡೆಯೇ ಹೌದು. ಪಾಕಿಸ್ತಾನದ ಬಗೆಗೆ ಮಾತ್ರ ಬಹಳ ಉದಾತ್ತವಾದ ಮಾತುಗಳನ್ನೇ ಆಡಿರುವ ಒಬಾಮ ಪಾಕಿಸ್ತಾನದ ಸರಕಾರವು ಪ್ರಜಾತಾಂತ್ರಿಕ ಹಾದಿಯಲ್ಲಿ ಮುನ್ನಡೆಯುವ ನಿಟ್ಟಿನಲ್ಲಿ ನಾವೆಲ್ಲರೂ ಸಹಕಾರ ನೀಡಬೇಕಾಗಿದೆ ಎಂದಿದ್ದಾನೆ. ಅಂದರೆ ಇದರ ಅರ್ಥ ಪಾಕಿಸ್ತಾನಕ್ಕೆ ಸೇನಾ ನೆರವು ನೀಡುವುದು ಎಂದಲ್ಲ. ಬದಲಿಗೆ ಅಲ್ಲಿನ ಬಡತನ ಮತ್ತು ಅನಕ್ಷರತೆ ಹೋಗಲಾಡಿಸುವ ನಿಟ್ಟಿನಲ್ಲಿ ನಾಗರಿಕ ನೆರವು ನೀಡಬೇಕಾಗಿದೆ ಎಂಬುದನ್ನೂ ಆತ ಹೇಳಿದ್ದಾನೆ ಎನ್ನುವುದು ಇಲ್ಲಿ ಮುಖ್ಯವಾಗಿದೆ.
ಅಧ್ಯಕ್ಷನಾಗಿ ಆಯ್ಕೆಯಾದ ಕೂಡಲೇ ಇರಾಕ್‌ನಲ್ಲಿರುವ ಅಮೆರಿಕಾದ ಸೇನೆಯನ್ನು ವಾಪಸ್ ಕರೆಸಿಕೊಂಡು ಅಫ್ಘಾನಿಸ್ಥಾನದ ಮೇಲೆ ನಾನು ಹೆಚ್ಚು ಗಮನ ಕೇಂದ್ರೀಕರಿಸುತ್ತೇನೆ ಎಂಬ ಒಬಾಮನ ಮಾತಿನ ಹಿಂದೆ ಒಸಾಮಾನು ಇದ್ದಾನೆ, ಪಾಕಿಸ್ತಾನವೂ ಇದೆ ಮತ್ತು ಕಾಶ್ಮೀರವೂ ಇದೆ. ಅಫ್ಘಾನಿಸ್ಥಾನದ ಎಲ್ಲಾ ಉಲ್ಬಣಾವಸ್ಥೆಗೆ ಕಾರಣವಾದ ಅಲ್ ಖೈದಾಕ್ಕೆ ಪಾಕಿಸ್ತಾನವೇ ಸುರಕ್ಷಿತ ಅಡಗುದಾಣ. ಹಾಗಾಗಿ ಸಮಸ್ಯೆಯ ಮೂಲಕಾರಣ ಪಾಕಿಸ್ತಾನ ಎಂದು ಭಾವಿಸಿರುವ ಒಬಾಮ ಪಾಕಿಸ್ತಾನವನ್ನು ತಾನು ಹೇಳಿದಂತೆ ಕೇಳುವ ಹಾಗೆ ಮಾಡಲು ಕಾಶ್ಮೀರವನ್ನು ಅಸ್ತ್ರವಾಗಿ ಬಳಸಬಹುದು ಎಂದುಕೊಂಡಿದ್ದಾರೆ. ಇದು ಭಾರತವನ್ನು ಆತಂಕಕ್ಕೆ ತಳ್ಳಿದೆ. ಒಸಾಮಾ ಮತ್ತು ಒಬಾಮನ ಮುಖಾಮುಖಿ ಪಾಕಿಸ್ತಾನದ ಮೂಲಕ ಈ ರೀತಿಯಲ್ಲಿ ನಡೆದರೆ ಭಾರತಕ್ಕೆ ಹೊಸ ಬಿಕ್ಕಟ್ಟೊಂದು ಎದುರಾದ ಹಾಗೆ.
ಕಾಶ್ಮೀರದ ಬಿಕ್ಕಟ್ಟು ೧೯೯೦ರ ದಶಕದಲ್ಲಿ ತೀವ್ರ ಸ್ವರೂಪವನ್ನು ಪಡೆದುಕೊಂಡಾಗ ಅಮೆರಿಕಾದ ಕ್ಲಿಂಟನ್‌ನ ಡೆಮಾಕ್ರಾಟಿಕ್‌ರ ಆಡಳಿತ ತೆಗೆದುಕೊಂಡ ನಿಲುವುಗಳು ಭಾರತವನ್ನು ಇಕ್ಕಟ್ಟಿಗೆ ಸಿಲುಕಿಸಿದ್ದವು. ಆ ಬಳಿಕ ಬಂದ ಬುಷ್ ಮಾತುಕತೆಗೆ ಬೆಂಬಲ ನೀಡಿತು. ಈಗ ನಡೆದಿರುವ ನಾಗರಿಕ ಪರಮಾಣು ಒಪ್ಪಂದಕ್ಕಿಂತಲೂ ಕಾಶ್ಮೀರದ ಕುರಿತಾದ ಬುಷ್ ಆಡಳಿತದ ನಿಲುವೇ ಅಮೆರಿಕಾ ಮತ್ತು ಭಾರತ ಹೆಚ್ಚು ನಿಕಟವಾಗಲು ಕಾರಣ ಎಂದು ತಜ್ಞರು ಅಭಿಪ್ರಾಯ ವ್ಯಕ್ತಪಡಿಸುತ್ತಾರೆ. ಬದಲಾದ ಸನ್ನಿವೇಶದಲ್ಲಿ ಭಾರತ-ಪಾಕ್ ಮತ್ತು ಅಮೆರಿಕಾದ ಸಂಬಂಧ ಹೊಸರೂಪ ಪಡೆಯಲಿದೆ ಎಂದೇ ಎಲ್ಲರೂ ಭಾವಿಸುತ್ತಿದ್ದಾರೆ. ಯಾಕೆಂದರೆ ಕಾಶ್ಮೀರದ ಕುರಿತು ಒಬಾಮ ವ್ಯಕ್ತಪಡಿಸಿದ ನಿಲುವನ್ನು ಕಾಶ್ಮೀರದ ಪ್ರತ್ಯೇಕವಾದಿ ಸಂಘಟನೆಗಳು ಈಗಾಗಲೇ ಬೆಂಬಲಿಸಿವೆ.
ಒಬಾಮ ತನ್ನ ಚುನಾವಣಾ ಪ್ರಚಾರದಲ್ಲಿ ತನ್ನ ಪಕ್ಷದ ಆರ್ಥಿಕ ನೀತಿಯನ್ನು ಜನರ ಮುಂದೆ ಮಂಡಿಸಿದ್ದು ಹೀಗೆ
ನೋಡಿ ನಮ್ಮ ದೇಶದ ಮುಂದೆ ಎರಡು ಮಾದರಿಗಳಿವೆ ಅಥವಾ ಎರಡು ಆಯ್ಕೆಗಳಿವೆ. ಅದರಲ್ಲಿ ಒಂದು ರಿಪಬ್ಲಿಕನ್ನರು ಈಗಾಗಲೇ ಮಾಡಿದ್ದು. ಅದೇನೆಂದರೆ ವಿದೇಶಕ್ಕೆ ಉದ್ಯೋಗವನ್ನು ಸರಬರಾಜು ಮಾಡಿದ ಮತ್ತು ಮಾಡುವ ಕಂಪೆನಿಗಳಿಗೆ ತೆರಿಗೆ ರಿಯಾಯಿತಿಯನ್ನು ಕೊಡುವುದು. ಅದರಿಂದ ಅಮೆರಿಕಾಕ್ಕೆ ಭರಿಸಲಾರದ ಆರ್ಥಿಕ ಒತ್ತಡಗಳು ಉಂಟಾಗಿದೆ ಎನ್ನುವುದು ನಿಮಗೂ ಗೊತ್ತು. ಎರಡನೆಯದು, ನಾವು ಅಂದರೆ ಡೆಮಾಕ್ರಾಟಿಕ್‌ರು ಮಾಡಲಿಕ್ಕಿರುವುದು–ಅದು ದೇಶೀಯ ವಾಗಿಯೇ ಉದ್ಯೋಗ ಉಳಿಸುವ ಸಂಸ್ಥೆಗಳಿಗೆ ಸಹಾಯ ಮಾಡುವುದು. ಆಯ್ಕೆ ನಿಮ್ಮದು.
ಅಮೆರಿಕಾದ ಜನ ಸಹಜವಾಗಿಯೇ ಎರಡನೆಯದನ್ನು ಆರಿಸಿದ್ದಾರೆ. ಈಗ ಹೇಳಿದ್ದನ್ನು ಮಾಡಲಿರುವುದು ಒಬಾಮನಿಗೆ ಮತ್ತು ಅದರ ಬಿಸಿ ತಾಗುವುದು ಭಾರತಕ್ಕೆ ಯಾರು ಎಷ್ಟೇ ನಿರಾಕರಿಸಿದರೂ ಮುಂದಿನ ನಾಲ್ಕು ವರ್ಷಗಳಲ್ಲಿ ಇದು ಆಂಶಿಕವಾಗಿಯಾದರೂ ಸಂಭವಿಸಿಯೇ ಬಿಡುವ ಎಲ್ಲಾ ಸಾಧ್ಯತೆಗಳೂ ದಟ್ಟವಾಗಿವೆ. ಭಾರತ ಮತ್ತು ಅಮೆರಿಕಾದ ನಡುವೆ ೨೦೦೭-೦೮ರ ಅವಧಿಯಲ್ಲಿ ೪೫ ಶತಕೋಟಿ ವಹಿವಾಟು ನಡೆದಿತ್ತು. ಇದರಲ್ಲಿ ಬಹುಪಾಲು ಐಟಿ ಮತ್ತು ಬಿಪಿಓ ಕ್ಷೇತ್ರವಾಗಿತ್ತು ಎನ್ನುವುದನ್ನು ಇಲ್ಲಿ ನೆನಪಿಸಿಕೊಳ್ಳಬೇಕು. ಈ ವರ್ಷ ಇದು ೬೦ ಶತಕೋಟಿ ಡಾಲರ್‌ಗಳಾಗಬಹುದೆಂಬ ನಿರೀಕ್ಷೆ ಇದೆ. ಆದರೆ ಒಬಾಮ ಈ ಭಾರೀ ನಿರೀಕ್ಷೆಗೆ ತಡೆಗೋಡೆಯಾಗುವ ಸಂಭವ ಇದೆ.
ಅಧ್ಯಕ್ಷನಾಗಿ ಅಯ್ಕೆಯಾದ ನಂತರದ ತಮ್ಮ ಮೊದಲ ಪತ್ರಿಕಾಗೋಷ್ಠಿಯಲ್ಲೇ ಅಮೆರಿಕಾದ ಆರ್ಥಿಕತೆಯ ಪುನಶ್ಚೇತನಕ್ಕೆ ತಕ್ಕ ಯೋಜನೆಯನ್ನು ತಕ್ಷಣವೇ ರೂಪಿಸುವುದಾಗಿ ಒಬಾಮ ಪ್ರಕಟಿಸಿದ್ದಾನೆ. ಅತಿ ಹೆಚ್ಚಿನ ಪ್ರಮಾಣದ ಉದ್ಯೋಗ ಕಡಿತ ಮತ್ತು ತೆರಿಗೆ ಹೆಚ್ಚಳಗಳ ಮೂಲಕ ಈಗಾಗಲೇ ಇರುವ ಸಮಸ್ಯೆಯನ್ನು ಇನ್ನಷ್ಟು ದೊಡ್ಡದು ಮಾಡುವುದಿಲ್ಲ ಎಂದು ಹೇಳಿರುವ ಒಬಾಮನ ಅರ್ಥನೀತಿ ಭಾರತದ ಮೇಲೆ ‘ಖಂಡಿತ’ ಪರಿಣಾಮವನ್ನು ಉಂಟು ಮಾಡಲಿದೆ. ಆದರೆ ಭಾರತವೂ ತನ್ನ ವ್ಯಾಪಾರ-ವಹಿವಾಟನ್ನು, ತನ್ನ ತಂತ್ರಜ್ಞಾನದ ವಿನಿಮಯವನ್ನು ಅಮೆರಿಕಾ ಕೇಂದ್ರಿತವಾಗಿ ಮಾಡದೆ ವಿಶ್ವದ ಇತರ ದೇಶಗಳ ಕಡೆಗೂ ವಿಸ್ತರಿಸಬೇಕಾದ ಅಗತ್ಯ ಇದೆ. ಅಂದರೆ ಭಾರತವು ತನ್ನ ಮಾರುಕಟ್ಟೆಯನ್ನು ಅಮೆರಿಕಾ ಹೊರತುಪಡಿಸಿ ವಿಸ್ತರಿಸಬೇಕಾದ ಅನಿವಾರ್ಯತೆಯೂ ಇದೀಗ ಪ್ರಾಪ್ತವಾಗಿದೆ.

ಕಮ್ಯುನಿಸಂ ತತ್ವಗಳ ಹರಡುವಿಕೆಗೆ ತಡೆಗೋಡೆ
ಕಮ್ಯುನಿಸಂ ತತ್ವಗಳ ಹರಡುವಿಕೆಗೆ ತಡೆಗೋಡೆ
ಐಸೆನ್ ಹಾವರ್‌ನ ನೇತೃತ್ವದಲ್ಲಿ ಆಡಳಿತಕ್ಕೆ ಬಂದ ರಿಪಬ್ಲಿಕನ್‌ರ ಮುಖ್ಯ ಕಾರ್ಯಯೋಜನೆ ಎಂದರೆ ತೀವ್ರವಾಗಿ ಹರಡುತ್ತಿದ್ದ ಕಮ್ಯುನಿಸಂ ವ್ಯವಸ್ಥೆಗೆ ತಡೆಗೋಡೆ  ನಿರ್ಮಿಸುವುದು. ಹಾವರ್‌ನ ಆಪ್ತ ಸಲಹೆಗಾರ ಜಾನ್ ಫಾಸ್ಟರ್ ಡಲೆಸ್‌ನು ಕಮ್ಯುನಿಸ್ಟ್ ಆಡಳಿತಗಳ ವಿರುದ್ಧ ಹೋರಾಡುವುದು ಅಮೆರಿಕಾದ ಮುಖ್ಯ ಗುರಿ ಹಾಗೂ ಅಂಥ ವ್ಯವಸ್ಥೆಗಳನ್ನು(ಕಮ್ಯುನಿಸ್ಟ್ ಸರಕಾರಗಳ) ಒಡೆದು ಹಾಕಲು ಅಮೆರಿಕಾ ಯಾವ ತ್ಯಾಗಕ್ಕಾದರೂ ಸಿದ್ಧವಿರುವುದಾಗಿ ಘೋಷಿಸಿದನು. ಸಿಐಎ ಬೇಹುಗಾರಿಕಾ ಸಂಸ್ಥೆಯನ್ನು ಛೂಬಿಡುವುದು ಅಪಾರವಾದ ಹಣವನ್ನು ತನ್ನ ಏಜೆಂಟರುಗಳಿಗೆ ಚೆಲ್ಲುವುದರ ಮೂಲಕ ಕಮ್ಯೂನಿಸ್ಟ್ ಆಡಳಿತಗಳನ್ನು ಅಸ್ಥಿರಗೊಳಿಸುವ ಪ್ರಯತ್ನದಲ್ಲಿ ಡಲೆಸ್‌ನು ತೊಡಗಿದನು. ಇದೇ ಕಾಲಕ್ಕೆ ಕಮ್ಯುನಿಸಂ ಸಿದ್ಧಾಂತದ ತೀವ್ರ ಪ್ರತಿಪಾದಕ ಹಾಗೂ ಅದನ್ನೆಲ್ಲ ಜಗತ್ತಿನ ತುಂಬ ತೀವ್ರವಾಗಿ ಹರಡುತ್ತಿದ್ದ ಗಟ್ಟಿ ಆಡಳಿತಗಾರ ಸ್ಟಾಲಿನ್ ತೀರಿಹೋದನು. ಸಂದರ್ಭದ ಸದುಪಯೋಗ ಪಡೆಯಲು ಹವಣಿಸಿದ ಅಮೆರಿಕಾ ಸೋವಿಯಟ್ ರಷ್ಯಾವನ್ನು ತಹಬಂದಿಗೆ ತರಲು ಸರಿಯಾದ ಸಮಯವೆಂದು ನಿರೀಕ್ಷಿಸಿ ಕುತಂತ್ರದಿಂದ ಕೂಡಿದ ಕಾರ್ಯಯೋಜನೆ ರೂಪಿಸಲಾಯಿತು. ಆದರೆ ಸ್ಟಾಲಿನ್‌ನ ನಂತರ ಆಳ್ವಿಕೆಗೆ ಬಂದ ನಿಕಿಟಿವ್ ಕ್ರುಶ್ಚೇವ್ ಶಾಂತಿಯುತ ಸಹಬಾಳ್ವೆಗೆ ಬೆಂಬಲಿಸಿ ಜಾಗತಿಕ ಮಟ್ಟದಲ್ಲಿ ನಡೆಯುತ್ತಿದ್ದ ಅಸಮಾಧಾನಗಳಿಗೆ ತೆರೆ ಎಳೆಯಲು ಪ್ರಯತ್ನಿಸಿದನು. ಈ ಹಿಂದಿನ ಕಮ್ಯುನಿಸಂ ಆಡಳಿತ ತನ್ನ ನೀತಿಗಳಿಗೆ ಅನುಗುಣವಾಗಿ ಹೆಣೆಯುತ್ತಿದ್ದ ರಣನೀತಿ ತಂತ್ರಗಳ ವಿರುದ್ಧವಾಗಿ ಕ್ರುಶ್ಚೇವ್‌ನು ಕೇವಲ ಯುದ್ಧ ಹಾಗೂ ಆಕ್ರಮಣಗಳಿಂದ ಮಾತ್ರ ಕಮ್ಯುನಿಸಂ ಹರಡುವುದಕ್ಕೆ ಸಾಧ್ಯವೆಂಬ ಸ್ಟಾಲಿನ್‌ನ ಕಾರ್ಯನೀತಿಯನ್ನು ಬದಲಾಯಿಸಿ ಆಯಾ ದೇಶಗಳಲ್ಲಿ ತಿಳುವಳಿಕೆ ಹೇಳುವುದರ ಮೂಲಕ ಸಮತಾವಾದವನ್ನು ವಿಸ್ತರಿಸಬಹುದೆಂದು ಪ್ರಚುರಪಡಿಸಿದನು. ಹೀಗಾಗಿ ಅಣ್ವಸ್ತ್ರಗಳ ಮೂಲಕ ರಷ್ಯಾವನ್ನು ಕಟ್ಟಿಹಾಕುವ ಡಲೆಸ್ ಕಾರ್ಯಯೋಜನೆಗಳಿಗೆ ತಾತ್ಕಾಲಿಕ ಹಿನ್ನೆಡೆ ಉಂಟಾಯಿತು. ಆದರೆ ಈ ಕಾಲದಲ್ಲಿ ಅಮೆರಿಕಾ ಹಾಗೂ ರಷ್ಯಾ ದೇಶಗಳು ತಮ್ಮ ಬಲಾಬಲ ಪ್ರದರ್ಶನ ಮಾಡುವ ಹುಚ್ಚು ಪ್ರಯತ್ನಗಳಿಗೆ ಏಷ್ಯಾದಲ್ಲಿದ್ದ ಕೊರಿಯಾ ಭೂಪ್ರದೇಶವು ಯುದ್ಧ ರಂಗಭೂಮಿಯಾಗಿ ಮಾರ್ಪಾಡಾಯಿತು. ಇವರ ಯೋಜನೆ ಮತ್ತು ಯೋಚನೆಗೆ ಅನುಗುಣವಾಗಿ ದಕ್ಷಿಣ ಹಾಗೂ ಉತ್ತರ ಕೊರಿಯಾ ಎಂದು ಅಡ್ಡವಾಗಿ ಕತ್ತರಿಸಿ ಅವುಗಳನ್ನು ೩೮ರ ರೇಖಾಂಶಕ್ಕೆ ಸೀಮಿತಗೊಳಿಸಿ ಅಖಂಡ ದೇಶವನ್ನು ವಿಭಾಗಿಸಲಾಯಿತು. ತೆರೆಮರೆಯಲ್ಲಿ ರಷ್ಯಾ ಮತ್ತು ಚೀನಾ ಒಂದಾಗಿ ರೂಪಿಸಿದ ತಂತ್ರದಿಂದ ಅಮೆರಿಕಾ ಬೋನಿಗೆ ಸಿಕ್ಕಿ ಒದ್ದಾಡುವ ಇಲ್ಲಿ ಯಂತೆ ಚಡಪಡಿಸಿತು. ರಷ್ಯಾ ಬಲವಂತವಾಗಿ ಅಮೆರಿಕಾದ ಕೈ ಹಿಡಿದು ನಿಶ್ಶಸ್ತ್ರ ಒಪ್ಪಂದಗಳಿಗೆ ಸಹಿ ಹಾಕಿಸಿತು. ಕೊರಿಯಾ ಯುದ್ಧದಲ್ಲಿ ಸುಮಾರು ೩೩೦೦೦ ಸಾವಿರ ಸೈನಿಕರನ್ನು ಹಾಗೂ ೨೨ ಬಿಲಿಯನ್ ಡಾಲರ್ ಹಣವನ್ನು ಕಳೆದುಕೊಂಡು ಅಮೆರಿಕಾ ಕೈ ಸುಟ್ಟು ಕೊಂಡಿತ್ತು.
ಎರಡನೆಯ ಮಹಾಯುದ್ಧದಲ್ಲಿ ಜಪಾನ್ ಸೋತು ಪಲಾಯನಗೈದ ನಂತರ  ಫ್ರೆಂಚರು ತಮ್ಮ ಅಧೀನದಲ್ಲಿದ್ದ ಹಳೆಯ ವಸಾಹತು ಪ್ರದೇಶ ಆಗ್ನೇಯ ಏಷ್ಯದ ಇಂಡೋ ಚೀನಾ ಅಥವಾ ‘ವಿಯಟ್ನಾಂ’ ದೇಶವನ್ನು ಮತ್ತೆ ವಶಪಡಿಸಿಕೊಂಡರು. ಆದರೆ ಫ್ರೆಂಚರು ಪ್ರವೇಶಿಸುವುದರ ಒಳಗಾಗಿ ಇಲ್ಲಿ ಕಮ್ಯುನಿಸ್ಟ್ ನಾಯಕ ಹೋಚಿಮಿನ್‌ನ ನೇತೃತ್ವದಲ್ಲಿ ತೀವ್ರವಾದ ಹೋರಾಟಗಳು ನಡೆದಿದ್ದವು. ವಸಾಹತುಗಳಿಂದ ಸ್ವಾತಂತ್ರ್ಯ ಪಡೆಯುವುದೇ ಮುಖ್ಯ ಉದ್ದೇಶವೆಂದು ತಿಳಿದು ತೀವ್ರ ಹೋರಾಟದಲ್ಲಿ ವಿಯಟ್ನಾಂ ತೊಡಗಿತ್ತು. ಇವರ ಗೆರಿಲ್ಲಾ ಮಾದರಿಯ ಯುದ್ಧಗಳು ಫ್ರೆಂಚರನ್ನು ಕಂಗೆಡಿಸಿದವು. ಫ್ರೆಂಚರನ್ನು ಮೊದಲು ವಿರೋಧಿಸಿದ ಅಮೆರಿಕಾ ತನ್ನ ಸಿದ್ಧಾಂತಗಳ ಕಡು ವಿರೋಧಿ ರಾಷ್ಟ್ರಗಳಾದ ರಷ್ಯಾ ಹಾಗೂ ಚೀನ ದೇಶಗಳು ಹೋಚಿಮಿನ್‌ನ ಸಹಾಯಕ್ಕೆ ಬಂದಿವೆ ಎಂದು ತಿಳಿದು ತನ್ನ ಮೊದಲ ನೀತಿಗಳಿಂದ ತಿರುವು ಪಡೆದು ಅಮೆರಿಕಾ ಫ್ರೆಂಚ್ ಸರಕಾರದ ಪರ ವಕಾಲತ್ತು ವಹಿಸಿ ಅದರ ಸಹಾಯಕ್ಕೆ ಇಳಿಯಿತು. ಅಮೆರಿಕಾದ ಮುಖ್ಯ ಉದ್ದೇಶವೆಂದರೆ ಕಮ್ಯುನಿಸಂ ಸಿದ್ಧಾಂತ ಹರಡದಂತೆ ಮಾಡುವುದಾಗಿತ್ತು. ಆದರೆ ವಿಯಟ್ನಾಂದಲ್ಲಿನ ಸಮಸ್ಯೆ ಬೇರೆಯದೇ ಆಗಿತ್ತು.  ಇದನ್ನು ಗ್ರಹಿಸುವಲ್ಲಿ ಅಮೆರಿಕಾ ಸೋತಿತ್ತು. ಹೋಚಿಮಿನ್‌ನ ಹೋರಾಟವು ಕಮ್ಯುನಿಸಂ ಚಳವಳಿ ರೂಪ ಪಡೆಯುವುದಕ್ಕಿಂತ ಮೊದಲೇ ಸ್ಥಳೀಯವಾಗಿ ಇಡೀ ರಾಷ್ಟ್ರವೇ ಅದರಲ್ಲಿ ಭಾಗವಹಿಸಿದ್ದರಿಂದ ಅದೊಂದು ರಾಷ್ಟ್ರೀಯ ಚಳವಳಿಯಾಗಿ ಮಾರ್ಪಟ್ಟಿತ್ತು. ಹೀಗಾಗಿ ಗೆರಿಲ್ಲಾ ಮಾದರಿಯ ಯುದ್ಧಕ್ಕೆ ಅಲ್ಲಿನ ಜನತೆಯೇ ಸ್ವಯಂ ಬೆಂಬಲಿಸಿದ್ದರಿಂದ ಫ್ರೆಂಚ್ ಸರಕಾರಕ್ಕೂ ಹಾಗೂ ಅದನ್ನು ಬೆಂಬಲಿಸಿದ ಅಮೆರಿಕಾ ಸೇನಾ ಕಾರ್ಯಗಳಿಗೆ ಭಾರೀ ಹಿನ್ನಡೆ ಉಂಟಾಯಿತು. ಈಗಾಗಲೇ ಕೊರಿಯಾ ಯುದ್ಧದಿಂದ ಪಾಠ ಕಲಿತಿದ್ದ ಬಂಡವಾಳಶಾಹಿ ರಾಷ್ಟ್ರ ಏಕಾಏಕಿ ಯುದ್ಧವನ್ನು ನಿಲ್ಲಿಸಿತು. ಅಪಾರ ನಷ್ಟ ಹಾಗೂ ಅವಮಾನ ಹೊಂದಿದ ಅಮೆರಿಕಾ ಹಾಗೂ ಫ್ರೆಂಚ್ ಸರಕಾರಗಳು ಹೋಚಿಮಿನ್‌ನನ್ನು ಶಾಂತಿ ಸಂಧಾನಕ್ಕೆ ಆಹ್ವಾನಿಸಿದವು. ಅಖಂಡ ವಿಯಟ್ನಾಂನನ್ನು ಇಬ್ಭಾಗಿಸಿ ಉತ್ತರ ಮತ್ತು ದಕ್ಷಿಣವೆಂದು ಮಾಡಲಾಯಿತು. ೧೭ನೇ ಸಮಾಂತರ ರೇಖೆಯನ್ನು ಗಡಿಯನ್ನಾಗಿ ಗೊತ್ತುಪಡಿಸಿ, ಈ ಎರಡು ದೇಶಗಳು ಚುನಾವಣೆಯ ನಂತರ ರೂಪುಗೊಳ್ಳಬಹುದಾದ ಅಭಿಪ್ರಾಯಗಳ ಹಿನ್ನೆಲೆಯಲ್ಲಿ ಒಂದುಗೂಡಬಹುದಾದ ಒಡಂಬಡಿಕೆಯೊಂದಿಗೆ ದೇಶವನ್ನು ವಿಭಜಿಸ ಲಾಯಿತು. ಅಲ್ಲದೇ ಇಂಡೋ-ಚೈನಾದ(ವಿಯಟ್ನಾಂ) ಭಾಗಗಳಾಗಿದ್ದ ಕಾಂಬೋಡಿಯಾ ಹಾಗೂ ಲಾವೋಸ್ ದ್ವೀಪಗಳನ್ನು ಸಹ ಸ್ವತಂತ್ರಗೊಳಿಸಲಾಯಿತು. ವಿಯಟ್ನಾಂ ದಕ್ಷಿಣ-ಉತ್ತರಭಾಗಗಳಾಗಿ ಇಬ್ಭಾಗಗೊಂಡ ನಂತರ ದಕ್ಷಿಣದಲ್ಲಿ ರೋಮನ್ ಕ್ಯಾಥೊಲಿಕ್ ಬೆಂಬಲಿತ ನ್ಗೋಡಿನ್ ಡಿಯೆಮ್ ಅಧಿಕಾರಕ್ಕೆ ಬಂದನು. ಈತನು ಅನುಸರಿಸುತ್ತಿದ್ದ ತಪ್ಪು ನೀತಿಗಳಿಂದ ಇಡೀ ದೇಶವೇ ಭ್ರಷ್ಟಾಚಾರ ಹಾಗೂ ದುರಾಡಳಿತದಲ್ಲಿ ಮುಳುಗಿತು. ಇಂಥ ಘಟನೆಗಳನ್ನು ಅಮೆರಿಕಾ ಸೂಕ್ಷ್ಮವಾಗಿ ಎಚ್ಚರಿಸಿದರೂ ದೊರೆ ಯಾವುದೇ ನಿರ್ದಿಷ್ಟ ಕ್ರಮ ಕೈಗೊಳ್ಳಲಿಲ್ಲ. ಆದರೂ ಅಮೆರಿಕಾ, ಕಮ್ಯುನಿಸ್ಟ್ ಚೀನ ಹಾಗೂ ರಷ್ಯಾದ ಭಯದಿಂದ ದೊರೆಯ ಎಲ್ಲ ದುರಾಡಳಿತಕ್ಕೆ ಬೆಂಬಲ ನೀಡಿತು.ಇದು ಆ ಸಂದರ್ಭದ ಅನಿವಾರ್ಯವೂ ಆಗಿತ್ತು.
ವಿಯಟ್ನಾಂ ಯುದ್ಧದಿಂದ ಮುಖಭಂಗ
ಎರಡನೆಯ ಜಾಗತಿಕ ಯುದ್ಧದಲ್ಲಿ ಜಪಾನ್ ದೇಶವು ಇಂಡೊ-ಚೀನಾ ಪ್ರದೇಶಗಳನ್ನು ಫ್ರೆಂಚರಿಂದ ಕಿತ್ತುಕೊಂಡು ಅವರನ್ನು ಬಹುದೂರದವರೆಗೆ ಓಡಿಸಿತ್ತು. ಆದರೆ ಮಿತ್ರರಾಷ್ಟ್ರಗಳಾದ ಅಮೆರಿಕಾ ಹಾಗೂ ಇಂಗ್ಲೆಂಡ್ ದೇಶಗಳು ಜಪಾನ್ ದೇಶವನ್ನು ಸೋಲಿಸಿದವು. ಇದರ ಲಾಭ ಪಡೆಯಲು ಒತ್ತಡದ ಮೂಲಕ ಫ್ರೆಂಚ್ ಸರಕಾರ ತನ್ನ ವಸಾಹತುಗಳನ್ನು ಮರಳಿ ಪಡೆಯುವ ಪ್ರಯತ್ನ ಮುಂದುವರೆಸಿತು. ಆದರೆ ಅಷ್ಟರೊಳಗೆ ಇಂಡೋ-ಚೀನಾ ಸಂಸ್ಥಾನ ಗಳಲ್ಲಿದ್ದ ಕ್ರಾಂತಿಕಾರಿಗಳು ಬಂಡಾಯ ಎದ್ದು ಫ್ರೆಂಚರಿಂದ ಹಾಗೂ ಸ್ಥಳೀಯ ರಾಜ್ಯವ್ಯವಸ್ಥೆಯಿಂದ ಒಂದೇ ಸಲಕ್ಕೆ ಬಿಡುಗಡೆಗೊಳ್ಳುವ ಹೋರಾಟ ತೀವ್ರಗೊಳಿಸಿದರು. ಹೋಚಿಮಿನ್‌ನ ನೇತೃತ್ವದಲ್ಲಿ ನಡೆದ ಈ ಬಿಡುಗಡೆಯು ಸಂಪೂರ್ಣವಾಗಿ ಸಮತಾವಾದ ಸಿದ್ಧಾಂತದ ಹಿನ್ನೆಲೆಯಲ್ಲಿ ನಡೆದಿರುವುದು ಅಮೆರಿಕಾವನ್ನು ಕೆರಳಿಸಿತು. ಇದಕ್ಕೆ ರಷ್ಯಾ ಹಾಗೂ ಚೀನಾ ದೇಶಗಳು ಪರೋಕ್ಷವಾಗಿ ಸಹಾಯ ಮಾಡುತ್ತಿವೆ ಎಂದು ತಿಳಿದ ಅಮೆರಿಕಾವು ಸ್ಥಳೀಯವಾಗಿ ಪ್ರಾರಂಭವಾದ ಹೋರಾಟವನ್ನು ಬೆಂಬಲಿಸದೆ ತಪ್ಪು ಲೆಕ್ಕಾಚಾರಗಳಿಂದ ಲಾಭಕೋರ ಮಿತ್ರ ಫ್ರೆಂಚರ ಪರವಾಗಿ ಸಹಾಯಕ್ಕಿಳಿಯಿತು. ೧೯೪೯ರಲ್ಲಿ ಮಾಜಿ ಚಕ್ರವರ್ತಿ ಬಾವೊಡೈನ್‌ನ ನೇತೃತ್ವದಲ್ಲಿನ ಗುಂಪನ್ನು ಫ್ರೆಂಚ್‌ರು ಬೆಂಬಲಿಸಿದ್ದರಿಂದ ವಿಯಟ್ನಾಂನಲ್ಲಿ ಹೊಸ ಸರಕಾರ ಅಸ್ತಿತ್ವಕ್ಕೆ ಬಂದಿತು. ಇದನ್ನು ಬೆಂಬಲಿಸಿದ ಹೂವರ್ ಸರಕಾರವು ಆರ್ಥಿಕ ಹಾಗೂ ರಕ್ಷಣಾ ಸಹಾಯವನ್ನು ಸ್ಥಳೀಯ ಸರಕಾರಗಳಿಗೆ ನೀಡಿತು. ಆದರೆ ಅಮೆರಿಕಾ ನೀಡಿದ ಅಪಾರ ಬೆಂಬಲದ ಮಧ್ಯೆಯೂ ಸ್ವಾತಂತ್ರ್ಯವೀರ ಹೊಚಿಮಿನ್‌ನು ೧೯೫೪ರಲ್ಲಿ ಕ್ಷಿಪ್ರ ಬಂಡಾಯ ಎದ್ದು ರಾಜತ್ವವನ್ನು ಹಾಗೂ ರಾಜನ ಬೆಂಬಲಕ್ಕೆ ನಿಂತಿದ್ದ ಫ್ರೆಂಚ್ ಸೈನ್ಯವನ್ನು ನಿರ್ಣಾಯಕವಾಗಿ ಸೋಲಿಸಿದನು. ಡೀನ್ ಬೀನ್ ಫೂ ಯುದ್ಧದಲ್ಲಿ ಸಿಕ್ಕಿಬಿದ್ದ ಫ್ರೆಂಚ್ ಸೈನ್ಯ ತೊಂದರೆಗಳನ್ನು ತಾಳಲಾರದೆ ಅಮೆರಿಕಾದ ಸಹಾಯ ಬೇಡಿತು. ಫ್ರೆಂಚ್ ಸರಕಾರದ ಬೇಡಿಕೆಯನ್ನು ಅಮೆರಿಕಾ ತಳ್ಳಿಹಾಕಿತು. ಕಾಂಗ್ರೆಸ್ ಅಮೆರಿಕಾ ಆಡಳಿತವು ಸುಖಾಸುಮ್ಮನೆ ಇಂಥ ಗೊಂದಲಗಳಲ್ಲಿ ಮಧ್ಯ ಪ್ರವೇಶಿಸುವುದನ್ನು ವಿರೋಧಿಸಿತು. ಹೀಗಾಗಿ ಐಸನ್ ಹಾವರ್ ವಿಯಟ್ನಾಂ ಯುದ್ಧದಿಂದ ದೂರ ಇರಬೇಕಾಯಿತು. ತನಗೆ ಸಂಬಂಧಿಸಲಾರದ ಸಮಸ್ಯೆಯಿಂದ ತಪ್ಪಿಸಿಕೊಂಡಂತಾಯಿತು. ಇದೇ ವೇಳೆಗೆ ಫ್ರಾನ್ಸ್, ಅಮೆರಿಕಾ, ರಷ್ಯಾ ಹಾಗೂ ಚೀನ ದೇಶಗಳು ಸೇರಿ ವಿಯಟ್ನಾಂ ಸಮಸ್ಯೆ ಬಗೆಹರಿಸಲು ಜಿನೀವಾದಲ್ಲಿ ಸಭೆ ಸೇರಿದವು. ಚುನಾವಣೆಗಳ ಮೂಲಕ ಒಂದು ಸ್ಥಿರ ಆಡಳಿತ ವ್ಯವಸ್ಥೆ ಬರುವವರೆಗೂ ಅಖಂಡ ವಿಯಟ್ನಾಂನನ್ನು ಇಬ್ಭಾಗಿಸಿ ಉತ್ತರ ಮತ್ತು ದಕ್ಷಿಣ ವಿಯಟ್ನಾಂ ಎಂದು ನಾಮಕರಣ ಮಾಡಲಾಯಿತು. ಉತ್ತರ ವಿಯಟ್ನಾಂನಲ್ಲಿ ರಷ್ಯಾ ಬೆಂಬಲಿತ ಹೊಚಿಮಿನ್ ಆಡಳಿತ ಚುಕ್ಕಾಣಿ ಹಿಡಿಯಿತು. ಕರಾರಿನಂತೆ ಕೆಲವು ದಿನಗಳ ನಂತರ ಎರಡು ದೇಶಗಳು ಒಂದಾಗುವ ಸಂದರ್ಭವನ್ನು ಕೆಡಿಸಿ ಬಾವೊಡೈನ್ ಮತ್ತೆ ಪ್ರತ್ಯೇಕತೆಯನ್ನು ಘೋಷಿಸಿಕೊಂಡು ಮುಂದುವರೆದನು. ಅಮೆರಿಕಾವು ಸಹ ಪರೋಕ್ಷವಾಗಿ ನಿಯಂತ್ರವಾಗುತ್ತಿದ್ದ ರಷ್ಯಾ ಬೆಂಬಲಿತ ಸಮತಾವಾದ ವ್ಯವಸ್ಥೆಯನ್ನು ವಿರೋಧಿಸುವ ಹಿನ್ನೆಲೆಯಲ್ಲಿ ಡೈನ್‌ನನ್ನು ಸಂರಕ್ಷಿಸುವ ಪ್ರಯತ್ನದಲ್ಲಿ ತೊಡಗಿತು. ವಿಪರೀತ ಭ್ರಷ್ಟಾಚಾರ, ಅತಂತ್ರ ರಕ್ಷಣಾ ತಂತ್ರಗಳು ಮತ್ತು ಅವ್ಯಸ್ಥಿತ ಆಡಳಿತ ದಕ್ಷಿಣ ವಿಯಟ್ನಾಂನಲ್ಲಿ ಮನೆ ಮಾಡಿದ್ದರೂ ರಷ್ಯಾ ಮತ್ತು ಚೀನಾ ದೇಶಗಳನ್ನು ಹದ್ದುಬಸ್ತಿನಲ್ಲಿಡುವ ಏಕಮಾತ್ರ ಉದ್ದೇಶದಿಂದ ಅಮೆರಿಕಾ ದಕ್ಷಿಣ ವಿಯಟ್ನಾಂನಲ್ಲಿದ್ದ ಅರಾಜಕತೆಯನ್ನು ಸಹಿಸಿಕೊಂಡಿತು. ತಾನೇ ಮಾಡಿಕೊಂಡ ಕರಾರನ್ನು ಮುರಿದ ಡೈನ್‌ನ ಹಾಗೂ ಅಮೆರಿಕಾದ ವಿರುದ್ಧ ಸ್ಥಳೀಯ ಜನತೆ ಒಕ್ಕಟ್ಟಿನಿಂದ ‘‘ರಾಷ್ಟ್ರೀಯ ವಿಮೋಚನ ಹೋರಾಟ’’ವನ್ನು ದಕ್ಷಿಣ ವಿಯಟ್ನಾಂ ಆಡಳಿತದ ವಿರುದ್ಧ ಕೈಗೊಂಡಿತು. ಆಳುವ ಸರಕಾರವನ್ನು ಅಸ್ಥಿರಗೊಳಿಸಲು ‘‘ವಿಯಟ್ ಕಾಂಗ್’’ (ಗೆರಿಲ್ಲಾ ಮಾದರಿ) ಎಂಬ ಹೆಸರಿನಿಂದ ಕರೆಯುವ ಭಿನ್ನ ಹೋರಾಟವನ್ನು ಸ್ವಾತಂತ್ರ್ಯ ಹೋರಾಟಗಾರರು ಕೈಗೊಂಡರು. ತತ್‌ಕ್ಷಣ ದಾಳಿ ಮಾಡುವ ಚಟುವಟಿಕೆಯ ಮೂಲಕ ಭಯವನ್ನು ಹುಟ್ಟಿಸುವ ಯುದ್ಧವನ್ನು ಹೊಚೆಮಿನ್‌ನ ಬೆಂಬಲಿಗರು ಪ್ರಾರಂಭಿಸಿದರು. ಇದಕ್ಕೆ ಉತ್ತರ ವಿಯಟ್ನಾಂ ಸಹ ಬೆಂಬಲಿಸಿತು. ಇದರಿಂದ ವಿಚಲಿತವಾದ ಅಮೆರಿಕಾದಲ್ಲಿದ್ದ ಆಡಳಿತಗಳು ಹೆಚ್ಚಿನ ಸೈನ್ಯ ಹಾಗೂ ರಕ್ಷಣಾ ಸಂಬಂಧಿ ಕರಾರುಗಳನ್ನು ದಕ್ಷಿಣ ವಿಯಟ್ನಾಂ ಜೊತೆಗೆ ಮಾಡಿಕೊಂಡವು. ಆದರೂ ೧೯೬೫ರಿಂದ ೧೯೬೯ರವರೆಗಿನ ನಾಲ್ಕು ವರ್ಷಗಳ ಯುದ್ಧದಲ್ಲಿ ಅಮೆರಿಕಾ ಸುಮಾರು ೪೦ ಸಾವಿರ ಸೈನಿಕರನ್ನು ಕಳೆದುಕೊಂಡಿತು. ಜಯ ಪಡೆಯದ ಅಮೆರಿಕಾವು ಈ ಯುದ್ಧದಲ್ಲಿ ಎಲ್ಲ ಜನತೆಯ ವಿರೋಧಕ್ಕೆ ಒಳಗಾಯಿತು. ವಿಯಟ್ನಾಂ ಯುದ್ಧಕ್ಕೆ ಸರಕಾರವು ವಿಶೇಷವಾಗಿ ತನ್ನ ಸೈನ್ಯದಲ್ಲಿರುವ ಲ್ಯಾಟಿನ್‌ಅಮೆರಿಕಾ ಹಾಗೂ ಕರಿಯ ಜನಾಂಗದ ಸೈನಿಕರನ್ನು ಸಾವಿರಾರು ಸಂಖ್ಯೆಯಲ್ಲಿ ಕಳುಹಿಸಿಕೊಟ್ಟಿತು. ಅವರು ಈ ಯುದ್ಧದಲ್ಲಿ ಹೆಚ್ಚಿನ ಸಂಖ್ಯೆಯಲ್ಲಿ ಸತ್ತು ಹೋದರು. ಅಮೆರಿಕಾದ ಸೈನ್ಯಾಡಳಿತವು ಅನುಸರಿಸುತ್ತಿದ್ದ ಇಂಥ ದ್ವಂದ್ವವನ್ನು ಜಗತ್ತಿಗೆ ಮಾಧ್ಯಮಗಳು ಸಾಬೀತುಪಡಿಸಿದವು. ಭಾರೀ ಪ್ರತಿಭಟನೆಗಳ ಮಧ್ಯೆ ಅಮೆರಿಕಾದ ಸೈನ್ಯವು ೧೯೬೯ರಲ್ಲಿ ವಿಯಟ್ನಾಂನಿಂದ ಹಿಂದೆ ಸರಿಯಿತು.
೧೯೬೮ರಲ್ಲಿ ರಷ್ಯಾದ ಜೊತೆಗೆ ಅಮೆರಿಕಾ ‘ಅಣ್ವಸ್ತ್ರ ಪ್ರಸರಣ ವಿರೋಧ’  ಎಂಬ ಮಹತ್ವದ ಒಪ್ಪಂದಕ್ಕೆ ಸಹಿ ಹಾಕಿತು. ಇದನ್ನು ಕೆಲವೇ ದಿನಗಳಲ್ಲಿ ಮುರಿದು ಬಹಿರಂಗವಾಗಿ ರಷ್ಯಾ  ಹಲವು ಆಕ್ರಮಣಗಳನ್ನು ಯುರೋಪ್‌ನಲ್ಲಿ ಮಾಡಿತು. ಆದರೆ ಅಮೆರಿಕಾ ಯಾವ ಪ್ರತಿಕ್ರಿಯೆಯನ್ನು ರಷ್ಯಾದ ವಿರುದ್ಧ ತೋರಲಿಲ್ಲ.  ಇದಕ್ಕೆ ಬಹುಮುಖ್ಯ ಕಾರಣ ವಿಯಟ್ನಾಂನಲ್ಲಿನ ಸೋಲಿನಿಂದ ಅಮೆರಿಕಾ ಕಂಗಾಲಾಗಿತ್ತು. ಇದೇ ವೇಳೆಗೆ ದೂರ ಪ್ರಾಚ್ಯದ ಮೇಲೆ ಕೇಂದ್ರೀಕೃತವಾಗಿದ್ದ ಅಮೆರಿಕಾದ ಸ್ಥಿತಿಗಳಿಂದ ಲಾಭ ಪಡೆದು ತನ್ನ ಮಗ್ಗುಲಿಗೆ ಇದ್ದ ಲ್ಯಾಟಿನ್ ಅಮೆರಿಕಾದಲ್ಲಿಯೇ ಅದಕ್ಕರಿವಿಲ್ಲದಂತೆ ಹಲವಾರು ದಂಗೆಗಳು ಎದ್ದವು. ಪನಾಮ ದೇಶ ಅಮೆರಿಕಾದ ಜೊತೆಗೆ ತನ್ನೆಲ್ಲ ರಾಯಭಾರ ಸಂಬಂಧಗಳನ್ನು ಕಡೆೆದುಕೊಂಡಿತು. ಜಾಗತಿಕ ವಿದ್ಯಮಾನಗಳಲ್ಲಿ ಅಮೆರಿಕಾ ಬಲಹೀನ ಗೊಂಡಿರುವುದನ್ನು ಗ್ರಹಿಸಿದ ಉತ್ತರ ಕೊರಿಯಾ ಎದುರಾಳಿ ದಕ್ಷಿಣ ಕೊರಿಯಾವನ್ನು ಕೆಣಕಲಾರಂಭಿಸಿತು. ಅನೇಕ ರಾಜಕೀಯ ಮೇಲಾಟಗಳ ಮಧ್ಯೆಯೂ ಅಮೆರಿಕಾ ದೇಶ ವೈಜ್ಞಾನಿಕ ವಿಸ್ಮಯ ಗಳನ್ನು ಇದೇ ಅವಧಿಯಲ್ಲಿ ಮಾಡಿ ಜಗತ್ತು ನಿಬ್ಬೆರಗಾಗುವಂತೆ ಮಾಡಿತು. ಕೆನಡಿ ಹಾಕಿಕೊಟ್ಟ ಮಾರ್ಗದಲ್ಲಿ ನಡೆದ ಅಧ್ಯಕ್ಷ ಜಾನ್‌ಸನ್ ಬಾಹ್ಯಾಕಾಶ ವಿಜ್ಞಾನಕ್ಕೆ ಹೆಚ್ಚಿನ ಮಹತ್ವ ನೀಡಿದನು. ೧೯೬೮ರಲ್ಲಿ ಅಮೆರಿಕಾದ ಮೂರು ಗಗನಯಾತ್ರಿಗಳು ಯಶಸ್ವಿಯಾಗಿ ಚಂದ್ರಲೋಕಯಾನ ಮುಗಿಸಿದರು.
ವಿಯಟ್ನಾಂ ಹಾಗೂ ಕೊರಿಯಾಗಳಲ್ಲಿ ಆದ ಬದಲಾವಣೆಗಳು ವಿದೇಶಾಂಗ ಸಚಿವ ಡಲೆಸ್‌ಗೆ ನಿದ್ದೆಗೆಡೆಸಿದವು. ಮುಂದಿನ ದಿನಗಳಲ್ಲಿ ರಷ್ಯಾ ಹಾಗೂ ಚೀನ ತಮ್ಮ ಪ್ರಾಬಲ್ಯ ಸ್ಥಾಪಿಸಬಹುದೆಂಬ ಹಿನ್ನೆಲೆಯಲ್ಲಿ ಆಗ್ನೇಯ ಏಷ್ಯಾ ದೇಶಗಳನ್ನೊಳಗೊಂಡ ಯುದ್ಧ ಕರಾರು ಸಂಸ್ಥೆಗಳನ್ನು ರಚಿಸಿಕೊಳ್ಳುವ ತೀವ್ರ ಪ್ರಯತ್ನದಲ್ಲಿ ಅಮೆರಿಕಾ ತೊಡಗಿತು. ಇಂಗ್ಲೆಂಡ್, ಫ್ರಾನ್ಸ್, ಆಸ್ಟ್ರೇಲಿಯಾ ನ್ಯೂಜಿಲ್ಯಾಂಡ್, ಫಿಲಿಫೈನ್ಸ್,  ಪಾಕಿಸ್ತಾನ ಹಾಗೂ ಥೈಲ್ಯಾಂಡ್ ದೇಶಗಳನ್ನೊಳಗೊಂಡ ಸೀಟೋ (ಸೌಥ್ ಏಷಿಯಾ ಟ್ರಿಟಿ ಆರ್ಗನೈಜೇಷನ್) ಸಂಘಟನೆ ೧೯೫೪ರಲ್ಲಿ ಅಸ್ತಿತ್ವಕ್ಕೆ ಬಂದಿತು. ಈ ಎಲ್ಲ ದೇಶಗಳು ಈ ಸಂಸ್ಥೆಯಲ್ಲಿದ್ದರೂ ಅಮೆರಿಕಾದ ಪಾತ್ರವೇ ಹಿರಿದಾಗಿತ್ತು. ಐವತ್ತು ಹಾಗೂ ಅರವತ್ತರ ದಶಕದಲ್ಲಿ ಅಮೆರಿಕಾ ತನ್ನ ಆಸಕ್ತಿಗಳನ್ನು ಆಗ್ನೇಯ ಏಷ್ಯಾದಲ್ಲಿ ಕೇಂದ್ರೀಕರಿಸಿ ದಾಗ ಇದನ್ನು ಗ್ರಹಿಸಿಕೊಂಡು ಸೋವಿಯಟ್ ಯೂನಿಯನ್ ಮಧ್ಯ ಪ್ರಾಚ್ಯದಲ್ಲಿ ಸಾವಕಾಶವಾಗಿ ನುಸುಳಿಕೊಂಡಿತು. ತಾನು ತೈಲಬಾವಿಗಳ ಮೇಲೆ ಹೊಂದಿದ್ದ ಲಾಭಕೋರತನಕ್ಕೆ ಸಂಚಕಾರ ಬರಬಹುದೆಂಬ ಭೀತಿಯಿಂದ ತನ್ನ ಸ್ವಾರ್ಥ ರಾಜಕೀಯವನ್ನು ಗುಪ್ತವಾಗಿ ಯಾರಿಗೂ ಅರಿವಿಲ್ಲದಂತೆ ರಕ್ಷಿಸಲು ಅಮೆರಿಕಾ ಅರಬ್ ದೇಶಗಳ ಬೆಂಬಲಕ್ಕೆ ಇಳಿಯಿತು. ಅಲ್ಲದೇ ಅದೇ ವೇಳೆಗೆ ಅರಬ್ ಜಗತ್ತಿನ ಮನೋಭಾವನೆಗಳ ವಿರುದ್ಧವಾಗಿ ಹೊಸದಾಗಿ ಹುಟ್ಟಿಕೊಂಡ ಇಸ್ರೇಲ್ ದೇಶದ ಹಿತಾಸಕ್ತಿಗೂ ಅಮೆರಿಕಾ ಬೆಂಬಲಿಸಿದ್ದರಿಂದ ವಿಶ್ವಕ್ಕೆ ಅದರ ಎಡಬಿಡಂಗಿತನ ಸ್ಪಷ್ಟವಾಗಿ ಕಂಡುಬಂತು. ಹೀಗಾಗಿ ಹೆಚ್ಚಿನ ಸಂಖ್ಯೆಯ ಅರಬ್ ರಾಷ್ಟ್ರಗಳ ಮನ ಗೆಲ್ಲುವಲ್ಲಿ ಅಮೆರಿಕಾ ವಿಫಲವಾಯಿತು. ಅಮೆರಿಕಾದ ಕುಟಿಲ ತಂತ್ರಗಳಿಂದಾಗಿಯೇ ಅರ್ಧಶತಮಾನ ಕಾಲದಿಂದಲೂ ಈ ಸಮಸ್ಯೆ ಹಾಗೆ ಉಳಿದುಕೊಂಡು ಬಂದಿರುವುದು ಎಲ್ಲರಿಗೂ ತಿಳಿದಿರುವ ಸಂಗತಿ. ಇಸ್ರೇಲ್ ಹಾಗೂ ಅರಬ್ ರಾಷ್ಟ್ರಗಳ ಸಮಸ್ಯೆ ಈವರೆಗೂ ಜೀವಂತವಾಗಿರುವುದಕ್ಕೆ ಅಮೆರಿಕಾವನ್ನು ಬಹುಮಟ್ಟಿಗೆ ಕಾರಣೀಭೂತ ದೇಶವನ್ನಾಗಿ ಮಾಡಲಾಗುತ್ತದೆ.
ಸೂಯೆಜ್ ಕಾಲುವೆಯ ಅಂತಾರಾಷ್ಟ್ರೀಕರಣ
ಇಸ್ರೇಲ್ ದೇಶದ ಬೆಂಬಲಕ್ಕೆ ನಿಂತು ಮಾರ್ಗದರ್ಶನ ಮಾಡುತ್ತಿದ್ದ ವಿವಾದದಲ್ಲಿ  ಅಮೆರಿಕಾವು ಅರಬ್ ರಾಷ್ಟ್ರಗಳ ಭಾರೀ ಅಸಾಮಾಧಾನಗಳಿಗೆ ಗುರಿಯಾಯಿತು. ಇದರಿಂದ ಹೊರಬರಲು ಅರಬ್ ರಾಷ್ಟ್ರಗಳಿಗೆ ಸಹಾಯ ನೀಡಲು ಡಲೆಸ್ ಯೋಚಿಸಿ ಕಾರ್ಯ ಪ್ರವೃತ್ತನಾದ. ಇದರಂತೆ ಮೊಟ್ಟಮೊದಲಿಗೆ ಈಜಿಪ್ಟ್ ದೇಶಕ್ಕೆ ವಿಶೇಷ ನೆರವು ಕೊಡುವ ವಾಗ್ದಾನ ಮಾಡಲಾಯಿತು. ಅಷ್ಟರೊಳಗೆ ರಷ್ಯಾ ಹಿಂಬಾಗಿಲಿನಿಂದ ಈಜಿಪ್ಟ್ ದೇಶದ ಮಿತ್ರತ್ವ ಸಾಧಿಸಿತ್ತು. ಇದನ್ನರಿತ ಅಮೆರಿಕಾ ಈಜಿಪ್ಟ್‌ಗೆ ಕೊಟ್ಟ ಸಹಾಯಧನದ ಬಗೆಗೆ ಮರು ಯೋಚಿಸಲಾರಂಭಿಸಿತು. ಈ ಕಾರಣಕ್ಕಾಗಿ ಕ್ರೋಧಗೊಂಡ ಈಜಿಪ್ಟ್ ಅಧ್ಯಕ್ಷ ಗಮಾಲ್ ಅಬ್ದುಲ್ ನಾಸೆರ್ ಸೂಯೆಜ್ ಕಾಲುವೆಯನ್ನು ಅಂತಾರಾಷ್ಟ್ರೀಕರಣಗೊಳಿಸಿದನು. ಇದರಿಂದ ನೂರಾರು ವರ್ಷಗಳಿಂದಲೂ ಈ ಕಾಲುವೆಯ ಮಾಲೀಕತ್ವವನ್ನು ಹೊಂದಿದ್ದ ಇಂಗ್ಲೆಂಡ್ ಹಾಗೂ ಫ್ರಾನ್ಸ್ ದೇಶಗಳು ಅಸಮಾಧಾನಗೊಂಡವು. ಅಲ್ಲದೇ ಇಸ್ರೇಲ್ ನೊಂದಿಗೆ ಜೊತೆಗೂಡಿ ಏಕಾಏಕಿ ಈಜಿಪ್ಟ್ ದೇಶದ ಮೇಲೆ ಅಪಾಯಕಾರಿಯಾದ ಸೈನ್ಯಕಾರ‌್ಯಾಚರಣೆಯ ದಾಳಿಗಿಳಿದವು. ಆದರೆ ಅಂತಾರಾಷ್ಟ್ರೀಯ ಸೂಕ್ಷ್ಮತೆಯನ್ನು ಅರಿತಿದ್ದ ಅಮೆರಿಕಾ ಇಂಗ್ಲೆಂಡ್ ಹಾಗೂ ಫ್ರಾನ್ಸ್ ದೇಶಗಳಿಗೆ ತಮ್ಮ ದಾಳಿಯನ್ನು ನಿಲ್ಲಿಸುವಂತೆ ಒತ್ತಾಯಿಸಿ ಯಶಸ್ವಿಯಾಯಿತು. ಇಂಥ ಅನುಕೂಲಸಿಂಧು  ಆಟವಾಡುವ ಅಮೆರಿಕಾದ ರಾಜಕೀಯವನ್ನು ಟೀಕಿಸಿದ ಇಂಗ್ಲೆಂಡ್ ಮತ್ತು ಫ್ರಾನ್ಸ್ ದೇಶಗಳು ಯುಎನ್‌ಓದ ಒತ್ತಡದಿಂದಾಗಿ ತಾವು ರೂಪಿಸಿದ ದಾಳಿಯನ್ನು ನಿಲ್ಲಿಸಿದವು. ಅಲ್ಲದೇ ತನ್ನ ಸಹಾಯಕ್ಕೆ ಬಾರದ ಅಮೆರಿಕಾದ ಜೊತೆಗೆ ಕೆಲವು ವರ್ಷಗಳ ಕಾಲ ಮುನಿಸಿಕೊಂಡವು. ಅಮೆರಿಕಾ ತಳೆದ ನಿಲುವಿನಿಂದಾಗಿ ಈ ವಿಷಯದಲ್ಲಿ ಜಾಗತಿಕ ಮಟ್ಟದಲ್ಲಿ ಅಮೆರಿಕಾ ಮಾತ್ರ ಹೆಚ್ಚಿನ ಲಾಭವನ್ನೇ ಪಡೆಯಿತು. ಮಧ್ಯಪ್ರಾಚ್ಯ ದೇಶಗಳ ಕಡೆಗೆ ತನ್ನ ವಿದೇಶಿ ನೀತಿಯನ್ನು ಕೇಂದ್ರೀಕರಿಸಿದ ಅಮೆರಿಕಾ ಜೋರ್ಡಾನ್ ಹಾಗೂ ಲೆಬನಾನ್ ದೇಶಗಳಲ್ಲಿ ಬಂಡವಾಳಶಾಹಿ ಪರವಾದ ಧೋರಣೆಗಳಿಗೆ ಹಾಗೂ ವ್ಯವಸ್ಥೆ ನಿರ್ಮಾಣದಲ್ಲಿ ಕುಮ್ಮಕ್ಕು ನೀಡಿತು. ಆದರೆ ಸದಾಕಾಲ ಲಾಭವನ್ನೇ ಪ್ರಮುಖ ಗುರಿಯನ್ನಾಗಿಟ್ಟುಕೊಂಡು ರೂಪಿಸುತ್ತಿದ್ದ ಅದರ ನೀತಿಗಳು ಹೆಚ್ಚಿನ ಅರಬ್‌ರಿಗೆ ಅಸಮಾಧಾನ ತಂದವು.
ಪ್ಯಾನ್ ಅಮೆರಿಕಾ ಒಪ್ಪಂದದ ಮೂಲಕ ಲ್ಯಾಟಿನ್ ಅಮೆರಿಕಾದ ದೇಶಗಳೊಂದಿಗೆ ಮಾಡಿಕೊಂಡ ಕರಾರುಗಳು ೧೯೫೮ರ ವೇಳೆಗೆ ಸವೆದು ಹೋಗಿದ್ದವು. ಅಲ್ಲದೇ ಇದೇ ಒಪ್ಪಂದಗಳ ಮೂಲಕ ಅಮೆರಿಕಾ ದೇಶವು ‘‘ಆರ್ಥಿಕ ಸಾಮ್ರಾಜ್ಯಶಾಹಿ’’ (ಎಕಾನಾಮಿಕ್ ಇಂಪಿರಿಯಲಿಸಂ) ಧೋರಣೆಗಳನ್ನು ವ್ಯವಸ್ಥಿತವಾಗಿ ಹರಡುತ್ತಿರುವ ಬಗೆಗೆ ಹೆಚ್ಚಿನ ದೇಶಗಳು ಕಳವಳಗೊಂಡವು. ಗ್ವಾಟೆಮಾಲದಲ್ಲಿದ್ದ ಎಡಪಂಥೀಯ ಸರಕಾರವನ್ನು ತನ್ನ ಕುತಂತ್ರದಿಂದ ಅಮೆರಿಕಾ ಕೆಡವಿತು. ಮಾಡಿಕೊಂಡ ಒಪ್ಪಂದಗಳನ್ನು ಉಲ್ಲಂಘಿಸುತ್ತ ಹೋದ ಅಮೆರಿಕಾ ಪೆರು ಹಾಗೂ ವೆನಿಜುವೆಲಾದಲ್ಲಿ ಸ್ಥಳೀಯವಾಗಿ ಭಾರೀ ಪ್ರತಿಭಟನೆ ಎದುರಿಸಿತು. ಇಂಥ ವಿರೋಧದ ಸೂಕ್ಷ್ಮವನ್ನು ಅರಿತ ಅಮೆರಿಕಾ ಹೆಚ್ಚಿನ ಸಹಾಯಧನ ನೀಡಲು ‘ಅಂತರ್ ಅಮೆರಿಕಾನ್ ಬ್ಯಾಂಕ’ನ್ನು ಸ್ಥಾಪಿಸಿತು. ಸಹಾಯಧನದ ಯೋಜನೆಗೆ ಸಂಬಂಧಿಸಿದ ಘೋಷಣೆ ಆಗುವುದರೊಳಗೆ ತನ್ನ ನೆರೆಯ ರಾಷ್ಟ್ರ ಕ್ಯೂಬಾದಲ್ಲಿ ಫ್ಲೂಜೆನ್ಸಿಯೋ ಬಟಿಸ್ಟನನ್ನು ಪದಚ್ಯುತಿಗೊಳಿಸಿ ಯುವ ನಾಯಕ ಫೀಡಲ್‌ಕ್ಯಾಸ್ಟ್ರೋ  ಅಮೆರಿಕಾದ ಸಹಾಯದೊಂದಿಗೆ ಅಧಿಕಾರಕ್ಕೆ ಬಂದನು. ಮೊದಮೊದಲು ಅಮೆರಿಕಾದ ಪರವಾಗಿದ್ದೇನೆಂದು ಬಿಂಬಿಸಿ ಕೆಲವೇ ದಿನಗಳಲ್ಲಿ ರಷ್ಯಾದ ಪರವಾಗಿ ತಿರುಗಿಕೊಂಡು ಅಮೆರಿಕಾವನ್ನು ಗೊಂದಲಗೊಳಿಸಿದನು.  ದಿನಗಳೆದಂತೆ ಪರಿಸ್ಥಿತಿ ಕೈಮೀರಿ ಕ್ಯೂಬಾ ಅಂತಾರಾಷ್ಟ್ರೀಯ ಸಮಸ್ಯೆಯಾಗಿ ನಿಂತಿತು. ಕ್ಯೂಬಾದ ಮೇಲೆ ಅಮೆರಿಕಾ ದಾಳಿ ಮಾಡಿದ್ದೇ ಆದರೆ ಇದನ್ನು ನೆಪವಾಗಿ ಮಾಡಿಕೊಂಡು ಸೋವಿಯಟ್ ರಷ್ಯಾ ಜಗತ್ತನ್ನು ಸರ್ವನಾಶ ಮಾಡುವುದಾಗಿ ಬೆದರಿಕೆ ಹಾಕಿತು. ರಷ್ಯಾದ ಆಕ್ರಮಣ ಪ್ರವೃತ್ತಿಯನ್ನು ಹದ್ದುಬಸ್ತಿನಲ್ಲಿಡಲು ಅಮೆರಿಕಾ ನ್ಯಾಟೋವನ್ನು ಮತ್ತೆ ಪುನಶ್ಚೇತನಗೊಳಿಸಿತು. ಫ್ರಾನ್ಸ್ ದೇಶದ ವಿರೋಧದ ನಡುವೆಯೂ ಪಶ್ಚಿಮ ಜರ್ಮನಿಯನ್ನು ನ್ಯಾಟೋ ಕರಾರಿಗೆ ಒಳಪಡಿಸಿಕೊಳ್ಳಲಾಯಿತು. ರಷ್ಯಾ ಒಡ್ಡಿದ್ದ ಭಯದಿಂದ ಅಮೆರಿಕಾ ಏನೆಲ್ಲ ತಂತ್ರದಿಂದ ಈ ಬಗೆಯ ಒಪ್ಪಂದಗಳನ್ನು ಮಾಡುತ್ತಿತ್ತಾದರೂ ಜಾನ್ ಎಫ್.ಕೆನಡಿ ಆಡಳಿತ ವೇಳೆಗೆ ಅಧ್ಯಕ್ಷ ಕ್ರುಶ್ಚೋವ್ ಸೋವಿಯಟ್ ಯೂನಿಯನ್‌ನನ್ನು ಶಾಂತಿಯುತ ರಾಷ್ಟ್ರವನ್ನಾಗಿ ಮಾಡಬೇಕೆಂಬ ಧೋರಣೆಗಳನ್ನು ಬೆಂಬಲಿಸಲಾರಂಭಿಸಿದನು. ಇದರಿಂದ ಹೊಂದಿದ್ದ ಅಮೆರಿಕಾ ಆತಂಕವನ್ನು ಸ್ವಲ್ಪ ಮಟ್ಟಿಗೆ ತಗ್ಗಿಸಲು ಸಹಾಯಕವಾಯಿತು.
ಶೀತಲಸಮರದ ಕಾವು ಆರಿಸಲು ಎರಡೂ ದೇಶಗಳು ನಿರ್ಧರಿಸಿ ಅಧ್ಯಕ್ಷರ ಮಟ್ಟದಲ್ಲಿಯೇ ಕೆಲವು ಕರಾರುಗಳನ್ನು ಮಾಡಿಕೊಳ್ಳಲು ಒಪ್ಪಿದವು. ಇದರ ನಡುವೆ ಸೋವಿಯತ್ ರಷ್ಯಾ ತನ್ನ ನೀತಿಗಳನ್ನು ವಿಸ್ತರಿಸುತ್ತಾ ಪೂರ್ವ ಯುರೋಪಿನಲ್ಲಿ ಕೆಲವು ದಮನ ನೀತಿಗಳನ್ನು ಸಹ ಅನುಸರಿಸಿತು. ಆದರೆ ಅಮೆರಿಕಾ ಜಾಣ ಕಿವುಡನ ಹಾಗೇ ತನಗೆ  ಇದು ಯಾವುದೂ ಗೊತ್ತಿಲ್ಲವೆಂದು ಮಧ್ಯ ಪ್ರವೇಶಿಸಲಿಲ್ಲ. ಅಮೆರಿಕಾ ತಳೆದ ತಾಟಸ್ಥ್ಯ ನಿಲುವುಗಳನ್ನು ಎರಡು ದೇಶಗಳ ಮಧ್ಯೆ ಉದ್ಭವಗೊಂಡಿದ್ದ ಬಿಸಿಯನ್ನು ಸ್ವಲ್ಪಮಟ್ಟಿಗೆ ಆರಿಸಲು ಸಹಾಯ ಮಾಡಿತು. ಜಿನೀವಾ ಶೃಂಗಸಭೆ ೧೯೫೫ರ ಜುಲೈ ತಿಂಗಳಲ್ಲಿ ನಡೆಯಿತು. ಬಹುವರ್ಷಗಳ ನಂತರ ಎರಡು ದೇಶಗಳು ಒಂದು ಕಡೆಗೆ ಸೇರುವ ಪ್ರಯತ್ನವಾಯಿತು. ೧೯೬೦ರಲ್ಲಿ ಕ್ರುಶ್ಚೋವ್ ಅಮೆರಿಕಾಕ್ಕೆ ಭೇಟಿ ಕೊಟ್ಟು ಇನ್ನೊಂದು ಶೃಂಗಸಭೆಯನ್ನು ಜರುಗಿಸುವ ಒಪ್ಪಂದವಾಯಿತು. ಇದು ನಡೆಯುವುದರೊಳಗಾಗಿ ಒಂದು ಅಪನಂಬಿಕೆಗೆ ಇಂಬುಕೊಡುವ ಘಟನೆ ಸಂಭವಿಸಿತು. ಅಮೆರಿಕಾದ ಗೂಢಚಾರ ವಿಮಾನ ರಷ್ಯಾದ ಸೈನ್ಯ ಬಲ ತಿಳಿದುಕೊಳ್ಳಲು ಗುಪ್ತ ಹಾರಾಟ ನಡೆಸಿತು. ವಿಮಾನವನ್ನು ಹೊಡೆದುರುಳಿಸಿದ ಸೋವಿಯತ್ ರಷ್ಯಾ ಅಮೆರಿಕಾದ ಬಗೆಗೆ ತೀವ್ರ ಅಸಮಾಧಾನಗೊಂಡು ನಡೆಯುತ್ತಿದ್ದ ಎಲ್ಲ ಶಾಂತಿ ಕರಾರುಗಳನ್ನು ನಿಲ್ಲಿಸಿ ವಾತಾವರಣವನ್ನು ಮತ್ತಷ್ಟು ಬಿಗಿಗೊಳಿಸಿತು. ಸೋವಿಯತ್ ರಷ್ಯಾ ಈ ವೇಳೆಗೆ ಯಾರು ಕೇಳರಿಯದ ಅಣು ಪರೀಕ್ಷೆಗಳನ್ನು ಹಾಗೂ ಮಾನವ ನಿರ್ಮಿತ ಉಪಗ್ರಹ ಸ್ಪೂಟ್ನಿಕ್ಕನ್ನು ಬಾಹ್ಯಾಕಾಶದಲ್ಲಿ ಹಾರಿಬಿಟ್ಟಿತು. ರಷ್ಯಾದ ಪ್ರಗತಿಯನ್ನು ಕಂಡು ದಂಗಾದ ಅಮೆರಿಕಾ ತಾನು ತನ್ನ ವಿಜ್ಞಾನಿ ಗಳಿಗೆ ಹಾಗೂ ಸಂಬಂಧಿಸಿದ ಸಂಸ್ಥೆಗಳಿಗೆ ಮಿಲಿಯನ್ ಡಾಲರ್ ನೆರವು ನೀಡಿ ರಷ್ಯಾದ ಪ್ರಗತಿಗೆ ಸವಾಲೊಡ್ಡುವ ಸಾಧನೆಗಳನ್ನು ಮಾಡಲು ತನ್ನ ನಾಗರಿಕರನ್ನು ಹುರಿದುಂಬಿಸಲಾರಂಭಿಸಿತು.
ಅಮೆರಿಕಾ ಅನುಸರಿಸಿದ ಯುದ್ಧ, ಅಸಮಾಧಾನ, ಅಶಾಂತಿ ಹಾಗೂ ಕರಾರುಗಳ ನಡುವೆಯೂ ಐಸೆನ್ ಹಾವರ್‌ನ ಆಡಳಿತಾವಧಿಯಲ್ಲಿ ಅಗಾಧವಾದ ವೈಜ್ಞಾನಿಕ ಬೆಳವಣಿಗೆಗಳು ಹಾಗೂ ಸಂಶೋಧನೆಗಳು ನಡೆದವು. ಟಿವಿ ಮಾಧ್ಯಮವು ಜಗತ್ತೇ ಬೆರಗುಗೊಳ್ಳುವಂತೆ ಕಾಲಿರಿಸಿ ಯಶಸ್ವಿಯಾಯಿತು. ರಾಜಕೀಯ ಭಾಷಣಗಳ ವೇದಿಕೆಯಾಗಿ ಟಿವಿ ಮಾಧ್ಯಮ ಪರಿಣಾಮಕಾರಿಯಾಯಿತು. ನ್ಯೂಯಾರ್ಕ್ ನಗರದಲ್ಲಿ ಮೊಟ್ಟ ಮೊದಲಿಗೆ ಟಿವಿ ಪ್ರದರ್ಶನಗೊಂಡಿತು. ೧೯೫೮ರಲ್ಲಿ ‘‘ರಾಷ್ಟ್ರೀಯ ರಕ್ಷಣಾ ಶಿಕ್ಷಣ’’ದ ಮೂಲಕ ಕೆಲವು ಕಾನೂನುಗಳನ್ನು ಮಾಡಿ ಶಿಕ್ಷಣ ಹಾಗೂ ಜ್ಞಾನ ಸಂಪತ್ತನ್ನು ಸಾರ್ವಜನಿಕಗೊಳಿಸಲಾಯಿತು. ಮೊದಮೊದಲು ಕೇವಲ ವಿನಾಶಕ್ಕಾಗಿ ಹುಟ್ಟಿಕೊಂಡಿದೆ ಎಂದು ಭಾವಿಸಲಾದ ಅಣುಶಕ್ತಿಯನ್ನು ಹೊಸ ಆವಿಷ್ಕಾರಗಳಿಂದಾಗಿ ಅದನ್ನು ತೈಲ ಪರಿಶೋಧನೆ, ಕ್ರಿಮಿನಾಶಕ, ಎಲೆಕ್ಟ್ರಾನಿಕ್ ಕ್ಷೇತ್ರ, ವೈದ್ಯವಿಜ್ಞಾನ, ವಿದ್ಯುಚ್ಛಕ್ತಿ ಹಾಗೂ ಇತರೆ ಗೃಹೋಪಯೋಗಿ ಕಾರ್ಯಗಳಿಗೆ ಪರಿಣಾಮಕಾರಿಯಾಗಿ ಬಳಸಿಕೊಳ್ಳಲಾಯಿತು. ಇದರ ಅಗಾಧ ಉಪಯೋಗ ಹಾಗೂ ಕಡಿಮೆ ಖರ್ಚುಗಳಲ್ಲಿ ರೂಪಗೊಳ್ಳುವ ಇದರ ಕಾರ್ಯಗಳು ಹೊಸ ಕ್ರಾಂತಿಯನ್ನೇ ಉಂಟು ಮಾಡಿದವು. ಇದೇ ವೇಳೆಗೆ ರಷ್ಯಾದ ಜೊತೆಗಿನ ಸ್ಪರ್ಧೆಯಿಂದ ತಾನು ಸಹ ಉಪಗ್ರಹ ಸಂಶೋಧನೆಗಳನ್ನು ಹೊಸ ಆವಿಷ್ಕಾರಗಳೊಂದಿಗೆ ತೀವ್ರವಾಗಿ ಮುಂದುವರೆಸಿತು. ಉಪಗ್ರಹಗಳು ಹವಾಮಾನ, ಭೂಗೋಳದಲ್ಲಿನ ಬದಲಾವಣೆಗಳನ್ನು ತಿಳಿಯಲು ಹೆಚ್ಚಿನ ಸಹಾಯ ಮಾಡಿದವು. ಎಲ್ಲಕ್ಕಿಂತ ಮುಖ್ಯವಾಗಿ ಸಮುದ್ರ ನೀರಿನಿಂದ ಉಪ್ಪನ್ನು ತೆಗೆದು ಅದನ್ನು ಸಿಹಿ ನೀರನ್ನಾಗಿ ಪರಿವರ್ತಿಸಿದ ಪ್ರಯೋಗಗಳು ಅಮೆರಿಕಾದ ನೀರಿನ ದಾಹವನ್ನು ಶಾಶ್ವತವಾಗಿ ನೀಗಿಸಿತು.
ಜಾನ್ ಎಫ್. ಕೆನಡಿ ಆಡಳಿತ
ರಿಪಬ್ಲಿಕನ್ ಪಕ್ಷದವರಿಂದ ಆದ ತಪ್ಪು ಕ್ರಮಗಳಿಂದ ಅಮೆರಿಕಾ ದೇಶವು ಅಂತಾರಾಷ್ಟ್ರೀಯ ವೇದಿಕೆಯಲ್ಲಿ ಅಪಮಾನ ಅನುಭವಿಸಿತು ಎಂದು ತಿಳಿದ ಅಮೆರಿಕದ ಜನತೆ ೧೯೬೦ರ ಚುನಾವಣೆಯಲ್ಲಿ ರಿಚರ್ಡ್ ನಿಕ್ಸನ್‌ನನ್ನು ಸೋಲಿಸಿ ಡೆಮೊಕ್ರಾಟಿಕ್ ಪಕ್ಷದ ತರುಣ ಹಾಗೂ ಉತ್ಸಾಹಿ ಯುವಕ ಜಾನ್ ಎಫ್ ಕೆನಡಿಯನ್ನು ಭಾರೀ ಬಹುಮತದಿಂದ ಆಯ್ಕೆ ಮಾಡಿತು. ಕೆನಡಿಯ ಗೆಲುವಿನಲ್ಲಿ ಹೊಸದಾಗಿ ಅಸ್ತಿತ್ವಕ್ಕೆ ಬಂದಿದ್ದ ಟಿವಿ ಮಾಧ್ಯಮ ಪ್ರಮುಖ ಪಾತ್ರ ವಹಿಸಿತು. ಹಾರ್ವರ್ಡ್ ವಿಶ್ವವಿದ್ಯಾಲಯದ ಪದವೀಧರನಾಗಿದ್ದ ಭರವಸೆ ನಾಯಕ ಎರಡನೆಯ ಜಾಗತಿಕ ಯುದ್ಧದಲ್ಲಿ ಅಮೆರಿಕಾದ ಪರವಾಗಿ ಹೋರಾಟ ಮಾಡಿ ಹೆಸರು ಗಳಿಸಿದ್ದ. ಕ್ಯಾಥೋಲಿಕ್ ಪಂಗಡಕ್ಕೆ ಸೇರಿದ ಮೊಟ್ಟಮೊದಲ ಅಧ್ಯಕ್ಷನಾಗಿ ಆಯ್ಕೆ ಆದ ಕೆನಡಿಯ ವಯಸ್ಸು ಆಗ ಕೇವಲ ೪೩. ಅದುವರೆಗೂ ಅಮೆರಿಕಾ ಇತಿಹಾಸದಲ್ಲಿ ಅಷ್ಟು ಚಿಕ್ಕ ವಯಸ್ಸಿನ ವ್ಯಕ್ತಿ ಅಂಥ ದೊಡ್ಡ ಹುದ್ದೆಯನ್ನು ವಹಿಸಿಕೊಂಡಿರಲಿಲ್ಲ. ಅಮೆರಿಕಾ ದೇಶಕ್ಕೆ ದೊಡ್ಡ ತಲೆನೋವಾಗಿ ಪರಿಣಮಿಸಿದ್ದ ಕ್ಯೂಬಾ ಸಮಸ್ಯೆಯಿಂದ ಮೊಟ್ಟಮೊದಲಿಗೆ ತನ್ನ ಪ್ರಬಲ ಪ್ರತಿಸ್ಪರ್ಧಿಯಾದ ಸೋವಿಯಟ್ ರಷ್ಯಾವನ್ನು ತಾತ್ಕಾಲಿಕವಾಗಿ ಕಾಲುಕೀಳುವಂತೆ ಮಾಡಿದನು. ಕ್ರುಶ್ಚೋವನ ಬೆದರಿಕೆಗೆ ಬಗ್ಗದೇ ಪೂರ್ವ ಯುರೋಪಿನಲ್ಲಿ ಮಿತ್ರರಾಷ್ಟ್ರಗಳ ಪಡೆಗಳು(ನ್ಯಾಟೋ ಪಡೆ) ಅಲ್ಲಿರುವಂತೆಯು ಕ್ರಮ ಕೈಗೊಂಡನು. ಜಾಗತಿಕ ಮಟ್ಟದಲ್ಲಿ ಒತ್ತಡ ತಂತ್ರಗಳನ್ನು ರೂಪಿಸುವುದರ ಮೂಲಕ ಕ್ಯೂಬಾದಲ್ಲಿದ್ದ ರಷ್ಯಾದ ಕ್ಷಿಪಣಿಗಳು ತೊಲಗುವಂತೆ ಮಾಡಿ ಕೆಲವೇ ದಿನಗಳಲ್ಲಿ ತಾನು ವಹಿಸಿಕೊಂಡ ಜವಾಬ್ದಾರಿಯ ಕಾರ್ಯ ದಕ್ಷತೆಯಿಂದ ಅಮೆರಿಕಾದ ಜನತೆಗೆ ಪ್ರೀತಿ ಪಾತ್ರನಾದನು. ದೇಶ ನಮಗೇನು ಮಾಡಿದೆಯೆಂದು ಕೇಳ ಬೇಡಿ, ನಾವು ನಮ್ಮ ದೇಶಕ್ಕೆ ಏನು ಕೊಟ್ಟಿದ್ದೇವೆ  ಎಂದು ಪ್ರಶ್ನಿಸಿಕೊಳ್ಳಿ ಎಂಬ ಮಹಾನ್ ವಿಚಾರವನ್ನು ಅಮೆರಿಕಾದ ಅಧ್ಯಕ್ಷನಾಗಿ ಎಲ್ಲ ದೇಶಪ್ರೇಮಿಗಳಿಗೆ ಮನಮಟ್ಟುವಂತೆ ಹೇಳಿದ.
ಕೆನಡಿ ಆಡಳಿತಾವಧಿಯ ಕೆಲವೇ ದಿನಗಳಲ್ಲಿ ಅಮೆರಿಕಾ ರಷ್ಯಾ ದೇಶವು ಸಾಧಿಸಿದ ಸಾಧನೆಯನ್ನು ಹಿಂದಿಕ್ಕಿ ಅದ್ಭುತವಾಗಿ ಬಾಹ್ಯಾಕಾಶ ವಿಜ್ಞಾನ ಮತ್ತು ತಂತ್ರಜ್ಞಾನವನ್ನು ಬೆಳೆಸಿಕೊಂಡಿತು. ಚಾಲಕರಹಿತ ಬಾಹ್ಯಾಕಾಶ ಸಾಧನೆ ಮಾಡಿ ಜಗತ್ತೇ ಹುಬ್ಬೇರಿಸುವಂತೆ ಮಾಡಿತು. ಗ್ಲೆನ್, ಸ್ಕಾಟ್ ಕಾರ್ಪೆಂಟರ್, ವಾಲ್ಟರ್ ಕ್ಷಿರ್ರಾ, ಟೆಲಿಸ್ಟಾರ್ ಹಾಗೂ ಮ್ಯಾರಿನರ್-೨ ಕೃತಕ ಉಪಗ್ರಹಗಳನ್ನು ಕೆನಡಿ ಆಡಳಿತಾವಧಿಯಲ್ಲಿ ಹಾರಿಸಲಾಯಿತು. ಎರಡನೆಯ ಜಾಗತಿಕ ಮಹಾಯುದ್ಧದಲ್ಲಿ ಅಮೆರಿಕಾ ಪ್ರಯೋಗಿಸಿದ ಅಣುಬಾಂಬಿನ ಜಾಡುಹಿಡಿದು ರಷ್ಯಾ ಕೆಲವೇ ವರ್ಷಗಳಲ್ಲಿ ಅಣು ಪರೀಕ್ಷೆಯ ಪ್ರಯೋಗವನ್ನು ಯಶಸ್ವಿಯಾಗಿ ಮಾಡಿ ಅಮೆರಿಕಾಕ್ಕೆ ಮತ್ತೆ ಭಯ ಹುಟ್ಟಿಸಿತ್ತು. ಹೀಗಾಗಿ ಎರಡು ಮಹಾಶಕ್ತಿಗಳು ಒಂದರ ಮೇಲೆ ಒಂದು ಸ್ಪರ್ಧೆಗಿಳಿದು ತಮ್ಮ ಕಾರ್ಯಸಾಧನೆಗಳಿಂದ ತೋರಿದ ಅಪಾಯಕಾರಿ ಪ್ರಗತಿಗಳು ಇಡೀ ಜಗತ್ತಿಗೆ ಭಯ ಹುಟ್ಟಿಸಿದವು. ಈ ಭಯಾನಕ ಸ್ಪರ್ಧೆಯನ್ನು ನಿಲ್ಲಿಸುವಂತೆ ಜಗತ್ತಿನ ಎಲ್ಲ ರಾಷ್ಟ್ರಗಳು ಮನವಿ ಮಾಡಿಕೊಂಡವು. ಅದರೂ ಅಣುಬಾಂಬಿಗಿಂತ ಪ್ರಬಲ ಹಾಗೂ ಹೆಚ್ಚಿನ ವಿನಾಶಕಾರಿಯಾದ ಜಲಜನಕ ಬಾಂಬನ್ನು ಎರಡು ದೇಶಗಳು ಪರೀಕ್ಷಿಸಿದವು. ಅರವತ್ತು ಎಪ್ಪತ್ತರ ದಶಕಗಳ ಕಾಲಾವಧಿಯಲ್ಲಿ ಯಾರ ಮಾತನ್ನು ಕೇಳದ ಈ ಎರಡು ದೇಶಗಳು ಹಟಕ್ಕೆ ಬಿದ್ದು ಶಸ್ತ್ರ ತಯಾರಿಸುವಲ್ಲಿ ಪೈಪೋಟಿಗಿಳಿದು ವಿಶ್ವಕ್ಕೆ ಭಯ ಹುಟ್ಟಿಸಿದವು. ಕೊನೆಗೆ ಇಂಗ್ಲೆಂಡ್‌ನ ಮಧ್ಯಸ್ಥಿಕೆಯಿಂದ ಮೂರು ದೇಶಗಳು ಸೇರಿ ಕೆಲವು ಒಪ್ಪಂದಗಳನ್ನು ಮಾಡಿಕೊಂಡು ಆತಂಕದ ವಾತಾವರಣವನ್ನು ಸ್ವಲ್ಪಮಟ್ಟಿಗೆ ತಗ್ಗಿಸಲು  ತಾವು ಮಾಡುತ್ತಿದ್ದ ಪರೀಕ್ಷೆಯ ಪ್ರಯೋಗಗಳನ್ನು ತಾತ್ಕಾಲಿಕವಾಗಿ ನಿಲ್ಲಿಸಿದವು. ಕೆನಡಿ ಮಾಸ್ಕೋದಲ್ಲಿ ಸುಮಾರು ೧೦ ದಿನಗಳ ಕಾಲ ಈ ಕುರಿತಂತೆ ಮಾತುಕತೆ ನಡೆಸಿದ.
ಅಮೆರಿಕಾ ಏನೆಲ್ಲ ಪ್ರಗತಿ ಸಾಧಿಸಿದ್ದರೂ ಕರಿಯರ ಬಗೆಗೆ ಇದ್ದ ಅವರ ಧೋರಣೆಗಳು ಬದಲಾಗಲಿಲ್ಲ. ಅದರಲ್ಲೂ ದಕ್ಷಿಣ ರಾಜ್ಯಗಳಲ್ಲಿ ಅವರ ಶೋಷಣೆಗಳು ತಮಗೆ ದೈವ ದತ್ತವಾಗಿ  ಸಿಕ್ಕಿರುವ ಕಡ್ಡಾಯ ಅವಕಾಶಗಳೆಂದು ತಿಳಿದು ವರ್ತಿಸುತ್ತಿದ್ದರು. ಇದರ ರಕ್ಷಣೆಗಾಗಿ ಕಾನೂನುಗಳನ್ನು ಜಾರಿಗೆ ತರಲು ಬಿಳಿಯರ ಕೆಲವು ಸಂಘಟನೆಗಳು ಹವಣಿಸುತ್ತಿದ್ದವು. ಇದನ್ನು ಪ್ರತಿಭಟಿಸಲು ಕರಿಯರ ಬಗೆಗೆ ಸಮಾನ ಪ್ರೀತಿಯುಳ್ಳ ಕೆಲವು ಬಿಳಿಯರು ‘‘ಬಿಡುಗಡೆಯ ಬಸ್ಸುಗಳಲ್ಲಿ’’(ಫ್ರೀಡಮ್ ಬಸ್) ಕರಿಯರ ಜೊತೆಗೂಡಿ ಪ್ರಯಾಣಿಸಿದರು. ಜನಾಂಗಗಳ ಮಧ್ಯೆ ಇದ್ದ ಪ್ರತ್ಯೇಕತೆಯನ್ನು ವಿರೋಧಿಸಿದ ಪ್ರಜ್ಞಾವಂತರು ಧರಣಿ, ಚಳವಳಿ ಮತ್ತು ಮುಷ್ಕರಗಳಲ್ಲಿ ಭಾಗವಹಿಸಿ ಕೆನಡಿ ಕೈಗೊಂಡ ಸುಧಾರಣ ಆಡಳಿತ ಕ್ರಮಗಳನ್ನು ಬೆಂಬಲಿಸಿದರು. ಇದರಿಂದ ಉತ್ತೇಜಿತನಾದ ಕೆನಡಿಯು ನಾಗರಿಕ ಹಕ್ಕುಗಳು ಮತ್ತು ಶಾಲೆಗಳಲ್ಲಿದ್ದ ಪ್ರತ್ಯೇಕತೆಯನ್ನು ಕಾನೂನಿನ ಮೂಲಕ ನಿಷೇಧಿಸುವ ಸಾಹಸ ಮಾಡಿದನು. ಕರಿಯರ ಹಕ್ಕುಗಳ ಪಾಲನೆಗೆ ಕೆಲವೊಮ್ಮೆ ಸೈನ್ಯವನ್ನು ಸಹ ಬಲಪ್ರಯೋಗಿಸಿದನು. ‘‘ಮೊದಲ ಬಾರಿಗೆ ಮತದಾನ’’ ಮಾಡುವ ಹಕ್ಕನ್ನು ಕರಿಯರಿಗೆ ಕೆನಡಿ ಆಡಳಿತಾವಧಿಯಲ್ಲಿ ನೀಡಿದ್ದು ಹೆಚ್ಚಿನ ವಿರೋಧ ವ್ಯಕ್ತವಾಗಲು ಕಾರಣವಾಯಿತು. ಇಂಥ ಸ್ಥಿತಿಯಿಂದ ದಕ್ಷಿಣ ರಾಜ್ಯಗಳಲ್ಲಿ ಆಂತರಿಕ ಕಲಹಕ್ಕಿಂತ ಮುಂಚೆ ಇದ್ದ ದ್ವಿಪಕ್ಷ ರಾಜಕೀಯ ಸ್ಥಿತಿಯು ಮತ್ತೆ ಉಲ್ಬಣವಾಯಿತು. ಆದರೆ ಅಮೆರಿಕಾದ ಪ್ರಜ್ಞಾವಂತರ ಬೆಂಬಲ ಹಾಗೂ ವಿಶ್ವದಲ್ಲಿನ ಎಲ್ಲ ಪ್ರಗತಿಪರರ ಹೊಗಳಿಕೆಯಿಂದ ಸೈ ಎನಿಸಿಕೊಂಡ ಕೆನಡಿ ಕೊನೆಗೂ ದಿಟ್ಟ ನಿರ್ಧಾರಗಳನ್ನು ಜಾರಿಗೆ ತರುವಲ್ಲಿ ಸಫಲನಾದ. ಕರಿಯರ ಬಗೆಗೆ ಅವನು ತೆಗೆದುಕೊಂಡ ನಿಲುವುಗಳು ಆ ದೇಶದಲ್ಲಿದ್ದ ದೀರ್ಘಕಾಲಿನ ಸಮಸ್ಯೆಗೆ ತೆರೆ ಎಳೆಯುವಂತೆ ಮಾಡಿದವು.
ಪರಸ್ಪರ ತಿಳುವಳಿಕೆಯಿಂದ ಯುರೋಪ್ ದೇಶಗಳೊಂದಿಗೆ ವ್ಯಾಪಾರ ವೃದ್ದಿಸಲು ೧೯೬೨ರ ವಾಣಿಜ್ಯ ವಿಸ್ತರಣಾ ಕಾಯ್ದೆಯನ್ನು ಜಾರಿಗೊಳಿಸಲಾಯಿತು. ಇದರಿಂದ ಅಮೆರಿಕಾದ ರಫ್ತು ವ್ಯಾಪಾರ ಹೆಚ್ಚಾದರೂ ಊಹಿಸಿದಷ್ಟು ಯಶ ಸಿಗಲಿಲ್ಲ. ವ್ಯಾಪಾರಿ ಸುಂಕದ ಏರಿಕೆ ಇಳಿಕೆ ಮಾಡುವ ಪರಮಾಧಿಕಾರವನ್ನು ಈ ಕಾಯ್ದೆ ಅಧ್ಯಕ್ಷನಿಗೆ ನೀಡಿತು. ಪೌರಹಕ್ಕುಗಳ ಕಾಯ್ದೆಯನ್ನು ಜಾರಿಗೆ ತಂದನು. ಮಾರ್ಟಿನ್ ಲೂಥರ್‌ನಂಥ ಹೋರಾಟ ಗಾರರು ಕೆನಡಿ ಆಡಳಿತವನ್ನು ಮೆಚ್ಚಿದರು. ಕರಿಯ ವಿದ್ಯಾರ್ಥಿಗಳಿಗೆ ಹೆಚ್ಚಿನ ಪ್ರೋ ನೀಡುವುದರ ಮೂಲಕ ಅವರಿಗೊಂದು ಹೊಸ ಆಶಾಕಿರಣವಾಗಿ ಹೊಮ್ಮಿದನು. ವಿಶ್ವಕ್ಕೆ ಪ್ರಜಾಪ್ರಭುತ್ವವನ್ನು ಹೊಸ ಬಗೆಯಲ್ಲಿ ಹೇಳಿಕೊಟ್ಟ ಕೆನಡಿಯು ಅತ್ಯಂತ ತರುಣಾವಸ್ಥೆಯಲ್ಲಿ ಸಂಚಿನ ಸಾವಿಗೆ ಒಳಗಾಗಬೇಕಾಯಿತು. ಅದ್ಭುತವಾಗಿ ಪ್ರಗತಿ ಸಾಧಿಸುತ್ತಾ ಮುನ್ನಡೆದಿದ್ದ ಅಮೆರಿಕಾ ಇಂಥ ದಾರುಣ ಘಟನೆಯಿಂದ ಮತ್ತೆ ಕೆಲವು ಶತಮಾನಗಳಷ್ಟು ಹಿಂದೆ ಹೋದಂತೆ ಭಾಸವಾಯಿತು.
ಕೆನಡಿಯ ಹತ್ಯೆಯ ನಂತರ ಲಿಂಡನ್ ಬೇಯ್‌ನ್ಸ್ ಜಾನ್‌ಸನ್ ಅಮೆರಿಕಾದ ೩೬ನೆಯ ಅಧ್ಯಕ್ಷನಾಗಿ ೧೯೬೩ರಲ್ಲಿ ನೇಮಕನಾದನು. ಹಲವಾರು ವರ್ಷಗಳಿಂದ ಸಾರ್ವಜನಿಕ ಸೇವೆಯಲ್ಲಿದ್ದ ಜಾನ್ಸನ್ ೧೯೬೪ರಲ್ಲಿ ನಡೆದ ಮಹಾಚುನಾವಣೆಯಲ್ಲಿ ಡೆಮೊಕ್ರಾಟಿಕ್ ಪಕ್ಷದ ಅಭ್ಯರ್ಥಿಯಾಗಿ ಆಯ್ಕೆ ಆದನು. ಜಾನಸನ್ ತನ್ನ ಆಡಳಿತಾವಧಿಯಲ್ಲಿ ಕೆನಡಿ ಆಡಳಿತವು ತಂದ ‘ಮಹಾ ಸಮಾಜದ’ ಕಲ್ಪನೆ(ದ ಗ್ರೇಟರ್ ಸೊಸೈಟಿ)ಯಲ್ಲಿ ಅನೇಕ ಸುಧಾರಣೆಗಳನ್ನು ಜಾರಿಗೆ ತಂದನು. ಶಿಕ್ಷಣ ಅಭಿವೃದ್ದಿಗೆ ಹೆಚ್ಚಿನ ಸಹಾಯಧನ ನೀಡಿದನು. ವೃದ್ಧರಿಗೆ ಸಾಮಾಜಿಕ ಭದ್ರತಾ ವ್ಯವಸ್ಥೆ ಕಲ್ಪಿಸಿದನು. ಶಿಕ್ಷಣ, ವಸತಿ, ನಗರಾಭಿವೃದ್ದಿ ಕಾರ್ಯಗಳು ಹಾಗೂ ಪುನರ್ ನಿರ್ಮಾಣ ಯೋಜನೆಗಳನ್ನು ಜಾರಿಗೆ ತಂದನು. ನೀರು ಹಾಗೂ ವಾಯುಮಾಲಿನ್ಯ ತಡೆಗಟ್ಟುವಿಕೆಗೆ ಕಾಯ್ದೆಗಳನ್ನು ಮೊಟ್ಟ ಮೊದಲಿಗೆ ಅಮೆರಿಕಾದಲ್ಲಿ ಜಾನ್ಸನ್ ಆಡಳಿತಾವಧಿಯಲ್ಲಿ ಜಾರಿಗೆ ತರಲಾಯಿತು.
ಆಂತರಿಕ ಆಡಳಿತಕ್ಕೆ ಹೆಚ್ಚಿನ ಗಮನ ಹರಿಸಿದ ಲಿಂಡನ್ ಜಾನ್ಸನ್‌ನು ವಿದೇಶಾಂಗ ವ್ಯವಹಾರಗಳಲ್ಲಿ ವಿಫಲನಾದ ಅಧ್ಯಕ್ಷನೆಂದು ರಾಜಕೀಯತಜ್ಞರು ವಿಶ್ಲೇಷಿಸಿದ್ದಾರೆ. ಅಮೆರಿಕಾದ ಕ್ರಮಗಳಿಂದ ಬೇಸತ್ತ ಫ್ರಾನ್ಸ್‌ನ ಅಧ್ಯಕ್ಷ ಡಿಗಾಲ್, ನ್ಯಾಟೋದಿಂದ ಹಾಗೂ ಅಮೆರಿಕಾದ ಮಿತ್ರತ್ವದಿಂದ ಬೇರ್ಪಟ್ಟನು. ಕಾರಣ ಇಂಗ್ಲೆಂಡಿನ ಮೇಲಿದ್ದ ಅಮೆರಿಕಾದ ವಿಶೇಷ ಪ್ರೀತಿ ಫ್ರೆಂಚ್‌ರನ್ನು ತೀವ್ರ ಅಸಮಾಧಾನಗೊಳಿಸಿತು. ಲ್ಯಾಟಿನ್ ಅಮೆರಿಕಾದ ಡೋಮಿನಿಕನ್ ರಿಪಬ್ಲಿಕನ್‌ನಲ್ಲಿ ಆಂತರಿಕ ಕ್ಷೋಭೆ ಉಂಟಾಗಿ ಅಮೆರಿಕಾ ಮಧ್ಯ ಪ್ರವೇಶಿಸುವಂತಾಯಿತು. ಅಲ್ಲದೇ ಇಸ್ರೇಲ್‌ನ ಹಠಮಾರಿತನವನ್ನು ಕಂಡೂಕೇಳದವರಂತೆ ನಟಿಸಿ ಅರಬ್ ರಾಷ್ಟ್ರಗಳ ಪಾಲಿಗೆ ಅತೃಪ್ತ ನಾಯಕನಾದ.
ಇಸ್ರೇಲ್ ದೇಶದ ಆಕ್ರಮಣ ನೀತಿಯನ್ನು ವಿರೋಧಿಸಿದ ಅರಬ್ ರಾಷ್ಟ್ರಗಳು ಅದರ ನಾಶಕ್ಕೆ ಒಂದಾದವು. ಇದೇ ಕಾರಣವನ್ನೊಡ್ಡಿ ಈಜಿಪ್ಟ್ ದೇಶ ಧರ್ಮಯುದ್ಧವನ್ನು ಇಸ್ರೇಲ್‌ನ ವಿರುದ್ಧ ಸಾರಿತು. ಆದರೆ ಇಸ್ರೇಲಿಗೆ ಅಮೆರಿಕಾ ಆಂತರಿಕವಾಗಿ ಬೆಂಬಲಿಸಿಯೇ ತೀರುತ್ತದೆ ಎಂಬ ಬಲವಾದ ನಂಬಿಕೆಯಿಂದ ಇಸ್ರೇಲ್ ದೇಶವು ಅರಬ್ ದೇಶಗಳು ನಿರೀಕ್ಷಿಸುವುದಕ್ಕಿಂತ ಮೊದಲೇ  ಕ್ಷಿಪ್ರವಾಗಿ  ಈಜಿಪ್ಟ್, ಸಿರಿಯಾ ಹಾಗೂ ಲೆಬೆನಾನ್ ದೇಶಗಳ ಮೇಲೆ ಯುದ್ಧ ಸಾರಿ ಅವುಗಳು ಯುದ್ಧ ತಯಾರಿ ಮಾಡಿಕೊಳ್ಳುದರೊಳಗಾಗಿ ಮಿಂಚಿನಂತೆ ಎರಗಿ ಅವುಗಳ ಪ್ರದೇಶಗಳನ್ನು ಆಕ್ರಮಿಸಿಕೊಂಡಿತು. ಇಸ್ರೇಲ್ ನಿರೀಕ್ಷಿದಂತೆಯೇ ಇದನ್ನೆಲ್ಲ ಗಮನಿಸುತ್ತಿದ್ದ ಜಾನ್ಸನ್‌ನ ಆಡಳಿತ ತನಗೆ ಗೊತ್ತಿಲ್ಲವೆಂಬಂತೆ ನಟಿಸುತ್ತ ಕಾಲ ಕಳೆಯಿತು.

ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ೫. ಸ್ವಾತಂತ್ರ್ಯೋತ್ತರ ಅಮೆರಿಕಾ ರಾಜಕಾರಣದ ಆಯಾಮಗಳು – ಅಧಿಕಾರದ ವಿರುದ್ಧ ಪ್ರತಿಭಟನೆ
ಯುರೋಪಿನ ರಾಜತ್ವ ಹಾಗೂ ಜಡ್ಡುಗಟ್ಟಿದ ಧರ್ಮಾಧಿಕಾರಿಗಳಿಂದ ಹೊರದಬ್ಬಲ್ಪಟ್ಟ ಜನರು ಅಮೆರಿಕಾದ ಚರಿತ್ರೆಗೆ ಹೊಸ ಆಯಾಮವನ್ನು ತಂದುಕೊಟ್ಟರು. ಸ್ವಾಭಿಮಾನದ ಮನೋಭಾವನೆಯಿಂದ ಕೆಲವು ಜನರು ವ್ಯಕ್ತಿಸ್ವಾತಂತ್ರ್ಯವನ್ನು ಧಿಕ್ಕರಿಸಿದಕ್ಕಾಗಿ, ತಮ್ಮ ತಾಯಿ ನೆಲವನ್ನು ಬಿಟ್ಟು ಬಹು ದೂರದ ಪ್ರದೇಶಗಳಿಗೆ ವಲಸೆ ಹೋದರು. ಯುರೋಪಿನ ಸಾಹಸಿ ನಾವಿಕರಿಂದ ಕಂಡುಹಿಡಿಯಲ್ಪಟ್ಟ ಹೊಸ ಭೂ ಪ್ರದೇಶಗಳು ಇವರಿಗೆ ಆಶ್ರಯ ತಾಣಗಳಾದವು. ಅನೇಕ ಕಷ್ಟ ಕಾರ್ಪಣ್ಯಗಳನ್ನು ಎದುರಿಸಿ ಕೆಲವರು ಹುತಾತ್ಮರಾದರೆ ಉಳಿದವರು ಸ್ವಾಭಿಮಾನದಿಂದ ಸಮಸ್ಯೆಗಳನ್ನು ಎದುರಿಸಿ ಹೊಸ ರಾಜ್ಯಗಳನ್ನು ಕಟ್ಟಿಕೊಂಡರು. ತಮ್ಮ ಅಸ್ತಿತ್ವಕ್ಕೆ ಅಡೆತಡೆ ಮಾಡಿದ ಮೂಲನಿವಾಸಿಗಳನ್ನು ಬಡಿದೊಡಿಸಿದರು. ಬಲತ್ಕಾರದಿಂದ ತಮ್ಮನ್ನು ಯುರೋಪಿನ ನೆಲದಿಂದ ತಂದು ಬಿಟ್ಟ ತಮ್ಮ ಸಹೋದರ ಸಂಬಂಧಿಗಳು ವ್ಯಕ್ತಿಸ್ವಾತಂತ್ರ್ಯಕ್ಕೆ ಧಕ್ಕೆ ತಂದಾಗ ಅವರ ವಿರುದ್ಧ  ವಸಾಹತುಗಳ, ಧನಿಕರ ವಿರುದ್ಧ ತಮ್ಮ ಅನುಕೂಲದ ಒಕ್ಕೂಟವನ್ನು ಕಟ್ಟಿಕೊಂಡರು. ಅದರ ಉಳಿವಿಗಾಗಿ ರಕ್ತಕ್ರಾಂತಿಯ ಮೂಲಕ ಹೋರಾಟಕ್ಕೆ ಅವರು ಮುನ್ನುಡಿ ಬರೆದರು. ವಿವಿಧ ಜನಾಂಗ, ಭಾಷೆ, ಸಂಸ್ಕೃತಿ ಹಾಗೂ ಯುರೋಪಿನ ಬೇರೆ ಬೇರೆ ಪ್ರದೇಶಗಳಿಂದ ವಲಸೆ ಬಂದ ಈ ಸಮುದಾಯಗಳು ೧೭೭೬ರ ಮಹಾಕ್ರಾಂತಿಯನ್ನು ಮಾಡಿದರು. ಆ ಮೂಲಕ ಅಮೆರಿಕಾ ಸಂಯುಕ್ತ ಸಂಸ್ಥಾನಗಳ ಒಕ್ಕೂಟ ಕಟ್ಟಿಕೊಂಡು ಪ್ರಜಾಪ್ರಭುತ್ವದ ರಾಜ್ಯಭಾರಕ್ಕೆ ಅಸ್ತಿಭಾರ ಹಾಕಿದರು.
ವ್ಯಕ್ತಿಸ್ವಾತಂತ್ರ್ಯ, ಸಹೋದರತೆ ಹಾಗೂ ಸ್ವಾಭಿಮಾನದ ಪ್ರತೀಕದಂತಿದ್ದ ಅಮೆರಿಕಾ ಒಕ್ಕೂಟದ ಜನಪ್ರತಿನಿಧಿಗಳು ಸ್ವಾರ್ಥರಹಿತ ಹೋರಾಟದ ಮೂಲಕ ಹೊಸ ದೇಶವನ್ನು ಕಟ್ಟಿಕೊಂಡರು.  ಇವರು ಮುಂದಿನ ಪೀಳಿಗೆಗೆ ದಾರಿದೀಪವಾದರು. ತಮ್ಮನ್ನು ತಾವು ಉಳಿಸಿ ಕೊಳ್ಳುವುದಕ್ಕಾಗಿ ಅನೇಕ ಹೋರಾಟಗಳನ್ನು ಮಾಡಿ ವಿಜಯಿಯಾದರು. ಅವರು ಮಾನವನ ಸಮಾಜ, ರಾಜಕೀಯ ಹಾಗೂ ಸಂಸ್ಕೃತಿಗಳಿಗೆ ಹೆಚ್ಚಿನ ಪ್ರಾಧಾನ್ಯತೆ ನೀಡಿದರು. ಇಂತಹ ಧ್ಯೇಯಗಳನ್ನು ಜಾರಿಗೆ ತರುವಲ್ಲಿ ಧೃತಿಗೆಡದೆ ನಾಯಕರು ಧೈರ್ಯದಿಂದ ನಿರ್ಧಾರಗಳನ್ನು ತೆಗೆದುಕೊಂಡರು. ವ್ಯಕ್ತಿಸ್ವಾತಂತ್ರ್ಯದ ಮಹತ್ವ ಕುರಿತು ಅಮೆರಿಕಾದ ಜನತೆ ಬೇಧಭಾವಗಳನ್ನು ಪೋಷಿಸಿಕೊಂಡಿರುವುದು ಚರಿತ್ರೆಯ ಒಂದು ವ್ಯಂಗ್ಯ. ಈ ಎಲ್ಲ ಆಯಾಮಗಳನ್ನು ಒಳಗೊಂಡ ಅಮೆರಿಕಾದ ರಾಜಕಾರಣ ಕುರಿತು ಇಲ್ಲಿ ಚರ್ಚಿಸಲಾಗಿದೆ.
ಸಂಯುಕ್ತ ಸಂಸ್ಥಾನಗಳಿಂದ ಕೂಡಿದ ಅಮೆರಿಕಾ ಪ್ರದೇಶದಿಂದ ಫ್ರೆಂಚರನ್ನು ಸಂಪೂರ್ಣವಾಗಿ ಹೊರಗಟ್ಟಿದ ಬ್ರಿಟಿಷ್ ಸರಕಾರವು ವಸಾಹತುಗಳಲ್ಲಿ ನೇರ ಹಸ್ತಕ್ಷೇಪ ಮಾಡಲಾರಂಭಿಸಿತು. ವಸಾಹತುಗಳಿಂದ ಸಿಗುವ ಲಾಭಗಳು ಮಾತ್ರ ಇಂಗ್ಲೆಂಡಿನ ಸರಕಾರದ ಉದ್ದೇಶಿತ ಸಂಗತಿಗಳಾದವು. ತನ್ನ ಹಿತಾಸಕ್ತಿಗಳನ್ನು ಅನೇಕ ಕಾನೂನುಗಳನ್ನು ಜಾರಿಗೆ ತರುವುದರ ಮೂಲಕ ಬ್ರಿಟಿಷ್ ಸರಕಾರ ವಸಾಹತುಗಾರರನ್ನು ಹಾಗೂ ಸ್ಥಳೀಯ ಜನರನ್ನು  ನಿಯಂತ್ರಿಸಲಾರಂಭಿಸಿತು. ಇಂಥ ಅವೈಜ್ಞಾನಿಕ ಧೋರಣೆಗಳಿಂದ ಬೇಸತ್ತ ಐರೋಪ್ಯ ವಲಸೆಗಾರರು ಇದುವರೆಗೂ ತಾವು ಇಟ್ಟುಕೊಂಡಿದ್ದ ತಮ್ಮ ತಾಯ್ನಡಿನ ಮೇಲಿನ ಪ್ರೀತಿ ಕಡಿಮೆಯಾಗಿ ಅಲ್ಲಿರುವ ಆಡಳಿತಶಾಹಿಯ ವಿರುದ್ಧವೇ ಸಂಘರ್ಷಕ್ಕೆ ದಾರಿ ಮಾಡಿಕೊಟ್ಟಿತು. ಪ್ರಾರಂಭದಲ್ಲಿ ಇಂಥ ಪರಿಣಾಮಗಳನ್ನು ಅರಿಯದ ವಸಾಹತು ವಲಸೆಗಾರರು ಕ್ರಮೇಣ ತಮ್ಮ ರಕ್ಷಣೆಯ ಜೊತೆ ಜೊತೆಗೆ ಸ್ವಾತಂತ್ರ್ಯದ ಮನೋಭಾವನೆಯನ್ನು ತಾಳಿದರು. ಈ ಹಿನ್ನೆಲೆಯಲ್ಲಿ ಆರಂಭದಲ್ಲಿಯೇ ರಚನೆಗೊಂಡಿದ್ದ ಹದಿಮೂರು ವಸಾಹತುಗಳು ತಮ್ಮಲ್ಲಿರುವ ಮನಸ್ತಾಪಗಳನ್ನು ಮರೆತು ಬ್ರಿಟಿಷ್ ಸರಕಾರದ ವಿರುದ್ಧವೇ ಒಂದುಗೂಡಿದವು.
ಅಧಿಕಾರದ ವಿರುದ್ಧ ಪ್ರತಿಭಟನೆ
ತಮ್ಮ ಸ್ವಸಾಮರ್ಥ್ಯವನ್ನು ಖಾತ್ರಿಪಡಿಸಿಕೊಂಡಿದ್ದ ಕೆಲವು ವಸಾಹತುಗಾರರು ಬ್ರಿಟಿಷ್ ಸರಕಾರದ ವಿರುದ್ಧ ತಿರುಗಿ ಬೀಳುವ ಸಾಹಸಕ್ಕೆ ಕೈಹಾಕಿದರು. ಅದರೆ ಹೆಚ್ಚಿನ ಜನ  ನೂರಾರು ವರ್ಷಗಳಿಂದ ಭಾವನಾತ್ಮಕವಾಗಿ ಇಂಗ್ಲೆಂಡಿನ ಜೊತೆಗೆ ಹೊಂದಿದ ರಾಜಕೀಯ ಹಾಗೂ ಸಾಂಸ್ಕೃತಿಕ ಸಂಬಂಧಗಳನ್ನು ತಕ್ಷಣವೇ ಕೈಬಿಡಲು ಸಿದ್ಧರಿರಲಿಲ್ಲ. ಆದರೆ ಇವುಗಳನ್ನು ಗಂಭೀರವಾಗಿ ಪರಿಗಣಿಸಿದ ಬ್ರಿಟಿಷ್ ಸರಕಾರವು ಅಮೆರಿಕಾದಲ್ಲಿದ್ದ ಜನರ ಭಾವನೆಗಳನ್ನು ಲೆಕ್ಕಿಸಲಿಲ್ಲ. ಹಾಗಾಗಿ ವಸಾಹತು ವ್ಯಾಪಾರಿಗಳ ಹಿತಾಸಕ್ತಿಯನ್ನು ಕಡೆಗಣಿಸಿದ  ಹೊಸ ಕಾನೂನುಗಳನ್ನು ಜಾರಿಗೆ ತಂದಿತು. ನಿಜಾಂಶಗಳನ್ನು ಅರಿಯದ ಇಂಥ ಕಾನೂನುಗಳು ಸ್ಫೋಟಗೊಳ್ಳಲಿರುವ ಕ್ರಾಂತಿಯ ಕಿಚ್ಚಿಗೆ ತುಪ್ಪ ಸುರಿದಂತಾಯಿತು. ಹೀಗಾಗಿ ವಸಾಹತುಗಳಲ್ಲಿನ ಜಮೀನ್ದಾರರು ಹಾಗೂ ವಸಾಹತು ವ್ಯಾಪಾರಿಗಳು ಕೂಡಿಕೊಂಡು ಬ್ರಿಟಿಷ್ ಆಧಿಪತ್ಯದ ವಿರುದ್ಧವಾಗಿ ಸಂಘರ್ಷಕ್ಕೆ ನಾಂದಿ ಹಾಡಿದರು. ಕಡೆಗೆ ಮುಖಮಾಡಿ ನಿಂತರು. ಇದೇ ಸಂದರ್ಭದಲ್ಲಿ ವಸಾಹತುಗಳಲ್ಲಿದ್ದ ಸಾಮಾನ್ಯ ಕೃಷಿಕರು, ಶ್ರೀಮಂತ ಜಮೀನ್ದಾರರಿಂದ ಮುಕ್ತಿ ಪಡೆಯಲು ಪ್ರಜಾಪ್ರಭುತ್ವ ಮಾದರಿ ಸರಕಾರ ಬೇಕೆಂಬ ಉತ್ಕಟೇಚ್ಛೆಯಿಂದ ಸಂಘರ್ಷಕ್ಕಿಳಿದರು. ಅಲ್ಲದೇ ಅಮೆರಿಕಾ ದೇಶವು ಎಲ್ಲ ವಲಯಗಳಲ್ಲಿ ಸಮರ್ಥವಾಗಿ ಬೆಳೆಯಲಾರಂಭಿಸಿತ್ತು. ಎಲ್ಲ ಸಮುದಾಯಗಳಿಗೆ ಸ್ವಾಭಿಮಾನ ಮತ್ತು ಪ್ರಜ್ಞಾವಂತಿಕೆಯ ಅರಿವಾಯಿತು. ಅಮೆರಿಕಾದಲ್ಲಿನ ವಸಾಹತು ವಲಸೆಗಾರರಿಗೆ ತಮ್ಮ ಮಧ್ಯೆ ಹೊಸದಾಗಿ ಹುಟ್ಟಿಕೊಂಡಿದ್ದ ರಾಜ್ಯಾಧಿಕಾರ ನಡೆಗಳನ್ನು ನಿರ್ವಹಿಸುವುದು ಅಂಥ ಕಷ್ಟದ ಸಂಗತಿಗಳೇನು ಆಗಿರಲಿಲ್ಲ. ಆದರೂ ಸಂಪೂರ್ಣವಾಗಿ ಅಮೆರಿಕಾದ ಜನತೆ ಬ್ರಿಟಿಷ್ ಅಧಿಕಾರದ ವಿರುದ್ಧದ ಹೋರಾಟದಲ್ಲಿ ಪಾಲ್ಗೊಳ್ಳಲಿಲ್ಲ. ಕಾರಣ ಸ್ವಾತಂತ್ರ್ಯ ಹೋರಾಟಕ್ಕಿಂತ ತಮ್ಮ ವ್ಯಾವಹಾರಿಕ ಹಿತಾಸಕ್ತಿಗಳು ಮುಖ್ಯವಾಗಿದ್ದವು. ಇದೇ ಸಂದರ್ಭದಲ್ಲಿ ಇಂಗ್ಲೆಂಡಿನ ರಾಜಕೀಯದಲ್ಲಾದ ಸ್ಥಿತ್ಯಂತರಗಳು ಹೊಸ ಸಂಗತಿಗಳನ್ನು ಹುಟ್ಟು ಹಾಕಿದವು. ಅಂದರೆ ಕ್ರಿ.ಶ.೧೭೬೦ರಲ್ಲಿ ಚಕ್ರಾಧಿಪತಿಯಾಗಿ ಅಧಿಕಾರ ವಹಿಸಿಕೊಂಡ ೩ನೆಯ ಜಾರ್ಜ್ ನಾಮಮಾತ್ರ ಅಧಿಕಾರಿಯಾಗಿರಲು ಒಪ್ಪಲಿಲ್ಲ. ತತ್ಪರಿಣಾಮವಾಗಿ ಬ್ರಿಟಿಷ್ ಪಾರ್ಲಿಮೆಂಟ್ ಹಾಗೂ ಬ್ರಿಟಿಷ್ ವಸಾಹತುಗಳ ಆಡಳಿತದಲ್ಲಿ ನೇರವಾಗಿ ಹಸ್ತಕ್ಷೇಪ ಮಾಡಲಾರಂಭಿಸಿದನು. ಹೀಗಾಗಿ ಈತನಿಗೆ ಇಂಗ್ಲೆಂಡ್‌ನ ಹಿತಾಸಕ್ತಿಗಳು ಪ್ರಮುಖವೆನಿಸಿದವೇ ಹೊರತು ನೂರಾರು ವರ್ಷಗಳಿಂದ ಅಮೆರಿಕಾ ಪ್ರದೇಶಗಳಲ್ಲಿದ್ದ ಯುರೋಪಿನ ಬಂಧುಗಳಲ್ಲ. ಇವನು ಇವರನ್ನು ಲಾಭದಾಯಕರೆಂದು ಪರಿಭಾವಿಸಿದ. ಸ್ವಾರ್ಥದಿಂದ ಕೂಡಿದ ಈತನ ಧೋರಣೆಗಳು ಸ್ವಾತಂತ್ರ್ಯಪ್ರಿಯರಾದ ಅಮೆರಿಕಾನ್ನರಿಗೆ  ಅಪ್ರಿಯವೆನಿಸಿದವು. ಹೀಗಾಗಿ ಅಮೆರಿಕಾದ ಕ್ರಾಂತಿಗೆ ೩ನೇ ಜಾರ್ಜ್ ಅರಸನನ್ನು ಬಹಳ ಮಟ್ಟಿಗೆ ಕಾರಣೀಪುರುಷನನ್ನಾಗಿ ಅಧ್ಯಯನಕಾರರು ಬಿಂಬಿಸಿದ್ದಾರೆ. ಇದುವರೆಗೂ ವಸಾಹತು ವ್ಯಾಪಾರಿಗಳು ನಡೆಸಿಕೊಂಡು ಬಂದಂಥ ವಾಮಮಾರ್ಗದ ವ್ಯಾಪಾರವನ್ನು ರಾಜನ ಆಜ್ಞೆಯ ಮೇರೆಗೆ ಸುಂಕಾಧಿಕಾರಿಗಳು ಹತೋಟಿಗೆ ತರಲಾರಂಭಿಸಿದರು. ಈ ಸಂಗತಿ ಅಮೆರಿಕಾದ ವ್ಯಾಪಾರಿ ವಲಸೆಗಾರರ ಮೇಲೆ ಹೆಚ್ಚಿನ ಪರಿಣಾಮ ಬೀರಿತು. ಅಲ್ಲದೇ ಫ್ರೆಂಚರು ಅಮೆರಿಕಾ ಸಂಯುಕ್ತ ಸಂಸ್ಥಾನಗಳಿಂದ ಕಾಲ್ತೆಗೆದ ನಂತರ ವಸಾಹತುಗಾರರಲ್ಲಿ ಭೂಹಂಚಿಕೆಯ ಸಂಬಂಧವಾಗಿ ಆಂತರಿಕ ಮನಸ್ತಾಪಗಳು ತೀವ್ರವಾಗಿ ಉದ್ಭವಿಸಿದವು. ಇದು ಸರಕಾರಕ್ಕೂ ಪೇಚಿನ ಸಂಗತಿಯಾಗಿತ್ತು. ಇದನ್ನು ಹತೋಟಿಗೆ ತರುವ ಪ್ರಯತ್ನದಲ್ಲಿ ಕಠಿಣವಾದ ಕಾನೂನುಗಳು ಜಾರಿಯಾದವು. ಅಲ್ಲದೇ ಧರ್ಮವು ಆಡಳಿತವನ್ನು ನಿರ್ಧರಿಸುವ ಬಹುದೊಡ್ಡ ಮಾನದಂಡವಾಗಿ ಪರಿಗಣಿಸಲ್ಪಟ್ಟಿತು. ಮುಖ್ಯವಾಗಿ ಆಂಗ್ಲಿಕನ್ ಚರ್ಚು, ಫ್ಯೂರಿಟನ್ ಹಾಗೂ ಕ್ಯಾಥೊಲಿಕರ ಚರ್ಚುಗಳ ನಡುವೆ ಭೇದಗಳು ಹುಟ್ಟಿದವು. ಇಂಗ್ಲೆಂಡಿನ ಧರ್ಮವನ್ನು (ಆಂಗ್ಲಿಕನ್ ಚರ್ಚು) ಅನುಸರಿಸುವ ಅಧಿಕಾರಿಗಳಿಗೆ ಹೆಚ್ಚಿನ ಅನುಕೂಲವನ್ನು ಆ ಸರಕಾರ ಕಲ್ಪಿಸಿಕೊಟ್ಟಿತು. ಇದು ಉಳಿದ ಮತ ಅವಲಂಬಿಗಳನ್ನು ಅಸಂತೋಷಗೊಳಿಸಿತು.
ಸ್ಟಾಂಪ್ ಶಾಸನ
ಇಂಗ್ಲೆಂಡ್ ಸರಕಾರ ‘ವಾಣಿಜ್ಯ ಸಿದ್ಧಾಂತ’ (ಮರ್ಕಂಟೈಲಿಸಂ) ಹಾಗೂ ಸಮುದ್ರಯಾನ ಶಾಸನಗಳನ್ನು(ನ್ಯಾವಿಗೇಷನ್ ಆ್ಯಕ್ಟ್) ಜಾರಿಗೊಳಿಸಿತು. ಆ ಮೂಲಕ ವಸಾಹತುಗಾರರ ಮೇಲೆ ಹಿಡಿತ ಸಾಧಿಸಲು ಅಸಂವಿಧಾನಾತ್ಮಕ ನಿರ್ಣಯ ಕೈಗೊಂಡಿತು. ಪ್ರಧಾನಿ ಜಾರ್ಜ್ ಗ್ರೆನ್ಪಿಲ್, ಪಾರ್ಲಿಮೆಂಟಿನ ಅನುಮೋದನೆ ಪಡೆದು, ಸ್ಟ್ಯಾಂಪ್ ಶಾಸನ ಜಾರಿಗೆ ತಂದನು. ಅಮೆರಿಕಾದಲ್ಲಿನ ಬ್ರಿಟಿಷ್ ವಸಾಹತುಗಳಲ್ಲಿರುವ ಪ್ರಜೆಗಳು ತಮಗೆ  ಬೇಕಾದ ಖರೀದಿ ಅಥವಾ ಕರಾರು ಪತ್ರಗಳನ್ನಾಗಲಿ  ಹಾಗೂ ಒತ್ತೆ ಪತ್ರಗಳನ್ನು ಇಂಗ್ಲೆಂಡಿನ ಪಾರ್ಲಿಮೆಂಟ್ ಕೊಡಮಾಡಿದ ಸ್ಟ್ಯಾಂಪ್‌ಗಳಲ್ಲಿ ಮಾತ್ರ ಬರೆಯಬೇಕು ಎಂಬ ಕಟ್ಟುನಿಟ್ಟಿನ ಕ್ರಮವನ್ನು ಜಾರಿಗೊಳಿಸಲಾಯಿತು. ಆದರೆ ಸ್ವಾಭಿಮಾನಿಗಳಾದ ಅಮೆರಿಕಾನ್ನರು ಇದನ್ನು ಪ್ರತಿಭಟಿಸಿ ರಾಣಿಗೆ ಮನವಿ ಸಲ್ಲಿಸಿದರು. ಎಲ್ಲ ವಸಾಹತುಗಳು ಸರಕಾರದ ವಿರುದ್ಧ ದಂಗೆ ಎದ್ದವು. ಇದನ್ನು ವಿರೋಧಿಸಲು ‘‘ಸ್ವಾತಂತ್ರ್ಯ ಕುವರರು’’(ಸನ್ಸ್ ಆಫ್ ಲಿಬರ್ಟಿ) ಹೋರಾಟಕ್ಕಿಳಿದರು. ‘ಪ್ರಾತಿನಿಧ್ಯವಿಲ್ಲದೇ ತೆರಿಗೆ ಇಲ್ಲ’ ಎಂಬುದು ವಸಾಹತುಗಾರರ ಪ್ರಮುಖ ಬೇಡಿಕೆಯಾಗಿತ್ತು. ಇದೇ ಸಂದರ್ಭದಲ್ಲಿ ಜಾನ್‌ಲಾಕ್ ಎಂಬ ರಾಜಕೀಯ ತತ್ವಜ್ಞಾನಿಯಿಂದ ಪ್ರಭಾವಿತರಾದ  ಅಮೆರಿಕಾದ ಸ್ಥಳೀಯ ಜನತೆ, ಪ್ರಜೆಗಳು ಹೊಂದ ಬಹುದಾದ ಸ್ವಾತಂತ್ರ್ಯದ ಬಗೆಗೆ ಆಸಕ್ತಿ ತಾಳಿ ಹೋರಾಟಕ್ಕಿಳಿದರು. ಇಂಥ ಬಿರುಸಿನ ಒತ್ತಡಗಗಳಿಗೆ ಬೆದರಿದ ಇಂಗ್ಲೆಂಡ್ ಸರಕಾರ ಅಸಹಾಯಕವಾಗಿ ೧೭೬೭ರಲ್ಲಿ ಸ್ಟ್ಯಾಂಪ್ ಶಾಸನವನ್ನು ಹಿಂದಕ್ಕೆ ಪಡೆಯಿತು. ಇದು ಅಮೆರಿಕಾದಲ್ಲಿ ಸಂಭವಿಸಬಹುದಾಗಿದ್ದ ಮುಂದಿನ ಕ್ರಾಂತಿಗೆ ಮುನ್ನುಡಿ ಆಯಿತು.
ಬೋಸ್ಟನ್ ಟೀ ಪಾರ್ಟಿ
ಸರಕಾರದ ಆರ್ಥಿಕ ಕೊರತೆಯನ್ನು ನೀಗಿಸಲು ಅರ್ಥಸಚಿವ ಟೌನ್ ಷೆಂಡ್ ೧೭೬೭ರಲ್ಲಿ ತನ್ನದೇ ಹೆಸರಿನಲ್ಲಿ ಕೆಲವು ಶಾಸನಗಳನ್ನು ಜಾರಿಗೊಳಿಸಿದನು. ಈ ಶಾಸನಗಳ ಪ್ರಕಾರ ವಸಾಹತುಗಳಲ್ಲಿನ ಆಂತರಿಕ ತೆರಿಗೆಗಳು ಜನತೆಗೆ ಸಂಬಂಧಿಸಿದ್ದ ವಾಗಿದ್ದರೂ ಇದನ್ನು ತಿರಸ್ಕರಿಸಿ ಆಯಾತ-ನಿರ್ಯಾತ ಸರಕುಗಳ ಮೇಲಿನ ತೆರಿಗೆಗಳನ್ನು ಇಂಗ್ಲೆಂಡ್ ಸರಕಾರವೇ ನಿಯಂತ್ರಿಸಲಾರಂಭಿಸಿತು. ಹೀಗೆ ಬಂದಂಥ ತೆರಿಗೆಯಿಂದ ವಸಾಹತುಗಳಲ್ಲಿರುವ ರಾಜ್ಯಪಾಲರಿಗೆ ಅಧಿಕ ವೇತನ ಕೊಡಮಾಡಿ ಅವರನ್ನು ತನ್ನ ಕೈಗೊಂಬೆಗಳನ್ನಾಗಿ ಮಾಡಿಕೊಳ್ಳುವ ಹವಣಿಕೆಯನ್ನು ಸರಕಾರ ಹೊಂದಿತ್ತು. ಇದನ್ನು ಪ್ರತಿಭಟಿಸಿದ ಮೆಸ್ಸಾಚುಸೆಟ್ಸ್‌ನ ಕ್ರಾಂತಿಕಾರಿ ಸ್ಯಾಮ್ ಆಡೆಮ್ಸ್‌ನು ಸರಕಾರದ ವಿರುದ್ಧ ಕ್ರಾಂತಿಗೆ ತತ್‌ಕ್ಷಣದ ಮುನ್ನುಡಿ ಬರೆದನು. ಕಡೆಗೂ ಪ್ರತಿಭಟನೆ ಉಗ್ರರೂಪ ತಾಳಿದಾಗ ಸರಕಾರ ಅಸ್ತಿತ್ವದಲ್ಲಿದ್ದ ಶಾಸನ ಸಭೆಗಳನ್ನು ರದ್ದುಪಡಿಸಿ ನಿರಂಕುಶಾಧಿಕಾರವನ್ನು ಸ್ಥಾಪಿಸಿತು. ಇದರಿಂದ ಮತ್ತಷ್ಟು ಕುಪಿತರಾದ ಹೋರಾಟಗಾರರು ನೇರವಾದ ಸಂಘರ್ಷಕ್ಕಿಳಿದರು. ಸೈನ್ಯದ ಮುಖಾಮುಖಿಯಲ್ಲಿ ಐದು ಜನರು ಸಾವಿಗೀಡಾದರು. ಇದನ್ನು ‘ಬೋಸ್ಟನ್ ಕಗ್ಗೊಲೆ’ ಎಂದು ಕರೆಯಲಾಗುತ್ತದೆ. ೧೭೭೩ರಲ್ಲಿ ಅಧಿಕಾರಕ್ಕೆ ಬಂದ ಲಾರ್ಡ್ ನಾರ್ತನು ಇಂಥ ಜನವಿರೋಧಿ ಶಾಸನವನ್ನು ಹಿಂತೆಗೆದುಕೊಂಡು ಚಹಾದ ಮೇಲಿನ ಸುಂಕವನ್ನು ಹೊರತುಪಡಿಸಿ ಉಳಿದೆಲ್ಲ ಸಾಮಾನು ಸರಂಜಾಮುಗಳ ಮೇಲೆ ಸರಕಾರವು ಹೊಂದಿದ್ದ ಆಯಾತ-ನಿರ್ಯಾತ ತೆರಿಗೆಯ ಹಕ್ಕನ್ನು ರದ್ದುಗೊಳಿಸಿದನು. ಆದರೆ ಚಹಾದ ಮೇಲೆ ಹೊಂದಿದ್ದ ಏಕಸ್ವಾಮ್ಯವನ್ನು ಸಹ ಪ್ರಶ್ನಿಸಿದ ಹೋರಾಟಗಾರರು ವೇಷ ಮರೆಸಿ ಬೋಸ್ಟನ್ ಬಂದರಿನಲ್ಲಿ ನಿಂತಿದ್ದ ಚಹಾದ ಹಡಗುಗಳನ್ನು ಲೂಟಿ ಮಾಡಿ ಚಹಾವನ್ನು ಸಮುದ್ರಕ್ಕೆ ಎಸೆದು ಹಾಳು ಮಾಡಿದರು. ಇದು ‘ಬೋಸ್ಟನ್ ಟೀ ಪಾರ್ಟಿ’ ಎಂದು ಅಮೆರಿಕಾದ ಇತಿಹಾಸದಲ್ಲಿ ಪ್ರಸಿದ್ಧವಾಗಿದೆ. ಅಮೆರಿಕಾನ್‌ರ ಕ್ರಾಂತಿಯಿಂದ ಧೃತಿಗೆಟ್ಟ ಇಂಗ್ಲೆಂಡ್ ಸರಕಾರ ಬೋಸ್ಟನ್ ಬಂದರನ್ನು ಮುಚ್ಚಿತಲ್ಲದೇ ಮೆಸ್ಸಾಚುಸೆಟ್ಸ್ ವಸಾಹತುವನ್ನು ನೇರವಾಗಿ ತನ್ನ ತೆಕ್ಕೆಗೆ ತೆಗೆದುಕೊಂಡಿತು. ಬೋಸ್ಟನ್ ಘಟನೆಯ ಪ್ರತೀಕಾರವಾಗಿ ಲಾರ್ಡ್ ನಾರ್ತ್ ಕೆಲವು ಬಲಾತ್ಕಾರದ ಶಾಸನಗಳನ್ನು ಜಾರಿಗೊಳಿಸಿದನು. ಇದರಿಂದ ಪರಿಸ್ಥಿತಿ ಮತ್ತಷ್ಟು  ಬಿಗಡಾಯಿಸಿ ವಿಷಮ ಸ್ಥಿತಿಯನ್ನು ತಲುಪಿತು. ವಸಾಹತುಗಳಲ್ಲಿನ ಫ್ರೆಂಚ್ ಮತ್ತು ಅಮೆರಿಕಾದ ವಸಾಹತುಗಾರರ ಮಧ್ಯೆ ಬಿರುಕು ಹುಟ್ಟಿಸಲು ಬ್ರಿಟಿಷ್ ಸರಕಾರವು ಕುತಂತ್ರಗಳನ್ನು ಹೆಣೆಯಲಾರಂಭಿಸಿತು. ಅಮೆರಿಕೆಯ ಜನತೆಯ ಮನೋಭಾವನೆಗಳಿಗೆ ಹೊಂದಲಾರದ ಹಾಗೂ ತನ್ನ ಇಚ್ಛೆಯ ವಿರುದ್ಧವಾಗಿದ್ದ ರೋಮನ್ ಕ್ಯಾಥೊಲಿಕ್ ಪಂಥವನ್ನು ಅನುಸರಿಸಲು ಫ್ರೆಂಚರಿಗೆ ಅನುಕೂಲ ಮಾಡಿಕೊಡುವ ಮೂಲಕ ವಸಾಹತುಗಳಲ್ಲಿ ಅಶಾಂತಿಯನ್ನು ಹುಟ್ಟಿಹಾಕಿತು. ಅಮೆರಿಕಾದಲ್ಲಿದ್ದ ವಸಾಹತುಗಾರರ ಮನೋಭಾವನೆಗಳನ್ನು ಕೆರಳಿಸಲು ಇಂಗ್ಲೆಂಡ್ ಸರಕಾರ ಬೇರೆ ಬೇರೆ ಬಗೆಯ ಶಾಸನಗಳನ್ನು ಜಾರಿಗೊಳಿಸುವುದರ ಮೂಲಕ ವಸಾಹತುಗಾರರನ್ನು ಮತ್ತೆ ಮತ್ತೆ ಗಾಯಗೊಳಿಸುತ್ತಿತ್ತು. ಇಂಗ್ಲೆಂಡ್ ಸರಕಾರದ ವಿರುದ್ಧ ಜಾರ್ಜಿಯಾ ವಸಾಹತು ಒಂದನ್ನು ಬಿಟ್ಟು ಉಳಿದ ಹನ್ನೆರಡು ವಸಾಹತುಗಳು ಪ್ರತಿಭಟನೆಗಿಳಿದವು. ಕಾಂಗ್ರೆಸ್ ಪ್ರತಿನಿಧಿಗಳು ೧೭೭೪ರ ಸೆಪ್ಟೆಂಬರ್ ೫ರಂದು ಫಿಲಿಡೆಲ್ಫಿ ಯಾದಲ್ಲಿ ಸಭೆ ಸೇರಿದರು. ಅಮೆರಿಕಾದ ಕ್ರಾಂತಿಯ ಇತಿಹಾಸದಲ್ಲಿ ಮೈಲಿಗಲ್ಲು ಎಂದೆನ್ನಿಸಿಕೊಳ್ಳುವ ಈ ಸಭೆಯು ‘ಸ್ವದೇಶಿವಾದ’ವನ್ನು ಪ್ರಬಲವಾಗಿ ಪ್ರತಿಪಾದಿಸಿತು.  ಸ್ಯಾಮ್ ಆಡೆಮ್ಸ್, ಜಾನ್ ಆಡೆಮ್ಸ್, ಪ್ಯಾಟ್ರಿಕ್ ಹೆನ್ರಿ ಹಾಗೂ ರಿಚರ್ಡ್ ಹೆನ್ರಿ ಮುಂತಾದ ಕ್ರಾಂತಿಕಾರರು ಇಂಗ್ಲೆಂಡಿನ ವಸ್ತುಗಳನ್ನು ಬಹಿಷ್ಕರಿಸುವ ಬಹುಮಹತ್ವದ ಕರೆ ನೀಡಿದರು. ಫಿಲಿಡೆಲ್ಫಿಯಾದಲ್ಲಿ ನಡೆದ ಈ ಸಭೆಯನ್ನು ಪ್ರಥಮ ಕಾಂಟಿನೆಂಟಿಲ್ ಕಾಂಗ್ರೆಸ್ ಸಭೆಯೆಂದು ಕರೆಯುತ್ತಾರೆ. ಈ ಸಭೆಯಿಂದ ಹೊರಹೊಮ್ಮಿದ ಪರಿಣಾಮಗಳನ್ನು ಜಾರಿಗೊಳಿಸಲು ತಮಗೆ ಎದುರಾಗಬಹುದಾದ ಅಡಚಣೆಗಳನ್ನು ಎದುರಿಸಲು ವಸಾಹತುಗಾರರು ತಮ್ಮ ಅಧೀನದಲ್ಲಿರುವ ಸ್ವಂತದ ಸೈನ್ಯವನ್ನು ರಚಿಸಿದರು.
ಎರಡನೆಯ ಕಾಂಟಿನೆಂಟಲ್ ಕಾಂಗ್ರೆಸ್ ಸಭೆ
೧೭೭೫ರಲ್ಲಿ ಫಿಲಿಡೆಲ್ಫಿಯಾದಲ್ಲಿ ಜಾರ್ಜಿಯವನ್ನು ಹೊರತುಪಡಿಸಿ ಉಳಿದ ಹನ್ನೆರಡು ವಸಾಹತುಗಳು ಮತ್ತೆ ಸಭೆ ಸೇರಿದವು. ಇದನ್ನು ‘‘ಎರಡನೆಯ ಕಾಂಟಿನೆಂಟಲ್ ಕಾಂಗ್ರೆಸ್ ಸಭೆ’’ ಎಂದು ಕರೆಯುತ್ತಾರೆ. ಈ ಸಭೆಯಲ್ಲಿ ಬೆಂಜಮಿನ್ ಫ್ರಾಂಕ್ಲಿನ್, ಥಾಮಸ್ ಜಫರ್‌ಸನ್‌ರಂಥ ಮೇಧಾವಿಗಳು ಭಾಗವಹಿಸಿದ್ದರು. ಪ್ರತಿಭಟನೆ ಕೈಗೊಂಡ ಹನ್ನೆರಡು ವಸಾಹತುಗಳಲ್ಲಿ ನ್ಯೂ ಇಂಗ್ಲೆಂಡ್  ಪ್ರದೇಶದಲ್ಲಿದ್ದ ವಸಾಹತುಗಳು ಮುಂಚೂಣಿಯಲ್ಲಿ ನಿಂತವು. ಜಾನ್ ಆಡೆಮ್ಸ್‌ನ ಸಲಹೆಯ ಮೇರೆಗೆ ಜಾರ್ಜ್ ವಾಷಿಂಗ್ಟನ್ ಸೈನ್ಯದ ಮುಖ್ಯಾಧಿಕಾರಿಯಾದನು. ಇಂತಹ ಗೊಂದಲಗಳ ನಡುವೆ ತಲೆದೋರಿರುವ ಸಮಸ್ಯೆಗಳನ್ನು ಪರಿಹರಿಸಿಕೊಳ್ಳಲು ಕೆಲವರು ಇಂಗ್ಲೆಂಡ್ ಸರಕಾರದ ಮೊರೆ ಹೋದರು. ಆದರೆ ಸ್ವಾತಂತ್ರ್ಯವನ್ನು ಪಡೆದೇ ತೀರಬೇಕೆಂಬ ಉಜ್ವಲ ಹೋರಾಟವು ಬಹುತೇಕರ ಮನದಾಳದಲ್ಲಿ ಮೂಡಿದ್ದರಿಂದ ಕ್ರಾಂತಿಯು ನಿರ್ಣಾಯಕವಾದ ಅಂತಿಮ ಹಂತ ತಲುಪಿತು. ಸೈನ್ಯದ ಮುಖಂಡತ್ವ ವಹಿಸಿಕೊಂಡಿದ್ದ ವಾಷಿಂಗ್ಟನ್ ಬ್ರಿಟಿಷರನ್ನು ಬೇರು ಸಹಿತ ಕಿತ್ತೊಗೆದನು. ಅಸಹಾಯಕರಾದ ಬ್ರಿಟಿಷರು ಬೋಸ್ಟನ್ ಬಂದರು ತೆರವು ಮಾಡಿ ಮತ್ತೆ ನ್ಯೂಯಾರ್ಕನ್ನು ಹಿಡಿದುಕೊಂಡರು. ಇದಾವುದನ್ನು ಲೆಕ್ಕಿಸದ ಕಾಂಗ್ರೆಸ್ ೧೭೭೬ನೆಯ ಜುಲೈ ೪ರಂದು  ಅಮೆರಿಕಾದ ಸ್ವಾತಂತ್ರ್ಯವನ್ನು ಘೋಷಿಸಿತು. ಶ್ರೇಷ್ಠ ಚಿಂತಕರಾದ ಥಾಮಸ್ ಜಫರ್‌ಸನ್ ಹಾಗೂ ಥಾಮಸ್ ಪೇಯಿನ್ ಇಬ್ಬರೂ ‘ಉದಾರ ಆದರ್ಶ’ವನ್ನು(ಲಿಬರಲ್ ಐಡಿಯಲಿಸಂ) ಪ್ರಚಾರ ಮಾಡಿದರು. ಪೇಯಿನ್‌ನ ‘‘ಕಾಮನ್ ಸೆನ್ಸ್’’ ಪತ್ರಿಕೆ ಹೆಸರಿಗೆ ತಕ್ಕಂತೆ ಕಾರ್ಯ ನಿರ್ವಹಿಸಿತು. ಜಫರ್‌ಸನ್‌ನ ‘‘ಘೋಷಣಾ ಪತ್ರ’’ವನ್ನು ಎಲ್ಲ ವಸಾಹತುಗಳಲ್ಲಿ ಸಾರಲಾಯಿತು. ಒಟ್ಟಾರೆ ಪ್ರಜಾಪ್ರಭುತ್ವ ವ್ಯವಸ್ಥೆಗೆ ಒಂದು ಗಟ್ಟಿಯಾದ ತಳಹದಿಯನ್ನು ಅಮೆರಿಕಾನ್ನರು ಕ್ಷಿಪ್ರವಾದ ಇಂಥ ಕ್ರಾಂತಿಯ ಮೂಲಕ ಈ ಜಗತ್ತಿಗೆ ನೀಡಿದರು. ಅನೇಕ ವರ್ಷಗಳ ಕಾಲ ನಡೆದ ಇಂಥ ಅನಿಶ್ಚಿತತೆ ಹಾಗೂ ಗೊಂದಲದ ರಾಜಕೀಯದಲ್ಲಿ ತಪ್ಪು ಲೆಕ್ಕಾಚಾರದಿಂದ ಕೂಡಿದ ಕಾಮಿಂಗಗಳನ್ನು ಬ್ರಿಟಿಷ್ ಸೈನ್ಯ ಉರುಳಿಸಿತು. ಜಾರ್ಜ್ ವಾಷಿಂಗ್ಟನ್‌ನ ಸೈನ್ಯದ ಎದುರಿಗೆ ಅಸಹಾಯಕವಾದ ಬ್ರಿಟಿಶ್ ಸೈನ್ಯ ಶರಣಾಯಿತು. ಶಾಶ್ವತವಾದ ಇಂಥ ಸೋಲಿಗೆ ಇಂಗ್ಲೆಂಡ್‌ನ ರಾಜಪ್ರಭುತ್ವದ ಸಹಕಾರ ಸಕಾಲದಲ್ಲಿ ದೊರೆಯದೆ ಕಂಪನಿ ಸರಕಾರ ಸೋಲುವಂತಾಯಿತು. ಕ್ರಾಂತಿಯ ಯಶಸ್ವಿಯಿಂದಾಗಿ ೧೭೮೧ನೆಯ ಆಕ್ಟೋಬರ್ ೧೯ರಲ್ಲಿ ಕಾರನ್‌ವಾಲೀಸನ ನೇತೃತ್ವದ ಬ್ರಿಟಿಷ್ ಸೈನ್ಯ ಅಮೆರಿಕಾನ್‌ರಿಗೆ ಶರಣಾಗುವುದರೊಂದಿಗೆ ಅಮೆರಿಕಾದ ಸ್ವಾತಂತ್ರ್ಯಕ್ಕೆ ನಾಂದಿ ಹಾಡಿತು. ಅಲ್ಲದೇ ಮತ್ತೆ ಅಮೆರಿಕಾದ ಕಡೆಗೆ ಬ್ರಿಟಿಶ್ ಸೈನ್ಯ ತಲೆ ಹಾಕಲಿಲ್ಲ.
೧೭೮೩ರಲ್ಲಿ ಪ್ಯಾರಿಸ್‌ನಲ್ಲಾದ ಒಪ್ಪಂದದಿಂದ ಅಮೆರಿಕಾನ್ನರು ಅನೇಕ ಹಕ್ಕುಗಳನ್ನು ಪಡೆದರು. ಇಂಥ ಸಂದರ್ಭಗಳಲ್ಲಿ ಬ್ರಿಟಿಷ್ ಮತ್ತು ಫ್ರೆಂಚ್ ಸರಕಾರದ ದುರುದ್ದೇಶವನ್ನು ನಯವಾಗಿ ಧಿಕ್ಕರಿಸಿ ಯೋಜನೆಯನ್ನು ಒಪ್ಪಲಾಯಿತು. ಕೆಲವು ಸಲ ಒತ್ತಾಯಪೂರ‌್ವಕವಾಗಿ ಹೇರಿದ ಸಂಧಾನಗಳನ್ನು ಕೆಲವು ಕಾರಣಗಳಿಗಾಗಿ ಒಲ್ಲದ ಮನಸ್ಸಿನಿಂದ ಒಪ್ಪಿ ಸಮಸ್ಯೆಯ ತೀವ್ರತೆಯನ್ನು ಕಡಿಮೆಗೊಳಿಸಿಕೊಳ್ಳಲಾಯಿತು. ಒಟ್ಟಾರೆ ಕ್ರಾಂತಿಯ ಲಾಭ ಪಡೆದು ಅಮೆರಿಕಾದ ವಸಾಹತುಗಳು ಆಂತರಿಕವಾಗಿ ಹಾಗೂ ಬಾಹ್ಯವಾಗಿ ಯುರೋಪಿನ ಸಾರ್ವ ಭೌಮತ್ವದಿಂದ ಬಿಡಿಸಿಕೊಂಡು ಸ್ವಾತಂತ್ರ್ಯವನ್ನು ಘೋಷಿಸಿಕೊಂಡವು.
ಧರ್ಮವನ್ನು ರಾಜಕೀಯ ಆಡಳಿತದಿಂದ ದೂರ ಇಡುವ ನಿರ್ಣಯಗಳನ್ನು ಕೈಗೊಂಡ ಅಮೆರಿಕಾನ್ನರು ಕೃಷಿ, ಕೈಗಾರಿಕೆ, ಭೂ ಒಡೆತನ ಹಾಗೂ ಶಿಕ್ಷಣದಲ್ಲಿ ಹೊಸ ಬಗೆಯ ವಿಚಾರ ಕ್ರಮಗಳನ್ನು ಅನುಮೋದಿಸಿದರು. ಪ್ರಜಾಪ್ರಭುತ್ವದ ಮಾದರಿಗೆ ಹೊಂದಿಕೊಳ್ಳ ಬಹುದಾದ ಹಕ್ಕುಗಳನ್ನು ಎತ್ತಿಹಿಡಿದು ಪ್ರತಿ ವಸಾಹತುಗಳು ತಮ್ಮದೇ ಆದ ಸಂವಿಧಾನ ವನ್ನು ಸಿದ್ಧಪಡಿಸಿಕೊಂಡವು. ತಮ್ಮ ಅನುಕೂಲಕ್ಕೆ ತಕ್ಕಂತೆ ಶಾಸಕಾಂಗ, ಕಾರ್ಯಾಂಗ ಹಾಗೂ ನ್ಯಾಯಾಂಗಗಳನ್ನು ರೂಪಿಸಿಕೊಂಡವು. ಅಲ್ಲದೇ ಎಲ್ಲಕ್ಕಿಂತ ಮುಖ್ಯವಾಗಿ ವಿಶ್ವದಲ್ಲಿಯೇ ಮೊಟ್ಟಮೊದಲಿಗೆ ‘ಲಿಖಿತವಾದ ಸಂವಿಧಾನವನ್ನು’  ಅಮೆರಿಕಾನ್ನರು ಸಿದ್ಧಪಡಿಸಿಕೊಂಡು ಜಾರಿಗೊಳಿಸಿದರು. ಆದರೆ ಒಕ್ಕೂಟ ಸರಕಾರ ರಚಿಸಲು ಎಲ್ಲ ವಸಾಹತುಗಳು ಒಮ್ಮತಕ್ಕೆ ಬರಲು ಮೀನಾಮೇಷದ ಧೋರಣೆಗಳನ್ನು ತಾಳಿದವು. ಈ ನಿಟ್ಟಿನಲ್ಲಿ ಅಮೆರಿಕಾದ ಕಾಂಗ್ರೆಸ್ ಹೆಚ್ಚಿನ ಮುತುವರ್ಜಿ ವಹಿಸಿ ಒಕ್ಕೂಟ ಸರಕಾರವನ್ನು ರಚಿಸಿಕೊಂಡು ಯು.ಎಸ್.ಎ. ಎಂಬ ಹೆಸರಿನ ಹೊಸ ದೇಶ ಉದಯವಾಗಲು ಕಾರಣವಾಯಿತು.
ನವೀನವಾಗಿ ಹುಟ್ಟಿಕೊಂಡ ಈ ದೇಶವು ವ್ಯಾವಹಾರಿಕ ಸ್ವಾತಂತ್ರ್ಯತೆಯ ಕಾರಣಗಳಿಂದಾಗಿ ಮಾತ್ರ ತಾತ್ಕಾಲಿಕ ಹೊಂದಾಣಿಕೆಯನ್ನು ಮಾಡಿಕೊಂಡಿತು. ನಂತರ ಹದಿಮೂರು ವಸಾಹತುಗಳು ಒಂದಾಗಿದ್ದವೇ ಹೊರತು ಅವುಗಳಿಗೆ ದೀರ್ಘಕಾಲದ ಯಾವೊಂದು ಕಾರ್ಯಯೋಜನೆಯೂ ಇರಲಿಲ್ಲ. ಪ್ರತಿಯೊಂದು ವಸಾಹತು ಒಕ್ಕೂಟವು ಪ್ರತ್ಯೇಕ ಶಾಸಕಾಂಗ, ಕಾರ್ಯಾಂಗ ಹಾಗೂ ನ್ಯಾಯಾಂಗಗಳನ್ನು ಹೊಂದಿದ್ದ ಸ್ವತಂತ್ರ ರಾಷ್ಟ್ರ ಗಳಂತಿದ್ದವು. ಕಾಂಗ್ರೆಸ್ ಕೇವಲ ಹೆಸರಿಗೆ ಮಾತ್ರ ಕಾರ್ಯ ನಿರ್ವಹಿಸುತ್ತಿತ್ತು. ಇದಕ್ಕೆಲ್ಲ ಕಾರಣವೆಂದರೆ ಇದೇ ನೆಪದಲ್ಲಿ ಪೂರ್ಣ ಪ್ರಮಾಣದ ಅಧಿಕಾರ ಪಡೆದು ಕಾಂಗ್ರೆಸ್ ಮತ್ತೆ ಏಕಚಕ್ರಾಧಿಪತ್ಯ ಸ್ಥಾಪಿಸಿ ಹಳೆಯ ವ್ಯವಸ್ಥೆ ಮುಂದುವರಿಸಬಹುದಾದ ಭಾವನೆ ಹೆಚ್ಚಿನ ಅಮೆರಿಕಾದ ಸಾಧ್ಯಾಸಾಧ್ಯತೆಗಳು ಮುಖಂಡರಲ್ಲಿ ಹಾಗೂ ಜನರಲ್ಲಿ ಮೂಡಿತ್ತು. ಆದರೆ ಇದೇ ಕಾಲಕ್ಕೆ ತಲೆದೋರಿದ್ದ ಸಮಸ್ಯೆಯೆಂದರೆ ಹೊಸದಾಗಿ ರಚನೆಗೊಂಡಿದ್ದ ಒಕ್ಕೂಟದ ಅತಂತ್ರ ಸ್ಥಿತಿಯು ಸಹ ಯಾವುದೇ ಬಾಹ್ಯ ಶಕ್ತಿಗಳೊಂದಿಗೆ ಎದೆ ಒಡ್ಡಿ ನಿಲ್ಲುವ ಶಕ್ತಿ ಹೊಂದಿರಲಿಲ್ಲ. ಇಂಥ ಎಲ್ಲ ಕ್ಲಿಷ್ಟಗಳನ್ನು ಎದುರಿಸಲು ಒಂದು ಬಲಾಢ್ಯವಾದ ಸರಕಾರ ಬೇಕೆಂಬ ಇಚ್ಛೆಯಿಂದ ೧೭೮೮ರಲ್ಲಿ ಹದಿಮೂರು ವಸಾಹತುಗಳು ಸೇರಿ ರೂಪಿಸಿಕೊಂಡಿದ್ದ ಹೊಸ ಸಂವಿಧಾನದ ಜೊತೆಗೆ ಒಂದು ಸಂಯುಕ್ತ ಸಂಸ್ಥಾನವನ್ನು  ಸ್ಥಾಪಿಸುವಲ್ಲಿ ಯಶಸ್ವಿಯಾದವು. ಆದರೂ ಇಂಥ ತೀವ್ರತರದ ರಾಜಕೀಯ ಬದಲಾವಣೆಗಳು ಅಮೆರಿಕಾ ದಲ್ಲಿ ಹೆಚ್ಚಿನ ಸಂಘರ್ಷಕ್ಕೆ ಎಡೆಮಾಡಿಕೊಟ್ಟವು. ಮುಖ್ಯವಾಗಿ ಪ್ರಜಾಪ್ರಭುತ್ವ ವಾದಿಗಳ ಹಾಗೂ ಶ್ರೀಮಂತರ ಮನೋಭಾವನೆಗಳಿಂದ ರೂಪುಗೊಂಡ ಪ್ರಭುತ್ವದ ಪ್ರತಿಪಾದಕರ ಮಧ್ಯ ಕಲಹಗಳು ಪ್ರಾರಂಭವಾದವು. ಥಾಮಸ್ ಜೆಫರಸನ್, ಹೆನ್ರಿ ಆಡೆಮ್ಸ್ ಹಾಗೂ ಜಾರಸನ್ ಅವರಂಥ ಪ್ರಗತಿಪರವಾದಿಗಳು ವಸಾಹತುಗಳಲ್ಲಿನ ಅಶಕ್ತ ಜನತೆಯ ಬೆನ್ನೆಲುಬಾಗಿ ನಿಂತರು. ಸ್ವಾತಂತ್ರ್ಯ ಹಾಗೂ ಎಲ್ಲ ಜನರ ಹಕ್ಕುಗಳ ಮಾನ್ಯತೆಗೆ ಮನ್ನಣೆ ಕೊಡುವ ರಾಜ್ಯ ಮಾತ್ರ ನಮಗೆ ಬೇಕು ಎಂಬ ಪ್ರಬಲ ವಾದವನ್ನು ಪ್ರತಿಪಾದಿಸಿದರು. ಆದರೆ ಹ್ಯಾಮಿಲ್ಟನ್‌ನಂಥ ಪ್ರಜಾಪ್ರಭುತ್ವ ವಾದಿಗಳು ಅಶಕ್ತ ಹಾಗೂ ನಿರಕ್ಷರಿಗಳಿಂದ ನಿರ್ವಹಿಸಲ್ಪಡುವ ರಾಜ್ಯದ ಉದ್ಧಾರ ಖಂಡಿತ ಸಾಧ್ಯವಾಗಲಾರ ದೆಂದು ಪ್ರತಿವಾದ ಮಂಡಿಸಿದನು. ಶ್ರೀಮಂತವಾದಿಗಳು(ಫೆಡರಲಿಸ್ಟ್‌ಗಳು) ಸಾಂಪ್ರದಾಯಿಕ ಇಂಗ್ಲೆಂಡನ್ನು ದಾಟಿ ವಿಚಾರ ಮಾಡುವ ಕ್ರಮಕ್ಕೆ ಅಡ್ಡಗೋಡೆ ಹಾಕಿಕೊಂಡರು. ಅಮೆರಿಕಾದ ಜಮೀನನ್ನು ಸಣ್ಣ ಹಿಡುವಳಿದಾರರಿಗೆ ಹಂಚಬೇಕು ಹಾಗೂ ಸರಕಾರವೇ ಎಲ್ಲ ಜನರ ಅಭಿವೃದ್ದಿಯ ಜವಾಬ್ದಾರಿಯನ್ನು ವಹಿಸಿಕೊಳ್ಳಬೇಕೆಂಬುದು ಉದಾರವಾದಿಗಳ ನೀತಿ ಯಾಗಿತ್ತು. ಶ್ರೀಮಂತವಾದಿಗಳು(ಫೆಡರಲಿಸ್ಟ್‌ಗಳು) ಖಾಸಗಿ ಒಡೆತನದಲ್ಲಿ ಹೆಚ್ಚಿನ ಭೂಮಿ ಇರಬೇಕು ಹಾಗೂ ಬೆಳವಣಿಗೆಗಾಗಿ ಸಾಲ ಮನ್ನಾ ಮಾಡಿ ಹೊರ ದೇಶಗಳೊಂದಿಗೆ ಲಾಭದಾಯಕ ವ್ಯಾಪಾರ ಮಾಡಲು ಎಲ್ಲ ತರಹದ ಅನುಕೂಲಗಳನ್ನು ಕಾನೂನುಗಳ ಮೂಲಕ ಅಧಿಕೃತಗೊಳಿಸಬೇಕೆಂದು ಪ್ರತಿಪಾದಿಸಿದರು.
ಸ್ಥಾನಿಕ ಸರಕಾರಗಳಿಗೆ ಹೆಚ್ಚಿನ ಸ್ವಾಯತ್ತತೆ ಕೊಡಬೇಕು ಹಾಗೂ ನಾಮಮಾತ್ರ ಕೇಂದ್ರ ಸರಕಾರ ಭವಿಷ್ಯದ ಅಮೆರಿಕಾದಲ್ಲಿ ಇರಬೇಕೆಂಬುದು ಒಂದು ವರ್ಗದ ಪ್ರತಿಪಾದನೆಯಾದರೆ, ಇನ್ನೊಂದು ವರ್ಗ ಬಲಾಢ್ಯವಾದ ಕೇಂದ್ರ ಸರ್ಕಾರದ ಮೂಲಕ ವಿದೇಶಾಂಗ, ಕೈಗಾರಿಕೆ, ರಕ್ಷಣೆ ಹಾಗೂ ವಾಣಿಜ್ಯ ವ್ಯಾಪಾರಗಳನ್ನು ನಿಯಂತ್ರಿಸಿ ದೇಶವನ್ನು ಸುವ್ಯವಸ್ಥೆಗೊಳಿಸ ಬೇಕೆಂಬುದಾಗಿತ್ತು. ಈ ಎರಡು ರೀತಿಯ ವಾದ-ಪ್ರತಿವಾದಗಳನ್ನು ಮುಖಾಮುಖಿಗೊಳಿಸಿ ಮೇಳೈಸಿಕೊಂಡು ಅಮೆರಿಕಾ ಸಂಯುಕ್ತ ಸಂಸ್ಥಾನವು ಬಲಾಢ್ಯ ಶಕ್ತಿಯಾಗಿ ಹೊರಹೊಮ್ಮುವ ಪ್ರಯತ್ನದಲ್ಲಿ ತೊಡಗಿತು. ಆದರೆ ಪ್ರತಿಯೊಂದು ರಂಗದಲ್ಲಿ ತಮ್ಮ ಶಕ್ತಿಸಾಮರ್ಥ್ಯಗಳನ್ನು ಸಾಬೀತುಪಡಿಸಿದ್ದ ಶ್ರೀಮಂತ ವರ್ಗಗಳು ಪ್ರಜಾಪ್ರಭುತ್ವವಾದಿಗಳ ವಿಭಿನ್ನ ನಿರ್ಣಯಗಳಿಂದ ಪ್ರಾರಂಭದ ಆಡಳಿತಗಾರರು ನಿಸ್ಸಹಾಯಕರಾದರು. ಉದಾರವಾದಿಗಳ ಬಲವಾದ ಹೊಡೆತಕ್ಕೆ ಪ್ರಭುತ್ವವಾದಿಗಳು ಸಹಕರಿಸಲೇಬೇಕಾದಂತ ಸ್ಥಿತಿ ನಿರ್ಮಾಣವಾಯಿತು. ಈ ದಿಸೆಯಲ್ಲಿ ಹಲವಾರು ಸುಧಾರಣೆಗಳನ್ನು  ಸಂಯುಕ್ತ ಸಂಸ್ಥಾನಗಳಲ್ಲಿ ತರಲಾಯಿತು. ಭೂಸುಧಾರಣೆಗಳ ಕಾಯ್ದೆ ಜಾರಿ ಮಾಡುವುದರ ಮೂಲಕ ಇಂಗ್ಲೆಂಡ್ ಸರಕಾರಕ್ಕೆ ನಿಷ್ಠರಾಗಿದ್ದವರಿಂದ ಭೂಮಿಯನ್ನು ಕಸಿದುಕೊಂಡು ಆಯಾ ರಾಜ್ಯ ಸರಕಾರಗಳೇ ಸ್ವಾಧೀನಪಡಿಸಿಕೊಂಡವು.
ಆದರೆ ಉದಾರವಾದಿಗಳ ಮನಸೇಚ್ಛೆಯಂತೆ ಭೂಮಿ ಹಂಚಿಕೆಯಾಗಲಿಲ್ಲ. ವಂಶ ಪಾರಂಪರ್ಯವಾಗಿ ಭೂಮಾಲೀಕರಿಗೆ ಭೂಮಿಯು ದೊರೆಯಲಾರಂಭಿಸಿತು. ಜೆಫರ್‌ಸನ್ ಹಾಗೂ ಮ್ಯಾಡಿಸನ್ ಅವರಂಥ ಪ್ರಗತಿವಾದಿಗಳು ಜಾತ್ಯತೀತ ರಾಷ್ಟ್ರ ಕಟ್ಟುವ ಗುರಿಯಲ್ಲಿ ಧರ್ಮವನ್ನು ರಾಜಕೀಯದಿಂದ ತಟಸ್ಥಗೊಳಿಸಬೇಕೆಂಬ ಕಾನೂನು ಕಟ್ಟಳೆಗಳನ್ನು ರಾಜ್ಯ ಸರಕಾರಗಳು ಶಾಸನಾಂಗಗಳ ಮೂಲಕ ಜಾರಿಗೆ ತರುವಂತೆ ಸೂಚಿಸಿದರು. ಆದರೆ ಇಂಥ ಜಾತ್ಯತೀತ ನೀತಿಗಳನ್ನು ಕೆಲವು ರಾಜ್ಯಗಳು ಒಪ್ಪಲಿಲ್ಲ. ಜೆಫರ್‌ಸನ್ನನು ಗುಲಾಮಗಿರಿಯಂಥ ಅಮಾನವೀಯ ಪದ್ಧತಿಯನ್ನು ಕೈಬಿಡಬೇಕೆಂದು ಬಲವಾದ ಒತ್ತಾಯ ತಂದನು. ಇದನ್ನು ಅನುಸರಿಸಿದ ಉತ್ತರ ರಾಜ್ಯಗಳು ಶಾಸನಗಳ ಮೂಲಕ ಗುಲಾಮಗಿರಿಯು ಅಪರಾಧವೆಂದು ನಿರ್ಣಯಿಸಿದವು. ಆದರೆ ಗುಲಾಮಗಿರಿಯಂತಹ ಪದ್ಧತಿಯಿಂದಲೇ ಶ್ರೀಮಂತವಾದ ದಕ್ಷಿಣದ ರಾಜ್ಯಗಳು ಇಂತಹ ಸುಧಾರಣೆಗಳನ್ನು ಸಾರಾಸಗಟಾಗಿ ತಳ್ಳಿ ಹಾಕಿದವು.
ಸಂದಿಗ್ಧಕಾಲ
ಜಾನ್ ಕೆನಸನ್ ರೂಪಿಸಿದ ಸಂವಿಧಾನಕ್ಕೆ ಹಲವಾರು ತಿದ್ದುಪಡಿಗಳನ್ನು ತರುವುದರ ಮೂಲಕ ಬಲಹೀನ ಕೇಂದ್ರ ಸರಕಾರವನ್ನು ನಿರ್ಮಿಸಲಾಯಿತು. ವಿದೇಶಿನೀತಿ ಹಾಗೂ ರಕ್ಷಣೆಯನ್ನುಳಿದ ಎಲ್ಲ ವಾಣಿಜ್ಯ ಮತ್ತು ತೆರಿಗೆ ಸಂಗ್ರಹ ಅಧಿಕಾರಗಳನ್ನೂ ರಾಜ್ಯ ಸರಕಾರಗಳೇ ನಿರ್ವಹಿಸುವಂತೆ ಮಾಡಲಾಯಿತು. ಕಾರ್ಯಾಂಗ ಮತ್ತು ನ್ಯಾಯಾಂಗಗಳು ಪ್ರತ್ಯೇಕಗೊಳ್ಳಲಿಲ್ಲ. ಒಟ್ಟಾರೆ ಇದೊಂದು ಅನುಕೂಲಸಿಂಧು ರಾಜಕೀಯ ಒಪ್ಪಂದದಂತೆ ಇತ್ತು. ಇದನ್ನು ಅಮೆರಿಕಾದ ರಾಜಕೀಯ ಪರಿಸ್ಥಿತಿಯ ‘ಸಂದಿಗ್ಧಕಾಲ’ ಎಂದು ಕರೆಯುತ್ತಾರೆ. ಇದೇ ವೇಳೆಗೆ ಮೆಸ್ಸಾಚುಸೆಟ್ಸ್ ಪ್ರಾಂತದಲ್ಲಿ ಡೇನಿಯಲ್ ಷೇಸ್ ಎಂಬಾತನ ನಾಯಕತ್ವದಲ್ಲಿ ಪ್ರಸ್ತುತ ಸರಕಾರಗಳು ಅನುಸರಿಸುತ್ತಿದ್ದ ಆರ್ಥಿಕ ನೀತಿಗಳ ವಿರುದ್ಧ ದಂಗೆ ಹೂಡಿದರು. ರಾಜನಿಷ್ಠರಿಂದ ವಶಪಡಿಸಿಕೊಂಡ ಭೂಮಿಯನ್ನು ಎಲ್ಲರಿಗೂ ಸಮನಾಗಿ ಹಂಚಿಕೊಡಬೇಕು ಎಂಬುದು ಇವರ ಪ್ರಮುಖ ಬೇಡಿಕೆಯಾಗಿತ್ತು. ಅಲ್ಲದೇ ಅನೇಕ ರಾಜ್ಯಗಳು ಕೇಂದ್ರವನ್ನು ಮಾನ್ಯ ಮಾಡದೇ ಪರಸ್ಪರ ತಾವೇ ತಂಟೆ-ತಕರಾರುಗಳಿಗೆ ಇಳಿದಿದ್ದವು. ಒಟ್ಟಿನಲ್ಲಿ ಒಂದು ಬಲಯುತವಾದ ಕೇಂದ್ರ ಶಾಸನ ಎಲ್ಲ ವರ್ಗದವರಿಗೆ ಜರೂರಾಗಿ ಬೇಕಾಗಿತ್ತು. ಈ ಹಿನ್ನೆಲೆಯಲ್ಲಿ ಗಟ್ಟಿಯಾದ ಸಂವಿಧಾನದ ರಚನೆಯ ಅವಶ್ಯಕತೆಯ ಹೆಚ್ಚಿನಾಂಶ ಅಮೆರಿಕಾನ್ನರಲ್ಲಿ ಮೂಡಿತ್ತು.
ಪಶ್ಚಿಮ ಭಾಗಗಳಲ್ಲಿ ರಾಜ್ಯ ವಿಸ್ತರಣೆಗಾಗಿ ವಸಾಹತುಗಳು ಕದನಕ್ಕಿಳಿದವು. ಅಶಕ್ತವಾದ ಅಮೆರಿಕಾದ ಕಾಂಗ್ರೆಸ್ ಏನೂ ಮಾಡುವ ಸ್ಥಿತಿಯಲ್ಲಿರಲಿಲ್ಲ. ಆದರೆ ಮೇರಿಲ್ಯಾಂಡ್ ವಸಾಹತು ಕಾಂಗ್ರೆಸ್ಸನ್ನು ಮಾನ್ಯ ಮಾಡಿ ಹೊಸದಾಗಿ ಶೋಧನೆ ಮಾಡಿದ ಭೂ  ಹಂಚಿಕೆಯನ್ನು ಕೇಂದ್ರಕ್ಕೆ ಬಿಡುವುದು ಸೂಕ್ತವಾದುದೆಂದು ನಿರ್ಣಯಿಸಿತು. ಇದರ ಸಂಪೂರ್ಣ ಲಾಭ ಪಡೆದ ಕೇಂದ್ರಸರಕಾರ ಕಾನೂನುಗಳ ಮೂಲಕ ಪ್ರಗತಿದಾಯಕ ಕಾರ್ಯಗಳನ್ನು ನಿರ್ವಹಿಸಲಾರಂಭಿಸಿತು. ರಾಜ್ಯಗಳ ಮಧ್ಯೆ ಇದ್ದಂತಹ ವ್ಯಾಜ್ಯಗಳನ್ನು ಬಗೆಹರಿಸಿತು. ಪರಿಣಾಮವಾಗಿ ಓಹಾಯೊ, ಇಂಡಿಯಾನಾ, ಇಲಿನಾಯ್ಸ, ಮಿಷಿಗನ್ ಮತ್ತು ವಿಸ್ಕಾನ್ಸಿನ್ ಎಂಬ ಹೊಸ ರಾಜ್ಯಗಳು ಅಸ್ತಿತ್ವಕ್ಕೆ ಬಂದವು. ಜಾನ್ ಜೇ ಅಂಥ ವಿದೇಶಾಂಗ ವ್ಯವಹಾರ ಸಚಿವನ ಅತಾರ್ಕಿಕ ಒಪ್ಪಂದದಿಂದ ಒಕ್ಕೂಟ ಸರಕಾರ ಹಾಗೂ ಪಶ್ಚಿಮದ ವಸಾಹತು ವಲಸೆಗಾರರಲ್ಲಿ ಮತ್ತೆ ಭಿನ್ನಾಭಿಪ್ರಾಯಗಳು ತಲೆದೋರಿದವು. ಇಂಥ ಅನೇಕ ಬಿಕ್ಕಟ್ಟುಗಳನ್ನು ಪರಿಹರಿಸುವಲ್ಲಿ ಎಡವಿದ ಕೇಂದ್ರ ಸರಕಾರ ಶಕ್ತಿಯಿಲ್ಲದ ದೇಹದಂತಾಗಿತ್ತು. ಫೆಡರಲಿಸ್ಟರು (ಸಂಯುಕ್ತ ರಾಷ್ಟ್ರವಾದಿಗಳು) ಬಲವಾದ ಕೇಂದ್ರವನ್ನು ಸ್ಥಾಪಿಸಿಯೇ ತೀರಬೇಕೆಂಬ ಪ್ರಯತ್ನಗಳಲ್ಲಿ ತೀವ್ರವಾಗಿ ತೊಡಗಿದ್ದರು. ಆದರೆ ಉದಾರವಾದಿಗಳು ಇದರ ವಿರುದ್ಧವಾಗಿದ್ದರು. ಶ್ರೀಮಂತರಾದ ಮ್ಯಾಡಿಸನ್ ಹಾಗೂ ಹ್ಯಾಮಿಲ್ಟನ್ ಕಾಂಗ್ರೆಸ್‌ನ ಅಧಿಕಾರವನ್ನು ನಿಯಂತ್ರಿಸುತ್ತಿದ್ದ ಲೀ ಆಡೆಮ್ಸ್‌ನನ್ನು  ಕೆಳಗಿಳಿಸಿ, ಸಂಪ್ರದಾಯವಾದಿಗಳನ್ನು ಅಧಿಕಾರಕ್ಕೆ ತಂದರು. ಆದರೆ ಇವರು ಸೂಚಿಸಿದ ತಿದ್ದುಪಡಿಗಳು ಬಹುಮತದ ಕೊರತೆಯಿಂದಾಗಿ ಮುಂಚಿತವಾಗಿಯೇ ಶಾಸನ ಸಭೆಯ ಚರ್ಚೆಗಳಲ್ಲಿ ಬಿದ್ದುಹೋದವು. ಆದರೆ ಇದೇ ವೇಳೆಗೆ ಎಲ್ಲರಿಗೂ ಕೇಂದ್ರೀಕೃತ ರಾಷ್ಟ್ರೀಯ ಸರಕಾರದ ಅವಶ್ಯಕತೆ ತುಂಬಾ ಜರೂರಾಗಿತ್ತು. ಜಾನ್ ಹ್ಯಾಮಿಲ್ಟನ್‌ನ ಮುತುವರ್ಜಿಯಿಂದ ರಾಷ್ಟ್ರೀಯ ಸರಕಾರ ಸ್ಥಾಪಿಸುವ ಗುರಿ ಇಟ್ಟುಕೊಂಡು ಎಲ್ಲ ಪ್ರಾಂತಗಳ ಕಮೀಷನರರು (ಪ್ರತಿನಿಧಿಗಳು), ೧೭೮೯ನೆಯ  ಮೇ ೨೫ರಲ್ಲಿ ಫಿಲಿಡೆಲ್ಫಿಯಾದಲ್ಲಿ ಸಭೆ ಸೇರಿದರು. ಜಾರ್ಜ್ ವಾಷಿಂಗ್ಟನ್ ಇದರ ಅಧ್ಯಕ್ಷತೆಯನ್ನು ವಹಿಸಿದ್ದನು. ಮ್ಯಾಡಿಸನ್ ತನ್ನ ತೀವ್ರವಾದ ಕಾಳಜಿಯಿಂದ ಕೇಂದ್ರ ಸರಕಾರದ ಅಸ್ತಿತ್ವವನ್ನು ಪ್ರಬಲವಾಗಿ ಪ್ರತಿಪಾದಿಸಿದನು. ಆದರೆ ರಾಜ್ಯಗಳು ತಮ್ಮ ಹಕ್ಕುಗಳನ್ನು ಬಿಟ್ಟುಕೊಡುವವರೆಗೆ ಬಲಾಢ್ಯವಾದ ಕೇಂದ್ರ ಸರಕಾರದ ರಚನೆ ಅಸಾಧ್ಯವೆಂಬುದು ಹ್ಯಾಮಿಲ್ಟನ್‌ನ ಅಭಿಪ್ರಾಯವಾಗಿತ್ತು.
ರಚನೆಯಾಗಬಹುದಾದ ಸರಕಾರದ ಬಹುಮುಖ್ಯ ಗುರಿಗಳೆಂದರೆ: ಶ್ರೀಮಂತರಿಂದ ಬಡವರ ಶೋಷಣೆ ಆಗಬಾರದು ಹಾಗೂ ಬಡವರಿಂದ ಶ್ರೀಮಂತರ ಆಸ್ತಿಗಳ ಲೂಟಿಯನ್ನು ತಡೆಯುವ ಪ್ರಮುಖ ಜವಾಬ್ದಾರಿಯಾಗಿತ್ತು ಹಾಗೂ ಅದಕ್ಕಾಗಿ ಬಲಿಷ್ಠ ಕೆಂದ್ರ ಸರಕಾರದ ರಚನೆ ಮಾತ್ರ ಉಳಿದಿರುವ ಮಾರ್ಗಗಳೆಂದು ಮ್ಯಾಡಿಸನ್ ಪ್ರತಿಪಾದಿಸಿದನು. ಈ ಹೋರಾಟದಲ್ಲಿ ನ್ಯೂಟನ್‌ನಂಥ ವಿಜ್ಞಾನಿಗಳ ಹಾಗೂ ಮಾಂಟೆಸ್ಕೊರಂಥ ತತ್ವಜ್ಞಾನಿಗಳಿಂದ ಅಮೆರಿಕಾನ್ನರು ಪ್ರಭಾವಿತರಾಗಿ ರಾಷ್ಟ್ರ ಕಟ್ಟುವ ನಿರ್ಧಾರ ಮಾಡಿದರು. ಶಾಸಕಾಂಗ, ಕಾರ್ಯಾಂಗ ಮತ್ತು ನ್ಯಾಯಾಂಗದ ಸ್ವತಂತ್ರತೆಯನ್ನು ಎಲ್ಲ ಪ್ರತಿನಿಧಿಗಳು ಅನುಮೋದಿಸಿದರು. ಆದರೆ ಭೌಗೋಳಿಕ ವಿಸ್ತರಣೆಯ ದೃಷ್ಟಿಯಿಂದ ರಾಜ್ಯಗಳು ತಮ್ಮ ಪ್ರತಿನಿಧಿಗಳ ಆಯ್ಕೆ ಯಲ್ಲಿ ಗೊಂದಲವನ್ನುಂಟುಮಾಡಿಕೊಂಡವು. ತಮ್ಮ ಸ್ವಹಿತಾಸಕ್ತಿಗಳನ್ನು ದೃಷ್ಟಿಯಲ್ಲಿಟ್ಟು ಕೊಂಡು ವರ್ಜೀನಿಯಾ ಹಾಗೂ ನ್ಯೂಜರ್ಸಿ ರಾಜ್ಯಗಳು ತಮ್ಮ ಅನುಕೂಲಕರ ಯೋಜನೆಗಳನ್ನು ಮಾತ್ರ ಮುಂದಿಟ್ಟವು. ನಂತರ ಕೇಂದ್ರದಲ್ಲಿ ಎರಡು ಸಭೆಗಳಿರಬೇಕು ಹಾಗೂ ಅದರ ಪ್ರತಿನಿಧಿಗಳನ್ನು ಜನಸಂಖ್ಯಾಧಾರದ ಮೇಲೆ ಪ್ರತಿನಿಧಿಸುವ ಕಾನೂನುಗಳನ್ನು ರಚಿಸುವ ಒಮ್ಮತಾಭಿಪ್ರಾಯಕ್ಕೆ ಬಂದವು.
ಹಲವು ವರ್ಷಗಳ ಕಾಲ ವಾದ-ಪ್ರತಿವಾದಗಳು ನಡೆದರೂ ಕೊನೆಗೆ ಒಕ್ಕೂಟ ಸರಕಾರದ ಬದಲಾಗಿ ಸಂಯುಕ್ತ ಸರಕಾರ ಅಮೆರಿಕಾದಲ್ಲಿ ಅಂತಿಮವಾಗಿ ಜಾರಿ ಆಯಿತು. ಅಧಿಕಾರಗಳು ಸಂವಿಧಾನಬದ್ಧವಾಗಿ ಕೇಂದ್ರ ಹಾಗೂ ರಾಜ್ಯಗಳ ನಡುವೆ ಹಂಚಲ್ಪಟ್ಟವು. ಕೇಂದ್ರ ಸರಕಾರದ ಶಾಸನಗಳನ್ನು ಹಾಗೂ ನ್ಯಾಯಾಲಯಗಳನ್ನು ರಾಜ್ಯ ಸರಕಾರಗಳು ಮನ್ನಿಸಬೇಕಾಗಿತ್ತು. ಒಂದು ವೇಳೆ ಉಲ್ಲಂಘಿಸಿದರೆ ಆಯಾ ರಾಜ್ಯ ಸರಕಾರಗಳನ್ನೇ ಅದಕ್ಕೆ ಹೊಣೆಗಾರರನ್ನಾಗಿ ಮಾಡುವ ನೀತಿ-ನಿಯಮಗಳನ್ನು ರೂಪಿಸಲಾಯಿತು. ರಕ್ಷಣೆ, ವಿದೇಶಾಂಗ ಹಾಗೂ ಅಂತಾರಾಷ್ಟ್ರೀಯ ವಾಣಿಜ್ಯ ನೀತಿಗಳು ಕೇಂದ್ರದ ಅಧೀನಕ್ಕೊಳಪಟ್ಟವು. ನೋಟುಗಳ ಮುದ್ರಣದ ಹಕ್ಕನ್ನು ಕೇಂದ್ರವೇ ವಹಿಸಿಕೊಂಡಿತು. ಶಾಸನಸಭೆಗೆ ತನ್ನ ಪ್ರತಿನಿಧಿಗಳನ್ನು ಆಯ್ಕೆ ಮಾಡಿ ಕಳುಹಿಸುವುದರ ಮೂಲಕ ಕೇಂದ್ರವನ್ನು ಹಿಡಿತದಲ್ಲಿಟ್ಟು ಕೊಳ್ಳುವಂಥ ಅಧಿಕಾರವನ್ನು ರಾಜ್ಯಕ್ಕೆ ಕೊಡಮಾಡಲಾಗಿತ್ತು.
34

ಕರಿಯರ ಪ್ರತಿಭಟನೆ
ಜಾಗತಿಕ ಮಟ್ಟದ ರಾಜಕಾರಣದಲ್ಲಿ ಹಲವು ಬಗೆಯ ಆಟಗಳನ್ನಾಡಿ ಏರಿಳಿತಗಳನ್ನು ಕಂಡಿದ್ದರೂ ಅಮೆರಿಕಾ ತನ್ನಲ್ಲಿರುವ ಅಗಾಧ ಸಂಪನ್ಮೂಲಗಳಿಂದ ಹಾಗೂ ಆ ದೇಶದ ಜನತೆಯಲ್ಲಿರುವ ದೃಢಮನಸ್ಸಿನಿಂದ ಜಗತ್ತೇ ಬೆರಗಾಗುವಂತೆ ಕೆಲವು ನೂರು ವರ್ಷಗಳಲ್ಲಿ ಪ್ರಪಂಚದ ಮಹಾಶಕ್ತಿಯಾಗಿ ಬೆಳೆದು ನಿಂತಿತು. ಆದರೆ ಇದೇ ಸಂದರ್ಭಗಳಲ್ಲಿ ಅಮೆರಿಕಾದ ಸಾಮಾಜಿಕ ವ್ಯವಸ್ಥೆಯಲ್ಲಿ ತಲೆದೋರುತ್ತಿದ್ದ ಅನಿಷ್ಟಗಳು ಮಾತ್ರ ಯಾರೂ ಇಷ್ಟಪಡಲಾರದ ರೀತಿಯಲ್ಲಿ ಬೆಳೆದು ನಿಂತವು. ಬಿಳಿಯರು ಮತ್ತು ಕರಿಯರ ಸಮಸ್ಯೆಗಳು ಬಗೆಹರಿಯ ಲಾರದಷ್ಟು ಬ್ರಹ್ಮಾಂಡರೂಪ ತಳೆದವು. ಇವುಗಳಿಗೆಲ್ಲ ಪರಿಹಾರ ಕಂಡುಕೊಳ್ಳಲು ೧೯೬೦-೬೮ರ ದಶಕದಲ್ಲಿ ಅಮೆರಿಕಾದ ಕರಿಯರು ಅಭೂತಪೂರ್ವ ಪ್ರತಿಭಟನೆಗಳನ್ನು ಕೈಗೊಂಡರು. ಮಾರ್ಟಿನ್ ಲೂಥರ್ ಕಿಂಗ್ ಎಂಬ ಸಮಾಜ ಸುಧಾರಕನ ನೇತೃತ್ವದಲ್ಲಿ ನಡೆದ ಅಹಿಂಸಾತ್ಮಕ ರೂಪದ ಪರಿಣಾಮಕಾರಿ ಚಳವಳಿಗಳು ಅಮೆರಿಕಾದ ಆಡಳಿತಕ್ಕೆ ಎಲ್ಲ ಬಗೆಯ ಎಚ್ಚರಿಕೆಯ ಗಂಟೆಯಾದವು. ಸಾಮಾಜಿಕ ನ್ಯಾಯ, ಕರಿಯ ಶಕ್ತಿ, ಕಪ್ಪುತನದಲ್ಲಿರುವ ಹೆಮ್ಮೆ ಇವು ಕರಿಯ ಸಮುದಾಯದ ಧ್ಯೇಯಗಳಾದವು. ಪ್ರಾರಂಭದಲ್ಲಿ ಅಹಿಂಸಾ ರೂಪದಲ್ಲಿದ್ದ ಕರಿಯರ ಹೋರಾಟಗಳು ಕಾಲಾನಂತರ ಹೆಚ್ಚಿನ ತೀವ್ರತೆಯನ್ನು ಪಡೆದು ಭಯ ಹುಟ್ಟಿಸಲಾರಂಭಿಸಿದವು. ಮಾಲ್ಕಂ ಎಕ್ಸ್‌ನ ನೇತೃತ್ವದಲ್ಲಿ ಕಪ್ಪು ಚಿರತೆ ಎಂಬ ಪಕ್ಷ ಪ್ರಾರಂಭವಾಯಿತು. ಒಂದೇ ಕೂಗಿನಲ್ಲಿ ಲಕ್ಷಾಂತರ ಸಂಖ್ಯೆಯಲ್ಲಿ ಸೇರುತ್ತಿದ್ದ ಕಪ್ಪು ಜನರು ಸಾರ್ವಜನಿಕ ಬದುಕಿನಲ್ಲಿ ತಮ್ಮನ್ನು ಪರಿಗಣಿಸುವಂತೆ ಹೋರಾಟಗಳನ್ನು ಶುರು ಮಾಡಿದರು. ಇಂಥ ಚಳವಳಿಯ  ಕೇಂದ್ರಗಳು ಮುಖ್ಯವಾಗಿ ಅಮೆರಿಕಾದ ವಿಶ್ವವಿದ್ಯಾಲಯಗಳು, ಅಂಗಡಿ-ಮುಂಗಟ್ಟುಗಳು ಹಾಗೂ ಸಾರ್ವಜನಿಕ ಸ್ಥಳಗಳಾಗಿದ್ದವು. ಪ್ರಾರಂಭದಲ್ಲಿ ಶಾಂತವಾಗಿ ನಡೆದಿದ್ದ ಹೋರಾಟಗಳು ೧೯೬೮ರ ನಂತರ ಇದ್ದಕ್ಕಿದ್ದಂತೆ ತೀವ್ರತೆ ಪಡೆದವು ಹಾಗೂ ಭಾರೀ ಪ್ರಮಾಣದ ಹಿಂಸಾ ರೂಪವನ್ನು ತಾಳಿದವು. ಕೊನೆಗೆ ಸಂಘಟನೆಗಳಲ್ಲಿಯೇ ಒಳಭೇದಗಳು ಪ್ರಾರಂಭವಾಗಿ ಮಾಲ್ಕಂ ಎಕ್ಸ್ ಹಾಗೂ ಮಾರ್ಟಿನ್ ಲೂಥರ್ ಕಿಂಗ್‌ರಂಥ ಪ್ರಮುಖ ನೇತಾರರ ಕೊಲೆಗಳು ನಡೆಯುವುದರ ಮೂಲಕ ಈಗಾಗಲೇ ಪ್ರಾರಂಭಗೊಂಡಿದ್ದ ಈ ಉಗ್ರ ಚಳವಳಿಗಳು ದುರಂತದಲ್ಲಿ ಪರ್ಯವಸಾನಗೊಂಡವು. ಸುಮಾರು ೬-೭ ವರ್ಷಗಳಿಂದ ಇಂಥ ಸಾಮಾಜಿಕ ಅವಘಡಗಳು ಅಮೆರಿಕಾದ ಆಂತರಿಕ ಶಾಂತಿಗೆ ಭಂಗ ತಂದವು. ಅಧ್ಯಕ್ಷ ಜಾನ್ಸನ್ ಇಂಥ ಹಿಂಸಾತ್ಮಕ ಘಟನೆಗಳಿಂದ ತೀವ್ರವಾಗಿ ನೊಂದುಕೊಂಡನು. ಅಲ್ಲದೇ ಪ್ರಗತಿಪರ ಧೋರಣೆಗಳನ್ನು ಹೊಂದಿದ ಬಿಳಿಯ ಸಮುದಾಯದ ಯುವ ಜನಾಂಗ ಸಮಾನತೆಯನ್ನು ಬೋಧಿಸುವ ವಾಮಪಂಥದ ಬಗೆಗೆ ಹೆಚ್ಚಿನ ಒಲವು ತೋರಲಾರಂಭಿಸಿದರು. ಇದು ಅಮೆರಿಕಾದ ಆಂತರಿಕ ಭದ್ರತೆಗೆ ತಲೆನೋವಾಗಿ ಪರಿಣಮಿಸಿತು.
ಜಾನ್ ಎಫ್. ಕೆನಡಿ ಕಾಲದಲ್ಲಿ ಡೆಮೊಕ್ರಾಟಿಕ್ ಪಕ್ಷ ಗಳಿಸಿದ್ದ ಜನತೆಯ ವಿಶ್ವಾಸವು ಅಧ್ಯಕ್ಷ ಲಿಂಡನ್ ಜಾನ್ಸನ್‌ನ ಕಾಲದಲ್ಲಿ ಕರಗಿಹೋಯಿತು. ೧೯೬೮ರ ಮಹಾಚುನಾವಣೆ ಯಲ್ಲಿ ರಿಪಬ್ಲಿಕನ್ ಪಕ್ಷದ ರಿಚರ್ಡ್ ನಿಕ್ಸನ್ ಅಲ್ಪಮತದಿಂದ ಡೆಮಾಕ್ರಾಟಿಕ್ ಪಕ್ಷದ ಹ್ಯೂಬರ್ಟ್ ಹಂಫ್ರಿಯನ್ನು ಸೋಲಿಸಿ ಅಮೆರಿಕಾದ ಹೊಸ ಅಧ್ಯಕ್ಷನಾದನು. ಐಸೆನ್ ಹಾವರ್‌ನ ಆಡಳಿತಾವಧಿಯಲ್ಲಿ ಎರಡು ಅವಧಿಗೆ ಉಪಾಧ್ಯಕ್ಷನಾಗಿ ಸೇವೆ ಸಲ್ಲಿಸಿದ್ದ ನಿಕ್ಸನ್ ಕಾರಣಾಂತರಗಳಿಂದ ಸ್ವಲ್ಪ ಕಾಲ ರಾಜಕೀಯದಿಂದ ದೂರವಾಗಿದ್ದನು. ಆದರೆ ಮತ್ತೆ ರಾಜಕೀಯ ರಂಗದ ಪ್ರವೇಶ ಪಡೆದ ಈತನು ಕಮ್ಯುನಿಸ್ಟ್‌ರ ಬಗೆಗೆ ತಾನು ತಾಳಿದ್ದ ಕಡುವಿರೋಧಿ ನೀತಿಯಿಂದಾಗಿ ಹೆಚ್ಚಿನ ಜನರ ಬೆಂಬಲ ಪಡೆದು ೩೭ನೆಯ ಅಧ್ಯಕ್ಷನಾಗಿ ಆಯ್ಕೆ ಆದನು. ಮರು ಆಯ್ಕೆಯಾದ ಅಧ್ಯಕ್ಷ ನಿಕ್ಸನ್ ಸ್ವಲ್ಪಮಟ್ಟಿಗೆ ಸಂಪ್ರದಾಯಸ್ಥ ನಂಬಿಕೆಗಳಲ್ಲಿ ಹೆಚ್ಚಿನ ಆಸಕ್ತಿ ವಹಿಸಿ ಕಾರ್ಯರೂಪಕ್ಕಿಳಿದನು. ತನ್ನ ಮಂತ್ರಿ ಮಂಡಲ ದಲ್ಲಿಯೂ ಅಂಥ ವ್ಯಕ್ತಿಗಳನ್ನೇ ಆಯ್ಕೆ ಮಾಡಿಕೊಂಡನು. ಕಾನೂನಿನಲ್ಲಿ ಹೊಸ ಬದಲಾವಣೆಗಳನ್ನು ತರುವುದರ ಮೂಲಕ ತಾಳ್ಮೆಯಿಂದ ಕ್ರಮೋಪಾಯಗಳನ್ನು ಜಾರಿಗೊಳಿಸುವುದು ನಿಕ್ಸನ್‌ನ ಆಡಳಿತದ ಮೂಲತಂತ್ರವಾಗಿತ್ತು. ಸುಮಾರು ೧೦ ವರ್ಷಗಳ ಕಾಲ ನಿರಂತರವಾಗಿ ಕಾಡಿದ ಕರಿಯರ ಸಮಸ್ಯೆಗಳಿಗೆ ಹೆಚ್ಚಿನ ಗಮನ ಹರಿಸಲಾಯಿತು. ಖಾಸಗಿ ಉದ್ಯೋಗದಲ್ಲಿ ಕಡ್ಡಾಯವಾಗಿ ಕರಿಯರನ್ನು ಪರಿಗಣಿಸುವಂತೆ ಕಾನೂನುಗಳನ್ನು ಜಾರಿಗೊಳಿಸಲಾಯಿತು. ೧೯೭೨ರಲ್ಲಿ ಸಂವಿಧಾನದ ೨೬ನೆಯ ತಿದ್ದುಪಡಿ ಮಾಡಿ ಮತದಾನದ ವಯಸ್ಸನ್ನು ೧೮ಕ್ಕೆ ಇಳಿಸಲಾಯಿತು. ಈ ಹಿಂದೆ ಉದ್ಭವಿಸಿದ್ದ ಹಣದುಬ್ಬರವನ್ನು ನಿಯಂತ್ರಿಸಲು ‘ಹೊಸ ಆರ್ಥಿಕ ಧೋರಣೆ’ಗಳನ್ನು ಜಾರಿಗೆ ತಂದನು. ಕರಿಯರು ಕೈಗೊಂಡ ಯಶಸ್ವಿ ಹೋರಾಟಗಳಿಂದ ಉತ್ತೇಜಿತಗೊಂಡ ಆದಿವಾಸಿ ಸಮುದಾಯ, ಮೆಕ್ಸಿಕನ್ ಅಮೆರಿಕಾನ್, ಫೋರ್ಟೋರಿಕನ್ನರು ಹಾಗೂ ಸಲಿಂಗರತಿ (ಮಂಗಳಮುಖಿ) ಸಂಘಗಳು ತಮ್ಮ ಹಕ್ಕು ಭಾದ್ಯತೆಗಳಿಗಾಗಿ ಹೋರಾಟಕ್ಕಿಳಿದವು. ತೀವ್ರ ಅಸಮಾಧನಗೊಂಡಿದ್ದ ಇಂಥವರಿಗೆಲ್ಲ ಕೆಲವು ವಿಶೇಷ ಅನುದಾನ ನೀಡುವುದರ ಮೂಲಕ ಈ ಸಮಸ್ಯೆಗಳಿಗೆ ಪರಿಹಾರ ಕಂಡುಕೊಳ್ಳಲಾಯಿತು.
ಕೆನಡಿ ನಿಧನಾನಂತರ ಅಮೆರಿಕಾದ ಆಂತರಿಕ ವ್ಯವಹಾರ ಎಷ್ಟು ಕುಸಿದಿತ್ತೋ ಅದಕ್ಕಿಂತ ಹೆಚ್ಚಿನಂಶ ಅಂತಾರಾಷ್ಟ್ರೀಯ ಸಂಬಂಧಗಳು ಅಮೆರಿಕಾದ ಹಿಡಿತದಿಂದ ತಪ್ಪಿಸಿಕೊಂಡಿದ್ದವು. ಆದ್ದರಿಂದ ನಿಕ್ಸನ್‌ನು ಬೇರೆ ಬಗೆಯಲ್ಲಿ ತಂತ್ರಗಳನ್ನು ಹೆಣೆಯಲಾರಂಭಿಸಿದನು. ತಮ್ಮದೇ ಆದ ರಾಜತಾಂತ್ರಿಕತೆಯನ್ನು ಜಾರಿಗೊಳಿಸುವ ಮೊದಲ ಪ್ರಯತ್ನವಾಗಿ ಅಮೆರಿಕಾ ತಾನು ಈ ಹಿಂದೆ ತಾಳಿರುವ ನಿಲುವಿನಿಂದ ವಿಮುಖವಾಯಿತು. ಇದರ ಮೊದಲ ಪರಿಣಾಮವೆಂದರೆ ವಿಯೆಟ್ನಾಂ ಯುದ್ಧದಿಂದ ಅಮೆರಿಕಾ ಈ ಮೊದಲು ತತ್‌ಕ್ಷಣವೇ ಹಿಂದೆ ಸರಿದಿದ್ದರೂ ದಕ್ಷಿಣ ವಿಯಟ್ನಾಂನಲ್ಲಿನ ರಷ್ಯಾ ಮತ್ತು ಚೀನ ಬೆಂಬಲಿತ ಉತ್ತರ ವಿಯೆಟ್ನಾಂ ಪಡೆಗಳನ್ನು ಓಡಿಸುವುದು ಅತಿಮುಖ್ಯವಾದ ತಂತ್ರವೆಂಬ ಸೂತ್ರವನ್ನು ಘೋಷಿಸಿಸುವ ಮೂಲಕ ಅಮೆರಿಕಾ ಮತ್ತೆ ಆಕ್ರಮಣಕಾರಿ ಪ್ರವೃತಿಗೆ ಇಳಿಯಿತು. ಇದನ್ನೇ ರಾಜಕೀಯ ಪರಿಭಾಷೆಯಲ್ಲಿ ‘‘ವಿಯಟ್ನಾಮೀಯತೆ’’ ಅಥವಾ ‘‘ವಿಯಟ್ನಾಮೀಕರಣ’’ ಎಂದು ಕರೆಯಲಾಗುತ್ತದೆ. ಚುನಾವಣೆಯಲ್ಲಿ ವಾಗ್ದಾನ ಮಾಡಿದಂತೆ ವಿದೇಶದಲ್ಲಿರುವ ಅಮೆರಿಕಾದ ಸೈನ್ಯವನ್ನು ಹಿಂದಕ್ಕೆ ಪಡೆಯುವ ಕಾರ್ಯದಲ್ಲಿ ನಿಕ್ಸನ್ ಪ್ರವೃತ್ತನಾದರೂ ವಿಯಟ್ನಾಂ ಸಮಸ್ಯೆಗೆ ಸಂಬಂಧಿಸಿದಂತೆ ಸಂಪೂರ್ಣ ಸೈನ್ಯವನ್ನು ಹಿಂದಕ್ಕೆ ಪಡೆಯಲಿಲ್ಲ. ಹೀಗಾಗಿ ವಿರೋಧಗಳು ಇನ್ನಿಲ್ಲದಂತೆ ಅಮೆರಿಕಾದಲ್ಲಿ ಹುಟ್ಟಿಕೊಂಡವು. ಬಹುತೇಕ ಪ್ರತಿಭಟನೆ ಗಳನ್ನು ವಿಶ್ವವಿದ್ಯಾಲಯಗಳಲ್ಲಿನ ವಿದ್ಯಾರ್ಥಿಗಳು ಭಾರೀ ಸಂಖ್ಯೆಯಲ್ಲಿ ಭಾಗವಹಿಸಿ ಬೀದಿಗಿಳಿದು ಮುನ್ನಡೆಸಿದರು. ಆದರೂ ಅಮೆರಿಕಾ ಆಡಳಿತವು ತನ್ನ ತಪ್ಪು ಲೆಕ್ಕಾಚಾರದಿಂದ ಪೂರ್ಣಪ್ರಮಾಣದಲ್ಲಿ ಹಿಂದೆ ಸರಿಯದೇ ಮತ್ತೆ ವಿಯಟ್ನಾಂ ಯುದ್ಧದಲ್ಲಿ ಪ್ರವೇಶಿಸಿತು. ಅಧ್ಯಕ್ಷನ ಆಪ್ತಸಹಾಯಕ ಹಾಗೂ ರಾಜಕೀಯ ಮುತ್ಸದ್ದಿ ಪ್ಯಾರಿಸ್‌ನಲ್ಲಿ ವಿಯಟ್ನಾಂ ಜೊತೆಗೆ ಅನೇಕ ಬಾರಿ ಒಪ್ಪಂದಗಳನ್ನು ಮಾಡಿಕೊಂಡ ನಂತರವೂ ಯುದ್ಧ ಮುಂದುವರೆದಿತ್ತು. ಕೊನೆಗೆ ೧೯೭೫ರಲ್ಲಿ ದಕ್ಷಿಣ ವಿಯಟ್ನಾಂ ಸೈನ್ಯ ಪಡೆಗಳು ಉತ್ತರದ ಸೈನ್ಯಕ್ಕೆ ಶರಣಾಗುವುದರ ಮೂಲಕ ಯುದ್ಧ ಕೊನೆಗೊಂಡಿತು. ಅಮೆರಿಕಾ ಅಂತಾರಾಷ್ಟ್ರೀಯ ಸಂಬಂಧಗಳ ಸಂಬಂಧವಾಗಿ ಈಗಾಗಲೇ ಹಲವಾರು ಯುದ್ಧಗಳನ್ನು ಮಾಡಿತ್ತು. ಆದರೆ ವಿಯಟ್ನಾಂ ಯುದ್ಧದಲ್ಲಿ ಅನುಭವಿಸಿದಷ್ಟು ನಷ್ಟವನ್ನು ಹಾಗೂ ರಾಜಕೀಯ ಅಪಮಾನವನ್ನು ಎರಡನೆಯ ಮಹಾಯುದ್ಧದಲ್ಲಿಯೂ ಅಮೆರಿಕಾ ಅನುಭವಿಸಿರಲಿಲ್ಲ. ಅಂದಾಜು ೫೦ ಸಾವಿರ ಸೈನಿಕರನ್ನು ಹಲವು ಮಿಲಿಯನ್ ಡಾಲರಗಳಷ್ಟು ಅನವಶ್ಯಕ ಖರ್ಚನ್ನು ಈ ಯುದ್ಧದಲ್ಲಿ ಯಾವುದೇ ರೀತಿಯ ಕನಿಷ್ಠ ಲಾಭ ಪಡೆದುಕೊಳ್ಳದೇ ಕಳೆದುಕೊಂಡಿತ್ತು. ಜಾಗತಿಕ ಮಟ್ಟದಲ್ಲಿ ತಾನು ಹೊಂದಿದ ಬಲದ ಬಗೆಗೆ ಬೇರೆಯವರು ಶಂಖೆ ವ್ಯಕ್ತಪಡಿಸಲಾರಂಭಿಸಿದಂತೆ ಇದನ್ನು ಗ್ರಹಿಸಿದ ಕಾಂಗ್ರೆಸ್ ಒತ್ತಾಯಪೂರ್ವಕವಾಗಿ ಮಧ್ಯ ಪ್ರವೇಶಿಸಿ ಯುದ್ಧವನ್ನು ನಿಲ್ಲಿಸುವಂತೆ ಅಮೆರಿಕಾದ ಆಡಳಿತಕ್ಕೆ ಎಚ್ಚರಿಸಿತು. ಆಮೇಲೆ ಅಮೆರಿಕಾದ ಸೈನ್ಯ ಕಾಂಬೋಡಿಯಾ, ಲಾವೋಸ್ ಹಾಗೂ ವಿಯಟ್ನಾಂಗಳಿಂದ ಹಿಂದೆ ಸರಿಯಿತು.
ಅಮೆರಿಕಾ ದೇಶವು ಚೀನಾ ದೇಶದೊಂದಿಗೆ ಕಳೆದ ಇಪ್ಪತ್ತು ವರ್ಷಗಳಿಂದ ರದ್ದುಗೊಳಿಸಿದ ವ್ಯಾಪಾರ ಸಂಬಂಧಗಳನ್ನು ಹೆನ್ರಿ ಕಿಸ್ಸೆಂಜರ್‌ನ ದೂರನೀತಿಗಳಿಂದ ಪುನಃ ಪ್ರಾರಂಭಿಸಿತು. ಪಿಂಗ್-ಪಾಂಗ್ ಆಡಳಿತಗಾರರು ಚೀನಾದೇಶಕ್ಕೆ ಬರುವುದರ ಮೂಲಕ ಎರಡು ದೇಶಗಳ ಸಂಬಂಧ ವೃದ್ದಿಸಿತು. ಅಲ್ಲದೆ ಎಲ್ಲರೂ ಬೆರಗಾಗುವಂತೆ ಅಧ್ಯಕ್ಷ ರಿಚರ್ಡ್ ನಿಕ್ಸನ್, ಕಿಸ್ಸೆಂಜರ್‌ನ ಸಲಹೆ ಮೇರೆಗೆ ಚೀನಕ್ಕೆ ದಿಢೀರ್ ಭೇಟಿ ನೀಡಿದನು. ಇದೇ ಕಾಲಕ್ಕೆ ಸೋವಿಯಟ್ ರಷ್ಯಾಕ್ಕೂ ಭೇಟಿ ನೀಡಿದ. ಕೆನಡಿ ನಂತರ ದೀರ್ಘ ಕಾಲಾವಧಿಯ ಬಳಿಕ ರಷ್ಯಾಕ್ಕೆ ಭೇಟಿ ನೀಡಿದ ಅಮೆರಿಕಾದ ಎರಡನೆಯ ಅಧ್ಯಕ್ಷ ನಿಕ್ಸನ್‌ನಾಗಿದ್ದಾನೆ. ಅಣ್ವಸ್ತ್ರ ನಿಷೇಧದ ಹಲವು ಒಪ್ಪಂದಗಳನ್ನು ಎರಡು ದೇಶಗಳು ಮಾಡಿಕೊಂಡವು. ಈ ಕಾಲದಲ್ಲಿ ನಡೆದ ಎರಡು ಬೃಹತ್ ರಾಷ್ಟ್ರಗಳ ನಡುವಿನ ಈ ಒಪ್ಪಂದಗಳು ೧೯೪೫ರ ನಂತರ ತಲೆತೋರಿದ ‘ಶೀತಲ ಸಮರದ’ ಕಾವನ್ನು ತಗ್ಗಿಸಲು ಇಟ್ಟ ಮೊದಲ ಪರಿಣಾಮಕಾರಿ ಹೆಜ್ಜೆಗಳಾದವು.
ಎರಡನೆಯ ಅವಧಿಗೆ ೧೯೭೨ರ ಚುನಾವಣೆಯಲ್ಲಿ ರಿಪಬ್ಲಿಕನ್ ಪಕ್ಷದ ಉಮೇದುವಾರಿಕೆಯಿಂದ ರಿಚರ್ಡ್ ನಿಕ್ಸನ್ ಮತ್ತೆ ಮರು ಆಯ್ಕೆ ಬಯಸಿದನು. ಈ ಬಾರಿಯ ಚುನಾವಣೆಯಲ್ಲಿ ಹೆಚ್ಚಿನ ಜನರು ಆಸಕ್ತಿ ಕಳೆದುಕೊಂಡಿದ್ದರು. ಇದರ ಲಾಭ ಪಡೆದ ನಿಕ್ಸನ್‌ನು ಕಡಿಮೆ ಪ್ರಮಾಣದ ಮತದಾನದಲ್ಲೂ ಹೆಚ್ಚಿನ ಬಹುಮತದಿಂದ ಆಯ್ಕೆ ಆದನು. ಜಯ ಪಡೆದ ನಿಕ್ಸನ್ ಎರಡನೆಯ ಅವಧಿಗೆ ಒಬ್ಬ ಸರ್ವಾಧಿಕಾರಿಯಂತೆ ಮೆರೆದ. ಈತನ ಆಡಳಿತಾವಧಿಯಲ್ಲಿ ನಡೆದ ವಾಟರ್‌ಗೇಟ್ ಹಗರಣವು ಕಪ್ಪು ಚುಕ್ಕೆಯಿಂದ ಕೂಡಿದ ಚಾರಿತ್ರಿಕ ಘಟನೆಯಾಗಿ ಅಮೆರಿಕಾ ಇತಿಹಾಸದಲ್ಲಿ ಉಳಿದುಕೊಂಡಿತು. ಆಡಳಿತದಲ್ಲಿ ಯಾರನ್ನೂ ಲೆಕ್ಕಿಸದ ನಿಕ್ಸನ್‌ನು ಕಾಂಗ್ರೆಸ್ಸಿನ ಅನುಮತಿ ಪಡೆಯದೇ ಕಾಂಬೋಡಿಯಾದ ಮೇಲೆ ವೇಗವಾಗಿ ಸೈನ್ಯ ನುಗ್ಗಿಸಿದನು. ಅಲ್ಲದೆ ಕಾಂಗ್ರೆಸ್ ಸೂಚಿಸಿದ ಅನೇಕ ಸಾಮಾಜಿಕ ಕಾರ್ಯಗಳನ್ನು ನಿರ್ದಾಕ್ಷಿಣ್ಯವಾಗಿ ತಳ್ಳಿಹಾಕಿದನು. ಇಂಥ ಕ್ರಮಗಳು ಪ್ರಜಾಪ್ರಭುತ್ವವಾದಿ ಅಮೆರಿಕಾನ್ನರನ್ನು ಸಿಟ್ಟಿಗೆಬ್ಬಿಸಿದವು. ಇಷ್ಟೆಲ್ಲ ಪ್ರಕರಣಗಳು ಸಂಭವಿಸಲು ನಿಕ್ಸನ್‌ನ ಜೊತೆಗಿದ್ದ ರಾಜತಾಂತ್ರಿಕರೇ ಕಾರಣರಾಗಿದ್ದರು. ಅವರು ನೀಡುತ್ತಿದ್ದ ತಪ್ಪು ಮಾರ್ಗದರ್ಶಗಳು ಈತನ ಆಡಳಿತಕ್ಕೆ ಮುಳ್ಳಾಗಿ ಪರಿಣಮಿಸಿದವು. ಅವರನ್ನು ಹದ್ದುಬಸ್ತಿನಲ್ಲಿಡದ ನಿಕ್ಸನ್ ಅನಿವಾರ್ಯವಾಗಿ ಅಧಿಕಾರ ತ್ಯಜಿಸಬೇಕಾಯಿತು.
ವಾಟರ್‌ಗೇಟ್ ಹಗರಣ
ಅಮೆರಿಕಾದ ಇತಿಹಾಸ ಹಾಗೂ ಜಾಗತಿಕ ಮಟ್ಟದಲ್ಲಿ ಎಂದೆಂದಿಗೂ ನೆನಪಿನಲ್ಲಿ ಉಳಿಯುವ ಹಗರಣ ಇದಾಗಿದೆ. ಎರಡನೆಯ ಅವಧಿಯ ಆಡಳಿತದಲ್ಲಿ ಅಧ್ಯಕ್ಷ ನಿಕ್ಸನ್ ಥೇಟ್ ಸರ್ವಾಧಿಕಾರಿಯಂತೆ ವರ್ತಿಸಲಾರಂಭಿಸಿದ. ತನಗಾಗದವರನ್ನು ಹಣಿಯಲು ಬೇಹುಗಾರಿಕೆಯನ್ನು ಜಾಗೃತಗೊಳಿಸಿದನು. ಅಂಥ ಪ್ರಕರಣಗಳಲ್ಲಿ ವಾಟರ್‌ಗೇಟ್ ಹಗರಣವು ಒಂದು. ವಾಷಿಂಗ್‌ಟನ್‌ನಲ್ಲಿರುವ ಡೆಮಾಕ್ರಾಟಿಕ್ (ವಿರೋಧಪಕ್ಷ) ಪಕ್ಷದ ಕಛೇರಿಯಲ್ಲಿ ನಡೆಯುವ ವಿವರಗಳನ್ನು ಗುಪ್ತವಾಗಿ ತಿಳಿಯಲು ಐದು ಜನರನ್ನು ಕಳ್ಳಮಾರ್ಗದಿಂದ ಪ್ರವೇಶಿಸಲು ಸಹಾಯ ಮಾಡಲಾಯಿತು. ಗುಪ್ತದಳದ ಮುಖ್ಯ ಕೆಲಸಗಳೆಂದರೆ ಅಲ್ಲಿರುವ ದಾಖಲೆಗಳನ್ನು ಹುಡುಕುವುದು, ಕದ್ದಾಲಿಸಿ ಕೇಳುವುದು ಹಾಗೂ ಮಹತ್ವ ಪತ್ರಗಳ ನಕಲು ಪ್ರತಿಗಳನ್ನು ನಿಕ್ಸನ್‌ನಿಗೆ ಕಳುಹಿಸಿ ಕೊಡುವುದಾಗಿತ್ತು. ಇಂಥ ಕಾರ್ಯಗಳಲ್ಲಿ ಸರಕಾರಿ ಯಂತ್ರದಲ್ಲಿದ್ದ ಕೆಲವು ಸದಸ್ಯರು ಪಾಲ್ಗೊಂಡಿದ್ದರು. ಆಡಳಿತದಲ್ಲಿನ ಸದಸ್ಯರು ಈ ರೀತಿಯಲ್ಲಿ ವಿರೋಧ ಪಕ್ಷಕ್ಕೆ ಸಂಬಂಧಿಸಿದ ವಿವರಗಳನ್ನು ಅಧ್ಯಕ್ಷನಿಗೆ ನೀಡುವ ಇಂಥ ರಹಸ್ಯ ಮಾಹಿತಿಗಳನ್ನು ಪತ್ರಿಕೆಯವರು ಬಹಿರಂಗಗೊಳಿಸಿದಾಗ ಈ ಘಟನೆಯನ್ನು ಟೀಕಿಸದೇ ಸ್ವತಃ ಅಧ್ಯಕ್ಷರು ಉದ್ಧಟತನದಿಂದ ಕಳ್ಳರ ಸಹಾಯಕ್ಕೆ ನಿಂತರು. ಆದರೆ ಈ ಪ್ರಕರಣದಲ್ಲಿದ್ದ ಆರೋಪಿಗಳು ತಮ್ಮ ತಪ್ಪೊಪ್ಪಿಗೆಯಲ್ಲಿ ಇದಕ್ಕೆಲ್ಲ ನಿಕ್ಸನ್‌ನೇ ಕಾರಣವೆಂದು ಬಾಯಿಬಿಟ್ಟರು. ಸಂಬಂಧಿಸಿದ ಸಾಕ್ಷ್ಯಗಳನ್ನು ನ್ಯಾಯಾಲಯಕ್ಕೆ ಹಾಜರುಪಡಿಸುವಂತೆ ನ್ಯಾಯಾಲಯ ಮಧ್ಯ ಪ್ರವೇಶಿಸಿತು. ೧೯೭೫ರ ವೇಳೆಗೆ ವಿಚಾರಣೆ ಕೈಗೊಂಡು, ದೋಷಾರೋಪಣೆಯಲ್ಲಿ ತಪ್ಪೊಪ್ಪಿಗೆಗಳನ್ನು ಒಪ್ಪಿಕೊಂಡ ಅಪರಾಧಿಗಳಲ್ಲಿ ಕೆಲವರನ್ನು ಶಿಕ್ಷೆಗೆ ಗುರಿಪಡಿಸಿತು. ಅದರಲ್ಲಿ ಅಮೆರಿಕಾದ ನ್ಯಾಯಾಂಗ ಇಲಾಖೆಗೆ ಸಂಬಂಧಿಸಿದ ಸಚಿವರು ಸೇರಿದ್ದು ವಿಶೇಷವಾಗಿತ್ತು. ಇಂಥ ಘಟನೆಯಿಂದ ಅಮೆರಿಕಾದಲ್ಲಿ ಕೆಲವು ವರ್ಷಗಳ ಕಾಲ ಜನರು, ಸರಕಾರ ಹಾಗೂ ಅಧ್ಯಕ್ಷನ ಮೇಲೆ ನಂಬಿಕೆಯನ್ನು ಕಳೆದುಕೊಂಡಂತೆ ತಮ್ಮ ಮನೋಭಾವ ವ್ಯಕ್ತಪಡಿಸುತ್ತಿದರು.
ವಾಟರಗೇಟ್ ಪ್ರಕರಣ ತೀವ್ರ ಸ್ವರೂಪವನ್ನು ಪಡೆದುಕೊಂಡ ಇದೇ ದಿನಗಳಲ್ಲಿಯೇ ಅಮೆರಿಕಾದ ಉಪಾಧ್ಯಕ್ಷ ಆ್ಯಗ್‌ನ್ಯೂ ಸಹ ಆದಾಯ ಕಟ್ಟದಿರುವ ಹಾಗೂ ಲಂಚವನ್ನು ಪಡೆದಿದ್ದಾನೆ ಎಂಬ ಆರೋಪದಲ್ಲಿ ಶಿಕ್ಷೆಗೆ ಒಳಗಾಗಿ ರಾಜೀನಾಮೆ ನೀಡಿದನು. ಇದು ಅಮೆರಿಕಾ ಇತಿಹಾಸದಲ್ಲಿ ನಿಕ್ಸನ್ ಆಡಳಿತಾವಧಿಯಲ್ಲಿ ನಡೆದ ಎರಡನೆಯ ಪ್ರಮುಖ ಪ್ರಕರಣವಾಗಿತ್ತು. ಈತನ ಸ್ಥಾನಕ್ಕೆ ಜೆರಾಲ್ಡ್ ಫೋರ್ಡ್‌ನನ್ನು ನಿಕ್ಸನ್ ನೇಮಿಸಿದನು. ಅಧ್ಯಕ್ಷ ನಿಕ್ಸನ್‌ನ ಆಡಳಿತದಲ್ಲಿದ್ದ ಭ್ರಷ್ಟಾಚಾರ ಹಾಗೂ ಸರ್ವಾಧಿಕಾರದ ನಡತೆಗಾಗಿ ಆತನ ಪಕ್ಷದವರೇ ಛೀಮಾರಿ ಹಾಕಿದರು. ಇದರ ಉಪಯೋಗ ಪಡೆದ ಡೆಮೊಕ್ರಾಟಿಕನ್‌ರು ಅಧ್ಯಕ್ಷನ ವಿರುದ್ಧ ಭಾರೀ ಪ್ರಮಾಣದ ಟೀಕೆಗೆ ಇಳಿದರು. ಆತನನ್ನು ಕಿತ್ತೊಗೆಯುವಂತೆ ನಿರ್ಣಯಿಸಿ ಕಾಂಗ್ರೆಸ್ಸಿನ ಸಭೆಯಲ್ಲಿ ವಾದವನ್ನು ಮಂಡಿಸುವ ತೀವ್ರ ಪ್ರಯತ್ನದಲ್ಲಿ ತೊಡಗಿದರು. ಇದಕ್ಕೆ ರಿಪಬ್ಲಿಕನ್ ಪಕ್ಷದ ಸೆನೆಟರ್‌ಗಳ ಬೆಂಬಲವು ಸಹ ಇರುವ ಸೂಚನೆಯನ್ನರಿತು ನಿಕ್ಸನ್ ಮುಖಭಂಗ ಅನುಭವಿಸುವುದಕ್ಕಿಂತ ಹುದ್ದೆಯಿಂದ ಇಳಿಯುವುದೇ ಲೇಸೆಂದು ಕಾಲಾವಧಿಗಿಂತ ಮೊದಲೇ ಅಧ್ಯಕ್ಷ ಹುದ್ದೆಗೆ ರಾಜೀನಾಮೆ ನೀಡಿದನು. ತನ್ನ ಉತ್ತರಾಧಿಕಾರಿಯಾಗಿ ಜೆರಾಲ್ಡ್ ಫೋರ್ಡ್‌ನನ್ನು ನೇಮಕ ಮಾಡಿದನು. ಈ ಘಟನೆಗಳಿಂದ ಅಮೆರಿಕಾದ ಇತಿಹಾಸದಲ್ಲಿ ಇದುವರೆಗೂ ಕೇಳರಿಯದ ಹೊಸ ಸಂಗತಿಗಳು ದಾಖಲಾದವು. ಅವಧಿಗಿಂತ ಮುಂಚೆ ಆರೋಪ ಹೊತ್ತು ರಾಜೀನಾಮೆ ನೀಡಿದ ಮೊದಲ ಅಧ್ಯಕ್ಷ ನಿಕ್ಸನ್ನನಾದರೆ ಚುನಾವಣೆ ಎದುರಿಸದೇ ಅಧ್ಯಕ್ಷನಾಗಿ ಆಯ್ಕೆಯಾದ ಸಂಗತಿಗೆ ಫೋರ್ಡ್ ಪಾತ್ರದಾರನಾದ.
ಮೂವತ್ತೊಂಬತ್ತನೆಯ ಅಧ್ಯಕ್ಷನಾಗಿ ಚುನಾವಣೆ ಇಲ್ಲದೆ ಆಯ್ಕೆ ಆದ ಫೋರ್ಡ್ ನಿಕ್ಸನ್‌ನ ಆಡಳಿತ ಕ್ರಮಗಳನ್ನೇ ಅಲ್ಪ ಸ್ವಲ್ಪ ಬದಲಾಯಿಸಿ ಮುಂದುವರಿಸಿದನು. ಹೆನ್ರಿ ಕಿಸ್ಸೆಂಜರ್ ಸಲಹೆ ಪಡೆದ ಈತನು ಅಮೆರಿಕಾದ ಈ ಹಿಂದಿನ ಆಡಳಿತ ತಾಳಿದ್ದ ವಿದೇಶಿ ನೀತಿನಿಯಮಗಳ ಯಥಾಸ್ಥಿತಿ ಕಾಪಾಡಿಕೊಂಡು ಬಂದನು. ಹೊರಜಗತ್ತಿನಲ್ಲಿ ಅಮೆರಿಕಾದ ಮೌಲ್ಯವನ್ನು ಉಳಿಸಿಕೊಳ್ಳಲು ಹೆಚ್ಚಿನ ಹಣವನ್ನು ಮೀಸಲಿರಿಸಿದನು. ಹಣದುಬ್ಬರವನ್ನು ಕಡಿಮೆ ಮಾಡಲು ಅನೇಕ ಯೋಜನೆಗಳನ್ನು ಕೈಗೊಂಡನು. ‘ಹಣದುಬ್ಬರ ಹತ್ತಿಕ್ಕಿರಿ’ ಎಂಬ ಯೋಜನೆಯನ್ನು ಜಾರಿಗೊಳಿಸಿ ಅದನ್ನು ನಿಯಂತ್ರಿಸಲು ಪ್ರಯತ್ನಿಸಿದನು. ನಿರುದ್ಯೋಗವನ್ನು ಕಡಿಮೆ ಮಾಡುವ ಕ್ರಮಗಳನ್ನು ಜಾರಿಗೊಳಿಸಿ ಅದನ್ನು ಸಹ ತಹಬಂದಿಗೆ ತರಲು ಪ್ರಯತ್ನಿ ಸಿದನು. ನಿರುದ್ಯೋಗವನ್ನು ಕಡಿಮೆ ಮಾಡಲು ಬೇಕಾದ ಕ್ರಮಗಳನ್ನು ಕೈಗೊಳ್ಳಲಾಯಿತು. ಇದೇ ವೇಳೆಗೆ ಹಿಂದಿನ ಅಧ್ಯಕ್ಷ ರಿಚರ್ಡ್ ನಿಕ್ಸನ್‌ನಿಗೆ ಕ್ಷಮಾದಾನ ನೀಡಿ ಅವನ ಕಾಲದಲ್ಲಾದ ಎಲ್ಲ ಆರೋಪಗಳಿಂದ ಅವನನ್ನು ಮುಕ್ತಗೊಳಿಸಲಾಯಿತು. ಆದರೆ ಇದು ಹೆಚ್ಚಿನ ಜನರು ಅಸಮಾಧಾನಗೊಳ್ಳುವಂತೆ ಮಾಡಿತು. ಫೋರ್ಡ್‌ನ ಆಡಳಿತಾವಧಿಯಲ್ಲಿ ಅಮೆರಿಕಾ ತನ್ನ ಸ್ವಾತಂತ್ರ್ಯೋತ್ಸವದ ದ್ವಿಶತಮಾನೋತ್ಸವವನ್ನು ವಿಜೃಂಭಣೆಯಿಂದ ಆಚರಿಸಿತು.
ಕಮ್ಯುನಿಸ್ಟ್ ಸಿದ್ಧಾಂತಗಳನ್ನು ಅನುಸರಿಸುತ್ತಿದ್ದ ರಾಷ್ಟ್ರಗಳ ಜೊತೆಗಿನ ತನ್ನ ಭಿನ್ನಾಭಿಪ್ರಾಯಗಳನ್ನು ಅಧ್ಯಕ್ಷನು ವ್ಯಕ್ತಪಡಿಸಿದನು. ಆದರೂ ಶಾಂತಿ ಮಾತುಕತೆಗಳನ್ನು ಸಹ ರಷ್ಯಾ ಹಾಗೂ ಪೂರ್ವ ಯುರೋಪಿನ ದೇಶಗಳೊಂದಿಗೆ ಚಾಣಾಕ್ಷ ರೀತಿಯಿಂದ ಮುಂದುವರೆಸಿದನು. ಇಸ್ರೇಲ್ ವಿಚಾರದಲ್ಲಿ ಪ್ಯಾಲೈಸ್ಟೇನ್ ದೇಶದ ನಿರ್ಮಾಣ ಕುರಿತ ವಿಷಯವನ್ನು ಬೆಂಬಲಿಸುವಂತೆ ಮಾಡಲು ಅಮೆರಿಕಾ ದೇಶಕ್ಕೆ ಅರಬ್ ದೇಶಗಳು ತಮ್ಮಲ್ಲಿದ್ದ ಹೇರಳವಾದ ಎಣ್ಣೆಯನ್ನು ರಫ್ತು ಮಾಡುತ್ತಿದ್ದರೂ ಅದನ್ನು ಕಡೆಗಣಿಸಿ ಆಕ್ರಮಣಕಾರಿ ಇಸ್ರೇಲ್ ದೇಶಕ್ಕೆ ಫೋರ್ಡ್ ಬೆಂಬಲವಾಗಿ ನಿಂತನು. ವಿಯಟ್ನಾಂ ದೇಶದಿಂದ ಅಮೆರಿಕಾ ತನ್ನ ಸೈನ್ಯವನ್ನು ಸಂಪೂರ್ಣವಾಗಿ ಹಿಂದಕ್ಕೆ ಕರೆಯಿಸಿಕೊಂಡಿತು. ಇದರಿಂದ ಒಡೆದುಹೋಗಿದ್ದ ವಿಯಟ್ನಾಂ ಒಂದಾಯಿತು. ಸುಮಾರು ಹತ್ತು ವರ್ಷಗಳ ಕಾಲ ತೀವ್ರ ಹಠದಿಂದ ಈ ಅನಾವಶ್ಯಕ ಯುದ್ಧದಲ್ಲಿ ಭಾಗವಹಿಸಿ ರಷ್ಯಾ ಹಾಗೂ ಚೀನವನ್ನು ಬಗ್ಗು ಬಡಿಯುವ ದುಸ್ಸಾಹಸ ಮಾಡಿತು. ಆದರೆ ಅಮೆರಿಕಾ ಇದರಲ್ಲಿ ಅಂತಿಮವಾಗಿ ಸಂಪೂರ್ಣ ವಿಫಲಗೊಂಡು ಪಡೆದುಕೊಂಡದ್ದು ಮಾತ್ರ ಶೂನ್ಯ. ಕಮ್ಯುನಿಸಂ ಬೆಂಬಲಿತ ವ್ಯವಸ್ಥೆಯನ್ನು ವಿರೋಧಿಸಬೇಕೆಂಬ ಏಕಮೇವ ಧ್ಯೇಯದಿಂದ ವಿಯಟ್ನಾಂನಲ್ಲಿ ಪ್ರವೇಶಿಸಿತು. ಆದರೆ ಅಂತಿಮವಾಗಿ ಅಮೆರಿಕಾದ ಲೆಕ್ಕಾಚಾರಗಳು ತಪ್ಪಾದವು. ಕಾರಣ ಕಮ್ಯುನಿಸಂಕ್ಕಿಂತ ಅಪಾಯಕಾರಿಯಾದ ಸರ್ವಾಧಿಕಾರಿಗಳು ಏಷ್ಯ, ಆಫ್ರಿಕ ಹಾಗೂ ಲ್ಯಾಟಿನ್ ಅಮೆರಿಕಾ ದೇಶಗಳಲ್ಲಿ ಬೆಳೆದು ಬಂದರು. ಇಂಥ ಸರ್ವಾಧಿಕಾರಿಗಳು ಅಮೆರಿಕಾದಿಂದ ತಮಗೆ ಬೇಕಾದಾಗ ಹೇರಳವಾದ ಸಹಾಯ ಪಡೆದು ನಂತರದ ದಿನಗಳಲ್ಲಿ ತಿರುಗಿ ಬಿದ್ದಿರುವ ಉದಾಹರಣೆಗಳುಂಟು. ತನ್ನ ಆಡಳಿತಾವಧಿಯಲ್ಲಿ ಆದ ಅನೇಕ ರಾಜಕೀಯ ಗೊಂದಲಗಳ ಮಧ್ಯೆಯೂ ಫೋರ್ಡ್ ಸೋವಿಯತ್ ರಷ್ಯಾ ಜೊತೆಗೆ ಮಾತುಕತೆಯ ಮೂಲಕ ಭೂಗರ್ಭದಲ್ಲಿ ಈ ಎರಡು ದೇಶಗಳು ಅಣ್ವಸ್ತ್ರ ಪರೀಕ್ಷೆಯನ್ನು ನಿಷೇಧಿಸುವ ಒಪ್ಪಂದವನ್ನು ಮಾಡಿಕೊಂಡು ವಿಶ್ವವು ಕಂಡುಕೊಂಡಿದ್ದ ಭಯದ ವಾತಾವರಣವನ್ನು ತಿಳಿಗೊಳಿಸಿದವು. ದೂರದೃಷ್ಟಿ ರಾಜಕಾರಣವನ್ನು ಅತ್ಯಂತ ಚಾಣಾಕ್ಷ ರೀತಿಯಿಂದ ನಿಭಾಯಿಸುತ್ತಿದ್ದ ಫೋರ್ಡ್‌ನು ಕಾಂಬೋಡಿಯಾ ವಿಚಾರದಲ್ಲಿ  ಮಾತ್ರ ತಪ್ಪು ಲೆಕ್ಕಾಚಾರ ಹಾಕಿದ. ಕಾಂಬೋಡಿಯಾ ಸರಕಾರ ಅಮೆರಿಕಾದ ವ್ಯಾಪಾರ ನೌಕೆಯನ್ನು ರಕ್ಷಣಾ ನೌಕೆಯೆಂದು ತಪ್ಪಾಗಿ ಗ್ರಹಿಸಿ ಸೆರೆಹಿಡಿಯಿತು. ಆದರೆ ಅಮೆರಿಕಾವು ಸಹ ತಾಳ್ಮೆಯಿಂದ ಈ ಘಟನೆಯನ್ನು ಅವಲೋಕಿಸದೆ ಏಕಾಏಕಿ ಸೈನ್ಯಕಾರ್ಯಾಚರಣೆ ಕೈಗೊಂಡಿತು. ಈ ಯುದ್ಧದ ಕಾರ್ಯಾಚರಣೆಯನ್ನು ಫೋರ್ಡ್ ಕಾಂಗ್ರೆಸ್ಸಿನ ಒಪ್ಪಿಗೆ ಪಡೆಯದೇ ನಡೆಸಿರುವುದು ಸಹ ಪ್ರಮಾದವಾಗಿತ್ತು. ಬಂಧಿತರನ್ನು ಬಿಡುಗಡೆಗೊಳಿಸುವುದರೊಳಗಾಗಿ ಕಾಂಬೋಡಿಯಾದಲ್ಲಿನ ಅನೇಕ ಜನರು ಅಮೆರಿಕಾದ ದಾಳಿಯಿಂದ ಸತ್ತು ಹೋದರು. ಇಂಥ ಆತುರದ ಕ್ರಮಗಳು ಜಾಗತಿಕ ಮಟ್ಟದಲ್ಲಿ ಅಮೆರಿಕಾವನ್ನು ಹೆಚ್ಚಿನ ಇಕ್ಕಟ್ಟುಗಳಿಗೆ ಸಿಕ್ಕಿಸಿದಂತಾಯಿತು. ಅಲ್ಲದೇ ಅಪಾರ ನಷ್ಟವನ್ನು ಅಮೆರಿಕಾ ಈ ಕೃತ್ಯದಿಂದ ಅನುಭವಿಸಿತು. ಇಂಥ ಘಟನೆಗಳು ಸೂಕ್ಷ್ಮಮತಿಯಾಗಿದ್ದ ಫೋರ್ಡ್‌ನನ್ನು ಕುಗ್ಗಿಸಿದವು. ಇದರಿಂದ ಜಾಗತಿಕ ಮಟ್ಟದಲ್ಲಿ ಅಧ್ಯಕ್ಷನು ಭಾರೀ ಟೀಕೆಗೆ ಒಳಗಾದನು.
ಇಪ್ಪತ್ತನೆಯ ಶತಮಾನದ ಅರವತ್ತು ಹಾಗೂ ಎಪ್ಪತ್ತರ ದಶಕಗಳು ಅಮೆರಿಕಾ ಇತಿಹಾಸದಲ್ಲಿ ಚಳವಳಿಯ ವರ್ಷಗಳಾಗಿವೆ. ಸುಮಾರು ಎಂಟು ವರ್ಷಗಳ ಕಾಲ ಅಮೆರಿಕಾ ವಿಯಟ್ನಾಂ ಜೊತೆಗೆ ಹೋರಾಡಿ ಯಾವುದೇ ಜಯ ದಕ್ಕಿಸಿಕೊಳ್ಳಲಾರದೇ ಕೊನೆಗೆ ಕಳೆದುಕೊಂಡದ್ದೇ ಹೆಚ್ಚಾಗಿತ್ತು. ಅಲ್ಲದೇ ಅಂತಾರಾಷ್ಟ್ರೀಯ ಸಮಸ್ಯೆಗಳತ್ತ ಹೆಚ್ಚಿನ ಗಮನ ಹರಿಸಿದ್ದರಿಂದ ದೇಶದಲ್ಲಿ ಆಂತರಿಕ ಆಂದೋಲನಗಳು ಇನ್ನಿಲ್ಲದಂತೆ ಹುಟ್ಟಿಕೊಂಡವು. ಅಮೆರಿಕಾ ತಾಳಿದ್ದ ಯುದ್ಧನೀತಿಯನ್ನು ಸ್ಥಳೀಯರು ಹಾಗೂ ಪ್ರಗತಿಪರರರು ಪ್ರಬಲವಾಗಿ ವಿರೋಧಿಸಿದರು.
ಹಲವು ಶತಮಾನಗಳಿಂದಲೂ ನಿರ್ಜೀವವಾಗಿದ್ದ ಸಮಸ್ಯೆಗಳು ಮರುಜೀವ ಪಡೆದುಕೊಂಡವು. ಪೋರ್ಟೋರಿಕನ್, ಕ್ಯಾಲಿಫೋರ್ನಿಯಾದಲ್ಲಿನ ಮೆಕ್ಸಿಕನ್ ವಲಸೆಗಾರರು, ಆದಿವಾಸಿ ರೆಡ್ ಇಂಡಿಯನ್ನರ ಹಾಗೂ ಮಹಿಳಾ ಸಮಸ್ಯೆಗಳ ಪರಿಹಾರಕ್ಕಾಗಿ ಅಮೆರಿಕಾ ದಲ್ಲಿ ಪ್ರಬಲವಾಗಿ ಆಂದೋಲನಗಳು ಪ್ರಾರಂಭವಾದವು. ಇವುಗಳಿಗೆಲ್ಲ ಅಮೆರಿಕಾದ ಸರಕಾರವು ತಲೆಬಾಗಿ ಲಗುಬಗೆಯಿಂದ ಪರಿಹಾರ ಹುಡುಕಲಾರಂಭಿಸಿತು. ಮಹಿಳೆಯರಿಗೆ ಸಂಬಂಧಿಸಿದ ಕಾಯ್ದೆಗಳನ್ನು ಅಮೆರಿಕಾನ್ ಕಾಂಗ್ರೆಸ್ ಕೂಡಾ ಹೆಚ್ಚಿನ ಮುತುವರ್ಜಿ ವಹಿಸಿ ಅಂಗೀಕರಿಸಿತು.
ಮರು ಆಯ್ಕೆಯನ್ನು ಬಯಸಿ ೧೯೭೬ರ ಚುನಾವಣೆಯಲ್ಲಿ ರಿಪಬ್ಲಿಕನ್ ಪಕ್ಷದ ಅಭ್ಯರ್ಥಿಯಾಗಿ ಫೋರ್ಡ್ ನೇಮಕಗೊಂಡನು. ಆತನ ಪ್ರತಿಸ್ಪರ್ಧಿಯಾಗಿ ಜಾರ್ಜಿಯಾದ ಮಾಜಿ ಗವರ್ನರ್ ಆಗಿದ್ದ ಜಿಮ್ಮಿ ಕಾರ್ಟರ್ ಡೆಮೊಕ್ರಾಟಿಕ್ ಪಕ್ಷದ ಪರವಾಗಿ ಕಣಕ್ಕಿಳಿದನು. ಹಲವಾರು ಸುತ್ತಿನ ಚುನಾವಣೆಯ ನಂತರ ಹಾಗೂ ಮುಖಾಮುಖಿ ಚರ್ಚೆಗಳ ನಂತರ ಅಮೆರಿಕಾದ ಜನತೆ ಡೆಮೊಕ್ರಾಟಿಕ್ ಪಕ್ಷದ ಜಿಮ್ಮಿ ಕಾರ್ಟರ್‌ನನ್ನು ಅಧ್ಯಕ್ಷನನ್ನಾಗಿ ಆಯ್ಕೆ ಮಾಡಿದರು. ಕಾಂಗ್ರೆಸ್ ಮತ್ತು ಸೆನಟ್‌ಗಳಲ್ಲಿ ಸಹ ಡೆಮೊಕ್ರಾಟಿಕ್ ಪಕ್ಷದಿಂದ ಹೆಚ್ಚಿನ ಉಮೇದುವಾರರು ಗೆಲುವು ಪಡೆದರು. ಜೆರಾಲ್ಡ್ ಫೋರ್ಡ್‌ನನ್ನು ಸೋಲಿಸಿ ೩೯ನೆಯ ಅಧ್ಯಕ್ಷನಾದ ಕಾರ್ಟರ್ ಗ್ರಾಮೀಣ ಪ್ರದೇಶದಿಂದ ಬಂದವನಾಗಿದ್ದ. ಅಲ್ಲದೇ ಜನತೆಯ ಪ್ರೀತಿಗೆ ಪಾತ್ರನಾಗಿದ್ದ. ಆದರೆ ಆಡಳಿತ ಮಂಡಳಿಗಳಾದ ಕಾಂಗ್ರೆಸ್ ಹಾಗೂ ಸೆನೆಟ್‌ನಲ್ಲಿನ ಸದಸ್ಯರೊಂದಿಗೆ ಸದಾ ಭಿನ್ನಾಭಿಪ್ರಾಯ ತಾಳಿದ್ದನು. ಹೀಗಾಗಿ ಅನೇಕ ಮಸೂದೆಗಳು ಕಾಂಗ್ರೆಸ್ಸಿನ ಬೆಂಬಲವಿಲ್ಲದೇ ಬಿದ್ದು ಹೋದವು. ಯುದ್ಧದಲ್ಲಿ ಸೈನ್ಯಕ್ಕೆ ಸೇರಲು ನಿರಾಕರಿಸಿದ ೧೦,೦೦೦ ಜನರನ್ನು ಕ್ಷಮಾದಾನದ ಮೂಲಕ ಬಿಡುಗಡೆ ಗೊಳಿಸಿದನು. ನಿರುದ್ಯೋಗ ಸಮಸ್ಯೆಯನ್ನು ತಗ್ಗಿಸಿ ಕನಿಷ್ಠ ವೇತನದ ಏರಿಕೆಯನ್ನು ಮಾಡಿದ್ದು ಕಾರ್ಟರ್‌ನ ಕಾಲದಲ್ಲಾದ ಮುಖ್ಯ ಸುಧಾರಣೆಗಳಲ್ಲಿ ಒಂದು. ಆದರೆ ತೈಲ ಬೆಲೆಯಲ್ಲಿ ಆದ ಏರಿಕೆ ಹಾಗೂ ಪೂರೈಕೆಯಲ್ಲಾದ ಕೊರತೆ ಕಾರ್ಟರ್‌ನ ಕಾಲದ ಆಡಳಿತದಲ್ಲಿ ಉದ್ಭವಿಸಿದ ಕಪ್ಪುಚುಕ್ಕೆಯಾಯಿತು. ಇದು ಇಸ್ರೇಲ್ ದೇಶದ ವಿಷಯದಲ್ಲಿ ದ್ವಂದ್ವ ನೀತಿಯನ್ನು ಅನುಸರಿಸುತ್ತಿದ್ದ ಅಮೆರಿಕಾದ ತಂತ್ರಗಳನ್ನು ವಿರೋಧಿಸಿದ ಅರಬ್ ರಾಷ್ಟ್ರಗಳು ಒಗ್ಗಟ್ಟಿನಿಂದ ಎದುರಿಸಿ ತಿರುಗಿಬಿದ್ದುದರ ಪರಿಣಾಮದಿಂದಾಗಿತ್ತು. ಈ ಪರಿಣಾಮಗಳು ಅಮೆರಿಕಾದ ಆರ್ಥಿಕ ಸ್ಥಿತಿಯನ್ನೇ ಬುಡಮೇಲು ಮಾಡಿದವು.
ಆಂತರಿಕ ಆಡಳಿತದಲ್ಲಿನ ಬಿಗಿಹಿಡಿತ ಸಡಿಲುಗೊಳ್ಳುವುದರ ಜೊತೆಗೆ ಈ ಹಿಂದೆ ಅಮೆರಿಕಾ ಹೊಂದಿದ್ದ ವಿದೇಶ ನೀತಿಗಳು ಸಹ ಕಾರ್ಟರ್‌ನ ಆಡಳಿತದಲ್ಲಿ ಗೊಂದಲಕ್ಕೆ ಒಳಗಾದವು. ತಾನೇ ನೇಮಿಸಿಕೊಂಡ ಆಡಳಿತ ಮಂಡಳಿಯ ಸದಸ್ಯರುಗಳ ನಡುವೆ ತಾಳಮೇಳ ಸರಿಯಾಗಿಲ್ಲದೇ ಅನೇಕ ಬಾರಿ ಪೇಚಿಗೆ ಸಿಲುಕಿದ್ದುಂಟು. ಇರಾನಿನಲ್ಲಿ ನಡೆದ ಪ್ರಕರಣ ಈತನ ಆಡಳಿತದಲ್ಲಿ ನಡೆದ ಒಂದು ಕೆಟ್ಟ ಘಟನೆಯಾಗಿತ್ತು. ಅಮೆರಿಕಾವನ್ನು ಬೆಂಬಲಿಸುತ್ತ ಬಂದಿದ್ದ ಸರ್ವಾಧಿಕಾರಿ ಷಾ ಮಹಮ ರೇಜಾ ಷಾ ಪೆಹ್ಲವಿ ಆಡಳಿತದ ವಿರುದ್ಧ ಸ್ಥಳೀಯರು ದಂಗೆ ಎದ್ದು ಆತನನ್ನು ಆಡಳಿತದಿಂದ ಪದಚ್ಯುತಗೊಳಿಸಲಾಯಿತು. ಆಲ್ಲದೇ ಸರ್ವಾಧಿಕಾರಿಯ ಬೆಂಬಲಕ್ಕಿದ್ದ ಅಮೆರಿಕಾಕ್ಕೆ ಭಯ ಹುಟ್ಟಿಸಲು ಸುಮಾರು ೫೨ ಜನ ಅಮೆರಿಕಾನ್ನರನ್ನು ಇರಾನ್ ಕ್ರಾಂತಿಕಾರಿಗಳು ಒತ್ತೆ ಇರಿಸಿಕೊಂಡರು. ಇದರಿಂದ ವಿಚಲಿತ ಗೊಂಡ ಕಾರ್ಟರ್ ಮೊದಮೊದಲು ಬೆದರಿಕೆಯ ತಂತ್ರಗಳನ್ನು ಅನುಸರಿಸಿದರೂ ಇರಾನ್ ಬಗ್ಗಲಿಲ್ಲ. ಎರಡು ವರ್ಷಗಳ ನಂತರ ಕೆಲವು ಷರತ್ತುಗಳ ಮೇಲೆ ಕೆಲವರನ್ನು ಬಿಡುಗಡೆಗೊಳಿಸಲಾಯಿತು. ಇದು ಕಾರ್ಟರ್‌ನ ಆಡಳಿತದ ವೈಫಲ್ಯವೆಂದು ಅಭಿಪ್ರಾಯಿಸ ಲಾಗಿದೆ.
ಸಾಲ್ಟ್ ಒಪ್ಪಂದಗಳು
ಸೋವಿಯತ್ ರಷ್ಯಾದ ಅಧ್ಯಕ್ಷ ಬ್ರಿಜೆನೆವ್‌ನೊಡನೆ ಸಾಲ್ಟ್ ಒಪ್ಪಂದವನ್ನು ಅಧ್ಯಕ್ಷ ಕಾರ್ಟರ್ ಮಾಡಿಕೊಂಡನು. ಇದರ ಮೂಲಕ ಶಸ್ತ್ರಾಸ್ತ್ರಗಳ ತಯಾರಿಕಾ ಪೈಪೋಟಿಯನ್ನು ಕಡಿಮೆಗೊಳಿಸಿ ಶೀತಲಸಮರದ ಕಾವನ್ನು ಕಡಿಮೆ ಮಾಡಲಾಯಿತು. ಆದರೆ ಇಥಿಯೋಪಿಯಾ, ಅಂಗೋಲಾ ಹಾಗೂ ಅಫ್ಘಾನಿಸ್ತಾನದಲ್ಲಿ ಸೋವಿಯತ್ ರಷ್ಯಾ ಕೈಗೊಂಡ ಸೈನಿಕ ಕಾರ್ಯಾಚರಣೆಗಳಿಂದಾಗಿ ಮತ್ತೆ ಎರಡು ದೇಶಗಳ ನಡುವೆ ಭಾರೀ ಮನಸ್ತಾಪ ಉಂಟಾಯಿತು. ಅಲ್ಲದೇ ಯು.ಎಸ್.ಎಸ್.ಆರ್‌ನ ನೀತಿಗಳನ್ನು ವಿರೋಧಿಸಿ, ಪ್ರತಿಭಟನೆಯ ಪ್ರಯುಕ್ತ ಮಾಸ್ಕೋದಲ್ಲಿ ನಡೆದ ಒಲಂಪಿಕ್ ಕ್ರೀಡಾಕೂಟವನ್ನು ಅಮೆರಿಕಾ ಬಹಿಷ್ಕರಿಸಿ ತನ್ನ ತೀವ್ರ ಅಸಮಾಧಾನ ವ್ಯಕ್ತಪಡಿಸಿತು. ಕಾರ್ಟರ್‌ನ ಆಡಳಿತಾವಧಿಯಲ್ಲಿ ತೆಗೆದುಕೊಂಡ ಕೆಲವು ಮಹತ್ವದ ನಿರ್ಣಯಗಳಲ್ಲಿ ಪನಾಮಾ ಸಮಸ್ಯೆ ಮುಖ್ಯವಾದುದು. ಕೆಲವು ದಶಕಗಳಿಂದಲೂ ಪನಾಮಾ ಕಾಲುವೆ ಮೇಲಿದ್ದ ಅಮೆರಿಕಾದ ಹಕ್ಕು ಸ್ವಾಮ್ಯವನ್ನು ಬೇಷರತ್ತಾಗಿ ಹಿಂತೆಗೆದುಕೊಂಡು ಪನಾಮಾ ದೇಶಕ್ಕೆ ಜವಾಬ್ದಾರಿಗಳನ್ನು ವಹಿಸಿಕೊಡಲಾಯಿತು. ಇಂಥ ಬದಲಾವಣೆಗಳು ಭವಿಷ್ಯದಲ್ಲಿ ಅಮೆರಿಕಾ ಬದಲಾಗುವ ಸೂಚನೆಯನ್ನು ನೀಡಿತು.
ಇಸ್ರೇಲ್‌ನ ಅಸ್ತಿತ್ವವನ್ನು ಸದಾ ಅಲ್ಲಗಳೆಯುತ್ತಿದ್ದ ಅರಬ್ ಒಕ್ಕೂಟವನ್ನು ಅಸ್ಥಿರಗೊಳಿಸುವುದರಲ್ಲಿ ಅಮೆರಿಕ ಕಾರ್ಯಪ್ರವೃತ್ತವಾಯಿತು. ಮೊಟ್ಟಮೊದಲಿಗೆ ಈ ಒಕ್ಕೂಟದಿಂದ ಈಜಿಪ್ಟ್ ದೇಶವನ್ನು ಅಮೆರಿಕಾವು ಉಪಾಯವಾಗಿ ಹೊರಬರುವಂತೆ ಮಾಡಿತು. ಇಸ್ರೇಲ್, ಈಜಿಪ್ಟ್ ಹಾಗೂ ಅಮೆರಿಕಾ ದೇಶಗಳ ನಡುವೆ ಶಾಂತಿ ಸಂಧಾನ ಮಾಡುವ ಪ್ರಯತ್ನದಲ್ಲಿ ಅರಬ್ ಒಕ್ಕೂಟದ ಇನ್ನೊಂದು ಗುಂಪನ್ನು ರಚಿಸುವಲ್ಲಿ ಯಶಸ್ವಿಯಾಯಿತು. ಕ್ಯಾಂಪ್ ಡೇವಿಡ್‌ನಲ್ಲಿ ಸಭೆ ಸೇರಿ ತೆಗೆದುಕೊಂಡ ನಿರ್ಣಯಗಳಲ್ಲಿ ಇಸ್ರೇಲ್ ದೇಶವನ್ನು ಅರಬ್ ಒಕ್ಕೂಟದಲ್ಲಿದ್ದ ಈಜಿಪ್ಟ್ ದೇಶವು ಒಪ್ಪುವಂತೆ ಮಾಡಿದ್ದು, ಇಡೀ ವಿಶ್ವವೇ ಈ ಹಿಂದೆ ಇಸ್ರೇಲ್ ಬಗೆಗೆ ತಳೆದಿದ್ದ ನಿಲುವಿನಲ್ಲಿ ಮರು ಆಲೋಚಿಸುವಂತೆ ಮಾಡಿತು. ಇಂಥ ಅದ್ಭುತಕಾರ್ಯ ಮಾಡುವಲ್ಲಿ ಮೊಟ್ಟ ಮೊದಲಿಗೆ ಅಧ್ಯಕ್ಷ ಕಾರ್ಟರ್ ಫಲಪ್ರದನಾದ. ಮಾವೋನ ಆಡಳಿತದ ಸಮಯದಲ್ಲಿ ತೀವ್ರವಾಗಿ ಹದಗೆಟ್ಟಿದ ಪರಿಸ್ಥಿತಿಯನ್ನು ಸುಧಾರಿಸುವ ನಿಟ್ಟಿನಲ್ಲಿ ಚೀನಾ ದೇಶದೊಡನೆ ಪೂರ್ಣ ಪ್ರಮಾಣದ ರಾಯಭಾರ ಸಂಬಂಧವನ್ನು ಸ್ಥಾಪಿಸಿದನು. ಕಾರಣ ಎಪ್ಪತ್ತರ ದಶಕದ ಕೊನೆಯ ಅವಧಿಯಲ್ಲಿ ಚೀನಾ ಮತ್ತು ರಷ್ಯಾ ದೇಶಗಳು ಹದಗೆಡಲಾರಂಭಿಸಿದ್ದವು. ಇದನ್ನೇ ಕಾಯುತ್ತಿದ್ದ ಅಮೆರಿಕಾ ತನಗೆ ಇಷ್ಟವಿಲ್ಲದಿದ್ದರೂ ಸಂಬಂಧಗಳ ದಾಳಗಳನ್ನು ಎಸೆಯುವಲ್ಲಿ ಸಫಲವಾಯಿತು. ಅಲ್ಲದೇ ಇದರಿಂದ ಚೀನಾ ದೇಶವು ವಿಶ್ವಸಂಸ್ಥೆಯಲ್ಲಿ ಖಾಯಂ ಪ್ರತಿನಿಧೀಕರಣ ಪಡೆಯುವಲ್ಲಿ ಅಮೆರಿಕಾದಿಂದ ಹೆಚ್ಚಿನ ಸಹಾಯ ಲಭ್ಯವಾಯಿತು.
ಅಂತಾರಾಷ್ಟ್ರೀಯ ಮಟ್ಟದಲ್ಲಿ ಮಹತ್ವದ ಕೆಲವು ತೀರ್ಮಾನಗಳನ್ನು ಕಾರ್ಟರ್ ಆಡಳಿತ ಕೈಗೊಂಡರೂ ಆಂತರಿಕ ಹಾಗೂ ವಿದೇಶಿ ವ್ಯವಹಾರಗಳ ನಿರ್ವಹಣೆಯಲ್ಲಿ ಅನುತ್ತೀರ್ಣನಾದವನಂತೆ ಕಂಡುಬಂದ. ಆಡಳಿತದ ಹೆಚ್ಚಿನ ವೈಫಲ್ಯ ಹೊಂದಿದ ಕಾರ್ಟರ್ ೧೯೮೦ರ ಮಹಾಚುನಾವಣೆಯಲ್ಲಿ ರಿಪಬ್ಲಿಕನ್ ಪಕ್ಷದ ರೋನಾಲ್ಡ್ ರೇಗನ್ ವಿರುದ್ಧ ಭಾರೀ ಅಂತರದಿಂದ ಸೋತನು. ಸೆನೆಟ್‌ನಲ್ಲಿಯೂ  ಕಾರ್ಟರ್‌ನ ಡೆಮೊಕ್ರಾಟಿಕ್ ಪಕ್ಷ ಈ ಹಿಂದೆ ಹೊಂದಿದ್ದ ಸಂಖ್ಯಾಬಲವನ್ನು ಕಳೆದುಕೊಂಡಿತು. ಕ್ಯಾಲಿಫೋರ್ನಿಯಾದ ಗವರ್ನರನಾಗಿ ಆಡಳಿತ ಅನುಭವ ಹೊಂದಿದ್ದ ರೇಗನ್ ಈ ಮೊದಲು ಹಾಲಿವುಡ್ ತಾರೆಯಾಗಿಯೂ ಮಿಂಚಿದ್ದನು. ಅಲ್ಲದೇ ಈ ಹಿಂದೆ ೧೯೭೬ರ ಚುನಾವಣೆಯಲ್ಲಿ ಜೆರಾಲ್ಡ್ ಫೋರ್ಡ್‌ನ ವಿರುದ್ಧ ಸ್ಪರ್ಧಿಸಿ ಸೋತ ಅನುಭವವಿತ್ತು. ಸಾಂಪ್ರದಾಯಿಕ ರಾಜಕೀಯ ತತ್ವಗಳಲ್ಲಿ ನಂಬಿಕೆ ಇಟ್ಟಿದ್ದ ರೇಗನ್ ನಿರುದ್ಯೋಗ ಸಮಸ್ಯೆಯನ್ನು ನಿವಾರಿಸುವ, ಸರಕಾರದ ವೆಚ್ಚವನ್ನು ತಗ್ಗಿಸುವ, ತಲಾ ಆದಾಯದ ಮೇಲಿನ ಸುಂಕವನ್ನು ಕಡಿಮೆ ಮಾಡುವ ಪ್ರಮುಖ ಕಾರ್ಯಗಳನ್ನು ಕೈಗೆತ್ತಿಕೊಂಡನು. ಆಡಳಿತದ ನಿರ್ವಹಣೆಯಲ್ಲಿ ಮಹತ್ವದ ಕ್ಷೇತ್ರಗಳಾಗಿದ್ದ ರಕ್ಷಣೆ ಹಾಗೂ ಬಾಹ್ಯಾಕಾಶ ವಿಜ್ಞಾನ ಪ್ರಗತಿಗೆ ಹೆಚ್ಚಿನ ಹಣ ಒದಗಿಸಿದನು. ಮೊದಲಿನಿಂದಲೂ ತನ್ನ ಆಡಳಿತ ಮಂಡಳಿಯ ಸದಸ್ಯರ ಮೇಲೆ ಅಷ್ಟೊಂದು ಆಸಕ್ತಿ ತೋರಿಸದ ರೇಗನ್ ಅವರ ಚಾರಿತ್ರ್ಯಹೀನತೆಯ ಬಗೆಗೆ ಹೆಚ್ಚಿನ ಮುತುವರ್ಜಿ ವಹಿಸಲಿಲ್ಲ. ಹೀಗಾಗಿ ಆಡಳಿತ ಸಿಬ್ಬಂದಿಯು ವ್ಯಭಿಚಾರ ಹಾಗೂ ಭ್ರಷ್ಟಾಚಾರದಲ್ಲಿ ಮುಳುಗಿದ್ದರು. ಇದರ ಪರಿಣಾಮದಿಂದ ಹೆಚ್ಚಿನ ಜನರು ರೇಗನ್ ಆಡಳಿತದ ಬಗೆಗೆ ಅಸಮಾಧಾನಗೊಳ್ಳುವಂತಹ ಪರಿಸ್ಥಿತಿಯು ನಿರ್ಮಾಣವಾಯಿತು. ಆದರೆ ೧೯೮೧ರಲ್ಲಿ ರೇಗನ್ ಮೇಲೆ ನಡೆದ ಹತ್ಯೆಯ ಘಟನೆಯು ವಿಫಲಗೊಂಡು ಅಪಾಯದಿಂದ ಅಧ್ಯಕ್ಷ ರೇಗನ್ ಪಾರಾದಾಗ ಇದ್ದಕ್ಕಿದ್ದಂತೆ ಆತನ ಬಗೆಗೆ ಅನುಕಂಪದ ಅಲೆ ವೇಗವಾಗಿ  ಬೀಸಲಾರಂಭಿಸಿತು. ಇದರಿಂದ ಆತನ ಜನಪ್ರಿಯತೆ ಹೆಚ್ಚಿನ ಪರಾಕಾಷ್ಠತೆಯನ್ನು ತಲುಪಿತು. ಅದು ಮುಂದಿನ ಚುನಾವಣೆಯಲ್ಲಿ ಗೆಲುವಿನ ಹೊಸದಾರಿಯನ್ನು ಮೊದಲೇ ಸೃಷ್ಟಿಸಿದಂತಾಯಿತು.
ರೇಗನಾಮಿಕ್ಸ್
ರೋನಾಲ್ಡ್ ವಿಲ್ಸನ್ ರೇಗನ್ ಜಾರಿಗೆ ತಂದ ತುರ್ತು ಆರ್ಥಿಕ ಕಾರ್ಯಕ್ರಮಗಳನ್ನು ರೇಗನಾಮಿಕ್ಸ್ ಎಂದು ಕರೆಯುತ್ತಾರೆ. ಫೆಡರಲ್ ಸರಕಾರದ ಖರ್ಚು ಕಡಿಮೆ ಮಾಡುವುದು, ತೆರಿಗೆಗಳನ್ನು ಕಡಿತಗೊಳಿಸುವುದು ಹಾಗೂ ಸಾಲದ ಮೇಲಿನ ಬಡ್ಡಿಯ ದರ ಏರಿಸುವುದರಿಂದ ಹದಗೆಟ್ಟಿದ್ದ ಆರ್ಥಿಕ ವ್ಯವಸ್ಥೆ ಉತ್ತಮಗೊಳ್ಳುವುದೆಂದು ನಿರೀಕ್ಷಿಸಿದ್ದನು. ಆದರೆ ಇಂಥ ನೀತಿಗಳಿಂದ ರಾಷ್ಟ್ರಮಟ್ಟದಲ್ಲಿ ಆರ್ಥಿಕ ಪ್ರಗತಿಯ ಇಳಿಕೆ ಕಂಡುಬಂದಿತೇ ಹೊರತು ಏರಿಕೆಯಾಗಲಿಲ್ಲ. ಹೀಗಾಗಿ ಪ್ರತಿ ಬಜೆಟ್‌ನಲ್ಲಿ ಕೊರತೆಯು ಭಾರೀ ಪ್ರಮಾಣದಲ್ಲಿ ತಲೆದೋರಿತು. ಇವೆಲ್ಲವುಗಳ ಪರಿಣಾಮದಿಂದಾಗಿ ನಿರುದ್ಯೋಗ ಪ್ರಮಾಣ ವೇಗವಾಗಿ ಹಾಗೂ ಅಪಾಯಕಾರಿ ಪ್ರಮಾಣದಲ್ಲಿ ಏರುತ್ತ ಹೋಗಿ ದೇಶವೇ ಗಾಬರಿ ಗೊಳ್ಳುವಂತ ಸ್ಥಿತಿ ನಿರ್ಮಾಣವಾಯಿತು. ಈ ಸ್ಥಿತಿಯನ್ನು ಸ್ವತಃ ರಿಪಬ್ಲಿಕನ್ ಪಕ್ಷದ ನೇತಾರ ಜಾರ್ಜ್ ಬುಷ್(ಸೀನಿಯರ್) ಕಟುವಾಗಿ ಟೀಕಿಸಿದನು. ಅಪಾಯವನ್ನು ಅರಿತ ರೇಗನ್ ಆಡಳಿತವು ಸಾಲದ ಮಿತಿಯನ್ನು ಗರಿಷ್ಠ ಪ್ರಮಾಣದಲ್ಲಿ ಏರಿಸಿ ಜಾರಿಗೊಳಿಸಲು ಕಾಂಗ್ರೆಸ್‌ನ ಒಪ್ಪಿಗೆ ಪಡೆಯಿತು. ಈ ಎಲ್ಲ ಪ್ರಪಾತಗಳ ಮಧ್ಯೆಯೂ ಅಮೆರಿಕಾದ ಜನತೆಯ ವೈಯಕ್ತಿಕ ಸಂಪತ್ತು ಹಾಗೂ ಅವರು ಮಾಡುತ್ತಿದ್ದ ವೆಚ್ಚಗಳು ಗಣನೀಯ ಪ್ರಮಾಣದಲ್ಲಿ ಏರಿಕೆ ಆಗಿದ್ದವು. ಇದೊಂದು ಅದ್ಭುತವೇ ಸರಿ. ಕ್ರಮೇಣ ಹಣದುಬ್ಬರ ಕಡಿಮೆ ಆಯಿತು. ನಿರುದ್ಯೋಗದ ಪ್ರಮಾಣ ಶೇಕಡಾ ೧೧ಕ್ಕೆ ಮಿತಿಗೊಳಗಾಯಿತು. ಆದಾಯದ ಮೇಲಿನ ತೆರಿಗೆಯನ್ನು ಕಡಿಮೆ ಮಾಡುವುದರಿಂದ ಈ ಮೂಲಕ ಹೆಚ್ಚುವ ಆದಾಯದಿಂದ ಉದ್ಯೋಗ ಸೃಷ್ಟಿಗೊಂಡು ಇಮ್ಮಡಿಗೊಳ್ಳಬಹುದೆಂದು ನಿರೀಕ್ಷಿಸಲಾಗಿತ್ತು ಆದರೆ ಬರುವ ಆದಾಯ ಕೆಲವರ ಕೈಯಲ್ಲಿ ಸಿಕ್ಕಿದ್ದರಿಂದ ಲೆಕ್ಕಾಚಾರದಂತೆ ಕಾರ್ಯಗಳು ನಡೆಯಲಿಲ್ಲ, ವಿಪರೀತ ಖಾಸಗೀಕರಣಕ್ಕೆ ಆಸ್ಪದ ನೀಡಿದ್ದರಿಂದ ಸಾಲ ಹಾಗೂ ಉಳಿತಾಯ ಮಾಡುವ ಸಂಸ್ಥೆಗಳ ಮೇಲೆ ಅನಿಯಂತ್ರಣ ತಲೆದೋರಿತು. ಕೇವಲ ಬಾಯಿಮಾತಿನಿಂದ ಮಾತ್ರ ಈ ಸಂಸ್ಥೆಗಳ ವ್ಯವಹಾರ ನಡೆಯುತ್ತಿದ್ದವು. ಅವುಗಳನ್ನು ನಿಯಂತ್ರಿಸುವ ನೀತಿ ನಿಯಮಗಳು ರೂಪ ಗೊಳ್ಳಲಿಲ್ಲ. ಅಲ್ಲದೇ ಯಾವುದೇ ನಿರ್ದಿಷ್ಟವಾದ ಜವಾಬ್ದಾರಿ ಅವುಗಳಿಗೆ ಇರಲಿಲ್ಲ.
ಸರಕಾರದ ನಿಯಂತ್ರಣ ತಪ್ಪಿತೆಂದು ಅರಿತ ಕೆಲವು ಕಂಪನಿಗಳು ದಿವಾಳಿ ಘೋಷಿಸುವ ಹುನ್ನಾರ ಮಾಡಿದವು. ಆದರೆ ಉಪಾಯದಿಂದ ರೇಗನ್ ಮಧ್ಯ ಪ್ರವೇಶಿಸಿ ಆಗಬಹುದಾದ ಭಾರೀ ಪ್ರಮಾಣದ ಅನಾಹುತವನ್ನು ಚಾಣಾಕ್ಷತನದಿಂದ ತಪ್ಪಿಸಿದನು. ಸಣ್ಣ ಸಣ್ಣ ಹಣಕಾಸಿನ ಸಂಸ್ಥೆಗಳು ದೊಡ್ಡ ಸಂಸ್ಥೆಗಳಲ್ಲಿ ವಿಲೀನಗೊಂಡು ಬಂಡವಾಳ ಟ್ರಿಲಿಯನ್ ಡಾಲರ್‌ವರೆಗೂ ವಿಸ್ತರಿಸಿತು. ಆದರೆ ಅದರ ನಿಯಂತ್ರಣ ಮಾತ್ರ ಕೇವಲ ಕೆಲವೇ ಶ್ರೀಮಂತರ ಕೈವಶವಾಗಿ ಈ ಪರಿಣಾಮದಿಂದ ಬಡವರು ಹಾಗೂ ನಿರ್ಗತಿಕರು ಹೆಚ್ಚಾದರು. ಒಟ್ಟಿನಲ್ಲಿ ಆರ್ಥಿಕತೆಯ ವೈಫಲ್ಯ ಕಂಡ ವಿಫಲ ಆಡಳಿತವೆಂದು ರೇಗನ್‌ನ ಕಾಲವನ್ನು ಟೀಕೆಗೆ ಒಳಪಡಿಸಿದ್ದಾರೆ. ಆಕ್ರಮಣಕಾರಿ ಧೋರಣೆಗಳಿಂದ ಆಡಳಿತ ಪ್ರಾರಂಭಿಸಿದ ರೇಗನ್ ಅಮೆರಿಕಾ ಹೊಂದಿದ್ದ ಬಾಹ್ಯ ಸಂಬಂಧಗಳಿಗೂ ಸಹ ಉದ್ವೇಗದ ಚಲನೆಯನ್ನು ನೀಡಿದ. ಮುಖ್ಯವಾಗಿ ಸೋವಿಯಟ್ ರಷ್ಯಾ ಹಾಗೂ ಅದರ ಬೆಂಬಲಿತ ದೇಶಗಳು ಆತನ ತಿರಸ್ಕಾರಕ್ಕೆ ಒಳಗಾದವು. ತನ್ನ ರಕ್ಷಣಾ ವೆಚ್ಚವನ್ನು ಏರಿಸುವುದರ ಜೊತೆಗೆ ಹಾಗೂ ಶಸ್ತ್ರಾಸ್ತ್ರಗಳನ್ನು ಹೆಚ್ಚಿನ ಪ್ರಮಾಣದಲ್ಲಿ ಸಂಗ್ರಹಿಸುವ ಮೂಲಕ ಸೋವಿಯಟ್ ರಷ್ಯಾದ ಆಡಳಿತಕ್ಕೆ ಭಯ ಹಾಗೂ ಅದರ ದಿಕ್ಕು ತಪ್ಪಿಸುವ ತಂತ್ರಗಳನ್ನು ಅನುಸರಿಸಿದನು. ಏಕಕಾಲಕ್ಕೆ ಅಲ್ಲದೇ ರಷ್ಯಾದ ಮಿತ್ರತ್ವದಿಂದ ಹಿಂದೆ ಸರಿದಿದ್ದರ ಪರಿಣಾಮವನ್ನು ಸದುಪಯೋಗಪಡಿಸಿಕೊಂಡು ಚೀನಾ ದೇಶದೊಡನೆ ಅವಕಾಶ ಬಳಸಿಕೊಂಡು  ತತ್‌ಕ್ಷಣವೇ ತೀವ್ರವಾದ ರಾಯಭಾರ ಸಂಬಂಧಗಳನ್ನು ಆರಂಭಿಸಿದ. ಈ ಮೂಲಕ ದಕ್ಷಿಣ ಹಾಗೂ ಪೂರ್ವ ಏಷ್ಯಾದ ಮೇಲೆ ಅಮೆರಿಕಾದ ಹಿಡಿತವನ್ನು ಬಿಗಿಗೊಳಿಸಿ ವಿಸ್ತರಿಸುವ ಗುರಿ ಆತನದ್ದಾಗಿತ್ತು. ಅದೇ ಕಾಲಕ್ಕೆ ಈ ಎರಡು ದೇಶಗಳು ಮನಸ್ತಾಪದಿಂದ ದೂರವಾದಾಗ ಎಲ್ಲರಿಗೂ ತೋರಿಕೆಯ ರೂಪದಲ್ಲಿ ಕಾಣುವಂತೆ ಅವುಗಳನ್ನು(ರಷ್ಯಾ ಮತ್ತು ಚೀನಾ ದೇಶಗಳನ್ನು) ಒಂದೇ ವೇದಿಕೆಗೆ ತಂದು ಶಾಂತಿ ಸ್ಥಾಪಿಸುವ ಪ್ರತಿತಂತ್ರವನ್ನು ಸಹ ಅಮೆರಿಕಾ ಮಾಡುತ್ತಿತ್ತು. ಮೇಲ್ನೋಟದಲ್ಲಿ ಇದು ಜಾಗತಿಕ ಶಾಂತಿಯ ಬಗೆಗೆ ಅಮೆರಿಕಾ ಎಷ್ಟೊಂದು ಉತ್ಸುಕವಾಗಿದೆ ಎಂದು ತೋರಿಸುವ ಕಾರ್ಯತಂತ್ರವು ಇದರ ಹಿಂದಿತ್ತು. ಜಾಗತಿಕ ಮಟ್ಟದಲ್ಲಿ ತಲೆದೋರಿದ್ದ ಅಸ್ಥಿರತೆಯನ್ನು ಉಪಯೋಗಿಸಿಕೊಂಡು ಮಧ್ಯ ಪ್ರಾಚ್ಯದಲ್ಲಿ ಇಸ್ರೇಲ್ ಹೆಚ್ಚಿನ ಆಕ್ರಮಣಕಾರಿ ನೀತಿಯನ್ನು ಅನುಸರಿಸಲಾರಂಭಿಸಿತು. ರೇಗನ್ ಆಡಳಿತ ಅದನ್ನು ನಿಯಂತ್ರಿಸುವ ಬದಲು ಅದಕ್ಕೆ ಹಿಂಬಾಗಿಲಿನಿಂದ ಕುಮ್ಮಕ್ಕು ಹಾಗೂ ಅದೇ ವೇಳೆಗೆ ಹೇರಳ ಪ್ರಮಾಣದಲ್ಲಿ ಹಣ ಸಹಾಯ ಮಾಡಿತು. ಒಟ್ಟಿನಲ್ಲಿ ಅರಬ್ ಜಗತ್ತಿನ ಶಾಂತಿವ್ಯವಸ್ಥೆ ಯಾವ ಅಧ್ಯಕ್ಷನಿಗೆ ಬೇಕಾಗಿರಲಿಲ್ಲ ಎಂಬುದು ವೇದ್ಯವಾಗುತ್ತದೆ.
ಇರಾನ್ ಹಾಗೂ ಇರಾಕ್ ಯುದ್ಧದಲ್ಲಿ ಇರಾಕ್‌ಗೆ ದೊಡ್ಡ ಪ್ರಮಾಣದ ಶಸ್ತ್ರಾಸ್ತ್ರ ಸರಬರಾಜು ಮಾಡಿ ಇಸ್ಲಾಂ ಮತೀಯರ ಕೆಂಗಣ್ಣಿಗೆ ರೇಗನ್ ಗುರಿಯಾದನು. ಲೆಬೆನಾನ್ ದೇಶದ ಸಮಸ್ಯೆ ರೇಗನ್‌ನ ಕಾಲದಲ್ಲಿ ಅತ್ಯಂತ ಗರಿಷ್ಠ ಮಟ್ಟದಲ್ಲಿ ಪ್ರಕ್ಷುಬ್ದವಾಯಿತು. ಒಂದೇ ಸಮನೆ ಇಸ್ರೇಲ್ ಲೆಬೆನಾನ್ ಪ್ರದೇಶಗಳನ್ನು ಆಕ್ರಮಿಸಿಕೊಳ್ಳುತ್ತ ಹೋಯಿತು. ಅದರ ಆಪಾಯವನ್ನು ಅರಿತ ಸಿರಿಯಾ, ಲಿಬಿಯಾ ಹಾಗೂ ಇರಾನ್ ದೇಶಗಳು ಗುಪ್ತವಾಗಿ ಲೆಬೆನಾನ್ ಬಂಡುಕೋರರ ಪರವಾಗಿ ಯುದ್ಧಕ್ಕಿಳಿದವು. ಇದೇ ವೇಳೆಗೆ ಅಮೆರಿಕಾ ಶಾಂತಿ ಪಾಲನಾ ಪಡೆಯ ನೆಪದಲ್ಲಿ ಇಸ್ರೇಲ್‌ನ ಪರವಾಗಿ ಲೆಬನಾನ್‌ನಲ್ಲಿ ತನ್ನ ದೇಶದ ಸೈನಿಕರನ್ನು ಪ್ರತಿ ಹೋರಾಟಕ್ಕೆ ಕಾರ್ಯಗತಗೊಳಿಸಿತು. ಇದರಿಂದ ರೊಚ್ಚಿಗೆದ್ದ ಕಟ್ಟರ್ ಇಸ್ಲಾಂ ಬೆಂಬಲಿಗರು ಅಮೆರಿಕಾ ಹಾಗೂ ಇಸ್ರೇಲ್ ವಿರುದ್ಧ ಜಿಹಾದ್(ಧರ್ಮಯುದ್ಧ) ಘೋಷಿಸಿದರು. ಒಟ್ಟಿನಲ್ಲಿ ಇಡೀ ಮಧ್ಯಪ್ರಾಚ್ಯ ೧೯೮೦ರ ದಶಕದಲ್ಲಿ ಯುದ್ಧದ ಕೂಪ ವಾಗಿ ಪರಿವರ್ತನೆ ಹೊಂದಿ ಜಾಗತಿಕ ಮಟ್ಟದಲ್ಲಿ ವಿವಾದದ ಬಹುದೊಡ್ಡ ಕೇಂದ್ರ ಬಿಂದುವಾಯಿತು. ಇಸ್ರೇಲ್ ಬಗೆಗೆ ಅಮೆರಿಕಾ ತಾಳಿದ್ದ ನಿಲುವುಗಳನ್ನು ವಿರೋಧಿಸಿದ ಲಿಬಿಯಾ ಗುಪ್ತವಾಗಿ ಪ್ಯಾಲೆಸ್ಟೈನ್ ಬಂಡುಕೋರರ ಪರವಾಗಿ ಯುದ್ಧಕ್ಕಿಳಿಯಿತು. ಇದರಿಂದ ಆಫ್ರಿಕ ಖಂಡದಲ್ಲಿರುವ ಅರಬ್ ರಾಷ್ಟ್ರವಾದ ಲಿಬಿಯಾ ಅಮೆರಿಕಾದ ಕೆಂಗಣ್ಣಿಗೆ ಸಹಜವಾಗಿ ಗುರಿಯಾಯಿತು. ಅಲ್ಲಿನ ಸರ್ವಾಧಿಕಾರಿ ಕರ್ನಲ್ ಮಹ್ಮದ್ ಗಡಾಫಿ ರಷ್ಯಾದ ಕುಮ್ಮಕ್ಕಿನಿಂದ ಜಾಗತಿಕ ಮಟ್ಟದಲ್ಲಿ ಅಮೆರಿಕಾದ ವಿರುದ್ಧ ಗುಪ್ತ ದಾಳಿಗಳಿಗೆ ಬೆಂಬಲ ನೀಡಿ ಸಂಘಟಿಸಿದನು. ಈ ಅಪಾಯವನ್ನು ಅರಿತ ಅಮೆರಿಕಾ ಲಿಬಿಯಾದ ಮೇಲೆ ತನ್ನ ಎಲ್ಲ ಸಿಟ್ಟನ್ನು ಕೇಂದ್ರೀಕರಿಸಿತು. ಅಲ್ಲದೇ ಲಿಬಿಯಾದ ನಿರಂಕುಶ ಆಡಳಿತ ಜಾಗತಿಕ ಭಯೋತ್ಪಾದನೆಯನ್ನು ಸೃಷ್ಟಿಸುತ್ತಿದೆ ಎಂದು ವ್ಯವಸ್ಥಿತವಾಗಿ ಪ್ರಚಾರ ಮಾಡಿತು. ಮಧ್ಯಪ್ರಾಚ್ಯದ ದೇಶಗಳ ಮೇಲೆ ಅಮೆರಿಕಾದ ಆಡಳಿತ ಎಲ್ಲ ಬಗೆಯ ದೃಷ್ಟಿಕೋನ ಕೇಂದ್ರೀಕರಿಸಿ ಅವುಗಳ ನಾಶಕ್ಕೆ ಅಂತಾರಾಷ್ಟ್ರೀಯ ಮಟ್ಟದ ವೇದಿಕೆಯನ್ನು ಸೃಷ್ಟಿಸಿತು. ಇದರಿಂದ ಉತ್ತೇಜನ ಪಡೆದ ಇಸ್ರೇಲ್ ವೇಗವಾಗಿ ಲೆಬನಾನ್‌ನನ್ನು ಆಕ್ರಮಿಸಿಕೊಳ್ಳುತ್ತ ಸಿರಿಯಾ ದೇಶಕ್ಕೆ ಭಯ ಹುಟ್ಟಿಸಿತು. ಮುನ್ನುಗುತ್ತಿದ್ದ ಇಸ್ರೇಲ್‌ಗೆ ಕಡಿವಾಣ ಹಾಕಲು ಅಮೆರಿಕಾ ಕಣ್ಣೊರೆಸುವ ತಂತ್ರಗಳನ್ನು ಅನುಸರಿಸುತ್ತ ಮಧ್ಯ ಪ್ರವೇಶಿಸಿ ತಾಕೀತು ಮಾಡುವ ವೇಳೆಗೆ ಲಘು ಬಗೆಯಿಂದ ಇಸ್ರೇಲ್ ಆಡಳಿತ ಲೆಬನಾನ್ ರಾಜಧಾನಿ ಬೈರೂತ್‌ನ್ನು ಒಳಗೊಂಡಂತೆ ಗೋಲ್ಡ್‌ನ ದಿಣ್ಣೆಗಳನ್ನು ಆಕ್ರಮಿಸಿಕೊಂಡಿತು. ಹಾಗೂ ತನ್ನ ಸೈನಿಕ ನೆಲೆಗಳನ್ನು ಸ್ಥಾಪಿಸಿ ಅಮೆರಿಕಾದ ಮುಂದಿನ ನಡವಳಿಕೆಗಳ ಬಗೆಗೆ ಕಾತುರತೆಯಿಂದ ಕಾಯಲಾರಂಭಿಸಿತು. ಅಲ್ಲದೇ ಏಕಾಏಕಿ ಇರಾಕ್ ಮೇಲೆ ಮಿಂಚಿನ ದಾಳಿ ಮಾಡಿ ಅಲ್ಲಿನ ಅಣುಕೇಂದ್ರಗಳನ್ನು ನಾಶಪಡಿಸಿತು. ಇಸ್ರೇಲ್ ದೇಶದ ಇಂಥ ಅತಿರೇಕದ ಕ್ರಮಗಳು ಜಾಗತಿಕ ಮಟ್ಟದಲ್ಲಿ ಹೆಚ್ಚಿನ ಅಸಮಾಧಾನಕ್ಕೆ ಒಳಗಾದವು. ಇದರಿಂದ ಅಮೆರಿಕಾ ಸಹ ಇಸ್ರೇಲ್‌ನ ಸಂಬಂಧವಾಗಿ ತೀವ್ರ ಮುಖಭಂಗ ಅನುಭವಿಸುವಂತಾಯಿತು. ಮಧ್ಯಪ್ರಾಚ್ಯ ಸಮಸ್ಯೆಯಲ್ಲಿ ಅಮೆರಿಕಾದ ಪ್ರವೇಶದಿಂದ ಲೆಬನಾನ್‌ನಲ್ಲಿನ ಸ್ಥಳೀಯ ಕ್ರೈಸ್ತ ಸಂಘಟನೆಗಳು ಉತ್ತೇಜನಗೊಂಡು ಪ್ಯಾಲೆಸ್ಟೈನ್ ಜನರ ಸಾಮೂಹಿಕ ಕಗ್ಗೊಲೆಗೆ ಮುಂದಾದವು. ಹೀಗಾಗಿ ಮೊದಮೊದಲು ರಾಜಕೀಯ ಮೇಲಾಟಗಳಿಂದ ಕೂಡಿದ್ದ ಇಲ್ಲಿನ ಸಮಸ್ಯೆಗಳು ನಂತರದಲ್ಲಿ ಅಮೆರಿಕಾ ಕೈಗೊಂಡ ತಂತ್ರಗಳಿಂದ ಜನಾಂಗೀಯ ಬಣ್ಣ ಪಡೆದುಕೊಂಡ ಶಾಶ್ವತ ವೈಷಮ್ಯದ ಅಖಾಡವಾಗಿ ಮಧ್ಯಪ್ರಾಚ್ಯ ಮೈದಾನವು ಮಾರ್ಪಟ್ಟಿತು.
ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ೬. ೨೦ನೆಯ ಶತಮಾನದ ಅಮೆರಿಕಾ ಆಂತರಿಕ ಮತ್ತು ಜಾಗತಿಕ ರಾಜಕಾರಣ – ರಾಜಕೀಯ ಸಮಸ್ಯೆಗಳು
ಅಂತಾರಾಷ್ಟ್ರೀಯ ಮಟ್ಟದಲ್ಲಿ ತಲೆದೋರಿದ್ದ ರಾಜಕೀಯ ಸಮಸ್ಯೆಗಳು
ಅಂತಾರಾಷ್ಟ್ರೀಯ ವ್ಯಾಪ್ತಿಯಲ್ಲಿ ೨೦೦೦ದಿಂದ ೨೦೦೯ರವರೆಗೆ ಮಧ್ಯಪ್ರಾಚ್ಯದಲ್ಲಿರುವ ಪ್ಯಾಲೆಸ್ಟೈನ್ ಹಾಗೂ ಹಳೆಯ ಬಾಲ್ಕನ್ ಪ್ರದೇಶದ ಯುಗೋಸ್ಲೋವಿಯಾ ರಾಷ್ಟ್ರಗಳು ಬಹುದೊಡ್ಡ ವಿವಾದದ ಕೇಂದ್ರ ಬಿಂದುಗಳಾದವು. ಅಮೆರಿಕಾವು ಯುಗೋಸ್ಲೋವಿಯದಲ್ಲಿನ ಕೊಸಾವೊ ಪ್ರದೇಶಕ್ಕೆ ಪ್ರತ್ಯೇಕ ರಾಷ್ಟ್ರ ಮನ್ನಣೆ ನೀಡಿ ಮುದ್ರೆ ಒತ್ತಿತ್ತು. ಅಖಂಡ ಯುಗೋಸ್ಲೋವಿಯಾದಿಂದ ಒಡೆದು ಪ್ರತ್ಯೇಕ ರಾಷ್ಟ್ರವಾಗಿದ್ದ ಸರ್ಬಿಯಾದಿಂದ ಮತ್ತೆ ಒಡೆದು ಅನೇಕ ಗೊಂದಲಗಳ ಮಧ್ಯೆ ಕೊಸಾವೊ ೨೦೦೯ರಲ್ಲಿ ಪ್ರತ್ಯೇಕತೆಯನ್ನು ಹೊಂದಿತು. ಈ ಪ್ರದೇಶದಲ್ಲಿದ್ದ ಅಲ್ಬೇನಿಯಾ ಜನಾಂಗಕ್ಕೆ ಸೇರಿದ ಮುಸ್ಲಿಂ ಸಮುದಾಯಕ್ಕೆ ಸಂಬಂಧಿಸಿದ ಜನರನ್ನು ತೊಂಬತ್ತರ ದಶಕದಲ್ಲಿ ಸರ್ಬಿಯಾದ ಆಡಳಿತಗಾರರು ನಿರ್ದಯವಾಗಿ ಲಕ್ಷ ಸಂಖ್ಯೆಯಲ್ಲಿ ಹತ್ಯೆಗೀಡು ಮಾಡಿದರು.
ಸರ್ಬಿಯಾದ ರಕ್ತಪಿಪಾಸು ಮನೋಭಾವನೆಗೆ ಬೇಸತ್ತು ೨೦೦೮ರಲ್ಲಿ  ಮಾಂಟೆನಿಗ್ರೊ ಪ್ರದೇಶವು ಸರ್ಬಿಯಾ ಒಕ್ಕೂಟದಿಂದ ಪ್ರತ್ಯೇಕವಾಯಿತು. ಅಲ್ಲದೇ ಐರೋಪ್ಯ ಒಕ್ಕೂಟದ ಬೆಂಬಲ ಹಾಗೂ ಅಮೆರಿಕಾ ನೇತೃತ್ವದ ನ್ಯಾಟೋ ಪಡೆಗಳ ಸಹಾಯದಿಂದ ಪ್ರತ್ಯೇಕತೆಯ ದಾರಿ ತುಳಿದ ಕೊಸಾವೊ ೨೦೦೯ರಲ್ಲಿ ಪ್ರತ್ಯೇಕವಾಯಿತು. ಬಿಲ್ ಕ್ಲಿಂಟನ್ ಆಡಳಿತದಲ್ಲಿ ಚಿಗುರಿಕೊಂಡಿದ್ದ ಕೊಸಾವೊ ಹೋರಾಟ ಬುಷ್‌ನ ಕಠಿಣ ನಿರ್ಧಾರಗಳಿಂದ ಅಂತಿಮ ರೂಪ ತಾಳುವಂತೆ ಮಾಡಿದವು. ಭವಿಷ್ಯದಲ್ಲಿ ಬಾಲ್ಕನ್ ಪ್ರದೇಶದ ಮೇಲೆ ಏಷ್ಯಾದ ಬಿಗಿ ಹಿಡಿತವನ್ನು ಸಡಿಲಿಸುವ ಹಾಗೂ ತನಗೊಂದು ಶಾಶ್ವತ ಮಿಲಿಟರಿ ನೆಲೆಯನ್ನು ಐರೋಪ್ಯ ಪ್ರದೇಶಗಳಲ್ಲಿ ಸ್ಥಾಪಿಸಿಕೊಳ್ಳುವ ಉದ್ದೇಶದಿಂದ ಹೊಸ ಉತ್ಸಾಹದೊಂದಿಗೆ ಕೊಸಾವೊದ ಪ್ರತ್ಯೇಕತೆಯನ್ನು ಅಮೆರಿಕಾ ಜಾಗತಿಕ ಮಟ್ಟದಲ್ಲಿ ಪ್ರಬಲವಾಗಿ ಪ್ರತಿಪಾದಿಸಿತು. ಆದರೆ ಇದನ್ನು ಸರ್ಬಿಯಾ ಆಡಳಿತ ಸುತರಾಂ ಒಪ್ಪಿಲ್ಲ. ಅಮೆರಿಕಾದ ಕುತಂತ್ರದಿಂದ ಹುಟ್ಟಿದ ಈ ರಾಷ್ಟ್ರ ನಕಲಿ ರಾಷ್ಟ್ರವು ಯಾವುದೇ ಗೊತ್ತು ಗುರಿಗಳಿಲ್ಲದ್ದು ಎಂದು ಮೂದಲಿಸಿ ಸರ್ಬಿಯಾ ಸಮಸ್ಯೆಯನ್ನು ಮತ್ತಷ್ಟು ಜಟಿಲಗೊಳಿಸಿತು. ಈ ಸಂಬಂಧವಾಗಿ ಸರ್ಬಿಯಾ ಅಂತಾರಾಷ್ಟ್ರೀಯ ಕೋರ್ಟಿನ ಮೆಟ್ಟಲೇರಿದೆ. ಆದರೆ ವಿಶ್ವಸಂಸ್ಥೆಯ ಮೂಲಕ ಅಮೆರಿಕಾ ಹೂಡುತ್ತಿರುವ ತಂತ್ರಗಳ ಮುಂದೆ ಸರ್ಬಿಯಾದ ಯಾವ ಪ್ರತಿಭಟನಾ ಪ್ರಯತ್ನಗಳು ಫಲಕಾರಿಯಾಗುತ್ತಿಲ್ಲ. ಅಲ್ಲದೇ ಅಮೆರಿಕಾ ಆಡುವ ದ್ವಂದ್ವ ಆಟವನ್ನು ರಷ್ಯಾ, ಚೀನ ಹಾಗೂ ವಿಯಟ್ನಾಂ ದೇಶಗಳು ಮಾತ್ರ ಬಲವಾಗಿ ವಿರೋಧಿಸಿವೆ. ಇದು ಸಹ ಯಾವ ಪ್ರಯೋಜನಕ್ಕೆ ಬರಲಿಲ್ಲ. ಅಮೆರಿಕಾದ ಒತ್ತಡ ತಂತ್ರಗಳ ಮೂಲಕ ಜನಾಂಗವಾದದ ಹಿನ್ನೆಲೆಯಲ್ಲಿ ಕೊಸೊವೊಗೆ ಪ್ರತ್ಯೇಕತೆಯನ್ನು ನೀಡಿದ ವಿಷಯವನ್ನು ವಿಶ್ವಸಂಸ್ಥೆಯಲ್ಲಿ ಪ್ಯಾಲೈಸ್ಟೈನ್ ಹೋರಾಟಗಾರರು ಪ್ರಶ್ನಿಸಲಾರಂಭಿಸಿದ್ದಾರೆ. ಕೊಸೊವೊವನ್ನು ಒಪ್ಪುವು ದಾದರೆ ನಮಗೂ ಜನಾಂಗದವಾದದ  ನೀತಿ ನಿಯಮಗಳಡಿಯಲ್ಲಿ ಸ್ವತಂತ್ರ ದೇಶದ ಪರವಾನಿಗೆ ನೀಡಿ ಎಂಬುದು ಪ್ಯಾಲೈಸ್ಟೈನ್ ಆಡಳಿತಗಾರರ ಒತ್ತಡವಾಗಿದೆ. ಆದರೆ ಇಸ್ರೇಲ್‌ನ ಪರಮಾಪ್ತ ಅಮೆರಿಕಾವು ಈ ಸಮಸ್ಯೆಯನ್ನು ಕಂಡು ಕೇಳದಂತೆ ನಟಿಸಿ ಸುಮ್ಮನಾಗಿದೆ.
ಭಾರತದ ಜೊತೆಗಿನ ಅಮೆರಿಕಾದ ಸಂಬಂಧಗಳು
ದಕ್ಷಿಣ ಏಷ್ಯದ ರಾಜಕಾರಣಕ್ಕೆ ಸಂಬಂಧಿಸಿದಂತೆ ಈ ದಶಕದಲ್ಲಿ ಅಮೆರಿಕಾದ ಮನೋಭಾವನೆಗಳಲ್ಲಿ ಕೆಲಮಟ್ಟಿಗೆ ಬದಲಾವಣೆಗಳಾಗಿವೆ. ಭಾರತದ ಸಂಬಂಧಗಳಲ್ಲಿ ಭಾರೀ ಬದಲಾವಣೆಗಳನ್ನು ತಂದು ತೀವ್ರತರವಾದ ವಿಶ್ವಾಸವನ್ನು ಹೊಂದಲಾರಂಭಿಸಿ ಅನೇಕ ಒಪ್ಪಂದಗಳನ್ನು ಮಾಡಿಕೊಳ್ಳಲಾರಂಭಿಸಿದೆ. ಸೋವಿಯಟ್ ರಷ್ಯಾ ಪತನಾನಂತರ ಆ ಸ್ಥಾನವನ್ನು ಚೀನ ಅಕ್ರಮಿಸಿಕೊಳ್ಳುವ ಭಯ ಅಮೆರಿಕಾದ ಆಡಳಿತಕ್ಕಿದೆ. ಹೀಗಾಗಿ ಚೀನದಷ್ಟೇ ಶಕ್ತಿಶಾಲಿಯಾಗಿ ಎಲ್ಲ ರಂಗಗಳಲ್ಲಿ ಬೆಳೆಯುತ್ತಿರುವ ಭಾರತದ ಪರವಾಗಿ ಅಮೆರಿಕಾ ಹೆಚ್ಚಿನ ನಂಬಿಕೆಗೆ ಅರ್ಹವಾದ ತೀರ್ಮಾನಗಳನ್ನು ತೆಗೆದುಕೊಳ್ಳುತ್ತಿದೆ. ಅಲ್ಲದೇ ತನ್ನಂತೆಯೇ ಪ್ರಜಾಪ್ರಭುತ್ವ ವ್ಯವಸ್ಥೆಯಲ್ಲಿ ಅದಮ್ಯ ವಿಶ್ವಾಸ ಇಟ್ಟು ಮುನ್ನಡೆಯುತ್ತಿರುವ ಭಾರತವು ಅಮೆರಿಕಾದ ಪ್ರೀತಿಗೆ ಪಾತ್ರವಾಗುತ್ತಿದೆ. ಭವಿಷ್ಯತ್ತಿನಲ್ಲಿ ಸಮೂಹನಾಶಕ ಅಣ್ವಸ್ತ್ರಗಳನ್ನು ಬೃಹತ್ ಭಾರತವು ಉತ್ಪಾದಿಸದಿರಲಿ ಎಂಬ ಮುಖ್ಯ ಉದ್ದೇಶವಿಟ್ಟುಕೊಂಡು ಅಭಿವೃದ್ದಿಯ ನೆಪದಲ್ಲಾದರೂ ಭಾರತಕ್ಕೆ ಪರಮಾಣು ಇಂಧನ ಪೂರೈಸುವ ಕರಾರಿಗೆ ಒಪ್ಪಿಸಿ ಅಮೆರಿಕಾ ಅಡಳಿತವು ಭಾರತವನ್ನು ಕಟ್ಟಿಹಾಕುವ ಪ್ರಯತ್ನದಲ್ಲಿ ಯಶಸ್ವಿಯಾಗಿದೆ ಎಂಬುದು ರಾಜಕೀಯ ಟೀಕಾಕಾರರ ವಿಶ್ಲೇಷಣೆಯಾಗಿದೆ. ವಿಶ್ವಮಟ್ಟದಲ್ಲಿ ಪ್ರಬಲಶಕ್ತಿಯಾಗಿ ಬೆಳೆದು ಬರುತ್ತಿರುವ ಭಾರತವು ಎರಡು ಬಾರಿ ಯಶಸ್ವಿಯಾಗಿ ಅಣ್ವಸ್ತ್ರ ಪರೀಕ್ಷೆಯ ಪ್ರಯೋಗಗಳನ್ನು ಯಾವುದೇ ಅಂಜಿಕೆ ಇಲ್ಲದೆ ಕ್ರಮವಾಗಿ ೧೯೭೪ ಹಾಗೂ ೧೯೯೮ರಲ್ಲಿ ಮಾಡಿ ಕೈತೊಳೆದುಕೊಂಡಿದೆ. ಇದರಿಂದ ಹೆದರಿದ ಅಮೆರಿಕಾ ಹಾಗೂ ಐರೋಪ್ಯ ರಾಷ್ಟ್ರಗಳು ಭವಿಷ್ಯದಲ್ಲಿ ಅಣ್ವಸ್ತ್ರ ಬಲಾಬಲ ಪರೀಕ್ಷೆಗಳಲ್ಲಿ ಏಷ್ಯದ ರಾಷ್ಟ್ರಗಳು ತೊಡಗಿಸಿಕೊಳ್ಳದಂತೆ ನಿರ್ಬಂಧಿಸಲು ಎನ್.ಎಸ್.ಜಿ.(ನ್ಯೂಕ್ಲಿಯರ್ ಸಪ್ಲೆ ಗ್ರೂಪ್)ಯನ್ನು ಹುಟ್ಟುಹಾಕಿದವು. ಇವುಗಳೆಲ್ಲವು ಸೇರಿ ಎನ್.ಪಿ.ಟಿ. (ಅಣ್ವಸ್ತ್ರ ನಿಷೇಧ) ಒಪ್ಪಂದಕ್ಕೆ ಸಹಿ ಹಾಕಿ ಅಭಿವೃದ್ದಿಶೀಲ ರಾಷ್ಟ್ರಗಳನ್ನು ಕಟ್ಟಿ ಹಾಕುವ ಪ್ರಯತ್ನದಲ್ಲಿ ಯಶಸ್ವಿಯಾದವು. ಆದರೆ ಇದನ್ನು ಲೆಕ್ಕಿಸಿದ ಭಾರತ, ಚೀನಾ, ಪಾಕಿಸ್ತಾನ, ಇಸ್ರೇಲ್ ಹಾಗೂ ಉತ್ತರ ಕೊರಿಯಾ ದೇಶಗಳು ಗುಪ್ತವಾಗಿ ಅಣ್ವಸ್ತ್ರ ಸ್ಫೋಟಿಸುವ ಪ್ರಯೋಗಗಳನ್ನು ನಿರಂತರವಾಗಿ ಮಾಡಿದವು. ಇಂಥ ತ್ವೇಷಮಯ ವಾತಾವರಣ ಕಡಿಮೆಗೊಳಿಸಲು ಹಾಗೂ ಮುಂದಿನ ದಿನಗಳಲ್ಲಿ ಚೀನದ ವಿರುದ್ಧವಾಗಿ ಭಾರತವನ್ನು ನಿಲ್ಲಿಸುವ ತಂತ್ರಗಳ ಮುಂದಾಲೋಚನೆಯಿಂದ ಉಪಾಯವಾಗಿ ಅಮೆರಿಕಾ ೧೨೩ ಎಂಬ ಹೆಸರಿನಲ್ಲಿರುವ ಪರಮಾಣು ಒಪ್ಪಂದಕ್ಕೆ ಭಾರತವು ಶರಣಾಗುವಂತೆ ಮಾಡಿ ೨೦೦೮ರಲ್ಲಿ ಸಹಿ ಹಾಕುವಂತೆ ಮಾಡಿತು.
ಶಾಂತಿಯುತ ಉದ್ದೇಶಗಳಿಗೆ ಅಣುಶಕ್ತಿಯನ್ನು ಪೂರ್ಣ ಪ್ರಮಾಣದಲ್ಲಿ ಬಳಸಿಕೊಳ್ಳಲು ಎರಡು ದೇಶಗಳು ಸಹಿ ಹಾಕಿದವು. ಇದಕ್ಕೆ ಸಂಬಂಧಿಸಿದ ಸಂಶೋಧನೆ ಹಾಗೂ ಅವುಗಳ ವರ್ಗಾವಣೆಗಳಿಗೆ ಎರಡು ದೇಶಗಳು ಸಹಮತಿಸಿವೆ. ಅಲ್ಲದೇ ಎನ್‌ಎಸ್‌ಜಿ ದೇಶಗಳು ಭಾರತದ ಅಣುಶಕ್ತಿಗೆ ಬೇಕಾದ ಸಂಸ್ಕರಣಗೊಂಡ ಯುರೇನಿಯಂ ರಫ್ತು ಮಾಡಲು ತಮಗೆ ಮನಸ್ಸಿಲ್ಲದ್ದಿದ್ದರೂ ಅಮೆರಿಕಾದ ಒತ್ತಡದಿಂದ ಒಪ್ಪಿದವು. ಅಣು ಇಂಧನ ಮರುಸಂಸ್ಕರಣದ ಸ್ಥಾವರಗಳ ಹಾಗೂ ಅಣು ತಯಾರಿಕಾ ಘಟಕದ ಯೋಜನೆಗಳಿಗೆ ಅಂತಾರಾಷ್ಟ್ರೀಯ ಸುರಕ್ಷತಾ ಏಜೆನ್ಸಿ(ಐಎಇಎ) ವಿನಾಯಿತಿ ನೀಡುವ ಕಾರ್ಯಗಳಿಗೂ ಒಪ್ಪಂದದಲ್ಲಿ ಅನುಕೂಲ ಮಾಡಿಕೊಡಲಾಯಿತು. ಆದರೆ ಈ ಒಪ್ಪಂದದ ಕುರಿತು ಭಾರತದಲ್ಲಿ ದೊಡ್ಡ ಪ್ರಮಾಣದಲ್ಲಿ ವಿರೋಧ ವ್ಯಕ್ತವಾಯಿತು. ಇರಾನ್ ಮತ್ತು ಭಾರತದ ಸಂಬಂಧಗಳನ್ನು ಹದಗೆಡಿಸುವ ಹಾಗೂ ಚೀನದ ವಿರುದ್ಧ ಭಾರತವನ್ನು ಬಳಸಿಕೊಳ್ಳುವ ಹುನ್ನಾರ ೧೨೩ ಒಪ್ಪಂದದ ಹಿಂದೆ ಇದೆ ಎಂಬುದು ಪ್ರಮುಖ ಟೀಕೆಯಾಗಿದೆ. ಈಗಾಗಲೇ ಒಪ್ಪಿದಂತೆ ಕೊಳವೆ ಮಾರ್ಗಗಳ ಮೂಲಕ ಇರಾನ್ ದೇಶವು ಭಾರತಕ್ಕೆ ಪೂರೈಸಬೇಕೆಂದಿರುವ ಅನಿಲ ಕೊಳವೆ ಯೋಜನೆ ಸ್ಥಗಿತಗೊಳ್ಳುವ ಎಲ್ಲ ಸಾಧ್ಯತೆಗಳಿವೆ ಎಂದು ಅಭಿಪ್ರಾಯಿಸಲಾಗುತ್ತಿದೆ. ಅಲ್ಲದೇ ಎಲ್ಲ ಸಂಘಟನೆಗಳು ಒಡ್ಡಿರುವ ಅಡೆತಡೆಗಳನ್ನು (ಸಿ.ಟಿ.ಬಿ.ಟಿ, ಎನ್.ಪಿ.ಟಿ, ಎನ್.ಎಸ್.ಜಿ ಹಾಗೂ ಐ.ಎ.ಇ.ಎ) ಬದಿಗೊತ್ತಿ ಅಮೆರಿಕಾ ಭಾರತದ ಬೆಂಬಲಕ್ಕೆ ನಿಂತಿದೆ. ಇದಕ್ಕೆ ಮುಖ್ಯ ಕಾರಣವೆಂದರೆ ೯/೧೧ರ ಘಟನೆಯ ನಂತರ ಅಮೆರಿಕಾ ತನ್ನ ನೀತಿಗಳಲ್ಲಿ ಭಾರೀ ಬದಲಾವಣೆ ತಂದುಕೊಂಡು ಭವಿಷ್ಯದಲ್ಲಿ ಭಾರತದ ಸಹಕಾರ ಅತೀ ಅವಶ್ಯಕ ಎಂಬ ಹಿನ್ನೆಲೆಯಲ್ಲಿ ಕಾರ್ಯ ಪ್ರವೃತ್ತವಾಗಿದೆ ಎಂದು ವಿಶ್ಲೇಷಿಸಲಾಗುತ್ತಿದೆ. ಆದರೆ ೨೦೦೬ರಲ್ಲಿ ಆದ ಹೈಡ್ ಕಾಯ್ದೆ ಪ್ರಕಾರ  ಭಾರತಕ್ಕೆ ಅಣು ಇಂಧನ ಪೂರೈಸುವ ಹಾಗೂ ಸ್ಥಗಿತ ಗೊಳಿಸುವ ಎಲ್ಲ ನೀತಿ ನಿಯಮಗಳ ಜುಟ್ಟುಗಳು ಅಮೆರಿಕಾದ ಕೈಯಲ್ಲಿ ಉಳಿದು ಕೊಂಡಿವೆ ಎಂದು ಕೆಲವು ಟೀಕಾಕಾರರು ಅಭಿಪ್ರಾಯಿಸುತ್ತಿದ್ದಾರೆ. ಅಂತಾರಾಷ್ಟ್ರೀಯ ಮಟ್ಟದಲ್ಲಿ ಮಾಡಿಕೊಂಡ ಈ ಅಣು ಒಪ್ಪಂದದಿಂದ ಭಾರತವು ಇದುವರೆಗೂ ಕಾಯ್ದುಕೊಂಡು ಬಂದಿರುವ ಅಲಿಪ್ತ ಧೋರಣೆಗಳಿಗೆ ಪೂರ್ಣಪ್ರಮಾಣದ ತಿಲಾಂಜಲಿ ಇಟ್ಟಿದೆ ಎಂಬ ಪ್ರಬಲ ಆರೋಪ ಮಧ್ಯಪ್ರಾಚ್ಯ ರಾಷ್ಟ್ರಗಳಿಗೆ ಬಂದಂತಿದೆ. ಟೀಕೆ ಟಿಪ್ಪಣಿಗಳು ಏನೇ ಆಗಿದ್ದರೂ ಅಗಾಧವಾಗಿ ಬೆಳೆಯುತ್ತಿರುವ ಭಾರತದಲ್ಲಿನ ಜನಸಂಖ್ಯೆಯ ಆಗುಹೋಗು ಗಳಿಗೆ ಬೇಕಾಗಿರುವ ಭವಿಷ್ಯದಲ್ಲಿನ ಇಚ್ಛೆಗಳನ್ನು ಪೂರೈಸಲು ಕಡ್ಡಾಯವಾಗಿ ಅಪರಿಮಿತ ಇಂಧನ ಪೂರೈಕೆ ಬೇಕೇ ಬೇಕು. ಈ ಹಿನ್ನೆಲೆಯಲ್ಲಿ ಅಮೆರಿಕಾದ ಜೊತೆಗಿನ ಭಾರತದ ಒಪ್ಪಂದ ಸಂದರ್ಭೋಚಿತವಾದುದು ಎಂಬ ಅಭಿಪ್ರಾಯವನ್ನು ಸಹ ಹೆಚ್ಚಿನ ಜನ ವ್ಯಕ್ತಪಡಿಸಿದ್ದಾರೆ.
ಇರಾನ್ ಹಾಗೂ ಉತ್ತರ ಕೊರಿಯಾದ ಪೀಡನೆ
ಮಧ್ಯಪ್ರಾಚ್ಯದಲ್ಲಿ ತನ್ನ ಬಿಗಿ ಹಿಡಿತವನ್ನು ತೆರೆಮರೆಯಲ್ಲಿ ಕಾಯ್ದುಕೊಂಡು ಬರು ತ್ತಿರುವ ಅಮೆರಿಕಾ ಆಡಳಿತ ಇಸ್ರೇಲ್‌ನ ಬೆಂಬಲಕ್ಕೆ ನಿಂತಿದೆ. ಅಧ್ಯಕ್ಷ ಬುಷ್‌ನು, ೨೦೦೮ರಲ್ಲಿ ಇಸ್ರೇಲ್ ದೇಶವು ಲೆಬನಾನ್ ಮೇಲೆ ಮಾಡಿದ ಸಶಸ್ತ್ರ ದಾಳಿಯನ್ನು ಸಮರ್ಥಿಸಿಕೊಂಡನು. ಅಲ್ಲದೇ ೧೧/೯ರ ಘಟನೆ ನಂತರ ಅಮೆರಿಕಾದ ಅಂತಾರಾಷ್ಟ್ರೀಯ ನೀತಿಗಳು ಬದಲಾಗಿವೆ. ಹಿಜಿಬುಲ್ಲಾ ಹಾಗೂ ಮುಸ್ಲಿಂ ಮೂಲಭೂತವಾದ ಭವಿಷತ್ತಿನಲ್ಲಿ ತನಗೆ ತುಂಬಾ ಅಪಾಯಕಾರಿಯಾಗಿ ಮಾರ್ಪಾಡಾಗಬಹುದಾದ ಸಂಗತಿಗಳನ್ನು ದಟ್ಟವಾಗಿ ಮನಗಂಡಂತಿದೆ.  ಇದೇ ಕಾರಣದಿಂದ ಏನೋ ವಿಶ್ವಸಂಸ್ಥೆಯಲ್ಲಿ ಇಸ್ರೇಲನ್ನು ರಷ್ಯಾ ಹಾಗೂ ಚೀನ ಸೇರಿದಂತೆ ಅನೇಕ ರಾಷ್ಟ್ರಗಳು ಬಹಿರಂಗವಾಗಿ ಟೀಕಿಸಿದರೂ ಸ್ವಲ್ಪವೂ ತಲೆ ಕೆಡಿಸಿಕೊಳ್ಳದೇ ಅದರ ಎಲ್ಲ ಆಕ್ರಮಣಗಳಿಗೆ ರಾಜಕೀಯ ಬೆಂಬಲ ನೀಡಿ ಸುಮ್ಮನಾಗಿದೆ. ಕಾರಣ ಇಸ್ರೇಲ್ ಮೂಲಕ ಅರಬ್ ಜಗತ್ತನ್ನು ಸದಾ ಆತಂಕದಲ್ಲಿಡುವುದು ಅಮೆರಿಕಾದ ಯೋಜನೆ ಆಗಿದೆ. ಅಲ್ಲದೇ ಮಧ್ಯಪ್ರಾಚ್ಯದ ತ್ವೇಷಮಯ ವಾತಾವರಣಕ್ಕೆ ಇರಾನ್ ದೇಶವೇ ಬಹುಮುಖ್ಯ ಕಾರಣ ಎಂಬುದನ್ನು ಅಮೆರಿಕಾ ಹಾಗೂ ಇಸ್ರೇಲ್ ಪ್ರಬಲವಾಗಿ ಪ್ರತಿಪಾದಿಸುತ್ತಿವೆ. ಹೀಗಾಗಿ ಸಾಂಪ್ರದಾಯಿಕ ಬದ್ಧವೈರಿಗಳಾದ ಇರಾನ್ ಮತ್ತು ಸಿರಿಯಾ ರಾಷ್ಟ್ರಗಳು ಅಮೆರಿಕಾದ ಪ್ರಬಲ ವಿರೋಧಿಗಳಾಗಿ ಮಧ್ಯ ಪ್ರಾಚ್ಯದಲ್ಲಿ ನಿರ್ಮಾಣಗೊಂಡಿವೆ. ಆ ಕಡೆಗೆ ಪೂರ್ವ ತೀರದ ಏಷ್ಯಾದ ವಿಯಟ್ನಾಂ ಹಾಗೂ ಉತ್ತರ ಕೊರಿಯಾ ರಾಷ್ಟ್ರಗಳು ಕಳೆದ ಹತ್ತು ವರ್ಷಗಳಿಂದ ಅಮೆರಿಕಾದ ನಿದ್ದೆಗೆಡಿಸುತ್ತಿವೆ. ಚೀನಾದ ಕುಮ್ಮಕ್ಕಿನಿಂದ ಭಯಾನಕ ಅಸ್ತ್ರಗಳನ್ನು ಉತ್ತರ ಕೊರಿಯಾ ಹೊಂದಿತಲ್ಲದೇ ಎನ್.ಪಿ.ಟಿ.ಯಿಂದ ಹಿಂದೆ ಸರಿದು ೨೦೦೬ರಲ್ಲಿ ಅಣ್ವಸ್ತ್ರ ಪ್ರಯೋಗವನ್ನು ಯಶಸ್ವಿಯಾಗಿ ಪೂರೈಸಿತು. ಇದಕ್ಕೆ ಬೇಕಾದ ತಂತ್ರಜ್ಞಾನವನ್ನೂ ಚೀನ ಪಾಕಿಸ್ತಾನದ ಮೂಲಕ ಪೂರೈಸಿದೆ ಎಂಬ ಗುಮಾನಿಯು ಅಂತಾರಾಷ್ಟ್ರೀಯ ಮಟ್ಟದಲ್ಲಿದೆ. ಅಪಾಯಕಾರಿಯಾಗಿ ಬೆಳೆದು ಮುನ್ನುಗ್ಗುತ್ತಿರುವ   ಕಮ್ಯುನಿಸ್ಟ್ ಸರ್ವಾಧಿಕಾರವನ್ನು ತಹಬಂದಿಗೆ ತರಲು ಅಮೆರಿಕಾ ವಿಶ್ವಸಂಸ್ಥೆಯಲ್ಲಿ ಒತ್ತಡ ಹೇರಿ ಉತ್ತರ ಕೊರಿಯಾದ ಮೇಲೆ ನಿಷೇಧಾಜ್ಞೆಯನ್ನು ಜಾರಿಗೊಳಿಸಲು ಯಶಸ್ವಿಯಾಯಿತು. ಅರಬ್ ಜಗತ್ತಿನ ಇರಾನ್ ದೇಶ ಅಮೆರಿಕಾದ ವಿರುದ್ಧ ಸಡ್ಡು ಹೊಡೆಯುತ್ತ ಅಮೆರಿಕಾ ಹಾಗೂ ಮಿತ್ರರಾಷ್ಟ್ರಗಳನ್ನು ಪೇಚಿಗೆ ಸಿಕ್ಕಿಸುತ್ತಲೇ ಇದೆ. ತನ್ನ ಸಾಮರ್ಥ್ಯದಿಂದಲೇ ಪರಮಾಣು ಅಣ್ವಸ್ತ್ರ ಪ್ರಯೋಗವನ್ನು ಯಶಸ್ವಿಯಾಗಿ ಮಾಡಿರುವ ಬಗೆಗೆ ೨೦೦೭ರಲ್ಲಿ ಇರಾನ್ ಘೋಷಿಸಿತು. ಇಂಥ ಕಾರ್ಯದ ನಡೆಗಳು ಅಮೆರಿಕಾವನ್ನು ಯಾವಾಗಲೂ ಆತಂಕಕ್ಕೀಡು ಮಾಡುವುದು ಇವುಗಳ ಮುಖ್ಯ ಉದ್ದೇಶವಾಗಿದೆ. ಆದರೆ ಅಮೆರಿಕಾ ಇದನ್ನು ಬಲವಾಗಿ ನಂಬುತ್ತಿಲ್ಲ. ಇದು  ಅಮೆರಿಕಾವನ್ನು ಬೆದರಿಸುವ ತಂತ್ರ ಮಾತ್ರವಾಗಿದೆ ಎಂದು ಅಂತಾರಾಷ್ಟ್ರೀಯ ರಾಜಕೀಯ ಘಟನೆಗಳ ವಿಶ್ಲೇಷಕರು ಸಹ ಅಭಿಪ್ರಾಯಿಸುತ್ತಿದ್ದಾರೆ.
ಜಾಗತಿಕ ಮಟ್ಟದಲ್ಲಿ ದೊಡ್ಡ ಹಾಗೂ ಸಣ್ಣ ದೇಶಗಳಿಗೆ ಬಿಲಿಯನ್‌ಗಟ್ಟಲೆ ಸಾಲಕೊಟ್ಟ ಅಮೆರಿಕಾವು ತಾನೇ ದೊಡ್ಡ ಪ್ರಪಾತಕ್ಕೆ ೨೦೦೮ರಲ್ಲಿ ಬಿದ್ದಿತು. ಅಮೆರಿಕಾದ ಆರ್ಥಿಕ ವ್ಯವಸ್ಥೆಯಲ್ಲಿ ಬಂಡವಾಳ ಹೂಡಿಕೆಯ ಮುಖ್ಯಸಂಸ್ಥೆಗಳಾದ ಲೀಮನ್ ಬ್ರದರ್ಸ್, ಮೆರಿಲ್ ಲಿಂಚ್ ಹಾಗೂ ಇಂಟರ್ ನ್ಯಾಷನಲ್ ಗ್ರೂಪ್(ಎಐಜಿ ಸಂಸ್ಥೆಗಳ) ದಿವಾಳಿ ಎದ್ದು ಕದ ಮುಚ್ಚಿಕೊಂಡವು. ಇದರಿಂದ ನ್ಯೂಯಾರ್ಕಿನ ಷೇರು ಮಾರುಕಟ್ಟೆ ಎಂದೂ ಕೇಳರಿಯದಷ್ಟು ಕೆಳಕ್ಕೆ ಜಾರಿತು. ಇಂಥ ಪರಿಣಾಮಗಳು ಕೇವಲ ಅಮೆರಿಕಾಕ್ಕೆ ಅಷ್ಟೇ ಅಲ್ಲದೇ ಇಡೀ ಜಗತ್ತೇ ಆರ್ಥಿಕ ಕುಸಿತ ಅನುಭವಿಸುವಂತಾಯಿತು. ಮಹಾಕುಸಿತಕ್ಕೆ ಮುಖ್ಯ ಕಾರಣಗಳೆಂದರೆ ಬುಷ್ ಆಡಳಿತವು ಕೈಗೊಂಡಿದ್ದ ಗೃಹಸಾಲದ ಮೇಲಿನ ನೀತಿ ನಿಯಮಗಳಲ್ಲಿ ಉಂಟಾದ ಸಡಿಲತೆ ಎಂದು ರಾಜಕೀಯ- ಆರ್ಥಿಕ ವಿಶ್ಲೇಷಕರು ಅಭಿಪ್ರಾಯಪಟ್ಟಿದ್ದಾರೆ. ರಾಷ್ಟ್ರೀಯ ಆದಾಯವು ತೀವ್ರವಾಗಿ ಏರುತ್ತಿರುವ ಇಂಥ ಆರ್ಥಿಕ ಪರಿಸ್ಥಿತಿಯಲ್ಲಿ ಅಮೆರಿಕಾದ ಕೇಂದ್ರ ಹಾಗೂ ರಾಜ್ಯ ಅಡಳಿತಗಳು ೨೦೦೪-೦೬ರಲ್ಲಿ ಒಟ್ಟು ೧.೫ ಟ್ರಿಲಿಯನ್ ಗೃಹಸಾಲ ನೀಡಿದವು. ಇಂಥ ಸಾಲ ಯೋಜನೆಗಳನ್ನು ಆಕರ್ಷಕವಾಗಿ ರೂಪಿಸಿದ ಮ್ಯೂಚುವೆಲ್ ಫಂಡ್ ಸಂಸ್ಥೆಗಳು ಪ್ರೈಮ್(ಗ್ರಾಹಕ ಸಾಲ) ಹಾಗೂ ಸಬ್ ಪ್ರೈಮ್(ಸುಸ್ತಿದಾರ ಗ್ರಾಹಕರ ಸಾಲ) ಎಂಬ ಎರಡು ರೀತಿಯ ಸಾಲಗಳನ್ನು ಹೆಚ್ಚಿನ ಭದ್ರತೆ ಇಲ್ಲದೇ ಒದಗಿಸಿದವು. ಆದರೆ ಸಾಲ ಪಡೆದ ಗ್ರಾಹಕರು ಕಾಲಕಾಲಕ್ಕೆ ಅಸಲು ಮತ್ತು ಬಡ್ಡಿಯ ಮರುವಳಿಗಳನ್ನು ಮಾಡದೇ ದಿವಾಳಿ ಘೋಷಿಸಿಕೊಂಡರು. ಇದು ಅಮೆರಿಕಾದ ಆರ್ಥಿಕ ಮಹಾಕುಸಿತ ಅಥವಾ ಹಿಂಜರಿತಕ್ಕೆ ಮೂಲ ಕಾರಣವಾಯಿತು. ಅಲ್ಲದೇ ಮಾಹಿತಿ ತಂತ್ರಜ್ಞಾನ ಹಾಗೂ ಹೊರ ಗುತ್ತಿಗೆ(ಬಿ.ಪಿ.ಓ.) ಸಂಬಂಧಿಸಿದಂತೆ ಕಾರ್ಯನೀತಿಯಿಂದ ಅಮೆರಿಕಾದ ಆರ್ಥಿಕ ವ್ಯವಸ್ಥೆಯು ಬುಡ ಮೇಲಾಯಿತು. ಬಿ.ಪಿ.ಓ. ಉದ್ಯೋಗ ವಲಯದಲ್ಲಿ ಅಮೆರಿಕಾದ ಯುವಕರಿಗೆ ಸಿಗಬೇಕಾದ ಉದ್ಯೋಗ ಹಾಗೂ ಲಾಭಗಳು ಏಷ್ಯಾದ ರಾಷ್ಟ್ರಗಳಿಗೆ ಹರಿದು ಬಂತು. ಇದರಿಂದ ಅಮೆರಿಕಾದಲ್ಲಿ ಸಹಜವಾಗಿ ಅಗಾಧ ಪ್ರಮಾಣದಲ್ಲಿ ನಿರುದ್ಯೋಗ ಸೃಷ್ಟಿಯಾಯಿತು. ಒಟ್ಟಾರೆ ೨೦೦೮ರಲ್ಲಿ ಘಟಿಸಿದ ಆರ್ಥಿಕ ಹಿಂಜರಿತದಿಂದ ವಿಶ್ವವು ೧೨ಲಕ್ಷ ಕೋಟಿ ಡಾಲರ್ ನಷ್ಟವನ್ನು ಹೊಂದಿತು ಎಂದು ಆರ್ಥಿಕತಜ್ಞರು ಅಂದಾಜಿಸಿದ್ದಾರೆ. ಪ್ರಮುಖವಾಗಿ ಅಮೆರಿಕಾದ ಬ್ಯಾಂಕಿಂಗ್, ಹಣಕಾಸು ಸೇವೆ ಹಾಗೂ ವಿಮೆ ವಲಯಗಳು ಆರ್ಥಿಕ ಹಿಂಜರಿತದ ಪರಿಣಾಮವಾಗಿ ಭಾರೀ ಪ್ರಮಾಣದ ನಷ್ಟವನ್ನು ಅನುಭವಿಸಿದವು.
ಜಿ-೮ ಸಂಘದ ಮುಖ್ಯ ಪ್ರವರ್ತಕ ಅಮೆರಿಕಾವು ೨೦೦೮ರ ಮೇನಲ್ಲಿ ನಡೆದ ಶೃಂಗಸಭೆಯಲ್ಲಿ ಜಾಗತಿಕ ಮಟ್ಟದಲ್ಲಿ ಆಗುತ್ತಿರುವ ಹವಾಮಾನ ಬದಲಾವಣೆ ಕುರಿತಂತೆ ಗಂಭೀರವಾಗಿ ಎಚ್ಚರಿಸಿತಲ್ಲದೇ ೨೦೫೦ರ ವೇಳೆಗೆ ಹಸಿರು ಮನೆ ಅನಿಲಗಳು ಪರಿಸರದ ಮೇಲೆ ಉಂಟುಮಾಡುವ ದುಷ್ಪರಿಣಾಮವನ್ನು ಶೇ.೫೦ರಷ್ಟು ಕಡಿಮೆಗೊಳಿಸುವ ಗುರಿಯು ಜಗತ್ತಿನ ಎಲ್ಲ ದೇಶಗಳ ಹೊಂದಬೇಕಾದದ್ದು ಅನಿವಾರ್ಯವೆಂದು ಅಮೆರಿಕಾ ಪ್ರತಿಪಾದಿಸಿತು. ಕಾಲಕ್ಕೆ ತಕ್ಕಂತೆ ಬದಲಾವಣೆಗೆ ಒಳಗಾಗುತ್ತಿರುವ ಅಮೆರಿಕಾವು ನ್ಯೂಯಾರ್ಕ್ ನಗರದಲ್ಲಿ ಬಹುಮುಖ್ಯ ಅಂತಾರಾಷ್ಟ್ರೀಯ ದಲಿತ ಸಮ್ಮೇಳನ ನಡೆಯಲು ಕಾರಣೀಭೂತವಾಯಿತು. ೨೦೦೮ರಲ್ಲಿ ಜರುಗಿದ ಈ ಸಮ್ಮೇಳನದಲ್ಲಿ ಶೋಷಣೆಗೆ ಒಳಗಾದ ಅಸ್ಪೃಶ್ಯರು, ಕರಿಯರ ಬಗ್ಗೆ ಹಾಗೂ ಅನೇಕ ಕಾರಣಗಳಿಂದ ಬೇರೆ ಬೇರೆ ದೇಶಗಳಲ್ಲಿ ತಿರಸ್ಕೃತರಾದ ಜನಾಂಗಗಳ ಬಗೆಗಿನ ಸಾಮಾಜಿಕ ನ್ಯಾಯ ಕುರಿತಂತೆ ಮೊಟ್ಟ ಮೊದಲಿಗೆ ಜಾಗತಿಕ ಮಟ್ಟದಲ್ಲಿ ಚರ್ಚೆ ಪ್ರಾರಂಭವಾಗುವಂತೆ ಮಹತ್ವದ ಕಾರ್ಯ ಹಮ್ಮಿಕೊಂಡಿತು. ಇದರಲ್ಲೂ ಭಾರತವು ಭಾಗವಹಿಸಿತ್ತು.
೨೦೦೮-೦೯ನೇ ಸಾಲಿನಲ್ಲಿ ಅಮೆರಿಕಾದಲ್ಲಾದ ಆರ್ಥಿಕ ಹಿಂಜರಿತ ಜಗತ್ತಿನ ಎಲ್ಲ ದೇಶಗಳ ಮೇಲೆ ಅಗಾಧ ಪರಿಣಾಮ ಬೀರಿತು. ಐರೋಪ್ಯ ಒಕ್ಕೂಟದ ಆರ್ಥಿಕ ವ್ಯವಸ್ಥೆ ದಿಕ್ಕೆಟ್ಟಿತು. ಇದನ್ನು ಪರಿಹರಿಸಿ ಪುನಶ್ಚೇತನ ನೀಡುವ ನಿಟ್ಟಿನಲ್ಲಿ ೨೦೦೯ರ ಏಪ್ರಿಲ್‌ನಲ್ಲಿ ಜಿ ೨೦ ದೇಶಗಳ ಶೃಂಗ ಸಭೆಯನ್ನು ಲಂಡನ್‌ನಲ್ಲಿ ಆಯೋಜಿಸಲಾಯಿತು. ಈ ಸಭೆಯ ಮುಖ್ಯ ಅಜೆಂಡವೇ ಜಾಗತಿಕ ಆರ್ಥಿಕ ಹಿಂಜರಿತವನ್ನು ತಡೆಗಟ್ಟಲು ಕೈಗೊಳ್ಳಬೇಕಾದ ಕ್ರಮಗಳು ಯಾವುವು ಎಂಬುದು. ಇಂಥ ಆತಂಕದ ಪರಿಣಾಮಗಳನ್ನು ಹೋಗಲಾಡಿಸಲು ಆರ್ಥಿಕ ವಲಯಗಳಿಗೆ ವಿಶೇಷ ಪ್ಯಾಕೇಜ್ ನೀಡುವುದರ ಮೂಲಕ ಪುನಶ್ಚೇತನಗೊಳಿಸ ಬಹುದಾಗಿದೆ ಎಂದು ಅಮೆರಿಕಾ ವಾದ ಮಾಡಿತು. ಅಲ್ಲದೇ ತೃತೀಯ ಜಗತ್ತಿನ ಬಲಾಢ್ಯ ರಾಷ್ಟ್ರಗಳಾದ ಭಾರತ ಮತ್ತು ಚೀನಾ ಸಹ ಅಮೆರಿಕಾದ ನಿರ್ಣಯಗಳಿಗೆ ಸಹಮತ ವ್ಯಕ್ತಪಡಿಸಿದವು. ಆದರೆ ಐರೋಪ್ಯ ಒಕ್ಕೂಟದ ರಾಷ್ಟ್ರಗಳಾದ  ಜರ್ಮನಿ ಹಾಗೂ ಫ್ರಾನ್ಸ್ ದೇಶಗಳು ಪ್ಯಾಕೇಜ್ ಕ್ರಮವನ್ನು ವಿರೋಧಿಸಿ ಅಂತಾರಾಷ್ಟ್ರೀಯ ಹಣಕಾಸು ವಹಿವಾಟನ್ನು ನಿಯಂತ್ರಿಸುವ ಮೂಲಕ ಇದನ್ನು ತಹಬಂದಿಗೆ ತರಬಹುದೆಂದು ಹಟ ಹಿಡಿದವು. ಆದರೆ ಕೊನೆಗೆ ಅಮೆರಿಕಾದ ಮಾತೆ ಅಂತಿಮಗೊಂಡು ಜಾಗತಿಕ ಆರ್ಥಿಕ ಹಿಂಜರಿತವನ್ನು ಹತೋಟಿಯಲ್ಲಿಡಲು ಐ.ಎಂ.ಎಫ್. ಒಂದು ಸಾವಿರ ಕೋಟಿ ಡಾಲರ್‌ಗಳ ವಿಶೇಷ ನೆರವನ್ನು ನೀಡಲು ಸಮ್ಮತಿಸಿತು.
ಜಾರ್ಜ್ ಬುಷ್ ಆಡಳಿತದಲ್ಲಿ ಜಾರಿಗೆ ತಂದ ಬಂದೂಕು ಲೈಸನ್ಸ್ ಪದ್ಧತಿಯಿಂದ ಒಕ್ಕೂಟದಲ್ಲಿರುವ ರಾಜ್ಯಗಳು ಆತಂಕಗೊಂಡು ತೀವ್ರ ಅಸಮಾಧಾನ ವ್ಯಕ್ತಪಡಿಸಿದವು. ಬಂದೂಕು ಹೊಂದುವುದು ಪ್ರತಿ ಅಮೆರಿಕಾನ್‌ಗೆ ಪ್ರತಿಷ್ಠೆಯ ಪ್ರಶ್ನೆಯಾಗಿದೆ. ಆದರೆ ಇದಕ್ಕೆ ಸರಿಯಾದ ನಿಯಮಾವಳಿಗಳು ರೂಪಿತಗೊಂಡಿರಲಿಲ್ಲ. ಹೀಗಾಗಿ ಈ ಪ್ರಯೋಜನದಿಂದ ಆಗುವ ಅನಿಯಂತ್ರಿತ ಕೊಲೆಗಳನ್ನು ಕಡಿಮೆ ಮಾಡಲು ಬಂದೂಕುಗಳನ್ನು ನಿಯಂತ್ರಿಸಲು ಬಿಗಿಯಾದ ಕ್ರಮಗಳನ್ನು ಕೈಗೊಂಡು ಕಾನೂನು ಮಾಡಲಾಯಿತು. ಇದರ ಪರಿಣಾಮದಿಂದ ಕರೋಲಿನಾ ಮತ್ತು ನ್ಯೂಹಾಪ್‌ಷೈರ್ ರಾಜ್ಯಗಳು ಒಕ್ಕೂಟದಿಂದ ಹೊರಬರುವ ಬೆದರಿಕೆ ಹಾಕಿದವು. ಆದರೂ ಹೆಚ್ಚಿನ ರಾಜ್ಯಗಳು ಈ ಕಾನೂನು ಪರವಾಗಿದ್ದವು. ಹೀಗಾಗಿ ಎದ್ದಿರುವ ಸಮಸ್ಯೆ ಮಂಜಿನಂತೆ ಕರಗಿ ಹೋಯಿತು.
ಆಪೆಕ್(ಎಷಿಯನ್ ಫೆಸಿಫಿಕ್ ಎಕಾನಮಿಕ್ ಕಾರ್ಪೊರೇಷನ್)(ಏಷ್ಯಾ ಫೆಸಿಫಿಕ್ ಆರ್ಥಿಕ ಸಹಕಾರ) ಸಭೆಯ ೨೦ನೆಯ ವಾರ್ಷಿಕ ಶೃಂಗ ಸಭೆಯಲ್ಲಿ ಭಾಗವಹಿಸಿದ ಜಿ ೨೦ ರಾಷ್ಟ್ರಗಳು ತೆಗೆದುಕೊಂಡ ನಿಲುವುಗಳು ಹಾಗೂ ದೋಹಾದಲ್ಲಿ ನಡೆದ ಆರ್ಥಿಕ ಮಾರುಕಟ್ಟೆಗೆ ಸಂಬಂಧಿಸಿದ ಮಾತುಕತೆಗಳ ಹಿನ್ನೆಲೆಯಲ್ಲಿ ಜಾಗತಿಕ ಆರ್ಥಿಕ ವ್ಯವಸ್ಥೆ ಬಲಗೊಳ್ಳಬೇಕೆಂದು ಅಮೆರಿಕಾ ಪ್ರತಿಪಾದಿಸಿತು.
ಡಬ್ಲ್ಯು.ಟಿ.ಓ. ಮೂಲಕ ಅಮೆರಿಕಾ ಆಡುವ ಕಣ್ಣುಮುಚ್ಚಾಲೆ ಆಟಗಳಿಗೆ ಬ್ರೆಜಿಲ್, ಭಾರತ ಹಾಗೂ ಚೀನ ದೇಶಗಳು ಇತ್ತೀಚಿನ ವರ್ಷಗಳಲ್ಲಿ ಅಡ್ಡಗೋಡೆಗಳಾಗಿ ನಿಂತವು. ೨೦೦೧ರಲ್ಲಿ ದೋಹಾದಲ್ಲಿ ನಡೆದ ವಿಶ್ವವ್ಯಾಪಾರದ ಮೇಲಿನ ಮಾತುಕತೆಗಳು ವಿಫಲವಾಗಿ ಮತ್ತೆ ೨೦೦೪ರಲ್ಲಿ ಜಿನಿವಾದಲ್ಲಿ ಎಲ್ಲ ರಾಷ್ಟ್ರಗಳನ್ನು ಅಮೆರಿಕಾದ ಗುಪ್ತ ಸೂಚನೆಯಂತೆ ಡಬ್ಲ್ಯುಟಿಓ ಸೇರಿಸಿತು. ಹೇಗಾದರೂ ಮಾಡಿ ಅಭಿವೃದ್ದಿಶೀಲ ರಾಷ್ಟ್ರಗಳನ್ನು ಅಮೆರಿಕಾದ ಆಣತಿಯಂತೆ ಸಿದ್ಧಗೊಳಿಸಿಕೊಳ್ಳುವ ಪ್ರಯತ್ನ ಮಾಡಿತು. ಆದರೆ ಅಮೆರಿಕಾದ ಕುತಂತ್ರಕ್ಕೆ ಭಾರತ, ಚೀನಾ ಮತ್ತು ಬ್ರೆಜಿಲ್ ತಣ್ಣೀರೆಚಿದವು. ಇದರಿಂದ ಜಿನೀವಾ ಮಾತುಕತೆಗಳು ಸಹ ಮುರಿದು ಬಿದ್ದವು. ಇದಕ್ಕೆ ಕಾರಣ ದೋಹದಲ್ಲಿ ನಡೆದ ಮಾತುಕತೆಯ ಮುಖ್ಯ ಅಂಶಗಳನ್ನು ಜಾರಿಗೆ ತಂದಿದ್ದೇ ಆದರೆ ಇಂಥ ಪರಿಣಾಮಗಳಿಂದ ಪ್ರತಿ ದೇಶಗಳ ಕೃಷಿ ಕ್ಷೇತ್ರ ಮುಕ್ತಗೊಂಡು ಇದು ಅಭಿವೃದ್ದಿಶೀಲ ರಾಷ್ಟ್ರಗಳ ಮೇಲೆ ಕೆಟ್ಟ ಪರಿಣಾಮ ಬೀರುತ್ತವೆ ಎಂಬ ಅಭಿವೃದ್ದಿಶೀಲ ರಾಷ್ಟ್ರಗಳು ಪ್ರತಿಪಾದಿಸಿರುವ ಅಂಶವೇ ಮುಖ್ಯ ಕಾರಣವಾಯಿತು. ಕೃಷಿ ಪದಾರ್ಥಗಳ ಆಮದು ಶೇಕಡ ಹದಿನೈದರಷ್ಟಾದರೆ ಅದರ ಮೇಲೆ ಶೇಕಡಾ ೨೫ರಷ್ಟು ಸುಂಕ ವಿಧಿಸುವ ಅಧಿಕಾರ ಆ ದೇಶಗಳಿಗೆ ಇರಬೇಕು ಎಂಬುದು ಅಭಿವೃದ್ದಿಶೀಲ ರಾಷ್ಟ್ರಗಳ ಮುಖ್ಯ ಅಭಿಪ್ರಾಯವಾಗಿತ್ತು. ಅಮೆರಿಕಾವು ತನ್ನ ರೈತರ ಹಿತಾಸಕ್ತಿಗಳನ್ನು ಕಾಪಾಡಿಕೊಳ್ಳಲು ಕೃಷಿ ಪದಾರ್ಥಗಳ ಆಮದು ಶೇಕಡಾ ನಲವತ್ತಕ್ಕಿಂತ ಹೆಚ್ಚಾದಾಗ ಮಾತ್ರ ಸುಂಕವನ್ನು ವಿಧಿಸಬೇಕಾಗುವ ಷರತ್ತಿನೊಂದಿಗೆ ವಾದಕ್ಕಿಳಿಯಿತು. ಈ ಪ್ರಮುಖ ಕಾರಣದಿಂದ ಜಿನೀವಾ ಮಾತುಕತೆಗಳು ಮುರಿದುಬಿದ್ದವು. ಸಭೆಯು ವಿಫಲ ಗೊಳ್ಳಲು ಭಾರತವು ಮುಖ್ಯಕಾರಣವಾಯಿತು. ಅಲ್ಲದೇ ಅಮೆರಿಕಾ ತನ್ನ ರೈತರಿಗೆ ನೀಡುವ ಬಿಲಿಯನ್ ಡಾಲರ್ ರೂಪದ ಸಬ್ಸಿಡಿಯನ್ನು ನಿಲ್ಲಿಸಬೇಕು. ಇಂಥ ಅವಕಾಶಗಳಿಂದ ಅಮೆರಿಕಾದಲ್ಲಾ ಗುತ್ತಿರುವ ಕೃಷಿ ಉತ್ಪನ್ನಗಳ ಹೆಚ್ಚಳವನ್ನು ಕಡಿಮೆ ಮಾಡಿ ಜಾಗತಿಕ ಮಟ್ಟದಲ್ಲಿ ಸಮತೋಲನ ಸಾಧಿಸಬಹುದಾಗಿದೆ ಎಂದು ಬ್ರೆಜಿಲ್, ಚೀನ ಹಾಗೂ ಭಾರತದಂತಹ ಅಭಿವೃದ್ದಿಶೀಲ ರಾಷ್ಟ್ರಗಳು ಪ್ರಬಲವಾಗಿ ವಾದ ಮಾಡಿದವು. ಇವು ತೆಗೆದುಕೊಂಡ ದೃಢ ನಿರ್ಧಾರಗಳು ಜಿನೀವಾ ಮಾತುಕತೆ ಮುರಿದು ಬೀಳಲು ಕಾರಣವಾಯಿತು

ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ೬. ೨೦ನೆಯ ಶತಮಾನದ ಅಮೆರಿಕಾ ಆಂತರಿಕ ಮತ್ತು ಜಾಗತಿಕ ರಾಜಕಾರಣ – ನ್ಯೂ ಡೀಲ್ ಯೋಜನೆಗಳು
ನ್ಯೂ ಡೀಲ್ ಯೋಜನೆಗಳು
ಲಿಂಕನ್ನನ ನಂತರ ಅತ್ಯಂತ ಸಮರ್ಥ ನಾಯಕನೆಂದೆನಿಸಿಕೊಂಡವನು ಎಫ್.ಡಿ. ರೂಸ್‌ವೆಲ್ಟ್. ಆರ್ಥಿಕ ಮುಗ್ಗಟ್ಟಿನಿಂದ ಅಮೆರಿಕಾ ಜರ್ಜರಿತವಾಗಿತ್ತು. ಆಂತರಿಕ ಹಾಗೂ ಬಾಹ್ಯ ಸಮಸ್ಯೆಗಳಿಂದ ಇಡೀ ವ್ಯವಸ್ಥೆ ಮಲಿನವಾಗಿತ್ತು. ಇಂಥ ಸಂದಿಗ್ಧತೆಯಲ್ಲಿ ರೂಸ್‌ವೆಲ್ಟ್ ೧೯೨೦ರಲ್ಲಿ ನಡೆದ ಚುನಾವಣೆಯ ರಾಜಕೀಯ ಚದುರಂಗದಾಟದಲ್ಲಿ ಪ್ರಚಂಡ ಬಹುಮತದಿಂದ ಆಯ್ಕೆ ಆದನು. ಆಡಳಿತದ ಒಳನೋಟಗಳನ್ನು ಅರಿತಿದ್ದ ಈತನು ಉದ್ದಿಮೆ, ಕೃಷಿರಂಗ, ಬಡತನ ನಿರ್ಮೂಲನೆ, ಅಂತಾರಾಷ್ಟ್ರೀಯ ಸಂಬಂಧಗಳನ್ನು ಸುಧಾರಿಸುವಲ್ಲಿ ಪ್ರಯತ್ನಿಸಿದನು. ರೂಸ್‌ವೆಲ್ಟ್‌ನ ಸುಧಾರಣಾ ಯೋಜನೆಗಳನ್ನು ‘ನ್ಯೂ ಡೀಲ್’ ಎಂಬ ಹೆಸರಿನಿಂದ ಕರೆಯಲಾಗುತ್ತದೆ. ಈ ಕಾರ್ಯ-ಯೋಜನೆಗಳಲ್ಲಿ ಮೊಟ್ಟಮೊದಲಿಗೆ ಬ್ಯಾಂಕುಗಳನ್ನು ನಿಯಂತ್ರಿಸಲಾಯಿತು. ಟೆನಿಸ್ಸಿ ನದಿಯ ಬೃಹತ್ ಯೋಜನೆ ಕೈಗೊಂಡು ಅದರಿಂದಾಗುವ ಉಪಯೋಗದಿಂದ ಕೃಷಿ ಹಾಗೂ ವಿದ್ಯುತ್‌ನ ಲಾಭವನ್ನು ಹೆಚ್ಚಿಸಲಾಯಿತು. ಕೃಷಿಯನ್ನು ನಿಯಂತ್ರಿಸಿ, ಕೃಷಿ ಉತ್ಪನ್ನ ವಸ್ತುಗಳಿಗೆ ಹೆಚ್ಚಿನ ಭದ್ರತೆ ನೀಡಲಾಯಿತು.
ಲೋಕಸೇವಾ ಆಡಳಿತದ ಮೂಲಕ ನೇಮಕಾತಿಗಳನ್ನು ಹೆಚ್ಚಿಸಲಾಯಿತು. ಉದ್ದಿಮೆಗಳ ಪುನರುಜ್ಜೀವನಕ್ಕಾಗಿ ವಸ್ತುಗಳ ಬೆಲೆಗಳನ್ನು ನಿಯಂತ್ರಿಸಲಾಯಿತು. ಬಾಲ ಕಾರ್ಮಿಕ ಪದ್ಧತಿಯನ್ನು ನಿಷೇಧಿಸಿ ಕಾನೂನು ರೂಪಿಸಲಾಯಿತು. ಕೆಲವು ಯೋಜನೆಗಳನ್ನು ಸುಪ್ರೀಂ ಕೋರ್ಟು ಕಾನೂನು ಬಾಹಿರಗೊಳಿಸಿದರೂ ಆಡಳಿತದಲ್ಲಿ ರೂಸ್‌ವೆಲ್ಟ್ ಹೊಂದಿದ ಚಾಕಚಕ್ಯತೆಗಳಿಂದ ಅವು ಇನ್ನೊಂದು ರೂಪದಲ್ಲಿ ಜಾರಿಗೆ ಬಂದವು. ಮೊದಲ ಅವಧಿಯಲ್ಲಿ ಯಶಸ್ವಿಯಾಗಿ ಆಡಳಿತ ನಿರ್ವಹಿಸಿದ ರೂಸ್‌ವೆಲ್ಟ್ ಎರಡನೆಯ ಅವಧಿಗೆ ಮತ್ತೆ ವಿಜಯಿಯಾದನು. ತನ್ನ ಕಾರ್ಯಯೋಜನೆಗಳನ್ನು ಜಾರಿಗೊಳಿಸುವಲ್ಲಿ ತೀವ್ರ ಅಡ್ಡಿಯಾಗಿದ್ದ ನ್ಯಾಯಾಲಯವನ್ನು ಟೀಕಿಸಲಾರಂಭಿಸಿದನು. ನ್ಯಾಯಾಲಯಗಳ ಆಡಳಿತ ದಲ್ಲಿ ವಿನಾಕರಣ ಹಸ್ತಕ್ಷೇಪ ಮಾಡುತ್ತಿರುವುದನ್ನು ಜನರಿಗೆ ಮನದಷ್ಟು ಮಾಡಿದನು. ನಿರುದ್ಯೋಗವನ್ನು ನಿವಾರಿಸಿ ಆರ್ಥಿಕ ಸ್ಥಿರತೆಯನ್ನು ಸಾಧಿಸುವುದು ಯೋಜನೆಗಳ ಮುಖ್ಯ ಉದ್ದೇಶವಾಗಿದ್ದರೂ ಅವು ಸಂಪೂರ್ಣವಾದ ಒಂದು ತುದಿಯನ್ನು ತಲುಪುವಲ್ಲಿ ವಿಫಲಗೊಂಡವು. ಮೇಲ್ನೋಟದಲ್ಲಿ ಕೃಷಿ ಕಾರ್ಮಿಕರಿಗೆ ಹೆಚ್ಚಿನ ಭದ್ರತೆ ಒದಗಿಸಿದರೂ ಶೋಷಣೆಗೂ ಸಹ ವಿಪುಲವಾದ ಅವಕಾಶ ಒದಗಿಸಿತು. ರಾಷ್ಟ್ರದ ಹಿತದೃಷ್ಟಿಯಿಂದ ಡಾಲರಿನ ಅಪಮೌಲೀಕರಣವನ್ನು ರೂಸ್‌ವೆಲ್ಟ್ ಮಾಡಿದನು. ಜರ್ಜರಿತಗೊಂಡಿದ್ದ ಆಂತರಿಕ ಆಡಳಿತದಿಂದಾಗಿ ೧೯೨೫-೧೯೪೦ರ ಕಾಲಾವಧಿಯ ವಿದೇಶಿ ನೀತಿಯಲ್ಲಿ ಅಮೆರಿಕಾ ದೇಶವು ಸಂಪೂರ್ಣ ತಟಸ್ಥ ನೀತಿಗಳನ್ನು ಕಾಪಾಡಿಕೊಂಡು ಬಂದಿತು. ಈ ಪರಿಣಾಮದಿಂದಾಗಿಯೇ ತನ್ನ ಮಗ್ಗುಲಲ್ಲಿಯೇ ಅಪಾಯಕಾರಿ ಪ್ರದೇಶಗಳೆಂದು ಕಂಡುಬರಬಹುದಾಗಿದ್ದ ಲ್ಯಾಟಿನ್ ಅಮೆರಿಕಾದಲ್ಲಿನ ರಾಜಕೀಯ ವ್ಯವಹಾರಗಳಲ್ಲಿ ಹಸ್ತಕ್ಷೇಪ ಮಾಡುವುದನ್ನು ಕೂಡ ತಾತ್ಕಾಲಿಕವಾಗಿ ನಿಲ್ಲಿಸಿತು. ಆದರೆ ಐರೋಪ್ಯ ರಾಷ್ಟ್ರಗಳಲ್ಲಿ ಅಮೆರಿಕಾ ಮೊದಲ ಜಾಗತಿಕ ಮಹಾಯುದ್ಧದ ಸಮಯದಲ್ಲಿ ಆಡಿದ ಆಟಗಳಿಂದಾದ ಸೋಲಿನ ಪರಿಣಾಮವಾಗಿ ಮತ್ತೆ ಜರ್ಮನಿಯ ಸೇಡಿನ ಕ್ರಮ ಹೆಚ್ಚಾಯಿತು. ಅಂತಾರಾಷ್ಟ್ರೀಯ ಮಟ್ಟದಲ್ಲಿ ಅಮೆರಿಕಾದ ಗೈರುಹಾಜರಿ ಯುರೋಪ್ ಮತ್ತು ಏಷ್ಯಾದ ಕೆಲವು ರಾಷ್ಟ್ರಗಳಿಗೆ ವರದಾನವಾಯಿತು. ಗಾಯದ ನೋವು ಉಲ್ಬಣಗೊಂಡಿತು. ಯುರೋಪಿನಲ್ಲಿ ಜರ್ಮನಿಯು, ಏಷ್ಯಾದಲ್ಲಿ ಮತ್ತೆ ಜಪಾನ್ ಹಾಗೂ  ಆಫ್ರಿಕಾ  ಖಂಡಗಳಲ್ಲಿ ಇಟಲಿ ದೇಶಗಳು ತಮ್ಮ ಹೊಸ ಶಕ್ತಿಯ ಪ್ರದರ್ಶನದ ಅಖಾಡಕ್ಕಿಳಿದವು. ಇದೇ ವೇಳೆಗೆ ೧೯೪೦ರಲ್ಲಿ ಅಮೆರಿಕಾದ ಇತಿಹಾಸದಲ್ಲಿ ಮೊದಲೆನ್ನುವ ಘಟನೆಯಲ್ಲಿ ರೂಸ್‌ವೆಲ್ಟ್ ಮೂರನೆಯ ಬಾರಿಗೆ ಅಧ್ಯಕ್ಷನಾಗಿ (೧೯೩೬) ಆಯ್ಕೆಯಾದನು.
ಪ್ರಥಮ ಜಾಗತಿಕ ಯುದ್ಧದ ಪರಿಣಾಮದಿಂದ ಈ ಹಿಂದೆ ಇದ್ದ ಸಾಮ್ರಾಜ್ಯಶಾಹಿಗಳ ಆಡಳಿತ ಯುರೋಪ್ ಖಂಡದಲ್ಲಿ ತಾತ್ಕಾಲಿಕವಾಗಿ ಉಪಶಮನ ಕಂಡು ಪ್ರಜಾಪ್ರಭುತ್ವ ಮಾದರಿ ಸರಕಾರಗಳು ರಚನೆಗೊಂಡಿದ್ದವು. ಆದರೆ ವಿಶ್ವದ ಆರ್ಥಿಕ ಹಾಗೂ ಆಡಳಿತ ರಂಗಗಳಲ್ಲಿ ತೀವ್ರವಾಗಿ ಆದ ಏರುಪೇರುಗಳಿಂದ ಪ್ರಜಾಪ್ರಭುತ್ವ ವ್ಯವಸ್ಥೆಗಳು ಸಹ ಕೆಲವೇ ವರ್ಷಗಳಲ್ಲಿ ನಾಶವಾದವು. ಇಂಥ ಸಮಸ್ಯೆಗಳು ಮತ್ತೆ ಅಪಾಯಕಾರಿಯಾದ ನಿರಂಕುಶಾಧಿಕಾರಕ್ಕೆ ಎಡೆಮಾಡಿಕೊಟ್ಟವು. ಜರ್ಮನಿಯಲ್ಲಿ ಹಿಟ್ಲರನು (ನಾಜಿ), ಇಟಲಿಯಲ್ಲಿ ಬೆನಟೊ ಮುಸಲೋನಿ(ಫ್ಯಾಸಿಸ್ಟ್) ಹಾಗೂ ಜಪಾನಿನಲ್ಲಿ ಅಕಿಹಿಟೋ ರಾಜಪ್ರಭುತ್ವ ಸ್ಥಾಪಿತಗೊಂಡು ಅವೆಲ್ಲವು ದ್ವೇಷ ಅಸೂಯೆಯಿಂದ ಆಕ್ರಮಣ ಪ್ರವೃತ್ತಿಗೆ ಇಳಿದವು. ಪ್ರಥಮ ಜಾಗತಿಕ ಯುದ್ಧದ ಒಪ್ಪಂದಗಳಿಂದಾದ ಹಾನಿಗಳು ಹಾಗೂ ಜನಾಂಗೀಯ ಉತ್ಕೃಷ್ಟತೆಗಳು(ಮೇಲು-ಕೀಳು) ಮೂಲ ಸಮಸ್ಯೆಗಳಾಗಿ ಪರಿವರ್ತನೆಗೊಂಡವು. ರಷ್ಯಾದ  ಕ್ರಾಂತಿಯಿಂದ  ಉದ್ಭವವಾದ ಕಮ್ಯುನಿಸ್ಟ್ ಶಕ್ತಿ ಜಗತ್ತನ್ನೇ ತನ್ನ ಕಬಂಧ ಬಾಹುಗಳಲ್ಲಿ ಹಿಡಿದುಕೊಳ್ಳುವ ಹುನ್ನಾರದಲ್ಲಿ ತೀವ್ರ ರೀತಿಯಲ್ಲಿ ಕಾರ್ಯಪ್ರವೃತ್ತವಾಯಿತು. ಜನಾಂಗೀಯ ಪ್ರಶ್ನೆಯನ್ನು ಮುಂದಿಟ್ಟುಕೊಂಡು ಝಕೊಸ್ಲೋವಾಕಿಯವನ್ನು ಹಿಟ್ಲರ್ ಕೆಲವೇ ದಿನಗಳಲ್ಲಿ ಮುಗುಚಿ ಹಾಕಿದನು. ಯಾರ ಅಂಜಿಕೆ ಇಲ್ಲದೇ ಒಂದೇ ಸಮನೆ ಜರ್ಮನಿಯು ಮುನ್ನುಗು ತ್ತಿದ್ದ ಧೋರಣೆಗಳು ಬ್ರಿಟನ್-ಫ್ರಾನ್ಸ್ ಜೊತೆಗಿನ ಈ ಮೊದಲು ಸ್ಥಾಪಿತವಾಗಿದ್ದ ಸಂಧಾನಗಳು ಮುರಿದು ಬೀಳುವಂತೆ ಮಾಡಿದವು. ಐರೋಪ್ಯ ಪ್ರದೇಶಗಳಲ್ಲಿ ರಾಜಕೀಯ ಸ್ವಹಿತಾಸಕ್ತಿಗಳು ಬಲಗೊಂಡವು. ಒಳಗೊಳಗೆ ಬೆದರಿ ಬೆಂಡಾಗಿದ್ದ ಫ್ರಾನ್ಸ್ ಮತ್ತು ಇಂಗ್ಲೆಂಡ್ ದೇಶಗಳು ಆಕ್ರಮಣಕಾರಿ ಧೋರಣೆಯ ಜರ್ಮನಿಯನ್ನು ಬಗ್ಗು ಬಡಿಯಲು ಅದರ ವಿರುದ್ಧವಾಗಿ ಪೋಲೆಂಡ್ ಸಹಕಾರಕ್ಕೆ ನಿಂತವು. ಇದನ್ನರಿತು, ಸರ್ವಾಧಿಕಾರಿಗಳ ಹಿಡಿತದಲ್ಲಿದ್ದ ರಷ್ಯಾ ಮತ್ತು ಜರ್ಮನಿ ಐರೋಪ್ಯ ಒಕ್ಕೂಟದ ವಿರುದ್ಧ ಒಂದಾದವು. ಪೋಲೆಂಡ್‌ನ ಸಮಸ್ಯೆಯನ್ನು ಕೇಂದ್ರಬಿಂದುವಾಗಿಟ್ಟುಕೊಂಡು ಎರಡನೆಯ ಜಾಗತಿಕ ಯುದ್ಧಕ್ಕೆ ಹಿಟ್ಲರ್ ರಣಕಹಳೆ ಊದಿದನು. ಸಬಲವಾಗಿದ್ದ ಜರ್ಮನಿಯ ಸೈನ್ಯ ಕೆಲವೇ ದಿನಗಳಲ್ಲಿ ಮಿಂಚಿನಂತೆ ಎರಗಿ ಪೋಲೆಂಡನ್ನು ಆಕ್ರಮಿಸಿತು. ಮೊದಮೊದಲು ತಾಟಸ್ಥ್ಯ ನೀತಿಯನ್ನು ತಾಳಿ ದೂರದಲ್ಲಿಯೇ ನಿಂತು ಎಲ್ಲವನ್ನು ನೋಡುತ್ತಿದ್ದ ಅಮೆರಿಕಾ ತನ್ನ ನೀತಿಯನ್ನು ಬದಲಾಯಿಸಿ ಐರೋಪ್ಯ ರಾಷ್ಟ್ರಗಳಿಗೆ ರೋಖು(ಇನ್ ಕ್ಯಾಷ್) ವ್ಯಾಪಾರದ ಮೂಲಕ ತನ್ನ ಯುದ್ಧ ಸಾಮಗ್ರಿಗಳನ್ನು ಗುಪ್ತವಾಗಿ ಮಾರಲಾರಂಭಿಸಿತು.
ಮೊದಲ ಮಹಾಯುದ್ಧದಲ್ಲಿ ಇಂಗ್ಲೆಂಡ್ ಮತ್ತು ಫ್ರಾನ್ಸ್ ದೇಶಗಳು ಮಿಲಿಯನ್ ಡಾಲರ್ ಹಣದ ಸಹಾಯವನ್ನು ಅಮೆರಿಕಾದಿಂದ ಪಡೆದಿದ್ದವು. ಅವು ಹಿಂತಿರುಗಿಸುವಲ್ಲಿ ಕೈಚೆಲ್ಲಿದ್ದವು. ಹೀಗಾಗಿ ಅಮೆರಿಕಾ ಜಾಣತನದಿಂದ ರೋಖು ವ್ಯಾಪಾರಕ್ಕೆ ಹೆಚ್ಚಿನ ಒತ್ತು ನೀಡಿತು.  ಇದನ್ನೆಲ್ಲ ಗಮನಿಸಿದ ಜರ್ಮನಿಯು ಫ್ರಾನ್ಸ್ ಮೇಲೆ ಎರಗಿ ಬಲವಾದ ಹೊಡೆತ ಕೊಟ್ಟಿತು. ಇದರಿಂದ ಹೆದರಿ ಫ್ರಾನ್ಸ್ ದೇಶವು ಜರ್ಮನಿಗೆ ಶರಣಾಗಿ ತನ್ನ ಶಸ್ತ್ರಗಳನ್ನು ಇಂಗ್ಲೆಂಡಿಗೆ ಗುಪ್ತಮಾರ್ಗದಲ್ಲಿ ರವಾನಿಸಿತು. ಅಲ್ಲದೇ ದಿನದಿನಕ್ಕೆ ಪ್ರಬಲಗೊಳ್ಳುತ್ತಿದ್ದ ಜರ್ಮನಿಯ ಮಿಂಚಿನ ಆಕ್ರಮಗಳು ಅಮೆರಿಕಾ ಖಂಡಗಳಲ್ಲಿನ ಐರೋಪ್ಯ ವಸಾಹತುಗಳನ್ನು (ವೆಸ್ಟ್ ಇಂಡೀಸ್ ದ್ವೀಪಗಳು, ಕೊಸ್ಟರಿಕಾ, ಬೊಲಿವಿಯಾ ಮುಂತಾದ ದೇಶಗಳು) ವಶಪಡಿಸಿಕೊಳ್ಳಬಹುದೆಂಬ ಭೀತಿ ಅಮೆರಿಕಾ ದೇಶಕ್ಕೆ ಉಂಟಾಯಿತು. ಇದರಿಂದ ಬೆದರಿದ ಅಮೆರಿಕಾವು ಎಚ್ಚರಗೊಂಡು, ಅಮೆರಿಕಾ ಖಂಡದಲ್ಲಿನ ಯಾವುದೇ ರಾಷ್ಟ್ರಗಳ ಮೇಲೆ ಯುದ್ಧವಾದರೆ ಅದರ ಪ್ರತಿಕಾರಾತ್ಮಕವಾಗಿ ಶತ್ರುವನ್ನು ಎಲ್ಲರೂ(ಕೆನಡಾ, ಮೆಕ್ಸಿಕೋ, ಅರ್ಜೆಂಟೈನಾ, ಬ್ರೆಜಿಲ್ ಹಾಗೂ ಚಿಲಿ) ಸೇರಿ ಸಂಹರಿಸುವ ಒಪ್ಪಂದವಾಯಿತು. ಇವುಗಳನ್ನೆಲ್ಲ ಲೆಕ್ಕಿಸದ ಜರ್ಮನಿ ನಿರಂತರವಾಗಿ ತನ್ನ ಆಕ್ರಮಣಗಳನ್ನು ಜಾರಿಯಲ್ಲಿಟ್ಟಿತ್ತು. ಡೆನ್ಮಾರ್ಕ್, ಹಾಲೆಂಡ್ ಹಾಗೂ ನಾರ್ವೆ ಹೀಗೆ ಐರೋಪ್ಯ ಖಂಡದ ಎಲ್ಲ ರಾಷ್ಟ್ರಗಳು ಜರ್ಮನಿಯ ಹೊಡೆತಕ್ಕೆ ಹಣ್ಣುಗಾಯಿ ಆದವು. ಇದರ ಭೀತಿಯನ್ನು ಮನಗಂಡು ಅಮೆರಿಕಾ ತೀವ್ರವಾಗಿ ಎಚ್ಚರವಾಯಿತು. ಜಾಗತಿಕ ಮಟ್ಟದಲ್ಲಿ ಸಂಭವಿಸುತ್ತಿದ್ದ ಅಪಾಯಕಾರಿ ಪರಿಣಾಮಗಳ ಕಾರಣವಾಗಿ ಅಮೆರಿಕಾದ ಸಂಪ್ರದಾಯಕ್ಕೆ ವಿರುದ್ಧವಾಗಿ ರೂಸ್‌ವೆಲ್ಟ್‌ನು ನಾಲ್ಕನೆಯ ಬಾರಿಗೆ ಅಧ್ಯಕ್ಷನಾಗಿ(೧೯೪೦) ಆಯ್ಕೆಯಾದನು. ೧೯೪೧ರಲ್ಲಿ ರೂಸ್‌ವೆಲ್ಟ್ ಮತ್ತು ಚರ್ಚಿಲ್ ಮುಂದೊದಗಬಹುದಾದ ಯುದ್ಧ ಭೀತಿಯನ್ನು ಮನಗಂಡು ಎಂಟು ಅಂಶಗಳ ‘ಅಟ್ಲಾಂಟಿಕ್ ನಿಯಮಾವಳಿ’ ಒಪ್ಪಂದ ಮಾಡಿಕೊಂಡರು. ಈ ಒಪ್ಪಂದದಲ್ಲಿ ಮುಖ್ಯವಾಗಿ ಅಮೆರಿಕಾ ಮತ್ತು ಬ್ರಿಟನ್ ದೇಶಗಳು ಜಾಗತಿಕ ಮಟ್ಟದಲ್ಲಿ ಆಕ್ರಮಣಗಳಿಂದ ಆಗುತ್ತಿದ್ದ ಭೂವಿಸ್ತರಣೆಯಂತಹ ಬದಲಾವಣೆ ತರುವ ಪ್ರಾದೇಶಿಕವಾದವನ್ನು ಉಗ್ರವಾಗಿ ಖಂಡಿಸುತ್ತವೆ ಎಂದು ಹೇಳಿದವು. ಆದರೆ ಇದನ್ನು ಲೆಕ್ಕಿಸದೇ ಮುನ್ನುಗ್ಗಿದ ಹಿಟ್ಲರ್‌ನು ಬಾಲ್ಕನ್ ಪ್ರದೇಶಗಳನ್ನು ಕೆಲವೇ ಗಂಟೆಗಳಲ್ಲಿ ವಶಪಡಿಸಿಕೊಂಡನು. ಕ್ರಿಮಿಯಾ ಯುದ್ಧದಲ್ಲಿ ಕೈ ಸುಟ್ಟುಕೊಂಡು ಈ ಮೊದಲು ನಲುಗಿದ್ದ ರಷ್ಯಾ ತನ್ನ ಯೋಜನೆಯಂತೆ ತನಗೆ ಈ ಹಿಂದೆ ಆಗಿರುವ ಸೋಲಿನ ಪ್ರತೀಕಾರವಾಗಿ ಬಾಲ್ಕನ್ ಪ್ರದೇಶಗಳನ್ನು ಮತ್ತೆ ಮರಳಿ ಪಡೆಯುವ ಹಂಬಲ ಹೊಂದಿತ್ತು. ಆದರೆ ರಷ್ಯಾದ ಅಂಕಿ-ಸಂಖ್ಯೆಗಳಿಂದ ಕೂಡಿದ ಲೆಕ್ಕಾಚಾರವನ್ನು ತಲೆಕೆಳಗು ಮಾಡಿ ಜರ್ಮನಿ ಬಾಲ್ಕನ್ ಪ್ರದೇಶಗಳನ್ನು ಮೊದಲೇ ವಶಪಡಿಸಿಕೊಂಡಿತು.  ಮುಂದಿನ ದಿನಗಳಲ್ಲಿ ತನ್ನನ್ನೇ ನುಂಗಿಹಾಕಲು ಹಿಟ್ಲರ್ ಹೇಸಲಾರ ಎಂದು ಒಳಗೊಳಗೆ ಕುದಿಯಲಾರಂಭಿಸಿತು. ಇದರಿಂದ ರಷ್ಯಾ ತತ್‌ಕ್ಷಣವೇ ತನ್ನ ಮೈತ್ರಿ ಕಳಚಿ ತಿರುಗಿ ಪುನಃ ಜರ್ಮನಿ ವಿರುದ್ಧ ನಿಂತಿತು. ಪೌರ್ವಾತ್ಯದಲ್ಲಿ ಜಪಾನ್ ಆಕ್ರಮಣಕಾರಿ ಯಾಗಿತ್ತು. ಪೆಸಿಫಿಕ್‌ನಲ್ಲಿನ ಪರ್ಲ್ ಹಾರ್ಬರನ್ನು ವಶಪಡಿಸಿಕೊಳ್ಳುವುದರೊಂದಿಗೆ ಇಡೀ ಏಷ್ಯ ಹಾಗೂ ಆಸ್ಟ್ರೇಲಿಯ ಖಂಡಗಳನ್ನು ತನ್ನ ತೆಕ್ಕೆಗೆ ತೆಗೆದುಕೊಳ್ಳುವ ಯೋಜನೆ ಜಪಾನ್‌ದಾಗಿತ್ತು. ಅಂತಾರಾಷ್ಟ್ರೀಯ ಮಟ್ಟದಲ್ಲಿ ತನ್ನಷ್ಟೇ ಬಲಸಂವರ್ಧನೆ ಗೊಂಡಿದ್ದ ಜಪಾನ್ ದೇಶದ ಜೊತೆಗೆ ಜರ್ಮನಿಯ ಕೈಜೋಡಿಸಿತು. ಇದರಿಂದ ಪುಷ್ಟಿಗೊಂಡ ಜಪಾನ್, ಅಮೆರಿಕಾದ ನವವಸಾಹತುಗಳಾಗಿದ್ದ ಫಿಲಿಫೈನ್ಸ್ ದ್ವೀಪಗಳ ಮೇಲೆ ದಾಳಿ ಇಟ್ಟಿತು. ಈ ಅಪಾಯದ ಹೊಡೆತದಿಂದ ಗಲಿಬಿಲಿಗೊಂಡ ಅಮೆರಿಕಾ ಅನಿವಾರ್ಯವಾಗಿ ಎರಡನೆಯ ಜಾಗತಿಕ ಯುದ್ಧಕ್ಕಿಳಿಯಿತು. ಇದರ ನಾಯಕತ್ವದಲ್ಲಿ ೨೨ ರಾಷ್ಟ್ರಗಳು ಅಟ್ಲಾಂಟಿಕ್ ನಿಯಮಾವಳಿಗಳನ್ನು ಒಪ್ಪಿ ಶತ್ರುಪಕ್ಷಗಳ ವಿರುದ್ಧ ದಾಳಿಗಿಳಿದವು. ಮುಗ್ಗಟ್ಟಿನಿಂದ ಚಮತ್ಕಾರಿಕವಾಗಿ ಮೇಲೆದ್ದು ಬಂದ ಅಮೆರಿಕಾ ೧೯೪೦ರ ಹೊತ್ತಿಗೆ ಎಲ್ಲ ವಲಯಗಳಲ್ಲಿ ಸಮರ್ಥವಾಗಿತ್ತು. ಆರ್ಥಿಕ ಸ್ಥಿರತೆಯನ್ನು ಕಾಪಾಡಿಕೊಳ್ಳಲು ಹಾಗೂ ಸೈನ್ಯದ ಹೆಚ್ಚಳಕ್ಕಾಗಿ ಕ್ರಮ ವಹಿಸಲು ನುರಿತ ಆಡಳಿತಗಾರರ ನೇತೃತ್ವದಲ್ಲಿ ಮಂಡಳಿಗಳನ್ನು ಸ್ಥಾಪಿಸಲಾಗಿತ್ತು. ನಿರುದ್ಯೋಗವು ನಿಯಂತ್ರಣವಾಗಿ ಯುದ್ಧೋಪಕರಣಗಳ ತಯಾರಿಕೆ ಭರದಿಂದ ಸಾಗಿದವು. ಪ್ರಥಮ ಜಾಗತಿಕ ಯುದ್ಧಕ್ಕಿಂತ ಹತ್ತುಪಟ್ಟು ಹೆಚ್ಚಿನ ಹಣವನ್ನು (೩೦೦,೦೦೦,೦೦೦,೦೦೦) ಅಮೆರಿಕಾ ವ್ಯಯಿಸಿದರೂ ಯಾವುದೇ ಆತಂಕಕ್ಕೀಡಾಗಲಿಲ್ಲ.  ಜನತೆಯು ಸಹ ತಮ್ಮ ದೇಶಕ್ಕೆ ಪ್ರಜಾಪ್ರಭುತ್ವ ವ್ಯವಸ್ಥೆಗೆ ಉಂಟಾದ ಆತಂಕಗಳನ್ನು ಹೋಗಲಾಡಿಸಲು ಆಡಳಿತಕ್ಕೆ ಸಂಪೂರ್ಣ ಬೆಂಬಲ ಸೂಚಿಸಿದರು.
ಜರ್ಮನಿಯು ಮಿಂಚಿನಂತೆ ಎರಗಿ ಪೋಲೆಂಡನ್ನು ಜಯಿಸಿತು. ಕೆಲವೇ ವಾರಗಳಲ್ಲಿ ಇಡೀ ಯುರೋಪ್ ಜರ್ಮನಿಯ ದಾಳಿಗೆ ತತ್ತರಿಸಿ ಹೋಯಿತು. ಆದರೆ ಜರ್ಮನಿಯು ತಪ್ಪು ಲೆಕ್ಕಾಚಾರ ಮಾಡಿಕೊಂಡು ರಷ್ಯಾದ ಮೇಲೆ ದಾಳಿ ಮಾಡಿ ಕೈಸುಟ್ಟುಕೊಂಡಿತು. ಜರ್ಮನಿಯ ಜೊತೆಗೆ ಸ್ನೇಹದಿಂದ ರಷ್ಯಾ, ಬಾಲ್ಕನ್ ಪ್ರದೇಶಗಳನ್ನು ಒಳಪಡಿಸಿ ಕೊಂಡಿದ್ದರಿಂದ ಅಸಮಾಧಾನಗೊಂಡು ಮೈತ್ರಿ ಮುರಿದುಕೊಂಡಿತ್ತು. ಇದರಿಂದ ಸಿಟ್ಟಾದ ಜರ್ಮನಿ ರಷ್ಯಾದ ಮೇಲೆ ಎರಗಿತು. ಆದರೆ ದುರ್ದೈವವಶಾತ್ ಈ ಆಕ್ರಮಣ ಜರ್ಮನಿಯ ಮೇಲೆ ಎರಗಿತು.  ಜರ್ಮನಿಯ ಸೈನ್ಯ  ಜಂಘಾ ಬಲವನ್ನೇ ಗುಡಿಸಿ ಹಾಕಿತು. ಇದೇ ಘಟನೆ ಜರ್ಮನಿಯ ಸೋಲಿಗೆ ಪ್ರಮುಖ ಕಾರಣಗಳೆಂದು ವಿಶ್ಲೇಷಿಸಲಾಗಿದೆ. ರೂಸ್‌ವೆಲ್ಟ್, ಚರ್ಚಿಲ್, ಐಸೆನ್ ಹಾವರ್, ಮೌಂಟ್ ಬ್ಯಾಟನ್ ಮತ್ತು ಸ್ಟಾಲಿನ್ ಅವರಂಥ ದಿಗ್ಗಜರು ಯೋಜನೆಗಳನ್ನು ರೂಪಿಸಿ ಜರ್ಮನಿ, ಇಟಲಿ ಹಾಗೂ ಜಪಾನ್‌ಗಳನ್ನು ಹತೋಟಿಗೆ ತಂದರು. ಮಹಾಯುದ್ಧದ ಹೋರಾಟದಲ್ಲಿ ಪ್ರಮುಖ ಕಾರಣನಾದ ಜನಪ್ರಿಯ ಅಧ್ಯಕ್ಷ ಎಫ್.ಡಿ.ಆರ್. ಇದೇ ವೇಳೆಗೆ ಕಾಲವಾದನು. ಹೊಸ ಅಧ್ಯಕ್ಷ ಟ್ರೂಮನ್, ಚರ್ಚಿಲ್ ಹಾಗೂ ಸ್ಟಾಲಿನ್‌ರು ಕೂಡಿ ಜರ್ಮನಿಯನ್ನು ಇಬ್ಭಾಗ ಮಾಡಿದರು. ಜಪಾನಿನ ಅಬ್ಬರ ಕಡಿಮೆ ಮಾಡಲು ಅಮೆರಿಕಾ ಮೊಟ್ಟಮೊದಲಿಗೆ ಅಣುಬಾಂಬನ್ನು ಪ್ರಯೋಗಿಸಿತು. ಇದರಿಂದ ನಿಸ್ಸಹಾಯಕವಾದ ಜಪಾನ್ ಮಿತ್ರರಾಷ್ಟ್ರ ಪಡೆಗಳಿಗೆ ಶರಣಾಗತವಾಯಿತು. ೧೯೪೫ರ ಸೆಪ್ಟೆಂಬರ್ ೨ರಂದು ದ್ವಿತೀಯ ಜಾಗತಿಕ, ಯುದ್ಧ ಕೊನೆಗೊಂಡಿತು. ಶತ್ರುಪಡೆಯ ನಾಯಕರನ್ನು ‘ಮಾನವೀಯತೆ ವಿರುದ್ಧದ ಅಪರಾಧ’ದಡಿಯಲ್ಲಿ ವಿಚಾರಣೆಗೊಳಪಡಿಸಿ ಕಠಿಣ ಶಿಕ್ಷೆ ವಿಧಿಸಲಾಯಿತು. ಯುದ್ಧ ಸಮಯದಲ್ಲಿ ಅಮೆರಿಕಾವು ಇತರ ದೇಶಗಳೊಂದಿಗೆ ಹೆಚ್ಚಿನ ಸಂಯಮದಿಂದ ವರ್ತಿಸಿತು. ಭವಿಷ್ಯದಲ್ಲಿ ಉದ್ಭವವಾಗುವ ಆತಂಕಗಳಿಗೆ ಶಾಶ್ವತವಾದ ತೆರೆ ಎಳೆಯುವಲ್ಲಿ ಅಮೆರಿಕಾ, ಚೀನಾ, ಇಂಗ್ಲೆಂಡ್, ರಷ್ಯಾ ಹಾಗೂ ಫ್ರಾನ್ಸ್‌ಗಳನ್ನೊಳಗೊಂಡ ಎಲ್ಲ ದೇಶಗಳು ‘ಸಂಯುಕ್ತ ರಾಷ್ಟ್ರಸಂಘ’ವನ್ನು ಸ್ಥಾಪಿಸಿದವು. ಇದರ ಕೇಂದ್ರ ಕಚೇರಿಯನ್ನು ‘ನ್ಯೂಯಾರ್ಕ್’ ನಗರದಲ್ಲಿ ಪ್ರಾರಂಭಿಸಲಾಯಿತು. ಈ ಹೊತ್ತು ಜಗತ್ತಿನ ಬಹುತೇಕ ರಾಷ್ಟ್ರಗಳು ಈ ಸಂಸ್ಥೆಯ ಸದಸ್ಯರಾಗಿವೆ.
ಯುದ್ಧ ಕೊನೆಗೊಂಡರೂ, ಶಕ್ತಿರಾಷ್ಟ್ರಗಳು ತಮ್ಮ ಬಲವರ್ಧನೆಗೆ ಸ್ಪರ್ಧೆಗಿಳಿದವು. ಬಡದೇಶಗಳಲ್ಲಿನ ಬಡಜನರಿಗೆ ರಷ್ಯಾದ ಸಮತಾವಾದವು ಆದರ್ಶವಾಯಿತು. ಹೀಗಾಗಿ ಪೂರ್ವ ಯುರೋಪಿನ ರಾಷ್ಟ್ರಗಳು ‘ಸಮತಾವಾದ’ ಹಿನ್ನೆಲೆಯ ಸರಕಾರಗಳನ್ನು ರೂಪಿಸಿ ರಷ್ಯಾದ ಬೆಂಬಲಕ್ಕೆ ನಿಂತವು. ಆದರೆ ಬಂಡವಾಳಶಾಹಿ ಮನೋವೃತ್ತಿಯ ರಾಷ್ಟ್ರಗಳಾದ ಅಮೆರಿಕಾ, ಬ್ರಿಟನ್ ಹಾಗೂ ಫ್ರಾನ್ಸ್‌ಗಳು ‘‘ಪ್ರಜಾಪ್ರಭುತ್ವದಡಿಯ ಸರಕಾರಗಳನ್ನು’’ ಬೆಂಬಲಿಸಿದವು. ಮದ್ದು-ಗುಂಡುಗಳ ಸಹಾಯವಿಲ್ಲದೆ ತಾತ್ವಿಕ ಎಳೆದಾಟವು ೧೯೪೫ರ ನಂತರದ ವಿಶ್ವದಲ್ಲಿ ಪ್ರಾರಂಭವಾಯಿತು. ಇದನ್ನೇ ಶೀತಲಸಮರವೆಂದು ಕರೆಯುತ್ತಾರೆ. ಈಗ ರಷ್ಯಾದ ಸ್ಟಾಲಿನ್ನನು ಆಕ್ರಮಣಕಾರಿ ಪ್ರವೃತ್ತಿಗಿಳಿದು ಅಮೆರಿಕಾದ ನೀತಿಗಳನ್ನು ಧಿಕ್ಕರಿಸುತ್ತ ಕಮ್ಯುನಿಸಂನ್ನು ಗಟ್ಟಿಗೊಳಿಸಿದನು. ಒಂದು ಕಡೆಗೆ ಅಮೆರಿಕಾ ತನ್ನ ಸೈನಿಕ ಶಕ್ತಿಯನ್ನು ಕುಗ್ಗಿಸಿದರೆ, ರಷ್ಯಾ ಅದನ್ನು ಹಿಗ್ಗಿಸಿಕೊಳ್ಳುತ್ತ ಹೋಯಿತು. ರೂಸ್‌ವೆಲ್ಟ್‌ನ ನಂತರ ಆಡಳಿತವನ್ನು ಸಮರ್ಥವಾಗಿ ನಿಭಾಯಿಸಿಕೊಂಡು ಹೋದ ಟ್ರೂಮನ್ ಎಲ್ಲ ಜನರ ಪ್ರೀತಿಯನ್ನು ಗಳಿಸಿದನು. ನ್ಯೂ ಡೀಲ್ ಯೋಜನೆಗಳನ್ನು ‘ಫೇರ್ ಡೀಲ್’ ಎಂಬ ಹೆಸರಿ ನಿಂದ ಮುಂದುವರಿಸಿದನು. ಕೆಲವು ನಿಯಂತ್ರಣಗಳನ್ನು ಸರಕಾರ ತೆಗೆದು ಹಾಕಿದ್ದರಿಂದ ಮತ್ತೆ ಆಡಳಿತದಲ್ಲಿ ಭ್ರಷ್ಟಾಚಾರ ಬೆಳೆಯಿತು. ಇವೆಲ್ಲವುಗಳ ಹಾಗೂ ಡೆಮಾಕ್ರೆಟಿಕ್ ಪಕ್ಷದಲ್ಲಿನ ಒಡಕಿನ ಲಾಭಗಳನ್ನು ಸಮರ್ಥವಾಗಿ ಬಳಸಿಕೊಳ್ಳುವಲ್ಲಿ ವಿಫಲವಾದ ರಿಪಬ್ಲಿಕನ್ ಪಕ್ಷವು, ಪರೋಕ್ಷವಾಗಿ ಮತ್ತೊಂದು ಅವಧಿಗೆ ಟ್ರೂಮನ್‌ನೇ ಅಧ್ಯಕ್ಷನಾಗಿ ಆಯ್ಕೆ ಆಗುವಂತೆ ಸಹಕಾರಿಯಾಯಿತು. ತನ್ನ ಎರಡನೆಯ ಅವಧಿಯ ಆಡಳಿತದಲ್ಲಿ ಕಾರ್ಮಿಕರ ವೇತನ ಹೆಚ್ಚಿಸಿದ. ಕೃಷಿಗೆ ಆದ್ಯತೆ ನೀಡಿದ. ಅಪಾಯಕಾರಿಯಾಗಿ ಮುನ್ನುಗುತ್ತಿದ್ದ ರಷ್ಯಾದ ಆಕ್ರಮಣ ಪ್ರವೃತ್ತಿಗೆ ಕಡಿವಾಣ ಹಾಕಲು ಮತ್ತೆ ತಮ್ಮ ದೇಶದ  ಸೈನ್ಯ ನೀತಿಯನ್ನು ಪುನರ್ ಪರಿಶೀಲಿಸಲಾರಂಭಿಸಿದನು. ರಷ್ಯಾದ ವಿರುದ್ಧದ ಪ್ರಬಲಶಕ್ತಿಯಾಗಿ ಅಮೆರಿಕಾವನ್ನು ಜಗತ್ತಿನ ರಾಜಕೀಯ ಪರದೆಯ ಮೇಲೆ ಎಳೆದು ತರುವುದು ಟ್ರೂಮನ್‌ನ ಮುಖ್ಯ ಕರ್ತವ್ಯವಾಗಿತ್ತು. ಐವತ್ತು ಮತ್ತು ಅರವತ್ತರ ದಶಕದಲ್ಲಿ ಇವೆಲ್ಲವುಗಳಿಗೆ ಗ್ರೀಸ್ ದೇಶವು  ಆಟದ ಮೈದಾನವಾಗಿ ಪರಿವರ್ತನೆಗೊಂಡಿತು. ಟ್ರೂಮನ್, ರಷ್ಯಾವನ್ನು ನಿಯಂತ್ರಿಸಲು ಕಾಂಗ್ರೆಸ್ಸಿನಿಂದ ವಿಶೇಷ ಮನ್ನಣೆ ಪಡೆದು ೪೦ ಕೋಟಿ ಡಾಲರ್ ಸಹಾಯಧನ ಮಂಜೂರು ಮಾಡಿ ಕೊಂಡನು. ಮಧ್ಯಪ್ರಾಚ್ಯದಲ್ಲಿನ ಕಾವನ್ನು ಸದಾ ಕಾಯ್ದುಕೊಂಡು ಹೋಗುವ ಸಂಬಂಧದಿಂದಾಗಿ ಹೊಸ ರಾಷ್ಟ್ರಗಳಾಗಿ ಹುಟ್ಟಿದ ಇಸ್ರೇಲ್ ಹಾಗೂ ಜೋರ್ಡಾನ್ ದೇಶಗಳಿಗೆ ಅಮೆರಿಕಾ ಬೆಂಬಲವಾಗಿ ನಿಂತಿತು. ಬಡರಾಷ್ಟ್ರಗಳಲ್ಲಿನ ತತ್ವಸಿದ್ಧಾಂತಗಳು (ಸಮತಾವಾದ) ಬದಲಾಗು ವುದರಿಂದ ಅವು ಅಭಿವೃದ್ದಿಗೊಳ್ಳುವುದಿಲ್ಲ ಹೊರತು ಇದಕ್ಕೆ ವಿರುದ್ಧವಾಗಿ ಅವುಗಳಿಗೆ ಆರ್ಥಿಕ ನೆರವು ನೀಡುವುದರ ಮೂಲಕ ಅವುಗಳನ್ನು ಪರಿವರ್ತಿಸ ಬಹುದಾಗಿದೆ ಎಂದು ಅಭಿಪ್ರಾಯಿಸಿದನು. ರಷ್ಯಾವನ್ನು ನಿಯಂತ್ರಿಸುವುದು ಬಹಳ ಮುಖ್ಯವಾದುದೆಂದು ಪರಿಗಣಿಸಿ ಟ್ರೂಮನ್‌ನು ‘ಮಾರ್ಷಲ್ ಯೋಜನೆ’ಗಳನ್ನು ರೂಪಿಸಿದನು.
ಶೀತಲ ಸಮರ
ಜರ್ಮನಿ ಹಾಗೂ ಅದರ ಬೆಂಬಲಿತ ರಾಷ್ಟ್ರಗಳು ಎರಡನೆಯ ಮಹಾಯುದ್ಧದಲ್ಲಿ ಸೋತು ಮಿತ್ರರಾಷ್ಟ್ರಗಳ ಮುಂದೆ ಮಂಡಿಯೂರಿ ನಿಂತವು. ಅಮೆರಿಕಾದ ಧೈರ್ಯ ಹಾಗೂ ರಷ್ಯಾದ ಧೃತಿಗೆಡದ ಆಕ್ರಮಣಗಳು ಯುದ್ಧದ ಪರಿಣಾಮವನ್ನು ತಮ್ಮ ಕಡೆಗೆ ವಾಲುವಂತೆ ಮಾಡಿಕೊಂಡವು. ಈ ವಿಜಯದಲ್ಲಿ ಇಂಗ್ಲೆಂಡ್ ಹಾಗೂ ಫ್ರಾನ್ಸ್ ದೇಶಗಳು ಸಹ ಪಾಲುದಾರ ರಾಷ್ಟ್ರಗಳಾದವು. ಜರ್ಮನಿ ಹಾಗೂ ಜಪಾನ್ ದೇಶಗಳ ಸರ್ವಾಧಿಕಾರದ ಆಡಳಿತಗಳ ಅಪಾಯವನ್ನು ಅಡಗಿಸಲು ಮಿತ್ರರಾಷ್ಟ್ರಗಳು ಒಂದಾಗಿ ಹೋರಾಟ ಮಾಡಿದರೂ ವಾಸ್ತವದಲ್ಲಿ ಅವು ಸಹ ಬೇರೆ ತತ್ವಸಿದ್ಧಾಂತಗಳಲ್ಲಿ ನಂಬಿಕೆ ಇಟ್ಟು ರಾಜ್ಯಭಾರ ಮಾಡುತ್ತಿದ್ದವು. ಹೀಗಾಗಿ ಯುದ್ಧ ಮುಗಿದ ಕೆಲವೇ ಗಂಟೆಗಳಲ್ಲಿ ಭಿನ್ನ ನೆಲೆಯಲ್ಲಿ ಯೋಚನೆ ಮಾಡಲು ಪ್ರಾರಂಭಿಸಿದವು. ಪ್ರಮುಖವಾಗಿ ವ್ಯಕ್ತಿಸ್ವಾತಂತ್ರ್ಯವನ್ನು ಮುಖ್ಯವಾಗಿಟ್ಟುಕೊಂಡು ಪ್ರಜಾಪ್ರಭುತ್ವದಲ್ಲಿ ನಂಬಿಕೆ ಇಟ್ಟು ಆಡಳಿತ ಕಟ್ಟಿಕೊಂಡಿದ್ದ ಅಮೆರಿಕಾ, ಇಂಗ್ಲೆಂಡ್ ಹಾಗೂ ಫ್ರಾನ್ಸ್ ದೇಶಗಳು ಒಂದು ಕಡೆಗಾದರೆ, ಅದಕ್ಕೆ ವಿರುದ್ಧವಾದ ಹಾಗೂ ತಮ್ಮ ಮೂಲಸಿದ್ಧಾಂತಕ್ಕೆ ವಿರುದ್ಧವಾದ ಕಮ್ಯುನಿಸಂ ಸಿದ್ಧಾಂತವನ್ನು ರಷ್ಯಾ ಪ್ರತಿನಿಧಿಸುತ್ತಿತ್ತು. ಎರಡನೆಯ ಮಹಾಯುದ್ಧದ ತರುವಾಯ ಪೂರ್ವ ಯುರೋಪಿನ ರಾಷ್ಟ್ರಗಳು ರಷ್ಯಾದ ತತ್ವಗಳಿಗೆ ಮನಸೋತು ಸಮತಾವಾದವನ್ನು ಜಾರಿಗೊಳಿಸಿದವು. ಕ್ಷಿಪ್ರಕ್ರಾಂತಿಯ ಮೂಲಕ ಜನರು ದಂಗೆ ಏಳುವ ಮೂಲಕ ಹಾಗೂ ರಷ್ಯಾ ತನ್ನ ಆಕ್ರಮಣಗಳ ಮೂಲಕ ಕಮ್ಯುನಿಸಂ ನೀತಿಗಳನ್ನು ಜಾರಿಗೆ ತಂದಿತು. ಯಾಲ್ಟಾ ಶೃಂಗಸಭೆಯ ನಿರ್ಣಯಗಳಂತೆ ಜರ್ಮನಿಯನ್ನು ನಾಲ್ಕು ರಾಷ್ಟ್ರಗಳು ವಿಭಾಗಿಸಿಕೊಂಡವು. ಆದರೆ ಕರಾರಿನಂತೆ ಅಲ್ಲಿ ಪ್ರಜಾಪ್ರಭುತ್ವ ಜಾರಿಗೆ ಬರಲೇ ಇಲ್ಲ. ರಷ್ಯಾ ದೇಶವು ಪೂರ್ವ ಜರ್ಮನಿಯಲ್ಲಿ ಕಮ್ಯುನಿಸಂ ಬೆಂಬಲಿತ ನಾಯಕರನ್ನು ಗೆಲ್ಲುವಂತೆ ನೋಡಿಕೊಂಡು ತನಗೆ ಇಷ್ಟವಾದ ಸರಕಾರವನ್ನು ಸ್ಥಾಪಿಸಿಕೊಂಡಿತು. ಮಿತ್ರತ್ವ ಸಂಪಾದಿಸುವ ಮೂಲಕ ಇಲ್ಲವೇ ದಂಗೆಗಳನ್ನು ಹುಟ್ಟು ಹಾಕುವ ಮೂಲಕ ಬೇರೆ ಬೇರೆ ಭೂಪ್ರದೇಶಗಳಲ್ಲಿ ಭರದಿಂದ ಹರಡುತ್ತಿದ್ದ ರಷ್ಯಾದ ನೀತಿಗಳು ಅಮೆರಿಕಾ ಹಾಗೂ ಅದರ ಮಿತ್ರರಾಷ್ಟ್ರಗಳನ್ನು ಆತಂಕಕ್ಕೀಡು ಮಾಡಿದವು.
ಸ್ಟಾಲಿನ್‌ನು ಕೈಗೊಂಡ ಭೌಗೋಳಿಕ ವಿಸ್ತರಣೆಯು ಅಮೆರಿಕಾವನ್ನು ಸಹಜವಾಗಿ ಅಸಮಾಧಾನಗೊಳ್ಳುವಂತೆ ಮಾಡಿತು. ಇದೇ ಕಾಲಕ್ಕೆ ಗ್ರೀಸ್ ದೇಶವು ಅಮೆರಿಕಾ, ಇಂಗ್ಲೆಂಡ್ ಹಾಗೂ ರಷ್ಯಾ ದೇಶಗಳಿಗೆ ತಮ್ಮ ತತ್ವ ಸಿದ್ಧಾಂತಗಳನ್ನು ಜಾರಿಗೊಳಿಸುವ ಚದುರಂಗದಾಟದ ಮೈದಾನದಂತೆ ನಿರ್ಮಾಣಗೊಂಡಿತು. ಹಲವು ದಶಕಗಳಿಂದ ಇಂಗ್ಲೆಂಡಿನ ಮಾರ್ಗದರ್ಶನದಂತೆ ಗ್ರೀಸ್‌ನಲ್ಲಿ ರಾಜನಿಷ್ಠ ಪ್ರಜಾಪ್ರಭುತ್ವ(ಸಾಂಪ್ರದಾಯಿಕ) ಸರಕಾರ ಅಸ್ತಿತ್ವದಲ್ಲಿತ್ತು. ಇದನ್ನು ಅಲ್ಲಿ ಶತಾಯಗತಾಯ ಉಳಿಸುವುದು ಹಾಗೂ ಮುಂದಿನ ದಿನಗಳಲ್ಲಿ ಅದನ್ನು ಕಾಯ್ದುಕೊಂಡು ಹೋಗುವುದು ಇಂಗ್ಲೆಂಡಿಗೆ ದೊಡ್ಡ ತಲೆನೋವಾಗಿತ್ತು. ಎರಡನೆಯ ಮಹಾಯುದ್ಧದಲ್ಲಿ ಅಪಾರ ನಷ್ಟ ಅನುಭವಿಸಿದ ಹಿನ್ನೆಲೆಯಲ್ಲಿ ಗ್ರೀಸ್‌ನಲ್ಲಿನ ರಾಜಕೀಯ ಸ್ಥಿರತೆಯ ಬಗೆಗೆ ಇಂಗ್ಲೆಂಡ್ ಅಲಕ್ಷ್ಯವಹಿಸಿ ಅನಾದರ ತಾಳಿತು. ಇದರ ಸುದುಪಯೋಗ ಪಡೆದ ಸ್ಥಳೀಯ ಕಮ್ಯುನಿಸ್ಟ್ ನಾಯಕರು ಹಾಗೂ ಕೆಲವು ಸಂಘಟನೆಗಳು ರಷ್ಯಾ ಹಾಗೂ ಗ್ರೀಸ್ ಸುತ್ತಲಿನ ಕೆಲವು ದೇಶಗಳಿಂದ ಹಣದ ಸಹಾಯ ಪಡೆದು ಸಾಂಪ್ರದಾಯಿಕ ಸರಕಾರವನ್ನು ಬುಡಸಮೇತ ಕಿತ್ತೊಗೆಯಲು ಸಂಚು ರೂಪಿಸಿದವು. ತಾನು ಅಂದುಕೊಂಡಂತೆ ಗ್ರೀಸ್ ಹಾಗೂ ಟರ್ಕಿ ತನ್ನ ಅಣತಿಗೆ ಒಳಪಡುವುದರಿಂದ ಏಷ್ಯ ಹಾಗೂ ಆಫ್ರಿಕ ಖಂಡಗಳ ಮೇಲೆ ಸರಳವಾಗಿ ನಿಯಂತ್ರಣ ಹೊಂದಬಹುದೆಂದು ರಷ್ಯಾ ಲೆಕ್ಕಾಚಾರ ಸೃಷ್ಟಿಸಿಕೊಂಡಿತ್ತು. ಆದರೆ ಅಮೆರಿಕಾದ ಅಧ್ಯಕ್ಷ ಟ್ರೂಮನ್ ರಷ್ಯಾದ ಅಲೋಚನೆಗಳಿಗೆ ಕಡಿವಾಣ ಹಾಕದಿದ್ದರೆ ಇನ್ನೊಂದು ಭಯಾನಕ ಯುದ್ಧವನ್ನು ಜಗತ್ತು ಕಾಣುವುದು ಅನಿವಾರ್ಯವಾದೀತೆಂದು ಗಂಭೀರವಾದ ಎಚ್ಚರಿಕೆ ನೀಡಿದ. ಇಂಥ ತೆರೆಮರೆಯಲ್ಲಿ ಆಗಬಹುದಾದ ಅನಾಹುತಗಳನ್ನು ತಡೆಗಟ್ಟಲು ಹಾಗೂ ಪ್ರಜಾಪ್ರಭುತ್ವವನ್ನು ಎಲ್ಲ ರಾಷ್ಟ್ರಗಳಲ್ಲಿ ಸ್ಥಾಪಿಸುವ ಅವಶ್ಯಕತೆಯನ್ನು ಮನಗಂಡು ಅಧ್ಯಕ್ಷ ಟ್ರೂಮನ್, ಗ್ರೀಸ್ ಹಾಗೂ ಟರ್ಕಿ ದೇಶಗಳಲ್ಲಿ ಸಂಭವಿಸುವ ವಿಪ್ಲವಗಳಿಗೆ ಅಮೆರಿಕಾ ಪ್ರತಿರೋಧ ಒಡ್ಡದೇ ಇರಲಾರದು ಎಂದು ಪರೋಕ್ಷವಾಗಿ ರಷ್ಯಾಕ್ಕೆ ಎಚ್ಚರಿಕೆ ನೀಡಿ ಕಾರ್ಯರೂಪಕ್ಕೆ ಇಳಿದನು. ತನ್ನ ಕಾರ್ಯ ಯೋಜನೆಗಳನ್ನು ಜಾರಿಗೊಳಿಸಲು ೪೦೦ ದಶಲಕ್ಷ ಡಾಲರ್ ಸಹಾಯಧನ ನೀಡುವಂತೆ ಅಮೆರಿಕಾದ ಕಾಂಗ್ರೆಸ್ಸನ್ನು ಕೋರಿಕೊಂಡನು. ವಿಶ್ವದಲ್ಲಿನ ಪ್ರತಿವ್ಯಕ್ತಿಯ ಸ್ವಾತಂತ್ರ್ಯವನ್ನು ರಕ್ಷಿಸುವುದು ತನ್ನ ದೇಶದ ಪರಮ ಧ್ಯೇಯ ಎಂದು ಸಾರಿದ. ಈತನ ನೀತಿಗಳನ್ನು ಟ್ರೂಮನ್ ಸಿದ್ಧಾಂತಗಳೆೆಂದು ಕರೆಯುತ್ತಾರೆ.
ನೇರವಾದ ಮುಖಾಮುಖಿಯಿಲ್ಲದೇ ಕೇವಲ ತತ್ವ ಸಿದ್ಧಾಂತಗಳನ್ನು ಪ್ರಚುರಪಡಿಸು ವುದರ ಮೂಲಕ ತಮ್ಮ ಶಕ್ತಿಯನ್ನು ವಿಸ್ತರಿಸಿ ಭಯ ಹುಟ್ಟಿಸುವ ತಂತ್ರಕ್ಕೆ ಸಾಮಾನ್ಯವಾಗಿ ಶೀತಲಸಮರವೆಂದು ಕರೆಯುತ್ತಾರೆ. ಟ್ರೂಮನ್‌ನ ಕ್ಯಾಬಿನೆಟ್‌ನಲ್ಲಿ ವಿದೇಶ ಸಚಿವನಾಗಿದ್ದ ಜಾರ್ಜ್ ಮಾರ್ಷಲ್ ಯುರೋಪಿನಲ್ಲಿ ರಷ್ಯಾದ ಬೆಳವಣಿಗೆಯನ್ನು ತಡೆಗಟ್ಟಿ ಅದರ ಪ್ರತೀಕಾರಾತ್ಮಕ ಅಭಿವೃದ್ದಿಯನ್ನು ತಡೆಗಟ್ಟುವುದು ಅವಶ್ಯಕ ಹಾಗೂ ಅನಿವಾರ್ಯವೆಂದು ಪ್ರತಿಪಾದಿಸಿದನು. ಈತನ ನೀತಿಗಳನ್ನು ಬೆಂಬಲಿಸಿದ ಟ್ರೂಮನ್ ಹಾಗೂ ಅಮೆರಿಕಾನ್ ಕಾಂಗ್ರೆಸ್ ಐದು ಬಿಲಿಯನ್ (೫೦೦ ಕೋಟಿ) ಡಾಲರ್ ಸಹಾಯಧನವನ್ನು ಯುರೋಪಿನ ಬಡರಾಷ್ಟ್ರಗಳಿಗೆ ಹಂಚುವ ಮೂಲಕ ರಷ್ಯಾದ ಹಿಡಿತವನ್ನು ಸಡಿಲುಗೊಳಿಸುವುದಕ್ಕಾಗಿ ವಿಶೇಷ ಕಾರ್ಯಕ್ರಮಗಳ ಅಡಿಯಲ್ಲಿ ಹಣದ ಮಂಜೂರಾತಿ ನೀಡಿತು. ಇದು ಸಂಪೂರ್ಣ ವಾಗಿ ಅಮೆರಿಕಾ ಸರಕಾರದ ಅಧೀನದಲ್ಲಿ ಜಾರಿಗೊಂಡಿತು. ಈ ಯೋಜನೆಯನ್ನು ‘‘ಮಾರ್ಷಲ್ ಯೋಜನೆ’’ ಎಂದು ಕರೆಯುತ್ತಾರೆ. ಇಂಥ ಪ್ರಥಮ ಪ್ರಯೋಗವನ್ನು ಅಮೆರಿಕಾ ಇಟಲಿಯಲ್ಲಿ ರಷ್ಯಾದ ತಂತ್ರಗಳಿಗೆ ಪ್ರತಿಯಾಗಿ ಪ್ರಯೋಗಿಸಿ ಯಶಸ್ವಿಯಾಯಿತು. ಮುಂದಿನ ದಿನಗಳಲ್ಲಿ ಯುರೋಪಿನ ಸರ್ವತೋಮುಖ ಅಭಿವೃದ್ದಿಗೆ ಮಾರ್ಷಲ್ ಯೋಜನೆ ಬಹಳ ಮುಖ್ಯವಾದ ಪಾತ್ರ ವಹಿಸಿತು.
ನಾರ್ತ್ ಅಟ್ಲಾಂಟಿಕ್ ಟ್ರಿಟಿ ಆರ್ಗನೈಜೇಶನ್ನನ್ನು(ನ್ಯಾಟೊ)(ಉತ್ತರ ಅಟ್ಲಾಂಟಿಕ್ ಕರಾರು ಸಂಸ್ಥೆ) ಅಮೆರಿಕಾದ ಸಹಾಯದಿಂದ ಯುರೋಪಿನ ರಾಷ್ಟ್ರಗಳು ೧೯೪೯ರಲ್ಲಿ ಸ್ಥಾಪಿಸಿಕೊಂಡವು. ಈ ಕರಾರಿಗೆ ೧೨ ದೇಶಗಳು ಸಹಿ ಹಾಕಿದವು. ಕರಾರಿಗೆ ಒಳಪಟ್ಟ ಈ ದೇಶಗಳು ತಮ್ಮ ಸಂಸ್ಥೆಯಡಿಯಲ್ಲಿ ಮಿತ್ರರಾಗಿರುವ ಯಾವುದೇ ಒಂದು ದೇಶದ ಮೇಲೆ ಬೇರೊಂದು ರಾಷ್ಟ್ರವು ಚಿಕ್ಕ ಯುದ್ಧ ಮಾಡಿದರೂ ತತ್‌ಕ್ಷಣವೇ ಆಕ್ರಮಣಕ್ಕೊಳಗಾದ ಆ ದೇಶದ ನೆರವಿಗೆ, ಕರಾರಿಗೆ ಒಳಪಟ್ಟ ಎಲ್ಲ ದೇಶಗಳು ಧಾವಿಸಿ ಅದರ ಬೆಂಬಲಕ್ಕೆ ಸಹಾಯ ಮಾಡುವುದು ಇದರ ಮುಖ್ಯ ಉದ್ದೇಶವಾಗಿತ್ತು. ಅಣ್ವಸ್ತ್ರಗಳನ್ನು ಶೇಖರಿಸಲು ನ್ಯಾಟೋ ದೇಶಗಳಿಗೆ ಒಪ್ಪಿಗೆ ನೀಡಲಾಗಿತ್ತು.  ಇದಕ್ಕೊಂದು ಪ್ರತ್ಯೇಕ ಸೈನ್ಯ ಸ್ಥಾಪಿಸಿ ಇದಕ್ಕೆ ಐಸನ್ ಹೋವರ್‌ನನ್ನು ಮಹಾದಂಡನಾಯಕನನ್ನಾಗಿ ನೇಮಿಸಲಾಯಿತು. ರಷ್ಯಾದ ಬಿಗಿಹಿಡಿತವನ್ನು ಸಡಿಲಿಸಲು ಇಂಥ ನೀತಿಗಳನ್ನು ಪಶ್ಚಿಮ ಯುರೋಪ್ ಪ್ರದೇಶದಲ್ಲಿನ ರಾಷ್ಟ್ರಗಳಲ್ಲಿ ಮಾತ್ರ ಜಾರಿಗೆ ತರಲು ಅಮೆರಿಕಾ ಹೆಚ್ಚಿನ ನಿಗಾ ವಹಿಸಿತು. ಆದರೆ ರಷ್ಯಾ ಇದನ್ನರಿತು ಹಿಂಬಾಗಿಲಿನಿಂದ ಏಷ್ಯದ ಬೃಹತ್ ಪ್ರದೇಶದಲ್ಲಿ ತನ್ನ ನೀತಿಗಳನ್ನು ಹರಡಿ ಗಟ್ಟಿಗೊಂಡಿತು. ಅಮೆರಿಕಾದ ಪರಮಾಪ್ತ ಮಿತ್ರನಾದ ಚೈನಾದೇಶದ ಚಿಯಾಂಗ್ ಕೈಷೆಕ್ ಹಾಗೂ ಆತನ ರಾಷ್ಟ್ರೀಯ ಸರಕಾರವನ್ನು ರಷ್ಯಾದ ಪರೋಕ್ಷ ಬೆಂಬಲದಿಂದ ಕ್ರಾಂತಿಕಾರಿ ಮಾವೋತ್ಸೆ ತುಂಗನು ಕಿತ್ತೊಗೆದು ಕಮ್ಯುನಿಸ್ಟ್ ಸರಕಾರವನ್ನು ಸ್ಥಾಪಿಸಿದನು. ಈ ಬದಲಾದ ಪರಿಣಾಮದಿಂದ ಫಾರ್ಮೋಸಾ ದ್ವೀಪಕ್ಕೆ ಓಡಿ ಹೋದ ಕೈಷೆಕ್ ಅಮೆರಿಕಾದ ರಕ್ಷಣೆ ಪಡೆದನು. ಸಂಯುಕ್ತ ಸಂಸ್ಥಾನಗಳ ಅಧೀನದಲ್ಲಿದ್ದ ಫಾರ್ಮೋಸಾ ದ್ವೀಪವು ಚೀನ ಹಾಗೂ ಅಮೆರಿಕಾದ ಶೀತಲಸಮರಕ್ಕೆ ಸಾಕ್ಷಿಯಾಗಿ ನಿಂತಿತು.
ಪೂರ್ವ ಏಷ್ಯಾದ ರಾಜಕೀಯ ರಂಗದಲ್ಲಿ ಅಮೆರಿಕಾದ ಪ್ರವೇಶ
ಕೊರಿಯಾ ಸಮಸ್ಯೆಯಲ್ಲಿ ಅಮೆರಿಕಾವು ಅನಿವಾರ್ಯವಾಗಿ ಪ್ರವೇಶಿಸಬೇಕಾಯಿತು. ಈ ಮೊದಲು ಜಪಾನ್‌ನ ಆಕ್ರಮಣದಿಂದ ಜರ್ಜರಿತವಾಗಿದ್ದ ಅಖಂಡ ಕೊರಿಯಾ ನ್ಯಾಟೋ ಸೈನ್ಯದ ಸಹಾಯದಿಂದ ಬಿಡುಗಡೆಗೊಂಡು, ನಂತರದ ದಿನಗಳಲ್ಲಿ ಆದ ಕ್ಷಿಪ್ರ ರಾಜಕೀಯ ಬದಲಾವಣೆಗಳಿಂದ ಉತ್ತರ ಹಾಗೂ ದಕ್ಷಿಣ ಕೊರಿಯಾ ಎಂದು ವಿಭಾಗಿಸಲ್ಪಟ್ಟಿತು. ರಾಜಿ ಸಂಧಾನಗಳ ಮೂಲಕ ತಾತ್ಕಾಲಿಕವಾಗಿ ಉಪಶಮನಗೊಂಡಿದ್ದ ಈ ದೇಶಗಳ ನಡುವೆ ಇರುವ ಸಮಸ್ಯೆಗಳು ಶಾಶ್ವತವಾಗಿ ಬಗೆಹರಿಯಲಿಲ್ಲ. ಇದನ್ನು ಸದುಪಯೋಗ ಪಡಿಸಿಕೊಂಡು ರಷ್ಯಾ ಮತ್ತು ಚೀನದ ಕುಮ್ಮಕ್ಕಿನಿಂದ ಉ.ಕೊರಿಯಾ  ದೇಶವು ದಕ್ಷಿಣ ಕೊರಿಯಾದ ಬಹುಭಾಗವನ್ನು ಬಲಾತ್ಕಾರವಾಗಿ ವಶಪಡಿಸಿಕೊಂಡಿತು. ಸದ್ದಿಲ್ಲದೇ ಮುಂದುವರೆಯುತ್ತಿದ್ದ ರಷ್ಯಾದ ನೀತಿಗಳಿಂದ ಆತಂಕ್ಕೊಳಗಾದ ಅಮೆರಿಕಾ ಈ ಘಟನೆ ಯನ್ನು ಪ್ರತಿಭಟಿಸಿ ದ.ಕೊರಿಯಾಕ್ಕೆ ಸೈನ್ಯ ಸಹಾಯ ನೀಡಿ ಉ.ಕೊರಿಯಾದ ಭಾಗಗಳನ್ನು ಜನರಲ್ ಮೆಕಾರ್ಥರ್‌ನ ನೇತೃತ್ವದಲ್ಲಿ ಯುದ್ಧ ಮಾಡಿ ಮತ್ತೆ ಮರಳಿ ಪಡೆಯುವಲ್ಲಿ ಯಶಸ್ವಿಯಾಯಿತು. ಜಯದಿಂದ ಉನ್ಮತ್ತರಾದ ಸೈನಿಕರು ಉ.ಕೊರಿಯಾದ ಬಹುಭಾಗವನ್ನು ಕ್ಷಿಪ್ರವಾಗಿ ವಶಪಡಿಸಿಕೊಂಡರು. ಆದರೆ ಇದೇ ವೇಳೆಗೆ ಚೈನಾ ದೇಶವು ಉತ್ತರ ಕೊರಿಯಾದ ಪರವಾಗಿ ಬಹಿರಂಗ ಯುದ್ಧಕ್ಕಿಳಿದಿದ್ದರಿಂದ ಜನರಲ್ ಮೆಕಾರ್ಥನ ನೇತೃತ್ವದ ಪಡೆಗಳು ಮತ್ತೆ ರೇಖಾಂಶ ೩೮ವರೆಗೆ ಹಿಂದೆ ಸರಿದವು. ಕಮ್ಯುನಿಸ್ಟರ ನಿಸ್ವಾರ್ಥದ ಹೋರಾಟ ತಂತ್ರಗಳು ಅಮೆರಿಕಾ ಹಾಗೂ ಇತರ ರಾಷ್ಟ್ರಗಳನ್ನು ಬೆಚ್ಚಿಬೀಳಿಸಿತು.  ಸೋಲಿನಿಂದಾದ ಹೊಡೆತದಿಂದ ಬಂಡವಾಳ ಪ್ರಭುತ್ವಗಳ ಎದೆ ಬಡಿತ ಮತ್ತಷ್ಟು ಹೆಚ್ಚಿಸಿತು. ಎರಡನೆಯ ಮಹಾಯುದ್ಧದಿಂದ ಸಾಕಷ್ಟು ತೊಂದರೆಗೆ ಒಳಗಾಗಿದ್ದ ಅಮೆರಿಕಾ ಅದೇ ಸ್ಥಿತಿಯಲ್ಲಿ ಉತ್ತರ ಕೊರಿಯಾದ ವಿರುದ್ಧ ಪ್ರಬಲವಾದ ಯುದ್ಧ ಮುಂದುವರೆಸಲು ಶಕ್ತವಾಗಿರಲಿಲ್ಲ. ಹಾಗೂ ಈ ಯುದ್ಧದ ಬಗೆಗೆ ಅಧ್ಯಕ್ಷ ಟ್ರೂಮನ್ ನಿರುತ್ಸಾಹಿಯಾಗಿದ್ದನು. ಆದರೆ ದಂಡನಾಯಕ ಜನರಲ್ ಮೆಕಾರ್ಥನು ಟ್ರೂಮನ್‌ನ ಮನೋಭಾವನೆಯ ವಿರುದ್ಧ ನಿಲುವು ತಾಳಿದನು. ಅಮೆರಿಕಾ ಹಾಗೂ ಮಿತ್ರರಾಷ್ಟ್ರಗಳ ಮೃದುಧೋರಣೆಯನ್ನು ಪ್ರಶ್ನಿಸಿ ಸೈನ್ಯವನ್ನು ತ್ಯಜಿಸಿ ಅಮೆರಿಕಾದ ರಾಜಕೀಯ ರಂಗದ ಪ್ರವೇಶ ಮಾಡಿದನು. ಆದರೆ ಆತನ ಯುದ್ಧೋತ್ಸಾಹ ಹಾಗೂ ಸೈನ್ಯತನದ ಹಟಮಾರಿ ಧೋರಣೆ, ಪ್ರಜಾವ್ಯವಸ್ಥೆಯಲ್ಲಿ ನಂಬಿಕೆ ಇಟ್ಟ ಅಮೆರಿಕಾನ್‌ರನ್ನು ಒಲಿಸಿಕೊಳ್ಳಲಾಗಲಿಲ್ಲ.  ಡೆಮಾಕ್ರೆಟಿಕ್ ಪಕ್ಷದಲ್ಲಿಯೇ  ಇದ್ದರೂ ಮೆಕಾರ್ಥನು ಟ್ರೂಮನ್‌ನ ವಿರುದ್ಧ ಕಟುವಾದ ಟೀಕೆಗಳ ಸುರಿಮಳೆಗೈದನು. ಆದರೆ ಈ ಯಾವ ಕಾರಣಗಳು ಟ್ರೂಮನ್‌ನ ವಿರುದ್ಧದ ಕೆಲಸಕ್ಕೆ ಬರಲಿಲ್ಲ. ಎರಡನೆಯ ಅವಧಿಗೆ ಮತ್ತೆ ಆಯ್ಕೆ ಆದ ಅಧ್ಯಕ್ಷ ಟ್ರೂಮನ್ ತನ್ನ ಆಡಳಿತದ ಅವಧಿಯಲ್ಲಿ ಮುಖ್ಯವಾಗಿ ‘ನ್ಯಾಯವಾದ ಹಂಚಿಕೆ’(ಫೇರ್ ಡೀಲ್) ಕಾರ್ಯ ಯೋಜನೆಯನ್ನು ಅನುಷ್ಠಾನಗೊಳಿಸಲು ಶ್ರಮಿಸಿದನು. ಆದರೆ ರಿಪಬ್ಲಿಕನ್‌ರು ಹಾಗೂ ಕನ್ಸ್‌ರ್‌ವೇಟನ್ನರು ಮೆಕಾರ್ಥರ್ ಮಾಡಿದ ಟೀಕೆಗಳನ್ನಿಟ್ಟುಕೊಂಡು ಟ್ರೂಮನ್‌ನನ್ನು ಹೀಯಾಳಿಸಲು ಮುಂದಾದರು. ಇದೇ ವೇಳೆಗೆ ದುರ್ದೈವವಶಾತ್ ಅಮೆರಿಕಾದ ಸೇನೆ ಕೊರಿಯಾದಲ್ಲಿ ಸೋತು ಕಮ್ಯುನಿಸಂನ ಆಡಳಿತ ಪ್ರಾಬಲ್ಯಕ್ಕೆ ದಾರಿ ಮಾಡಿಕೊಟ್ಟಿತು. ಇಂಥ ಗಂಭೀರ ವೈಫಲ್ಯದ ಹೊಣೆಗಾರಿಕೆಯನ್ನು ಸಹ ಅಧ್ಯಕ್ಷ ಟ್ರೂಮನ್‌ನ ಮೇಲೆ ಹೊರಿಸಲಾಯಿತು. ಈತನ ಆಡಳಿತಾವಧಿಯಲ್ಲಿ ವಿಪರೀತ ಭ್ರಷ್ಟಾಚಾರ ತಲೆದೋರಿತು. ಅಲ್ಲದೇ ಕಾರ್ಖಾನೆಗಳನ್ನು ಮುಟ್ಟುಗೋಲು ಹಾಕಿಕೊಳ್ಳುವಲ್ಲಿ ಸಮಸ್ಯೆಯನ್ನು ಸೃಷ್ಟಿಸಿ ಕೊಂಡಿರುವ ಸಂಬಂಧವಾಗಿ ಸರ್ವೋಚ್ಚ ನ್ಯಾಯಾಲಯದಿಂದ ಛೀಮಾರಿ ಸಹ ಹಾಕಿಸಿಕೊಂಡು ಆಡಳಿತದ ಭಾರೀ ವೈಫಲ್ಯ ಅನುಭವಿಸಿದ.
ದೇಶದ ಆಂತರಿಕ ವ್ಯವಸ್ಥೆಯಲ್ಲೂ ಸಹ ಅನುಮಾನಗಳು ಹುಟ್ಟಿಕೊಂಡವು. ಅಮೆರಿಕಾ ದೇಶದ ಜನತೆಯ ಆತಂಕವೆಂದರೆ ಕಮ್ಯುನಿಸ್ಟ್ ರಷ್ಯಾ ಪ್ರಬಲವಾಗಿ ಬೆಳೆಯುತ್ತಿರುವ ರೀತಿ. ರಷ್ಯಾ ದೇಶವು ಬೃಹತ್ ಚೀನಾವನ್ನು ತನ್ನ ಸಿದ್ಧಾಂತದಡಿಯಲ್ಲಿ ಕಟ್ಟಿಹಾಕಿತು. ಅಲ್ಲದೇ ಇದುವರೆಗೂ ಅಮೆರಿಕಾ ದೇಶವು ಅಣುಬಾಂಬ್ ಅಸ್ತ್ರಗಳು ತನ್ನ ಬಳಿ ಮಾತ್ರ ಇವೆ ಎಂಬ ಹುಮ್ಮಸ್ಸಿನಲ್ಲಿ ಬೀಗುತ್ತಿತ್ತು. ಆದರೆ ಈಗ ರಷ್ಯಾ ಕೂಡ ಸಣ್ಣದಾದ ಯಾವ ಸುಳಿವು ಕೊಡದೇ ಅಣುಬಾಂಬ್ ಪರೀಕ್ಷೆ ನಡೆಸಿ ಅಮೆರಿಕಾಕ್ಕೆ ಭಯ ಹುಟ್ಟಿಸಿತು. ರಷ್ಯಾದ ತೀವ್ರ ಪ್ರಗತಿಗೆ ಅಮೆರಿಕಾದಲ್ಲಿಯೇ ಇರುವ ಕೆಲವು ಕಮ್ಯುನಿಸಂ ಸಿದ್ಧಾಂತ ಪ್ರತಿಪಾದಕರು ಒಳಸಂಚು ನಡೆಸಿ ರಷ್ಯಾದ ನೀತಿಗಳಿಗೆ ಒಳಗೊಳಗೆಯೇ ಬೆಂಬಲಿಸುತ್ತಿದ್ದಾರೆ ಎಂದು ಸರಕಾರವು ಅನುಮಾನಿಸಿತು. ವಿಶೇಷವಾಗಿ ಅಮೆರಿಕಾದಲ್ಲಿರುವ ಬಡ ಕೂಲಿಕಾರ್ಮಿಕರ ಮೇಲೆ ಗುಮಾನಿಗಳನ್ನು ವ್ಯಕ್ತಪಡಿಸಲಾಯಿತು.  ಇನ್ನೊಂದು ಹೆಜ್ಜೆ ಮುಂದೆ ಹೋಗಿ ಕಾರ್ಮಿಕರ ಮುಷ್ಕರ ವೇಳೆಯಲ್ಲಿ ನಾಯಕತ್ವ ವಹಿಸಿದ ನಾಯಕರ ಮೇಲೆ ಹೆಚ್ಚಿನ ಗಮನವಿರಿಸಲಾಯಿತು. ತನಿಖಾ ಸಮಿತಿ ಮಾಡಿ ಕೆಲವರನ್ನು ಶಿಕ್ಷಿಸಲಾಯಿತು. ಅಣು ವಿಜ್ಞಾನಿಗಳಾದ ರೋಸೆನ್ ಬರ್ಗ್ ದಂಪತಿ ಹಾಗೂ ಕ್ಲಾಸ್ ಫ್ಯೂಕ್ಸ್ ಎಂಬ ವಿಜ್ಞಾನಿಯು ಇಂಥ  ಗುಮಾನಿ ಶಿಕ್ಷೆಯಿಂದ ಗಲ್ಲಿಗೇರಿದರು. ವಿಸ್‌ಕಾನ್ಸಿನ್‌ನ ಸೆನೆಟರ್ ಮೆಕಾರ್ಥಿ (ರಿಪಬ್ಲಿಕನ್ ಪಕ್ಷದ) ಕಮ್ಯುನಿಸಂ ವಿರುದ್ಧದ ಮಾತಿನ ದಾಳಿಗಳನ್ನು ಸಂಘಟಿಸುವಲ್ಲಿ ಮುಂಚೂಣಿಯಲ್ಲಿ ನಿಂತನು. ಇನ್ನೊಂದು ಹೆಜ್ಜೆ ಮುಂದೆ ಹೋಗಿ ಗಂಭೀರವಾದ ಟೀಕೆಗಳನ್ನು ಮಾಡುತ್ತ ಈತನು ಅಧ್ಯಕ್ಷ ಟ್ರೂಮನ್‌ನು ಸಹ ಕಮ್ಯುನಿಸ್ಟ್ ತತ್ವ ಸಿದ್ಧಾಂತದ ಬಗೆಗೆ ಪ್ರೀತಿವುಳ್ಳವನು ಎಂದು ಕ್ಷುಲ್ಲಕವಾಗಿ ಆರೋಪಿಸಿದನು. ತನಗಾದ ನೋವು ಹಾಗೂ ನಿರಾಸಕ್ತಿಯಿಂದ ೧೯೫೨ರ ಮಹಾಚುನಾವಣೆಯಿಂದ ಹ್ಯಾರಿ ಟ್ರೂಮನ್ ಹಿಂದೆ ಸರಿದನು. ಸುಮಾರು ೨೦ ವರ್ಷಗಳ ಕಾಲ ಬೇರೆ ಬೇರೆ ಹುದ್ದೆಯಲ್ಲಿದ್ದ ಟ್ರೂಮನ್ ನೇತೃತ್ವದಲ್ಲಿದ್ದ ಡೆಮಾಕ್ರಾಟಿಕನ್‌ರು ಸುಭದ್ರವಾದ ರಾಜ್ಯಭಾರ ಮಾಡಿದರು. ಟ್ರೂಮನ್ ಹಿಂದೆ ಸರಿದಿದ್ದರಿಂದ ನ್ಯೂಯಾರ್ಕ್ ಗವರ್ನರ್ ಆಡ್ಲೈಸ್ಟೀವನ್‌ಸನ್‌ನನ್ನು ಡೆಮಾಕ್ರಾಟಿಕ್ ಪಕ್ಷ ಚುನಾವಣೆಗೆ ಇಳಿಸಿತು. ರಿಪಬ್ಲಿಕನ್ ಪಕ್ಷ ಐಸೆನ್ ಹಾವರ್‌ನ್ನನ್ನು ಪ್ರತಿಯಾಗಿ ನಿಲ್ಲಿಸಿತು. ಉಪಾಧ್ಯಕ್ಷ ಸ್ಥಾನಗಳಿಗೆ ಡೆಮಾಕ್ರಾಟಿಕ್ ಪಕ್ಷದ ಜಾನ್ ಸ್ಟಾರ್ಕ್‌ಮನ್ ಹಾಗೂ ರಿಪಬ್ಲಿಕ್ ಪಕ್ಷದ ರಿಚರ್ಡ್ ನಿಕ್ಸನ್ ಸ್ಪರ್ಧೆಗಿಳಿದರು. ಇಪ್ಪತ್ತು ವರ್ಷ ಕಾಲ ಆಡಳಿತ ನಡೆಸಿದ ಡೆಮಾಕ್ರಾಟಿಕನ್‌ರ ಬಗೆಗೆ ಅಮೆರಿಕಾದ ಜನತೆ ಅಸಮಾಧಾನ ಹೊಂದಿದ್ದರು. ಇದರಿಂದ ಚುನಾವಣೆಯಲ್ಲಿ ಡೆಮಾಕ್ರಾಟಿಕನ್‌ರು ಬಹುಮತ ಕಳೆದುಕೊಂಡು ಸೋಲನ್ನನುಭವಿಸ ಬೇಕಾಯಿತು. ಮತ್ತೆ ಇಪ್ಪತ್ತು ವರ್ಷಗಳ ನಂತರ ರಿಪಬ್ಲಿಕನ್‌ರು ಅಧಿಕಾರ ಚುಕ್ಕಾಣಿ ಹಿಡಿದರು. ಐಸನ್ ಹಾವರ್ ಹಾಗೂ ರಿಚರ್ಡ್ ನಿಕ್ಸನ್ ಎಂಬ ಮೇಧಾವಿಗಳು ೫೨ನೇ ಚುನಾವಣೆಯಲ್ಲಿ ಅಧ್ಯಕ್ಷ ಹಾಗೂ ಉಪಾಧ್ಯಕ್ಷರಾಗಿ ಆಯ್ಕೆಯಾಗಿ ಅಧಿಕಾರ ವಹಿಸಿಕೊಂಡರು.
ಮಾರ್ಡನ್ ರಿಪಬ್ಲಿಕ ಸಂನ ಪ್ರತಿಪಾದನೆ(ಐಸೆನ್‌ಹಾವರ್ ಆಡಳಿತ)
ಅಮೆರಿಕಾದ ೩೪ನೇ ಅಧ್ಯಕ್ಷನಾಗಿ ಐಸೆನ್ ಹಾವರ್ ಬಹುಮತದಿಂದ ಆಯ್ಕೆ ಆದನು. ಮೂಲತಃ ಈತನೊಬ್ಬ ಸೈನ್ಯ ನಾಯಕನಾಗಿದ್ದ. ಡಗ್ಲಾಸ್ ಮೆಕಾರ್ಥರನ ನೇತೃತ್ವದಲ್ಲಿ ನಡೆದ ಎರಡನೇ ಮಹಾಯುದ್ಧದಲ್ಲಿ ಜಯಸಾಧಿಸಿದ ಅಮೆರಿಕಾ ಸೈನ್ಯದಲ್ಲಿ ಹಾವರ್ ಕೂಡಾ ಮಹತ್ವದ ಪಾತ್ರ ವಹಿಸಿದ್ದನು. ಜನರಲ್ ಗ್ರಾಂಟ್‌ನ ನಂತರ ಸೈನ್ಯಕ್ಕೆ ಸೇರಿದ ವ್ಯಕ್ತಿಯೊಬ್ಬ ಅಧ್ಯಕ್ಷನಾಗಿ ಆಯ್ಕೆ ಆದ ವ್ಯಕ್ತಿ ಎಂದರೆ ಐಸೆನ್ ಹಾವರ್. ‘‘ಮಾಡರ್ನ್ ರಿಪಬ್ಲಿಕಸಂ’’ನ ಪ್ರತಿಪಾದಕನೆೆಂದು ಗುರುತಿಸಿಕೊಳ್ಳುವ ಈತನು ಆಡಳಿತದಲ್ಲಿ ಪಕ್ಷಭೇದ ಮರೆತು ಎಲ್ಲರನ್ನು ಒಂದು ಕಡೆಗೆ ತಂದು ಸಮನ್ವಯತೆಯನ್ನು ಸಾಧಿಸಿದನು. ವ್ಯಾಪಾರಿ ವರ್ಗಗಳನ್ನು ಪ್ರೋ ಅಧಿಕಾರದಲ್ಲಿ ಸಹಾಯ ಮಾಡುವಂತೆ ನೋಡಿಕೊಂಡನು. ಆದ್ದರಿಂದ ಈತನ ಬಗೆಗೆ ಕೆಲವರು ಅಸಮಾಧಾನ ಹೊಂದಿದರು. ಈತನ ಕುರಿತು ಒಂದು ಕಟೂಕ್ತಿ ಹುಟ್ಟಿಕೊಂಡಿತು. ‘‘ಒಂಬತ್ತು ಮಿಲಿಯನಾಧಿಪತಿಗಳಿಂದ ಮತ್ತು ಒಬ್ಬ ಕೊಳವೆ (ಮೋರೆ) ರಿಪೇರಿ ಮಾಡುವವನಿಂದ ಕೂಡಿದ ಕ್ಯಾಬಿನೆಟ್’’ ಹಾವರ್‌ನ ಆಡಳಿತವಾಗಿದೆ ಎಂದು ಟೀಕಿಸಿದರು. ‘ಮಣ್ಣಿನ ಬ್ಯಾಂಕು’ ಎಂಬ ಲಾಭದಾಯಕ ವ್ಯವಸ್ಥೆ ಹಾವರ್‌ನ ಆಡಳಿತದಲ್ಲಿತ್ತು ಎಂದು ಕೆಲವರು ವ್ಯಂಗ್ಯ ಮಾಡುತ್ತಾರೆ. ಅಮೆರಿಕಾದಲ್ಲಿ ಕೃಷಿ ಉತ್ಪನ್ನಗಳ ಮೇಲೆ ಹತೋಟಿ ಸಾಧಿಸಲು ನಿರ್ದಿಷ್ಟಪಡಿಸಿದ ಭೂಮಿಯಲ್ಲಿ  ಅಗತ್ಯಕ್ಕೆ ಬೇಕಾದಷ್ಟು ಉತ್ಪನ್ನಗಳನ್ನು ಬೆಳೆಯುವುದು ಮಾತ್ರ ಉಚಿತ ಮತ್ತು ಅವಶ್ಯಕವಾದುದೆಂದು ಅಭಿಪ್ರಾಯಿಸಿದ. ಈ ಅವಶ್ಯಕತೆಯ ಹಿನ್ನೆಲೆಯಲ್ಲಿ ಕಾನೂನು ಜಾರಿಗೊಳಿಸಲಾಯಿತು. ಸರಕಾರವು ನಿಗದಿಪಡಿಸಿದ ಕೃಷಿ ಭೂಮಿಯನ್ನು ಬಿಟ್ಟು ಉಳಿದ ಸಾವಿರಾರು ಎಕರೆಯ ಕೃಷಿರಹಿತ ಭೂಮಿಗೂ ಸಹ ಪರಿಹಾರ ಕೊಡುವ ನಿರ್ಣಯಗಳಾದವು. ಹೀಗಾಗಿ ಇದರ ದುರುಪಯೋಗ ಪಡೆದ ಜನರು ಕೃಷಿ ಭೂಮಿಯನ್ನು ಸಹ ಉಳದೇ ಬಿಟ್ಟು  ಇದರಿಂದ ತಮಗಾದ ನಷ್ಟವನ್ನು ಸರಕಾರದಿಂದ ವಸೂಲಿ ಮಾಡುತ್ತಿದ್ದರು. ಬೆಳೆ ಬೆಳೆಯದೇ ಪಡೆಯುವ ಈ ಮೋಸದ ಕ್ರಮವನ್ನು ಮಣ್ಣಿನ ಬ್ಯಾಂಕುಗಳಿಂದ ಪಡೆಯುವ ಲಾಭವೆಂದು ಗೇಲಿ ಮಾಡುತ್ತಿದ್ದರು.
ಹಾವರ್‌ನ ಆಡಳಿತಾವಧಿಯಲ್ಲಿ ಭಾರತವು ಆತಂಕ ಪಡುವ ಕಾರಣಗಳು ತಲೆದೋರಿದವು. ವಿದೇಶಾಂಗ ಕಾರ್ಯದರ್ಶಿ ಜಾನ್ ಫಾಸ್ಟರ್ ಡಲೆಸ್ ಎಂಬ ವ್ಯಕ್ತಿ ತನ್ನ ನೀತಿ-ಧೋರಣೆಗಳಿಂದ ಭಾರತ-ಪಾಕಿಸ್ತಾನ ದೇಶಗಳ ನಡುವೆ ತಾರತಮ್ಯ ಹುಟ್ಟುವಂತೆ ನೋಡಿಕೊಂಡನು. ಹೊಸದಾಗಿ ಹುಟ್ಟಿಕೊಂಡಿದ್ದ ಎರಡು ದೇಶಗಳ ನಡುವೆ ಏರ್ಪಡಬಹುದಾಗಿದ್ದ ಸೌಹಾರ್ದತೆಯನ್ನು ಕೆಡಿಸಿದ ಮೊದಲ ವ್ಯಕ್ತಿ ಈತನೇ ಎಂದು ಆರೋಪಿಸುತ್ತಾರೆ. ಸಂವಿಧಾನದ ೧೪ನೆಯ ತಿದ್ದುಪಡಿಯ ಮೂಲಕ ಜಾರಿಗೊಳಿಸಿದ್ದ ಕರಿಯರು ಹಾಗೂ ಬಿಳಿಯರು ಶಿಕ್ಷಣದಲ್ಲಿ ಸಮಾನ ಸೌಲಭ್ಯ ಪಡೆಯುವ ಬಗೆಗೆ ನೀಡಿದ ತೀರ್ಪಿನ ಜಾರಿಯ ಬಗೆಗೆ ಮತ್ತೊಮ್ಮೆ ಅಸಮಾಧಾನ ಹುಟ್ಟಿಕೊಂಡಿತು. ನ್ಯಾಯಾಲಯವು ನಿರ್ದೇಶಿಸಿದ ಯಾವ ನಿಯಮಗಳು ಜಾರಿಗೊಂಡಿರಲಿಲ್ಲ. ಇಂಥ ಬಿಕ್ಕಟ್ಟಿನ ಬಗೆಗೆ ನ್ಯಾಯಾಲಯ ಸರಕಾರಕ್ಕೆ ತಾಕೀತು ಮಾಡಿ ತನ್ನ ಆಜ್ಞೆಗಳು ವ್ಯವಸ್ಥಿತವಾಗಿ ಜಾರಿಗೊಳ್ಳುವಂತೆ ಕಟ್ಟಪ್ಪಣೆ ನೀಡಿ ಯಶಸ್ವಿಯಾಯಿತು. ಕಾರ್ಮಿಕರಿಗೆ ವಿಶೇಷ ನೆರವು, ಕೂಲಿಕಾರ್ಮಿಕರಿಗೆ ದಿನದ ವೇತನದ ನಿಶ್ಚಿತತೆ ಹಾಗೂ ಸೆಂಟ್ ಲಾರೆನ್ಸ್ ನದಿಯ ಮೂಲಕ ಸಮುದ್ರಯಾನಕ್ಕೆ ಅನುಕೂಲವಾಗುವ ಕಾಲುವೆಯನ್ನು ನಿರ್ಮಿಸಿದ್ದು ಈತನ ಆಡಳಿತ ಅವಧಿಯಲ್ಲಿ ಮಾಡಿದ ಪ್ರಮುಖ ಸಾಧನೆಗಳಾಗಿವೆ.
೧೯೫೬ರ ಚುನಾವಣೆಯಲ್ಲಿ ಐಸೆನ್ ಹಾವರ್ ಮತ್ತೆ ಗೆದ್ದು ಬಂದನು. ಆದರೆ ಕಾಂಗ್ರೆಸ್ ಹಾಗೂ ಸೆನೆಟ್‌ಗಳಲ್ಲಿ ರಿಪಬ್ಲಿಕನ್‌ರು ಮತ್ತೆ ಅಲ್ಪಮತವನ್ನು ಹೊಂದಿದ್ದರು. ಇದು ಕಠಿಣ ನಿರ್ಧಾರ ತೆಗೆದುಕೊಳ್ಳುವಲ್ಲಿ ಬಹುದೊಡ್ಡ ಅಡಚರಣೆಗಳನ್ನು ಸೃಷ್ಟಿಸಿತು. ಎರಡನೆಯ ಅವಧಿಯಲ್ಲಿ ಹಾವರ್‌ನ ಆಡಳಿತ ಹೆಚ್ಚಿನ ಟೀಕೆಗೆ ಒಳಗಾಯಿತು. ಭ್ರಷ್ಟಾಚಾರ ಇನ್ನಿಲ್ಲದಂತೆ ಬೆಳೆಯಿತು. ಕೃಷಿಕರು ಸರಕಾರದ ತಪ್ಪು ನೀತಿಗಳಿಂದ ಸೋಮಾರಿಗಳಿಗೆ ಹೆಚ್ಚಿನ ಲಾಭ ಪಡೆದರು. ಕಾರ್ಮಿಕರನ್ನು ಹತೋಟಿಯಲ್ಲಿಡಲು ಲ್ಯಾಂಡ್ರ್‌ಮ್‌ಗ್ರಿಫಿತ್ ಕಾಯ್ದೆ ಜಾರಿಗೆ ತಂದರು. ೧೯೫೨ರಲ್ಲಿ ಸೂಯೆಜ್ ಕಾಲುವೆ ಸಂಬಂಧವಾಗಿ ಹುಟ್ಟಿಕೊಂಡ ರಾಜಕೀಯ ಅಮೆರಿಕಾಕ್ಕೆ ವರದಾನವಾಯಿತು. ೧೯೫೮ರಲ್ಲಿ ಅಲಾಸ್ಕ, ೧೯೫೯ರಲ್ಲಿ ಹವಾಯಿ ಅಮೆರಿಕಾ ಸಂಸ್ಥಾನಗಳಿಗೆ ಸೇರಿದವು. ಅಮೆರಿಕಾದಲ್ಲಿರುವ ವಿದ್ಯಾರ್ಥಿಗಳಿಗೆ ಹೆಚ್ಚಿನ ವಿದ್ಯಾಭ್ಯಾಸ ಕೈಗೊಳ್ಳಲು ವಿಶೇಷ ಪ್ರೋ ಸಹಾಯಧನ ನೀಡಲಾಯಿತು. ಇದಕ್ಕಾಗಿ ‘‘ರಾಷ್ಟ್ರೀಯ ಶಿಕ್ಷಣ ಕಾಯ್ದೆ’’ಯನ್ನು ಜಾರಿಗೆ ತಂದರು.
ಅಮೆರಿಕಾ ದೇಶವು ಕೃಷಿ, ಕೈಗಾರಿಕೆ ಹಾಗೂ ವೈಜ್ಞಾನಿಕ ಕ್ಷೇತ್ರಗಳಲ್ಲಿ ಅಗಾಧವಾದ ಹಾಗೂ ನಿರೀಕ್ಷಿಸಲಾರದ ಯಶಸ್ಸು ಸಾಧಿಸಿದ್ದರೂ ಮಾನವ ಹಕ್ಕುಗಳ ಜಾರಿಯಲ್ಲಿ ತಾರತಮ್ಯ ಮಾಡುತ್ತಿತ್ತು. ಆಫ್ರಿಕದಿಂದ ಬಂದ ಕರಿಯರನ್ನು ಅಮಾನವೀಯವಾಗಿ ನಡೆಸಿಕೊಳ್ಳುವ ಹಾಗೂ ಅವರನ್ನು ಶಿಕ್ಷಿಸುವ ಕಾರ್ಯಗಳು ಯಾವುದೇ ರೀತಿಯ ಅಡೆತಡೆಗಳು ಇಲ್ಲದೇ ನಡೆಯುತ್ತಿದ್ದವು. ದಕ್ಷಿಣದ ರಾಜ್ಯಗಳಲ್ಲಂತೂ ಇದು ಹೆಚ್ಚಿನ ಕ್ರೂರತೆಯನ್ನು ಪಡೆದಿತ್ತು. ಇಂಥ ಹೇಯ ಕೃತ್ಯವನ್ನು ನಿಲ್ಲಿಸಲು ಕಾನೂನುಗಳಲ್ಲಿ ಬದಲಾವಣೆ ತರಲು ೧೯೫೭ರಲ್ಲಿ ಐಸೆನ್ ಹಾವರ್ ಯಶಸ್ವಿಯಾದನು. ಸಂವಿಧಾನದಲ್ಲಿ ಇದರ ಬಗೆಗೆ ತಿದ್ದುಪಡಿಗಳನ್ನು ಸೇರಿಸಿ ೧೯೬೦ರಲ್ಲಿ ಈ ಕಾಯ್ದೆ ಜಾರಿಗೆ ಬರುವಂತೆ ಮಾಡಲಾಯಿತು. ಕರಿಯರ ಬಗೆಗೆ ತಾರತಮ್ಯ ತಾಳುವ ವ್ಯಕ್ತಿ ಹಾಗೂ ಸಂಸ್ಥೆಗಳನ್ನು ಶಿಕ್ಷಿಸುವ ಅಧಿಕಾರವನ್ನು ನ್ಯಾಯಾಂಗಕ್ಕೆ ನೀಡಲಾಯಿತು. ತಿದ್ದುಪಡಿ ಮೂಲಕ ಕಾನೂನುಗಳನ್ನು ಮತ್ತಷ್ಟು ಗಟ್ಟಿಗೊಳಿಸಲಾಯಿತು. ಇಂಥ ಕಾನೂನುಗಳು ಜಾರಿಗೆ ಬರಲು ಮುಖ್ಯ ಕಾರಣ ಮಾಂಟೋಮರಿ ಬಸ್ ಪ್ರಕರಣ. ಕರಿಯ ಮಹಿಳೆಯೊಬ್ಬಳಿಗೆ ಬಸ್ಸಿನಲ್ಲಿ ಸ್ಥಾನ ಕೊಡುವುದರ ಬಗೆಗೆ ಎದ್ದ ವಿವಾದ ಇಡೀ ರಾಷ್ಟ್ರವನ್ನು ವ್ಯಾಪಿಸಿತು. ಜಾಗತಿಕ ಮಟ್ಟದಲ್ಲಿಯೂ ಹೆಚ್ಚಿನ ವಿಮರ್ಶೆ ಮತ್ತು ಟೀಕೆಗೆ ಒಳಗಾದ ಈ ಘಟನೆ ಅಮೆರಿಕಾದ ಇತಿಹಾಸದಲ್ಲಿ ಹೊಸ ಸಂಚಲನವನ್ನುಂಟುಮಾಡಿತು. ಮಾರ್ಟಿನ್ ಲೂಥರ್ ಕಿಂಗ್‌ನಂಥ ಕರಿಯರ ನಾಯಕನ ನೇತೃತ್ವದಲ್ಲಿ ಅಹಿಂಸಾತ್ಮಕ ರೂಪದ ರಾಷ್ಟ್ರೀಯ ಚಳವಳಿ ಪ್ರಜ್ಞಾವಂತರಿಂದ ಪ್ರಾರಂಭವಾದ ಇಂಥ ತಾರತಮ್ಯ ನೀತಿಯ ವಿರುದ್ಧ ತೀವ್ರವಾದ ಹೋರಾಟ ಕೆಂಪು ಅಮೆರಿಕಾನ್ ಪ್ರಜೆಗಳನ್ನು ಸಹ ಎಚ್ಚರಗೊಳಿಸಿತು. ಅಲ್ಲದೇ ಇದರಲ್ಲಿ ಕರಿಯರು ಮೊಟ್ಟ ಮೊದಲ ನಿಶ್ಚಿತ ಜಯ ಸಾಧಿಸಿದ ಗೌರವಕ್ಕೆ ಪಾತ್ರರಾದರು. ಬಿಳಿಯರ ಆಕ್ರೋಶಕ್ಕೆ ಒಳಗಾದ ಲೂಥರ್ ಕಿಂಗ್‌ನು ‘‘ಅನ್ಯಾಯದ ಕಾನೂನುಗಳನ್ನು ತಿರಸ್ಕರಿಸುವುದು ಅಪರಾಧವಲ್ಲ. ಜನರ ಇಚ್ಛೆಗೆ ವಿರುದ್ಧವಾದ ಕಾನೂನು-ನಿಯಮಗಳನ್ನು ಒತ್ತಾಯದ ಮೇಲೆ ಹೇರುವುದು ಅಪರಾಧ’’ ಎಂದು ವ್ಯಾಖ್ಯಾನಿಸಿದನು. ಇಂಥ ಹೇಯಕೃತ್ಯವನ್ನು ವಿರೋಧಿಸಿದ ಕೆಲವು ಪ್ರಗತಿಪರರು  ಕೆಲವು ಪ್ರಜ್ಞಾವಂತ ಬಿಳಿಯರು ಸಹ ಕರಿಯರ ಬೇಡಿಕೆಗಳನ್ನು ಈಡೇರಿಸುವ ಒತ್ತಾಯಕ್ಕಾಗಿ ಕೆಲವು ಸಂಘಟನೆಗಳನ್ನು ಸಂಘಟಿಸಿ ಹೋರಾಟಕ್ಕಿಳಿದರು.
ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ೬. ೨೦ನೆಯ ಶತಮಾನದ ಅಮೆರಿಕಾ ಆಂತರಿಕ ಮತ್ತು ಜಾಗತಿಕ ರಾಜಕಾರಣ – ಜಾಗತಿಕ ವ್ಯಾಪಾರ ಸಂಘಟನೆ
ಜಾಗತಿಕ ವ್ಯಾಪಾರ ಸಂಘಟನೆ (ಡಬ್ಲ್ಯು.ಟಿ.ಓ.)
೧೯೯೫ ಜನವರಿ ೧ರಂದು ವಿಶ್ವವ್ಯಾಪಾರ ಸಂಘಟನೆ ಅಸ್ತಿತ್ವಕ್ಕೆ ಬಂದಿತು. ಇದು ವಿಶ್ವಬ್ಯಾಂಕ್‌ನ ಮಾರ್ಗದರ್ಶನದಂತೆ ಅಂತಾರಾಷ್ಟ್ರೀಯ ಮಟ್ಟದಲ್ಲಿ ಪ್ರತಿಯೊಂದು ದೇಶಗಳ ಕೊಡಕೊಳ್ಳುವಿಕೆಗಳು ಮುಕ್ತವಾಗಿ ನೆರವೇರಬೇಕೆಂಬ ಆಶಯದೊಂದಿಗೆ ಕಾರ್ಯಪ್ರವೃತ್ತವಾಗಿದೆ. ಇಂದಿನ ಪ್ರಪಂಚ ವ್ಯಾಪಾರದ ಜಗತ್ತಾಗಿದೆ. ಆದ್ದರಿಂದ ಜಗತ್ತಿನಲ್ಲಿರುವ ಪ್ರತಿ ದೇಶವು ಮುಕ್ತ ವ್ಯಾಪಾರವನ್ನು ಅನುಸರಿಸಿ ಆರ್ಥಿಕ ಅಭಿವೃದ್ದಿಯನ್ನು ತೀವ್ರವಾಗಿ ಸಾಧಿಸಬೇಕೆಂಬ ಮಹದಿಚ್ಛೆಯನ್ನು ಹೊಂದಿರುವುದು ಸಕಾರಣವು ಹಾಗೂ ಅವಶ್ಯಕವಾಗಿದೆ. ೧೫೩ ದೇಶಗಳು ಇದರ ಸದಸ್ಯ ರಾಷ್ಟ್ರಗಳು. ಇದರ ನಿರ್ವಹಣೆಯ ಪ್ರಧಾನ ಕಚೇರಿ ಜಿನೀವಾ(ಸ್ವಿಟ್ಜರ್‌ಲ್ಯಾಂಡ್)ದಲ್ಲಿದೆ. ವಿಶ್ವದಲ್ಲಿ ನಡೆಯುವ ವ್ಯಾಪಾರಗಳಲ್ಲಿ ಸಮನ್ವಯತೆ ಸಾಧಿಸಿ ಆರ್ಥಿಕ ಅಭಿವೃದ್ದಿ ಹೆಚ್ಚಿಸುವುದು ಹಾಗೂ ಬಡದೇಶಗಳಿಗೆ ಪೂರಕವಾಗುವಂತೆ ವ್ಯಾಪಾರ ಅಭಿವೃದ್ದಿ ಹಾಗೂ ತಾಂತ್ರಿಕ ಕೌಶಲ್ಯವನ್ನು ಒದಗಿಸುವುದು ಪ್ರತಿಯೊಂದು ರಾಷ್ಟ್ರದ ಧ್ಯೇಯೋದ್ದೇಶವಾಗಿರಬೇಕೆಂಬುದು ಮುಖ್ಯವಾದದ್ದು. ಆದರೆ ಇಂಥ ಮಹತ್ವದ ಉದ್ದೇಶ ಹೊಂದಿರುವ ಈ ಜಾಗತಿಕ ಸಂಘಟನೆಯನ್ನು ತೆರೆಮರೆಯಲ್ಲಿ ಅಮೆರಿಕಾ ಹಾಗೂ ಯುರೋಪಿನ ರಾಷ್ಟ್ರಗಳು ನಿಯಂತ್ರಿಸುತ್ತಿರುವುದು ಅನೇಕ ಗೊಂದಲಗಳಿಗೆ ಕಾರಣವಾಗಿವೆ.
ಡಬ್ಲ್ಯು.ಟಿ.ಓ ವಿಶ್ವದ ವ್ಯಾಪಾರ ವಹಿವಾಟಿನಲ್ಲಿ ಮುಕ್ತತೆಯನ್ನು ಸಾಧಿಸಲು ೧೯೪೦ರ ದಶಕದಿಂದಲೂ ಹಲವು ಸುತ್ತಿನ ಮಾತುಕತೆಗಳ ಶೃಂಗಸಭೆಗಳನ್ನು ಜಾಗತಿಕ ಬ್ಯಾಂಕ್ ಮೂಲಕ ನಿರ್ವಹಿಸಲಾಗುತ್ತಿದೆ. ಅವುಗಳಲ್ಲಿ ಉರುಗ್ವೆ, ದೋಹಾ, ಸಿಯಾಟಲ್, ದೋಹಾ ಮತ್ತು ಜಿನೀವಾ ಎಂಬ ಸ್ಥಳಗಳಲ್ಲಿ ಜಾಗತಿಕ ವ್ಯಾಪಾರ ವಹಿವಾಟಿನ ಕುರಿತ ಚರ್ಚೆಗಳು ಮುಖ್ಯವಾಗಿ ನಡೆದಿವೆ. ದೋಹಾ ಸುತ್ತಿನಲ್ಲಿ ಕೈಗೊಂಡ ನಿರ್ಣಯಗಳನ್ನು ೨೦೦೧ರಲ್ಲಿ ಜಾರಿಗೊಳಿಸಲು ಇದರ ಪೂರ್ವಭಾವಿ ಪ್ರಯೋಗವಾಗಿ ಜಿನೀವಾದಲ್ಲಿ ಇನ್ನೊಂದು ಸುತ್ತಿನ ಮಾತುಕತೆಯ ಮೂಲಕ ಪ್ರಾರಂಭಿಸಲಾಯಿತು. ಆದರೆ ಬ್ರೆಜಿಲ್, ಭಾರತ ಹಾಗೂ ದಕ್ಷಿಣ ಆಫ್ರಿಕಾ ದೇಶಗಳು ದೋಹಾದಲ್ಲಿ ನಡೆದ ಮಾತುಕತೆಯ ಪರಿಣಾಮಗಳನ್ನು ಸುಧಾರಿಸುವ ಮೊದಲು, ಜಿನೀವಾ ಮಾತುಕತೆಗಳನ್ನು ಒಪ್ಪಲಾಗದು ಎಂದು ಹಟ ಹಿಡಿದು ಕುಳಿತು ವಿಫಲವಾಗುವಂತೆ ಪ್ರತಿಭಟಿಸಿದವು. ಆದ್ದರಿಂದ ಸಂಧಾನ ಮಾತುಕತೆಗಳಿಗೆ ಡಬ್ಲು.ಟಿ.ಓ.ನ ಮಹಾನಿರ್ದೇಶಕ ಪಸ್ಕಲ್ ಲ್ಯಾಮಿ ಮತ್ತೆ ಪ್ರಯತ್ನಿಸಲಾರಂಭಿಸಿದ್ದಾರೆ. ಕಳೆದ ವರ್ಷ ಜಿನೀವಾದಲ್ಲಿ ಮುರಿದು ಬಿದ್ದು ಮಾತುಕತೆಗಳಿಗೆ ಪರಿಹಾರಾತ್ಮಕ ಉಪಾಯಗಳನ್ನು ಹುಡುಕಲು ಡಬ್ಲ್ಯು.ಟಿ.ಓ. ಮತ್ತೆ ಪ್ರಯತ್ನಿಸುತ್ತದೆ. ಇದನ್ನು ಅಭಿವೃದ್ದಿಶೀಲ ರಾಷ್ಟ್ರಗಳ ಒತ್ತಾಯಕ್ಕೆ ಮಣಿದು ಭಾರತದ ದೆಹಲಿಯಲ್ಲಿ ಮುರಿದು ಬಿದ್ದ ಮಾತುಕತೆಗೆ ಈಗ ಚಾಲನೆ ಸಿಕ್ಕಂತಾಗಿದೆ. ಇದರಲ್ಲಿ ಸುಮಾರು ೪೦ ದೇಶಗಳು ಭಾಗವಹಿಸಲು ಸಮ್ಮತಿ ಸೂಚಿಸಿವೆ. ಇದು ಭಾರತಕ್ಕೆ ಸಿಕ್ಕ ಪ್ರತಿಫಲವೆಂದು ಅಂತಾರಾಷ್ಟ್ರೀಯ ವಲಯದಲ್ಲಿ ಅಭಿಪ್ರಾಯ ವ್ಯಕ್ತವಾಗಿದೆ. ಜಾಗತಿಕ ಆರ್ಥಿಕ ಬೆಳವಣಿಗೆಯಲ್ಲಿ ಶೇಕಡಾ ೬೦ರಷ್ಟು ವಹಿವಾಟಿನ ಪಾಲನ್ನು ಭಾರತ, ಚೀನ, ಬ್ರೆಜಿಲ್, ದಕ್ಷಿಣ ಆಫ್ರಿಕಾ ಹಾಗೂ ಆಸಿಯನ್ ದೇಶಗಳು ಒಳಗೊಂಡಿವೆ. ಆದ್ದರಿಂದ  ಇವುಗಳ ಪ್ರತಿಭಟನೆಗೆ ಅಮೆರಿಕಾ ಮತ್ತು ಯುರೋಪಿನ ರಾಷ್ಟ್ರಗಳು ಬಗ್ಗಲೇಬೇಕಾಗಿದೆ. ತನ್ನ ರೈತರಿಗೆ ಅಗಾಧ ಪ್ರಮಾಣದಲ್ಲಿ ಸಬ್ಸಿಡಿ ನೀಡುವ ಹಾಗೂ ಅದೇ ಕಾಲಕ್ಕೆ ಬೇರೆ ದೇಶಗಳು ಅಮದು ಸುಂಕವನ್ನು ಕಡಿಮೆ ಮಾಡಲು ಒತ್ತಡ ಹೇರುತ್ತಿರುವ ಅಮೆರಿಕಾದ ಸ್ವಾರ್ಥಹಿತ ಧೋರಣೆಗಳು ದೋಹಾ ಹಾಗೂ ಜಿನೀವಾ ಮಾತುಕತೆಗಳು ಮುರಿದು ಬೀಳಲು ಕಾರಣವಾಗಿತ್ತು. ಎಲ್ಲ ದೇಶಗಳ ರೈತರಿಗೂ ಹೆಚ್ಚಿನ ಲಾಭ ಸಿಗುವಂತೆ ವ್ಯಾಪಾರ ವಹಿವಾಟಿನ ಪದ್ಧತಿಗಳನ್ನು ಬದಲಾಯಿಸಬೇಕೆಂಬುದು ಭಾರತದ ಪ್ರಬಲ ನಿಲುವಾಗಿದೆ. ಇದಕ್ಕೆ ಜಗತ್ತಿನ ೧೧೦ ದೇಶಗಳು ಸಹಮತ ವ್ಯಕ್ತ ಪಡಿಸಿವೆ. ಶ್ರೀಮಂತ ದೇಶಗಳಿಗೆ ಮಾತ್ರ ವ್ಯಾಪಾರದಲ್ಲಿ ಭಾಗವಹಿಸಲು ಅವಕಾಶ ಮಾಡಿಕೊಟ್ಟರೆ ಬಡ ದೇಶಗಳ ಕೃಷಿ ಹಾಗೂ ಕೈಗಾರಿಕಾ ಉತ್ಪನ್ನಗಳು ವಿಕ್ರಯವಾಗದೇ ಭಾರೀ ನಷ್ಟ ಅನುಭವಿಸಬೇಕಾಗುತ್ತದೆ ಎಂಬುದು ಭಾರತ, ಬ್ರೆಜಿಲ್, ಚೀನ ಹಾಗೂ ದಕ್ಷಿಣ ಅಫ್ರಿಕಾ ದೇಶಗಳ ಬಿಗಿ ನಿಲುವಾಗಿವೆ.
ಜಿ-೨೦ ದೇಶಗಳು(ಭಾರತ, ಬ್ರೆಜಿಲ್, ಚೀನ ಹಾಗೂ ಆಸಿಯಾನ್ ದೇಶಗಳು) ಕೃಷಿ ಉತ್ಪನ್ನಗಳ ಮೇಲಿನ ತೆರಿಗೆಯನ್ನು ಶೇ.೫೪ರಷ್ಟು ಕಡಿತಗೊಳಿಸಲು ಮುಂದಾದರೆ ಅಮೆರಿಕಾವು ಶೇಕಡ ೬೦ರಷ್ಟು ಅಮದು ಸುಂಕ ಕಡಿತಗೊಳಿಸಲು ಬಯಸಿದೆ. ಸದ್ಯ ಎಲ್ಲಕ್ಕಿಂತ ಹೆಚ್ಚಿನ ವಿವಾದಕ್ಕೆ ಒಳಗಾದ ವಿಚಾರವೆಂದರೆ ಕೃಷಿ ಮೇಲಿನ ಸಬ್ಸಿಡಿ. ಜಗತ್ತಿನ ೨೧ ಶ್ರೀಮಂತ ರಾಷ್ಟ್ರಗಳು ತಮ್ಮ ರೈತರಿಗೆ ಒಟ್ಟಾರೆ ೨೫೦ ಶತಕೋಟಿ ಡಾಲರ್ ಸಬ್ಸಿಡಿಯನ್ನು ನೀಡಿದರೆ ಉಳಿದ ಎಲ್ಲ ಬಡರಾಷ್ಟ್ರಗಳು(೧೩೨) ಕೇವಲ ೩೦೦ ಶತಕೋಟಿ ಡಾಲರ್ ಮಾತ್ರ ಸಬ್ಸಿಡಿ ನೀಡುವ ಪರವಾನಿಗೆಯನ್ನೂ ಹೊಂದಿವೆ. ಅಲ್ಲದೇ ಸಣ್ಣ ಕೈಗಾರಿಕೆ ಹಾಗೂ ಅಟೋ ಮೊಬೈಲ್ ವಲಯದಲ್ಲಿ ಹೆಚ್ಚಿನ ಅವಕಾಶಗಳನ್ನು ಹೊಂದಿರುವ ಭಾರತವು ಇವುಗಳ ಮೇಲಿನ ಆಮದು ಸುಂಕವನ್ನು ಶೇ.೧೫ಕ್ಕೆ ಸೀಮಿತಗೊಳಿಸಲು ನಿರ್ಧರಿಸಿದೆ. ಉನ್ನತ ಶಿಕ್ಷಣ ಕ್ಷೇತ್ರ, ಆಡಳಿತ ನಿರ್ವಹಣೆ ಹಾಗೂ ಸೇವಾರಂಗದಲ್ಲಿ ಭಾರತವು ಈಗಾಗಲೇ ಹೊಂದಿದ ನಿರ್ಬಂಧವನ್ನು ಸಡಿಲಿಸುವಂತೆ ಸಹ ಡಬ್ಲ್ಯುಟಿ.ಓ.ವು ಆಗ್ರಹಪಡಿಸಿದೆ. ಇಂಥ ಒತ್ತಡಗಳನ್ನು ಸಹಿಸಿಕೊಂಡ ಅಭಿವೃದ್ದಿಶೀಲ ರಾಷ್ಟ್ರಗಳು ಒಟ್ಟಿನಲ್ಲಿ ಮತ್ತೆ ಎಲ್ಲ ದೇಶಗಳೊಂದಿಗೆ ಮುರಿದು ಬಿದ್ದಿದ್ದ ಮಾತುಕತೆಗಳಿಗೆ ಚಾಲನೆ ನೀಡಿರುವುದು ಬಹಳ ಮಹತ್ವದ ವಿಷಯ. ಎಲ್ಲ ಅಡೆತಡೆಗಳನ್ನು ಆದಷ್ಟು ಶೀಘ್ರವಾಗಿ ಪರಿಹರಿಸಲಾಗುವುದು ಎಂದು ಡಬ್ಲುಟಿ ನಿರ್ದೇಶಕ ಪಸ್ಕಲ್ ಲ್ಯಾಮಿ ತುಂಬ ಆಶಾದಾಯಕ ಅಭಿಪ್ರಾಯ ವ್ಯಕ್ತಪಡಿಸಿದ್ದಾರೆ.
ಏಷ್ಯಾದ ರಾಜಕೀಯ ಕುರಿತಂತೆ ಅಮೆರಿಕಾ ಭಾರೀ ಪ್ರಮಾಣದಲ್ಲಿ ತನ್ನ ನಿಲುವನ್ನು ಬದಲಾಯಿಸಿಕೊಳ್ಳುತ್ತಿದೆ. ಈವರೆಗೂ ನೆಚ್ಚಿನ ರಾಷ್ಟ್ರವಾಗಿದ್ದ ಪಾಕಿಸ್ತಾನವು ತನ್ನ ಆಂತರಿಕ ಆಡಳಿತದಲ್ಲಿ ವೈಫಲ್ಯವಾಗಿರುವ ಹಿನ್ನೆಲೆಯಲ್ಲಿ ಹಾಗೂ ಜಾಗತಿಕ ಭಯೋತ್ಪಾದಕರ ಮೂಲ ತಾಣವಾಗಿ ಪಾಕಿಸ್ತಾನದ ಪ್ರದೇಶವು ಮಾರ್ಪಟಾಗಿರುವುದು ಅಮೆರಿಕಾಕ್ಕೆ ಹೆಚ್ಚಿನ ಆಂತಕವನ್ನು ಉಂಟುಮಾಡಿದೆ. ಹಿಂದಿನಿಂದಲೂ ಅಮೆರಿಕಾ ದೇಶವು ರಷ್ಯಾದ ಅಪ್ತಮಿತ್ರ ಭಾರತವನ್ನು ಏಷ್ಯಾದ ರಾಜಕೀಯದಲ್ಲಿ ನಿಯಂತ್ರಿಸುವ ಸಲುವಾಗಿ ಪಾಕಿಸ್ತಾನಕ್ಕೆ ಶತಕೋಟಿ ಡಾಲರ್‌ಗಳ ನೆರವನ್ನು ಬೇಷರತ್ತಾಗಿ ನೀಡುತ್ತ ಬಂದಿತ್ತು. ಆದರೆ ಆಂತರಿಕವಾಗಿ ಕುಸಿದುಹೋಗಿರುವ ಪಾಕಿಸ್ತಾನದ ಆಡಳಿತಗಳು ತೆರೆಮರೆಯಲ್ಲಿ ಅತಿ ಅಪಾಯಕಾರಿಯಾಗಿರುವ ಜೆಹಾದಿ (ಧರ್ಮಯುದ್ಧ) ಕಾರ್ಯಗಳಿಗೆ ಅಮೆರಿಕಾ ಕೊಟ್ಟಿರುವ ಹಣವನ್ನು ಗುಪ್ತವಾಗಿ ನೀಡಿದವು. ಇದರಿಂದ ಸಾಕಷ್ಟು ಪ್ರಮಾಣದಲ್ಲಿ ಹರಿದು ಬಂದಿದ್ದ ಪುಕ್ಕಟೆಯಾಗಿ ಸಿಕ್ಕಿದ್ದ ಡಾಲರ್ ಹಣದಿಂದ ಅಪಾಯಕಾರಿ ಶಸ್ತ್ರಾಸ್ತ್ರ ಹಾಗೂ ಮೂಲಭೂತವಾದವನ್ನು ಜಗತ್ತಿನ ತುಂಬ ಹರಡಲು ಜೆಹಾದಿ ಗುಂಪುಗಳು ಯಶಸ್ವಿಯಾದವು. ಇದು ನಂತರದ ದಿನಗಳಲ್ಲಿ ತಿರುವಾಗಿ ಅಮೆರಿಕಾಕ್ಕೆ ಈ ಸಂಘಟನೆಗಳು ಕಂಡುಕೊಂಡಿರುವ ಮೂಲಭೂತ ವಾದವೇ ಮುಳುವಾಯಿತು. ಕೆಲವು ಸ್ವಾರ್ಥ ಉದ್ದೇಶಗಳಿಗಾಗಿ ಒಂದು ದೇಶವನ್ನು ಇನ್ನೊಂದು ದೇಶದ ವಿರುದ್ಧ ಎತ್ತಿ ಕಟ್ಟುವ ಇಂಥ ಕುತಂತ್ರಗಳನ್ನು ಹೆಣೆದು ಜಾಲ ಬೀಸುವ ಅಮೆರಿಕಾದ ಆಡಳಿತಕ್ಕೆ ಈಗ ತನ್ನ ಬುಡಕ್ಕೆ ಬಂದು ಅಪ್ಪಳಿಸಿದ ಅನಾಹುತಗಳಿಂದ ಎಚ್ಚರವಾಗಿದೆ. ಇತ್ತೀಚಿನ ದಿನಗಳಲ್ಲಿ ಭಾರತದ ಅಲಿಪ್ತ ನೀತಿ ಹಾಗೂ ಸಹಾನುಭೂತಿ ಗುಣವನ್ನು ಅಮೆರಿಕಾ ಮೆಚ್ಚಿ ಹಸ್ತಲಾಘವ ಮಾಡಿದೆ. ಅಂತಾರಾಷ್ಟ್ರೀಯ ಅಣ್ವಸ್ತ್ರ ನಿಯಂತ್ರಣ ಆಯೋಗದ ಕಠಿಣ ನಿಯಮಗಳನ್ನು ಏಷ್ಯದ ಬೃಹತ್ ರಾಷ್ಟ್ರಕ್ಕಾಗಿ ಅನುಕೂಲ ಮಾಡಿ ಕೊಡಲು ಅಮೆರಿಕಾವು ಯಶಸ್ವಿಯಾಗಿದೆ. ಒತ್ತಾಯದ ಮೂಲಕ ಅಂತಾರಾಷ್ಟ್ರೀಯ ಅಣುಪ್ರಸರಣ ನಿಯಮಗಳನ್ನೂ ಸಡಿಲಿಸುವಂತೆ ಮಾಡಿ ಭಾರತವನ್ನು ೧೨೩ ಒಪ್ಪಂದದಿಂದ ತನಗೆ ಅತೀ ಸಮೀಪ ಬರುವಂತೆ ಮಾಡಿತು. ಈವರೆಗೂ ಪಾಕಿಸ್ತಾನಕ್ಕೆ ನೀಡುತ್ತಿದ್ದ ಬೇಷರತ್ ಶತಕೋಟಿ ಡಾಲರ್‌ಗಳ ಸಹಾಯಧನವನ್ನು ಇತ್ತೀಚೆಗೆ ಕಠಿಣ ಷರತ್ತು ಹಾಗೂ ಕರಾರಿಗೆ ಒಳಗಾದರೆ ಮಾತ್ರ ನೆರವು ನೀಡುವ ತಾಕೀತಿನೊಂದಿಗೆ ಸಮ್ಮತಿಸಿದೆ. ಅಫ್ಘಾನಿಸ್ತಾನದ ತಾಲೀಬಾನ್ ಆಡಳಿತದಿಂದ ಆಗಿರುವ ಅನಾಹುತಗಳು ಮುಂದೆ ಯಾವ ಕಾಲಕ್ಕೂ ಉದ್ಭವಿಸದಂತೆ ಅಮೆರಿಕಾ ಸದ್ಯ ಅಪಘಾನಿಸ್ತಾನವನ್ನು ಪಾಶ್ಚಿಮಾತ್ಯ ಮಾದರಿಯಲ್ಲಿ ಆಧುನೀಕರಣಗೊಳಿಸುತ್ತಿದೆ. ಇದಕ್ಕೆ ಭಾರತದ ನೆರವನ್ನು ಸಹ ನಿರೀಕ್ಷಿಸಿ ಸಹಾಯ  ಮಾಡಲು ಒಪ್ಪಿಸಿದೆ. ಜಾಗತಿಕ ಭಯೋತ್ಪಾದನೆಯನ್ನು ತಡೆಗಟ್ಟಲು ಅಫ್ಘಾನ ಸಮಸ್ಯೆಗೆ ಎಲ್ಲ ದೇಶಗಳ ನೆರವಿನ ತೀವ್ರ ಅಗತ್ಯವಿದೆ ಎಂಬ ಹಿನ್ನೆಲೆಯಲ್ಲಿ ಹೇಳಿಕೆಗಳನ್ನು ನೀಡಿದೆ.
ತೀವ್ರಗತಿಯಲ್ಲಿ ಆಗುತ್ತಿರುವ ಬದಲಾವಣೆಗಳು ಜಾಗತಿಕ ಮಟ್ಟದಲ್ಲಿ ಇಂಥ ಕೆಲವು ಗೊಂದಲಗಳನ್ನು ಹುಟ್ಟುಹಾಕಿವೆ. ಅಲ್ಲದೇ ಅಮೆರಿಕಾವನ್ನು ಇಕ್ಕಟ್ಟಿಗೆ ಸಿಕ್ಕಿಸಿವೆ. ತನಗೆ ಸಂಬಂಧಿಸಿರದ ಅನೇಕ ಸಮಸ್ಯೆಗಳಲ್ಲಿ ಅಮೆರಿಕಾದ ಆಡಳಿತಗಳು ಅನವಶ್ಯಕ ಪ್ರವೇಶ ಪಡೆದು ನಷ್ಟವನ್ನು ಅನುಭವಿಸಿ ತಮ್ಮ ಮೇಲೆ ಕೆಟ್ಟ ಪರಿಣಾಮ ಬೀರುವಂತೆ ಮಾಡಿ ಕೊಳ್ಳುತ್ತಿರುವ ಕಾರಣಗಳಿಗೆ ಅಮೆರಿಕಾದ ಜನತೆ ರೋಸಿ ಹೋಗಿದ್ದಾರೆ. ಆದ್ದರಿಂದ ಇಂಥ ಮುಜುಗರದ ಸಂಗತಿಗಳಿಂದ ಪಾರಾಗಲು ಹಾಗೂ ತನ್ನ ಆಡಳಿತದ ಬಗೆಗೆ ಜನತೆಯ ವಿಶ್ವಾಸ ಪಡೆದುಕೊಳ್ಳುವ ಪ್ರಯತ್ನದಲ್ಲಿ ಬುಷ್ ಆಡಳಿತ ಸಂರಕ್ಷಣಾ ವಾದವನ್ನು ಹುಟ್ಟುಹಾಕಿತು. ಅಂದರೆ ತನ್ನ ಪ್ರಗತಿ ಹಿತಾಸಕ್ತಿಗಳಿಗೆ ಅನುಗುಣವಾಗಿ ಮಾತ್ರ ಕಾರ್ಯಕ್ರಮಗಳನ್ನು ರೂಪಿಸಿಕೊಳ್ಳುವುದು ಮುಖ್ಯವಾದುದು ಎಂಬ ನೀತಿಯಡಿಯಲ್ಲಿ ಕಾರ್ಯ ನಿರ್ವಹಿಸಲಾರಂಭಿಸುವ ಉದ್ದೇಶವನ್ನು ಬುಷ್ ಆಡಳಿತ ಕೊನೆ ದಿನಗಳಲ್ಲಿ ಪ್ರತಿಪಾದಿಸಿತು. ಅಲ್ಲದೇ ಇದುವರೆಗೂ ಅಂತಾರಾಷ್ಟ್ರೀಯ ಹಣಕಾಸು ಸಂಸ್ಥೆಗಳ ಮೂಲಕ ಹೇರಳ ಪ್ರಮಾಣದಲ್ಲಿ ಹಿಂದುಳಿದ ದೇಶಗಳಿಗೆ ನೀಡುತ್ತಿದ್ದ ಹಣಕಾಸಿನ ಸಹಾಯದ ಬಗೆಗೆ ಮರು ಯೋಚಿಸಲಾರಂಭಿಸಿದೆ. ಇಂಥ ಕಾರ್ಯಗಳನ್ನು ತಾತ್ಕಾಲಿಕವಾಗಿ ನಿಲ್ಲಿಸಿ ತಾನೇ ವಿಶ್ವಬ್ಯಾಂಕ್‌ನಿಂದ ಹೆಚ್ಚಿನ ಸಾಲ ಪಡೆದು ಕುಸಿದು ಹೋಗಿರುವ ಆರ್ಥಿಕ ವ್ಯವಸ್ಥೆಯನ್ನು ಬಲಗೊಳಿಸಿಕೊಳ್ಳುವ ಏಕ ಮಾತ್ರ ಉದ್ದೇಶ ಅಮೆರಿಕಾಕ್ಕೆ ಸದ್ಯಕ್ಕಿದಂತಿದೆ. ಆದರೆ ಜಾಗತಿಕ ಬ್ಯಾಂಕಿನ ಪ್ರಮುಖ ಪಾಲುದಾರ ರಾಷ್ಟ್ರವಾದ  ಅಮೆರಿಕಾ ವಿಶ್ವಬ್ಯಾಂಕಿನಿಂದ ಹೆಚ್ಚಿನ ಹಣವನ್ನು ಸಾಲ ರೂಪದಲ್ಲಿ ಮರಳಿ ಪಡೆಯುವ ಪರಿಣಾಮದಿಂದ ಸಹಜವಾಗಿ ತೃತೀಯ ಜಗತ್ತಿನ ರಾಷ್ಟ್ರಗಳು ಈ ಹಿಂದೆ ಜಾಗತಿಕ ಬ್ಯಾಂಕಿನಿಂದ ಪಡೆಯುತ್ತಿದ್ದ ಅಪಾರ ಸಾಲಸೌಲಭ್ಯಗಳಿಂದ ವಂಚಿತವಾಗುತ್ತವೆ. ಆದರೆ ಅಮೆರಿಕಾದ ಆರ್ಥಿಕ ಅಭಿವೃದ್ದಿಯ ಪುನಶ್ಚೇತನಕ್ಕೆ ಅಲ್ಲಿನ ಆಡಳಿತಗಳು ಇಡುತ್ತಿರುವ ಈ ದಿಟ್ಟ ಹೆಜ್ಜೆಗಳು ಅದಕ್ಕೆ ಅನಿವಾರ್ಯವಾಗಿವೆ. ಹೀಗಾಗಿ ಸಾಲದ ಹಳಿಗಳ ಮೇಲೆ ಓಡಾಡುತ್ತಿರುವ ಹಿಂದುಳಿದ ರಾಷ್ಟ್ರಗಳ ಅಭಿವೃದ್ದಿಯ ರೈಲು ಅಪಘಾತಕ್ಕೀಡಾಗುವುದರಲ್ಲಿ ಸಂಶಯವಿಲ್ಲ. ಅಮೆರಿಕಾ ನಿಗದಿ ಮಾಡಿ ನೀಡುವ ಸಾಲದ ಮೇಲಿನ ಬಡ್ಡಿಯನ್ನು ಬೇರೆ ರಾಷ್ಟ್ರಗಳು ಅಷ್ಟೇ ಪ್ರಮಾಣದಲ್ಲಿ ಭರಿಸುವುದು ಕಷ್ಟಸಾಧ್ಯ.
ಬರಾಕ್ ಹುಸೇನ್ ಒಬಾಮ ಆಯ್ಕೆ
ಅಮೆರಿಕಾದಲ್ಲಿ ಮೊದಲಿನಿಂದಲೂ ರಿಪಬ್ಲಿಕನ್ ಹಾಗೂ ಡೆಮಾಕ್ರೆಟಿಕ್ ಎಂಬ ಎರಡು ಪಕ್ಷಗಳು ಕ್ರಮವಾಗಿ ಆನೆ ಹಾಗೂ ಕತ್ತೆಯನ್ನು ಪಕ್ಷದ ಚಿನ್ಹೆಯನ್ನಾಗಿ ಮಾಡಿಕೊಂಡಿವೆ. ರಿಪಬ್ಲಿಕನ್‌ರು ಯಾವಾಗಲೂ ಬಂಡವಾಳವಾದ ಹಾಗೂ ಸಾಮ್ರಾಜ್ಯಶಾಹಿ ಧೋರಣೆಗಳಿಗೆ ಹೆಚ್ಚಿನ ಪ್ರಾಮುಖ್ಯತೆ ನೀಡಿದರೆ ಡೆಮಾಕ್ರಾಟಿಕ್‌ನ್‌ರು ಪ್ರಜಾಪ್ರಭುತ್ವ ಹಾಗೂ ಉದಾರವಾದದ ವಿಚಾರಗಳಿಗೆ ಹೆಚ್ಚಿನ ಮಹತ್ವ ನೀಡುತ್ತ ಬಂದಿದ್ದಾರೆ. ಚುನಾವಣೆಯಲ್ಲಿ ಆಯ್ಕೆಯಾದ ಅಧ್ಯಕ್ಷ ಅತ್ಯಂತ ಪ್ರಭಾವಿ ಹಾಗೂ ಆಡಳಿತ ಎಲ್ಲ ಅಧಿಕಾರಿಗಳನ್ನು ಪ್ರಶ್ನಾತೀತನಾಗಿ ಚಲಾಯಿಸುವ ಅಧಿಕಾರ ಹೊಂದಿರುತ್ತಾನೆ. ಅಧ್ಯಕ್ಷ ಹಾಗೂ ಆತನ ಕ್ಯಾಬಿನೆಟ್ ಸಂವಿಧಾನದ ಅನ್ವಯ ಆಡಳಿತ ನಿರ್ವಹಿಸುತ್ತಿದ್ದರೂ ಕಾಂಗ್ರೆಸ್ ಹಾಗೂ ಫೆಡರಲ್‌ಕೋರ್ಟ್(ಸುಪ್ರೀಂ ಕೋರ್ಟ್) ನೀಡುವ ತೀರ್ಪು ಹಾಗೂ ನೀತಿ ನಿಮಯಗಳು ಕಾಲಕಾಲಕ್ಕೆ ಆಡಳಿತದಲ್ಲಿ ಸಹಾಯಕ ಅಂಶಗಳಾಗಿ ನಿಲ್ಲುತ್ತವೆ. ಅಲ್ಲದೇ ಅಂಥ ವಿಷಯದಲ್ಲಿ ನೀಡುವ ಮಾರ್ಗದರ್ಶನಗಳು ಮುಂದಿನ ದಿನಗಳಲ್ಲಿ ಕಾನೂನು ನೀತಿಗಳಾಗಿ ಅಮೆರಿಕಾದಲ್ಲಿ ಜಾರಿಗೆ ಬರುತ್ತವೆ.
ಅಮೆರಿಕಾದಲ್ಲಿ ಚುನಾವಣೆಗೆ ಎಲ್ಲಿಲ್ಲದ ಮಹತ್ವ ಇದೆ. ನೇರವಾಗಿ ಜನರೇ ಅಧ್ಯಕ್ಷನನ್ನು ಆಯ್ಕೆ ಮಾಡಿದರೂ ಮೂರು ಹಂತಗಳಲ್ಲಿ ಅಭ್ಯರ್ಥಿಯು ಸ್ಪರ್ಧಿಸಿ ಚುನಾಯಿತನಾಗಬೇಕಾಗುತ್ತದೆ. ಮೊದಲ ಹಂತದಲ್ಲಿ ಪಕ್ಷದ ಅಭ್ಯರ್ಥಿ ನೇರವಾಗಿ ಜನರ ಬಳಿ ತನ್ನ ಅಭ್ಯರ್ಥಿತನವನ್ನು ಸಾಬೀತುಪಡಿಸಲು ಯಶಸ್ವಿಯಾಗಬೇಕು. ಎರಡನೆಯ ಹಂತದಲ್ಲಿ ರಾಜ್ಯ ಸಮಾವೇಶದಲ್ಲಿ ಆಯ್ಕೆಯಾದ ಅಭ್ಯರ್ಥಿಯ ಉಮೇದುವಾರಿಕೆಯನ್ನು ಎಲ್ಲ ರಾಜ್ಯಗಳಲ್ಲಿರುವ ಆಯಾ ಪಕ್ಷದ ಕೇಂದ್ರಗಳಲ್ಲಿರುವ ಸದಸ್ಯರು ಒಮ್ಮತದ ಸೂಚನೆಯನ್ನು ನೀಡಿ ಮುಂದಿನ ಕ್ರಮಕ್ಕಾಗಿ ಅಣಿಗೊಳಿಸುತ್ತಾರೆ. ಮೂರನೆಯ ಹಂತದಲ್ಲಿ ಪಕ್ಷದ ರಾಷ್ಟ್ರೀಯ ಕಾರ್ಯಕಾರಿ ಮಂಡಳಿ ಸಭೆಯ ಸದಸ್ಯರು ಅಂತಿಮ ಅಭ್ಯರ್ಥಿಯನ್ನು ನಿರ್ಧರಿಸುತ್ತಾರೆ. ಇಲ್ಲಿ ಆಯ್ಕೆಯಾಗುವ ಅಭ್ಯರ್ಥಿಯು ಕಾಂಗ್ರೆಸ್‌ನಲ್ಲಿನ (ಕೆಳಮನೆ ಹಾಗೂ ಸೆನೆಟ್ ಸದಸ್ಯರು ಸೇರಿ) ಸದಸ್ಯರು ನೀಡುವ ಮತದಾನದಿಂದ ಅಧ್ಯಕ್ಷನಾಗಿ ಆಯ್ಕೆ ಆಗುತ್ತಾನೆ. ೨೦೦೮ರಲ್ಲಿ ನಡೆದ ಮಹಾಚುನಾವಣೆಯಲ್ಲಿ ಡೆಮಾಕ್ರೆಟಿಕ್ ಪಕ್ಷದಿಂದ ಸರ್ವಾನುಮತ ಅಭ್ಯರ್ಥಿಯಾಗಿ  ಬರಾಕ್ ಹುಸೇನ್ ಒಬಾಮಾ ಅಧ್ಯಕ್ಷಗಾದಿಗಾಗಿ ಚುನಾವಣೆಗೆ ನಿಂತರೆ, ರಿಪಬ್ಲಿಕನ್ ಪಕ್ಷದ ಅಭ್ಯರ್ಥಿಯಾಗಿ ಜಾನ್ ಮೇಕೇನ್ ಬಿರುಸಿನಿಂದ ಕಣಕ್ಕಿಳಿದನು. ವಿಯೆಟ್ನಾಂ ಯುದ್ಧದಲ್ಲಿ ಜನರಲ್ ಆಗಿ ಅನುಭವ ಪಡೆದ ಮೇಕೇನ್ ಸಹ ಅಕ್ರಮಣ ನೀತಿಯ ಪ್ರತಿಪಾದಕನಾಗಿದ್ದನು. ಆದರೆ ಡೆಮಾಕ್ರಟಿಕ್ ಪಕ್ಷದ ಒಬಾಮ ಜನತೆಗೆ ತಾಳ್ಮೆಯ ಹಾಗೂ ಶಾಂತಚಿತ್ತ ವ್ಯಕ್ತಿಯಾಗಿ ಪ್ರತಿಬಿಂಬಿತನಾಗಿದ್ದ. ಇವುಗಳೆಲ್ಲಕ್ಕಿಂತ ಮುಖ್ಯವಾದ ಸಂಗತಿ ಎಂದರೆ ಅಮೆರಿಕಾದ ಇತಿಹಾಸದಲ್ಲಿ ಮೊಟ್ಟಮೊದಲಿಗೆ ಕಪ್ಪುವರ್ಣೀಯನೊಬ್ಬ ಅಧ್ಯಕ್ಷಗಾದಿಗೆ ಏರುವ ಅವಕಾಶಗಳು ಈ ಚುನಾವಣೆಯಿಂದ ಸೃಷ್ಟಿಯಾಗಿದ್ದವು. ಇರಾನ್, ಇರಾಕ್, ಹೈಟಿ, ಸರ್ಬಿಯಾ ಹಾಗೂ ಅಫ್ಘಾನಿಸ್ತಾನದ ಯುದ್ಧದಲ್ಲಿ ಅವ್ಯಾಹತವಾಗಿ ಎಡಬಿಡದೆ ಅಮೆರಿಕಾವನ್ನು ತೊಡಗಿಸಿದ್ದರಿಂದ ರಿಪಬ್ಲಿಕನ್ ಪಕ್ಷವು ಹೆಚ್ಚಿನ ಜನತೆಯ ಸಹಾನುಭೂತಿ ಕಳೆದುಕೊಂಡಿತ್ತು. ಅಲ್ಲದೇ ಬರಸಿಡಿಲಿನಂತೆ ಅಪ್ಪಳಿಸುತ್ತಿದ್ದ ಎಂದು ಕೇಳರಿಯದ  ಮಹಾ ಆರ್ಥಿಕ ಹಿಂಜರಿತ ಬುಷ್ ಆಡಳಿತದ ನೀತಿಯಿಂದಲೇ ಆಗಿರುವಂಥದ್ದು ಎಂಬುದು ಜನರ ಬಲವಾದ ನಂಬಿಕೆಯಾಗಿತ್ತು. ಇಡೀ ಜಗತ್ತೇ ತಲ್ಲಣಿಸುವಂತೆ ಈ ಆರ್ಥಿಕ ಹಿಂಜರಿತ ೨೦೦೮ರಲ್ಲಿ ಸಂಭವಿಸಿತು. ಇದರಿಂದ ನಿರುದ್ಯೋಗಿಗಳಾಗಿದ್ದ ಹೆಚ್ಚಿನ ಜನರಲ್ಲಿ ತೀವ್ರ ಅಸಮಾಧಾನ ಉಂಟಾಗಿತ್ತು. ಈ ಪರಿಣಾಮಗಳಿಂದ ಯುವ ಜನತೆ ರಿಪಬ್ಲಿಕನ್ ಪಕ್ಷದ ಕಡುವಿರೋಧಿಗಳಾಗಿ ಬಿರುಸಿನಿಂದ ಚುನಾವಣೆಯಲ್ಲಿ ತಮ್ಮನ್ನು ತೊಡಗಿಸಿಕೊಂಡರು. ಅಂತಿಮ ಹಣಾಹಣಿಯಲ್ಲಿ ಡೆಮಾಕ್ರಟಿಕ್ ಪಕ್ಷದ ಬರಾಕ್ ಹುಸೇನ್ ಒಬಾಮ ಹೆಚ್ಚಿನ ಮತಗಳಿಂದ ಗೆಲವು ಸಾಧಿಸುವಂತೆ ಯುವಜನತೆ ಕಾರ್ಯ ರೂಪಿಸಿತು. ಅಲ್ಲದೆ ಒಬಾಮ ಗೆಲುವು ಇತಿಹಾಸ ನಿರ್ಮಿಸುವ ನಿರ್ಣಾಯಕ ಘಟ್ಟಕ್ಕೆ ಬಂದು ತಲುಪಿತು. ಈ ಸಂಗತಿ ಎಲ್ಲರನ್ನು ಹುರಿದುಂಬಿಸಿ ಹೆಚ್ಚಿನ ಜನರನ್ನು ಚುನಾವಣೆಗೆ ಅಣಿಗೊಳಿಸಿತು. ಮೊಟ್ಟಮೊದಲಿಗೆ ಆಫ್ರಿಕನ್ ಮೂಲದ ಕರಿಯ ಜನಾಂಗದವನೊಬ್ಬ ಅಮೆರಿಕಾದ ಅಧ್ಯಕ್ಷನಾಗಿ ಆಯ್ಕೆ ಆಗುವುದರಿಂದ ಇಲ್ಲಿನ ಪ್ರಜಾಪ್ರಭುತ್ವ ವ್ಯವಸ್ಥೆಯು ಜಗತ್ತಿಗೆ ಮಾದರಿಯಾಗಬಲ್ಲದೆಂದು ತಿಳಿದು ಎಲ್ಲ ಅಮೆರಿಕಾನ್ನರು ಉತ್ಸಾಹ ದಿಂದ ಭಾಗವಹಿಸಿ ಇತಿಹಾಸ ನಿರ್ಮಿಸಿದರು. ಜನವರಿ ೧೦, ೨೦೦೯ರಂದು ಚುನಾವಣೆ ಯಲ್ಲಿ ವಿಜಯಿಯಾದ ಅಧ್ಯಕ್ಷ ಒಬಾಮ ಅಧಿಕಾರದ ಚುಕ್ಕಾಣಿ ವಹಿಸಿಕೊಂಡು ಕಾರ್ಯನಿರತರಾಗಿದ್ದಾರೆ.
ಅಧ್ಯಕ್ಷ ಬರಾಕ್ ಹುಸೇನ್ ಒಬಾಮ ಅವರು ಮಧ್ಯ ಏಷ್ಯಾ ಹಾಗೂ ಮುಸ್ಲಿಮ್ ರಾಷ್ಟ್ರಗಳ ಬಗೆಗೆ ಈ ಹಿಂದೆ ಅಮೆರಿಕಾ ಆಡಳಿತ ಹೊಂದಿದ್ದ ಮನೋಭಾವನೆಗಳನ್ನು  ತೀವ್ರತರದಲ್ಲಿ ಬದಲಾಯಿಸುವ ಯೋಜನೆಯನ್ನು ಹಾಕಿಕೊಂಡಿದ್ದಾರೆ. ಇಂಥ ಪ್ರಾರಂಭದ ಪ್ರಯತ್ನದಲ್ಲಿ ಜಾತ್ಯತೀತ, ಪ್ರಜಾಪ್ರಭುತ್ವ ಹಾಗೂ ಇಸ್ಲಾಂ ಕಾನೂನುಗಳಡಿಯಲ್ಲಿ ಆಡಳಿತ ನಿರ್ವಹಿಸುತ್ತಿರುವ ಟರ್ಕಿ ರಾಷ್ಟ್ರಕ್ಕೆ ಒಬಾಮ ಮೊದಲ ಭೇಟಿ ನೀಡಿದರು. ಜ್ವಾಲೆಯಿಂದ ಅಗ್ನಿಯನ್ನು ಆರಿಸಲು ಸಾಧ್ಯವಿಲ್ಲ ಎಂಬ ಹೇಳಿಕೆ ನೀಡಿ ಮುಂದಿನ ದಿನಗಳಲ್ಲಿ ಅಮೆರಿಕಾ ಆಡಳಿತ ಹೊಂದಬಹುದಾದ ಮಾರ್ಗಸೂಚಿಗಳನ್ನು ಸ್ಪಷ್ಟಪಡಿಸಿದ್ದಾರೆ. ಇಂಥ ಹೇಳಿಕೆಯನ್ನು ನೀಡುವುದರ ಮೂಲಕ ಈವರೆಗೂ ಮುಸ್ಲಿಂ ರಾಷ್ಟ್ರಗಳು ಅಮೆರಿಕಾದ ಬಗೆಗೆ ಹೊಂದಿದ್ದ ಅತೃಪ್ತಿಯನ್ನು ಉಪಶಮನ ಮಾಡಲು ಅಮೆರಿಕಾ ಆಡಳಿತವು ಬಹಳ ವರ್ಷಗಳ ನಂತರ ಮೊದಲ ಹೆಜ್ಜೆ ಇಟ್ಟಂತಾಗಿದೆ. ಮುಸ್ಲಿಂ ರಾಷ್ಟ್ರಗಳನ್ನು ಮೆಚ್ಚಿಸುವ ಹಿನ್ನೆಲೆಯ ಕಾರ್ಯ ತಂತ್ರರೂಪದಲ್ಲಿ ಅಮೆರಿಕಾಕ್ಕೆ ಹತ್ತಿರವಾಗಿರುವ ಟರ್ಕಿಯನ್ನು ಯುರೋಪಿನ್ ಒಕ್ಕೂಟಕ್ಕೆ ಸೇರಿಸಿಕೊಳ್ಳುವಂತೆ ಐರೋಪ್ಯ ಸಮುದಾಯವನ್ನು ಅಮೆರಿಕಾ ಒತ್ತಾಯಿಸಿದೆ. ಟರ್ಕಿ ಐರೋಪ್ಯ ಒಕ್ಕೂಟಕ್ಕೆ ಸೇರಿದ್ದೇ ಆದರೆ  ಅದು ಸಹಜವಾಗಿ ನ್ಯಾಟೋ ಸದಸ್ಯತ್ವವನ್ನು ಪಡೆದು ಮಹತ್ವದ ಪಾತ್ರ ವಹಿಸಬಹುದಾಗಿದೆ. ಅಲ್ಲದೇ ಅನ್ವರ್ ಸಾದತ್ ಹತ್ಯೆಯ ನಂತರ ಕಾಲಾವಧಿಯಲ್ಲಿ ಹದಗೆಟ್ಟಿದ್ದ ಈಜಿಪ್ಟ್ ಜೊತೆಗಿನ ದ್ವಿಪಕ್ಷಿಯ ಸಂಬಂಧಗಳನ್ನು ಸುಧಾರಿಸಿ ಗಟ್ಟಿಗೊಳಿಸುವ ನಿಟ್ಟಿನಲ್ಲಿ ಅಮೆರಿಕಾದ ಅಧ್ಯಕ್ಷ ಒಬಾಮ ತಕ್ಕಮಟ್ಟಿಗೆ ಪ್ರಯತ್ನ ಮಾಡಿದ್ದಾರೆ.
ಅಲ್ಲದೇ ಕಾಂಡಕೋಶಗಳ ಸಂಶೋಧನೆಯ ಮೇಲಿನ ನಿಷೇಧದ ರದ್ದು ಕಾಯ್ದೆಯನ್ನು ಬರಾಕ್ ಒಬಾಮ ಪ್ರಕಟಿಸಿದರು. ಇದರಿಂದ ಓಕ್ಲಹಾಮ ಮತ್ತು ಜಾರ್ಜಿಯಾ ರಾಜ್ಯಗಳು ಮುನಿಸಿಕೊಂಡಿವೆ. ವನ್ಯಪ್ರಾಣಿಗಳನ್ನು ಸಾಕುವುದಕ್ಕೆ ಕಡಿವಾಣ ಹಾಕುವ ಕಾಯ್ದೆ ತರಲಾಗಿದೆ. ಇದು ವಿಲಾಸಿ ಅಮೆರಿಕಾನ್ ಸೆನೆಟರುಗಳಿಗೆ ಅಸಮಾಧಾನ ತಂದಿದೆ. ಒಟ್ಟಾರೆ ಫೆಡರಲ್ ಸರಕಾರ ಹಿಂಬಾಗಿಲಿನಿಂದ ರಾಜ್ಯಗಳನ್ನು ಅಸಹಾಯಕರನ್ನಾಗಿ ಮಾಡಿ ವಾಷಿಂಗ್‌ಟನ್ ಕೇಂದ್ರವು ಬಲಗೊಳ್ಳುವ ಕುತಂತ್ರಗಳನ್ನು ಹೂಡಿದೆ ಎಂದು ಹೆಚ್ಚಿನ ರಾಜ್ಯಗಳು ತಿಳಿದು ಕೊಂಡಂತಿವೆ. ಈ ಕಾರಣಗಳಿಂದ ಇತ್ತೀಚೆಗೆ ವಿಶಾಲ ಅಮೆರಿಕಾದ ಸ್ಥಿರತೆಗೆ ಅಭದ್ರತೆ ಉಂಟಾಗುವ ಸೂಚನೆಗಳು ತಲೆದೋರಿವೆ.
ಇತ್ತೀಚೆಗೆ ಇರಾನ್ ದೇಶದ ಹೇಳಿಕೆಗಳು ಅಮೆರಿಕಾವನ್ನು ಹೆಚ್ಚಿನ ಚಿಂತೆಗೀಡು ಮಾಡಿವೆ. ಪರಮಾಣು ಅಣ್ವಸ್ತ್ರ ತಯಾರಿಸುವ ಪ್ರಯತ್ನದಲ್ಲಿ ಇರಾನ್ ಸಫಲವಾಗಿದ್ದೇ ಆದಲ್ಲಿ ಇಡೀ ಮಧ್ಯ ಪ್ರಾಚ್ಯ ಪ್ರದೇಶದಲ್ಲಿ ಗಂಭೀರ ಸ್ವರೂಪದ ಆತಂಕಗಳು ಉಂಟಾಗುತ್ತವೆ ಎಂಬುದು ಅಮೆರಿಕಾ ಹಾಗೂ ಅದರ ಮಿತ್ರ ಮಂಡಳಿಯ ರಾಷ್ಟ್ರಗಳ ವಾದ. ಆದರೆ ಅಮೆರಿಕಾದ ಎಚ್ಚರಿಕೆಗಳನ್ನು ಮಾನ್ಯ ಮಾಡದ ಇರಾನ್ ದೇಶವು ಉತ್ತರ ಕೊರಿಯಾದ ಸಹಾಯದಿಂದ ತಾನು ಹಾಕಿಕೊಂಡಿರುವ ಯೋಜನೆಗಳನ್ನು ಮುಗಿಸಿಯೇ ತಿರುವ ಹಟಕ್ಕೆ ಬಿದ್ದಂತೆ ವರ್ತಿಸುತ್ತಿದೆ. ಇದನ್ನೆಲ್ಲ ಗಮನಿಸುತ್ತಿರುವ ವಿಶಾಲ ಚೀನಾ ದೇಶವು ಎಲ್ಲವನ್ನು ತೆರೆಮರೆಯಲ್ಲಿ ನಿರ್ವಹಿಸುತ್ತ ಅಮೆರಿಕಾವನ್ನು ದಿಕ್ಕು ತಪ್ಪಿಸುತ್ತಿದೆ. ಇದೇ ವೇಳೆಗೆ ಅತೀ ನಿರೀಕ್ಷೆ ಇಟ್ಟುಕೊಂಡಿರುವ ಭಾರತಕ್ಕೆ ಬರಾಕ್ ಹುಸೇನ್ ಒಬಾಮ ಆಡಳಿತ ಮರ್ಮಾಘಾತದ ಏಟನ್ನು ನೀಡುತ್ತಿದೆ. ಐಟಿ ಮತ್ತು ಬಿಟಿ ಕ್ಷೇತ್ರಗಳಲ್ಲಿ ಅಗಾಧ ಪ್ರಗತಿ ಸಾಧಿಸುತ್ತಿರುವ ಭಾರತವು ಅಮೆರಿಕಾದ ಲಾಭದ ಬಂಡವಾಳವನ್ನು ಬಾಚಿಕೊಳ್ಳುತ್ತಿದೆ. ಇದಕ್ಕೆ ಕಡಿವಾಣ ಹಾಕಲು ಅಧ್ಯಕ್ಷ ಒಬಾಮ ನಮಗೆ ‘ಬೆಂಗಳೂರು ಬೇಡ ಬಫೆಲೋ ಬೇಕೆಂಬ’ ತೀಕ್ಷ್ಣವಾದ ಹೇಳಿಕೆ ಭಾರತದ ಮಾಹಿತಿಜ್ಞಾನ ಕ್ಷೇತ್ರವನ್ನು ತಲ್ಲಣಗೊಳಿಸಿದೆ. ಆದರೆ ಕೆಲವೇ ತಿಂಗಳುಗಳಲ್ಲಿ ಭಾರತದ ಬಗೆಗೆ ಬರಾಕ್ ಹುಸೇನ್ ಒಬಾಮ ಹೊಂದಿದ್ದ ತಮ್ಮ ಅಭಿಪ್ರಾಯದಲ್ಲಿ ಬದಲಾವಣೆ ಮಾಡಿಕೊಂಡಿದ್ದಾರೆ.
ಇಂದಿನ ಜಾಗತಿಕ ಆರ್ಥಿಕ ವ್ಯವಸ್ಥೆಯಲ್ಲಿ ಭಾರತ ಇಲ್ಲವೇ ಪ್ರಾತಿನಿಧೀಕರಣವನ್ನು ಊಹಿಸಿಕೊಳ್ಳುವುದೇ ಅಸಾಧ್ಯವಾದ ಮಾತಾಗಿದೆ. ಅಮೆರಿಕಾವು ವಿಶ್ವದ ಅತಿದೊಡ್ಡ ಆರ್ಥಿಕತೆಯ ದೇಶವಾಗಿದ್ದರೆ ಭಾರತ ಅಷ್ಟೇ ತೀವ್ರವಾಗಿ ಆರ್ಥಿಕ ವಲಯದಲ್ಲಿ ಬಲಗೊಳ್ಳುತ್ತಿರುವ ಎರಡನೆಯ ದೊಡ್ಡ ರಾಷ್ಟ್ರ. ಆದ್ದರಿಂದ ದ್ವಿಪಕ್ಷೀಯ ವಾಣಿಜ್ಯ ವ್ಯವಹಾರಗಳ ಒಪ್ಪಂದಗಳನ್ನು ಮಾಡಿಕೊಳ್ಳುವುದು ಎರಡು ದೇಶಗಳಿಗೆ ಅನುಕೂಲಕರ. ಆರ್ಥಿಕ ಹಿಂಜರಿತದಿಂದ ೨೦೦೮-೧೦ನೆಯ ಸಾಲಿನಲ್ಲಿ ಸುಮಾರು ೯೦ ದಶಲಕ್ಷದಷ್ಟು ಉದ್ಯೋಗಾವಕಾಶಗಳು ಅಮೆರಿಕಾದಲ್ಲಿ ನಷ್ಟವಾಗಿವೆ. ಹೇಗಾದರೂ ಮಾಡಿ ಆರ್ಥಿಕ ಪುನಶ್ಚೇತನ ಪಡೆಯುವುದು ಅಮೆರಿಕಾದ ಪ್ರಮುಖ ಗುರಿ. ಸಾಫ್ಟ್‌ವೇರ್ ತಂತ್ರಜ್ಞರು ಹಾಗೂ ಹೊರಗುತ್ತಿಗೆ(ಬಿ.ಪಿ.ಓ.)ಯಿಂದ ಭಾರತ ಪಡೆಯುತ್ತಿರುವ ಹೆಚ್ಚಿನ ಲಾಭಗಳು ಅಮೆರಿಕಾ ಆಡಳಿತಗಾರರ ಭಾರೀ ಅಸಮಾಧಾನಕ್ಕೆ ಕಾರಣಗಳಾಗಿದ್ದವು. ಆದರೆ ದಿನಗಳೆದಂತೆ ಒಬಾಮ ಆಡಳಿತ ಇದರ ಬಗೆಗೆ ಇರುವ ಸಾಧ್ಯತೆಗಳನ್ನು ಪರಿಗಣಿಸಿ ಈ ಸೇವಾ ಕ್ಷೇತ್ರಗಳಿಂದ ಭಾರತವನ್ನು ಹೊರದಬ್ಬಿದರೆ ತನಗೆ ಲಾಭಕ್ಕಿಂತ ನಷ್ಟವೇ ಜಾಸ್ತಿ ಎಂದು ತಿಳಿದು ಸುಮ್ಮನಾಗಿದೆ. ಕಾರಣ ಇಂತಹ ಸೇವೆಗಳಿಗಾಗಿ ಭಾರತೀಯರು ಪಡೆಯುತ್ತಿರುವ ಸೇವಾ ಶುಲ್ಕವನ್ನು ಅಮೆರಿಕಾನ್ ಉದ್ಯೋಗಿಗಳು ಪಡೆಯುವ ಸೇವಾ ಶುಲ್ಕಗಳಿಗೆ ಹೋಲಿಸಿದರೆ ಅಜಗಜಾಂತರ ವ್ಯತ್ಯಾಸವಿದೆ. ಆದ್ದರಿಂದ ಈ ಮೊದಲು ಅಮೆರಿಕಾ ಹೊಂದಿದ್ದ ತಪ್ಪು ಅಭಿಪ್ರಾಯಗಳು ಭಾರತದ ಐಟಿಬಿಟಿ ಕ್ಷೇತ್ರಕ್ಕೆ ಹೆಚ್ಚಿನ ಆತಂಕವನ್ನು ಸೃಷ್ಟಿಸಿದವು. ಇತ್ತೀಚಿಗೆ ಅಧ್ಯಕ್ಷ ಒಬಾಮ ಭಾರತದ ಭೇಟಿಯ ಸಂದರ್ಭದಲ್ಲಿನ ಹೇಳಿಕೆಗಳು ಹೆಚ್ಚಿದ್ದ ಆತಂಕವನ್ನು ಕಡಿಮೆಗೊಳಿಸಿದೆ. ಮಾರುವ ಹಾಗೂ ಕೊಳ್ಳುವ ಈ ಕ್ಷೇತ್ರಗಳಲ್ಲಿ ಸರಿಸಮಾನ ಸಾಮರ್ಥ್ಯವನ್ನು ಹೊಂದಿರುವ ಈ ಎರಡೂ ದೇಶಗಳು ಅರಿತುಕೊಂಡು ನಡೆಯುವುದು ಸಮಯೋಚಿತವಾದದೆಂದು ಅಭಿಪ್ರಾಯಿಸಿದ್ದಾರೆ. ಇಂತಹ ಹೇಳಿಕೆಗಳಿಂದ ಉತ್ತೇಜನಗೊಂಡಿರುವ ಭಾರತವು ಒಬಾಮ ಭೇಟಿ ಫಲಪ್ರದ ವಾಗಿದೆ ಎಂದು ಅಭಿಪ್ರಾಯಿಸಿದೆ.
ವಿಶ್ವದ ಅತಿದೊಡ್ಡ ಮಾರುಕಟ್ಟೆಗಳಾಗಿರುವ ಈ ಎರಡೂ ದೇಶಗಳು ಸುಮಾರು ೧೫ ಶತಕೋಟಿ ಡಾಲರ್‌ಗಳಷ್ಟು ವ್ಯವಹಾರ ಒಪ್ಪಂದಗಳನ್ನು ಮಾಡಿಕೊಂಡು ಅಭಿವೃದ್ದಿಯ ಕಡೆಗೆ ದಾಪುಗಾಲು ಇಟ್ಟಿದೆ. ಇದರಿಂದ ಸುಮಾರು ೫೦ ಸಾವಿರದಷ್ಟು ಹೊಸ ಉದ್ಯೋಗಾವ ಕಾಶಗಳು ಸೃಷ್ಟಿಯಾಗಲಿವೆ. ಸೇವಾ ಕ್ಷೇತ್ರಗಳಿಂದ ಹೆಚ್ಚಾಗುವ ವರಮಾನವು ಸಹಜವಾಗಿಯೇ ಎರಡು ದೇಶಗಳ ಆರ್ಥಿಕ ಅಭಿವೃದ್ದಿ ದರವನ್ನು ಉತ್ತೇಜಿಸಿ ಮುನ್ನಡೆಯುವುದರಲ್ಲಿ  ಯಾವ ಸಂಶಯವಿಲ್ಲ. ವಿದೇಶಿ ಬಂಡವಾಳದ ನೇರ ಹೂಡಿಕೆಯಲ್ಲಿ ಎರಡೂ ದೇಶಗಳು ಮುಂಚೂಣಿಯಲ್ಲಿವೆ. ಭಾರತದಲ್ಲಿ ವಿದೇಶಿ ಬಂಡವಾಳದ ನೇರ ಹೂಡಿಕೆ ಅತಿದೊಡ್ಡ ರಾಷ್ಟ್ರ ಅಮೆರಿಕಾವಾಗಿದೆ. ಅದರಂತೆ ಭಾರತದ ಬಂಡವಾಳಗಾರರು ಸಹ ೨೦೦೮-೨೦೧೦ನೆಯ ಸಾಲಿನಲ್ಲಿ ಸುಮಾರು ೧೦ ಶತಕೋಟಿ ಡಾಲರನ್ನು ಅಮೆರಿಕಾದ ವಿವಿಧ ಕ್ಷೇತ್ರಗಳಲ್ಲಿ ಹೂಡಿದ್ದಾರೆ. ಇಂತಹ ನೇರ ಹೂಡಿಕೆಯಲ್ಲದೆ ಬೇರೆ ಬೇರೆ ವಲಯದಲ್ಲಿಯೂ ಸಹ ಒಟ್ಟು ಸುಮಾರು ೫೦ ಶತಕೋಟಿ ಡಾಲರ್‌ನಷ್ಟು ಪ್ರಮಾಣದ ಭಾರೀ ಬಂಡವಾಳ ವನ್ನು ಅಮೆರಿಕಾದ ಮುಕ್ತ ಮಾರುಕಟ್ಟೆಯಲ್ಲಿ ಭಾರತವು ತೊಡಗಿಸಿದೆ. ಪ್ರಮುಖವಾಗಿ ಜವಳಿ, ಔಷಧಿ, ಮಾಹಿತಿತಂತ್ರಜ್ಞಾನ ಮತ್ತು ಸೇವಾ ವಲಯಗಳಲ್ಲಿ ಈ ಹಣವನ್ನು ಹೂಡಲಾಗಿದೆ. ಅಮೆರಿಕಾದಲ್ಲಿ ಪರೋಕ್ಷವಾಗಿ ಸಾವಿರಾರು ಉದ್ಯೋಗಗಳನ್ನು ಸೃಷ್ಟಿಸುತ್ತಿರುವ ಭಾರತದ ಬಂಡವಾಳವನ್ನು ಅಲ್ಲಿನ ಆರ್ಥಿಕ ಶಕ್ತಿಯ ಬೆನ್ನಲುಬಾಗಿ ನಿಂತಿದೆ. ಇಂತಹ ಅನಿವಾರ್ಯತೆ ಯನ್ನು ಮನಗಂಡಿರುವ ಅಮೆರಿಕಾದ ಆಡಳಿತ ಭಾರತದ ಜೊತೆಗೆ ಎಲ್ಲ ಕ್ಷೇತ್ರಗಳಲ್ಲಿ ಮುಕ್ತ ವ್ಯಾಪಾರ ಒಪ್ಪಂದ (ಫ್ರೀ ಟ್ರೈಡ್ ಅಗ್ರಿಮೆಂಟ್) ಮಾಡಿಕೊಳ್ಳುವ ಪ್ರಯತ್ನದಲ್ಲಿ ತೊಡಗಿದೆ. ಇದು ಪ್ರಬಲ ಆರ್ಥಿಕ ಶಕ್ತಿಯಾಗಿ ಬೆಳೆಯುತ್ತಿರುವ ಭಾರತಕ್ಕೆ ಹೆಮ್ಮೆಯ ಸಂಗತಿಯೂ ಹೌದು.
೨೧ನೆಯ ಶತಮಾನದಲ್ಲಿ ಅಮೆರಿಕಾ ಜಾಗತಿಕ ಪೊಲೀಸ್ ಶಕ್ತಿಯಾಗಿ ಮೆರೆಯುತ್ತಿದೆ. ಸ್ವಹಿತಾಸಕ್ತಿಗಳನ್ನು ಕಾಪಾಡಿಕೊಳ್ಳಲು ತನ್ನೆಲ್ಲಾ ಶಕ್ತಿ ಸಾಮರ್ಥ್ಯವನ್ನು ಪಣಕ್ಕಿಟ್ಟಿದೆ. ಈ ಕಾಲಾವಧಿಯಲ್ಲಿ ಉದ್ಭವವಾಗಿರುವ ಇಕ್ಕಟ್ಟು ಬಿಕ್ಕಟ್ಟುಗಳಿಗೆ ತನ್ನದೇ ಆದ ವಿವೇಚನೆಯಲ್ಲಿ ಪರಿಹಾರ ಕಂಡುಕೊಳ್ಳಲು ಪ್ರಯತ್ನಿಸುತ್ತಿದೆ. ಉದಾರ ಪ್ರಜಾಪ್ರಭುತ್ವ ಮತ್ತು ಅಭಿವ್ಯಕ್ತಿ ಸ್ವಾತಂತ್ರ್ಯವನ್ನು ಉಸಿರಾಡುವ ಅಮೆರಿಕಾದ ಆಡಳಿತ ಜಾಗತಿಕ ಸಂದರ್ಭದ ಕಾರಾಣಗಳಿಂದಾಗಿ ತದ್ವಿರುದ್ಧವಾದ ನಿಲುವುಗಳನ್ನು ಪ್ರದರ್ಶಿಸಿದೆ. ಸಾಮಾಜಿಕ, ರಾಜಕೀಯ, ಆರ್ಥಿಕ ಹಾಗೂ ವೈಜ್ಞಾನಿಕ ಕ್ಷೇತ್ರಗಳಲ್ಲಿ ಅಗಾಧವಾದ ಪ್ರಗತಿಯನ್ನು ೨೦ನೆಯ ಶತಮಾನದ ಅಮೆರಿಕಾ ಸಾಧಿಸುವಲ್ಲಿ ತಕ್ಕಮಟ್ಟಿಗೆ ಯಶಸ್ವಿಯಾಗಿದೆ.

ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ೬. ೨೦ನೆಯ ಶತಮಾನದ ಅಮೆರಿಕಾ ಆಂತರಿಕ ಮತ್ತು ಜಾಗತಿಕ ರಾಜಕಾರಣ – ಇರಾನ್ ಮತ್ತು ಕಾಂಟ್ರಾ ಹಗರಣ
ಇರಾನ್ ಮತ್ತು ಕಾಂಟ್ರಾ ಹಗರಣ
ಇರಾನ್-ಇರಾಕ್ ದೇಶಗಳು ತೈಲಮಾರ್ಗದ ಹಕ್ಕುಸ್ವಾಮ್ಯಕ್ಕಾಗಿ ಸೆಣಸಾಟ ಪ್ರಾರಂಭಿಸಿ ರಾಸಾಯನಿಕ ಅಸ್ತ್ರಗಳ ಪ್ರಯೋಗದವರೆಗೆ ಬಂದು ನಿಂತವು. ಮೊದಮೊದಲು ಅಮೆರಿಕಾ ಇದನ್ನು ಸೂಕ್ಷ್ಮವಾಗಿ ಗಮನಿಸುತ್ತ ತಾಟಸ್ಥ್ಯ ನೀತಿಯನ್ನು ತಾಳುವ ನಿರ್ಧಾರ ಮಾಡಿತು. ಆದರೆ ಸದಾ ಕುತಂತ್ರದಲ್ಲಿ ಮುಳುಗೇಳುವ ಅಮೆರಿಕಾದ ನೀತಿಗಳು ಹಾಗೂ ರಾಜಕಾರಣಿಗಳು ಸುಮ್ಮನಾಗಲಿಲ್ಲ. ಗುಪ್ತವಾಗಿ ಇರಾಕಿನ ಸರ್ವಾಧಿಕಾರಿ ಸದ್ದಾಂ ಹುಸೇನ್‌ಗೆ ಅಮೆರಿಕಾ ಆಡಳಿತ ಶಸ್ತ್ರಾಸ್ತ್ರ ಸರಬರಾಜು ಮಾಡಿತು. ಅಲ್ಲದೇ ಆಶ್ಚರ್ಯವೆಂಬಂತೆ ಒಳಗೊಳಗೆ ಇರಾನ್ ದೇಶಕ್ಕೂ ಗುಪ್ತವಾಗಿ ಶಸ್ತ್ರಾಸ್ತ್ರಗಳನ್ನು ಪೂರೈಸಿತು. ಇದು ರೇಗನ್ ಆಡಳಿತದಲ್ಲಿ ಅನುಸರಿಸಿದ ಪ್ರಮುಖ ದ್ವಂದ್ವ ನೀತಿಗಳ ಹಗರಣವಾಗಿ ಪರಿಣಮಿಸಿತು. ಇದನ್ನು ‘‘ಇರಾನ್-ಕಾಂಟ್ರಾ ಹಗರಣ’’ ಎಂದು  ಕರೆಯಲಾಗುತ್ತದೆ. ಅಮೆರಿಕಾದ ಆಂತರಿಕ ಮಿತ್ರನಾಗಿ ಮಾರ್ಪಡುತ್ತಿದ್ದ ಈಜಿಪ್ಟ್ ದೇಶದ ಬಗೆಗೆ ಹಾಗೂ ಅಲ್ಲಿನ ಅಧ್ಯಕ್ಷ ಅಮೆರಿಕಾದ ಪರವಾಗಿ ತೆಗೆದುಕೊಳ್ಳುವ ನಿರ್ಣಯಗಳಿಂದ ಆ ದೇಶದಲ್ಲಿನ ಮೂಲಭೂತ ವಾದಿಗಳು ಅಸಂತುಷ್ಟ ಗೊಂಡು ಅಧ್ಯಕ್ಷ ಅನ್ವರ ಸಾದತ್‌ನ್ನನ್ನು ಕೊಲೆ ಮಾಡಿದರು. ಇದು ಅಮೆರಿಕಾಕ್ಕೆ ಭಾರೀ ಹಿನ್ನಡೆ ಆದಂತಾಯಿತು. ಕಾರಣ ಈಜಿಪ್ಟ್ ದೇಶದ ಮೂಲಕ ಅರಬ್ ಜಗತ್ತನ್ನು ಹಾಗೂ ಮುಸ್ಲಿಂ ಧರ್ಮದ ಅನುಯಾಯಿಗಳನ್ನು ತನ್ನ ತಾಳಕ್ಕೆ ತಕ್ಕಂತೆ ಕುಣಿಸುತ್ತಿದ್ದ ಉತ್ತಮ ಅವಕಾಶ ತಪ್ಪಿದಂತಾಯಿತು. ಅಧ್ಯಕ್ಷನ ದುರಂತ ಕೊಲೆಯಿಂದ ಅಮೆರಿಕಾ ಏಕಾಂಗಿಯಾಯಿತು.
ಸುಮಾರು ಐದು ದಶಕಗಳ ಕಾಲ ಅಮೆರಿಕದಷ್ಟೇ ಶಕ್ತಿಶಾಲಿ ರಾಷ್ಟ್ರವಾಗಿದ್ದ ಸಮಾನ ತಾಕತ್ತಿನ ಸೋವಿಯತ್ ರಷ್ಯಾ ತನ್ನ ಆಂತರಿಕ ಸಮಸ್ಯೆಗಳಿಂದ ಪತನದ ಹಾದಿ ಹಿಡಿದಿತ್ತು. ಇದರ ವಾಸನೆ ಅರಿತ ರೇಗನ್ ಸೋವಿಯತ್ ಒಕ್ಕೂಟ ಭಯಪಡುವಷ್ಟು ಅಮೆರಿಕಾದ ರಕ್ಷಣಾ ಸಂಬಂಧಿ ವೆಚ್ಚವನ್ನು ಹೆಚ್ಚಿಸಿದನು. ಹೇಗಾದರೂ ಮಾಡಿ ಕಮ್ಯುನಿಸ್ಟ್ ದುಷ್ಟ ಸಾಮ್ರಾಜ್ಯವನ್ನು ಜಾಗತಿಕ ಭೂಪಟದಿಂದ ಅಳಿಸಿ ಹಾಕುವುದು ಅಮೆರಿಕಾದ ಪರಮ ಧ್ಯೇಯವಾಗಿತ್ತು. ಇದೇ ವೇಳೆಗೆ ಲ್ಯಾಟಿನ್ ಅಮೆರಿಕಾ ದೇಶಗಳಲ್ಲೂ ಹಾಗೂ ಪೂರ್ವ ಯುರೋಪಿನ ರಾಷ್ಟ್ರಗಳಲ್ಲಿ ಸಮತಾವಾದ ಆಡಳಿತಗಳ ವಿರುದ್ಧದ ಅಸಮಾಧಾನದ ಬುಗ್ಗೆಗಳು ಒಡೆಯಲಾರಂಭಿಸಿದವು. ಈಗ ಕಮ್ಯುನಿಸ್ಟ್ ಧೋರಣೆಯನ್ನು ವಿರೋಧಿಸುವುದು ಮಾತ್ರ ಅಮೆರಿಕಾದ ಏಕಮೇವ ಅಂತಿಮ ಉದ್ದೇಶವಾಯಿತು. ಹೀಗಾಗಿ ಕೆಲವೊಮ್ಮೆ ತಾನು ಮಾಡುತ್ತಿರುವುದು ತಪ್ಪೆಂದು ಕಂಡುಬಂದರೂ ಕಮ್ಯುನಿಸಂನ ನಾಶವೇ ತನ್ನ ಆದ್ಯತೆ ಎಂದು ಭಾವಿಸಿ ಅನಿವಾರ್ಯವಾಗಿ ಕೆಲವು ಸರ್ವಾಧಿಕಾರಿಗಳಿಗೆ ಸಹಾಯ ನೀಡಿ ಅವಘಡಗಳನ್ನು ಸಹ ಅಹ್ವಾನಿಸಿಕೊಂಡಿತು. ಸೋವಿಯತ್ ಒಕ್ಕೂಟದ ಮಿತ್ರ ದೇಶ ಪೋಲಂಡ್‌ನಲ್ಲಿ ಆಂತರಿಕ ಕಲಹವುಂಟಾಗಿ ಲೆಕ್ ವಲೆಸಾನ ನೇತೃತ್ವದಲ್ಲಿ ಅಮೆರಿಕಾ ಬೆಂಬಲಿತ ಸರಕಾರ ಆಡಳಿತದ ಚುಕ್ಕಾಣಿ ಹಿಡಿಯಿತು. ಇಂಥ ಬದಲಾವಣೆ ಪೂರ್ವ ಯುರೋಪಿನ ಪ್ರದೇಶಗಳಲ್ಲಿ ರಷ್ಯಾದ ಬಿಗಿಹಿಡಿತ ತಪ್ಪುತ್ತಿರುವುದರ ಬಗೆಗೆ ಮುನ್ಸೂಚನೆಯಾಯಿತು.
ಡೆಮೊಕ್ರಾಟಿಕ್ ಪಕ್ಷದ ವಾಲ್ಟರ್ ಮಾಂಡೇಲ್ ರಿಪಬ್ಲಿಕನ್ ಪಕ್ಷದ ರೋನಾಲ್ಡ್ ರೇಗನ್ ವಿರುದ್ಧ ೧೯೮೪ರ ಮಹಾಚುನಾವಣೆಯಲ್ಲಿ ಸೋತನು. ತನ್ನ ಮೊದಲ ಆಡಳಿತಾವಧಿಯಲ್ಲಿ ಮಾಡಿದ ಆರ್ಥಿಕ ಸುಧಾರಣೆಗಳು ರೇಗನ್‌ನ ಎರಡನೆಯ ಅವಧಿಯ ಚುನಾವಣೆಯ ಗೆಲುವಿಗೆ ಸಹಾಯಕವಾದವು. ಹಿಂದಿನ ಸಲದಂತೆ ಜಾರ್ಜ್ ಬುಷ್(ಸೀನಿಯರ್) ಉಪಾಧ್ಯಕ್ಷನಾಗಿ ಆಯ್ಕೆ ಆದನು. ನಿರುದ್ಯೋಗದ ಪ್ರಮಾಣ ಕಳೆದ ೩೦ ವರ್ಷಗಳಲ್ಲಿ ಇಷ್ಟೊಂದು ಕಡಿಮೆ ಆಗಿರಲಿಲ್ಲ. ಈ ಶ್ರೇಯಸ್ಸು ರೇಗನ್‌ನ ಆಡಳಿತಕ್ಕೆ ಸಲ್ಲುತ್ತದೆ. ಆದರೆ ಸಟ್ಟಾ ವ್ಯಾಪಾರ ಕುಸಿದು ಹೋಗಿತ್ತು. ಇದರ ಪರಿಣಾಮ ಮಾತ್ರ ಅತಿ ಕಡಿಮೆ ಪ್ರಮಾಣದಲ್ಲಿತ್ತು. ರೇಗನ್‌ನಿಗೆ ಬೇಕಾಗದೇ ಇದ್ದರೂ ಒತ್ತಾಯಪೂರ್ವಕವಾಗಿ ಕೆಲವು ನಿಯಮಗಳನ್ನು ಕಾಂಗ್ರೆಸ್ ಸಭೆಯು ಅಧ್ಯಕ್ಷನನ್ನು ಮೀರಿ ಜಾರಿಗೊಳಿಸಿತು. ಅವುಗಳಲ್ಲಿ ಪ್ರಮುಖವಾದುದೆಂದರೆ ‘ವಲಸೆ ನಿಯಂತ್ರಣ ಕಾಯ್ದೆ’. ಅಮೆರಿಕಾದ ಪ್ರಗತಿಗೆ ಮನಸೋತು ಬೇರೆ ಬೇರೆ ದೇಶಗಳಿಂದ ಅದರಲ್ಲೂ ಏಷ್ಯ ರಾಷ್ಟ್ರಗಳಿಂದ ಸಾವಿರಾರು ಸಂಖ್ಯೆಯಲ್ಲಿ ಅಮೆರಿಕಾಕ್ಕೆ ವಲಸೆ ಬರಲಾರಂಭಿಸಿದರು. ಈ ವಲಸೆ ಸಮಸ್ಯೆಗಳು ಸ್ಥಳೀಯರ ಅಸ್ತಿತ್ವಕ್ಕೆ ಆತಂಕ ಮೂಡುವಷ್ಟು ಬೆಳೆಯಲಾರಂಭಿಸಿದವು. ಇಂಥ ಅತೀ ಪ್ರಮಾಣದ ವಲಸೆಯನ್ನು ವಿರೋಧಿಸಿದ ಕಾಂಗ್ರೆಸ್ ವಿದೇಶಿ ವಲಸೆಗಾರರನ್ನು ನಿಯಂತ್ರಿಸಲು ಕಟ್ಟುನಿಟ್ಟಿನ ಕ್ರಮ ಕೈಗೊಳ್ಳಲು ರೇಗನ್ ಆಡಳಿತಕ್ಕೆ ಸೂಚಿಸಿತು. ಎರಡನೆಯ ಜಾಗತಿಕ ಮಹಾಯುದ್ಧದಲ್ಲಿ ಜಪಾನ್ ದೇಶವು ತಾಳಿದ ಹಠಮಾರಿ ಧೋರಣೆಯಿಂದ ಬೇಸತ್ತು, ಅದನ್ನು ಬೆದರಿಸುವ ತಂತ್ರವಾಗಿ ಅಮೆರಿಕಾದಲ್ಲಿರುವ ಜಪಾನೀಯರನ್ನು ಸಿಟ್ಟಿನಿಂದ  ನಿರ್ವಸತಿಗೊಳಿಸುವ ಪ್ರಯತ್ನ ಮಾಡಲಾಗಿತ್ತು. ಈ ತಪ್ಪನ್ನು ಸರಿಪಡಿಸಿಕೊಳ್ಳಲು ರೇಗನ್ ಆಡಳಿತಾವಧಿಯಲ್ಲಿ ನಿರ್ವಸತಿಕರಾಗಿದ್ದ ಜಪಾನೀಯರಿಗೆ ಪರಿಹಾರಗಳನ್ನು ಘೋಷಿಸಲಾಯಿತು. ಇದರಿಂದ ಜಪಾನ್ ಹಾಗೂ ಅಮೆರಿಕಾದ ಸಂಬಂಧಗಳು ತೀವ್ರಗತಿಯಲ್ಲಿ ಸುಧಾರಣೆಗೊಂಡವು. ಅಮೆರಿಕಾದಲ್ಲಿ ಕಾರ್ಯಾಂಗದಷ್ಟೇ ನ್ಯಾಯಾಂಗವು ಸಹ ಗಟ್ಟಿಯಾಗಿದೆ. ಹೀಗಾಗಿ ದೇಶವನ್ನು ನಿರ್ಧರಿಸುವ ನಿರ್ಣಯಗಳು ನ್ಯಾಯಾಲಯದಿಂದಲೂ ಸಹ ಪರಿಣಾಮಕಾರಿಯಾಗಿ ಹುಟ್ಟಿಕೊಳ್ಳುತ್ತವೆ. ಆದ್ದರಿಂದ ಪ್ರತಿಯೊಬ್ಬ ಅಧ್ಯಕ್ಷನು ಸುಪ್ರೀಂ ಕೋರ್ಟಿನ     ನ್ಯಾಯಾಧೀಶರು ತನ್ನ ಆಡಳಿತದ ನೀತಿ ನಿಯಮಗಳನ್ನು ಬೆಂಬಲಿಸುವ ಅಥವಾ ಪ್ರೋ ಮನೋಭಾವದವರಾಗಿರಬೇಕೆಂದು ಅಪೇಕ್ಷಿಸುತ್ತಿರುತ್ತಾನೆ. ಅದಕ್ಕಾಗಿ ರೇಗನ್ ಸಹ ಅದೇ ಕಾರ್ಯ ಮಾಡಿ ತನಗೆ ಹೊಂದಿಕೊಳ್ಳುವ ನ್ಯಾಯಾಧೀಶರನ್ನು ನೇಮಕ ಮಾಡಿದನು. ತನಗಿಷ್ಟವಾದ ಇಂಥ ನೇಮಕಗಳನ್ನು ಮಾಡಿಕೊಂಡು ಆಡಳಿತವನ್ನು ತನ್ನ ನೀತಿಗಳಂತೆ ನಿಯಂತ್ರಣಗೊಳಿಸಿಕೊಂಡಿದ್ದರೂ ರೇಗನ್ ಆಡಳಿತದಲ್ಲಿ ಅನೇಕ ಅವಘಡ ಗಳು ಘಟಿಸದೇ ಇರಲಿಲ್ಲ. ಈ ಕಾರಣದಿಂದ ವಿರೋಧಿ ಟೀಕೆಗಳು ಪ್ರಬಲವಾದವು. ಮುಖ್ಯವಾಗಿ ಸಂಪ್ರದಾಯನಿಷ್ಠರಿಗೆ ಹೆಚ್ಚಿನ ಮಣೆ ಹಾಕಿದನು. ಈ ಧೋರಣೆಗಳು ಪ್ರಗತಿಪರ ಅಮೆರಿಕಾನ್ನರಿಗೆ ಸರಿಬರಲಿಲ್ಲ. ರೇಗನ್ ಆಡಳಿತಾವಧಿಯಲ್ಲಿ ಆರ್ಥಿಕ-ರಾಜಕೀಯ ಪ್ರಗತಿಗಳನ್ನು ಸಾಧಿಸುತ್ತ ಮುನ್ನಡೆಯುವ ಸಂದರ್ಭಗಳಲ್ಲಿ ಅಮೆರಿಕಾ ಆಡಳಿತ ವ್ಯವಸ್ಥೆಗೆ ಪೆಟ್ಟು ಬೀಳುವಂತೆ ಬಾಹ್ಯಾಕಾಶದಲ್ಲಿ ದುರಂತವೊಂದು ಸಂಭವಿಸಿತು. ಮಹತ್ವಾಕಾಂಕ್ಷೆಯ ‘ಚಾಲೆಂಜರ್’ ಬಾಹ್ಯಾಕಾಶ ನೌಕೆ ತಾಂತ್ರಿಕ ಕಾರಣಗಳಿಂದ ವಿಸ್ಫೋಟಗೊಂಡು ಜನತೆ ಭಯಗೊಳ್ಳುವಂತೆ ಮಾಡಿತು. ಕೋಟ್ಯಂತರ ಡಾಲರ್‌ಗಳ ನಷ್ಟ ಅನುಭವಿಸಿದ ಅಮೆರಿಕಾ ತನ್ನ ಪ್ರಮುಖ ಏಳು ವಿಜ್ಞಾನಿಗಳನ್ನು ಕಳೆದುಕೊಂಡಿತು. ಆದರೂ ಇದರಿಂದ ವಿಚಲಿತಗೊಳ್ಳದೇ ಮುನ್ನುಗ್ಗುತ್ತಿದ್ದುದು ಅಮೆರಿಕಾದ ಆರ್ಥಿಕ ವ್ಯವಸ್ಥೆಗೆ ಇರುವ ಸ್ಥಿರತೆಯನ್ನು ಸಾಬೀತುಪಡಿಸಿತು.
ಆಂತರಿಕ ಆತಂಕಗಳು ಎಷ್ಟೇ ಪ್ರಮಾಣದಲ್ಲಿ ಸಂಭವಿಸಿದರೂ ಅಮೆರಿಕಾದ ಆಡಳಿತ ಅದನ್ನು ಅಷ್ಟೇ ವೇಗವಾಗಿ ಪರಿಹರಿಸುವ ಪ್ರಯತ್ನಗಳಲ್ಲಿ ತೊಡಗುತ್ತಿತ್ತು. ಆದರೆ ವಿದೇಶ ವ್ಯವಹಾರಗಳಲ್ಲಿ ಅದು ನಿರೀಕ್ಷಿಸಿದಂತೆ ಕಾರ್ಯಗಳಾಗದೇ ಅದರ ಲೆಕ್ಕಾಚಾರ ಹೆಚ್ಚಿನಾಂಶ ತಲೆಕೆಳಗಾಗುತ್ತಿದ್ದವು. ಆಪ್ತಮಿತ್ರ ಇಸ್ರೇಲ್‌ನ್ನನ್ನು ಎಲ್ಲ ಕಾಲಕ್ಕೂ ಸದಾ ಬೆಂಬಲಿಸಿದ್ದರಿಂದ ಅರಬ್ ರಾಷ್ಟ್ರಗಳು ಹಾಗೂ ಇಸ್ಲಾಂ ಮೌಲ್ವಿಗಳು ಅಮೆರಿಕಾದ ಅಶಾಂತಿಯನ್ನು ಹಾಗೂ ಕೇಡನ್ನು ಬಯಸುತ್ತಿದ್ದರು. ಹೀಗಾಗಿ ಕೆಲವು ಸಂಘಟನೆಗಳು ಭಯೋತ್ಪಾದಕ ಕೃತ್ಯಗಳ ಮೂಲಕ ಜಾಗತಿಕ ವಲಯದಲ್ಲಿ ಅಮೆರಿಕಾನ್‌ರನ್ನು ನಾಶಪಡಿಸುವ ಗುರಿ ಇಟ್ಟುಕೊಂಡು ಕುಕೃತ್ಯಗಳನ್ನು ನಡೆಸಲು ಸಂಘಟಿತಗೊಂಡವು. ಇದರಿಂದ ರೇಗನ್ ಕಾಲದಲ್ಲಿ ಹೆಚ್ಚಿನ ಪ್ರಮಾಣದಲ್ಲಿ ಆತಂಕಗಳು ಸಂಭವಿಸಿದವು. ಲಿಬಿಯಾ, ಸಿರಿಯಾ ಹಾಗೂ ಪ್ಯಾಲೆಸ್ಟೈನ್ ಬಂಡುಕೋರರು ಅಮೆರಿಕಾವನ್ನು ನಾಶಪಡಿಸುವ ಮುಖ್ಯಗುರಿ ಇಟ್ಟುಕೊಂಡು ಪ್ರತಿಯಾಗಿ ಹೋರಾಟ ಪ್ರಾರಂಭಿಸಿದರು. ಇವರು ಕೈಗೊಂಡ ದೃಷ್ಕೃತ್ಯ ಗಳಿಂದ ಅಮೆರಿಕಾದ ಅನೇಕ ವಿಮಾನಗಳು ಆಸ್ಫೋಟಿಸಿದವು. ಸಭೆ ಸಮಾರಂಭಗಳಲ್ಲಿ ಅಮೆರಿಕಾವನ್ನು ಗುರಿಯಾಗಿಟ್ಟುಕೊಂಡು ಬಾಂಬು ಸಿಡಿಸಿದರು. ಇಂಥ ಘಟನೆಗಳು ಅಮೆರಿಕಾವನ್ನು ಹೆಚ್ಚಿನ ಚಿಂತೆಗೀಡು ಮಾಡಿದವು. ಈ ಸಿಟ್ಟಿನಿಂದ ರೇಗನ್ ಆಡಳಿತ ತನ್ನ ವಿರುದ್ಧ ತಂತ್ರ ಹೂಡುವ ಕೃತ್ಯಗಳಿಗೆ ಎಚ್ಚರಿಕೆಯ ರೂಪದಲ್ಲಿ ಲಿಬಿಯಾದ ಮೇಲೆ ವೈಮಾನಿಕ ದಾಳಿಯನ್ನು ನಡೆಸಿದ್ದುಂಟು. ಇದೇ ಕಾಲಕ್ಕೆ ಅಮೆರಿಕಾದ ಅಧ್ಯಕ್ಷರುಗಳಾದ ಎಫ್.ಟಿ.ಆರ್. ಹಾಗೂ ಕೆನಡಿ ಕಾಲದಲ್ಲಿ ದಕ್ಷಿಣ ಅಮೆರಿಕಾ ಖಂಡ ರಾಷ್ಟ್ರಗಳೊಂದಿಗೆ ಅಮೆರಿಕಾ ಹೊಂದಿದ ಸಂಬಂಧಗಳು ಸಹ ನಂತರದ ದಿನಗಳಲ್ಲಿ ಕೆಡುತ್ತಾ ಹೋದವು. ನಿಕರಾಗುವ, ಎಲ್‌ಸಲ್ವೋಡಾರ, ಪನಾಮಾ, ಅರ್ಜೆಂಟೈನಾ ಹಾಗೂ ಹಾಂಡೂರಾಸ್‌ಗಳಲ್ಲಿ ಅಮೆರಿಕಾ ವಿರೋಧಿ ದಂಗೆಗಳು ಸ್ಥಳೀಯ ಸರಕಾರಗಳನ್ನು ಚಿಂತೆಗೀಡು ಮಾಡಿದವು. ಅಂಥ ದಂಗೆಗಳನ್ನು ಅಡಗಿಸಲು ಅಮೆರಿಕಾದ ಸಿ.ಐ.ಎ ಹಾಗೂ ಗುಪ್ತಚಾರ ಸಂಸ್ಥೆಗಳು ಕೋಟ್ಯಂತರ ಡಾಲರ್ ವ್ಯಯಿಸಿದವು.
ತನ್ನ ವಿರುದ್ಧ ಕಟುಟೀಕೆ ಮಾಡುತ್ತಿದ್ದ ನಿಕರಾಗುವಾ ಸರಕಾರದ ವಿರುದ್ಧವಾಗಿ ನಿಕರಾಗುವಾದ ಕಾಂಟ್ರಾ ಹೋರಾಟಗಾರರಿಗೆ ರೇಗನ್ ಆಡಳಿತ ೧೦೦ ಮಿಲಿಯನ್ ಡಾಲರ್‌ಗಳ ಸಹಾಯ ನೀಡಿತು. ಆದರೆ ಇರಾನ್-ಇರಾಕ್ ಜೊತೆಗೆ ಅಮೆರಿಕಾ ಅನುಸರಿಸು ತ್ತಿದ್ದ ನೀತಿ ನಿಯಮಗಳು ಬಹಿರಂಗಗೊಂಡು ರೇಗನ್ ಆಡಳಿತ ಹೊಸ ವಿವಾದಕ್ಕೆ ಸಿಲುಕಿತು. ಇರಾಕ್ ದೇಶಕ್ಕೆ ಬಹಿರಂಗ ಬೆಂಬಲ ನೀಡುವುದರ ಮೂಲಕ ಇರಾನ್ ದೇಶದ ಇಸ್ಲಾಂ ಬೆಂಬಲಿತ ಮೂಲಭೂತವಾದವನ್ನು ಅಮೆರಿಕಾ ಸಹಿಸುವುದಿಲ್ಲ ಎಂದು ಹೇಳಿ ಕಾಂಗ್ರೆಸ್‌ನಿಂದ ಅಪಾರ ಬೆಂಬಲ ಪಡೆದಿತ್ತು. ಆದರೆ ಒಳಗೊಳಗೆ ಶತ್ರು ರಾಷ್ಟ್ರ ಇರಾನಿಗೆ ಇಸ್ರೇಲ್ ಮೂಲಕ ಶಸ್ತ್ರಾಸ್ತ್ರಗಳನ್ನು ಪೂರೈಸಿ ಅಪಾರ ಲಾಭವನ್ನು ಗಳಿಸುತ್ತಿತ್ತು. ಹಾಗೂ ಈ ಲಾಭದ ಹಣವನ್ನು ನಿಕರಾಗುವಾದಲ್ಲಿನ ಕಾಂಟ್ರಾ ದಂಗೆಕೋರರಿಗೆ ಗುಪ್ತವಾಗಿ ನೀಡುತ್ತಿತ್ತು. ಇಂಥ ತೆರೆಮರೆಯ ಆಟವನ್ನು ಪತ್ರಿಕೆಗಳು ಬಹಿರಂಗಪಡಿಸಿದಾಗ ಅಮೆರಿಕಾ ದಲ್ಲಿ ವಿವಾದ ಗಾಳಿ ಜೋರಾಗಿ ಹಬ್ಬಿತು. ರೇಗನ್ ಒಳಗೊಂಡಂತೆ ಅಮೆರಿಕಾದ ಆಡಳಿತಕ್ಕೆ ಇವೆಲ್ಲ ತಿಳಿದಿದ್ದರೂ ತಿಳಿಯದ ಹಾಗೆ ಇರುವುದನ್ನು ಮಾಧ್ಯಮಗಳು ಬಹಿರಂಗಪಡಿಸಿದವು. ಆದರೆ ಅಧ್ಯಕ್ಷ ರೇಗನ್ ನೇರವಾಗಿ  ಈ ಹಗರಣದಲ್ಲಿ ಭಾಗವಹಿಸಿರುವ ಸಾಕ್ಷ್ಯಾಧಾರಗಳು ಸಿಗಲಿಲ್ಲ. ಸಾಕ್ಷಿಗಳ ಕೊರತೆಯಿಂದ ವಿರೋಧಿಗಳು ಮಾಡಿದ ದೋಷಾರೋಪಣೆಯಿಂದ ಅಧ್ಯಕ್ಷ ರೇಗನ್ ತುಂಬಾ ಪ್ರಯಾಸದಿಂದ ಪಾರಾದ. ಈ ವಿವಾದವನ್ನು ಇರಾನ್-ಕಾಂಟ್ರಾ ವಿವಾದವೆಂದು ಕರೆಯುತ್ತಾರೆ. ಇದರಲ್ಲಿ ಅಮೆರಿಕಾದ ಗುಪ್ತಚರ ಇಲಾಖೆ ಸಿ.ಐ.ಎ. ಹಾಗೂ ರಕ್ಷಣಾ ಸಿಬ್ಬಂದಿ ಪಾಲ್ಗೊಂಡಿತ್ತು. ಆದರೆ ಇದನ್ನು ಅಮೆರಿಕಾ ಆಡಳಿತ ಕೊನೆಗೂ ಬಹಿರಂಗಪಡಿಸಲಿಲ್ಲ.
ಅಮೆರಿಕಾದ ಪರಮಾಪ್ತ ರಾಷ್ಟ್ರವಾಗಿದ್ದ ಫಿಲಿಫೈನ್ಸ್‌ನ ಅಧ್ಯಕ್ಷ ಫರ್ಡಿನಾಂಡೊ ಮಾರ್ಕೋಸ್ ತನ್ನ ಸರ್ವಾಧಿಕಾರವನ್ನು ಬಲಗೊಳಿಸಲು ರಾಜಕೀಯ ಹತ್ಯೆಗಳನ್ನು ಮಾಡಲಾರಂಭಿಸಿದನು. ಆದರೆ ಅಮೆರಿಕಾ ಇದನ್ನು ಸಹಿಸಲಿಲ್ಲ. ಯಾವುದೇ ತಂತ್ರವಾದರೂ ಸರಿ ಈತನ ಆಡಳಿತವನ್ನು ಕಿತ್ತೊಗೆಯಲು ಒಳಗೊಳಗೆ ಕೋರಾಜಾನ್ ಅಕಿನೋಳ ನೇತೃತ್ವದಲ್ಲಿ ನಡೆದ ಆಂದೋಳನಕ್ಕೆ ಮಾರ್ಕೋಸನ ವಿರುದ್ಧವಾಗಿ ಅಮೆರಿಕಾ ಸಹಾಯ ಘೋಷಿಸಿತು. ಅಮೆರಿಕಾದ ಒತ್ತಾಯಕ್ಕೆ ಮಣಿದು ಮಾರ್ಕೋಸ್ ಚುನಾವಣೆ ಸಾರಿದ. ಆದರೆ ಅವು ಮಿಲಿಟರಿ ಆಡಳಿತದ ನೆರಳಿನಲ್ಲಿ ನಡೆದಿದ್ದರಿಂದ ಗೆಲುವು ಅವನದೇ ಆಯಿತು. ಇದರಿಂದ ಜನ ಮತ್ತೆ ದಂಗೆ ಎದ್ದರು. ಅಲ್ಲದೇ ಈತನನ್ನು ಸಹಿಸದೆ ಸೈನ್ಯದಲ್ಲಿ ಅಮೆರಿಕಾದ ಕುಮ್ಮಕ್ಕಿನಿಂದ  ಕಲಹ ಉಂಟಾಗಿ ಅಧಿಕಾರಿಗಳು ಮಾರ್ಕೋಸನ ವಿರುದ್ಧ ನಿಂತರು. ಇದರಿಂದ ಬೆದರಿದ ಮಾರ್ಕೋಸ್ ದೇಶ ಬಿಟ್ಟು ಹವಾಯಿ ದ್ವೀಪಗಳ ಕಡೆಗೆ ಪಲಾಯನಗೈದ. ಇದರಿಂದ ಆತನ ವಿಲಾಸಿ ಜೀವನಕ್ಕೆ ತೆರೆಬಿದ್ದಂತಾಯಿತು. ಅಮೆರಿಕಾ ಕೈಬೊಂಬೆಯಾಗಿದ್ದ ಅಕಿನೋಳ ನೇತೃತ್ವದಲ್ಲಿ ಸರಕಾರ ರಚನೆಯಾಯಿತು.
ರಷ್ಯಾದ ಛಿದ್ರೀಕರಣ
೧೯೯೦ರ ದಶಕದಲ್ಲಿ ಸೋವಿಯತ್ ರಷ್ಯಾದಲ್ಲಿ ಸುಧಾರಣಾವಾದಿ ಮಿಕಾಯೆಲ್ ಗೊರ್ಬಚೆವ್ ಅಧಿಕಾರಕ್ಕೆ ಬಂದನು. ಪ್ರಗತಿಯ ಪ್ರತಿಪಾದಕನಾಗಿದ್ದ ಈತನು ತನ್ನ ಪೆರೆಸ್ತ್ರೊವಿಕಾ ಹಾಗೂ ಗ್ಲಾನ್‌ನೊಸ್ತೊ ನೀತಿಗಳಿಂದ ಕಮ್ಯುನಿಸಂ ವ್ಯವಸ್ಥೆಯನ್ನು ಸಡಿಲು ಗೊಳಿಸಿ ಹಲವು ದಶಕಗಳಿಂದ ಕೂಡಿದ್ದ ಒಕ್ಕೂಟ ರಾಷ್ಟ್ರಗಳು ಸ್ವತಂತ್ರವಾಗಬಹುದೆಂದು ಒಪ್ಪಿಗೆ ನೀಡಿದನು. ತನ್ನ ಆಂತರಿಕ ಸಮಸ್ಯೆಗಳಿಂದಲೇ ಗೊಂದಲದ ಗೂಡಾಗಿದ್ದ ಯು.ಎಸ್.ಎಸ್.ಆರ್ ಅನ್ನು ವಿಶ್ವದ ಬಂಡವಾಳಶಾಹಿ ಪ್ರಭುತ್ವಗಳು ಮುಗಿಸಿ ಹಾಕುವ ಸಂಚು ರೂಪಿಸಿದವು. ರೇಗನ್ ಆಡಳಿತಾವಧಿಯಲ್ಲಿ ಅಮೆರಿಕಾ ಪರೋಕ್ಷವಾಗಿ ಕೊಡುತ್ತಿದ್ದ ಏಟುಗಳು ರಷ್ಯಾ ಒಕ್ಕೂಟವು ಮೇಲೇಳದಂತೆ ಮಾಡಿತು. ಶಾಂತಿ ಒಪ್ಪಂದಗಳ ಮೂಲಕ ಅನೇಕ ಶೃಂಗಸಭೆಗಳನ್ನು ಎರಡು ದೇಶಗಳು ನಡೆಸಿದರೂ ಅಮೆರಿಕಾ ತನ್ನ ಹಟದಿಂದ ಹಿಂದೆ ಸರಿಯಲಿಲ್ಲ. ಅಂತರಿಕ್ಷದ ಯುದ್ಧಕ್ಕೆ(ಸ್ಟಾರ್ ವಾರ್ಸ್‌) ಯು.ಎಸ್.ಎಸ್.ಆರ್ ಅನ್ನು ಪುಸಲಾಯಿಸಿ ಅಣುಕಿಸಲಾರಂಭಿಸಿತು. ಆದರೆ ಸಂಪೂರ್ಣವಾಗಿ ಗಾಯಗೊಂಡು ಮೇಲೇಳೆದ ಸೋವಿಯತ್ ಯೂನಿಯನ್ ಯುದ್ಧಕ್ಕಿಂತ ಮುಂಚೆ ತನ್ನ ಆಯುಧಗಳನ್ನು ಕೆಳಗಿಟ್ಟು ಶರಣಾಗತವಾಯಿತು. ಸಾಲ್ಟ್ I ಹಾಗೂ II ಒಪ್ಪಂದಗಳು(ಸಟ್ಯೆಾಟೆಜಿಕ್ ಆರ್ಮ್ ಲಿಮಿಟೇಶನ್ಸ್ ಟ್ರಿಟಿ-ಶಸ್ತ್ರಾಸ್ತ್ರಗಳನ್ನು ಕಡಿಮೆ ಮಾಡುವ ಒಪ್ಪಂದ) ಮಿಖಾಯೆಲ್ ಗೋರ್ಬಚೆವ್ ಆಡಳಿತಾವಧಿಯಲ್ಲಿ ಸೋವಿಯತ್ ರಷ್ಯಾ ಸಂಪೂರ್ಣವಾಗಿ ವಿಘಟನೆಯ ಕಡೆಗೆ ಮುಖ ಮಾಡಿತು. ಅದರ ಛಿದ್ರೀಕರಣಕ್ಕೆ ಬೇಕಾದ ಎಲ್ಲ ತಂತ್ರಗಳನ್ನು ಅಮೆರಿಕಾ ಹೆಣೆದಿತ್ತು. ಅದರ ಅವನತಿ ಗೊತ್ತಿದ್ದರೂ ಸೋವಿಯತ್ ರಷ್ಯಾದ ಕ್ಷಿಪಣಿಗಳ ಬಗೆಗೆ ಭಾರಿ ಭಯ ಒಳಗೊಳಗೆ ಅಮೆರಿಕಾಕ್ಕೆ ಕಾಡುತ್ತಿತ್ತು. ಇದನ್ನು ಉಪಶಮನಗೊಳಿಸಲು ಅಪಾಯಕಾರಿ ಶಸ್ತ್ರಾಸ್ತ್ರಗಳನ್ನು ಸೋವಿಯತ್ ರಷ್ಯಾ ನಾಶ ಮಾಡದೇ ಅಥವಾ ಅವುಗಳ ನಿರ್ಮಾಣದ ಪ್ರಮಾಣ ತಗ್ಗಿಸದೇ ತಾನು ರಷ್ಯಾದ ಜೊತೆಗೆ ಯಾವ ಒಪ್ಪಂದಗಳನ್ನು ಮಾಡಿಕೊಳ್ಳಲು ಸಾಧ್ಯವಿಲ್ಲವೆಂದು ರೇಗನ್ ಆಡಳಿತ ಪಟ್ಟು ಹಿಡಿಯಿತು. ಇದರ ಪರಿಣಾಮದಿಂದ ಅಪಾಯಕಾರಿ ಶಸ್ತ್ರಾಸ್ತ್ರಗಳ ನಾಶ ಅಥವಾ ಕಡಿಮೆಗೊಳಿಸುವ ಕ್ರಮವನ್ನು ಸಾಲ್ಟ್ ಒಪ್ಪಂದ ಎಂದು ಕರೆಯಲಾಗುತ್ತದೆ. ಸೋವಿಯತ್ ಒಕ್ಕೂಟ ವಿಘಟನೆ ಯಾಗುವವರೆಗೂ ಅಮೆರಿಕಾ ಇಂತಹ ಎರಡು ಒಪ್ಪಂದಗಳನ್ನು ಮಾಡಿಕೊಂಡು ಮುಂದಿನ ದಿನಗಳಲ್ಲಿ ಬಾಹ್ಯಾಕಾಶದ ನಡೆಯಬಹುದಾಗಿದ್ದ ಅಪಾಯಕಾರಿ ಯುದ್ಧವನ್ನು ತಡೆಯುವ ಪ್ರಯತ್ನ ಈ ಒಪ್ಪಂದಗಳಲ್ಲಿ ಅಡಗಿತ್ತು)  ನಡೆದು ಎರಡು ದೇಶಗಳು ಕೆಲವು ಅಪಾಯಕಾರಿ ಕ್ಷಿಪಣಿಗಳನ್ನು ನಾಶಪಡಿಸಿದವು. ಅಲ್ಲದೇ ಅಫ್ಘಾನಿಸ್ತಾನದಲ್ಲಿದ್ದ ಸೋವಿಯಟ್ ಒಕ್ಕೂಟದ ಪಡೆಗಳನ್ನು ಸಂಪೂರ್ಣವಾಗಿ ಹಿಂದಕ್ಕೆ ಪಡೆಯಲು ಅಮೆರಿಕಾ ಒತ್ತಾಯಿಸಿ ಯಶಸ್ವಿಯಾಯಿತು. ಈ ವೇಳೆಗಾಗಲೇ ರಷ್ಯಾ ಸಂಪೂರ್ಣವಾಗಿ ಕುಸಿದು ಹೋಗಿ ಒಡೆಯಲಾರಂಭಿಸಿತು. ರಷ್ಯಾವನ್ನು ಅಸ್ಥಿರಗೊಳಿಸುವಲ್ಲಿ ರೇಗನ್ ಆಡಳಿತದ ಕೊಡುಗೆಗಳು ಬಹಳಷ್ಟಿವೆ ಎಂದು ಚರಿತ್ರೆಕಾರರು ಅಭಿಪ್ರಾಯಿಸಿದ್ದಾರೆ. ತನ್ನ ಎಂಟು ವರ್ಷದ ಆಡಳಿತಾವಧಿಯಲ್ಲಿ ರೋನಾಲ್ಡ್ ರೇಗನ್ ಅಮೆರಿಕಾ ದೇಶವನ್ನು ಬಲವಾಗಿ ಕಟ್ಟಿದ. ಭಾರತದ ಬಗೆಗೆ ವಿಶೇಷ ಆಸಕ್ತಿ ವಹಿಸಿ ಹಲವು ಸಹಾಯ ಸಹಕಾರಗಳನ್ನು ಘೋಷಿಸಿದ. ಈತನ ನಂತರ ಮುಂದಿನ ಚುನಾವಣೆಯಲ್ಲಿ ಉಪಾಧ್ಯಕ್ಷ ಜಾರ್ಜ್ ಬುಷ್ ರಿಪಬ್ಲಿಕನ್ ಪಕ್ಷದ ಅಭ್ಯರ್ಥಿಯಾಗಿ ಕಣಕ್ಕಿಳಿದರೆ ಡೆಮೊಕ್ರಾಟಿಕ್ ಪಕ್ಷದ ಅಭ್ಯರ್ಥಿಯಾಗಿ ಡುಕಾಕಿ ಸ್ಪರ್ಧೆಗಿಳಿದನು. ರೇಗನ್ ಆಡಳಿತದಲ್ಲಿ ಜಾಗತಿಕ ಏಕಮೇವ ಶಕ್ತಿಯಾಗಿ ಹೊರಹೊಮ್ಮಿದ ಅಮೆರಿಕಾದ ಯಶಸ್ಸು ಮಹಾಚುನಾವಣೆಯಲ್ಲಿ ರಿಪಬ್ಲಿಕನ್‌ರಿಗೆ ಅಂತಿಮವಾಗಿ ಜಯದ ಮೂಲಕ ಫಲಪ್ರದವಾಯಿತು. ಜಾರ್ಜ್ ಬುಷ್‌ನ ಹೆಚ್ಚಿನ ಅಂತರದಿಂದ ಗೆಲುವು ಪಡೆದು ಅಧ್ಯಕ್ಷನಾದ.
ಏಕಮೇವ ಜಾಗತಿಕ ಶಕ್ತಿಯಾಗಿ ಬೆಳೆದ ಅಮೆರಿಕಾ
ಶ್ರೀಮಂತ ವರ್ಗದಲ್ಲಿ ಜನಿಸಿದ ಜಾರ್ಜ್ ವಾಕರ್ ಬುಷ್ ಅಮೆರಿಕಾದ ೪೧ನೇ ಅಧ್ಯಕ್ಷನಾಗಿ ರಿಪಬ್ಲಿಕನ್ ಪಕ್ಷದ ಉಮೇದುವಾರಿಕೆಯಲ್ಲಿ ಆಯ್ಕೆ ಆದನು. ಅಮೆರಿಕಾ ದೇಶವು ಹಲವಾರು ದಶಕಗಳಿಂದ ತನ್ನ ಮೂಲ ಮಂತ್ರವಾಗಿ ಜೋಪಾನ ಮಾಡಿಟ್ಟುಕೊಂಡು ಸಾಕಿದ್ದ ‘ಉದಾರತೆ’ಯ ನೀತಿಯನ್ನು ಉದಾಸೀನ ಮಾಡಿ ಕೈಬಿಟ್ಟನು. ನನ್ನ ದೇಶದಲ್ಲಿ ಶಾಂತಿ ಹಾಗೂ ಸಮೃದ್ಧತೆಯನ್ನು ತರಲು ಯೋಜನೆಗಳನ್ನು ರೂಪಿಸಿ ಜಾರಿಗೊಳಿಸುವುದು ಮಾತ್ರ ನನಗಿರುವ ಮುಖ್ಯಗುರಿ ಎಂದು ಸಾರಿದನು. ಹೆಚ್ಚಿನ ವಲಸೆಯನ್ನು ತಡೆಗಟ್ಟಿ ತನ್ನ ದೇಶದಿಂದ ಹೋಗುತ್ತಿದ್ದ ದೊಡ್ಡ ಪ್ರಮಾಣದ ಲಾಭಾಂಶವನ್ನು ತನ್ನಲ್ಲಿ ಉಳಿಸಿಕೊಳ್ಳುವ ಹೆಜ್ಜೆ ಇಟ್ಟನು. ಅಧ್ಯಕ್ಷನಾಗುವ ಮೊದಲು ಉನ್ನತ ಶಿಕ್ಷಣ ಪೂರೈಸಿ ನೌಕಾದಳವನ್ನು ಸೇರಿಕೊಂಡಿದ್ದ ಬುಷ್ ವಿಶ್ವಸಂಸ್ಥೆಯಲ್ಲಿ ಅಮೆರಿಕಾದ ರಾಯಭಾರಿಯಾಗಿ ಹಾಗೂ ಸಿ.ಐ.ಎ ನಿರ್ದೇಶಕನಾಗಿಯೂ ಸೇವೆಗೈದಿದ್ದ. ೪೦ನೇ ಅಧ್ಯಕ್ಷನಾಗಿದ್ದ ರೇಗನ್‌ನ ಆಡಳಿತಾವಧಿಯಲ್ಲಿ ಉಪಾಧ್ಯಕ್ಷನಾಗಿ ಎಂಟು ವರ್ಷಗಳ ರಾಜಕೀಯ ಅನುಭವವನ್ನು ಸಹ ಪಡೆದಿದ್ದ. ಅಮೆರಿಕಾ ದೇಶದ ಆಡಳಿತದ ಎಲ್ಲ ಮಗ್ಗುಲುಗಳನ್ನು ಚೆನ್ನಾಗಿ ತಿಳಿದುಕೊಂಡಿದ್ದ ಜಾರ್ಜ್ ಬುಷ್, ಡಿಕ್‌ಚೇನಿ, ಜೇಮ್ಸ್ ಬೇಕರ್ ಹಾಗೂ ನಿಕೊಲಾಸ್ ಬ್ರೇಡಿಯಂಥ ನುರಿತ ರಾಜಕೀಯ ಧುರೀಣರು ತನ್ನ ಆಡಳಿತದಲ್ಲಿ ವಿವಿಧ ಜವಾಬ್ದಾರಿಗಳನ್ನು ವಹಿಸಿಕೊಳ್ಳುವಂತೆ ಮಾಡಿದನು. ಎಲ್ಲಕ್ಕಿಂತ ಮುಖ್ಯವಾಗಿ ಅಧ್ಯಕ್ಷ ಜಾರ್ಜ್ ಬುಷ್‌ನ ಹೆಂಡತಿ ಬಾರ್ಬರಾ ಪ್ರೈಸ್ ಅಪ್ರತ್ಯಕ್ಷವಾಗಿ ಅತ್ಯಂತ ಮಹತ್ವದ ಪಾತ್ರವನ್ನು ಈತನ ಆಡಳಿತ ಅವಧಿಯಲ್ಲಿ ವಹಿಸಿದಳು.
ಅಧಿಕಾರ ವಹಿಸಿಕೊಂಡ ಪ್ರಾರಂಭದ ದಿನಗಳಲ್ಲಿ ಅಮೆರಿಕಾದ ಆರ್ಥಿಕ ಸ್ಥಿತಿ ಹದಗೆಟ್ಟಿತ್ತು. ಇದಕ್ಕೆ ಮುಖ್ಯ ಕಾರಣಗಳೆಂದರೆ ರೇಗನ್ ಆಡಳಿತದಲ್ಲಿ ಅಮೆರಿಕಾ ತೋರಿದ ತೀವ್ರತರವಾದ ಅಂತಾರಾಷ್ಟ್ರೀಯ ಹಸ್ತಕ್ಷೇಪಗಳು. ಇದರಿಂದ ಒಳಾಡಳಿತ ಪೂರ್ಣವಾಗಿ ಕುಸಿದಿತ್ತು. ನೂರಾರು ಬ್ಯಾಂಕ್‌ಗಳು ದಿವಾಳಿಯಾಗಿದ್ದವು. ಇದನ್ನು ತಡೆಗಟ್ಟಲು ‘‘ರೆಸುಲೇಷನ್ ಟ್ರಸ್ಟ್’’ ಎಂಬ ಕಂಪನಿಯನ್ನು ಪ್ರಾರಂಭಿಸಿ ಮುಚ್ಚಿದ ಬ್ಯಾಂಕುಗಳಿಗೆ ಆಸರೆಯಾಗಿ ನಿಲ್ಲುವಂತಹ ಕಾರ್ಯ ಮಾಡಿದ. ೧೯೯೦ರ ಹೊತ್ತಿಗೆ ಖೋತಾ ಬಜೆಟ್ ಮಂಡಿಸಿ ಅಮೆರಿಕಾದ ಆರ್ಥಿಕ ದುಸ್ಥಿತಿ ನಿವಾರಣೆಗೆ ಕಾಂಗ್ರೆಸಿನಿಂದ ಅನುಕಂಪದ ಒಪ್ಪಿಗೆ ಪಡೆದು ಫೆಡರಲ್ ಬ್ಯಾಂಕಿನಿಂದ ಬಿಲಿಯನ್ ಡಾಲರ್ ಹಣದ ಸಹಾಯವನ್ನು ದಕ್ಕಿಸಿಕೊಂಡನು. ಸಾಂಪ್ರದಾಯಿಕ ಪರಂಪರೆಯಲ್ಲಿ ನಂಬಿಕೆ ಇಟ್ಟಿದ್ದ ಬುಷ್ ಸಾಮಾಜಿಕ ನ್ಯಾಯ ಅನುಷ್ಠಾನದಲ್ಲಿ ಸರಕಾರಕ್ಕಿಂತ ಸಾಮಾಜಿಕ ಸಂಸ್ಥೆಗಳು ಪೂರ್ಣಪ್ರಮಾಣದಲ್ಲಿ ತೊಡಗಿಸಿಕೊಳ್ಳಬೇಕೆಂಬ ಯೋಜನೆಯನ್ನು ರೂಪಿಸಿದನು. ಮಹಿಳೆಯರು ಒತ್ತಾಯ ಪೂರ್ವಕವಾಗಿ ಮಾಡಿಕೊಳ್ಳುವ ಗರ್ಭಪಾತಗಳು ಕಾನೂನುಬಾಹಿರವಾದವೆೆಂದು ಘೋಷಿಸಿದನು. ಅಮೆರಿಕಾದಲ್ಲಿ ಮಹಾಮಾರಿಯಾಗಿ ಬೆಳೆಯುತ್ತಿದ್ದ ಏಡ್ಸ್ ರೋಗವನ್ನು ತಡೆಗಟ್ಟಲು ವಿಶ್ವಶ್ರೇಷ್ಠ ಬ್ಯಾಸ್ಕೆಟ್‌ಬಾಲ್ ಕ್ರೀಡಾಪಟು ಮ್ಯಾಜಿಕ್ ಜಾನ್‌ಸನ್‌ನನ್ನು ಏಡ್ಸ್ ಪ್ರತಿಬಂಧಕ ಆಯೋಗದ ಅಧ್ಯಕ್ಷನನ್ನಾಗಿ ನೇಮಿಸಿದನು. ಸಂಪ್ರದಾಯನಿಷ್ಠನಾದ ಬುಷ್ ಅಲ್ಪಸಂಖ್ಯಾತರಿಗೆ ಹಾಗೂ ಕರಿಯರಿಗೆ ಕೊಡುವ ವಿಶೇಷ ಅಧಿಕಾರದ ಮಸೂದೆಯನ್ನು ನಯವಾಗಿ ತಿರಸ್ಕರಿಸಿ ಉಪಾಯವಾಗಿ ಬಿಳಿಯರಿಗೆ ಅನುಕೂಲವಾಗುವಂತೆ  ಮಾಡಿಕೊಟ್ಟ. ಅಲ್ಲದೇ ಇಂಥ ತಾರತಮ್ಯಗಳಿಗಾಗಿ ನ್ಯಾಯಾಲಯಗಳಿಂದ ಛೀಮಾರಿ ಹಾಕಿಸಿಕೊಳ್ಳಬೇಕಾದ ಪ್ರಸಂಗಗಳಿಂದ ಉಪಾಯವಾಗಿ ತಪ್ಪಿಸಿಕೊಂಡ ಬುಷ್ ಆಡಳಿತವು ಕಾನೂನುಗಳ ಮೂಲಕ ಶಿಕ್ಷಿಸಬೇಕಾದ ಸಂಪ್ರದಾಯಬದ್ಧ ವರ್ಣದ್ವೇಷಿಗಳಿಗೆ ಹೆಚ್ಚಿನ ಅನುಕೂಲ ಮಾಡಿಕೊಡ ಲಾಯಿತೇ ವಿನಃ ಅವರನ್ನು ತಹಬಂದಿಗೆ ತರುವ ಪ್ರಯತ್ನ ಮಾಡಲಿಲ್ಲ. ಇದರಿಂದ ನ್ಯಾಯಾಲಯ ಕೊಡುವ ಶಿಕ್ಷೆಯಿಂದಲೂ ಸಹ ವರ್ಣದ್ವೇಷಿಗಳು  ರಕ್ಷಿತವಾದರು.  ಸಂಪ್ರದಾಯಬದ್ಧರ ವಿರುದ್ಧವಾಗಿ ನಡೆಯುತ್ತಿದ್ದ ಚರ್ಚೆಗಳು ಒಂದು ವೇಳೆ ಕಾನೂನು ಗಳಾಗಿದ್ದರೆ ಅಮೆರಿಕಾದ ಇತಿಹಾಸ ಚಿತ್ರಣ ಭಾರೀ ಪ್ರಮಾಣದಲ್ಲಿ ಬದಲಾಗುವ ಸಾಧ್ಯತೆಗಳಿದ್ದವು. ಬುಷ್‌ಗಿದ್ದ ‘ವಿಟೋ’ ಅಧಿಕಾರದಿಂದ ಉದ್ದಿಮೆದಾರರನ್ನು, ಬಂಡವಾಳ ಗಾರರನ್ನು ಹಾಗೂ ಮಾಲೀಕ ವರ್ಗಗಳನ್ನು ರಕ್ಷಿಸಿದ. ಈತನ ಆಡಳಿತಾವಧಿಯಲ್ಲಿ ಎರಡು ಪ್ರಮುಖ ಕಾಯ್ದೆಗಳನ್ನು ಜಾರಿಗೊಳಿಸಲಾಯಿತು. ವಲಸೆ ನಿಯಂತ್ರಣ ಕಾಯ್ದೆಯಿಂದ ತನ್ನ ಪೂರ್ವಜರ ಸ್ಥಳಗಳಾದ ಯುರೋಪ್ ದೇಶಗಳಿಂದ ಅಲ್ಲಿನ ಹೆಚ್ಚಿನ ಸಂಖ್ಯೆಯೂ ಅಮೆರಿಕಾಕ್ಕೆ ಬರುವುದನ್ನು ಪ್ರೋ ಇದೇ ವೇಳೆಗೆ ಏಷ್ಯ ಮತ್ತು ಆಫ್ರಿಕ ರಾಷ್ಟ್ರಗಳಿಂದ ಬರುವ ಹೆಚ್ಚಿನ ವಲಸೆಗಾರರನ್ನು ನಿಯಂತ್ರಿಸಿತು. ಆಮ್ಲೀಯ ಮಳೆ(ಆಸಿಡ್ ರೈನ್)ಯನ್ನು ತಡೆಯಲು ವಾಯುಮಾಲಿನ್ಯ ನಿಯಂತ್ರಣ ಕಾಯ್ದೆಯನ್ನು ತರಲಾಯಿತು. ಓಜೋನ್ ಪದರವನ್ನು ಧಕ್ಕೆಗೊಳಿಸುವ ಹಾಗೂ ಶುದ್ಧವಾದ ಗಾಳಿಯನ್ನು ಸಂರಕ್ಷಿಸಲು ವಾಹನ ಹಾಗೂ ಇತರ ವಿಲಾಸಿ ವಸ್ತುಗಳು ಸೂಸುವ ಹೊಗೆಯನ್ನು (ಸಲ್ಫರ್ ಡೈಅಕ್ಸೈಡ್) ನಿಯಂತ್ರಿಸಲು ಕಟ್ಟುನಿಟ್ಟಿನ ಕಾಯ್ದೆಗಳನ್ನು ಬುಷ್ ಆಡಳಿತದಲ್ಲಿ ತರಲಾಯಿತು. ಇಂಥ ನಿಯಂತ್ರಣಗಳನ್ನು ಖಾಸಗಿ ಕಂಪನಿಗಳ ಮೇಲೂ ಹೇರಲಾಯಿತು.
ಆಂತರಿಕವಾಗಿ ಬುಷ್ ಆಡಳಿತದಲ್ಲಿ ತೆಗೆದುಕೊಂಡ ಗರ್ಭಪಾತದ ಬಗೆಗಿನ ನ್ಯಾಯತೀರ್ಮಾನಗಳು ಹೆಚ್ಚಿನ ಮಹತ್ವ ಪಡೆದವು. ಗರ್ಭಪಾತ ಮಾಡಿಕೊಳ್ಳುವ ಹಾಗೂ ತಿರಸ್ಕರಿಸುವ ಸ್ವಾತಂತ್ರ್ಯವನ್ನು ಸಂಬಂಧಿಸಿದವರಿಗೆ ಬಿಡುವುದು ಆರೋಗ್ಯಕರವಾದುದೆಂದು ಅಮೆರಿಕಾದ ನ್ಯಾಯಾಲಯವು ಮಹತ್ವದ ತೀರ್ಪು ನೀಡಿತು. ಆದರೆ ಅದನ್ನು ವಿರೋಧಿಸಿದ ಸಂಪ್ರದಾಯವಾದಿಗಳು ನ್ಯಾಯ ತೀರ್ಪಿನ ವಿರುದ್ಧ ಪ್ರತಿಭಟಿಸಲಾರಂಭಿಸಿದರು. ಈ ವಿಷಯ ಜಾಗತಿಕ ಮಟ್ಟದಲ್ಲೂ ಹೆಚ್ಚಿನ ಚರ್ಚೆಗೆ ಗ್ರಾಸವಾಯಿತು. ರಾಷ್ಟ್ರ ಧ್ವಜದ ಬಗೆಗೆ ಹಾಗೂ ಸಂಪ್ರದಾಯವಾದಿ ಕ್ರೈಸ್ತ ಪಾದ್ರಿಗಳು ಶಾಲೆಯಲ್ಲಿ ಹಾಡುವ ಧರ್ಮಾಧಾರಿತ ವಿಷಯಗಳನ್ನು ಮೇಳೈಸಿಕೊಂಡು ಹಾಡುವ ಹಾಡುಗಳ ಬಗೆಗೆ ರಾಷ್ಟ್ರಮಟ್ಟದಲ್ಲಿ ಗಂಭೀರವಾದ ಚರ್ಚೆಗಳು ಪ್ರಾರಂಭವಾದವು. ಈ ಸಂಗತಿಗಳ ಬಗೆಗೆ ಪರ-ವಿರೋಧ ಹೋರಾಟಗಳು ಈ ಕಾಲದಲ್ಲಿ ತೀವ್ರಸ್ವರೂಪವನ್ನು ತಾಳಿದವು. ಕೊನೆಗೆ ನ್ಯಾಯಾಲಯ ಮಧ್ಯ ಪ್ರವೇಶಿಸಿ ರಾಷ್ಟ್ರಧರ್ಮದ ಪರಿಕಲ್ಪನೆಯನ್ನು ಮೂಡಿಸಿ ಗೊಂದಲವನ್ನು ತಿಳಿಗೊಳಿಸಿತು.
ಈ ಹಿಂದಿನ ಆಡಳಿತದಲ್ಲಿ ಅಂತಾರಾಷ್ಟ್ರೀಯ ವಿಷಯಗಳ ಬಗೆಗೆ ಹೆಚ್ಚಿನ ಮುತುವರ್ಜಿ ವಹಿಸಿದ್ದರಿಂದ ಆಂತರಿಕ ಆಡಳಿತದ ಗಾಲಿಗಳು ಹಳಿ ತಪ್ಪಿದ್ದವು. ಆದ್ದರಿಂದ ಬುಷ್ ಆಡಳಿತವು ಆಂತರಿಕ ಸಮಸ್ಯೆಗಳಿಗೆ ಹೆಚ್ಚಿನ ಒತ್ತು ನೀಡಿತು. ಆರ್ಥಿಕ ಅಭಿವೃದ್ದಿಯ  ಗೆರೆ ಇಳಿಮುಖಗೊಂಡಿತು. ಹೀಗಾಗಿ  ಮತ್ತೆ ಅಭಿವೃದ್ದಿಯ ವಿಚಾರಗಳಿಗೆ ಹಿನ್ನಡೆಯಾಗಿ ದೇಶದ ಆರ್ಥಿಕ ಬುನಾದಿಯು ಅಲುಗಾಡಲಾರಂಭಿಸಿತು. ನಿರುದ್ಯೋಗದ ಪ್ರಮಾಣ ಶೇ.೬ರಷ್ಟು ಹೆಚ್ಚಾಯಿತು. ನಿತ್ಯದ ಬಳಕೆಯ ವಸ್ತುಗಳ ಬೆಲೆಗಳು ಒಂದೇ ಸಮನೆ ಏರಿದವು. ಇದೇ ವೇಳೆಗೆ ಅಮೆರಿಕಾದ ಆಪ್ತಮಿತ್ರನಾಗಿದ್ದ ಸದ್ದಾಂ ಹುಸೇನ್ ತಾನು ಹೊಂದಿದ ಸರ್ವಾಧಿಕಾರದ ದಾಹದಿಂದ ತನ್ನ ಪಕ್ಕದಲ್ಲಿರುವ ಕುವೈತ್ ಪ್ರದೇಶವನ್ನು ಒಂದೇ ಏಟಿಗೆ ಹೊಡೆದು ಹಾಕಿ ಇರಾಕಿಗೆ ಸೇರಿಸಿಕೊಂಡನು. ಈ ಪರಿಣಾಮ ಮಿತ್ರತ್ವದ ದುರುಪಯೋಗ ಎಂದು ಬುಸುಗುಟ್ಟಲಾರಂಭಿಸಿತು. ಇದರಿಂದ ವಿಚಲಿತವಾದರೂ ತಾನು ಇರಾಕ್‌ನೊಂದಿಗೆ ಈ ಹಿಂದೆ ಹೊಂದಿದ್ದ ಸಂಬಂಧಗಳ ಹಿನ್ನೆಲೆಯಲ್ಲಿ ಅಮೆರಿಕಾ ಪ್ರಾರಂಭದಲ್ಲಿ ತಾಳ್ಮೆ ಯಿಂದ ಇರಾಕ್‌ಗೆ ಎಚ್ಚರಿಕೆಗಳನ್ನು ನೀಡಿತು. ಆದರೆ ಸಂಧಾನದ ಎಲ್ಲ ಬಾಗಿಲುಗಳನ್ನು ಮೊದಲೇ ಮುಚ್ಚಿಕೊಂಡಿದ್ದು ಏನೂ ಕೇಳಿಸಿಕೊಳ್ಳದಂತೆ ಇರಾಕ್‌ನ ಸರ್ವಾಧಿಕಾರ ವರ್ತಿಸಿತು. ಇಂಥ ದಿಢೀರ್ ಆಕ್ರಮಣದ ಪರಿಣಾಮಗಳಿಂದ ಅಮೆರಿಕಾ ದೇಶಕ್ಕೆ ಬರುವ ಹೇರಳ ಪ್ರಮಾಣದ ತೈಲ ಸಂಪನ್ಮೂಲ ನಿಂತು ಹೋಯಿತು. ಅಲ್ಲದೇ ಈ ಮೊದಲೇ ಆಂತರಿಕವಾಗಿ ದೇಶದಲ್ಲಿ ಆರ್ಥಿಕ ಮುಗ್ಗಟ್ಟು ತಲೆದೋರಿತ್ತು. ಗಾಯದ ಮೇಲೆ ಬರೆ ಎಳೆಸಿಕೊಂಡ ಅಮೆರಿಕಾದ ಸ್ಥಿತಿ ಪೇಚಿಗೆ ಸಿಕ್ಕಂತಾಯಿತು. ಅಂತಾರಾಷ್ಟ್ರೀಯ  ವ್ಯಾಪಾರ ಕುಸಿದು ಅಮೆರಿಕಾ ಎಲ್ಲ ರಂಗಗಳಲ್ಲಿ ಅಸಹಾಯಕವಾಯಿತು. ಇದನ್ನು ಸರಿದೂಗಿಸಿಕೊಂಡು ಕುಸಿದು ಹೋದ ವ್ಯಾಪಾರವನ್ನು ತಡೆಗಟ್ಟಲು ಚರಿತ್ರೆಯ ವ್ಯಂಗ್ಯವೆಂಬಂತೆ ಈತನೇ ಪ್ರಯತ್ನಿಸಿದನು. ತನ್ನ ಸರಕುಗಳನ್ನು ರಫ್ತು ಮಾಡಿ ಲಾಭ ಪಡೆಯುವ ಉದ್ದೇಶದಿಂದ ಜಪಾನ್, ಕೆನಡಾ ಹಾಗೂ ಮೆಕ್ಸಿಕೊ ದೇಶಗಳ ಬಾಗಿಲಿಗೆ ಕರೆಯದೇ ಬರುವ ಅತಿಥಿಯಂತೆ ಸ್ವತಃ ಅಧ್ಯಕ್ಷರೇ ಭೇಟಿ ನೀಡಿದರು. ಆದರೂ ಇವು ಯಾವುವೂ ಪ್ರಯೋಜನಕ್ಕೆ ಬರಲಿಲ್ಲ. ಅಮೆರಿಕಾದ ವ್ಯಾಪಾರಿ ತಂತ್ರದಿಂದ ತಮ್ಮ ದೇಶಗಳಲ್ಲಿ ನಿರುದ್ಯೋಗ ಹೆಚ್ಚಾಗಬಹುದೆಂದು ಕೆನಡ, ಜಪಾನ್ ಹಾಗೂ ಮೆಕ್ಸಿಕೊ ದೇಶದ ಪ್ರಗತಿಪರರು ಪ್ರತಿಭಟನೆಗಳನ್ನು ಪ್ರಾರಂಭಿಸಿದರು. ಒಟ್ಟಿನಲ್ಲಿ ಬುಷ್ ಆಡಳಿತಾವಧಿಯಲ್ಲಿ (೧೯೯೦-೯೪) ಅಮೆರಿಕಾ ಆಂತರಿಕ ಸಮಸ್ಯೆಗಳಿಂದ ಹಾಗೂ ಬಾಹ್ಯ ವ್ಯಾಪಾರದಲ್ಲಾದ ಗೊಂದಲಗಳಿಂದ ಬರುವ ಆದಾಯವು ಕುಂಠಿತಗೊಂಡು ಹೆಚ್ಚಿನ ಪ್ರಮಾಣದಲ್ಲಿ ನಷ್ಟಕ್ಕೊಳಗಾಗಿ ಅಮೆರಿಕಾದ ಆರ್ಥಿಕ ವ್ಯವಸ್ಥೆ ಎಂದೂ ಕೇಳಲರಿಯಲಾರದಷ್ಟು ಗಾಸಿಯಾಯಿತು.
ರಿಪಬ್ಲಿಕನ್ ಪಕ್ಷದಿಂದ ಅಧ್ಯಕ್ಷರಾಗಿದ್ದ ರೇಗನ್ ಹಾಗೂ ಅಧ್ಯಕ್ಷ ಬುಷ್ ಆಡಳಿತ ವಿರುದ್ಧ ಅಮೆರಿಕಾದ ಒಳಗೆ ಹೊರಗೆ ಭಾರೀ ಪ್ರತಿಭಟನೆ ಹಾಗೂ ಟೀಕೆಗಳು ವ್ಯಕ್ತವಾದರೂ ಯಾವುದಕ್ಕೂ ಅವರು ತಲೆಕೆಡಿಸಿಕೊಳ್ಳಲಾಗದೆ ತಮ್ಮ ಕಾರ್ಯಯೋಜನೆಗಳಿಂದ ತಲೆದೋರಿದ್ದ ಸಮಸ್ಯೆಗಳನ್ನು ಪರಿಹರಿಸಿಕೊಳ್ಳುವಲ್ಲಿ ನಿರತರಾದರು. ಆಡಳಿತದ ಸಮಸ್ಯೆಗಳನ್ನು ನಿವಾರಿಸಿ ಕೊಳ್ಳುವ ಇಂಥ ಹಗ್ಗಜಗ್ಗಾಟದಲ್ಲಿ ಕೆಲವೊಮ್ಮೆ ಗೊಂದಲದಲ್ಲಿ ಸಿಕ್ಕಿಕೊಂಡಿದ್ದುಂಟು. ಆದರೆ ಈ ಅವಧಿಯಲ್ಲಿ ಅಂತಾರಾಷ್ಟ್ರೀಯ ಮಟ್ಟದಲ್ಲಿ ಅಮೆರಿಕಾ ತೆಗೆದುಕೊಂಡ ನಿರ್ಧಾರಗಳು ಮಾತ್ರ ಅತ್ಯಂತ ಮಹತ್ವದವು ಹಾಗೂ ಪರಿಣಾಮಕಾರಿಯಾಗಿದ್ದವು. ಸುಮಾರು ಎಪ್ಪತ್ತು ವರ್ಷಗಳ ಕಾಲ ಬೆನ್ನಿಗಿದ್ದ ಹುಣ್ಣಿನಂತೆ ಕಾಡಿದ್ದ ಕಮ್ಯುನಿಸ್ಟ್ ಆಡಳಿತಗಳ ಭದ್ರಕೋಟೆಗಳು ಅಲುಗಾಡಲಾರಂಭಿಸಿದ್ದವು. ಅದರ ಮುಖ್ಯ ನೇತಾರ ಹಾಗೂ ಪ್ರವರ್ತಕನಾಗಿದ್ದ ಯು.ಎಸ್.ಎಸ್.ಆರ್ ದೇಶವು ಸ್ವತಃ ತಾನೇ ಸೃಷ್ಟಿಸಿಕೊಂಡ ಸಮಸ್ಯೆಗಳಿಂದ ಅಸ್ಥಿರಗೊಂಡಿತು. ಅಧ್ಯಕ್ಷ ಗೊರ್ಬಚೇವ್ ತಂದ ನೀತಿಗಳಿಂದ ಹೊಸಗಾಳಿ ಬೀಸಲಾರಂಭಿಸಿತ್ತು. ನಂತರ ಅಧಿಕಾರಕ್ಕೆ ಬಂದ ಬೋರಿಸ್ ಯೆಲಿಸ್ಟಿನ್ ಕಮ್ಯೂನಿಸಂ ಸಿದ್ಧಾಂತಕ್ಕೆ ಬಲವಾದ ಕೊಡಲಿ ಪೆಟ್ಟು ಹಾಕಿದ. ಹೀಗಾಗಿ ವೇಗವಾಗಿ ರಷ್ಯಾದ ರಾಜಕೀಯದಲ್ಲಿ ಭಾರೀ ಬದಲಾವಣೆಗಳು ಕೆಲವೇ ದಿನಗಳಲ್ಲಿ ಜಾರಿಗೆ ಬಂದವು. ಚರಿತ್ರೆಯ ವ್ಯಂಗ್ಯವೆಂಬಂತೆ ರಷ್ಯಾದ ಆಡಳಿತಗಾರರೇ ಕಮ್ಯುನಿಸಂ ತತ್ವದ ಕಟು ಟೀಕಾಕಾರರಾಗಿ ಜಗತ್‌ಪ್ರಸಿದ್ದಿ ಪಡೆದರು. ಕಮ್ಯುನಿಸ್ಟ್ ಆಡಳಿತಗಳನ್ನು ಶಾಶ್ವತವಾಗಿ ಮಣ್ಣುಗೂಡಿಸಲು ಅಮೆರಿಕಾ ವಹಿಸಬೇಕಾದ ಪಾತ್ರವನ್ನು ಯೆಲಿಸ್ಟಿನ್‌ನೇ ನಿರ್ವಹಿಸಲಾರಂಭಿಸಿದ. ಇದರಿಂದ ಹಲವು ದಶಕಗಳ ಕಾಲ ಅಮೆರಿಕಾಕ್ಕಿದ್ದ ಭಯವೆಂಬ ಆತಂಕದ ಮಂಜು ತಾನೇ ಕರಗಲಾರಂಭಿಸಿತು. ಸಮತಾವಾದ ತತ್ವದ ಮೇಲೆ ಹಲವು ದಶಕಗಳಿಂದ ಗಟ್ಟಿಯಾಗಿ ನಿಂತಿದ್ದ ಐತಿಹಾಸಿಕ ಬರ್ಲಿನ್ ಗೋಡೆ ಅಮೆರಿಕಾ ಹೂಡಿದ ತಂತ್ರಗಳಿಂದ ಕುಸಿದು ನೆಲಕ್ಕೆ ಬಿತ್ತು. ಹಲವು ವರ್ಷಗಳಿಂದ ದೂರವಾಗಿದ್ದ ಪೂರ್ವ ಜರ್ಮನಿಯ ತನ್ನ ಸಹೋದರರನ್ನು ಪಶ್ಚಿಮ ಜರ್ಮನಿ ಪ್ರೀತಿಯಿಂದ ಮೇಳೈಸಿಕೊಂಡಿತು. ಇದರ ಗಂಭೀರ ಪರಿಣಾಮ  ಇಡೀ ಯುರೋಪ್ ಖಂಡದ ಮೇಲಾಯಿತು. ಝೆುಕೊ ಸ್ಲೋವಿಕಿಯಾ, ಹಂಗೇರಿ, ಪೋಲೆಂಡ್, ರುಮೇನಿಯಾಗಳಲ್ಲಿದ್ದ ಸಮತಾವಾದ ಸರ್ವಾಧಿಕಾರಿಗಳು ದೇಶ ಬಿಟ್ಟು ಓಡಿ ಹೋಗುವ ಪ್ರಯತ್ನದಲ್ಲಿ ಜನರಿಂದ ಕೊಲ್ಲಲ್ಪಟ್ಟರು. ಯುಗೋಸ್ಲಾವಿಯಾ ಈ ಹಂತದಲ್ಲಿ ಅಂತಾರಾಷ್ಟ್ರೀಯವಾಗಿ ಸಮಸ್ಯೆಯ ಕೇಂದ್ರವಾಯಿತು. ಜನಾಂಗವಾದದಲ್ಲಿ ನಂಬಿಕೆ ಇಟ್ಟಿದ್ದ ಸರ್ಬ್ ನಾಯಕ ಸ್ಲೊಬೊಡಾನ್ ಮಿಲೊಸೋವಿಚ್ ಯುಗೋಸ್ಲಾವಿಯಾದ ಲಕ್ಷಾಂತರ ಸಂಖ್ಯೆಯಲ್ಲಿದ್ದ ಮುಸ್ಲಿಮರನ್ನು ವ್ಯವಸ್ಥಿತವಾಗಿ ಕೊಲೆ ಮಾಡುವುದರ ಮೂಲಕ ಅವರನ್ನು ಸಾವಿರ ಸಂಖ್ಯೆಗೆ ಇಳಿಸಿದ. ಅಮೆರಿಕಾ ದೇಶವು ಸರ್ಬ್ ನಾಯಕರಿಂದ ನಡೆದ ಕಗ್ಗೊಲೆಗಳನ್ನು ಬಹಿರಂಗವಾಗಿ ವಿರೋಧಿಸಿ ಗಂಭೀರವಾದ ಎಚ್ಚರಿಕೆ ನೀಡಿತು. ಆದರೆ ಅದು ಯಾವುದೂ ಪ್ರಯೋಜನಕ್ಕೆ ಬರಲಿಲ್ಲ. ಸರ್ಬ್ ನಾಯಕರು ತಮ್ಮ ಹಠವನ್ನು ಬಿಡಲಿಲ್ಲ. ನಂತರ ಕ್ಲಿಂಟನ್ ಆಡಳಿತದಲ್ಲಿ ಸರ್ಬ್‌ರನ್ನು ತಹಬಂದಿಗೆ ತರಲಾಯಿತು. ಬಲ್ಗೇರಿಯಾದಲ್ಲಿ ತಂಗಾಳಿ ಬೀಸಿತು. ಅಮೆರಿಕಾ ಹಾಗೂ ಐರೋಪ್ಯ ಒಕ್ಕೂಟ ಪರೋಕ್ಷವಾಗಿ ಕೊಡುತ್ತಿದ್ದ ಹೊಡೆತಗಳಿಂದ ಅಖಂಡ ಯು.ಎಸ್.ಎಸ್.ಆರ್ ಕರಗಿ ಛಿದ್ರವಾಯಿತು. ಆದರೆ ಚೀನ ಹಾಗೂ ಕ್ಯೂಬಾ ದೇಶಗಳ ಸಮತಾವಾದದ ಸರಕಾರಗಳು ಅಮೆರಿಕಾದ ಹುನ್ನಾರವನ್ನು ಅರಿತು ಇದಕ್ಕೆಲ್ಲ ಕಾರಣ ಅಮೆರಿಕಾ ಮಾಡುವ ಕುತಂತ್ರವೆಂದು ತಿಳಿದು ಎಚ್ಚರಗೊಂಡವು. ಅಲ್ಲದೇ ಸೈನ್ಯದ ಬಲಪ್ರಯೋಗಗಳ ಮೂಲಕ ತಮ್ಮ ದೇಶದಲ್ಲಿ ನಡೆಯುವ ಪ್ರತಿಭಟನೆಗಳನ್ನು ಹತ್ತಿಕ್ಕಿ ತಮ್ಮ ಹಿಡಿತವನ್ನು ಬಲಗೊಳಿಸಿಕೊಂಡವು. ಪೂರ್ವ ಏಷ್ಯದ ರಾಷ್ಟ್ರಗಳಾದ ಉತ್ತರ ಕೊರಿಯಾ ಹಾಗೂ ವಿಯಟ್ನಾಂಗಳಲ್ಲಿನ ಸರಕಾರಗಳು ತೆರೆಮರೆಯಲ್ಲಿ ನಿಂತು ನಿರ್ದೇಶನ ಮಾಡುತ್ತಿದ್ದ ತನ್ನ ವಿರೋಧಿ ನಿಲುವುಗಳು ಹಾಗೂ ಸಮಸ್ಯೆಗಳು ಅಮೆರಿಕಾದ ತೀವ್ರ ಅಸಮಾಧಾನಕ್ಕೆ ಕಾರಣಗಳಾದವು. ಇಂಥ ಮಹತ್ವದ ಘಟನೆಗಳ ಮಧ್ಯೆಯೂ ಅಮೆರಿಕಾ ಅಣ್ವಸ್ತ್ರ ಹಾಗೂ ರಾಸಾಯನಿಕ ಅಸ್ತ್ರಗಳ ಪರೀಕ್ಷೆಯ ನಿಷೇಧ ಒಪ್ಪಂದಗಳನ್ನು ಛಿದ್ರಗೊಂಡಿದ್ದ ಸೋವಿಯತ್ ರಷ್ಯಾದ ಜೊತೆ ಮಾಡಿಕೊಂಡು ಜಾಗತಿಕ ಶಾಂತಿ ಸಂಧಾನಗಳಿಗೆ ಪ್ರೋ ನೀಡುವ ಕಾರ್ಯವನ್ನು ಸಹ ಮುಂದುವರೆಸಿತು.
ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ೬. ೨೦ನೆಯ ಶತಮಾನದ ಅಮೆರಿಕಾ ಆಂತರಿಕ ಮತ್ತು ಜಾಗತಿಕ ರಾಜಕಾರಣ – ಸರ್ವಾಧಿಕಾರಿಗಳು ಅಮೆರಿಕಾದ ಆಡಳಿತಕ್ಕೆ ನೀಡಿದ ತಿರುಗುಬಾಣ
ಸರ್ವಾಧಿಕಾರಿಗಳು ಅಮೆರಿಕಾದ ಆಡಳಿತಕ್ಕೆ ನೀಡಿದ ತಿರುಗುಬಾಣ
ಸಮತಾವಾದ ಸಿದ್ಧಾಂತಿಗಳನ್ನು ಜಾಗತಿಕ ಭೂಪಟದಿಂದ ಶಾಶ್ವತವಾಗಿ ನಾಶಪಡಿಸಲು ಅಮೆರಿಕಾ ತಕ್ಕ ಕಾರಣಗಳನ್ನು ಹುಡುಕಿ ಅವುಗಳನ್ನು ಪ್ರಯೋಗಿಸಿ ಯಶಸ್ವಿಯಾಯಿತು. ಆದರೆ ಇದನ್ನು ಸಾಧಿಸುವ ಸಂದರ್ಭದಲ್ಲಿ ಪೆಂಡೋರಾ ಪೆಟ್ಟಿಗೆಯಲ್ಲಿದ್ದ ರಾಕ್ಷಸರನ್ನು ಬಂಧಮುಕ್ತಗೊಳಿಸಿ ಹೆಚ್ಚಿನ ಅಪಾಯ ತಾನೇ ಸೃಷ್ಟಿಸಿಕೊಂಡಿತು. ಅಮೆರಿಕಾದಿಂದ ಎಲ್ಲ ರೀತಿಯ ಸಹಾಯ ಪಡೆದು ಅಥವಾ ಅಮೆರಿಕಾವೇ ಪರೋಕ್ಷವಾಗಿ ಎಲ್ಲ ದುಷ್ಟರಿಗೆ ನೀರೆರೆಯಿತು. ಅಂಥವರೆಲ್ಲ ಭೂತಾಕಾರ ತಾಳಿ ತನಗರಿವಿಲ್ಲದಂತೆ ತನ್ನ ವಿರುದ್ಧವೇ ತಿರುಗಿಬಿದ್ದರು. ಇಂಥ ವ್ಯಂಗ್ಯಗಳಿಗೆ ಅಮೆರಿಕಾ ಬಹಳಷ್ಟು ಬಾರಿ ಒಳಗಾಯಿತು. ಅವರಲ್ಲಿ ಮುಖ್ಯವಾಗಿ ಪನಾಮಾ ದೇಶದ ಅಧ್ಯಕ್ಷ ನಾರಿಯೇಗನ್, ಇರಾಕ್ ಅಧ್ಯಕ್ಷ ಸದ್ದಾಂ ಹುಸೇನ್, ಸರ್ಬ್ ನಾಯಕ ಮಿಲೊಸೋವಿಚ್, ಅಫ್ಘಾನಿಸ್ತಾನ ದಲ್ಲಿದ್ದ ತಾಲಿಬಾನಿ ನಾಯಕರು ಅಂತಾರಾಷ್ಟ್ರೀಯ ಕುಖ್ಯಾತಿ ಪಡೆದಿರುವ ಅಲ್‌ಖೈದಾ ಸಂಘಟನೆಯ ಒಸಮಾಬಿನ್ ಲಾಡೆನ್ ಹಾಗೂ ಹೈಟಿ ದೇಶದ ಸರ್ವಾಧಿಕಾರಿಗಳನ್ನು ಉದಾಹರಿಸಬಹುದು. ತನ್ನ ಪಕ್ಕದಲ್ಲಿದ್ದ ಪನಾಮಾ ದೇಶವು ಅಮೆರಿಕಾದ ಯುವಶಕ್ತಿಯ ಜೀವ ಸೆಲೆಗೆ ಮಾರಕವಾಗಿ ನಿಂತಿತ್ತು. ಕಾರಣ ಆ ದೇಶದಲ್ಲಿ ಹೇರಳವಾಗಿ ಬೆಳೆಯುತ್ತಿದ್ದ ಮಾದಕ ಪಾನೀಯಗಳನ್ನು ವಿಲಾಸಿ ಬದುಕಿನ ನಿರ್ವಹಣೆಕಾರ ರಾಷ್ಟ್ರವಾಗಿರುವ ಅಮೆರಿಕಾಕ್ಕೆ ದೊಡ್ಡ ಪ್ರಮಾಣದಲ್ಲಿ ರಫ್ತು ಮಾಡಿ ಅಲ್ಲಿರುವ ಯುವಶಕ್ತಿಯನ್ನೇ ಅದರ ದಾಸರನ್ನಾಗಿ ಮಾಡಿತು. ಈ ಕೃತ್ಯದಿಂದ ಪನಾಮದ ಮಾದಕ ದ್ರವ್ಯ ವ್ಯಾಪಾರಿಗಳು ಅಗಾಧ ಪ್ರಮಾಣದ ಲಾಭ ಗಳಿಸಿದ್ದರು. ಇದೊಂದು ಅಂತಾರಾಷ್ಟ್ರೀಯ ‘ಡ್ರಗ್ಸ್ ಮಾಫಿಯಾ’ (ಮಾದಕ ವಸ್ತುಗಳ ಕಳ್ಳಸಾಗಾಣಿಕೆದಾರರು) ಅಮೆರಿಕಾವನ್ನು ಅತ್ಯಂತ ಗಾಢವಾಗಿ ಪೀಡಿಸುತ್ತಿತ್ತು. ಇಂಥ ಕುಕೃತ್ಯಗಳನ್ನು ನಿಯಂತ್ರಿಸಲು ಪ್ರಾರಂಭದಲ್ಲಿ ಅಮೆರಿಕಾ ಪನಾಮದಲ್ಲಿನ ಸೇನಾ ನಾಯಕ ಮಾನ್ಯುಯೆಲ್ ನಾರಿಯೇಗನ್‌ನ ಸಹಾಯಕ್ಕೆ ನಿಂತಿತು. ಹಿಂದೆ ಜಾರ್ಜ್ ಬುಷ್ ಸಿ.ಐ.ಎ. ನಿರ್ದೇಶಕನಾಗಿದ್ದಾಗ ಈತನನ್ನು ಅಮೆರಿಕಾದ ಏಜೆಂಟನನ್ನಾಗಿ ಬೆಳೆಸಿದ್ದ. ಒಟ್ಟಾರೆ ಆತನ ಜೊತೆಗೊಂದು ಕೊಡುಕೊಳ್ಳುವ ಸಂಬಂಧ ಅಮೆರಿಕಾಕ್ಕೆ ಇತ್ತು. ಆದರೆ ಬುಷ್ ಅಧ್ಯಕ್ಷನಾಗುವ ಹೊತ್ತಿಗೆ ಎಲ್ಲವೂ ಬದಲಾಗಿತ್ತು. ನಾರಿಯೇಗನ್ ಅಮೆರಿಕಾದ ಬುಡಕ್ಕೆ ಕೈ ಹಾಕಿದ್ದ. ಡ್ರಗ್ಸ್ ಮಾಫಿಯಾ ಸಂಘಟನೆಯ ನೇತಾರನೇ ಅವನಾಗಿ ಬದಲಾಗಿದ್ದ. ಇದರಿಂದ ಹೆದರಿದ ಬುಷ್ ಆಡಳಿತ ಸೈನಿಕ ಕಾರ್ಯಾಚರಣೆ ಕೈಗೊಂಡು ಆತನನ್ನು ಸೆರೆಹಿಡಿದು ಗಲ್ಲಿಗೇರಿಸಿತು.
ಬುಷ್ ಆಡಳಿತಾವಧಿಯಲ್ಲಿ ಇರಾಕ್‌ನ ಅಧ್ಯಕ್ಷ ಸದ್ದಾಂ ಹುಸೇನ್ ರಾಜ್ಯವಿಸ್ತರಣೆಯ ದುಸ್ಸಾಹಸ ಕೈಗೊಂಡನು. ತನ್ನ ವಿರುದ್ಧವಾಗಿ ಸದಾ ಕಟು ಟೀಕೆ ಮಾಡುತ್ತಿದ್ದ ಇರಾನ್‌ನಲ್ಲಿನ ಇಸ್ಲಾಂ ಮೂಲಭೂತವಾದವನ್ನು ದಮನ ಮಾಡಲು ಅಮೆರಿಕಾ ಇನ್ನೊಂದು ಮಾರ್ಗದಲ್ಲಿ ಇರಾಕ್‌ನಲ್ಲಿದ್ದ ಸರ್ವಾಧಿಕಾರಿ ಸದ್ದಾಂನನ್ನು ಪುಸಲಾಯಿಸಿತು. ಇದರ ಸದುಪಯೋಗ ಪಡೆದ ಮಿಲಿಟರಿ ನಾಯಕ ಸದ್ದಾಂ ಕೆಲವೇ ದಿನಗಳಲ್ಲಿ ತಿರುಗಿ ನಿಂತು ಬಲಿಷ್ಠ ಅಮೆರಿಕಾವನ್ನು ಬಗ್ಗು ಬಡಿಯಲು ಕುವೈತ್‌ನ ತೈಲ ಸಂಪತ್ತಿನ ಮೇಲೆ ಕಣ್ಣು ಹಾಕಿದ. ಈ ಸಮಯದಲ್ಲಿ ಕುವೈತ್ ದೇಶವು ಅಮೆರಿಕಾಕ್ಕೆ ಹೆಚ್ಚಿನ ತೈಲೋತ್ಪನ್ನ ಮಾರುವ ಅಧೀನ ರಾಷ್ಟ್ರವಾಗಿತ್ತು. ಇದರ ಲಾಭ ನಷ್ಟದ ಅಂಕಗಣಿತವನ್ನು ಚೆನ್ನಾಗಿ ತಿಳಿದುಕೊಂಡಿದ್ದ ಇರಾಕ್ ಆಡಳಿತ ಕುವೈತ್‌ನ ಸಂಪತ್ತನ್ನು ವಶಪಡಿಸಿಕೊಂಡು ಅಮೆರಿಕಾ ಸೇರಿದಂತೆ ಜಗತ್ತಿನ ಎಲ್ಲ ರಾಷ್ಟ್ರಗಳನ್ನು ತನ್ನ ಕೈಗೊಂಬೆಯನ್ನಾಗಿ ಮಾಡಿಕೊಳ್ಳಬೇಕೆಂಬ  ಮಹಾತ್ವಾಕಾಂಕ್ಷೆಯಿಂದ ಆಕ್ರಮಣಕ್ಕಿಳಿಯಿತು. ಆದರೆ ಸರ್ವಾಧಿಕಾರಿಯ ರಾಜಕೀಯ ಲೆಕ್ಕಾಚಾರ ಅಮೆರಿಕಾದ ಶಾಂತಿಯನ್ನು ಭಂಗಗೊಳಿಸಿತು. ಅಲ್ಲದೇ ಇದೇ ವೇಳೆಗೆ ಅಮೆರಿಕಾವನ್ನು ಎದುರು ಮಾಡಿಕೊಳ್ಳುವ ಈ ಪ್ರಯತ್ನ ಎಲ್ಲ ಅರಬ್ ರಾಷ್ಟ್ರಗಳಿಗೆ ರುಚಿಸಿ ಅವು ತನ್ನ ಬೆಂಬಲಕ್ಕೆ ನಿಲ್ಲಬಹುದೆಂದು ಇದೇ ವೇಳೆಗೆ ಯೋಚನೆ ಮಾಡಿ ಸದ್ದಾಂ ಹುಸೇನ್ ಈ ದುಸ್ಸಾಹಸ ಮಾಡಿದನು. ಆದರೆ ರಾಜಕೀಯ ಚದುರಂಗದಾಟದಲ್ಲಿ ಪಳಗಿದ್ದ ಅಮೆರಿಕಾ ಕುವೈತ್‌ನ ಜನಾಭಿಪ್ರಾಯವನ್ನು ಕಾಪಾಡುವುದೇ ತನ್ನ ಮುಖ್ಯ ಗುರಿ ಎಂಬ ದಾಳಗಳನ್ನು ಉರುಳಿಸಿತು. ಮುಂದಿನ ಅಪಾಯಗಳನ್ನು ಅರಿತ ಅಮೆರಿಕಾದ ಅಧ್ಯಕ್ಷ ಜಾರ್ಜ್ ಬುಷ್ ಆಡಳಿತ ತರಾತುರಿಯಲ್ಲಿ ಇರಾಕ್ ವಿರುದ್ಧ ವಿಶ್ವಸಂಸ್ಥೆಯಲ್ಲಿ ದಿಗ್ಬಂಧನ ಮಸೂದೆಗಳನ್ನು ಮಂಡಿಸಿತು. ಇದಕ್ಕೆ ಅರಬ್ ರಾಷ್ಟ್ರಗಳು ಸೇರಿದಂತೆ ಜಗತ್ತಿನ ಎಲ್ಲ ರಾಷ್ಟ್ರಗಳು ಅಮೆರಿಕಾದ ಬೆಂಬಲಕ್ಕೆ ನಿಂತವು. ಹೀಗಾಗಿ ಸದ್ದಾಂ ಏಕಾಂಗಿಯಾಗಿ ಹೋರಾಟಕ್ಕಿಳಿಯುವ ಪ್ರಸಂಗ ಉದ್ಭವವಾಯಿತು.
ಜಾಗತಿಕ ಬಂಡವಾಳಶಾಹಿ ಶಕ್ತಿಗಳಾದ ಅಮೆರಿಕಾ, ಇಂಗ್ಲೆಂಡ್, ಸ್ಪೇನ್ ಹಾಗೂ ಫ್ರಾನ್ಸ್ ದೇಶಗಳು ಸೇರಿ ಕುವೈತ್ ತೆರವುಗೊಳಿಸುವ ಕಾರ್ಯದಲ್ಲಿ ತೊಡಗಿದವು. ಜನರಲ್ ನಾರ್ಮನ್ ಶಾರ್ಟ್‌ಕಾಫ್‌ನ ನೇತೃತ್ವದಲ್ಲಿ ಅಮೆರಿಕಾ ಬೆಂಬಲದ ಸಂಯುಕ್ತ ಸೇನೆ ‘ಮರುಭೂಮಿ ಕಾರ್ಯಾಚರಣೆ (ಆಫರೇಷನ್ ಡೆಸಾರ್ಟ್) ಕೈಗೊಂಡಿತು. ಕೇವಲ ಮೂರೇ ದಿನಗಳಲ್ಲಿ ಇರಾಕ್‌ನ ಸೈನ್ಯ ಅಮೆರಿಕಾ ನೇತೃತ್ವದಲ್ಲಿನ ಒಕ್ಕೂಟದ ಸೈನ್ಯಶಕ್ತಿಯ ವಿರುದ್ಧ ಸೋತು ಓಡಿಹೋಯಿತು. ಇದರಿಂದ ಕ್ರುದ್ಧನಾದ ಸದ್ದಾಂ ಇಸ್ರೇಲ್ ಮೇಲೆ ದಾಳಿ ಆರಂಭಿಸಿದ. ಕಾರಣ ಈ ರೀತಿ ಮಾಡುವುದರಿಂದ ಅರಬ್ ರಾಷ್ಟ್ರಗಳ ಹಾಗೂ ವಿಶ್ವದ ಎಲ್ಲ ಮುಸ್ಲಿಂ ರಾಷ್ಟ್ರದ ಆಡಳಿತಗಾರರ ಬೆಂಬಲ ಪಡೆಯಬಹುದೆಂದು ನಿರೀಕ್ಷಿಸಿದ್ದ. ಈ ತಂತ್ರಗಳು ಇರಾಕ್‌ಗೆ ಫಲಿಸಲಿಲ್ಲ. ತುರ್ತಾಗಿ ಅಮೆರಿಕಾದ ಸಹಾಯ ದಿಂದ ಇಸ್ರೇಲ್ ತನ್ನ ರಕ್ಷಣೆಯನ್ನು ಸಮರ್ಥವಾಗಿ ಮಾಡಿಕೊಂಡಿತು. ಇದೇ ವೇಳೆಗೆ ತನ್ನ ವಿರುದ್ಧ ತನ್ನದೇ ದೇಶದಲ್ಲಿರುವ ಖುರ್ದ್ ಜನರು ಅಮೆರಿಕಾದ ಕುಮ್ಮಕ್ಕಿನಿಂದ ರಾಜಕೀಯ ಪಿತೂರಿ ನಡೆಸಿದ್ದಾರೆ ಎಂದು ಆರೋಪಿಸಿ ಇರಾಕ್‌ನಲ್ಲಿದ್ದ ಖುರ್ದಿಸ್ಥಾನದ ಮೇಲೆ ರಸಾಯನಿಕ ಅಸ್ತ್ರ ಪ್ರಯೋಗ ಮಾಡಿ ಲಕ್ಷಾಂತರ ಜನರನ್ನು ಸದ್ದಾಂ ಹುಸೇನ್ ಆಡಳಿತವು ಬರ್ಬರವಾಗಿ ಕೊಂದು ಹಾಕಿತು. ಇದರಿಂದ ಇರಾಕನ ಆಡಳಿತದ ಹೆಚ್ಚಿನ ನಷ್ಟವನ್ನು ಅನುಭವಿಸುವಂತಾಯಿತು. ಅಲ್ಲದೇ ಇಸ್ಲಾಂ ಜಗತ್ತು ಈ ಕ್ಯತ್ಯವನ್ನು ಉಗ್ರವಾಗಿ ಖಂಡಿಸಿತು. ಸರ್ವಾಧಿಕಾರಿ ಆಡಳಿತವು ಇಂಥ ಪೈಶಾಚಿಕ ಕಾರ್ಯಾಚರಣೆಯನ್ನು ಗುಪ್ತವಾಗಿ ಇಟ್ಟಿತು.
ಕುವೈತ್ ಯುದ್ಧದಲ್ಲಿ ರಷ್ಯಾ ಮತ್ತು ಚೀನಾ ದೇಶವನ್ನು ಅಮೆರಿಕಾದ ವಿರುದ್ಧ ಪುಸಲಾಯಿಸುವ ತಂತ್ರವನ್ನು ಇರಾಕ್ ಆಡಳಿತ ಮಾಡಿತು. ಇಂಥ ಯಾವ ಆಟಗಳು ಉಪಯೋಗಕ್ಕೆ ಬರಲಿಲ್ಲ. ಸೋತ ಸದ್ದಾಂನ ಸೈನ್ಯ ಕುವೈತ್ ತೆರವುಗೊಳಿಸಿ ಬರುವಾಗ ಅಲ್ಲಿನ ಅಮೂಲ್ಯ ತೈಲ ಸಂಪತ್ತಿಗೆ ಬೆಂಕಿ ಹೆಚ್ಚಿ ಅನಾಹುತ ಸೃಷ್ಟಿಸಿತು. ಆದರೆ ಇದಾವುದನ್ನು ಲೆಕ್ಕಿಸದೇ ಯಶಸ್ವಿಯಾಗಿ ಕಾರ್ಯಾಚರಣೆ ನಡೆಸಿದ ಜಾರ್ಜ್ ಬುಷ್ ಆಡಳಿತ ಜಗತ್ತಿನ  ಹೆಚ್ಚಿನ ದೇಶಗಳಲ್ಲಿ ಭಾರೀ ಜನಪ್ರಿಯತೆ ಪಡೆಯಿತು. ಆದರೆ ಕೆಲವೇ ದಿನಗಳ ಸೋಮಾಲಿಯಾ ಹಾಗೂ ಹರ್ಜಿಗೋವಿನಾ (ಯುಗೋಸ್ಲೋವಿಯಾ) ಸಮಸ್ಯೆಗಳಲ್ಲಿ ಅಮೆರಿಕಾ ತಲೆ ತೂರಿಸಿ ವಿನಾಕಾರಣ ಸಂಕಟಪಟ್ಟಿತು. ವಿಶ್ವಸಂಸ್ಥೆಯ ನೇತೃತ್ವದಲ್ಲಿ ಬಂದಿಳಿದ ಅಮೆರಿಕಾದ ಸೈನ್ಯವನ್ನು ಒಳಗೊಂಡ(ವಿಶ್ವಸಂಸ್ಥೆಯ ಸುಪರ್ದಿಯಲ್ಲಿದ್ದ) ಶಾಂತಿ ಪಾಲನಾ ಪಡೆಯ ಸೈನಿಕರನ್ನು ಸೋಮಾಲಿಯಾದಲ್ಲಿರುವ ಬುಡಕಟ್ಟು ಜನರು ಕೊಲೆಗೈದರು. ಇದರಿಂದ ಅಮೆರಿಕಾದ ಜನತೆಯು ಅಸಮಾಧಾನಗೊಂಡು ತಮ್ಮದಲ್ಲದ ಸಮಸ್ಯೆಗಳಿಗೆ ‘ನಾವೇಕೆ ಜೀವ ನೀಡಬೇಕು’ ಎಂಬ ಗಂಭೀರವಾದ ಚರ್ಚೆಗಳು ಅಮೆರಿಕಾ ಪ್ರಜೆಗಳಲ್ಲಿ ಪ್ರಾರಂಭವಾದವು. ಅಲ್ಲದೇ ಮೇಲಿಂದ ಮೇಲೆ ತಲೆದೋರುತ್ತಿದ್ದ ಇಂಥ ಅನವಶ್ಯಕ ಖರ್ಚುವೆಚ್ಚಗಳು ಅಮೆರಿಕಾ ಆಡಳಿತಕ್ಕೆ ಭಾರೀ ಹೊಡೆತ ನೀಡಿದವು. ಹೀಗಾಗಿ ಸೋಮಾಲಿಯಾ ಹಾಗೂ ಯುಗೋಸ್ಲೋವಿಯಾಗಳಿಂದ ಬುಷ್ ಸೇನೆ ಒಂದಿಷ್ಟು ಯೋಚಿಸದೇ  ಮಾಡಿಕೊಂಡ ಅನಾಹುತಗಳಿಗೆ ಪ್ರಾಯಶ್ಚಿತ್ತಪಡುತ್ತಾ ಕಾಲ್ತೆಗೆಯಿತು.
ಕುವೈತ್ ಆಕ್ರಮಣದ ತೆರವನ್ನು ಕ್ಷಣಾರ್ಧದಲ್ಲಿ ಮಾಡಿ ಮುಗಿಸಿದ ಬುಷ್ ಆಡಳಿತ ಜನ ಮೆಚ್ಚುಗೆ ಗಳಿಸಿ ಅಭೂತಪೂರ್ವ ಅಭಿನಂದನೆಗೆ ಪಾತ್ರವಾಯಿತು. ಆದರೆ ಸದ್ದಾಂ ಹುಸೇನ್‌ನನ್ನು ಉಪಾಯವಾಗಿ ತಡೆಯಲು ಸಾಧ್ಯವಾದೇ ಇರುವುದಕ್ಕೆ ಆಡಳಿತವು ವಿಫಲತೆ ಕಂಡಿತು. ಹೀಗಾಗಿ ಕೆಲವು ಟೀಕೆಗಳಿಗೂ ಒಳಗಾಗಬೇಕಾಯಿತು. ಅಲ್ಲದೇ ೧೯೯೦ರ ದಶಕದಲ್ಲಿ ೨೫ ಮಿಲಿಯನ್ ಜನರು ನಿರುದ್ಯೋಗಿಗಳಾದರು. ಶೇಕಡಾ ಇಪ್ಪತ್ತರಷ್ಟು ದುಡಿಯುವ ಕೂಲಿಕಾರರು ಕೆಲಸವನ್ನು ಕಳೆದುಕೊಂಡರು. ಅಮೆರಿಕಾದ ಪ್ರತಿಷ್ಠಿತ ಕಂಪನಿಗಳಾದ ಜಿ.ಎಂ., ಐ.ಬಿ.ಎಂ. ಹಾಗೂ ಜೆರಾಕ್ಸ್‌ನಂತಹ ಕಾರ್ಪೋರೆಟ್ ಸಂಸ್ಥೆಗಳು ೧ ಲಕ್ಷಕ್ಕಿಂತ ಹೆಚ್ಚಿನ ಉದ್ಯೋಗಿಗಳನ್ನು ಬರಕಾಸ್ತು ಮಾಡಿದವು. ಅಮೆರಿಕಾದ ಆರ್ಥಿಕ ವ್ಯವಸ್ಥೆಯಲ್ಲಿದ್ದ ಕೊರತೆಯ ಪ್ರಮಾಣ ೧೫೦ ಬಿಲಿಯನ್ ಡಾಲರ್‌ನಿಂದ ೪೫೦ ಬಿಲಿಯನ್ ಡಾಲರ್‌ಗೆ ಏರಿಕೆ ಆಗಿ ಭಯ ಹುಟ್ಟಿಸಿತು. ಇಂಥ ದುಷ್ಪರಿಣಾಮಗಳು ಬುಷ್ ಆಡಳಿತದ ವೈಫಲ್ಯತೆಯನ್ನು ಸೂಚಿಸಿದವು.
ತನ್ನ ಆಪ್ತಮಿತ್ರ ಇಸ್ರೇಲ್ ದೇಶವನ್ನು ಕರೆತಂದು ಶಾಂತಿ ಮಾತುಕತೆಗೆ ಬುಷ್ ಬಗ್ಗಿಸಿದನು. ಮೊಟ್ಟಮೊದಲಿಗೆ ಪ್ಯಾಲೈಸ್ಟೈನ್ ಜನರನ್ನು ಹಾಗೂ ಅದರ ಅಸ್ತಿತ್ವವನ್ನು ಒಪ್ಪುವಂತೆ ಇಸ್ರೇಲಿಗೆ ತಾಕೀತು ಮಾಡಲಾಯಿತು. ಇದರಿಂದ ಪ್ಯಾಲೈಸ್ಟೈನ್ ನಿರಾಶ್ರಿತರು ಹಲವಾರು ವರ್ಷಗಳಿಂದ ಕಾಣುತ್ತಿದ್ದ ಕನಸು ಪ್ರತ್ಯೇಕ ದೇಶದ ರಚನೆಯ ಸಾಧ್ಯತೆಗಳ ಜೊತೆಗೆ ಹೆಚ್ಚಾದವು. ಇಂಥ ನನಸನ್ನು ಬುಷ್ ಆಡಳಿತದ ಸಹಕಾರದಿಂದ ಕಾಣುವಂತಾಯಿತು. ಜಾಗತಿಕ ಮಟ್ಟದಲ್ಲಿ ಬುಷ್ ಶಾಂತಿ ಸಂಧಾನದ ಹರಿಕಾರನೆಂದು ಪ್ರಚುರಪಡಿಸಲಾಯಿತು.  ಇದರ ಸಂಪೂರ್ಣ ಲಾಭವನ್ನು ಅಮೆರಿಕಾದ ಅಧ್ಯಕ್ಷ ಪದವಿಗಾಗಿ ೧೯೯೨ರಲ್ಲಿ ಅಮೆರಿಕಾದಲ್ಲಿ ನಡೆದ ಮಹಾಚುನಾವಣೆಯಲ್ಲಿ ಬುಷ್ ಪಡೆಯಲು ಪ್ರಯತ್ನಿಸಿದನು. ಅಧ್ಯಕ್ಷ ಸ್ಥಾನಕ್ಕೆ ರಿಪಬ್ಲಿಕನ್ ಪಕ್ಷದಿಂದ ಜಾರ್ಜ್‌ಬುಷ್ ಮತ್ತೆ ಮರು ಆಯ್ಕೆ ಬಯಸಿ ಸ್ಪರ್ಧೆಗಿಳಿದನು. ಉಪಾಧ್ಯಕ್ಷ ಸ್ಥಾನಕ್ಕೆ ಕ್ವೇಲ್‌ನನ್ನು ಆಯ್ಕೆ ಮಾಡಿಕೊಂಡನು. ಸುಮಾರು ೧೨ ವರ್ಷಗಳಿಂದ ವಿರೋಧ ಪಕ್ಷವಾಗಿ ರಚನಾತ್ಮಕ ಕಾರ್ಯ ನಿರ್ವಹಿಸಿದ್ದ ಡೆಮೊಕ್ರಾಟಿಕ್ ಪಕ್ಷವು ಅಂತಿಮವಾಗಿ ಅರ್ಕನ್‌ಸಾದ ಗವರ್ನರ್ ಬಿಲ್ ಕ್ಲಿಂಟನ್ ಹಾಗೂ ಉಪಾಧ್ಯಕ್ಷ ಸ್ಥಾನಕ್ಕೆ ಅಲ್-ಗೋರ್‌ನನ್ನು ರಿಪಬ್ಲಿಕ್ ಪಕ್ಷದ ಅಭ್ಯರ್ಥಿಗಳ ವಿರುದ್ಧ ಸ್ಪರ್ಧೆಗೆ ಇಳಿಸಿತು. ತನ್ನ ವಿದೇಶಿ ನೀತಿಗಳ ಮೂಲಕ ಅಮೆರಿಕಾವನ್ನು ಜಾಗತಿಕ ಪೊಲೀಸ್ ಕೆಲಸಕ್ಕೆ  ತಂದು ನಿಲ್ಲಿಸಿದ್ದ ಬುಷ್ ತಾನು ಆಯ್ಕೆ ಆಗೇ ಆಗುತ್ತೇನೆ ಎಂದು ಭರದಿಂದ ಚುನಾವಣಾ ಪ್ರಚಾರಕ್ಕೆ ಇಳಿದನು. ಆದರೆ ಡೆಮಾಕ್ರಾಟಿಕ್ ಪಕ್ಷದ ಯುವ ನಾಯಕ ಕ್ಲಿಂಟನ್ ದೇಶದ ಆರ್ಥಿಕ ಪರಿಸ್ಥಿತಿಯನ್ನು ಸುಧಾರಿಸುವುದು ಹಾಗೂ ಯುದ್ಧಗಳಿಂದ ಹಿಂದೆ ಸರಿದು ಅನಾವಶ್ಯಕವಾಗಿ ಅಮೆರಿಕಾ ಎದುರಿಸುತ್ತಿದ್ದ ಅನಾಹುತಗಳನ್ನು ಕಡಿಮೆ ಮಾಡಿಕೊಳ್ಳುವುದು ತನ್ನ ಆದ್ಯತೆಗಳೆಂದು ಪ್ರಚಾರ ಪ್ರಾರಂಭಿಸಿದ. ರಿಪಬ್ಲಿಕನ್ ಪಕ್ಷದ ಬುಷ್ ಆಡಳಿತದ ಆಕ್ರಮಣಕಾರಿ ನೀತಿಗಳಿಂದ ತಪ್ಪಿಸಿಕೊಂಡು ಆದಷ್ಟು ಬೇಗ ತಮ್ಮ ಬಿಡುಗಡೆಗೆ ಹವಣಿಸುತ್ತಿದ್ದ ಅಮೆರಿಕಾದ ಮಹಾಜನತೆಗೆ ಕ್ಲಿಂಟನ್‌ನ ಶಾಂತವಾಗಿ ಪ್ರತಿಕ್ರಿಯಿಸುವ  ತಾಳ್ಮೆಯಿಂದ ವರ್ತಿಸುವ ಸ್ವಭಾವ ಮೆಚ್ಚುಗೆಗೆ ಪಾತ್ರವಾಯಿತು. ಈತನ ಜನಪ್ರಿಯತೆಯನ್ನು ತಗ್ಗಿಸಲು ಬುಷ್ ರಾಜಕೀಯೇತರ ವಿಷಯಗಳಿಗೆ ಸಂಬಂಧಿಸಿದಂತೆ ಅಗ್ಗದ ಪ್ರಚಾರ ಕೈಗೊಂಡನು. ಆದರೆ ರಿಪಬ್ಲಿಕನ್‌ರು ಚುನಾವಣೆಯಲ್ಲಿ ಕೈಗೊಂಡ ಯಾವ ಗಿಮಿಕ್‌ಗಳು ಪ್ರಯೋಜನಕ್ಕೆ ಬರಲಿಲ್ಲ. ಅಂತಿಮವಾಗಿ ಡೆಮೊಕ್ರಾಟಿಕ್ ಪಕ್ಷದ ಬಿಲ್ ಕ್ಲಿಂಟನ್ ಹಾಗೂ ಅಲ್ ಗೋರ್ ಆಯ್ಕೆಯಾದರು. ಯುವ ನಾಯಕ ಬಿಲ್ ವಿಲಿಯಂ ಜಫರಸನ್ ಕ್ಲಿಂಟನ್ ಅಮೆರಿಕಾದ ೪೩ನೇ ಅಧ್ಯಕ್ಷನಾಗಿ ಹಾಗೂ ರಾಜಕೀಯ ಮುತ್ಸದ್ದಿ ಅಲ್ ಗೋರ್ ಉಪಾಧ್ಯಕ್ಷನಾಗಿ ಬಹುಮತದಿಂದ ಆಯ್ಕೆ ಆದರು.
ಬಿಲ್ ಕ್ಲಿಂಟನ್ ಆಡಳಿತ
ಬಾಲ್ಯದಲ್ಲಿಯೇ ಅನೇಕ ಕಷ್ಟಗಳಿಂದ ಮೇಲೆದ್ದು ಬಂದ ಕ್ಲಿಂಟನ್ ಅಕ್ಸ್‌ಫರ್ಡ್ ಹಾಗೂ ಯೇಲ್‌ನಲ್ಲಿರುವ ಜಗತ್ಪ್ರಸಿದ್ಧ ವಿಶ್ವವಿದ್ಯಾಲಯಗಳಲ್ಲಿ ವ್ಯಾಸಂಗವನ್ನು ಮುಗಿಸಿ ಅರ್ಕನ್‌ಸಾ ವಿಶ್ವವಿದ್ಯಾಲಯದಲ್ಲಿ ಅಧ್ಯಾಪಕನಾಗಿ ತನ್ನ ವೃತ್ತಿ ಬದುಕನ್ನು ಪ್ರಾರಂಭಿಸಿದ. ಡೆಮೊಕ್ರಾಟಿಕ್ ಪಕ್ಷದಿಂದ ನಾಲ್ಕು ಬಾರಿ ಅರ್ಕನ್‌ಸಾ ರಾಜ್ಯದ ಗವರ್ನರ್ ಆಗಿ ಕಾರ್ಯ ನಿರ್ವಹಿಸಿ ಆಡಳಿತದ ಅನುಭವ ಪಡೆದಿದ್ದನು. ಕೊನೆಗೆ ಜಾರ್ಜ್ ಬುಷ್(ಸೀನಿಯರ್) ವಿರುದ್ಧ ಸೆಣಸಿ ವಿಜಯ ಪಡೆದು ಅಧ್ಯಕ್ಷನಾದನು. ಅತ್ಯಂತ ಕಿರಿಯ ವಯಸ್ಸಿನಲ್ಲಿ ಶ್ವೇತಭವನ ಪ್ರವೇಶಿಸಿದ ಮುತ್ಸದ್ದಿ ಎಂಬ ಪಾತ್ರಕ್ಕೆ ಪಾತ್ರನಾದ. ಹಿಲರಿ ಎಂಬ ಸುಂದರಿಯು ಈತನ ಪತ್ನಿಯಾಗಿದ್ದಳು. ಕ್ಲಿಂಟನ್ ಆಡಳಿತದಲ್ಲಿ ಇವಳೂ ಸಹ ಮಹತ್ವದ ಪಾತ್ರ ವಹಿಸಿದಳು. ಎರಡು ಅವಧಿಗೆ(ಎಂಟು ವರ್ಷ) ಅಮೆರಿಕಾದ ಅಧ್ಯಕ್ಷನಾಗಿ ಆಡಳಿತ ನಿರ್ವಹಿಸಿದ ಶ್ರೇಯಸ್ಸು ಕ್ಲಿಂಟನ್‌ಗೆ ಸಲ್ಲುತ್ತದೆ. ಅಲ್ಲದೇ ಅನೇಕ ಗೊಂದಲಗಳಿಗೆ ಹಾಗೂ ಪುಕ್ಕಟೆ ಸುದ್ದಿಗ್ರಾಸಗಳಿಗೆ ಈಡಾದ. ಇವೆಲ್ಲವುಗಳ ಮಧ್ಯೆ ಕ್ಲಿಂಟನ್‌ನು ತನ್ನ ಪಕ್ಷಕ್ಕೆ ಒಂದು ಬಿಗಿಯಾದ ನಿಲುವನ್ನು ಒದಗಿಸಿಕೊಟ್ಟ. ಭಾರತ ಸೇರಿದಂತೆ ಏಷ್ಯದ ಎಲ್ಲ ರಾಷ್ಟ್ರಗಳಿಗೆ ಭೇಟಿ ನೀಡಿ ಬಡ ದೇಶಗಳ ಪ್ರೀತಿಗೆ ಪಾತ್ರನಾದ. ವ್ಯಭಿಚಾರದಲ್ಲಿ ಸಿಕ್ಕಿ ಹಾಕಿಕೊಂಡಿದ್ದರೂ ತನ್ನ ಮಾನವೀಯ ಹಿನ್ನೆಲೆಯ ಕೆಲಸ ಕಾರ್ಯಗಳಿಗಾಗಿ ಇಂದಿಗೂ ಜನರ ಮನದಲ್ಲಿ ಒಬ್ಬ ಮಾನವೀಯ ಗುಣವುಳ್ಳ ಅಧ್ಯಕ್ಷನಾಗಿ ಅಚ್ಚಳಿಯದೇ ಉಳಿದಿದ್ದಾನೆ.
ತನ್ನ ಆಡಳಿತಾವಧಿಯ ಮೊದಲ ನೂರು ದಿನಗಳಲ್ಲಿ ತಾನು ಈ ಹಿಂದೆ ಚುನಾವಣೆ ಯಲ್ಲಿ ನೀಡಿರುವ ವಾಗ್ದಾನಗಳ ಬಗೆಗೆ ಮೌಲ್ಯಮಾಪನ ಕಾರ್ಯ ಕೈಗೊಂಡನು. ಸಾರ್ವಜನಿಕರಿಗೆ ಶ್ವೇತಭವನದ ಪ್ರವೇಶವನ್ನು ಸರಳಗೊಳಿಸಿ ಎಲ್ಲರ ಪ್ರೀತಿಗೆ ಪಾತ್ರನಾದ. ರೇಗನ್ ಹಾಗೂ ಬುಷ್ ಆಡಳಿತಾವಧಿಯಲ್ಲಿ ಗರ್ಭಪಾತ ವಿಷಯದ ಬಗೆಗೆ ಎದ್ದಿರುವ ಸಮಸ್ಯೆಗಳಿಗೆ ಪರಿಹಾರೋಪಾಯಗಳನ್ನು ಹುಡುಕಿದ. ಅವುಗಳ ಜಾರಿಗೆ ತೆಗೆದುಕೊಳ್ಳ ಬೇಕಾದ ನಿರ್ಣಯಗಳಿಗಿದ್ದ ತಡಗೋಡೆಯನ್ನು ಒಡೆದು ಜನರ ಇಚ್ಛೆಗೆ ಬಿಟ್ಟುಬಿಟ್ಟನು. ರಕ್ಷಣಾದಳಗಳಲ್ಲಿ ಗುಪ್ತವಾಗಿ ನಡೆಯುತ್ತಿದ್ದ ಸಲಿಂಗಕಾಮದ ಬಗೆಗೆ ಇದ್ದ ಕಾನೂನು ತೊಡಕುಗಳನ್ನು ನಿವಾರಿಸಿದ. ಎಲ್ಲಕ್ಕಿಂತ ಮುಖ್ಯವಾಗಿ ಬುಷ್ ಕಾಲದಲ್ಲಿ ಹದಗೆಟ್ಟು ಹೋಗಿದ್ದ ಅಮೆರಿಕಾದ ಆರ್ಥಿಕ ಪರಿಸ್ಥಿತಿಯನ್ನು ಮೇಲಕ್ಕೆತ್ತಲು ಶ್ರೀಮಂತರ ಮೇಲಿನ ತೆರಿಗೆಯನ್ನು ಹೆಚ್ಚಿಸಿದ ಹಾಗೂ ಬಡವರ ಮೇಲಿನ ತೆರಿಗೆಯ ಭಾರವನ್ನು ಕಡಿಮೆ ಮಾಡಿದ. ತಾನು ಮುಂದಿನ ದಿನಗಳಲ್ಲಿ ಕೈಗೊಳ್ಳಬೇಕಾದ ಸಾಮಾಜಿಕ ಕಾರ್ಯಗಳ ಬಗೆಗೆ ಸ್ಪಷ್ಟ ಯೋಜನೆ ರೂಪಿಸಿಕೊಂಡ ಕ್ಲಿಂಟನ್ ಕೈಗೊಂಡ ಸುಧಾರಣೆಗಳನ್ನು ಮಹಾ ಸಮಾಜ (ಗ್ರೇಟರ್ ಸೊಸೈಟಿ) ಹಾಗೂ ಹೊಸಕ್ಷೇತ್ರ(ನ್ಯೂ ಫ್ರಾಂಟಿಯರ್)ಯೋಜನೆಗಳೆಂದು ಕರೆಯುತ್ತಾರೆ.
ಮೊದಲಿಂದಲೂ ಅಲ್ಪಸಂಖ್ಯಾತರ ಹಾಗೂ ಮಹಿಳೆಯರ ಹಕ್ಕುಗಳ ಬಗೆಗೆ ವಿಶೇಷ ಕಾಳಜಿ ವಹಿಸಿದ ಕ್ಲಿಂಟನ್ ತನ್ನ ಆಡಳಿತ ಮಂಡಳಿಯಲ್ಲಿ ಮಹಿಳೆಯರನ್ನು ಹಾಗೂ ಅಲ್ಪಸಂಖ್ಯಾತರನ್ನು ಆಯ್ಕೆ ಮಾಡುವ ಮೂಲಕ ತನ್ನನ್ನು ಸಮರ್ಥಿಸಿಕೊಂಡನು. ಜನೆಟ್ ರೀನೊಳ ಎಂಬ ಮಹಿಳೆಯನ್ನು ಅಟಾರ್ನಿ ಜನರಲ್ ಹುದ್ದೆಗೆ ನೇಮಿಸಿದನು. ಇದು ಅಮೆರಿಕಾ ಇತಿಹಾಸದಲ್ಲಿ ಮೊದಲ ಘಟನೆಯಾಗಿತ್ತು. ಟೆಕ್ಸಾಸ್ ರಾಜ್ಯದಲ್ಲಿ ಬೀಡುಬಿಟ್ಟಿದ್ದ ಪ್ರವಾದಿ ಹಾಗೂ ಮೂಲಭೂತವಾದಿಯಾಗಿದ್ದ ಡೇವಿಡ್ ಕರೆಷನ್‌ನು ಧಾರ್ಮಿಕತೆಯ ನಶೆಯಲ್ಲಿ ಅನೇಕ ಗುಪ್ತಹತ್ಯೆ ಹಾಗೂ ಜನರು ತಾವೇ ಸ್ವತಃ ಆತ್ಮಹತ್ಯೆ ಮಾಡಿಕೊಳ್ಳುವಂತೆ ಪ್ರೇರೆಪಿಸುತ್ತಿದ್ದ. ಅಮೆರಿಕಾದ ಆಡಳಿತಕ್ಕೆ ಇದೊಂದು ಗಂಭೀರವಾದ ದೊಡ್ಡ ಪಿಡುಗಾಗಿತ್ತು. ಇಂಥ ಹೇಯ ಯೋಜನೆಗಳನ್ನು ರೂಪಿಸುತ್ತಿದ್ದ ಮೂಲಭೂತವಾದಿಗಳನ್ನು ಅನೇಕ ವಿರೋಧಗಳ ಮಧ್ಯೆಯು ಸಂಪೂರ್ಣವಾಗಿ ಈ ದಿಟ್ಟ ಮಹಿಳೆಯು ಹತ್ತಿಕ್ಕಿದಳು. ಈ ಘಟನೆಯು ಸಾರ್ವಜನಿಕರಿಗೆ ಮೆಚ್ಚುಗೆ ಆಗಿ ಕ್ಲಿಂಟನ್ ಸರಕಾರಕ್ಕೆ ಹೆಚ್ಚಿನ ಜನಪ್ರಿಯತೆ ತಂದುಕೊಟ್ಟಿತು. ಜಿಮ್ಮಿ ಕಾರ್ಟರ್‌ನ ಕಾಲದ ಆಡಳಿತಲ್ಲಿದ್ದು ಹೆಸರು ಮಾಡಿದ್ದ ರಾಜಕೀಯ ನಿಪುಣ ವಾರೆನ್ ಕ್ರಿಸ್ಟೊಫರ್‌ನನ್ನು ಮತ್ತೆ ಕರೆತಂದು ಅತೀ ಮಹತ್ವದ ವಿದೇಶಾಂಗ ಇಲಾಖೆಯ ಜವಾಬ್ದಾರಿ ಹುದ್ದೆಗೆ ನೇಮಿಸಿದನು. ಜನರ ಆರೋಗ್ಯ ಸುಧಾರಣೆಗಳ ಬಗೆಗೆ ಮೊದಲಿನಿಂದಲೂ ಆಸಕ್ತಿ ಹೊಂದಿದ್ದ ಕ್ಲಿಂಟನ್ ‘‘ಆರೋಗ್ಯ ಆಯೋಗವನ್ನು’’ ರೂಪಿಸಿದನು. ಅದಕ್ಕೆ ತನ್ನ ಹೆಂಡತಿ ಹಿಲರಿಯನ್ನು ನೇಮಿಸಿ ಅನೇಕರ ಟೀಕೆಗೆ ಒಳಗಾದನು. ಇವುಗಳನ್ನು ಲೆಕ್ಕಿಸದ ಕ್ಲಿಂಟನ್ ತನ್ನ ಆಡಳಿತದ ಅವಧಿಯುದ್ಧಕ್ಕೂ ಹಿಲರಿಯನ್ನು ಒಂದಿಲ್ಲ ಒಂದು ಜವಾಬ್ದಾರಿಗೆ ನೇಮಿಸುತ್ತಿದ್ದನು. ಕಾರಣ ಅವಳೊಬ್ಬಳು ನುರಿತ ಆಡಳಿತಗಾರಳಾಗಿದ್ದಳು ಎಂದು ಸಮರ್ಥಿಸಿಕೊಂಡ ಅಧ್ಯಕ್ಷನು ತನ್ನ ಸಂಬಂಧಿಗಳನ್ನು ಯಾವುದೇ ಜವಾಬ್ದಾರಿಯ ಕೆಲಸಗಳಿಗೆ ನೇಮಿಸಬಾರದೆಂಬ ವಾಡಿಕೆ ಇದ್ದರೂ ಅದನ್ನು ಮುರಿದು ಎಲ್ಲರ ಅಸಮಾಧಾನಕ್ಕೆ ಕಾರಣನಾದನು.
ಅಮೆರಿಕಾದ ಆರ್ಥಿಕ ಪರಿಸ್ಥಿತಿಯನ್ನು ತಹಬಂದಿಗೆ ತರುವುದು ಕ್ಲಿಂಟನ್‌ನ ಮೊದಲ ಆದ್ಯತೆಯಾಗಿತ್ತು. ಆರ್ಥಿಕ ವಹಿವಾಟುಗಳಿಗೆ ವೇಗವನ್ನು ನೀಡುವುದು ಹಾಗೂ ಖೋತಾ ಬಜೆಟ್ಟನ್ನು ಸಮತೋಲನಗೊಳಿಸುವುದು ಆತನ ಆಡಳಿತದ ಮುಖ್ಯ ಉದ್ದೇಶಗಳಾಗಿದ್ದವು. ಇದಕ್ಕಾಗಿ ಎಲ್ಲ ತೆರಿಗೆಗಳನ್ನು ಹೆಚ್ಚಿಸಿದ ಹಾಗೂ ಆರ್ಥಿಕ ವ್ಯವಸ್ಥೆಯನ್ನು ಪುನಃಶ್ಚೇತನಗೊಳಿಸುವುದಕ್ಕಾಗಿಯೇ ವಿಶೇಷ ಸಾಲ ಪಡೆಯಲು ಕಾಂಗ್ರೆಸ್‌ನ ಅನುಮೋದನೆ ಪಡೆಯಲು ಕಾರ್ಯೋನ್ಮುಖನಾದನು. ಸುಮಾರು ೧:೫ ಟ್ರಿಲಿಯನ್ ಡಾಲರ್‌ಗಳ ಅಯವ್ಯಯ ಹಾಗೂ ೪೯೬ ಬಿಲಿಯನ್ ಡಾಲರ್‌ಗಳ ಖೋತಾ ಬಜೆಟ್ ಮಂಡಿಸಲು ಕಾಂಗ್ರೆಸ್‌ನ್ನು ಒಪ್ಪಿಸಿದನು. ಆಡಳಿತದ ವಿಪರೀತ ಖರ್ಚನ್ನು ತಗ್ಗಿಸಲು ಶ್ವೇತಭವನದ ಸಿಬ್ಬಂದಿಗಳನ್ನು ಕಡಿತಗೊಳಿಸಿ ಜನತೆಯ ಮೆಚ್ಚುಗೆ ಪಡೆದ. ಅಲ್ಲದೇ ಸರಕಾರಿ ವ್ಯವಸ್ಥೆಯಲ್ಲಿ ಆಗುತ್ತಿದ್ದ ಅನಾವಶ್ಯಕ ಖರ್ಚುಗಳನ್ನು ಕಡಿಮೆಗೊಳಿಸಿ ಉಳಿದೆಲ್ಲ ಆಡಳಿತಗಾರರಿಗೆ ಮಾದರಿಯಾದನು.
ರಾಜಕೀಯ ನಾಯಕರು ತಮ್ಮ ಚುನಾವಣೆಗಳಿಗೆ ಪಡೆಯುವ ವಂತಿಗೆಯ ಹಣದ ದುರುಪಯೋಗವಾಗದಂತೆ ಹಾಗೂ ಅದನ್ನು ಕಾನೂನು ರೀತಿ ತಡೆಗಟ್ಟುವ ಕ್ರಮ ಕೈಗೊಳ್ಳಲು ಕಾಂಗ್ರೆಸ್‌ನ ಒಪ್ಪಿಗೆಗಾಗಿ ಒತ್ತಾಯಿಸಿದ. ಮೋಟಾರ್ ವಾಹನ ಕಾಯ್ದೆ ಹಾಗೂ ತಮ್ಮ ರಕ್ಷಣೆಗಾಗಿ ಕಡ್ಡಾಯವಾಗಿ ಹೊಂದಿದ್ದ ಅಸ್ತ್ರಗಳ ಬಗೆಗಿದ್ದ ಕಾಯ್ದೆಗಳನ್ನು ಸುಧಾರಿಸುವ ಮಹತ್ವದ ಕ್ರಮಕೈಗೊಂಡನು. ಅಮೆರಿಕಾದಲ್ಲಿ ಪ್ರತಿಯೊಬ್ಬರು ತಮ್ಮ ರಕ್ಷಣೆಗಾಗಿ ವೈಯಕ್ತಿಕ ಅಸ್ತ್ರಗಳನ್ನು ಇಟ್ಟುಕೊಳ್ಳುವುದು ಅವರ ಹಕ್ಕುಗಳಲ್ಲಿ ಒಂದೆಂದು ಪರಿಗಣಿಸುತ್ತಾರೆ. ಅಲ್ಲದೆ ಇದು ಅವರಿಗೆ ತುಂಬಾ ಗೌರವದ ವಿಚಾರ. ಆದರೆ ಇದರ ದುರುಪಯೋಗ ತಡೆಗಟ್ಟಲು ಕಾನೂನು ಚೌಕಟ್ಟಿನಲ್ಲಿ ಬಿಗಿಯಾದ ನಿಲುವುಗಳಿರಲಿಲ್ಲ. ಆದ್ದರಿಂದ ಪ್ರತಿ ವ್ಯಕ್ತಿಯು ಬಂದೂಕಿನ ಲೈಸನ್ಸ್ ಪಡೆಯುವಾಗ ಕಠಿಣ ತಪಾಸಣೆಯು ಅವಶ್ಯಕವೆಂದು ಕಾನೂನು ಮಾಡಲಾಯಿತು.
ಕ್ಲಿಂಟನ್‌ನ ಕಾಲದಲ್ಲಿ ಅತೀ ಹೆಚ್ಚಿನ ಚರ್ಚೆಗೆ ಒಳಗಾದ ವಿಷಯವೆಂದರೆ ‘ನಾಫ್ಟಾ’ (ನಾರ್ಥ ಅಮೆರಿಕಾನ್ ಫ್ರೀಟ್ರೇಡ್ ಅಗ್ರಿಮೆಂಟ್) ಒಪ್ಪಂದ. ಕೆನಡ ಹಾಗೂ ಮೆಕ್ಸಿಕೊ ದೇಶಗಳನ್ನೊಳಗೊಂಡ ಅಮೆರಿಕಾದ ವ್ಯಾಪಾರಿ ಸಂಬಂಧಗಳಿಗೆ ಅಮೆರಿಕಾದ ಸೆನೆಟರುಗಳೇ ವಿರೋಧ ವ್ಯಕ್ತಪಡಿಸುತ್ತಿದ್ದರು. ಅಸಮಾಧಾನಗೊಂಡ ಸದಸ್ಯರೆನ್ನಲ್ಲ ಸೇರಿಸಿಕೊಂಡು ಇದನ್ನು ಚರ್ಚೆಯ ಮೂಲಕ ಬಗೆಹರಿಸಿ ಒಪ್ಪಂದ ಮಾಡಿಕೊಳ್ಳಲು ಯಶಸ್ವಿಯಾದನು. ನಂತರದ ದಿನಗಳಲ್ಲಿ ಎಲ್ಲ ದೇಶಗಳೊಂದಿಗೆ ಅಮೆರಿಕಾ ದೇಶವು ಮುಕ್ತ ವ್ಯಾಪಾರ ಹೊಂದುವಂತೆ ಕ್ಲಿಂಟನ್ ತನ್ನ ಆಡಳಿತದಲ್ಲಿ ನಿರ್ಣಾಯಕ ರೀತಿಯ ಕ್ರಮ ಕೈಗೊಂಡನು. ೧೯೯೩ರಲ್ಲಿ ಅಮೆರಿಕಾದ ಆರ್ಥಿಕ ಹೃದಯವಾಗಿದ್ದ ವರ್ಲ್ಡ್ ಟ್ರೇಡ್ ಸೆಂಟರ್‌ನ ಮೇಲೆ ಭಯೋತ್ಪಾದಕರು ದಾಳಿ ಮಾಡಿ ೧೦ ಜನರ ಸಾವಿಗೆ ಕಾರಣರಾದರು. ನ್ಯೂಯಾರ್ಕ್‌ನಲ್ಲಿರುವ ಈ ಕಟ್ಟಡ ಮುಂದೊಂದು ದಿನ ಬುಡಸಮೇತ ಬಿದ್ದು ಹೋಗಬಹುದೆಂಬ ನಿರೀಕ್ಷೆ ಅಮೆರಿಕಾನ್‌ರಿಗಿರಲಿಲ್ಲ. ೧೯೯೩ರ ಘಟನೆಯನ್ನು ಗಂಭೀರವಾಗಿ ಪರಿಗಣಿಸಿದ ಅಮೆರಿಕಾದ ಬೇಹುಗಾರಿಕೆ ಇಲಾಖೆ(ಎಫ್.ಐ.ಬಿ ಮತ್ತು ಸಿ.ಐ.ಎ) ಮಧ್ಯಪ್ರಾಚ್ಯದ ಮುಸ್ಲಿಂ ಮೂಲಭೂತವಾದಿಗಳ ಕೈವಾಡಗಳಿರುವ ಬಗೆಗೆ ಗುಪ್ತವರದಿ ನೀಡಿ ಸುಮ್ಮನಾಯಿತು. ಆದರೆ ಈ ಘಟನೆಯಿಂದ ಸಿಟ್ಟಿಗೆದ್ದ ಅಮೆರಿಕಾನ್ನರು ಏಷ್ಯ ಖಂಡದ ಎಲ್ಲ ದೇಶಗಳ ವಲಸೆಗಳನ್ನು ತಡೆಗಟ್ಟಲು ಕಠಿಣವಾದ ಕಾನೂನುಗಳನ್ನು ರೂಪಿಸಲು ಒತ್ತಾಯಿಸಿದರು. ಇವುಗಳನ್ನೆಲ್ಲ ಲೆಕ್ಕಿಸದ ಅಮೆರಿಕಾ ಮುಂದಿನ ದಿನಗಳಲ್ಲಿ ಭಾರೀ ಅನಾಹುತಕ್ಕೊಳಗಾದುದು ಇತಿಹಾಸ.
ಜಾಗತಿಕ ಸನ್ನಿವೇಶದಲ್ಲಿ ಯು.ಎಸ್.ಎಸ್.ಆರ್.ನ್ನು ಒಡೆಯಲು ಅಮೆರಿಕಾ ಮಾಡಿದ ಪ್ರಯತ್ನಗಳು ಫಲಿಸಿತು. ಬಂಡವಾಳಶಾಹಿ ರಾಷ್ಟ್ರಗಳು ಅಂದುಕೊಂಡಂತೆ ಅಖಂಡ ಸೋವಿಯತ್ ಯೂನಿಯನ್ ಹದಿನಾಲ್ಕು ಭಾಗಗಳಲ್ಲಿ ಛಿದ್ರವಾಯಿತು. ಗೊರ್ಬಚೇವ್ ನಂತರ ಬಂದ ಯೆಲ್ಸಿಸ್ಟಿನ್ ಆಡಳಿತದ ನೀತಿಗಳು ಕಮ್ಯುನಿಸ್ಟ್ ಪ್ರತಿಪಾದಕರನ್ನೇ ಸಂಪೂರ್ಣವಾಗಿ ಅಸಹಾಯಕರನ್ನಾಗಿ ಮಾಡಿ ಕೈಕಟ್ಟಿ ಕುಳಿತುಕೊಳ್ಳುವಂತೆ ಮಾಡಿದವು. ಅಲ್ಲದೇ ತನ್ನನ್ನು ಹಲವಾರು ದಶಕಗಳಿಂದ ಅಗಾಧವಾಗಿ ವಿರೋಧಿಸುತ್ತ ಬಂದಿದ್ದ ತನ್ನ ಕಡುವೈರಿ ಅಮೆರಿಕಾದ ಮುಂದೆ ಸಾಲಕ್ಕಾಗಿ ಸ್ವತಃ ಯೆಲ್ಸಿಸ್ಟಿನ್‌ನೇ ತಲೆಬಾಗಿ ನಿಂತನು. ಈಗ ಯಾವ ಪೂರ್ವಗ್ರಹಗಳಿಗೆ ಒಳಗಾಗದೇ ಕ್ಲಿಂಟನ್ ಆಡಳಿತವು ಸಹ ಕೆಲವು ಷರತ್ತುಗಳನ್ನು ವಿಧಿಸಿ ಬಿಲಿಯನ್ ಡಾಲರ್‌ಗಳ ಆರ್ಥಿಕ ನೆರವು ರಷ್ಯಾದ ಹೊಸ ಆಡಳಿತಕ್ಕೆ ನೀಡಿತು. ರಷ್ಯಾ ನೇತೃತ್ವದ ಪೂರ್ವ ಯುರೋಪಿಯನ್ ರಾಷ್ಟ್ರಗಳು ರಷ್ಯಾದ ಗೆಳೆತನ ತೊರೆದು ರಷ್ಯಾ ಸೇರಿದಂತೆ ಎಲ್ಲ ರಾಷ್ಟ್ರಗಳು ನ್ಯಾಟೋ ಸೇರಿ ಅಮೆರಿಕಾದ ನಾಯಕತ್ವವನ್ನು ಒಪ್ಪಿದವು.  ಇಂಥ ಪರಿಣಾಮಗಳೊಂದಿಗೆ ಸುಮಾರು ಐದು ದಶಕಗಳ ಕಾಲ ನಿರಂತರವಾಗಿ ನಡೆದ ಶೀತಲ ಸಮರ ಸೋವಿಯತ್ ಯೂನಿಯನ್‌ನ ಅಸ್ಥಿರತೆಯೊಂದಿಗೆ ಕೊನೆಗೊಂಡಂತಾಯಿತು.
ಸೋಮಾಲಿಯಾದ ಹಸಿವಿನ ಸಮಸ್ಯೆ ಈ ಸಮಯದಲ್ಲಿ ಅಂತಾರಾಷ್ಟ್ರೀಯ ಬಹುದೊಡ್ಡ ವಿವಾದ ಕೇಂದ್ರವಾಯಿತು. ಅಲ್ಲಿನ ಸ್ಥಳೀಯರು ನೀಡುತ್ತಿದ್ದ ಅಸಹಕಾರದಿಂದ ಬೇಸತ್ತ ಕ್ಲಿಂಟನ್ ತನ್ನ ಪಡೆಗಳನ್ನು ಹಿಂದಕ್ಕೆ ಕರೆಯಿಸಿಕೊಂಡನು. ಯುಗೋಸ್ಲಾವಿಯಾ ಒಡೆದು ಹೋದ ನಂತರ ಸರ್ಬರ್  ಮಾಡುತ್ತಿದ್ದ ಜನಾಂಗೀಯ ದ್ವೇಷ  ಐರೋಪ್ಯ ಜಗತ್ತಿನಲ್ಲಿ ಹೊಸಬಗೆಯ ತಲ್ಲಣಗಳನ್ನು ಸೃಷ್ಟಿಸಿತು. ಇಲ್ಲಿ ನಡೆಯುವ ಅಮಾನವೀಯ ಘಟನೆಗಳನ್ನು ತಕ್ಷಣ ನಿಲ್ಲಿಸುವಂತೆ ಸರ್ಬ್ ಮುಖಂಡರಿಗೆ  ಅಮೆರಿಕಾದ ಆಡಳಿತ ತಾಕೀತು ಮಾಡಿತು. ಆದರೆ ಇದಾವುದಕ್ಕೂ ಸರ್ಬ್ ನಾಯಕರು ಬಗ್ಗಲಿಲ್ಲ. ಅಲ್ಲದೇ ಅಂತಾರಾಷ್ಟ್ರೀಯವಾಗಿ ಇದರ ಬಗೆಗೆ ಜಗತ್ತಿನ ಉಳಿದ ಯಾವ ದೇಶಗಳು ತಲೆಕೆಡಿಸಿಕೊಳ್ಳಲಿಲ್ಲ. ಕೊನೆಗೆ ಈ ಕೃತ್ಯಗಳನ್ನು ತಡೆಗಟ್ಟಲೇಬೇಕೆಂಬ ಇಚ್ಛೆಯೊಂದಿಗೆ ಏಕಾಂಗಿಯಾಗಿ ಅಮೆರಿಕಾ ಬಾಂಬರ್ ದಾಳಿಗೆ ಇಳಿಯಿತು. ಕಾರ್ಯಾಚರಣೆ ಕೈಗೊಂಡು ಯಶಸ್ವಿಯಾದ ಬಳಿಕ ರಷ್ಯಾ ಸೇರಿದಂತೆ ಪ್ರಪಂಚದ ಎಲ್ಲ ರಾಷ್ಟ್ರಗಳು ಕ್ಲಿಂಟನ್‌ನನ್ನು ಶ್ಲಾಘಿಸಿದವು. ಹಲವು ದಶಕಗಳಿಂದಿದ್ದ ವಿಯಟ್ನಾಂನ ಮೇಲಿನ ಆರ್ಥಿಕ ದಿಗ್ಬಂಧಗಳನ್ನು ತೆರುವುಗೊಳಿಸಿ ತನ್ನ ಉದಾರ ನೀತಿಗಳನ್ನು ಸಾಬೀತು ಪಡಿಸಿದನು. ಇವೆಲ್ಲವುಗಳ ಮಧ್ಯೆ ಉತ್ತರ ಕೊರಿಯಾದ ಸಮತಾವಾದ ಸರ್ವಾಧಿಕಾರಿಗಳು ಚೀನದ ಕುಮ್ಮಕ್ಕಿನಿಂದ ದಕ್ಷಿಣ ಕೊರಿಯಾದ ಮೇಲೆ ವಿನಾಕಾರಣ ಜಗಳ ತೆಗೆಯುವುದನ್ನು ಪ್ರಾರಂಭಿಸಿದರು. ಅದರ ಅಪಾಯವನ್ನರಿತ ಕ್ಲಿಂಟನ್ ಆಡಳಿತವು ಉತ್ತರ ಕೊರಿಯಾದ ಬಗೆಗೆ ಬಿಗಿಯಾದ ನಿಲುವು ತಾಳಿತು. ಅಲ್ಲದೇ ಅದು ಗುಪ್ತವಾಗಿ ತಯಾರಿಸುತ್ತಿದ್ದ ಅಣ್ವಸ್ತ್ರಗಳನ್ನು ನಾಶಪಡಿಸಲು ಒತ್ತಡ ಹೇರಲಾರಂಭಿಸಿತು ಹಾಗೂ ಮುಂದಿನ ದಿನಗಳಲ್ಲಿ ಅವುಗಳನ್ನು ನಿರ್ಮಿಸಿದಂತೆ ತಾಕೀತು ಮಾಡುವಲ್ಲಿ ಯಶಸ್ವಿಯಾಯಿತು.
ಅಮೆರಿಕಾದ ಆಂತರಿಕ ಆಡಳಿತದ ಬಗೆಗೆ ಯಾವಾಗಲೂ ಒಂದು ಭಯ ಕಾಡಿ ಬಾಧಿಸುತ್ತಿತ್ತು. ಅದೆಂದರೆ ಅಮೆರಿಕಾದ ಅಧ್ಯಕ್ಷರು ಅಂತಾರಾಷ್ಟ್ರೀಯ ಸಮಸ್ಯೆಗಳಿಗೆ ಹೆಚ್ಚಿನ ಮಹತ್ವ ಹಾಗೂ ಒತ್ತು ನೀಡುತ್ತಿದ್ದರಿಂದ ತನ್ನ ದೇಶದಲ್ಲಿ ಆಂತರಿಕವಾಗಿ ತಲೆದೋರುತ್ತಿದ್ದ ಆರ್ಥಿಕ ಹಿನ್ನಡೆಯ ಬಗೆಗೆ ಆಡಳಿತವು ತಾತ್ಸಾರ ಮಾಡುತ್ತಿದೆ ಎಂದು ತಿಳಿದು ಹೆಚ್ಚಿನ ಜನರು ಆಕ್ರೋಶ ವ್ಯಕ್ತಪಡಿಸುತ್ತಿದ್ದರು. ಈ ಎಚ್ಚರಿಕೆಯನ್ನು ಗಂಭೀರವಾಗಿ ಪರಿಗಣಿಸಿ ಅಧ್ಯಕ್ಷರು ಮತ್ತೆ ನಂತರದ ದಿನಗಳಲ್ಲಿ ಅಂತಾರಾಷ್ಟ್ರೀಯ ಸಮಸ್ಯೆಗಳಿಂದ ವಿಮುಖಗೊಂಡು ಆಂತರಿಕ ವಿಚಾರಗಳ ಬಗೆಗೆ ಹೆಚ್ಚಾಗಿ ತಲೆಕೆಡಿಸಿಕೊಳ್ಳುತ್ತಿದ್ದರು. ಕ್ಲಿಂಟನ್‌ನಿಗೂ ಸಹ ಅದೇ ಇತಿಹಾಸ ಪುನಾರಾವರ್ತನೆಯಾಯಿತು. ದೇಶದಲ್ಲಿನ ಆರ್ಥಿಕ ಸುಧಾರಣೆಗಳನ್ನು ಭರದಿಂದ ಕೈಗೊಂಡ ಕ್ಲಿಂಟನ್ ಆಡಳಿತ ಜಾಗತಿಕ ಮಟ್ಟದಲ್ಲಿಯೂ ಸಹ ಆರ್ಥಿಕ ಶೃಂಗಸಭೆಗಳಲ್ಲಿ ಅಮೆರಿಕಾದ ನೀತಿಗಳಿಗೆ ಹೆಚ್ಚಿನ ಲಾಭವಾಗುವಂತೆ ಪ್ರಯತ್ನಿಸಿ ಸಫಲವಾಯಿತು. ಇದು ಹೆಚ್ಚಿನಂಶ ಅಮೆರಿಕಾನ್‌ರ ವಿಶ್ವಾಸ ಗಳಿಸಲು ಕ್ಲಿಂಟನ್ ಆಡಳಿತದ ಮುಂಜಾಗ್ರತೆಯ ಕ್ರಮಗಳಾಗಿದ್ದವು. ಇದೇ ವೇಳೆಗೆ ಅಮೆರಿಕಾದ ಇತಿಹಾಸದಲ್ಲಿ ಕೇಳರಿಯಲಾರದ ಕೆಲವು ಘಟನೆಗಳು ನಡೆದವು. ಪಶ್ಚಿಮ ಕರಾವಳಿಯಲ್ಲಿ ದಿಢೀರನೆ ಹುಟ್ಟಿಕೊಂಡ ಬಿರುಗಾಳಿ ಹಾಗೂ ಭೂಕಂಪನಗಳಿಂದ ಕೋಟ್ಯಂತರ ಡಾಲರಗಳ ಆರ್ಥಿಕ ನಷ್ಟ ಅಮೆರಿಕಾ ಅನುಭವಿಸಿತು. ಇಂತಹ ಎಲ್ಲ ಸಮಸ್ಯೆಗಳಿಗೆ ಎದೆಗುಂದಲಿಲ್ಲ. ನೈಸರ್ಗಿಕ ಅವಘಡಗಳಿಂದ ಉಂಟಾದ ಕಷ್ಟಕಾರ್ಪಣ್ಯಗಳನ್ನು ಮಾನವೀಯ ನೆಲೆಯಲ್ಲಿ ಗಂಭೀರವಾಗಿ ಪರಿಗಣಿಸಿ ಕ್ಲಿಂಟನ್ ಆಡಳಿತ ಜನ ಮೆಚ್ಚುವಂತೆ ಕಾರ್ಯ ಕೈಗೊಂಡು ಯಶ ಸಾಧಿಸಿತು. ಅಮೆರಿಕಾದ ದಿಟ್ಟಕ್ರಮಗಳು ವಿಶ್ವಕ್ಕೆ ಮಾದರಿಯಾದವು.
ಅನವಶ್ಯಕ ವೆಚ್ಚಗಳನ್ನು ಸರಕಾರವು ತಗ್ಗಿಸಲು ‘‘ಸರ್ಕಾರದ ಅನ್ವೇಷಣೆ’’ ಎಂಬ ಮಹತ್ವದ ಕಾರ್ಯ ಮಾಡಲಾಯಿತು. ಚುನಾವಣೆಯ ಖರ್ಚುಗಳಿಗೆ ಕಡಿವಾಣ ಹಾಕಲಾಯಿತು. ಅಪರಾಧಿ ಕಾಯ್ದೆಗಳನ್ನು ಮತ್ತಷ್ಟು ಬಿಗಿಗೊಳಿಸಲಾಯಿತು. ಎಲ್ಲಕ್ಕಿಂತ ಮುಖ್ಯವಾಗಿ ಜನರ ಆರೋಗ್ಯದ ಬಗೆಗೆ ಹೆಚ್ಚಿನ ಕಾಳಜಿ ವಹಿಸಿದ ಕ್ಲಿಂಟನ್ ಆಡಳಿತ ಪ್ರತಿಯೊಬ್ಬನು ಸದೃಢವಾದ ಆರೋಗ್ಯ ಪಡೆಯುವುದು ಆತನ ಮೂಲಭೂತ ಹಕ್ಕು ಎಂದು ತಿಳಿದು ಅದಕ್ಕೆ ಆಳುವ ಸರಕಾರ ವಿಶೇಷ ಸವಲತ್ತುಗಳನ್ನು ನೀಡಬೇಕೆಂದು ಅನುಶಾಸನ ಮಾಡಿದನು. ಒಬ್ಬ ರಾಷ್ಟ್ರಾಧ್ಯಕ್ಷನಾಗಿ ತನ್ನ ಆಡಳಿತಾವಧಿಯಲ್ಲಿ ಜನಸಾಮಾನ್ಯರಿಗೆ ಅನುಕೂಲವಾಗುವಂತೆ ಅನೇಕ ಯೋಜನೆ ಹಾಗೂ ಕಾಯ್ದೆಗಳನ್ನು ಜಾರಿಗೆ ತಂದನು. ಈವರೆಗೂ ಯಾವ ಅಧ್ಯಕ್ಷನು ತಮ್ಮ ಸರಕಾರಗಳಲ್ಲಿ ಮಾಡಲಾರದಷ್ಟು ಸಹಾಯವನ್ನು ಅಮೆರಿಕಾದ ಮಹಾಜನತೆಗೆ ಕ್ಲಿಂಟನ್ ಆಡಳಿತ ಕಲ್ಪಿಸಿ ಕೊಟ್ಟಿತು. ಆದರೆ ಕ್ಲಿಂಟನ್‌ನ ವೈಯಕ್ತಿಕ ಬದುಕು ಹೆಚ್ಚಿನ ರಾಜಕೀಯ ಚರ್ಚೆಗೆ ಗ್ರಾಸವಾಯಿತು. ಮೊನಿಕಾ ಲೆವಿನ್ಸ್ಕಿಯ ಪ್ರಕರಣವಂತೂ ಜಾಗತಿಕ ಮಟ್ಟದ ಚರ್ಚಾ ವಿಷಯವಾಗಿತ್ತು. ಮೊದಮೊದಲು ತನ್ನ ಮೇಲಿನ ಆಪಾದನೆಗಳು ದುರುದ್ದೇಶದಿಂದ ಕೂಡಿವೆ ಎಂದು ಹೇಳಿದ. ಆದರೆ ಲಿಂಡಾ ಟ್ರೆಪ್ ಎನ್ನುವ ವ್ಯಕ್ತಿ ಸಾಕ್ಷಿ ಸಮೇತ ಮಾಧ್ಯಮಗಳಿಗೆ ವಿಷಯ ಬಹಿರಂಗಪಡಿಸಿದಾಗ ತಾನು ಮಾಡಿರುವುದು ತಪ್ಪೆಂದು ಹೇಳಿಕೊಂಡು ಕ್ಷಮೆ ಯಾಚಿಸಿದ. ಇದನ್ನು ರಾಜಕೀಯ ಬಂಡವಾಳವನ್ನಾಗಿ ಮಾಡಿಕೊಳ್ಳಲು ರಿಪಬ್ಲಿಕನ್ ಸೆನೆಟರುಗಳು ಅಪಪ್ರಚಾರವನ್ನು ಕೈಗೊಂಡರು ಹಾಗೂ ಅಧ್ಯಕ್ಷನನ್ನು ಅವಧಿಯ ಮುನ್ನವೆ ತೆಗೆದು ಹಾಕುವಂತೆ ಜೋರಾದ ಪ್ರಚಾರ ಕಾರ್ಯ ಮಾಡಿದರು. ಆದರೆ ಅಮೆರಿಕಾದ ಜನತೆ ಕ್ಲಿಂಟನ್ ಕೈಗೊಳ್ಳುತ್ತಿದ್ದ ಮಾನವೀಯ ಅನುಕಂಪದ ನೀತಿ-ನಿಯಮಗಳಿಗೆ ಮನಸೋತು ಆತನು ಮಾಡಿದ ಪ್ರಮಾದ ಗಳನ್ನು ಕ್ಷಮಿಸಿದರು. ಈ ಸಂಗತಿಗಳು ಕ್ಲಿಂಟನ್‌ನ ಸಹಾಯಕ್ಕೆ ಬಂದು ಆತನನ್ನು ಇನ್ನೂ ಉನ್ನತಮಟ್ಟಕ್ಕೆ ಏರಿಸಿದವು. ಹೀಗಾಗಿ ರಿಪಬ್ಲಿಕನ್‌ರಿಗೆ ಮುಖಭಂಗವಾಯಿತು. ಆತನ ವೈಯಕ್ತಿಕ ಬದುಕಿನಲ್ಲಿ ವ್ಯಭಿಚಾರದ ಘಟನೆಗಳು ತಳಕು ಹಾಕಿಕೊಂಡರೂ ಅಮೆರಿಕಾದ ಜನತೆಯಲ್ಲಿ ಹಾಗೂ ಜಾಗತಿಕ ಮಟ್ಟದಲ್ಲಿ ಕ್ಲಿಂಟನ್ ಒಬ್ಬ ಮಾನವೀಯ ಅನುಕಂಪದ ಅಧ್ಯಕ್ಷನೆಂದು ಬಿಂಬಿತನಾಗಿದ್ದಾನೆ.
ಅಲ್ಲದೇ ತೃತೀಯ ಜಗತ್ತಿನ ರಾಷ್ಟ್ರಗಳಲ್ಲಿನ ಬಡತನ, ಅನಕ್ಷರತೆ ಹಾಗೂ ಅನಾರೋಗ್ಯ ಗಳು ಶಾಶ್ವತವಾಗಿ ಹೋಗಲಾಡುವಂತೆ ಅಂತಾರಾಷ್ಟ್ರೀಯ ಮಟ್ಟದಲ್ಲಿ ಆರ್ಥಿಕ ಅನುದಾನಗಳನ್ನು ನೀಡಿದನು. ಈ ಶತಮಾನದ ಮಹಾಪಿಡುಗಾದ ಏಡ್ಸ್‌ನ ತಡೆಗಟ್ಟುವಿಕೆಯ ಬಗೆಗೆ ವಿಶ್ವಮಟ್ಟದಲ್ಲಿ ಆರೋಗ್ಯ ಕೇಂದ್ರಗಳನ್ನು ಸ್ಥಾಪಿಸಿ ಸಂಶೋಧನೆಗಳನ್ನು ಪ್ರೋ ಇಂಥ ಕಾರ್ಯಗಳನ್ನು ಆಡಳಿತದಿಂದ ನಿವೃತ್ತಿ ಹೊಂದಿದ ನಂತರವೂ ಮುಂದುವರೆಸಿದನು. ಹೀಗಾಗಿ ಕ್ಲಿಂಟನ್ ಮಾಜಿ ಆಗಿದ್ದರೂ ಪ್ರಪಂಚದ ಯಾವುದೇ ರಾಷ್ಟ್ರವು ಆತನ ಭೇಟಿಗಾಗಿ ಕುತೂಹಲದಿಂದ ಕಾಯುತ್ತಿರುತ್ತದೆ. ಈತನ ಕಾಲದಲ್ಲಿ ಭಾರತದ ಜೊತೆಗಿನ ಸಂಬಂಧಗಳು ಭಾರೀ ಪ್ರಮಾಣದಲ್ಲಿ ಸುಧಾರಣೆಗೊಂಡವು. ಮಾಹಿತಿ ತಂತ್ರಜ್ಞಾನದ ಶಕ್ತಿ ಭಾರತ ಎಂದು ಬಹಿರಂಗವಾಗಿ ಕ್ಲಿಂಟನ್ ಒಪ್ಪಿ ಶ್ಲಾಘಿಸಿದನು. ಕ್ಲಿಂಟನ್ ಆಡಳಿತಾವಧಿಯಲ್ಲಿ ಭಾರತ-ಪಾಕಿಸ್ತಾನ ನಡುವೆ ಸೌಹಾರ್ದ ಸಂಬಂಧಗಳು ಏರ್ಪಡುವಂತೆ ಅಮೆರಿಕಾದ ಶ್ವೇತಭವನವು ಪಾಕಿಸ್ತಾನದ ಲಷ್ಕರಿ(ಮಿಲಿಟರಿ) ಆಡಳಿತದ ಮುಖ್ಯಸ್ಥ ಜನರಲ್ ಪರ್ವೇಜ್ ಮುಷರಫ್‌ನನ್ನು ಒತ್ತಾಯಿಸಿ ಯಶಸ್ವಿಯಾಯಿತು. ಮಧ್ಯ ಪ್ರಾಚ್ಯದಲ್ಲಿನ ಇಸ್ರೇಲ್ ಹಾಗೂ ಪ್ಯಾಲೈಸ್ಟೈನ್‌ನ ಸಂಬಂಧಗಳು ಸುಧಾರಿಸಿದವು. ಒಟ್ಟಾರೆ ಜಾಗತಿಕ ಮಟ್ಟದಲ್ಲಿ ಶಾಂತಿಯ ಸ್ಥಾಪನೆಯ ಉದ್ದೇಶಗಳನ್ನಿಟ್ಟುಕೊಂಡು ಕ್ಲಿಂಟನ್ ಮಾಡಿದ ಮಹತ್ವದ ಕಾರ್ಯಗಳು ಆತನನ್ನು ಮಹಾಮುತ್ಸದ್ದಿಯನ್ನಾಗಿ ನಿರ್ಮಾಣ ಮಾಡಿದವು.
೧೯೯೦ರ ದಶಕದ ಅಮೆರಿಕಾದಲ್ಲಿನ ಆರ್ಥಿಕ ಮತ್ತು ಸಾಮಾಜಿಕ ಬದಲಾವಣೆಗಳು
ಕ್ಲಿಂಟನ್ ಆಡಳಿತದಲ್ಲಿ ಆಂತರಿಕ ವಿಷಯಗಳು ಎಷ್ಟು ಪ್ರಾಮುಖ್ಯತೆಯನ್ನು ಪಡೆದಿದ್ದವೋ ಅಷ್ಟೇ ಮಹತ್ವವನ್ನು ವಿದೇಶಾಂಗ ವ್ಯವಹಾರ ನೀತಿಗಳು ಹೊಂದಿದ್ದವು.  ಸೀನಿಯರ್ ಬುಷ್‌ನ ಆಡಳಿತ ತೆಗೆದುಕೊಂಡ ನಿರ್ಧಾರಗಳಲ್ಲಿ ಕೆಲವನ್ನು ಪ್ರೋ ಕ್ಲಿಂಟನ್ ಆಡಳಿತ ಬೆಂಬಲಿಸಿ ಕಾರ್ಯರೂಪಕ್ಕೆ ತರಲು ಪ್ರಯತ್ನಿಸಿತು.  ಸೋಮಾಲಿಯಾದ ಸಮಸ್ಯೆಗೆ ಅಮೆರಿಕಾ ಆಡಳಿತ ಕಠಿಣ ಕ್ರಮಗಳನ್ನು ತೆಗೆದುಕೊಂಡಿತು. ತನ್ನ ನೆರೆಯಲ್ಲಿರುವ ದ್ವೀಪ ರಾಷ್ಟ್ರವಾದ ಹೈಟಿಯಲ್ಲಿ ಅಲ್ಲಿನ ಜಿನ್ ಬೆರ್‌ಟ್ರೆಂಡ್ ಆರಿಸ್ಟೈಡ್‌ನ ನೇತೃತ್ವದಲ್ಲಿನ ಚುನಾಯಿತ ಸರಕಾರವನ್ನು ಕಿತ್ತೊಗೆದು ಮಿಲಿಟರಿ ಆಡಳಿತವು ಸಂಚಲನ ಮೂಡಿಸಿತ್ತು. ಆದರೆ ಮಧ್ಯ ಪ್ರವೇಶಿಸಿದ ಕ್ಲಿಂಟ್‌ನ ಆಡಳಿತ ಲಷ್ಕರ ಸರ್ವಾಧಿಕಾರಿಗಳನ್ನು ಓಡಿಸಿ ಮತ್ತೆ ಆರಿಸ್ಟೈಡನ್ ಚುನಾಯಿತ ಸರಕಾರದ ಆಡಳಿತವನ್ನು ಮರು ಸ್ಥಾಪಿಸಿತು.
ಮಧ್ಯಪ್ರಾಚ್ಯಕ್ಕೆ ಸಂಬಂಧಿಸಿದಂತೆ ಕ್ಲಿಂಟನ್‌ನು ಇಸ್ರೇಲಿನ ಪ್ರಧಾನಿ ಯಿಜ್ಜಾಕ್ ರಾಬಿನ್ ಹಾಗೂ ಪಿ.ಎಲ್.ಓ ನಾಯಕ ಯಾಸೀರ್ ಅರಾಫತ್ ಅವರನ್ನು ನಾರ್ವೆಯ ಓಸ್ಲೊವೊ ಶಾಂತಿ ಸಭೆಗೆ ಒಪ್ಪಿಸಿ ಪರಿಹಾರ ಸೂಚಿಸಿಕೊಳ್ಳಲು ಪ್ರಯತ್ನಿಸಿದ. ಮೊಟ್ಟಮೊದಲಿಗೆ ಇಸ್ರೇಲ್ ಪ್ಯಾಲೆಸ್ಟೈನ್‌ನ ಸ್ವತಂತ್ರತೆಯನ್ನು ಒಪ್ಪುವಂತೆ ಒತ್ತಾಯಿಸಿ ಯಶಸ್ವಿಯಾದನು. ಆದರೆ ಈವರೆಗೂ ಇಸ್ರೇಲ್ ಅನುಸರಿಸಿಕೊಂಡು ಬಂದಿರುವ ನೀತಿಗಳಲ್ಲಿ ಅಗಾಧ ಬದಲಾವಣೆಗೆ ಕಾರಣಕರ್ತನಾದ ಪ್ರಧಾನಿ ಯಿಟ್ಜಾಕ್ ರಾಬಿನ್‌ನನ್ನು ಸಹಿಸಲಾರದ ಮೂಲಭೂತವಾದಿ ಜ್ಯೂಯಿಶ್‌ಗಳು ಹತ್ಯೆ ಮಾಡಿದರು. ಇದರಿಂದ ಶಾಂತಿ ಪ್ರಕ್ರಿಯೆ ಮೂಲಕ ಶಾಶ್ವತವಾಗಿ ಮುಗಿದು ಹೋಗುವ ಪ್ಯಾಲೆಸ್ಟೈನ್‌ನ ಸಮಸ್ಯೆ ಮತ್ತೆ ಹಿಂಸೆಯ ಉಗ್ರ ರೂಪವನ್ನು ತಾಳಿತು. ಬಲಪಂಥೀಯ ಧೋರಣೆಯ ನಾಥನ್ ಯಾಹೂ ಅಧಿಕಾರಕ್ಕೆ ಬಂದ ನಂತರ ಗಾಜಾ ಪಟ್ಟಿಯ ಸಮಸ್ಯೆ ಮತ್ತಷ್ಟು ಉಲ್ಬಣಗೊಂಡಿತು. ಇದೇ ವೇಳೆಗೆ ಪೂರ್ವ ಯುರೋಪ್ ಪ್ರದೇಶದ ಬಾಲ್ಕನ್ ಪ್ರದೇಶದ ಯುಗೋಸ್ಲಾವಿಯಾ ಸಮಸ್ಯೆ ತೊಂಬತ್ತರ ದಶಕದಲ್ಲಿ ತೀವ್ರತೆಯನ್ನು ಪಡೆಯಿತು. ಸರ್ಬ್‌ನಾಯಕರು ಜನಾಂಗೀಯ ಹಿಂಸೆಗೆ ಪ್ರಚೋದನೆ ನೀಡಿ ಕೊಸೊವೊ ಪ್ರಾಂತ್ಯದ ಅಲ್ಬೆನಿಯನ್ ಮುಸ್ಲಿಮರನ್ನು ಲಕ್ಷಾಂತರ ಸಂಖ್ಯೆಯಲ್ಲಿ ಕಗ್ಗೊಲೆ ಮಾಡಿದರು. ಇದರ ಪರಿಣಾಮ ಅರಿತ ಕ್ಲಿಂಟನ್ ಆಡಳಿತ ನ್ಯಾಟೊದ ನೇತೃತ್ವದಲ್ಲಿ ಸೈನ್ಯಕಾರ‌್ಯಾಚರಣೆ ಪ್ರಾರಂಭಿಸಿ ಸರ್ಬರನ್ನು ಹತೋಟಿಗೆ ತರಲಾಯಿತು. ಸರ್ಬಿಯನ್ ನಾಯಕ ಸ್ಲೊಬಂಡನ್ ಮಿಲೊಸೆವಿಕ್‌ನನ್ನು ಅಪರಾಧಿ ಸ್ಥಾನದಲ್ಲಿ ನಿಲ್ಲಿಸಲಾಯಿತು. ಹಾಗೂ ಕೊಸೊವೊದಲ್ಲಿದ್ದ ಸರ್ಬಿಯನ್ ಮಿಲಿಟರಿಯನ್ನು ನಿಶ್ಶಸ್ತ್ರಗೊಳಿಸಿ ಮುಂದೆ ಉದ್ಭವಿಸಬಹುದಾದ ಎಲ್ಲ ಅನಾಹುತಗಳಿಗೆ ಕ್ಲಿಂಟನ್ ಆಡಳಿತ ಶಾಶ್ವತ ತೆರೆ ಎಳೆಯಿತು. ನಂತರದ ದಿನಗಳಲ್ಲಿ ಅಂದರೆ ೨೦೦೯ರಲ್ಲಿ ಪ್ರತ್ಯೇಕ ಕೊಸೊವೊ ಪ್ರಾಂತ್ಯಕ್ಕೆ ಸ್ವತಂತ್ರ ರಾಷ್ಟ್ರದ ಸ್ಥಾನಮಾನ ಕೊಡಲಾಯಿತು. ಇದನ್ನು ವಿಶ್ವಸಂಸ್ಥೆ ಸಹ ಮಾನ್ಯ ಮಾಡಿ ಪುರಸ್ಕರಿಸಿದೆ.
ಎರಡು ಅವಧಿಯವರೆಗೆ ಆಡಳಿತ ನಿರ್ವಹಿಸಿದ ಡೆಮೊಕ್ರಾಟಿಕ್ ಪಕ್ಷದ ಕ್ಲಿಂಟನ್ ನಂತರ ೨೦೦೦ರಲ್ಲಿ ನಡೆದ ಮಹಾ ಚುನಾವಣೆಗೆ ಉಪಾಧ್ಯಕ್ಷನಾಗಿದ್ದ ಅಲ್‌ಗೋರ್‌ನನ್ನು ಡೆಮೊಕ್ರಾಟಿಕ್ ಪಕ್ಷ ತನ್ನ ಹುರಿಯಳಾಗಿ ನೇಮಿಸಿತು. ರಿಪಬ್ಲಿಕನ್ ಪಕ್ಷದಿಂದ ಸೀನಿಯರ್ ಜಾರ್ಜ್ ಬುಷ್‌ನ ಮಗ ಹಾಗೂ ಟೆಕ್ಸಾಸ್ ಪ್ರಾಂತ್ಯದ ಗರ್ವನರ್ ಆಗಿದ್ದ ಜಾರ್ಜ್ ಡಬ್ಲ್ಯು ಬುಷ್ ಪ್ರತಿಸ್ಪರ್ಧಿಯಾಗಿ ಕಣಕ್ಕೆ ಇಳಿದನು. ತೆರಿಗೆ ಕಡಿತ ಹಾಗೂ ಆರೋಗ್ಯ ಸುಧಾರಣೆಯ ಮುಖ್ಯ ವಿಷಯಗಳನ್ನು ರಿಪಬ್ಲಿಕನ್‌ರು ಚರ್ಚೆಗೆ ಇಟ್ಟರು. ಅಲ್ಲದೇ ಬೋಸ್ನಿಯಾ, ಹೈಟಿ ಹಾಗೂ ಇನ್ನುಳಿದ ಕಡೆ ಇರುವ ಅಮೆರಿಕಾದ ಮಿಲಿಟರಿಯನ್ನು ವಾಪಸ್ಸು ಕರೆಯಿಸಿ ಖರ್ಚನ್ನು ತಗ್ಗಿಸಲಾಗುವುದು ಎಂದು ಬುಷ್‌ನು ಪ್ರಚಾರಪಡಿಸಿದನು. ಅಂತಿಮವಾಗಿ ಫ್ಲೋರಿಡಾ ಮತದಾರರ ನಿರ್ಣಯಾತ್ಮಕ ಮತಗಳಿಂದ ಹಾಗೂ ಸುಪ್ರೀಂ ಕೋರ್ಟಿನ ಮಾರ್ಗದರ್ಶನ ದಂತೆ ರಿಪಬ್ಲಿಕ್ ಪಕ್ಷದ ಜಾರ್ಜ್ ಡಬ್ಲ್ಯು ಬುಷ್ ಆಯ್ಕೆಯಾದನು.
ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ೬. ೨೦ನೆಯ ಶತಮಾನದ ಅಮೆರಿಕಾ ಆಂತರಿಕ ಮತ್ತು ಜಾಗತಿಕ ರಾಜಕಾರಣ – ಆರ್ಥಿಕ ಮತ್ತು ಸಾಮಾಜಿಕ ಬದಲಾವಣೆಗಳು
೧೯೯೦ರ ದಶಕದ ಅಮೆರಿಕದ ಆರ್ಥಿಕ ಮತ್ತು ಸಾಮಾಜಿಕ ಬದಲಾವಣೆಗಳು
೧೯೮೦ರ ದಶಕದಲ್ಲಿ ರಿಪಬ್ಲಿಕನ್ ಪಕ್ಷದ ರೋನಾಲ್ಡ್ ರೇಗನ್ ಹಾಗೂ ಜಾರ್ಜ್ ಬುಷ್ ಸೀನಿಯರ್ ಅವರ ನೇತೃತ್ವದಲ್ಲಿ ಅಮೆರಿಕಾ ಆರ್ಥಿಕವಾಗಿ ಸ್ಥಿರತೆಯನ್ನು ಸಾಧಿಸಿತು. ಆದರೆ ಮೊದಲಿನಿಂದಲೂ ಸಾಂಪ್ರದಾಯಿಕ ತತ್ವಗಳಲ್ಲಿ ನಂಬಿಕೆ ಹೊಂದಿದ್ದ ರಿಪಬ್ಲಿಕನ್ ಪಕ್ಷವು ತಾನು ಅನುಸರಿಸಿಕೊಂಡು ಬಂದ ರೀತಿ ರಿವಾಜುಗಳಿಗೆ ತೆರೆ ಎಳೆಯಲು ಪ್ರಾರಂಭಿಸಿತು. ಮೊದಲ ಪ್ರಯೋಗವಾಗಿ ಮದುವೆ ಪೂರ್ವದ ಲೈಂಗಿಕ ಸಂಬಂಧಗಳಿಗೆ ಬೆಂಬಲ ನೀಡಿತ್ತಲ್ಲದೆ ಇಂಥ ಸಂಬಂಧಗಳಿಂದ ಹುಟ್ಟಬಹುದಾದ ಮಕ್ಕಳನ್ನು ತಡೆಯಲು ಶಸ್ತ್ರಚಿಕಿತ್ಸೆಗೆ ಒಪ್ಪಿಗೆ ನೀಡಿದ್ದು, ಅಮೆರಿಕಾದಲ್ಲಿ ಭಾರೀ ಚರ್ಚೆಗೆ ಗ್ರಾಸವಾಯಿತು. ಅಲ್ಲದೇ ಸಾರ್ವಜನಿಕ ಶಾಲೆಗಳಲ್ಲಿ ಕಡ್ಡಾಯವಾಗಿ ಹಾಡಬೇಕಾಗಿದ್ದ ಪ್ರಾರ್ಥನೆಯ ಆದೇಶವನ್ನು ರದ್ದುಪಡಿಸಲಾಯಿತು. ಆದರೆ ಇದರ ಪರಿಣಾಮದಿಂದ ಸಾಂಪ್ರದಾಯಿಕ ತತ್ವಗಳಲ್ಲಿ ನಂಬಿಕೆ ಇಟ್ಟಿದ್ದ ಇವ್ಯಾಂಜೆಲಿಕಲ್ ಕ್ರಿಶ್ಚಿಯನ್‌ರು ರಿಪಬ್ಲಿಕನ್‌ರ ಆಡಳಿತವನ್ನು ವಿರೋಧಿಸಲಾ ರಂಭಿಸಿದರು. ಧರ್ಮದ ಆಧಾರದ ಮೇಲೆ ಸಮೂಹ ಕಟ್ಟಿಕೊಂಡು ತಮ್ಮ ನೀತಿಗಳನ್ನು ಬೆಂಬಲಿಸುವ ರಾಜಕಾರಣಿಗಳಿಗೆ ಮಾತ್ರ ಮತ ನೀಡುವ ಉದ್ದೇಶವನ್ನು ಅವರು  ಪ್ರಚಾರಪಡಿಸಿದರು. ಅಲ್ಲದೇ ಪ್ರಾರ್ಥನೆಯನ್ನು ಸಮ್ಮತಿಸುವ ಪ್ರತಿನಿಧಿಗಳಿಗೆ ಮಾತ್ರ ಬೆಂಬಲಿಸುವ ದೃಢ ನಿರ್ಧಾರ ಕೈಗೊಳ್ಳಲಾಯಿತು. ಮೊದಮೊದಲು ಇಂಥ ಸಂಘಟನೆಗಳನ್ನು ಅವುಗಳ ಪ್ರಚುರಪಡಿಸುತ್ತಿದ್ದ ಕಾರ್ಯಗಳನ್ನು ಅನಾದರದಿಂದ ಬುಷ್ ಆಡಳಿತ ಕಂಡಿತು. ಆದರೆ ಅನಂತರದ ದಿನಗಳಲ್ಲಿ ಅವು ಹೆಚ್ಚಿನ ಮಹತ್ವ ಪಡೆದು ಅಮೆರಿಕಾ ಆಡಳಿತದ ಮೇಲೆ ದುಷ್ಪರಿಣಾಮ ಬೀರಲಾರಂಭಿಸಿದವು. ಹೀಗಾಗಿ ನಂತರ ಬಂದ ಕ್ಲಿಂಟನ್ ಆಡಳಿತಕ್ಕೆ ಇವ್ಯಾಂಜಿಲಿಕಲ್ ಸಂಘಟನೆಯ ಬೇಡಿಕೆಗಳು ಬಹಳ ದೊಡ್ಡ ಮಟ್ಟದ ಸಮಸ್ಯೆಯಾಗಿ ಕಾಡಿದವು.
೧೯೯೦ಈ ದಶಕದ ಅಮೆರಿಕಾದಲ್ಲಿನ ಆಡಳಿತಗಳು ಆರ್ಥಿಕ ಹಾಗೂ ಸಾಮಾಜಿಕವಾಗಿ ಪರಿಣಾಮಕಾರಿ ಬದಲಾವಣೆಗಳನ್ನು ಅಮೆರಿಕಾದ ಮಹಾಸಮಾಜದಲ್ಲಿ ತರುವಲ್ಲಿ ಯಶಸ್ವಿಯಾದವು. ಪ್ರಗತಿಪರ ಆಡಳಿತ ಧೋರಣೆಗಳನ್ನು ಇಟ್ಟುಕೊಂಡಿದ್ದ ಡೆಮೊಕ್ರಾಟಿಕ್ ಪಕ್ಷದ ಬಿಲ್ ಕ್ಲಿಂಟನ್ ಅಮೆರಿಕಾದ ಇತಿಹಾಸದಲ್ಲಿ ಮೊಟ್ಟಮೊದಲಿಗೆ ಎಂಬಂತೆ ಮೆಡಲಿನ್ ಆಲ್‌ಬ್ರೈಟ್ ಎಂಬ ಮಹಿಳೆಯನ್ನು ಸಂಪುಟ ದರ್ಜೆಯ ಮುಖ್ಯ ಸಚಿವೆಯನ್ನಾಗಿ ನೇಮಕ ಮಾಡಿ ಹೊಸ ಮನ್ವಂತರಕ್ಕೆ ನಾಂದಿ ಹಾಡಿದ. ೧೯೯೦ರ ಹೊತ್ತಿಗೆ ಅಮೆರಿಕಾದಲ್ಲಿ ತೀವ್ರತರವಾದ ಆರ್ಥಿಕ ಬದಲಾವಣೆಗಳಾದವು. ಹಣದುಬ್ಬರ ದರ ಕಡಿಮೆಯಾಯಿತು. ಉದ್ಯೋಗಾವಕಾಶಗಳು ಮಿಲಿಯನ್ ಸಂಖ್ಯೆಯಲ್ಲಿ ಹೆಚ್ಚಾದವು. ಬಜೆಟ್‌ನಲ್ಲಿ ತಲೆದೋರುತ್ತಿದ್ದ ಭಾರಿ ಪ್ರಮಾಣದ ಕೊರತೆ ನಿವಾರಣೆಯಾಯಿತು. ಕಾರ್ಖಾನೆಗಳು ಹೆಚ್ಚಿನ ಲಾಭವನ್ನು ಹರಿಸಿದವು. ಅಮೆರಿಕಾದ ಇಚ್ಛಾಶಕ್ತಿಯಿಂದಲೇ ಹುಟ್ಟಿಕೊಂಡಿದ್ದ ಜಾಗತೀಕರಣ ಪ್ರಭಾವವು ಅಮೆರಿಕಾದ ಆರ್ಥಿಕ ವ್ಯವಸ್ಥೆಗೆ ನಿರೀಕ್ಷಿಸಲಾರದ ಲಾಭ ತಂದುಕೊಟ್ಟಿತು. ೧೯೯೩ರಲ್ಲಿ ೩,೫೦೦ ಸೂಚ್ಯಂಕಗಳಿಗೆ ಏರಿ ನಿಂತಿದ್ದ ಸ್ಟಾಕ್ ಮಾರುಕಟ್ಟೆಯ ದರ ೧೯೯೮ರ ಹೊತ್ತಿಗೆ ೯,೦೦೦ ಗುಣಾಂಕಗಳಿಗೆ ಏರಿಕೆ ಕಂಡಿತು. ಇದು ಷೇರು ಮಾರುಕಟ್ಟೆಯ ಸಾರ್ವಕಾಲಿಕ ವಿಶ್ವ ದಾಖಲೆಯಾಯಿತು. ನಿರುದ್ಯೋಗದ ಪ್ರಮಾಣ ಶೇಕಡ ೪.೩ಕ್ಕೆ ಸೀಮಿತಗೊಂಡಿತು. ಅಮೆರಿಕಾದ ನೂರು ವರ್ಷಗಳ ಇತಿಹಾಸದಲ್ಲಿ ಇಷ್ಟೊಂದು ಆರ್ಥಿಕ ಪ್ರಗತಿ ಸಾಧಿಸಲು ಯಾವ ಆಡಳಿತಗಾರರಿಗೆ ಸಾಧ್ಯವಾಗಿರಲಿಲ್ಲ. ಇಂಥ ಪರಿಣಾಮಗಳಿಂದ ೨೧ನೆಯ ಶತಮಾನಕ್ಕೆ ಅಮೆರಿಕಾ ಅದ್ಭುತವಾದ ಪ್ರವೇಶವನ್ನು ಪಡೆಯಿತು. ತಂತ್ರಜ್ಞಾನದಲ್ಲಾದ ಬೆಳವಣಿಗೆಯಿಂದ ಜಗತ್ತಿನ ಎಲ್ಲ ದೇಶಗಳ ಜನ ಅಮೆರಿಕಾದ ಸೇವೆಗೆ ನಿಲ್ಲುವ ಸಂದರ್ಭಗಳು ಹುಟ್ಟಿಕೊಂಡವು. ಭಾರತ ಮತ್ತು ಚೀನ ದೇಶಗಳು ಹೊರಗುತ್ತಿಗೆಯ ಪೂರೈಕೆಯ ಪ್ರಾತಿನಿಧಿಕ ದೇಶಗಳಾದವು. ಈವರೆಗೂ ಮುಂಚೂಣಿಯಲ್ಲಿದ್ದ ಅಮೆರಿಕಾದ ಕೃಷಿಯ ಕ್ಷೇತ್ರದ ಲಾಭವು ೧೯೯೦ರ ದಶಕದಲ್ಲಿ ಹಿಂದೆ ಸರಿಯಿತು. ವೈಟ್ ಕಾಲರ್‌ನ ತಂತ್ರಜ್ಞಾನ-ವಿಜ್ಞಾನಗಳ ಉದ್ಯೋಗಾವಕಾಶಗಳು ಅಗಾಧ ಪ್ರಮಾಣದಲ್ಲಿ ದ್ವಿಗುಣಗೊಂಡು ಜಾರಿಗೆ ಬಂದವು. ಅತ್ಯದ್ಭುತವಾದ ಆರ್ಥಿಕ ಬೆಳವಣಿಗೆಯಿಂದ ಅಮೆರಿಕಾದ ವರಮಾನ ಹೆಚ್ಚಾಗುತ್ತ ಹೋಗುವ ಈ ಸಂದರ್ಭದಲ್ಲಿ ಜನಾಂಗೀಯ ವಾದದ ವಿಚಾರಗಳು ಸಹ ಗಟ್ಟಿಗೊಂಡದ್ದು ಖೇದಕರವಾದ ಸಂಗತಿ. ಅಧ್ಯಕ್ಷನಿಂದ ಹಿಡಿದು ಸಾಮಾನ್ಯ ಅಮೆರಿಕಾನ್ ಪ್ರಜೆಯನ್ನು ಒಳಗೊಂಡಂತೆ ವಿವಾದಗಳು, ಗಾಳಿಸುದ್ದಿಗಳು ಹಾಗೂ ಅಧಿಕಾರದ ದುರುಪಯೋಗದ ಪ್ರಕರಣಗಳು ಈ ಅವಧಿಯಲ್ಲಿ ಹೆಚ್ಚಾಗಿ ದಾಖಲುಗೊಂಡವು ಎಂಬುದು ಮುಖ್ಯವಾದ ಚರ್ಚಾರ್ಹವಾದ ಸಂಗತಿ.
೧೯೯೦ರ ದಶಕದಲ್ಲಿ ಯು.ಎಸ್.ಎಸ್.ಆರ್ ಅವನತಿ ಹೊಂದಿದ ನಂತರ ಜಗತ್ತಿಗೆ ಏಕಮೇವ ನಾಯಕನ ಸ್ಥಾನ ಪಡೆದು ಅಮೆರಿಕಾ ಹೆಮ್ಮೆಯಿಂದ ಬೀಗಲಾರಂಭಿಸಿತು. ಆ ದೇಶದ ಸಮಾಜ, ಆಡಳಿತ ವ್ಯವಸ್ಥೆ, ಆರ್ಥಿಕತೆ ನಿರ್ವಹಣೆಯ ಎಲ್ಲ ಚಾಣಾಕ್ಷತನಗಳು ವಿಶ್ವಕ್ಕೆ ಮಾದರಿಯಾದವು. ೧೯೮೦-೧೯೯೦ರ ಈ ದಶಕದಲ್ಲಿ ಅಭೂತಪೂರ್ವವಾದ ಅಭಿವೃದ್ದಿಯನ್ನು ಎಲ್ಲ ರಂಗಗಳಲ್ಲೂ ಹೊಂದಿತು. ಇದೇ ಕಾಲದಲ್ಲಿ ಅಮೆರಿಕಾದ ಶೇಕಡ ಇಪ್ಪತ್ತರಷ್ಟು (೫೦ ಮಿಲಿಯನ್) ಜನಸಂಖ್ಯೆಯು ಸಹ ಅಭಿವೃದ್ದಿಯಾಯಿತು. ಈ ಬಗೆಯ ಎಲ್ಲ ಪ್ರಗತಿಯು ಅಮೆರಿಕಾದ ರಾಜಕೀಯ ಚಿತ್ರಣವನ್ನು ಬದಲಾಯಿಸಿತು. ಒಟ್ಟು ಜನಸಂಖ್ಯೆಯ ಪ್ರತಿಶತ ಮೂವತ್ತರಷ್ಟು ಜನರು ಆಫ್ರಿಕ, ಏಷ್ಯ, ಅಮೆರಿಕಾನ್ ಇಂಡಿಯನ್ (ಹಿಸ್ಪಾನಿಕ್ಸ್) ಹಾಗೂ ಬೇರೆ ಬೇರೆ ದೇಶಗಳಿಂದ ಬಂದ ಇಂಡಿಯನ್ ರಾಗಿದ್ದರು. ಅಲ್ಲದೇ ಮೆಕ್ಸಿಕೊ ಹಾಗೂ ಹೈಟಿಯಿಂದ ಬಂದ ವಲಸೆಗಾರರು ಶೇಕಡಾ ಹತ್ತರಷ್ಟಿದ್ದರು. ಹೀಗಾಗಿ ಈವರೆಗೂ ಯುರೋಪಿನಿಂದ ಬಂದ ಅಮೆರಿಕಾನ್‌ರು  ಏಕಪಕ್ಷೀಯವಾಗಿ ನಿರ್ಧರಿಸುತ್ತಿದ್ದ ನಿರ್ಣಯಗಳು ಸಹ ಪ್ರಶ್ನೆಗೊಳಗಾದವು. ತಾವು ಮೊಟ್ಟ ಮೊದಲು ಇಲ್ಲಿ ಬಂದು ಈ ದೇಶವನ್ನು ಕಟ್ಟಿದೆವು ಎಂಬ ಜಂಭದ ಮಾತುಗಳು ಕ್ಲೀಷೆಗೊಳಗಾದವು. ಇದರಿಂದ ಸಹಜವಾಗಿ ಅವರು ಉದ್ವೇಗಕ್ಕೊಳಗಾದರು. ಅಲ್ಲದೇ ಜಗತ್ತಿನ ಎಲ್ಲ ದೇಶಗಳಿಂದ ವಲಸೆ ಹೋದ ಜನರು ಅಮೆರಿಕಾದ ಸಂಸ್ಕೃತಿಯ ಜೊತೆಗೆ ಅನುರೂಪಗೊಳ್ಳುವ ಸಂಬಂಧವಾಗಿ ದ್ವಂದ್ವಗಳು ಉಂಟಾದವು. ಆದ್ದರಿಂದ ೧೯೮೦-೯೦ರ ದಶಕದಲ್ಲಿ ಅಮೆರಿಕಾದ ನಿಜವಾದ ಹಕ್ಕುದಾರರು ಯಾರು? ಎಂಬ ನೇಟಿವಿಸಮ್‌ನ ಪ್ರಶ್ನೆಯು ಹೆಚ್ಚಿನ ಮಹತ್ವ ಪಡೆಯಿತು.
ಹೊರದೇಶಗಳಿಂದ ಬಂದ ವಲಸೆಗಾರರ ಬಗೆಗೆ ಸ್ಥಳೀಯವಾಗಿ ಪ್ರತಿರೋಧಗಳು ಹುಟ್ಟಿಕೊಂಡವು. ಆದರೆ ಬೇರೆ ಬೇರೆ ಕಡೆಯಿಂದ ಅಮೆರಿಕಾಕ್ಕೆ ಬಂದ ಜನರು ತಮ್ಮ ಅಸ್ತಿತ್ವದ ಶಾಶ್ವತ ಉಳಿವಿಗಾಗಿ ಗಟ್ಟಿಯಾದ ಕಾರ್ಯಗಳನ್ನು ಹೆಚ್ಚಿನ ಶ್ರಮವಹಿಸಿ ಅಮೆರಿಕಾನ್‌ರಿಗಿಂತ ಬಲವಾಗಿ ಮಾಡಲಾರಂಭಿಸಿದರು. ಹೀಗಾಗಿ ಅಮೆರಿಕಾದ ತಂತ್ರಜ್ಞಾನ ಹಾಗೂ ಜೈವಿಕ ವಿಜ್ಞಾನದ ಯುಗವನ್ನು ಬಲಪಡಿಸಿ ಅದನ್ನು ಜಾಗತಿಕ ಮಟ್ಟದಲ್ಲಿ ವಿಸ್ತರಿಸಿದ ಯಶಸ್ಸು ಏಷ್ಯ ಖಂಡದಿಂದ ಹೋದ ವಲಸೆಗರಿಗೆ ಸಲ್ಲತಕ್ಕದ್ದು. ಅದರ ಸಂಪೂರ್ಣ ಹಕ್ಕುದಾರರು ಏಷ್ಯಾದ ವಲಸೆಗಾರರಾದರು. ಕಂಪ್ಯೂಟರ್ ತಂತ್ರಜ್ಞಾನ ಮೊಟ್ಟಮೊದಲು ಅಮೆರಿಕಾದಲ್ಲಿಯೇ ಪ್ರಾರಂಭವಾಗಿದ್ದರೂ ೧೯೮೦-೯೦ರ ದಶಕದಲ್ಲಿ ಅದರ ತಂತ್ರಜ್ಞಾನದ ಪಾರಮ್ಯ ಪಡೆದಿದ್ದು ಏಷ್ಯದವರೇ ಆಗಿದ್ದರು. ಸೆಲ್ಯೂಲರ್ ಫೋನ್‌ಗಳ ಆವಿಷ್ಕಾರ, ಲೇಜರ್ ಪ್ರಿಂಟರ್‌ನ ತೀವ್ರಗತಿಯ ಬಳಕೆ, ಫ್ಯಾಕ್ಸ್ ಯಂತ್ರ ಹಾಗೂ ಪರ್ಸನಲ್ ಕಂಪ್ಯೂಟರ್‌ನ ಬಳಕೆಯು  ಈ ಶತಮಾನದ ಅಮೆರಿಕಾದ ಚಿತ್ರಣವನ್ನೇ ಬದಲಾಯಿಸಿತು. ಇನ್ನೊಂದು ಬಹುಮುಖ್ಯವಾದ ಉಪಕರಣ ಮೈಕ್ರೊಚಿಪ್ಸ್‌ನ ಆವಿಷ್ಕಾರ ಹಾಗೂ ಅದನ್ನು ಪ್ರಾಯೋಗಿಕವಾಗಿ ಬಳಸಿಕೊಂಡ ತಂತ್ರಜ್ಞಾನ ಭಾರೀ ಮಟ್ಟದ ಬದಲಾವಣೆಗೆ ರಹದಾರಿಯನ್ನು ಹುಟ್ಟುಹಾಕಿತು. ೧೯೭೫ರಲ್ಲಿ ಇಡೀ ರಾಬರ್ಟ್ಸ್ ವೈಯಕ್ತಿಕ ಗಣಕಯಂತ್ರಗಳ ಬಳಕೆಯನ್ನು ಮೊಟ್ಟಮೊದಲಿಗೆ ಪ್ರಾರಂಭಿಸಿದ್ದರೂ ಅದನ್ನು ಕ್ರಾಂತಿಯ ಹಾಗೆ ಪರಿವರ್ತಿಸಿದ ಕೀರ್ತಿ ಬಿಲ್‌ಗೇಟ್ಸ್‌ಗೆ ಸಲ್ಲತಕ್ಕದ್ದು. ಮೈಕ್ರೊಸಾಫ್ಟ್ ಕಂಪನಿಯ ಮೂಲಕ ಸಂವಹನ ಕ್ರಾಂತಿಯನ್ನು ಹುಟ್ಟುಹಾಕಿದನು. ಪ್ರತಿಷ್ಠಿತ ಹಾರ್ವರ್ಡ್ ವಿಶ್ವವಿದ್ಯಾಲಯದ ಪದವೀಧರನಾದ ಬಿಲ್‌ಗೇಟ್ಸ್ ತನ್ನ ಚತುರ ವ್ಯವಹಾರದಿಂದ ಅನೇಕ ವರ್ಷಗಳ ಕಾಲ ಜಗತ್ತಿನ ಮೊದಲ ಶ್ರೀಮಂತ ವ್ಯಕ್ತಿ ಎಂಬ ಪಟ್ಟ ಕಟ್ಟಿಕೊಂಡು ಈಗಲೂ ಮೆರೆಯುತ್ತಿದ್ದಾನೆ. ಇದನ್ನೆಲ್ಲ ಸಾಧಿಸಿದ್ದು ಆತ ಕೇವಲ ತನ್ನ ಮೂವತ್ತೊಂದನೆಯ ವಯಸ್ಸಿ ನಲ್ಲಿ  ಎಂಬುದು ಸೊಜಿಗವಾದ ವಿಷಯ. ಗಣಕಯಂತ್ರಗಳ ವ್ಯವಹಾರದಿಂದ ಟ್ರಿಲಿಯನ್ ಡಾಲರ್ ಮೊತ್ತದ ಒಡೆಯನಾಗಿ ಇಡೀ ಅಮೆರಿಕಾದ ಆರ್ಥಿಕ ವ್ಯವಸ್ಥೆಯ ಬೆನ್ನೆಲುಬಾಗಿ ನಿಂತಿರುವುದು ಮುಖ್ಯವಾದ ಸಂಗತಿ.
ಜಾರ್ಜ್ ಬುಷ್ ಆಡಳಿತ (ಜೂನಿಯರ್)
ಅಧ್ಯಕ್ಷನಾಗಿ ಕಾರ್ಯ ನಿರ್ವಹಿಸಿದ ಎರಡು ಅವಧಿಗಳಲ್ಲಿ ಕ್ಲಿಂಟನ್ ಕೈಗೊಂಡ ಸುಧಾರಣೆಗಳು ಡೆಮೊಕ್ರಾಟಿಕ್ ಪಕ್ಷಕ್ಕೆ ವರವಾಗಿದ್ದವು. ಇದನ್ನು ಸದುಪಯೋಗ ಪಡಿಸಿಕೊಳ್ಳಲು ತನ್ನ ಆಡಳಿತಾವಧಿಯಲ್ಲಿ ಉಪಾಧ್ಯಕ್ಷನಾಗಿ ಸಾಥ್(ಬೆಂಬಲ) ನೀಡಿ ವಿಶ್ವಾಸ ಗಳಿಸಿ ಆತ್ಮೀಯನಾಗಿದ್ದ ಅಲ್-ಗೋರ್ ಮುಂಬರುವ ಅಧ್ಯಕ್ಷ ಹುದ್ದೆಗೆ ಡೆಮೊಕ್ರಾಟಿಕ್ ಪಕ್ಷದಿಂದ ಉಮೇದುವಾರಿಕೆ ಸಲ್ಲಿಸಿದ. ಈತನ ಪ್ರತಿಸ್ಪರ್ಧಿಯಾಗಿ ಟೆಕ್ಸಾಸ್ ಪ್ರಾಂತದ ಗವರ್ನರ್ ಜಾರ್ಜ್ ಜೂನಿಯರ್ ಬುಷ್ ರಿಪಬ್ಲಿಕನ್ ಪಕ್ಷದ ಉಮೇದುವಾರಿಕೆ ಯಿಂದ ಸ್ಪರ್ಧೆ ಗಿಳಿದನು. ೨೦೦೦ರಲ್ಲಿ ನಡೆದ ಈ ಚುನಾವಣೆಯ ಫಲಿತಾಂಶ ಸಮಬಲದ ಹೋರಾಟದಲ್ಲಿ ಕೊನೆಗೊಂಡಿತು. ಇದರಿಂದ ಹಲವಾರು ಗೊಂದಲಗಳು ಹುಟ್ಟಿಕೊಂಡವು. ವಿಜಯಿ ಯಾರು ಎಂಬುದನ್ನು ನಿರ್ಣಯಿಸಲು ಈ ಇಬ್ಬರ ರಾಜಕೀಯ ಭವಿಷ್ಯ ಶ್ರೇಷ್ಠ ನ್ಯಾಯಾಲಯದವರೆಗೂ ಹೋಯಿತು. ಸಂವಿಧಾನ ತಜ್ಞರು ನೀಡಿದ ಸಲಹೆ ಮೇರೆಗೆ ಫ್ಲೋರಿಡಾ ಪ್ರಾಂತದ ನಿರ್ಣಾಯಕ ಮತಗಳನ್ನು ಬುಷ್‌ನ ವಿಜಯಕ್ಕೆ ಮೆಟ್ಟಿಲುಗಳಾಗಿ ಬಳಸಿಕೊಳ್ಳಲಾಯಿತು. ಈ ಪರಿಣಾಮದಿಂದ ಅಮೆರಿಕಾದ ೪೪ನೇ ಅಧ್ಯಕ್ಷನಾಗಿ ಜಾರ್ಜ್ ಜೂನಿಯರ್ ಬುಷ್ ಅಧಿಕಾರ ವಹಿಸಿಕೊಂಡ. ತಂದೆಯಂತೆ ಆಕ್ರಮಣಕಾರಿ ಧೋರಣೆಗಳಿಗೆ ಹೆಚ್ಚಿನ ಪ್ರಾಶಸ್ತ್ಯವನ್ನು ನೀಡಿದ. ಜಗತ್ತಿನ ಯಾವುದೇ ಮೂಲೆಯಲ್ಲಿ ಅಮೆರಿಕಾದ ನೀತಿಗಳ ವಿರುದ್ಧವಾಗಿ ಶಾಂತಿ ಕದಡುವ ದುಸ್ಸಾಹಸವನ್ನು ಯಾರೇ ಮಾಡಿದರೂ ತಾನು ಸಹಿಸಲಾರೆ ಎಂದು ಜಾಗತಿಕ ಪೊಲೀಸ್ ಕಾರ್ಯಕ್ಕೆ ಅಮೆರಿಕಾವನ್ನು ಸಜ್ಜುಗೊಳಿಸಿದನು. ಅಲ್ಲದೇ ಇಂಥ ಕೃತ್ಯಗಳನ್ನು ಯಾವುದೇ ಬೆಲೆಯನ್ನಾದರೂ ನೀಡಿ ಶತ್ರುಸಂಹಾರ ಮಾಡಲಾ ಗುವುದು ಎಂದು ಪ್ರತಿಪಾದಿಸಿದನು.
ಸಾಂಪ್ರದಾಯಿಕ ತತ್ವದಲ್ಲಿ ಹೆಚ್ಚಿನ ನಂಬಿಕೆ ಇಟ್ಟು ಅಮೆರಿಕಾವನ್ನು ಬಲಾಢ್ಯವಾಗಿ ಕಟ್ಟುತ್ತಿರುವ ರಿಪಬ್ಲಿಕನ್‌ರು ಜಾರ್ಜ್ ಬುಷ್‌ನಿಗೆ ವಿಶೇಷ ಪ್ರೋ ನೀಡುತ್ತಿದ್ದರು. ಅನೇಕ ಸಮಸ್ಯೆಗಳ ನಡುವೆಯೂ ಜಾಗತಿಕ ಏಕಮೇವ ಶಕ್ತಿಯಾಗಿ ಬೆಳೆದು ಬರುತ್ತಿದ್ದ ಅಮೆರಿಕಾವು ೨೦೦೧ ಸೆಪ್ಟೆಂಬರ್ ೯ರಂದು ಎಂದೂ ನಿರೀಕ್ಷಿಸದ ಭಯಾನಕ ಹೊಡೆತಕ್ಕೆ ಸಿಕ್ಕಿ ನಲುಗಿತು. ಜಾಗತಿಕ ವ್ಯಾಪಾರ ವಹಿವಾಟಿನ ನಿಯಂತ್ರಣ ಕೇಂದ್ರವಾದ ನ್ಯೂಯಾರ್ಕ್ ವರ್ಲ್ಡ್ ಟ್ರೇಡ್ ಸೆಂಟರ್‌ನ ಗಗನ ಚುಂಬಿ ಅವಳಿ ಕಟ್ಟಡಗಳು ಕ್ಷಣಾರ್ಧದಲ್ಲಿ ನೆಲಕ್ಕುರುಳಿ ಸಾವಿರಾರು ಸಂಖ್ಯೆಯಲ್ಲಿ ಸಾವು ನೋವುಗಳು ಸಂಭವಿಸಿತು. ಲಕ್ಷಾಂತರ ಡಾಲರ್‌ಗಳ ಆರ್ಥಿಕ ನಷ್ಟವನ್ನು ಅನುಭವಿಸಿದ ಅಮೆರಿಕಾ ಈ ಮರ್ಮಾಘಾತವಾದ ಹೊಡೆತಕ್ಕೆ ತನ್ನ ನೂರಾರು ವರ್ಷಗಳ ನೀತಿಗಳನ್ನು ಪುನರ್ ವಿಮರ್ಶೆ ಮಾಡಿಕೊಳ್ಳುವ ಪ್ರಸಂಗ ಉದ್ಭವವಾಯಿತು. ರಷ್ಯಾದ ನಾಶಕ್ಕೆ ತಾನೇ ಸಾಕಿ ಪ್ರೋ ಅಫ್ಘಾನಿಸ್ತಾನದ ಸಮಸ್ಯೆಯಲ್ಲಿ ಹುಟ್ಟಿಬಂದ ಒಸಾಮ ಬಿನ್ ಲಾಡೆನ್ ಎಂಬ ಅಂತಾರಾಷ್ಟ್ರೀಯ ಭಯೋತ್ಪಾದಕನ ಕುತಂತ್ರದಿಂದ ಕಂಡರಿಯಲಾಗದ ಭಾರೀ ಸಾವು-ನೋವು ನಷ್ಟಗಳನ್ನು ಅಮೆರಿಕಾ ಅನುಭವಿಸುವಂತಾಯಿತು. ಈ ಪರಿಣಾಮ ಇಸ್ಲಾಂ ಜಗತ್ತನ್ನು ಆಮೆರಕ ತಿರಸ್ಕರಿಸುವಂತೆ ಮಾಡಿತು. ಏಷ್ಯ ಮೂಲದ ವಲಸೆಗಾರರ ಕಡಿವಾಣಕ್ಕೆ ಮತ್ತಷ್ಟು ಬಿಗಿ ಕ್ರಮಗಳನ್ನು ಕೈಗೊಂಡು ‘‘ಅಮೇರಿಕೀಕರಣ’’ದ ಕಡೆಗೆ ಹೆಚ್ಚಿನ ಗಮನ ಬುಷ್ ಆಡಳಿತ ಹರಿಸಿತು. ಈವರೆಗೂ ಅಮೆರಿಕಾ ಬಿಟ್ಟು ಉಳಿದ ಬೇರಾವ ದೇಶಗಳಲ್ಲಿ ನಡೆಯುವ ಹಿಂಸಾಕೃತ್ಯಗಳಿಗೆ ಹಾಗೂ ಅಲ್ಲಿನ ರಾಷ್ಟ್ರವಿರೋಧಿ ಚಟುವಟಿಕೆಗಳನ್ನು ದಮನ ಮಾಡುವ ಬಗೆಗೆ ಅಷ್ಟೇನೂ ತಲೆಕೆಡಿಸಿಕೊಳ್ಳದ ಅಮೆರಿಕಾದ ಆಡಳಿತ ರಾಗ ಬದಲಿಸಿ ಜಗತ್ತಿನ ಯಾವುದೇ ಮೂಲೆಯಲ್ಲಿ ನಡೆಯುವ ಜೀವವಿರೋಧಿ ಘಟನೆಗಳನ್ನು ಎಷ್ಟೇ ಬೆಲೆಯನ್ನಾದರೂ ಕೊಟ್ಟು ನಾಶಪಡಿಸುವುದು ಅಮೆರಿಕಾದ ಪರಮಗುರಿ ಎಂದು ಘೋಷಿಸಿತು. ಅಲ್ಲದೇ ಜಗತ್ತಿನ ಎಲ್ಲ ರಾಷ್ಟ್ರಗಳ ಗುರಿಗಳು ಸಹ ಇದೇ ಆಗಿರಬೇಕೆಂದು ನೀತಿ ಪಾಠ ಬೋಧಿಸಲಾರಂಭಿಸಿತು. ಆದ್ದರಿಂದ ಅಫ್ಘಾನಿಸ್ತಾನ ದಲ್ಲಿದ್ದ ತಾಲೀಬಾನ್ ಸರಕಾರ, ಇರಾಕ್‌ನ ಸರ್ವಾಧಿಕಾರಿ ಸದ್ದಾಂಹುಸೇನ್, ಚಚೇನಿಯಾದ (ರಷ್ಯಾದಲ್ಲಿನ) ಮುಸ್ಲಿಂ ಬಂಡುಕೋರರ ಉಪಟಳವನ್ನು ಶಾಶ್ವತವಾಗಿ ಇಲ್ಲವಾಗಿಸುವ ಗುರಿ ಇಟ್ಟುಕೊಂಡು ಐರೋಪ್ಯ ಶಕ್ತಿಗಳ ಜೊತೆಗೂಡಿ ಮಿಲಿಟರಿ ದಾಳಿಗಿಳಿಯಿತು. ಇಂಥ ಕಾರ್ಯಗಳಲ್ಲಿ ಸ್ವಲ್ಪ ಮಟ್ಟಿನ ಯಶ ಕೂಡ ಸಾಧಿಸಿದ ಅಮೆರಿಕಾ ಹಾಗೂ ಮಿತ್ರರಾಷ್ಟ್ರಗಳು ಅಫಘಾನಿಸ್ತಾನ ಹಾಗೂ ಇರಾಕ್‌ನಲ್ಲಿ ತಮ್ಮ ಅನುಕೂಲದ ಸರಕಾರಗಳನ್ನು ಜಾರಿಗೆ ತಂದಿವೆ. ಉತ್ತರ ಕೊರಿಯಾ ಹಾಗೂ ಲಿಬಿಯಾ ದೇಶಗಳಿಗೆ ಅಂತಿಮ ಎಚ್ಚರಿಕೆ ನೀಡಿರುವ ಅಮೆರಿಕಾ ಯಾವುದೇ ಕ್ಷಣದಲ್ಲಾದರೂ ಏನೂ ಬೇಕಾದರೂ ಮಾಡುವ ಶಕ್ತಿಯನ್ನು ಹೊಂದಿದೆ.
ಜಾರ್ಜ್ ವಾಕರ್ ಬುಷ್ ಅಮೆರಿಕಾದ ಅಧ್ಯಕ್ಷನಾಗಿ ಆಯ್ಕೆ ಆದ ಸಂದರ್ಭದಲ್ಲಿ ರಾಜಕೀಯ ವಿಶ್ಲೇಷಕರ ಅನೇಕ ಟೀಕೆಗಳಿಗೆ ಗುರಿಯಾದನು. ಅಂತಾರಾಷ್ಟ್ರೀಯ ಸಂಬಂಧಗಳ ಬಗೆಗೆ ಯಾವ ನಿರ್ದಿಷ್ಟ ನೀತಿ ನಿಯಮಗಳಿಲ್ಲದ ರಾಜಕೀಯ ಧುರೀಣ ಎಂಬ ಕಟು ಟೀಕೆಗೆ ಒಳಗಾದನು. ಅಲ್ಲದೇ ಅತೀ ಕಡಿಮೆ ಮತಗಳಿಂದ ಆಯ್ಕೆ ಆದ ಅಧ್ಯಕ್ಷನ ಬಗೆಗೆ ಅಮೆರಿಕಾನ್‌ರಿಗೆ ಯಾವುದೇ ಗಟ್ಟಿಯಾದ ಭರವಸೆ ಇರಲಿಲ್ಲ. ಅಮೆರಿಕಾದ ಇತಿಹಾಸದಲ್ಲಿ ಮೊಟ್ಟಮೊದಲಿಗೆ ಒಬ್ಬ ಆಫ್ರಿಕನ್-ಅಮೆರಿಕಾನ್‌ನಾದ ಕಾಲಿನ್ ಪಾವೆಲ್ ಎಂಬುವವನನ್ನು ವಿದೇಶಾಂಗ ಕಾರ್ಯದರ್ಶಿಯಾಗಿ ಆಯ್ಕೆ ಮಾಡಿಕೊಂಡನು. ಇದು ಸಹ ಸಂಪ್ರದಾಯಸ್ಥರ ಅಸಮಾಧಾನಕ್ಕೆ ತಕ್ಕಮಟ್ಟಿಗೆ ಕಾರಣವಾಗಿತ್ತು.
ಬಿಲ್ ಕ್ಲಿಂಟನ್‌ನ ಕಾಲದಲ್ಲಿ ಅಗಾಧ ಪ್ರಗತಿ ಸಾಧಿಸಿದ್ದ ಅಮೆರಿಕಾದ ಆರ್ಥಿಕ ವ್ಯವಸ್ಥೆ ಇದ್ದಕ್ಕಿದ್ದಂತೆ ಹಿಮ್ಮುಖವಾಗಿ ತಿರುಗಿತು. ಉತ್ಪಾದನ ವ್ಯವಸ್ಥೆಯ ಮೂಲಕ ೨೦೦೧ರಲ್ಲಿ ಸಾಕಷ್ಟು ಬದಲಾವಣೆಗಳಾದವು. ಸ್ಟಾಕ್ ಮಾರುಕಟ್ಟೆ ಕುಸಿದು ಅಮೆರಿಕಾದ ಕಾರ್ಪೋರೇಟ್ ವ್ಯವಸ್ಥೆ ದಿವಾಳಿ ಎದ್ದಿತು. ನಿರುದ್ಯೋಗದ ಸರಳ ರೇಖೆ ಆಡಳಿತಗಾರರ ಕೈಗೆ ಸಿಗದಂತೆ ಓಡಲಾರಂಭಿಸಿತು. ಏರಿಕೆ ಕಂಡಿದ್ದ ಅಮೆರಿಕಾದ ತಂತ್ರಜ್ಞಾನದ ವ್ಯಾಪಾರ ನೈಜಲಾಭವನ್ನು ತೋರಿಸುವ ಮೊದಲೇ ಮಾಯವಾಯಿತು. ಅಲ್ಲದೇ ಇದೇ ಸಂದರ್ಭದಲ್ಲಿ ಆದಾಯದ ಮೇಲಿನ ತೆರಿಗೆಯ ಕಡಿತವನ್ನು ಜಾರಿಗೆ ತಂದಿದ್ದರಿಂದ ಇಡೀ ವ್ಯವಸ್ಥೆಯ ದಿಕ್ಕು ತಪ್ಪಿದಂತಾಯಿತು.
ಅಧ್ಯಕ್ಷ ಬಿಲ್ ಕ್ಲಿಂಟನ್‌ನ ಪ್ರಯತ್ನದಿಂದ ಇಸ್ರೇಲ್ ಹಾಗೂ ಪ್ಯಾಲೆಸ್ಟೈನ್ ದೇಶಗಳು ಮಾಡಿಕೊಂಡಿದ್ದ ಓಸ್ಲೋ ಒಪ್ಪಂದ ಅಕ್ಟೋಬರ್ ೨೦೦೦ರಲ್ಲಿ ಮುರಿದು ಬಿತ್ತು. ಸುಮಾರು ಏಳು ವರ್ಷಗಳ ಕಾಲ ಶಾಂತಿಯಿಂದ ಇದ್ದ ಮಧ್ಯಪ್ರಾಚ್ಯ ಮತ್ತೆ ಉರಿಯಲಾರಂಭಿಸಿತು. ಜೆರುಸಲೇಮ್ ಪಟ್ಟಣ ಈಗ ವಿವಾದದ ಕೇಂದ್ರವಾಯಿತು. ಪ್ಯಾಲೆಸ್ಟೈನ್ ಸರಕಾರವು ಒಪ್ಪಂದವನ್ನು ಧಿಕ್ಕರಿಸಿ ಇಂಟಿಫಡು(ಆಕ್ರಮಣ) ನೀತಿಗೆ ಮುಂದಾಯಿತು. ಪಶ್ಚಿಮ ದಂಡೆ ಹಾಗೂ ಗಾಜಾ ಪಟ್ಟಿಯ ಮೇಲೆ ಪ್ಯಾಲೆಸ್ಟೈನ್ ಮಿಲಿಟರಿಯು ದಾಳಿ ಮಾಡಿ ನೂರಾರು ಇಸ್ರೇಲ್ ನಾಗರಿಕರನ್ನು ಹಾಗೂ ಸೈನಿಕರನ್ನು ಕೊಂದುಹಾಕಿತು. ಈ ಕಾರಣಗಳು ಇಸ್ರೇಲಿನ ಚುನಾವಣೆಯ ಮೇಲೆ ಪರಿಣಾಮ ಬೀರಿ ಬಲಪಂಥೀಯ ಕಟ್ಟರ್‌ವಾದಿ ನಾಯಕ ಏರಿಯಲ್ ಶೆರಾನ್ ಅಧಿಕಾರಕ್ಕೆ ಬರುವಂತೆ ಮಾಡಿದವು. ಅಧಿಕಾರ ವಹಿಸಿಕೊಂಡ ಶೆರಾನ್ ತತ್‌ಕ್ಷಣವೇ ಇಸ್ರೇಲ್ ಸೇನೆಯನ್ನು ಪ್ಯಾಲೆಸ್ಟೈನ್ ನಿಯಂತ್ರಣದಲ್ಲಿರುವ ಪ್ರದೇಶಗಳ ಮೇಲೆ ನುಗ್ಗಿಸಿ ಅಪಾರವಾದ ಜೀವಹಾನಿ ಮಾಡಿದನು. ಅಲ್ಲದೇ ಹಮಾಸ ಹಾಗೂ ಜೆಹಾದಿ ನಾಯಕರನ್ನು ಹುಡುಕಾಡಿ ಇಸ್ರೇಲ್‌ನ ಗುಪ್ತದಳ ಹತ್ಯೆ ಮಾಡಿ ಸಮಸ್ಯೆಯನ್ನು ಮತ್ತಷ್ಟು ಜಟಿಲಗೊಳಿಸಿತು. ಆದರೆ ಈಗಾಗಲೇ ಅಂತಾರಾಷ್ಟ್ರೀಯ ಸಮಸ್ಯೆಗಳಲ್ಲಿ ಪ್ರವೇಶಿಸಿ ಕೈಸುಟ್ಟುಕೊಂಡಿದ್ದ ಅಮೆರಿಕಾದ ಆಡಳಿತ ತನ್ನ ಅರಿವಿಗೆ ಈ ಘಟನೆಗಳು ಇಲ್ಲವೆಂಬಂತೆ ಸುಮ್ಮನಾಗಿ ಇಸ್ರೇಲ್ ಹಾಗೂ ಜಗತ್ತಿನ ಬೇರೆ ರಾಷ್ಟ್ರಗಳ ಮುಂದಿನ ನಡೆಗಳ ಬಗೆಗೆ ಕಾಯುತ್ತ ಕುಳಿತಿತು. ಆದರೆ ಯು.ಎನ್.ಓ.ದ ಕೋರಿಕೆಯ ಮೇರೆಗೆ ಅಮೆರಿಕಾ ಆಡಳಿತವು ಮತ್ತೆ ಮಧ್ಯಪ್ರಾಚ್ಯದ ಶಾಂತಿ ಸಂಧಾನಗಳಿಗೆ ಎರಡು ದೇಶಗಳನ್ನು ಸಜ್ಜುಗೊಳಿಸಲು ಮುಂದಾಯಿತು. ಜಾಗತಿಕ ಮಟ್ಟದಲ್ಲಿ ಆಗುತ್ತಿದ್ದ ತೀವ್ರತರ ಬದಲಾವಣೆಗಳಿಗೆ ಅಮೆರಿಕಾ ಹೊಸ ಹಾದಿಯನ್ನು ಹುಡುಕಲಾರಂಭಿಸಿತು. ಹ್ಯಾರಿ ಟ್ರೂಮನ್‌ನಿಂದ ೧೯೪೭ರಲ್ಲಿ ಪ್ರಾರಂಭವಾದ ಕಮ್ಯುನಿಸ್ಟ್ ಆಡಳಿತದ ವಿರುದ್ಧ ಶೀತಲಯುದ್ಧದ ಮಾದರಿಗಳು ೨೧ನೇ ಶತಮಾನದಲ್ಲಿ ಮಹತ್ವ ಕಳೆದುಕೊಂಡವು. ಚೀನ ದೇಶವು ತನ್ನ ಆಡಳಿತದ ವಿರುದ್ಧ ಪ್ರತಿಭಟಿಸಿದ ಹತ್ತು ಸಾವಿರ ನಾಗರಿಕ ಪ್ರತಿಭಟನಾಕಾರರನ್ನು ನಿರ್ದಯವಾಗಿ ಹೊಸಕಿ ಹಾಕಿತು. ಆದರೆ ಅಮೆರಿಕಾ ಇದಕ್ಕೆ ಯಾವುದೇ ಪ್ರಬಲವಾದ ಪ್ರತಿರೋಧ ತೋರಲಿಲ್ಲ. ತನಗೆ ತನ್ನ ಜನರ ರಕ್ಷಣೆ ಹಾಗೂ ಅಭಿವೃದ್ದಿಯೇ ಮುಖ್ಯ ಸಂಗತಿಗಳಾಗಿ ವ್ಯಕ್ತವಾದವು. ಅಧ್ಯಕ್ಷ ಬುಷ್‌ನು
ಬೆದರಿಕೆಗಳಿಗೆ ಸಂಪೂರ್ಣವಾಗಿ ಮಣಿಯದಿದ್ದರೆ ನಾವು ಇನ್ನಷ್ಟು ದಿನ ಕಾಯುತ್ತಿದ್ದವು. ಪ್ರಸಕ್ತ ಜಗತ್ತಿನಲ್ಲಿ ಕಾರ್ಯಾಚರಣೆಯ ಮೂಲಕ ಮಾತ್ರ ನಮ್ಮ ರಕ್ಷಣೆ ಸಾಧ್ಯ ಎಂದು ನಾವು ತಿಳಿದುಕೊಂಡಿದ್ದೇವೆ. ಅದನ್ನು ಕಾರ್ಯಗತಗೊಳಿಸಲು ರಾಷ್ಟ್ರ ಬದ್ಧವಾಗಿದೆ.
ಎಂದು ಹೇಳಿ ಅಮೆರಿಕಾದ ಮುಂದಿನ ನಡುವಳಿಕೆಯ ಬಗೆಗೆ ತಾನು ಹೊಂದಿದ ಮನೋಭಾವನೆಗಳನ್ನು ಸ್ಪಷ್ಟಪಡಿಸಿದನು.
ಜಾಗತಿಕ ಭಯೋತ್ಪಾದನೆ
ಶೀತಲ ಸಮರ ಕೊನೆಗೊಂಡ ನಂತರ ಏಕಮೇವ ಅದ್ವೀತಿಯ ಶಕ್ತಿಯಾಗಿ ಅಮೆರಿಕಾ ರೂಪುಗೊಂಡಿತು. ಇದುವರೆಗೂ ಗುಪ್ತವಾಗಿ ಹುದುಗಿಕೊಂಡಿದ್ದ ಧರ್ಮರಾಜಕಾರಣ ಹಾಗೂ ಜನಾಂಗಿಯ ವಾದಗಳು ಅಂತಾರಾಷ್ಟ್ರೀಯ ಮಟ್ಟದಲ್ಲಿ ಬಿಡಿಸಲಾರದ ಸಮಸ್ಯೆಗಳಾಗಿ ಪ್ರತಿಬಿಂಬಿತವಾದವು. ಭಯದ ಮೂಲಕ ಜಾಗತಿಕ ಮಟ್ಟದ ತಲ್ಲಣಗಳನ್ನು ಸೃಷ್ಟಿಸಿದ ಸಂಘಟನೆಗಳು ಆರ್ಥಿಕವಾಗಿಯೂ ಸಹ ಬಲಯುತವಾಗಿದ್ದವು. ಸೋವಿಯತ್ ರಷ್ಯಾದ ಪತನಾನಂತರ ಅಮೆರಿಕಾ ಸಹ ಅಂತಾರಾಷ್ಟ್ರೀಯ ಸಮಸ್ಯೆಗಳ ಬಗೆಗೆ ಹೆಚ್ಚಿನ ನಿರಾಸೆ ತೋರಿಸಲಾರಂಭಿಸಿತು. ಇಂಥ ಅವಕಾಶಗಳನ್ನು ಸದುಪಯೋಗಪಡಿಸಿಕೊಂಡ ಲಿಬಿಯಾ, ಸುಡಾನ್, ಲೆಬನಾನ್, ಅಫ್ಘಾನಿಸ್ತಾನ್, ಪಾಕಿಸ್ತಾನ, ಸೋಮಾಲಿಯಾ, ಯೆಮನ್ ಹಾಗೂ ಇಂಡೋನೇಷಿಯಾ ದೇಶಗಳಲ್ಲಿನ ಮುಸ್ಲಿಂ ಮೂಲಭೂತವಾದದ ಪ್ರತಿಪಾದಕರು ಮುಂಚೂಣಿಗೆ ಬಂದರು. ಜಾಗತಿಕಮಟ್ಟದಲ್ಲಿ ಕ್ರೈಸ್ತ ಹಾಗೂ ಹಿಂದೂ ಮತಗಳು ಹಾಗೂ ಮತಾವಲಂಬಿಗಳು ಇಸ್ಲಾಂ ಮೂಲಭೂತವಾದದ ಅನುಯಾಯಿಗಳಿಂದ ತೀವ್ರ ಟೀಕೆಗೆ ಒಳಗಾಗಬೇಕಾಯಿತು. ಐರೋಪ್ಯ ರಾಷ್ಟ್ರಗಳಾದ ಇಂಗ್ಲೆಂಡ್, ಫ್ರಾನ್ಸ್, ಸ್ಪೇನ್, ಜರ್ಮನಿ ಹಾಗೂ ಡೆನ್ಮಾರ್ಕ್ ಮತ್ತು ಅಮೆರಿಕಾ ಖಂಡದ ಅಮೆರಿಕಾ ಹಾಗೂ ಕೆನಡಾ ರಾಷ್ಟ್ರಗಳು ಮೂಲಭೂತವಾದಿಗಳ ಕೆಂಗಣ್ಣಿಗೆ ಮುಖ್ಯವಾಗಿ ಗುರಿಯಾದವು.
ಭಯೋತ್ಪಾದನೆಯ ಅಟ್ಟಹಾಸ ೨೦೦೧ನೆಯ ಸೆಪ್ಟೆಂಬರ್ ೧೧ರಂದು ಅಮೆರಿಕಾದಲ್ಲಿ ಕಂಡುಬಂತು. ಇದನ್ನು ೧೧/೯ ಕರಾಳ ದಿನವೆಂದು ಜಾಗತಿಕ ಇತಿಹಾಸದಲ್ಲಿ ಕರೆಯಲಾಗು ತ್ತದೆ. ನ್ಯೂಯಾರ್ಕ್‌ನಲ್ಲಿರುವ ಅವಳಿ ಕಟ್ಟಡಗಳನ್ನು ಜಂಬೋಜೆಟ್(ವಿಮಾನ)ಗಳ ಮೂಲಕ ಭಯೋತ್ಪಾದಕರು ಧ್ವಂಸ ಮಾಡಿದರು.  ೨೦೦೧ನೆಯ ಸೆಪ್ಟೆಂಬರ್ ೧೧ರ ಮುಂಜಾನೆ ೮.೪೫ ನಿಮಿಷಕ್ಕೆ ೧೧೦ ಅಂತಸ್ತಿನ ಗಗನಚುಂಬಿ ಕಟ್ಟಡಗಳಲ್ಲಿ ಪ್ರತಿಗಂಟೆಗೆ ೫೦೦ ಮೈಲುಗಳ ವೇಗದಲ್ಲಿದ್ದ ರಭಸದಿಂದ ಕೂಡಿದ ವಿಮಾನಗಳನ್ನು ಕಟ್ಟಡದಲ್ಲಿ ನುಗ್ಗಿಸಲಾಯಿತು. ಇಂಥ ರಭಸಕ್ಕೆ ಕ್ಷಣಾರ್ಧದಲ್ಲಿ ಅವಳಿ ಕಟ್ಟಡಗಳು ನೆಲಕ್ಕುರುಳಿದವು. ಸಾವಿರಾರು ಸಂಖ್ಯೆಯ ಜನರು ಈ ಅವಘಡದಿಂದ ಪ್ರಾಣ ಕಳೆದುಕೊಂಡರು. ಇದರಿಂದ ಉಂಟಾದ ಜ್ವಾಲೆಯು ಸುತ್ತಲಿನ ಪ್ರದೇಶಗಳನ್ನು ಸಹ ತೀವ್ರ ತರದಲ್ಲಿ ಹಾನಿಗೊಳಿಸಿತು. ಇದೇ ಸಮಯದಲ್ಲಿ ಅಮೆರಿಕಾದ ವೈಟ್‌ಹೌಸ್ (ಅಧ್ಯಕ್ಷರ ಕಚೇರಿ) ಹಾಗೂ ಪೆಂಟಗಾನ್ (ರಕ್ಷಣೆ) ಕಚೇರಿ ಕಟ್ಟಡಗಳನ್ನು ಭಯೋತ್ಪಾದಕರು ಗುರಿಯಾಗಿಟ್ಟುಕೊಂಡಿದ್ದರು. ಆದರೆ ಇವುಗಳ ಮೇಲೆ ಹಾನಿಕಾರಕ ದಾಳಿ ಮಾಡುವಲ್ಲಿ ವಿಮಾನ ಅಪಹರಣಕಾರರು ಸಫಲವಾಗಲಿಲ್ಲ. ಭಯೋತ್ಪಾದಕರು ಈ ಕುಕೃತ್ಯಗಳಲ್ಲಿ ಯಶಸ್ಸು ಪಡೆದಿದ್ದರೆ. ಅಮೆರಿಕಾದ ಚರಿತ್ರೆಯ ಚಿತ್ರಣವೇ ಬದಲಾಗುತ್ತಿತ್ತು ಎಂಬುದರಲ್ಲಿ ಸಂಶಯವಿಲ್ಲ.
ಜೆಹಾದಿ ಹೆಸರಿನಲ್ಲಿ ನಡೆದ ಈ ಘಟನೆಯಲ್ಲಿ ೨೬೬ ಪ್ರಯಾಣಿಕರು, ೧೦೦ ಜನ ನಾಗರಿಕರು ಸೇರಿದಂತೆ ಹೀಗೆ ಒಟ್ಟು ಸುಮಾರು ೨೮೦೦ ಜನರು ಈ ಅವಘಡದಲ್ಲಿ ಪ್ರಾಣ ಕಳೆದುಕೊಂಡರು. ಜಾಗತಿಕ ಬಂಡವಾಳವಾದದ ಮುಖ್ಯ ಕೇಂದ್ರ ಹಾಗೂ ಇಡೀ ದೇಶದ ಆರ್ಥಿಕ ವ್ಯವಸ್ಥೆಯ ನಿಯಂತ್ರಣದ ಮುಖ್ಯ ಸಂಸ್ಥೆಯಾಗಿದ್ದ ಈ ಕಟ್ಟಡದಲ್ಲಿನ ಎಲ್ಲ ಕಚೇರಿಗಳ ನಾಶವು ಅಮೆರಿಕಾನ್‌ರಿಗೆ ದಿಕ್ಕು ತೋಚದ ಹಾಗೆ ಮಾಡಿತು. ಇದರಿಂದ ತೀವ್ರ ಅಸಮಾಧಾನಕ್ಕೆ ಒಳಗಾದ ಹಾಗೂ ಮುಂದಿನ ದಾರಿ ಯಾವುದು ಎಂದು ತೋಚದೆ ಇಲ್ಲಿನ ಆಡಳಿತ ಕೆಲವು ದಿನಗಳ ಕಾಲ ಸ್ತಬ್ಧಗೊಂಡಿತು. ಆದರೆ ಇಡೀ ಅಮೆರಿಕಾ ದೇಶವೇ ಈ ಘಟನೆಯನ್ನು ಗಂಭೀರವಾಗಿ ತೆಗೆದುಕೊಂಡು ಆದ ಗಾಯಕ್ಕೆ ಪರಿಹಾರೋಪಾಯಗಳನ್ನು ತತ್‌ಕ್ಷಣವೇ ಕಾರ್ಯರೂಪಗೊಳಿಸುವಂತೆ ಸರಕಾರವನ್ನು ಜನತೆಯೇ ಹುರಿದುಂಬಿಸಿತು. ತೀವ್ರವಾದ ವಿಚಾರಣೆಗಳನ್ನು ಕೈಗೊಂಡು ಅಲ್‌ಖೈದಾ ಎಂಬ ಅಂತಾರಾಷ್ಟ್ರೀಯ ಭಯತ್ಪೋದನಾ ಸಂಘಟನೆಯ ೧೯ ಜನರು ಈ ಕೃತ್ಯಕ್ಕೆ ಕಾರಣಕರ್ತರು ಎಂದು ಅಮೆರಿಕಾ ಆಡಳಿತ ಕೆಲವೇ ತಿಂಗಳುಗಳಲ್ಲಿ ಇಂಥ ಅಪರಾಧದ ಮರ್ಮವನ್ನು ಭೇದಿಸಿತು. ಸಂಘಟನೆಯ ನಾಯಕ ಒಸಾಮ ಬಿನ್ ಲಾಡೆನ್‌ನ ಜೀವಂತ ಬೇಟೆಯನ್ನು ಅಮೆರಿಕಾ ಆಡಳಿತ ಗುಪ್ತವಾಗಿ ಹೆಣೆಯಿತು. ಇದಕ್ಕೆ ಯಾವ ಬೆಲೆಯನ್ನಾದರೂ ಅಮೆರಿಕಾ ಕೊಡಲು ತೀರ್ಮಾನಿಸಿತು. ಇದೇ ವೇಳೆಗೆ ಜೆಹಾದಿ ಹೆಸರಿನಲ್ಲಿ ಕ್ರೈಸ್ತರ ಹಾಗೂ ಅಮೆರಿಕಾದ ವಿರುದ್ಧ ಪವಿತ್ರ ಯುದ್ಧವನ್ನು ಆಲ್‌ಖೈದಾ ಸಂಘಟನೆ ಘೋಷಿಸಿತ್ತು. ಇಂಥ ಉಪಟಳದ ಮಾತುಗಳು ಇನ್ನುಳಿದ ಕ್ರೈಸ್ತ ಧರ್ಮೀಯ ರಾಷ್ಟ್ರಗಳನ್ನು ಮುಸ್ಲಿಂ ಜಗತ್ತಿನ ವಿರುದ್ಧ ಸಂಶಯಿಸುವಂತೆ ಮಾಡಿತು. ಈ ಮೊದಲು ಮುಸ್ಲಿಂ ಜೆಹಾದಿ ಗುಂಪುಗಳು ಸೌದಿ ಅರೇಬಿಯದಲ್ಲಿನ ಅಮೆರಿಕಾದ ಮಿಲಿಟರಿ ನೆಲೆಗಳ ಮೇಲೆ, ಕೀನ್ಯಾ ಹಾಗೂ ವಿಯಟ್ನಾಂನ ಅಮೆರಿಕಾ ರಾಯಭಾರಿ ಕಚೇರಿ ಹಾಗೂ ಯೆಮನ್ ಬಂದರಿನಲ್ಲಿದ್ದ ಅಮೆರಿಕಾದ ಸೈನಿಕರ ಮೇಲೆ ಅಲ್‌ಖೈದಾ ಮೂಲಭೂತವಾದಿಗಳ ಗುಂಪು ೧೧/೯ರ ನ್ಯೂಯಾರ್ಕ್ ದುರ್ಘಟನೆಯು ನಡೆಯುವ ಕೆಲವು ತಿಂಗಳುಗಳ ಮೊದಲು ಮೇಲೆ ಜೆಹಾದಿ ದಾಳಿಯನ್ನು ಸಂಘಟಿಸಿತ್ತು. ಆದರೆ ಅಮೆರಿಕಾವನ್ನೊಳಗೊಂಡಂತೆ ವಿಶ್ವದ ಯಾವ ದೇಶಗಳು ಈ ಕೃತ್ಯಗಳನ್ನು ಗಂಭೀರವಾಗಿ ತೆಗೆದುಕೊಂಡಿರಲಿಲ್ಲ. ಇದರ ಪರಿಣಾಮವೇ ಮುಂದಿನ ಕೆಲವೇ ತಿಂಗಳುಗಳಲ್ಲಿ ಗಗನಚುಂಬಿ ಕಟ್ಟಡಗಳನ್ನು ನೆಲಕ್ಕುರುಳಿಸುವುದರ ಮೂಲಕ ತಾನು ಹೇಳಿದ ಮಾತುಗಳನ್ನು ಅಲ್‌ಖೈದಾ ನಿಜಗೊಳಿಸಿತು.
ಅಫ್ಘಾನಿಸ್ತಾನದ ಸಮಸ್ಯೆಯಲ್ಲಿ ಪ್ರಾರಂಭಗೊಂಡು ಎದ್ದು ಬಂದ ಅಲ್‌ಖೈದಾ ಸಂಘಟನೆಯ ನಾಯಕ ಒಸಾಮ ಬಿನ್ ಲಾಡೆನ್‌ನು ತನ್ನಲ್ಲಿರುವ ಧನಬಲದಿಂದ ಇಸ್ಲಾಂ ಮೂಲಭೂತವಾದವನ್ನು ಉಗ್ರವಾಗಿ ಪ್ರತಿಪಾದಿಸುವ ಸಂಘಟನೆಯನ್ನು ಕಟ್ಟಿದನು. ಇದರ ಪ್ರಭಾವಕ್ಕೆ ಜಾಗತಿಕ ಮಟ್ಟದಲ್ಲಿ ಸುಮಾರು ೨೦ ಸಾವಿರಕ್ಕಿಂತ ಹೆಚ್ಚಿನ ಜನರು ಅಲ್‌ಖೈದಾದ ಸಂಘಟನೆಯ ಸಕ್ರಿಯ ಸದಸ್ಯರಾಗಿ ಕಾರ್ಯ ನಿರ್ವಹಿಸುತ್ತಿದ್ದಾರೆ. ಸೋವಿಯತ್ ರಷ್ಯಾವು ಅಫ್ಘಾನಿಸ್ತಾನದಿಂದ ಕಾಲಕ್ಕಿಂತ ನಂತರ ನಾರ್ದನ್ ಅಲೈನ್ಸ್ ಸಂಘಟನೆಗಳು ಅಧಿಕಾರಕ್ಕಾಗಿ ಬಡಿದಾಟಕ್ಕಿಳಿದವು. ಇದರ ಲಾಭವನ್ನು ಪಡೆದ ತಾಲಿಬಾನ್ ಸಂಘಟನೆಯು ಸ್ಥಳೀಯ ಸಮಸ್ಯೆಗಳನ್ನು ಇಟ್ಟುಕೊಂಡು ಆಲ್‌ಖೈದಾದ ಬೆಂಬಲದಿಂದ ಇಸ್ಲಾಂ ಮೂಲಭೂತವಾದದ ಪ್ರಬಲ ನಂಬಿಕೆಯ ಹಿನ್ನೆಲೆಯಲ್ಲಿ ಅತ್ಯುಗ್ರವಾದ ಆಡಳಿತವನ್ನು ತೊಂಬತ್ತರ ದಶಕದಲ್ಲಿ ಅಫ್ಘಾನಿಸ್ತಾನದಲ್ಲಿ ಪ್ರಾರಂಭಿಸಿತು. ಇದರ ಆಶ್ರಯದಲ್ಲಿ ಜಾಗತಿಕ ಭಯೋತ್ಪಾದನೆ ಹೆಮ್ಮರವಾಗಿ ಬೆಳೆದು ಅಮೆರಿಕಾದಲ್ಲಿನ ಎಲ್ಲ ದುರಂತಕ್ಕೆ ಕಾರಣ ವಾಯಿತು. ೧೧/೯ರ ಘಟನೆ ಅಮೆರಿಕಾದ ಆರ್ಥಿಕ ವ್ಯವಸ್ಥೆಗೆ ಬಲವಾದ ಪೆಟ್ಟು ನೀಡಿತು. ನೂರಾರು ವರ್ಷಗಳಿಂದ ಹೆಚ್ಚಿನ ಲಾಭ ಗಳಿಸಿ ಅಮೆರಿಕಾದ ಆರ್ಥಿಕ ವ್ಯವಸ್ಥೆಗೆ ಮುಖ್ಯ ಅಡಿಪಾಯಗಳಾಗಿದ್ದ ವಿಮಾ ಕಂಪನಿಗಳು ಈ ದುರಂತದಿಂದ ಬುಡಮೇಲಾದವು. ಸುಮಾರು ೩೦ ಬಿಲಿಯನ್ ಡಾಲರ್ ಹಣವನ್ನು ಈ ದುರಂತದಲ್ಲಿ  ಅಮೆರಿಕಾ ಕಳೆದುಕೊಂಡಿತು. ನಷ್ಟವನ್ನು ಅನುಭವಿಸಿದವರಿಗೆ ಇನ್ಶುರೆನ್ಸ್ ಕಂಪನಿಗಳು ಬಿಲಿಯನ್ ಡಾಲರ್‌ಗಳಲ್ಲಿ ಪರಿಹಾರ ರೂಪದಲ್ಲಿ ಸಂದಾಯ ಮಾಡುವ ಸ್ಥಿತಿ ಉಂಟಾಯಿತು.  ವಾಯು ಸಾರಿಗೆಯಲ್ಲಿ ಕೆಲಸ ಮಾಡುತ್ತಿದ್ದ ಸಾವಿರಾರು ಜನರು ಈ ಕಾರಣದಿಂದ ತಮ್ಮ ಉದ್ಯೋಗ ಕಳೆದುಕೊಂಡರು.
ಬುಷ್ ಆಡಳಿತ ೧೧/೯ರ ಘಟನೆಯನ್ನು ಗಂಭೀರವಾಗಿ ತೆಗೆದುಕೊಂಡಿತು. ಇದು ವರೆಗೂ ಬಿಲ್ ಕ್ಲಿಂಟನ್ ಆಡಳಿತವು ಪ್ರೋ ಬಂದಿದ್ದ ಬಹುಪಕ್ಷೀಯ ನಿಶ್ಶಸ್ತ್ರೀಕರಣ ಸಿದ್ಧಾಂತಕ್ಕೆ ತಾತ್ಕಾಲಿಕ ತಡೆ ಮಾಡಲಾಯಿತು. ಜಗತ್ತಿನ ಯಾವುದೇ ಮೂಲೆಯಲ್ಲಿ ನಡೆಯುವ ಭಯೋತ್ಪಾದನೆಯನ್ನು ಜಗತ್ತಿನ ಎಲ್ಲ ರಾಷ್ಟ್ರಗಳು ವಿರೋಧಿಸ ಬೇಕು ಹಾಗೂ ಅಂಥ ಕೃತ್ಯಗಳನ್ನು ನಾಶ ಮಾಡಲೇಬೇಕು ಎಂದು ಅಮೆರಿಕಾ ಪ್ರಬಲವಾಗಿ ಪ್ರತಿಪಾದಿಸಿತು. ವಿಶ್ವವನ್ನು ಉದ್ದೇಶಿಸಿ ಅಮೆರಿಕಾದ ಅಧ್ಯಕ್ಷ ಜಾರ್ಜ್ ವಾಕರ್ ಬುಷ್‌ನು
ಒತ್ತಡಕ್ಕೆ ಮಣಿಯಲಾರೆ, ವಿರಮಿಸಲಾರೆ. ಸ್ವಾತಂತ್ರ್ಯ ಮತ್ತು ರಕ್ಷಣೆಗಾಗಿ ಈ ಯುದ್ಧ ಸಾರಲಾಗಿದೆ. ಇದರಿಂದ ಹಿಂದೆಟನ್ನು ಹಾಕಲಾರೆ
ಎಂದು ಘೋಷಿಸಿದನು. ಅಲ್ಲದೇ ಜಾಗತಿಕ ಭಯೋತ್ಪಾದನೆಯ ಬುಡವನ್ನು ಕಿತ್ತೆಸೆಯಲು ಜಾಗತಿಕ ಸಹಕಾರವನ್ನು ಬಯಸಿದನು. ಎಲ್ಲ ಸಮಸ್ಯೆಗಳಿಗೆ ಮೂಲಕಾರಣವಾಗಿದ್ದ ಅಫ್ಘಾನಿಸ್ತಾನದ ತಾಲಿಬಾನ್ ಆಡಳಿತದ ವಿರುದ್ಧ ಮಿಲಿಟರಿ ಕಾರ್ಯಾಚರಣೆಗೆ ಜಗತ್ತನ್ನು ಅಣಿಗೊಳಿಸಿದನು. ಇಸ್ಲಾಂ ಮೂಲಭೂತವಾದವನ್ನು ತೆರೆಮರೆಯಲ್ಲಿ ಬೆಂಬಲಿಸುವ ರಾಷ್ಟ್ರಗಳಿಗೆ
ನೀವು ನಮ್ಮ ಜೊತೆಗೆ ಇರಲು ಇಷ್ಟಪಡುತ್ತೀರ ಅಥವಾ ಭಯೋತ್ಪಾದಕರ ಜೊತೆ ಇರಲು ಇಷ್ಟಪಡುತ್ತೀರ ನೀವೇ ನಿರ್ಧರಿಸಿ
ಎಂದು ಗುಡುಗಿದನು. ಇದರಿಂದ ಬೇಸ್ತುಬಿದ್ದ ಪಾಕಿಸ್ತಾನದ ಆಡಳಿತ ಆಮೆರಿಕದ ಒತ್ತಾಯಕ್ಕೆ ಮಣಿಯಿತು. ವಿಶೇಷ ತಂತ್ರಜ್ಞಾನದಿಂದ ಮಾಡಿದ ಅಸ್ತ್ರಗಳು ಹೆಚ್ಚಿನ ಜೀವಹಾನಿಯಿಲ್ಲದೇ ಅಫ್ಘಾನಿಸ್ತಾನದಲ್ಲಿನ ಅಲ್‌ಖೈದಾದ ತರಬೇತಿ ಶಿಬಿರಗಳನ್ನು ಹಾಗೂ ತಾಲಿಬಾನ್ ಆಡಳಿತವನ್ನು ಕೆಲವೇ ದಿನಗಳಲ್ಲಿ ನಾಶ ಮಾಡಿದವು. ಅಮೆರಿಕಾ ಹಾಗೂ ಇಂಗ್ಲೆಂಡ್ ದೇಶಗಳ ಸಂಯುಕ್ತ ಸೇನೆ ಅಫ್ಘಾನಿಸ್ತಾನವನ್ನು ತನ್ನ ಸುಪರ್ದಿಗೆ ಒಳಪಡಿಸಿಕೊಂಡಿತು. ತಾಲಿಬಾನ್ ವಿರುದ್ಧ ಹೋರಾಟಕ್ಕೆ ಸ್ಥಳೀಯ ನಾರ್ದನ್ ಅಲೈನ್ಸ್ ಪಡೆಗಳು ಬೆಂಬಲ ನೀಡಿದವು. ಮೂಲಭೂತವಾದಿ ಆಡಳಿತದ ಕಪಿಮುಷ್ಟಿಯಿಂದ ಸ್ಥಳೀಯ ಜನತೆ ಕಟ್ಟಿಸಿಕೊಂಡಿದ್ದ ಹಗ್ಗವನ್ನು ಬಿಡಿಸಿಕೊಂಡು ಅದನ್ನು ನಾಶಪಡಿಸುವ ಪ್ರಯತ್ನದಲ್ಲಿ ಯಶಸ್ವಿಯಾಯಿತು. ಆದರೆ ಅಮೆರಿಕಾ ತಾನು ಅಂದುಕೊಂಡಂತೆ ಯಶಸ್ಸನ್ನು ಸಾಧಿಸಲಾಗಲಿಲ್ಲ. ಅಮೆರಿಕಾ ಅನೇಕ ಬಗೆಯ ಎಚ್ಚರಿಕೆಗಳನ್ನು ನೀಡಿದರೂ ಇದಕ್ಕೆ ಜಗ್ಗದೇ ಅಂತಿಮವಾಗಿ ತಾಲಿಬಾನ್ ನಾಯಕ ಮುಲ್ಲಾ ಮೊಹಮದ್ ಓಮರನು ಲಾಡೆನ್‌ನನ್ನು ಒಪ್ಪಿಸಲು ನಿರಾಕರಿಸಿದನು. ತಾಲಿಬಾನ್ ವಿರುದ್ಧದ ಯುದ್ಧದಲ್ಲಿ ಅಮೆರಿಕಾ ಯಶಸ್ವಿಯಾದರೂ ಇವರಿಬ್ಬರನ್ನು ಹಿಡಿಯುವಲ್ಲಿ ಸಂಯುಕ್ತ ಸೇನೆ ಯಶಸ್ವಿಯಾಗಲಿಲ್ಲ.
ಭವಿಷ್ಯದಲ್ಲಿ ತಲೆದೋರಬಹುದಾದ ಭಯಾನಕ ಅನಾಹುತಗಳಿಗೆ ಅಮೆರಿಕಾ ಮತ್ತೆ ಮತ್ತೆ ಒಳಗಾಗದಂತೆ ಎಚ್ಚರ ವಹಿಸಲು ಹಾಗೂ ಅದನ್ನು ಎದುರಿಸಿ ನಿಲ್ಲುವ ತಾಕತ್ತನ್ನು ಪಡೆಯಲು ಬುಷ್ ಆಡಳಿತ ಭಾರೀ ಪ್ರಮಾಣದ ರಕ್ಷಣಾ ಸೂತ್ರಗಳನ್ನು ಸಿದ್ಧಪಡಿಸಿಕೊಂಡಿತು. ದಿಢೀರನೆ ಉದ್ಭವವಾಗುವ ಸಮಸ್ಯೆಗಳನ್ನು ಕ್ಷಣಾರ್ಧದಲ್ಲಿ ಹೊಡೆದು ಹಾಕಲು ‘ಫೆಡರಲ್ ಏಜೆನ್ಸಿ’ ಎಂಬ ಸಂಸ್ಥೆಯನ್ನು ಹುಟ್ಟು ಹಾಕಿದರು. ಸಾರ್ವಜನಿಕ ಸ್ಥಳಗಳ ಮೇಲೆ ಸದಾ ನಿಗಾ ಇಡುವ ಪ್ರಮುಖ ಕಾರ್ಯವನ್ನು ದಿನದ ಎಲ್ಲ ಅವಧಿಯಲ್ಲಿ ನಿರ್ವಹಿಸುವ ಜವಾಬ್ದಾರಿಯನ್ನು ಈ ಸಂಸ್ಥೆಗೆ ವಹಿಸಲಾಯಿತು. ದೇಶದ ಭದ್ರತೆಯ ದೃಷ್ಟಿಯಿಂದ ಯು.ಎಸ್.ಎ ಪ್ಯಾಟ್ರಿಯಟ್ ಕಾಯ್ದೆಯನ್ನು ಸರ್ವಾನುಮತದಿಂದ ಜಾರಿಗೆ ತರಲಾಯಿತು. ಇದು ಫೆಡರಲ್ ಏಜೆನ್ಸಿಯು ತನಗೆ ಬೇಕಾದಾಗ ಸಂಶಯಾಸ್ಪದ ಯಾವುದೇ ವ್ಯಕ್ತಿ ಹಾಗೂ ಸಂಸ್ಥೆಯನ್ನು ಕಾನೂನಿನ ಯಾವ ಅಡೆತಡೆ ಇಲ್ಲದೇ ವಿಚಾರಿಸುವ ಹಾಗೂ ಬಂಧಿಸುವ ಅವಕಾಶವನ್ನು ಈ ಕಾಯ್ದೆ ಮೂಲಕ ನೀಡಲಾಯಿತು.
ಜಾರ್ಜ್ ಬುಷ್ ಆಡಳಿತಾವಧಿಯಲ್ಲಿ ಅಮೆರಿಕಾವು ಅಂತಾರಾಷ್ಟ್ರೀಯವಾಗಿ ತಲೆದೋರಿದ್ದ ಸಮಸ್ಯೆಗಳನ್ನು ನಿಭಾಯಿಸುವ ಕಾರ್ಯದಲ್ಲಿ ಗಲಿಬಿಲಿಗೊಂಡಿತು. ಇಂಥ ಅವಕಾಶವನ್ನು ದುರುಪಯೋಗಪಡಿಸಿಕೊಂಡ ಭಾರತ ಮತ್ತು ಪಾಕಿಸ್ತಾನಗಳು ತಮ್ಮ ಅಣ್ವಸ್ತ್ರ ಪರೀಕ್ಷೆಗಳನ್ನು ನಡೆಸಿ ಜಾಗತಿಕ ಮಟ್ಟದಲ್ಲಿ ಆತಂಕವನ್ನು ಸೃಷ್ಟಿಸಿದವು. ಸೋವಿಯತ್ ರಷ್ಯಾದ ಪತನಾನಂತರ ಜಾಗತಿಕ ಮಟ್ಟದಲ್ಲಿ ಭಾರತಕ್ಕೆ ತನ್ನ ಶಕ್ತಿಸಾಮರ್ಥ್ಯವನ್ನು ಸಾಬೀತುಪಡಿಸಿಕೊಳ್ಳುವ ಜರೂರಿತ್ತು. ಅಲ್ಲದೇ ತನ್ನ ಮಗ್ಗುಲು ಮುಳ್ಳಾಗಿ ತೊಂದರೆ ಕೊಡುತ್ತಿದ್ದ ಚೀನ ಹಾಗೂ ಪಾಕಿಸ್ತಾನವನ್ನು ಬೆದರಿಸುವ ಇಚ್ಛೆಯನ್ನು ಸಹ ಪರೋಕ್ಷವಾಗಿ ಹೊಂದಿತ್ತು. ಹೀಗಾಗಿ ಇಂಥ ಕಠಿಣ ಕಾರ್ಯಕ್ಕೆ ಭಾರತ ಇಳಿಯಿತು. ಇದರಲ್ಲಿ ಯಶಸ್ಸನ್ನು ಪಡೆದ ಭಾರತ ಎಲ್ಲ ರಾಷ್ಟ್ರಗಳ ಅಸಮಾಧಾನಕ್ಕೆ ಗುರಿಯಾಯಿತು. ಇದರಿಂದ ಬೆದರಿದ ಪಾಕಿಸ್ತಾನ ಚೀನಾದ ಸಹಕಾರದಿಂದ ಕೆಲವೇ ದಿನಗಳಲ್ಲಿ ತಾನು ಸಹ ಅಣ್ವಸ್ತ್ರ ಪರೀಕ್ಷೆ ನಡೆಸಿ ಸಮಸ್ಯೆಯ ಕಾವನ್ನು ಇನ್ನೂ ಹೆಚ್ಚಿಸಿತು. ಹುಚ್ಚಾಟಕ್ಕೆ ಹೆಸರಾಗಿರುವ ಪಾಕಿಸ್ತಾನದ ಈ ಕ್ರಮದಿಂದ ಅಮೆರಿಕಾ ಹಾಗೂ ಇಡೀ ಐರೋಪ್ಯ ಸಮುದಾಯ ಬೆಚ್ಚಿಬಿದ್ದವು. ಅಣ್ವಸ್ತ್ರ ಪರೀಕ್ಷೆ ನಡೆಸಿದ ಏಷ್ಯದ ಎರಡು ಬಲಾಢ್ಯ ರಾಷ್ಟ್ರಗಳನ್ನು ಬೆದರಿಸಲು ಅಮೆರಿಕಾ ಅನೇಕ ದಿಗ್ಬಂಧನ ಕ್ರಮ ಕೈಗೊಂಡಿತು. ಆದರೆ ಆರ್ಥಿಕವಾಗಿ ಬಲಗೊಳ್ಳುತ್ತಿದ್ದ ಭಾರತದ ಮೇಲೆ ಇಂಥ ಯಾವ ದಿಗ್ಭಂಧನಗಳು ಫಲಿಸಲಿಲ್ಲ. ಕೆಲವು ದಿನಗಳ ನಂತರ ಅನಿವಾರ್ಯವಾಗಿ ತಾವೇ ಹೇರಿದ ದಿಗ್ಭಂಧನಗಳನ್ನು ಹಿಂತೆಗೆದುಕೊಂಡವು.
ಇಪ್ಪತ್ತೊಂದನೆಯ ಶತಮಾನದಲ್ಲಿ ಅಮೆರಿಕಾ ಬಂದೂಕಿನ ನಳಿಕೆಯ ಮೂಲಕ ದೊಡ್ಡ ಶಕ್ತಿಯಾಗಿ ನಿರ್ಮಾಣವಾಗಿದ್ದರೇ ಇದೇ ಕಾಲಕ್ಕೆ ಮಾಹಿತಿ ತಂತ್ರಜ್ಞಾನದ ಅದ್ಭುತ ಶಕ್ತಿಯಾಗಿ ಭಾರತ ಅಮೆರಿಕಾಕ್ಕೆ ಸರಿಸಮಾನವಾಗಿ ಸವಾಲೆಸೆದು ನಿಂತಿತು. ಅಲ್ಲದೇ ಅಮೆರಿಕಾದಷ್ಟೇ ಬಲಿಷ್ಠ ಪ್ರಜಾರಾಜ್ಯ ವ್ಯವಸ್ಥೆ ಭಾರತದಲ್ಲಿ ನಡೆದು ಬರುತ್ತಿರುವುದರಿಂದ ಇದೊಂದು ಶಾಶ್ವತ ಜವಾಬ್ದಾರಿ ಹೊಂದಿದ ರಾಷ್ಟ್ರ ಎಂಬುದರಲ್ಲಿ ಅನುಮಾನವಿಲ್ಲ. ಇದನ್ನು  ಪ್ರಬಲವಾಗಿ ಜಾಗತಿಕ ರಾಷ್ಟ್ರಗಳು ನಂಬುವಂತೆ ಮಾಡುವಲ್ಲಿ ಯಶಸ್ವಿಯಾಯಿತು. ಈ ಕಾರಣದಿಂದ ಅಮೆರಿಕಾ ಭಾರತದೊಂದಿಗೆ ಸೌಹಾರ್ದ ಸಂಬಂಧಗಳನ್ನು ಹೊಂದಲು ಹೆಚ್ಚಿನ ಪ್ರಯತ್ನ ಪಡಲಾರಂಭಿಸಿತು. ಈವರೆಗೂ ಭಾರತದ ಬಗೆಗೆ ತಾನು ಹೊಂದಿರುವ ಧೋರಣೆಗಳನ್ನು ಪುನರ್ ವಿಮರ್ಶಿಸಿಕೊಳ್ಳುವ ಸಾಧ್ಯತೆಗಳನ್ನು ಅಮೆರಿಕಾ ಇತ್ತೀಚೆಗೆ ಮಾಡಿದೆ. ಆದ್ದರಿಂದ ಈ ದೇಶದ ಜಾಗತಿಕ ವಿಷಯಗಳನ್ನು ನಿರ್ವಹಿಸುವ ನಿರ್ಣಯಗಳಲ್ಲಿ ಗಣನೆ ತೆಗೆದುಕೊಂಡಿರುವ ಇಂಗ್ಲೆಂಡ್ ಹಾಗೂ ಅಸ್ಟ್ರೇಲಿಯಾದಷ್ಟೇ ಭಾರತವನ್ನು ಸಹ ಅಮೆರಿಕಾ ವಿಶ್ವಾಸಕ್ಕೆ ತೆಗೆದುಕೊಳ್ಳುತ್ತಿದೆ. ಜಿ-೮ರ ಗುಂಪಿನಲ್ಲಿ ಭಾರತವನ್ನು ಅಮೆರಿಕಾ ಯಾವ ಪ್ರತಿರೋಧವಿಲ್ಲದೆ ಸೇರಿಸಿಕೊಂಡಿದ್ದು ಇದಕ್ಕೆ ತಾಜಾ ಉದಾಹರಣೆಯಾಗಿದೆ. ೯/೧೧ರ ಕರಾಳ ಘಟನೆಯ ನಂತರವು ಅಮೆರಿಕಾ ದೇಶವು ಚಮತ್ಕಾರಿಕವಾಗಿ ಪ್ರಗತಿಗೊಂಡು ಮತ್ತೆ ಜಾಗತಿಕ ಬಲಾಢ್ಯ ಶಕ್ತಿಯಾಗಿ ಮೆರೆಯುತ್ತಿದೆ. ವಿಶ್ವಬ್ಯಾಂಕ್ ಹಾಗೂ ಅಂತಾ ರಾಷ್ಟ್ರೀಯ ಹಣಕಾಸು ಸಂಸ್ಥೆಗಳ ಮೂಲಕವು ಅಮೆರಿಕಾ ತನ್ನ ವ್ಯಾಪಾರಕ್ಕೆ ಸಂಬಂಧಿಸಿದ ಹಿತಾಸಕ್ತಿಯನ್ನು ನಿರಂತರವಾಗಿ ಕಾಯ್ದುಕೊಂಡು ಬಂದಿದೆ. ಜಿನೀವಾ, ದೋವಾ ಹಾಗೂ ಸಿಯಾಟಲ್‌ನಲ್ಲಿ ನಡೆದ ಆರ್ಥಿಕ ಶೃಂಗಸಭೆಗಳಲ್ಲಿ ತೃತೀಯ ಜಗತ್ತಿನ ರಾಷ್ಟ್ರಗಳ ಹಿತಾಸಕ್ತಿಯನ್ನು ಬಲಿ ಕೊಟ್ಟು ತನ್ನ ಲಾಭವನ್ನು ಕಾಪಾಡಿಕೊಂಡು ಬೆಳೆಸಿಕೊಳ್ಳುವ ಜಾಗತಿಕ ಶಕ್ತಿಯಾಗಿ ಮುಂದುವರಿಯುವ ಪ್ರಯತ್ನದಲ್ಲಿ ತೀವ್ರತರವಾಗಿ ತೊಡಗಿಕೊಂಡಿದೆ.
ಅಮೆರಿಕಾದ ಆಡಳಿತ ೨೦೦೩ರಲ್ಲಿ ಇರಾಕ್ ಮೇಲೆ ಎರಡನೆಯ ಗಲ್ಫ್ ಕದನಕ್ಕೆ ನಾಂದಿ ಹಾಡಿತು. ಚೀನ, ಜರ್ಮನಿ, ರಷ್ಯಾ ಹಾಗೂ ಫ್ರಾನ್ಸ್ ದೇಶಗಳು ಅಮೆರಿಕಾದ ದುರಾಕ್ರಮಣದ ನೀತಿಯನ್ನು ವಿರೋಧಿಸಿದವು. ಆದರೆ ಇಂಗ್ಲೆಂಡ್ ಹಾಗೂ ಸ್ಪೇನ್ ದೇಶಗಳ ಸಹಾಯದಿಂದ ನಿರಂಕುಶಾಧಿಕಾರಿ ಸದ್ದಾಂ ಹುಸೇನ್‌ನನ್ನು ಹೊಸಕಿ ಹಾಕಿತು. ೨೦೦೦ರಲ್ಲಿ ಅಧಿಕಾರಕ್ಕೆ ಬಂದ ಜಾರ್ಜ್ ವಾಕರ್ ಬುಷ್ ತನ್ನ ಆಡಳಿತಾವಧಿಯ ಮೊದಲ ಹಂತದಲ್ಲಿ ಯುದ್ಧಕ್ಕಾಗಿಯೇ ತನ್ನ ಶಕ್ತಿಯನ್ನು ಮೀಸಲಿಟ್ಟಂತಾಯಿತು. ಆದರೂ ಇಂಥ ಅನಿವಾರ್ಯ ಪ್ರಸಂಗಗಳು ತಲೆದೋರಿದ ಸನ್ನಿವೇಶಗಳನ್ನು ಅರ್ಥೈಸಿಕೊಂಡ ಅಮೆರಿಕಾದ ಜನತೆ ಮತ್ತೊಂದು ಅವಧಿಗೆ ಬುಷ್‌ನನ್ನೇ ಬಹುಮತದಿಂದ ಆಯ್ಕೆ ಮಾಡಿತು. ೨೦೦೪ರಲ್ಲಿ ಎರಡನೆಯ ಅವಧಿಗೆ ಬುಷ್ ಹೊಸ ವಿಚಾರಗಳೊಂದಿಗೆ ಹೊಸ ಆಡಳಿತ ನಿರ್ವಹಿಸುವಲ್ಲಿ ಅಣಿಯಾದನು.
ಅಂತಾರಾಷ್ಟ್ರೀಯ ಮಟ್ಟದಲ್ಲಿ ನಡೆಯುವ ಭಯೋತ್ಪಾದನೆಯ ನಿಗ್ರಹವೇ ತನ್ನ ಮುಖ್ಯ ಉದ್ದೇಶವೆಂದು ಸಾರಿದ ಬುಷ್ ಆಡಳಿತಾಂಗ ೨೦೦೪ರಲ್ಲಿ ನಡೆದ ಮಹಾಚುನಾವಣೆಯಲ್ಲಿ ಯಶಸ್ವಿಯನ್ನು ಪಡೆಯಿತು. ಡೆಮಾಕ್ರಾಟಿಕ್ ಪಕ್ಷದ ಅಲ್-ಗೋರ್‌ನನ್ನು ಸೋಲಿಸಿ ಮತ್ತೆ ರಾಷ್ಟ್ರಾಧ್ಯಕ್ಷನಾಗಿ ಜಾರ್ಜ್ ಬುಷ್ ಜಯ ಗಳಿಸಿದನು. ಎರಡನೆಯ ಅವಧಿಗೆ ಅಧ್ಯಕ್ಷನಾಗಿ ಆಯ್ಕೆ ಆದ ಜಾರ್ಜ್ ಬುಷ್ ವಿದೇಶಿ ನೀತಿಗಳಿಗೆ ಹೆಚ್ಚಿನ ಮಹತ್ವ ನೀಡಿದ. ತನ್ನ ಆಡಳಿತಾವಧಿಯಲ್ಲಿ ಮುಸ್ಲಿಂ ಮೂಲಭೂತವಾದ ದೊಡ್ಡ ತಲೆ ನೋವಾಗಿ ಪರಿಣಮಿಸಿತು. ಇರಾಕ್ ದೇಶದ ಸರ್ವಾಧಿಕಾರಿ ಸದ್ದಾಂ ಹುಸೇನ್ ಅಮೆರಿಕಾದ ಕಡು ವೈರಿಯಾಗಿ ಬಿಂಬಿತನಾದ. ಆತನನ್ನು ತೊಲಗಿಸಲು ಅಮೆರಿಕಾ ಹಾಗೂ ಇಂಗ್ಲೆಂಡ್ ಜೊತೆಗೂಡಿ ಇರಾಕ್ ಮೇಲೆ ದಾಳಿಗೈದು ಸದ್ದಾಂನನ್ನು ಪದಚ್ಯುತಿಗಳಿಸಿದವು. ಕೆಲವು ತಿಂಗಳ ನಂತರ ಆತನನ್ನು ಸೆರೆ ಹಿಡಿದು ಗಲ್ಲಿಗೇರಿಸಿ ಆತನ ರಕ್ತಸಿಕ್ತ ಇತಿಹಾಸವನ್ನು ಕೊನೆಗೊಳಿಸಲಾಯಿತು. ೯/೧೧ರ ಘಟನೆಗೆ ಕಾರಣವಾದ ಒಸಾಮ ಬಿನ್ ಲಾಡೆನ್‌ನನ್ನು ಬೇಟೆಯಾಡಲು ಅಫ್ಘಾನಿಸ್ತಾನದ ಮೇಲೆ ದಾಳಿ ಮಾಡಿ ಅಲ್ಲಿದ್ದ ತಾಲೀಬಾನ್ ಸರಕಾರವನ್ನು ಕಿತ್ತೊಗೆಯಲಾಯಿತು. ಆದರೆ ಲಾಡೆನ್ ಈವರೆಗೂ ಅಮೆರಿಕಾಕ್ಕೆ ಸಿಗಲಿಲ್ಲ. ಅಂತಾರಾಷ್ಟ್ರೀಯ ಜಗಳಗಳಿಗೆ ಸ್ವಲ್ಪ ವಿರಾಮ ನೀಡಿದ ಬುಷ್ ಆಡಳಿತ ವೈಜ್ಞಾನಿಕ ಪ್ರಗತಿಯನ್ನು ಮುಂದುವರೆಸಿತು. ಮಂಗಳನ ಅಂಗಳದ ಮೇಲೆ ತನ್ನ ಗಗನಯಾನಿಗಳನ್ನು ಯಶಸ್ವಿಯಾಗಿ ಇಳಿಸಲು ನಾಸಾ ಫಲಪ್ರದವಾಯಿತು. ಅಲ್ಲದೇ ಜಾಗತಿಕ ಮಟ್ಟದಲ್ಲಿ ಏರುತ್ತಿರುವ ಬಿಸಿ ವಾತಾವರಣದ(ಗ್ಲೋಬಲ್ ವಾರ್ಮ್‌) ಬಗೆಗೆ ಎಲ್ಲ ದೇಶಗಳನ್ನು ಅಮೆರಿಕಾ ಗಂಭೀರವಾಗಿ ಎಚ್ಚರಿಸಿತು. ಬುಷ್ ಆಡಳಿತವು ತನ್ನ ಕೊನೆಯ ದಿನಗಳಲ್ಲಿ ಭಾರತದ ಜೊತೆ ಹೈಡ್ ನಿಬಂಧನೆಗೊಳಪಟ್ಟ ಅಣು ಒಪ್ಪಂದವನ್ನು ಮಾಡಿಕೊಂಡಿತು. ಇದಕ್ಕೆ ಭಾರತದಲ್ಲಿ ಭಾರೀ ವಿರೋಧ ಕಂಡುಬಂದರೂ ಒಪ್ಪಂದಕ್ಕೆ ಎರಡು ದೇಶಗಳು ಸಹಿ ಹಾಕಿದವು.
ಇರಾಕ್ ಮೇಲೆ ೨೦೦೬ರಲ್ಲಿ ಅಮೆರಿಕಾ ತನ್ನ ಮಿಲಿಟರಿ ದಾಳಿ ಮಾಡುವುದರ ಮೂಲಕ ಎರಡನೆಯ ಗಲ್ಫ್ ಯುದ್ಧ ಪ್ರಾರಂಭವಾಯಿತು. ಇದರಲ್ಲಿ ಅಮೆರಿಕಾದ ಮೈತ್ರಿ ಪಡೆ ನಿರ್ಣಯಾತ್ಮಕವಾಗಿ ಗೆಲುವು ಪಡೆದು ಸರ್ವಾಧಿಕಾರಿ ಸದ್ದಾಂ ಹುಸೇನ್‌ನನ್ನು ಗಲ್ಲಿಗೇರಿಸಲಾಯಿತು. ಆದರೆ ಯುದ್ಧದ ನಂತರ ಅಮೆರಿಕಾದ ಸೈನ್ಯ ಇರಾಕ್‌ನಲ್ಲಿಯೇ ಉಳಿಯಿತು. ಅರಬ್ ರಾಷ್ಟ್ರಗಳಲ್ಲಿನ ತೈಲ ಭಾವಿಗಳನ್ನು ದೃಷ್ಟಿಯಲ್ಲಿಟ್ಟುಕೊಂಡು ಅಮೆರಿಕಾ ತನ್ನ ಸೈನ್ಯ ನೆಲೆಯನ್ನು ಶಾಶ್ವತವಾಗಿ ಸ್ಥಾಪಿಸುತ್ತಿದೆ ಎಂಬ ತೀವ್ರವಾದ ಟೀಕೆಗೆ ಒಳಗಾಗಬೇಕಾಯಿತು. ಆದ್ದರಿಂದ  ಇಂಥ ಸಂಶಯಗಳಿಗೆ ತೆರೆ ಎಳೆಯಲು ಅಮೆರಿಕಾ ಸಮ್ಮತಿ ಪತ್ರಕ್ಕೊಂದು ಸಹಿ ಹಾಕಿ ೨೦೧೧ರ ವೇಳೆಗೆ ತನ್ನ ಎಲ್ಲ ಸೈನ್ಯಪಡೆಯನ್ನು ವಾಪಸ್ಸು ಕರೆಯಿಸಿಕೊಳ್ಳುವುದಾಗಿ ಘೋಷಣೆ ಮಾಡಿತು.
ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ೫. ಸ್ವಾತಂತ್ರ್ಯೋತ್ತರ ಅಮೆರಿಕಾ ರಾಜಕಾರಣದ ಆಯಾಮಗಳು – ೧೯ನೆಯ ಶತಮಾನದಲ್ಲಿ ಅಮೆರಿಕಾ ಕಂಡುಕೊಂಡ ಹೊಸ ಹಾದಿಗಳು
೧೯ನೆಯ ಶತಮಾನದಲ್ಲಿ ಅಮೆರಿಕಾ ಕಂಡುಕೊಂಡ ಹೊಸ ಹಾದಿಗಳು
ಯುರೋಪ್ ಖಂಡದ ಬೇರೆ ಬೇರೆ ಪ್ರದೇಶಗಳಲ್ಲಿ ರಾಜಕೀಯ ಹಾಗೂ ಧಾರ್ಮಿಕ ಕಾರಣಗಳಿಗಾಗಿ ತಿರಸ್ಕಾರಕ್ಕೆ ಒಳಗಾದ ಕೆಲವು ಜನರು ಚಿಕ್ಕಗುಂಪುಗಳಲ್ಲಿ ತಮ್ಮನ್ನು ಉಳಿಸಿಕೊಳ್ಳಲು ತಮಗರಿವಿಲ್ಲದ ಹಾಗೂ ದೂರ ಪ್ರದೇಶಗಳಿಗೆ ಒತ್ತಾಯಪೂವರ್ಕ ವಲಸೆ ಹೋದರು. ಈ ಸಮಯದಲ್ಲಿ ಕೆಲವು ಸ್ವಾರ್ಥ ಮನೋಭಾವನೆಯ ವ್ಯಾಪಾರಿಗಳು ತಮ್ಮ ಲಾಭಕ್ಕಾಗಿ ನೂರಾರು ಸಂಖ್ಯೆಯ ಜನರನ್ನು ಕೊಲಂಬಸ್ ಮತ್ತು ಅಮೇರಿಗೊ ವೆಸ್‌ಪುಸಿ ಕಂಡುಹಿಡಿದ (ಹೊಸಜಗತ್ತು) ಭೂಪ್ರದೇಶದಲ್ಲಿ  ಒತ್ತಾಯಪೂರ್ವಕವಾಗಿ ಹಿಡಿದು ತಂದು ಬಿಟ್ಟರು. ದಾರಿತಪ್ಪಿದ ದಾರಿಹೋಕರಾಗಿದ್ದ ಈ ನೂರಾರು ಜನರು ತಮ್ಮ ನವೀನ ಬದುಕನ್ನು ಹೊಸ ಜಗತ್ತಿನಲ್ಲಿಯೇ ಪ್ರಾರಂಭಿಸಿ ನೂರಾರು ವಷರ್ಗಳ ನಂತರ ತಮ್ಮ ರಕ್ಷಣೆಗಾಗಿಯೇ ಸ್ವಯಂ ಒಂದುಗೂಡಿ ತಮ್ಮದೇ ಆದ ರಾಜಕೀಯ ಹಿತಾಸಕ್ತಿಗಳನ್ನು ಕಾಪಾಡಿಕೊಳ್ಳಲು ವಲಸೆಗಾರರು ಯಶಸ್ವಿಯಾದರು. ಆಕ್ರಮಣನೀತಿ, ಕೊಲೆಸುಲಿಗೆ ಹಾಗೂ ಬಂದೂಕಿನಿಂದ ಈಗಾಗಲೇ ಸಾವಿರಾರು ವರ್ಷಗಳಿಂದಲೂ ಇಲ್ಲಿದ್ದ ಸ್ಥಳೀಯ ಇಂಡಿಯನ್‌ರನ್ನು ನಿಗರ್ತಿಕ ರನ್ನಾಗಿ ಮಾಡಿ ತಾವು ಸ್ವಾತಂತ್ರ್ಯವನ್ನು ಘೋಷಿಸಿಕೊಂಡರು. ಮೊದಲಿನಿಂದಲೂ ಆಕ್ರಮಣ ಪ್ರವೃತ್ತಿಗೆ ಹಾಗೂ ಹಠದ ಮೂಲಕ ಹಿಡಿದದ್ದನ್ನು ಸಾಧಿಸುವ ಛಲಕ್ಕೆ ಬಿದ್ದಿದ್ದ  ಐರೋಪ್ಯದಿಂದ ಬಂದಿದ್ದ ವಲಸೆ ಜನಾಂಗವು ಕೆಟ್ಟ ಸಾಂಪ್ರದಾಯಿಕ ಚೌಕಟ್ಟನ್ನು ಹೊಂದಿದ ಸಮಾಜವನ್ನು ಅಮೆರಿಕಾದ ಭೂಪ್ರದೇಶದಲ್ಲಿ ನಿರ್ಮಾಣ ಮಾಡಿದರು. ಮುಂದಿನ ದಿನಗಳಲ್ಲಿ ಸಾಮಾಜಿಕವಾಗಿ ರಚನೆಗೊಂಡಿದ್ದ ಅಮಾನವೀಯ ಕೃತ್ಯಗಳನ್ನು ತಡೆಗಟ್ಟುವ ಪ್ರತಿರೋಧದ ಕಾರ್ಯಗಳು ಸಹ ವಲಸೆಗಾರರಲ್ಲಿ ಪ್ರಜ್ಞಾವಂತರಾಗಿದ್ದ ಕೆಲವರಿಂದ ನಿರಂತರವಾಗಿ ನಡೆದುಕೊಂಡು ಬಂದಿತು. ಅಬ್ರಹಾಂ ಲಿಂಕನ್‌ನ ಕಾಲದಲ್ಲಿ ಶುರುವಾದ ಸಾಮಾಜಿಕ ಶುದ್ದೀಕರಣ ಚಳವಳಿ ಕಾಲಕಾಲಕ್ಕೆ ಮುಂದುವರೆಯುತ್ತ ಈವರೆಗೂ ಮುಂದುವರೆದು ಬಂದಿದೆ. ಲಿಂಕನ್ ಕಾಲದ ರಾಜಕೀಯದ ಬದಲಾವಣೆಗಳಿಂದ ತಮ್ಮನ್ನು ತಾವು ಪುನರ್ ರೂಪಿಸಿಕೊಳ್ಳುವ ಹಾಗೂ ಸಾಮಾಜಿಕ ಸಮಾನ ಹಕ್ಕುಗಳನ್ನು ಎಲ್ಲ ವಲಯಗಳಲ್ಲೂ ಜಾರಿಗೆ ತರುವ ಹಿನ್ನೆಲೆ ಇಟ್ಟುಕೊಂಡು ಸಾಂಸ್ಕೃತಿಕವಾಗಿ ಭಾರೀ ಬದಲಾವಣೆಗಳಿಗೆ ಅಮೆರಿಕಾದಲ್ಲಿನ ವಲಸೆ ಜನಾಂಗವು ಸಹ ತೆರೆದುಕೊಂಡಿತು. ಸಮಾಜ, ಸಾಹಿತ್ಯ, ಇತಿಹಾಸ, ಕಲೆ, ಶಿಕ್ಷಣ, ಮಾಧ್ಯಮ ಹಾಗೂ ದುಡಿಮೆಯ ಕ್ಷೇತ್ರಗಳಲ್ಲಿ ಪ್ರಗತಿಪರರು ಹೊಸರೂಪದ ಚಳವಳಿಗಳನ್ನು ಹುಟ್ಟು ಹಾಕಿದರು. ಸಂಪ್ರದಾಯಬದ್ಧ ಸಾಮಾಜಿಕ ವ್ಯವಸ್ಥೆಯ ಬದಲಾವಣೆಯ ಹೊರತು ಸಮಾನತೆ ಹಾಗೂ ಸ್ವಾತಂತ್ರ್ಯವನ್ನು ಹೊಂದಿರುವ ಸಮಾಜವನ್ನು ಹೊಂದುವುದು ವ್ಯಥರ್ವೆಂದು ಪ್ರಗತಿಪರರು ಪ್ರತಿಪಾದಿಸಿದರು. ಈ ಹಿನ್ನೆಲೆಯಲ್ಲಿ ಮಾಧ್ಯಮಗಳ ಮೂಲಕ ಕೈಗೊಂಡ ಬರವಣಿಗೆ ಹಾಗೂ ಭಾಷಣಗಳು ಪ್ರಗತಿಪರರಿಂದ ವ್ಯಕ್ತವಾಗಿ ಅಮೆರಿಕಾದಲ್ಲಿ ದೃಢವಾದ ಆಗಾಧತೆಯಿಂದ    ಕೂಡಿದ ವಿಚಾರಕ್ರಾಂತಿ ಹುಟ್ಟಿಕೊಂಡಿತು.
ವ್ಯಕ್ತಿ ಸ್ವಾತಂತ್ರ್ಯ ಹಾಗೂ ಸಮಾನ ಅವಕಾಶಗಳ ಸಂಬಂಧವಾಗಿ ಸಾಮಾಜಿಕ ಬದಲಾವಣೆ ಗಳನ್ನು ಸಮಾಜ ವಿಜ್ಞಾನಿಗಳು ಪ್ರತಿಪಾದಿಸಿದರು. ಅವರಲ್ಲಿ ಮುಖ್ಯವಾಗಿ ಲೆಸ್ಟರ್ ಫ್ರಾಂಕ್ ವಾಡ್ರ್ ಹಾಗೂ ಹೆನ್ರಿ ಜಾಜರ್ ಎಂಬ ಸಮಾಜ ವಿಜ್ಞಾನಿಗಳು ಅಮೆರಿಕಾದ ಎಲ್ಲ ರಂಗ ಗಳಲ್ಲಿನ ಮುಂದಿನ ದಿನಗಳ ಬಗೆಗೆ ಚಚೆರ್ ಪ್ರಾರಂಭಿಸಿದರು. ಸಮಾಜ ಹಾಗೂ ಅದರಲ್ಲಿನ ವ್ಯವಸ್ಥೆ ಎಂಬುದು ಚಲನರಹಿತವಾದದಲ್ಲ. ಅದರಲ್ಲಿ ಆಗುವ ಬದಲಾವಣೆಗಳು ಪ್ರಕೃತಿ ಯಲ್ಲಿ ಅದೃಷ್ಟಗಳನ್ನು ಮಾತ್ರ ನಂಬಿ ನಡೆಯುವಂತದ್ದಲ್ಲ ಎಂಬ ಮುಖ್ಯ ವಿಚಾರವನ್ನು ಚಚೆರ್ಗೆ ಅಣಿಗೊಳಿಸಿದರು. ಇದು ಮೂಲತಃ ಚಾಲ್ಸ್ರ್ ಡಾವಿರ್ನ್‌ನ ‘‘ಆಯ್ಕೆ’’ ವಿಧಾನ ವನ್ನು ಪ್ರಶ್ನೆಗೊಳಪಡಿಸಿತು. ಮಾನವನು ತನ್ನ ಬುದ್ದಿಶಕ್ತಿಯಿಂದ ಏನೆಲ್ಲ ಬದಲಾವಣೆಗಳನ್ನು ತರಲು ಸಾಧ್ಯವೆಂಬುದು ಇವರೆಲ್ಲರ  ಪ್ರತಿಪಾದನೆಯ ಒಟ್ಟು ತಿರುಳಾಗಿತ್ತು. ಅನಕ್ಷರತೆ, ಅಸಮಾನತೆ ಹಾಗೂ ಬಡತನಗಳಂತಹ ಕ್ರೂರ ರಚನೆಗಳಿಗೆ ಶಿಕ್ಷಣ ಕೊಡುವುದರ ಮೂಲಕ ಸಮಗ್ರ ಬದಲಾವಣೆಗೆ  ಸಮಾಜವು ಸಿದ್ಧವಾಗಬೇಕೆಂದು ಅಭಿಪ್ರಾಯಿಸಿದರು. ಅಂತಃಕಲಹದ ದಿನಗಳ ನಂತರ ಅಮೆರಿಕಾದಲ್ಲಿ ಸಾಮಾಜಿಕ ಅಸಮಾನತೆಗಳು ಕುದಿಯಲಾರಂಭಿಸಿದವು. ಕಠಿಣ ಕ್ರಮಗಳನ್ನು ಕೈಗೊಂಡರೂ ಸಮಸ್ಯೆಗಳು ತಹಬಂದಿಗೆ ಬರಲಿಲ್ಲ. ‘ಸಾಮಾಜಿಕ ನ್ಯಾಯ’ದ ಪ್ರಶ್ನೆಗಳು ಹುಟ್ಟಿಕೊಂಡವು. ಇವುಗಳಿಗೆಲ್ಲ ಪರಿಹಾರವೆಂದರೆ ಕೆಲವರೇ ಹಿಡಿತದಲ್ಲಿರುವ ಭೂಮಾಲೀಕತ್ವವನ್ನು ಕಸಿದುಕೊಳ್ಳುವುದು ಇಲ್ಲವೇ ಹೆಚ್ಚಿನ ತೆರಿಗೆಗಳನ್ನು ಹಾಕುವುದರ ಮೂಲಕ ತಾರತಮ್ಯವನ್ನು ಹೋಗಲಾಡಿಸುವುದು. ಕೃಷಿ-ಕೂಲಿ-ಕಾಮಿರ್ಕರ ವೇತನಗಳನ್ನು ಹೆಚ್ಚು-ಕಡಿಮೆ ಮಾಡುವುದರ ಮೂಲಕ ಸಾಮಾಜಿಕ ಅಸಮಾನತೆಗಳನ್ನು ಹೆಚ್ಚಿಸುವ ಹಾಗೂ ನಿರುದ್ಯೋಗಕ್ಕೆ ರಾಜಮಾಗರ್ ಕಲ್ಪಿಸುವ ಸರಕಾರಗಳ ಕ್ರಮಗಳನ್ನು ಚಿಂತಕರು ಪ್ರಬಲವಾಗಿ ವಿರೋಧಿಸಿದರು. ಇದೇ ಕಾಲಕ್ಕಿದ್ದ ಇನ್ನೊಬ್ಬ ಸಮಾಜ ಚಿಂತಕ ಬೆಲ್ಲಮಿಯು ‘ಸಮಾನತೆ’ ಎಂಬ ಕಾದಂಬರಿ ಬರೆದು ಪ್ರಕಟಿಸಿದ. ನಿರ್ಬಂಧವಿಲ್ಲದ ಸಮಾಜ ಆದಶರ್ ರಾಜ್ಯವನ್ನು ಕಟ್ಟಿಕೊಡುತ್ತದೆ. ಇದು ವಿಶ್ವಾಸ ಮತ್ತು ನೈತಿಕ ತತ್ವಗಳ ಮೇಲೆ ನಿಂತಿರುತ್ತದೆ ಎಂದು ಪ್ರತಿಪಾದಿಸಿದ. ಅನೈತಿಕ ಮಾಗರ್ಗಳನ್ನು ತೊಡೆದು ಹಾಕಿ ಸಮಾಜ ಸೇವೆ, ಆಥಿರ್ಕ ಸ್ವಾವಲಂಬನೆ ಹಾಗೂ ಯಾವುದೇ ದಂಡು-ದಳಪತಿಗಳಿಲ್ಲದ ಸಮಾಜದ ಕಲ್ಪನೆಯನ್ನು ಪ್ರಚಾರಪಡಿಸಿದ. ‘ಆದಶರ್ ರಾಷ್ಟ್ರೀಯ’ವಾದದ ತತ್ವದಡಿಯಲ್ಲಿನ ಸಮಾಜ ಹಾಗೂ ರಾಷ್ಟ್ರ ಎಲ್ಲರ ಹಿತಚಿಂತನೆ ಮಾಡಲು ಸಹಾಯಕವಾಗುತ್ತದೆ ಎಂದು ಅಭಿಪ್ರಾಯಿಸಿದ.
ಅಮೆರಿಕಾದ ಜನತೆಯ ಕನಸಿನ ನಗರ ಚಿಕಾಗೋ ಪಟ್ಟಣದಲ್ಲಿರುವ ಕೈಗಾರಿಕೆಗಳ ಕುರಿತು ವೆಬ್ಲನ್ ಎಂಬ ಚಿಂತಕ ಎರಡು ವಿಮರ್ಶಾ ಕೃತಿಗಳನ್ನು ಬರೆದ. ದಿ ಥಿಯರಿ ಆಫ್ ಲಿಸರ್ ಕ್ಲಾಸ್ ಹಾಗೂ ದಿ ಥಿಯರಿ ಆಫ್ ಬಿಸಿನೆಸ್ ಎಂಟರ್‌ಪ್ರೈಸಸ್ ಎಂಬ ಕೃತಿಗಳು ಅಮೆರಿಕಾ ದಲ್ಲಿ ಹೊಸ ಬಗೆಯ ಚಿಂತನೆಗಳನ್ನು ಹುಟ್ಟು ಹಾಕಿದವು. ಇವು ಚಿಕಾಗೋ ಪಟ್ಟಣದಲ್ಲಿದ್ದ ದನದ ಮಾಂಸದ ಕಾಖಾರ್ನೆಗಳಲ್ಲಿ ನಡೆಯುತ್ತಿದ್ದ ಕಾಮಿರ್ಕರ ಶೋಷಣೆಯ ಕುರಿತು ಆಘಾತಕರವಾದ ಮಾಹಿತಿಗಳನ್ನು ಹೊರಗೆಡವಿದವು. ಯಾವುದೇ ರೀತಿ ಕಷ್ಟಪಡದೇ ವಿಲಾಸಿಗಳಾಗಿ ಮೆರೆಯುತ್ತಿದ್ದ ಮಾಲೀಕ ವಗರ್ ಹಾಗೂ ವ್ಯಾಪಾರಿಗಳನ್ನು ಸಮಾಜದಲ್ಲಿ ಬದುಕಲು ಅನಹರ್ ವ್ಯಕ್ತಿಗಳೆಂದು ಟೀಕಿಸಿ ಸಮಥಿರ್ಸಿಕೊಂಡನು. ಯುರೋಪಿನ ಛಾಯೆ ಯಿಂದ ಹೊರಬರಲು ಪ್ರಗತಿಪರ ಅಮೆರಿಕಾದಲ್ಲಿ ಹಿಂದೆ ಅಸ್ತಿತ್ವದಲ್ಲಿದ್ದ ಮೂಲಸಿದ್ಧಾಂತಗಳ ಬಗೆಗೆ ಚಚೆರ್ಗಳು ಹುಟ್ಟಿಕೊಂಡವು. ಮಾನವಶಾಸ್ತ್ರಜ್ಞರು ಹಾಗೂ ಇತಿಹಾಸಕಾರರು ಇಂಥ ತತ್ವಗಳನ್ನು ಬೆಳೆಸಿದರು. ಜಾನ್ ಫಿಸ್ಕ್ ಎಂಬ ಇತಿಹಾಸಕಾರನೊಬ್ಬ ಅಮೆರಿಕಾನ್ ವಾಸಿಗಳು ಮೂಲದಲ್ಲಿ ಜಮರ್ನಿಯ ಪ್ರದೇಶದಲ್ಲಿನ ‘ಬುಡಕಟ್ಟುಗಳು’ ಎಂದು ಪ್ರತಿಪಾದಿಸಿ ಇವು ಕಾಲಕ್ರಮದಲ್ಲಿ ಅಮೆರಿಕಾ ಖಂಡಗಳ ಕಡೆಗೆ ವಲಸೆ ಬಂದಿರುವ ಬಗೆಗೆ ವಿವರಿಸಿದ. ಇದನ್ನು ಇನ್ನೂ ಸ್ವಲ್ಪ ವಿಸ್ತರಿಸಿದ ಹಬರ್ಟ್ರ್ ಬಾಕ್ಸ್‌ಟರ್ ಆಡಮ್ಸ್‌ನು ಯುರೋಪಿನಿಂದ ಬಂದಿರುವ ಆಂಗ್ಲೋ-ಸಾಕ್ಸನ್ ಜನಾಂಗವು ಸ್ವಾತಂತ್ರ್ಯ ಹಾಗೂ ಸಮಾನತೆಗಳನ್ನು ಹುಟ್ಟಿನಿಂದಲೇ ಪಡೆದುಕೊಂಡು ಬಂದಿರುವಂತವುಗಳೆಂದು ಅಭಿಪ್ರಾಯಿಸಿದ. ಹೀಗಾಗಿ  ಅಮೆರಿಕಾದ ಜನಾಂಗವು ಸಮಾನತೆಯ ಸಾಮಾಜಿಕ ಸಂಸ್ಥೆಗಳ ಹುಟ್ಟಿನ ಬಗೆಗೆ ಪ್ರತಿಪಾದಿಸುವುದು ಆಶ್ಚರ್ಯಕರ ವಿಷಯವಲ್ಲವೆಂದು ಹೇಳಿದನು. ಆದರೆ ಫ್ರೆಡರಿಕ್ ಜಾಕ್ಸನ್ ಟನರ್ರ್ ಎಂಬ ವಿದ್ವಾಂಸನು ಜಮರ್ನಿಯ ಮೂಲಸಂಬಂಧದ ಬಗೆಗೆ ಇದ್ದ ಅಭಿಪ್ರಾಯಗಳನ್ನು ಪ್ರಶ್ನಿಸಿ ಅಮೆರಿಕಾ ಸಮಾಜ ರೂಪಿಸುವ ಕ್ರಿಯೆಗಳು ಅಮೆರಿಕಾನ್ ರಿಂದಲೇ ಆಗಿರುವಂತವು ಎಂದು ಮಿಶ್ರಜನಾಂಗವನ್ನು ಸಮಥಿರ್ಸಿಕೊಂಡನು. ಸ್ಥಳೀಯವಾಗಿ ಇದ್ದಂತಹ ಬುಡಕಟ್ಟು ಜನಾಂಗಗಳೇ ಅಮೆರಿಕಾವನ್ನು ಸಹ ರೂಪಿಸಿವೆ ಎಂದು ಪ್ರತಿಪಾದಿಸಿದನು.  ಕೊಲಂಬಿಯಾ ವಿಶ್ವವಿದ್ಯಾಲಯ ಜೇಮ್ಸ್ ಹಾವಿರ್ ರಾಬಿನ್‌ಸನ್ ಇತಿಹಾಸದ ಬಗೆಗೆ ವ್ಯಾಖ್ಯಾನ ನೀಡುತ್ತ ‘ಇತಿಹಾಸ, ಅಂದರೆ ಕೇವಲ ರಾಜ ರಾಣಿಯರ ಹಾಗೂ ದಂಡನಾಯಕರ ಸಾಹಸಗಾಥೆಯ ಕಟ್ಟುಗಳ ಸಂಗ್ರಹಣೆ ಮಾತ್ರವಲ್ಲ. ಅದು ನಿತ್ಯ ಕಷ್ಟಪಡುತ್ತಿರುವ ಜನರ ಇತಿಹಾಸವಾಗಿ ಪರಿವರ್ತನೆಗೊಳ್ಳಬೇಕಾಗಿರುವ ಅವಶ್ಯಕತೆಯ’ ಬಗೆಗೆ ಅಭಿಪ್ರಾಯಿಸಿದ. ಜನಸಾಮಾನ್ಯ ವರ್ಗವೇ ಸಾಮಾಜಿಕ ಬದಲಾವಣೆಗೆ ನಾಂದಿಗೀತೆ ಹಾಡುವುದು. ಅದು ಕೇವಲ ಇಂಥ ವರ್ಗಗಳಿಂದ ಮಾತ್ರ ಸಾಧ್ಯವೆಂದು ವಿವರಿಸಿದ. ೨೦ನೆಯ ಶತಮಾನದಲ್ಲಿದ್ದ ಅಮೆರಿಕಾದ ಪ್ರಸಿದ್ಧ ಇತಿಹಾಸಕಾರರಾದ ಚಾಲ್ಸ್ರ್ ಬಿಯಡ್ರ್ ಹಾಗೂ ಕಾಲ್ರ್ಬೆಕರ್ ಅವರು ಸಮಕಾಲೀನ ಸಮಾಜದ ಅಗತ್ಯಗಳನ್ನು ಅರಿತುಕೊಳ್ಳಲು ನಮಗೆ ಇತಿಹಾಸದ ಜ್ಞಾನ ಹಾಗೂ ತಿಳುವಳಿಕೆ ಅವಶ್ಯಕವೆಂದು ಪ್ರತಿಪಾದಿಸಿದರು. ಕಾರಣ ಪ್ರತಿ ವಿಚಾರವನ್ನು ಜಾರಿಗೆ ತರಲು ನಮಗೆ ಇತಿಹಾಸದ ಪಾಠ ಅವಶ್ಯಕವೆಂದು ಮನಗಂಡರು. ಪ್ರಕೃತಿ ಹಾಗೂ ಮನುಷ್ಯರು ಪರಸ್ಪರ ಬೆರೆತು ಮಾಪಾರ್ಡುತ್ತ ಹೋಗುವ ಕ್ರಿಯೆ ಇತಿಹಾಸ. ಹೀಗಾಗಿ ಇತಿಹಾಸದ ನಿಮಾರ್ಣವೆನ್ನುವುದು ವತರ್ಮಾನದ ಘಟನೆಗಳ ಹಿನ್ನೆಲೆಯಲ್ಲಿ ಚರಿತ್ರೆಕಾರನಿಂದ ರಚನೆಯಾಗುತ್ತ ಹೋಗುವ ಒಂದು ದೀರ್ಘಕಾಲೀನ ಪ್ರಕ್ರಿಯೆ ಎಂದು ಪ್ರತಿಪಾದಿಸಿದರು. ಒಟ್ಟಾರೆ ಅಮೆರಿಕಾದ ವತರ್ಮಾನವು ಇತಿಹಾಸವನ್ನು ಪರಿಗಣಿಸುವ ಅಥವಾ ತಿಳಿಯುವ ಅವಶ್ಯಕತೆ ಇದೆ ಎಂದು ಅಭಿಪ್ರಾಯಿಸಿದರು. ಇತಿಹಾಸವೆನ್ನುವುದು ಆಯಾ ಕಾಲದ ನೋವು-ನಲಿವುಗಳನ್ನು ಹೇಳಿರುವಂಥದ್ದು. ಹೀಗಾಗಿ ನಾವು ನಮ್ಮ ವತರ್ಮಾನಕ್ಕೆ ಜವಾಬ್ದಾರರು. ಅಮೆರಿಕಾದ ಪ್ರಸ್ತುತ ಸಮಾಜ ಅನೇಕ ಶೋಷಣೆಗಳಿಂದ ತುಂಬಿದ್ದು ಅದರ ಶುದ್ದೀಕರಣದ ಅವಶ್ಯಕತೆಯ ನೆಲೆಗಟ್ಟಿನ ಹಿನ್ನೆಲೆಯಲ್ಲಿ ಘಟಿಸುವ ಕ್ರಿಯೆಗಳನ್ನು ಪರಿಗಣಿಸಿ ಇತಿಹಾಸದ ವ್ಯಾಖ್ಯಾನಗಳನ್ನು ನೀಡಿದರು.
ಜಾನ್ ಡ್ಯೂಯಿ ಹಾಗೂ ಆತನ ಪತ್ನಿ ಚಿಕಾಗೋ ನಗರದಲ್ಲಿ ಸ್ಥಾಪಿಸಿದ ಹೊಸ ಶಿಕ್ಷಣ ಪದ್ಧತಿ ಅಮೆರಿಕಾದಲ್ಲಿ ಹೊಸ ಬದಲಾವಣೆಗಳನ್ನು ತಂದಿತು. ಡ್ಯೂಯಿಯು ತನ್ನ ‘ದಿ ಸ್ಕೂಲ್ ಆ್ಯಂಡ್ ದ ಸೊಸೈಟಿ’ ಎಂಬ ಪುಸ್ತಕದಲ್ಲಿ  ಆ ಕಾಲದ ಅಮೆರಿಕಾದಲ್ಲಿದ್ದ ಶಿಕ್ಷಣ ಪದ್ಧತಿಯ ಬಗೆಗೆ ವಿವರಿಸಿದ್ದಾನೆ. ಶಿಕ್ಷಣವು ಬದಲಾಗುತ್ತಿರುವ ಸಮಾಜ ಹಾಗೂ ಪ್ರಕ್ರಿಯೆಗಳನ್ನು ತಿಳಿದುಕೊಳ್ಳಲು ಅವಶ್ಯಕವಾಗಿ ಬೇಕೆ ಬೇಕಾಗುತ್ತದೆ ಎಂದು ಪ್ರತಿಪಾದಿಸಿದ. ಎಲ್ಲ ಜೀವಿಗಳಂತೆ ಮನುಷ್ಯನ ಮನಸ್ಸು ವಿಕಾಸ ಗೊಳ್ಳುತ್ತ ಹೋಗುತ್ತಿರುತ್ತದೆ. ಹೀಗಾಗಿ ಯಾವುದು ಒಳ್ಳೆಯದು/ಕೆಡಕು ಎಂಬುದನ್ನು ಅರಿತುಕೊಳ್ಳಲು ಸರಿಯಾದ ಶಿಕ್ಷಣ ಬೇಕಾಗುತ್ತದೆ. ಆಯ್ಕೆ ಮಾಡಿಕೊಳ್ಳು ವುದು ಅವಕಾಶವನ್ನು ಸೃಷ್ಟಿಸಿಕೊಳ್ಳುವುದು ಗೊತ್ತುಗುರಿಗಳನ್ನು ನಿದಿರ್ಷ್ಟಪಡಿಸುವುದು ಹಾಗು ಮೌಲಿಕತೆಯನ್ನು ಪಡೆದುಕೊಳ್ಳುವುದಕ್ಕೆ ಸಹಾಯಕವಾಗುವ ಏಕೈಕ ಮಾಗರ್ವೆಂದರೆ ನಾವು ಪಡೆದುಕೊಳ್ಳುವ ಶಿಕ್ಷಣ. ಹೀಗಾಗಿ ಶಿಕ್ಷಣದ ಬೋಧನಾ ಕ್ರಮದಲ್ಲಿಯೂ ಬದಲಾವಣೆಯಾಗ ಬೇಕಾಗಿರುವುದು ಅವಶ್ಯ ಎಂದು ಡ್ಯೂಯಿ ಅಭಿಪ್ರಾಯಿಸಿದ. ಶಿಕ್ಷಣ ಎನ್ನುವುದು ಕೇವಲ ಹೇಳುವುದನ್ನು ನೆನಪಿನಲ್ಲಿಟ್ಟುಕೊಳ್ಳುವುದು ಮಾತ್ರವಲ್ಲ ಶಿಕ್ಷಾಥಿರ್ಯು ತನ್ನ ಅನುಭವಗಳ ಮೂಲಕ ಹೊಸದನ್ನು ಪಡೆದುಕೊಳ್ಳುವುದು ಮಹತ್ವವಾದುದು ಎಂದು ಪ್ರಸ್ತುತ ಪದ್ಧತಿಯ ಬಗೆಗೆ ವಿಮಶೆರ್ ಮಾಡಿದ. ಅಂತಃಕಲಹದ ನಂತರ ಅಮೆರಿಕಾ ಆಡಳಿತ ಎಚ್ಚೆತ್ತು ಸಾವರ್ಜನಿಕ ಶಿಕ್ಷಣಕ್ಕೆ ಹೆಚ್ಚಿನ ಪ್ರೋ ನೀಡಿತು. ಸಾವಿರಾರು ಸಂಖ್ಯೆಯಲ್ಲಿ ಶಾಲೆಗಳನ್ನು ತೆರೆಯ ಲಾಯಿತು. ಕಾರಣ ವಲಸೆಗಾರರನ್ನು ಹೇಗಾದರೂ ಮಾಡಿ ಅಮೆರಿಕಾಕ್ಕೆ ನಿಷ್ಠರಾಗಿರಬೇಕೆಂಬ ಮಾನಸಿಕ ಸಿದ್ಧತೆಗಳನ್ನು ಮಾಡಬೇಕಾಗಿತ್ತು. ಹೀಗಾಗಿ ಶಿಕ್ಷಣವನ್ನು ಕಡ್ಡಾಯಗೊಳಿಸಿದರು. ಆದರೆ ಕರಿಯರ ಬಗೆಗೆ ಮಾತ್ರ ತಾರತಮ್ಯಗಳು ಮುಂದುವರೆದೇ ಇದ್ದವು. ಡ್ಯೂಯಿಯ ಪ್ರಯೋಗಶಾಲೆಯ ಶಿಕ್ಷಣ ಹಾಗೂ ಯೋಹಾನ್ ಪೆಸ್ಟಲೋಜ ವಿವರಿಸಿದ ‘ಆಬ್ಜೆಕ್ಟ್ ಶಿಕ್ಷಣ’(ವಿಷಾಯಾಧಾರಿತ) ಕ್ರಮಗಳ ಬಗೆಗೆ ಸರಕಾರಗಳು ಹೆಚ್ಚಿನ ಕಾಳಜಿ ವಹಿಸಿದವು. ಇದರಲ್ಲಿ ದೈಹಿಕ ಶಿಕ್ಷಣಕ್ಕೆ ಹೆಚ್ಚಿನ ಮಹತ್ವ ನೀಡಲಾಯಿತು. ಅದರಂತೆ ಉನ್ನತ ಶಿಕ್ಷಣಕ್ಕೂ ವಿಶೇಷ ಕಾಳಜಿ ವಹಿಸಲಾಯಿತು.
ಯುರೋಪಿನಲ್ಲಿನ ವಿಚಾರ ಕ್ರಾಂತಿಯಿಂದ ರೂಪಿತಗೊಂಡ ಶಿಕ್ಷಣವು ಅಮೆರಿಕಾದಲ್ಲಿ ಬದಲಾವಣೆಯ ಹೊಸ ಗಾಳಿಯನ್ನು ತಂದಿತು. ‘‘ಮೊರ್ರಿಲ್‌ಲ್’’ ಎಂಬ ಕಾಯ್ದೆ ಮೂಲಕ ಉನ್ನತ ಶಿಕ್ಷಣಕ್ಕೆ ಹೆಚ್ಚಿನ ಒತ್ತು ನೀಡಲಾಯಿತು. ೧೮೫೦ರ ವೇಳೆಗೆ ಚಿಕಾಗೋ, ಕಾನೆರ್ಲ್, ವ್ಯಾಂಡರ್ ಬಿಲ್ಟ್, ಸ್ಟ್ಯಾನ್ ಫೋಡ್ರ್, ಜಾನ್ ಹಾಪ್ಕಿನ್ಸ್ ಎಂಬ ಖಾಸಗಿ ಒಡೆತನದ ವಿಶ್ವವಿದ್ಯಾಲಯಗಳು ಪ್ರಾರಂಭವಾದವು. ಆವರೆಗೂ ಉನ್ನತ ವ್ಯಾಸಂಗಕ್ಕಾಗಿ ಅಮೆರಿಕಾದ ಜನತೆ ಜರ್ಮನಿ, ಇಂಗ್ಲೆಂಡ್ ಹಾಗೂ ಫ್ರಾನ್ಸ್ ದೇಶಗಳಿಗೆ ಹೋಗಬೇಕಾಗಿತ್ತು. ೧೮೭೬ರಲ್ಲಿ ಜಾನ್ ಹಾಪ್ಕಿನ್ಸ್ ವಿಶ್ವವಿದ್ಯಾಲಯದಲ್ಲಿ ಸ್ನಾತಕೋತ್ತರ ವಿಭಾಗ ಪ್ರಾರಂಭವಾಯಿತು. ಪ್ರಕೃತಿ ವಿಜ್ಞಾನಗಳು, ಇತಿಹಾಸ, ರಾಜಕೀಯಶಾಸ್ತ್ರ, ಅರ್ಥಶಾಸ್ತ್ರ, ತತ್ವಶಾಸ್ತ್ರ, ಮನಶ್ಶಾಸ್ತ್ರ ಹಾಗೂ ಸಮಾಜಶಾಸ್ತ್ರ ವಿಷಯಗಳ ಬೋಧನೆಯು ಪ್ರಾರಂಭವಾಯಿತು. ಇವುಗಳಲ್ಲಿ ಹೆಚ್ಚಾಗಿ ವಿಜ್ಞಾನಗಳ ವಿಷಯಗಳು ಪ್ರಾಮುಖ್ಯತೆಯನ್ನು ಪಡೆದುಕೊಂಡವು. ಕೆಲವೇ ವರ್ಷಗಳಲ್ಲಿ ಯುರೋಪಿನಲ್ಲಿ ಬೋಧಿಸುತ್ತಿದ್ದ ಸರಿಸಮಾನ ಶಿಕ್ಷಣವು ಅಮೆರಿಕಾದಲ್ಲಿರುವ ವಿಶ್ವವಿದ್ಯಾಲಯ ಗಳಲ್ಲಿ ಸಿಗಲಾರಂಭಿಸಿತು. ಜನಸಾಮಾನ್ಯರನ್ನು ದೃಷ್ಟಿಯಲ್ಲಿಟ್ಟುಕೊಂಡ ಸಾವರ್ಜನಿಕ ಪುಸ್ತಕ ಭಂಡಾರಗಳನ್ನು ಸ್ಥಾಪಿಸುವ ಚಳವಳಿಗಳು ಹುಟ್ಟಿಕೊಂಡವು. ಈ ಮೂಲಕ ಸಮಾಜ/ವಿಜ್ಞಾನ/ಕಲೆ ಹಾಗೂ ಸಂಸ್ಕೃತಿ ವಿಷಯಗಳ ಕುರಿತಂತೆ ಹೆಚ್ಚಿನ ಜನರು ವಿದ್ಯಾ ವಂತರಾದರು.
ಅಮೆರಿಕಾ ದೇಶದಲ್ಲಿ ಹೊಸ ಮಾಗರ್ಗಳು ಹುಟ್ಟಲು ಪತ್ರಿಕಾರಂಗವು ವಿಶೇಷವಾಗಿ ದುಡಿಯಿತು. ಬದಲಾದ ವೈಜ್ಞಾನಿಕ ಪ್ರಗತಿಗಳಿಂದ ಏಕರೂಪದ ಸುದ್ದಿಗಳು ದೇಶಾದ್ಯಂತ ಪ್ರಕಟಗೊಳ್ಳುತ್ತಿದ್ದವು. ಜೋಸೆಫ್ ಪ್ಯುಲಿಟ್ಟರ್‌ನ ನೇತೃತ್ವದ ‘ವರ್ಲ್ಡ್’ ಪತ್ರಿಕೆ ಹಾಗೂ ರಾನ್‌ಡಾಲ್ಫ್ ಹಸ್ಟ್ರ್ನ ನ್ಯೂಯಾಕಿರ್ನ ‘ಜರ್ನಲ್’ ಪತ್ರಿಕೆ  ಹೊಸ ಬಗೆಯ ವಿಚಾರ ಕ್ರಾಂತಿಯನ್ನು ಹುಟ್ಟು ಹಾಕಿದವು. ಅಧ್ಯಕ್ಷನಿಂದ ಹಿಡಿದು ಜವಾಬ್ದಾರಿಯುತ ಎಲ್ಲ ನಾಗರಿಕರ ಬಗೆಗಿರುವ ಭ್ರಷ್ಟಾಚಾರ ಹಾಗೂ ಅನೈತಿಕ ವ್ಯವಹಾರಗಳನ್ನು ಜನರಿಗೆ ವಸ್ತುನಿಷ್ಠವಾಗಿ ವರದಿ ಮಾಡಲು ಪ್ರಾರಂಭಿಸಿ ಸಾವರ್ಜನಿಕ ಬದುಕಿನಲ್ಲಿ ಶುದ್ದೀಕರಣ ಕಾಯರ್ ಕೈಗೊಂಡವು. ದ ನೇಷನ್  ದ ಲೇಡಿಸ್ ಹೋಂ ಜರ್ನಲ್, ಗುಡ್ ಹೌಸ್ ಆ್ಯಂಡ್ ಕಾಸ್ಮೊಪೊಲಿಟನ್ ಪತ್ರಿಕೆಗಳು ಜನರಲ್ಲಿ ತೀವ್ರವಾದ ವಿಚಾರಕ್ರಾಂತಿಯನ್ನು ಹುಟ್ಟು ಹಾಕಿದವು. ಜೊತೆಗೆ ಗಾಳಿ ಸುದ್ದಿಗಳನ್ನು ಹರಡುವ, ಅಪನಿಂದನೆಗಳನ್ನು ಮಾಡುವ ಹಾಗೂ ಜನರನ್ನು ದಾರಿತಪ್ಪಿಸುವ ಸುದ್ದಿ ಪತ್ರಿಕೆಗಳು ಸಹ ಹತ್ತಾರು ಸಂಖ್ಯೆಯಲ್ಲಿ ಅಷ್ಟೇ ವೇಗದಲ್ಲಿ ಅಮೆರಿಕಾದಲ್ಲಿ ಹುಟ್ಟಿಕೊಂಡವು.
ಸಾಹಿತ್ಯ ಕ್ಷೇತ್ರದಲ್ಲೂ ಅದ್ಭುತವಾದ ಬೆಳವಣಿಗೆಗಳಾದವು. ಭಾವನಾ ಸ್ವಾತಂತ್ರ್ಯದಿಂದ ವಾಸ್ತವಿಕ ಸ್ವಾತಂತ್ರ್ಯದ ಕಡೆಗೆ ಸಾಹಿತ್ಯಾಸಕ್ತರು ಗಮನ ಹರಿಸಿದರು. ಮಾಕ್ರ್ ಟ್ವೇನ್ ಎಂಬ ಸಾಹಿತಿಯು ಸಮಾಜದ ನಿಜಚಿತ್ರಣಗಳ ಬಗೆಗೆ ಕಾದಂಬರಿಗಳನ್ನು ಬರೆದನು. ಶೋಷಣೆ, ಶ್ರೀಮಂತರ ಅಟ್ಟಹಾಸ ಹಾಗೂ ಬಡವರು ಪಡುತ್ತಿದ್ದ ತೊಂದರೆಗಳ ಬಗೆಗೆ ವಿಡಂಬನಾತ್ಮಕ ವಾಗಿ ವಿಶ್ಲೇಷಿಸಿದ. ವಿಲಿಯಂ ಡೀನ್ ಹಾವೆಲ್ಸ್, ಹೆನ್ರಿ ಜೇಮ್ಸ್ ಹಾಗೂ ವಿಲಿಯಂ ಜೇಮ್ಸ್ ಎಂಬ ಚಿಂತಕರು ಜನಜಾಗೃತಿಯ ಸಾಹಿತ್ಯಕ್ಕೆ ಒಲವು ನೀಡಿದರು. ಇನ್ನು ‘ಕೆಲವು ವಿದ್ವಾಂಸರು ವಾಸ್ತವಿಕ ವಿಚಾರಗಳಾಚೆ ನೈಸರ್ಗಿಕತ್ವದ ಬಗೆಗೆ ಕಾಳಜಿ ವಹಿಸಿ ಬರೆದರು. ಒಟ್ಟಿನಲ್ಲಿ ೨೦ನೆಯ ಶತಮಾನದ ಪ್ರಥಮಾರ್ಧ ಅವಧಿಯಲ್ಲಿ ಅಮೆರಿಕಾದ ಜನತೆ ವಿಚಾರ ಸಾಹಿತ್ಯದ ಕಡೆಗೆ ಹೆಚ್ಚಿನ ಒಲವು ತೋರಿದರು. ಕಲಾಕಾರರು ತಮ್ಮ ಕುಂಚಗಳಿಂದ ಅಮೆರಿಕಾದ ನೈಜಚಿತ್ರಣವನ್ನು ಪ್ರತಿಬಿಂಬಿಸುವಲ್ಲಿ ಯಶಸ್ವಿಯಾದರು. ಪ್ರಗತಿಪರ ಚಟುವಟಿಕೆಗಳಿಂದ ಉತ್ತೇಜಿತರಾದ ಕೆಲವು ಸಾಮಾಜಿಕ ಕಾಯರ್ಕತರ್ರು ಅನೇಕ ಸಂಘ ಸಂಸ್ಥೆಗಳನ್ನು ಸ್ಥಾಪಿಸಿ ಜನರ ನೋವುಗಳಿಗೆ ಸ್ಪಂದಿಸಿದರು.
ಆಂತರಿಕವಾಗಿ ಹಲವಾರು ಸಮಸ್ಯೆಗಳಿಂದ ಪುಟಿದೆದ್ದು ಗಟ್ಟಿಗೊಳ್ಳುತ್ತಿದ್ದ ಅಮೆರಿಕಾ, ಅಂತಾರಾಷ್ಟ್ರೀಯ ಮಟ್ಟದಲ್ಲಿಯೂ ತನ್ನನ್ನು ಸ್ಥಾಪಿಸಿಕೊಳ್ಳುವ ಅವಶ್ಯಕತೆ ಇತ್ತು. ೨೦ನೆಯ ಶತಮಾನದ ಎಲ್ಲ ರಾಷ್ಟ್ರಗಳ ಬದುಕಿಗೆ ಏಕಮೇವ ಶಕ್ತಿಯೆಂದರೆ ವ್ಯಾಪಾರದಲ್ಲಿ ಲಾಭ ಗಳಿಸುವುದು. ಹಿಂದಿನಿಂದಲೂ ಯುರೋಪಿನ ಎಲ್ಲ ರಾಷ್ಟ್ರಗಳು ಈ ತಂತ್ರವನ್ನೇ ಅನುಸರಿಸಿ ಮೇಲೆದ್ದು ಬಂದಿದ್ದವು. ಇಂಗ್ಲೆಂಡಿನಿಂದ ಬಿಡಿಸಿಕೊಂಡ ಅಮೆರಿಕಾ ಅದರ ಕುತಂತ್ರಗಳನ್ನು ಚೆನ್ನಾಗಿ ಅರಿತಿದ್ದು ಯಾವುದೇ ಕಾರಣಕ್ಕೂ ಅದರ ಜೊತೆಗೆ ಸಂಬಂಧಗಳನ್ನು ಮರುಸ್ಥಾಪಿಸುವ ನಿಟ್ಟಿನಲ್ಲಿ ಅಮೆರಿಕಾದ ಯಾವ ರಾಜಕಾರಣಿಯೂ ಉತ್ಸುಕನಾಗಿರಲಿಲ್ಲ. ಆಂತರಿಕವಾಗಿದ್ದ ಎಲ್ಲ ಸಮಸ್ಯೆಗಳ ನಡುವೆಯು ಸಹ ಅಮೆರಿಕಾದ ಕೈಗಾರಿಕೆ ಹಾಗೂ ವ್ಯವಸಾಯೋತ್ಪನ್ನಗಳು ಅಗಾಧ ಪ್ರಮಾಣದಲ್ಲಿ ನಿಮಾರ್ಣವಾಗಿದ್ದವು. ಆದ್ದರಿಂದ ಅವುಗಳನ್ನು ವಿಕ್ರಯಿಸಲು ಅದಕ್ಕೊಂದು ವಿಶಾಲ ಮಾರುಕಟ್ಟೆಯು ಬೇಕಾಗಿತ್ತು. ಅಲ್ಲದೇ ಅಮೆರಿಕಾ ಒಂದು ಬಲಾಢ್ಯ ಶಕ್ತಿಯಾಗಿ ಬೆಳೆಯಲು ಲಾಭದಾಯಕ ವ್ಯಾಪಾರ ಮಾಡುವುದು ಅವಶ್ಯಕವಾಗಿತ್ತು. ಈ ಹಿನ್ನೆಲೆಯಲ್ಲಿ ಏಷ್ಯಾದ ಹಾಗೂ ದಕ್ಷಿಣ ಅಮೆರಿಕಾ ಖಂಡಗಳಲ್ಲಿರುವ ದೇಶಗಳ ವಿಶಾಲ ಕ್ಷೇತ್ರಗಳನ್ನು ಅದು ಗಮನಿಸಿ ತನ್ನ ವ್ಯಾಪಾರಿ ಚಟವಟಿಕೆಗಳಿಗೆ ಶಾಶ್ವತ ರಂಗಭೂಮಿಯ ನಿರ್ಮಾಣದ ಪ್ರಯತ್ನ ಮಾಡಿತು. ಏಷ್ಯಾ ರಾಷ್ಟ್ರಗಳಾದ ವಿಶಾಲ ಚೀನ ಹಾಗೂ ಜಪಾನ್ ದೇಶಗಳ ಜೊತೆಗೆ ತನಗೆ ಇಷ್ಟವಿಲ್ಲದಿದ್ದರೂ ವ್ಯಾಪಾರದ ಸಂಬಂಧಗಳನ್ನು ಕುದುರಿಸಿತು. ತಮ್ಮನ್ನು ಶೋಷಣೆ ಮಾಡಿದ ಇಂಗ್ಲೆಂಡ್ ಹಾಗೂ ಯುರೋಪಿನ ಇತರ ರಾಷ್ಟ್ರಗಳಿಗೆ ಪ್ರತಿಯಾಗಿ ತಾನು ಸಹ ಬಲಿಷ್ಠವಾಗಿ ರೂಪುಗೊಳ್ಳುವುದು ಅನಿವಾಯರ್ವಾಗಿತ್ತು. ಅಂತರ್ ಕಲಹದ ಸಂದರ್ಭದಲ್ಲಿ  ಇಂಗ್ಲೆಂಡ್ ಹಾಗೂ ಫ್ರಾನ್ಸ್  ಅಮೆರಿಕಾ ಸಂಯುಕ್ತ ಸಂಸ್ಥಾನಗಳ ವಿರುದ್ಧ ಮಾಡಿರುವ ಕುತಂತ್ರಗಳಿಗೆ ಪರಿಹಾರ ರೂಪದಲ್ಲಿ ಇಂಗ್ಲೆಂಡ್ ರಾಷ್ಟ್ರವು ಅಮೆರಿಕಾ ದೇಶಕ್ಕೆ ಅಪಾರವಾದ ಹಣ (೧೫ ಮಿಲಿಯನ್ ಡಾಲರ್) ನೀಡುವ ಒಪ್ಪಂದದೊಂದಿಗೆ ಪುನಃ ಸ್ನೇಹ ಸಂಪಾದಿಸಿಕೊಂಡಿತು. ಯುರೋಪ್ ಖಂಡದಲ್ಲಿದ್ದ ಇನ್ನೊಂದು ವ್ಯಾಪಾರಿ ಪ್ರಬಲಶಕ್ತಿಯಾದ ಫ್ರೆಂಚರು ಸಹ ಮೆಕ್ಸಿಕನ್ ರಾಜಕೀಯದಿಂದ ಹಿಂದೆ ಸರಿಯುವುದರ ಅಮೆರಿಕಾ ಮೂಲಕ ಬೆಳೆಯುವುದಕ್ಕೆ ಮುಕ್ತ ಅವಕಾಶ ಮಾಡಿಕೊಟ್ಟರು.
ಅಧ್ಯಕ್ಷ ಗ್ರಾಂಟ್ ಹಾಗೂ ವಿದೇಶಾಂಗ ಕಾಯರ್ದಶಿರ್ ವಿಲಿಯಂ ಹೆನ್ರಿ ಸೇವಾಡ್ರ್ ಅಮೆರಿಕಾವನ್ನು ಆಥಿರ್ಕ ಶಕ್ತಿಯಾಗಿ ರೂಪಿಸುವಲ್ಲಿ ಯೋಜನೆಗಳನ್ನು ತಯಾರಿಸಿದರು. ಜನರ ಅಸಮಾಧಾನದ ನಡುವೆಯೂ ರಷ್ಯದಿಂದ ಅಲಾಸ್ಕ ಪ್ರದೇಶವನ್ನು ಹಲವು ಮಿಲಿಯನ್ ಡಾಲರ್‌ಗೆ ಕೊಳ್ಳಲಾಯಿತು. ಅಲಾಸ್ಕವು ನೈಸಗಿಕರ್ ಸಂಪನ್ಮೂಲಗಳಿಂದ ಕೂಡಿದ ಅದ್ಭುತ ಪ್ರದೇಶ ಇದಾಗಿತ್ತು. ಇದರಿಂದ ಉತ್ತೇಜನಗೊಂಡ ಕಾಯರ್ದಶಿರ್ ಸೇವಾಡ್ರ್ ಕೆರಿಬಿಯನ್ ದ್ವೀಪಗಳ ಆಕ್ರಮಣಕ್ಕೂ ಮುಂದಾದ. ಆದರೆ ಅಮೆರಿಕಾದ ಸೆನೆಟ್ ಅದಕ್ಕೆ ಅನುಮತಿ ಸಲಿಲ್ಲ. ತನ್ನ ಶಕ್ತಿಯನ್ನು ವೃದ್ದಿಸಿ ಕಾಯ್ದುಕೊಳ್ಳಲು ಅಮೆರಿಕಾ ಮೊದಲು ತನ್ನ ಸುತ್ತ ಮುತ್ತಲಿನ ದೇಶಗಳನ್ನು ವಿಶ್ವಾಸಕ್ಕೆ ತೆಗೆದುಕೊಳ್ಳಬೇಕಾಗಿತ್ತು. ಅದರ ಅನಿವಾಯರ್ತೆಯನ್ನು ಮನಗಂಡ ವಿದೇಶಾಂಗ ಕಾಯರ್ದಶಿರ್ ಜೇಮ್ಸ್ ಬ್ಲೇಯ್ನನು ೧೮೮೯ರಲ್ಲಿ ಪಶ್ಚಿಮ ಗೋಳಾಧರ್ದ ಎಲ್ಲ ದೇಶಗಳನ್ನೊಳಗೊಂಡ ಒಕ್ಕೂಟ ರಚಿಸಲು ಪ್ರಯತ್ನಿಸಿದನು. ಅದರ ಪ್ರಯುಕ್ತ ವಿಶಾಲ ಅಮೆರಿಕಾ ಒಕ್ಕೂಟ ರಚನೆಯಾಯಿತು. ಇದರ ಮುಖ್ಯ ಉದ್ದೇಶಗಳೆಂದರೆ ಪರಸ್ಪರ ವಿಶ್ವಾಸದಿಂದ ಇರುವುದು ಹಾಗೂ ಆಂತರಿಕ ವ್ಯಾಪಾರ ವಹಿವಾಟುಗಳನ್ನು ವೃದ್ದಿಸಿಕೊಳ್ಳುವುದು.
ಅಮೆರಿಕಾದಲ್ಲಿ ಜಾರಿಗೆ ಬಂದ ಕೃಷಿ ನೀತಿಗಳಿಂದ ರೈತರಲ್ಲಿ ಹೊಸ ಬಗೆಯ ಅವಕಾಶಗಳು ಹುಟ್ಟಿಕೊಂಡವು. ಹೀಗಾಗಿ ಕೈಗಾರಿಕೆಗಳಿಗಿಂತ ಒಂದು ಹೆಜ್ಜೆ ಮುಂದಿಟ್ಟ ಕೃಷಿ ಮಾರುಕಟ್ಟೆಗಳು ತಮ್ಮ ಉತ್ಪನ್ನಗಳ ವಿಕ್ರಯಗಳಿಗೆ ಹೊಸ ಮಾರುಕಟ್ಟೆಗಳನ್ನು ಹುಡುಕಲಾರಂಭಿಸಿದವು. ಅಮೆರಿಕಾ ಸಂಯುಕ್ತ ಸಂಸ್ಥಾನಗಳನ್ನು ಹೊರತುಪಡಿಸಿ ಬೇರೆ ಬೇರೆ ಪ್ರದೇಶಗಳಲ್ಲಿ ಅಮೆರಿಕಾದ ಕೃಷಿ ಉತ್ಪನ್ನಗಳು ರಭಸವಾಗಿ ರಫ್ತುಗೊಂಡವು. ಅಲ್ಲದೇ ತಮ್ಮ ಕೃಷಿ ಮಾರುಕಟ್ಟೆಯ ವಿಸ್ತರಣೆಯ ಹಿನ್ನೆಲೆಯಲ್ಲಿ ಅಮೆರಿಕಾದ ರೈತರು ಸಹ ಅಮೆರಿಕಾದ ಆಡಳಿತವು ಬೇರೆ ಬೇರೆ ಪ್ರದೇಶಗಳನ್ನು ತನ್ನ ತೆಕ್ಕೆಗೆ ತೆಗೆದುಕೊಳ್ಳುವಂಥ ನೀತಿಗಳನ್ನು ಪ್ರೋ ಇದನ್ನೇ ಗಮನಿಸುತ್ತಿದ್ದ ಅಮೆರಿಕಾದ ಕೈಗಾರಿಕಾ ಮಾರುಕಟ್ಟೆಗಳು ಸಹ ಹಿಂದೆ ಬೀಳಲಿಲ್ಲ. ಅವು ಸಹ ಅಮೆರಿಕಾವು ಬಂಡವಾಳಶಾಹಿ ಭೌಗೋಳಿಕ ವಿಸ್ತರಣೆ ಮಾಡುವುದು ಅನಿವಾಯರ್ವೆಂದು ಪ್ರತಿಪಾದಿಸಿದವು. ಇದಕ್ಕಾಗಿ ಹೊಸ ಭೂಭಾಗಗಳನ್ನು ಒತ್ತಾಯದಿಂದ ತೆಗೆದುಕೊಂಡರೂ ಸರಿ ತಾವು ಉತ್ಪಾದಿಸಿದ ವಸ್ತುಗಳನ್ನು ವಿಕ್ರಯಿಸುವ ಕಾರ್ಯಯೋಜನೆಗಳು ಸುಗಮವಾಗಿ ಜಾರಿಯಾಗಬೇಕೆಂಬ ಧೋರಣೆಯನ್ನು ತಾಳಿದವು. ಅಂದರೆ ೧೮೯೦-೧೯೦೦ರ ಹೊತ್ತಿಗೆ ಅಮೆರಿಕಾವು ಬಲಾಢ್ಯವಾದ ಸಾಮ್ರಾಜ್ಯಶಾಹಿ ರಾಷ್ಟ್ರವಾಗಿ ಎಲ್ಲ ರಂಗಗಳಲ್ಲಿ ರೂಪುಗೊಳ್ಳುವ ಪ್ರಯತ್ನದಲ್ಲಿ ಭಾರೀ ಯಶಸ್ಸು ಕಂಡಿತು. ಇಂಥ ಅಮೆರಿಕಾದ ಇತಿಹಾಸಕಾರರು, ಸಮಾಜಶಾಸ್ತ್ರಜ್ಞರು ಹಾಗೂ ಧಾಮಿರ್ಕ ನೀತಿ-ನಿಯಮಗಳ-ನಿರೂಪಕ(ಥಿಯೋಲಾಜಿಸ್ಟರು) ತಜ್ಞರು ಎಲ್ಲ ಬಗೆಯಲ್ಲಿ ಆಧಾರವಾಗಿ ನಿಂತರು. ಅಮೆರಿಕಾದ ಜನತೆ(ಆಂಗ್ಲೋ-ಸಾಕ್ಸನರು) ಜಗತ್ತಿನಲ್ಲಿರುವ ಅನಾಗರಿಕ ದೇಶಗಳನ್ನು ಹಾಗೂ ಅಲ್ಲಿರುವ ಜನತೆಯನ್ನು ನಾಗರಿಕತೆ ಹೊಂದಿದ ಸಂಸ್ಕೃತಿಗಳು ಅನುಸರಿಸುತ್ತಿದ್ದ ಮಾರ್ಗಗಳಿಗೆ ತರುವ ಜವಾಬ್ದಾರಿಯನ್ನು ನಿವರ್ಹಿಸುವುದು ಅನಿವಾಯರ್ ವೆಂದು ವಿದ್ವಾಂಸರು ಪ್ರತಿಪಾದಿಸಿದರು. ಅಮೆರಿಕಾ ಒಂದು ಸಾಮ್ರಾಜ್ಯಶಾಹಿ ರಾಷ್ಟ್ರವಾಗಿ ಪುನರ್ ರೂಪುಗೊಳ್ಳಲು ತಮ್ಮ ಅನುಭವವನ್ನು ಧಾರೆ ಎರೆದರು. ಇದಕ್ಕೆ ಬೆಂಬಲವಾಗಿ ಅಮೆರಿಕಾದ ರಾಜಕಾರಣಿಗಳು ಹಾಗೂ ಸಾಹಿತ್ಯ ಚಿಂತಕರು ಕಾರ್ಯ ಪ್ರವೃತ್ತರಾದರು. ಇಂಥ ಯೋಜನೆಯನ್ನು ಜಾರಿಗೊಳಿಸಲು ಅಮೆರಿಕಾ ಆಕ್ರಮಣಕಾರಿ ನೀತಿಗಳನ್ನು ಅನುಸರಿಸ ಲಾರಂಭಿಸಿತು. ಇದೇ ಪರಿಣಾಮದಿಂದ ತಟ್ಟನೆ ಹವಾಯಿ ದ್ವೀಪ ಸಮೂಹಗಳು ಅಮೆರಿಕಾ ಕೈಗೊಂಡ ಸೈನಿಕ ದಾಳಿಗಳಿಂದ ಯಾವುದೇ ಬಗೆಯ ಸಣ್ಣ ಪ್ರತಿರೋಧವನ್ನು ಒಡ್ಡದೇ ಅಮೆರಿಕಾದ ಪಾಲಾದವು.
ಪಾನ್ ಅಮೆರಿಕಾನ್ ನೀತಿ
ತನ್ನ ನೆರೆ ರಾಷ್ಟ್ರಗಳನ್ನು ಅಮೆರಿಕಾ ತನ್ನ ತಾಳಕ್ಕೆ ತಕ್ಕಂತೆ ಕುಣಿಯುವಂತೆ ಮಾಡ ಲಾರಂಭಿಸಿತು. ಚಿಲಿ ಹಾಗೂ ಪೆರು ದೇಶಗಳ ನಡುವಿನ ಜಗಳ ಅಮೆರಿಕಾಕ್ಕೆ ಲಾಭ ತಂದುಕೊಟ್ಟಿತು. ಚಿಲಿಯನ್ನು ಬೆದರಿಸಿದ ಅಮೆರಿಕಾ ಸಾವಿರಾರು ಡಾಲರ್‌ಗಳ ಲಾಭ ಮಾಡಿಕೊಂಡಿತು. ಇದರಂತೆಯೇ ವೆನಿಜುಲಾ ವಿಷಯದಲ್ಲೂ ಬ್ರಿಟಿಷರನ್ನು ಕಂಗೆಡಿಸಿ ತಾನು ಹೇಳುವಂತೆ ಆಡಳಿತ ಮಾಡಬೇಕೆಂದು ನಿರ್ಬಂಧ ಹಾಕಿತು. ಅಮೆರಿಕಾದ ಬುಡದಲ್ಲಿಯೇ ಇದ್ದ ಕ್ಯೂಬಾವನ್ನು ಹಲವಾರು ವಷರ್ಗಳಿಂದ ಸ್ಪೇನ್ ತನ್ನ ಕಾಲಿನಡಿಯಲ್ಲಿ ಅದುಮಿಟ್ಟು ಕೊಂಡಿತ್ತು. ಇದೇ ವೇಳೆಗೆ ಸ್ಪೇನ್ ಆಡಳಿತಗಾರರಿಂದಾದ ಕ್ಯೂಬನ್‌ರ ಮಾರಣಹೋಮ ನಡೆದ ಸಂಗತಿಗಳು ಇಡೀ ಪಶ್ಚಿಮಾಧರ್ ಗೋಳವನ್ನೇ ಚಿಂತೆಗೀಡು ಮಾಡಿತ್ತು. ಸ್ಪೇನ್ ವಿರುದ್ಧದ ಕ್ಯೂಬಾದ ಕ್ರಾಂತಿಕಾರಿಗಳು ಅಪಾಯಕಾರಿಯಾದ ಯುದ್ಧವನ್ನು ಪ್ರಾರಂಭಿಸಿದರು. ಸ್ಪೇನ್ ಸೈನ್ಯಕ್ಕೆ ಹೆಚ್ಚಿನ ತೊಂದರೆ ಆಗುವಂತೆ ಕ್ರಾಂತಿಕಾರಿಗಳು ಪ್ರತಿ ಗ್ರಾಮದಲ್ಲಿನ ಎಲ್ಲ ವಸ್ತುಗಳನ್ನು ಸುಟ್ಟು ಬೂದಿ ಮಾಡುತ್ತ ಅತ್ಯಂತ ಪೇಚಿನ ಸ್ಥಿತಿಗೆ ಸಮಸ್ಯೆಯನ್ನು ತಂದು ನಿಲ್ಲಿಸಿದರು. ಇದಕ್ಕೆ  ಪ್ರತಿಯಾಗಿ ಸ್ಪೇನ್ ಸೈನಿಕರು ಅವರು ಬರುವ ಮೊದಲೆ ಇಡೀ ಗ್ರಾಮ ದಲ್ಲಿನ ಎಲ್ಲ ಜನರನ್ನು ಸ್ಥಳಾಂತರಗೊಳಿಸಿ ಕ್ಯೂಬಾದ ಕ್ರಾಂತಿ ಕಾರಿಗಳಿಗೆ ಸಿಗುತ್ತಿದ್ದ ಬೆಂಬಲವನ್ನು ತಡೆ ಹಿಡಿಯುವ ಪ್ರಯತ್ನ ಮಾಡಿದರು. ಹೀಗಾಗಿ ಕ್ರಾಂತಿಕಾರಿಗಳ ಮತ್ತು ಜನತೆಯ ಮಧ್ಯೆ  ಸಂಬಂಧಗಳು ಉಂಟಾಗುವುದು ದುಸ್ತರವಾಯಿತು. ಇಂತಹ ಕಾರ್ಯದ ಮುಖ್ಯ ಉದ್ದೇಶ ಕ್ರಾಂತಿಕಾರಿಗಳನ್ನು ಆಹಾರವಿಲ್ಲದೆ ಸಾಯಿಸುವುದು ಸ್ಪೇನಿನ ಮುಖ್ಯ ಉದ್ದೇಶವಾಗಿತ್ತು. ಆದರೆ ಅವರು ಸ್ಥಾಪಿಸಿದ ಸ್ಥಳಾಂತರ ಶಿಬಿರಗಳಲ್ಲಿನ ಜನರೇ ಆಹಾರ ವಿಲ್ಲದೆ ಸಾಯುವಂತಾದುದು ಎಲ್ಲರ ಟೀಕೆಗೆ ಗುರಿಯಾಯಿತು. ಹವಾನಾ ಪ್ರಾಂತ್ಯದಲ್ಲಿಯೇ ಇಂತಹ ಅವಘಡದಿಂದ ಸುಮಾರು ೫೦ ಸಾವಿರ ಹೆಂಗಸರು ಮತ್ತು ಮಕ್ಕಳು ಹೊಟ್ಟೆಗೆ ಅಹಾರವಿಲ್ಲದೆ ಸತ್ತು ಹೋದರು. ಈ ದುರ್ಘಟನೆಯನ್ನು ಕ್ಯೂಬಾದ ಮಾರಣ ಹೋಮ ಎಂದು ದಾಖಲಿಸಲಾಗಿದೆ. ಕ್ಯೂಬಾದ ಸ್ವಾತಂತ್ರ್ಯ ವೀರರು ತಮ್ಮ ಬಿಡುಗಡೆಗಾಗಿ ಅಮೆರಿಕಾದ ಸಹಾಯ ಬೇಡಿದರು. ಅಮೆರಿಕಾದ ಮಧ್ಯಸ್ಥಿಕೆಯನ್ನು ಒಪ್ಪದ ಸ್ಪೇನ್ ಆಂತರಿಕವಾಗಿ ಹಗೆತನ ಸಾಧಿಸುತ್ತಿತ್ತು. ಆದರೆ ಅಶಿಸ್ತು ಹಾಗೂ ಅದಕ್ಷತೆಯಿಂದ ಕೂಡಿದ ಸ್ಪೇನ್ ದೇಶದ ಸೈನ್ಯ ಅಮೆರಿಕಾದ ಬಲಿಷ್ಠ ಸೈನ್ಯ ಹಾಗೂ ತಂತ್ರಗಳ ಮುಂದೆ ಅಸಹಾಯಕತೆಯಿಂದ ತಲೆಬಾಗಬೇಕಾಯಿತು. ಇದೇ ನೆಪದಲ್ಲಿ ಅಮೆರಿಕಾವು ಪೋಟೊರ್ ರಿಕೋ, ಗುವಾಮ್ ಹಾಗೂ ಫಿಲಿಫೈನ್ಸ್ ಪ್ರದೇಶಗಳನ್ನು ಸ್ಪೇನ್‌ನಿಂದ ಕಿತ್ತುಕೊಂಡಿತು. ಅಮೆರಿಕಾದ ಒತ್ತಡದಿಂದಾಗಿ ೧೮೯೮ರಲ್ಲಿ ನಡೆದ ಪ್ಯಾರಿಸ್ ಒಪ್ಪಂದದಂತೆ ಕ್ಯೂಬಾ ಸ್ಪೇನ್ ಸಾಮ್ರಾಜ್ಯದಿಂದ ಸ್ವಾತಂತ್ರ್ಯವನ್ನು ಪಡೆಯಿತು. ಆದರೆ ಅದು ಪ್ರತಿಯೊಂದು ವಿಷಯಕ್ಕೂ ಅಮೆರಿಕಾದ ಬಾಗಿಲನ್ನು ಸದಾ ಕಾಯುವಂತೆ ಮಾಡುವಲ್ಲಿ ಅಮೆರಿಕಾ ಯಶಸ್ವಿಯಾಯಿತು. ಪ್ಲಾಟ್ ತಿದ್ದುಪಡಿಯ (ಸ್ಪೇನ್‌ನಿಂದ ಬಿಡುಗಡೆಗೊಂಡ ಕ್ಯೂಬಾ ಇನ್ನು ಮುಂದೆ ಬೇರೆ ರಾಷ್ಟ್ರಗಳೊಂದಿಗೆ ಮಾಡಿ ಕೊಳ್ಳುವ ಮಹತ್ವದ ಒಪ್ಪಂದಗಳು ಹಾಗೂ ಪಡೆಯುವ ಸಾಲಗಳು ಅಮೆರಿಕಾದ ಪರವಾನಗಿ ಇಲ್ಲದೇ ಪಡೆಯತಕ್ಕದ್ದಲ್ಲ. ಕ್ಯೂಬಾದ ಸ್ವಾತಂತ್ರ ಹಾಗೂ ರಾಜಕೀಯ ಸ್ಥಿರತೆಗೆ ಧಕ್ಕೆ ಬಂದಾಗ ಅಮೆರಿಕಾ ನೇರವಾಗಿ ಮಧ್ಯ ಪ್ರವೇಶಿಸುವ ಅಧಿಕಾರವನ್ನು ಈ ತಿದ್ದುಪಡಿಯ ಮೂಲಕ ಪಡೆಯಿತು. ಅದಕ್ಕಾಗಿ ಕ್ಯೂಬಾದಲ್ಲಿ ಎರಡು ನೌಕಾ ನೆಲೆಗಳನ್ನು ಅದು ಸ್ಥಾಪಿಸಿತು. ಒಟ್ಟಿನಲ್ಲಿ ಕ್ಯೂಬಾ ಅಮೆರಿಕಾದ ಅಧೀನ ರಾಷ್ಟ್ರವಾಗಿ ಇರುವುದಕ್ಕೆ ಬೇಕಾಗುವ ನಿಯಮಗಳನ್ನು ಪ್ಲಾಟ್ ತಿದ್ದುಪಡಿ ಎಂದು ಕರೆಯುತ್ತಾರೆ) ಮೂಲಕ ಜಾರಿಗೆ ಬಂದ ನೀತಿ ನಿಯಮಗಳಿಂದ ಕ್ಯೂಬಾ ದೇಶವು ಅಮೆರಿಕಾದ ಒಪ್ಪಿಗೆ ಇಲ್ಲದೇ ಏನೂ ಮಾಡದಂತಾಯಿತು. ಇಲ್ಲಿನ ಬಂಡವಾಳ ಅಮೆರಿಕಾದ ನೀತಿಯಂತೆ ಕಾಯರ್ ನಿವರ್ಹಿಸಲಾರಂಭಿಸಿತು. ಪೋಟೋರ್ ರಿಕೊ ಹಾಗೂ ಫಿಲಿಫೈನ್ಸ್ ಪ್ರದೇಶಗಳ ಕಥೆಗಳು ಕ್ಯೂಬಾಕ್ಕಿಂತ ಭಿನ್ನವಾಗಿರಲಿಲ್ಲ. ಆದರೆ ಫಿಲಿಫೈನ್ಸ್‌ನಲ್ಲಿ ಎಮಿಲಿಯೋ ಅಗ್ವಿನಾಲ್ಡೊನ ನೇತೃತ್ವದಲ್ಲಿ ಕೆಲವು ಸೈನಿಕ ಗುಂಪುಗಳು ಅಮೆರಿಕಾದ ವಿರುದ್ಧ ಬಂಡಾಯವೆದ್ದು ರಕ್ತಕ್ರಾಂತಿಗೆ ಮುಂದಾದವು. ಆದರೆ ಜನರಲ್ ಫನ್‌ಸ್ಟನ್‌ನು ಮೋಸದಿಂದ ಅಗ್ವಿನಾಲ್ಡೊನನ್ನು ಸೆರೆ ಹಿಡಿದು ಅಮೆರಿಕಾದ ವಿರುದ್ಧ ಹುಟ್ಟಿಕೊಂಡ ಕ್ರಾಂತಿಯು ಯಶಸ್ಸು ಪಡೆಯದಂತೆ ನೋಡಿಕೊಂಡನು. ಕ್ಯೂಬಾವನ್ನು ಸುಲಭವಾಗಿ ತಲುಪಲು ಇರುವ ಅಡಚಣೆ ಯನ್ನು ನಿವಾರಿಸಲು ಅಮೆರಿಕಾ ಪನಾಮ ಕಡಲ್ಗಾಲುವೆ ನಿಮಾರ್ಣ ಮಾಡಲು ಯೋಜನೆ ರೂಪಿಸಲಾಯಿತು. ಆದರೆ ಪನಾಮ ಪ್ರದೇಶವು ಕೊಲಂಬಿಯಾದ ಹಿಡಿತದಲ್ಲಿತ್ತು. ಈ ಕಾಲುವೆ ನಿಮಾರ್ಣವಾದ ನಂತರ ಅದರಿಂದ ಬರುವ ಲಾಭ ಯಾರಿಗೆ ಸೇರಬೇಕಾದ್ದು ಎಂಬ ಕುತೂಹಲ ಹುಟ್ಟಿಕೊಂಡಿತು. ಕೊಲಂಬಿಯಾವು ಪನಾಮವನ್ನು ಬೆದರಿಸಿ ಯುದ್ಧಕ್ಕಿಳಿಯಿತು. ಪ್ರತಿಯಾಗಿ ಅಮೆರಿಕಾ ಕೊಲಂಬಿಯಾವನ್ನು ಪನಾಮ ಕಾಲುವೆ ಪ್ರದೇಶದ ಹತ್ತಿರಕ್ಕೆ ಬರದಂತೆ ಹೆಡೆಮುರಿಗೆ ಮಾಡಿ ಕಟ್ಟಿಹಾಕಿತು. ಅಲ್ಲದೇ ಪನಾಮದಲ್ಲಿದ್ದ ಕೊಲಂಬಿಯಾ ಬೆಂಬಲಿತ ಸರಕಾರವನ್ನು ಪದಚ್ಯುತಗೊಳಿಸಿ ಹೊಸ ಸರಕಾರವನ್ನು ರಚಿಸಿ ತನ್ನ ಲಾಭದ ಅನುಕೂಲಕ್ಕೆ ತಕ್ಕಂತೆ ಕುಣಿಯುವಂತೆ ಮಾಡಿ ಸಂಪೂರ್ಣವಾಗಿ ಕೊಲಂಬಿಯವನ್ನು ನಿಸ್ಸಹಾಯಕ ಸ್ಥಿತಿಗೆ ತಂದು ನಿಲ್ಲಿಸಿತು. ಹೇ-ಬ್ಯೂನ್-ವರಿಲ್ ಒಪ್ಪಂದ ಪ್ರಕಾರ ಪನಾಮ ಭೂಪ್ರದೇಶದ ಸುತ್ತಲಿನ ೧೦ ಕಿ.ಮೀ ಪ್ರದೇಶವನ್ನು ಅನಿಯಮಿತ ಕಾಲದವರೆಗೂ ತನ್ನ ಹಿಡಿತದಲ್ಲಿರಿಸಿಕೊಂಡಿತ್ತು. ಅಲ್ಲದೇ ಪನಾಮದ ರಕ್ಷಣೆ ತನ್ನ ಜವಾಬ್ದಾರಿಯೆಂದು ವಚನ ನೀಡಿತು. ಮುಂದೆ ಅಧ್ಯಕ್ಷ ರೂಸ್‌ವೆಲ್ಟ್ ಕೈಗೊಂಡ ಸೈನಿಕ ಕಾಯಾರ್ಚರಣೆಗಳಿಂದ ೧೯೧೪ರಲ್ಲಿ ಪನಾಮ ಕಾಲುವೆ ಸಮುದ್ರ ಸಾರಿಗೆ ಸಂಪಕರ್ಕ್ಕೆ ತೆರೆದುಕೊಂಡಿತು.
೧೯೦೦ರಲ್ಲಿ ನಡೆದ ಚುನಾವಣೆಯಲ್ಲಿ ಅಧ್ಯಕ್ಷ ಮೆಕಿನ್ಲೆ ರಿಪಬ್ಲಿಕ್ ಪಕ್ಷದ ಅಭ್ಯಥಿರ್ ಯಾಗಿ ಪುನಃ ನಾಮಕರಣಗೊಂಡನು. ತನ್ನ ನೀತಿಗಳಿಂದ ಅಮೆರಿಕಾವನ್ನು ಸಶಕ್ತ ರಾಷ್ಟ್ರವನ್ನಾಗಿ ಮಾಡಿದ ಮೆಕಿನ್ಲೆ ಸಹಜವಾಗಿ ಹೆಚ್ಚಿನ ಮತಗಳಿಂದ ವಿಜಯಗಳಿಸಿದನು. ಉಪಾಧ್ಯಕ್ಷನಾಗಿ ಥಿಯೊಡೊರ್ ರೂಸ್‌ವೆಲ್ಟ್ ಆಯ್ಕೆ ಆದನು. ದುರದೃಷ್ಟವಶಾತ್ ಅಧ್ಯಕ್ಷ ಮೆಕಿನ್ಲೆ ಬಫೆಲೋ ನಗರದಲ್ಲಿ ನಡೆದ ಕಾಯರ್ಕ್ರಮದಲ್ಲಿ ೧೯೦೧ರ ಸೆಪ್ಟೆಂಬರ್ ೬ರಂದು ಅರಾಜಕತೆಯ ಅಂಧಾಭಿಮಾನಿಯೊಬ್ಬನಿಂದ ಹತ್ಯೆಗೀಡಾದನು. ಆ ದಿನ ಮೆಕಿನ್ಲೆಯು ‘‘ಪ್ಯಾನ್ ಅಮೆರಿಕಾನ್ ಎಕ್ಸ್‌ಪೊಜಿಶನ್’’ ಎಂಬ ಕಾಯರ್ಕ್ರಮವನ್ನು ಉದ್ಘಾಟಿಸಿ ಮಾತನಾಡಬೇಕಿತ್ತು. ಈ ಅವಘಡದಿಂದ ಉಪಾಧ್ಯಕ್ಷ ಟಿ. ರೂಸ್‌ವೆಲ್ಟ್ ಅಮೆರಿಕಾದ ಅಧ್ಯಕ್ಷನಾಗಿ ಕಾಯರ್ ನಿವರ್ಹಿಸುವ ಜವಾಬ್ದಾರಿ ವಹಿಸಿಕೊಳ್ಳಬೇಕಾಯಿತು. ಇದೊಂದು ಘಟನೆ ಅಮೆರಿಕಾದ ಇತಿಹಾಸದಲ್ಲಿ ಮುಂದಿನ ಪರಿಣಾಮಕಾರಿ ಬದಲಾವಣೆಗಳಿಗೆ ಮಹಾ ಮಾಗರ್ವಾಗಿ ಹೋಯಿತು. ಇದುವರೆಗೂ ಇಷ್ಟೊಂದು ಕಿರಿಯ ವಯಸ್ಸಿನ ವ್ಯಕ್ತಿಯೊಬ್ಬ ಅಮೆರಿಕಾದ ಅಧ್ಯಕ್ಷನಾಗಿರಲಿಲ್ಲ. ತನ್ನ ೪೩ನೇ ವಷರ್ದಲ್ಲಿ ಅಧ್ಯಕ್ಷ ಪದವಿಗೇರಿದ ರೂಸ್‌ವೆಲ್ಟ್ ಉನ್ನತ ವ್ಯಾಸಂಗವನ್ನು ನ್ಯಾಯಶಾಸ್ತ್ರದಲ್ಲಿ ಪೂರೈಸಿದ್ದನು. ವೃತ್ತಿ ಬದುಕಿಗಾಗಿ ದನಕರುಗಳನ್ನು ಸಾಕಿಕೊಂಡು ವ್ಯಾಪಾರ ಮಾಡುತ್ತಿದ್ದ ಶ್ರೀಮಂತ ಕುಟುಂಬದ ಈ ಹುಡುಗ ತನ್ನ ಸ್ವಸಾಮಥ್ಯರ್ದಿಂದ ನ್ಯೂಯಾಕ್ರ್ ನಗರದ ಪೊಲೀಸ್ ಅಧಿಕಾರಿಯಾಗಿ, ನೌಕಾದಳದ ಸಚಿವನಾಗಿ ಹಾಗೂ ಅಮೆರಿಕಾದ ಉಪಾಧ್ಯಕ್ಷನಾಗಿ ಕಾಯರ್ ನಿವರ್ಹಿಸಿದ್ದ. ಈತನು ಮಾಡಿದ ಕಾಯರ್ಗಳಲ್ಲಿ ಅತೀ ಪ್ರಸಿದ್ಧ ಮಾತೆಂದರೆ ‘‘ದೊಡ್ಡ ದೊಣ್ಣೆಯ ನೀತಿ’ ಮಾತಿನಲ್ಲಿ ಮೌನವಾಗಿದ್ದು ಕಾಯರ್ನೀತಿಯಲ್ಲಿ ದಂಡವನ್ನೇ ಪ್ರಧಾನವಾಗಿ ಬಳಸುತ್ತಿದ್ದ. ಥಿಯೋಡರ್ ರೂಸ್‌ವೆಲ್ಟ್‌ನ ಆಡಳಿತಾವಧಿಯನ್ನು ಪ್ರಗತಿಪರಕಾಲ ಎಂತಲೂ ಸಹ ಕರೆಯಲಾಗುತ್ತದೆ.
೧೭೭೬ರಲ್ಲಿ ಕ್ರಾಂತಿಯ ಮೂಲಕ ಅಸ್ತಿತ್ವಕ್ಕೆ ಬಂದ ಅಮೆರಿಕಾ ಸಂಯುಕ್ತ ಸಂಸ್ಥಾನ ತನ್ನ ಉಳಿವಿಗಾಗಿ ಮಾಡಿದ ಹೋರಾಟ ಎಲ್ಲರಿಗೂ ಮಾದರಿಯಾಗಿ ನಿಂತಿದೆ. ವ್ಯಕ್ತಿ ಸ್ವಾತಂತ್ರ್ಯ ಪ್ರಜಾಪ್ರಭುತ್ವ ಹಾಗೂ ಭಾವನಾ ಸ್ವಾತಂತ್ರ್ಯಗಳು ಇದರ ಜೀವ ಸೆಲೆಯಾಗಿದೆ ಎಂಬ ಭಾವನೆ ಬಲವಾಗಿದೆ. ವ್ಯಕ್ತಿ ಸ್ವಾತಂತ್ರ್ಯಕ್ಕೆ ಜೀವಕೊಟ್ಟೆ ಎಂದು ಬಿಂಬಿಸಿಕೊಂಡಿರುವ ಅಮೆರಿಕಾ ಇನ್ನೊಂದು ಬಗೆಯಲ್ಲಿ ತನ್ನ ಸ್ವಾರ್ಥ್ಯಕ್ಕಾಗಿ ಅಭಿವೃದ್ದಿ ಹೊಂದುತ್ತಿರುವ ಹಾಗೂ ಬಡದೇಶಗಳನ್ನು ಗೋಳಾಡಿಸುತ್ತಿದೆ. ಆದರೆ ಅಂತಹ ಕೃತ್ಯಗಳನ್ನು ಪ್ರತಿಭಟಿಸಿ ವಿರೋಧಿಸುವ ಪ್ರಜ್ಞಾವಂತರನ್ನು ಅದೇ ಅಮೆರಿಕಾದಲ್ಲಿ ನಾವು ಕಾಣಬಹುದು.

ಸಂದಿಗ್ಧ ಕಾಲ
೧೮೪೯ರಿಂದ ೧೮೬೧ರವರೆಗಿನ ಕಾಲವನ್ನು ಅಮೆರಿಕಾದ ರಾಜಕೀಯ ಸಂದಿಗ್ಧದ ಕಾಲವೆಂದು ಕರೆಯುತ್ತಾರೆ. ಗುಲಾಮಗಿರಿ ಸಮಸ್ಯೆ ಎಲ್ಲವುಗಳ ಕೇಂದ್ರಬಿಂದುವಾಯಿತು. ಈ ಕಾಲಾವಧಿಯಲ್ಲಿ ಅನೇಕ ವಿರೋಧಗಳು ರಾಷ್ಟ್ರದ ಭದ್ರತೆಗೆ ಮಾರಕವಾದವು. ನೆಲೆ ಇಲ್ಲದ ಯುರೋಪಿಯನ್‌ರು ಹೊಸ ಜಗತ್ತಿಗೆ ಹೋದಾಗ ಅಲ್ಲಿಯ ಮೂಲನಿವಾಸಿಗಳನ್ನೇ (ರೆಡ್ ಇಂಡಿಯನ್ನರು) ತಮ್ಮ ಆಳುಗಳನ್ನಾಗಿ ಮಾಡಿಕೊಳ್ಳುವ ಹುನ್ನಾರದಲ್ಲಿ ವಿಫಲ ರಾಗಿದ್ದರು. ಆದರೆ ಆಫ್ರಿಕಾದಿಂದ ಅಮೆರಿಕಾನ್ನರ ಹೊಲಗಳಲ್ಲಿ ಕೆಲಸ ಮಾಡಲು ತಂದಿಟ್ಟು ಕೊಂಡ ನೀಗ್ರೋಗಳು ಅಂದಿನ ಸಮಾಜದಲ್ಲಿ ಅತೀ ಕನಿಷ್ಠನಾಗಿದ್ದ ಒಬ್ಬ ಕೆಂಪು ಅಮೆರಿಕಾನ್ನರಿಂದಲೂ ಸಹ ಶೋಷಣೆಗೊಳಗಾಗುವಂತಾಯಿತು. ಸಂವಿಧಾನಾತ್ಮಕವಾಗಿ ಗುಲಾಮಿ ಪದ್ಧತಿ ನಿರ್ಮೂಲಗೊಳಿಸಿದ್ದರೂ, ಅಲ್ಲಿನ ಜನರ ಮನೋಭಾವನೆಗಳಲ್ಲಿ ವರ್ಣಭೇದ ಭಾವನೆ ಮಾತ್ರ ಮುಂದುವರೆದಿತ್ತು. ೧೭೯೦ರಲ್ಲಿದ್ದ ೭ ಲಕ್ಷ ಗುಲಾಮರು, ೧೮೬೦ರ ಹೊತ್ತಿಗೆ ೪೦ ಲಕ್ಷಕ್ಕೂ ಹೆಚ್ಚಿನ ಸಂಖ್ಯೆಗೆ ಮೀರಿ ನಿಂತಿತು. ಅಂದರೆ ಎಷ್ಟೊಂದು ಪ್ರಮಾಣದಲ್ಲಿ  ಕಪ್ಪು ಜನರನ್ನು ಜಗತ್ತಿನ ಬೇರೆ ಬೇರೆ ಕಡೆಯಿಂದ ಒತ್ತಾಯಪೂರ್ವಕವಾಗಿ ತರಲಾಗುತ್ತಿತ್ತು ಎಂಬುದನ್ನು ಈ ಅಂಕಿ-ಸಂಖ್ಯೆಗಳಿಂದ ತಿಳಿಯಬಹುದು.
ಗುಲಾಮರು ಅತ್ಯಂತ ಶೋಚನೀಯ ಸ್ಥಿತಿಯಲ್ಲಿ ಬದುಕನ್ನು ನಿರ್ವಹಿಸುತ್ತಿದ್ದರು. ಭೂಮಾಲೀಕರ ಭೋಗದ ವಸ್ತುಗಳಾಗಿದ್ದ ಇವರು ಸಾಮಾಜಿಕವಾಗಿ ಎಲ್ಲ ಚಟುವಟಿಕೆ ಗಳಿಂದಲೂ ಗುಲಾಮರನ್ನು ದೂರವಿಡುತ್ತಿದ್ದರು. ಅವರಿಗಿರುವ ಪ್ರತಿಭಟನೆ, ಸ್ವಾತಂತ್ರ್ಯದ ಹಕ್ಕನ್ನು ಕಸಿದುಕೊಳ್ಳಲಾಗಿತ್ತು. ಇಂಥ ಅಮಾನವೀಯ ಸಂಗತಿಗಳನ್ನು ಧಿಕ್ಕರಿಸುವಂತ ಪ್ರಜ್ಞಾವಂತರೂ ಸಹ ಅಮೆರಿಕಾದಲ್ಲಿದ್ದರು. ಈ ದಿಶೆಯಲ್ಲಿ ಅಮೆರಿಕಾದ ಪತ್ರಿಕೆಗಳು ಹಾಗೂ ಸಾಹಿತ್ಯ ಕೃತಿಗಳು ಶ್ಲಾಘನೀಯ ಕಾರ್ಯ ನಿರ್ವಹಿಸಿದವು. ‘ಲಿಬರೇಟರ್’ ಪತ್ರಿಕೆ(ಗ್ಯಾರಿಸನ್) ಹಾಗೂ ಅಂಕಲ್ ಟಾಮ್ಸ್ ಕ್ಯಾಬಿನ್(ಹ್ಯಾರಿಯೆಟ್ ಬೀಚರ್‌ಸ್ಟೋವ್) ಎಂಬ ಕಾದಂಬರಿಗಳು ಗುಲಾಮಿತನದ ವಿರುದ್ಧ ಜನಜಾಗೃತಿಗೊಳಿಸಿದವು. ಲಾಯ್ಡ ಗ್ಯಾರಿಸನ್, ಧರ್ಮಪ್ರಚಾರಕ ಪಿನ್ನೆ ಥಿಯೋಡೋರ್ ಪಾರ್ಕರ್, ಹಾಗೂ ಎಮರ್ಸನ್ ಮುಂತಾದವರು ಇದರ ವಿರುದ್ಧ ಧ್ವನಿ ಎತ್ತಿ ಹೋರಾಟದ ಭೂಮಿಕೆಯನ್ನು ಸಜ್ಜುಗೊಳಿಸಿದರು. ರೋಮ್‌ನ ಚರ್ಚುಗಳೇ ಗುಲಾಮಗಿರಿಯನ್ನು ಪುಷ್ಟೀಕರಿಸಿದ್ದಾಗ ಅಮೆರಿಕಾನ್ನರು ಇದನ್ನು  ಅನುಮೋದಿಸುವುದರಲ್ಲಿ ಯಾವ ತಪ್ಪಿಲ್ಲ ಎಂಬುದು ದಕ್ಷಿಣ ಕರೋಲಿನ್ ರಾಜಕೀಯ ಮುಖಂಡ ಕಾಲಹೂನನ ಅಭಿಪ್ರಾಯವಾಗಿತ್ತು. ಆದರೆ ಪೆನ್ಸಿಲ್ವೇನಿಯಾದ ಡೇರಿಡ್ ವಿಲ್ಮಾಟ್‌ನು, ಅಮೆರಿಕಾ ಸಂಯಕ್ತ ಸಂಸ್ಥಾನಗಳಿಗೆ ಸೇರಿದ ಹೊಸ ರಾಜ್ಯಗಳಲ್ಲಿ ಗುಲಾಮಗಿರಿಯನ್ನು ಅನುಸರಿಸಕೂಡದೆಂದು ಕಾಂಗ್ರೆಸ್ಸಿನಲ್ಲಿ ವಾದ ಮಂಡಿಸಿದನು. ಕಾಂಗ್ರೆಸ್ ಇದನ್ನು ಮನ್ನಿಸಿದರೂ ಸೆನೆಟ್ ಈ ನಿರ್ಣಯವನ್ನು ತಿರಸ್ಕರಿಸಿತು. ತನಗೆ ಇಷ್ಟಬಂದಂತೆ ಶಾಸನಗಳನ್ನು ಮಾಡುವ ಅಧಿಕಾರ ಕಾಂಗ್ರೆಸ್ಸಿಗೆ ಇಲ್ಲ ಎಂದು ಕಾಲಹೂನನು ವಾದಿಸಿದನು. ಒಟ್ಟಿನಲ್ಲಿ ೧೮೪೮ರ ಮಹಾಚುನಾವಣೆಯ ಮುಖ್ಯ ಸಂಗತಿಯು ಗುಲಾಮಗಿರಿ ಸಮಸ್ಯೆ ವಿಷಯವೇ ಆಯಿತು. ಡೆಮಾಕ್ರೆಟಿಕ್ ಪಕ್ಷ ಹೋಳಾಗಿ ಯಾವೊಂದು ನಿರ್ಣಯಕ್ಕೆ ಬರಲಿಲ್ಲ. ಹೀಗಾಗಿ ವಿಗ್ ಪಕ್ಷದ ಝಕರಿ ಟೇಲರ್ ತನ್ನ ಜನಪ್ರಿಯತೆಯಿಂದ ಆಯ್ಕೆ ಆದನು. ಆದರೆ ಟೇಲರ್ ಈ ವಿಷಯದಲ್ಲಿ ತಟಸ್ಥ ಧೋರಣೆ ತಾಳಿ ಗುಲಾಮಿಪದ್ಧತಿ ಆಚರಣೆಯನ್ನು ಆಯಾ ರಾಜ್ಯಗಳೇ ನಿರ್ಧರಿಸಿಕೊಳ್ಳಬೇಕೆಂದು ಹೇಳಿದನು ಹಾಗೂ ಹೊಸದಾಗಿ ಸೇರ್ಪಡೆಯಾದ ರಾಜ್ಯಗಳಿಗೆ ಸಂಬಂಧಿಸಿದಂತೆ ೧೮೫೦ರ ಶಾಸನಗಳನ್ನು ಜಾರಿಗೊಳಿಸಿದನು. ಈ ಶಾಸನಗಳ ಪ್ರಕಾರ ಗುಲಾಮಿಪದ್ಧತಿ ಆಚರಣೆಯನ್ನು ಆಯಾ ರಾಜ್ಯಗಳಿಗೆ ಬಿಟ್ಟುಕೊಡಲಾಯಿತು. ಅಲ್ಲದೇ ಪಲಾಯನಗೈದ ಗುಲಾಮರನ್ನು ಅವರ ಹಿಂದಿನ ಒಡೆಯರಿಗೆ ಮರಳಿಸತಕ್ಕದ್ದೆಂದು ನಿರ್ಣಯಿಸಿತು. ೧೮೫೨ರ ಚುನಾವಣೆಯಲ್ಲಿ ವಿಗ್ ಪಕ್ಷ ಸೋತಿತು. ತರುವಾಯ ಡೆಮಾಕ್ರೆಟಿಕ್ ಪಕ್ಷದ ಫ್ರಾಂಕ್ಲಿನ್ ಪಿಯರ್ಸ್ ಅಧ್ಯಕ್ಷನಾಗಿ ಚುನಾಯಿತನಾದನು. ಗುಲಾಮರ ಸಮಸ್ಯೆಗಳಿಗೆ ಸಂಬಂಧಿಸಿದಂತೆ ೧೮೫೪ರಲ್ಲಿ ಕನ್ಸಾಸ್-ನೆಬ್ರಾಸ್ಕ್ ಶಾಸನ(ಕಾಯ್ದೆಗಳ) ವಿಷಯಗಳು ಮುಖ್ಯವಾದವು. ಅಮೆರಿಕಾ ಗಳಿಸಿಕೊಂಡಿದ್ದ ಭೌಗೋಳಿಕ ವಿಸ್ತರಣೆಯಿಂದ ದೊರೆತ ಬೃಹತ್ತಾದ ಪ್ರದೇಶದಲ್ಲಿ ಅಲ್ಲಿನ ಭೂ ಒಡೆಯರು ತಮ್ಮ ಜಮೀನಿನಲ್ಲಿನ ಕೆಲಸಗಳಿಗೆ ಗುಲಾಮರನ್ನು ಒಯ್ಯಬಹುದು ಆದರೆ ಆ ಪ್ರದೇಶವು ರಾಜ್ಯದ ಸ್ಥಾನಮಾನ ಪಡೆಯುವಾಗ ಅಲ್ಲಿ ಗುಲಾಮಗಿರಿ ಇರಬೇಕೋ ಅಥವಾ ಬೇಡವೋ ಎಂಬುದನ್ನು ಜನರೇ ನಿರ್ಧರಿಸಬೇಕು ಎಂದು ಪ್ರಭಾವಿ ಸೆನೆಟರ್ ಸ್ಟೀಫನ್ ಡಗ್ಲಾಸ್ ಮಸೂದೆಯೊಂದನ್ನು ಮಂಡಿಸಿದನು. ಇದರ ಲಾಭ-ನಷ್ಟಗಳನ್ನು ಮುಂದಾಲೋಚಿಸಿ ಪರೋಕ್ಷವಾಗಿ ತಮಗೆ ಲಾಭವಾಗುವ ಈ ಮಸೂದೆಯನ್ನು ದಕ್ಷಿಣ ರಾಜ್ಯಗಳು ಬೆಂಬಲಿಸಿ ಶಾಸನವನ್ನಾಗಿ ಮಾಡಿದವು. ಆದರೆ ಉತ್ತರದ ರಾಜ್ಯಗಳು ಇದನ್ನು ವಿರೋಧಿಸಿ ಸಂಘರ್ಷಕ್ಕಿಳಿದವು.
ಗುಲಾಮಗಿರಿಯ ಅನುಮೋದಕರು ಮಾಡಿದ ಬಲತ್ಕಾರ ಮತದಾನದಿಂದ ಗುಲಾಮಿ ಪದ್ಧತಿ ಇನ್ನೂ ಗಟ್ಟಿಯಾಯಿತು. ಆದರೆ ಇದನ್ನು ವಿರೋಧಿಸಿದ ಜನರು ತಮ್ಮದೇ ಸಂವಿಧಾನವನ್ನು ಕೆನ್ಸಾಸ್‌ದಲ್ಲಿ ರಚಿಸಿಕೊಂಡರು. ಇದನ್ನು ಒಕ್ಕೂಟವು ಹಾಗೂ ಅಧ್ಯಕ್ಷ ಪಿಯರ್ಸ್ ಬಲವಾಗಿ ವಿರೋಧಿಸಿ ಇವರ ವಿರುದ್ಧ ಸೈನಿಕ ಕಾರ್ಯಾಚರಣೆಗಳನ್ನು ಕೈಗೊಂಡನು. ಆದರೆ ರೊಚ್ಚಿಗೆದ್ದ ಗುಲಾಮಿಪದ್ಧತಿ ವಿರೋಧಿಗಳು ಊರಿಗೆ ಬೆಂಕಿ ಇಟ್ಟರು. ಅಲ್ಲದೇ ಗುಲಾಮಿ ಪದ್ಧತಿಯ ಅನುಮೋದಕರನ್ನು ಕಂಡಲ್ಲಿ ಕೊಚ್ಚಿ ಕೊಂದರು. ಇದರ ನೇತೃತ್ವವನ್ನು ಜಾನ್ ಬ್ರೌನ್ ವಹಿಸಿದ್ದನು. ಹೋರಾಟದ ತೀವ್ರತೆ ಯನ್ನು ಮನಗಂಡ ಅಧ್ಯಕ್ಷ ಪಿಯರ್ಸ್ ದಕ್ಷಿಣ-ಉತ್ತರ ರಾಜ್ಯಗಳ ನಡುವೆ  ಪರಸ್ಪರ ಹುಟ್ಟಿಕೊಂಡಿದ್ದ ವಿರೋಧಗಳ ಮಧ್ಯೆಯೂ ಹೊಸ ಸಂವಿಧಾನಕ್ಕೆ ದೀಢಿರಾಗಿ ಸೂಚಿಸಿ ಚಾಲನೆಗೊಳಿಸಿದನು. ಆದರೆ ಇದನ್ನು ವಿರೋಧಿಸಿದ ಸೆನೆಟರ್ ಸಮ್ನರ್‌ನು ಶಾಶ್ವತವಾಗಿ ಗುಲಾಮಪದ್ಧತಿ ಹೋಗಬೇಕೆಂದು ಪಟ್ಟು ಹಿಡಿದನು. ಗುಲಾಮಿ ಅನುಮೋದಕ ಬಟ್ಲರ್‌ನನ್ನು ಸಮ್ನರ್‌ನು ಮೂದಲಿಸಿದ. ಪರಿಣಾಮ ಚೆನ್ನಾಗಿ ಹೊಡೆತ ತಿಂದ ಸಮ್ನರನು ದಕ್ಷಿಣದ ರಾಜ್ಯಗಳ ಹಿಂಸಾವೃತ್ತಿಯನ್ನು ಖಂಡಿಸಿ ಇದನ್ನೇ ಚುನಾವಣೆಗೆ ಮುಖ್ಯ ವಿಷಯವನ್ನಾಗಿ ಮಾಡಿಕೊಂಡನು.
ಜಾನ್ ಅಬ್ರಾಹಂ ಲಿಂಕನ್‌ನ ಪ್ರವೇಶ
೧೮೫೬ರ ಚುನಾವಣೆಯಲ್ಲಿ ದಕ್ಷಿಣ ರಾಜ್ಯಗಳ ಪರ ಚಿಂತಕ ಪೆನ್ಸಿಲ್ವೇನಿಯಾದ ಜೇಮ್ಸ್ ಬುಕಾನನ್(ಡೆಮಾಕ್ರೆಟಿ) ಆಯ್ಕೆ ಆದನು. ಇದೇ ಸಮಯಕ್ಕೆ ಅಮೆರಿಕಾದ ಸುಪ್ರೀಮ್ ಕೋರ್ಟ್ ಅಂದರೆ ಮುಖ್ಯ ನ್ಯಾಯಾಧೀಶ ರೋಜರ್ ತ್ಯಾನೆಯು ಒಬ್ಬ ಗುಲಾಮನ ಸಂಬಂಧವಾಗಿ ಕೊಟ್ಟ ನಿರ್ಣಯ, ಗುಲಾಮಿ ವ್ಯವಸ್ಥೆಯ ವಿರೋಧಿಗಳನ್ನು ರೊಚ್ಚಿಗೆಬ್ಬಿಸಿತು. ಗುಲಾಮ ಎಲ್ಲೇ ಇದ್ದರೂ, ಹೇಗೆ ಇದ್ದರೂ(ಗುಲಾಮನು) ಆತನು ತನ್ನ ಹಳೆಯ ಒಡೆಯನ ಆಸ್ತಿಯೇ ಎಂಬುದು ಈ ತೀರ್ಪಿನ ಸಾರವಾಗಿತ್ತು. ಇದು ಅಮೆರಿಕಾದ ಒಕ್ಕೂಟ ಹಾಗೂ ರಾಜಕೀಯ ವ್ಯವಸ್ಥೆಯನ್ನು ಬುಡಸಮೇತ ಅಲ್ಲಾಡಿಸಿತು. ಇಂಥ ಸಂದರ್ಭದಲ್ಲಿಯೇ ಹೊಸ ವಿಚಾರದ ಆಶಾಕಿರಣವಾಗಿ ಇಲಿನಾಯ್ಸನ ಜನಪ್ರಿಯ ನಾಯಕ ಅಬ್ರಹಾಂ ಲಿಂಕನ್ ಪ್ರಚಾರಕ್ಕೆ ಬಂದನು. ಸ್ಟೀಫನ್ ಡಗ್ಲಾಸ್ ವಿರುದ್ಧ ಚುನಾವಣೆಯಲ್ಲಿ ಸೋತರೂ ಗುಲಾಮಿತನದ ನೈತಿಕತೆಯನ್ನು ಪ್ರಶ್ನಿಸಿದನು. ಕನ್ಸಾಸ್‌ದ ನಿವಾಸಿ ಬ್ರೌನ್ ಉತ್ಸಾಹದಲ್ಲಿ ವರ್ಜೀನಿಯಾದ ಶಸ್ತ್ರಾಗಾರಕ್ಕೆ ದಾಳಿ ಇಟ್ಟನು. ಆದರೆ ಸೆರೆ ಸಿಕ್ಕ ಈತನು ಗಲ್ಲಿಗೇರಿಸಲ್ಪಟ್ಟನು. ಮಾನವನ ಹಕ್ಕುಗಳ ಮಾನ್ಯತೆಯ ಪ್ರತಿಪಾದನೆಯಲ್ಲಿ ಮಾಡಿದ ಇಂಥ ಮಹತ್ವದ ಕೃತ್ಯದಿಂದ ಅಮೆರಿಕಾದ ಇತಿಹಾಸದಲ್ಲಿ ಈತನು ಹುತಾತ್ಮನೆನಿಸಿಕೊಂಡಿದ್ದಾನೆ. ಅಧ್ಯಕ್ಷ ಬುಕಾನನ್ ನೀತಿಯಿಂದ ಡೆಮಾಕ್ರೆಟಿಕ್ ಪಕ್ಷ ಇಬ್ಭಾಗವಾಯಿತು. ಜಾನ್ ಬ್ರೆಕಿನ್ ರಿಜ್ಜ್‌ನು ಹಾಗೂ ಡಗ್ಲಾಸ್‌ನು, ರಿಪಬ್ಲಿಕನ್ ಪಕ್ಷದ ಅಬ್ರಹಾಂ ಲಿಂಕನ್‌ನ ವಿರುದ್ಧ ಚುನಾವಣೆಗೆ ಇಳಿದರು. ಆದರೆ ಲಿಂಕನ್‌ನ ಜನಪ್ರಿಯತೆಯ ಮುಂದೆ ಈ ಇಬ್ಬರು ನಾಯಕರು ಸೋತು ಸುಣ್ಣವಾದರು. ಈಗಾಗಲೇ ಅನೇಕ ಹೋರಾಟ ಗಳಿಂದ ಹೆಸರುವಾಸಿಯಾಗಿದ್ದ ಲಿಂಕನ್‌ನು ಅಮೆರಿಕಾದ ೧೬ನೆಯ ಅಧ್ಯಕ್ಷನಾಗಿ ಬಹುಮತ ದೊಂದಿಗೆ ಆಯ್ಕೆ ಆದನು.
ಸಮಾನತೆಯ ಆರ್ಥಿಕ ಅಭಿವೃದ್ದಿಯಿಂದ ಉತ್ತರ ರಾಜ್ಯಗಳು ಹೆಚ್ಚಿನ ಲಾಭಾಂಶ ಗಳಿಸಿದವು. ಆಮದುಗಳ ಮೇಲಿನ ಸುಂಕವು ಇಲ್ಲಿನ ಕೃಷಿ ಹಾಗೂ ಕೈಗಾರಿಕೆಯ ವಸ್ತುಗಳಿಗೆ ಗರಿಷ್ಠ ಪ್ರಮಾಣದ ಲಾಭ ಗಳಿಸಲು ಅನುಕೂಲವಾಯಿತು. ಇದಕ್ಕೆ ವಿರುದ್ಧ ವಾಗಿ ದಕ್ಷಿಣದ ರಾಜ್ಯಗಳಿಗೆ ಗುಲಾಮಿ ರಾಜ್ಯಗಳನ್ನು ಸ್ಥಾಪಿಸುವುದು ಹಾಗೂ ಅವುಗಳನ್ನು ಉಳಿಸಿಕೊಳ್ಳುವುದೇ ಬಹುಮುಖ್ಯ ಗುರಿಗಳಾಗಿದ್ದವು. ಹೀಗಾಗಿ ಉಳಿದಂತೆ ಯಾವುದೇ ಸಂಗತಿಗಳ ಬಗೆಗೆ ಸ್ಪರ್ಧಿಸದೇ ಹಿಂದೆ ಬಿದ್ದವು. ರಿಪಬ್ಲಿಕನ್ ಪಕ್ಷವು ಅಬ್ರಹಾಂ ಲಿಂಕನ್‌ನನ್ನು ತನ್ನ ಅಧಿಕೃತ ಅಭ್ಯರ್ಥಿಯನ್ನಾಗಿಸಿದ್ದರೆ ಡೆಮಾಕ್ರೆಟಿಕ್ ಪಕ್ಷವು ಮತಭೇದ ದಿಂದ ಹೋಳಾಗಿ ಡಗ್ಲಾಸ್ ಮತ್ತು ಬ್ರೆಕನ್ ರಿಜ್ಜಾ ಎಂಬಿಬ್ಬರು ಲಿಂಕನ್‌ನ ವಿರುದ್ಧದ ಅಭ್ಯರ್ಥಿಗಳಾದರು. ಡಗ್ಲಾಸ್ ಗುಲಾಮಿ ಸಮಸ್ಯೆಯನ್ನು ಆಯಾ ರಾಜ್ಯಗಳಿಗೆ ಬಿಡಬೇಕೆಂದು ಪ್ರತಿಪಾದಿಸಿದರೆ, ಬ್ರೆಕನ್ ರಿಜ್ಜಾನು, ತನ್ನ ವಿರುದ್ಧದ ರಿಪಬ್ಲಿಕನ್ ಪಕ್ಷದ ಪ್ರಣಾಳಿಕೆ ಒಕ್ಕೂಟದಲ್ಲಿ ಜಾರಿಯಾದರೆ ದಕ್ಷಿಣದ ರಾಜ್ಯಗಳು ಒಕ್ಕೂಟದಿಂದ ಹಿಂದೆ ಸರಿಯುವಂತೆ ಮಾಡುತ್ತೇನೆ ಎಂದು ಮೊದಲೇ ಘೋಷಿಸಿದನು. ಆದರೆ ಇವರಿಬ್ಬರ ಒಡಕಿನ ಲಾಭ ಪಡೆದ ಲಿಂಕನ್ ಅಧ್ಯಕ್ಷನಾಗಿ ಆಯ್ಕೆ ಆದನು. ಪರಿಣಾಮ ದಕ್ಷಿಣ ಕರೋಲಿನಾ ರಾಜ್ಯವನ್ನೊಳಗೊಂಡ ದಕ್ಷಿಣದ ಏಳು ರಾಜ್ಯಗಳು ಕೇಂದ್ರ ಒಕ್ಕೂಟದಿಂದ (ಅಮೆರಿಕಾ ಸಂಯುಕ್ತ ಸಂಸ್ಥಾನ) ಪ್ರತ್ಯೇಕಗೊಂಡವು. ಪ್ರತ್ಯೇಕಗೊಂಡ ರಾಜ್ಯಗಳು ‘ಮೈತ್ರಿಕೂಟ’ದ ರಾಜ್ಯಗಳೆಂದು ಹೆಸರು ಪಡೆದವು. ಉಳಿದವು ಕೇಂದ್ರ ಒಕ್ಕೂಟದಲ್ಲಿಯೇ ಉಳಿದವು. ಮೈತ್ರಿಕೂಟವನ್ನು ಮತ್ತೆ ನಾಲ್ಕು ರಾಜ್ಯಗಳು ಸೇರಿಕೊಂಡವು. ತನ್ನ ಆಯ್ಕೆಯ ಪರಿಣಾಮ ದಿಂದ ಇಂಥ ಪ್ರತ್ಯೇಕೀಕರಣ ಘಟನೆಗಳು ಸಂಭವಿಸಲಾರಂಭಿಸಿದ್ದು ಲಿಂಕನ್‌ನನ್ನು ತೀವ್ರವಾಗಿ ಗಾಸಿಗೊಳಿಸಿದವು. ತಾನು ಹಾಗೂ ತನ್ನ ಪಕ್ಷವು ಗುಲಾಮಿ ಸಮಸ್ಯೆಯ ಬಗೆಗೆ ಹೊಂದಿದ ದೃಢಕಾರ್ಯದಿಂದ ಒಕ್ಕೂಟವು ಛಿಧ್ರಗೊಂಡ ಬಗೆಗೆ ವಿಷಾದಿಸುತ್ತ ನನಗೆ ಗುಲಾಮಿ ಸಮಸ್ಯೆಗಿಂತ ಒಕ್ಕೂಟದ ಐಕ್ಯತೆ ಬಹುಮುಖ್ಯವಾದುದೆಂದು  ಮತ್ತೆ ಪ್ರತಿಪಾದಿಸಿದ. ಅಲ್ಲದೇ ಪ್ರತ್ಯೇಕಗೊಂಡ ರಾಜ್ಯಗಳಿಗೆ ಪುನಃ ಒಕ್ಕೂಟ ಸೇರುವಂತೆ ಒತ್ತಾಯ ಮಾಡಿದನು. ಒಕ್ಕೂಟದ ನೀತಿ ನಿಯಮಗಳನ್ನು ಉಲ್ಲಂಘಿಸಿದರೆ ತಾನು ಬಲಪ್ರಯೋಗಕ್ಕೆ ಸಿದ್ಧವೆಂದು ಗುಡುಗಿದನು. ಆದರೂ ದಕ್ಷಿಣ ರಾಜ್ಯಗಳು ಲಿಂಕನ್‌ನ ಮಾತುಗಳನ್ನು ಲೆಕ್ಕಿಸದೇ ಅವನಿಗಿಂತ ಮೊದಲೇ ಕೇಂದ್ರ ಒಕ್ಕೂಟದ ಜೊತೆಗೆ ಸಂಘರ್ಷಕ್ಕಿಳಿದವು. ಹೀಗಾಗಿ ಉತ್ತರದ ಎಲ್ಲ ರಾಜ್ಯಗಳು ಒಮ್ಮತದಿಂದ  ಅಮೆರಿಕಾ ಸಂಸ್ಥಾನಗಳ ಒಕ್ಕೂಟದಿಂದ ಪ್ರತ್ಯೇಕಗೊಂಡ ರಾಜ್ಯಗಳ ಮೇಲೆ ಯುದ್ಧ ಮಾಡಲು ಲಿಂಕನ್ನನಿಗೆ ಅನುಮತಿಯಿತ್ತವು.
ಪ್ರತ್ಯೇಕತೆಯ ಕೂಗು
ಮೊದಲೇ ಪ್ರತ್ಯೇಕಗೊಂಡ ದಕ್ಷಿಣ ಕರೋಲಿನಾ, ಮಿಸ್ಸಿಸಿಪಿ, ಫ್ಲೋರಿಡಾ, ಅಲಬಾಮ, ಜಾರ್ಜಿಯಾ, ಲೂಸಿಯಾನ, ಟೆಕ್ಸಾಸ್ ಹಾಗೂ ನಂತರ ಸೇರಿದ ಉತ್ತರ ಕರೋಲಿನಾ, ಆರ್ಕನ್ಸಾಸ್, ಟೆನಿಸ್ ಮತ್ತು ವರ್ಜೀನಿಯಾ ರಾಜ್ಯಗಳನ್ನೊಳಗೊಂಡ ಮೈತ್ರಿ ಕೂಟವು ಜೆಫರ್‌ಸನ್ ಡೇವಿಸ್‌ನನ್ನು ಅಧ್ಯಕ್ಷನನ್ನಾಗಿಯೂ, ಅಲೆಗ್ಜಾಂಡರ್ ಸ್ಟೀಫನ್ಸ್ ನನ್ನು ಉಪಾಧ್ಯಕ್ಷನನ್ನಾಗಿ ಆಯ್ಕೆ ಮಾಡಿದವು. ಹೊಸ ಸಂವಿಧಾನವನ್ನು ಜಾರಿಗೊಳಿಸಿ ನಾವು ಒಕ್ಕೂಟದ ಯಾವ ಬಂಧನಕ್ಕೂ ಒಳಗಾದವರಲ್ಲ ಹಾಗೂ ಗುಲಾಮಿ ಪದ್ಧತಿ ಸಂವಿಧಾನಾತ್ಮಕ ಹಕ್ಕೆಂದೇ ಪ್ರತಿಪಾದಿಸಿದವು. ಭಾವನಾತ್ಮಕ ವಿಷಯಗಳನ್ನು ಮುಂಚೂಣಿಗೆ ತಂದು ನಿಲ್ಲಿಸಿದ ದಕ್ಷಿಣದ ರಾಜ್ಯಗಳು ಉತ್ತರದ ಜೊತೆಗೆ ಹಗೆತನಕ್ಕಿಳಿದವು. ಇದನ್ನು ತಡೆಗಟ್ಟಲು ಉತ್ತರ ರಾಜ್ಯಗಳು ಇದೇ ಸಂದರ್ಭವನ್ನು ಸದುಪಯೋಗಪಡಿಸಿಕೊಂಡು ದಕ್ಷಿಣದ ಎಲ್ಲ ವ್ಯಾಪಾರಿ ಬಂದರುಗಳನ್ನು ಮುಟ್ಟುಗೋಲು ಹಾಕಿ ದಕ್ಷಿಣದವರನ್ನು ಹೆಚ್ಚಿನ ಸಂಕಷ್ಟಕ್ಕೀಡು ಮಾಡಿದವು. ಇದೇ ವೇಳೆಗೆ ದಕ್ಷಿಣವು ತುಂಬಾ ಆಶಾದಾಯಕವಾಗಿ ನಿರೀಕ್ಷಿಸಿದಂತೆ ವಿದೇಶಿ ರಾಷ್ಟ್ರಗಳ ಸಹಾಯ ಸಹ ಹೊಸದಾಗಿ ರಚನೆಯಾದ ಒಕ್ಕೂಟಕ್ಕೆ  ಲಭಿಸಲಿಲ್ಲ. ಒಕ್ಕೂಟದ ಛಿದ್ರೀಕರಣಕ್ಕೆ ಹಿಂದಿನ ಅಧ್ಯಕ್ಷ ಬುಕಾನನ್(೧೮೫೭-೬೧) ಹಾಗೂ ಜೆಫರ್‌ಸನ್ ಡೇವಿಸ್‌ರು ಬಹುಮುಖ್ಯ ಕಾರಣಕರ್ತರಾದರು. ಇದೇ ವೇಳೆಗೆ ಜನಸಂಖ್ಯೆ, ಆಹಾರ ಸ್ವಾವಲಂಬನೆ ಹಾಗೂ ಕೈಗಾರಿಕೆಗಳಲ್ಲಿ ಮುಂದುವರೆದಿದ್ದ ಉತ್ತರದ ರಾಜ್ಯಗಳ  ಮುಂದೆ ಅಭಿವೃದ್ದಿ ಹೊಂದದ ದಕ್ಷಿಣದ ರಾಜ್ಯಗಳು ಉತ್ತರದ ರಾಜ್ಯಗಳು ಒಡ್ಡಿರುವ ಸಂಕಷ್ಟದಿಂದ ಪಾರಾಗಲು ಜೆಫರಸನ್ ಡೆವಿಸ್‌ನ ಆಡಳಿತ ಅನಿವಾರ್ಯವಾಗಿ ಜನತೆಯ ಮೇಲೆ ಹೆಚ್ಚಿನ ಸುಂಕವನ್ನು ಹೇರಿದತು.  ಆದರೆ ಇದಾವುದು ಉಪಯೋಗಕ್ಕೆ ಬರಲಿಲ್ಲ.   ಉತ್ತರದ ರಾಜ್ಯಗಳು ಸೈನಿಕ ಶಕ್ತಿಯಲ್ಲಿ ಬಲಾಢ್ಯವಾಗಿದ್ದರಿಂದ ದಕ್ಷಿಣದವರ ಆಸ್ತಿ ಯನ್ನು ಕಸಿದುಕೊಳ್ಳುತ್ತಿದ್ದರು. ದಿನದಿನಕ್ಕೂ ತನ್ನ ಮೇಲೆ ಉತ್ತರದ ರಾಜ್ಯಗಳು ದೋರುತ್ತಿದ್ದ ಆಕ್ರಮಣಗಳನ್ನು ತಡೆಗಟ್ಟಲು ದಕ್ಷಿಣದ ಸೈನ್ಯ ವಿಫಲವಾಯಿತು. ಇಂಥವುಗಳಿಗೆ ಸರಿಯಾಗಿ ಸ್ಪಂದಿಸದ ‘‘ಮೈತ್ರಿಕೂಟ’’ಗಳ ಬಗೆಗೆ ದಕ್ಷಿಣದ ಜನತೆಯೇ ತಿರಸ್ಕಾರ ಭಾವನೆ ತಾಳಿದರು.
ಅಮೆರಿಕಾದಲ್ಲಿನ ಆಂತರಿಕ ಬಿಕ್ಕಟ್ಟನ್ನು ಅಂತಾರಾಷ್ಟ್ರೀಯ ಸಮಸ್ಯೆಯನ್ನಾಗಿ ಪರಿವರ್ತಿಸುವ ಹುನ್ನಾರವನ್ನು ದಕ್ಷಿಣದ ರಾಜ್ಯಗಳು ಪ್ರಾರಂಭಿಸಿದವು. ಫ್ರಾನ್ಸ್, ಸ್ಪೇನ್ ಹಾಗೂ ಇಂಗ್ಲೆಂಡ್ ತಾವು ಕಳೆದುಕೊಂಡ ವಸಾಹತುಗಳನ್ನು ಮರಳಿ ಗಳಿಸುವ ಸಮಯಕ್ಕಾಗಿ ಕಾದು ಕುಳಿತಿದ್ದವು. ಆದರೆ ಸೇವಾರ್ಡ್‌ನಂತಹ ವಿದೇಶಾಂಗ ವ್ಯವಹಾರಗಳ ಸಚಿವ ಹಾಗೂ ಫ್ರಾನ್ಸಿಸ್ ರಾಯಭಾರಿ ಆಡಮ್ಸ್‌ನಂತಹ ಆಡಳಿತ ಚತುರರು ಸಕಾಲಕ್ಕೆ ಲಿಂಕನ್‌ನ ಬೆಂಬಲಕ್ಕೆ ನಿಂತರು.
ತನ್ನದೇ ಪಕ್ಷವಾದ ರಿಪಬ್ಲಿಕನ್‌ರಲ್ಲಿ ಕೆಲವರು ಒಕ್ಕೂಟದ ಐಕ್ಯತೆಗೆ ಪ್ರಾಮುಖ್ಯತೆ ನೀಡಿದರೆ ಇನ್ನು ಕೆಲವರು ಗುಲಾಮಗಿರಿ ತೊಲಗಿಸುವುದಕ್ಕಾಗಿ ಪ್ರಾಧಾನ್ಯತೆ ನೀಡಿದರು. ಹೀಗಾಗಿ ಅಧ್ಯಕ್ಷ ಲಿಂಕನ್‌ನು ಜನತೆಗೆ ಇಷ್ಟವಾಗದಿದ್ದರೂ ಕೆಲವು ತಂತ್ರಗಳನ್ನು ಅನುಸರಿಸಿದನು. ಯುದ್ಧ ಪ್ರಾರಂಭಿಸಿದ ಲಿಂಕನ್‌ನು ಸೇನಾಧಿಕಾರಿಗಳನ್ನು ಬದಲಾಯಿಸು ವುದರ ಮೂಲಕ ಹಾಗೂ ಯುದ್ಧದಲ್ಲಿ ದಕ್ಷಿಣದ ರಾಜ್ಯಗಳಿಂದ ಪಡೆದ ಗುಲಾಮರನ್ನು ಉತ್ತರದ ಸೈನ್ಯಕ್ಕೆ ಸೈನಿಕರನ್ನಾಗಿ ಸೇರಿಸಿಕೊಳ್ಳುವುದರ ಮೂಲಕ ಸೈನ್ಯ ಹೆಚ್ಚಿಸಿ ಯುದ್ಧವನ್ನೇ ಪ್ರಬಲಗೊಳಿಸಿದನು. ಅವುಗಳಲ್ಲಿ ಈ ಕಾರ್ಯಗಳು ಮುಖ್ಯತಂತ್ರವಾಗಿದ್ದವು. ‘‘ಮೈತ್ರಿಕೂಟದ’’ ರಾಜಧಾನಿ ರಿಚ್‌ಮಂಡ(ವರ್ಜೀನಿಯಾ)ನ್ನು ಮುತ್ತಿಗೆ ಹಾಕಿ ಈ ಮೊದಲು ವಿಫಲಗೊಂಡ ಉತ್ತರ ಸೈನ್ಯ ನಂತರದ ದಿನಗಳಲ್ಲಿ ಮೆಕ್‌ಲೆಲ್ಲಾನ್ ನೇತೃತ್ವದಲ್ಲಿ ಮತ್ತೆ ದಾಳಿಗೈದು ದಕ್ಷಿಣದ ಸೈನ್ಯಾಧಿಕಾರಿ ಲೀಯ ಸೈನ್ಯವನ್ನು ಧೂಳಿಪಟ ಮಾಡಿತು. ಆದರೆ ಈ ಗೆಲುವು ಸಹ ತಾತ್ಕಾಲಿಕವಾಗಿತ್ತು. ಜಾರುವ ಮೀನಿನಂತೆ ಚಂಗನೆ ಹಾರಿ ಗೆಲುವು ದಕ್ಷಿಣದ ರಾಜ್ಯಗಳ ಕಡೆಗೆ ವಾಲಿತು. ಆದರೆ ಮತ್ತೆ ಈ ಗೆಲುವು ಗ್ರಾಂಟನು ಉತ್ತರದ ಸೇನಾಪತಿಯಾದ ನಂತರ ಯುದ್ಧವು ತೀವ್ರತೆಯನ್ನು ಪಡೆದು ೧೮೬೩ರಲ್ಲಿ ಇಡೀ ದಕ್ಷಿಣವನ್ನು ಹಣ್ಣುಗಾಯಿ, ನೀರುಗಾಯಿ ಮಾಡಿ ಜಯವನ್ನು ತನ್ನ ತೆಕ್ಕೆಗೆ ತೆಗೆದು ಕೊಂಡನು. ದಕ್ಷಿಣದ ಸಮರ್ಥ ಸೇನಾನಿಗಳು ಜಾರ್ಜಿಯಾವನ್ನು ಕೊಳ್ಳೆ ಹೊಡೆದರೂ ಉತ್ತರದ ಸೇನಾನಿ ಗ್ರಾಂಟನ್ ಹೊಡೆತಕ್ಕೆ ಕೈ ಚೆಲ್ಲಿ ಶರಣಾದರು. ಇದರ ಪರಿಣಾಮ ಅಮೆರಿಕಾದಲ್ಲಿ ಉದ್ಭವಿಸಿದ ಅಂತಃಕಲಹಕ್ಕೆ ಒಂದು ತಾತ್ಕಾಲಿಕ ತೆರೆ ಎಳೆದಂತಾಯಿತು. ವಿಜಯಿಯಾದ ಸೈನ್ಯವನ್ನು ಉದ್ದೇಶಿಸಿ ೧೮೬೩ರ ನವೆಂಬರ್ ೧೯ರಂದು ಗೆಟ್ಟಿಸ್‌ಬರ್ಗ್‌ನಲ್ಲಿ ಐತಿಹಾಸಿಕವಾದ ಭಾಷಣವನ್ನು ಅಧ್ಯಕ್ಷ ಲಿಂಕ್‌ನ ಮಾಡುತ್ತಾನೆ. ‘‘ಎಲ್ಲರೂ ಸಮಾನತೆಯ ಹಾಗೂ ಸ್ವಾತಂತ್ರ್ಯ ಪರಿಕಲ್ಪನೆಯ ತತ್ವದಡಿಯಲ್ಲಿ ಕಟ್ಟಿಕೊಂಡ ಈ ದೇಶ ಎಷ್ಟು ಕಾಲ ಬದುಕಿ ಬಾಳಬಹುದೆಂಬ ಪರೀಕ್ಷಿಸುವ ಹುಚ್ಚು ಪರೀಕ್ಷೆಯನ್ನು ಯುದ್ಧದ ಮೂಲಕ ಕಂಡುಕೊಳ್ಳಲು ಕೆಲವರು ಹೊರಟಿದ್ದಾರೆ. ಭೇದದ ಮನೋಭಾವನೆಯಿಂದ ಭೂಮಿಯನ್ನು ಪವಿತ್ರಗೊಳಿಸುವುದಾಗಲಿ ಅಥವಾ ಸಂಸ್ಕರಿಸುವುದಾಗಲಿ ಯಾರಿಗೂ ಸಾಧ್ಯವಿಲ್ಲ. ಇಲ್ಲಿ ಹೋರಾಡಿ ಉಳಿದ ಮತ್ತು ಅಳಿದ ಧೀರರು ತಮ್ಮ ಶಕ್ತಿ ಸಾಮರ್ಥ್ಯದಿಂದ ಈಗಾಗಲೇ ಈ ಭೂಮಿಯನ್ನು ಪವಿತ್ರಗೊಳಿಸಿದ್ದಾರೆ. ಹೀಗಾಗಿ ಹೊಸದಾಗಿ ಕಂಡುಕೊಂಡಿರುವ ಈ ಭೂಮಿಯನ್ನು ಕಡಿಮೆಗೊಳಿಸುವುದಾಗಲಿ ಅಥವಾ ಹೆಚ್ಚಿಸುವುದಾಗಲಿ ನಮ್ಮ ಶಕ್ತಿಗೆ ಮೀರಿದ್ದು. ಆದ್ದರಿಂದ ನಮ್ಮ ಹಿರಿಯರು ಬಿಟ್ಟು ಹೋದ ಮುಗಿಯದ ಕಾರ್ಯವನ್ನು ಪೂರ್ಣಗೊಳಿಸಲು ನಾವೆಲ್ಲರೂ ನಮ್ಮನ್ನು ಸಮರ್ಪಿಸಿಕೊಳ್ಳಬೇಕಾಗಿದೆ. ರಾಷ್ಟ್ರದ ಐಕ್ಯತೆಗಾಗಿ ಮಡಿದವರ ಮರಣ ವ್ಯರ್ಥವಲ್ಲ. ರಂಣರಂಗದ ಮೇಲೆ ಉಂಟಾಗಬಹುದಾದ ಫಲಿತಾಂಶದ ಹೊಸ ಸ್ವಾತಂತ್ರ್ಯದಲ್ಲಿ ಜನರಿಂದ, ಜನರಿಗಾಗಿ ಹಾಗೂ ಜನರೇ ನಿರ್ವಹಿಸುವ ಆಡಳಿತ ಈ ಭೂಮಿಯಿಂದ ಎಂದೂ ನಾಶವಾಗದಂತೆ ಕಾಪಾಡಿಕೊಳ್ಳುವುದು ನಮ್ಮೆಲ್ಲರ ಆದ್ಯ ಕರ್ತವ್ಯ.’’  ಇಂಥ ಹೇಳಿಕೆ ಅಮೆರಿಕಾದ ಮಹಾಜನತೆ ತಮ್ಮ ಐಕ್ಯತೆಗಾಗಿ ಎಂತಹ ಬಲಿದಾನಕ್ಕೂ ಸಿದ್ಧರಾಗುವಂತೆ ಹುರಿದುಂಬಿಸಿತು. ೧೮೬೪ರ ಚುನಾವಣೆಯಲ್ಲಿ ಲಿಂಕನ್‌ನು ಪ್ರಗತಿಪರ ಡೆಮಾಕ್ರೆಟಿಕ್‌ರು ಹಾಗೂ ರಿಪಬ್ಲಿಕನ್‌ರು ಜೊತೆಗೆ ಕಟ್ಟಿದ ಹೊಸ ‘‘ಯೂನಿಯನ್’’ ಪಕ್ಷದಿಂದ ಮತ್ತೆ ಎರಡನೇ ಅವಧಿಗೆ ಅಧ್ಯಕ್ಷನಾಗಿ ಆಯ್ಕೆ ಆದನು. ತಾತ್ಕಾಲಿಕವಾಗಿ ನಿಲುಗಡೆಗೊಂಡಿದ್ದ ಎರಡು ಪ್ರಾಂತ್ಯಗಳ ಮಧ್ಯದ ಜಗಳ ಮತ್ತೆ ಪ್ರಾರಂಭ ವಾಯಿತು.  ಶರ್‌ಮನ್ ನೇತೃತ್ವದ ಉತ್ತರದ(ಫೆಡರಲ್) ಸೈನ್ಯ ದಕ್ಷಿಣದ(ಕಾನ್‌ಫೆಡರಸಿ) ಸೈನ್ಯವನ್ನು ಸೋಲಿಸಿ ಸವನ್ನಾದಿಂದ ಅಟ್ಲಾಂಟ್ ಪ್ರದೇಶದವರೆಗಿನ ವಿಸ್ತಾರವಾದ ಭೂಮಿಯನ್ನು ಹೆಚ್ಚಿನ ಪ್ರತಿರೋಧವಿಲ್ಲದೆ ವಶಪಡಿಸಿಕೊಂಡಿತು. ಇದರಿಂದ ಉತ್ತೇಜನ ಹೊಂದಿದ ಶರ್‌ಮನ್ ಸೈನ್ಯವು ೧೮೬೫ರಲ್ಲಿ ದಕ್ಷಿಣ ಕರೊಲಿನ ಸಂಸ್ಥಾನದ ಕೊಲಂಬಿಯಾ ವನ್ನು ಯಾವ ಅಡೆ ತಡೆ ಇಲ್ಲದೆ ತನ್ನ ಅಧೀನಕ್ಕೆ ಒಳಪಡಿಸಿಕೊಂಡಿತು. ೧೮೬೫ರ ಏಪ್ರಿಲ್  ತಿಂಗಳ ಕೊನೆಯ ಅವಧಿಯ ಒಳಗಾಗಿ ಜನರಲ್ ಲೀ ನೇತೃತ್ವದ ಕಾನ್‌ಫೆಡರೆಟ್ ಸೈನ್ಯ ದಕ್ಷಿಣ ಕರೊಲಿನ, ಉತ್ತರ ಕರೊಲಿನ, ರಿಚ್‌ಮಂಡ್ ಪೀಟರ್ಸ್‌ಬರ್ಗ್ ಪ್ರದೇಶಗಳಿಂದ ಪಲಾಯನಗೈದು ಲಿಂಚ್‌ಬರ್ಗ್‌ನಲ್ಲಿ ಅಸಹಾಯಕನಾಗಿ ಗ್ರಾಂಟ್‌ನ ನೇತೃತ್ವದ ಸೈನ್ಯದ ಮುಂದೆ ಮಂಡಿಯೂರಿ ಕುಳಿತನು. ಉತ್ತರದ ಸೈನ್ಯದ ಅಣತಿಯಂತೆ ಎಲ್ಲ ಒಪ್ಪಂದಗಳಿಗೆ ಬೇಷರತ್ತಾಗಿ ರುಜು ಹಾಕಿದನು. ಸಂಟರ್ ಕೋಟೆಯಿಂದ ಪ್ರಾರಂಭವಾದ ಅಂತಃಕಲಹ  ನಾಲ್ಕು ವರ್ಷಗಳ ನಂತರ ಅದೇ ಕೋಟೆಯ ಮೇಲೆ ಅಖಂಡ ಸಂಯುಕ್ತ ಸಂಸ್ಥಾನದ ಧ್ವಜ ಹಾರಿಸುವುದರ ಮೂಲಕ ಯುದ್ಧ ಕೊನೆಗೊಂಡಿತು.
ಎರಡನೆಯ ಅವಧಿಗೆ ಆಯ್ಕೆಯಾದ ಕರುಣಾಮಯಿ ಲಿಂಕನ್‌ನು ತನ್ನ ಆಡಳಿತದಲ್ಲಿ ಸೇಡಿನ ರಾಜಕೀಯ ಅನುಸರಿಸದೇ ದಕ್ಷಿಣದ ಜೊತೆಗೆ ಸಂಬಂಧಗಳನ್ನು ಮಧುರಗೊಳಿಸಲು ಪ್ರಯತ್ನಿಸಿದನು. ಸೇಡು ಮತ್ತು ಶಿಕ್ಷೆಗಳು ಸಮಸ್ಯೆಗಳಿಗೆ ಶಾಶ್ವತ ಪರಿಹಾರಗಳಲ್ಲ ಎಂಬ ಭಾವನೆ ವ್ಯಕ್ತಪಡಿಸಿದ ಮಹಾಮೇಧಾವಿ ಲಿಂಕನ್ ೧೮೬೫ರ ಏಪ್ರಿಲ್ ೧೪ರಂದು ನಾಟಕ ಗೃಹದಲ್ಲಿ ಜಾನ್ ವಿಲ್ಕ್ಸ್ ಬೂಥ್ ಎಂಬ ದಕ್ಷಿಣದ ಮತಾಂಧನಿಂದ ಕೊಲೆಗೈಯಾದನು. ಬಡತನದಲ್ಲಿ ಹುಟ್ಟಿ ಬೆಳೆದ ಲಿಂಕನ್ ಸರಳಜೀವಿ, ರಾಜಕೀಯ ಮುತ್ಸದ್ದಿ, ಪ್ರಜಾ ಪ್ರಭುತ್ವದ ಪ್ರಬಲ ಪ್ರತಿಪಾದಕ ಹಾಗೂ ಕಠೋರ ನಿರ್ಧಾರಗಳ ರಾಜಕೀಯ ಧುರೀಣನಾಗಿ ವಿಶ್ವದ ರಾಜಕೀಯ ಇತಿಹಾಸದಲ್ಲಿ ಅಮರನಾಗಿದ್ದಾನೆ.
ಬ್ರಿಟನ್ ಜೊತೆಗೆ ನಡೆದ ಅಚಾತುರ್ಯ ಘಟನೆಯಿಂದ ಲಿಂಕನ್ ತನ್ನ ಆತ್ಮಗೌರವವನ್ನು ಲೆಕ್ಕಿಸದೇ ನೇರವಾಗಿ ಬ್ರಿಟನ್ ಸರಕಾರದ ಕ್ಷಮೆ ಕೇಳಿ, ಒಂದೇ ಏಟಿಗೆ ಸಮಸ್ಯೆಯನ್ನು ಬಗೆಹರಿಸಿದ. ಇಂಥ ಸ್ವಯಂ ತಾಳ್ಮೆಯಿಂದ ಅಮೆರಿಕಾ ಒಕ್ಕೂಟದ ವಿರುದ್ಧ ಒಂದಾಗುವ ಪ್ರಯತ್ನಿದಲ್ಲಿದ್ದ ವಿದೇಶಿ ರಾಷ್ಟ್ರಗಳನ್ನೆಲ್ಲ ತಟಸ್ಥ ಧೋರಣೆ ತಾಳುವಂತೆ ಮಾಡಿ ದಕ್ಷಿಣದ ರಾಜ್ಯಗಳನ್ನು ನಿಸ್ಸಹಾಯಕವನ್ನಾಗಿ ಮಾಡಿದನು. ಗುಲಾಮಿ ಪದ್ಧತಿಯನ್ನು ಶಾಶ್ವತವಾಗಿ ನಿರ್ಮೂಲಗೊಳಿಸುವ ದೂರದೃಷ್ಟಿಯಿದ್ದರೂ ಒಕ್ಕೂಟದ ಐಕ್ಯತೆ ಎಲ್ಲಕ್ಕಿಂತ ಮಿಗಿಲಾದುದೆಂದು ಲಿಂಕನ್ ಪರಿಭಾವಿಸಿದ್ದನು. ಪ್ರಗತಿಪರರ ಒತ್ತಡ ಲಿಂಕನ್‌ನ ಮೇಲೆ ತೀವ್ರವಾಗಿತ್ತು. ಒಂದೇ ಕಲ್ಲಿನೇಟಿಗೆ ಹಣ್ಣನ್ನು ಹಾಗೂ ಹಕ್ಕಿಯನ್ನು ಉರುಳಿಸಿದ ಲಿಂಕನ್ ಸಂವಿಧಾನಾತ್ಮಕವಾಗಿ ಗುಲಾಮಿಪದ್ಧತಿಯನ್ನು ಶಾಶ್ವತವಾಗಿ ಅಮೆರಿಕಾದಿಂದ ಉಚ್ಛಾಟಿಸುವ ಮಸೂದೆ ಮಂಡಿಸಿದ ಹಾಗೂ ಅಖಂಡ ಒಕ್ಕೂಟ ವ್ಯವಸ್ಥೆಯನ್ನು ಉಳಿಸಿದನು. ಯುದ್ಧದ ಪರಿಣಾಮವಾಗಿ ಶಾಶ್ವತವಾದ ಒಕ್ಕೂಟ ವ್ಯವಸ್ಥೆ ಪ್ರಬಲಗೊಂಡಿತು. ಅಲ್ಲದೇ ದಕ್ಷಿಣದ ಗುಲಾಮರೆಲ್ಲ ಸ್ವತಂತ್ರರಾದರು. ತಮ್ಮ ಉಪಜೀವನಕ್ಕಾಗಿ ಉತ್ತರದ ಕಡೆಗೆ ವಲಸೆ ಬಂದರು. ವಿಸ್ತರಣೆಯಾದ ಪಶ್ಚಿಮ ರಾಜ್ಯದಲ್ಲಿನ ಭೂಮಿಯನ್ನು ಸ್ಥಳೀಯರಿಗೆ ಹಂಚುವ ಶಾಸನವನ್ನು ಜಾರಿಗೆ ತರಲಾಯಿತು.
ಜಾನ್ ಅಬ್ರಹಾಂ ಲಿಂಕ್‌ನ್‌ನ ಹತ್ಯೆಯಿಂದ ತೆರವಾದ ಸ್ಥಾನವನ್ನ ಉಪಾಧ್ಯಕ್ಷನಾಗಿದ್ದ ಆ್ಯಂಡ್ರೂ ಜಾನ್‌ಸನ್ ವಹಿಸಬೇಕಾಯಿತು. ಮೂಲತಃ ಈತನು ದಕ್ಷಿಣಾತ್ಯ ಪ್ರದೇಶಕ್ಕೆ ಸೇರಿದವನು. ಅಂತಃಕಲಹ ಸಂದರ್ಭದಲ್ಲಿ ಅಮೆರಿಕಾದ ವಿಘಟನೆಯನ್ನು ಬಲವಾಗಿ ವಿರೋಧಿಸಿ ಫೆಡರಲ್ ರಾಜ್ಯಾಧಿಕಾರಕ್ಕೆ ಬೆಂಬಲವಾಗಿ ನಿಂತನು. ಟೆನ್ನಸ್ಸೀ ರಾಜ್ಯವು ದಕ್ಷಿಣಕ್ಕೆ ಸೇರಿದ ಮೇಲೆ ಈತನು ಉತ್ತರ ರಾಜ್ಯಗಳ ಜೊತೆಗೆ ಗುರುತಿಸಿಕೊಂಡನು.  ತೆಗೆದುಕೊಂಡ ದೃಢನಿರ್ಧಾರಗಳು ರಿಪಬ್ಲಿಕನ್ನರ ಮನಗೆದ್ದವು. ೧೮೬೫ರಲ್ಲಿ ಅಧ್ಯಕ್ಷ ಹುದ್ದೆಯನ್ನು ಅಲಂಕರಿಸಿದ ಜಾನ್‌ಸನ್ ಶ್ರೀಮಂತ ಪ್ಲಾಂಟರ್‌ಗಳನ್ನು ಉಗ್ರವಾಗಿ ದ್ವೇಷಿಸಲಾರಂಭಿಸಿದನು. ಆದರೆ ಕರಿಯರ ಬಗೆಗೂ ಪೂರ್ವಗ್ರಹ ಪೀಡಿತನಾಗಿ ವರ್ತಿಸಿದನು. ಜಾನ್‌ಸನ್‌ನ ಆಡಳಿತದಲ್ಲಿ ಜಾರಿಗೆ ತಂದ ಕಪ್ಪು ಕಾಯಿದೆಗಳು ಆತನು ಕರಿಯರ ಬಗೆಗೆ ಹೊಂದಿದ್ದ ದ್ವೇಷವನ್ನು ಸಾಬೀತುಪಡಿಸಿವೆ. ಈ ಕಾಯಿದೆಯ ಮೂಲಕ ಕರಿಯರ ಮತದಾನದ ಹಕ್ಕನ್ನು ಕಸಿದುಕೊಂಡು ಅವರು ಎಲ್ಲರಂತೆ ಮುಕ್ತವಾಗಿ ವ್ಯವಹರಿಸುವುದು ಮಹಾ ಅಪರಾಧವೆಂದು ಜಾನ್‌ಸನ್‌ನ ಆಡಳಿತ ಸಾರಿತು. ಆದರೆ ಮತ್ತೆ ಹುಟ್ಟಿಕೊಂಡ ಉಗ್ರಪ್ರತಿಭಟನೆಯಿಂದ ಹೊಸ ಕಾಯಿದೆಗಳನ್ನು ತಿದ್ದುಪಡಿಯೊಂದಿಗೆ ಜಾರಿಗೆ ತರಲಾಯಿತು. ಪೌರತ್ವ ಹಕ್ಕುಗಳ ಕಾಯಿದೆ ವರ್ಣದ್ವೇಷದ ಮೇಲೆ ಮತ ನೀಡುವ ಹಕ್ಕನ್ನು ನಿರಾಕರಿಸುವ ಮನೋಭಾವನೆಯನ್ನು ನಿಷೇಧಿಸಲಾಯಿತು. ಅಂತಃಕಲಹದ ನಂತರ ಅಮೆರಿಕಾದ ಪುನರ್ ನಿರ್ಮಾಣ ಯೋಜನೆಗಳಿಗೆ ಸ್ವತಃ ಅಧ್ಯಕ್ಷರೇ ವಿರೋಧಿಸು ತ್ತಿದ್ದಾರೆ ಎಂಬ ಆಪಾದನೆಯನ್ನು ರಿಪಬ್ಲಿಕನ್ನರೇ ಮಾಡಿದರು. ಅಲ್ಲದೇ ಜಾನ್‌ಸನ್‌ನನ್ನು ಪದವಿಯಿಂದ ಕಿತ್ತೊಗೆಯುವ ದೋಷಾರೋಪಣೆ ಪಟ್ಟಿಯನ್ನು ಪ್ರಕಟಿಸಿದರು. ಆದರೆ ಹೆಚ್ಚಿನ ಸೆನೆಟರುಗಳ ಬೆಂಬಲ ಜಾನ್‌ಸನ್‌ಗೆ ಇದ್ದುದರಿಂದ ಇಂತಹ ಆಪಾದನೆಯಿಂದ ತಪ್ಪಿಸಿಕೊಂಡ.
೧೯೬೮ರಲ್ಲಿ ನಡೆದ ಅಧ್ಯಕ್ಷೀಯ ಚುನಾವಣೆಗೆ ಡೆಮೊಕ್ರಾಟರು ನ್ಯೂಯಾರ್ಕಿನ ಹೊರೆಷಿಯೊ ಸೆಯ್‌ಮರ್‌ನನ್ನು ಸ್ಪರ್ಧಿಗಿಳಿಸಿದರು. ಜಾನ್‌ಸನ್‌ನ ಆಡಳಿತದ ಅವಧಿಯಲ್ಲಿ ಆದ ತಪ್ಪುಗಳನ್ನು ಸದುಪಯೋಗಪಡಿಸಿಕೊಳ್ಳುವ ಪ್ರಯತ್ನದಿಂದ ಡೆಮೊಕ್ರಾಟರು ಚುನಾವಣಾ ಪ್ರಚಾರದಲ್ಲಿ ತೊಡಗಿದರು. ರಿಪಬ್ಲಿಕನ್ ಪಕ್ಷದ ಉಮೇದುವಾರನಾಗಿ ಜನರಲ್ ಗ್ರಾಂಟ್ ಸ್ಪರ್ಧಿಸಿದನು. ಅಂತಃಕಲಹದಲ್ಲಿ ನಿರ್ಣಾಯಕ ಪಾತ್ರ ವಹಿಸಿದ ಗ್ರಾಂಟ್‌ನು ಶಾಂತಿಯನ್ನು ಪ್ರತಿಪಾದಿಸುವ ಆಡಳಿತದ ಬಗೆಗೆ  ಅಭಿಪ್ರಾಯಿಸಿದ. ಅನೇಕ ರಕ್ತಪಾತಗಳಿಂದ ರೋಸಿ ಹೋಗಿದ್ದ ಅಮೆರಿಕಾದ ಜನತೆ ಸಹಜವಾಗಿ ಶಾಂತಿಯ ಪ್ರತಿಪಾದಕನಾದ ಗ್ರಾಂಟ್‌ನನ್ನು ಬೆಂಬಲಿಸಿ ಆಯ್ಕೆ ಮಾಡಿದರು. ಈತನ ಆಯ್ಕೆಯಲ್ಲಿ ನಡೆದಿರುವ ಆಶ್ಚರ್ಯದ ಸಂಗತಿ ಎಂದರೆ ಅಂತಃಕಲಹದಲ್ಲಿ ಗ್ರಾಂಟ್‌ನ ವಿರುದ್ಧ ಸೋತ ದಕ್ಷಿಣಾತ್ಯ ರಾಜ್ಯಗಳೇ ಹೆಚ್ಚಿನ ಮತವನ್ನು ಈತನ ಪರವಾಗಿ ಚಲಾಯಿಸಿ ವಿಜಯಕ್ಕೆ ಕಾರಣಗಳಾಗಿದ್ದವು.
ಗಿಲೀಟಿನ ಯುಗ
ಮಾರ್ಕ್‌ಟ್ವೇನ್ ಮತ್ತು ಚಾರ್ಲ್ಸ್ ವಾರ್ನರ್ ಎಂಬ ವಿದ್ವಾಂಸರಿಬ್ಬರು ೧೮೬೫- ೧೯೦೦ರವರೆಗಿನ ಅಮೆರಿಕಾದ ಆಡಳಿತವನ್ನು ಗಿಲೀಟಿನ ಯುಗವೆಂದು ಕರೆದಿದ್ದಾರೆ. ಸಾಮಾನ್ಯವಾಗಿ ಗಿಲೀಟ್ ಎಂದರೆ ವಸ್ತುಗಳು ಕೆಲವು ಕ್ಷಣ ಮಾತ್ರ ಹೊಳೆದು ಕಪ್ಪಾಗುವ ಗುಣಧರ್ಮವನ್ನು ವ್ಯಕ್ತಪಡಿಸುವುದಕ್ಕೆ ಈ ಮಾತನ್ನು ಅನ್ವಯಿಸಲಾಗುತ್ತದೆ. ಆ ಸಂದರ್ಭದ ಅಭಿವೃದ್ದಿ ರಾಜಕಾರಣ ಕ್ಷಣ ಮಾತ್ರ ಹೊಳೆದು ಕಪ್ಪಾಗುವ ಘಟನೆಗಳು ಅಮೆರಿಕಾದ ಇತಿಹಾಸದಲ್ಲಿ ಜರುಗಿದವು. ಲಾಭಕೋರತನ ಹಾಗೂ ಲಂಚ ಎಲ್ಲ ಕ್ಷೇತ್ರಗಳನ್ನು ಆವರಿಸಿಕೊಂಡಿತು. ಇಂತಹ ವ್ಯವಹಾರವನ್ನು ನಿಯಂತ್ರಿಸುವ ಯಾವ ಗೋಜಿಗೆ ಸರ್ಕಾರ ಪ್ರಯತ್ನ ಮಾಡಿರಲಿಲ್ಲ. ಅಲ್ಲದೆ ಇಂತಹ ಅನಿಯಂತ್ರಣವನ್ನು ನಿಯಂತ್ರಿಸುವ ಒತ್ತಡವನ್ನು ರಾಜಕಾರಣಿಗಳು ಮಾಡಲಿಲ್ಲ. ಉದ್ಯಮಪತಿಗಳು ರಾಜಕಾರಣಿ ಗಳಾಗಿ ಮಾರ್ಪಡುವ ಪೈಪೋಟಿ ಹುಟ್ಟಿಕೊಂಡಿತು. ಹೀಗಾಗಿ ಪರಿಶುದ್ಧ ರಾಜಕಾರಣಿಗಳು ಇಂತಹವರ ಪ್ರವೇಶದಿಂದ ಹೆದರಿ ಕಂಡು ಕಾಣದಂತೆ ಇರಬೇಕಾಯಿತು. ಅಮೆರಿಕಾದ ಎರಡೂ ರಾಜಕೀಯ ಪಕ್ಷಗಳಲ್ಲಿ ಬಂಡವಾಳಗಾರರೇ ಹೆಚ್ಚಿನ ಹಿಡಿತವನ್ನು ಹೊಂದಿದ್ದರು. ಲಾಭಕೋರ ವ್ಯಾಪಾರತನಕ್ಕೆ ಅಡ್ಡಗಾಲು ಹಾಕುವ ರಾಜಕಾರಣಿಯನ್ನು ಹಾಗೂ ಕಾಯ್ದೆಗಳನ್ನು ಉಸಿರಾಟ ಇಲ್ಲದ ದೇಹದಂತೆ ಮಾಡಿ ಇಡಲಾಯಿತು. ಇದೇ ಕಾಲದಲ್ಲಿ ೧೮ನೇ ಅಧ್ಯಕ್ಷನಾಗಿ ಜನರಲ್ ಗ್ರಾಂಟ್ ಎರಡು ಅವಧಿಗೆ ಆಡಳಿತ ನಡೆಸಿದ ಸೈನ್ಯಾಧಿಕಾರಿಯಾಗಿ ಪಡೆದ ಘನತೆಯನ್ನು ಗ್ರಾಂಟ್ ಅಸಹಾಯಕ ಅಧ್ಯಕ್ಷನಾಗಿ ಪರಿವರ್ತನೆಗೊಳ್ಳುವುದರ ಮೂಲಕ ತನ್ನ ಮಹತ್ವವನ್ನು ಕಳೆದುಕೊಂಡ. ಈ ಕಾಲದಲ್ಲಿ ವಿಪರೀತ ಭ್ರಷ್ಟಾಚಾರ ತುಂಬಿ ತುಳುಕಲಾರಂಭಿಸಿತು. ಈ ಅವಧಿಯಲ್ಲಿ ಫಿಸ್ಕ್-ಗೌಲ್ಡ್ ಎಂಬ ಹಗರಣ ಬಹಳ ಕುಪ್ರಸಿದ್ದಿ ಪಡೆಯಿತು. ಜೇಗೌಲ್ಡ್ ಮತ್ತು ಜಿಮ್ ಫಿಸ್ಕ್ ಎಂಬ ಇಬ್ಬರು ಸಟ್ಟಾವ್ಯಾಪಾರಿಗಳು ಅಧ್ಯಕ್ಷ ಗ್ರಾಂಟ್‌ನನ್ನು ನಂಬಿಸಿ ಇಡೀ ದೇಶದ ಚಿನ್ನವನ್ನೇ ಮಂಗಮಾಯ ಮಾಡಿದರು. ಇಂತಹ ಕುತಂತ್ರ ಅಧ್ಯಕ್ಷನಿಗೆ ತಿಳಿಯದೇ ಹೋಗಿದುದಕ್ಕೆ ಜನ ತುಂಬ ವ್ಯಥೆಪಟ್ಟರು. ಗ್ರಾಂಟ್‌ನ ನಂತರ ಅಧಿಕಾರಕ್ಕೆ ಬಂದ ರುದರ್‌ಫೋರ್ಡ್ ಹೇಯ್ಸ ಅತ್ಯಂತ ಪ್ರಯಾಸದಿಂದ ಅಧ್ಯಕ್ಷನಾಗಿ ಆಯ್ಕೆಯಾದ. ಅಂತಃಕಲಹದ ಸಂದರ್ಭ ದಲ್ಲಿ ದಕ್ಷಿಣದಲ್ಲಿ ಉಳಿದಿದ್ದ ಫೆಡರಲ್ ಸೈನ್ಯವನ್ನು ಸಂಪೂರ್ಣವಾಗಿ ಹಿಂತೆಗೆದುಕೊಂಡನು. ಸರಕಾರಿ ಕಚೇರಿಗಳಲ್ಲಿ ತುಂಬಿತುಳುಕುತಿದ್ದ ಭ್ರಷ್ಟಾಚಾರ ಯಾವ ಎಗ್ಗಿಲ್ಲದೆ ಮುಂದು ವರೆಯಿತು. ವಿಪರೀತವಾದ ಖಾಸಗಿ ನಿಯಂತ್ರಣದ ಹಿಡಿತ ಆರ್ಥಿಕ ಮುಗ್ಗಟಿಗೆ ಎಡೆ ಮಾಡಿಕೊಟ್ಟಿತು. ದೇಶದಲ್ಲಿನ ಕಾರ್ಖಾನೆಗಳ ಮಾಲೀಕರು ಸ್ವೇಚ್ಛಾಚಾರದಿಂದ ವರ್ತಿಸಿದರು. ಅದನ್ನು ನಿಯಂತ್ರಿಸುವ ಯಾವ ಕಾನೂನುಗಳು ಇರಲಿಲ್ಲ. ಚೀನಿಯರ ವಲಸೆ ಈ ಸಮಯದಲ್ಲಿ ಭೂತದಂತೆ ಬೆನ್ನಟ್ಟಿತು. ಅಮೆರಿಕಾದಲ್ಲಿ ತಲೆದೋರಿದ ನಿರುದ್ಯೋಗ ಹಾಗೂ ಅನುತ್ಪಾದಕ ಕಾರಣಗಳಿಗೆ ಹೆಚ್ಚಿನ ಸಂಖ್ಯೆಯಲ್ಲಿ ಬರುತ್ತಿರುವ ಚೀನಿ ವಲಸೆಗಾರರು ಕಾರಣವೆಂದು ಅಪಾದಿಸಲಾಯಿತು. ಇದಕ್ಕೆ ಸಂಬಂಧಿಸಿದ ಯಾವ ಕಾನೂನುಗಳನ್ನು ಹೇಯ್ಸ ರಚಿಸಲಿಲ್ಲ. ಇದು ಅಧ್ಯಕ್ಷ ಮತ್ತು ರಿಪಬ್ಲಿಕನ್ ಪಕ್ಷಕ್ಕೆ ಹೆಚ್ಚಿನ ಮಾರಕ ವಾಯಿತು.
ಮೊದಲ ಆಡಳಿತಾವಧಿಗೆ ಬೇಸತ್ತ ಹೇಯ್ಸ ಮುಂದಿನ ಅವಧಿಗೆ ಸ್ಪರ್ಧಿಸಲು ನಿರಾಕರಿಸಿದ ರಿಪಬ್ಲಿಕನ್ ಪಕ್ಷವು ಜೇಮ್ಸ್ ಗಾರ್ ಫೀಲ್ಡ್‌ನನ್ನು ಕಣಕ್ಕಿಳಿಸಿತು. ೧೮೮೦ ಮಹಾಚುನಾವಣೆಯಲ್ಲಿ ಗೆದ್ದ ಈತನು ಕಠಿಣ ನಿರ್ಧಾರಗಳನ್ನು ತೆಗೆದುಕೊಳ್ಳುವುದರ ಮೂಲಕ ಆಡಳಿತ ಪ್ರಾರಂಭಿಸಿದ. ಆದರೆ ಈಗಾಗಲೇ ಭ್ರಷ್ಟಾಚಾರದ ಕೂಪವಾಗಿ ನಿರ್ಮಾಣವಾಗಿದ್ದ ಆಡಳಿತದಲ್ಲಿನ ಭ್ರಷ್ಟಾಚಾರದ ಬೆಂಬಲಿಗರು ಈತನ ಆಡಳಿತದಿಂದ ತೀವ್ರ ಅಸಮಾಧಾನಗೊಂಡರು. ಹೀಗಾಗಿ ಅಧಿಕಾರ ವಹಿಸಿಕೊಂಡು ಕೇವಲ ನಾಲ್ಕು ತಿಂಗಳಲ್ಲಿ ಗಾರ್‌ಫೀಲ್ಡ್‌ನ ಹತ್ಯೆ ಮಾಡಲಾಯಿತು. ಇದರಿಂದ ತೆರವಾದ ಸ್ಥಾನವನ್ನು ಉಪಾಧ್ಯಕ್ಷ ಅರ್ಥರ್ ವಹಿಸಿಕೊಂಡನು. ಆಡಳಿತದಲ್ಲಿ ಯಾವುದೇ ಅನುಭವ ಹೊಂದಿರ ದಿದ್ದರೂ ಅನೇಕ ಮಹತ್ವದ ಸುಧಾರಣೆಗಳನ್ನು ಜಾರಿಗೊಳಿಸಿದ. ಭ್ರಷ್ಟಾಚಾರದ ಹಣ ಪ್ರಭಾವವನ್ನು ತಗ್ಗಿಸುವಲ್ಲಿ ಯಶಸ್ವಿಯಾದ. ಸಾರ್ವಜನಿಕ ವಲಯದಲ್ಲಿ ಅಧಿಕಾರಿಗಳನ್ನು ಅರ್ಹತೆಯ ಮೂಲಕ ಆಯ್ಕೆ ಮಾಡಿದ. ಹೆಚ್ಚಿನ ಸುಂಕದಿಂದ ಬಂದ ಹಣದಿಂದ ನೌಕಾದಳವನ್ನು ಪ್ರಬಲಗೊಳಿಸಲು ತೊಡಗಿದ. ರಿಪಬ್ಲಿಕನ್ ಪಕ್ಷದ ನಾಯಕರ ತಾಳಕ್ಕೆ ತಕ್ಕಂತೆ ಕುಣಿಯದ ಅರ್ಥರ್‌ನನ್ನು ಎರಡನೇ ಅವಧಿಗೆ ಅಭ್ಯರ್ಥಿಯನ್ನಾಗಿ ನಿಲ್ಲಿಸಲು ನಿರಾಕರಿಸಿದರು. ಈಗಾಗಲೇ ಅಮೆರಿಕಾದ ಜನತೆ ರಿಪಬ್ಲಿಕನ್‌ರ ಆಡಳಿತದಿಂದ ಸಮಾಧಾನಗೊಂಡು ಡೆಮಾಕ್ರಟಿಕ್ ಪಕ್ಷದ ಉಮೇದುವಾರನಾದ ಕ್ಲೀವ್‌ಲ್ಯಾಂಡ್‌ನನ್ನು ೧೮೮೪ರ ಚುನಾವಣೆಯಲ್ಲಿ ಬಹುಮತದಿಂದ ಆಯ್ಕೆ ಮಾಡಿದರು. ಆಡಳಿತದ ಪ್ರಾರಂಭ ದಲ್ಲಿ ಸುಂಕದ ದರವನ್ನು ಕಡಿಮೆ ಮಾಡುವ ಕುರಿತು ಕಠಿಣ ನಿರ್ಧಾರ ತೆಗೆದುಕೊಳ್ಳಲಾಯಿತು. ಈತನ ಆಡಳಿತಾವಧಿಯಲ್ಲಿ ಬ್ರಿಟನ್ ಪರವಾಗಿ ಅಮೆರಿಕಾ ತಾಳಿದ ನಿಲುವಿನಿಂದ ಐರಿಷ್ ಜನರು ತೀವ್ರ ಅಸಮಾಧಾನಗೊಂಡರು. ಈ ಎರಡು ಪ್ರಮುಖ ನಿರ್ಧಾರಗಳು ಮುಂದಿನ ಚುನಾವಣೆಯಲ್ಲಿ ಕ್ಲೀವ್‌ಲ್ಯಾಂಡ್‌ನ ಸೋಲಿಗೆ ಮುಖ್ಯ ಕಾರಣಗಳಾದವು. ರಿಪಬ್ಲಿಕ್‌ನ ಪಕ್ಷದ ಬೆಂಜಮಿನ್ ಹ್ಯಾರಿಸನ್ ಅಮೆರಿಕಾದ ೨೩ನೇ ಅಧ್ಯಕ್ಷನಾಗಿ ೧೮೮೮ರ ಚುನಾವಣೆ ಯಲ್ಲಿ ಆಯ್ಕೆಯಾದ. ಈತನು ಸಾರ್ವಜನಿಕ ಸೇವಾ ವ್ಯವಸ್ಥೆಯನ್ನು ಸುಧಾರಿಸುವ ಮುಖ್ಯ ಗುರಿಗಳೊಂದಿಗೆ ಆಡಳಿತ ಪ್ರಾರಂಭಿಸಿದ. ಎಫ್.ಡಿ.ರೂಸ್‌ವೆಲ್ಟ್ ಎಂಬ ಚತುರ ಆಡಳಿತಗಾರ ಹ್ಯಾರಿಸ್‌ನನ ಬೆಂಬಲಕ್ಕೆ ನಿಂತ. ಸಂಪದ್ಭರಿತವಾದ ಪಶ್ಚಿಮ ವಲಯದ ಪ್ರದೇಶಗಳನ್ನು ಸಂಯುಕ್ತ ಸಂಸ್ಥಾನಗಳಿಗೆ ಸೇರಿಸಿಕೊಳ್ಳಲಾಯಿತು. ಅಲ್ಲದೇ ಅಮೆರಿಕಾಕ್ಕೆ ವಲಸೆ ಬಂದ ಜನರನ್ನು ಈ ಹೊಸ ಪ್ರದೇಶಗಳಿಗೆ ನುಗ್ಗಿಸಲಾಯಿತು.
ಗಿಲೀಟನ ಯುಗದಲ್ಲಿ ಅಮೆರಿಕಾದ ಆಡಳಿತ ಸ್ವಜನಪಕ್ಷಪಾತ, ಭ್ರಷ್ಟಾಚಾರ ಹಾಗೂ ಲಾಭಕೋರತನಕ್ಕೆ ತೆರೆದುಕೊಂಡಿತು. ಪಶ್ಚಿಮದ ಕಡೆಗೆ ಸಂಸ್ಥಾನ ವಿಸ್ತರಣೆಗೊಂಡಿರುವುದು ಆಡಳಿತದ ಯಶಸ್ಸಿನ ಒಂದು ಭಾಗವಾಯಿತು. ಆದರೆ ಇದೇ ಕಾಲಕ್ಕೆ ಅಮೆರಿಕಾದ ಮೂಲ ನಿವಾಸಿಗಳನ್ನು ಹಾಗೂ ಆದಿವಾಸಿಗಳನ್ನು ಸಂಪೂರ್ಣವಾಗಿ ಹತ್ತಿಕ್ಕುವ ಪ್ರಯತ್ನ ಮಾಡಲಾಯಿತು. ಕೃಷಿ ಹಾಗೂ ಕೈಗಾರಿಕೆಗಳು ಬಂಡವಾಳಗಾರರಿಂದ ಶೋಷಣೆಗೊಳಗಾದರೆ ಇದರ ಪರಿಣಾಮ ಇಡೀ ರಾಜಕೀಯ ವ್ಯವಸ್ಥೆಯನ್ನು ಬುಡಸಮೇತ ಅಲುಗಾಡಿಸುವ ಶಕ್ತಿಯನ್ನು ಔದ್ಯೋಗೀಕರಣದ ಶಕ್ತಿಗಳಿಗೆ ಧಾರೆ ಎರೆಯಲಾಯಿತು. ರಾಕ್ ಫೇಲರ್ ಮತ್ತು ಜೆ.ಪಿ.ಮಾರ್ಗನ್‌ನಂಥ ಉದ್ಯಮಿಗಳು ಇಡೀ ಅಮೆರಿಕಾದ ಆಡಳಿತ ವ್ಯವಸ್ಥೆಯನ್ನು ನಿಯಂತ್ರಿಸುವ ಶಕ್ತಿಯನ್ನು ಪಡೆದಿದ್ದರು. ಕಾರ್ಮಿಕರು, ಕೃಷಿಕರು ಮತ್ತು ಸೇವಕರು ಕೇವಲ ದುಡಿಯುವ ವಸ್ತುಗಳಾಗಿ ಮಾರ್ಪಟ್ಟರು. ಇದೇ ವೇಳೆಗೆ ಅಮೆರಿಕಾ ಬೃಹತ್ ಪ್ರಮಾಣದ ನಗದೀಕರಣಕ್ಕೆ ತೆರೆದುಕೊಂಡಿತು. ರೈಲುಮಾರ್ಗಗಳು ಇಡೀ ಅಮೆರಿಕಾವನ್ನು ಕುಬ್ಜ ಗೊಳಿಸಿದವು. ಆದರೆ ಅಷ್ಟೇ ಪ್ರಮಾಣದಲ್ಲಿ ಅಭಿವೃದ್ದಿ ರಾಜಕಾರಣ, ಅನೈತಿಕ ರಾಜಕಾರಣಕ್ಕೆ ಎಡೆಮಾಡಿಕೊಟ್ಟು ಪ್ರಗತಿಪರ ಸಮಾಜದ ನಿರ್ಮಾಣದ ಎಲ್ಲ ಹಾದಿಗಳು ಮುಚ್ಚುವಂತೆ ಈ ಯುಗದಲ್ಲಿ ಅಮೆರಿಕಾ ಇತಿಹಾಸ ಬದಲಾಯಿತು.
ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ೫. ಸ್ವಾತಂತ್ರ್ಯೋತ್ತರ ಅಮೆರಿಕಾ ರಾಜಕಾರಣದ ಆಯಾಮಗಳು – ರಾಷ್ಟ್ರಧ್ಯಕ್ಷನಿಗೆ ಪರಮಾಧಿಕಾರ
ರಾಷ್ಟ್ರಧ್ಯಕ್ಷನಿಗೆ ಪರಮಾಧಿಕಾರ
ಕಾರ್ಯಾಂಗ(ಸರಕಾರ) ನಡೆಸಲು ಅಧ್ಯಕ್ಷ ಹಾಗೂ ಉಪಾಧ್ಯಕ್ಷರನ್ನು ಆಯ್ಕೆ ಮಾಡುವ ಅಧಿಕಾರವನ್ನು ಎಲ್ಲ ರಾಜ್ಯಗಳ ಶಾಸನ ಸಭೆಯ ಪ್ರತಿನಿಧಿಗಳಿಗೆ ಬಿಟ್ಟುಕೊಡಲಾಯಿತು. ಅಧ್ಯಕ್ಷ ತನ್ನ ಆಯ್ಕೆ ನಂತರ ತಾನೇ ಮಂತ್ರಿಮಂಡಲವನ್ನು ರಚಿಸಿಕೊಳ್ಳುವ ಪರಮಾಧಿಕಾರ ನೀಡಲಾಯಿತು. ತಾನು ಆರಿಸಿಕೊಂಡಿರುವ ಆಡಳಿತದಲ್ಲಿನ ಸದಸ್ಯರಿಗೆ ಸೆಕ್ರೆಟರಿ ಎಂದು ಕರೆಯುತ್ತಾರೆ. ಅಧ್ಯಕ್ಷರ ಅವಧಿಯನ್ನು ನಾಲ್ಕು ವರ್ಷಗಳಿಗೆ ಸೀಮಿತಗೊಳಿಸಲಾಯಿತು. ಅಲ್ಲದೇ ಶಾಸಕಾಂಗ ಹಾಗೂ ಕಾರ್ಯಾಂಗವನ್ನು ಪ್ರತ್ಯೇಕಗೊಳಿಸಲಾಯಿತು. ಈ ಟೀಕೆಗೆ ಕಾಂಗ್ರೆಸ್ ಗುರಿಯಾದರೂ ಅದು ಅಧ್ಯಕ್ಷನ ಮೇಲೆ ಅಂಕುಶವನ್ನು ಹೊಂದಿತು. ಅಲ್ಲದೇ ಅಧ್ಯಕ್ಷನು ಆಡಳಿತ ನಿರ್ವಹಿಸಲು ಸಹ ಅಷ್ಟೇ ಬಲವಾದ ಅಧಿಕಾರವನ್ನು ಹೊಂದಿದ್ದನು. ಹೊಸದಾಗಿ ಜಾರಿಗೆ ತಂದ ಪದ್ಧತಿಯಿಂದ ರಾಜ್ಯ ಸರಕಾರಗಳ ಪ್ರತಿನಿಧಿಗಳು ರಾಷ್ಟ್ರೀಯ ಪಕ್ಷಗಳಲ್ಲಿ ಇಬ್ಭಾಗಗೊಂಡರು. ಹೀಗಾಗಿ ಈವರೆಗೂ ರಾಜ್ಯಗಳು ಮಾಡಿಕೊಂಡು ಬರುತ್ತಿದ್ದಂತಹ ರಾಜಕೀಯವು ಕ್ಷೀಣಿಸಲಾರಂಭಿಸಿತು. ಸಂವಿಧಾನದ ತಿದ್ದುಪಡಿಯ ಮೂಲಕ ರಾಜ್ಯ ಪ್ರತಿನಿಧಿಗಳಿಂದ ರಾಷ್ಟ್ರಾಧ್ಯಕ್ಷನನ್ನು ಆಯ್ಕೆ ಮಾಡುವ ವಿಧಾನವನ್ನು ರದ್ದುಗೊಳಿಸಿ ಜನರೇ ನೇರವಾಗಿ  ಅಧ್ಯಕ್ಷನನ್ನು ಆರಿಸುವ ಪ್ರಕ್ರಿಯೆ ಪ್ರಾರಂಭಿಸಿದರು(೧೮೦೪ ರಲ್ಲಿ ೧೪ನೆಯ ತಿದ್ದುಪಡಿ). ಮೊದಮೊದಲು ಪ್ರತಿಯೊಂದಕ್ಕೂ ಸೆನೆಟ್‌ನ ಅನುಮೋದನೆ ಅವಶ್ಯಕವಾಗಿತ್ತು. ಆದರೆ ವಾಷಿಂಗ್ಟನ್‌ನಂತಹ ಧೈರ್ಯಶಾಲಿಯು ಇವುಗಳನ್ನು ಲೆಕ್ಕಿಸದೇ ಕಾರ್ಯಾಂಗವೇ ನೇರವಾಗಿ ಅಧಿಕಾರ ಚಲಾಯಿಸುವಂತಹ ದಿಟ್ಟ ಕ್ರಮ ಕೈಗೊಂಡನು. ಹೊಸದಾಗಿ ಜಾರಿಗೆ ಬಂದ ಆಡಳಿತ ಕ್ರಮದ ಹಾಗೂ ಸಂವಿಧಾನದ ಬಗೆಗೆ ಬಿರುಸಿನ ಚರ್ಚೆಗಳಾದವು. ರಾಷ್ಟ್ರೀಯವಾದಿಗಳು ತಮ್ಮ ವಾಕ್ಪಟುತ್ವದ ಮೂಲಕ ಜನರನ್ನು ತಮ್ಮ ಕಡೆಗೆ ಸೆಳೆದುಕೊಂಡರು.  ೧೭೮೮ನೆಯ ಜುಲೈ ೪ರಲ್ಲಿ ಫಿಲಡೆಲ್ಪಿಯಾದಲ್ಲಿ ತುರ್ತಾಗಿ ಸಭೆ ಸೇರಿ ಬಲಾಢ್ಯ ಸರಕಾರ ರಚಿಸಬೇಕೆಂಬ ಗುರಿಯೊಂದಿಗೆ ಜನತೆ ಬೃಹತ್ ಮೆರವಣಿಗೆ ಕೈಗೊಂಡು ಪ್ರತಿಭಟಿಸಿದರು. ಈ ಪರಿಣಾಮದಿಂದ ಅಮೆರಿಕಾದಲ್ಲಿ ಜನರಿಂದ ಆಯ್ಕೆಯಾದ ಸರಕಾರ ಆಸ್ತಿತ್ವಕೆ ಬಂದಿತು. ಜನಪ್ರಿಯ ನಾಯಕ ಜಾರ್ಜ್ ವಾಷಿಂಗ್ಟನ್‌ನನ್ನು ಹೊಸ ಸರಕಾರದ ಮೊದಲ ಅಧ್ಯಕ್ಷನನ್ನಾಗಿ ನೇಮಕ ಮಾಡಲಾಯಿತು. ೧೭೮೯ರಲ್ಲಿ ನ್ಯೂಯಾರ್ಕ್ ನಗರದ ವಾಲ್‌ಸ್ಟ್ರೀಟ್ ಫೆಡರಲ್ ಭವನದಲ್ಲಿ ಪ್ರಥಮ ಅಧ್ಯಕ್ಷನಾಗಿ ಜಾರ್ಜ್ ವಾಷಿಂಗ್ಟನ್ ಅಧಿಕಾರ ವಹಿಸಿಕೊಂಡನು. ಇದರಿಂದ ತೀವ್ರವಾಗಿ ತಲೆದೋರಿದ್ದ ರಾಜಕೀಯ ಗೊಂದಲಗಳು ಸ್ವಲ್ಪಮಟ್ಟಿಗೆ ಕಡಿಮೆ ಆದವು.
ಪ್ರಜಾಪ್ರಭುತ್ವವೆಂಬ ಹೊಸ ಪ್ರಯೋಗ
ಅಮೆರಿಕಾದ ಪ್ರಜಾಪ್ರಭುತ್ವವು ವಿಶ್ವದ ಅಂದಿನ ರಾಜಕೀಯ ವ್ಯವಸ್ಥೆಯಲ್ಲಿ ಸ್ಥಾಪಿತವಾದ ಹೊಸ ಪ್ರಯೋಗವಾಗಿತ್ತು. ಬೃಹತ್ ಪ್ರದೇಶಗಳನ್ನು ಹೊಂದಿರುವ ಅಮೆರಿಕಾದಲ್ಲಿ ಪ್ರಜಾಪ್ರಭುತ್ವದ ಆ ಯಶಸ್ಸನ್ನು ಹೆಚ್ಚಿನ ಜನರು ಅನೇಕ ಸಂಶಯಗಳಿಂದ ಸ್ವೀಕರಿಸಿದ್ದರು. ಆದರೆ ಹೊಸ ಆಡಳಿತಗಾರರು(ಫೆಡರಲಿಸ್ಟರು) ಎಲ್ಲರೂ ಸಂಶಯಿಸಲ್ಪಟ್ಟ ಅಂಥ ಅನಿಸಿಕೆಗಳನ್ನು ಹುಸಿಗೊಳಿಸಿ ಆಡಳಿತ ನಡೆಸುವಲ್ಲಿ ಯಶಸ್ವಿಯಾದರು. ಮೊಟ್ಟ ಮೊದಲನೆಯ ಕೇಂದ್ರ ಸರಕಾರದ ಅಧ್ಯಕ್ಷನಾಗಿ ವಾಷಿಂಗ್ಟನ್ ಹಾಗೂ ಉಪಾಧ್ಯಕ್ಷನಾಗಿ ಜಾನ್ ಆಡೆಮ್ಸ್ ಆಯ್ಕೆ ಆದರು. ೧೭೮೯ರಲ್ಲಿ ನ್ಯೂಯಾರ್ಕ್ ನಗರವು ಹೊಸ ದೇಶದ ಪ್ರಥಮ ರಾಜಧಾನಿ ಆಯಿತು. ಅದಮ್ಯ ವಿಶ್ವಾಸ ಇರಿಸಿಕೊಂಡ ಜನಾನುರಾಗಿ, ಧೈರ್ಯಶಾಲಿ ಹಾಗೂ ಪ್ರಾಮಾಣಿಕನಾದ ವಾಷಿಂಗ್ಟನ್ ಯಾವುದೇ ಅಳುಕಿಲ್ಲದೇ ಆಡಳಿತ ನಿರ್ವಹಿಸಲಾರಂಭಿಸಿದನು. ಅಲೆಗ್ಜಾಂಡರ್ ಹ್ಯಾಮಿಲ್ಟನ್, ಥಾಮಸ್ಸ್ ಜೆಫರ್‌ಸನ್, ಹೆನ್ರಿ ನಾಕ್ಸ್ ಎಂಬ ನಾಯಕರನ್ನು ಮಂತ್ರಿಮಂಡಳಕ್ಕೆ ಸೇರಿಸಿಕೊಂಡನು. ಅಲ್ಲದೇ ಹ್ಯಾಮಿಲ್ಟನ್‌ನ ವಿಚಾರಧಾರೆಯಂತೆ ನ್ಯಾಯಾಂಗವನ್ನು ಪ್ರತ್ಯೇಕಿಸಿ ಸುಪ್ರೀಮ್ ಕೋರ್ಟನ್ನು ರಚಿಸಲಾಯಿತು. ಮೊದಲ ಮುಖ್ಯ ನ್ಯಾಯಾಧೀಶನನ್ನಾಗಿ ಜಾನ್ ಜೇಯು ನೇಮಕವಾದನು. ಕಟ್ಲೆಗಳ ಶೀಘ್ರ ಪರಿಹಾರಕ್ಕಾಗಿ ಜಿಲ್ಲಾ ಕೋರ್ಟುಗಳನ್ನು ಹಾಗೂ ಸಂಚಾರಿ ಕೋರ್ಟುಗಳನ್ನು ರಚಿಸಲಾಯಿತು. ಸಂವಿಧಾನಕ್ಕೆ ಅನೇಕ ತಿದ್ದುಪಡಿಗಳನ್ನು ತರುವುದರ ಮೂಲಕ ಜನತೆಗೆ ಅವಶ್ಯವಿರುವ ವಾಕ್ ಸ್ವಾತಂತ್ರ್ಯ, ಧಾರ್ಮಿಕ ಆಚರಣೆಗಳ ಅನುಮತಿ, ಪ್ರಕಟಣೆ ಸ್ವಾತಂತ್ರ್ಯ, ಸಭೆ-ಸಮಾರಂಭಗಳನ್ನು ಏರ್ಪಡಿಸುವ ಹಕ್ಕುಗಳನ್ನು ಕೊಡಲಾಯಿತು. ಇವುಗಳಿಗೆ ಯಾರದೇ ಯಾವುದೇ ರೀತಿಯ ಒತ್ತಡ ಅಥವಾ ಕಸಿದುಕೊಳ್ಳುವಿಕೆಯನ್ನು ತಡೆಗಟ್ಟಲು ಕಾನೂನುಗಳನ್ನು ತರಲಾಯಿತು. ಮ್ಯಾಡಿಸನ್ ಅಂಥ ಮುತ್ಸದ್ದಿಗಳು ಜನರು ಅನುಭವಿಸುವ ಹಕ್ಕುಗಳ ಜೊತೆಗೆ ಜನತೆಯ ಪ್ರಜಾಕರ್ತವ್ಯಗಳನ್ನು ನಿರೀಕ್ಷೆಯನ್ನು ಜನರು ಒಪ್ಪುವಂತೆ ಮಾಡಿದರು. ಹ್ಯಾಮಿಲ್ಟನ್‌ನಂಥ ಪ್ರಾಮಾಣಿಕ ವ್ಯಕ್ತಿಯು ಹಣಕಾಸು ಮಂತ್ರಿಯಾಗಿ ಅನೇಕ ಕಠಿಣ ಕ್ರಮ ತೆಗೆದುಕೊಳ್ಳುವುದರ ಮೂಲಕ ಆರ್ಥಿಕ ಪರಿಸ್ಥಿತಿಯನ್ನು ಸದೃಢಗೊಳಿಸಿದನು. ರಾಜಧಾನಿಗಳ ಸ್ಥಳಾಂತರ ಮಾಡುವುದರ ಮೂಲಕ ಹಾಗೂ ಶಕ್ತಿಯುತ ರಾಜ್ಯಗಳಿಗೆ ಹೆಚ್ಚಿನ ತೆರಿಗೆಗಳನ್ನು ವಿಧಿಸುವುದರ ಮೂಲಕ ಸಾಲವನ್ನು ಹತೋಟಿಗೆ ತಂದನು. ಅಬಕಾರಿ ಸುಂಕಗಳು ಆಮದು ಹಾಗೂ ರಫ್ತುಗಳ ನಿರ್ವಹಣೆಗೆ ಬ್ಯಾಂಕಿನ ತುರ್ತನ್ನು ಮನಗಂಡನು. ಸರಕಾರ ಹಾಗೂ ಖಾಸಗಿ ಬಂಡವಾಳಗಾರರನ್ನು ಕೂಡಿಸಿಕೊಂಡು ‘‘ಬ್ಯಾಂಕ್ ಆಫ್ ಅಮೆರಿಕಾ’’ವನ್ನು ವಾಷಿಂಗ್ಟನ್‌ನ ಆಡಳಿತದಲ್ಲಿ ಸ್ಥಾಪಿಸಲಾಯಿತು. ಇದು ಮುಖ್ಯವಾಗಿ ನೋಟುಗಳ ಮುದ್ರಣ, ಚಲಾವಣೆ ಹಾಗೂ ನಿಯಂತ್ರಣಗಳನ್ನು ನಿಭಾಯಿಸುವ ಕಾರ್ಯದಲ್ಲಿ ತೊಡಗಿತು. ಜೆಫರ್‌ಸನ್‌ನಂತಹ ಪ್ರಗತಿಪರರು ಹ್ಯಾಮಿಲ್ಟನ್‌ನ ಕಾರ್ಯವೈಖರಿಯನ್ನು ವಿರೋಧಿಸಿದರು. ಆದರೆ ವಾಷಿಂಗ್ಟನ್‌ನ ಬೆಂಬಲದೊಂದಿಗೆ ಕ್ರಿ.ಶ.೧೭೯೧ರಲ್ಲಿ ರಾಷ್ಟ್ರೀಯ ಬ್ಯಾಂಕನ್ನು ಹ್ಯಾಮಿಲ್ಟನ್ ಸ್ಥಾಪಿಸುವಲ್ಲಿ ಯಶಸ್ವಿಯಾದನು.
೧೮ನೆಯ ಶತಮಾನದ ವೈಚಾರಿಕ ಕ್ರಾಂತಿಯುಗದಲ್ಲಿ ಯುರೋಪಿನ ರಾಷ್ಟ್ರಗಳ ಮುಂದೆ ತನ್ನ ಧೋರಣೆಗಳನ್ನು ಸ್ಪಷ್ಟಪಡಿಸಿಕೊಳ್ಳುವುದು ಅಮೆರಿಕಾ ದೇಶಕ್ಕೆ ಕಷ್ಟಸಾಧ್ಯವಾಗಿತ್ತು. ಆದರೆ ವಾಷಿಂಗ್ಟನ್ ನಂತರವೂ ಸಹ ಅಮೆರಿಕಾದ ಚತುರ ಆಡಳಿತಗಾರರು ಇಂಗ್ಲೆಂಡ್, ಸ್ಪೇನ್ ಹಾಗೂ ಫ್ರಾನ್ಸ್ ದೇಶಗಳೊಡನೆ ಹಲವಾರು ಒಪ್ಪಂದಗಳನ್ನು ಮಾಡಿಕೊಂಡು ತಮ್ಮ ದೇಶದಲ್ಲಿ ಆಗಬಹುದಾದ ಕ್ರಾಂತಿಗಳಿಂದ ಅಮೆರಿಕಾವನ್ನು ದೂರ ನಿಲ್ಲಿಸಿದರು. ಈ ಮಧ್ಯೆ ಹ್ಯಾಮಿಲ್ಟನ್ ಹಾಗೂ ಜೆಫರ್‌ಸನ್‌ನ ಅನುಯಾಯಿಗಳ ನಡುವೆ ಬಿರುಸಿನ ರಾಜಕೀಯ ಚಟುವಟಿಕೆಗಳು ನಡೆದವು. ನಂತರ ರಾಷ್ಟ್ರೀಯವಾದಿಗಳ ಪಕ್ಷ ಒಡೆದು ಜೆಫರ್‌ಸನ್, ಮ್ಯಾಡಿಸನ್ ಹಾಗೂ ಇನ್ನಿತರರು ಸೇರಿ ರಿಪಬ್ಲಿಕನ್ ಪಕ್ಷವನ್ನು ಸ್ಥಾಪಿಸಿದರು. ಜನಪ್ರಿಯ ನಾಯಕ ವಾಷಿಂಗ್ಟನ್‌ನ ಎರಡು ಅವಧಿಗಳ ಆಡಳಿತದ ನಂತರ ಅಧಿಕಾರವನ್ನು ತ್ಯಜಿಸಿದ ಪರಿಣಾಮದಿಂದ ಚುನಾವಣೆಗಳು ನಡೆದವು. ಫೆಡರಲಿಸ್ಟರಿಗೆ ಸಮೀಪವರ್ತಿಯಾದ ಜಾನ್ ಆಡೆಮ್ಸ್ ಅಧ್ಯಕ್ಷನಾಗಿಯೂ ಈತನ ವಿರುದ್ಧ ಸ್ಪರ್ಧಿಸಿ ಸೋತ ಜೆಫರ್‌ಸನ್ ಉಪಾಧ್ಯಕ್ಷನಾಗಿ ಆಯ್ಕೆ ಆದನು. ಆದರೆ ಪ್ರಾಮಾಣಿಕನಾದ ಅಡೆಮ್ಸ್, ರಾಷ್ಟ್ರೀಯವಾದಿ ಹ್ಯಾಮಿಲ್ಟನ್‌ನ ಪ್ರಭಾವದಿಂದ ಹೊರಬರಲಾಗಲಿಲ್ಲ. ವಾಷಿಂಗ್ಟನ್‌ನ ಕಾಲಾವಧಿಯಲ್ಲಿ ತಲೆದೋರಿದ ವಿದೇಶಿ ನೀತಿಯ ಸಂಬಂಧದಲ್ಲಿ ಆದ ಒಪ್ಪಂದಗಳಲ್ಲಿ ಫ್ರಾನ್ಸ್-ಅಮೆರಿಕಾ ಬಾಂಧವ್ಯ ತೀವ್ರವಾಗಿ ಹದಗೆಟ್ಟಿತ್ತು. ಆದರೆ ಚಾಣಾಕ್ಷ ಆ್ಯಡಮ್ಸ್‌ನು ಸಿಟ್ಟಿನಿಂದ ಫ್ರಾನ್ಸ್ ದೇಶವು ಅಮೆರಿಕಾದ ವಿರುದ್ಧ ಕೈಗೊಳ್ಳಬಹುದಾಗಿದ್ದ ಆ ರೀತಿಯ ಭಯಾನಕ ಯುದ್ಧದಿಂದ ಅಮೆರಿಕಾವನ್ನು ರಕ್ಷಿಸಿ, ರಾಷ್ಟ್ರರಕ್ಷಣೆಗಾಗಿ ಕೆಲವು ಶಾಸನಗಳನ್ನು ಜಾರಿಗೆ ತಂದನು. ಆದರೆ ಇವುಗಳನ್ನು ವಿರೋಧಿಸಿದ ಕೆನಟಿಕ್ ಮತ್ತು ವರ್ಜೀನಿಯಾ ರಾಜ್ಯಗಳು ಜೆಫರ್‌ಸನ್ ಬೆಂಬಲದೊಂದಿಗೆ ಫೆಡರಲ್ ಸರಕಾರ ವ್ಯವಸ್ಥೆಯಿಂದ ಸಿಡಿದುಹೋಗುವ ಸೂಚನೆಗಳನ್ನಿತ್ತವು.
ಮಧ್ಯರಾತ್ರಿಯ ನೇಮಕಗಳು
೧೮೦೦ರಲ್ಲಿ ನಡೆದ ಸಾರ್ವತ್ರಿಕ ಚುನಾವಣೆಯಲ್ಲಿ ರಿಪಬ್ಲಿಕನ್ ಪಕ್ಷದ ಜೆಫರ್‌ಸನ್‌ನು ಹ್ಯಾಮಿಲ್ಟನ್‌ನ ಸಹಾಯದಿಂದ ಅಮೆರಿಕಾದ ಅಧ್ಯಕ್ಷನಾಗಿ ಆಯ್ಕೆ ಆದನು. ಇದುವರೆಗೂ ಅಧ್ಯಕ್ಷ-ಉಪಾಧ್ಯಕ್ಷ ಚುನಾವಣೆಗಳಿಗೆ ಅನುಸರಿಸಿಕೊಂಡು ಬಂದಿರುವ ವಿಧೇಯಕವನ್ನು ತಿದ್ದುಪಡಿ ಮಾಡಲಾಯಿತು. ಚುನಾವಣೆಯಲ್ಲಿ ಆಡೆಮ್ಸ್ ಸೋತರೂ ಫೆಡರಲಿಸ್ಟರ ಪರವಾಗಿದ್ದ ಅನೇಕರನ್ನು ಆಯಕಟ್ಟಿನ ಜಾಗಗಳಲ್ಲಿ ಭರ್ತಿ ಮಾಡಿದನು. ಇವರಲ್ಲಿ ಸುಪ್ರೀಮ್ ಕೋರ್ಟಿನ ಮುಖ್ಯನ್ಯಾಯಾಧೀಶ ವರ್ಜೀನಿಯಾದ ಜಾನ್ ಮಾರ್ಶಲ್‌ನೂ ಒಬ್ಬ. ಆಡೆಮ್ಸ್‌ನ ಕಾಲಾವಧಿಯಲ್ಲಿ ಆದ ನೇಮಕಾತಿಗಳನ್ನು  ಅಮೆರಿಕಾದ ಆಡಳಿತದ ಇತಿಹಾಸದಲ್ಲಿ ‘‘ಮಧ್ಯರಾತ್ರಿಯ ನೇಮಕಗಳು’’(ಮಿಡ್‌ನೈಟ್ ಅಪಾಯಿಂಟ್‌ಮೆಂಟ್ಸ್) ಎಂದು ಕರೆಯುತ್ತಾರೆ.
ರಾಷ್ಟ್ರೀಯವಾದಿಗಳು (ಫೆಡರಲಿಸ್ಟರು) ಜನಮನ್ನಣೆ ಕಳೆದುಕೊಂಡ ನಂತರ ರಿಪಬ್ಲಿಕನ್ ರಾದ ಜೆಫರ್‌ಸನ್, ಜೇಮ್ಸ್ ಮ್ಯಾಪಿಸನ್ ಹಾಗೂ ಮನ್ರೋ ಸೇರಿ ಇಪ್ಪತ್ತೈದು ವರ್ಷಗಳ ಕಾಲ ರಾಜ್ಯಭಾರ ಮಾಡಿದರು. ರಾಷ್ಟ್ರದ ಹಿತಕ್ಕಿಂತ ವ್ಯಕ್ತಿಹಿತ ಮೇಲೆಂಬುದು ರಿಪಬ್ಲಿಕನ್‌ರ ವಾದವಾಗಿತ್ತು. ಹೀಗಾಗಿ ಜನಸಾಮಾನ್ಯರು ಇವರನ್ನು ಬೆಂಬಲಿಸಿದರು. ಆದರೆ ಪ್ರಜಾ ಪ್ರಭುತ್ವವಾದಿ, ತತ್ವಜ್ಞಾನಿಯಾದ ಜೆಫರ್‌ಸನ್ ಕಠಿಣವಾದ ಆಡಳಿತ ನಿರ್ವಹಿಸುವಲ್ಲಿ ಮೃದುಧೋರಣೆ ತಾಳಿದನು. ಹೀಗಾಗಿ ಈತನ ಮಂದಗಾಮಿತನ ತೀವ್ರ ಪ್ರಜಾಪ್ರಭುತ್ವ ವಾದಿಗಳಿಗೆ ಹಿಡಿಸದಾಯಿತು. ಇದೇ ಕಾಲದಲ್ಲಿ ಜೆಫರ್‌ಸನ್‌ನು ಜಾನ್ ಆಡೆಮ್ಸ್ ಹಾಗೂ ಹ್ಯಾಮಿಲ್ಟನ್ ತಂದ ಕಾನೂನುಗಳನ್ನು ರದ್ದುಗೊಳಿಸಿದನು. ಮಧ್ಯರಾತ್ರಿಯ ನೇಮಕಾತಿ ಸಂದರ್ಭದಲ್ಲಾದ ಕೆಲವು ನ್ಯಾಯಾಧೀಶರು ರಿಪಬ್ಲಿಕನ್‌ರಿಗೆ ಬೇಡವಾಗಿದ್ದರು. ಆದ್ದರಿಂದ ಸರ್ವೋಚ್ಛ ನ್ಯಾಯಾಲಯಕ್ಕೆ ಜೇಮ್ಸ್ ಮ್ಯಾಪಿಸನ್ನನು ಅಡೆಮ್ಸ್‌ನ ಕಾಲದಲ್ಲಾಗಿದ್ದ ನೇಮಕಾತಿಯ ವಿರುದ್ಧ ಮೇಲ್ಮನವಿ ಸಲ್ಲಿಸಿದನು. ಆದರೆ ತೀವ್ರರಾಷ್ಟ್ರೀಯವಾದಿ ನ್ಯಾಯಾಧೀಶನಾದ ಜಾನ್ ಮಾರ್ಶಲ್ ಮ್ಯಾಪಿಸನ್ನನ ಮನವಿಯನ್ನು ತಿರಸ್ಕರಿಸಿ ಕಾಂಗ್ರೆಸನ್ನು ನಿಶ್ಶಕ್ತಗೊಳಿಸಿದನು. ಅಲ್ಲದೇ ಸುಪ್ರೀಂ ಕೋರ್ಟಿಗೆ ಕೇಂದ್ರ ಹಾಗೂ ರಾಜ್ಯಸರಕಾರಗಳು ಮಾಡುವ ಕಾನೂನುಗಳನ್ನು ತಡೆಹಿಡಿಯುವ ಅಧಿಕಾರವಿದೆ ಎಂದು ನ್ಯಾಯ ತೀರ್ಪಿತ್ತನು. ಇಂಥ ಕ್ರಮಗಳು ಮುಂದಿನ ದಿನಗಳಲ್ಲಿ ಉದ್ಭವವಾಗಬಹುದಾದ ಅಸ್ಥಿರತೆಗೆ ಹಾಗೂ ಜಗಳಕ್ಕೆ ಪ್ರಮುಖ ಕಾರಣವಾಗಿ ಉಳಿದುಕೊಂಡವು.
ಜೆಫರ್‌ಸನ್‌ನ ಆಡಳಿತದಲ್ಲಿ ಪ್ರಮುಖ ವ್ಯಕ್ತಿಯಾಗಿದ್ದ ಮನ್ರೋ ವಿಶ್ವದಲ್ಲಿದ್ದ ರಾಜಕೀಯ ಅಸ್ಥಿರತೆಯನ್ನು ಸದುಪಯೋಗಪಡಿಸಿಕೊಂಡನು. ಯುರೋಪಿನಲ್ಲಿದ್ದ ಅಮೆರಿಕಾದ ರಾಯಭಾರಿಗಳಿಂದ ಹಾಗೂ ಲಿವಿಂಗ್‌ಸ್ಟನ್‌ನ ಕುಶಾಗ್ರಮತಿಯಿಂದ ಲಾಭ ಪಡೆದು ೧೫ ಮಿಲಿಯನ್ ಡಾಲರ್‌ಗೆ ಜೆಫರಸನ್‌ನು ಲೂಸಿಯಾನವನ್ನು ಫ್ರೆಂಚರಿಂದ ಖರೀದಿಸಿದನು. ಖರೀದಿಯ ಉದ್ದೇಶವೆಂದರೆ, ಫ್ರಾನ್ಸ್, ಸ್ಪೇನ್ ಹಾಗೂ ಇಂಗ್ಲೆಂಡ್‌ನಂತಹ ಸಶಕ್ತ ರಾಷ್ಟ್ರಗಳ ಭಯದಿಂದ ಅಮೆರಿಕಾವನ್ನು ರಕ್ಷಿಸುವುದಾಗಿತ್ತು. ದಿನದಿನಕ್ಕೆ ರಿಪಬ್ಲಿಕನ್‌ರ ಶಕ್ತಿ ಹಾಗೂ ಜನಬೆಂಬಲ ವೃದ್ದಿಸಿತು. ಫೆಡರಲಿಸ್ಟರು ಚುನಾವಣೆಯಲ್ಲಿ ಸೋತು ಮತ್ಸರದಿಂದ ಕೇಂದ್ರ ಸರಕಾರವನ್ನು ತಿರಸ್ಕರಿಸಿದರು. ಇದೇ ಸಮಯಕ್ಕೆ ಉತ್ತರ ರಾಜ್ಯಗಳು ಪ್ರತ್ಯೇಕತೆ ಯನ್ನು ಘೋಷಿಸಿಕೊಳ್ಳಲು ಹವಣಿಸಿದವು. ಆದರೆ ಹ್ಯಾಮಿಲ್ಟನ್‌ನಂತಹ ಫೆಡರಲಿಸ್ಟರು ಒಕ್ಕೂಟ ಛಿದ್ರವಾಗುವುದನ್ನು ವಿರೋಧಿಸಿ ರಿಪಬ್ಲಿಕನ್‌ರಿಗೆ ಬೆಂಬಲವಾಗಿ ನಿಂತರು.  ಹ್ಯಾಮಿಲ್ಟನ್ ಮತ್ತು ಉಪಾಧ್ಯಕ್ಷ ಏರಾನ್ ಬರ್ ಒಂದೇ ಪಕ್ಷದಲ್ಲಿದ್ದರು (ಫೆಡರಲಿಸ್ಟ್) ಪರಸ್ಪರ ಬದ್ಧ ದ್ವೇಷಿಗಳಾಗಿದ್ದರು. ಅನೈತಿಕ ರಾಜಕೀಯ ಹಾಗೂ ಲೈಂಗಿಕ ಕ್ರಿಯೆಗಳಲ್ಲಿ ಬರ್‌ನು ತೊಡಗಿ ದ್ದಾನೆ ಎಂದು ಹ್ಯಾಮಿಲ್ಟನ್ ತೀವ್ರವಾಗಿ ಖಂಡಿಸಿದ. ಈ ಘಟನೆಗಳಿಂದ ಮನಸ್ತಾಪಗೊಂಡ ಉಪಾಧ್ಯಕ್ಷ ಬರ್‌ನು ಹ್ಯಾಮಿಲ್ಟನ್ನನನ್ನು ದ್ವಂದ್ವಯುದ್ಧಕ್ಕೆ ಕರೆದನು.  ದ್ವಂದಯುದ್ಧದಲ್ಲಿ (೧೮೦೪ರ ಜುಲೈ ೧೧ರಂದು) ಇಬ್ಬರು ಪರಸ್ಪರ ಪಿಸ್ತೂಲುಗಳನ್ನು ಹಿಡಿದು ಎದುರಿಸಿದರು. ಹ್ಯಾಮಿಲ್ಟ್‌ನ್‌ನಿಗೆ ಬರ್‌ನು ಗುರಿಯಿಟ್ಟು ಹೊಡೆದು ಸಾಯಿಸಿದನು. ಇಂಥ ಪರಿಣಾಮಗಳಿಂದ ಫೆಡರಲಿಸ್ಟರು ಅಮೆರಿಕಾದ ರಾಜಕೀಯ ಕಣದಿಂದ ಬಹು ವರ್ಷಗಳವರೆಗೆ ದೂರ ಸರಿಯುವಂತಾಯಿತು. ಫ್ರಾನ್ಸ್‌ನ ಕ್ರಾಂತಿಯ ಛಾಯೆ ಅಮೆರಿಕಾದ ಮೇಲೆ ಗಾಢವಾಗಿ ಪ್ರಭಾವಿಸಿತು. ಮತ್ತೆ ಚುನಾವಣೆಗಳಲ್ಲಿ ಜೆಫರ್‌ಸನ್ ಎರಡನೆಯ ಅವಧಿಗೆ ಆಯ್ಕೆ ಆದನು. ಯುರೋಪ್ ಖಂಡದಲ್ಲಿ ಅಸ್ತಿತ್ವದಲ್ಲಿದ್ದ ಕೆಲವು ರಾಜಪ್ರಭುತ್ವಗಳು ಕೊನೆಗೊಂಡವು. ಆದರೆ ಪ್ರಜಾಪ್ರಭುತ್ವದ ನೆರಳಿನಲ್ಲಿ ನಿರಂಕುಶ ಅಧಿಕಾರ ಹೆಮ್ಮರವಾಗಿ ಬೆಳೆಯಲಾರಂಭಿಸಿತು. ಸಮಸ್ಯೆಗಳೆಂಬ ಕತ್ತಲೆ ಕಳೆದು ಸೂರ್ಯ ಉದಯಿಸಿ ಬಂದಂತೆ ನೆಪೋಲಿಯನ್ ಫ್ರೆಂಚ್ ಸಾಮ್ರಾಜ್ಯವನ್ನು ಇಡೀ ಜಗತ್ತಿನಲ್ಲಿ ವಿಸ್ತರಿಸುವ ಮಹತ್ವಾಕಾಂಕ್ಷೆಯಿಂದ ಹೊರಟನು. ಇದರ ಲಾಭ ಪಡೆಯಲು ಅಮೆರಿಕಾ ಫ್ರೆಂಚ್ ಸರಕಾರದೊಡನೆ ಕೆಲವು ಒಪ್ಪಂದಗಳನ್ನು ಮಾಡಿಕೊಂಡಿತು. ಬ್ರಿಟಿಷರನ್ನು ನಿಯಂತ್ರಿಸುವ ಯೋಜನೆಯನ್ನು ಅಧ್ಯಕ್ಷ ಜೆಫರ್‌ಸನ್ ಹಾಕಿಕೊಂಡನು. ಆದರೆ ದಕ್ಷಿಣದ ರಾಜ್ಯಗಳು ಕೇಂದ್ರವನ್ನು ಧಿಕ್ಕರಿಸಿ ಇಂಗ್ಲೆಂಡ್ ಜೊತೆಗೆ ವ್ಯಾಪಾರ-ವಹಿವಾಟನ್ನು ನಿರಂತರ ಗೊಳಿಸಿಕೊಂಡವು. ಇದು ಜೆಫರ್‌ಸನ್ ಸೋಲೆಂದು ಇತಿಹಾಸದಲ್ಲಿ ದಾಖಲಾಗಿದೆ. ವಯಸ್ಸು ಹಾಗೂ ಬದಲಾದ ರಾಜಕೀಯ ಸನ್ನಿವೇಶಗಳಿಂದ ಜರ್ಜರಿತವಾದ ತತ್ವಜ್ಞಾನಿ, ರಾಜಕೀಯ ತಜ್ಞ ಹಾಗೂ ಉದಾರ ಪ್ರಜಾಪ್ರಭುತ್ವದ ಹರಿಕಾರನಾದ ಜೆಫರ್‌ಸನ್ ಅಧಿಕಾರದಿಂದ ಕೆಳಗಿಳಿದು ಜೇಮ್ಸ್ ಮ್ಯಾಪಿಸನ್‌ಗೆ ಅನುಕೂಲ ಮಾಡಿಕೊಟ್ಟನು.
ವ್ಯಾಪಾರ ಸಂಬಂಧವಾಗಿ ಅನೇಕ ಕಲಹಗಳು ರಾಜ್ಯಗಳಲ್ಲಿ ಘಟಿಸಿದವು. ಇದನ್ನು ಮನಗಂಡು ಅಸ್ತಿತ್ವದಲ್ಲಿದ್ದ ಕಾನೂನನ್ನು ಸಡಿಲಗೊಳಿಸಿ ಫ್ರೆಂಚರ ಜೊತೆಗೆ ಅಮೆರಿಕಾ ಮತ್ತೆ ವ್ಯಾಪಾರವನ್ನು ಪ್ರಾರಂಭಿಸಿತು. ಅಮೆರಿಕಾದ ಪ್ರಗತಿಯಿಂದ ಮನಸ್ತಾಪ ಬೆಳೆಸಿಕೊಂಡ ಇಂಗ್ಲೆಂಡ್ ದೇಶವು ಕೆನಡ ಹಾಗೂ ಅಮೆರಿಕಾದ ದಕ್ಷಿಣ ರಾಜ್ಯಗಳ ಮೂಲಕ ಅಶಾಂತಿಯನ್ನು ಹುಟ್ಟುಹಾಕಿತು. ಪಶ್ಚಿಮದ ರಾಜ್ಯಗಳು ಒಕ್ಕೂಟದಿಂದ ಬೇರ್ಪಡುವ ಬೆದರಿಕೆ ಹಾಕಿದವು. ಅಲ್ಲದೇ ಅಮೆರಿಕಾದ ಹಡಗುಗಳನ್ನು ಶಾಂತಸಾಗರದಲ್ಲಿ ಇಂಗ್ಲೆಂಡ್ ಪರಿಶೋಧಿಸುವ ದಬ್ಬಾಳಿಕೆಗೆ ಅಮೆರಿಕಾನ್ನರು ಮತ್ತಷ್ಟು ಸಿಟ್ಟಿಗೆದ್ದರು. ಪರಿಣಾಮವಾಗಿ ಇಂಗ್ಲೆಂಡಿನ ವಿರುದ್ಧ ಹುಮ್ಮಸ್ಸಿನಿಂದ ಅಮೆರಿಕಾನ್ನರು ಸಶಸ್ತ್ರ ದಾಳಿಗಿಳಿದರು. ಆದರೆ ಜೆಫರ್‌ಸನ್ ಕಾಲದಲ್ಲಿ ಅಮೆರಿಕಾದ ಸೈನಿಕ ಶಕ್ತಿಯು ಕುಂದಿಸಿದ್ದರಿಂದ ಅಮೆರಿಕಾ ಇಂಗ್ಲೆಂಡನ್ನು ಸಮರ್ಥವಾಗಿ ಎದುರಿಸುವಲ್ಲಿ ವಿಫಲವಾಯಿತು. ಇದರ ಪರಿಣಾಮದಿಂದ ಬ್ರಿಟಿಷ್ ಸೈನ್ಯ ಕೆಲವೇ ಗಂಟೆಗಳಲ್ಲಿ ವಾಷಿಂಗ್ಟನ್ ನಗರವನ್ನು ಪ್ರವೇಶಿಸಿ ಸುಟ್ಟು ಹಾಕಿತು. ಹೆದರಿದ ಅಧ್ಯಕ್ಷ ಮ್ಯಾಪಿಸನ್ ಯುದ್ಧಭೂಮಿಯಿಂದ ಪಲಾಯನಗೈದ. ಕೊನೆಯದಾಗಿ ಸೋಲು-ಗೆಲುವಿನ ಸಮಪಾಲನ್ನು ಅನುಭವಿಸಿದ ಎರಡು ದೇಶಗಳು ‘‘ಘೆಂಟಾ ಸಂಧಾನ’’ವನ್ನು ಮಾಡಿಕೊಂಡವು. ಪರಿಣಾಮವಾಗಿ ಎರಡು ಪಕ್ಷಗಳೂ ಎಲ್ಲವನ್ನು ಮರೆತು ಶಾಂತಿಸಂಧಾನಕ್ಕೆ ಪ್ರಾಮುಖ್ಯತೆ ನೀಡಿದವು. ಆದರೆ ಇಂಥ ಸಂದಿಗ್ಧಗಳಿಂದ ಅಮೆರಿಕಾ ಹೆಚ್ಚಿನ ಲಾಭವನ್ನೇ ಮಾಡಿಕೊಂಡಿತು. ಸ್ಪೇನ್ ವಶದಲ್ಲಿದ್ದ ಫ್ಲೋರಿಡಾ ಪ್ರಾಂತ್ಯವು ಒಕ್ಕೂಟ ಸರಕಾರವನ್ನು ಸೇರಿಕೊಂಡಿತು. ಇತಿಹಾಸದ ವಿಶ್ಲೇಷಕರು ಇದನ್ನು ‘‘ಅಮೆರಿಕಾದ ಎರಡನೆಯ ಕ್ರಾಂತಿಯೆಂದೇ’’ ಭಾವಿಸುತ್ತಾರೆ. ಮ್ಯಾಪಿಸನ್ ನಂತರ ಜೇಮ್ಸ್ ಮನ್ರೊ ಅಮೆರಿಕಾದ ಐದನೆಯ ಅಧ್ಯಕ್ಷನಾಗಿ ಆಯ್ಕೆಯಾದನು.
ಮನ್ರೋ ಆಡಳಿತ ಅಥವಾ ಸದ್ಭಾವನೆಯ ಕಾಲ
ಫೆಡರಲಿಸ್ಟರನ್ನು ಸೋಲಿಸಿ ರಿಪಬ್ಲಿಕನ್ ಪಾರ್ಟಿಯಿಂದ ಸ್ಪರ್ಧಿಸಿ ಆಯ್ಕೆ ಆಗಿ ಅಧಿಕಾರಕ್ಕೆ ಬಂದ ಅಧ್ಯಕ್ಷ ಜೇಮ್ಸ್ ಮನ್ರೊ ತನ್ನ ವಿದೇಶಾಂಗ ನೀತಿಯ ಆಡಳಿತದಿಂದ ಜಗತ್ತಿನ ರಾಜಕೀಯ ವಲಯದಲ್ಲಿ ಎಂದೂ ಮರೆಯಲಾಗದ ವ್ಯಕ್ತಿಯಾಗಿ ಉಳಿದನು. ಈತನಿಗೆ ಬೆನ್ನೆಲುಬಾಗಿ ನಿಂತು ವಿದೇಶ ವ್ಯವಹಾರಗಳ ಸೆಕ್ರೆಟರಿ ಹುದ್ದೆಯನ್ನು ಅತ್ಯಂತ ಸಮರ್ಥವಾಗಿ ನಿರ್ವಹಿಸಿದವನು ಜಾನ್ ಕ್ವಿನ್ಸ್ ಆಡೆಮ್ಸ್. ಇವರಿಬ್ಬರ ಎರಡು ಅವಧಿಯ ಆಡಳಿತದ ಕಾಲವನ್ನು ಅಮೆರಿಕಾದ ಇತಿಹಾಸದಲ್ಲಿ ‘‘ಸದ್ಭಾವನೆಯ ಕಾಲ’’ವೆಂದು ಕರೆಯಲಾಗಿದೆ. ಎರಡು ಅವಧಿಗೆ ಇವರಿಬ್ಬರೂ ಆಡಳಿತ ಚುಕ್ಕಾಣಿ ನಿರ್ವಹಿಸಿದರು. ಬ್ರಿಟನ್ನಿನ ಜೊತೆಗೆ ಅನೇಕ ರಾಜತಾಂತ್ರಿಕ ಸಂಬಂಧಗಳನ್ನು ಸ್ಥಾಪಿಸಿಕೊಂಡು ಕೆನಡ(ಬ್ರಿಟಿಷ್ ವಸಾಹತು) ಹಾಗೂ ಅಮೆರಿಕಾದ ಮಧ್ಯದಲ್ಲಿನ ವಿಶಾಲವಾದ ಗಡಿರೇಖೆಯ ಸಮಸ್ಯೆಯನ್ನು ಬಗೆಹರಿಸಲಾಯಿತು. ಆಂತರಿಕ ಸಮಸ್ಯೆಗಳಿಂದ ಜರ್ಜರಿತವಾಗುತ್ತಿದ್ದ ಫ್ಲೋರಿಡಾವನ್ನು ದುರ್ಬಲವಾದ ಸ್ಪೇನ್‌ನಿಂದ ೫೦ ಲಕ್ಷ ಡಾಲರಿಗೆ ಕೊಳ್ಳಲಾಯಿತು. ಈತನ ಆಡಳಿತಾವಧಿಯಲ್ಲಿ ಪಶ್ಚಿಮದ ಕಡೆಗೆ ಸಂಸ್ಥಾನವು ಹೆಚ್ಚು ವಿಸ್ತರಣೆಯನ್ನು ಪಡೆಯಿತು. ೧೭೯೦-೧೮೨೦ರ ಈ ಅವಧಿಯಲ್ಲಿ ಹನ್ನೊಂದು ಹೊಸ ರಾಜ್ಯಗಳು ಅಮೆರಿಕಾ ಸಂಸ್ಥಾನಗಳಿಗೆ ಸೇರಿಕೊಂಡವು. ತೀವ್ರತರದ ಭೌಗೋಳಿಕ ವಿಸ್ತರಣೆ ಹಾಗೂ ಫ್ರೆಂಚ್ ಕ್ರಾಂತಿಯಿಂದ ಐರೋಪ್ಯದಲ್ಲಿ ಉಂಟಾದ ಬದಲಾವಣೆಗಳಿಂದ ಯುರೋಪಿನ ಪ್ರಮುಖ ದೇಶಗಳು ಕೃಷಿ ಕ್ಷೇತ್ರವನ್ನೊಳಗೊಂಡಂತೆ ಎಲ್ಲ ಕ್ಷೇತ್ರಗಳಲ್ಲಿಯೂ ಭಾರಿ ಹಿನ್ನಡೆಯನ್ನು ಅನುಭವಿಸಿದವು. ಆದರೆ ಎಲ್ಲ ಸಮಸ್ಯೆಗಳ ಮಧ್ಯೆಯೂ ಧೃತಿಗೆಡದೆ ಅಮೆರಿಕಾದ ಕೃಷಿಯ ಇಳುವರಿ ಹೆಚ್ಚಿನ ಮಹತ್ವವನ್ನು ಪಡೆದು ಲಾಭದಾಯಕ ಉದ್ಯೋಗವಾಗಿ ಬೆಳೆಯಿತು. ಉತ್ತರ ಹಾಗೂ ದಕ್ಷಿಣದಲ್ಲಿನ ವಲಸೆಗಾರರು ಪಶ್ಚಿಮದ ಕಡೆಗೆ ಹೆಚ್ಚಿನ ಸಂಖ್ಯೆಯಲ್ಲಿ ವಲಸೆ ಹೋಗಿ ಕೃಷಿಯನ್ನು ಲಾಭದಾಯಕಗೊಳಿಸಿದರು. ಸ್ಥಿತಿವಂತರಾದ  ವಲಸೆಗಾರರು ಶಾಲೆ, ಕಾಲೇಜು, ವಿಶ್ವವಿದ್ಯಾಲಯ ಹಾಗೂ ನ್ಯಾಯಾಲಯಗಳ ಬೆಳವಣಿಗೆಗಳ ಕಡೆಗೂ ವಿಶೇಷ ಗಮನ ಹರಿಸಿದ್ದರು. ಪಶ್ಚಿಮದಲ್ಲಿ ಸ್ಥಾಪಿತವಾದ ರಾಜ್ಯಗಳ ಮೇಲೆ ತಮ್ಮ ಪ್ರಭುತ್ವವನ್ನು ಉಳಿಸಿಕೊಳ್ಳಲು ಉತ್ತರ ಹಾಗೂ ದಕ್ಷಿಣದ ರಾಜ್ಯಗಳು ಸ್ಪರ್ಧೆಗಿಳಿದವು. ಇವುಗಳ ಮುಖ್ಯ ಸಮಸ್ಯೆ ‘‘ಗುಲಾಮಗಿರಿಯ ಅನುಸರಣೆೆ’’ ಆಗಿತ್ತು. ಉತ್ತರ ರಾಜ್ಯಗಳು ಇಂಥ ಅಮಾನವೀಯ ಕೃತ್ಯವು ವಿಸ್ತರಣೆಯಾದ ಪಶ್ಚಿಮ ರಾಜ್ಯಗಳಲ್ಲಿ ಜಾರಿಯಾಗಕೂಡದೆಂದು ಪ್ರತಿಪಾದಿಸಿದರೆ, ಇದನ್ನು ವಿರೋಧಿಸಿದ ದಕ್ಷಿಣದ ಶ್ರೀಮಂತ ರಾಜಕಾರಣಿಗಳು ಸಂಘರ್ಷಕ್ಕಿಳಿದರು. ಬಿರುಸಿನ ರಾಜಕೀಯ ಚಟುವಟಿಕೆಗಳ ನಡುವೆ ಮಿಸೌರಿ ರಾಜ್ಯದ ಪ್ರಶ್ನೆಯು ಎರಡು ಬಣಗಳಿಗೆ ಪ್ರತಿಷ್ಠೆಯಾಗಿ ನಿಂತಿತು. ಇದರಿಂದ ಅಮೆರಿಕಾದ ಸಂಸ್ಥಾನಗಳು ಮತ್ತೊಮ್ಮೆ ಛಿದ್ರವಾಗುವ ಸಂಭವಗಳು ಉದ್ಭವವಾದವು. ಇದೇ ಸಮಯಕ್ಕೆ ಅಲಾಸ್ಕಾವನ್ನು ರಷ್ಯಾದ ಸಾಮ್ರಾಜ್ಯವು ಅಮೆರಿಕಾದಿಂದ ಕಬಳಿಸುವ ಹುನ್ನಾರದಲ್ಲಿ ತೊಡಗಿತ್ತು.
ರಷ್ಯಾ ಹಾಗೂ ಜರ್ಮನಿ(ಪ್ರಷ್ಯಾ) ಸಾಮ್ರಾಜ್ಯಗಳು ತೀವ್ರತರವಾಗಿ ಹೊಂದಿದ್ದ ಅತಿಕ್ರಮಣ ಹಾಗೂ ವಿಸ್ತರಣೆಯ ಮನೋಭಾವನೆಗಳನ್ನು ಮನಗಂಡು ಅಮೆರಿಕಾದ ವಿದೇಶಾಂಗ ವ್ಯವಹಾರಗಳ ಸೆಕ್ರಟರಿ ಅಡೆಮ್ಸನು ಐರೋಪ್ಯರಿಗೆ ನಮ್ಮ ಖಂಡದಲ್ಲಿ ಯಾವುದೇ ತರಹದ ವಸಾಹತು ಸ್ಥಾಪಿಸುವಂತಹ ಅಧಿಕಾರವಿಲ್ಲವೆಂದು ಪ್ರತಿಪಾದಿಸಿದನು. ಅಲ್ಲದೇ ಲ್ಯಾಟಿನ್ ಅಮೆರಿಕಾದಲ್ಲಿ ಸಹ ತೀವ್ರತರದ ರಾಜಕೀಯ ಏರುಪೇರುಗಳಾದವು. ನೆಪೋಲಿಯನ್ ಕಾಲಾವಧಿಯಲ್ಲಿ ಸ್ಪೇನ್ ದೇಶವು ನಿಸ್ಸಹಾಯಕವಾಗಿ ಲ್ಯಾಟಿನ್ ಅಮೆರಿಕಾನ್ ಪ್ರದೇಶಗಳ ವ್ಯವಹಾರಗಳಲ್ಲಿ ಹಸ್ತಕ್ಷೇಪ ಮಾಡುವುದರಲ್ಲಿ ಸುಮ್ಮನಿದ್ದರೂ ಅವನ ಅವನತಿಯ ನಂತರ ಜಾಗತಿಕ ಮಟ್ಟದಲ್ಲಿ ಮತ್ತೆ ಸ್ಪೇನ್ ತನ್ನ ಪ್ರಭುತ್ವ ಸ್ಥಾಪಿಸುವ ಹವಣಿಕೆಯಲ್ಲಿತ್ತು. ಆದರೆ ಲ್ಯಾಟಿನ್ ಅಮೆರಿಕಾದ ಜನತೆಯ ನಿರಂತರ ಪ್ರತಿರೋಧದ ಹೋರಾಟದಿಂದ ಅನಿವಾರ್ಯವಾಗಿ ಸ್ಪೇನ್ ಪ್ರಭುತ್ವವು ಅಲ್ಲಿನ ವಸಾಹತುಗಳನ್ನು ಬಿಟ್ಟು ನಿರ್ಗಮಿಸುವಂತಾಯಿತು. ಪರಿಣಾಮ ಅರ್ಜೆಂಟೈನ್, ಚಿಲಿ, ಪೆರು, ಕೊಲಂಬಿಯಾ ಹಾಗೂ ಮಧ್ಯ ಅಮೆರಿಕಾದ ಮೆಕ್ಸಿಕೊ ಪ್ರದೇಶಗಳು ೧೮೨೨ರಲ್ಲಿ ಸ್ವತಂತ್ರವಾದವು. ಈಗ ಐರೋಪ್ಯ ವಸಾಹತುಗಾರರು ಭಾಗಶಃ ಉತ್ತರ, ಮಧ್ಯ ಹಾಗೂ ದಕ್ಷಿಣ ಅಮೆರಿಕಾ ಖಂಡಗಳಿಂದಲೇ ಶಾಶ್ವತವಾಗಿ ನಿರ್ಗಮಿಸಿದಂತಾಯಿತು. ಆದರೆ ನೆಪೋಲಿಯನ್‌ನ ಮರಣಾನಂತರ ಆದ ರಾಜಕೀಯ ಸ್ಥಿತ್ಯಂತರಗಳು ಮತ್ತೆ ಯುರೋಪಿನಲ್ಲಿ ರಾಜಸತ್ತೆಯನ್ನು ಪುನರ್ ಸ್ಥಾಪಿಸಬೇಕೆಂಬ ಹವಣಿಕೆಯಲ್ಲಿದ್ದವು. ಆಸ್ಟ್ರಿಯಾ, ರಷ್ಯ, ಪ್ರಷ್ಯಾಗಳು ಫ್ರಾನ್ಸನ್ನು ಪ್ರೇರೇಪಿಸಿ ಸ್ಪೇನ್‌ನಲ್ಲಿ ರಾಜಪ್ರಭುತ್ವ ನೆಲೆಗೊಳಿಸುವ ಹುನ್ನಾರ ನಡೆಸಿದ್ದವು. ಇವೆಲ್ಲ ರಾಷ್ಟ್ರಗಳು ‘‘ಪವಿತ್ರ ಮೈತ್ರಿ’’ಯನ್ನೂ ಸ್ಥಾಪಿಸಿಕೊಂಡಿದ್ದವು. ಇಂಗ್ಲೆಂಡ್-ಅಮೆರಿಕಾದ ಬಾಂಧವ್ಯ ಚೆನ್ನಾಗಿರದಿದ್ದರೂ, ಈ ಪವಿತ್ರ ಮೈತ್ರಿ ಇಂಗ್ಲೆಂಡಿಗೆ ಅಸಹನೀಯವಾಗಿತ್ತು. ಇದನ್ನೆಲ್ಲ ಸೂಕ್ಷ್ಮವಾಗಿ ಗ್ರಹಿಸುತ್ತಿದ್ದ ಇಂಗ್ಲೆಂಡ್ ದೇಶವು ಹೊಸ ಖಂಡದಲ್ಲಿನ ರಷ್ಯದ ವಿಸ್ತರಿಸುವಿಕೆಯ ನೆಪವೊಡ್ಡಿ ಅಮೆರಿಕಾದ ಮೇಲೆ ಮತ್ತೆ ಸವಾರಿ ಮಾಡಬೇಕು ಎಂಬ ದೂರದೃಷ್ಟಿಯನ್ನು ಹೊಂದಿತ್ತು. ಇಂಥ ಎಲ್ಲ ರಾಜಕೀಯ ಏರಿಳಿತಗಳನ್ನು ಸೂಕ್ಷ್ಮವಾಗಿ ಗಮನಿಸುತ್ತಿದ್ದ ವಿದೇಶಾಂಗ ಸಚಿವ ಮನ್ರೊ ಸ್ವತಂತ್ರವಾದ ನಿಲುವುಗಳನ್ನು ತೆಗೆದುಕೊಂಡನು. ಯುರೋಪಿನ ಯಾವುದೇ ರಾಷ್ಟ್ರವು ಅಮೆರಿಕಾ ಖಂಡಗಳ ಆಂತರಿಕ ವ್ಯವಹಾರದಲ್ಲಿ ಹಸ್ತಕ್ಷೇಪ ಮಾಡುವುದನ್ನು ಸ್ನೇಹದ ವಿರುದ್ಧದ ಕ್ರಮವೆಂದು ಅಮೆರಿಕಾ ಭಾವಿಸುತ್ತದೆ. ಅಲ್ಲದೆ ಹಳೆಯ ಜಗತ್ತಿನಿಂದ (ಯುರೋಪ್) ಹೊಸ ಜಗತ್ತು(ಅಮೆರಿಕಾ ಖಂಡ) ಶಾಶ್ವತ ಸಂಬಂಧ ಕಡಿದುಕೊಳ್ಳುವುದಾಗಿದೆ ಎಂದು ಘೋಷಿಸಿದನು. ಇದನ್ನು ಪಾಲಿಸುವ ಸಲುವಾಗಿ ನಾವು ಎಲ್ಲ ದೇಶಗಳ ವೈರತ್ವ ವನ್ನು ಕಟ್ಟಿಕೊಳ್ಳಲು ಸಿದ್ಧವೆಂದು ಹೇಳಿದನು.  ಈ ನೀತಿಗಳು ರಾಜಕೀಯ ಇತಿಹಾಸದಲ್ಲಿ ‘ಮನ್ರೊ ತತ್ವ’ಗಳೆಂದೇ ಪ್ರಸಿದ್ಧವಾಗಿವೆ. ಹಲವಾರು ಮಾರ್ಪಾಡುಗಳೊಂದಿಗೆ ಮನ್ರೊ ಸಿದ್ಧಾಂತವನ್ನು ಮುಂದೆ ಬಂದ ಅಮೆರಿಕಾದ ಅಧ್ಯಕ್ಷರು ಮುಂದುವರೆಸಿಕೊಂಡು ಹೋದರು. ಇಂಥ ಕಠಿಣವಾದ ನಿರ್ಧಾರಗಳು ಅಮೆರಿಕಾವನ್ನು ಜಗತ್ತಿನ ಬಹುದೊಡ್ಡ ಸಶಕ್ತ ರಾಷ್ಟ್ರವಾಗಿ ಬೆಳೆಯಲು ಅವಕಾಶ ಮಾಡಿಕೊಟ್ಟಿತು.
ಮನ್ರೋನ ನಿವೃತ್ತಿಯ ನಂತರ ಅಮೆರಿಕಾದ ರಾಜಕೀಯದಲ್ಲಿ ಏರಿಳಿತಗಳು ಕಂಡು ಬಂದವು. ರಿಪಬ್ಲಿಕ್‌ನ ಪಕ್ಷವು ಹೋಳಾಗಿ ಡೆಮಾಕ್ರೆಟಿಕ್ ಹಾಗೂ ವಿಗ್ ಎಂಬ ಮತ್ತೆರಡು ಪಕ್ಷಗಳು ಹುಟ್ಟಿಕೊಂಡವು. ಅಲ್ಲದೇ ಒಂದೇ ಪಕ್ಷದ ಐವರು ಚುನಾವಣೆಯಲ್ಲಿ ಸ್ಪರ್ಧಿಸಿದರು. ಎಲ್ಲರಿಗಿಂತ ಹೆಚ್ಚಿನ ಜನಮನ್ನಣೆ ಗಳಿಸಿದ ಆ್ಯಂಡ್ರೂ ಜಾಕ್ಸನ್ (ಟೆನೆಸ್ಸಿಯ) ಹೆಚ್ಚಿನ ಮತಗಳನ್ನು ಪಡೆದಿದ್ದರೂ ಬೇಕಾದ ಬಹುಮತ ಇರದೇ ಇದ್ದುದರಿಂದ ಕ್ಲೇನ್‌ನ ಸಹಾಯದಿಂದ ಆಡೆಮ್ಸ್‌ನು ಮನ್ರೋ ನಂತರ ಅಧ್ಯಕ್ಷನಾಗಿ ಆಯ್ಕೆ ಆದನು.
೧೮೨೫-೨೯ರವರೆಗೆ ಜಾನ್ ಕ್ವಿನ್ಸಿ ಆಡೆಮ್ಸ್‌ನು ಅಮೆರಿಕಾದ ಆಡಳಿತದ ಚುಕ್ಕಾಣಿ ಹಿಡಿದನು. ಈತನು ವಿದೇಶ ವ್ಯವಹಾರಗಳ ಮಂತ್ರಿಯಾಗಿ ಗಳಿಸಿದ ಪ್ರಾಮುಖ್ಯತೆಯನ್ನು ಅಧ್ಯಕ್ಷನಾಗಿ ಗಳಿಸಲಿಲ್ಲ. ಭೂಹಂಚಿಕೆ ಹಾಗೂ ಒಕ್ಕೂಟ ವ್ಯವಸ್ಥೆಯನ್ನು ಉಳಿಸಿಕೊಂಡು ಹೋಗುವ ಹೊಣೆಗಾರಿಕೆ ಹೆಚ್ಚಿತು. ತನ್ನ ಮಂತ್ರಿಮಂಡಲದಲ್ಲಿ ಕ್ಲೇನ್‌ನನ್ನೂ ಸೇರಿಸಿ ಕೊಂಡನು. ಆದರೆ ಆತನ (ವಿದೇಶಿ ಸಚಿವ) ಬಗೆಗೆ ಹೆಚ್ಚಿನ ಜನರಿಗೆ ಒಳ್ಳೆಯ ಅಭಿಪ್ರಾಯ ವಿರಲಿಲ್ಲ. ರಫ್ತಾಗುವ ವಸ್ತುಗಳ ಮೇಲೆ ಸುಂಕಗಳನ್ನು ವಿಧಿಸುವ ಕ್ರಮವು ಪರೋಕ್ಷವಾಗಿ ಶ್ರೀಮಂತ ಪ್ರಭುತ್ವಕ್ಕೆ ಪೋತ್ಸಾಹಿಸಿದಂತಾಯಿತು. ಅಲ್ಲದೇ ರಿಪಬ್ಲಿಕನ್ ಪಕ್ಷದ ಒಳಜಗಳಗಳಿಂದಾಗಿ ಆಡೆಮ್ಸ್, ಡೆಮಾಕ್ರೆಟಿಕ್ ರಿಪಬ್ಲಿಕ್‌ನ್ ಪಕ್ಷದ ಅಭ್ಯರ್ಥಿ ಜಾಕ್ಸನ್ ವಿರುದ್ಧ ೧೮೨೮ರ ಮಹಾಚುನಾವಣೆಯಲ್ಲಿ ಸೋಲುವಂತಾಯಿತು.
ಜಾಕ್ಸ್‌ನ್‌ನ ಆಡಳಿತ(ಅಡುಗೆ ಮನೆ ಸಂಪುಟ)
ಪ್ರಜಾಪ್ರಭುತ್ವದ ಪ್ರಬಲ ಪ್ರತಿಪಾದಕ, ದೀನ-ದಲಿತರ ಬಗೆಗೆ ದಯಾಳುವಾದ ನೀತಿಯನ್ನೂ ಅನುಸರಿಸಿದ ಜಾಕ್ಸನ್ ಎರಡು ಅವಧಿಗೆ ಅಧ್ಯಕ್ಷನಾಗಿ ಕಾರ್ಯ ನಿರ್ವಹಿಸಿದ(೧೮೨೯-೧೮೩೭). ಈತನಿಗೆ ಬೆಂಟನ್ ಎಂಬ ಸೆನೆಟರ್ ಹಾಗೂ ವಿದೇಶಾಂಗ ಸಚಿವ ವಾನ್ ಬುರೆನ್ ಎಂಬ ಮೇಧಾವಿಗಳು ಆಡಳಿತದಲ್ಲಿ ಸಲಹೆಗಾರರಾಗಿದ್ದರು. ಜಾಕ್ಸನ್‌ರ ಆಪ್ತರ ಬಳಗಕ್ಕೆ ‘‘ಅಡುಗೆಮನೆ ಸಂಪುಟ’’ (ದಿ ಕಿಚನ್ ಕ್ಯಾಬಿನೆಟ್) ಎಂದೇ ಕರೆಯುತ್ತಿದ್ದರು. ತನ್ನ ಆಡಳಿತಾವಧಿಯಲ್ಲಿ ಕೃಷಿಕರು, ಕೂಲಿಕಾರರು ಹಾಗೂ ಇನ್ನಿತರ ಶ್ರಮಜೀವಿಗಳಿಗೆ ಪೂರಕವಾದ ಶಾಸನಗಳನ್ನು ಜಾರಿ ಮಾಡಿದನು. ಶ್ರೀಮಂತರ ಕಪಿಮುಷ್ಟಿಯಿಂದ ಹಣಕಾಸಿನ ಸಂಸ್ಥೆಗಳನ್ನು ಮುಕ್ತಗೊಳಿಸಿ ಸರಕಾರವೇ ನೇರವಾಗಿ ಸಾಲ ಕೊಡುವ ವ್ಯವಸ್ಥೆಯನ್ನು ಜಾರಿಗೊಳಿಸಿದನು. ಸಾರ್ವಜನಿಕ ಶಿಕ್ಷಣವನ್ನು ಪ್ರೋ ಪ್ರಜಾಪ್ರಭುತ್ವ ಬೆಂಬಲವಾದಿಗಳನ್ನು ಸರಕಾರಿ ಕೆಲಸಕ್ಕೆ ನೇಮಕಗೊಳಿಸಿ ಆಡಳಿತವನ್ನು ಚುರುಕುಗೊಳಿಸಿದನು. ವಸ್ತುಗಳ ಮೇಲಿನ ಸುಂಕದ ಹೆಚ್ಚಳದಿಂದ ಉಪಾಧ್ಯಕ್ಷ ಕಾಲಹೂನ್‌ರ ಅಧ್ಯಕ್ಷ ಜಾಕ್ಸನ್‌ನೊಂದಿಗೆ ಮನಸ್ತಾಪ ಮಾಡಿಕೊಂಡು ಬಂಡಾಯ ಎದ್ದನು. ಆದರೆ ಜಾಕ್ಸನ್‌ಗಿರುವ ಅಪಾರ ಬೆಂಬಲದಿಂದ ಹೂನ್ ತನ್ನ ಉಪಾಧ್ಯಕ್ಷ ಪದವಿಗೆ ರಾಜೀನಾಮೆ ಕೊಡಲೇಬೇಕಾಯಿತು. ಇಂಥ ಸಮಸ್ಯೆಯ ಮುಂದುವರಿಕೆಯ ಸಂಬಂಧವಾಗಿ ದಕ್ಷಿಣ ಕರೋಲಿನ ರಾಜ್ಯವು ಒಕ್ಕೂಟದಿಂದ ಪ್ರತ್ಯೇಕಗೊಳ್ಳುವ ನಿರ್ಧಾರ ಕೈಗೊಂಡಿತು. ಆದರೆ ಕಾಂಗ್ರೆಸ್ಸಿನ ಸಮ್ಮತಿ ಪಡೆಯುವ ಮೂಲಕ ಸೈನ್ಯಬಲದಿಂದ ದಕ್ಷಿಣ ಕರೋಲಿನ ಬಂಡಾಯ ಗಾರರನ್ನು ನಿಯಂತ್ರಿಸಿದನು. ನ್ಯಾಷನಲ್ ರಿಪಬ್ಲಿಕ್ ಪಕ್ಷ ತನ್ನ ಅಭ್ಯರ್ಥಿ ಹೆನ್ರೀ ಕ್ಲೇನನ್ನು ಮುಂದಿಟ್ಟುಕೊಂಡು, ಜಾಕ್ಸನ್‌ನ ವಿರುದ್ಧ ಎಷ್ಟೇ ಗಂಭೀರ ಆರೋಪಗಳನ್ನು ಮಾಡಿದರೂ, ಜಾಕ್ಸನ್ ಎರಡನೆಯ ಅವಧಿಗೆ ಅಧ್ಯಕ್ಷನಾಗಿ ಮತ್ತೆ ಆಯ್ಕೆಯಾದನು. ಶ್ರೀಸಾಮಾನ್ಯರಿಗೆ ಅನುಕೂಲವಾಗಲೆಂಬ ಒಂದೇ ದೃಷ್ಟಿಯಿಂದ ರಾಷ್ಟ್ರೀಯ ಬ್ಯಾಂಕುಗಳನ್ನು ಮುಚ್ಚಿಸಿದನು. ಇವು ಶ್ರೀಮಂತರ ಕೈಗೊಂಬೆಯಾಗಿವೆ ಹೊರತು ಯಾರ ಉದ್ಧಾರಕ್ಕೂ ಅಲ್ಲ ಎಂಬುದು ಜಾಕ್ಸನ್‌ನ ಅಭಿಪ್ರಾಯವಾಗಿತ್ತು. ಆದರೆ ಇಂಥ ಕ್ರಮವು ಅಮೆರಿಕಾ ದೇಶದ ಆರ್ಥಿಕ ದಿವಾಳಿತನಕ್ಕೆ ನಾಂದಿ ಹಾಡಿತು ಎಂಬುದು ಕೆಲವರ ಅಭಿಪ್ರಾಯವಾಗಿದೆ. ಸರಕಾರಿ ಸ್ವಾಮ್ಯದ ಹಣಕಾಸಿನ ಸಂಸ್ಥೆಗಳನ್ನು ಮುಚ್ಚಿಸುವ ಇವನ ಲೆಕ್ಕಾಚಾರ ವಿಫಲವಾಗಿ ಮತ್ತೆ ಖಾಸಗಿ ಒಡೆತನಕ್ಕೆ ರತ್ನಗಂಬಳಿ ಹಾಸಿದಂತಾಯಿತು. ಈ ಸಮಸ್ಯೆ ಮುಂದಿನ ದಿನಗಳಲ್ಲಿ ಅಧ್ಯಕ್ಷ ಲಿಂಕನ್‌ನನ್ನು ಸಹ ಕಾಡಿದವು. ಇವುಗಳ ಸಂಬಂಧವಾಗಿ ತೀವ್ರತರವಾದ ಸುಧಾರಣೆ ತರುವವರೆಗೂ ಈ ಜಟಿಲತೆ ಮುಂದುವರೆದುಕೊಂಡು ಹೋಯಿತು. ತನ್ನ ಅಧ್ಯಕ್ಷಾವಧಿಯಲ್ಲಿ ಸುಮಾರು ಐವತ್ತು ವರ್ಷಗಳಿಂದ ಬ್ರಿಟನ್ ಜೊತೆಗೆ ಸ್ಥಗಿತಗೊಂಡಿದ್ದ ವ್ಯಾಪಾರ ಸಂಬಂಧ ಗಳನ್ನು ಪುನರ್ ಸ್ಥಾಪಿಸಿದನಲ್ಲದೆ ಹಿಂದಿನ ಯುದ್ಧಗಳಲ್ಲಿ ಫ್ರಾನ್ಸ್‌ನಿಂದ ಆದ ನಷ್ಟವನ್ನು ಫ್ರಾನ್ಸ್‌ನಿಂದಲೇ ಅಮೆರಿಕಾಕ್ಕೆ ತುಂಬಿಕೊಡುವಂತೆ ಯಶಸ್ವಿಯಾದನು. ಅಮೆರಿಕಾದ ನ್ಯಾಯಾಂಗವು ಕಾರ್ಯಾಂಗಕ್ಕಿಂತಲೂ ಬಲಯುತವಾಗಿತ್ತು. ಇಂಥ ಕ್ರಮವನ್ನು ಪ್ರಶ್ನಿಸಿದ ಜಾಕ್ಸನ್‌ನು ಮಾರ್ಷಲ್‌ನ ನಿವೃತ್ತಿಯ ನಂತರ ನ್ಯಾಯಾಧೀಶರ ನೇಮಕಾತಿಯಲ್ಲಿ ಭಾರೀ ಪ್ರಮಾಣದಲ್ಲಿ ಬದಲಾವಣೆಗಳನ್ನು ತಂದನು. ಹೀಗಾಗಿ ಕರಾರು ಪತ್ರಗಳು ಹಾಗೂ ಒಪ್ಪಂದಗಳಿಗಿಂತ ಜನಹಿತದ ಧೋರಣೆಗಳು ಮುಖ್ಯವಾದವುಗಳೆಂದು ನ್ಯಾಯಾಧೀಶರು ನಿರ್ಣಯಿಸಿ ಅನೇಕ ತೀರ್ಪುಗಳನ್ನು ನೀಡಿದರು. ಇವು ಹಿಂದಿನ ಕ್ರಮಗಳಿಗೆ ವಿರುದ್ಧವಾಗಿದ್ದವು.
ದಕ್ಷಿಣ ರಾಜ್ಯಗಳ ಅಸಹಕಾರ ಹಾಗೂ ಉತ್ತರ ರಾಜ್ಯಗಳ ವ್ಯಾಪಾರಿಗಳಿಂದ ಡೆಮಾಕ್ರೆಟಿಕ್ ಪಕ್ಷದ ವಿರುದ್ಧವಾಗಿ ವಿಗ್ ಎಂಬ ಹೊಸ ಪಕ್ಷವು ಹುಟ್ಟಿಕೊಂಡಿತು. ಆದರೂ ೧೮೩೬ರಲ್ಲಿ ನಡೆದ ಮಹಾಚುನಾವಣೆಯಲ್ಲಿ ಜಾಕ್ಸನ್‌ನ ಬೆಂಬಲದಿಂದ ವ್ಯಾನ್ ಬುರೆನ್ ಅಧ್ಯಕ್ಷನಾಗಿ ಆಯ್ಕೆ ಅಗಿ ಜಾಕ್ಸನ್‌ನ ಯುಗವನ್ನು ಮುಂದುವರೆಸಿದನು. ಅಮೆರಿಕಾದ ಇತಿಹಾಸದಲ್ಲಿ ಕೆಂಪು ಗುಳ್ಳೆನರಿ(ದಿ ರೆಡ್ ಫಾಕ್ಸ್) ಎಂದೇ ಪ್ರಸಿದ್ಧನಾದ ಬುರೆನ್ ತನ್ನ ಆಡಳಿತದಲ್ಲಿಯೂ ಸಹ ಹಾದಿ ತಪ್ಪಿದ ದಾರಿ ಹೋಕನಂತಾದ. ಆರ್ಥಿಕ ವಲಯದಲ್ಲಿ ತಪ್ಪು ಕ್ರಮಗಳನ್ನು ಅನುಸರಿಸಿದ್ದರಿಂದ ಅಸಮರ್ಥನೆನಿಸಿಕೊಂಡನು. ಅಧಿಕವಾದ ನೋಟು, ನಾಣ್ಯಗಳ ಚಲಾವಣೆಯಿಂದ ಆರ್ಥಿಕ ಪರಿಸ್ಥಿತಿ ದಿಕ್ಕೆಟ್ಟಿತು. ಇದರ ಲಾಭ ಪಡೆದ ವಿಗ್ ಪಕ್ಷವು ವಿಲಿಯಂ ಹೆನ್ರಿಹ್ಯಾರಿಸನ್ ಎಂಬುವನನ್ನು ಚುನಾವಣಾ ಕಣಕ್ಕೆ ಇಳಿಸಿತು. ಬುರೆನ್‌ನ ಅಸಮರ್ಥ ಆಡಳಿತದಿಂದ ಬೇಸತ್ತ ಜನ ಹ್ಯಾರಿಸನ್‌ನನ್ನು ಅಧ್ಯಕ್ಷನನ್ನಾಗಿ ಆಯ್ಕೆ ಮಾಡಿದರು(೧೮೪೦). ಜೊತೆಗೆ ಜಾನ್ ಟೇಲರ್ ಉಪಾಧ್ಯಕ್ಷನಾದನು. ಆದರೆ ಅಲ್ಪಾವಧಿಯ ಲ್ಲಿಯೇ ಅಧ್ಯಕ್ಷ ಹ್ಯಾರಿಸನ್‌ನ ಮರಣದಿಂದ ಉಪಾಧ್ಯಕ್ಷ ಜಾನ್ ಟೇಲರ್ ಅಧ್ಯಕ್ಷನಾಗಿ ಆಯ್ಕೆಯಾಗುವ ಸಂದರ್ಭಗಳು ಉಂಟಾದವು.
ಬದಲಾವಣೆಗಳ ಯುಗ
ಜಾಕ್ಸನ್‌ನ ಯುಗವನ್ನು ಅಮೆರಿಕಾದ ಇತಿಹಾಸದಲ್ಲಿ ‘‘ಬದಲಾವಣೆಗಳ ಯುಗ’’ವೆಂದು ಕರೆಯುತ್ತಾರೆ. ರಾಜಕೀಯ ಮತ್ತು ಆರ್ಥಿಕ ಏರಿಳಿತಗಳಿಗಿಂತ ಅಮೆರಿಕಾದ ಸಾಂಸ್ಕೃತಿಕ ಚಟವಟಿಕೆಗಳು ತೀವ್ರಗೊಂಡವು. ಅಮೆರಿಕಾದ ಬೌದ್ದಿಕವಾದವು ಹಾಗೂ ಅದನ್ನು ಬೆಂಬಲಿಸುವ ವಲಯವು ವ್ಯಕ್ತಿಗತ ಸ್ವಾತಂತ್ರ್ಯವನ್ನು ಎತ್ತಿಹಿಡಿಯಿತು. ಪರಿಣಾಮ ಅನೇಕ ಸಾಹಿತಿಗಳು, ತತ್ವಜ್ಞಾನಿಗಳು, ಪತ್ರಿಕೆಗಳು, ಮೈದಾಳಿದವು. ಸ್ತ್ರೀ ಸ್ವಾತಂತ್ರ್ಯದ ಬಗೆಗೆ ವಿಶೇಷ ಚರ್ಚೆ ಪ್ರಾರಂಭವಾಯಿತಲ್ಲದೇ ಅಮಾನವೀಯ ‘ಗುಲಾಮಿ’ ಪದ್ಧತಿಯ ಆಚರಣೆಯ ಮಾರಣಹೋಮ ಮಾಡುವ ಪೂರ್ವತಯಾರಿಯನ್ನು ಈ ಕಾಲಾವಧಿಯಲ್ಲಿ ಹುಟ್ಟಿಕೊಂಡ ನಾಯಕರು ಮಾಡಿಕೊಂಡರು. ರೈಲು ಸಂಪರ್ಕದ ವಿಸ್ತಾರ, ವಿದ್ಯುತ್, ಟೆಲಿಗ್ರಾಫ್‌ನ ಸಂಶೋಧನೆಗಳು ಅಮೆರಿಕಾವನ್ನು ಭೌಗೋಳಿಕವಾಗಿ ಕುಬ್ಜಗೊಳಿಸಿದವು. ಅದರೆ ಇವೆಲ್ಲವುಗಳ ಮಧ್ಯೆ ಭಾವನಾತ್ಮಕವಾಗಿ ಅಮೆರಿಕಾದ ಜನತೆ ಪರಸ್ಪರ ದೂರ ಸರಿಯುತ್ತಿದ್ದುದು ವಿಪರ್ಯಾಸ. ಇದು ಅಮೆರಿಕಾದ ಅಂತಃಕಲಹಕ್ಕೆ(ಸಿವಿಲ್ ವಾರ್) ನಾಂದಿ ಹಾಡಿತು.
೧೯ನೆಯ ಶತಮಾನದ ಹೊತ್ತಿಗೆ ಅಮೆರಿಕಾವು ಭೌತಿಕವಾಗಿ ವಿಸ್ತಾರವಾಗುತ್ತಿದ್ದರೂ ಭಾವನಾತ್ಮಕವಾಗಿ ಸಂಕುಚಿತಗೊಳ್ಳುತ್ತಿತ್ತು. ದಕ್ಷಿಣ-ಉತ್ತರ ರಾಜ್ಯಗಳು ಒಬ್ಬರ ಮೇಲೆ ಒಬ್ಬರು ರಾಡಿ ಎರಚುವ ಕಾರ್ಯದಲ್ಲಿ ತೊಡಗಿದ್ದವು. ತಮ್ಮ ಭೂಮಿಯಲ್ಲಿ ದುಡಿಸಿ ಕೊಳ್ಳಲು ಆಮದಿಸಿಕೊಂಡಿದ್ದಂತಹ ನೀಗ್ರೋಗಳೇ ಸಮಸ್ಯೆಯ ಕೇಂದ್ರಬಿಂದುಗಳಾದರು. ದಕ್ಷಿಣದ ರಾಜ್ಯಗಳು ಗುಲಾಮಿ ರಾಜ್ಯವನ್ನು ಬೆಂಬಲಿಸಿದರೆ ಉತ್ತರದ ರಾಜ್ಯಗಳು ಅದನ್ನು ತಿರಸ್ಕರಿಸಿದ್ದವು. ಅಲ್ಲದೇ ಉತ್ತರ-ದಕ್ಷಿಣ ರಾಜ್ಯಗಳಲ್ಲಿನ ಆರ್ಥಿಕ ತಾರತಮ್ಯವು ಸಹ ಮುಖ್ಯ ಕಾರಣೀಭೂತ ಅಂಶವಾಗಿತ್ತು. ಪ್ರಗತಿಯ ಸಕಲ ಸೌಲಭ್ಯಗಳನ್ನು ಸದುಪಯೋಗಪಡಿಸಿ ಕೊಂಡ ಉತ್ತರದ ರಾಜ್ಯಗಳು ಕೃಷಿ, ರಸ್ತೆ, ಕೈಗಾರಿಕೆ, ಜಲಸಾರಿಗೆ ಹಾಗೂ ವ್ಯಾಪಾರ ಚಟವಟಿಕೆಗಳಲ್ಲಿ ತೀವ್ರತರವಾದ ಪ್ರಗತಿ ಸಾಧಿಸಿದವು. ಆದರೆ ಇದರ ವಿರುದ್ಧವಾಗಿ ದಕ್ಷಿಣದ ರಾಜ್ಯಗಳಲ್ಲಿ ಕೃಷಿ ಉತ್ಪನ್ನಗಳು ಮಾತ್ರ ದ್ವಿಗುಣಗೊಂಡು ಉಳಿದೆಲ್ಲ ಚಟುವಟಿಕೆಯ ವಲಯಗಳು ಸ್ಥಗಿತಗೊಂಡವು. ಆಕ್ರಮಣಕಾರಿ ನೀತಿಯನ್ನು ಮುಂದುವರೆಸಿದ ಅಮೆರಿಕಾ ಪಶ್ಚಿಮದ ಕಡೆಗೆ ತನ್ನ ವಿಸ್ತರಣೆಯ ದೃಷ್ಟಿಯನ್ನು ಹರಿಸಿತು. ಸ್ಟೀಪನ್ ಆಸ್ಟಿನ್ ಹಾಗೂ ಹೌಸ್ಟನ್‌ರ ಸಹಾಯದಿಂದ ಸಾನ್ ಜಸಿತೊ ಎಂಬಲ್ಲಿ ನಡೆದ ನಿರ್ಣಾಯಕ ದಂಗೆಯಿಂದ ಟೆಕ್ಸಾಸ್ ಪ್ರದೇಶವನ್ನು ಮೆಕ್ಸಿಕೋದಿಂದ ಕಿತ್ತುಕೊಂಡರು. ಮೆಕ್ಸಿಕೋಗೆ ಬ್ರಿಟನ್ ಬೆಂಬಲವಿದ್ದರೂ ಬಲಾಢ್ಯರಾದ ಅಮೆರಿಕಾನ್ನರ ಮುಂದೆ ಮೆಕ್ಸಿಕೋದ ಆಟ ನಡೆಯಲಿಲ್ಲ. ಟೆಕ್ಸಾಸ್ ಸೇರ್ಪಡೆಯನ್ನು ದಕ್ಷಿಣದ ರಾಜ್ಯಗಳು ಬೆಂಬಲಿಸಿದರೆ ಉತ್ತರದ ರಾಜ್ಯಗಳು ವಿರೋಧಿಸಿದವು. ಕಾರಣ ಟೆಕ್ಸಾಸ್ ಗುಲಾಮಿ ರಾಜ್ಯವಾಗುವ ಎಲ್ಲ ಲಕ್ಷಣಗಳನ್ನು ಹೊಂದಿತ್ತು. ಅಮೆರಿಕಾದಲ್ಲಿ ಅನಿಶ್ಚಿತ ರಾಜಕೀಯ ಸ್ಥಿತಿಯಿದ್ದರೂ ೧೮೪೫ರಲ್ಲಿ ಟೆಕ್ಸಾಸ್ ಅಮೆರಿಕಾ ಸಂಯುಕ್ತ ಸಂಸ್ಥಾನಗಳಿಗೆ ಹೊಸದಾಗಿ ಸೇರಿಕೊಂಡಿತು. ೧೮೪೯ರಲ್ಲಿ ಒರೆಗಾನ್ ಎಂಬ ಹೊಸದಾದ ಪ್ರಾಂತವೊಂದರಿಂದ ಅಲ್ಲಿರುವ ರಾಜ್ಯಗಳ ಗಡಿಯನ್ನು ನಿರ್ಧರಿಸುವಲ್ಲಿ ಮೆಕ್ಸಿಕೊ ಹಾಗೂ ಅಮೆರಿಕಾಗಳ ಮಧ್ಯೆ ಮತ್ತೆ ಬಿರುಕು ಉಂಟಾಯಿತು. ಅಧ್ಯಕ್ಷ ಡೋಕ್‌ನ ನಿರ್ದೇಶನದಂತೆ, ಸೈನ್ಯಾಧಿಕಾರಿ ಟೇಲರ್ ಮೆಕ್ಸಿಕೋದ ಮೇಲೆ ಯುದ್ಧ ಸಾರಿದನು. ಯುದ್ಧದಲ್ಲಿ ಅಮೆರಿಕಾ ಗೆದ್ದಿತು. ಶಾಂತಿ ಸಂಧಾನದಂತೆ ೧.೫ ಕೋಟಿ ಡಾಲರ್‌ಗಳಿಗೆ ಕ್ಯಾಲಿಫೋರ್ನಿಯಾವನ್ನು ಮೆಕ್ಸಿಕೊದಿಂದ ಕೊಳ್ಳಲಾಯಿತು. ಇದೇ ಸಮಯಕ್ಕೆ ಕ್ಯಾಲಿಫೋರ್ನಿಯಾದಲ್ಲಿ ಚಿನ್ನದ ನಿಕ್ಷೇಪಗಳಿರುವುದು ಪತ್ತೆಯಾಗಿ ಇದರಿಂದ ಆಕರ್ಷಿತರಾದ ಹೆಚ್ಚಿನ ಜನ ಪಶ್ಚಿಮದ ಕಡೆಗೆ ವಲಸೆ ಹೋಗುವಂತಾಯಿತು.
ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ೪. ಅಮೆರಿಕಾದ ಸ್ವಾತಂತ್ರ್ಯ ಸಂಗ್ರಾಮ ಮತ್ತು ಸಂವಿಧಾನ
ಅಮೆರಿಕಾದ ಸ್ವಾತಂತ್ರ್ಯ ಸಂಗ್ರಾಮವು ಪ್ರಪಂಚದ ಇತಿಹಾಸದಲ್ಲಿ ಮಹತ್ತರ ಸ್ಥಾನವನ್ನು ಹೊಂದಿದೆ. ಇಂಗ್ಲೆಂಡಿನಲ್ಲಿ ಹಾಗೂ ಯುರೋಪ್ ಖಂಡದ ಇತರೇ ಭಾಗಗಳಲ್ಲಿ ತಮ್ಮ ಧಾರ್ಮಿಕ ನಂಬಿಕೆಗಳು, ಪದ್ಧತಿಗಳ ಅನುಷ್ಠಾನಕ್ಕೆ ಸ್ವಾತಂತ್ರ್ಯ ಸಾಲದೆಂದು ಭಾವಿಸಿದರು. ನಂತರ ಅಲ್ಲಿಂದ ಈ ‘‘ಹೊಸ ಪ್ರಪಂಚಕ್ಕೆ’’ ಸಾಗರೋಪಾದಿ ಯಲ್ಲಿ ಆಗಮಿಸಿದ ವಲಸೆಗಾರರ ನಿರಂತರ ಸ್ವಾತಂತ್ರ್ಯ ಪ್ರೇಮವೇ ಅಮೆರಿಕಾದ ಸ್ವಾತಂತ್ರ್ಯ ಹೋರಾಟಕ್ಕೆ ನಾಂದಿಯಾಯಿತು. ಇಂಗ್ಲೆಂಡ್ ತನ್ನ ಭೌಗೋಳಿಕ, ರಾಜಕೀಯ, ಆರ್ಥಿಕ ಹಾಗೂ ಆಡಳಿತಾತ್ಮಕವಾದ ಸಾರ್ವಭೌಮತ್ವವನ್ನು ಅಮೆರಿಕಾನ್ನರ ಮೇಲೆ ಹೇರಲು ಪ್ರಯತ್ನಿಸಿದಾಗ, ದೂರದ ಅಮೆರಿಕಾದಲ್ಲಿ ಈಗಾಗಲೇ ಸ್ವತಂತ್ರ ಸರ್ಕಾರ ವ್ಯವಸ್ಥೆಯಲ್ಲಿ ಅನುಭವ ಪಡೆದಿದ್ದ ವಲಸೆಗಾರರು ಮಾತೃರಾಷ್ಟ್ರ ಇಂಗ್ಲೆಂಡಿನ ಮೇಲೆ ದಂಗೆ ಎದ್ದರು. ಆ ಮೂಲಕ ತಮ್ಮ ಹೃದಯಕ್ಕೆ ಹತ್ತಿರವಾದ ಪ್ರಜಾಸತ್ತಾತ್ಮಕ ಹಕ್ಕುಗಳನ್ನು ಪಡೆದುಕೊಂಡು. ಅವುಗಳನ್ನು ಲಿಖಿತ ಸಂವಿಧಾನದ ರೂಪದಲ್ಲಿ ಬಲಪಡಿಸಿಕೊಂಡರು. ಅಮೆರಿಕಾದ ೧೩ ವಸಾಹತುಗಳ ಈ ಹೋರಾಟ ಹಾಗೂ ಈ ಕ್ರಾಂತಿಯ ತತ್ವಗಳು ಪ್ರಪಂಚದ ಇನ್ನಿತರ ಪ್ರಜಾಸತ್ತಾತ್ಮಕ ಹೋರಾಟಗಳಿಗೆ ಸ್ಫೂರ್ತಿಯ ಸೆಲೆಯಾಯಿತು.
ಕ್ರಿ.ಶ.೧೪೯೭ರಲ್ಲಿ ಕ್ರಿಸ್ಟೋಫರ್ ಕೊಲಂಬಸ್‌ನು ನಡೆಸಿದ ಅನ್ವೇಷಣೆಯಿಂದಾಗಿ ವೆಸ್ಟ್‌ಇಂಡೀಸ್ ದ್ವೀಪ ಸಮೂಹ ಕಂಡುಹಿಡಿಯಲ್ಪಟ್ಟವು. ಕೆಲವೇ ಸಮಯದಲ್ಲಿ ಅಮೆರಿಕಾ(ಉತ್ತರ)ವು ಶೋಧನೆಕಾರರ ಕಣ್ಣಿಗೆ ಬಿದ್ದು, ಯುರೋಪಿಯನ್ ವಲಸೆಗಾರರ ಮುಖ್ಯ ಕೇಂದ್ರವಾಗಿ ಬೆಳೆಯಲು ಪ್ರಾರಂಭವಾಯಿತು. ಇಂಗ್ಲೆಂಡಿನಲ್ಲಿ ವಿವಿಧ  ಧಾರ್ಮಿಕ, ರಾಜಕೀಯ, ವೈಯಕ್ತಿಕ ಸಾಹಸದ ಚಪಲ, ಸಂಪತ್ತಿನ ಗಳಿಕೆ ಮೊದಲಾದ ಸಂಗತಿಗಳು ಹೊಸದಾಗಿ ಆಗಮಿಸಿದ ವಲಸೆಗಾರರ ಮೇಲೆ ಪರಿಣಾಮ ಬೀರಿದವು. ಇಂದಿನ ಅಮೆರಿಕಾ ಸಂಯುಕ್ತ ಸಂಸ್ಥಾನದ ಪೂರ್ವ ತೀರದಲ್ಲಿ(ಉತ್ತರದ ನ್ಯೂ ಫೌಂಡ್‌ಲ್ಯಾಂಡಿನಿಂದ ದಕ್ಷಿಣದ ಫ್ಲೋರಿಡಾದವರೆಗೆ) ಹದಿಮೂರು ಕಾಲೋನಿಗಳನ್ನು ಸ್ಥಾಪಿಸಿ ನೆಲೆಸಿದರು. ಕ್ರಮೇಣ ಅಮೆರಿಕಾ ಸಂಯುಕ್ತ ಸಂಸ್ಥಾನ ಪಶ್ಚಿಮದತ್ತ ಸರಿಯತೊಡಗಿದರು. ಉತ್ತರ ಪ್ರದೇಶವನ್ನು ನ್ಯೂ ಇಂಗ್ಲೆಂಡ್ ಪ್ರದೇಶವೆಂದು ಕರೆಯಲಾಯಿತು. ಮಸಾಚುಸೆಟ್ಸ್ ಮತ್ತು ರೋಡ್ ದ್ವೀಪಗಳು ಇಲ್ಲಿನ ಮುಖ್ಯ ವಸಾಹತುಗಳಾಗಿದ್ದವು.
ಉತ್ತರ ಮತ್ತು ದಕ್ಷಿಣದ ಮಧ್ಯದಲ್ಲಿ ಪೆನ್‌ಸಿಲ್ವೇನಿಯಾ ಹಾಗೂ ದದುವಾರೆಗಳಿದ್ದವು. ದಕ್ಷಿಣ ಭಾಗದ ಗ್ರಾಮೀಣ ಪರಿಸರದಲ್ಲಿ ವಸಾಹತುಗಳಿದ್ದು, ವರ್ಜೀನಿಯಾ, ಮೆರಿಲ್ಯಾಂಡ್, ಉತ್ತರ ಮತ್ತು ದಕ್ಷಿಣ ಕೆರೋಲಿನಾಗಳು ಹಾಗೂ ಜಾರ್ಜಿಯಾಗಳು ಮುಖ್ಯವಾಗಿದ್ದವು. ಈ ಎಲ್ಲಾ ವಸಾಹತುಗಳು ಇಂಗ್ಲೀಷರಲ್ಲದ ಬೇರೆ ಜನಾಂಗದ ಮತ್ತು ರಾಷ್ಟ್ರದವರನ್ನೂ ಹೊಂದಿತ್ತು. ಡಚ್ಚರು, ಫ್ರೆಂಚರು, ಡೇನರು, ನಾರ್ವೇಜಿಯರನ್ನರು, ಸ್ವೀಡರು, ಸ್ಕಾಟರು, ಐರಿಷರು, ಜರ್ಮನ್ನರು, ಬೊಹೇಮಿಯನ್ನರು, ಪೋರ್ಚುಗೀಸರು ಮತ್ತು ಇಟಲಿಯನ್ನರು ಮುಂತಾದವರೂ ಕೂಡ ಹೆಚ್ಚಿನ ಸಂಖ್ಯೆಯಲ್ಲಿದ್ದರು.
ದೂರದ ಯುರೋಪಿನಿಂದ ಬೆಂಗಾಡಿನಂತಿದ್ದ ಅಮೆರಿಕಾಕ್ಕೆ ವಿವಿಧ ಕನಸನ್ನಿಟ್ಟುಕೊಂಡು, ಜೀವದ ಹಂಗು ತೊರೆದು ವಿಶಾಲ ಅಟ್ಲಾಂಟಿಕ್ ಸಮುದ್ರವನ್ನು ದಾಟಿ ಆಗಮಿಸಿದ್ದ ವಲಸೆಗಾರರಿಗೆ ‘‘ಹೊಸ ಪ್ರಪಂಚ’’ದಲ್ಲಿ ಅಪಾರ ಕಷ್ಟನಷ್ಟಗಳೆದುರಾದವು. ತೀವ್ರ ಚಳಿ, ಆಹಾರದ ಕೊರತೆ, ಸ್ಥಳೀಯ ಬುಡಕಟ್ಟು ಇಂಡಿಯನ್ನರ ವೈರತ್ವ, ರೋಗ-ರುಜಿನಗಳು, ಯಾವುದೇ ಸಹಾಯ-ಸಹಕಾರದ ಕೊರತೆ ಮುಂತಾದವುಗಳಿಂದ ನರಳಬೇಕಾಯ್ತು. ಇದರಿಂದ ಹಲವಾರು ಜನರು ಸಾವನ್ನಪ್ಪಿದರು. ತಾವಿನ್ನು ಎಂದೂ ತಮ್ಮ ಮಾತೃಭೂಮಿ ಇಂಗ್ಲೆಂಡಿಗೆ ಅಥವಾ ಇತರ ಯುರೋಪಿಯನ್ ರಾಷ್ಟ್ರಕ್ಕೆ ಹಿಂದಿರುಗಲು ಸಾಧ್ಯವಿಲ್ಲವೆಂಬ ಕಠೋರ ಸತ್ಯ ಅವರಲ್ಲಿ ‘‘ಈಸಬೇಕು; ಇದ್ದು ಜೈಸಬೇಕು’’ ಎನ್ನುವ ಛಲವನ್ನು ಸೃಷ್ಟಿಸಿತು. ಅಮೆರಿಕಾವನ್ನೇ ತಮ್ಮ ಮಾತೃಭೂಮಿಯನ್ನಾಗಿಸಿಕೊಂಡು ಹೊಸ ಜೀವನ ಪದ್ಧತಿ, ಸಂಸ್ಕೃತಿ, ಸರ್ಕಾರ ವ್ಯವಸ್ಥೆ, ಜೀವನ ದೃಷ್ಟಿಕೋನವನ್ನು ಬೆಳೆಸಿಕೊಂಡು ಬದುಕಲು ಪ್ರಾರಂಭಿಸಿದರು.
೧೭೬೦ರ ವೇಳೆಗೆ ಜನಸಂಖ್ಯೆಯು ೧೫ ಲಕ್ಷಕ್ಕೆ ಏರಿತು. ವಲಸೆಗಾರರು ಅಥವಾ ವಸಾಹತು ನಿರ್ಮಾಪಕರು ಯಾವ ಕಾರಣಗಳಿಗೋಸ್ಕರ ಇಂಗ್ಲೆಂಡಿನ ವಿರುದ್ಧ ಕ್ರಾಂತಿಯನ್ನೆಬ್ಬಿಸಿದರು ಮತ್ತು ಕ್ರಾಂತಿಯ ವಿವಿಧ ಮಜಲುಗಳನ್ನು ಈ ಲೇಖನದಲ್ಲಿ ಪರಿಶೀಲಿಸಲಾಗಿದೆ.
ವಸಾಹತು ಸರ್ಕಾರದ ಉದಯ
ವಸಾಹತುಶಾಹಿಯ ಅಭಿವೃದ್ದಿಯ ಎಲ್ಲಾ ಹಂತಗಳಲ್ಲಿ ಕಾಣುವ ಮುಖ್ಯ ಲಕ್ಷಣವೆಂದರೆ ವಸಾಹತುಗಳ ಮೇಲೆ ಇಂಗ್ಲಿಷ್ ಸರ್ಕಾರದ ನಿಯಂತ್ರಣ ಪ್ರತಿ ಹಂತದಲ್ಲೂ ಕಡಿಮೆ ಯಾಗುತ್ತಾ ಹೋಗುವುದು. ಇಂಗ್ಲೆಂಡಿನ ರಾಜನು ನೀಡಿದ ಹಕ್ಕುಪತ್ರಗಳ ಮೂಲಕ ಅಮೆರಿಕನ್ ಕಲೋನಿಗಳು ಸೃಷ್ಟಿಯಾಗಿದ್ದರೂ ಕೂಡ ಅವುಗಳೆಂದೂ ತಾವು ಇಂಗ್ಲೆಂಡಿನ ಅಡಿಯಾಳುಗಳೆಂದು ತಿಳಿದಿರಲಿಲ್ಲ. ತಾವು ಬ್ರಿಟಿಷ್ ಕಾಮನ್‌ವೆಲ್ತ್ (ಒಕ್ಕೂಟ) ವ್ಯವಸ್ಥೆಯ ಸಮಾನ ಸದಸ್ಯರೆಂದು ತಿಳಿದಿದ್ದರು. ತಾವು ಹೊರಗಿನಿಂದ ಆಳಲ್ಪಡುತ್ತಿದ್ದೇವೆ ಎಂಬ ಕಲ್ಪನೆ ಬಹುಮಟ್ಟಿಗೆ ಮಾಯವಾಗಿ ಹೋಗಿತ್ತು. ಇಂಗ್ಲೆಂಡಿನಲ್ಲಿ ಜನಪ್ರಿಯವಾದ ಪ್ರಜಾಸತ್ತಾತ್ಮಕ ಮೌಲ್ಯಗಳನ್ನು ತಮ್ಮ ಸ್ಥಳೀಯ ಸಂವಿಧಾನಗಳಲ್ಲಿ ಸೇರಿಸಿಕೊಂಡಿದ್ದರು.
ನ್ಯೂ ಇಂಗ್ಲೆಂಡಿನ ವಸಾಹತುಗಳಲ್ಲಿ ಇತರ ಪ್ರದೇಶಗಳಿಗಿಂತ ಹೆಚ್ಚು ಸ್ವಾಯತ್ತತೆಯನ್ನು ಹೊಂದಿದ್ದ ಸರಕಾರಗಳಿದ್ದವು. ಮಸಾಚುಸೆಟ್ಸ್, ಕನೆಕ್ಟಿಕಟ್, ರೋಡ್ ದ್ವೀಪಗಳು ಜನರಿಂದ ಆಯ್ಕೆಯಾದ ಪ್ರತಿನಿಧಿಗಳನ್ನೊಂದಿದ ಶಾಸನ ಸಭೆಗಳನ್ನು ಹೊಂದಿದ್ದವು. ಹಾಗೂ ಜನರು ತಮಗೆ ಬೇಕಾದ ಕಾನೂನುಗಳನ್ನು ಇವುಗಳ ಮೂಲಕ ರಚಿಸಿಕೊಳ್ಳುತ್ತಿದ್ದರು.
ಇಂಗ್ಲೆಂಡ್ ಹಾಗೂ ಅಮೆರಿಕಾದ ನಡುವಣ ಇದ್ದ ವಿಸ್ತಾರವಾದ ಸಮುದ್ರ ಇಂಗ್ಲೆಂಡಿನ ಹತೋಟಿ ದುರ್ಬಲವಾಗಲು ಕಾರಣವಾಯಿತು. ಕೆಲವು ಬಾರಿ ಇಂಗ್ಲೆಂಡಿನ ಸರ್ಕಾರವು ಹತೋಟಿಯನ್ನು ಸಾಧಿಸಲು ಪ್ರಯತ್ನಿಸಿದರೂ ಅದು ವಲಸೆಗಾರರ ತೀವ್ರ ವಿರೋಧದಿಂದಾಗಿ ಸಾಧ್ಯವಾಗಲಿಲ್ಲ. ೧೯೮೮-೮೯ರಲ್ಲಿ ನಡೆದ ರಕ್ತರಹಿತ ಕ್ರಾಂತಿ ಕೂಡ ಹಲವು ಒಳ್ಳೆಯ ಪರಿಣಾಮಗಳನ್ನು ಅಮೆರಿಕನ್ನರ ಮೇಲೆ ಬೀರಿತು. ಹಕ್ಕುಗಳ ಪತ್ರ (ಬಿಲ್ ಆಫ್ ರೈಟ್ಸ್) ಹಾಗೂ ಸಹಿಷ್ಣುತಾ ಕಾಯ್ದೆ (ಟಾಲರೇಷನ್ ಆ್ಯಕ್ಟ್ – ೧೬೮೯) ಇವುಗಳು ಅಮೆರಿಕಾದಲ್ಲಿ ಕ್ರಿಶ್ಚಿಯನ್ನರ ವಿವಿಧ ಪಂಥಗಳಿಗೆ ಧಾರ್ಮಿಕ ಸ್ವಾತಂತ್ರ್ಯವನ್ನು ನೀಡಿತು. ಜಾನ್‌ಲಾಕ್‌ನ ಸಿದ್ಧಾಂತಗಳು, ಅದರಲ್ಲೂ ಮುಖ್ಯವಾಗಿ ಸರ್ಕಾರವು ದೈವದತ್ತ ಅಧಿಕಾರದಿಂದ ನಡೆಯುವುದಿಲ್ಲ; ಬದಲಾಗಿ ಜನರ ನಡುವಿನ ಒಪ್ಪಂದದ ಮೇರೆಗೆ ನಡೆಯುತ್ತದೆ; ಜನರ ಸ್ವಾಭಾವಿಕ ಹಕ್ಕುಗಳನ್ನು ಉಲ್ಲಂಘಿಸುವ ಸರ್ಕಾರದ ವಿರುದ್ಧ ಜನರು ದಂಗೆ ಏಳುವ ಅಧಿಕಾರವಿದೆ ಎಂಬ ವಾದವು ಅಮೆರಿಕಾನ್ನರ ಮೇಲೆ ಅಪಾರ ಪ್ರಭಾವ ಬೀರಿತು. ಹದಿನೆಂಟನೆಯ ಶತಮಾನದ ವಸಾಹತುಗಳ ರಾಜಿಕೀಯವು ೧೭ನೆಯ ಶತಮಾನದ ಇಂಗ್ಲೆಂಡಿನ ರಾಜಕೀಯವನ್ನು ಹೋಲುತ್ತಿತ್ತು. ಹದಿನೆಂಟನೆಯ ಶತಮಾನದ ಆದಿಭಾಗದ ವೇಳೆಗೆ ವಸಾಹತುಗಳ ಶಾಸನ ಸಭೆಗಳು ಇಂಗ್ಲೆಂಡ್ ಪಾರ್ಲಿಮೆಂಟಿಗೆ ಸಾಮ್ಯತೆಯುಳ್ಳ ಎರಡು ಪ್ರಮುಖ ಅಧಿಕಾರಗಳನ್ನು ಚಲಾಯಿಸುವ ಹಕ್ಕುಗಳನ್ನು ಪಡೆದುಕೊಂಡವು. ಅವುಗಳೆಂದರೆ:
೧. ತೆರಿಗೆ ಹಾಗೂ ಖರ್ಚುಗಳ ಮೇಲೆ ಮತ ಹಾಕುವ ಹಕ್ಕು.
೨. ಶಾಸನಗಳನ್ನು ಸಭೆಗಳಲ್ಲಿ ಚರ್ಚೆಗೆ ವಿಷಯಗಳನ್ನು ಮಂಡಿಸುವ ಹಕ್ಕು.
ಪ್ರತಿನಿಧಿ ಶಾಸನ ಸಭೆಗಳು ಈ ಹಕ್ಕುಗಳನ್ನು ರಾಜನ, ಗವರ್ನರನ ಅಧಿಕಾರವನ್ನು ಮೊಟಕುಗೊಳಿಸಲು ಹಾಗೂ ತಮ್ಮ ಅಧಿಕಾರ ಹಾಗೂ ಪ್ರಭಾವವನ್ನು ವೃದ್ದಿಸಿಕೊಳ್ಳುವ ಮಸೂದೆಗಳನ್ನು ಪಾಸು ಮಾಡಲು ಉಪಯೋಗಿಸಿಕೊಂಡವು. ಆಗಾಗ್ಗೆ ರಾಜನ ಗವರ್ನರ್‌ಗಳು ಹಾಗೂ ಶಾಸನ ಸಭೆಗಳ ನಡುವಿನ ಕಲಹಗಳು, ಜನರಲ್ಲಿ ಅಮೆರಿಕಾ ಹಾಗೂ ಇಂಗ್ಲೆಂಡಿನ ಹಿತಾಸಕ್ತಿಗಳ ನಡುವಿನ ವ್ಯತ್ಯಾಸಗಳ ಬಗ್ಗೆ ಹೊಸ ಅರಿವನ್ನು ಮೂಡಿಸಲು ಅನುವು ಮಾಡಿತ್ತು. ಈ ರೀತಿಯಲ್ಲಿ ವಸಾಹತುಗಳ ಶಾಸನ ಸಭೆಗಳು ಸ್ವ-ಸರ್ಕಾರಕ್ಕಾಗಿ ತಮ್ಮ ಹಕ್ಕುಗಳನ್ನು ಸ್ಥಾಪಿಸಿದವು. ಇದರ ಪರಿಣಾಮವಾಗಿ ಕಾಲಕ್ರಮೇಣ ವಸಾಹತುಗಳ ಆಡಳಿತ ಕೇಂದ್ರವು ಲಂಡನ್ನಿನಿಂದ ಪ್ರಾಂತ್ಯಗಳ ರಾಜಧಾನಿಗಳಿಗೆ ಸ್ಥಾನಾಂತರಗೊಂಡಿತು.
ಕ್ರಾಂತಿಯತ್ತ ಅಮೆರಿಕಾ
ಯುದ್ಧ ಪ್ರಾರಂಭವಾಗುವ ಮೊದಲೇ ಕ್ರಾಂತಿಯನ್ನು ನಡೆಸಲಾಯಿತು. ಕ್ರಾಂತಿಯು ಜನರ ಹೃದಯ ಹಾಗೂ ಮನಸ್ಸಿನಲ್ಲಿತ್ತು
ಎಂದು ೧೮೧೮ರಲ್ಲಿ ಜಾನ್ ಆ್ಯಡಮ್ಸ್‌ನು ಹೇಳುತ್ತಾನೆ.
ಅಮೆರಿಕಾನ್ ಕ್ರಾಂತಿಯ ಇತಿಹಾಸವು ೧೭೭೫ರಲ್ಲಿ ಮೊದಲ ಗುಂಡು ಹಾರುವ ಎಷ್ಟೋ ಮೊದಲೇ ಆರಂಭವಾಗಿತ್ತೆಂಬುದನ್ನು ನಾವು ಅರಿತಿದ್ದೇವೆ. ವಸಾಹತುಗಳು ಆರ್ಥಿಕ ಶಕ್ತಿಯಲ್ಲಿ ಹಾಗೂ ಸಾಂಸ್ಕೃತಿಕ ಪ್ರಗತಿಯಲ್ಲಿ ಅಪಾರ ಸಾಧನೆಯನ್ನು ಈ ವೇಳೆಗಾಗಲೇ ಮಾಡಿತ್ತಲ್ಲದೆ ಅವುಗಳ ಸ್ವಸರ್ಕಾರದ ವ್ಯವಸ್ಥೆಯಲ್ಲಿ ಕೂಡ ದೀರ್ಘ ಅನುಭವವನ್ನು ಪಡೆದಿದ್ದವು.
ಹೊಸ ವಸಾಹತು ವ್ಯವಸ್ಥೆಯ ಜಾರಿ
ಫ್ರೆಂಚ್ ಹಾಗೂ ಇಂಡಿಯನ್ನರ ನಡುವಿನ ಯುದ್ಧದ ನಂತರ (೧೭೫೪-೧೭೬೩) ಬ್ರಿಟನ್ ಅಪಾರ ಶಕ್ತಿಶಾಲಿ ರಾಷ್ಟ್ರಗಳಾಗಿ ಹೊರಹೊಮ್ಮಿತ್ತು. ‘‘ಹೊಸ ಪ್ರಪಂಚ’’ದಲ್ಲಿ ಹೊಸದಾಗಿ ದೊರೆತ ಪ್ರದೇಶಗಳಲ್ಲಿ ಹೊಸ ಸಾಮ್ರಾಜ್ಯಶಾಹಿ ಆಡಳಿತ ಯೋಜನೆಯನ್ನು ಇದು ಹಮ್ಮಿಕೊಂಡಿತು. ಆದರೆ ತನ್ನ ಹೊಸ ಆಡಳಿತ ವ್ಯವಸ್ಥೆಯನ್ನು ಜಾರಿಗೆ ತರಲು ಅಮೆರಿಕಾದ ಪರಿಸ್ಥಿತಿಯು ಇಂಗ್ಲೆಂಡಿಗೆ ಪೂರಕವಾಗಿರಲಿಲ್ಲ. ಸ್ವಾಯತ್ತ ಅಧಿಕಾರವಿದ್ದ ಸ್ವ-ಸರ್ಕಾರವನ್ನು ಹೊಂದಿದ್ದ ವಸಾಹತುಗಳಿಂದ ಹೊಸ ನೀತಿಗೆ ತೀವ್ರ ಪ್ರತಿರೋಧ ವ್ಯಕ್ತವಾಗಲು ಪ್ರಾರಂಭವಾಯಿತು.
ಅಮೆರಿಕಾದಲ್ಲಿ ಆಂತರಿಕ ಆಡಳಿತವನ್ನು ಸುಧಾರಿಸಿ ಬಲಪಡಿಸುವ ನಿಟ್ಟಿನಲ್ಲಿ ಇಂಗ್ಲೆಂಡ್, ಹದಿಮೂರು ವಸಾಹತುಗಳು ಪಶ್ಚಿಮದತ್ತ ಹೊರಳುವುದನ್ನು ನಿಷೇಧಿಸಿತು. ಪಶ್ಚಿಮದತ್ತ ಚಲಿಸಿದಂತೆ, ಸ್ಥಳೀಯ ಇಂಡಿಯನ್ನರೊಂದಿಗೆ ಕಾದಾಟಕ್ಕಿಳಿಯುವ ಸಾಧ್ಯತೆ ಹೆಚ್ಚಾಗಿ, ಇದರಿಂದ ಖರ್ಚು-ವೆಚ್ಚಗಳು ಜಾಸ್ತಿಯಾಗುವ ಸಾಧ್ಯತೆಯಿದ್ದುದರಿಂದ, ಇಂಗ್ಲೆಂಡ್ ಸರ್ಕಾರವು, ರಾಜನ ಘೋಷಣೆಯ ಮೂಲಕ ೧೭೬೩ರಲ್ಲಿ ಅಲಘನಿಗಳು, ಪ್ರೋ ಮಿಸ್ಸಿಸಿಪ್ಪಿ ನದಿ ಹಾಗೂ ಕ್ವಿಬೆಕ್ ನಡುವಣ ಪ್ರದೇಶಗಳನ್ನು ಸ್ಥಳೀಯ ಅಮೆರಿಕಾನ್ನರಿಗೆ ಮೀಸಲಾಗಿಟ್ಟಿತು. ಈ ರಾಜಾಜ್ಞೆಯು ಅಮೆರಿಕಾನ್ನರಿಗೆ ರೋಷವನ್ನುಂಟು ಮಾಡಿತಲ್ಲದೆ ಅದನ್ನು ಉಲ್ಲಂಘಿಸುವ ಸಕಲ ಪ್ರಯತ್ನವನ್ನು ಮಾಡಲು ಪ್ರೇರೇಪಿಸಿತು.
ದೊಡ್ಡ ಸಾಮ್ರಾಜ್ಯದ ರಕ್ಷಣೆಗೆ ಅಪಾರ ಆರ್ಥಿಕ ಸಂಪತ್ತಿನ ಅಗತ್ಯವಿತ್ತು. ಇಂಗ್ಲೆಂಡಿ ನಲ್ಲಿ ದೊರೆಯುವ ತೆರಿಗೆಯು ಇದಕ್ಕೆ ಸಾಕಾಗುತ್ತಿರಲಿಲ್ಲ. ಆದ್ದರಿಂದ ಅಮೇರಿಕನ್ನರಿಂದ ಸಮರ್ಥವಾದ ರೀತಿಯಲ್ಲಿ, ಕೇಂದ್ರೀಯ ಆಡಳಿತದ ಮೂಲಕ ತೆರಿಗೆ ವಸೂಲಿ ಮಾಡುವ ನಿಟ್ಟಿನಲ್ಲಿ ಬ್ರಿಟನ್ ಕಾರ್ಯ ಪ್ರವೃತ್ತವಾಯಿತು. ಮೊದಲ ಹೆಜ್ಜೆಯಾಗಿ ೧೭೩೩ರ ಮೊಲಾಸಸ್ ಕಾಯ್ದೆಯನ್ನು ರದ್ದುಮಾಡಿ, ೧೭೬೪ರಲ್ಲಿ ಸಕ್ಕರೆ ಕಾಯ್ದೆಯನ್ನು ಜಾರಿಗೆ ತಂದಿತು. ಮೊಲಾಸಸ್ ಅಥವಾ ಕಾಕಂಬಿಯು ರಮ್ ತಯಾರಿಕೆಗೆ ಅತ್ಯವಶ್ಯಕವಾದ್ದರಿಂದ ಅದರ ಮೇಲೆ ತೆರಿಗೆಯನ್ನು ಕಡಿಮೆ ಮಾಡಿದರೆ ಅಮೆರಿಕಾಕ್ಕೆ ಅದರ ಕಳ್ಳ ಸಾಗಾಣಿಕೆಯು ನಿಂತು ತೆರಿಗೆ ಸಂಗ್ರಹವು ಹೆಚ್ಚಾಗುವುದೆಂದು ಬ್ರಿಟಿಷ್ ಸರ್ಕಾರ ಭಾವಿಸಿತು. ಆದ್ದರಿಂದ ಸಕ್ಕರೆ ಕಾಯ್ದೆಯನ್ನು ಹೆಚ್ಚು ಕಠಿಣವಾಗಿ ಜಾರಿಗೆ ತರಲು ಪ್ರಯತ್ನ ಪಟ್ಟಿತು. ಆದರೆ ಹೊಸ ತೆರಿಗೆಗಳ ಕಾನೂನುಗಳನ್ನು ಇಂಗ್ಲೆಂಡಿನ ವ್ಯಾಪಾರಿಗಳು, ಪ್ರಜಾಪ್ರತಿನಿಧಿಗಳು ಶಾಸನ ಸಭೆಗಳಲ್ಲಿ ತೀವ್ರವಾಗಿ ಪ್ರತಿಭಟಿಸಿದರು. ೧೭೬೪ರಲ್ಲಿ ಇಂಗ್ಲೆಂಡಿನ ಪಾರ್ಲಿಮೆಂಟ್ ಕರೆನ್ಸಿ ಕಾಯ್ದೆಯನ್ನು ಪಾಸು ಮಾಡಿತು; ಅಲ್ಲದೆ ಕ್ವಾಟರರಿಂಗ್ ಕಾಯ್ದೆಯನ್ನು ಪಾಸು ಮಾಡಿತು. ಈ ಕಾಯ್ದೆಗಳು ವಲಸೆಗಾರರಲ್ಲಿ ತೀವ್ರ ಅಸಮಾಧಾನವನ್ನುಂಟುಮಾಡಿತು.
ಸ್ಟ್ಯಾಂಪ್ ಕಾಯ್ದೆ
ಹೊಸ ವಸಾಹತು ವ್ಯವಸ್ಥೆಯನ್ನು ಉದ್ಘಾಟಿಸುವ ನಿಟ್ಟಿನಲ್ಲಿ ಚಲಾವಣೆಗೆ ತಂದ ಕೊನೆಯ ಕಾಯ್ದೆ ಸ್ಟ್ಯಾಂಪ್ ಕಾಯ್ದೆಯಾಗಿದ್ದು, ಇದು ಅತಿ ಹೆಚ್ಚು ಪ್ರತಿರೋಧವನ್ನು, ಸಂಘಟಿತ ಹೋರಾಟವನ್ನು ಸೃಷ್ಟಿಸಿತು. ಈ ಕಾಯ್ದೆಯ ಪ್ರಕಾರ ಅಮೆರಿಕನ್ನರು ತೆರಿಗೆ ಸ್ಟ್ಯಾಂಪ್‌ಗಳನ್ನು ಖರೀದಿಸಿ, ವರ್ತಮಾನ ಪತ್ರಿಕೆಗಳು, ಜಾಹೀರಾತುಗಳು, ಎಲ್ಲಾ ರೀತಿಯ ದಾಖಲೆಗಳು, ಪರವಾನಗಿಗಳು ಮುಂತಾದವುಗಳಿಗೆ ಅಂಟಿಸಬೇಕಾಗಿತ್ತು. ಇದ ರಿಂದ ಬರುವ ಹಣವನ್ನು ಅಮೆರಿಕಾದಲ್ಲಿ ವಸಾಹತನ್ನು ರಕ್ಷಿಸುವ ಬ್ರಿಟಿಷ್ ಸೈನಿಕರ ಯೋಗಕ್ಷೇಮವನ್ನು ನೋಡಿಕೊಳ್ಳಲು ಉಪಯೋಗಿಸಲು ನಿರ್ಧರಿಸಲಾಗಿತ್ತು.
ಅಮೆರಿಕಾದ ಉತ್ತರ-ದಕ್ಷಿಣ, ಪೂರ್ವ-ಪಶ್ಚಿಮ ಎಲ್ಲಾ ಕಡೆಗಳ ಪತ್ರಕರ್ತರು, ವಕೀಲರು, ಪುರೋಹಿತರು, ವ್ಯಾಪಾರಿಗಳು ಮತ್ತು ಉದ್ಯಮಿಗಳು ಈಗ ಸಂಘಟಿತ ಪ್ರತಿಭಟನೆಗೆ ತೊಡಗಿದರು. ಅಲ್ಲದೆ ಮಾತೃರಾಷ್ಟ್ರ ಬ್ರಿಟನ್ನಿನಿಂದ ವಸ್ತುಗಳನ್ನು ಆಮದು ಮಾಡಿಕೊಳ್ಳುವುದನ್ನು ನಿಲ್ಲಿಸಿದರು. ಇದರಿಂದ ೧೭೬೫ರ ವೇಳೆಗೆ ವ್ಯಾಪಾರ ವಾಣಿಜ್ಯಗಳು ಬಹಳ ಕ್ಷೀಣಿಸಿತು. ‘‘ಸ್ವಾತಂತ್ರ್ಯದ ಮಕ್ಕಳು’’(ಸನ್ಸ್ ಆಫ್ ಲಿಬರ್ಟಿ) ಎಂದು ಗುಪ್ತ ಸಂಸ್ಥೆಗಳು ಹುಟ್ಟಿಕೊಂಡು ಸ್ಟ್ಯಾಂಪ್ ಏಜಂಟರನ್ನು ಓಡಿಸಿದರಲ್ಲದೆ ಸ್ಟ್ಯಾಂಪ್‌ಗಳನ್ನು ನಾಶಪಡಿಸತೊಡಗಿದರು. ೧೭೬೫ರಲ್ಲಿ ಸ್ಟ್ಯಾಂಪ್ ಕಾಯ್ದೆ ಕಾಂಗ್ರೆಸ್ಸನ್ನು ನ್ಯೂಯಾರ್ಕ್‌ನಲ್ಲಿ ಕರೆಯಲಾಯಿತು. ಒಂಬತ್ತು ವಸಾಹತುಗಳ ಪ್ರತಿನಿಧಿಗಳು ಇದರಲ್ಲಿ ಭಾಗವಹಿಸಿ, ಹಲವು ನಿರ್ಣಯಗಳನ್ನು ಅಂಗೀಕರಿಸಿದರು. ಅಲ್ಲದೆ, ತಮ್ಮ ಶಾಸನ ಸಭೆಗಳಲ್ಲದೆ ತೆರಿಗೆಯನ್ನು ಹೇರುವ ಹಕ್ಕು ಬೇರಾರಿಗೂ ಇಲ್ಲವೆಂದು ಸಾರಿದರು.
ಸ್ಟ್ಯಾಂಪ್ ಕಾಯ್ದೆಯು ಕಲೋನಿಗಳ ಹಕ್ಕುಗಳ ಹಾಗೂ ಸ್ವಾತಂತ್ರ್ಯಗಳನ್ನು ಹಾಳುಗೆಡಹುವ ಇಂಗ್ಲೆಂಡಿನ ಪ್ರವೃತ್ತಿಯನ್ನು ಎತ್ತಿ ತೋರಿಸುತ್ತದೆ
ಎಂದು ಘೋಷಿಸಿ, ಚಳುವಳಿಯನ್ನು ಮುಂದುವರಿಸಿದರು.
ಪ್ರಾತಿನಿಧ್ಯವಿಲ್ಲದೆ ತೆರಿಗೆಯಿಲ್ಲ
ಅಮೆರಿಕಾ ಸ್ವಾತಂತ್ರ್ಯ ಕ್ರಾಂತಿಯಲ್ಲಿ ಅತೀ ಚರ್ಚಿತ ವಿಷಯವೆಂದರೆ ‘ಪ್ರಾತಿನಿಧ್ಯವಿಲ್ಲದೆ ತೆರಿಗೆ ಹೇರುವುದು ಸರಿಯೇ?’ ಎಂಬುದು. ಹೀಗಾಗಿ ಈ ಹೋರಾಟದಲ್ಲಿ ಪ್ರಾತಿನಿಧ್ಯದ ಪ್ರಶ್ನೆ ಬಹಳ ಮುಖ್ಯವಾಯಿತು. ವಸಾಹತುಗಳ ದೃಷ್ಟಿಯಲ್ಲಿ ಅವು ಬ್ರಿಟನ್ನಿನ ಹೌಸ್ ಆಫ್ ಕಾಮನ್ಸ್ ಗೆ ತಮ್ಮ ಪ್ರತಿನಿಧಿಗಳನ್ನು ಆಯ್ಕೆ ಮಾಡಿ ಕಳುಹಿಸುವ ಅವಕಾಶವಿಲ್ಲದೇ ಇದ್ದರೆ, ತಮಗೆ ಪಾರ್ಲಿಮೆಂಟಿನಲ್ಲಿ ಪ್ರಾತಿನಿಧ್ಯವಿದೆ, ತಾವು ಪ್ರತಿನಿಧಿಸಲ್ಪಟ್ಟಿದ್ದೇವೆ ಎಂದು ತಿಳಿದುಕೊಳ್ಳಲು ಅಸಾಧ್ಯವಾಗಿತ್ತು. ಇದು ಬ್ರಿಟಿಷರ ‘‘ವಾಸ್ತವಿಕ ಪ್ರಾತಿನಿಧಿತ್ವ’’ದ ಕಲ್ಪನೆಗೆ ವಿರುದ್ಧವಾಗಿತ್ತು. ಬ್ರಿಟಿಷ್ ಸರ್ಕಾರದ ಅಭಿಪ್ರಾಯದಲ್ಲಿ ಪಾರ್ಲಿಮೆಂಟಿನ ಪ್ರತಿ ಸದಸ್ಯನು, ಕೇವಲ ಅವನ ರಾಷ್ಟ್ರವನ್ನಲ್ಲದೆ ಇಡೀ ಸಾಮ್ರಾಜ್ಯದ ಹಿತಾಸಕ್ತಿಗಳನ್ನು ಪ್ರತಿನಿಧಿಸುತ್ತಿದ್ದನು. ಅಂತೆಯೇ ಆ ಸದಸ್ಯನು ಕಲೋನಿಗಳ ಹಿತಾಸಕ್ತಿಗಳನ್ನು ಕೂಡ ತಾತ್ವಿಕವಾಗಿ ಪ್ರತಿನಿಧಿಸುತ್ತಿದ್ದನು. ಆದರೆ ಅಮೆರಿಕಾನ್ನರಿಗೆ ಯಾವುದೇ ಸಾಮ್ರಾಜ್ಯಶಾಹಿ ಪಾರ್ಲಿಮೆಂಟ್ ಅಸ್ತಿತ್ವದಲ್ಲಿರಲಿಲ್ಲ. ಬ್ರಿಟಿಷ್ ಪಾರ್ಲಿಮೆಂಟ್‌ನ ಅಧಿಕಾರವ್ಯಾಪ್ತಿ ಇಂಗ್ಲೆಂಡಿಗೆ ಮಾತ್ರ ಸೀಮಿತವಾಗಿತ್ತೇ ಹೊರತು ಅಮೆರಿಕಾ ‘‘ಸಾಮ್ರಾಜ್ಯ’’ಕ್ಕೆ ವಿಸ್ತರಿಸಿರಲಿಲ್ಲ. ಅಮೆರಿಕಾನ್ನರ ಪ್ರಕಾರ ಅವರ ಕಾನೂನು ಬದ್ಧ ಸಂಬಂಧಗಳು ರಾಜನೊಂದಿಗೆ ಮಾತ್ರ ಇತ್ತು; ಏಕೆಂದರೆ ಅವನು ಸಮುದ್ರದಾಚೆಗಿನ ವಸಾಹತುಗಳ ಸ್ಥಾಪನೆಗೆ ಕಾರಣನಾಗಿದ್ದನು; ಅವುಗಳ ಸರ್ಕಾರಗಳ ರಚನೆಗೆ ಕಾರಣನಾಗಿದ್ದನು; ರಾಜನು ಇಂಗ್ಲೆಂಡಿಗೆ ರಾಜನಾದಷ್ಟೇ. ಸಮಾನವಾಗಿ ವಸಾಹತುಗಳ ರಾಜನಾಗಿದ್ದನು. ಇದರಿಂದಾಗಿ ಅಮೆರಿಕಾನ್ನರ ಅಭಿಪ್ರಾಯದಲ್ಲಿ, ವಸಾಹತುಗಳಿಗೆ ಹೇಗೆ ಇಂಗ್ಲೆಂಡಿಗೆ ಸಂಬಂಧಿಸಿದಂತೆ ಕಾನೂನುಗಳನ್ನು ರಚಿಸುವ ಅಧಿಕಾರವಿಲ್ಲವೋ ಹಾಗೆಯೇ ಇಂಗ್ಲೆಂಡಿನ ಪಾರ್ಲಿಮೆಂಟ್‌ಗೆ, ವಸಾಹತುಗಳಿಗೆ ಸಂಬಂಧಿಸಿ ದಂತೆ ಕಾನೂನುಗಳನ್ನು ರಚಿಸುವ ಅಥವಾ ಪಾಸು ಮಾಡುವ ಅಧಿಕಾರವಿರಲಿಲ್ಲ.
ಆದರೆ ವಲಸೆಗಾರರ ಈ ಕ್ರಾಂತಿಕಾರಿ ವಾದವನ್ನು ಒಪ್ಪಲು ಬ್ರಿಟಿಷ್ ಪಾರ್ಲಿಮೆಂಟ್ ತಯಾರಿರಲಿಲ್ಲ. ಆದರೂ ಬ್ರಿಟಿಷ್ ವಸ್ತುಗಳ ಮೇಲಿನ ಬಹಿಷ್ಕಾರದಿಂದ ಬಳಲಿದ ಬ್ರಿಟಿಷ್ ವರ್ತಕರ ಒತ್ತಾಯಕ್ಕೆ ಮಣಿದು ೧೭೬೬ರಲ್ಲಿ ಪಾರ್ಲಿಮೆಂಟ್, ಸ್ಟ್ಯಾಂಪ್ ಕಾಯ್ದೆಯನ್ನು ರದ್ದು ಮಾಡಿತಲ್ಲದೆ ಸಕ್ಕರೆ ಕಾಯ್ದೆಯನ್ನು ತಿದ್ದುಪಡಿ ಮಾಡಿತು.
ಟೌನ್‌ಶೆಂಡ್ ಕಾಯ್ದೆಗಳು
ಅಮೆರಿಕಾನ್ ಜನರಲ್ಲಿ ಇಂಗ್ಲೆಂಡಿನ ವಿರುದ್ಧ ಅತೀವ ರೋಷವನ್ನುಂಟುಮಾಡಿದ ಟೌನ್‌ಶೆಂಡ್ ಕಾಯ್ದೆಗಳು ೧೭೬೭ರಲ್ಲಿ ಪಾಸು ಮಾಡಲ್ಪಟ್ಟವು. ಹೊಸದಾಗಿ ನೇಮಕವಾದ ಬ್ರಿಟನ್ನಿನ ಹಣಕಾಸು ಮಂತ್ರಿ ಚಾರ್ಲ್ಸ್ ಟೌನ್‌ಶೆಂಡನು, ಹೊಸ ಆರ್ಥಿಕ ಕಾರ್ಯ ಕ್ರಮವನ್ನು ರೂಪಿಸಲು ನಿರ್ದೇಶಿತನಾದಾಗ, ಬ್ರಿಟಿಷರ ಮೇಲೆ ತೆರಿಗೆಯನ್ನು ಕಡಿಮೆ ಮಾಡಿ, ಅಮೆರಿಕಾದ ಆಮದು ವ್ಯಾಪಾರದ ಮೇಲೆ ತೆರಿಗೆಯನ್ನು ಹೇರಿ ಹೆಚ್ಚು ಸಮರ್ಥವಾಗಿ ಸಂಗ್ರಹಿಸಲು ಕಾರ್ಯಕ್ರಮವನ್ನು ರೂಪಿಸಿದನು. ಅಮೆರಿಕಾದ ಕಾಲೋನಿಗಳಿಗೆ ಆಮದಾಗುತ್ತಿದ್ದ ವಸ್ತುಗಳಾದ ಕಾಗದ, ಗಾಜು, ಸೀಸ, ಟೀ ಮುಂತಾದವುಗಳ ಮೇಲೆ ತೆರಿಗೆ ಹೇರಿ ಅದನ್ನು ಕಟ್ಟುನಿಟ್ಟಾಗಿ ಸಂಗ್ರಹಿಸಲು ಆದೇಶಿಸಿದನು. ಅಮೆರಿಕಾದಲ್ಲಿ ಬ್ರಿಟಿಷ್ ಆಡಳಿತವನ್ನು ಮೇಲ್ವಿಚಾರಣೆ ಮಾಡಲು ಈ ತೆರಿಗೆಯ ಹಣವನ್ನು ಬಳಸಲು ಉದ್ದೇಶಿಸಲಾಗಿತ್ತು.
ಫಿಲಡೆಲ್ಪಿಯಾದ ವಕೀಲ ಜಾನ್ ಡಿಕಿನ್ ಸನ್‌ನು ತನ್ನ ‘‘ಲೆಟರ್ಸ್‌ಆಫ್ ಎ ಪೆನ್ ಸಿಲ್ವೇನಿಯಾ ಫಾರ್ಮರ್’’ಎಂಬ ಲೇಖನದಲ್ಲಿ ಬ್ರಿಟಿಷ್ ಪಾರ್ಲಿಮೆಂಟಿಗೆ ಆಂತರಿಕ ಅಥವಾ ಬಾಹ್ಯ ತೆರಿಗೆಯನ್ನು ಹಾಕುವ ಯಾವುದೇ ಹಕ್ಕಿಲ್ಲ ಎಂದು ವಾದಿಸಿದನು.
ಅಮೆರಿಕಾನ್ ತೀವ್ರವಾದಿಗಳು ಬ್ರಿಟಿಷ್ ವಸ್ತುಗಳ ಬಹಿಷ್ಕಾರಕ್ಕೆ ಕರೆ ನೀಡಿದರು. ಅಲ್ಲಲ್ಲಿ ಬ್ರಿಟಿಷ್ ತೆರಿಗೆ ಅಧಿಕಾರಿಗಳಿಗೂ, ವಸಾಹತುಕಾರರಿಗೂ ಸಂಘರ್ಷಗಳಾದವು. ಬೋಸ್ಟನ್ ಬಂದರಿನಲ್ಲಿ ಗೊಂದಲವಾಗಿ ಮೂವರು ಬೋಸ್ಟನ್ನರು ಕೊಲ್ಲಲ್ಪಟ್ಟರು. ಇದನ್ನು ‘‘ಬೋಸ್ಟನ್ ಕಗ್ಗೊಲೆ’’ ಎಂದು ಕರೆಯಲಾಗಿದೆ. ಈ ಘಟನೆಯನ್ನು ಅಮೆರಿಕಾನ್ನರು ಬ್ರಿಟಿಷರ ಹೃದಯ ಹೀನತೆ ಹಾಗೂ ನಿರಂಕುಶಾಧಿಕಾರದ ಪ್ರತೀಕ ಎಂದು ಬಣ್ಣಿಸಿದರು.
ಬ್ರಿಟಿಷ್ ಪಾರ್ಲಿಮೆಂಟ್ ೧೭೭೦ರಲ್ಲಿ ಟೌನ್‌ಶೆಂಡ್ ತೆರಿಗೆಗಳನ್ನು ಹಿಂದೆಗೆದು ಕೊಂಡಿತು. ಆದರೆ ‘ಇಂಗ್ಲಿಷ್ ಟೀ’ಯ ಮೇಲೆ ತೆರಿಗೆ ಮುಂದುವರಿಯಿತು. ಇದರಿಂದಾಗಿ ಅಮೆರಿಕಾನ್ನರ ಬಹಿಷ್ಕಾರವು ಮುಂದುವರಿಯಿತು.
೧೭೭೦ರಿಂದ ೧೭೭೩ರವರೆಗೆ ಸ್ವಲ್ಪಮಟ್ಟಿಗೆ ಶಾಂತಿ ನೆಲೆಸಿತು. ಆದರೂ ಕೆಲವು ತೀವ್ರವಾದಿಗಳು, ಬ್ರಿಟಿಷ್ ಪಾರ್ಲಿಮೆಂಟ್ ಅಮೆರಿಕಾನ್ನರ ವ್ಯವಹಾರದಲ್ಲಿ ಯಾವಾಗ ಬೇಕಾದರೂ ಮಧ್ಯಪ್ರವೇಶ ಮಾಡುವ ಸಾಧ್ಯತೆಗಳ ಅತೀವ ಚಿಂತೆಯನ್ನು ವ್ಯಕ್ತಪಡಿಸಿ, ಮಸಾಚುಸೆಟ್ಸ್‌ನ ಸ್ಯಾಮುವೆಲ್ ಆ್ಯಡಮ್ಸ್‌ನ ನೇತೃತ್ವದಲ್ಲಿ ಸಂಪೂರ್ಣ ಸ್ವಾತಂತ್ರ್ಯವನ್ನು ಗಳಿಸಲು ಕಾರ್ಯೋನ್ಮುಖರಾದರು. ಸ್ಯಾಮುವೆಲ್ ಅಡಾಮ್ಸನು ಜನರಲ್ಲಿ ಅವರ ಶಕ್ತಿ ಹಾಗೂ ಪ್ರಾಮುಖ್ಯತೆ ಬಗ್ಗೆ ಅರಿವು ಮೂಡಿಸಿ, ಅವರನ್ನು ಸ್ವಾತಂತ್ರ್ಯಕ್ಕಾಗಿ ಕಾರ್ಯ ಪ್ರವೃತ್ತರಾಗಲು ಕರೆಯಿತ್ತನು. ಅಲ್ಲದೆ ತನ್ನ ಲೇಖನಗಳ ಮೂಲಕ, ಭಾಷಣಗಳ ಮೂಲಕ ಜನರನ್ನು ಹುರಿದುಂಬಿಸಿದನು.
೧೭೭೨ರಲ್ಲಿ ವಸಾಹತುಗಳ ಹಕ್ಕುಗಳನ್ನು ಹಾಗೂ ಸಮಸ್ಯೆಗಳನ್ನು ಚರ್ಚಿಸಲು ‘‘ಕಮಿಟಿ ಆಫ್ ಕರೆಸ್ಪಾಂಡೆನ್ಸ್’’ ರಚಿಸಲ್ಪಟ್ಟಿತು. ಈ ಸಮಿತಿಯು ನ್ಯಾಯಾಂಗವನ್ನು ಬ್ರಿಟೀಷರ ಹಿಡಿತದಿಂದ ಬಿಡಿಸಿ ತಮ್ಮ ಶಾಸನ ಸಭೆಗಳಿಗೆ ಬದ್ಧರಾಗಿಸಲು ಪ್ರಯತ್ನಿಸಿತು. ಇಂತಹ ಸಮಿತಿಗಳು ಪ್ರತಿ ಕಲೋನಿಗಳಲ್ಲಿ ಸ್ಥಾಪಿಸಲ್ಪಟ್ಟವು; ಇವೇ ಮುಂದೆ ಕ್ರಾಂತಿಯ ನೆಲೆಗಳಾದವು..
ಬೋಸ್ಟನ್ ಟೀ ಪಾರ್ಟಿ
ಸ್ಯಾಮುವೆಲ್ ಆ್ಯಡಮ್ಸ್‌ನ ನಾಯಕತ್ವದಲ್ಲಿ ಬ್ರಿಟನ್ನಿನ ವಿರುದ್ಧ ದಂಗೆ ಏಳಲು ಬೋಸ್ಟನ್ ಟೀ ಪಾರ್ಟಿಯು ತೀವ್ರವಾದಿಗಳಿಗೆ ಬಹಳ ಒಳ್ಳೆಯ ಅವಕಾಶವನ್ನು ಒದಗಿಸಿತು. ೧೭೭೦ರ ನಂತರ ಅಮೆರಿಕಾದ ಟೀಯು ಹೆಚ್ಚಾಗಿ ಕಳ್ಳ ಸಾಗಾಣಿಕೆಯಾಗಿ ಬರುತ್ತಿತ್ತು. ತೆರೆಗೆ ರಹಿತವೂ, ಕಡಿಮೆ ಬೆಲೆಯದೂ ಆಗಿದ್ದ ಈ ಟೀಯು ಅಮೆರಿಕಾನ್ನರಲ್ಲಿ ಜನಪ್ರಿಯವಾಗಿದ್ದು, ಈ ವ್ಯಾಪಾರದಲ್ಲಿ ಭಾಗವಹಿಸುತ್ತಿದ್ದ ವ್ಯಾಪಾರಿಗಳಿಗೆ ಬಹಳಷ್ಟು ಲಾಭ ಬರುತ್ತಿತ್ತು. ಈ ಮಧ್ಯೆ, ಹಣಕಾಸಿನ ಮುಗ್ಗಟ್ಟಿನಿಂದ ನರಳುತ್ತಿದ್ದ ಈಸ್ಟ್ ಇಂಡಿಯಾ ಕಂಪನಿಯನ್ನು ಉಳಿಸಲು, ಬ್ರಿಟಿಷ್ ಸರ್ಕಾರವು ಇಂಗ್ಲಿಷ್ ಟೀ ವ್ಯಾಪಾರದ ಏಕಸ್ವಾಮ್ಯತೆಯನ್ನು ಕಂಪನಿಗೆ ನೀಡಿತು. ಕಂಪನಿಯು ಟೀಯನ್ನು ಕಡಿಮೆ ದರಕ್ಕೆ ನೇರವಾಗಿ ಜನರಿಗೆ ಮಾರಾಟ ಮಾಡಿದಾಗ, ಕಳ್ಳ ಸಾಗಾಣಿಕೆ ವ್ಯಾಪಾರದಲ್ಲಿ ಪಾಲುಗೊಳ್ಳು ತ್ತಿದ್ದ ವ್ಯಾಪಾರಿಗಳಿಗೆ ಅಪಾರ ನಷ್ಟ ಉಂಟಾಗಲು ಪ್ರಾರಂಭವಾಯಿತು. ಹೀಗಾಗಿ ತಮ್ಮ ವ್ಯಾಪಾರವನ್ನು ಉಳಿಸಿಕೊಳ್ಳಲು ಹಾಗೂ ಏಕಸ್ವಾಮ್ಯತೆಯ ವ್ಯಾಪಾರವನ್ನು ಕೊನೆಗಾಣಿಸಲು ವರ್ತಕರೂ ಕೂಡ ತೀವ್ರವಾದಿಗಳೊಂದಿಗೆ ಸೇರಿಕೊಂಡರು.
ಎಲ್ಲಾ ಬಂದರುಗಳಲ್ಲಿ ‘ಇಂಗ್ಲಿಷ್ ಟೀ’ ಮೇಲೆ ಬಹಿಷ್ಕಾರವು ಮುಂದುವರಿದಂತೆ, ಬೋಸ್ಟನ್ ಬಂದರಿಗೆ ಇಂಗ್ಲಿಷ್ ಟೀ ಸರಕು ಆಗಮಿಸಿತು. ಈ ಟೀಯನ್ನು ಇಳಿಸಲು ಅಲ್ಲಿಯ ಬ್ರಿಟಿಷ್ ಗವರ್ನರ್ ಕ್ರಮ ಕೈಗೊಂಡನು. ಆದರೆ ೧೭೭೩ನೆಯ ಡಿಸೆಂಬರ್ ೧೬ರ ರಾತ್ರಿ ಕೆಲವು ಅಮೆರಿಕಾನ್ ವಲಸೆಗಾರರು ಮೊಹಾಕ್ ಇಂಡಿಯನ್ನರಂತೆ ವೇಷ ಧರಿಸಿ ಹಡಗನ್ನು ಹೊಕ್ಕು ಅಲ್ಲಿದ್ದ ಟೀಯನ್ನು ಸಮುದ್ರಕ್ಕೆ ಚೆಲ್ಲಿದರು. ಈ ಘಟನೆಗೆ ಕಾರಣರಾದವರನ್ನು ಶಿಕ್ಷಿಸದೇ ಇದ್ದರೆ ತನಗೆ ವಸಾಹತುಗಳ ಮೇಲೆ ಹತೋಟಿ ಕಳೆದು ಹೋಗಿದೆ ಎಂಬ ಭಾವನೆ ವಲಸೆಗಾರರಲ್ಲಿ ಬರಬಹುದೆಂದು ತಿಳಿದು ಬ್ರಿಟಿಷ್ ಸರಕಾರವು ಐದು ಕಾಯ್ದೆಗಳನ್ನು ಪಾಸು ಮಾಡಿತು. ಅಮೆರಿಕಾನ್ನರು ಈ ಕಾಯ್ದೆಗಳನ್ನು ‘ಸಹಿಸಲ ಸಾಧ್ಯ ಕಾಯ್ದೆಗಳು’(ಇಂಟಾಲರಬಲ್ ಆ್ಯಕ್ಟ್) ಎಂದು ಕರೆದರು. ಬೋಸ್ಟನ್ ಬಂದರನ್ನು ಮುಚ್ಚಿ, ಅದನ್ನು ಆರ್ಥಿಕವಾಗಿ ಹೊಸಕಿ ಹಾಕಲು ಪ್ರಯತ್ನಿಸಿತು. ಗವರ್ನರನ ಅಪ್ಪಣೆಯಿಲ್ಲದೆ ಸಭೆ ಸೇರುವುದನ್ನು ನಿಷೇಧಿಸಲಾಯಿತು.
ತ್ವೇಷಮಯವಾದ ಸನ್ನಿವೇಶವನ್ನು ಚರ್ಚಿಸಲು ವಸಾಹತುಗಳ ಪ್ರತಿನಿಧಿಗಳು ೧೭೭೪ನೆಯ ಸೆಪ್ಟೆಂಬರ್ ೫ರಲ್ಲಿ ಫಿಲಡೆಲ್ಫಿಯಾದಲ್ಲಿ ಭೇಟಿಯಾದರು. ಇದನ್ನು ಮೊದಲ ‘‘ಖಂಡಾಂತರ ಕಾಂಗ್ರೆಸ್’’ ಎಂದು ಕರೆಯಲಾಗಿದೆ. ಇಲ್ಲಿ ಹಲವು ನಿರ್ಣಯಗಳನ್ನು ಕೈಗೊಳ್ಳಲಾಯಿತು. ವಲಸೆಗಾರರ ಜೀವನ, ಸ್ವಾತಂತ್ರ್ಯ ಹಾಗೂ ಸಂಪತ್ತಿಗೆ ಸಂಬಂಧಿಸಿದಂತೆ, ತೆರಿಗೆ, ಶಾಸನ ಸಭೆ ಹಾಗೂ ಆಂತರಿಕ ನೀತಿಗೆ ಸಂಬಂಧಿಸಿದಂತೆ ಠರಾವುಗಳನ್ನು ಪಾಸು ಮಾಡಲಾಯಿತು. ‘ಖಂಡಾಂತರ ಸಂಘ’ಗಳನ್ನು ರಚಿಸಿ ಇಂಗ್ಲೆಂಡಿನ ರಾಜನ ಅಧಿಕಾರದ ಸಂಕೇತಗಳನ್ನು ನಿರ್ನಾಮ ಮಾಡಲು ಪ್ರಾರಂಭಿಸಿದರು. ವೃತ್ತಿನಿರತರು, ತೋಟಗಳ ಮಾಲೀಕರು, ಶ್ರೀಮಂತರು, ವಕೀಲರು, ವ್ಯಾಪಾರಿಗಳು, ಬಡವರು ತೀವ್ರವಾದಿಗಳ ಬೆಂಬಲಕ್ಕೆ ನಿಂತರು. ಮಾತೃಭೂಮಿ ಇಂಗ್ಲೆಂಡಿನ ವಿರುದ್ಧ ದಂಗೆ ಏಳಲು ಹಿಂಜರಿಯುತ್ತಿದ್ದವರನ್ನು ಜನಪ್ರಿಯ ಚಳುವಳಿಗೆ ಸೇರಿಸಲಾಯಿತು. ವಿದ್ರೋಹಿಗಳನ್ನು ಶಿಕ್ಷಿಸಲಾಯಿತು. ಸೈನ್ಯವನ್ನು ಕಟ್ಟಿ, ಅದಕ್ಕೆ ಬೇಕಾದ ಸಂಗ್ರಹವನ್ನು ಮಾಡಲಾಯಿತು. ಇಂಗ್ಲೆಂಡಿನ ವಿರುದ್ದ ಸಾರ್ವಜನಿಕ ಅಭಿಪ್ರಾಯವನ್ನು ರೂಪಿಸಲಾಯಿತು.
ಇಂಗ್ಲೆಂಡಿನ ರಾಜನಿಗೆ ತೀವ್ರವಾದಿಗಳೊಂದಿಗೆ ಒಪ್ಪಂದಕ್ಕೆ ಬರುವ ಅವಕಾಶವಿದ್ದರೂ ಯಾವುದೇ ರಿಯಾಯಿತಿಯನ್ನು ಕೊಡಲು ನಿರಾಕರಿಸಿದನು ‘‘ದಾಳವನ್ನು ಹಾಕಿಯಾಯಿತು. ಈಗ ವಸಾಹತುಗಳು ಒಂದೋ ಗೆಲ್ಲಬೇಕು ಇಲ್ಲಾ ಶರಣಾಗಬೇಕು’’ ಎಂದು ಘೋಷಿಸಿದನು.
ಕ್ರಾಂತಿಯ ಪ್ರಾರಂಭ
೧೭೭೫ನೆಯ ಏಪ್ರಿಲ್ ೧೯ರಂದು ಬ್ರಿಟಿಷ್ ಸೇನೆಯು ಮಸಾಚುಸೆಟ್ಸ್‌ನ ಹತ್ತಿರದ ಲೆಕ್ಸಿಂಗ್‌ಟನ್‌ಗೆ ಆಕ್ರಮಿಸಿ ಅಮೆರಿಕಾನ್ ದಂಗೆಕೋರರ ಮೇಲೆ ಗುಂಡು ಹಾರಿಸಿತು. ಕವಿ ರಾಲ್ಫ್ ವಾಲ್ಡೊ ಎಮರ್ಸನ್ ನುಡಿದಂತೆ ‘‘ಆ ಗುಂಡಿನ ಶಬ್ದ ಪ್ರಪಂಚದಾದ್ಯಂತ ಕೇಳಲ್ಪಟ್ಟಿತು.’’ ಇದರ ನಂತರ ಕನ್‌ಕೋರ್ಡ್ ಹಳ್ಳಿಯ ಬಳಿ ಸಾಗಿದ ಬ್ರಿಟಿಷ್ ಸೇನೆಯು, ಮರಳಿ ಬೋಸ್ಟನ್ ನತ್ತ ಸಾಗುತ್ತಿದ್ದಾಗ ಅಮೆರಿಕಾನ್ ಕ್ರಾಂತಿಕಾರಿಗಳು ಅವರ ಮೇಲೆ ದಾಳಿ ಮಾಡಿ ತೀವ್ರ ನಷ್ಟವನ್ನುಂಟು ಮಾಡಿದರು. ಬೋಸ್ಟನ್ ತಲುಪುವ ವೇಳೆಗೆ ಬ್ರಿಟಿಷರು ಸುಮಾರು ೨೫೦ ಜನರನ್ನು ಕಳೆದುಕೊಂಡರಲ್ಲದೆ, ತಮ್ಮ ಪ್ರತಿಷ್ಠೆಗೆ ತೀವ್ರ ಧಕ್ಕೆಯನ್ನು ತಂದುಕೊಂಡರು. ಅಮೆರಿಕಾನ್ನರು ಸುಮಾರು ೯೩ ಜನರನ್ನು ಕಳೆದುಕೊಂಡರು. ಅಮೆರಿಕಾದ ಸ್ವಾತಂತ್ರ್ಯ ಸಂಗ್ರಾಮ ಪ್ರಾರಂಭವಾಗಿತ್ತು.
ಇದೇ ವೇಳೆಗೆ ವಸಾಹತುಗಳ ಎರಡನೇ ‘‘ಖಂಡಾಂತರ ಕಾಂಗ್ರೆಸ್’’ ೧೭೭೫ರ ಮೇ ೧೦ರಂದು ನಡೆದು ಬ್ರಿಟಿಷರ ವಿರುದ್ಧ ಯುದ್ಧಕ್ಕೆ ಹೋಗಲು ಅದು ನಿರ್ಧರಿಸಿತು. ವರ್ಜೀನಿಯಾದ ಜಾರ್ಜ್ ವಾಷಿಂಗ್‌ಟನ್‌ನನ್ನು ಅಮೆರಿಕಾನ್ ಸೈನ್ಯದ ದಂಡನಾಯಕನಾಗಿ ನೇಮಿಸಲಾಯಿತು. ಕೆಲವು ಅಮೆರಿಕಾನ್ನರಿಗೆ ತಾವು ಇಂಗ್ಲೆಂಡಿನಿಂದ ಪ್ರತ್ಯೇಕವಾಗುವ ಬಗ್ಗೆ ಇನ್ನೂ ಸಂಶಯಗಳಿದ್ದವು. ೧೭೭೫ರ ಜುಲೈ ತಿಂಗಳಲ್ಲಿ ಜಾನ್ ಡಿಕಿನ್ ಸನ್ ನು ಆಲಿವ್ ಬ್ರ್ಯಾಂಚ್ ಪಿಟಿಷನ್‌ವೊಂದನ್ನು ಬರೆದು ವೈರತ್ವವನ್ನು ನಿಲ್ಲಿಸಲು ಕೇಳಿಕೊಂಡನು. ಅಮೆರಿಕಾನ್ನರ ಬೇಡಿಕೆಗಳಿಗೆ ಯಾವುದೇ ಬೆಲೆ ಕೊಡದ ರಾಜನು, ೧೭೭೫ನೆಯ ಆಗಸ್ಟ್ ೨೩ರಂದು ‘‘ವಸಾಹತುಗಳು ದಂಗೆ ಎದ್ದಿವೆ’’ ಎಂದು ಘೋಷಿಸಿ ಅವುಗಳನ್ನು ನಿರ್ದಾಕ್ಷಿಣ್ಯ ವಾಗಿ ಹತ್ತಿಕ್ಕಲು ಆಜ್ಞಾಪಿಸಿದನು.
ನ್ಯೂ ಇಂಗ್ಲೆಂಡಿನ ಕಾಲೋನಿಗಳು ದಂಗೆ ಎದ್ದರೂ ದಕ್ಷಿಣ ಭಾರತದ ಕಾಲೋನಿಗಳು ತನಗೆ ವಿಧೇಯರಾಗಿ ಉಳಿಯಬಹುದೆಂದು ಬ್ರಿಟನ್ ಭಾವಿಸಿತ್ತು; ಏಕೆಂದರೆ ಅದು ಆಫ್ರಿಕನ್ ಕರಿಯರನ್ನೊಳಗೊಂಡ ಗುಲಾಮಗಿರಿ ವ್ಯವಸ್ಥೆಯ ಅಗ್ರೇಸರರಾಗಿದ್ದರು. ದಕ್ಷಿಣದ ವಸಾಹತುಗಳು ಮಾತೃರಾಷ್ಟ್ರ ಬ್ರಿಟನ್ನಿನ ಮೇಲೆ ದಂಗೆ ಎದ್ದರೆ, ತಮ್ಮ ತೋಟಗಳಲ್ಲಿರುವ ಗುಲಾಮರೂ ದಂಗೆ ಏಳಬಹುದೆಂದು ತೋಟಗಳ ಮಾಲೀಕರು ಹೆದರಿದರು. ವರ್ಜೀನಿಯಾದ ಗವರ್ನರ್ ಡನ್‌ಮೋರನು, ಬ್ರಿಟಿಷರ ಪರವಾಗಿ ಹೋರಾಡುವ ಗುಲಾಮರಿಗೆ ಸ್ವಾತಂತ್ರ್ಯದ ಆಸೆಯನ್ನು ತೋರಿಸಿದನು. ಆದರೆ ಹೆಚ್ಚಿನವರು ದಂಗೆಕೋರರ ಪರವಾಗಿ ಸೇರಿಕೊಂಡರು.
ಇದೇ ವೇಳೆಗೆ ಇಂಗ್ಲೆಂಡಿನಿಂಡ ಅಮೆರಿಕಾಕ್ಕೆ ಆಗಮಿಸಿದ, ಬರಹಗಾರನೂ ರಾಜಕೀಯ ಸಿದ್ಧಾಂತವಾದಿಯೂ ಆದ ಥಾಮಸ್ ಫೈನ್‌ನು ತನ್ನ ಲೇಖನಗಳ ಮೂಲಕ ವಂಶ ಪಾರಂಪರ್ಯವಾದ ರಾಜಪ್ರಭುತ್ವವನ್ನು ತೀವ್ರವಾಗಿ ಖಂಡಿಸಿ, ಸ್ವಾವಲಂಬಿ, ಸ್ವತಂತ್ರ್ಯ ಗಣರಾಜ್ಯದ ಸ್ಥಾಪನೆಗೆ ಕರೆಯಿತ್ತನು. ಪ್ರತ್ಯೇಕ ವರದಿಗಳ ಮೇಲೆ ಈ ಅಂಶವೂ ಪ್ರಭಾವ ಬೀರಿತು. ಯುದ್ಧ ಮುಂದುವರಿದಂತೆ ಸ್ವಾತಂತ್ರ್ಯ ಘೋಷಣೆಯ ಕರಡನ್ನು ಸಿದ್ಧಪಡಿಸಲು ವರ್ಜೀನಿಯಾದ ಥಾಮಸ್ ಜಫರ್‌ಸನ್ನನ ನೇತೃತ್ವದಲ್ಲಿ ಸಮಿತಿಯ ರಚನೆಯಾಯಿತು. ಅದರಿಂದ ರಚಿತವಾದ ಕರಡು ೧೭೭೬ನೆಯ ಜುಲೈ ೪ರಂದು ಅಂಗೀಕರಿಸಲ್ಪಟ್ಟು, ಅದರಲ್ಲಿ ಹೊಸ ರಾಷ್ಟ್ರದ ಉದಯವನ್ನು ಸಾರಲಾಯಿತು; ಮಾನವ ಸ್ವಾತಂತ್ರ್ಯದ ಸಿದ್ಧಾಂತವನ್ನು ವಿಶದ ಪಡಿಸಲಾಯಿತು. ಫ್ರೆಂಚ್ ಹಾಗೂ ಇಂಗ್ಲಿಷ್ ರಾಜಕೀಯ ಸಿದ್ಧಾಂತಗಳಿಂದ ಪ್ರೇರೇಪಿತವಾದ ಘೋಷಣೆಯಲ್ಲಿ ಸರ್ಕಾರದ ಬಗೆಗಿನ ಜಾನ್‌ಲಾಕ್‌ನ ಈ ಕೆಳಕಂಡ ಸಾಮಾಜಿಕ ಒಪ್ಪಂದ ವಿಚಾರವನ್ನು ಅಳವಡಿಸಿಕೊಳ್ಳಲಾಯಿತು.
ನಾವು ಈ ಕೆಳಕಂಡ ಸತ್ಯಗಳನ್ನು ಸ್ವ–ಸಾಕ್ಷಿಯೆಂದು ಪರಿಗಣಿಸಿದ್ದೇವೆ; ಎಲ್ಲಾ ಮನುಷ್ಯರು ಸಮಾನರಾಗಿ ಸೃಷ್ಟಿಯಾಗಿದ್ದಾರೆ; ಸೃಷ್ಟಿಕರ್ತ ಅವರಿಗೆ ಪರಭಾರೆ ಮಾಡಲಾಗದ ಕೆಲವು ಹಕ್ಕುಗಳನ್ನು ದಯಪಾಲಿಸಿ ದ್ದಾನೆ; ಅವುಗಳಲ್ಲಿ ಜೀವನ ಸ್ವಾತಂತ್ರ್ಯ ಹಾಗೂ ಸಂತೋಷವನ್ನು ಪಡೆದುಕೊಳ್ಳುವ ಹಕ್ಕುಗಳೂ ಸೇರಿವೆ; ಈ ಹಕ್ಕುಗಳನ್ನು ಜನರಿಗೆ ಒದಗಿಸಲು, ಜನರ ಒಪ್ಪಿಗೆಯ ಮೇರೆಗೆ ಸರ್ಕಾರವನ್ನು ರಚಿಸಲಾಗಿದೆ; ಯಾವುದೇ ರೀತಿಯ ಸರ್ಕಾರ ಎಂದಾದರೂ ಈ ಹಕ್ಕುಗಳಿಗೆ ವಿನಾಶಕಾರಿಯಾಗಿ ವರ್ತಿಸಿದರೆ, ಅದನ್ನು ತಿದ್ದುವ ಅಥವಾ ಅಳಿಸಿ ಹಾಕಿ, ಹೊಸ ಸರ್ಕಾರವನ್ನು ಸೃಷ್ಟಿಸುವ ಅಧಿಕಾರ ಜನರಿಗಿದೆ.
ಜೆಫರ್‌ಸನ್ನನ ಅಭಿಪ್ರಾಯದಲ್ಲಿ
ಅಮೆರಿಕಾದ ಸ್ವಾತಂತ್ರ್ಯಕ್ಕಾಗಿ ಹೋರಾಡುವುದು ಜನರ ಒಪ್ಪಿಗೆಯಾಧಾರದ ಮೇಲೆ ಸರ್ಕಾರವನ್ನು ರಚಿಸಲು ಹೋರಾಡಿದಂತೆ.
ಸೋಲು–ಗೆಲುವುಗಳು
ಸ್ವಾತಂತ್ರ್ಯ ಘೋಷಿಸಿದ ನಂತರ ಕೆಲವು ತಿಂಗಳುಗಳ ಕಾಲ ಅಮೆರಿಕಾನ್ನರು ಸೈನಿಕವಾಗಿ ತೀವ್ರ ಹಿನ್ನಡೆಯನ್ನು ಅನುಭವಿಸಿದರು. ಆದರೆ ಅದರ ದೃಢಚಿತ್ತತೆ, ಗುರಿಮುಟ್ಟುವ ತನಕ ಹೋರಾಟದ ಛಲ, ಕ್ರಮೇಣ ಒಳ್ಳೆಯ ಲಾಭವನ್ನು ಗಳಿಸಿಕೊಟ್ಟಿತು. ಅಮೆರಿಕಾನ್ನರು ಜಾರ್ಜ್ ವಾಷಿಂಗ್‌ಟನ್‌ನ ನೇತೃತ್ವದಲ್ಲಿ ಬ್ರಿಟಿಷರನ್ನು ದಿಟ್ಟವಾಗಿ ಎದುರಿಸಿದರು. ೧೭೭೭ರಲ್ಲಿ ಬ್ರಿಟಿಷರು ಸಾರಟೋಗದಲ್ಲಿ ಶರಣಾಗತರಾದರು. ಇದೇ ವೇಳೆ ಬೆಂಜಮಿನ್ ಫ್ರಾಂಕ್ಲಿನ್‌ನ ರಾಯಭಾರದಿಂದಾಗಿ ಫ್ರಾನ್ಸ್ ಅಮೆರಿಕಾನ್ನರಿಗೆ ಸಹಾಯ ನೀಡಲು ಮುಂದೆ ಬಂದಿತು; ಇದರಿಂದ ಯುದ್ಧವ್ಯಾಪ್ತಿ ವಿಸ್ತರಿಸಿತು. ಸ್ಪೆಯಿನ್ ಹಾಗೂ ಹಾಲೆಂಡ್‌ಗಳೂ ತಮ್ಮ ಬೆಂಬಲ ನೀಡಿದವು.
ಅಮೆರಿಕಾದ ದಕ್ಷಿಣ ಭಾಗದಲ್ಲಿ ಬೆಂಬಲ ಪಡೆಯಲು ವಿಫಲರಾದ ಬ್ರಿಟೀಷರು ೧೭೮೧ರ ಅಕ್ಟೋಬರ್‌ನಲ್ಲಿ ಅಮೆರಿಕಾನ್ನರಿಗೆ ಶರಣಾಗತರಾದರು. ಕ್ರಿ.ಶ.೧೮೭೩ರಲ್ಲಿ ಪ್ಯಾರಿಸ್ ಒಪ್ಪಂದವಾಯಿತು. ಬೆಂಜಮಿನ್ ಫ್ರಾಂಕ್ಲಿನ್, ಜಾನ್ ಆ್ಯಡಮ್ಸ್‌ನ ಮತ್ತು ಜಾನ್ ಜೇಯು ಅಮೆರಿಕಾವನ್ನು ಪ್ರತಿನಿಧಿಸುತ್ತಿದ್ದರು. ಬ್ರಿಟನ್ ಅಮೆರಿಕಾದಲ್ಲಿ ಇದುವರೆಗೆ ತನ್ನ ಆಡಳಿತದ ಹತೋಟಿಯಲ್ಲಿದ್ದ ಹದಿಮೂರು ವಸಾಹತುಗಳ ಸ್ವಾತಂತ್ರ್ಯ, ಹಕ್ಕುಗಳೂ ಹಾಗೂ ಸಾರ್ವಭೌಮತೆಯನ್ನು ಒಪ್ಪಿಕೊಂಡಿತು.
ಈಗ ಹದಿಮೂರು ವಸಾಹತುಗಳನ್ನು ಒಂದು ರಾಷ್ಟ್ರವಾಗಿ ಒಗ್ಗೂಡಿಸುವ ಬೃಹತ್ ಕಾರ್ಯ ಕ್ರಾಂತಿಯ ನಾಯಕನ ಮುಂದಿತ್ತು.
ರಾಜ್ಯಗಳ ಸಂವಿಧಾನಗಳು
‘‘ಪ್ರತಿಯೊಬ್ಬ ಮತ್ತು ಪ್ರಪಂಚದ ಪ್ರತಿಯೋರ್ವನು ಸ್ವ-ಸರ್ಕಾರದ ಹಕ್ಕನ್ನು ಹೊಂದಿರುವನು’’ ಎಂದು ಥಾಮಸ್ ಜೆಫರ್‌ಸನ್‌ನು ೧೯೭೦ರಲ್ಲಿ ನುಡಿಯುತ್ತಾನೆ.
ಕ್ರಾಂತಿಯಲ್ಲಿ ಅಮೆರಿಕಾನ್ನರ ಯಶಸ್ಸು, ಅವರಿಗೆ ತಮ್ಮ ಸ್ವಾತಂತ್ರ್ಯ ಘೋಷಣೆಯಲ್ಲಿ ವ್ಯಕ್ತಪಡಿಸಿದ ತತ್ವಗಳಿಗೆ ಕಾನೂನಿನ ರೂಪಕೊಡಲು ಅವಕಾಶ ಮಾಡಿಕೊಟ್ಟಿತು. ಹಲವಾರಸು ರಾಜ್ಯಗಳು ತಮ್ಮ ಸಂವಿಧಾನಗಳಲ್ಲಿ ತಮ್ಮ ಜನರಿಗೆ ಸಂತೋಷ ಹಾಗೂ ಸುರಕ್ಷತೆಗಳಿಗೆ ಅನುಕೂಲವಾಗುವ ಅತ್ಯುತ್ತಮ ಅಂಶಗಳನ್ನು ಸೇರಿಸಿಕೊಳ್ಳಲು ಪ್ರಾರಂಭಿಸಿತು.
೧೭೭೬ರಲ್ಲಿ ಜಾನ್ ಡಿಕಿನ್‌ಸನ್‌ನು ‘‘ಆರ್ಟಿಕಲ್ಸ್ ಆಪ್ ಕಾನ್ ಫೆಡರೇಷನ್, ಮತ್ತು ಪರ್‌ಪೆಚುವಲ್ ಯೂನಿಯನ್’’ನ್ನು ತಯಾರಿಸಿದನು. ೧೭೮೧ರಲ್ಲಿ ಹಲವು ರಾಜ್ಯಗಳು ಅವುಗಳನ್ನು ಒಪ್ಪಿಕೊಳ್ಳುವುದರೊಂದಿಗೆ ಅವುಗಳು ಜಾರಿಗೆ ಬಂದವು. ಆದರೆ ಈ ಸಂವಿಧಾನವು ನಿರ್ಮಿಸಿದ ಸರ್ಕಾರದ ಚೌಕಟ್ಟು ತುಂಬಾ ದುರ್ಬಲವಾಗಿತ್ತು.
ಸಾಂವಿಧಾನಿಕ ಸಭೆ
ಪ್ಯಾರಿಸ್ ಒಪ್ಪಂದ(೧೭೬೩) ಹಾಗೂ ಸಂವಿಧಾನ ರಚನೆಯಾದ ನಡುವಿನ ಅವಧಿಯಲ್ಲಿ ರಾಜ್ಯಗಳು ಕೇವಲ ‘‘ಮರಳಿನ ಹಗ್ಗ’’ದಿಂದ ಕಟ್ಟಲ್ಪಟ್ಟಿತು ಎಂದು ಜಾರ್ಜ್ ವಾಷಿಂಗ್‌ಟನ್ ಹೇಳುತ್ತಾನೆ.
೧೭೮೩ರಲ್ಲಿ ಫಿಲಡೆಲ್ಫಿಯಾ ಸ್ಪೇಟ್ ಹೌಸ್‌ನಲ್ಲಿ ಜಾರ್ಜ್ ವಾಷಿಂಗ್‌ಟನ್‌ನ ನೇತೃತ್ವದಲ್ಲಿ ಫೆೆಡರಲ್ ಸಮ್ಮೇಳನವು ನಡೆಯಿತು. ವಿವಿಧ ಕ್ಷೇತ್ರಗಳಲ್ಲಿ ರಾಜ್ಯಾಡಳಿತ, ಸಂವಿಧಾನಾತ್ಮಕ ಕ್ರಾಂತಿ ಇತ್ಯಾದಿಗಳಲ್ಲಿ ಪಳಗಿದ ಅನುಭವಿ ರಾಜಕೀಯ ತಜ್ಞರು, ಮುತ್ಸದ್ದಿಗಳು ಇಲ್ಲಿದ್ದರು. ಜಿ.ಮೋರಿಸ್, ಜೇಮ್ಸ್ ವಿಲ್ಸನ್, ಬೆಂಜಮಿನ್ ಫ್ರಾಂಕ್ಲಿನ್, ಜೇಮ್ ಮೆಡೆಸನ್, ರಾಫಸ್ ಕಿಂಗ್, ಎಲ್ ಬ್ರಿಜ್ ಗೆರಿ, ರೋಜರ್ ಶರ್ ಮನ್, ಅಲೆಗ್ಸಾಂಡರ್ ಹ್ಯಾಮಿಲ್ ಟನ್ ಮುಂತಾದವರಿದ್ದರು. ಥಾಮಸ್ ಜೆಫರ್ ಸನ್ ಹಾಗೂ ಜಾನ್ ಆ್ಯಡಮ್ಸ್‌ನ ಇಬ್ಬರೂ ಯುರೋಪಿನಲ್ಲಿದ್ದ ಕಾರಣ ಸಭೆಯಲ್ಲಿ ಹಾಜರಿರಲಿಲ್ಲ. ಒಟ್ಟು ೫೫ ಪ್ರತಿನಿಧಿಗಳಿದ್ದು ಅವರ ಸರಾಸರಿ ವಯಸ್ಸು ೪೨ ಆಗಿತ್ತು.
ಕೇವಲ ‘‘ಆರ್ಟಿಕಲ್ಸ್ ಆಫ್ ಕಾನ್‌ಫೆಡರೇಷನ್’’ಗೆ ತಿದ್ದುಪಡಿ ತರುವ ಕಾರ್ಯ ಸೂಚಿ ಮಾತ್ರ ಇದರ ಮುಂದಿದ್ದರೂ, ಅದನ್ನು ಕಡೆಗಣಿಸಿ ಸಂಪೂರ್ಣವಾಗಿ ಹೊಸ ಸರ್ಕಾರ ವ್ಯವಸ್ಥೆಯನ್ನು ರೂಪಿಸಲು ಈ ಪ್ರತಿನಿಧಿಗಳು ಮುಂದಾದರು.
ಸ್ಥಳೀಯ ರಾಜ್ಯ ಸರ್ಕಾರಗಳು ಹಾಗೂ ಕೇಂದ್ರ ಸರ್ಕಾರ ಈ ಎರಡು ಶಕ್ತಿಗಳ ವಿಮರ್ಶೆ ನಡೆಸಿ, ರಾಷ್ಟ್ರೀಯ ಸರ್ಕಾರದ ಅಧಿಕಾರ ಹಾಗೂ ಕಾರ್ಯಗಳನ್ನು ಅತಿ ಎಚ್ಚರದಿಂದ ನಿರೂಪಿಸಿದನು. ರಾಷ್ಟ್ರೀಯ ಸರ್ಕಾರಕ್ಕೆ ನಿಜವಾದ ಅಧಿಕಾರವಿರಬೇಕು ಎಂದು ನಿರ್ಧರಿಸಿ, ಅದಕ್ಕೆ ಹಣ ಟಂಕಿಸುವ, ವ್ಯಾಪಾರ-ವಾಣಿಜ್ಯವನ್ನು ನಿಯಂತ್ರಿಸುವ, ಯುದ್ಧ ಯಾ ಶಾಂತಿಯನ್ನು ಮಾಡಿಕೊಳ್ಳುವ ಅಧಿಕಾರವನ್ನು ನೀಡಿದರು.
ಫಿಲಡೆಲ್ಫಿಯಾದಲ್ಲಿ ಸಭೆ ಸೇರಿದ್ದ ಹದಿನೆಂಟನೆ ಶತಮಾನದ ರಾಜಕೀಯತಜ್ಞರು ಮಾಂಟೆಸ್ಕ್ಯೂನ ರಾಜಕೀಯ ಶಕ್ತಿಯ ಸಮತೋಲನ ಸಿದ್ಧಾಂತ ಅಥವಾ ‘‘ಅಧಿಕಾರ ವಿಭಜನೆ ಸಿದ್ಧಾಂತ’’ದಲ್ಲಿ ನಂಬಿಕೆಯಿಟ್ಟವರಾಗಿದ್ದರು. ಈ ನಂಬಿಕೆಯು ಅವರನ್ನು ಮೂರು ಸಮಾನವಾದ, ಒಂದಕ್ಕೊಂದು ಪೂರಕವಾದ ಸರ್ಕಾರದ ವಿಭಾಗಗಳನ್ನು ಶಾಸಕಾಂಗ, ಕಾರ್ಯಾಂಗ ಮತ್ತು ನ್ಯಾಯಾಂಗ ರಚಿಸಲು ಪ್ರಭಾವ ಬೀರಿತು. ಯಾವ ಅಂಗವೂ ಇನ್ನೊಂದು ಅಂಗದ ಮೇಲೆ ಸವಾರಿ ಮಾಡದಂತೆ, ಅವುಗಳ ಅಧಿಕಾರ ವ್ಯಾಪ್ತಿಯನ್ನು ನಿರ್ಧರಿಸಿದರು. ಅಲ್ಲದೆ ದೊಡ್ಡ ರಾಜ್ಯಗಳು ಸಣ್ಣ ರಾಜ್ಯಗಳ ಮೇಲೆ ಯಜಮಾನತ್ವವನ್ನು ಸಾಧಿಸುವುದನ್ನು ತಪ್ಪಿಸಲು ಸೆನೆಟ್ ಸಭೆಯನ್ನು ಸೃಷ್ಟಿಸಿ ಎಲ್ಲಾ ರಾಜ್ಯಗಳಿಗೂ ಸಮಾನ ಪ್ರಾತಿನಿಧ್ಯವನ್ನು ಒದಗಿಸಿದರು.
ಯುರೋಪಿನ ಜ್ಞಾನೋದಯ ಕಾಲದ ಕೂಸುಗಳಾಗಿದ್ದ ಸಂವಿಧಾನ ನಿರ್ಮಾಪಕರು ವೈಯಕ್ತಿಕ ಸ್ವಾತಂತ್ರ್ಯ ಹಾಗೂ ಸಾರ್ವಜನಿಕ ಮೌಲ್ಯಗಳನ್ನು ಬೆಳೆಸಲು ಪ್ರಯತ್ನಿಸಿದರು.
ಬಿಲ್ ಆಫ್ ರೈಟ್ಸ್
ಪ್ರತಿನಿಧಿಗಳು ೧೭೮೭ನೆಯ ಸೆಪ್ಟೆಂಬರ್ ೧೭ರಂದು ಸಂವಿಧಾನದ ಅಂತಿಮ ಕರಡಿಗೆ ಸಹಿ ಮಾಡಿದರು. ಆದರೂ ಸಂವಿಧಾನದ ಜಾರಿಗೆ ಕೆಲವು ತೊಡಕುಗಳುಂಟಾಯಿತು. ಬಲಿಷ್ಠ ಕೇಂದ್ರ ಸರ್ಕಾರದ ನಿರ್ಮಾಣಕ್ಕೆ ಸಂಬಂಧಿಸಿದಂತೆ ಒಕ್ಕೂಟವಾದಿಗಳು(ಫೆಡರಿಲಿಸ್ಟ್) ಹಾಗೂ ಒಕ್ಕೂಟ ವಿರೊಧಿಗಳು (ಆ್ಯಂಟಿ ಫೆೆಡರಲಿಸ್ಟ್) ಎಂದು ಬಣಗಳು ಹುಟ್ಟಿಕೊಂಡವು. ಒಕ್ಕೂಟ ವಿರೋಧಿಗಳು ರಾಜ್ಯಗಳ ಸಡಿಲ ಒಕ್ಕೂಟಗಳ ಪರವಾಗಿದ್ದರು; ಅಂದರೆ ಬಲಿಷ್ಠ ಕೇಂದ್ರದ ವಿರೋಧಿಯಾಗಿದ್ದರು. ವರ್ಜೀನಿಯಾ ರಾಜ್ಯವು ಈ ಚಳುವಳಿಯ ಮುಂಚೂಣಿಯಲ್ಲಿತ್ತು.
ಸಂವಿಧಾನದಲ್ಲಿ ವೈಯಕ್ತಿಕ ಹಕ್ಕುಗಳು ಹಾಗೂ ಸ್ವಾತಂತ್ರ್ಯಗಳು ಸರಿಯಾಗಿ ಪ್ರತಿನಿಧಿಸಲ್ಪಟ್ಟಿಲ್ಲ ಎಂಬುದು ಒಕ್ಕೂಟ ವಿರೋಧಿಗಳ ವಾದವಾಗಿತ್ತು. ವರ್ಜೀನಿಯಾದ ಜಾರ್ಜ್‌ಮೇಸನ್ ಹಾಗೂ ಪ್ಯಾಟ್ರಿಕ್ ಹೆನ್ರಿಯು ವೈಯಕ್ತಿಕ ಹಕ್ಕುಗಳ ಬಗ್ಗೆ ಹೆಚ್ಚಿನ ಪ್ರಚಾರ ನಡೆಸಿದರು. ಹೀಗಾಗಿ ೧೭೮೯ರಲ್ಲಿ ನ್ಯೂಯಾರ್ಕ್‌ನಲ್ಲಿ ನಡೆದ ಮೊದಲ ಸಂವಿಧಾನದ ಬಗೆಗಿನ ಕಾಂಗ್ರೆಸ್‌ನಲ್ಲಿ ವೈಯಕ್ತಿಕ ಹಕ್ಕುಗಳ ಘೋಷಣೆಯನ್ನು ಅಳವಡಿಸಿಕೊಳ್ಳುವ ಬಗ್ಗೆ ಸಂಪೂರ್ಣ ಒಮ್ಮತ ಮೂಡಿಬಂದಿತು. ಹಕ್ಕುಗಳ ಬಗ್ಗೆ ಹತ್ತು ತಿದ್ದುಪಡಿಗಳನ್ನು ತಂದು ಅವುಗಳನ್ನು ಸಂವಿಧಾನದ ಭಾಗವನ್ನಾಗಿ ಮಾಡಿದರು. ಈ ತಿದ್ದುಪಡಿಗಳನ್ನು ಒಟ್ಟಾಗಿ ಬಿಲ್ ಆಫ್ ರೈಟ್ಸ್ ಅಥವಾ ಹಕ್ಕುಗಳ ಶಾಸನ ಎಂದು ಕರೆಯಲಾಗಿದೆ. ಅಭಿವೃಕ್ತಿ ಸ್ವಾತಂತ್ರ್ಯ, ಪತ್ರಿಕಾ ಸ್ವಾತಂತ್ರ್ಯ, ಧಾರ್ಮಿಕ ಸ್ವಾತಂತ್ರ್ಯ, ಸಭೆ ಸೇರುವ ಸ್ವಾತಂತ್ರ್ಯ, ಪ್ರತಿಭಟಿಸುವ ಸ್ವಾತಂತ್ರ್ಯ ಹಾಗೂ ಬದಲಾವಣೆ ಕೋರುವ ಸ್ವಾತಂತ್ರ್ಯ- ಇವೇ ಮುಂತಾದವುಗಳನ್ನು ಅಳವಡಿಸಿ ಅವುಗಳಿಗೆ ಸಂಪೂರ್ಣ ರಕ್ಷಣೆಯನ್ನು ದೃಢೀಕರಿಸಲಾಯಿತು.
ಬಿಲ್ ಆಫ್ ರೈಟ್ಸನ್ನು ಸೇರಿಸಿದಂದಿನಿಂದ ಇಂದಿನವರೆಗೆ ಕೇವಲ ೧೬ ತಿದ್ದುಪಡಿಗಳನ್ನು ಮಾತ್ರ ಮಾಡಲಾಗಿದೆ. ಈ ತಿದ್ದುಪಡಿಗಳು ಒಕ್ಕೂಟ ಸರ್ಕಾರದ ಚೌಕಟ್ಟು ಹಾಗೂ ಕಾರ್ಯ ವಿಧಾನವನ್ನು ಬದಲಾಯಿಸಿದ್ದರೂ ಅವು ಬಿಲ್ ಆಫ್ ರೈಟ್ಸ್‌ನ ನಿರ್ದೇಶನವನ್ನು ಅನುಸರಿಸಿ, ವೈಯಕ್ತಿಕ ಹಕ್ಕುಗಳು ಹಾಗೂ ಸ್ವಾತಂತ್ರ್ಯಗಳನ್ನು ವಿಸ್ತರಿಸಿದವು. ಅಮೆರಿಕಾದ ಸ್ವಾತಂತ್ರ್ಯ ಕ್ರಾಂತಿಯು ಈ ರೀತಿಯಲ್ಲಿ ಹದಿಮೂರು ವಸಾಹತುಗಳಿಗೆ ಮಾತ್ರ ಸ್ವಾತಂತ್ರ್ಯ ತರಲಿಲ್ಲ; ಅವು ಅಮೆರಿಕಾನ್ನರಿಗೆ ವೈಯಕ್ತಿಕ ಸ್ವಾತಂತ್ರ್ಯ ಹಾಗೂ ಹಕ್ಕುಗಳನ್ನು ನೀಡಿತು. ಅವುಗಳಿಗೆ ಎಂದೂ ತೊಂದರೆಯಾಗದಂತೆ ಸಂವಿಧಾನಾತ್ಮಕ ರಕ್ಷಣೆಯನ್ನು ನೀಡುವುದರಲ್ಲಿ ಯಶಸ್ವಿಯಾಯಿತು. ಮಾನವ ಸ್ವಾತಂತ್ರ್ಯದ ವಿಕಾಸದಲ್ಲಿ ಅಮೆರಿಕಾದ ಸ್ವಾತಂತ್ರ್ಯ ಸಂಗ್ರಾಮವು ಒಂದು ಶ್ರೇಷ್ಠ ಮೈಲಿಗಲ್ಲಾಗಿದೆ.

ಅಂತರ್‌ಯುದ್ಧ(ಸಿವಿಲ್ ವಾರ್)
ಒಂದು ತಿಂಗಳಿಗೂ ಮುಂಚೆ ೧೯೬೧ನೆಯ ಮಾರ್ಚ್ ೪ರಂದು ಅಬ್ರಹಾಂ ಲಿಂಕನ್ ಅಧ್ಯಕ್ಷನಾಗಿ ಪ್ರಮಾಣ ವಚನ ಸ್ವೀಕರಿಸಿ ತನ್ನ ಪ್ರಾರಂಭಿಕ ಭಾಷಣದಲ್ಲಿ ಅವನು ಕಾನೂನಿಗನುಸಾರವಾಗಿ ಗುಲಾಮಗಿರಿಯ ಅನೂರ್ಜಿತವೆಂದು ಕರೆದು ಪ್ರತ್ಯೇಕತೆಯನ್ನು ಮಾನ್ಯ ಮಾಡಲು ನಿರಾಕರಿಸಿದನು. ಒಗ್ಗೂಡುವುದರ ಬಂಧಗಳನ್ನು ಉಳಿಸಬೇಕೆಂಬ ಕೋರಿಕೆಯೊಂದಿಗೆ ಅವನ ಭಾಷಣ ಮುಕ್ತಾಯವಾಗಿತ್ತು. ಆದರೆ ದಕ್ಷಿಣ ಇದಕ್ಕೆ ಕಿವಿಗೊಡಲೇಯಿಲ್ಲ- ಮಾತ್ರವಲ್ಲ, ಏಪ್ರಿಲ್ ೧೦ರಂದು ದಕ್ಷಿಣ ಕೆರೋಲಿನಾ ಬಂದರಿನ ಚಾರ್ಲ್ಸ್‌ಟನ್‌ನಲ್ಲಿಯ ಸಂಟರ್ ಕೋಟೆಯ ಮೇಲೆ ಗುಂಡಿನ ಮಳೆಗೆರೆದರು. ಉತ್ತರದವರೂ ಹಿಂಜರಿಯಲಿಲ್ಲ. ವಜಾ ಮಾಡಲಾದ ಏಳು ರಾಜ್ಯಗಳ ಜನರು ತಮ್ಮ ಅಧ್ಯಕ್ಷನಾದ ಜೆಫರ್‌ಸನ್ ಡೇವಿಸ್‌ನ ಮನವಿಗೆ ಓಗೊಟ್ಟರು. ಹೀಗೆ ಇಷ್ಟು ದೀರ್ಘಕಾಲ ನಿಷ್ಠರಾಗಿದ್ದ ಗುಲಾಮ ರಾಜ್ಯಗಳು ಏನು ಕ್ರಮ ಕೈಗೊಳ್ಳಬಹುದೆಂದು ಎರಡೂ ಪಕ್ಷಗಳು ಆತಂಕದಿಂದ ನಿರೀಕ್ಷಿಸುತ್ತಿದ್ದವು. ಏಪ್ರಿಲ್ ೧೭ರಂದು ವರ್ಜೀನಿಯಾ ಅಪಾಯಕಾರಿ ಕ್ರಮವನ್ನು ಕೈಗೆತ್ತಿಕೊಂಡಿತು. ಶೀಘ್ರದಲ್ಲಿಯೇ ಅರ್ ಕಾನ್ಸಾಸ್ ಮತ್ತು ಉತ್ತರ ಕೆರೋಲಿನಾಗಳೂ ಕೂಡ ಅದನ್ನೇ ಅನುಸರಿಸಿದವು. ಯಾವುದೇ ರಾಜ್ಯವು ವರ್ಜೀನಿಯಾದಷ್ಟು ದಿವ್ಯ ನಿರ್ಲಕ್ಷ್ಯದಿಂದ ಒಕ್ಕೂಟವನ್ನು ಬಿಡಲಿಲ್ಲ. ವರ್ಜೀನಿಯಾದೊಂದಿಗೆ ಕರ್ನಲ್ ರಾಬರ್ಟ್ ಇಲೀ ತನ್ನ ಸಂಸ್ಥಾನದ ಮೇಲಿನ ನಿಷ್ಠೆಯಿಂದಾಗಿ ಕೇಂದ್ರದ ಸೈನ್ಯದ ದಂಡನಾಯಕ ಹುದ್ದೆಯನ್ನೇ ಬಿಟ್ಟುಕೊಟ್ಟ. ವಿಶಾಲವಾದ ಒಕ್ಕೂಟ ಹಾಗೂ ಮುಕ್ತವಾದ ಉತ್ತರ ಜಮೀನಿನ ನಡುವೆ ಇದ್ದ ಗಡಿ ಸಂಸ್ಥಾನಗಳು ಅನಿರೀಕ್ಷಿತವಾಗಿ ರಾಷ್ಟ್ರೀಯತಾ ಭಾವನೆ ಯನ್ನು ಸೂಚಿಸಿ, ಕೇಂದ್ರದೊಂದಿಗಿನ ತಮ್ಮ ಸಂಬಂಧವನ್ನು ಉಳಿಸಿಕೊಂಡವು.
ಪ್ರತಿಯೊಂದು ವಿಭಾಗದ ಜನರು ಕೂಡ ಶೀಘ್ರ ವಿಜಯ ಸಾಧಿಸುವತ್ತ ಅಪಾರ ಆಶಯ ಹೊತ್ತು ಯುದ್ಧಾರಂಭ ಮಾಡಿದ್ದರಾದರೂ, ಉತ್ತರವು ಅದರ ವಾಸ್ತವಿಕ ಸಂಪನ್ಮೂಲಗಳು, ಮಾನವಶಕ್ತಿ, ಶಸ್ತ್ರಾಸ್ತ್ರಗಳ ತಯಾರಿಕೆಗೆ ವಿಪುಲ ಸೌಕರ್ಯಗಳನ್ನು ಹೊಂದಿದ್ದು, ಶಸ್ತ್ರಾಸ್ತ್ರಗಳು, ಬಟ್ಟೆಬರೆ ಮತ್ತಿತರ ಸರಬರಾಜುಗಳನ್ನು ಧಾರಾಳವಾಗಿ ಹೊಂದಿದ್ದು ಸಾಕಷ್ಟು ಉತ್ತಮ ಸ್ಥಿತಿಯಲ್ಲಿದ್ದುದು ಸ್ಪಷ್ಟವಾಗಿತ್ತು.
ಯುದ್ಧಾರಂಭದಲ್ಲಿ ಜಲಸೇನೆಯ ಬಹುಭಾಗವು ಕೇಂದ್ರದ ಹತೋಟಿಯಲ್ಲಿತ್ತು. ಆದರೆ ಅದು ಚೆಲ್ಲಾಪಿಲ್ಲಿಯಾಗಿ ನಿಶ್ಶಕ್ತವಾಗಿತ್ತು. ಜಲಸೇನೆಯ ಕಾರ್ಯದರ್ಶಿ ಜಿಡಿಯನ್ ವೆಲ್ಸ್ ಅದನ್ನು ಸಬಲಗೊಳಿಸಲು ಸೂಕ್ತ ಕ್ರಮ ಕೈಗೊಂಡನು. ಅನಂತರ ಲಿಂಕನ್ ದಕ್ಷಿಣ ಕಡಲ ತೀರಗಳನ್ನು ಮುಚ್ಚಿಬಿಡುವಂತೆ ಘೋಷಿಸಿದನು. ಮೊದಮೊದಲು ಆ ಬಗ್ಗೆ ನಿರ್ಲಕ್ಷ್ಯದಿಂದಿದ್ದರೂ, ದಕ್ಷಿಣಕ್ಕೆ ಅತ್ಯಂತ ಅಗತ್ಯವಾಗಿದ್ದ, ಯುರೋಪಿಗೆ ಹತ್ತಿಯನ್ನು ಕಳುಹಿಸುವುದು ಮತ್ತು ಶಸ್ತ್ರಾಸ್ತ್ರಗಳ ಆಮದು, ಉಡುಪು ಮತ್ತು ವೈದ್ಯಕೀಯ ಸರಬರಾಜುಗಳ ಹಡಗುಗಳಿಂದ ಸಾಗಿ ಬರುವುದನ್ನು ಕ್ರಮೇಣ ಪ್ರತಿಬಂಧಿಸ ಲಾಯಿತು. ಡೇವಿಡ್ ಫೆರಾಗಟ್ ನಡೆಸಿದ ಎರಡು ವಿಶಿಷ್ಟ ಕಾರ್ಯಾಚರಣೆಗಳಲ್ಲಿ ದಕ್ಷಿಣದ ಅತ್ಯಂತ ವಿಶಾಲನಗರವಾದ ನ್ಯೂ ಅರ್ಲಿಯನ್ಸ್ ಮತ್ತು ಒಕ್ಕೂಟಕ್ಕೆ ಸೇರಿದ್ದ ಉಕ್ಕು ತುಂಬಿದ ಹಡಗು-ಇವೆರಡಕ್ಕೂ ಮುತ್ತಿಗೆ ಹಾಕಲಾಯಿತು. ಟೆನ್ನೂಸ್ಸಿಯಲ್ಲಿನ ದೀರ್ಘ ಒಕ್ಕೂಟ ರಾಜ್ಯಗಳನ್ನು ವಶಪಡಿಸಿಕೊಳ್ಳುತ್ತ ಅವರು ಸಂಸ್ಥಾನದ ಬಹುಮಟ್ಟಿಗೆ ಎಲ್ಲ ಭಾಗವನ್ನು ಆಕ್ರಮಿಸಿಕೊಂಡರು. ಅತ್ಯಂತ ಮುಖ್ಯವಾದ ಮೆಂಫಿಸ್ ಬಂದರನ್ನು ವಶಪಡಿಸಿಕೊಳ್ಳು ವುದರೊಂದಿಗೆ ಕೇಂದ್ರವು ಒಕ್ಕೂಟದ ನಡುಮಧ್ಯ ಭಾಗದ ಕಡೆ ಮುನ್ನಡೆಯಿತು. ಶಿಲಾದ ಆಕ್ರಮಣದೊಂದಿಗೆ ಜನರಲ್ ಯೂಲಿಸಿಸ್ ಎಸ್.ಗ್ರಾಂಟನ ಮುಂದಾಳ್ತನದಲ್ಲಿ ಕೇಂದ್ರದ ಸೈನಿಕರು ದಕ್ಷಿಣದತ್ತ ಇನ್ನಷ್ಟು ಮುಂದುವರಿಯುವಲ್ಲಿ ಸಫಲರಾದರು. ಪ್ರಾರಂಭದಲ್ಲಿ ಅಡೆತಡೆಗಳನ್ನೆದುರಿಸಿದರೂ ಗ್ರಾಂಟನು ಪಶ್ಚಿಮದಲ್ಲಿ ಅತ್ಯಂತ ಬಲಿಷ್ಠವಾದ ಒಕ್ಕೂಟದ ಸೈನ್ಯವನ್ನು ಸದೆಬಡಿದು ವಿಶಾಲವಾದ ನದಿಯನ್ನು ಕೇಂದ್ರಕ್ಕೆ ಸಮರ್ಪಿಸಿದನು.
ಇತ್ತ ವರ್ಜೀನಿಯಾದಲ್ಲಿ ಕೇಂದ್ರವು ಅಪಜಯಗಳ ಸರಮಾಲೆಯನ್ನೇ ಎದುರಿಸ ಬೇಕಾಯಿತು. ಒಕ್ಕೂಟದ ರಾಜಧಾನಿಯಾದ ರಿಚ್ಮಂಡ್‌ಗೆ ಎರಡು ಅನುಕೂಲಗಳಿದ್ದವು. ರಿಚ್ಮಂಡ್ ಮತ್ತು ವಾಷಿಂಗಟನ್‌ಗಳ ನಡುವೆ ರಸ್ತೆಯನ್ನು ತಡೆಯುವ ಹಲವಾರು ಝರಿಗಳು ಹರಿಯುತ್ತಿದ್ದುದೊಂದಾದರೆ, ಇಬ್ಬರು ಬಲಿಷ್ಠ ಸೇನಾ ನಾಯಕರು ಎಂದರೆ ರಾಬರ್ಟ್ ಇ ಲೀ ಮತ್ತು ಥಾಮಸ್ ಜೆ.ಜ್ಯಾಕ್ಸನ್ ಇದ್ದರು. ಹೀಗಾಗಿ ಅದಕ್ಕೆ ಬಲವಾದ ರಕ್ಷಣೆ ದೊರೆತಿತ್ತು. ಒಕ್ಕೂಟವು ಹಿಮ್ಮೆಟ್ಟಲೇ ಬೇಕಾಯಿತು.
೧೮೬೩ರ ಜನವರಿ ೧ರಂದು, ಅಧ್ಯಕ್ಷ ಲಿಂಕನ್ ಬಂಡಾಯವೆದ್ದ ಸಂಸ್ಥಾನಗಳಲ್ಲಿದ್ದ ಗುಲಾಮರನ್ನು ಮುಕ್ತಗೊಳಿಸಿ ಉತ್ತರದ ಸಶಸ್ತ್ರ ಸೇನೆಗೆ ಸೇರಿಕೊಳ್ಳಬೇಕೆಂದು ಅವರನ್ನು ಆಹ್ವಾನಿಸುತ್ತ ವಿಮೋಚನೆಯ ಉದ್ಘೋಷಣೆಯನ್ನು ಹೊರಡಿಸಿದನು. ಹೀಗೆ ಘೋಷಿಸಿದ ಉದ್ಘೋಷಣೆಯಿಂದ ಒಕ್ಕೂಟವನ್ನು ಉಳಿಸುವ ಉದ್ದೇಶದೊಂದಿಗೆ ಗುಲಾಮಗಿರಿಯ ನಿರ್ಮೂಲನೆಯನ್ನು ಯುದ್ಧದ ಉದ್ದೇಶವೆಂದೂ ಘೋಷಿಸಿದಂತಾಯಿತು.
ಪೂರ್ವ ಭಾಗದಲ್ಲಿ ಒಕ್ಕೂಟದ ಬಲ ಕುಸಿಯುತ್ತಿದ್ದಾಗ್ಯೂ ಒಕ್ಕೂಟದ ವಿಜಯಗಳಾ ವುವೂ ನಿರ್ಣಾಯಕವಾಗಿರಲಿಲ್ಲ. ಫೆಡರಲ್ ಸರ್ಕಾರವು ಸುಮ್ಮನಿರದೆ ಹೊಸ ಸೈನಿಕಪಡೆಗಳನ್ನು ಸೇರಿಸಿ ಮತ್ತೆ ಪ್ರಯತ್ನ ಮಾಡಿತು. ೧೮೬೩ರ ಜುಲೈ ತಿಂಗಳಿನಲ್ಲಿ ಯುದ್ಧಕ್ಕೆ ಮಹತ್ವದ ತಿರುವುಂಟಾಯಿತು. ಲೀ ಉತ್ತರದ ಕಡೆ ಧಾವಿಸಿ ಪೆನ್ಸಿಲ್ವೇನಿಯಾ ಪ್ರವೇಶಿಸಿ ಇನ್ನೇನು ಸಂಸ್ಥಾನದ ರಾಜಧಾನಿಯನ್ನು ಪ್ರವೇಶಿಸುವಷ್ಟರಲ್ಲಿ ಬಲಿಷ್ಠವಾದ ಒಕ್ಕೂಟ ಸೇನೆಯಿಂದ ಪ್ರತಿಭಟಿತನಾಗಿ ಹಿಮ್ಮೆಟ್ಟಬೇಕಾಯಿತು. ಇಷ್ಟರಲ್ಲಿ ಗ್ರಾಂಟ್‌ನು ನಿಧಾನವಾದರೂ ಅದಮ್ಯದ ಮುನ್ನಡೆಯಿಂದ ೧೮೬೪ರಲ್ಲಿ ರಿಚ್ಮಂಡನ್ನು ತಲುಪಿದ್ದು ಅಂತ್ಯವನ್ನೇ ಮರೆ ಮಾಚುವಂತಾಯಿತು. ಎಲ್ಲ ದಿಕ್ಕುಗಳಿಂದಲೂ ಉತ್ತರದ ಪಡೆಗಳು ಆಕ್ರಮಣ ಮಾಡುತ್ತ ಬಂದು, ೧೮೬೫ರ ಫೆಬ್ರವರಿ ೧ರಂದು ಜನರಲ್ ಷೆರ್ಮಾನನ ಸೈನ್ಯವು ಜಾರ್ಜಿಯಾದಿಂದ ಉತ್ತರದ ಕಡೆಗೆ ಮುಂದುವರೆಯಲಾರಂಭಿಸಿತು. ಫೆಬ್ರವರಿ ೧೭ರಂದು ಒಕ್ಕೂಟವು ಕೊಲಂಬಿಯಾವನ್ನು ಬಿಡುಗಡೆ ಮಾಡಿತಲ್ಲದೆ ಯುದ್ಧವಿಲ್ಲದೆಯೇ ಚಾರ್ಲ್ಸಟನ್ ಶರಣಾಯಿತು. ಏಪ್ರಿಲ್ ೨ರಂದು ಲೀಯು ಪೀಟರ್ಸ್‌ಬರ್ಗ್ ಮತ್ತು ರಿಚ್ಮಂಡನ್ನು ಬಿಟ್ಟು ಹೋದನು. ಒಂದು ವಾರದ ತರುವಾಯ ಬೇರಾವ ಪರ್ಯಾಯವೂ ತೋರದೆ ವರ್ಜೀನಿಯಾ ಶರಣಾಗತವಾಯಿತು.
ಶರಣಾಗತಿಯ ನಿಬಂಧನೆಗಳು ಉದಾತ್ತವಾಗಿದ್ದು ಇ ಲೀ ಮತ್ತು ಅಬ್ರಹಾಂ ಲಿಂಕನ್ ಧೀರನಾಯಕರೆನಿಸಿದರು. ೧೮೬೪ರಲ್ಲಿ ಲಿಂಕನ್ ಎರಡನೇ ಬಾರಿ ಅಧ್ಯಕ್ಷ ಪದವಿಗೆ ಚುನಾಯಿತನಾದನು. ಏಪ್ರಿಲ್ ೧೩ರಂದು ವಾಷಿಂಗ್‌ಟನ್ ಲೀಯ ಶರಣಾಗತಿ ದಿನವನ್ನು ಆಚರಿಸಿತು. ಮರುದಿನವೇ ಅಧ್ಯಕ್ಷ ಲಿಂಕನ್ನನ ಹತ್ಯೆಯಾಯಿತು.
ಉತ್ತರದವರು ವಿಜೇತರಾದ ಬಳಿಕ ತಮ್ಮ ಪ್ರಮುಖ ಕಾರ್ಯನೀತಿ ವಿಷಯವಾಗಿದ್ದ ಅದೇ ತಾನೆ ಮುಕ್ತರಾದ ನೀಗ್ರೋಗಳ ಸ್ಥಿತಿಗತಿಯ ಬಗ್ಗೆ ಗಮನಹರಿಸಬೇಕಾಗಿತ್ತು. ೧೮೬೫ರ ಮಾರ್ಚ್‌ನಲ್ಲಿ ಕಾಂಗ್ರೆಸ್ ನೀಗ್ರೋ ಪೌರರ ಪೋಷಣೆ ಮಾಡಲು ಮತ್ತು ಸ್ವಯಂ ಸಹಾಯದ ಬಗ್ಗೆ ಅವರಿಗೆ ಫ್ರೀಡ್ ಮನ್ಸ್ ಮಾರ್ಗದರ್ಶನ ನೀಡಲು ಫ್ರೀಡ್ ಮನ್ಸ್ ಬ್ಯೂರೋವನ್ನು ಸ್ಥಾಪಿಸಿತು. ಆ ವರ್ಷದ ಡಿಸೆಂಬರ್‌ನಲ್ಲಿ ಗುಲಾಮಗಿರಿಯನ್ನು ರದ್ದುಮಾಡುವ ಸಲುವಾಗಿ ಸಂಯುಕ್ತ ಸಂಸ್ಥಾನಗಳ ಸಂವಿಧಾನಕ್ಕೆ ೧೩ನೇ ತಿದ್ದುಪಡಿಯನ್ನು ಅಂಗೀಕರಿಸಲಾಯಿತು.
ನೀಗ್ರೋಗಳಿಗೆ ಪೌರತ್ವದ ಸಕಲ ಸೌಲಭ್ಯಗಳನ್ನೂ ನೀಡತಕ್ಕದ್ದೆಂಬ ಅಭಿಪ್ರಾಯ ಹೊಂದಿದ್ದ ಎಲ್ಲ ಕಾಂಗ್ರೆಸ್ ಸದಸ್ಯರ ಬಗ್ಗೆ ಕ್ರಮೇಣ ಸಾರ್ವಜನಿಕ ಬೆಂಬಲ ವ್ಯಾಪಕವಾಗಿ ದೊರೆಯಲಾರಂಭಿಸಿತು. ೧೮೬೬ರ ಜುಲೈ ವೇಳೆಗೆ ಕಾಂಗ್ರೆಸ್ ನಾಗರಿಕ ಹಕ್ಕುಗಳ ಮಸೂದೆಯೊಂದನ್ನು ಹೊರಡಿಸಿ, ದಕ್ಷಿಣದ ವಿಧಾನಮಂಡಲವು ಮಾಡಬಹುದಾದ ವರ್ಣ ತಾರತಮ್ಯವನ್ನು ನಿವಾರಿಸಲು ರೂಪಿಸಲಾದ ಹೊಸದೊಂದು ಫ್ರೀಡ್ ಮನ್ಸ್ ಬ್ಯೂರೋವನ್ನು ಸ್ಥಾಪಿಸಿತು. ಇದನ್ನನುಸರಿಸಿ ಕಾಂಗ್ರೆಸ್
ಸಂಯುಕ್ತ ಸಂಸ್ಥಾನಗಳಲ್ಲಿ ಜನಿಸಿದ ಅಥವಾ ಪೌರತ್ವವನ್ನು ಪಡೆದಿರುವ ಹಾಗೂ ಅದರ ಅಧಿಕಾರ ವ್ಯಾಪ್ತಿಯಲ್ಲಿ ವಾಸ ಮಾಡುತ್ತಿರುವ ಎಲ್ಲ ವ್ಯಕ್ತಿಗಳೂ ಸಹ ಸಂಯುಕ್ತ ಸಂಸ್ಥಾನದ ಹಾಗೂ ಅವರು ವಾಸ ಮಾಡುತ್ತಿರುವ ಸಂಸ್ಥಾನಗಳ ನಾಗರಿಕರಾಗುತ್ತಾರೆ
ಎಂದು ಸೂಚಿಸುತ್ತ ಸಂವಿಧಾನಕ್ಕೆ ಹದಿನಾಲ್ಕನೆಯ ತಿದ್ದುಪಡಿಯನ್ನು ಅಂಗೀಕರಿಸಿತು.
ಟೆನೆಸ್ಸಿಯನ್ನು ಹೊರತುಪಡಿಸಿ ಉಳಿದಂತೆ ಎಲ್ಲ ದಕ್ಷಿಣ ಸಂಸ್ಥಾನಗಳು, ತಿದ್ದುಪಡಿ ಯನ್ನು ಅಂಗೀಕರಿಸಲು ನಿರಾಕರಿಸಿದವು. ಕೆಲವು ಸರ್ವಾನುಮತದ ವಿರುದ್ಧ ಮತ ನೀಡಿದವು. ತರುವಾಯ ಉತ್ತರದ ಕೆಲವು ಗುಂಪುಗಳು ದಕ್ಷಿಣದಲ್ಲಿರುವ ನೀಗ್ರೋಗಳ ಹಕ್ಕುಗಳ ಸಂರಕ್ಷಣೆಗಾಗಿ, ಮಧ್ಯಪ್ರವೇಶ ಮಾಡಿದವು. ೧೮೬೭ರ ಪುನಾರಚಿತ ಅಧಿನಿಯಮ ದಲ್ಲಿ ಕಾಂಗ್ರೆಸ್ಸು ದಕ್ಷಿಣ ಸಂಸ್ಥಾನಗಳಲ್ಲಿ ಸ್ಥಾಪಿಸಲಾಗಿದ್ದ ಸರ್ಕಾರಗಳನ್ನು ನಿರ್ಲಕ್ಷಿಸಿ, ದಕ್ಷಿಣ ಭಾಗವನ್ನು ಐದು ಜಿಲ್ಲೆಗಳಾಗಿ ವಿಭಜಿಸಿ ಅವುಗಳ ಮೇಲೆ ಮಿಲಿಟರಿ ಆಡಳಿತವನ್ನು ಹೇರಿತು. ಸಿವಿಲ್ ಸರ್ಕಾರಗಳನ್ನು ಸ್ಥಾಪಿಸಿಕೊಂಡ ಸರ್ಕಾರಗಳಿಗೆ ಕಾಯಂ ಮಿಲಿಟರಿ ಸರ್ಕಾರದಿಂದ ಹೊರಗಿರಲು ಅವಕಾಶ ನೀಡಿದ್ದು ಅವುಗಳು ನಿಷ್ಠೆಯ ಪ್ರಮಾಣವಚನ ಸ್ವೀಕರಿಸಿ ಹದಿನಾಲ್ಕನೆಯ ತಿದ್ದುಪಡಿಯನ್ನು ಅಂಗೀಕರಿಸಿದವಲ್ಲದೆ ನೀಗ್ರೋಗಳಿಗೆ ಮತಾಧಿಕಾರ ನೀಡುವ ಉಪಬಂಧವನ್ನು ಅಳವಡಿಸಿಕೊಂಡವು. ೧೮೬೮ರ ಜುಲೈನಲ್ಲಿ ಹದಿನಾಲ್ಕನೇ ತಿದ್ದುಪಡಿಯನ್ನು ಸಮರ್ಥಿಸಲಾಯಿತು. ಮರುವರ್ಷ ಇದನ್ನು ಕಾಂಗ್ರೆಸ್ ಅಂಗೀಕರಿಸಿ ೧೮೭೦ರಲ್ಲಿ ಸಂಸ್ಥಾನಗಳ ವಿಧಾನಸಭೆಗಳು ಸಮರ್ಥಿಸಿದ ಹದಿನೈದನೇ ತಿದ್ದುಪಡಿಯಲ್ಲಿ
ಸಂಯುಕ್ತ ಸಂಸ್ಥಾನದ ನಾಗರಿಕರು ಹೊಂದಿರುವ ಮತದಾನದ ಹಕ್ಕನ್ನು ಸಂಯುಕ್ತ ಸಂಸ್ಥಾನಗಳಾಗಲಿ, ಯಾವುದೇ ಸಂಸ್ಥಾನವಾಗಲಿ ಜನಾಂಗ, ವರ್ಣ ಅಥವಾ ಹಿಂದಿನ ಉದ್ಯೋಗ ಪರಿಸ್ಥಿತಿಯ ಕಾರಣದ ಮೇಲೆ ಅಲ್ಲಗಳೆಯತಕ್ಕುದಲ್ಲ
ಎಂಬುದಾಗಿ ಸೂಚಿಸಿತು.
ಪುನಾರಚಿತ ಅಧಿನಿಯಮದಡಿ ನೀಗ್ರೋಗಳು ಲೂಸಿಯಾನ, ಸೌತ್ ಕೆರೊಲಿನ ಹಾಗೂ ಮಿಸ್ಸಿಸಿಪ್ಪಿಗಳ ವಿಧಾನಸಭೆಗಳಲ್ಲಿ ಸಂಪೂರ್ಣ ನಿಯಂತ್ರಣ ಪಡೆದರು. ದಕ್ಷಿಣದ ಬಿಳಿಯರು ತಮ್ಮ ಸಂಸ್ಕೃತಿಗೆ ಭಂಗ ಬರುತ್ತಿರುವುದನ್ನು ಕಂಡು ಘಟನಾವಳಿಗಳ ದಿಕ್ಕು ಬದಲಿಸಲು ಯಾವುದೇ ಕಾನೂನುಬದ್ಧ ಮಾರ್ಗವನ್ನು ಕಾಣದೆ ಕೊನೆಗೆ ಕಾನೂನುಬಾಹಿರ ದಾರಿಯನ್ನು ಹಿಡಿದರು. ಕ್ಷಿಪ್ರದಲ್ಲೇ ಹಿಂಸೆ ಹೆಚ್ಚುಹೆಚ್ಚಾಗತೊಡಗಿತು. ೧೮೭೦ರಲ್ಲಿ ಅವ್ಯವಸ್ಥೆಯು ಹೆಚ್ಚಾಗುತ್ತಲೇ ಇದ್ದುದು ನೀಗ್ರೋಗೆ ಆತನ ಸಿವಿಲ್ ಹಕ್ಕುಗಳು ದಕ್ಕದಂತೆ ಪ್ರಯತ್ನಿಸುವವರನ್ನು ತೀವ್ರವಾಗಿ ಶಿಕ್ಷಿಸಲು ಎನ್‌ಪೋರ್ಸ್‌ಮೆಂಟ್ ಅಧಿನಿಯಮವನ್ನು ಜಾರಿಗೊಳಿಸಲು ಕಾರಣವಾಯಿತು.
೨೦ನೆಯ ಶತಮಾನ ಹಾಗೂ ಅಮೆರಿಕದ ನೀಗ್ರೋಗಳು
ವರ್ಣ ತಾರತಮ್ಯವನ್ನು ನಿವಾರಿಸಲು ೨೦ನೇ ಶತಮಾನದಲ್ಲಿ ಮಹತ್ವಪೂರ್ಣ ಯತ್ನಗಳು ನಡೆದವು. ಇದಕ್ಕೆ ಮುನ್ನ ನೀಗ್ರೋಗಳನ್ನು ಮೂರನೇ ದರ್ಜೆ ಪ್ರಜೆಗಳಂತೆ ಕಾಣಲಾಗುತ್ತಿದ್ದು ಸಂಕಷ್ಟ ನಿಂದನೆಗಳ ಜೊತೆಗೆ ಶಾಲೆ, ಕಾಲೇಜು, ಕೆಲಸದ ಸ್ಥಳ ಹಾಗೂ ಸಾರ್ವಜನಿಕ ಸ್ಥಳಗಳಲ್ಲಿ ತಾರತಮ್ಯವನ್ನು ಮಾಡಲಾಗುತ್ತಿತ್ತು. ಆದರೆ ೧೯೬೧ ರಿಂದ ೧೯೬೪ರ ನಡುವಣ ಅವಧಿಯಲ್ಲಿ ಹಲವಾರು ಬದಲಾವಣೆಗಳನ್ನು ತರಲಾಯಿತು. ಶಿಕ್ಷಣ ಕ್ಷೇತ್ರದಲ್ಲಿಯೇ ದಕ್ಷಿಣದಲ್ಲಿ ಹಿಂದೆ ಕೇವಲ ಬಿಳಿ ಜನರ ಶಾಲೆಗಳಾಗಿದ್ದ ಸುಮಾರು ೩೬೫ ಹೆಚ್ಚಿನ ಶಾಲಾ ಜಿಲ್ಲೆಗಳಲ್ಲಿ ನೀಗ್ರೋ ವಿದ್ಯಾರ್ಥಿಗಳಿಗೆ ಪ್ರವೇಶ ನೀಡಿ, ೧೯೫೪ರ ಸುಪ್ರೀಂ ಕೋರ್ಟಿನ ಆಜ್ಞೆ ಬಂದಾಗಿನಿಂದ ಪ್ರತ್ಯೇಕವಾಗಿರದಿದ್ದ ಶಾಲಾ ಜಿಲ್ಲೆಗಳ ಸಂಖ್ಯೆಯನ್ನು ಬಹುಮಟ್ಟಿಗೆ ದುಪ್ಪಟ್ಟುಗೊಳಿಸಲಾಯಿತು. ೧೯೬೦ರ ಫೆಬ್ರವರಿಯಲ್ಲಿ ನೀಗ್ರೋ ಮತ್ತು ಬಿಳಿಯ ಕಾಲೇಜು ವಿದ್ಯಾರ್ಥಿಗಳ ಶಾಂತಿಯುತ ಗೋಷ್ಠಿಗಳು ಪ್ರಾರಂಭವಾಗಿದ್ದು ಉಪಾಹಾರ ಗೃಹಗಳಲ್ಲಿ ಹಾಗೂ ೫೦೦ಕ್ಕೂ ಹೆಚ್ಚು ದಾಕ್ಷಿಣಾತ್ಯ ಸಮುದಾಯಗಳಲ್ಲಿದ್ದ ಪ್ರತ್ಯೇಕತೆಯನ್ನು ಹೋಗಲಾಡಿಸಿತು.
೧೯೬೧ರಲ್ಲಿ ‘‘ಫ್ರೀಡಂ ರೈಡ್ಸ್’’ (ಸ್ವಾತಂತ್ರ್ಯದ ಗೆಲುವು) ಆಂದೋಲನವು ಪ್ರಾರಂಭವಾಗಿ ಬಸ್ ಸಾರಿಗೆ ವ್ಯವಸ್ಥೆ ಮತ್ತು ಕನಿಷ್ಠ ಸೌಕರ್ಯಗಳಲ್ಲಿ ಪ್ರತ್ಯೇಕತೆಯ ವಿರುದ್ಧ ಅಹಿಂಸಾಪೂರ್ವಕ ಪ್ರತಿಭಟನೆಗಳು ನಡೆದವು. ೧೯೬೧ರ ನವೆಂಬರ್‌ನಲ್ಲಿ ಅಂತರಸಂಸ್ಥಾನ ವಾಣಿಜ್ಯ ಕಮಿಷನ್ ಎಲ್ಲ ಅಂತರಸಂಸ್ಥಾನ ಪ್ರಮಾಣಗಳಲ್ಲಿದ್ದ ಪ್ರತ್ಯೇಕತೆಯನ್ನು ರದ್ದು ಗೊಳಿಸಿತು. ಮರುವರ್ಷ ಅಮೆರಿಕ ಸಂಯುಕ್ತ ಸಂಸ್ಥಾನಗಳ ಸರ್ವೋಚ್ಚ ನ್ಯಾಯಾಲಯವು
ಯಾವುದೇ ಸಂಸ್ಥಾನವು ಅಂತರಸಂಸ್ಥಾನಿಕ ವರ್ಣ ಪ್ರತ್ಯೇಕತೆಯನ್ನು ಹಾಗೂ ಅಂತರ ಸಂಸ್ಥಾನ ಸಾಗಣೆ ಸೌಕರ್ಯಗಳನ್ನು ಅಗತ್ಯಪಡಿಸತಕ್ಕದಲ್ಲ ಎಂಬುದಾಗಿ ಈ ವಿಷಯದ ಬಗ್ಗೆ ನಾವು ಪ್ರಶ್ನಾತೀತವಾಗಿ ನಿರ್ಣಯಿಸಿದ್ದೇವೆ
ಎಂದು ಅಭಿಪ್ರಾಯ ನೀಡಿ ರದ್ದಿಯಾತಿಗೆ ಸರ್ವಾನುಮತದ ಬೆಂಬಲ ವ್ಯಕ್ತಪಡಿಸಿತು.
ಇದಕ್ಕೆ ಮೊದಲು ೧೮೫೭ರಿಂದಲೂ ಪ್ರಥಮ ನಾಗರಿಕ ಹಕ್ಕುಗಳ ಅಧಿನಿಯಮವೆಂಬ ಹೊಸ ಕಾನೂನೊಂದರ ಮೂಲಕ ಫೆಡರಲ್ ನ್ಯಾಯಾಲಯಗಳಲ್ಲಿ ಯಾವೊಬ್ಬ ವ್ಯಕ್ತಿಗೆ ಮತದಾನದ ಹಕ್ಕನ್ನು ನೀಡದಿದ್ದರೆ ಅಥವಾ ನೀಡದಂತೆ ಬೆದರಿಕೆ ಹಾಕಿದರೆ ಪ್ರತಿಬಂಧಕ ಪರಿಹಾರಗಳನ್ನು ಪಡೆಯಲು ಫೆಡರಲ್ ಸರ್ಕಾರದ ಹೆಸರಿನಲ್ಲಿಯೇ ಸಿವಿಲ್ ದಾವೆಗಳನ್ನು ಹೂಡಲು ಅದಕ್ಕೆ ಅಧಿಕಾರವನ್ನು ನೀಡಲಾಗಿತ್ತು. ಅಲ್ಲದೆ, ನಾಗರಿಕ ಹಕ್ಕುಗಳ ಬಗ್ಗೆ ಸಂಯುಕ್ತ ಸಂಸ್ಥಾನಗಳ ಆಯೋಗವೊಂದನ್ನು ರಚಿಸಿ ಅದಕ್ಕೆ ಮತದಾನದ ಹಕ್ಕನ್ನು ನಿರಾಕರಿಸಿದ ಪ್ರಸಂಗ ಕುರಿತ ದೂರುಗಳ ಬಗ್ಗೆ ತನಿಖೆ ನಡೆಸಲು, ಕಾನೂನುಬದ್ಧವಾದ ಸಮಾನ ರಕ್ಷಣೆ ನಿರಾಕರಣೆಯಾಗುವಂತಹ ಕಾನೂನು ಪರಿಸ್ಥಿತಿಗಳಿಗೆ ಸಂಬಂಧಪಡುವ ಘಟನೆಗಳನ್ನು ಅಧ್ಯಯನ ಮಾಡಲು ಮತ್ತು ಮಾಹಿತಿ ಸಂಗ್ರಹಿಸಲು ಮತ್ತು ಸಮಾನ ರಕ್ಷಣೆಗೆ ಸಂಬಂಧಿಸಿದಂತೆ ಕಾನೂನುಗಳ ಮತ್ತು ಫೆಡರಲ್ ಸರ್ಕಾರಗಳ ಕಾರ್ಯನೀತಿಗಳ ಮೌಲ್ಯನಿರ್ಣಯ ಮಾಡುವ ಅಧಿಕಾರವನ್ನು ನೀಡಲಾಗಿತ್ತು. ೧೯೬೦ರಲ್ಲಿ ಕಾಂಗ್ರೆಸ್ ಮತ್ತೊಂದು ನಾಗರಿಕ ಹಕ್ಕುಗಳ ಬಿಲ್ ಅನ್ನು ಅಂಗೀಕರಿಸಿತು. ಅದರಲ್ಲಿ ದೂರುಗಳನ್ನು ಸಲ್ಲಿಸಿದ ನಂತರ ರಿಜಿಸ್ಟ್ರಾರನು ರಾಜೀನಾಮೆ ನೀಡಿದರೆ ಸರ್ಕಾರದ ವಿರುದ್ಧ ವ್ಯವಹಾರ ನಡೆಸಲು ಅವಕಾಶ ಕಲ್ಪಿಸಲಾಗಿತ್ತು ಮತ್ತು ಯಾವುದೇ ಪ್ರಾಥಮಿಕ, ವಿಶೇಷ ಅಥವಾ ಸಾಮಾನ್ಯ ಚುನಾವಣೆ ನಡೆದ ತರುವಾಯ ೨೨ ತಿಂಗಳವರೆಗೂ ಚುನಾವಣೆ ದಾಖಲೆಗಳನ್ನು ಸಂರಕ್ಷಿಸಿಡುವುದನ್ನೂ ಕೂಡ ಅದರಲ್ಲಿ ಅಗತ್ಯಪಡಿಸಲಾಗಿತ್ತು.
‘‘ನಾಗರಿಕ ಹಕ್ಕುಗಳ ಕ್ರಾಂತಿ’’ ಎಂದು ಕರೆಯಲಾದ ಆಂದೋಲನವು ೧೯೬೩ರಲ್ಲಿ ನಾಟಕೀಯ ಅಂತಿಮ ಘಟ್ಟ ತಲುಪಿತು. ೧೯೬೦ರಲ್ಲಿ ನೀಗ್ರೋಗಳ ಮತಗಳನ್ನು ಪಡೆಯುವ ಹವಣಿಕೆಯಲ್ಲಿದ್ದ ಸೆನೆಟರ್ ಜಾನ್ ಎಫ್.ಕೆನೆಡಿಯು ತನ್ನ ಎದುರಾಳಿಯಾಗಿದ್ದ ಉಪಾಧ್ಯಕ್ಷ ರಿಚರ್ಡ್ ಎಂ.ನಿಕ್ಸನ್‌ನ ಮೇಲೆ ಸುಲಭವಾಗಿ ಮೇಲುಗೈ ಪಡೆದನು. ಚುನಾವಣಾ ಪ್ರಚಾರ ಸಮಯದಲ್ಲಿ ಕೆನೆಡಿಯು ನೀಗ್ರೋಗಳ ಉದ್ಧಾರ ಕಾರ್ಯದಲ್ಲಿ ಹೆಚ್ಚು ಪ್ರಗತಿ ತೋರಿಸದಿರುವ ಬಗ್ಗೆ ರಿಪಬ್ಲಿಕರನ್ನು ಛೀಮಾರಿ ಹಾಕಿದನು. ಮಾರ್ಟಿನ್ ಲೂಥರ್ ಕಿಂಗ್ ಅವರನ್ನು ಸೆರೆಮನೆಗೆ ಕಳುಹಿಸಿದ್ದುದಕ್ಕೆ ಸಂಬಂಧಿಸಿದಂತೆ ಅವನ ಪ್ರತಿಕ್ರಿಯೆ ಅತ್ಯಂತ ತೀಕ್ಷಣವಾಗಿತ್ತು. ಅಕ್ಟೋಬರ್ ೧೯ರಂದು ಕಿಂಗ್ ಮತ್ತಿತರ ೫೦ ಮಂದಿ ನೀಗ್ರೋಗಳು ಅಟ್ಲಾಂಟದಲ್ಲಿ ರಿಚ್ ಡಿಪಾರ್ಟ್‌ಮೆಂಟ್ ಸ್ಟೋರ್‌ನ ಮ್ಯಾಗ್ನೊಲಿಯಾ ಕೊಠಡಿಯಲ್ಲಿ ಕುಳಿತಿದ್ದಾಗ ಅವರೆಲ್ಲರನ್ನೂ ಬಂಧಿಸಲಾಗಿತ್ತು. ಉಳಿದವರನ್ನು ಬಿಡುಗಡೆ ಮಾಡಿದರೂ ಕಿಂಗ್‌ಗೆ ಮಾತ್ರ ನಾಲ್ಕು ತಿಂಗಳ ಕಠಿಣ ಜೈಲುವಾಸವನ್ನು ವಿಧಿಸಲಾಗಿತ್ತು. ಕೆನೆಡಿ ಸೋದರರ ಸಕಾಲಿಕ ಮಧ್ಯಸ್ಥಿಕೆಯಿಂದಾಗಿ ಕಿಂಗ್ ಅವರನ್ನು ಬಿಡುಗಡೆ ಮಾಡಲಾಯಿತು. ಕೆನಡಿಗೆ ನೀಗ್ರೋಗಳ ಮತ ದಕ್ಕಿತು.
೧೯೬೩ರಲ್ಲಿ, ಪ್ರತ್ಯೇಕವಾಗಿದ್ದ ದಕ್ಷಿಣದ ಒಳನಗರಗಳಾದ ಬರ್ಮಿಗ್ ಹ್ಯಾಂ, ಅಲಬಾಮಗಳಲ್ಲಿ ವ್ಯಾಪಕ ನೀಗ್ರೋ ಪ್ರದರ್ಶನಗಳು ನಡೆದ ತರುವಾಯ ಅಧ್ಯಕ್ಷ ಕೆನೆಡಿಯು ಮಾಡಿದ ದೂರದರ್ಶನ ಭಾಷಣದಲ್ಲಿ ನೀಗ್ರೋ ಅಮೆರಿಕನ್ನರಿಗೆ ಸಂಪೂರ್ಣ ಸಮಾನತೆ ನೀಡುವುದು ರಾಷ್ಟ್ರದ ನೈತಿಕ ಹೊಣೆಗಾರಿಕೆಯಾಗಿದೆ ಎಂದು ನುಡಿದನು. ಮತದಾನ, ಶಿಕ್ಷಣ, ಉದ್ಯೋಗ ಮತ್ತು ಸಾರ್ವಜನಿಕ ತಂಗು ಸ್ಥಳಗಳಲ್ಲಿರುವ ಪಕ್ಷಪಾತ ವನ್ನು ನಿವಾರಿಸಲು ಈ ಶತಮಾನದ ಅತ್ಯಂತ ದೂರದೃಷ್ಟಿಯ ಶಾಸನವೊಂದನ್ನು ಕಾಂಗ್ರೆಸ್‌ಗೆ ಒಪ್ಪಿಸಿದನು. ಆಗಸ್ಟ್ ೨೮ರಂದು ೨೦೦,೦೦೦ಕ್ಕೂ ಹೆಚ್ಚು ಜನ ನೀಗ್ರೋ ಹಾಗೂ ಬಿಳಿಯರು ವಾಷಿಂಗ್‌ಟನ್‌ನಲ್ಲಿಯ ಲಿಂಕನ್ ಮೆಮೋರಿಯಲ್‌ಗೆ ಮೆರವಣಿಗೆಯಲ್ಲಿ ನಡೆದು ಹೋದದ್ದು ಪರಿಣಾಮಕಾರಿಯಾಗಿ ಸಮಾನ ಹಕ್ಕುಗಳ ಬೇಡಿಕೆಗೆ ರಾಷ್ಟ್ರವು ಇನ್ನಷ್ಟು ಅಗ್ರಮಾನ್ಯ ಮನ್ನಣೆ ನೀಡಬೇಕೆಂಬುದನ್ನು ಸೂಚಿಸಿತು.
ಕೆನೆಡಿ ಆಡಳಿತವು, ಸರ್ಕಾರದ ಉನ್ನತ ಹುದ್ದೆಗಳಿಗೆ ಹಲವಾರು ಪ್ರತಿಷ್ಠಿತ ನೀಗ್ರೋಗಳನ್ನು ನೇಮಕ ಮಾಡುವ ಮೂಲಕ ವರ್ಣೀಯ ಸಮಾನತೆ ತರುವಲ್ಲಿ ಇನ್ನೂ ಮುಂದಡಿಯಿಟ್ಟಿತು. ಅವರಲ್ಲಿ ಅನೇಕರು ಅಧ್ಯಕ್ಷೀಯ ಸಹಾಯಕರಿಂದ ಹಿಡಿದು ರಾಯಭಾರಿಗಳಾಗುವವರೆಗೆ ವಿವಿಧ ಪದವಿಗಳಿಗೆ ನೇಮಕಾತಿ ಹೊಂದಿದರು. ೧೯೬೪ರಲ್ಲಿ ೨೪೦.೦೦೦ ಕ್ಕಿಂತಲೂ ಹೆಚ್ಚು ನೀಗ್ರೋ ವಿದ್ಯಾರ್ಥಿಗಳು ಉನ್ನತ ಶಿಕ್ಷಣ ಸಂಸ್ಥೆಗಳಲ್ಲಿ ಅಧ್ಯಯನ ಮಾಡುತ್ತಿದ್ದು, ನೀಗ್ರೋಗಳಿಗೆ ಕ್ಷಿಪ್ರದಲ್ಲಿಯೇ ಉತ್ತಮ ಉದ್ಯೋಗಗಳು ಹಾಗೂ ಸರ್ಕಾರದಲ್ಲಿ ಪ್ರಭಾವೀ ಪಾತ್ರವನ್ನು ಹೊಂದುವ ಅವಕಾಶ ಕಲ್ಪಿಸಿಕೊಡುವ ಭರವಸೆ ಮೂಡಿಸುವಂತಿತ್ತು.
ನೀಗ್ರೋಗಳು ಸಂಯುಕ್ತ ಸಂಸ್ಥಾನಗಳಲ್ಲಿದ್ದಷ್ಟು ಕಾಲವೂ ತಮ್ಮ ದೇಶದ ಆರ್ಥಿಕ, ರಾಜಕೀಯ ಹಾಗೂ ಸಾಮಾಜಿಕ ಅಭಿವೃದ್ದಿಗಾಗಿ ಅತಿ ಮಹತ್ವದ ಕೊಡುಗೆಗಳನ್ನು ನೀಡಿದ್ದಾರೆ. ಅವರು ಸ್ವಾತಂತ್ರ್ಯ ಮತ್ತು ಗುಲಾಮಗಿರಿಯ ನಡುವಣ ಕೊನೆಗಾಣದ ಹೋರಾಟದ ಪ್ರಮುಖ ಅಂಗವಾಗಿದ್ದವರು. ದೇಶದ ಸಾಮಾಜಿಕ ವ್ಯವಸ್ಥೆಯ ಅಪರಿ ಪೂರ್ಣತೆಗೆ ಮತ್ತು ಅದರ ಮಾನವೀಯ ಸಂಬಂಧಗಳಲ್ಲಿರುವ ಅನೈತಿಕತೆಗೆ ಅವರು ಶಾಶ್ವತ ಸ್ಮಾರಕಗಳಾಗಿದ್ದರಲ್ಲವೆ? ಮುಕ್ತಿಗೆ ಮುಡುಪಾಗಿದ್ದ ರಾಷ್ಟ್ರವೊಂದು ಸ್ವಾತಂತ್ರ್ಯದ ಪ್ರಶ್ನೆಯನ್ನು ಬಗೆಹರಿಸಲು ನಡೆಸಿದ ಹೋರಾಟದಲ್ಲಿ ವಿನಾಶದ ಕಡೆ ಹೆಜ್ಜೆ ಹಾಕಿದ್ದನ್ನು ಕಂಡವರು ಅವರು. ತನ್ನ ಮನೆಯಲ್ಲಿ ಎಲ್ಲರಿಗೂ ನೀಡಬೇಕಾಗಿದ್ದ ಸ್ವಾತಂತ್ರ್ಯ ಸಮಸ್ಯೆಯನ್ನು ಸರ್ವ ಸಮಾನವಾಗಿ ಎದುರಿಸಲು ಅಸಮರ್ಥವಾಗಿದ್ದರಿಂದ ದೇಶ ದೇಶಗಳ ಸಂಸ್ಥೆಯಲ್ಲಿ ತನ್ನ ಸ್ಥಾನಮಾನಕ್ಕಾಗಿ ಅದೇ ರಾಷ್ಟ್ರವು ರಾಜಿ ಮಾಡಿಕೊಂಡದ್ದನ್ನೂ ಅವರು ಕಂಡಿದ್ದಾರೆ.
ನೀಗ್ರೋಗಳು ಪಾಶ್ಚಿಮಾತ್ಯ ಸಂಸ್ಕೃತಿ ಹಾಗೂ ನಾಗರಿಕತೆಯ ಅವಿಭಾಜ್ಯ ಅಂಗವಾಗಿ ದ್ದಾರೆ. ತಾವು ಅನುಭವಿಸಿದ ತಿರಸ್ಕಾರಗಳಿಂದ ಅವರು ಘಾಸಿಗೊಂಡಿರುವುದು ನಿಸ್ಸಂಶಯ ವಾದರೂ ಅಂಥ ಕೃತ್ಯಗಳಿಂದಲೂ ಅವರೊಂದು ಉದ್ದೇಶವನ್ನು ಹಾಗೂ ಇತರರು ಸಾಧಿಸುವಾಗ ಅತ್ಯಂತ ಕಷ್ಟಕರವಾಗಬಹುದಾದ ವಸ್ತುನಿಷ್ಠತೆಯನ್ನು ಗಳಿಸಿಕೊಂಡರು. ಆದ್ದರಿಂದ ಪ್ರಾಯಶಃ ಕೇವಲ ಅವರು ಮಾತ್ರವೇ ಪಾಶ್ಚಿಮಾತ್ಯ ನಾಗರಿಕತೆಯಲ್ಲಿ ಅಂತರ್ಗತವಾಗಿರಬಹುದಾದ ಲೋಪದೋಷಗಳನ್ನು ಹೆಚ್ಚು ಸ್ಪಷ್ಟವಾಗಿ ಎತ್ತಿ ತೋರ ಬಲ್ಲವರಾಗಿದ್ದಾರೆ.

ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ೩. ಅಮೆರಿಕಾದಲ್ಲಿ ವರ್ಣಭೇದ ನೀತಿ ಕಪ್ಪು ಅಮೆರಿಕನ್ನರ ಸಮಸ್ಯೆಗಳು – ಹಿನ್ನೆಲೆ
ಒಂದು ಗುಂಪಿನ ಜನರು ಇನ್ನೊಂದು ಗುಂಪಿನ ಜನರಿಗಿಂತ ನೈತಿಕವಾಗಿ ಅಥವಾ ಬೌದ್ದಿಕವಾಗಿ ಮೇಲ್ವರ್ಗಕ್ಕೆ ಸೇರಿದವರೆಂದು ವಾದಿಸುವುದನ್ನೇ ವರ್ಣಭೇದವೆಂದು ಕರೆಯಲಾಗಿದೆ. ಈ ಬಗೆಯ ಮೇಲ್ವರ್ಗತನವು ಪರಂಪರಾಗತವಾಗಿ ಬಂದ ಜೈವಿಕ ಭಿನ್ನತೆಗಳಿಂದ ಉಂಟಾಗಿರುತ್ತದೆ. ಸರಳವಾಗಿ ಹೇಳಬಹುದಾದರೆ ಅಸಹಜ ವರ್ಣೀಯರು (ಮೈಕ್ರೊ ರೇಸ್), ಸ್ಥಳೀಯ ವರ್ಣೀಯರು (ಲೋಕಲ್ ರೇಸ್) ಅಥವಾ ಭೌಗೋಳಿಕ ರೀತ್ಯ ವರ್ಣೀಯರು (ಜಿಯೋಗ್ರಾಫಿಕಲ್ ರೇಸ್) ಎಂಬುದಾಗಿ ಒಗ್ಗೂಡಿರುವ ಜನರಲ್ಲಿರುವ ಪರಸ್ಪರ ಒಂದು ಬಗೆಯ ಅಪ್ರೀತಿ ಅಥವಾ ದ್ವೇಷವನ್ನು ಇದು ಸೂಚಿಸುತ್ತದೆ. ಈ ವರ್ಣಭೇದದ ಪರಿಣಾಮವಾಗಿ ಒಂದು ವರ್ಣದ ಜನರ ಆರ್ಥಿಕ ಅವಕಾಶಗಳನ್ನು ಕಡಿತ ಮಾಡಲು, ತಮ್ಮ ಸ್ಥಾನಮಾನಗಳನ್ನು ಸಂರಕ್ಷಿಸಲು, ಕಾನೂನಿನಡಿಯಲ್ಲಿನ ಸಮಾನ ರಕ್ಷಣೆಯನ್ನು ಅಲ್ಲಗಳೆಯಲು ಮತ್ತು ಸುಲಭ ದರಗಳಲ್ಲಿ ಕೂಲಿಗಳನ್ನು ಹೊಂದಿರಲು ಪ್ರಯತ್ನಿಸಲಾಗುತ್ತದೆ.
ಮಾನವ ಜನಾಂಗದ ಒಂದು ಭಾಗವನ್ನು ಮತ್ತೊಂಧು ಭಾಗದಿಂದ ಬೇರ್ಪಡಿಸುವುದನ್ನೇ ಗುರಿಯಾಗಿಟ್ಟುಕೊಂಡ ಹಲವಾರು ಆಧುನಿಕ ಸಿದ್ಧಾಂತಗಳಲ್ಲೆಲ್ಲ ಅದು ನೈತಿಕವಾಗಿ ಅತ್ಯಂತ ಆಕ್ಷೇಪಾರ್ಹವಾದ ಹಾಗೂ ಲವಲೇಶಮಾತ್ರದ ಆಧಾರವನ್ನೂ ಹೊಂದಿರದ ಸಿದ್ಧಾಂತವಾಗಿದೆ. ವರ್ಣಭೇದ ನೀತಿಯ ಸಿದ್ಧಾಂತವು ತೀರಾ ಸಾಮಾನ್ಯವಾಗಿ ಅಂಗೀಕೃತ ವಾಗಿರುವ ಅನೇಕ ನಾಗರಿಕ ಗುಣಮಟ್ಟಗಳ ಬಗ್ಗೆ ವಿವಾದಕ್ಕೆಡೆ ಮಾಡುವ ನೈತಿಕ ನಿರ್ಣಯಗಳನ್ನು ಕೈಗೊಳ್ಳಲು ಆಸ್ಪದವೀಯುತ್ತದೆ. ಮಾತ್ರವಲ್ಲ ಸಾಮಾನ್ಯ ಕಾರಣದ ಮೇಲೆ ಊಹಿಸಿಕೊಳ್ಳಲೂ ಸಾಧ್ಯವಿಲ್ಲದ ಅಪರಾಧಗಳುಂಟಾಗಲು ಕಾರಣ ವಾಗುತ್ತವೆಂದು ಕುಪ್ರಸಿದ್ಧವಾಗಿದೆ.
ಮಾನವೇತಿಹಾಸದ ದಾಖಲೆಗಳಲ್ಲಿ, ಸಾಮ್ರಾಜ್ಯ ಕಟ್ಟುವ ಹಾಗೂ ಒತ್ತೆಯಾಳುಗಳಿಗಾಗಿ ಅಥವಾ ಗುಲಾಮಗಿರಿಗಾಗಿ ಲೂಟಿ ಮಾಡುವ ಸಂದರ್ಭದಲ್ಲಿ ಜಾತಿಗಳ ನಡುವೆ ಘರ್ಷಣೆಯುಂಟಾಗುತ್ತಿದ್ದುದು ಸಾಮಾನ್ಯ ಸಂಗತಿ. ಸಂಯುಕ್ತ ಸಂಸ್ಥಾನಗಳಲ್ಲಿ, ಸುಲಭ ದರದ ಕೂಲಿಗಳಾಗಿ ಕರೆತರಿಸಿಕೊಂಡ ವಲಸೆಗಾರರನ್ನು ಹಿಂದಿನಿಂದಲೂ ಇದ್ದ ನಿವಾಸಿಗಳು ತಮ್ಮ ಆರ್ಥಿಕ ಶತ್ರುಗಳೆಂಬುದಾಗಿ ಮೊದಮೊದಲು ಒಲವು ತೋರಲಿಲ್ಲ. ಅನಂತರ ಬಂದ ವಲಸೆಗಾರರನ್ನು ದ್ವೇಷಿಸುತ್ತಿದ್ದರು. ಸಂಯುಕ್ತ ಸಂಸ್ಥಾನಗಳಲ್ಲಿ ಮೊಟ್ಟಮೊದಲು ಗುಲಾಮರೆಂದು ಕರೆಸಿಕೊಂಡ ಆಫ್ರಿಕನ್ನರು ಎಂಥ ಸ್ಫೂರ್ತಿ ಹಾಗೂ ಪ್ರತಿಭೆಯನ್ನು ತೋರಿದರೆಂದರೆ ಅದರಿಂದ ಗುಲಾಮರನ್ನಿಟ್ಟುಕೊಂಡಿದ್ದ ಮಾಲೀಕರು, ಗುಲಾಮಗಿರಿಯನ್ನು ಮುಂದುವರಿಸಲು ತಾತ್ವಿಕ ಸಮರ್ಥನೆ ಕೋರಿ ಅದಕ್ಕಾಗಿ ಆಫ್ರಿಕನ್ನರಿಗೆ ಕನಿಷ್ಠ ಅಕ್ಷರಜ್ಞಾನವನ್ನೂ ಸಹ ನೀಡಬಾರದೆಂದು, ಗುಲಾಮ ಶಿಕ್ಷಣದ ವಿರುದ್ಧ ಕಾನೂನುಗಳನ್ನೇ ತಂದರು.
ಅಮೆರಿಕಾ ನೆಲದಲ್ಲಿ ಆಫ್ರಿಕನ್ನರ ಗುಲಾಮಗಿರಿಯಿಂದ ಸ್ವಾತಂತ್ರ್ಯದವರೆಗಿನ ಹೋರಾಟದ ಕತೆ ಹೃದಯಸ್ಪರ್ಶಿಯಾಗಿದೆಯಾದರೂ ಈ ಪದ್ಧತಿಯ ಹಿಂದಿರುವ ಅಮಾನವೀಯತೆಯನ್ನು ಸಂಪೂರ್ಣವಾಗಿ ತಿಳಿಯಬೇಕಾದರೆ ಮೊದಲು ಯುರೋಪಿನಲ್ಲಿ ಅನಂತರ ಅಮೆರಿಕಾದಲ್ಲಿ ಗುಲಾಮಗಿರಿಯ ಬೆಳವಣಿಗೆಯನ್ನು ಗುರುತಿಸುವುದೂ ಕೂಡ ಅಷ್ಟೇ ಅಗತ್ಯವಾಗುತ್ತದೆ.
ಹಿನ್ನೆಲೆ
೧೫ ಮತ್ತು ೧೬ನೆಯ ಶತಮಾನಗಳಲ್ಲಿ ಪಶ್ಚಿಮ ಯುರೋಪಿನ ಕ್ರಿಶ್ಚಿಯನ್ನರು ಕೇವಲ ತಮ್ಮ ಜನರ ಲಕ್ಷ್ಯವನ್ನು ವ್ಯಾಪಾರದತ್ತ ತಿರುಗಿಸಿದ್ದರಲ್ಲದೆ ಅವರು ಪ್ರಪಂಚಕ್ಕೆ ಹೊಸದಾಗಿ ಏನನ್ನೂ ನೀಡಲಿಲ್ಲ. ಅವರು ತಮ್ಮ ದೃಷ್ಟಿಕೋನ ಮತ್ತು ತಂತ್ರಗಾರಿಕೆಯಲ್ಲಿ ಸಾಕಷ್ಟು ಮೂಲವಂತಿಕೆಯನ್ನು ಪ್ರದರ್ಶಿಸಿದ್ದರಾದರೂ ಶತಶತಮಾನಗಳಿಂದಲೂ ಮನುಷ್ಯನು ಅರಸುತ್ತಿದ್ದ ಒಂದು ಬಗೆಯ ಕಳಕಳಿಯನ್ನು ನಿರ್ದಿಷ್ಟ ಗುರಿಯತ್ತ ಸಾಗು ವಂತೆ ಮಾಡಿದರು. ವಾಸ್ತವವಾಗಿ ಆಫ್ರಿಕಾದ ಅತ್ಯಂತ ಪ್ರಾಚೀನ ಇತಿಹಾಸದ ಕಾಲ ದಿಂದಲೂ ಅಲ್ಲಿ ಇತರ ಖಂಡಗಳಂತೆಯೇ ಗುಲಾಮಗಿರಿಯು ವ್ಯಾಪಕವಾಗಿ ಬಳಕೆ ಯಲ್ಲಿದ್ದುದು ತಿಳಿದುಬರುತ್ತದೆ. ಈ ವ್ಯವಸ್ಥೆಯು ಹಬ್ಬಿದ ಯಾವುದೇ ಸ್ಥಳಗಳಲ್ಲಿದ್ದಂತೆ ಆಫ್ರಿಕಾದ ಗುಲಾಮಗಿರಿಯಲ್ಲಿ ಕೂಡ ಕ್ರೌರ್ಯ ಮತ್ತು ದಬ್ಬಾಳಿಕೆ ಇದ್ದುದರಲ್ಲಿ ಅನುಮಾನವೇ ಇಲ್ಲ. ಆದರೂ ಆಫ್ರಿಕಾದ ಕೆಲವೇ ಭಾಗಗಳಲ್ಲಾದರೂ ಗುಲಾಮಗಿರಿ ಯಲ್ಲಿ ವರ್ಣಭೇದವು ಆಧಾರವಾಗಿರಲಿಲ್ಲ.
ಇತ್ತೀಚಿನ ವರ್ಷಗಳಲ್ಲಿ ಎಂದರೆ ಪುನರುಜ್ಜೀವನ ಹಾಗೂ ವಾಣಿಜ್ಯ ಕ್ರಾಂತಿಯಿಂದ ಹೆಚ್ಚು ಸಡಿಲಗೊಂಡ ಶಕ್ತಿಗಳು ಗುಲಾಮಗಿರಿ ಹಾಗೂ ಗುಲಾಮರ ಮಾರಾಟದಂಥ ಆಧುನಿಕ ವ್ಯವಸ್ಥೆಯನ್ನು ಹುಟ್ಟುಹಾಕಿದವು. ಪುನರುಜ್ಜೀವನವು ವ್ಯಕ್ತಿಗೆ ಹೊಸಬಗೆಯ ಸ್ವಾತಂತ್ರ್ಯವನ್ನು, ಆತನ ಆತ್ಮ ಹಾಗೂ ಶರೀರಕ್ಕೆ ಅತ್ಯಂತ ಉಪಯುಕ್ತವೆನಿಸಬಹುದಾದಂಥ ಸಾಧನಗಳನ್ನು ಪಡೆದುಕೊಳ್ಳುವ ಸ್ವಾತಂತ್ರ್ಯವನ್ನು ಒದಗಿಸಿತು. ಅದು ಎಂಥದೊಂದು ಕಾಮನೆಯ ಶೋಧವನ್ನು ಹಚ್ಚಿತೆಂದರೆ, ತತ್ಪರಿಣಾಮವಾಗಿ ದೀರ್ಘಕಾಲದಿಂದಲೂ ಸುಸ್ಥಾಪಿತವಾಗಿದ್ದ ಪದ್ಧತಿ ಹಾಗೂ ನಂಬಿಕೆಗಳು ಬುಡಮೇಲಾದವು. ಅದು ತಮ್ಮ ಸ್ವಂತ ಅನುಕೂಲಕ್ಕಾಗಿ ಎಂಥ ಸಾಧನಗಳು ಅಗತ್ಯವೋ ಅವುಗಳನ್ನು ಪಡೆಯಲು ಇತರರ ಹಕ್ಕುಗಳನ್ನು ಕೂಡ ನಾಶಪಡಿಸುವಂತಾಯಿತು. ಆಧುನಿಕ ಜಗತ್ತಿನಲ್ಲಿ ಆವಿರ್ಭವಿಸಿದ ಸ್ವಾತಂತ್ರ್ಯದ ಪರಿಕಲ್ಪನೆಯು ಅನುಮೋದನೆ ಪಡೆಯಬೇಕೆಂಬುದನ್ನು ಮೂಲೆಗೊತ್ತು ವಂಥದ್ದು. ಅದು ಇತರರ ಸ್ವಾತಂತ್ರ್ಯವನ್ನು ಮೂಲೆಗೊತ್ತುವಂಥದ್ದು, ಹತ್ತಿಕ್ಕುವಂಥದ್ದೂ ಆಗಿತ್ತು. ಅದೊಂದು ಸಾಮಾಜಿಕ ಜವಾಬ್ದಾರಿರಹಿತ ಸ್ವಾತಂತ್ರ್ಯದ ಪರಿಕಲ್ಪನೆಯಾಗಿತ್ತು.
ಸ್ವಾತಂತ್ರ್ಯದ ಈ ಹೊಸ ಪರಿಕಲ್ಪನೆಯೊಂದಿಗೆ ವಾಣಿಜ್ಯ ಕ್ರಾಂತಿಯಿಂದಾಗಿ ಯುರೋಪಿನ ಆರ್ಥಿಕ ಜೀವನಕ್ಕೆ ಹೊಸ ಚೇತನ ದೊರೆತಂತಾಯಿತು. ಊಳಿಗಮಾನ್ಯ ಪದ್ಧತಿಯ ರದ್ದು, ಪಟ್ಟಣಗಳ ಹುಟ್ಟು, ವಾಣಿಜ್ಯ ಚಟುವಟಿಕೆಗಳಲ್ಲಿ ಹೆಚ್ಚಿನ ಉತ್ಸಾಹ, ಬಂಡವಾಳ ಹೂಡಿಕೆಯ ಬಲ ಹಾಗೂ ಅಧಿಕಾರಕ್ಕೆ ದೊರೆತ ಹೊಸ ಮನ್ನಣೆ ವಾಣಿಜ್ಯ ಕ್ರಾಂತಿಗೆ ಅತ್ಯವಶ್ಯಕ ಅಂಶಗಳಾದ ಈ ಎಲ್ಲ ವಿಷಯಗಳಿಂದಾಗಿ, ಆರ್ಥಿಕ ಸರಕುಗಳೆಂದು ಕಂಡುಬರುವಂಥ ಯಾವುದೇ ವಸ್ತುಗಳನ್ನಾಗಲೀ ನಿರ್ದಾಕ್ಷಿಣ್ಯವಾಗಿ ಶೋಷಣೆ ಮಾಡುವಂಥ ಒಂದು ಬಗೆಯ ಸ್ಪರ್ಧೆಯನ್ನು ಬೆಳೆಸಿತು. ಆಧುನಿಕ ಯುರೋಪ್-ಸ್ಪೇನ್, ಫ್ರಾನ್ಸ್, ಪೋರ್ಚುಗಲ್ ಹಾಗೂ ಹೊಸ ಹಾಲೆಂಡ್‌ಗಳಂಥ ಬಲಶಾಲಿ ದೇಶಗಳ ರಾಜ್ಯಗಳು ಹುಟ್ಟಿಕೊಂಡು ರಾಜಕೀಯ ಸಾಧನ ಸೌಕರ್ಯಗಳನ್ನು ಒದಗಿಸಿತಲ್ಲದೆ, ಅವುಗಳನ್ನು ಈ ಎಲ್ಲ ಹೊಸ ಶಕ್ತಿಗಳಿಗೆ ಮಾರ್ಗತೋರಲು ಬಳಸಿಕೊಳ್ಳಲು ನೆರವಾಯಿತು. ಹೀಗೆ, ಪಶ್ಚಿಮ ಯುರೋಪ್ ರಾಜ್ಯ ಸರ್ಕಾರಗಳು ತಮ್ಮ ನಾಗರಿಕರು ಬಳಸುವ ಯಾವುದೇ ವಿಧಾನಗಳು, ಇತರ ರಾಜ್ಯಗಳ ಮೇಲೆ ರಾಜಕೀಯ ಹಾಗೂ ಆರ್ಥಿಕ ಪರಿಣಾಮ ಬೀರಬಹುದಾಗಿದ್ದಲ್ಲಿ ಅವುಗಳಿಗೆ ಪ್ರೋ ನೀಡುತ್ತಿದ್ದವು. ಪುನರುಜ್ಜೀವನದ ಹುರುಪು ಎಗ್ಗಿಲ್ಲದ ಸ್ವಾತಂತ್ರ್ಯಕ್ಕೆ ಅನುವು ಮಾಡಿಕೊಡುವುದರೊಂದಿಗೆ ಶೋಷಣೆಯ ಹೊಸ ತಂತ್ರಗಳನ್ನು ಅಳವಡಿಸಿಕೊಂಡ ವಾಣಿಜ್ಯ ಕ್ರಾಂತಿಯ ಅಭ್ಯಾಸದೊಂದಿಗೆ ಸಂಪತ್ತು ಹಾಗೂ ಅಧಿಕಾರಗಳನ್ನು ಪಡೆಯಲು ಹೊಸ ದಾರಿಗಳನ್ನು ಹುಡುಕಲು ಸಂಚು ಮಾಡು ವಂತಾಯಿತು. ಇವುಗಳ ಪೈಕಿ ಆಧುನಿಕ ಗುಲಾಮಗಿರಿಯ ವ್ಯವಸ್ಥೆಯೊಂದಿಗೆ ಗುಲಾಮರನ್ನು ಆಮದು ಮತ್ತು ರಫ್ತು ಮಾಡುವುದೂ ಸಹ ಸೇರಿತ್ತು.
ವಾಸ್ತವವಾಗಿ, ೧೪ನೆಯ ಶತಮಾನದವರೆಗೆ ಯುರೋಪಿಯನ್ನರು ತಾವಾಗಿಯೇ ಗುಲಾಮರನ್ನು ಯುರೋಪಿಗೆ ಕರೆತರುತ್ತಿರಲಿಲ್ಲ. ಅದಕ್ಕೂ ಮುಂಚೆ ಮುಸ್ಲಿಮರ ಆಳ್ವಿಕೆ ಯಲ್ಲಿ ಆಫ್ರಿಕನ್ನರು ಪಶ್ಚಿಮ ಯುರೋಪಿನ ಗುಲಾಮರ ಮಾರುಕಟ್ಟೆಯ ಮಾರ್ಗ ಹಿಡಿದಿದ್ದರು. ವಾಸ್ತವವಾಗಿ, ಸ್ಪೇನ್ ಮತ್ತು ಪೋರ್ಚುಗಲ್‌ಗಳು ಈ ವ್ಯಾಪಾರವನ್ನು ಯುರೋಪಿನಲ್ಲಿ ಪ್ರಾರಂಭಿಸಿದವು. ಯುರೋಪಿನಲ್ಲಿ ಎದ್ದ ವಿಸ್ತರಣಾವಾದದ ಭಾರಿ ಅಲೆಯಿಂದಾಗಿ, ಸ್ಪೇನಿಗಳು ಮತ್ತು ಪೋರ್ಚುಗೀಸರು ಸ್ಥಳೀಯರೊಂದಿಗೆ ಕ್ರಮಬದ್ಧ ವ್ಯಾಪಾರ ಸಂಬಂಧಗಳನ್ನು ಸ್ಥಾಪಿಸಿಕೊಳ್ಳುತ್ತ ಧರ್ಮ ಪರಿವರ್ತನೆಯ ನೆವದಲ್ಲಿ ಅವರನ್ನು ಯುರೋಪಿಗೆ ಕರೆದೊಯ್ಯುತ್ತಿದ್ದರು. ‘ಪವಿತ್ರ ಕಾರಣ’ದ(ಹೋಲಿ ಕಾಸ್) ಹಣೆಪಟ್ಟಿಯಡಿ ನೀಗ್ರೋಗಳನ್ನು ಗುಲಾಮರನ್ನಾಗಿ ಮಾಡುವ ಮೂಲಕ ತಮ್ಮ ರಾಷ್ಟ್ರ ದಲ್ಲಿದ್ದ ಕೂಲಿ ಸಮಸ್ಯೆಯನ್ನು ಪರಿಹರಿಸಿಕೊಳ್ಳುತ್ತಿದ್ದರು. ಯುರೋಪಿಗೆ ಅದೃಷ್ಟಕರವಾದ ಆದರೆ ಹೊಸ ಜಗತ್ತಿಗೆ ದುರದೃಷ್ಟಕರವಾದ ಗುಲಾಮಗಿರಿಗೆ ವಾಸ್ತವವಾಗಿ ಯುರೋಪಿನಲ್ಲಿ ಭದ್ರನೆಲೆ ದೊರೆಯಲಿಲ್ಲ. ಯುರೋಪಿನ ಹೊಸ ಆರ್ಥಿಕ ಸಂಸ್ಥೆಗಳು ಗುಲಾಮಗಿರಿಯ ವ್ಯವಸ್ಥೆಯನ್ನು ಸಾಕಷ್ಟು ಬಳಸಿಕೊಳ್ಳಲು ಸಾಧ್ಯವಾಗಲಿಲ್ಲ. ಅವರು ಕೇವಲ ಬ್ಯಾಂಕು, ಹಡಗು ಕಟ್ಟೆ, ವಾಣಿಜ್ಯ ಸಂಸ್ಥೆ ಮುಂತಾದವುಗಳಲ್ಲಿ(ಕೇವಲ ನಿಯಮಿತ ಸಂಖ್ಯೆಯ ಸೇವಕರನ್ನು) ಈ ಗುಲಾಮಗಿರಿ ವ್ಯವಸ್ಥೆಯ ಪೂರ್ಣ ಬಳಕೆ ಮಾಡಿಕೊಳ್ಳಲು ಅನುವಾಯಿತು.
ಗುಲಾಮಗಿರಿ ಮತ್ತು ಹೊಸ ಜಗತ್ತು
ಹೊಸ ಜಗತ್ತಿನಲ್ಲಿ ಯುರೋಪಿಯನ್ನರ ಹಾವಳಿಯು ಪ್ರಾರಂಭವಾಗುವುದರೊಂದಿಗೆ ನೀಗ್ರೋಗಳು ಹೊಸ ಸಂಶೋಧಕರು, ನೌಕರರು ಹಾಗೂ ಗುಲಾಮರಾಗಿ ಬಂದರು. ೧೫೦೧ರಷ್ಟು ಹಿಂದೆಯೇ ಸ್ಪೇನ್ ನೀಗ್ರೋಗಳು ಎಲ್ಲಿಯೂ ಹೋಗದಂತೆ ಪ್ರತಿಬಂಧಿಸಿ ದ್ದುದನ್ನು ಸಡಿಲಿಸಿ, ಹೊಸ ಜಗತ್ತಿನಲ್ಲಿ ಸ್ಪೇನ್‌ಗೆ ಸೇರಿದ ಪ್ರದೇಶಗಳಿಗೆ ಹೋಗಲು ನೀಗ್ರೋಗಳಿಗೆ ಅನುಮತಿ ನೀಡಲಾಯಿತು. ೧೫೨೫ರಲ್ಲಿ ಅಲ್‌ಮಾಗ್ರೊ ಮತ್ತು ವಾಲ್ಡಿವಿಯಗಳ ಯುದ್ಧಯಾತ್ರೆಯಲ್ಲಿ ನೀಗ್ರೋಗಳು ಇಂಡಿಯನ್ನರಿಂದ ತಮ್ಮ ಸ್ಪ್ಯಾನಿಷ್ ಒಡೆಯರನ್ನು ರಕ್ಷಿಸಿದ್ದರು. ಅಲ್ಲದೆ ನೀಗ್ರೋಗಳು ಹೊಸ ಜಗತ್ತಿನಲ್ಲಿ ಫ್ರೆಂಚರ ಶೋಧನೆಗೆ ಕೂಡ ಅವರಿಗೆ ನೆರವಾಗಿದ್ದರು. ಕೆನಡಿಯನ್ನರ ಯುದ್ಧಯಾತ್ರೆಗಳಲ್ಲಿ ಜೆಸ್ಯೂಟ್ ಪ್ರಚಾರಕರ ಜೊತೆಗಿದ್ದರು. ೧೭ನೆಯ ಶತಮಾನದಲ್ಲಿ ಫ್ರೆಂಚರು ಮಿಸ್ಸಿಪ್ಪಿ ಕಣಿವೆಯ ಮಹಾವಿಜಯವನ್ನು ಸಾಧಿಸಿದಾಗ, ಆ ಪ್ರದೇಶದಲ್ಲಿ ನೆಲೆಸಿದ ಮೊಟ್ಟಮೊದಲ ನಿವಾಸಿಗಳಲ್ಲಿ ನೀಗ್ರೋಗಳೇ ಹೆಚ್ಚಿನ ಸಂಖ್ಯೆಯಲ್ಲಿದ್ದರು. ಆದಾಗ್ಯೂ ಇಂಗ್ಲಿಷರು ಹೊಸ ಜಗತ್ತಿನ ಶೋಧನೆ ನಡೆಸಿದಾಗ ಅವರೊಂದಿಗೆ ಜೊತೆಗೂಡಿರಲಿಲ್ಲ. ಹೀಗೆ ಯುರೋಪಿಯನ್ ದಬ್ಬಾಳಿಕೆಗೆ ಹೊಸ ಜಗತ್ತನ್ನು ತೆರೆದಿಡುವ ಗುರಿ ಸಾಧನೆಯಲ್ಲಿ ನೀಗ್ರೋಗಳು ವ್ಯಾಪಕವಾಗಿ ಪಾಲ್ಗೊಂಡಿದ್ದುದು ವಿಪರ್ಯಾಸದ ಸಂಗತಿಯೇ ಸರಿ. ಹೊಸ ಜಗತ್ತಿನಲ್ಲಿ ಆರ್ಥಿಕ ಜೀವನ ನಾಟಕದ ತೆರೆಯನ್ನು ಸರಿಸಲು ನೀಗ್ರೋಗಳು ಸಹಾಯ ಮಾಡಿದರು. ಅಷ್ಟೇ ಅಲ್ಲ, ಗುಲಾಮಗಿರಿಯ ಜೀವಾವಧಿ ಸ್ಥಾನಕ್ಕೆ ಭದ್ರವಾಗಿ ಅಂಟಿ ಕೊಂಡು ಸಂಪನ್ಮೂಲಗಳನ್ನು ಪಡೆದುಕೊಳ್ಳುವಲ್ಲಿ ಕೂಡ ಇನ್ನೂ ಪ್ರಮುಖ ಪಾತ್ರ ವಹಿಸಲಿದ್ದರು. ಕಾಲ ಕಳೆದಂತೆ, ಅವರು ಹಳೆಯ ಜಗತ್ತಿನ ಆರ್ಥಿಕ ಜೀವನದ ಅವಿಭಾಜ್ಯ ಅಂಗವೇ ಆಗಿಹೋದರು.
ಯುರೋಪ್ ದೇಶಗಳು ಹೊಸ ಜಗತ್ತನ್ನು ಅಭಿವೃದ್ದಿಪಡಿಸುವ ಕಾರ್ಯ ಕೈಗೊಂಡಾಗ, ಮೊದಲಿಗೆ ಅಮೆರಿಕದ ನೈಸರ್ಗಿಕ ಸಂಪನ್ಮೂಲಗಳನ್ನು ಬಳಸಿಕೊಳ್ಳುವ ಆಸಕ್ತಿ ಹೊಂದಿದ್ದರು. ಕೂಲಿಗಳು ಅಗತ್ಯವಾಗಿದ್ದು ಸುಲಭ ಬೆಲೆಗೆ ದೊರೆತಷ್ಟು ಉತ್ತಮವಾಗಿತ್ತು. ಇಂಡಿಯನ್ನರು ಕೂಡಲೇ ಲಭ್ಯವಿದ್ದುದರಿಂದ ಅವರನ್ನೇ ಬಳಸಿಕೊಳ್ಳಲಾಯಿತು. ಆದರೆ ಇಂಡಿಯನ್ನರು ಬಹುಬೇಗ ಕಾಯಿಲೆಗಳಿಗೆ ತುತ್ತಾಗುತ್ತಿದ್ದುದರಿಂದ ಹಾಗೂ ಇಂಡಿಯನ್ನರು ಸರಳ ಆರ್ಥಿಕ ಹಿನ್ನೆಲೆ ಹೊಂದಿದ್ದುದರಿಂದ ಅವರು ಪ್ಲಾಂಟೇಷನ್ ವ್ಯವಸ್ಥೆಯ ಶಿಸ್ತುಬದ್ಧ ಜೀವನಕ್ಕೆ ಹೊಂದಿಕೊಳ್ಳಲು ಸಿದ್ಧರಿರಲಿಲ್ಲ. ಹೀಗಾಗಿ ಅವರನ್ನು ತೆಗೆದುಹಾಕಲಾಯಿತು. ಕೂಲಿಗಳಿಗಾಗಿ ಮತ್ತೆ ಹುಡುಕಾಟ ಪ್ರಾರಂಭವಾಯಿತು. ೧೭ನೆಯ ಶತಮಾನದಲ್ಲಿ, ನೀಗ್ರೋಗಳು ಸಾಕಷ್ಟು ಸಂಖ್ಯೆಯಲ್ಲಿದ್ದು, ೧೫೦೧ ರಿಂದಲೂ ಹೊಸ ಜಗತ್ತಿನಲ್ಲಿದ್ದರೂ ಕೂಡ ಇಂಡಿಯನ್ನರು ಅಧ್ಯಕ್ಷರು ಹಾಗೂ ಅನರ್ಹರಾದವರೆಂದು ‘‘ಸಾಬೀತಾದ’’ ತರುವಾಯ ಯುರೋಪಿಯನ್ ಸಾಮ್ರಾಜ್ಯಶಾಹಿ ಗಳು ಮೊದಮೊದಲು, ತಮ್ಮ ಕಾರ್ಮಿಕ ಸಮಸ್ಯೆಗಳಿಗೆ ಅವರು ಪರಿಹಾರ ನೀಡಬಲ್ಲರೆಂದು ಭಾವಿಸಲಿಲ್ಲ. ನೀಗ್ರೋಗಳ ಬಗ್ಗೆ ಆಲೋಚಿಸುವುದಕ್ಕೂ ಮೊದಲು ಸ್ವತ್ತು ಕೋರಿಕೆ ಸಲ್ಲಿಸಿ ಬಂದಿದ್ದ ಯುರೋಪಿನ ಬಡವರಾದ ಬಿಳಿಯ ಜನರನ್ನು ಬಳಸಿಕೊಳ್ಳುತ್ತಿದ್ದರು. ಆದರೆ ಕಾರ್ಮಿಕರಿಗಾಗಿ ಬೇಡಿಕೆಯು ಸರಬರಾಜನ್ನೂ ಮೀರಿ ಹೆಚ್ಚುತ್ತಿದ್ದಿತು. ಕೋರಿಕೆ ಸಲ್ಲಿಸಿ ಕೆಲಸ ಮಾಡುತ್ತಿದ್ದ ಬಿಳಿ ನೌಕರರು ಕೃಷಿಗಿಂತಲೂ ಉದ್ಯಮಗಳಲ್ಲಿ ಹೆಚ್ಚು ಆಸಕ್ತಿ ವಹಿಸಬಹುದೆಂಬ ಭಯವೂ ಬೆರೆತಾಗ ಇಂಗ್ಲೀಷರು ನೀಗ್ರೋಗಳನ್ನು ಬಳಸಿಕೊಳ್ಳುವ ಯೋಚನೆ ಮಾಡಿದರು. ನೀಗ್ರೋಗಳನ್ನು ಬಳಸಿಕೊಳ್ಳುವಲ್ಲಿ ಕೆಲವೊಂದು ಪ್ರಯೋಜನಗಳೂ ಇದ್ದವು. ಒಂದು, ಅವರ ಮೈಬಣ್ಣದಿಂದಾಗಿ ಅವರನ್ನು ಸುಲಭವಾಗಿ ಹೆದರಿಸಬಹುದಾಗಿತ್ತು. ಎರಡು, ನಿರಂತರ ಕಾರ್ಮಿಕ ಸರಬರಾಜಿನ ಭರವಸೆಯೊಂದಿಗೆ ಅವರನ್ನು ನೇರವಾಗಿ ಖರೀದಿ ಮಾಡಬಹುದಾಗಿತ್ತು. ಜೊತೆಗೆ, ನೀಗ್ರೋಗಳನ್ನು ಹೆಚ್ಚು ಕಠಿಣವಾದ ಶಿಸ್ತು ಕ್ರಮಗಳನ್ನು ಬಳಸಿ ನಿಯಂತ್ರಿಸಬಹುದಾಗಿತ್ತಲ್ಲದೆ, ಪ್ಲಾಂಟೇಷನ್ನುಗಳಲ್ಲಿ ಸ್ಥಿರತೆಯನ್ನು ಕಾಯ್ದಿಡುವ ಸಲುವಾಗಿ ಅವರನ್ನು ನೈತಿಕವಾಗಿ, ಆಧ್ಯಾತ್ಮಿಕವಾಗಿ ಕೂಡ ಕೆಳಮಟ್ಟದಲ್ಲಿರಿಸ ಬಹುದಾಗಿತ್ತು. ಆನಂತರ ನೀಗ್ರೋ ಗುಲಾಮಗಿರಿಯು ಶಾಶ್ವತ ವ್ಯವಸ್ಥೆಯಾಗಿ ಹೊಸ ಜಗತ್ತಿನಲ್ಲಿ ಉದ್ಭವಿಸಿದ ಅತ್ಯಂತ ಕಠಿಣ ಸಮಸ್ಯೆಗಳಲ್ಲೊಂದಕ್ಕೆ ಪರಿಹಾರವೊದಗಿ ದಂತಾಯಿತು. ನೀಗ್ರೋಗಳ ಸರಬರಾಜಿನೊಂದಿಗೆ ಅಮೆರಿಕ ಇನ್ನೆಂದೂ ಕಾರ್ಮಿಕ ಸಮಸ್ಯೆಯಿಂದ ನರಳಬೇಕಾಗಲಿಲ್ಲ. ಇದೀಗ ಯುರೋಪಿಯನ್ ದೇಶಗಳು ಇಂಥ ಕಪ್ಪು ಬಂಗಾರವನ್ನು ಆಫ್ರಿಕದಿಂದ ತಂದುದಕ್ಕಾಗಿ ತಮ್ಮ ಮೊಟ್ಟಮೊದಲ ನಿವಾಸಿಗಳ ಕಾರ್ಯವನ್ನು ಪ್ರಶಂಸಿಸಿ ಹಮ್ಮಿನಿಂದ ಬೀಗುವಂತಾಯಿತು; ಅದು ಪ್ರಮುಖ ಆರ್ಥಿಕ ವ್ಯವಸ್ಥೆಗಳಲ್ಲಿ ಮತ್ತೊಂದು ಹೊಸ ಹೆಜ್ಜೆಯನ್ನು ಎಂದರೆ ಮಾನವ ಜೀವಿಗಳ ಸಾಗಣೆಯಲ್ಲಿ ನಿರತರಾದವರ ಅತ್ಯಮೂಲ್ಯ ಸಂಪನ್ಮೂಲವೇ ಆದ ಗುಲಾಮರ ಮಾರಾಟದಿಂದ ಪ್ರಾಯಶಃ ವಾಣಿಜ್ಯ ಕ್ರಾಂತಿಯ ಕಟ್ಟಕಡೆಯ ಪ್ರಮುಖ ಬೆಳವಣಿಗೆಗೆ ಅವಕಾಶ ಕಲ್ಪಿಸಿತೆನ್ನಬಹುದು.
೧೫೧೭ರಲ್ಲಿ ಬಿಷಪ್ ಲಾಸ್ ಕಾಸಸನು ಹೊಸ ಜಗತ್ತಿಗೆ ವಲಸೆ ಹೋಗುವ ಸ್ಪೇನ್ ಜನರು ತಲಾ ಹನ್ನೆರಡು ಜನ ನೀಗ್ರೋಗಳನ್ನು ಆಮದು ಮಾಡಿಕೊಳ್ಳಲು ಅನುಮತಿ ನೀಡುವ ಮೂಲಕ ಹೊಸ ಜಗತ್ತಿಗೆ ಗುಲಾಮ ವ್ಯಾಪಾರವನ್ನು ವಿಧಿವತ್ತಾಗಿ ಪ್ರಾರಂಭ ಮಾಡಿದಂತಾಯಿತು. ವೆಸ್ಟ್ ಇಂಡಿಯನ್ ಪ್ಲಾಂಟೇಷನ್ನುಗಳ ಗಾತ್ರ ಹಾಗೂ ಮಹತ್ತ್ವ ಬೆಳೆದಂತೆಲ್ಲ ಗುಲಾಮ ವ್ಯಾಪಾರವೂ ಕೂಡ ಬೃಹತ್ತಾಗಿ, ಲಾಭದಾಯಕ ಉದ್ಯಮವಾಗಿ ಬೆಳೆಯಿತಲ್ಲದೆ ಅದಾಗಿಯೇ ಸಾವಿರಾರು ಜನರನ್ನು ನಿಯೋಗಿಸುವ ಹಾಗೂ ಮಿಲಿಯಗಟ್ಟಲೆ ಡಾಲರುಗಳ ನಿವ್ವಳ ಬಂಡವಾಳ ಹೊಂದಿರುವ ಭಾರಿ ಆರ್ಥಿಕ ಉದ್ಯಮವಾಗಿಬಿಟ್ಟಿತು. ಆಫ್ರಿಕನ್ ವ್ಯಾಪಾರ ರಂಗದಲ್ಲಿ ವ್ಯವಹರಿಸಿದ ಮೊಟ್ಟಮೊದಲ ಯುರೋಪಿಯನ್ ದೇಶ ಪೋರ್ಚುಗಲ್ ಆಗಿದ್ದರೂ ಆ ಉದ್ಯಮದಿಂದ ಹೆಚ್ಚು ಲಾಭ ಗಳಿಸಿದ ಪ್ರಮುಖ ದೇಶಗಳ ಗುಂಪಿಗೆ ಅದು ಸೇರಲಿಲ್ಲ. ೧೭ ಮತ್ತು ೧೮ನೆಯ ಶತಮಾನಗಳಲ್ಲಿನ ಇಷ್ಟು ದೊಡ್ಡ ಮಾನವ ವ್ಯಾಪಾರೋದ್ಯಮವು ಭಾರಿ ಪ್ರಮಾಣದಲ್ಲಿ ಡಚ್, ಫ್ರೆಂಚ್ ಹಾಗೂ ಇಂಗ್ಲಿಷ್ ಕಂಪೆನಿಗಳ ಹಿಡಿತದಲ್ಲಿದ್ದವು. ೧೭ನೆಯ ಶತಮಾನದಲ್ಲಿ ಗುಲಾಮ ವ್ಯಾಪಾರವು ಇಂಗ್ಲಿಷರಿಗೆ ವಿಪುಲ ಲಾಭವನ್ನೇ ತಂದಿತ್ತಿತಲ್ಲದೇ ಅಕ್ಷರಶಃ ಅದರ ಮೇಲೆ ಅವರ ಏಕಸ್ವಾಮ್ಯವನ್ನೇ ಸ್ಥಾಪಿಸಿತು. ಎಲ್ಲಕ್ಕಿಂತ ಹೆಚ್ಚಾಗಿ ಸ್ಪೇನ್ ವಿಜಯ ಸಮರದಲ್ಲಿ ಫ್ರಾನ್ಸ್ ದೇಶವು ಅನುಭವಿಸಿದ ಭಾರಿ ಹೊಡೆತದಿಂದಾಗಿ ಇಂಗ್ಲೆಂಡಿಗೆ ಏಷಿಯೆನ್ ಟೊ ಎಂದರೆ ಮೂವತ್ತು ವರ್ಷಗಳಷ್ಟು ದೀರ್ಘಾವಧಿಯಲ್ಲಿ ಸ್ಪ್ಯಾನಿಷ್ ಕಾಲೋನಿಗಳಿಗೆ ಗುಲಾಮರನ್ನು ಸಾಗಿಸುವ ಸಂಪೂರ್ಣ ಹಕ್ಕು ದೊರೆಯಿತು. ವೆಸ್ಟ್‌ಇಂಡೀಸ್ ದ್ವೀಪಗಳಲ್ಲಿ ಕಾಲೋನಿಗಳನ್ನು ಹೊಂದುವುದರ ಜೊತೆಗೆ ಸಮೃದ್ಧ ಉತ್ಪಾದಕತೆಯಿಂದ ಕೈತುಂಬ ಲಾಭಾಂಶಗಳನ್ನು ನೀಡುತ್ತಿದ್ದ ಮುಖ್ಯ ದೇಶಗಳೂ ಸೇರಿ ಇಂಗ್ಲೆಂಡಿನ ವಾಣಿಜ್ಯ ವ್ಯವಹಾರವು ಇಡೀ ಪ್ರಪಂಚವನ್ನೇ ಆಳುವಷ್ಟು ವ್ಯಾಪಕವಾಯಿತು.
ಜಗತ್ತಿನಾದ್ಯಂತ ನಡೆದ ಈ ಮಾನವ ವ್ಯಾಪಾರದ ಪರಿಣಾಮಗಳನ್ನು ಲೆಕ್ಕ ಹಾಕುವುದಿರಲಿ ಇದರಿಂದ ಬಹಳಷ್ಟು ಸೊರಗಿದ್ದು ಆಫ್ರಿಕಾ ಖಂಡ. ನಾಲ್ಕು ಶತಮಾನಗಳಿಗೂ ಕಡಿಮೆ ಕಾಲಾವಧಿಯಲ್ಲಿ ಆಫ್ರಿಕಾ ಖಂಡದಿಂದ ಮಿಲಿಯನ್‌ಗಟ್ಟಲೆ ನೀಗ್ರೋಗಳು ದೇಶಾಂತರ ಹೋಗುವಂತಾಗಿದ್ದು ಇತಿಹಾಸದ ಪುಟಗಳಲ್ಲಿ ತೀವ್ರ ಪರಿಣಾಮಕಾರಿಯಾದ ಹಾಗೂ ದಾರುಣವಾದ ಸಾಮಾಜಿಕ ಕ್ರಾಂತಿಯು ನಡೆದಿರುವುದನ್ನು ದಾಖಲಿಸುತ್ತದೆ. ವ್ಯಾಪಾರಿಗಳು ಆರೋಗ್ಯಶಾಲಿಗಳಾದ, ದೃಢಕಾಯರಾದ, ತರುಣರಾದ, ದಕ್ಷರಾದ ಹಾಗೂ ಸಂಸ್ಕಾರವಂತರಾದ ಜನರಿಗಾಗಿ ಬೇಡಿಕೆಯೊಡ್ಡುತ್ತಿದ್ದರು. ಆಫ್ರಿಕಾದ ಮಾನವ ಸಂಪನ್ಮೂಲವಾದ ಯುವಜನಾಂಗವನ್ನೇ ಅಲ್ಲಿಂದ ಸಾಗಿಸಿದ್ದುದರಿಂದ ಬಲಹೀನರು ಹಾಗೂ ದಡ್ಡರು ಮಾತ್ರ ಅಲ್ಲಿ ಉಳಿದಿದ್ದರು. ೧೫ನೆಯ ಶತಮಾನದ ಪ್ರಾರಂಭದ ವೇಳೆಗೆ ಸಾಂಸ್ಕೃತಿಕವಾಗಿ ಯುರೋಪಿನಿಂದ ಸಾಕಷ್ಟು ದೂರದಲ್ಲಿಯೇ ಉಳಿದಿದ್ದ ಆಫ್ರಿಕಾ, ಉತ್ತರದ ತನ್ನ ಕ್ರಿಶ್ಚಿಯನ್ ನೆರೆಹೊರೆ ರಾಜ್ಯಗಳಿಂದ ಅತಿ ಕೀಳ್ಮಟ್ಟದ ಪ್ರಭಾವವನ್ನು ಹೊಂದಬೇಕಾಯಿತು ಹಾಗೂ ಇಂಥ ವೈರುಧ್ಯದ ಪರಿಸ್ಥಿತಿಗಳಲ್ಲಿ ಅದು ಎಷ್ಟು ಹಿಂಜರಿತಕ್ಕೊಳಗಾಯಿತೆಂದರೆ ೧೯ನೆಯ ಶತಮಾನದಲ್ಲಿ ಕಾಲಕ್ರಮದಲ್ಲಿ ಸಾಮ್ರಾಜ್ಯಶಾಹಿ ಗುಲಾಮಗಿರಿಯನ್ನೂ ಸಹ ಅದರ ಮೇಲೆ ಹೇರಲಾಯಿತು.
ವಸಾಹತುಶಾಹಿ ಉದ್ಯಮ ಹಾಗೂ ಗುಲಾಮಗಿರಿ
ಹೊಸ ಜಗತ್ತಿನ ಅಭಿವೃದ್ದಿಯಿಂದಾಗಿ ಮೊಟ್ಟಮೊದಲು ಯುರೋಪಿಯನ್ನರ ಆರ್ಥಿಕ ಜೀವನದಲ್ಲಿ ಗುಲಾಮ ವ್ಯಾಪಾರವು ಅತ್ಯಂತ ಮಹತ್ವದ ಅಂಶವಾಯಿತು. ಹೊಸ ಜಗತ್ತಿನಲ್ಲಿ ಲಾಭದಾಯಕ ಕೃಷಿ ಆರ್ಥಿಕತೆಯನ್ನು ಬೆಳೆಸಲು ತೀವ್ರ ಪ್ರಯತ್ನ ಮಾಡುವಲ್ಲಿ ವೆಸ್ಟ್ ಇಂಡೀಸ್ ಮೊದಲಿನದೆನ್ನಬಹುದು. ವೆಸ್ಟ್ ಇಂಡೀಸ್ ದ್ವೀಪಗಳ ಹೊಗೆಸೊಪ್ಪಿನ ಪ್ಲಾಂಟೇಷನ್ನುಗಳಲ್ಲಿ ಕೆಲಸ ಮಾಡಲು ಮೊದಲಿಗೆ ನೀಗ್ರೋಗಳನ್ನು ಬಳಸಿಕೊಳ್ಳಲಾಯಿತು. ೧೬೩೯ರ ವೇಳೆಗೆ ಯುರೋಪಿಯನ್ ಮಾರುಕಟ್ಟೆಗಳಲ್ಲಿ ಗಿರಾಕಿಗಳಿಲ್ಲದೆ ಸರಕುಗಳು ಎಷ್ಟು ತುಂಬಿದ್ದುವೆಂದರೆ ಬೆಲೆಯಲ್ಲಿ ತೀವ್ರ ಕುಸಿತವುಂಟಾಗಿ ವೆಸ್ಟ್ ಇಂಡಿಯನ್ ಪ್ಲಾಂಟರುಗಳಿಗೆ ಭಾರಿ ನಷ್ಟವಾಯಿತು. ಅವರಲ್ಲಿ ಕೆಲವರು ಹತ್ತಿ ಮತ್ತು ನೀಲಿ ಬೆಳೆಗಳ ಕಡೆ ಗಮನ ಹರಿಸಿದರೂ ಅವರು ನಿರೀಕ್ಷಿಸಿದಷ್ಟು ಲಾಭ ಅವೆರಡರಿಂದಲೂ ಸಿಗಲಿಲ್ಲ. ಕಬ್ಬು ಬೆಳೆಯಲು ಪ್ರಯತ್ನ ಮಾಡಬಹುದೆಂದು ಸೂಚಿಸಿದ ಡಚ್ ವ್ಯಾಪಾರಿಗಳ ಸೂಚನೆಗಳನ್ನು ಕೆಲವರು ಅನುಸರಿಸಬಯಸಿದರು. ಪೋರ್ಚುಗೀಸರು ಬ್ರೆಜಿಲ್‌ನಲ್ಲಿ ಮೂರು ತಲೆಮಾರುಗಳಿಂದಲೂ ಅನುಸರಿಸುತ್ತ ಬಂದಿದ್ದು ಅಪಾರ ಯಶಸ್ಸುಗಳಿಸಿದ್ದ ವಿಧಾನಗಳನ್ನು ನೇರವಾಗಿ ಅಧ್ಯಯನ ಮಾಡಲು ಕೆಲವರು ಬ್ರೆಜಿಲ್ ದೇಶಕ್ಕೂ ಹೋದರು. ಅದೊಂದು ಸದವಕಾಶವಾಗಿ ಕಂಡುಬಂದದ್ದರಿಂದ ಡಚ್ ಹಾಗೂ ಇಂಗ್ಲಿಷ್ ವ್ಯಾಪಾರಿಗಳಿಂದ ಬಂಡವಾಳವನ್ನು ಸಾಲ ರೂಪದಲ್ಲಿ ಪಡೆದು ವೆಸ್ಟ್ ಇಂಡಿಯಾದ ಪ್ಲಾಂಟರುಗಳು ಕಬ್ಬು ಬೆಳೆಯಲಾರಂಭಿಸಿದರು. ಅವರ ನಿರೀಕ್ಷೆಗೂ ಮೀರಿ ಅಪಾರ ಲಾಭವುಂಟಾದ್ದರಿಂದ ಕಬ್ಬು ಸಾಗುವಳಿಯನ್ನು ಇನ್ನಷ್ಟು ವಿಸ್ತರಿಸಲು ಕೂಡಲೇ ಕ್ರಮ ತೆಗೆದುಕೊಂಡರು. ಕೃಷಿ ಕಾರ್ಮಿಕರ ಸಮಸ್ಯೆ ತೀವ್ರವಾಯಿತು. ಪ್ಲಾಂಟರುಗಳು ನೀಗ್ರೋ ಗುಲಾಮರನ್ನು ಹೆಚ್ಚುಹೆಚ್ಚಾಗಿ ಬಳಸಿಕೊಳ್ಳತೊಡಗಿದರು. ಹೀಗೆ ೧೭ನೆಯ ಶತಮಾನದ ಮಧ್ಯಾವಧಿಯಲ್ಲಿ ವೆಸ್ಟ್ ಇಂಡೀಸ್ ದ್ವೀಪಗಳಿಗೆ ನೀಗ್ರೋಗಳನ್ನು ಆಮದು ಮಾಡಿಕೊಳ್ಳುವ ಅಭ್ಯಾಸ ಹೆಚ್ಚಾಯಿತು.
ವೆಸ್ಟ್ ಇಂಡೀಸ್ ಪ್ಲಾಂಟೇಷನ್‌ಗಳಲ್ಲಿ ಮಾನವೀಯತೆಯೇ ಕಂಡುಬರುತ್ತಿರಲಿಲ್ಲವೆಂಬ ಬಗ್ಗೆ ದಾಖಲೆಗಳಿವೆ. ಗುಲಾಮಗಿರಿ, ಅತ್ಯವಶ್ಯವಾಗಿ, ಸಂಪೂರ್ಣವಾಗಿ ಆರ್ಥಿಕ ವ್ಯವಸ್ಥೆಯೇ ಆಗಿದ್ದಿತು. ಗುಲಾಮರನ್ನು ಬಹುಮಟ್ಟಿಗೆ ಕಬ್ಬು ಮತ್ತಿತರ ವ್ಯಾಪಾರಿ ಬೆಳೆಗಳನ್ನು ಬೆಳೆಯುವ ಏಕೈಕ ಉದ್ದೇಶದಿಂದಲೇ ಬಳಸಿಕೊಳ್ಳಲಾಗುತ್ತಿತ್ತು. ವೆಸ್ಟ್ ಇಂಡೀಸಿನ ಗುಲಾಮಗಿರಿಯಿಂದಾದ ಅಪಾಯಗಳನ್ನು ಕಡೇಪಕ್ಷ ಕಡಿಮೆ ಮಾಡಲು ಪ್ರಯತ್ನಿಸುವಂಥ ಸಂಸ್ಥೆಗಳನ್ನು ಬೆಳೆಸಲಾಗಲಿ, ಉತ್ತೇಜಿಸಲಾಗಲಿ ಯಾವುದೇ ಪ್ರಯತ್ನವನ್ನೂ ಮಾಡಲಾಗಿರಲಿಲ್ಲ. ಇದರ ಜೊತೆಗೆ, ದ್ವೀಪಗಳಲ್ಲಿ ಇಂಥ ಅಮಾನುಷ ಕೃತ್ಯಗಳನ್ನು ನಡೆಸುತ್ತಿದ್ದವರು ಆ ದ್ವೀಪದ ಮೂಲ ನಿವಾಸಿಗಳೇ ಆಗಿರಲಿಲ್ಲ.
ಭೂಮಾಲೀಕರೇ ಇಲ್ಲದಿದ್ದ ಈ ಮುಖ್ಯ ಸಂಗತಿಯೇ ಗುಲಾಮರ ಆರೋಗ್ಯ ಹಾಗೂ ಜೀವನವನ್ನು ಹಾಳುಮಾಡುತ್ತಿದ್ದಂಥ ಅಭ್ಯಾಸಗಳು ಬೆಳೆದುಬರಲು ಅತಿಮುಖ್ಯ ಕಾರಣವಾಗಿದೆ. ಆ ಪ್ರದೇಶದಲ್ಲಿ ಅತಿ ಕಡಿಮೆ ಪ್ರಮಾಣದಲ್ಲಾದರೂ ನಾಗರಿಕತೆಯನ್ನು ತರುವ ಬಗ್ಗೆ ಮಾಡಬಹುದಾದ ಯಾವುದೇ ಆಲೋಚನೆಯೂ ಸಂಪೂರ್ಣವಾಗಿ ಮರೆಯಾಗಿತ್ತೆನ್ನಬಹುದು. ವಿದೇಶಿಯರ ಕೈಯಲ್ಲಿ ಸಿಕ್ಕಿಹಾಕಿಕೊಂಡಿದ್ದ ಗುಲಾಮರು ಕೇವಲ ತಮ್ಮ ಉದ್ಯೋಗದಾತರಿಗೆ ಐಶ್ವರ್ಯವನ್ನು ಸಂಪಾದಿಸಿಕೊಡುವುದಷ್ಟನ್ನೇ ಗುರಿ ಯಾಗಿ ಹೊಂದಿದ್ದ ಅನಾಸಕ್ತ ಜನರು ಬಲಿಪಶುಗಳಾಗಿದ್ದರು. ಮಾನವೀಯ ಸಂಬಂಧಗಳಿಗೆ ಎಡೆಯೇ ಇರಲಿಲ್ಲವಾದುದರ ಪರಿಣಾಮವಾಗಿ ಈ ವ್ಯವಸ್ಥೆಯ ಚರಿತ್ರೆಯಲ್ಲಿ ಗುಲಾಮರನ್ನು ಅನಾಗರಿಕವಾಗಿ ನಡೆಸಿಕೊಳ್ಳುವ ಪದ್ಧತಿಯ ಬೆಳವಣಿಗೆಯ ಬಗ್ಗೆ ಉಲ್ಲೇಖಗಳೇ ದೊರೆಯುವುದಿಲ್ಲ. ಆಫ್ರಿಕಾದಿಂದ ಕರೆತರಲಾದ ಹೊಸಬರ ಆಗಮನ ಅಥವಾ ಬಹುಸಂಖ್ಯೆಯಿಂದಾಗಿ ಗುಲಾಮರ ಮರಣಸಂಖ್ಯಾ ಪ್ರಮಾಣ ಬಹಳಷ್ಟು ಏರುವಂತಾಯಿತು. ದೀರ್ಘವಾದ ಕೆಲಸದ ಅವಧಿ ಹಾಗೂ ಆಹಾರಾಭಾವಗಳನ್ನು ಪರಿಗಣಿಸಿದಾಗ ಗುಲಾಮರು ದಂಗೆಯೇಳುವ ದಿನ ದೂರವಿರಲಿಲ್ಲವೆನಿಸಿರಬಹುದು. ಅಮಾನವೀಯ ಶಿಕ್ಷೆ ಮಾತ್ರವಲ್ಲ, ಪುರುಷ ಮತ್ತು ಮಹಿಳಾ ಕೆಲಸಗಾರರ ನಡುವೆ ಯಾವುದೇ ವ್ಯತ್ಯಾಸವಿರಲಿಲ್ಲ. ಎದುರು ಬೀಳುವುದನ್ನು ಹಾಗೂ ಓಡಿಹೋಗುವುದನ್ನು ತಡೆಯಲು ಇನ್ನೂ ಕ್ರೂರವಾದ ಶಿಕ್ಷೆ ವಿಧಿಸುತ್ತಿದ್ದರೂ ಕೂಡ ಅವೆಲ್ಲವೂ ವಿಫಲವಾಯಿತು. ಗುಲಾಮರು ಆಗಿದಾಂಗ್ಗೆ ಓಡಿಹೋಗುತ್ತಿದ್ದರು. ಮಾತ್ರವಲ್ಲ ‘ಮರಾನ್’ಗಳೆಂದು ಕರೆಸಿಕೊಳ್ಳುತ್ತಿದ್ದ ಗುಲಾಮರು ಕಳ್ಳತನ, ಗುಲಾಮರ ಮಾರಾಟ ಮಾಡುವುದು ಹಾಗೂ ಓಡಿಹೋಗಲು ‘‘ಪ್ರಚೋದಿಸುವ’’ ಮೂಲಕ ಪ್ಲಾಂಟರುಗಳಿಗೆ ಸಾಕಷ್ಟು ಕಿರುಕುಳ ನೀಡುತ್ತಿದ್ದರು.
ದಕ್ಷಿಣದ ಕಾಲೋನಿಗಳಲ್ಲಿ ಕೂಲಿಗಳ ಸಮಸ್ಯೆ ಅತ್ಯಂತ ತೀವ್ರ ಸ್ವರೂಪದ್ದಾಗಿತ್ತು. ಹಾಗೂ ಈ ಕಾಲೋನಿಗಳಲ್ಲಿ ಈ ವ್ಯವಸ್ಥೆಯನ್ನು ನೆಲೆಯೂರುವಂತೆ ಮಾಡುವ ಪ್ರಕ್ರಿಯೆ ಇನ್ನಷ್ಟು ದೂರ ಹೋಗಿತ್ತು. ದಕ್ಷಿಣ ವಸಾಹತುದಾರನಿಗೆ ಮೊದಮೊದಲು ಗುಲಾಮಗಿರಿಯು ಉಲ್ಬಣಗೊಳ್ಳುತ್ತಿದ್ದ ಆರ್ಥಿಕ ಸಮಸ್ಯೆಯನ್ನು ಪರಿಹರಿಸುವ ಸಲುವಾಗಿ ಪ್ರಾರಂಭಿಸಲಾದ ಆರ್ಥಿಕ ಸನ್ನಿವೇಶವಾಗಿತ್ತು. ಭಾರತೀಯ ಹಾಗೂ ಬಿಳಿಯ ಕೂಲಿಗಳು ಅತೃಪ್ತಿಕರ ಹಾಗೂ ಅಧ್ಯಕ್ಷರಾಗಿದ್ದುದರಿಂದ ಅವರಿಗೆ ನೀಗ್ರೋ ಗುಲಾಮಗಿರಿಯನ್ನು ನೆಲೆಯೂರಿ ಸುವುದೇ ಏಕೈಕ ಪರಿಹಾರವಾಗಿತ್ತು. ವರ್ಜೀನಿಯಾದಲ್ಲಿ ಈ ಪರಿಹಾರವನ್ನು ಕಂಡುಕೊಂಡ ತರುವಾಯ ಜಾರ್ಜಿಯ ಒಂದನ್ನುಳಿದು ಉಳಿದವರು ಇದನ್ನೇ ಅನುಸರಿಸಿದರು. ಗುಲಾಮಗಿರಿ ವ್ಯವಸ್ಥೆಯನ್ನು ಸ್ಥಾಪಿಸಲು ಯುರೋಪಿಯನ್ನರು ಮಾಡಿಕೊಂಡ ಮೊದಲ ಸಮರ್ಥನೆಯೆಂದರೆ ಆತ್ಮಮೋಕ್ಷ ಕರುಣಿಸುವುದೆಂದು. ಆದರೆ ಹೊಸ ಜಗತ್ತಿನಲ್ಲಿ ಬಲವಾದ ಚರ್ಚುಗಳು ಇರಲಿಲ್ಲವಾದ್ದರಿಂದ ರಾಜ್ಯ ಸರ್ಕಾರಗಳು ಪ್ಲಾಂಟರುಗಳಿಗೆ ಕ್ರಿಶ್ಚಿಯನ್ ಧರ್ಮವು ಮುಕ್ತಿ ನೀಡುವ ಅಧಿಕಾರವನ್ನು ಹೊಂದಿಲ್ಲವೆಂಬುದಾಗಿ ಮನವೊಲಿಸಲು ಕಷ್ಟಸಾಧ್ಯವಾಗುತ್ತಿತ್ತು. ಗುಲಾಮಗಿರಿಯು ಉತ್ತಮವಾದುದ್ದಾಗಿದ್ದು ಕ್ರಿಶ್ಚಿಯನ್ ಧರ್ಮದೊಂದಿಗೆ ಬಾಂಧವ್ಯ ಕಲ್ಪಿಸುವುದರಿಂದ ಅನಾಗರಿಕರು (ಹೀದನರು) ಆತ್ಮಮೋಕ್ಷ ಪಡೆಯಲು ನೆರವಾಗುತ್ತದೆಂದು ಅವರು ಹೇಳುತ್ತಿದ್ದರು.
೧೯ನೆಯ ಶತಮಾನದಲ್ಲಿ ವಸಾಹತುದಾರರಿಗೆ ಗುಲಾಮಗಿರಿ ವ್ಯವಸ್ಥೆಗೆ ಅತ್ಯಂತ ಪ್ರಬಲವಾದ ಸಮನ್ವಯ ಸಾಧನೆಯನ್ನು ರೂಪಿಸುವ ಆಲೋಚನೆ ಬೆಳೆಯಿತು. ಆದರೆ ವಸಾಹತುದಾರರು ಹೊಸದಾಗಿ ಕಂಡುಹಿಡಿದ ಈ ಬೋಧನೋತ್ಸಾಹಕ್ಕೆ ಕೂಡ ವರ್ಣಭೇದವೇ ಆಧಾರವಾಗಿತ್ತು. ಹೀದನರು(ಅನಾಗರಿಕರು) ಕ್ರಿಶ್ಚಿಯನ್ ಧರ್ಮಕ್ಕೆ ಸೇರಿಲ್ಲವಾದ್ದರಿಂದ ಅವರನ್ನು ಗುಲಾಮರನ್ನಾಗಿ ಮಾಡುವುದು ಸಮರ್ಥನೀಯವಾದರೆ, ಇನ್ನಿತರ ಕೂಲಿಗಳು ಕ್ರಿಶ್ಚಿಯನ್ ಭೂಮಿಗಳಿಂದ ಬಂದವರಾದುದರಿಂದ ಶುದ್ದೀಕರಣದ ಲಕ್ಷ್ಯವು ನೀಗ್ರೋಗಳ ಮೇಲೆಯೇ ಕೇಂದ್ರೀಕೃತವಾಯಿತು. ಆದ್ದರಿಂದ, ನೀಗ್ರೋ ಮನುಷ್ಯ ಕಾಡುಮನುಷ್ಯನೆಂದು, ಆ ವರ್ಣೀಯರನ್ನೇ ಮಾನವರನ್ನಾಗಿಸುವ ಕಾರ‌್ಯಕ್ರಮಗಳು ಅವಶ್ಯಕತೆಯಿದ್ದು ಅದನ್ನು ಪಾಶ್ಚಿಮಾತ್ಯ ನಾಗರಿಕತೆ ಮಾತ್ರವೇ ನೀಡಬಲ್ಲುದೆಂಬ ಭಾವನೆ ಮೊಳೆಯಿತು. ಎಂದರೆ ಗುಲಾಮಗಿರಿಗೆ ನೀಗ್ರೋ ಮನುಷ್ಯನೇ ಯೋಗ್ಯ ಎಂಬ ತೀರ್ಮಾನವನ್ನು ಪ್ರಚಲಿತಗೊಳಿಸುವುದು ಕಷ್ಟಕರವಾಗಲಿಲ್ಲ. ಸ್ವಭಾವ, ಮನೋಭಾವ, ಮೈಬಣ್ಣ ಮತ್ತು ನಾಗರಿಕತೆ ಇಲ್ಲದಿರುವುದು ಇವೆಲ್ಲದರಿಂದಲೂ ನೀಗ್ರೋಗಳು ಸ್ವಾಭಾವಿಕವಾಗಿಯೇ ಗುಲಾಮಗಿರಿಗೆ ಹೇಳಿಮಾಡಿಸಿದಂಥವರು ಎಂಬುದಾಗಿ ವಸಾಹತುದಾರರು ಕಾರಣ ನೀಡಿದರು. ಅಂತರ್ಯುದ್ಧಕ್ಕೆ ಮೊದಲು ಶ್ರಮ ಹಾಗೂ ತೊಂದರೆ ಅನುಭವಿಸು ತ್ತಿದ್ದರು. ಆನಂತರ ಈ ಸಮನ್ವಯದ ಬಗ್ಗೆ ಅತಿ ಹೆಚ್ಚು ಬೆಂಬಲ ದೊರೆತರೂ ದಕ್ಷಿಣದ ವಸಾಹತುಗಳಲ್ಲಿ ಇದು ಅಸ್ತಿತ್ವಕ್ಕೆ ಬಂತು.
ಆದರೆ ಮಧ್ಯ ಭಾಗದ ವಸಾಹತುಗಳಲ್ಲಿ ಗುಲಾಮಗಿರಿಯು ಆರ್ಥಿಕ ವ್ಯವಸ್ಥೆಯಾಗಿ ಅಷ್ಟೇನೂ ಯಶಸ್ಸು ಕಾಣಲಿಲ್ಲ. ಆ ಪ್ರದೇಶದ ಜನರ ಆರ್ಥಿಕ ಜೀವನದಲ್ಲಿ ವಾಣಿಜ್ಯ ಹಾಗೂ ಔದ್ಯಮಿಕ ಲಕ್ಷಣವೇ ಪ್ರಮುಖವಾಗಿದ್ದುದರಿಂದ ಅವರು ಗುಲಾಮ ಕೂಲಿಗಳಿಗೆ ಹೆಚ್ಚು ಪ್ರಮಾಣದಲ್ಲಿ ಉದ್ಯೋಗ ನೀಡಲು ಉತ್ತೇಜನ ನೀಡಲಿಲ್ಲ. ಹಡ್ಸನ್ ಮತ್ತು ಡೆಲಾವರೆ ನದಿಗಳ ತೀರದ ಪರಿಮಿತ ಪ್ರದೇಶಗಳ ಹೊರತು ಹೆಚ್ಚು ಸಂಖ್ಯೆಯಲ್ಲಿ ಗುಲಾಮರನ್ನು ಆಹ್ವಾನಿಸುವ ತೋಟಗಳೇ ಇರಲಿಲ್ಲ. ಡಚ್ಚರು, ಸ್ವೀಡನ್ನರು ಹಾಗೂ ಜರ್ಮನ್ನರು ತಮ್ಮ ಹೊಲಗಳನ್ನು ಎಷ್ಟು ಮುತುವರ್ಜಿಯಿಂದ ಸಾಗುವಳಿ ಮಾಡುತ್ತಿದ್ದ ರೆಂದರೆ ಅದರಿಂದಾಗಿ ಗುಲಾಮರನ್ನು ಹೆಚ್ಚು ಹೆಚ್ಚಾಗಿ ಬಳಸಿಕೊಳ್ಳುವ ಪ್ರಮೇಯವೇ ಒದಗುತ್ತಿರಲಿಲ್ಲ. ಈ ಎಲ್ಲಾ ಅಂಶಗಳನ್ನೂ ಗಮನಿಸಿ ಗುಲಾಮ ವ್ಯವಸ್ಥೆಯ ಬಗ್ಗೆ ಅವರು ಸಾಕಷ್ಟು ವಿರೋಧ ಮನೋಭಾವ ಹೊಂದಿದ್ದರೆಂಬುದನ್ನು ನೈತಿಕ ಆಧಾರದ ಮೇಲೆ ನೋಡುವ ಯಾರಿಗೇ ಆಗಲಿ, ಮಧ್ಯಪ್ರದೇಶದ ವಸಾಹತುಗಳಲ್ಲಿ ಗುಲಾಮಗಿರಿ ಏಕೆ ಯಶಸ್ವಿಯಾಗಲಿಲ್ಲವೆಂಬುದು ಅರಿವಾಗದಿರದು.
೧೮ನೆಯ ಶತಮಾನದ ಮಧ್ಯಭಾಗದ ವೇಳೆಗೆ ಸಂಯುಕ್ತ ಸಂಸ್ಥಾನಗಳಲ್ಲಿ ಗುಲಾಮಗಿರಿಯು ಪ್ರವರ್ಧಮಾನಸ್ಥಿತಿಗೆ ಬರುತ್ತಿದ್ದ ಆರ್ಥಿಕ ವ್ಯವಸ್ಥೆಯ ಅವಿಭಾಜ್ಯ ಅಂಗವೇ ಆಗಿಬಿಟ್ಟಿತು. ಗುಲಾಮ ವ್ಯಾಪಾರದ ವಿರುದ್ಧ ಪ್ರತಿಭಟನೆಗಳೆದ್ದಿದ್ದವು. ಕೆಲವು ವಸಾಹತುಗಳಲ್ಲಿ ನಿಷೇಧಾತ್ಮಕ ಆಮದು ಶುಲ್ಕಗಳನ್ನು ವಿಧಿಸಲಾಗಿತ್ತು ಹಾಗೂ ಕೆಲವು ಮತೀಯ ಗುಂಪುಗಳು ವಿಶೇಷವಾಗಿ ಕ್ವೇಕರ್ಸ್ ಗುಂಪು ಒಬ್ಬ ಮನುಷ್ಯ ಮತ್ತೊಬ್ಬ ಮನುಷ್ಯನನ್ನು ದಾಸ್ಯದಲ್ಲಿರಿಸಿಕೊಳ್ಳಲು ಹೊಂದಿರುವ ಹಕ್ಕನ್ನೇ ಪ್ರಶ್ನಿಸಿದ್ದರು. ಆದರೂ, ಗುಲಾಮಗಿರಿಯ ವ್ಯವಸ್ಥೆಯ ವಿರುದ್ಧ ಮುಖಾಮುಖಿ ಹೋರಾಟ ನಡೆದಿರಲಿಲ್ಲ. ಈ ಸಾಮಾನ್ಯ ಮನೋಭಾವ ೧೭೬೩ರಲ್ಲಿ ಫ್ರೆಂಚ್ ಮತ್ತು ಇಂಡಿಯನ್ ಯುದ್ಧದ ಕೊನೆಯವರೆಗೂ ಮುಂದುವರಿದಿತ್ತು. ನ್ಯೂಜೆರ್ಸಿಯ ಕ್ವೇಕರ್ ಆಗಿದ್ದ ಜಾನ್ ವೂಲ್ಮನ್ ಮತ್ತು ಫಿಲಡೆಲ್ಫಿಯ ಹ್ಯೂನಾಟ್ ಆದ ಆಂತೊನಿ ಬೆನೆಜೆಟ್ ಅಷ್ಟು ಹೊತ್ತಿಗಾಗಲೇ ಗುಲಾಮಗಿರಿಯ ವಿರುದ್ಧ ಚಳುವಳಿಗಳನ್ನು ಮಧ್ಯ ವಸಾಹತುಗಳಲ್ಲಿ ಪ್ರಾರಂಭಿಸಿದ್ದರು. ಮತ್ತು ಬೆಂಜಮಿನ್ ಫ್ರಾಂಕ್ಲಿನ್ ಮತ್ತು ಬೆಂಜಮಿನ್ ರಷ್ ಮತ್ತಿತರರು ಗುಲಾಮರನ್ನು ಮುಕ್ತಗೊಳಿಸುವ ಕಾರ್ಯದಲ್ಲಿ ಪಾಲ್ಗೊಂಡರು. ೧೭೭೪ರಲ್ಲಿ ಲೇಖಕಿ ಅಬಿಗೇಲ್ ಆಡಮ್ಸ್ ತನ್ನ ಪತಿಗೆ
ನಾವು ಹೊಂದಿರುವ ಸ್ವಾತಂತ್ರ್ಯದ ಹಕ್ಕನ್ನೇ ತಾವೂ ಹೊಂದಿರುವಂಥ ವರಿಂದ ಪ್ರತಿದಿನವೂ ಅದನ್ನು ಕಸಿದುಕೊಳ್ಳುತ್ತ, ಸುಲಿಗೆ ಮಾಡುತ್ತ ಇರುವುದರ ವಿರುದ್ಧ ನಾವೇ ಹೋರಾಡುವುದು ಅತ್ಯಂತ ಅಸಮಾನತೆಯ ಕಾರ್ಯವೆಂಬುದಾಗಿ ನನಗೆ ತೋರುತ್ತದೆ
ಎಂದು ಬರೆದಿದ್ದಳು. ಸುಮಾರು ಇದೇ ಹೊತ್ತಿಗೆ ಥಾಮಸ್ ಜೆಫರ್‌ಸನ್ ಅವರು ಎ ಸಮ್ಮರಿ ವ್ಯೆ ಆಫ್ ದಿ ರೈಟ್ಸ್ ಆಫ್ ಬ್ರಿಟಿಶ್ ಅಮೆರಿಕಾವನ್ನು ಬರೆದಿದ್ದು, ಅದರಲ್ಲಿ ವಸಾಹತುಗಳಲ್ಲಿ ಗುಲಾಮಗಿರಿಯ ನಿರ್ಮೂಲನ ಮಾಡುವುದೇ ಅತ್ಯಂತ ಮುಖ್ಯವಾದ ಗುರಿಯಾಗಿದೆಯಾದರೂ ಅದನ್ನು ಬ್ರಿಟನ್ ತಡೆಯುತ್ತಿದೆ ಎಂದು ಹೇಳಿದ್ದರು. ೧೭೭೪ರಲ್ಲಿಯೇ ೧೭೭೫ರ ಡಿಸೆಂಬರ್ ೧ನೆಯ ದಿನಾಂಕದ ನಂತರ ಯಾವೊಬ್ಬ ಗುಲಾಮನನ್ನೂ ಆಮದು ಮಾಡಿಕೊಳ್ಳತಕ್ಕದ್ದಲ್ಲವೆಂಬುದಾಗಿ ಕಾಂಟಿನೆಂಟಲ್ ಕಾಂಗ್ರೆಸ್ ಒಂದು ಒಪ್ಪಂದವನ್ನು ಮಾಡಿಕೊಂಡಿತು. ಆದರೆ ಇವಾವುದೂ ಕೂಡ ಯಾವುದೇ ರೀತಿಯಿಂದ ಗುಲಾಮಗಿರಿ ನಿರ್ಮೂಲನೆಯ ವಿರುದ್ಧದ ಕ್ರಮಗಳಾಗದಿದ್ದರೂ ಆ ಬಗ್ಗೆ ಜನರಲ್ಲಿ ಜಾಗೃತಿಯುಂಟಾಯಿತು.
ಪ್ರಜಾರಾಜ್ಯವಾದ ಮೊದಲ ವರ್ಷಗಳಲ್ಲಿ ಗುಲಾಮರನ್ನು ಕೂಡಲೇ ಅಥವಾ ಕ್ರಮೇಣ ಬಿಡುಗಡೆ ಮಾಡುತ್ತಿರುವಾಗ ಕೆಲವು ಜನ ಧುರೀಣರು ಗುಲಾಮಗಿರಿ ಸಂಪೂರ್ಣ ಮರೆಯಾಗಬೇಕೆಂದು ಹಾರೈಸಿದರು. ೧೭೮೬ರಲ್ಲಿ ಜಾರ್ಜ್ ವಾಷಿಂಗ್‌ಟನ್‌ರು ನಿಧಾನವಾಗಿ ಆದರೆ ಖಚಿತವಾಗಿ ಹಾಗೂ ಗೋಚರಿಸದಷ್ಟು ಸೂಕ್ಷ್ಮ ಹಂತಗಳಲ್ಲಿ ಗುಲಾಮಗಿರಿಯನ್ನು ನಿಷೇಧಿಸುವ ಯೋಜನೆಯೊಂದನ್ನು ಅಳವಡಿಸಿಕೊಳ್ಳಲು ಬಯಸುವುದಾಗಿ ಬರೆದಿದ್ದನು. ಜೆಫರ್‌ಸನ್, ಮಾಡಿಸನ್, ಮನ್ರೋ ಮತ್ತಿತರ ಪ್ರಸಿದ್ಧ ದಕ್ಷಿಣ ರಾಜಕೀಯ ನಾಯಕರು ಇದೇ ಬಗೆಯ ಹೇಳಿಕೆಗಳನ್ನು ನೀಡಿದ್ದರು. ೧೮೦೮ರಷ್ಟು ಇತ್ತೀಚೆಗೆ ಗುಲಾಮ ಮಾರಾಟವನ್ನು ನಿಷೇಧಿಸಿದಾಗ ಹಲವು ಮಂದಿ ದಕ್ಷಿಣ ದೇಶೀಯರು ಗುಲಾಮಗಿರಿಯು ಕೊನೆಗೊಂಡಿತೆಂದೇ ನಂಬಿದ್ದರು.
ಈ ನಿರೀಕ್ಷೆ ಸುಳ್ಳೆಂದು ಸಾಬೀತಾಯಿತು. ಏಕೆಂದರೆ ಮುಂದಿನ ತಲೆಮಾರಿನಲ್ಲಿ ಹೊಸ ಆರ್ಥಿಕ ಅಂಶಗಳು ಗುಲಾಮಗಿರಿಯನ್ನು ೧೭೯೦ರಲ್ಲಿದ್ದುದಕ್ಕಿಂತಲೂ ಹೆಚ್ಚು ಲಾಭದಾಯಕವಾಗುವಂತೆ ಮಾಡಿದ್ದರಿಂದ ಗುಲಾಮಗಿರಿ ವ್ಯವಸ್ಥೆಯ ಮರೆಯಲ್ಲಿ ದಕ್ಷಿಣ ಭಾಗಗಳು ದೃಢವಾಗಿ ಒಂದುಗೂಡಿದವು.
ಇವುಗಳಲ್ಲೆಲ್ಲ ಪ್ರಮುಖವಾದುದೆಂದರೆ ದಕ್ಷಿಣ ಭಾಗದಲ್ಲಿ ಹತ್ತಿ ಬೆಳೆಯುವ ಭಾರಿ ಉದ್ಯಮವೊಂದು ಹುಟ್ಟಿಕೊಂಡು, ಹೊಸ ಹೊಸ ತಳಿಯ ಹತ್ತಿ ಬೆಳೆಗಳು ಹಾಗೂ ಹತ್ತಿಯಿಂದ ಕಾಳನ್ನು ಬೇರ್ಪಡಿಸಲು ಎಲಿವ್ಹಿಟ್ನಿಯು ಹತ್ತಿ ಜಿನ್ನನ್ನು ಕಂಡುಹಿಡಿದಿದ್ದರಿಂದ ಈ ಉದ್ಯಮವು ಇನ್ನಷ್ಟು ನೆಲೆಯೂರಿತು. ಅದೇ ಹೊತ್ತಿನಲ್ಲಿ ಜವಳಿ ತಯಾರಿಕೆಯನ್ನು ಭಾರೀ ಪ್ರಮಾಣದ ಉದ್ಯಮವನ್ನಾಗಿ ಮಾಡಿದ ಔದ್ಯೋಗಿಕ ಕ್ರಾಂತಿಯು ಹೊಸ ಕಚ್ಚಾ ಹತ್ತಿಗಾಗಿ ಬೇಡಿಕೆಯು ವ್ಯಾಪಕವಾಗಿ ಹೆಚ್ಚಿಸಿತು ಮತ್ತು ೧೮೧೨ರ ತರುವಾಯ ಪಶ್ಚಿಮದಲ್ಲಿ ಹೊಸ ಹೊಸ ಭೂ ಶೋಧನೆಗಳಿಂದಾಗಿ ಹತ್ತಿ ಬೇಸಾಯಕ್ಕೆ ಬೆಳೆ ಪ್ರದೇಶವು ಸಾಕಷ್ಟು ವಿಸ್ತಾರವಾಯಿತು. ಹತ್ತಿ ಸಂಸ್ಕೃತಿಯು ಸಮುದ್ರತೀರದ ರಾಜ್ಯಗಳ ಮೂಲಕ ಮಿಸ್ಸಿಪ್ಪಿ ನದಿಯ ದಕ್ಷಿಣ ದಂಡೆಗುಂಟ ತೀವ್ರವಾಗಿ ಹಾದು ಟೆಕ್ಸಾಸ್ ನಗರವನ್ನು ಸೇರಿತು.
ಕಬ್ಬಿನ ವ್ಯವಸಾಯವೂ ಕೂಡ ಗುಲಾಮಗಿರಿಯನ್ನು ಇನ್ನಷ್ಟು ಹೆಚ್ಚಿಸಿ ವ್ಯಾಪಕವಾಗುವಂತೆ ಮಾಡಿತು. ನೈರುತ್ಯ ಲೂಸಿಯಾನದ ವಿಶಾಲ ಒಣ ಪ್ರದೇಶಗಳು ಲಾಭದಾಯಕವಾದ ಕಬ್ಬು ಬೆಳೆ ವ್ಯವಸಾಯಕ್ಕೆ ಅತ್ಯನುಕೂಲವಾಗಿತ್ತು. ೧೮೩೦ರ ವೇಳೆಗೆ ಈ ರಾಜ್ಯವು ದೇಶಕ್ಕೆ ಅಗತ್ಯವಾದ ಸಕ್ಕರೆಯಲ್ಲಿ ಸುಮಾರು ಅರ್ಧಭಾಗದಷ್ಟನ್ನು ಸರಬರಾಜು ಮಾಡು ತ್ತಿತ್ತು. ಅಂತಿಮವಾಗಿ ಹೊಗೆಸೊಪ್ಪು ವ್ಯವಸಾಯವು ಪಶ್ಚಿಮದತ್ತ ಸಾಗಿ, ಜೊತೆಗೆ ಗುಲಾಮಗಿರಿಯನ್ನೂ ಕೊಂಡೊಯ್ದಿತು.
ಉತ್ತರ ಭಾಗದ ಮುಕ್ತ ಸಮಾಜ ಹಾಗೂ ದಕ್ಷಿಣ ಗುಲಾಮಗಿರಿಯ ಸಮಾಜವೆರಡೂ ಪಶ್ಚಿಮದತ್ತ ಹರಡಿದಾಗ, ಆಗತಾನೆ ಹೊಸದಾಗಿ ರಚನೆಗೊಂಡ ಹೊಸ ರಾಜ್ಯಗಳ ನಡುವೆ ಸ್ಥೂಲ ಸಮಾನತೆಯಿರುವಂತೆ ಮಾಡುವುದು ರಾಜಕೀಯವಾಗಿ ಅಗತ್ಯವೆನಿಸಿತು. ೧೮೧೮ರಲ್ಲಿ ಇಲಿನಾಯ್ಸನ್ನು ಸಂಯುಕ್ತ ರಾಜ್ಯಗಳಲ್ಲೊಂದಾಗಿ ಸೇರಿಸಿಕೊಂಡಾಗ ೧೦ ರಾಜ್ಯಗಳು ಗುಲಾಮಗಿರಿಯಿರಲು ಒಪ್ಪಿಕೊಂಡವು ಹಾಗೂ ೧೧ ಮುಕ್ತ ರಾಜ್ಯಗಳು ಅದನ್ನು ನಿಷೇಧಿಸಿದವು. ಆದರೆ ಅಲಬಾಮವನ್ನು ಗುಲಾಮ ರಾಜ್ಯವನ್ನಾಗಿ ಅಂಗೀಕರಿಸಿದ ಮೇಲೆ ಇವುಗಳ ನಡುವೆ ಸಮತೋಲನವನ್ನು ಸ್ಥಾಪಿಸಲಾಯಿತು.
ಉತ್ತರ ಭಾಗದವರು ಮಿಸ್ಸೌರಿಯ ಮುಕ್ತ ರಾಜ್ಯವಾಗಿ ಇರಬೇಕಲ್ಲದೆ ಆಶ್ರಿತವಾಗ ಬಾರದೆಂಬುದಾಗಿ ಚಳುವಳಿ ನಡೆಸಿದಾಗ, ಪ್ರತಿಭಟನೆಯ ಮಹಾಪೂರವೇ ಹರಿಯಿತು. ಸ್ವಲ್ಪ ಕಾಲ ಕಾಂಗ್ರೆಸ್ ಸ್ಥಗಿತಗೊಂಡಿತ್ತು. ಹೆನ್ಸಿಕ್ಲೇನನ ಮುಂದಾಳತ್ವದಲ್ಲಿ ರಾಜೀ ಸೂತ್ರವನ್ನು ಏರ್ಪಡಿಸಲಾಯಿತು. ಮಿಸ್ಸೌರಿಯನ್ನು ಗುಲಾಮ ರಾಜ್ಯವಾಗಿ ಸೇರಿಸಿಕೊಳ್ಳ ಲಾಯಿತು. ಆದರೆ ಅದೇ ವೇಳೆಗೆ ಮೇನ್ ಸ್ವತಂತ್ರ ರಾಜ್ಯವಾಗಿ ಉಳಿಯಿತು. ಕಾಂಗ್ರೆಸ್ ಕೂಡ ಮಿಸ್ಸೌರಿಯ ದಕ್ಷಿಣ ಸರಹದ್ದಿನ ಉತ್ತರಭಾಗದ ಲೂಸಿಯಾನವು ಖರೀದಿಸಿ ಆರ್ಜಿಸಿದ ಕ್ಷೇತ್ರದಲ್ಲಿ ಗುಲಾಮಗಿರಿಯನ್ನು ಹೊಂದಿರಬಾರದೆಂಬುದಾಗಿ ಆದೇಶ ನೀಡಿತು.
ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ೩. ಅಮೆರಿಕಾದಲ್ಲಿ ವರ್ಣಭೇದ ನೀತಿ ಕಪ್ಪು ಅಮೆರಿಕನ್ನರ ಸಮಸ್ಯೆಗಳು – ೧೯ನೆಯ ಶತಮಾನ ಮತ್ತು ಗುಲಾಮಗಿರಿ
೧೯ನೆಯ ಶತಮಾನ ಮತ್ತು ಗುಲಾಮಗಿರಿ
೧೯ನೆಯ ಶತಮಾನದ ಮಧ್ಯಾವಧಿಯಲ್ಲಿ ಗುಲಾಮಗಿರಿ ರದ್ದಿಗೆ ಸಂಯುಕ್ತ ಸಂಸ್ಥಾನಗಳಷ್ಟು ಆಸಕ್ತಿ, ಮೆಚ್ಚುಗೆಗಳನ್ನು ವಿಶ್ವದಲ್ಲೇ ಬೇರಾವ ದೇಶವೂ ವ್ಯಕ್ತಪಡಿಸಲಿಲ್ಲ. ಫ್ರೆಂಚ್ ರಾಜಕೀಯ ಲೇಖಕನಾದ ಅಲೆಕ್ಸಿ ದು ಟಾರೈವಿಲ್ಲೆ ಬರೆದ ಡೆಮಾಕ್ರಸಿ ಇನ್ ಅಮೆರಿಕಾ ಪುಸ್ತಕವು ೧೮೩೫ರಲ್ಲಿ ಮೊದಲ ಬಾರಿಗೆ ಪ್ರಕಟವಾಯಿತಲ್ಲದೆ ಅದಕ್ಕೆ ಯುರೋಪಿನಾದ್ಯಂತ ವ್ಯಾಪಕ ಸ್ವಾಗತ ದೊರೆಯಿತು. ಎಲ್ಲೆಲ್ಲೂ ಪ್ರಗತಿ ಎದ್ದು ಕಾಣು ತ್ತಿದ್ದರೂ ಜನತೆ ಅಲ್ಲಿ ಉತ್ತರ-ದಕ್ಷಿಣ ಎಂಬ ಎರಡು ಅಮೆರಿಕಗಳಿರುವ ವಸ್ತುಸತ್ಯವನ್ನು ಅರಿತರು. ಉತ್ತರ ಹಾಗೂ ದಕ್ಷಿಣಗಳ ನಡವಿರುವ ಸಂಘರ್ಷಕ್ಕೆಡೆಯಾಗುವ ಹಿತಾಸಕ್ತಿಗಳು ಹೆಚ್ಚುತ್ತಿರುವುದು ಸ್ಪಷ್ಟವಾಯಿತು. ಉತ್ತರದ ವ್ಯಾಪಾರಿಗಳು ಹತ್ತಿ ಬೆಳೆಯ ಮಾರಾಟದಿಂದ ಅಧಿಕ ಲಾಭ ಪಡೆಯುತ್ತಿದ್ದ ಬಗ್ಗೆ ಅಸಮಾಧಾನ ಹೊಂದಿದ ದಕ್ಷಿಣದವರು ತಮ್ಮ ವರ್ಗ ಮಾತ್ರವೇ ಹಿಂದುಳಿದಿರುವುದಕ್ಕೆ ಉತ್ತರದವರ ಪ್ರತಿಷ್ಠೆಯ ಮನೋಭಾವವೇ ಕಾರಣವೆಂದು ದೂರಿದರು. ಇತ್ತ ಉತ್ತರದವರು ಗುಲಾಮಗಿರಿಯೇ ದಕ್ಷಿಣದವರು ತಮ್ಮ ಆರ್ಥಿಕ ವ್ಯವಸ್ಥೆಗೆ ಅವಶ್ಯವೆಂದು ಭಾವಿಸಿದ ‘‘ವಿಚಿತ್ರ ವ್ಯವಸ್ಥೆ’’ -ಆ ಪ್ರದೇಶವು ಹಿಂದುಳಿದಿರುವುದಕ್ಕೆ ಕಾರಣವೆಂಬುದಾಗಿ ಘೋಷಿಸಿದರು.
೧೮೩೦ರಷ್ಟು ಹಿಂದೆಯೇ, ಗುಲಾಮಗಿರಿಯ ಪ್ರಶ್ನೆಯ ಬಗ್ಗೆ ಒಂದು ವರ್ಗದ ಜನರು ನಿರಂತರವಾಗಿ ಕಟುವಾಗತೊಡಗಿದ್ದರು. ಉತ್ತರದಲ್ಲಿ, ಮುಕ್ತ-ಭೂಮಿ ಆಂದೋಲನದ ಮೂಲಕ ಗುಲಾಮಗಿರಿಯನ್ನು ನಿರ್ಮೂಲ ಮಾಡಬೇಕೆಂಬ ಮನೋಭಾವ ಹೆಚ್ಚು  ದೃಢವಾಗಿ ಇನ್ನೂ ಸಂಸ್ಥಾನಗಳಾಗಿ ಸಂಘಟಿತವಾಗದ ಪ್ರದೇಶಗಳಲ್ಲಿ ಗುಲಾಮಗಿರಿಯನ್ನು ವಿಸ್ತರಿಸಲು ತೀವ್ರವಾಗಿ ವಿರೋಧಿಸಲಾಯಿತು. ೧೮೫೦ರ ದಾಕ್ಷಿಣಾತ್ಮ ಗುಲಾಮಗಿರಿಯೆಂದರೆ ‘‘ತಮ್ಮ ಇಂಗ್ಲಿಷ್ ಉಚ್ಚಾರಣೆ ಅಥವಾ ತಮ್ಮ ಪ್ರಾತಿನಿಧಿಕ ಸಂಸ್ಥೆಗಳಲ್ಲದೆ ತಾವು ಇನ್ನಾವ ರೀತಿಯಲ್ಲೂ ಜವಾಬ್ದಾರರಾಗದ ಒಂದು ಸ್ಥಿತಿ’’ ಎಂದು ಅವರು ಭಾವಿಸಿದ್ದರು. ಕೆಲವೊಂದು ತೀರ ಪ್ರದೇಶಗಳಲ್ಲಿ ೧೮೫೦ರ ವೇಳೆಗೆ ಗುಲಾಮಗಿರಿಯು ೨೦೦ ವರ್ಷಗಳಿಗಿಂತಲೂ ಹಳೆಯದಾಗಿದ್ದು ಆ ಪ್ರದೇಶಗಳ ಮೂಲಕ ಆರ್ಥಿಕ ವ್ಯವಸ್ಥೆಯ ಅವಿಭಾಜ್ಯ ಅಂಗವೇ ಆಗಿತ್ತು. ೧೫ ದಕ್ಷಿಣ ಹಾಗೂ ಗಡಿ ಪ್ರದೇಶಗಳಲ್ಲಿ ನೀಗ್ರೋ ಜನ ಸಂಖ್ಯೆಯು ಸರಿ ಸುಮಾರು ಬಿಳಿ ಜನರ ಸಂಖ್ಯೆಯ ಅರ್ಧದಷ್ಟಿತ್ತು. ಆದರೆ ಉತ್ತರದಲ್ಲಿ ಗೌಣವೆನಿಸುವಷ್ಟು ಕಡಿಮೆ ಸಂಖ್ಯೆಯಲ್ಲಿತ್ತು.
೧೮೪೦ರ ಮಧ್ಯಭಾಗದ ವೇಳೆಗೆ ಗುಲಾಮಗಿರಿಯ ಸಮಸ್ಯೆಯು ಅಮೆರಿಕಾದ ರಾಜಕಾರಣದ ಮತ್ತೆಲ್ಲ ವಿಷಯಗಳನ್ನೂ ಮರೆಮಾಡಿತು. ದಕ್ಷಿಣದಲ್ಲಿ ಅಟ್ಲಾಂಟದಿಂದ ಮಿಸ್ಸಿಸಿಪ್ಪಿ ನದಿಯವರೆಗೂ ಹಾಗೂ ಅದರಾಚೆಗೆ ಕೂಡ ಹತ್ತಿ ಸಂಸ್ಕೃತಿ ಮತ್ತು ಗುಲಾಮಗಿರಿಗೆ ಪರಿಣಾಮ ಬೀರುವ ಎಲ್ಲ ಮೂಲಭೂತ ಕಾರ್ಯನೀತಿಗಳನ್ನೂ ಒಪ್ಪಿಕೊಳ್ಳುವ ಸಾಪೇಕ್ಷವಾದ ರಾಜಕೀಯ ಘಟಕವಾಗಿತ್ತು. ದಕ್ಷಿಣದ ಪ್ಲಾಂಟರುಗಳಲ್ಲಿ ಹೆಚ್ಚು ಜನರು ಗುಲಾಮಗಿರಿ ಅತ್ಯವಶ್ಯ ಹಾಗೂ ಶಾಶ್ವತವಾದುದೆಂದು ಭಾವಿಸಿದ್ದರು. ಪ್ರಾಚೀನ ಸಲಕರಣೆಗಳನ್ನೇ ಬಳಸುತ್ತಿದ್ದ ಹತ್ತಿ ಸಂಸ್ಕೃತಿ ಗುಲಾಮರ ಉದ್ಯೋಗಕ್ಕಾಗಿ ಅಳವಡಿಸುತ್ತಿದ್ದ ಏಕೈಕ ಕಾರ್ಯವಾಗಿತ್ತು. ಅದು ವರ್ಷದ ಒಂಬತ್ತು ತಿಂಗಳು ಕೆಲಸವನ್ನು ನೀಡುತ್ತಿತ್ತಲ್ಲದೆ ಅದಕ್ಕಾಗಿ ಹೆಂಗಸರು ಮತ್ತು ಮಕ್ಕಳು ಜೊತೆಗೆ ಗಂಡಸರನ್ನೂ ಬಳಸಿಕೊಳ್ಳಲು ಅನುಮತಿ ನೀಡಲಾಗುತ್ತಿತ್ತು.
ದಕ್ಷಿಣ ರಾಜಕೀಯ ಮುಖಂಡರು ಮೇಲ್ವರ್ಗದ ವೃತ್ತಿಗಳಲ್ಲಿರುವವರು ಮತ್ತು ಉತ್ತರದವರ ಅಭಿಪ್ರಾಯದ ವಿರುದ್ಧ ದನಿಯೆತ್ತುತ್ತಿದ್ದ ಬಹುಸಂಖ್ಯೆಯ ಶ್ರೀಮಂತರು, ಈಗ ಗುಲಾಮಗಿರಿಗಾಗಿ ಯಾವುದೇ ಪಶ್ಚಾತ್ತಾಪ ವ್ಯಕ್ತಪಡಿಸದೆ ಅದನ್ನು ಗೆದ್ದ ವೀರ ವಿಜಯಿಗಳಂತೆ ವರ್ತಿಸತೊಡಗಿದ್ದರು. ನೀಗ್ರೋಗಳಿಗೆ ಧಾರಾಳವಾಗಿ ಅನುಕೂಲವನ್ನೊದಗಿಸ ಬೇಕೆಂದು ತೀರ್ಮಾನಿಸಲಾಯಿತು ಹಾಗೂ ದಕ್ಷಿಣದ ಪ್ರಚಾರಕರು ಉತ್ತರದ ಕೂಲಿ ವ್ಯವಸ್ಥೆಗಿಂತ ಗುಲಾಮಗಿರಿ ವ್ಯವಸ್ಥೆಯಡಿಯ ಬಂಡವಾಳದಾರರು ಮತ್ತು ಕಾರ್ಮಿಕರ ನಡುವಣ ಸಂಬಂಧವು ಹೆಚ್ಚು ಮಾನವೀಯತೆಯಿಂದ ಕೂಡಿದೆಯೆಂದು ಹೇಳುತ್ತಿದ್ದರು.
೧೮೩೦ರ ಮೊದಲು ಪ್ಲಾಂಟೇಷನ್ ಸರ್ಕಾರದ ಹಳೆಯ ಪಿತೃಪ್ರಧಾನ ವ್ಯವಸ್ಥೆಯು ಗುಲಾಮರನ್ನು ಅವರ ಒಡೆಯನೇ ನಿರ್ವಹಣೆ ಹಾಗೂ ವೈಯಕ್ತಿಕ ಮೇಲ್ವಿಚಾರಣೆ ನೋಡಿಕೊಳ್ಳುವ ಸರಳ ವಿಧಾನಗಳ ಮೂಲಕ ಸಾಕಷ್ಟು ವೈಶಿಷ್ಟ್ಯಪೂರ್ಣವಾಗಿತ್ತು. ಆದರೆ, ೧೮೩೦ರ ತರುವಾಯ ದಕ್ಷಿಣದ ಕೆಳಭಾಗಗಳಲ್ಲಿ ಭಾರಿ ಪ್ರಮಾಣದಲ್ಲಿ ಹತ್ತಿ ಉತ್ಪಾದನೆ ಪ್ರಾರಂಭವಾಯಿತು. ಜೊತೆಗೆ, ಒಡೆಯನು ಕ್ರಮೇಣ ತನ್ನ ಗುಲಾಮರ ಮೇಲೆ ಸ್ವಯಂ ಮೇಲ್ವಿಚಾರಣೆ ನಡೆಸುವುದನ್ನು ಬಿಟ್ಟು ವೃತ್ತಿಪರ ಮೇಲ್ವಿಚಾರಕರನ್ನು ನೇಮಿಸಿಕೊಳ್ಳುತ್ತಿದ್ದು, ಅವರ ಉದ್ಯೋಗಾವಧಿಯು ಗುಲಾಮರಿಂದ ಪರಮಾವಧಿ ಕೆಲಸ ತೆಗೆಯುವಲ್ಲಿ ಅವರು ಹೊಂದಿರುವ ಸಾಮರ್ಥ್ಯವನ್ನು ಅವಲಂಬಿಸಿರುತ್ತಿತ್ತು.
ಹೆಚ್ಚು ಜನ ಪ್ಲಾಂಟರುಗಳು ತಮ್ಮ ನೀಗ್ರೋಗಳನ್ನು ದಯೆಯಿಂದ ಕಾಣುತ್ತಿದ್ದರೂ ನಿರ್ದಯೆಯಿಂದ ಕೂಡಿದ, ಕ್ರೌರ್ಯಗಳಿಂದ ಕೂಡಿದ, ವಿಶೇಷವಾಗಿ ಕೌಟುಂಬಿಕ ಬಂಧಗಳನ್ನು ಹರಿಯುವಂಥದಕ್ಕೆ ಸಂಬಂಧಪಟ್ಟ ಹಲವಾರು ನಿದರ್ಶನಗಳಿದ್ದವು. ಆದರೂ ಗುಲಾಮಗಿರಿಯ ಬಗೆಗಿನ ಅತಿ ಕಟುವಾದ ಟೀಕೆಯು ಮೇಲ್ವಿಚಾರಕರ ಅಮಾನವೀಯತೆಯ ಬಗ್ಗೆ ಆಗಿರದೆ ಪ್ರತಿಯೊಬ್ಬ ವ್ಯಕ್ತಿಯು ಸ್ವತಂತ್ರನಾಗಿರಬೇಕೆಂಬ ಮೂಲಭೂತ ಹಕ್ಕಿನ ಉಲ್ಲಂಘನೆಯ ಬಗ್ಗೆ ಇದ್ದಿತೆಂಬುದು ಗಮನಾರ್ಹ.
ದಕ್ಷಿಣದಲ್ಲಿ ಹತ್ತಿ ಸಂಸ್ಕೃತಿ ಮತ್ತು ಅದರ ಕೂಲಿ ಕ್ರಮವು ಭಾರಿ ಬಂಡವಾಳ ಹೂಡಿಕೆಗೆ ಕಾರಣವಾದವು. ೧೮೫೦ರ ವೇಳೆಗೆ ಪ್ರಪಂಚದ ೭/೮ ರಷ್ಟು ಸರಬರಾಜು ಆಗುತ್ತಿದ್ದ ಹತ್ತಿಯನ್ನು ದಕ್ಷಿಣ ಅಮೆರಿಕಾದಲ್ಲಿ ಬೆಳೆಯಲಾಗುತ್ತಿತ್ತು. ಗುಲಾಮಗಿರಿಯು ಅದರ ಜೊತೆ ಜೊತೆಗೇ ವೃದ್ದಿಯಾಯಿತು ಮತ್ತು ರಾಷ್ಟ್ರದ ರಾಜಕಾರಣದಲ್ಲಿ ದಕ್ಷಿಣದವರು ಮುಖ್ಯವಾಗಿ ರಕ್ಷಣೆಯನ್ನು ಹಾಗೂ ಹತ್ತಿ ಗುಲಾಮಗಿರಿ ವ್ಯವಸ್ಥೆಯಲ್ಲಿ ಹಿತಾಸಕ್ತಿಯನ್ನು ಹೆಚ್ಚಿಸಲು ಕೋರಿದರು. ಕೇವಲ ಹತ್ತಿಯನ್ನು ಮಾತ್ರವೇ ಸಾಗುವಳಿ ಮಾಡುವುದರಿಂದ ಜಮೀನು ವ್ಯರ್ಥವಾಗಿ ಬಹು ಶೀಘ್ರವಾಗಿ ಭೂಮಿಯೆಲ್ಲವೂ ಮುಗಿದುಹೋಗಿ, ಹೊಸದಾಗಿ ಫಲವತ್ತಾದ ಜಮೀನುಗಳು ಅವಶ್ಯವಾದವು. ಅಲ್ಲದೆ, ರಾಜಕೀಯ ಅಧಿಕಾರದ ಹಿತಾಸಕ್ತಿಯಿಂದ ಕೂಡ ಹೊಸ ಸ್ವತಂತ್ರ ರಾಜ್ಯಗಳಿಗೆ ಪ್ರತಿಯಾಗಿ ಅಗತ್ಯವಾದ ಹೆಚ್ಚಿನ ಗುಲಾಮ ರಾಜ್ಯಗಳಿಗಾಗಿ ಹೊಸ ರಾಜ್ಯಕ್ಷೇತ್ರಗಳು ಅವಶ್ಯವಾಯಿತು. ಗುಲಾಮಗಿರಿಯ ವಿರೋಧಿಗಳಾದ ಉತ್ತರದವರು ದಕ್ಷಿಣದವರ ದೃಷ್ಟಿಕೋನವನ್ನು ಗುಲಾಮಗಿರಿ ಪರವಾದ ಉತ್ಪ್ರೇಕ್ಷೆ ಎಂಬುದಾಗಿ ಭಾವಿಸಿದರು. ೧೮೩೦ರಲ್ಲಿ ಉತ್ತರ ಭಾಗದವರ ಪ್ರತಿರೋಧವು ಉಗ್ರವಾಯಿತು.
ಪ್ರಾರಂಭದ ಗುಲಾಮಗಿರಿ ವಿರೋಧಿ ಚಳುವಳಿಯು ಅಮೆರಿಕನ್ ಕ್ರಾಂತಿಯ ಪರಿಣಾಮವಾಗಿದ್ದು ಮುಂದೆ ೧೮೦೮ರಲ್ಲಿ ಕಾಂಗ್ರೆಸ್ ಆಫ್ರಿಕಾದೊಂದಿಗಿನ ಗುಲಾಮ ವ್ಯಾಪಾರವನ್ನು ನಿರ್ಮೂಲನ ಮಾಡಿದಾಗ ತನ್ನ ಅಂತಿಮ ವಿಜಯವನ್ನು ಸಾಧಿಸಿತು. ತದನಂತರ ಸಾಕಷ್ಟು ವಿರೋಧವನ್ನು ವ್ಯಕ್ತಪಡಿಸಿದ ಕ್ವೇಕರ್ಸ್ ಶಾಂತವಾದ ಹಾಗೂ ಪರಿಣಾಮ ಬೀರದ ಪ್ರತಿಭಟನೆಯನ್ನು ತೋರಿಸುತ್ತಿದ್ದರೆ ಕಾಟನ್ ಜಿನ್ ಗುಲಾಮರಪರ ಬೇಡಿಕೆಗಳನ್ನು ತೀವ್ರಗೊಳಿಸುತ್ತಿತ್ತು. ೧೮೨೦ರಲ್ಲಿ ಪ್ರತಿಭಟನೆಗೆ ಹೊಸ ಮಜಲೊಂದು ಕಂಡು ಬಂದು, ಆ ಕಾಲದ ನಿರ್ಭಯ ಪ್ರಜಾಸತ್ತಾತ್ಮಕ ಆದರ್ಶವಾದಕ್ಕೆ ಮತ್ತು ಎಲ್ಲ ವರ್ಗಗಳಿಗೂ ಸಾಮಾಜಿಕ ನ್ಯಾಯವನ್ನು ನೀಡುವ ಹೊಸ ಹಿತಾಸಕ್ತಿಯಿಂದ ಇದು ಮೂಡಿತೆನ್ನಬಹುದು.
ಅಮೆರಿಕದಲ್ಲಿ ಗುಲಾಮಗಿರಿ ನಿರ್ಮೂಲನಾ ಆಂದೋಲನವು ಇನ್ನಷ್ಟು ಉಗ್ರರೂಪ ತಾಳಿ ಕೂಡಲೇ ಗುಲಾಮಗಿರಿಯನ್ನು ತೊಡೆದು ಹಾಕುವ ಬಗ್ಗೆ ಹೋರಾಟ ಮಾಡುವ ರಾಜಿಯಾಗದ ಮಟ್ಟ ತಲುಪಿತು. ಈ ಉಗ್ರ ಹೋರಾಟಕ್ಕೆ ಮಸ್ಸಾಚುಸೆಟ್ಸನ್ ಯುವಕ ವಿಲಿಯಂ ಲಾಯ್ಡ ಗಾರ್ಸನ್ ಸೂಕ್ತ ಮುಖಂಡನಾಗಿ, ರಾಜಕೀಯ ಚಳುವಳಿಗಾರರ ಯುದ್ಧೋತ್ಸಾಹವನ್ನು ತುಂಬುವ ಜೊತೆಗೆ ಹುತಾತ್ಮನ ಧೀಮಂತಿಕೆಯನ್ನು ಒಗ್ಗೂಡಿಸಿ ಮುಂದುವರಿಸಿದನು.
ಯಾವುದನ್ನು ದೀರ್ಘಕಾಲದಿಂದಲೂ ಅಪರಿವರ್ತನೀಯವೆಂದು ಭಾವಿಸಿದ್ದರೋ ಆ ಒಂದು ವ್ಯವಸ್ಥೆಯಲ್ಲಿನ ಕೆಡುಕಿನ ಬಗ್ಗೆ ಗ್ಯಾರಿಸನ್ನನ ಕುತೂಹಲಕಾರಿ ಕ್ರಮಗಳು ಉತ್ತರದವರ ಮನವನ್ನು ತಟ್ಟಿ ಎಚ್ಚರಿಸಿದವು. ನೀಗ್ರೋ ಗುಲಾಮಗಿರಿಯಿಂದಾಗುವ ಪ್ರತಿಕೂಲ ಅಂಶಗಳನ್ನು ಸಾರ್ವಜನಿಕರ ಗಮನಕ್ಕೆ ತರುವುದು ಹಾಗೂ ಗುಲಾಮರನ್ನು ಹೊಂದಿರುವವರು ಕಟುಕರು ಮತ್ತು ಮಾನವ ಜೀವಗಳ ವ್ಯಾಪಾರಿಗಳೆಂದು ವರ್ಗೀಕರಿಸಿ ಅದನ್ನು ಎತ್ತಿಹಿಡಿಯುವುದು ಆತನ ಕಾರ್ಯವಿಧಾನವಾಗಿತ್ತು. ಅವನು ರಾಜಿ ಮಾಡಿ ಕೊಳ್ಳುವುದನ್ನಾಗಲೀ, ವಿಳಂಬ ನೀತಿಯನ್ನಾಗಲಿ ಸಹಿಸುತ್ತಿರಲಿಲ್ಲ. ಅಷ್ಟೇನೂ ಉಗ್ರ ಹೋರಾಟ ಮಾಡಬಯಸದ ಉತ್ತರದ ಜನರು ಕಾನೂನನ್ನು ಲೆಕ್ಕಿಸದ ಅವರ ಕ್ರಮಗಳಿಗೆ ಒಪ್ಪದೆ, ಸಾಮಾಜಿಕ ಸುಧಾರಣೆಯು ಕಾನೂನುಬದ್ಧವಾಗಿ, ಶಾಂತಿಯುತ ವಿಧಾನದ ಮೂಲಕ ನೆರವೇರಬೇಕೆಂದು ತೀರ್ಮಾನಿಸಿದರು.
ಗುಲಾಮ ವಿರೋಧಿ ಚಳುವಳಿಯ ಒಂದು ಹಂತದಲ್ಲಿ ಗುಲಾಮರು ಉತ್ತರದಲ್ಲಿ ಹೆಚ್ಚು ಸುರಕ್ಷಿತ ಸ್ಥಳಗಳಿಗೆ ಅಥವಾ ಕೆನಡಾದೊಳಕ್ಕೆ ಪ್ರವೇಶಿಸುವ, ಗಡಿಯಂಚಿನವರೆಗೂ ಪಲಾಯನ ಮಾಡಲು ನೆರವು ನೀಡಲಾಯಿತು. ಉತ್ತರದ ಎಲ್ಲ ಭಾಗಗಳಲ್ಲಿಯೂ ೧೮೩೦ರಲ್ಲಿ ‘‘ಸುರಂಗ ರೈಲು ಮಾರ್ಗ’’ವೆಂದು ಕರೆಯಲಾದ ರಹಸ್ಯ ಮಾರ್ಗಗಳ ವಿಸ್ತಾರ ಜಾಲವನ್ನು ವ್ಯವಸ್ಥಿತವಾಗಿ ಸ್ಥಾಪಿಸಲಾಯಿತು. ವಾಯವ್ಯ ದಿಕ್ಕಿನ ಪ್ರದೇಶದಲ್ಲಿ ಇದು ಅತ್ಯಂತ ಯಶಸ್ವಿಯಾಯಿತು. ಓಹಿಯೋ ನಗರವೊಂದರಲ್ಲಿಯೇ, ೧೮೩೦ರಿಂದ ೧೮೬೦ರ ಅವಧಿಯಲ್ಲಿ ೪೦,೦೦೦ಕ್ಕೆ ಕಡಿಮೆಯಿಲ್ಲದಷ್ಟು ಪಲಾಯನ ಮಾಡುತ್ತಿದ್ದ ಗುಲಾಮರನ್ನು ಮುಕ್ತಗೊಳಿಸಲಾಯಿತೆಂದು ಅಂದಾಜು ಮಾಡಲಾಗಿದೆ. ಸ್ಥಳೀಯ ಗುಲಾಮಗಿರಿ ವಿರುದ್ಧ ಸಂಸ್ಥೆಗಳ ಸಂಖ್ಯೆ ಎಷ್ಟು ತೀವ್ರವಾಗಿ ಏರಿದ್ದಿತೆಂದರೆ ೧೮೪೦ರಲ್ಲಿ ೨೦೦೦ ಜನರ ಸದಸ್ಯತ್ವವಿದ್ದುದು ಮುಂದೆ ಅವರ ಸಂಖ್ಯೆ ೨೦೦,೦೦೦ದಷ್ಟಾಗಿತ್ತು.
ಗುಲಾಮಗಿರಿಯನ್ನು ಅಂತಃಸಾಕ್ಷಿಯ ಪ್ರಶ್ನೆಯನ್ನಾಗಿ ಮಾಡಬೇಕೆಂದು ಸಕ್ರಿಯ ಗುಲಾಮಗಿರಿ ನಿರ್ಮೂಲನಕಾರರು ಪ್ರಯತ್ನಗಳನ್ನು ನಡೆಸುತ್ತಿದ್ದರೂ, ಉತ್ತರದ ಜನರು ಮಾತ್ರ ಒಟ್ಟಾಗಿ, ಗುಲಾಮಗಿರಿ ವಿರುದ್ಧ ಚಳುವಳಿಯಿಂದ ದೂರ ಉಳಿದಿದ್ದರು. ಆದರೂ ೧೮೪೫ರಲ್ಲಿ ಟೆಕ್ಸಾಸನ್ನು ವಶಪಡಿಸಿಕೊಂಡ ಮೇಲೆ ಮತ್ತು ಕ್ಷಿಪ್ರದಲ್ಲಿಯೇ ನಡೆದ ಮೆಕ್ಸಿಕನ್ ಯುದ್ಧದ ಪರಿಣಾಮವಾಗಿ ನೈರುತ್ಯ ಭಾಗಗಳ ಭೂ ಪ್ರದೇಶಗಳ ವಿಜಯ-ಗುಲಾಮಗಿರಿಯ ನೈತಿಕ ಪ್ರಶ್ನೆಯು ಜ್ವಲಂತ ರಾಜಕೀಯ ವಿವಾದಗ್ರಸ್ತ ವಿಷಯವಾಗಿ ಪರಿಣಮಿಸಿತು. ದಕ್ಷಿಣದ ಉಗ್ರವಾದಿಗಳು ಮೆಕ್ಸಿಕೋದಿಂದ ವಶಪಡಿಸಿ ಕೊಳ್ಳಲಾದ ಎಲ್ಲ ಭೂಮಿಗಳನ್ನೂ, ಗುಲಾಮರನ್ನು ಹೊಂದಿದ್ದ ಮಾಲೀಕರಿಗೆ ಮುಕ್ತ ವಾಗಿಡಬೇಕೆಂದು ಒತ್ತಾಯಪಡಿಸಿದರು. ಬಲಿಷ್ಠರಾದ ಉತ್ತರದ ಗುಲಾಮಗಿರಿ ವಿರೋಧಿಗಳು ಗುಲಾಮಗಿರಿಗೆ ಎಡೆಕೊಡಬಾರದೆಂದು ಎಲ್ಲ ಹೊಸ ಪ್ರದೇಶಗಳಲ್ಲೂ ತಗಾದೆ ಮಾಡಿದರು. ೧೮೪೮ರಲ್ಲಿ ಸುಮಾರು ೩೦೦,೦೦೦ ಜನರು ಮುಕ್ತ ಭೂಮಿ ಪಕ್ಷದ ಅಭ್ಯರ್ಥಿಗಳಿಗೆ ಮತ ನೀಡಿತ್ತು. ಅದು ‘‘ಗುಲಾಮಗಿರಿಯನ್ನು ಪರಿಮಿತಿಗೊಳಿಸಲು, ಸ್ಥಳೀಯಗೊಳಿಸಲು ಹಾಗೂ ಪ್ರೋ ನೀಡದಿರಲು’’ ಅತ್ಯುತ್ತಮ ಕಾರ್ಯನೀತಿಯನ್ನು ಘೋಷಿಸಿತ್ತು.
೧೮೪೮ರ ಜನವರಿಯಲ್ಲಿ, ಕ್ಯಾಲಿಫೋರ್ನಿಯಾದಲ್ಲಿ ಚಿನ್ನವನ್ನು ಕಂಡು ಹಿಡಿದಿದ್ದರಿಂದ ೧೮೪೯ರಲ್ಲಿ ಸುಮಾರು ೮೦,೦೦೦ ವಲಸೆಗಾರರು ಕ್ಯಾಲಿಫೋರ್ನಿಯಾಗೆ ಬರುವಂತಾಯಿತು. ಏಕೆಂದರೆ ಕಾಂಗ್ರೆಸ್ ಪಕ್ಷವು ಈ ಹೊಸ ಪ್ರದೇಶದ ಸ್ಥಾನಮಾನವನ್ನು ನಿರ್ಧರಿಸುವಂತಹ ತೀವ್ರ ಪ್ರಶ್ನೆಯನ್ನು ಎದುರಿಸಬೇಕಾಗಿತ್ತು. ಸೆನೆಟರ್ ಹೆನ್ರಿ ಕ್ಲೇ ತನ್ನ ‘‘೧೮೫೦ರ ರಾಜಿ’’ಯೊಂದಿಗೆ ಕಾಲಾವಕಾಶವನ್ನು ಉಳಿಸಿದ್ದರಿಂದ ದೇಶವು ನಿರಾಳವಾಗಿರುವಂತಾಯಿತು. ಅದೇ ಪ್ರಕಾರ, ಕ್ಯಾಲಿಫೋರ್ನಿಯಾವನ್ನು ಮುಕ್ತ ಭೂಮಿ ರಚನೆಯಾದ ರಾಜ್ಯವಾಗಿ ಹಾಗೂ ಹೊಸದಾಗಿ ಸೇರ್ಪಡೆಯಾದ ಇನ್ನುಳಿದ ಪ್ರದೇಶವನ್ನು ಗುಲಾಮಗಿರಿಯ ಹೆಸರನ್ನೆತ್ತದೆಯೇ ಎರಡು ರಾಜ್ಯಗಳಾದ ಹೊಸ ಮೆಕ್ಸಿಕೋ ಮತ್ತು ಉಢಾ ಎಂಬುದಾಗಿ ವಿಭಜಿಸಲಾಯಿತು. ಹೊಸ ಮೆಕ್ಸಿಕೋದಲ್ಲಿನ ಒಂದು ಭಾಗಕ್ಕಾಗಿ ಹಕ್ಕು ಪ್ರಸ್ತಾವನೆ ಮಾಡಿದವರನ್ನು ತೃಪ್ತಿಪಡಿಸಲು ೧೦ ಮಿಲಿಯನ್ ಡಾಲರುಗಳನ್ನು ಸಂದಾಯ ಮಾಡಲಾಯಿತು. ಓಡಿ ಹೋಗುವ ಗುಲಾಮರನ್ನು ಹಿಡಿದು ತಂದು ಅವರ ಒಡೆಯರಿಗೊಪ್ಪಿಸಿ ದರಲ್ಲದೆ, ಗುಲಾಮರ ಮಾರಾಟ ಮತ್ತು ಖರೀದಿಯನ್ನು ಕೊಲಂಬಿಯಾ ಜಿಲ್ಲೆಯಲ್ಲಿ ನಿರ್ಮೂಲನ ಮಾಡಲಾಯಿತು.
ಈ ರಾಜಿಯಿಂದ ಮೂರು ವರ್ಷಗಳವರೆಗೂ ಸರಿಸುಮಾರು ಎಲ್ಲ ಭಿನ್ನಾಭಿಪ್ರಾಯ ಗಳನ್ನು ಇತ್ಯರ್ಥ ಮಾಡಿದಂತೆ ಆಗಿತ್ತು. ಆದರೆ ಒಳಗಿಂದೊಳಗೇ ಸಂಘರ್ಷ ಬೆಳೆಯು ತ್ತಿತ್ತು. ಗುಲಾಮರನ್ನು ಹಿಡಿಯುವಲ್ಲಿ ಯಾವುದೇ ರೀತಿ ಪಾಲ್ಗೊಳ್ಳದಿದ್ದ ಹಲವಾರು ಉತ್ತರದವರಿಗೆ ಹೊಸ ಪಲಾಯನವಾದಿ ಗುಲಾಮ ಕಾನೂನು ತೀವ್ರ ಆಘಾತವುಂಟು ಮಾಡಿತು. ಬದಲಿಗೆ ಅವರು ಪಲಾಯನವಾದಿ ಗುಲಾಮರಿಗೆ ತಪ್ಪಿಸಿಕೊಳ್ಳಲು ನೆರವು ನೀಡಿದರಲ್ಲದೆ ಸುರಂಗ ರೈಲು ಮಾರ್ಗವನ್ನು ಹಿಂದಿದ್ದುದಕ್ಕಿಂತಲೂ ಇನ್ನಷ್ಟು ಸುಗಮ ವಾಗಿ ಹಾಗೂ ಹೆಚ್ಚು ಧೈರ್ಯವಾಗಿ ಹಾದು ಹೋಗುವಂತೆ ಮಾಡಿದರು.
ಗುಲಾಮಗಿರಿಯ ಸಮಸ್ಯೆಯು ತಾನೇ ತಾನಾಗಿ ಪರಿಹಾರವಾಗುವುದೆಂಬುದಾಗಿ ತಿಳಿದಿದ್ದವರು ಕೇವಲ ರಾಜಕೀಯ ವ್ಯಕ್ತಿಗಳಲ್ಲಿ ಮತ್ತು ಪತ್ರಿಕಾ ಸಂಪಾದಕರಲ್ಲಿ ತಪ್ಪು ಹುಡುಕುತ್ತಿದ್ದರು. ೧೮೫೨ರಲ್ಲಿ ಪ್ರಕಟವಾದ ಹ್ಯಾರಿಯೆಟ್ ಬೀಚರ್ ಸ್ಟೋವನ ಅಂಕಲ್ ಟಾಮ್ಸ್ ಕ್ಯಾಬಿನ್ ಎಂಬ ಏಕೈಕ ಪುಸ್ತಕ ಶಾಸಕರು ಅಥವಾ ಸಂಪಾದಕರಿಗಿಂತಲೂ ಹೆಚ್ಚಿನ ಪ್ರಭಾವವನ್ನು ಬೀರಿತು. ಈ ಕಾದಂಬರಿಯಲ್ಲಿ ಗುಲಾಮಗಿರಿ ವ್ಯವಸ್ಥೆಯಲ್ಲಿ ಕ್ರೌರ್ಯವು ಅವಿಭಾಜ್ಯ ಅಂಗವಾಗಿರುವುದನ್ನು ಹಾಗೂ ಬಿಡುಗಡೆ ಹೊಂದಿದ ಗುಲಾಮರ ಸ್ಥಿತಿ ಹಾಗೂ ಗುಲಾಮ ಸಂಸ್ಥೆಗಳು ಎಷ್ಟರಮಟ್ಟಿಗೆ ಸರಿಪಡಿಸಲಾಗದಂತಹ ಮಟ್ಟವನ್ನು ತಲುಪಿತ್ತು ಎಂಬುದನ್ನು ಪರಿಣಾಮಕಾರಿಯಾಗಿ ಚಿತ್ರಿಸಲಾಗಿತ್ತು. ಉತ್ತರದಲ್ಲಿ ಯುವ ಮತದಾರರ ಸಂಖ್ಯೆ ಬೆಳೆಯುತ್ತಿದ್ದು ಆ ಜನಾಂಗಕ್ಕೆ ವ್ಯಾಪಕ ಚಳುವಳಿ ನಡೆಸಲು ಪ್ರೇರಣೆ ಯಾಯಿತು. ೧೮೫೪ರಲ್ಲಿ ಎಲ್ಲ ಪ್ರದೇಶಗಳಲ್ಲಿಯೂ ಹಳೆಯದಾಗಿದ್ದ ಗುಲಾಮಗಿರಿಯ ಸಮಸ್ಯೆಯನ್ನು ಮತ್ತೆ ಹೊರ ತಂದುದರಿಂದ ತಿಕ್ಕಾಟ ಇನ್ನಷ್ಟು ತೀವ್ರವಾಯಿತು. ಈಗ ಕನ್ಸಾಸ್ ಮತ್ತು ನೆಬ್ರಾಸ್ಕಗಳನ್ನೊಳಗೊಂಡಿರುವ ಪ್ರದೇಶವು ಅದಾಗಲೇ ಅಲ್ಲಿಗೆ ನಿವಾಸಿಗಳನ್ನು ಆಕರ್ಷಿಸಿತಲ್ಲದೆ ಭದ್ರವಾದ ಸರ್ಕಾರ ಸ್ಥಾಪನೆಗೊಂಡು ಶೀಘ್ರವಾಗಿ ಅಭಿವೃದ್ದಿಗೆ ಬರಲಾರಂಭಿಸಿತು.
ಮಿಸ್ಸೌರಿ ಒಪ್ಪಂದದ ಮೇರೆಗೆ ಈ ಪ್ರದೇಶದಲ್ಲಿ ಗುಲಾಮಗಿರಿಯು ಕೊನೆಗೊಂಡಿ ತಾದರೂ ಗುಲಾಮರನ್ನು ಹೊಂದಿದ್ದ ಭಾಗಗಳಲ್ಲಿನ ಜನರು ಕಾನ್ಸಾಸ್ ಕೂಡ ಅದರ ಪ್ರಭಾವಪೀಡಿತವಾಗಬಹುದೆಂಬ ಭೀತಿಯಿಂದ ಅದು ಮುಕ್ತ ಪ್ರದೇಶವಾಗಿರುವುದಕ್ಕೆ ಆಕ್ಷೇಪವೆತ್ತಿದರು. ದಕ್ಷಿಣದವರ ಹಾಗೂ ಕಾಂಗ್ರೆಸ್ಸಿನ ಬೆಂಬಲದೊಂದಿಗೆ ಮಿಸೌರಿಯನ್ನರು ಆ ಪ್ರದೇಶವನ್ನು ಪುನಾರಚಿಸುವ ಎಲ್ಲ ಪ್ರಯತ್ನಗಳನ್ನೂ ಮುರಿದರು. ಈ ಹಂತದಲ್ಲಿ ಇಲಿನಾಯ್ಸನ ಹಿರಿಯ ಸೆನೆಟರ್ ಆದ ಸ್ಟೀಫನ್ ಡಗ್ಲಾಸ್‌ನು ೧೮೫೦ರ ಒಪ್ಪಂದದ ಮೂಲಕ ಉಢಾ ಮತ್ತು ನ್ಯೂ ಮೆಕ್ಸಿಕೋ ಜನರು ಗುಲಾಮಗಿರಿಯ ಬಗ್ಗೆ ಸ್ವತಃ ತಾವೇ ನಿರ್ಧಾರ ಕೈಗೊಳ್ಳಲು ಸ್ವತಂತ್ರರಾಗಿರುವುದರಿಂದ ಮಿಸ್ಸೌರಿ ಒಪ್ಪಂದವು ವಜಾ ಆಗಿರುವುದೆಂದು ವಾದಿಸುತ್ತಾ ಬಿರುಗಾಳಿಯನ್ನೇ ಎಬ್ಬಿಸಿದ. ಅವನ ಯೋಜನೆಯಲ್ಲಿ ಕನ್ಸಾಸೌ ಮತ್ತು ಸೆಬ್ರಾಸ್ಕ ಇವೆರಡೂ ಪ್ರದೇಶಗಳೂ ಸೇರಿಕೊಂಡಿದ್ದು, ಅಲ್ಲಿನ ನಿವಾಸಿಗಳು ಗುಲಾಮರನ್ನು ಅಲ್ಲಿ ಕರೆತರಲು ಅನುಮತಿಸಲಾಗಿತ್ತು. ಆ ನಿವಾಸಿಗಳು ಕೇಂದ್ರವನ್ನು ಸ್ವತಂತ್ರವಾಗಿ ಅಥವಾ ಗುಲಾಮ ರಾಜ್ಯವಾಗಿ ಪ್ರವೇಶಿಸಬೇಕೆಂಬುದನ್ನು ಸ್ವತಃ ನಿರ್ಧರಿಸಬೇಕಾಗಿತ್ತು. ಉತ್ತರ ಭಾಗದ ನಿವಾಸಿಗಳು ೧೮೫೬ರಲ್ಲಿ ಡಗ್ಲಾಸನು ಅಧ್ಯಕ್ಷ ಪದವಿಯನ್ನು ಗಳಿಸುವ ಸಲುವಾಗಿ ದಕ್ಷಿಣದವರ ಮೆಚ್ಚುಗೆ ಪಡೆಯಲು  ಮಾಡುತ್ತಿದ್ದಾನೆಂದು ನಿಂದಿಸಿದರು. ಅಷ್ಟೇ ಅಲ್ಲ ಆ ಬಗ್ಗೆ ಸಾಕಷ್ಟು ಕೋಪಾವೇಶದ ವಾದವಿವಾದಗಳೂ ನಡೆದವು. ಆದರೂ ಸೆನೆಟಿನಲ್ಲಿ ಆ ಶಾಸನವನ್ನು ಅನುಮೋದಿಸ ಲಾಯಿತು. ಅದೇ ವೇಳೆಗೆ ಗುಲಾಮಗಿರಿ ವಿರೋಧಿಗಳ ನಾಯಕ ಸನ್ಮಾನ್ ಪಿ.ಜೇಸ್ ‘‘ಅವರು ಈಗ ವಿಜಯೋತ್ಸವ ಆಚರಿಸುತ್ತಿದ್ದಾರೆ. ಆದರೆ ಅವರು ಸಂಘಟಿಸಿದ ಪ್ರತಿಧ್ವನಿಗಳು ಗುಲಾಮಗಿರಿಯು ಕೊನೆಯುಸಿರೆಳೆಯುವವರೆಗೂ ನಿಲ್ಲಲಾರವು’’ ಎಂದು ಭವಿಷ್ಯ ನುಡಿದಿದ್ದನು. ಅನಂತರ ಡಗ್ಲಾಸನು ತನ್ನ ವಾದವನ್ನು ಸಮರ್ಥಿಸಿಕೊಳ್ಳಲು ಚಿಕಾಗೋಗೆ ಭೇಟಿ ನೀಡಿದಾಗ ಬಂದರಿನಲ್ಲಿದ್ದ ಹಡಗುಗಳು ಬಾವುಟಗಳನ್ನು ಅರ್ಧಮಟ್ಟ ದಲ್ಲಿ ಹಾರಿಸಿದವು. ಚರ್ಚಿನ ಗಂಟೆಗಳು ಒಂದು ಘಂಟೆಯ ಕಾಲ ಮೊಳಗುತ್ತಲೇ ಇದ್ದವು ಮತ್ತು ಸುಮಾರು ೧೦,೦೦೦ ಜನರು ಅವನ ಮಾತು ಅವನಿಗೇ ಕೇಳಿಸದಂತೆ ಕೂಗುತ್ತಿದ್ದರು. ಡಗ್ಲಾಸನ ಅವೈಜ್ಞಾನಿಕ ಕ್ರಮಕ್ಕೆ ತತ್‌ಕ್ಷಣದ ಫಲಿತಾಂಶವೂ ತಾತ್ಕಾಲಿಕವಾಗಿದ್ದಿತು. ವ್ಹಿಗ್ ಪಕ್ಷವು ಮುಳುಗಿಹೋಯಿತಲ್ಲದೆ ಅದರ ಬದಲಾಗಿ ರಿಪಬ್ಲಿಕನ್ ಪಕ್ಷದ ಉದಯವಾಗಿ ಗುಲಾಮಗಿರಿಯನ್ನು ಎಲ್ಲ ಪ್ರದೇಶಗಳಿಂದಲೂ ಬಿಟ್ಟುಬಿಡಬೇಕೆಂಬುದೇ ಅದರ ಪ್ರಪ್ರಥಮ ಬೇಡಿಕೆಯಾಗಿತ್ತು. ಅಧ್ಯಕ್ಷೀಯ ಅಭ್ಯರ್ಥಿಯಾಗಿದ್ದ ಜಾನ್ ಫ್ರೆಮಾಂಟನು ಚುನಾವಣೆಯಲ್ಲಿ ಸೋತರೂ ಜನಬೆಂಬಲವಿತ್ತು. ಅಬ್ರಹಾಂ ಲಿಂಕನ್ ಅಂಥವರಲ್ಲಿ ಒಬ್ಬನು.
ದಕ್ಷಿಣದ ಗುಲಾಮರ ಮಾಲೀಕರು ಹಾಗೂ ಗುಲಾಮ ವಿರೋಧಿಗಳು ಇವರಿಬ್ಬರೂ ಕಾನ್ಸಾಸ್‌ಗೆ ಬಂದುದರ ಪರಿಣಾಮವಾಗಿ ಅಲ್ಲಿ ಶಸ್ತ್ರಾಸ್ತ್ರ ಘರ್ಷಣೆ ಪ್ರಾರಂಭವಾಗಿ, ಕ್ಷಿಪ್ರದಲ್ಲಿಯೇ ಆ ಪ್ರದೇಶವು ‘‘ರಕ್ತಪಾತದ ಕಾನ್ಸಾಸ್’’ ಎಂದು ಕರೆದುಕೊಂಡಿತು. ಆಗಲೇ ನಡೆದ ಮತ್ತೊಂದು ಘಟನೆ ಮತ್ತೊಂದು ಸಿವಿಲ್ ಯುದ್ಧಕ್ಕೆ ರಾಷ್ಟ್ರವನ್ನು ಗುರಿಮಾಡಿತು. ಡ್ರೆಡ್ ಸ್ಕಾಟ್ ಎಂಬ ಮಿಸ್ಸೌರಿಯ ಗುಲಾಮನನ್ನು ೨೦ ವರ್ಷಗಳಿಗೂ ಮುಂಚೆ ಅವನ ಒಡೆಯನು ಗುಲಾಮಗಿರಿಯನ್ನು ನಿಷೇಧಿಸಲಾಗಿದ್ದ ಪ್ರದೇಶವಾದ ಇಲಿನಾಯ್ಸ ಹಾಗೂ ವೈಕಾನ್ಸಿನ್‌ಗಳಿಗೆ ಕರೆದುಕೊಂಡು ಹೋಗಿದ್ದನು. ಮತ್ತೆ ಮಿಸ್ಸೌರಿಗೆ ಹಿಂದಿರುಗಿ ಅಲ್ಲಿನ ಜೀವನದಿಂದ ಅಸಮಾಧಾನಗೊಂಡ ಸ್ಕಾಟನು, ಮುಕ್ತ ಭೂಮಿಯಲ್ಲಿ ತನ್ನ ನಿವಾಸ ಹೊಂದಬಯಸಿ ಮುಕ್ತಿಗಾಗಿ ದಾವೆ ಹೂಡಿದನು. ದಕ್ಷಿಣದವರ ಆಳ್ವಿಕೆಯಿದ್ದ ನ್ಯಾಯಾಲಯವು ಗುಲಾಮಗಿರಿಯಿರುವ ರಾಜ್ಯಕ್ಕೆ ಸ್ವತಃ ತಾನಾಗಿಯೇ ಹಿಂದಿರುಗಿರುವುದರಿಂದ ಸ್ಕಾಟನು ಸ್ವತಂತ್ರನಾಗಿರುವ ಹಕ್ಕನ್ನು ಕಳೆದುಕೊಂಡಿರುವನೆಂದು ನಿರ್ಣಯಿಸಿತಲ್ಲದೆ, ಆ ಪ್ರದೇಶದಲ್ಲಿ ಗುಲಾಮಗಿರಿಯನ್ನು ನಿಷೇಧಿಸಲು ಕಾಂಗ್ರೆಸ್ ಮಾಡುವ ಯಾವುದೇ ಪ್ರಯತ್ನವು ಅನೂರ್ಜಿತವಾಗುವುದೆಂಬುದಾಗಿ ತೀರ್ಪಿತ್ತಿತು. ಉತ್ತರದವರು ನ್ಯಾಯಾಲಯವನ್ನು ಕಟುವಾಗಿ ನಿಂದಿಸಿದರು. ದಕ್ಷಿಣದ ಡೆಮಾಕ್ರೆಟರಿಗೆ ಈ ತೀರ್ಪು ಮಹಾ ವಿಜಯವಾಯಿತು. ಏಕೆಂದರೆ ಆ ಪ್ರದೇಶದಲ್ಲಿ ಗುಲಾಮಗಿರಿಯನ್ನು ಅವರು ಸಮರ್ಥಿಸಿ ಕೊಂಡಿದ್ದಕ್ಕೆ ಅವರಿಗೆ ನ್ಯಾಯಿಕ ಸಮರ್ಥನೆಯೂ ದೊರೆತಂತಾಗಿತ್ತು.
ಅಬ್ರಹಾಂ ಲಿಂಕನ್ನನು ದೀರ್ಘಕಾಲದಿಂದಲೂ ಗುಲಾಮಗಿರಿಯನ್ನು ಒಂದು ಪಿಡುಗೆಂದೇ ಕರೆಯುತ್ತಿದ್ದನು. ೧೮೫೪ರಲ್ಲಿ ಇಲಿನಾಯ್ಸನ ಪಿಯೋರಿಯಾದಲ್ಲಿ ಮಾಡಿದ ಭಾಷಣವೊಂದರಲ್ಲಿ ಅವನು ಎಲ್ಲ ರಾಷ್ಟ್ರೀಯ ಶಾಸನಗಳನ್ನೂ ಕೂಡ, ಗುಲಾಮಗಿರಿಗೆ ನಿರ್ಬಂಧ ವಿಧಿಸಿ ಹಾಗೂ ಸಂಪೂರ್ಣವಾಗಿ ನಿರ್ಮೂಲನ ಮಾಡಬೇಕೆಂಬ ತತ್ತ್ವದ ಮೇಲೆಯೇ ರೂಪಿಸಬೇಕೆಂಬುದಾಗಿ ಘೋಷಿಸಿದ್ದರು. ಅಲ್ಲದೆ, ಪಶ್ಚಿಮ ಭಾಗಗಳಲ್ಲಿರುವ ಗುಲಾಮಗಿರಿಯ ಬಗ್ಗೆ ಕಳಕಳಿ ಹೊಂದಿರುವುದು ಕೇವಲ ಸ್ಥಳೀಯ ನಿವಾಸಿಗಷ್ಟೇ ಸೀಮಿತವಾಗಿರದೆ ಇಡೀ ಸಂಯುಕ್ತ ರಾಷ್ಟ್ರಗಳಿಗೇ ಸಂಬಂಧಿಸಿದ್ದುದಾಗಿದ್ದು, ಹಾಗಿರದಿದ್ದಲ್ಲಿ ಜನಪ್ರಿಯ ಸರ್ಕಾರದ ತತ್ತ್ವವೆಂಬುದೇ ಸುಳ್ಳಾಗುತ್ತದೆಂದು ಅವನು ವಾದಿಸಿದ್ದನು. ಈ ಭಾಷಣಕ್ಕೆ ವ್ಯಾಪಕ ಮನ್ನಣೆ ದೊರೆಯಿತು. ೧೮೫೮ರಲ್ಲಿ ಇಲಿನಾಯ್ಸ ನಿಂದ ಸಂಯುಕ್ತ ರಾಷ್ಟ್ರಗಳ ಸೆನೆಟ್‌ಗೆ ಎ ಸ್ಟೀಫನ್ ಡಗ್ಲಾಸ್ ಚುನಾವಣೆಯಲ್ಲಿ ಸ್ಪರ್ಧಿಸುವುದನ್ನು ವಿರೋಧಿಸಿದನು. ಜೂನ್ ೧೭ ರಂದು ತನ್ನ ಮೊದಲ ಚುನಾವಣಾ ಪ್ರಚಾರ ಭಾಷಣದಲ್ಲಿ ಲಿಂಕನ್ನನು ಏಳು ವರ್ಷಗಳ ಅಮೆರಿಕದ ಇತಿಹಾಸದ ಅತಿ ಮುಖ್ಯ ಅಂಶವನ್ನು ಈ ರೀತಿ ವಿವರಿಸಿದ್ದನು.
‘ಒಡೆಯ ಇಬ್ಭಾಗವಾದ ಮನೆ ಉಳಿಯಲಾರದು’ ಈ ಸರ್ಕಾರ ಅರೆ ಗುಲಾಮಗಿರಿ ಅರೆ ಸ್ವತಂತ್ರವಾಗಿ ಬಹುಕಾಲ ಬಾಳಲಾರದೆಂದು ನಾನು ನಂಬಿದ್ದೇನೆ. ಈ ಏಕತೆಯನ್ನು ವಿಸರ್ಜಿಸುವ ಬಯಕೆ ನನಗಿಲ್ಲ–ಮನೆ ಕುಸಿಯಬೇಕೆಂದು ನಾನು ಆಶಿಸುವುದಿಲ್ಲ–ಆದರೆ ಅದು ಇಬ್ಭಾಗವಾಗಿ ಒಡೆಯಬಾರದೆಂದು ನಾನು ಆಶಿಸುತ್ತೇನೆ.
ಎರಡೂ ಪಕ್ಷಗಳ ನಡುವೆ ಏಳು ಸರಣಿಯ ದೀರ್ಘ ಚರ್ಚೆಗಳು ನಡೆದು ಅಂತಿಮ ವಾಗಿ ಡಗ್ಲಾಸ್ ವಿಜಯಿಯಾದರೂ ಲಿಂಕನ್ನನು ರಾಷ್ಟ್ರ ನೇತಾರನ ಸ್ಥಾನಮಾನವನ್ನು ಪಡೆದನು.
ಮತ್ತೆ ವಿಪಕ್ಷಗಳ ನಡುವಣ ಸಂಘರ್ಷ ಉಲ್ಬಣವಾಯಿತು. ಮೂರು ವರ್ಷಗಳ ಹಿಂದೆ ಕಾನ್ಸಾಸ್‌ನಲ್ಲಿ ಗುಲಾಮಗಿರಿಯ ವಿರುದ್ಧ ಭಾರಿ ಆಘಾತವನ್ನುಂಟು ಮಾಡಿದ್ದ ೧೮೫೯ರ ಅಕ್ಟೋಬರ್ ೧೬ರ ರಾತ್ರಿ, ಗುಲಾಮಗಿರಿ ವಿರೋಧಿಬಣದ ಉಗ್ರಾಭಿಮಾನಿಯಾದ ಜಾನ್ ಬ್ರೌನ್ ಕೆಲವು ಜನ ಗುಲಾಮಗಿರಿ ರದ್ದಿಯಾತಿಯ ಉಗ್ರವಾದಿಗಳ ಜೊತೆಗೂಡಿ, ಈಗ ವೆಸ್ಟ್ ವರ್ಜೀನಿಯಾ ಎಂದು ಕರೆಯಲಾಗುವ ಹಾರ್ಪರ್ ದೋಣಿಯಲ್ಲಿ ಹೋಗಿ ಫೆಡರಲ್ ಶಸ್ತ್ರಾಗಾರವನ್ನು ಮುತ್ತಿ ವಶಪಡಿಸಿಕೊಂಡನು. ಬೆಳಕು ಹರಿದ ಮೇಲೆ ಪಟ್ಟಣದ ಶಸ್ತ್ರಸಜ್ಜಿತ ಪೌರರು ಕೆಲವು ಮಿಲಿಟರಿ ಕಂಪೆನಿಗಳ ನೆರವಿನೊಂದಿಗೆ ಪ್ರತಿದಾಳಿ ನಡೆಸಿ ಬ್ರೌನ್ ಹಾಗೂ ಅವನ ಬದುಕುಳಿದ ಜನರನ್ನು ಸೆರೆಹಿಡಿದರು. ದಕ್ಷಿಣದವರಿಗೆ ತಾವು ನಿರೀಕ್ಷಿಸುತ್ತಿದ್ದ ಅತ್ಯಂತ ದುರದೃಷ್ಟದ ಗಳಿಗೆ ಆಗಲೇ ಒದಗಿಬಂದಿತೆನ್ನಿಸಿತು. ಗುಲಾಮಗಿರಿ ವಿರೋಧಿ ಗುಂಪುಗಳು ಬ್ರೌನ್‌ನನ್ನು ಉದಾತ್ತ ಧ್ಯೇಯಕ್ಕಾಗಿ ಬಲಿಯಾದ ಹುತಾತ್ಮನೆಂಬಂತೆ ಭಾವಿಸಿದವು. ಬ್ರೌನ್‌ನನ್ನು ಒಳಸಂಚು, ದ್ರೋಹ, ಕೊಲೆ ಮುಂತಾದ ಆಪಾದನೆಗಳಿಗಾಗಿ ವಿಚಾರಣೆಗೊಳಪಡಿಸಿ ೧೮೫೯ನೆಯ ಡಿಸೆಂಬರ್ ೨ರಂದು ಅವನನ್ನು ಗಲ್ಲಿಗೇರಿಸಲಾಯಿತು. ಕೊನೆಯ ತನಕವೂ ಅವನು ತಾನು ದೇವರ ಕೈಯಲ್ಲಿರುವ ಒಂದು ಉಪಕರಣ ಮಾತ್ರವೆಂದು ಭಾವಿಸಿದ್ದನು.
೧೮೬೦ರ ಅಧ್ಯಕ್ಷೀಯ ಚುನಾವಣೆಯಲ್ಲಿ ರಿಪಬ್ಲಿಕನ್ ಪಕ್ಷವು ಅಬ್ರಹಾಂ ಲಿಂಕನ್ ನನ್ನು ಅದರ ಅಭ್ಯರ್ಥಿಯಾಗಿ ನಾಮಕರಣ ಮಾಡಿತು. ಆ ಪಕ್ಷದ ಮುಖಂಡರು ಇನ್ನೆಂದಿಗೂ ಗುಲಾಮಗಿರಿಯು ಮುಂದುವರೆಯುವುದಿಲ್ಲವೆಂದು ಘೋಷಿಸುತ್ತಿದ್ದಂತೆ ಪಕ್ಷದ ಉತ್ಸಾಹ ಉತ್ತುಂಗಕ್ಕೇರಿತು. ದಕ್ಷಿಣ ಕೆರೋಲಿನಾ ರಾಜ್ಯವು ಬಹುಕಾಲದಿಂದಲೂ ಗುಲಾಮಗಿರಿ ವಿರೋಧಿ ಬಲಗಳ ವಿರುದ್ಧವಾಗಿ ದಕ್ಷಿಣವು ಒಗ್ಗೂಡುವಂತಹ ಘಟನೆಗಾಗಿ ಕಾಯುತ್ತಿತ್ತು. ಆದ್ದರಿಂದ ಒಂದು ವೇಳೆ ಲಿಂಕನ್ನನು ಚುನಾಯಿತನಾಗಿ ಬಂದರೆ ಒಕ್ಕೂಟದಿಂದ ದಕ್ಷಿಣ ಕೆರೋಲಿನಾ ಪ್ರತ್ಯೇಕವಾಗುವ ವಿಷಯವು ಮರೆತು ಹೋದ ಅಧ್ಯಾಯವಾಗುತ್ತಿತ್ತು. ಅಲ್ಲದೆ ಚುನಾವಣೆಯ ಫಲಿತಾಂಶ ಕೂಡ ನಿಶ್ಚಿತವಾದ ಕೂಡಲೇ ವಿಶೇಷವಾಗಿ ಕರೆಯಲಾದ ದಕ್ಷಿಣ ಕೆರೋಲಿನಾ ಸಮಾವೇಶವು ‘‘ಅಮೆರಿಕಾ ಸಂಯುಕ್ತ ಸಂಸ್ಥಾನಗಳೆಂಬ ಹೆಸರಿನಡಿ ಇದ್ದ ದಕ್ಷಿಣ ಕೆರೋಲಿನ ಮತ್ತಿತರ ರಾಜ್ಯಗಳ ಒಗ್ಗೂಡಿಕೆಯನ್ನು ಈ ಮೂಲಕ ವಿಸರ್ಜಿಸಲಾಗಿದೆ’’ ಎಂಬುದಾಗಿ ಘೋಷಿಸಿತು. ಇತರ ದಕ್ಷಿಣ ಸಂಸ್ಥಾನಗಳು ಚಾಚೂ ತಪ್ಪದಂತೆ ದಕ್ಷಿಣ ಕೆರೋಲಿನಾದ ನಿದರ್ಶನವನ್ನೇ ಅನುಸರಿಸಿದವು. ೧೮೬೧ನೆಯ ಫೆಬ್ರವರಿ ೮ರಂದು ಅವರೆಲ್ಲರೂ ಸೇರಿ ಅಮೆರಿಕಾ ಒಕ್ಕೂಟ ಸಂಸ್ಥಾನಗಳನ್ನು ರಚಿಸಿದರು.

ವಲಸೆ ಹೋಗುವುದು
ಈ ಸಮಯದಲ್ಲಿ ಕರಿಯರು ದಕ್ಷಿಣದ ರಾಜ್ಯಗಳಿಂದ ಹೆಚ್ಚು ಸಂಖ್ಯೆಯಲ್ಲಿ ಉತ್ತರದ ಮತ್ತು ಪಶ್ಚಿಮದ ರಾಜ್ಯಗಳಿಗೆ ಒಳ್ಳೆಯ ಕೆಲಸ, ಶಾಲೆ ಮತ್ತು ವಾತಾವರಣವನ್ನು ಅರಸುತ್ತಾ ವಲಸೆ ಹೋದರು. ಇದು ಪ್ರಥಮ ಮಹಾಯುದ್ಧದ ಸಮಯದಲ್ಲಿ ಪ್ರಾರಂಭ ವಾಗಿ ೧೯೫೦ರ ಹೊತ್ತಿಗೆ ಗರಿಷ್ಠ ಪ್ರಮಾಣ ಮುಟ್ಟಿತು. ಇಂತಹ ವಲಸೆಯಿಂದಾಗಿ ಕರಿಯರು ಜನಸಂಖ್ಯೆಯ ಸ್ವರೂಪ ಎರಡು ರೀತಿಯಲ್ಲಿ ಬದಲಾಯಿಸಿತು. ಮೊದಲನೆಯದಾಗಿ ಇದು ಸದೃಢ ಚಳವಳಿಯಾಗಿ ದಕ್ಷಿಣದ ರಾಜ್ಯಗಳಿಂದ ಉತ್ತರದ ರಾಜ್ಯಗಳಿಗೆ ಹರಡಿತು. ಎರಡನೆಯದಾಗಿ ಕರಿಯರ ಜನಸಂಖ್ಯೆಯು ಉತ್ತರ ಮತ್ತು ದಕ್ಷಿಣದ ರಾಜ್ಯಗಳಲ್ಲಿ ಗ್ರಾಮಾಂತರ ಪ್ರದೇಶಗಳ ಬದಲು ನಗರಗಳಲ್ಲಿ ವಾಸಿಸತೊಡಗಿ ರಾಜಕೀಯ ಪ್ರಕ್ರಿಯೆಯಲ್ಲಿ ಸಕ್ರಿಯ ಪಾತ್ರ ವಹಿಸಿದ್ದರು. ಉತ್ತರದ ರಾಜಕಾರಣಿಗಳು ಕರಿಯರೊಡಗೂಡಿ ಪ್ರತ್ಯೇಕತೆಯ ವಿರುದ್ಧ ಹೋರಾಡಿ ನಾಗರಿಕ ಹಕ್ಕುಗಳನ್ನು ಒದಗಿಸಲು ಮುಂದಾದರು.
ಮೊದಲನೆಯ ಮಹಾಯುದ್ಧದ ನಂತರ ಉತ್ತರದ ರಾಜ್ಯಗಳಲ್ಲಿ ಕರಿಯರು ಹಲವಾರು ಸ್ಥಳೀಯ ಚುನಾವಣೆಗಳಲ್ಲಿ ಗೆದ್ದರು. ಆಸ್ಕರ್ ಡೆಪ್ರಿಸ್ಟ್ ಉತ್ತರದ ಪ್ರಥಮ ಕರಿಯ ಅಮೆರಿಕಾದ ಕಾಂಗ್ರೆಸ್‌ನಲ್ಲಿ ೧೯೦೧ ರಿಂದ ಕಾರ್ಯ ನಿರ್ವಹಿಸಿದ್ದರು. ಕರಿಯ ಅಧಿಕಾರಿಗಳ ಸಂಖ್ಯೆ ಅಧಿಕವಾಗುವುದರ ಜೊತೆಗೆ ದಕ್ಷಿಣದ ಹೊರಗಿನ ರಾಜ್ಯಗಳ ರಾಜಕೀಯದಲ್ಲಿ ಬಿಳಿಯರ ರಾಜಕೀಯ ಹಣೆಬರಹವನ್ನು ಬದಲಾಯಿಸುವಲ್ಲಿ ಕರಿಯರು ಮುಂಚೂಣಿಯಲ್ಲಿದ್ದರು. ಓಹಿಯೋ, ಕನ್ಸಾಸ್ ಮತ್ತು ಕ್ಯಾಲಿಪೋರ್ನಿಯಾ ರಾಜ್ಯಗಳಲ್ಲಿ ಕರಿಯರು ಪ್ರತ್ಯೇಕತಾ ನೀತಿಗೆ ವಿರೋಧಿಸಿದ ಬಿಳಿಯರನ್ನು ಹೆಚ್ಚಾಗಿ ಪ್ರೋ ಚುನಾವಣೆಗಳಲ್ಲಿ ಆರಿಸುತ್ತಿದ್ದರು ಮತ್ತು ಪ್ರತ್ಯೇಕತಾ ನೀತಿಯನ್ನು ಪ್ರೋ ವರನ್ನು ಸೋಲಿಸುತ್ತಿದ್ದರು. ನಗರ ಪಟ್ಟಣಗಳಲ್ಲಿ ಕರಿಯರು ತಮ್ಮ ರಾಜಕೀಯ ಕ್ಷೇತ್ರದ ವ್ಯಾಪ್ತಿಯನ್ನು ಬದಲಾಯಿಸುವುದರ ಜೊತೆಗೆ ನಾಗರಿಕ ಹಕ್ಕುಗಳನ್ನು ಪಡೆಯುವಲ್ಲಿ ಅಗತ್ಯವಾದ ಕ್ರಮಗಳನ್ನು ಕೈಗೊಂಡು ಅವುಗಳನ್ನು ತೀವ್ರಗೊಳಿಸಿದರು.
ಇಂತಹ ವಲಸೆಯ ಪ್ರಕ್ರಿಯೆಯಿಂದಾಗಿ ಲಕ್ಷಾಂತರ ಕರಿಯರು ಪ್ರತ್ಯೇಕತಾ ನೀತಿಯಿಂದ ಮುಕ್ತವಾಗಿ ಅವಶ್ಯಕ ಸೌಲಭ್ಯಗಳಾದ ಸಾರಿಗೆ, ಸೌಕರ್ಯ, ಹೊಟೇಲು, ಸಾರ್ವಜನಿಕ ಸ್ನಾನಗೃಹ ಇವೆಲ್ಲವೂ ಕರಿಯರಿಗೆ ಮುಕ್ತವಾಗತೊಡಗಿದವು. ಆದರೂ ಉತ್ತರದ ರಾಜ್ಯ ಗಳಲ್ಲಿ ಜನಾಂಗೀಯ ಸಮಸ್ಯೆಯಿಂದ ಸಂಪೂರ್ಣವಾಗಿ ಮುಕ್ತಗೊಂಡಿರಲಿಲ್ಲ. ಅಲ್ಲಿ ಕರಿಯರು ಎಲ್ಲಾ ಸ್ಥಳಗಳಿಗೆ ಹೋಗುವಂತಿರಲಿಲ್ಲ ಹಾಗೂ ಅನೌಪಚಾರಿಕವಾಗಿ ಅವರನ್ನು ಖಾಸಗಿ ಮತ್ತು ಸರಕಾರಿ ಕೆಲಸಗಳಿಂದ ದೂರವಿಡಲಾಗುತ್ತಿತ್ತು. ಉದಾಹರಣೆಗೆ ಚಿಕಾಗೋದ ಸಮುದ್ರ ಕಿನಾರೆಯಲ್ಲಿ ಮಿಚಿಗಾನ್ ಕೊಳ ಕಾನೂನಿನ ಪ್ರಕಾರ ಕರಿಯರಿಗೆ ಪ್ರವೇಶವಿದ್ದರೂ ಸ್ಥಳೀಯ ಸಂಪ್ರದಾಯವು ಅವರನ್ನು ಬಿಡುತ್ತಿರಲಿಲ್ಲ. ಕೆಲವು ಕಾರ್ಮಿಕ ಸಂಘಗಳು ಕರಿಯರನ್ನು ಮನೆಕಟ್ಟುವ ಕೆಲಸಗಳಿಗೆ ಸೇರಿಸುತ್ತಿರಲಿಲ್ಲ. ಆದರೆ ದಕ್ಷಿಣದ ರಾಜ್ಯಗಳಿಗೆ ಹೋಲಿಸಿದರೆ ಉತ್ತರ ರಾಜ್ಯಗಳಲ್ಲಿದ್ದ ಕರಿಯರು ಪ್ರತ್ಯೇಕತಾ ನೀತಿಯಿಂದ ಹೆಚ್ಚು ತೊಂದರೆ ಗೊಳಗಾಗಿರಲಿಲ್ಲ.
ಅಮೆರಿಕಾ ರಾಜಕೀಯದಲ್ಲಿ ಬದಲಾವಣೆಗಳು
ವಲಸೆ ಪರಿಣಾಮವಾಗಿ ಕರಿಯರ ಜೀವನದಲ್ಲಿ ಗಣನೀಯ ಬದಲಾವಣೆಗಳಾದವು. ೧೯೩೦ರ ಆರ್ಥಿಕ ಮುಗ್ಗಟ್ಟು ಮತ್ತು ಹೊಸ ಹಂಚುವಿಕೆ ನೀತಿಯಿಂದಾಗಿ ಅಮೆರಿಕಾದ ರಾಜಕೀಯದಲ್ಲಿ ಬದಲಾವಣೆಗಳುಂಟಾಗಿ ಸರಕಾರದ ಕಾರ್ಯ ವೈಖರಿಯಲ್ಲಿ ಮಾರ್ಪಾಡು ಗಳುಂಟಾದವು. ಅಧ್ಯಕ್ಷ ಫ್ರಾಂಕ್ಲಿನ್ ಡೆಲಿನೊ ರೂಸ್‌ವೆಲ್ಟ್ ತಮ್ಮ ಆಡಳಿತಾವಧಿಯಲ್ಲಿ ಆರ್ಥಿಕ ಮುಗ್ಗಟ್ಟಿನಿಂದ ಬಳಲಿದ ಜನರಿಗೆ ಕೆಲಸ ಮತ್ತು ನ್ಯಾಯ ಒದಗಿಸುವುದಕ್ಕೆ ಕೆಲವು ಕ್ರಮಗಳನ್ನು ಕೈಗೊಂಡರು. ಅಂತರ್ಯುದ್ಧದ ಕಾಲದಲ್ಲಿ ಅಮೆರಿಕಾದ ಆಡಳಿತವು ರಿಪಬ್ಲಿಕನ್ ಪಕ್ಷದ ಕೈಯಲ್ಲಿದ್ದು ಸಾಮಾನ್ಯವಾಗಿ ಕರಿಯರ ಪರವಾಗಿ ಕೆಲಸ ನಿರ್ವಹಿಸುತ್ತಿದ್ದರು. ಆದರೆ ಡೆಮೋಕ್ರಾಟಿಕ್ ಪಕ್ಷವು ದಕ್ಷಿಣದ ರಾಜ್ಯಗಳ ಹಿತಗಳನ್ನು ಕಾಪಾಡುವುದಕ್ಕೋಸ್ಕರ ಪ್ರತ್ಯೇಕತಾ ನೀತಿಯನ್ನು ಪ್ರೋ ಆದರೆ ಆರ್ಥಿಕ ಮುಗ್ಗಟ್ಟಿನ ಸಮಯದಲ್ಲಿ(೧೯೩೦) ಪಕ್ಷಗಳ ಹೊಂದಾಣಿಕೆ, ಜನಾಂಗೀಯ ಧೋರಣೆಗಳು ಬದಲಾವಣೆಗೊಳ್ಳ ತೊಡಗಿದವು. ಫ್ರಾಂಕ್ಲಿನ್ ರೂಸ್‌ವೆಲ್ಟ್‌ರು ೧೯೩೨ ಮತ್ತು ೧೯೩೬ ರಲ್ಲಿ ಗೆದ್ದ ನಂತರ ತನ್ನ ಆಡಳಿತದಲ್ಲಿ ಉತ್ತರದ ನಿರ್ಮೂಲನಾವಾದಿಗಳನ್ನು ಮತ್ತು ಕರಿಯರನ್ನು ಉನ್ನತ ಹುದ್ದೆಗಳಿಗೆ ನೇಮಿಸಿದರು. ಅವರಲ್ಲಿ ಪ್ರಮುಖರೆಂದರೆ ೧೯೩೭ರಲ್ಲಿ ವಿಲಿಯಂ ಹೇಸ್ಟಿ ಪ್ರಥಮ ಕರಿಯ ನ್ಯಾಯವಾದಿಯಾಗಿ ನೇಮಿಸಲ್ಪಟ್ಟರು. ಅಧ್ಯಕ್ಷರ ಹೆಂಡತಿ ಎಲಿನೋರ್ ರೂಸ್‌ವೆಲ್ಟ್ ಕೂಡಾ ಪ್ರತ್ಯೇಕತಾ ನೀತಿಯನ್ನು ಬಲವಾಗಿ ವಿರೋಧಿಸಲಾರಂಭಿ ಸಿದರು. ೧೯೩೯ರಲ್ಲಿ ಶ್ವೇತಭವನದಲ್ಲಿ ನೀಗ್ರೋ ಮಹಿಳೆಯ ರಾಷ್ಟ್ರೀಯ ಸಭೆಯ ಸದಸ್ಯರನ್ನು ಚಹಾ ಕೂಟಕ್ಕೆ ಆಹ್ವಾನಿಸಿದ್ದಾಗ ಕರಿಯ ಸಂಗೀತಗಾರರನ್ನು ನಿಷೇಧಿಸಿದ್ದಕ್ಕೆ ಅವರು ರಾಜೀನಾಮೆ ನೀಡಿ ತಮ್ಮ ಪ್ರತಿರೋಧವನ್ನು ವ್ಯಕ್ತಪಡಿಸಿದ್ದರು. ಇದರ ಪರಿಣಾಮವಾಗಿ ರಾಷ್ಟ್ರೀಯ ಆಡಳಿತವು ಪ್ರತ್ಯೇಕತಾ ನೀತಿಯನ್ನು ಕ್ರಮೇಣವಾಗಿ ಪ್ರೋ ವಿರೋಧಿಸಲಾರಂಭಿಸಿತು.
ರೂಸ್‌ವೆಲ್ಟ್‌ರ ಹೊಸ ನೀತಿಯಿಂದಾಗಿ ಕೃಷಿ, ಸಾರ್ವಜನಿಕ ಕಾಮಗಾರಿ ಮತ್ತು ಗ್ರಾಮೀಣ ವಿದ್ಯುಚ್ಛಕ್ತಿ ಪೂರೈಕೆ ಇತ್ಯಾದಿ ದಕ್ಷಿಣದ ಕರಿಯ ಮತ್ತು ಬಿಳಿಯ ಜನತೆಗೆ ಸಮಾನವಾಗಿ ಗ್ರಾಮೀಣ ಪ್ರದೇಶಗಳಲ್ಲಿ ಆರ್ಥಿಕ ಜೀವನವನ್ನು ಉತ್ತಮಗೊಳಿಸುವಲ್ಲಿ ಸಹಕಾರಿಯಾದವು. ೧೯೩೦ರ ದಶಕದಲ್ಲಿ ಉತ್ತರದ ರಾಜ್ಯಗಳ ಕರಿಯರು ಕ್ರಮೇಣವಾಗಿ ಡೆಮಾಕ್ರಾಟಿಕ್ ಪಕ್ಷದವರಿಗೆ ತಮ್ಮ ಮತವನ್ನು ಹಾಕಿ ಚುನಾಯಿಸಲಾರಂಭಿಸಿದರು. ಇದರ ಪರಿಣಾಮವಾಗಿ ೧೯೩೪ರಲ್ಲಿ ಆರ್ಥರ್ ಡಬ್ಲೂ ಮಿಚೆಲ್ ಡೆಮೊಕ್ರಾಟಿಕ್ ಪಕ್ಷದ ಇತಿಹಾಸದಲ್ಲಿ ಪ್ರಥಮ ಡೆಮೊಕ್ರಾಟಿಕ್ ಆಗುವುದರೊಂದಿಗೆ ರಾಜಕೀಯ ಕ್ಷೇತ್ರದಲ್ಲಿ ಗಣನೀಯ ಪ್ರಮಾಣದ ಬದಲಾವಣೆಗಳುಂಟಾದವು.
ರಾಷ್ಟ್ರೀಯ ಸಂಘವು ೧೯೨೬ರಲ್ಲಿ ಅಂತಾರಾಷ್ಟ್ರೀಯ ಗುಲಾಮಗಿರಿ ಸಮ್ಮೇಳನವನ್ನು ಸಂಘಟಿಸಿದ್ದು ಅದರ ಪ್ರಮುಖ ಸಾಧನೆಯಾಗಿತ್ತು. ಈ ಸಮ್ಮೇಳನವು ಗುಲಾಮ ವ್ಯಾಪಾರವನ್ನು ಹತ್ತಿಕ್ಕುವುದರ ಜೊತೆಗೆ ಅದನ್ನು ಎಲ್ಲಾ ರೀತಿಯಲ್ಲೂ ನಿಷೇಧಿಸುವುದು ಮತ್ತು ರದ್ದುಪಡಿಸುವುದಕ್ಕೆ ಕ್ರಮ ಕೈಗೊಂಡಿತು. ೧೯೪೮ರಲ್ಲಿ ವಿಶ್ವಸಂಸ್ಥೆಯು ಮಾನವ ಹಕ್ಕುಗಳ ಘೋಷಣೆಯೊಂದಿಗೆ ಗುಲಾಮಗಿರಿಯನ್ನು ಸಂಪೂರ್ಣವಾಗಿ ರದ್ದುಪಡಿಸಿತು. ಇದರ ಪರಿಣಾಮವಾಗಿ ೧೯೫೧ರ ವಿಶ್ವಸಂಸ್ಥೆಯ ಗುಲಾಮಗಿರಿ ಸಮಿತಿಯು ತನ್ನ ವರದಿಯಲ್ಲಿ ಗುಲಾಮಗಿರಿಯ ಬಳಕೆ ಇಳಿಮುಖವಾಗಿದ್ದು ಕೆಲವು ಪ್ರಾಂತ್ಯಗಳಲ್ಲಿ ಅದರ ಲಕ್ಷಣಗಳು ಕಂಡುಬರುತ್ತವೆಯೆಂದು ವರದಿ ಮಾಡಿತು. ಈ ಸಮಿತಿಯ ಶಿಫಾರಸ್ಸಿನಿಂದಾಗಿ ೫೧ ರಾಷ್ಟ್ರಗಳ ಅಂತಾರಾಷ್ಟ್ರೀಯ ಸಮ್ಮೇಳನವನ್ನು ೧೯೫೬ರಲ್ಲಿ ಜಿನೀವಾದಲ್ಲಿ ನಡೆಸಿ ಗುಲಾಮಗಿರಿಯ ವ್ಯಾಪಾರ ಮತ್ತು ಅದಕ್ಕೆ ಸಂಬಂಧಪಟ್ಟ ಸಂಸ್ಥೆಗಳನ್ನು ಸಹ ನಿಷೇಧಿಸಲಾಯಿತು.
ಎರಡನೆಯ ಮಹಾಯುದ್ಧದ ಮುಂಚೆ ಕರಿಯರು ನಿರಂತರವಾಗಿ ಉತ್ತರದ ರಾಜ್ಯಗಳಲ್ಲಿ ಮತ್ತು ಕೆಂಟಕಿ, ಪಶ್ಚಿಮ ವರ್ಜೀನಿಯಾದಲ್ಲಿ ಬಿಳಿಯರನ್ನು ಆರಿಸಿದರು. ಇವರಿಂದ ಚುನಾಯಿತಗೊಂಡ ಬಿಳಿಯ ಪ್ರತಿನಿಧಿಗಳು ಕರಿಯರನ್ನು ಕಾಪಾಡಲು ಪ್ರತ್ಯೇಕತಾ ನೀತಿಯ ವಿರುದ್ಧ ಹೋರಾಟ ಆರಂಭಿಸಿದರು. ಕಾಂಗ್ರೆಸ್ಸಿನ ಕೆಲವು ಸದಸ್ಯರು ಬಿಳಿಯರಿಂದ ಕರಿಯರಿಗಾಗುತ್ತಿದ್ದ ಹಿಂಸೆಗಳನ್ನು ತೀವ್ರವಾಗಿ ತಡೆಗಟ್ಟಲು ಪ್ರಯತ್ನಿಸಿದಾಗ ದಕ್ಷಿಣದ ಬಿಳಿಯ ಭೂಮಾಲೀಕರಿಂದ ಪ್ರತಿರೋಧವನ್ನು ಎದುರಿಸಬೇಕಾಯಿತು.
ಸಾಮಾಜಿಕ ಮತ್ತು ಸಾಂಸ್ಕೃತಿಕ ಬದಲಾವಣೆಗಳು
ನಾಗರಿಕ ಹಕ್ಕುಗಳ ಚಳವಳಿಗೆ ಎರಡನೆ ಮಹಾಯುದ್ಧವು ಮತ್ತಷ್ಟು ಉತ್ತೇಜನ ನೀಡಿತು. ನಾಜಿಗಳ ವಿರುದ್ಧ ಹೋರಾಡುವಾಗ ನಾಜಿಗಳು ಅನುಸರಿಸುತ್ತಿದ್ದ ಜನಾಂಗೀಯ ನೀತಿಯನ್ನು ಅಮೆರಿಕನ್ನರು ಕಣ್ಣಾರೆ ನೋಡಿದಾಗ ಅದನ್ನು ಅಮೆರಿಕಾದಲ್ಲಿ ನಿರ್ಮೂಲನ ಮಾಡುವ ಬಗ್ಗೆ ಪರಿಶೀಲಿಸಲು ಕಣ್ಣು ತೆರೆಸಿತು. ಜರ್ಮನಿಯಲ್ಲಿ ಆರು ಮಿಲಿಯನ್ ಯಹೂದಿಗಳನ್ನು ಜನಾಂಗೀಯ ಆಧಾರದ ಮೇಲೆ ಕೊಂದುದ್ದನ್ನು ನೋಡಿದ ಅಮೆರಿಕನ್ನರು ಇಂತಹ ನೀತಿಯು ಅಮೆರಿಕಾದ ಪ್ರಜಾಪ್ರಭುತ್ವಕ್ಕೆ ಮಾರಕವಾಗಬಹುದೆಂದು ಯೋಚಿಸ ಲಾರಂಭಿಸಿದರು. ದ್ವಿತೀಯ ಯುದ್ಧದ ಕೊನೆಯ ಸಮಯದಲ್ಲಿ ಹಲವಾರು ಕರಿಯರು ಅಮೆರಿಕಾದ ಬಿಳಿಯರೊಟ್ಟಿಗೆ ಕೆಲಸ ಕಾರ್ಯಗಳನ್ನು ಮಾಡುತ್ತಿದ್ದರು. ರೋಸ್‌ವೆಲ್ಟರ ಆಡಳಿತಾವಧಿಯಲ್ಲಿ ಸೈನಿಕ ನೆಲೆಗಳಲ್ಲಿ ದಕ್ಷಿಣವೂ ಸೇರಿದಂತೆ ಎಲ್ಲಾ ರೀತಿಯ ಪ್ರತ್ಯೇಕತೆ ಯನ್ನು ಬಹಿಷ್ಕರಿಸಲಾಗಿತ್ತು. ಇದರಿಂದಾಗಿ ಎರಡನೆಯ ಮಹಾಯುದ್ಧ ಅನುಭವದಿಂದಾಗಿ ಹಲವಾರು ಜನರು ಅಮೆರಿಕಾದ ಸಮಾಜದಲ್ಲಿ ಸಮಾನತೆಯನ್ನು ಸಾಧಿಸಲು ಸಾಧ್ಯವೆಂಬುದನ್ನು ಮನಗಾಣತೊಡಗಿದರು. ಯುದ್ಧದಿಂದ ಹಿಂತಿರುಗಿದ ಹಲವಾರು ಕರಿಯ ಧುರೀಣರು ತಮ್ಮ ವಿಮೋಚನೆಗಾಗಿ ಹೆಚ್ಚು ಕ್ರಮಗಳನ್ನು ಕೈಗೊಂಡರು. ಇದೇ ಸಮಯದಲ್ಲಿ ಉತ್ತರದ ರಾಜ್ಯಗಳಲ್ಲಿದ್ದ ಮಧ್ಯಮವರ್ಗದ ಮತ್ತು ಕಾರ್ಮಿಕ ವರ್ಗದ ಕರಿಯರು ಈ ಚಳವಳಿಯಲ್ಲಿ ಸಕ್ರಿಯವಾಗಿ ತೊಡಗಿಸಿಕೊಂಡರು. ಹಲವಾರು ಕರಿಯರು ಕೈಗಾರಿಕಾ ಸಂಘಗಳ ಸದಸ್ಯರಾಗಿ ರಾಜಕೀಯ ಚಟುವಟಿಕೆಗಳಲ್ಲಿ ತೊಡಗಿಸಿಕೊಂಡರು.
ದ್ವಿತೀಯ ಮಹಾಯುದ್ಧದ ನಂತರ ಅಮೆರಿಕಾವು ತನ್ನ ಅಂತಾರಾಷ್ಟ್ರೀಯ ಸಂಬಂಧಗಳ ವಿಷಯದಲ್ಲಿ ಪ್ರತ್ಯೇಕತೆಯನ್ನು ಉಳಿಸಿಕೊಳ್ಳುವುದು ಮತ್ತು ಬೆಳೆಸುವುದು ಅಡ್ಡಿಯಾಗಿ ಬಂದಿತು. ಈ ಯುದ್ಧದ ನಂತರ ಆಫ್ರಿಕಾ ಮತ್ತು ಏಷ್ಯಾ ಖಂಡದ ಹಲವಾರು ರಾಷ್ಟ್ರಗಳು ಯುರೋಪಿಯನ್ನರ ಹಿಡಿತದಿಂದ ಸ್ವತಂತ್ರವಾಗಿ ಹೊರಹೊಮ್ಮಿದವು. ಇದೇ ಸಮಯದಲ್ಲಿ ಅಸ್ತಿತ್ವಕ್ಕೆ ಬಂದ ಶೀತಲ ಯುದ್ಧದಲ್ಲಿ ಸೋವಿಯತ್ ಒಕ್ಕೂಟವನ್ನು ದೂರವಿಡಲು ಹೊಸದಾಗಿ ಅಸ್ತಿತ್ವಕ್ಕೆ ಬಂದ ರಾಷ್ಟ್ರಗಳ ಸಹಕಾರ ಅಮೆರಿಕಾಕ್ಕೆ ಅತ್ಯವಶ್ಯಕ ವಾಗಿತ್ತು. ಕಮ್ಯೂನಿಸ್ಟ್ ಸಿದ್ಧಾಂತವನ್ನು ಶಾಶ್ವತವಾಗಿ ಪ್ರತಿಭಟಿಸಲು ಅಮೆರಿಕಾದಲ್ಲಿ ಪ್ರತ್ಯೇಕತೆಯನ್ನು ನಿರ್ಮೂಲನೆ ಮಾಡುವುದು ಅತ್ಯಂತ ಅವಶ್ಯಕವಾಗಿತ್ತು.
ದ್ವಿತೀಯ ಮಹಾಯುದ್ಧದ ನಂತರ ಅಮೆರಿಕಾದಲ್ಲಿ ಪ್ರತ್ಯೇಕತೆಯನ್ನು ಸಂಪೂರ್ಣವಾಗಿ ತೊಡೆದುಹಾಕಲು ವಕೀಲರು, ಸರಕಾರಿ ನೌಕರರು ಮತ್ತು ಸಾಮಾಜಿಕ ಕಾರ್ಯಕರ್ತರು ಮುಂದೆ ಬಂದರು. ಆದರೆ ವಿಜಯ ಸಿಕ್ಕಿದ್ದು ಓರ್ವ ಬಿಳಿಯ ವರ್ತಕನಿಂದ. ೧೮೮೦ರಿಂದ ಬೇಸ್‌ಬಾಲ್ ತಂಡದಲ್ಲಿ ಕರಿಯರನ್ನು ನಿಷೇಧಿಸಲಾಗಿತ್ತು. ಅಂದಿನಿಂದ ಆಟಗಾರರು ಈ ನಿಷೇಧದ ವಿರುದ್ಧ ಹೋರಾಡಿದ ಫಲವಾಗಿ ಹಲವಾರು ಕರಿಯರು ರಾಷ್ಟ್ರದ ತಂಡಗಳಲ್ಲಿ ಆಯ್ಕೆಯಾಗುವಲ್ಲಿ ಯಶಸ್ವಿಯಾದರು.
ಪ್ರತ್ಯೇಕತಾ ನೀತಿಗೆ ರಾಜಕೀಯ ಸವಾಲುಗಳು
೧೯೬೦ರ ಸಮಯದಲ್ಲಿ ನಾಗರಿಕ ಹಕ್ಕುಗಳ ಚಳವಳಿಯ ಪ್ರದರ್ಶಕರು ದಕ್ಷಿಣ ಮತ್ತು ಉತ್ತರದ ರಾಜ್ಯಗಳಲ್ಲಿ ಪ್ರತಿಭಟಿಸಿದರು. ಪ್ರತಿಭಟನಕಾರರು ಪ್ರತ್ಯೇಕತಾ ನೀತಿಯ ವ್ಯಾಪಾರದ ವಿರುದ್ಧ ಪ್ರತಿಭಟನಾ ರ‌್ಯಾಲಿಗಳನ್ನು ಮಾಡಿ ಕರಿಯರ ಮತಗಳನ್ನು ದಾಖಲು ಮಾಡುವುದಕ್ಕೂ ಹಾಗೂ ದಕ್ಷಿಣದ ರಾಜ್ಯಗಳಲ್ಲಿ ಪ್ರತ್ಯೇಕತೆಯನ್ನು ಸಂಪೂರ್ಣ ವಾಗಿ ಅಳಿಸಿ ಹಾಕಲು ಪ್ರಯತ್ನಿಸಿದರು. ದಕ್ಷಿಣ ಕ್ರೈಸ್ತ ಮುಖಂಡರ ಸಮ್ಮೇಳನ ಮತ್ತು  ವಿದ್ಯಾರ್ಥಿ ಅಹಿಂಸಾತ್ಮಕ ಸಮನ್ವಯ ಸಮಿತಿ ಎಂಬ ಸಂಘಟನೆಗಳು ದಕ್ಷಿಣ ರಾಜ್ಯ ಗಳಾದ್ಯಂತ ಪ್ರತ್ಯೇಕತೆಯನ್ನು ನಿರ್ಮೂಲನ ಮಾಡಲು ಜನರ ಬೆಂಬಲ ಕೋರಲು ಮುಂದಾದವು. ಇಂತಹ ಸಮಯದಲ್ಲಿ ಹಲವಾರು ಪ್ರದರ್ಶನಕಾರರು ಪೊಲೀಸರಿಂದ ಪೆಟ್ಟು ತಿಂದರು ಹಾಗೂ ಲಕ್ಷಗಟ್ಟಲೆ ಕೂ ಕ್ಲಕ್ಸ್ ಕ್ಲಾನ್(ಕೆಕೆಕೆ) ಮತ್ತಿತರ ಆತಂಕವಾದಿ ಸಂಘಟನೆಗಳಿಂದ ಕೊಲ್ಲಲ್ಪಟ್ಟರು. ದಕ್ಷಿಣದ ಇಬ್ಬರು ಪ್ರಮುಖ ನಾಗರಿಕ ಹಕ್ಕುಗಳ ನಾಯಕರಾದ ಮೆಡ್ಗರ್ ಎವರ್ಸ್ ಮತ್ತು ಮಾರ್ಟಿನ್ ಲೂಥರ್ ಕಿಂಗ್(ಜೂನಿಯರ್) ಆತಂಕವಾದಿಗಳಿಂದ ಕೊಲ್ಲಲ್ಪಟ್ಟರು. ಫಿಲಡೆಲ್ಫಿಯಾ ಮತ್ತು ಮಿಸ್ಸಿಸಿಪ್ಪಿ ಪ್ರಾಂತ್ಯಗಳಲ್ಲಿ ಪೊಲೀಸರು ಸ್ಥಳೀಯ ಭಯೋತ್ಪಾದಕರ ಗುಂಪುಗಳೊಂದಿಗೆ ಶಾಮೀಲಾಗಿ ಓರ್ವ ಕರಿಯ ಮತ್ತು ಇಬ್ಬರು ಬಿಳಿಯ ನಾಗರಿಕ ಹಕ್ಕುಗಳ ಕಾರ್ಯಕರ್ತರನ್ನು ಕೊಲೆಗೈದು ಅವರ ಶವಗಳನ್ನು ಒಂದು ಜಲಾಶಯದಲ್ಲಿ ಹೂಳಲಾಯಿತು.
ನಾಗರಿಕ ಹಕ್ಕುಗಳ ಪ್ರತಿಭಟನೆಗೆ ಉತ್ತರವಾಗಿ ಕಾಂಗ್ರೆಸ್ ಕೆಲವು ಕಠಿಣ ನಾಗರಿಕ ಹಕ್ಕುಗಳ ಕಾನೂನುಗಳನ್ನು ೧೯೬೪, ೧೯೬೫ ಮತ್ತು ೧೯೬೮ರಲ್ಲಿ ಜಾರಿ ಮಾಡಿತು. ೧೯೬೪ರ ನಾಗರಿಕ ಹಕ್ಕುಗಳ ಕಾಯಿದೆಯು ಜನಾಂಗೀಯ ತಾರತಮ್ಯತೆಯನ್ನು ಸಾರ್ವಜನಿಕ ಶಿಕ್ಷಣ ಕ್ಷೇತ್ರಗಳ, ಸಾರ್ವಜನಿಕ ವಸತಿಗಳಲ್ಲಿ ಮತ್ತು ಯಜಮಾನರು ಮತ್ತು ಮತಗಳನ್ನು ದಾಖಲು ಮಾಡುವ ಅಧಿಕಾರಗಳನ್ನು ನಿಷೇಧಿಸಲಾಯಿತು. ೧೯೬೫ರ ಕಾಯಿದೆಯು ಮತದಾರನಿಗೆ ಇರಬೇಕಾದ ಶೈಕ್ಷಣಿಕ ಅರ್ಹತೆಯನ್ನು ಮತ್ತು ೧೯೬೮ರ ಕಾಯಿದೆಯು ಸರಕಾರದಿಂದ ಅನುದಾನ ಪಡೆದ ಗೃಹ ಯೋಜನೆಗಳಲ್ಲಿ ಜನಾಂಗೀಯ ತಾರತಮ್ಯತೆಯನ್ನು ನಿಷೇಧಿಸಿತು.
ಇವೆಲ್ಲವುಗಳ ಪರಿಣಾಮವಾಗಿ ೧೯೭೦ರ ಸಮಯದಲ್ಲಿ ನಾಗರಿಕ ಹಕ್ಕುಗಳ ಕಾರ್ಯಕರ್ತರ ವಿರುದ್ಧ ನಡೆಯುತ್ತಿದ್ದ ಹಿಂಸೆಗಳು ದಕ್ಷಿಣದ ರಾಜ್ಯಗಳಲ್ಲಿ ಕಡಿಮೆಯಾಗ ತೊಡಗಿದವು. ಸಾಂಪ್ರದಾಯಿಕ ಪ್ರತ್ಯೇಕತಾ ನೀತಿಯು ಸಹ ಕ್ರಮೇಣವಾಗಿ ಕಣ್ಮರೆಯಾಯಿತು. ಯಾವ ಸರಕಾರವು ಸಹ ಪ್ರತ್ಯೇಕ ಶಾಲೆಗಳನ್ನು ತೆರೆಯಲಿಲ್ಲ ಮತ್ತು ಇದ್ದ ಶಾಲೆಗಳಲ್ಲಿ ಅದನ್ನು ಮುಂದುವರಿಸಲಿಲ್ಲ. ಲಕ್ಷಾನುಗಟ್ಟಲೆ ಕರಿಯರು ಮತ ಚಲಾಯಿಸುವ ಹಕ್ಕಿನಿಂದ ವಂಚಿತರಾಗಿದ್ದವರು ಈಗ ತಮ್ಮ ಮತ ಚಲಾಯಿಸಬಹುದಿತ್ತು. ಇದರಿಂದಾಗಿ ೧೯೯೦ರ ಸಮಯದಲ್ಲಿ ಕರಿಯರು ಸಾರ್ವಜನಿಕ ಕಚೇರಿಗಳಲ್ಲಿ ಉನ್ನತ ಹುದ್ದೆ ಹಿಡಿಯುವುದರ ಜೊತೆಗೆ ಅಧಿಕ ಸಂಖ್ಯೆಯಲ್ಲಿ ನಗರಾಧ್ಯಕ್ಷರಾಗಿ, ರಾಜ್ಯಪಾಲರಾಗಿ ಮತ್ತು ರಾಜ್ಯದ ಅಧಿಕಾರಿಗಳಾಗಿ ನೇಮಕಗೊಂಡಿದ್ದರು. ಉತ್ತರದ ರಾಜ್ಯಗಳಲ್ಲಿ ಇದೇ ಪರಿಸ್ಥಿತಿ ಮುಂದುವರಿಯಿತು. ರಾಷ್ಟ್ರಮಟ್ಟದಲ್ಲಿಯೂ ಸಹ ಕರಿಯರು ಶ್ರೇಷ್ಠ ನ್ಯಾಯಾಲಯದಲ್ಲಿ ಸೆನೆಟ್‌ನಲ್ಲಿ ಮತ್ತು ಪ್ರತಿನಿಧಿ ಸಭೆಗಳಲ್ಲಿ ಅಧ್ಯಕ್ಷರ ಸಚಿವ ಸಂಪುಟದಲ್ಲಿ ಹಾಗೂ ರಾಷ್ಟ್ರೀಯ ಸೇನೆಯಲ್ಲಿಯೂ ಹೆಚ್ಚಾಗಿ ಸೇರ್ಪಡೆಯಾಗಿದ್ದುದು ಕಂಡುಬಂದಿದೆ.
ಸಮಾರೋಪ
ಗುಲಾಮಗಿರಿಯು ಪ್ರಾಚೀನ ಕಾಲದಿಂದಲೂ ಪ್ರಪಂಚದ ಎಲ್ಲಾ ನಾಗರಿಕತೆಗಳ ಸಮಾಜಗಳಲ್ಲಿ ವಿವಿಧ ರೂಪದಲ್ಲಿ ಅಸ್ತಿತ್ವದಲ್ಲಿತ್ತು. ಇದರ ಉಗಮಕ್ಕೆ ಮೂಲ ಕಾರಣ ಗಳು ಆರ್ಥಿಕ ದುರ್ಬಲತೆ, ದೈಹಿಕ ಅಸಮರ್ಥತೆ ಮತ್ತು ಜನಾಂಗೀಯ ಸ್ಥಾನಮಾನಗಳು ಪ್ರಮುಖವಾಗಿದ್ದವು. ಎಲ್ಲಿಯವರೆಗೆ ಒಬ್ಬ ವ್ಯಕ್ತಿ ಈ ಅಂಶಗಳಿಂದ ಹೊರ ಬರುವುದಕ್ಕೆ ಆಗಲಿಲ್ಲವೂ ಅಲ್ಲಿಯವರೆಗೂ ಅವನು ಒಂದಲ್ಲ ಒಂದು ರೀತಿಯ ಗುಲಾಮಗಿರಿಯನ್ನು ಅಥವಾ ದಾಸತ್ವವನ್ನು ಅನುಭವಿಸಬೇಕಾಗಿತ್ತು. ಅಮೆರಿಕಾದಲ್ಲಿ ೧೭೭೬ರ ಕ್ರಾಂತಿಯ ಮೊದಲು ಗುಲಾಮಗಿರಿಯ ಸಮಸ್ಯೆಯು ಅಷ್ಟು ತೀವ್ರತರವಾಗಿರಲಿಲ್ಲ. ಆದರೆ ೧೮೦೦ರ ನಂತರದಲ್ಲಿ ಪಶ್ಚಿಮ ದಿಕ್ಕಿನಡೆ ಹೊಸ ಪ್ರದೇಶಗಳನ್ನು ವಿಸ್ತರಿಸುವುದ ರೊಂದಿಗೆ ಅಲ್ಲಿ ಹೊಸ ನೆಲವನ್ನು ಕೃಷಿಗೆ ಯೋಗ್ಯವಾಗುವಂತೆ ಮಾಡುವುದಕ್ಕೆ ಸಾವಿರಾರು ಸೇವಕರ ಗುಲಾಮರ ಅವಶ್ಯಕತೆ ಹೆಚ್ಚಾಯಿತು. ಗುಲಾಮರ ಸಂಖ್ಯೆ ಹೆಚ್ಚಾದಂತೆ ಅವರ ಸ್ಥಾನಮಾನಗಳ ಬಗ್ಗೆಯೂ ಚಿಂತನೆಗಳು ನಡೆದವು. ಅವರ ಸಬಲೀಕರಣಕ್ಕಾಗಿ ಹಲವಾರು ಸಂಘ ಸಂಸ್ಥೆಗಳು ನೈತಿಕತೆಯ ಮತ್ತು ಧಾರ್ಮಿಕ ಹಿನ್ನೆಲೆಯಲ್ಲಿ ಹುಟ್ಟಿಕೊಂಡು ಕಾರ್ಯಾರಂಭ ಮಾಡಿದವು. ಅವರ ಸಬಲೀಕರಣವನ್ನು ಉತ್ತರದ ರಾಜ್ಯಗಳು ಎತ್ತಿ ಹಿಡಿದರೆ ದಕ್ಷಿಣದ ರಾಜ್ಯಗಳು ತೀವ್ರವಾಗಿ ವಿರೋಧಿಸಲಾರಂಭಿಸಿದವು. ಗುಲಾಮಗಿರಿಯು ಕೇವಲ ಸಾಮಾಜಿಕ ಪಿಡುಗಾಗಿರದೇ ಅದೊಂದು ಆರ್ಥಿಕ ಸಮಸ್ಯೆಯಾಗಿಯೂ ಮುಂದುವರಿಯಿತು. ಗುಲಾಮಗಿರಿಯ ಬಗ್ಗೆ ನಡೆದ ವಾದ ವಿವಾದಗಳು ಅಮೆರಿಕಾದ ರಾಜಕೀಯದ ಮೇಲೆ ಹೆಚ್ಚು ಪ್ರಭಾವ ಬೀರಿ ಕೊನೆಗೆ ಅಮೆರಿಕಾದ ಅಂತರ್ಯುದ್ಧಕ್ಕೆ  (೧೮೬೧-೧೮೬೫) ದಾರಿ ಮಾಡಿಕೊಟ್ಟು ಕೊನೆಗೆ ಅದರೊಂದಿಗೆ ಅವನತಿ ಹೊಂದಿತು. ಗುಲಾಮಗಿರಿಯನ್ನು ಕೊನೆಗಾಣಿಸಿದ ನಂತರ ಅವರ ಮುಕ್ತಿ, ಪುನರ್ವಸತಿ, ಸಾಮಾಜಿಕ ಸ್ಥಾನಮಾನಗಳಿಗೆ ಸಂಬಂಧಪಟ್ಟ ವಿಷಯಗಳು ನಂತರದ ಶತಮಾನದಲ್ಲಿ ಹೆಚ್ಚು ರಾಜಕೀಯ ಮಹತ್ವ ಪಡೆದುಕೊಂಡವು. ಕರಿಯರ ಬುದ್ದಿಜೀವಿಯಾದ ಡು ಬಾಯ್ಸ ೧೯೦೩ರಲ್ಲಿ ೨೦ನೆಯ ಶತಮಾನವು ವರ್ಣದ ವಿಷಯಕ್ಕೆ(ಕಲರ್ ಲೈನ್) ಸಂಬಂಧಿಸಿ ದಾಗಿರುತ್ತದೆಂದು ತಿಳಿಸಿದ್ದರು. ಅವರ ಅಭಿಪ್ರಾಯಗಳು ಸರಿಯಾಗಿ ಕಂಡುಬಂದಿವೆ. ೨೦ನೆಯ ಶತಮಾನದ ಕೊನೆಯಲ್ಲಿ ಶಾಸನಬದ್ದ ಪ್ರತ್ಯೇಕತಾ ನೀತಿಯು ಅಮೆರಿಕಾ ಸಂಯುಕ್ತ ಸಂಸ್ಥಾನದಲ್ಲಿ ಕೊನೆಗೊಂಡಿತು. ಜನಾಂಗೀಯ ತಾರತಮ್ಯತೆಯು ಕಾನೂನು ಬಾಹಿರವಾಗಿತ್ತು. ವಿಶ್ವವಿದ್ಯಾಲಯಗಳಲ್ಲಿ, ವ್ಯಾಪಾರದಲ್ಲಿ, ಸೈನದಲ್ಲಿ ಮತ್ತು ಸರಕಾರದಲ್ಲಿ ಕೆಲವು ಕರಿಯರು ಬಲಿಷ್ಠರಾಗಿದ್ದಲ್ಲದೇ ಪ್ರಮುಖರೂ ಆಗಿದ್ದರು. ೧೯೮೮ರಲ್ಲಿ ಕರಿಯರ ನಾಯಕರಾದ ಜೆಸ್ಸಿ ಜಾಕ್ಸನ್ ಡೆಮೊಕ್ರಾಟಿಕ್ ಪಕ್ಷದ ಅಧ್ಯಕ್ಷ ಪದವಿಗೆ ಪ್ರಯತ್ನಿಸಿದರು. ೧೯೯೫ರಲ್ಲಿ ರಿಪಬ್ಲಿಕನ್ ಪಕ್ಷದವರು ಜನರಲ್ ಕೋಲಿನ್ ಪಾವೆಲ್‌ರನ್ನು ಅಧ್ಯಕ್ಷರನ್ನಾಗಿ ಮಾಡುವುದಕ್ಕೆ ಪ್ರಯತ್ನಿಸಿದ್ದರು. ಆದರೂ ಕರಿಯರ ಪರಿಸ್ಥಿತಿಯಲ್ಲಿ ಎಷ್ಟೇ ಬದಲಾದರೂ ಅಮೆರಿಕಾದಲ್ಲಿ ಅವರು ಬಡವರಾಗಿಯೇ ಉಳಿದಿದ್ದಾರೆ. ಇನ್ನೂ ಹಲವಾರು ಕರಿಯ ಯುವಕರಿಗೆ ಸರಿಯಾದ ಕೆಲಸ ಸಿಗದೇ ನಿರುದ್ಯೋಗಿಗಳಾಗಿದ್ದಾರೆ. ಕೊನೆಯದಾಗಿ ಪ್ರತ್ಯೇಕತಾ ನೀತಿಯು ಹಲವರ ಪ್ರಯತ್ನದಿಂದಾಗಿ ಕಾನೂನುಬಾಹಿರವಾಗಿದ್ದರೂ ಅಮೆರಿಕಾದ ಕೆಲವು ಸಾಮಾಜಿಕ ವಿಷಯಗಳಲ್ಲಿ ಇನ್ನೂ ಸಹ ಪ್ರತ್ಯೇಕತೆಯಿಂದ ಉಳಿದು ಕೊಂಡಿವೆ. ಕಾನೂನುಗಳು ಪ್ರತ್ಯೇಕತಾ ನೀತಿಯನ್ನು ಪ್ರೋ ಹಾಗೂ ಸಾರ್ವಜನಿಕ ನೀತಿಯು ಒಗ್ಗಟ್ಟಿಗಾಗಿ ಶ್ರಮಿಸಿದರೂ ೧೯೯೦ರ ದಶಕದಲ್ಲಿ ಅಮೆರಿಕಾವು ಜನಾಂಗೀಯವಾಗಿ ಧ್ರುವೀಕರಣಗೊಳ್ಳತೊಡಗಿದೆ.

ಅಮೆರಿಕಾ ಚರಿತ್ರೆಯ ವಿವಿಧ ಆಯಾಮಗಳು : ೧. ಅಮೆರಿಕಾ ಇಂಡಿಯನ್ನರ ಪ್ರತಿಭಟನೆ ಸಂರಕ್ಷಣಾ ಶಿಬಿರದವರೆಗಿನ ಅಧ್ಯಯನ
ಪೃಥ್ವಿಯನ್ನು ಕುರಿತ ಒಂದು ಮಿನುಗುವ ನೋಟ ಉತ್ತರ ಮತ್ತು ದಕ್ಷಿಣ ಅಮೆರಿಕಾ ಭೂಖಂಡಗಳು, ಭೂಮಂಡಲದ ಒಟ್ಟು ವಿಸ್ತ್ರೀರ್ಣದ ೧/೩ ಭಾಗದಷ್ಟು ಭೂಪ್ರದೇಶವನ್ನು ಆವರಿಸಿವೆ ಎನ್ನುವ ಅಂಶವನ್ನು ಮನವರಿಕೆ ಮಾಡಿಕೊಡುತ್ತದೆ.
ಪಶ್ಚಿಮ ಯುರೋಪಿನ ಜನ ಐದುನೂರು ವರ್ಷಗಳ ಹಿಂದೆ ತಾವು ವಾಸಿಸುತ್ತಿದ್ದ ಪ್ರದೇಶಗಳಾಚೆಗಿನ ಜಗತ್ತಿನ ಬಗ್ಗೆ ಯಾವುದೇ ಅರಿವನ್ನು ಹೊಂದಿರಲಿಲ್ಲ ಅಥವಾ ಈ ಬಗೆಗಿನ ಅವರ ತಿಳುವಳಿಕೆ ಅಸ್ಪಷ್ಟವಾಗಿತ್ತು. ಕೆಲವು ವ್ಯಕ್ತಿಗಳಿಗೆ ಮಾತ್ರ ಭೂಮಂಡಲ ಗುಂಡಾಗಿದೆಯೆಂಬ ನಂಬಿಕೆಯಿದ್ದರೂ ಭೂಮಿಯ ಇನ್ನೊಂದು ಮುಖದ ಬಗ್ಗೆ ತಿಳುವಳಿಕೆ ಯಿರಲಿಲ್ಲ. ಯುರೋಪ್ ಬಗ್ಗೆ ಗೊತ್ತಿದ್ದರೂ ಆಫ್ರಿಕಾ ಮತ್ತು ಏಷ್ಯಾಗಳ ಬಗ್ಗೆ ಗೊತ್ತಿರ ಲಿಲ್ಲ. ಮೆಡಿಟರೇನಿಯನ್ ಮಾತ್ರ ಒಂದೇ ಒಂದು ವ್ಯಾಪಾರ ಮಾರ್ಗವಾಗಿತ್ತು. ಪಶ್ಚಿಮ ದಿಕ್ಕಿನಲ್ಲಿನ ಸಮುದ್ರಗಳನ್ನು ಕುರಿತು ಅಲ್ಪಸ್ವಲ್ಪ ಅರಿವಿತ್ತು. ಐರೊಪ್ಯ ಮತ್ತು ಏಷ್ಯಾ ನಾಗರಿಕತೆಗಳೆರಡೂ ಅನ್ವೇಷಣೆ ಮತ್ತು ಶೋಧನೆಗಾಗಿ ಕಾಯುತ್ತಿದ್ದ ಹೊಸಜಗತ್ತಿನ ಬಗ್ಗೆ ಅಜ್ಞಾನದಲ್ಲಿದ್ದವು. ಕ್ರಿ.ಶ.೧೪೮೮ರವರೆಗೆ ದಕ್ಷಿಣ ಆಫ್ರಿಕಾದ ತುದಿಯನ್ನು ಯಾವ ಸಾಹಸಿಯೂ ಪ್ರದಕ್ಷಿಣೆ ಮಾಡಲಿಲ್ಲ.
ಪಶ್ಚಿಮ ಗೋಳದಲ್ಲಿ ಸರಿಸುಮಾರು ೭೫ ಡಿಗ್ರಿ ಉತ್ತರ ಲ್ಯಾಟಿಟ್ಯೂಡ್ ರೇಖೆಯಿಂದ ಕೆಳಕ್ಕೆ ೫೫ ಡಿಗ್ರಿ ದಕ್ಷಿಣ ಲ್ಯಾಟಿಟ್ಯೂಡ್ ರೇಖೆಯೊಳಕ್ಕೆ ಸೇರುವ ಎರಡು ಭೂಖಂಡಗಳನ್ನು ಅಮೆರಿಕಾ ಎನ್ನುವ ಹೆಸರಿನಿಂದ ಗುರುತಿಸಲಾಗಿದೆ. ಅಮೆರಿಕಾ ಎನ್ನುವ ಹೆಸರನ್ನು ಅಮೇರಿಗೊ ವೆಸ್ ಪುಸ್ಸಿ ಹೊಸ ಜಗತ್ತಾದ ಅಮೆರಿಕಾ ಭೂಪ್ರದೇಶಗಳನ್ನು ಅನ್ವೇಷಿಸಲು ಹೊರಟು ಉತ್ತರ ಅಮೆರಿಕಾದ ಮುಖ್ಯ ಭಾಗಗಳನ್ನು ಶೋಧಿಸಿದವನು. ಸದ್ಯದ ವರ್ತಮಾನದ ಸಂದರ್ಭದಲ್ಲಿ ಅಮೆರಿಕಾ ಮತ್ತು ಅಮೆರಿಕಾನ್ ಪದಗಳು ಯು.ಎಸ್.ಎ. ಮತ್ತು ಆ ದೇಶದ ಪ್ರಜೆ ಎನ್ನುವ ಪದಗಳಿಗೆ ಸಮಾನಾರ್ಥದಲ್ಲಿ ಬಳಕೆಯಾಗುತ್ತಿವೆ.
ಅಮೆರಿಕಾದ ಮೂಲನಿವಾಸಿಗಳು ಮೂಲತಃ ಇಂಡಿಯನ್ನರು. ಅವರು ಮಧ್ಯ ಏಷಿಯಾದಿಂದ ಬಂದವರು. ದುರದೃಷ್ಟವಶಾತ್ ಪೂರ್ವದೊಂದಿಗಿನ ಅವರ ಸಂಪರ್ಕ ಸಾವಿರಾರು ತಲೆಮಾರುಗಳಿಂದಲೇ ಕಡಿದುಹೋಗಿದೆ. ಆದರೂ ಇದರಿಂದ ಫಲವತ್ತಾದ ಒಂದು ಜನಾಂಗ ಪ್ರತ್ಯೇಕವಾಗಿ ಬೆಳವಣಿಗೆಯಾಗಿದೆ.
ಬಿಳಿಯ ಮನುಷ್ಯ ಈ ಹೊಸ ಜಗತ್ತಿನಲ್ಲಿ ಹೆಜ್ಜೆಯಿರಿಸುವ ಮೊದಲು, ಅಮೆರಿಕಾದ ಇಂಡಿಯನ್ನರು ಉತ್ತರ ಮತ್ತು ದಕ್ಷಿಣ ಅಮೆರಿಕಾದ ಎಲ್ಲ ಭಾಗಗಳಲ್ಲೂ ಹರಡಿಕೊಂಡಿದ್ದರು. ಈ ಇಂಡಿಯನ್ನರ ಪೂರ್ವಜರೇ ಇಂಕಾ, ಮಾಯಾ ಮತ್ತು ಆಜೆಟಿಕ್‌ನಲ್ಲಿ ನೆಲೆನಿಂತು ಸಂಸ್ಕೃತಿ ಮತ್ತು ನಾಗರಿಕತೆಗಳನ್ನು ಕಟ್ಟಿ ಬೆಳೆಸಿದವರು.
ಕ್ವಿನ್ ಚುವಾ ಭಾಷೆಯನ್ನಾಡುತ್ತಿದ್ದ ಪೆರುವಿನ ಬುಡಕಟ್ಟೊಂದಕ್ಕೆ ಇಂಕಾ ಸಂಸ್ಕೃತಿ ಸೇರಿತ್ತು. ಈ ಬುಡಕಟ್ಟು ದಕ್ಷಿಣ ಅಮೆರಿಕಾದ ಅಟ್ಲಾಂಟಿಕ್ ಇಳಿಜಾರಿನಲ್ಲಿರುವ ಕ್ಷೀಟೊ ಮತ್ತು ಚಿಲಿಯ ಮೌಲ್ವೆ ನದಿಯ ಮಧ್ಯದಲ್ಲಿದ್ದ ಭೂಭಾಗದ ಮೇಲೆ ಪ್ರಭುತ್ವ ಹೊಂದಿತ್ತು. ಎತ್ತರ ಭೂಪ್ರದೇಶಗಳಲ್ಲಿ ಇಂಕಾ ಜನರು ಪೊಲೆಗಾನಲ್ ಶಿಲಾ ಸಂರಚನೆ ಹಂತದ ಬೃಹತ್ ಶಿಲಾಯುಗದ ಲಕ್ಷಣಗಳನ್ನು ಹೊಂದಿದ್ದರು.
ಮಾಯಾ ಜನಸಮುದಾಯ ಬಲಿಷ್ಠವಾಗಿದ್ದು ಮೆಕ್ಸಿಕೋ ಮತ್ತು ಮಧ್ಯ ಅಮೆರಿಕಾ ಭಾಗದಲ್ಲಿದ್ದ ಅಮೆರಿಕಾ ಇಂಡಿಯನ್ನರ ಮೂಲದ ಯುಕ್ತಾನ್ ಎಂಬ ಮುಖ್ಯ ಬಣಕ್ಕೆ ಸೇರಿತ್ತು. ಮಾಯ ಮೂಲದ ಬುಡಕಟ್ಟಿನಿಂದಲೇ ಹೊಸ ಟೆಕ್ಸ್, ಜಾನ್ ಟೆಲ್ ಪಾಪಮ್, ಮಾಮೆ ಕಾಕ್‌ಚಿಕ್ವೆಲ್ ಮತ್ತು ಕ್ವಿಚೆ ಎಂಬ ಹೆಸರಿನ ಕುಲಗಳು ಕವಲೊಡೆದಿವೆ. ಇವು ಮೆಕ್ಸಿಕೋ ಪ್ರಾಂತ್ಯದ ಯುಕ್ತಾನ್, ವೆರಾ, ಕ್ರೂಜ್, ತಬಸ್ ಕೋ, ಕ್ಯಾಂಪೇಚಿ ಮತ್ತು ಚೀಪಾಸ್ ಪ್ರದೇಶಗಳಲ್ಲಿ ವಾಸಿಸುತ್ತಿದ್ದವು. ಅಲ್ಲದೆ ಗ್ವಾಟೆಮಾಲಾ ಮತ್ತು ಸಾಲ್ವಿಡಾರ್ ಗಳ ಬಹುಭಾಗದಲ್ಲೂ ಸಹ ಹರಡಿಕೊಂಡಿದ್ದವು. ಈ ಕುಲಗಳಲ್ಲಿನ ಸಂಪ್ರದಾಯಗಳು, ವಿವಿಧ ಆಚರಣೆಗಳು ಮಾಯಾ ಬುಡಕಟ್ಟಿನ ಮೂಲಸ್ಥಳ ಉತ್ತರದ ಕೊನೆಯ ತುದಿಯಿರಬೇಕು ಎನ್ನುವುದನ್ನು ಸೂಚಿಸುತ್ತವೆ. ಪ್ರಾಯಶಃ ಕ್ರಿಸ್ತಶಕೆಯ ಆರಂಭದ ಹಿಂದೆಯೇ ಮಾಯಾ ಬುಡಕಟ್ಟು ವಲಸೆ ಬರಲಾರಂಭಿಸಿ ೫ನೆಯ ಶತಮಾನಕ್ಕಿಂತ ಸ್ವಲ್ಪ ಮೊದಲೇ ಯುಕ್ತಾನ್ ಪ್ರದೇಶವನ್ನು ತಲುಪಿರಬೇಕು. ಮಾಯಾಜನ ಕಪ್ಪುವರ್ಣದ ತ್ವಚೆಯನ್ನು ಹೊಂದಿದ್ದು, ಗುಂಡನೆ ತಲೆ, ಕುಳ್ಳನೆಯ ಸದೃಢವಾದ ಶರೀರವನ್ನು ಹೊಂದಿದ್ದರು. ಉತ್ತರ ಅಮೆರಿಕಾದಲ್ಲಿನ ಬುಡಕಟ್ಟುಗಳ ಪೈಕಿ ಆಜೆಟಿಕ್ ಬುಡಕಟ್ಟು ಬಹಳ ಜನಪ್ರಿಯವಾದದ್ದು. ಇದನ್ನು ಮೆಕ್ಸಿಕಾ ಎಂತಲೂ ಕರೆಯಲಾಗುತ್ತದೆ. ಈ ಆಜೆಟಿಕ್, ನಹೋವ ಭಾಷೆಯನ್ನು ಆಡುವ ಪ್ರಸಿದ್ಧ ಯೂಟೊ-ಆಜೆಟಿಕ್ ಕುಲದ ಮೂಲಕ್ಕೆ ಸೇರಿದೆ. ಆಜೆಟಿಕ್ ಬುಡಕಟ್ಟಿನ ಪೂರ್ವಜರು ೧೪೯೨ನೆಯ ಇಸವಿಗೂ ಹಿಂದಿನ ಅನೇಕ ಶತಮಾನಗಳ ಕಾಲದಲ್ಲಿ ಬೇಟೆಗಾರರಾಗಿದ್ದರು. ತೊರುಗಾಣಿಕೆಯ ಇತಿಹಾಸದಲ್ಲಿ ಅವರು ಕಾಣಿಸಿಕೊಂಡಿದ್ದು ಮೊದಲಿಗೆ ಕ್ರಿ.ಶ.೧೧೦೦ರ ನಂತರ ಹೆಚ್ಚು ಕಡಿಮೆ ೧೩೨೫ನೆಯ ಇಸವಿಯ ವೇಳೆಗೆ ಟೊಗ್‌ಟೆಕ್‌ರ ಅವಸಾನದ ದಿನಗಳಲ್ಲಿ. ಆಜೆಟಿಕ್ ಬುಡಕಟ್ಟು ತನ್ನ ನೆಲೆಯೊಂದನ್ನು ಟೆಜ್‌ಕೊದ ಬ್ರಾಕಿಸ್ ಸರೋವರದ ಪಶ್ಚಿಮ ಅಂಚಿನ ಸಮೀಪದ ಜೌಗು ಪ್ರದೇಶದಲ್ಲಿ ಸ್ಥಾಪಿಸಿತು. ಈ ಘಟನೆಯ ಹಿಂದೆಯೇ ‘ಟ್ಲಾಟೆಲೂಲಕೊ’ ಪ್ರದೇಶದಿಂದ ಉತ್ತರಕ್ಕೆ ಒಂದು ಮೈಲಿ ದೂರದಲ್ಲಿ ಆಜೆಟಿಕ್ ಬುಡಕಟ್ಟಿನೊಂದಿಗೆ ಕರುಳ ಸಂಬಂಧ ಹೊಂದಿದ್ದ ಚಂಚಿಟಿಟಲಾನ್ ಬುಡಕಟ್ಟು ಸಹ ನೆಲೆನಿಂತಿತು. ಆಜೆಟಿಕ್ ಸಮುದಾಯದ ಬಗ್ಗೆ ದಾಖಲಿಸಿಕೊಳ್ಳಬಹುದಾದ ಒಂದು ಅಂಶವೆಂದರೆ ಅದು ಆ ಸಮುದಾಯದ ಆಕ್ರಮಣಶೀಲತೆ. ಆರಂಭದಲ್ಲಿ ಆಜೆಟಿಕರ ಆಕ್ರಮಣಗಳು ನಿಧಾನಗತಿಯಲ್ಲಿದ್ದವು. ಕ್ರಮೇಣ ಚುರುಕುಗೊಂಡು, ತೀವ್ರಗೊಂಡವು. ಆಜೆಟಿಕರು ಟೇಜಕೊ, ಚಾಲೂಲ, ಟಲಕ್ಸ್ ಕ ಇಟಿಕ ಮತ್ತು ಟಲಕ್ಸ್‌ಲದ ಹಕ್ಸೊ ಟೈಸನಿಯಾ ನಗರಗಳನ್ನು ಸುತ್ತುವರಿದರು. ಈ ಸಮಯದಲ್ಲಿ ಇನ್ನೂ ಆಜೆಟಿಕ್ ಸಮಾಜದ ಬೆಳವಣಿಗೆ ಹತ್ತಿರ ಪ್ರಾಥಮಿಕ ಅವಸ್ಥೆಯ ಹಂತದಲ್ಲಿತ್ತು. ಆದುದರಿಂದ ಆಜೆಟಿಕ್ ಪ್ರಭುತ್ವಕ್ಕೆ ಒಂದು ನಿಶ್ಚಿತವಾದ ಗಡಿರೇಖೆಯೊಳಗಿನ ಭೂಪ್ರದೇಶದ ಮೇಲೆ ಆಳ್ವಿಕೆ ನಡೆಸುವ ಬಗ್ಗೆ ಹೆಚ್ಚು ಲಕ್ಷ್ಯವಿರಲಿಲ್ಲ.
ಮತ್ತೊಂದು ಮುಖ್ಯ ಬುಡಕಟ್ಟಾದ ಅಮೆರಿಕಾ ಇಂಡಿಯನ್ನರು ಹೆಚ್ಚಾಗಿ ತಮ್ಮ ಮುಖಚಹರೆಯ ಗುಣಲಕ್ಷಣಗಳಿಂದ ಬೇರೆಯಾಗಿಯೇ ಕಾಣುತ್ತಾರೆ. ಅಟ್ಲಾಂಟಿಕ್ ತೀರದ ಇಂಡಿಯನ್ನರು ಎತ್ತರವಾದ ಹಾಗೂ ಸದೃಢ ಶರೀರವುಳ್ಳವರಾಗಿದ್ದರ ಜೊತೆಗೆ ತಾಮ್ರ ವರ್ಣದವರಾಗಿದ್ದು ಉಬ್ಬಿದ ಕೆನ್ನೆಯ ಮೂಳೆ ಮತ್ತು ಚಿಕ್ಕ ಚಿಕ್ಕ ಕಪ್ಪು ಬಣ್ಣದ ಕಣ್ಣುಗಳನ್ನು ಹೊಂದಿದ್ದರು. ಅಮೆರಿಕಾ ಇಂಡಿಯನ್ನರ ಕೂದಲು ಕಪ್ಪಾಗಿದ್ದು ನೇರವಾಗಿತ್ತು. ಗಡ್ಡದ ಕೂದಲು ತೆಳುವಾಗಿತ್ತು. ಇಂಡಿಯನ್ನರು ಅರ್ಧ ಚಂದ್ರಾಕಾರ ಅಥವಾ ವರ್ತುಲಾಕಾರದ ಮೇಲ್ಛಾವಣೆಯಿರುತ್ತಿದ್ದ ಗುಡಿಸಲುಗಳಲ್ಲಿ ವಾಸ ಮಾಡುತ್ತಿದ್ದರು. ಈ ಗುಡಿಸಲುಗಳ ಮೇಲ್ಛಾವಣಿಯನ್ನು ಚರ್ಮದಿಂದ ಹೊದಿಸಲಾಗುತ್ತಿತ್ತು ಮತ್ತು ಒಳಭಾಗದಲ್ಲಿ ಕಂಬಗಳ ಮೇಲಿರುತ್ತಿದ್ದ ಚೌಕಟ್ಟು ಮೇಲ್ಛಾವಣಿಯನ್ನು ಹೊತ್ತಿರುತ್ತಿತ್ತು. ವಿಕ್‌ಇನಪ್ಸ್ ಎಂಬ ಗುಡಿಸಲುಗಳ ಮೇಲ್ಛಾವಣಿಯನ್ನು ಬಿದಿರು, ಹುಲ್ಲು ಮರದ ಸಣ್ಣ ಸಣ್ಣ ರೆಂಬೆ ಕೊಂಬೆಗಳಿಂದ ಹೆಣೆಯಲಾಗುತ್ತಿತ್ತು. ಕಂಬಗಳ ಮೇಲೆ ಬಿದಿರು ಮತ್ತು ಬೆತ್ತದ ಕಡ್ಡಿಗಳನ್ನು ಉಪಯೋಗಿಸಿ ಮಾಡಿದ್ದ ಮೇಲ್ಛಾವಣಿಯಿದ್ದ ಟೆಪೇಸ್ ಎನ್ನುವ ಗುಡಿಸಲುಗಳು ಸಹ ಇದ್ದವು. ಇವುಗಳೊಂದಿಗೆ ಇಂಡಿಯನ್ನರು ಎತ್ತರವಾದ ಗುಡಿಸಲುಗಳನ್ನು ಕಟ್ಟುತ್ತಿದ್ದರು. ಹುಲ್ಲು, ಮರ, ಎಲೆ, ಚರ್ಮ ಇತ್ಯಾದಿಗಳ ಬಳಕೆಯ ಜೊತೆಯಲ್ಲೇ ಇಂಡಿಯನ್ನರಿಗೆ ಇಟ್ಟಿಗೆ ಮತ್ತು ಕಲ್ಲುಗಳನ್ನು ಬಳಸುವ ಕ್ರಮ ತಿಳಿದಿತ್ತು. ಬಿಸಲಿನ ಶಾಖದಿಂದ ಒಣಗಿಸಿದ ಇಟ್ಟಿಗೆಗಳನ್ನು ಉಪಯೋಗಿಸಿಕೊಂಡು ಪುಇಬ್ಲೂ ಎನ್ನುವ ಹೆಸರಿನಿಂದ ಕರೆಯುತ್ತಿದ್ದ, ಎರಡು ಅಂತಸ್ತುಗಳ ಮನೆಯನ್ನು ಸಹ ಕಟ್ಟುತ್ತಿದ್ದರು.
ಮಹಿಳೆಯರಿಗೆ ಸ್ಕ್ವಅಮ್ಸ್ ಎನ್ನುವ ಹೆಸರಿತ್ತು. ಮಹಿಳೆಯರು ವ್ಯಾವಸಾಯಿಕ ಚಟುವಟಿಕೆಗಳಲ್ಲಿ ತೊಡಗಿರುತ್ತಿದ್ದರಲ್ಲದೆ, ಪುರುಷರು ಬೇಟೆಯಾಡಿ ತಂದ ಮಾಂಸವನ್ನು ಒಣಗಿಸಿಡುತ್ತಿದ್ದರು.
ಇಂಡಿಯನ್ನರು ನಾಯಿಗಳನ್ನು ಸಾಕುತ್ತಿದ್ದರು. ಕುದುರೆ ಮತ್ತು ಬಂದೂಕುಗಳು ಇಂಡಿಯನ್ನರ ಬಳಿ ಇರಲಿಲ್ಲ. ಇವುಗಳ ಪರಿಚಯವಾದದ್ದು ಬಿಳಿಯರು ಬಂದ ನಂತರವೇ. ತಮಹಾಕ್ ಎನ್ನುವ ಮರದ ಹಿಡಿಕೆಯುಳ್ಳ ಕಲ್ಲಿನ ಸಣ್ಣ ಕೊಡಲಿಗಳು ಇಂಡಿಯನ್ನರ ಆಯುಧವಾಗಿತ್ತು. ಬಿಲ್ಲಿನ ಹೆದೆಯನ್ನು ಬಿರುಸಾಗಿಸಲು ಅದನ್ನು ಜಿಂಕೆಯ ಸ್ನಾಯುರಜ್ಜುವಿನ ರಸದಿಂದ ಲೇಪಿಸುತ್ತಿದ್ದರು. ಗಡಸು ಕಲ್ಲುಗಳ ಮೊನೆಯುಳ್ಳ ಬಾಣಗಳಿದ್ದವು. ಸರೋವರ ಮತ್ತು ನದಿಗಳನ್ನು ದಾಟಲು ಅಮೆರಿಕಾದ ಇಂಡಿಯನ್ನರು ಚರ್ಮದಿಂದ ಮಾಡಿದ ತೋಡು ದೋಣಿಗಳನ್ನು ಬಳಸುತ್ತಿದ್ದರು. ಸುಂದರವಾದ ಮಡಿಕೆ, ಕುಡಿಕೆಗಳು ಮತ್ತು ಬುಟ್ಟಿಗಳ ಹೆಣಿಕೆ ಅಮೆರಿಕಾ ಇಂಡಿಯನ್ನರ ಕರಕುಶಲ ಕಲೆಯ ಉತ್ಪನ್ನಗಳಾಗಿದ್ದವು. ಅಮೆರಿಕಾದ ಇಂಡಿಯನ್ನರು ಕವಡೆ ಮತ್ತಿತರ ಸಣ್ಣ ಸಣ್ಣ ಜೀವಿಗಳ ಚಿಪ್ಪಿನ ಪಟ್ಟಿಕೆಗಳನ್ನು ಒಡವೆಗಳಂತೆ ಧರಿಸುತ್ತಿದ್ದರು. ವಮ್ ಪಮ್ ಎನ್ನುವ ಅಮೆರಿಕಾ ಇಂಡಿಯನ್ನರ ನಾಣ್ಯವಾಗಿತ್ತು.
ಭೂಮಿ ಖಾಸಗಿ ಒಡೆತನದಲ್ಲಿರಲಿಲ್ಲ. ಭೂಮಿಯ ಮೇಲೆ ಸಾಮೂಹಿಕ ಒಡೆತನವಿತ್ತು. ಯಾವುದೇ ವ್ಯಕ್ತಿ ಖಾಸಗಿಯಾಗಿ ಭೂಮಿಯನ್ನು ಆಸ್ತಿಯೆಂದು ಭಾವಿಸುವಂತಿರಲಿಲ್ಲ.  ಬಿಳಿಯರ ಭೂ ಒಡೆತನದ ಪರಿಕಲ್ಪನೆಯಲ್ಲಿ ಅಮೆರಿಕಾದ ಇಂಡಿಯನ್ನರಿಗೆ ನಂಬಿಕೆಯಿರಲಿಲ್ಲ ಮತ್ತು ಭೂಮಿಯನ್ನು ಮಾರುವುದನ್ನು ಮತ್ತು ಕೊಳ್ಳುವುದನ್ನು ಒಪ್ಪುತ್ತಿರಲಿಲ್ಲ.
ಒಂದು ಬುಡಕಟ್ಟಿಗೆ ಅಥವಾ ಅನೇಕ ಬುಡಕಟ್ಟುಗಳಿಗೆ ಒಬ್ಬನೇ ನಾಯಕನಿರುತ್ತಿದ್ದ. ಬಹುತೇಕ ಬುಡಕಟ್ಟುಗಳು ಸದಾ ಪರಸ್ಪರ ಕಾದಾಡುತ್ತಿದ್ದವು. ಕೆಲವು ಸಮುದಾಯಗಳು ಹಲವು ಬಾರಿ ಅಷ್ಟೇನೂ ಬಲಶಾಲಿಯಲ್ಲದ ನಾಯಕರನ್ನು ಪಡೆದಿರುತ್ತಿದ್ದುದೂ ಉಂಟು. ಮತ್ತು ಪ್ರತಿ ಬುಡಕಟ್ಟಿನಲ್ಲಿ ಅನೇಕ ಬಣಗಳಿದ್ದವು. ರಕ್ತಸಂಬಂಧದ ಬಂಧ ದಿಂದ ಬಿಗಿಯಲ್ಪಟ್ಟ ಒಂದು ಕುಟುಂಬವೇ ಒಂದು ಬಣವೆಂದು ಪರಿಗಣಿಸಲ್ಪಡುತ್ತಿತ್ತು. ಪ್ರತಿಯೊಂದು ಪ್ರದೇಶಕ್ಕೂ ಬೇರೆ ಬೇರೆ ಹೆಸರುಗಳಿದ್ದವು. ಬಹುಶಃ ಈ ಹೆಸರುಗಳು ಕೆಲವು ಪ್ರಾಣಿಗಳ ಅಥವಾ ಮರಗಿಡಗಳ ಹೆಸರಿನ ಮೂಲದಿಂದ ಬಂದಿವೆ. ಉದಾಹರಣೆಗೆ ಕರಡಿ ಬಣ. ಇನ್ನೂ ಕೆಲವು ಸಂದರ್ಭಗಳಲ್ಲಿ ಕುಲದೇವತೆಯ ಚಿಹ್ನೆಯನ್ನು ಕೆತ್ತಿರುವ ಕಂಬಗಳೇ ಆಯಾ ಬಣವನ್ನು ಸಾಂಕೇತಿಸುತ್ತಿದ್ದವು. ಈ ಕಂಬಗಳನ್ನು ಬಣದ ಮುಖ್ಯಸ್ಥ ವಾಸಿಸುತ್ತಿದ್ದ ಟೇಪೆಸ್‌ನ ಮುಂದೆ ನಿಲ್ಲಿಸಲಾಗುತ್ತಿತ್ತು. ಕಂಬಗಳಲ್ಲಿ ಕೆತ್ತಿರುವ ಚಿತ್ರಗಳಲ್ಲಿದ್ದ ಪ್ರಾಣಿಗಳು ಮತ್ತು ಮರಗಿಡಗಳೇ ಆಯಾ ಪ್ರದೇಶಗಳಲ್ಲಿ ನೆಲೆನಿಂತಿದ್ದ ಬುಡಕಟ್ಟಿನ ಹೆಸರನ್ನು ಹೇಳುತ್ತಿದ್ದವು. ಯುದ್ಧ, ಶಾಂತಿ ಅಥವಾ ಬುಡಕಟ್ಟನ್ನು ಒಂದು ಜಾಗದಿಂದ ಇನ್ನೊಂದು ಜಾಗಕ್ಕೆ ಒಯ್ಯುವ ವಿಷಯಗಳಲ್ಲಿ ಹುಟ್ಟುತ್ತಿದ್ದ ಸಮಸ್ಯೆಗಳನ್ನು ಬಗೆಹರಿಸಲು ಬಣದ ನಾಯಕರು ಮತ್ತು ಮುಖ್ಯಸ್ಥರು ಆಗಾಗ ಸಭೆ ಸೇರುತ್ತಿದ್ದರು.
ಅಮೆರಿಕಾ ಇಂಡಿಯನ್ನರು ಪ್ರಕೃತಿಗೆ ಹತ್ತಿರವಾಗಿ ಬದುಕಿದವರು ಅಥವಾ ಪ್ರಕೃತಿಯೊಡನೆ ನೆಂಟಸ್ತಿಕೆಯನ್ನು ಬೆಳೆಸಿದ್ದರು ಎನ್ನುವ ಅಂಶವನ್ನು ಸ್ಪಷ್ಟವಾಗಿ ಮನವರಿಕೆ ಮಾಡಿಕೊಡುತ್ತದೆ. ಅವರ ಆಹಾರ, ನಂಬಿಕೆ, ಮನೆ, ಬಟ್ಟೆ ಎಲ್ಲವನ್ನೂ ಪ್ರಕೃತಿಯೇ ಒದಗಿಸುತ್ತಿತ್ತು.
ಅಮೆರಿಕಾ ಇಂಡಿಯನ್ನರ ಮೇಲೆ ಯುರೋಪ್ಯ ನಾಗರಿಕತೆಯ ಪ್ರಭಾವ
ಅಮೆರಿಕಾ ಇಂಡಿಯನ್ನರು ಸ್ವಾತಂತ್ರ್ಯದಿಂದ ಸಂರಕ್ಷಣಾ ಶಿಬಿರದವರೆಗೆ
ಯುರೋಪ್ಯ ದೇಶಗಳಲ್ಲಿ ಹದಿನೈದನೇ ಶತಮಾನದ ಹೊತ್ತಿಗೆ ಒಂದು ದೊಡ್ಡ ಚಲನೆ ಕಾಣಿಸಿಕೊಂಡಿತು. ಈ ಚಲನೆ ಮುಂದಿನ ಐನೂರು ವರ್ಷಗಳ ಕಾಲದಲ್ಲಿ ಯುರೋಪ್ಯರನ್ನು ಜಗತ್ತಿನ ಮೂಲೆ ಮೂಲೆಗಳಿಗೆ ತಲುಪಿಸಿತು. ಇಂಥ ವಲಸೆಯ ಒಂದು ಹಂತ ಅಮೆರಿಕಾ ಭೂಖಂಡದಲ್ಲಿ ಶಕ್ತಿಶಾಲಿಯಾದ ಹೊಸ ಜನಾಂಗವೊಂದರ ಸೃಷ್ಟಿಗೆ ಕಾರಣವಾಯಿತು.
ಆಸಕ್ತಿದಾಯಕವಾದ ವಿಷಯವೆಂದರೆ ಬಿಳಿಯರಿಗೆ ೧೦೯೫ನೇ ಇಸವಿಯಲ್ಲಿ ನಡೆದ ಧರ್ಮಯುದ್ಧಗಳೇ ಅನೇಕ ಹೊಸ ದಾರಿಗಳನ್ನು ತೋರಿಸಿದ್ದವು. ಬಿಳಿಯರಿಗೆ ಹೊಸ ಭೂ ಪ್ರದೇಶಗಳ ಬಗ್ಗೆ ಮತ್ತು ಅಲ್ಲಿ ವಾಸಿಸುತ್ತಿದ್ದ ಜನರ ಬಗ್ಗೆ ಚೆನ್ನಾಗಿಯೇ ತಿಳಿದಿತ್ತು. ಏಕೆಂದರೆ ಹೊಸ ಪ್ರದೇಶಗಳಲ್ಲಿದ್ದ ಜನರು ಬಿಳಿಯರಿಗಿಂತ ಭಿನ್ನವಾಗಿ ಕಾಣುತ್ತಿದ್ದರು. ಧರ್ಮಯುದ್ಧಗಳ ನಂತರ ಯುರೋಪ್ ನಗರಗಳಲ್ಲಿ ಅರಬ್ ವೈದ್ಯರಿಗೆ ಬೇಡಿಕೆ ಹೆಚ್ಚಾಯಿತು. ಧರ್ಮಯುದ್ಧಗಳಿಂದ ಬಿಳಿಯರು ಸಾಂಬಾರ ಪದಾರ್ಥ ಮತ್ತು ಉತ್ತಮ ಲೋಹಗಳನ್ನು ಸಹ ಗಳಿಸಿಕೊಂಡರು. ಮೊದಲಬಾರಿಗೆ ಸಕ್ಕರೆಯ ರುಚಿಯನ್ನು ಸವಿದರು, ಗಾಳಿಯಂತ್ರಗಳನ್ನು ನೋಡಿದರು. ಯುರೋಪ್‌ನೊಡನೆ ಪ್ರಾಚ್ಯ, ಪಶ್ಚಿಮ ಏಷ್ಯಾ ಮತ್ತು ಈಜಿಪ್ಟ್‌ಗಳ ನಡುವೆ ವ್ಯಾಪಾರ ಸಂಪರ್ಕ ಬೆಳೆಯಿತು. ಈ ಸಂಪರ್ಕದ ತೆಕ್ಕೆಯೊಳಗೆ ದೂರ ಪೂರ್ವದ ದೇಶಗಳಾದ ಚೀನ, ಜಪಾನ್, ಇಂಡಿಯಾ ಮತ್ತು ಇಂಡೀಸ್ ಪ್ರದೇಶಗಳು ಸೇರಿಕೊಂಡವು.
ಪೌಲೋ ಸಹೋದರರಾದ ನಿಕೊಲೋ ಮತ್ತು ಮಾಫೆಯೋ ಅವರ ಶೋಧನೆಗಳು ಕೂಡಾ ಈ ನಿಟ್ಟಿನಲ್ಲಿ ಬಹಳ ಮುಖ್ಯವಾದವು. ಅವರು ವೆನಿಸ್ ನಗರದಿಂದ ಪೂರ್ವದ ಕಡೆಗೆ ಪ್ರಯಾಣಿಸಿದರು. ಅವರ ಪಯಣದ ಹಾದಿ ಕಪ್ಪು ಸಮುದ್ರದ ಉತ್ತರ ತೀರಪ್ರದೇಶವನ್ನೊಳಗೊಂಡು, ಪೂರ್ವ ದಿಕ್ಕಿನಲ್ಲಿ ಕ್ಯಾಸ್ ಬಿಯನ್ ಸಮುದ್ರದವರೆಗೂ ಹಬ್ಬಿತ್ತು. ಇಲ್ಲಿಂದ ಮುಂದಕ್ಕೆ ಪೌಲೋ ಸಹೋದರರು ಎಸ್.ಇ. ಬುಕಾರಕ್ಕೆ ತಲುಪಿದರು. ಪೌಲೋ ಸಹೋದರರು ಕ್ರಮಿಸಿದ ಅಂತರ ಅಲ್ಲಿಯವರೆಗೂ ಬಹುತೇಕ ಯುರೋಪ್ಯ ವ್ಯಾಪಾರಿಗಳು ಹೋಗಬಹುದಾಗಿದ್ದಷ್ಟು ದೂರದ ಮಾರ್ಗವಾಗಿತ್ತು. ಈ ಘಟನೆಯ ನಂತರ ಕಥೆಯ ರೂಪದಲ್ಲಿ ಯುರೋಪಿನಲ್ಲಿ ಹಬ್ಬಿದ ನಿಕೋಲೋ ಪೌಲೋ ಮಗನಾದ ಮಾರ್ಕೊಪೌಲೋನ ಪ್ರಯಾಣಗಳ ಅನುಭವಗಳು ಕೊಲಂಬಸ್ ಸಮುದ್ರಯಾನ ಕೈಕೊಳ್ಳಲು ಅವನನ್ನು ಉತ್ತೇಜಿಸಿದವು. ಗುಡ್‌ಹೋಪ್ ಭೂಶಿರವೆಂದು ಕರೆಯಲ್ಪಡುತ್ತಿರುವ ಆಫ್ರಿಕಾದ ದಕ್ಷಿಣ ತುದಿಯನ್ನು ೧೪೮೮ರಲ್ಲಿ ಬಾರ್ಥಲೋಮಿಯೊ ಡಿಯಾಜ್‌ನು ಸುತ್ತು ಹಾಕಿದನು. ವಾಸ್ಕೋಡಿಗಾಮನು ೧೪೯೮ರಲ್ಲಿ ಈ ಭೂಶಿರದ ಮುಖಾಂತರವೇ ಇಂಡಿಯಾ ದೇಶವನ್ನು ತಲುಪಿದನು.
ಕೊಲಂಬಸ್‌ನು ತನ್ನ ಪ್ರಯಾಣವನ್ನು ಆರಂಭಿಸುವ ಒಂದು ನೂರು ವರ್ಷಗಳ ಮೊದಲೇ ನಾರ್ವೆ ದೇಶದ ಜನರು ಐಸ್‌ಲ್ಯಾಂಡ್, ಗ್ರೀನ್‌ಲ್ಯಾಂಡ್ ಮತ್ತು ಉತ್ತರ ಅಮೆರಿಕಾದ ಭೂಖಂಡದವರೆಗೆ ಸಂಚರಿಸಿದ್ದರು. ಇವರು ನಾರ್ವೆಯಲ್ಲಲ್ಲದೆ ಡೆನ್ ಮಾರ್ಕ್, ಸ್ವೀಡನ್‌ಗಳಲ್ಲಿ ಸಹ ನೆಲೆಸಿದ್ದರು. ವೈಕಿಂಗ್ ಎನ್ನುವ ಹೆಸರಿನಿಂದಲೂ ಕರೆಯಿಸಿಕೊಳ್ಳುತ್ತಿದ್ದ ಇವರು ಸಾಹಸ ಪ್ರವೃತ್ತಿ ಮತ್ತು ಕಾದಾಟಗಳ ಪ್ರಿಯರಾಗಿದ್ದರು. ಇವರ ಸಾಹಸ, ಶೌರ್ಯಗಳ ವಿವರಗಳು ನಮಗೆ ವೀರಗಾಥೆಗಳ ರೂಪದಲ್ಲಿ ದೊರಕುತ್ತವೆ. ವಾಸ್ತವವಾಗಿ ಸೇನಾಧಿಪತಿಯಾಗಿದ್ದ ನಾರ್ವೆಯನ್ನರ ರಾಜಕುಮಾರ ಲೇಯಿಪ್ ಎರಿಕ್‌ಸನ್ ಒಂದು ಸಣ್ಣ ಗುಂಪಿನೊಂದಿಗೆ ಧೈರ್ಯವಾಗಿ ಪಶ್ಚಿಮ ದಿಕ್ಕಿನಲ್ಲಿ ಪ್ರಯಾಣಿಸಿ ಒಂದು ಭೂಪ್ರದೇಶವನ್ನು ತಲುಪಿದನು. ಈ ಭೂ ಪ್ರದೇಶವನ್ನು ಗ್ರೀನ್ ಲ್ಯಾಂಡ್ ಎಂದು ಕರೆದರು. ಪ್ರಚಂಡವಾದ ಬಿರುಗಾಳಿಯ ಹೊಡೆತಕ್ಕೆ ಸಿಕ್ಕಿದ ಅವರು ಪ್ರಾಯಶಃ ನ್ಯೂ ಪೌಂಡ್ ಲ್ಯಾಂಡ್, ಲ್ಯಾಬ್ರಡಾರ್ ಅಥವಾ ಮೆಸಾಚುಸೆಟ್ಸ್ ಎಂದು ಈಗ ಕರೆಯಲ್ಪಡುತ್ತಿರುವ ಪ್ರದೇಶಗಳಿರುವ ದಕ್ಷಿಣ ಗ್ರೀನ್‌ಲ್ಯಾಂಡ್‌ನಲ್ಲಿ ಇಳಿಯಬೇಕಾಯಿತು. ಲೇಯಿಪ್ ಎರಿಕ್‌ಸನ್ ಮತ್ತು ಅವರ ಜನರು ಚಳಿಗಾಲವನ್ನು ಅಲ್ಲೇ ಕಳೆದರು. ಅವರು ಅಲ್ಲಿ ದ್ರಾಕ್ಷಿ ಗಿಡಗಳು ಗುಂಪುಗುಂಪಾಗಿ ಬೆಳೆದಿರುವುದನ್ನು ನೋಡಿ ಆ ಪ್ರದೇಶವನ್ನು ವೈನ್‌ಲ್ಯಾಂಡ್ ಎಂದು ಕರೆದರು. ನಾರ್ವೆಯನ್ನರ ಗುಂಪು ವಸಂತ ಕಾಲದಲ್ಲಿ ಗ್ರೀನ್‌ಲ್ಯಾಂಡಿನಿಂದ ಮರಳಿತು. ಮುಂದಕ್ಕೆ ತನ್ನ ತಂದೆಯ ಮರಣದ ನಂತರ ಲೇಯಿಪ್ ಎರಿಕ್‌ಸನ್ ರಾಜನಾದನು.
ಆದರೆ ಯುರೋಪ್ಯರ ಪಶ್ಚಿಮದ ಕಡೆಗಿನ ಪಯಣ ಒಂದು ಗುರಿಯನ್ನು ಸಾಧಿಸಿದ್ದು ಕೊಲಂಬಸ್‌ನ ಯತ್ನದಿಂದಲೇ. ೧೪೯೨ನೆಯ ಇಸವಿಯ ಆಗಸ್ಟ್ ೩ನೇ ತಾರೀಖು ಅವನು ತನ್ನ ನೀನಾ, ಪಿನ್ಟ ಮತ್ತು ಸಾನ್ಟ ಎಂಬ ಹೆಸರಿನ ಮೂರು, ಮೂರು ಕೂವೆಗಳುಳ್ಳ ಹಡಗುಗಳೊಂದಿಗೆ ಪಶ್ಚಿಮದ ಕಡೆಗೆ ಹೊರಟು ೧೪೯೨ನೆಯ ಇಸವಿ ಅಕ್ಟೋಬರ್ ೧೨ನೆಯ ತಾರೀಖಿನಂದು ಬಹಾಮದ ಸಣ್ಣ ದ್ವೀಪವೊಂದರಲ್ಲಿ ಇಳಿದನು. ಈ ದ್ವೀಪವನ್ನು ಎನ್ ಸಾಲ್ವಡಾರ್ ಎಂದು ಹೆಸರಿಸಿದನು. ಮತ್ತು ಈ ದ್ವೀಪವನ್ನು ಸ್ಪೇಯಿನ್ ದೇಶದ ಆಸ್ತಿಯೆಂದು ಘೋಷಿಸಿದನು. ಒಟ್ಟಾರೆ ಕೊಲಂಬಸನು ನಾಲ್ಕು ಯಾತ್ರೆಗಳನ್ನು ಮಾಡಿದನು. ಕೊನೆಯ ಮೂರರಲ್ಲಿ ಅವನು ವೆಸ್ಟ್ ಇಂಡೀಸ್‌ನ ಅನೇಕ ದ್ವೀಪಗಳನ್ನು ಕಂಡುಹಿಡಿದನು. ಇಷ್ಟೇ ಅಲ್ಲದೆ ಮಧ್ಯ ಅಮೆರಿಕಾದ ಪೂರ್ವತೀರ ಮತ್ತು ದಕ್ಷಿಣ ಅಮೆರಿಕಾದ ಉತ್ತರ ತೀರಗಳನ್ನು ಶೋಧಿಸಿದನು. ಇಲ್ಲಿ ಸ್ಪಷ್ಟವಾಗುವ ವಿಷಯವೇನೆಂದರೆ, ವೈಕಿಂಗರು ಮತ್ತು ಕೊಲಂಬಸ್‌ನು ಅನ್ವೇಷಿಸಿದ ಜಲಮಾರ್ಗಗಳು, ಇನ್ನಿತರ ಸಾಹಸಿಗಳು ಅಮೆರಿಕಾ ಭೂಖಂಡಗಳನ್ನು ಶೋಧಿಸುವ ಮತ್ತು ಅಲ್ಲಿ ಹೊಸಜಗತ್ತನ್ನು ಸ್ಥಾಪಿಸಲು ದಾರಿ ಮಾಡಿಕೊಟ್ಟವು. ಈ ಕಾರಣಗಳಿಂದ ಕೊಲಂಬಸ್‌ನೇ ನಿಜವಾಗಿ ಅಮೆರಿಕಾವನ್ನು ಕಂಡುಹಿಡಿದವನೆಂದು ನಿರ್ದಿಷ್ಟವಾಗಿ ಹೇಳಬಹುದಾಗಿದೆ.
ಈ ಪ್ರಕಾರವಾಗಿ ಕೊಲಂಬಸ್‌ನ ಶೋಧನೆ ಯುರೋಪ್ಯ ನಾಗರೀಕತೆ ಮತ್ತು ಅಮೆರಿಕಾನ್ ಇಂಡಿಯನ್ನರ ಸಮುದಾಯಗಳ ನಡುವೆ ಸಂಪರ್ಕ ಬೆಳೆಯಲು ದಾರಿ ಮಾಡಿ ಕೊಟ್ಟಿತು. ಹೊಸಜಗತ್ತಿಗೆ ವಲಸೆಗಾರರನ್ನು ಕಳುಹಿಸಿದವರಲ್ಲಿ ಸ್ಪೇಯಿನ್ ದೇಶದವರೇ ಮೊದಲಿಗರು. ಈ ವಲಸೆಗಾರರು ಈಗಿನ ವೆಸ್ಟ್ ಇಂಡೀಸ್, ಮಧ್ಯ ಮತ್ತು ದಕ್ಷಿಣ ಅಮೆರಿಕಾ, ಮೆಕ್ಸಿಕೋ ಮತ್ತು ಅಮೆರಿಕಾ ಸಂಸ್ಥಾನದ ಕೆಲವು ಭಾಗಗಳಲ್ಲಿ ನೆಲೆನಿಂತರು. ನೂರು ವರ್ಷಗಳ ನಂತರ ಫ್ರೆಂಚರು ಈಗಿನ ಕೆನಡ, ಬೃಹತ್ ಸರೋವರದ ಪ್ರದೇಶಗಳು ಮತ್ತು ಲೌಷಿಯನ್ ಪ್ರದೇಶಗಳಲ್ಲಿ ನೆಲೆಸಿದರು. ದೂರ ಪೂರ್ವದ ಕಡೆಗೆ ಆಸಕ್ತಿಯಿದ್ದ ಡಚ್ಚರು ತಮ್ಮ ಜನಸಮುದಾಯವೊಂದನ್ನು ಈಗಿನ ನ್ಯೂಯಾರ್ಕ್‌ನಲ್ಲಿ ನೆಲೆಸಲು ಕಳಿಸಿಕೊಟ್ಟರು. ಮೊದಮೊದಲು ಇಂಗ್ಲಿಷರಿಗೆ ಈ ದಿಕ್ಕಿನಲ್ಲಿ ಆಸಕ್ತಿಯಿದ್ದರೂ, ಅವರು ಕೊಲಂಬಸ್ ಅಮೆರಿಕಾವನ್ನು ಕಂಡುಹಿಡಿದ ಒಂದು ನೂರು ವರ್ಷಗಳ ನಂತರ ಹೊಸ ಜಗತ್ತಿಗೆ ಕಾಲಿಟ್ಟರು. ಇಂಗ್ಲೀಷ್ ನೆಲೆಗಳು ಸ್ಥಾಪನೆಗೊಳ್ಳುವ ಹಿನ್ನೆಲೆಯಲ್ಲಿ ಜಾನ್ ಹಾಕಿನ್ಸ್ ಮತ್ತು ಫ್ರಾನ್ಸಿಸ್ ಡ್ರೇಕ್ ಎನ್ನುವವರ ಕೊಡುಗೆ ಬಹಳ ಮುಖ್ಯವಾದುದು. ಈ ಇಬ್ಬರನ್ನು ಕಡಲು ನಾಯಿಗಳೆಂದು ಕರೆಯಲಾಗುತ್ತಿತ್ತು.
ಡ್ರೆಕ್ ೧೫೮೮ರಲ್ಲಿ ಸ್ಪೇಯಿನ್ ಯುದ್ಧ ನೌಕೆಗಳ ಸಮೂಹವೊಂದನ್ನು ನಾಶಪಡಿಸಿದನು ಮತ್ತು ಅಮೆರಿಕಾ ಖಂಡದೊಳಗೆ ಬ್ರಿಟಿಷ್ ಸಾಮ್ರಾಜ್ಯಶಾಹಿಯನ್ನು ಪ್ರತಿಪಾದಿಸಿ ಅದನ್ನು ಎತ್ತಿಹಿಡಿದನು. ಈ ರೀತಿಯಾಗಿ ಯುರೋಪ್ಯ ನಾಗರಿಕತೆ ಅಮೆರಿಕಾ ಇಂಡಿಯನ್ನರ ಸಂಪರ್ಕಕ್ಕೆ ಬಂದಿತು.
ಆರಂಭದಲ್ಲಿ ಇಂಡಿಯನ್ನರು ಬಿಳಿಯರನ್ನು ಸ್ವಾಗತಿಸಿದರು. ಮೊದಲು ಎರಡು ಸಂಸ್ಕೃತಿಯ ಜನರ ನಡುವೆ ಸೌಹಾರ್ದಯುತವಾದ ಸಂಬಂಧಗಳು ಇದ್ದವು. ಕ್ರಮೇಣ ಈ ಶಾಂತ ಪರಿಸ್ಥಿತಿ ಕದಡತೊಡಗಿತು. ಇಂಡಿಯನ್ನರು ವಾಸಿಸುತ್ತಿದ್ದ ಪ್ರದೇಶದೊಳಕ್ಕೆ ಬಿಳಿಯರು ನುಗ್ಗತೊಡಗಿದ್ದರ ಫಲವಾಗಿ ಎರಡು ಜನಸಮುದಾಯಗಳ ನಡುವೆ ಘರ್ಷಣೆ, ಕಾದಾಟಗಳು ಮೊದಲುಗೊಂಡವು. ಇಂಡಿಯನ್ನರಂತೂ ಭೂಮಿಯ ಸಂಬಂಧವನ್ನು ಎಂದೆಂದಿಗೂ ಶಾಶ್ವತವಾಗಿ ಕತ್ತರಿಸುವಂತ ಬಿಳಿಯರ ಪರಿಕಲ್ಪನೆಯಾದ ಭೂಮಿ ಮಾರಾಟದಂತಹ ವಿಚಾರವನ್ನು ಒಪ್ಪುತ್ತಲೇ ಇರಲಿಲ್ಲ. ಇದಕ್ಕಿಂತಲೂ ಮಿಗಿಲಾಗಿ ಇಂಡಿಯನ್ನರ ಮೇಲೆ ಬಿಳಿಯರು ನಡೆಸುತ್ತಿದ್ದ ದೌರ್ಜನ್ಯ, ದಬ್ಬಾಳಿಕೆಗಳು ಅಲ್ಲಿಯವರೆಗೆ ಎರಡು ಜನಾಂಗಗಳ ಮಧ್ಯದಲ್ಲಿದ್ದ ನಂಬಿಕೆ, ವಿಶ್ವಾಸಗಳನ್ನು ಮುರಿದವು. ಬಿಳಿಯರ ದುರ್ವರ್ತನೆಯನ್ನು ತಡೆಯಲು ಇಂಡಿಯನ್ನರು ಬಿಳಿಯರನ್ನು ಹಿಂಬಾಲಿಸಿ ಅವರ ಮೇಲೆ ಆಕ್ರಮಣ ನಡೆಸಿ, ಪೆಟ್ಟಿಗೆ ಸಿಗದೆ ಪರಾರಿಯಾಗುವಂತಹ ತಂತ್ರವನ್ನು ರೂಪಿಸಿ ಬಳಸಿದರು. ಬಿಳಿಯರ ವಿಶ್ವಾಸಘಾತುಕತನಗಳು ಪ್ರತಿದಿನದ ಸಂಗತಿಗಳಾಗಿದ್ದವು. ಉದಾಹರಣೆಗೆ ಸ್ಪ್ಯಾನಿಷ್ ಆಕ್ರಮಣಕಾರ ಹೆಸಾಡೊ ಕೊರಟೇಸ್‌ನನ್ನು ನ್ಯಾಯವಂತ ದೇವನೆಂದು ಸ್ವಾಗತಿಸಿದರೂ, ಈ ಆಕ್ರಮಣಕಾರ ಮಾಂಟೆಜುಮಾ ಎನ್ನುವ ಇಂಡಿಯನ್ನರ ನಾಯಕನನ್ನು ಸೆರೆಹಿಡಿದು ಕೊಂದನಲ್ಲದೆ ಇಡೀ ಮೆಕ್ಸಿಕೋವನ್ನು ಪೂರ್ತಿಯಾಗಿ ತನ್ನ ವಶಕ್ಕೆ ತೆಗೆದು ಕೊಂಡನು. ಫ್ರಾನ್ಸಿಸ್ಕೊ ಪಿಜ್ಜಾರೋ ಕೇವಲ ಸಂಪತ್ತಿನಾಸೆಗಾಗಿ ಇಂಕಾ ಇಂಡಿಯನ್ನರನ್ನು ಸೋಲಿಸಿದ. ಸ್ವಾತಂತ್ರ್ಯವನ್ನು ಉಳಿಸುವ ಭರವಸೆಯನ್ನು ಕೊಟ್ಟ ಪಿಜ್ಜಾರೋಗೆ ಸ್ಥಳೀಯ ನಾಯಕನೊಬ್ಬ ಒಂದು ಕೋಣೆ ತುಂಬುವಷ್ಟು ಚಿನ್ನವನ್ನು ಕೊಟ್ಟನು. ಆದರೂ ತೃಪ್ತನಾಗದ ಪಿಜ್ಜಾರೋ ತಾನು ಕೊಟ್ಟ ಮಾತನ್ನು ಮುರಿದು, ಆ ನಾಯಕನನ್ನು ಕೊಂದಿದ್ದ ಲ್ಲದೆ ಆ ಎಲ್ಲ ಸಂಪತ್ತಿನ ಜೊತೆಗೆ ಆ ಪ್ರದೇಶವನ್ನು ಸ್ಪ್ಯಾನಿಷ್ ವಸಾಹತಿನೊಂದಿಗೆ ಸೇರಿಸಿಬಿಟ್ಟನು. ಅಮೆರಿಕಾ ಸಂಸ್ಥಾನದ ಕೆಲವು ಭಾಗಗಳನ್ನು ಶೋಧಿಸಿದ ಮತ್ತೊಬ್ಬ ಸ್ಪ್ಯಾನಿಷ್ ಅನ್ವೇಷಿ ಫರ್ಡಿನಾಂಡ್ ಡಿ ಸೋಟೊ ಸಹ ಇಂಡಿಯನ್ನರೊಡನೆ ಕ್ರೂರವಾಗಿ ವರ್ತಿಸಿದ. ಇವನು ಇಂಡಿಯನ್ನರನ್ನು ಸರಪಳಿಗಳಿಂದ ಬಂಧಿಸಿ ಅವರ ಸಾಮಾನು ಸರಂಜಾಮುಗಳನ್ನು ಎಳೆದೊಯ್ಯುವಂತೆ ಮತ್ತು ಶಿಬಿರಗಳಲ್ಲಿ ಕೆಲಸ ಮಾಡುವಂತೆ ನಾನಾ ಬಗೆಯ ಹಿಂಸೆಗಳನ್ನು ಕೊಟ್ಟನು. ಇಂಥ ಅನ್ಯಾಯ, ಅಮಾನವೀಯವಾದ ಬರ್ಬರ ಕೃತ್ಯಗಳು ಇಂಡಿಯನ್ನರ ಮನಸ್ಸಿನಲ್ಲಿ ಬಿಳಿಯರ ಬಗ್ಗೆ ದ್ವೇಷದ ಬೀಜಗಳನ್ನು ಬಿತ್ತಿದವು. ಇಂಡಿಯನ್ನರಲ್ಲಿ ತಮ್ಮ ನೆಲದಿಂದ ತಾವು ಬೇರ್ಪಡುತ್ತಿದ್ದೇವೆಂಬ ಭಾವನೆ ಬೆಳೆಯತೊಡಗಿತು. ಇಂಡಿಯನ್ನರು ತಮ್ಮ ಭೂಮಿ, ಪರಂಪರೆ, ಸಂಸ್ಕೃತಿ ಮತ್ತು ಸ್ವಾತಂತ್ರ್ಯಗಳನ್ನು ಬಿಳಿಯರು ದೋಚಿಕೊಳ್ಳುತ್ತಿದ್ದಾರೆಂದು ಯೋಚಿಸತೊಡಗಿದರು. ಇಂತಹ ಸ್ಥಿತಿ-ಗತಿಗಳಲ್ಲಿ ಇಂಡಿಯನ್ನರು ತಮ್ಮ ಸಮಸ್ಯೆಗಳಿಗೆ ಪರಿಹಾರ ಮಾರ್ಗಗಳನ್ನು ಹುಡುಕತೊಡಗಿದರು.
ಹೊಸಜಗತ್ತಿನ ಬಹುತೇಕ ಬಿಳಿಯ ವಲಸೆಗಾರರಿಗೆ ಉತ್ತಮವಾದ ಇಂಡಿಯನ್ನರೆಂದರೆ ಸತ್ತವನು ಮಾತ್ರ ಎಂಬ ಅಭಿಪ್ರಾಯವಿತ್ತು. ಈ ನಂಬಿಕೆ ಬಿಳಿಯರು ಇಂಡಿಯನ್ನರೊಡನೆ ದಬ್ಬಾಳಿಕೆ ನಡೆಸುವುದನ್ನು ಪ್ರೋ ಪ್ರಾಯಶಃ ಇಂಡಿಯನ್ನರ ಕ್ರೂರತೆ ಸಹ ಬಿಳಿಯರ ನಡವಳಿಕೆಗೆ ಒಂದು ಕಾರಣವಿರಬಹುದು. ಬಿಳಿಯರು ಮತ್ತು ಇಂಡಿಯನ್ನರ ನಡುವೆ ನಡೆಯುತ್ತಿದ್ದ ಪ್ರತಿಯುದ್ಧದ ತೀವ್ರತೆ ಎಷ್ಟಿತ್ತೆಂದರೆ, ಒಂದು ಪಕ್ಷ ಶಸ್ತ್ರಾಸ್ತ್ರಗಳು ಮುಗಿದು ಹೋದರೇ ಪರಸ್ಪರರು ಹಲ್ಲು ಉಗುರುಗಳನ್ನಾದರೂ ಬಳಸಿ ಹೋರಾಡುವಂತಹ ವಾಗಿದ್ದವು. ಇಂಡಿಯನ್ನರು ಕಳೆದುಕೊಂಡಿದ್ದ ತಮ್ಮ ಮನೆಮಾರುಗಳಿಗಾಗಿ ಸೆಣಸಾಡು ತ್ತಿದ್ದರು. ಬಿಳಿಯರು ತಾವು ಆಕ್ರಮಿಸಿಕೊಂಡಿದ್ದ ಭೂಮಿ ಮತ್ತು ಅಲ್ಲಿ ವಾಸಿಸುತ್ತಿದ್ದ ಜನರ ಮೇಲೆ ಒಡೆತನಕ್ಕಾಗಿ ಹೋರಾಡುತ್ತಿದ್ದರು. ೧೬೭೬ರಲ್ಲಿ ಬುಡಕಟ್ಟೊಂದರ ನಾಯಕ ಫಿಲಿಫ್ ವಲಸೆಗಾರರ ಪಶ್ಚಿಮದತ್ತದ ಚಲನೆಯನ್ನು ತಡೆಯಲು ಪ್ರಯತ್ನಿಸಿ ವಿಫಲವಾಗಿ ಕೊಲ್ಲಲ್ಪಟ್ಟನು. ೧೭೬೩ರಲ್ಲಿ ಬುಡಕಟ್ಟುಗಳ ಧಾರ್ಮಿಕ ಮುಖಂಡನೊಬ್ಬ ಬಿಳಿಯರ ವಿರುದ್ಧವಾಗಿ ಇಂಡಿಯನ್ನರೆಲ್ಲರನ್ನೂ ಒಟ್ಟಿಗೆ ಸೇರಿಸುವಲ್ಲಿ ಪ್ರಯತ್ನಿಸಿ, ಯಶಸ್ಸು ಕಾಣಲಿಲ್ಲ. ನಾಯಕ ಟೇಕುಮೆಸ್ ೧೮೧೨ರಲ್ಲಿ ಎಲ್ಲ ಇಂಡಿಯನ್ನರನ್ನು ಒಟ್ಟುಗೂಡಿಸಿ ಬಿಳಿಯರ ವಿರುದ್ದ ಒಂದು ಯುದ್ಧ ಮಾಡಬೇಕೆಂಬ ಯೋಜನೆಯಲ್ಲಿದ್ದ. ಆದರೆ ದುರದೃಷ್ಟವಶಾತ್ ಅವನ ಆಲೋಚನೆ ಕೈಗೂಡಲಿಲ್ಲ.
ಬಿಳಿಯರು ಆರಂಭದಲ್ಲಿ ಬಯಲು ಪ್ರದೇಶಗಳ ಬಗ್ಗೆ ಅಂತಹ ಆಸಕ್ತಿಯನ್ನೇನೂ ಹೊಂದಿರಲಿಲ್ಲ. ೧೮೬೦ರ ನಂತರ ಬಯಲು ಭೂಮಿಗಳನ್ನು ಆಕ್ರಮಿಸಿಕೊಳ್ಳುವ ಉತ್ಸುಕತೆ ಬಿಳಿಯರಲ್ಲಿ ಕಾಣಿಸಿಕೊಂಡಿತು. ಅವರು ಐಯೋವ, ಆರ್ಕಾನಸ್, ಪಶ್ಚಿಮ ಟೆಕ್ಸಾಸ್ ಮತ್ತು ದೊಡ್ಡ ಬಯಲು ಭಾಗಗಳೊಳಕ್ಕೆ ಪ್ರವೇಶಿಸಿದರು. ಕುದುರೆ ಸಾರೋಟು ಗಳ ರಸ್ತೆ ಮತ್ತು ರೈಲ್ವೆ ಹಳಿಗಳು ನಿರ್ಮಾಣವಾದವು. ಕಾಡೆಮ್ಮೆಯ ಮಾಂಸ ಇಂಡಿಯನ್ನರ ಪ್ರಮುಖ ಆಹಾರವಾಗಿತ್ತು. ಎಣಿಸಲು ಸಾಧ್ಯವಾಗದಷ್ಟು ಸಂಖ್ಯೆಯ ಕಾಡೆಮ್ಮೆಗಳನ್ನು ಬಿಳಿಯರು ಕೊಂದು ಬಿಸಾಕಿದರು. ಇದರಿಂದ ಇಂಡಿಯನ್ನರಿಗೆ ಆಹಾರ ಕೊರತೆ ಎದುರಾಯಿತು. ಇಂಡಿಯನ್ನರು ಆಹಾರ ಮತ್ತು ವಾಸಿಸಲು ಸ್ಥಳಗಳನ್ನು ಕಳೆದುಕೊಂಡರು. ಈ ಪ್ರಕಾರವಾಗಿ ಅಮೆರಿಕಾದ ಮಣ್ಣಿನೊಳಕ್ಕೆ ಕಾಲಿಟ್ಟ ಬಿಳಿಯರಿಂದ ಸ್ಥಳೀಯರ ಆಹಾರ, ವಸತಿ ಮತ್ತು ಭೂಮಿಗಳು ದೋಚಲ್ಪಟ್ಟವು. ಇಂಡಿಯನ್ನರ ಬಳಿ ಉಳಿದಿದ್ದು ಕೇವಲ ಚೂರು-ಪಾರು ಭೂಮಿ ಮತ್ತು ಆಹಾರ. ಆದರೆ ಅಮೆರಿಕಾ ಇಂಡಿಯನ್‌ನ ಸಾವಿಗೂ ಹೆದರದ ದೃಢಸಂಕಲ್ಪ ಮಾತ್ರ ಕದಲಲಿಲ್ಲ. ಎಂತಹ ಹಿಂಸೆಯನ್ನಾದರೂ ಸಹಿಸಬಲ್ಲವನಾಗಿದ್ದ ಇಂಡಿಯನ್, ನರಳಿದ್ದು ಮತ್ತು ಅವನು ಕೊನೆಯುಸಿರು ಬಿಡುವ ಸಮಯದಲ್ಲೂ ಇಂಡಿಯನ್ನರ ಚರಮಗೀತೆಯಂತಾಗಿದ್ದ ಸ್ವಾತಂತ್ರ್ಯಗೀತೆಯನ್ನು ಹಾಡದೆ ಪ್ರಾಣಬಿಟ್ಟ ಪ್ರಸಂಗಗಳು ಬಹು ವಿರಳ. ಮೇಲಾಗಿ ಇಂಡಿಯನ್ನರು ಗೆರಿಲ್ಲಾ ಯುದ್ಧತಂತ್ರಗಳನ್ನು ಅಳವಡಿಸಿಕೊಂಡರು. ಇಂಡಿಯನ್ನರು ತಮ್ಮ ಶತ್ರುಗಳು ಕೈಗೆ ಸಿಕ್ಕರೆ ಅವರನ್ನು ಚಿತ್ರಹಿಂಸೆಗೆ ಗುರಿಪಡಿಸುತ್ತಿದ್ದರು. ಇಲ್ಲವೆ ಕೊಲ್ಲುತ್ತಿದ್ದರು. ಅವಕಾಶ ಸಿಕ್ಕಾಗಲೆಲ್ಲಾ ಇಂಡಿಯನ್ ತನ್ನ ಶತ್ರುಗಳ ತಲೆಬುರುಡೆಯನ್ನು ವಶಪಡಿಸಿಕೊಳ್ಳುತ್ತಿದ್ದ. ಯುದ್ಧವೆಂದರೆ ಇಂಡಿಯನ್‌ನಿಗೆ ಶತ್ರುಗಳನ್ನು ನಿರ್ಮೂಲನ ಮಾಡುವುದಾಗಿತ್ತು. ಈ ಎಲ್ಲಾ ಕಾರಣಗಳಿಂದ ಬಿಳಿಯ ಸ್ಥಳೀಯರಿಂದ ಉದ್ಭವಿಸುವ ಸಮಸ್ಯೆಗಳನ್ನು ಪರಿಹರಿಸಿಕೊಳ್ಳಲು ಮುಂದಾದ. ಈ ಪ್ರಯತ್ನದ ಫಲವಾಗಿ ೧೮೨೪ರಲ್ಲಿ ಹೊಸ ಇಲಾಖೆಯೊಂದರ ಅಡಿಯಲ್ಲಿ ಬ್ಯೂರೊ ಇಂಡಿಯನ್ ಆಪೇರ್ಸ್ ಸ್ಥಾಪನೆಯಾಯಿತು.
ಪ್ರೆಸಿಡೆಂಟ್ ಜಾಕ್‌ಸನ್ ೧೮೩೦ರ ನಂತರ ಮಿಸ್ಸಿಸಿಪಿ ನದಿಯ ಪೂರ್ವ ರಾಜ್ಯಗಳಲ್ಲಿ ಇಂಡಿಯನ್ನರನ್ನು ಮತ್ತಷ್ಟು ದೂರ ಪಶ್ಚಿಮದತ್ತ ತಳ್ಳಿದ. ಚೆರೂಕಿಸ್, ಕ್ರಿಕ್ಸ್, ಸೆಮಿನೊಲ್ಸ್, ಚೊಕ್ಟವಸ್ ಮತ್ತು ಬೆಕಾಸಾಸ್ ಬಣಗಳನ್ನು ‘ಇಂಡಿಯನ್ ಟೆಂಟೇರಿ’ ಎಂದು ಗೌರವದಿಂದ ಕರೆಯಲ್ಪಡುವ ಪ್ರದೇಶಕ್ಕೆ ಕಳುಹಿಸಲಾಯಿತು, ಇಲ್ಲವೇ ಸ್ಥಳಾಂತರಗೊಳಿಸಲಾಯಿತು. ಈ ಪ್ರದೇಶ ಈಗಿನ ಓಕ್ಲಾಹಾಮ ರಾಜ್ಯದಲ್ಲಿದೆ. ಉತ್ತರದಲ್ಲಿ ಬಹುದೂರದಲ್ಲಿದ್ದ ಬೇರೆ ಬುಡಕಟ್ಟುಗಳನ್ನು ರಾಕಿ ಪರ್ವತದ ಪೂರ್ವ ಪ್ರದೇಶಗಳಿಗೆ ಕಳುಹಿಸಲಾಯಿತು. ಇಲ್ಲಿ ಮೊದಲಿನಿಂದಲೂ ಕೆಲವು ಇಂಡಿಯನ್ ಬುಡಕಟ್ಟುಗಳು ವಾಸಿಸುತ್ತಿದ್ದವು. ಇಂಡಿಯನ್ನರ ಪ್ರಿಯ ಭಕ್ಷ್ಯವಾಗಿದ್ದ ಕಾಡೆಮ್ಮೆಗಳು ಹೇರಳವಾಗಿದ್ದವಲ್ಲದೆ, ಈ ಪ್ರದೇಶದಿಂದ ಮತ್ತೆ ಮತ್ತೆ ಇಂಡಿಯನ್ನರನ್ನು ಸ್ಥಳಾಂತರಗೊಳಿಸುವುದಿಲ್ಲವೆಂಬ ಭರವಸೆ ಸಹ ಬಿಳಿಯರಿಂದ ಸಿಕ್ಕಿತು. ಆದುದರಿಂದ ಈ ವಲಸೆಗೆ ಇಂಡಿಯನ್ನರ ಸಮ್ಮತಿ ಸಹ ಸಿಕ್ಕಿತು. ಇಂಥ ಬೆಳವಣಿಗೆ ತನ್ನಷ್ಟಕ್ಕೆ ತಾನೇ ಬಿಳಿಯರನ್ನು ಸಂರಕ್ಷಣಾ ಶಿಬಿರ ಅರ್ಥಾತ್ ಮೀಸಲು ಶಿಬಿರ ಸ್ಥಾಪನೆಯಂತಹ ಯೋಚನೆಗಳತ್ತ ಎಳೆಯಿತು. ಹೀಗೆ ಬಿಳಿಯರು ಒಂದು ಕಡೆ ಸ್ಥಳೀಯ ಬುಡಕಟ್ಟುಗಳಿಗೆ ಭೂ ಪ್ರದೇಶವನ್ನು ಹಂಚಿಕೊಟ್ಟು, ಅವರ ಚಲನೆಯನ್ನು ನಿಯಂತ್ರಿಸುವ ಯಜಮಾನರಾಗು ತ್ತಿದ್ದ, ಮತ್ತೊಂದು ಕಡೆ ಇಂಡಿಯನ್ನರು ತಮ್ಮ ನೆಲದಲ್ಲೇ ಅನಾಥರಾಗಿ, ಬಲಾತ್ಕಾರವಾಗಿ ಸಂರಕ್ಷಣಾ ಶಿಬಿರಗಳೊಳಕ್ಕೆ ತಳ್ಳಲ್ಪಟ್ಟರು. ಈ ರೀತಿಯಾಗಿ ಅಮೆರಿಕಾ ಇಂಡಿಯನ್ನರು ಸಾಂಸ್ಕೃತಿಕವಾಗಿ, ಸಾಮಾಜಿಕವಾಗಿ ಮತ್ತು ರಾಜಕೀಯವಾಗಿ ಕಡೆಗಣಿಸಲ್ಪಟ್ಟರು. ಬ್ಯೂರೊ ಆಫ್ ಇಂಡಿಯನ್ ಅಫೆರ್ಸ್‌ಇಂಡಿಯನ್ನರ ಯೋಗಕ್ಷೇಮ ವನ್ನು ಅವರ ಮೇಲೆ ನಿರಂತರವಾಗಿ ನಿಗಾ ಇಡುವುದರ ಮೂಲಕ ವಿಚಾರಿಸುತ್ತಿತ್ತು.
ಇಂಡಿಯನ್ನರು ಸಂರಕ್ಷಣಾ ಶಿಬಿರದೊಳಗೆಯೇ ಇರಲು ಇಷ್ಟಪಡುತ್ತಿರಲಿಲ್ಲ. ಇದರಿಂದಾಗಿ ಘರ್ಷಣೆಗಳಾಗುತ್ತಿದ್ದವು. ಸ್ಥಳೀಯರಲ್ಲಿ ಹಲವರು ತಪ್ಪಿಸಿಕೊಂಡು ಹೋಗಿ ಬಿಳಿಯರು ವಾಸಿಸುತ್ತಿದ್ದ ನೆಲೆಗಳ ಮೇಲೆ ದಾಳಿ ಮಾಡಿ ಅವರ ಕುದುರೆ, ದನಕರುಗಳನ್ನು ಕದ್ದು ಅವುಗಳನ್ನು ಕೊಲ್ಲುತ್ತಿದ್ದರು.
ಇಂತಹ ಘರ್ಷಣೆಗಳು ಒಂದು ದಂಗೆಯ ರೂಪತಾಳಿದ್ದು ಸಿಯೋಕ್ ಇಂಡಿಯನ್ನರ ಪ್ರಕರಣದಲ್ಲಿ. ಇದೊಂದು ಪ್ರಮುಖ ಘಟನೆಯಾಗಿದೆ. ಟಕೋಟದಲ್ಲಿದ್ದ ಸಿಯೋಕ್ ಇಂಡಿಯನ್ನರು ಬಿಳಿಯರು ಎಸಗಿದ ವಿಶ್ವಾಸ ಘಾತುಕತನವನ್ನು ಸಹಿಸದೆ ಯುದ್ಧ ಹೂಡಿದರು. ಸಿಯೋಕ್ ಇಂಡಿಯನ್ನರನ್ನು ಒತ್ತಾಯದಿಂದ ಕಪ್ಪು ಪರ್ವತಗಳ ನಾಡಿನಲ್ಲಿ ನೆಲೆಯಿರಿಸಿ, ಅವರ ಆಂತರಿಕ ವಿಷಯಗಳಲ್ಲಿ ತಾವು ಯಾವುದೇ ಕಾರಣದಿಂದ ಮಧ್ಯ ಪ್ರವೇಶಿಸುವುದಿಲ್ಲವೆಂಬ ಭರವಸೆಯನ್ನು ಬಿಳಿಯರು ಕೊಟ್ಟಿದ್ದರು. ಆದರೆ ಬಿಳಿಯರ ದೃಷ್ಟಿಯಲ್ಲಿ ಆಶ್ವಾಸನೆ, ಭರವಸೆಗಳ ಅರ್ಥವೆಂದರೆ, ಅವುಗಳನ್ನು ಮುರಿಯುವುದು ಮತ್ತು ಅತಿಕ್ರಮಿಸುವುದಾಗಿತ್ತು. ಬೇಟೆ ಆ ಪ್ರದೇಶದಲ್ಲಿ ಇಂಡಿಯನ್ನರ ಅಚ್ಚುಮೆಚ್ಚಿನ ಕ್ರೀಡೆಯಾಗಿತ್ತು. ಈ ವಿಷಯದಲ್ಲಿ ಮಧ್ಯೆ ಪ್ರವೇಶಿಸಿದ ಬಿಳಿಯರ ವಿರುದ್ಧ ಒಂದು ಪ್ರತಿಭಟನೆಯೆಂಬಂತೆ ಇಂಡಿಯನ್ನರು ಯುದ್ಧಕ್ಕೆ ನಿಂತರು. ಈ ಯುದ್ಧದಲ್ಲಿ ಬಿಳಿಯರ ಪೈಕಿ ಜನರಲ್ ಕಸ್ಟರ್ ಸೇರಿದಂತೆ ೨೬೦ ಸೈನಿಕರು ಸತ್ತರು. ಆದರೂ ಇಂಡಿಯನ್ನರು ತಮ್ಮ ಮನೆ ಮಠಗಳಿಂದಲೇ ಕಿತ್ತೆಸೆಯಲ್ಪಟ್ಟರು.
ಒಂದು ಕಾಲದಲ್ಲಿ ಉತ್ತರ ಅಮೆರಿಕಾ ೧,೨೫೦,೦೦೦ ಇಂಡಿಯನ್ನರನ್ನು ತನ್ನ ಒಡಲಲ್ಲಿರಿಸಿಕೊಂಡಿತೆಂದು ನಂಬಲರ್ಹವಾದ ಅಂಕಿ ಅಂಶಗಳು ಹೇಳುತ್ತವೆ. ೧೯೧೭ನೆಯ ಇಸವಿಯ ಹೊತ್ತಿಗೆ ಈ ಸಂಖ್ಯೆ ೩,೮೦,೦೦೦ಕ್ಕೆ ಇಳಿಯಿತು. ಈ ಅವನತಿಗೆ ಸಿತಾಳೆಸಿಡುಬು, ಇನ್ನಿತರ ಸಾಂಕ್ರಾಮಿಕ ರೋಗಗಳು, ಹಸಿವು, ಹೊಂದಿಕೊಳ್ಳಲಾರದ ಪರಿಸರ, ಸಂತಾನೋತ್ಪತ್ತಿಯಲ್ಲಿ ಇಳಿತ, ಕೊನೆಯದಾದರೂ ನಿರ್ಲಕ್ಷಿಸಲಾಗದ ಯುದ್ಧದ ಪರಿಣಾಮ ಕಾರಣವಾಗಿವೆ. ಕ್ಯಾಲಿಫೋರ್ನಿಯಾದಲ್ಲಿ ಒಮ್ಮೆ ೨೫೦,೦೦೦ದಷ್ಟಿದ್ದ ಇಂಡಿಯನ್ನರ ಸಂಖ್ಯೆ ಬಿಳಿಯ ಗಣಿಮಾಲೀಕರು ಮತ್ತು ಆರಂಭದ ವಲಸೆಗಾರರು ಎಸಗಿದ ಕ್ರೌರ್ಯ ಮತ್ತು ಸಾರಾಸಗಟು ಸಾಮೂಹಿಕ ಹತ್ಯೆಗಳಿಂದ ಕೇವಲ ೨೦,೦೦೦ ಇಳಿಯಿತು. ಇಂಡಿಯನ್ ಸಮುದಾಯಗಳ ಮೇಲೆ ಯುರೋಪ್ಯ ನಾಗರಿಕತೆಯ ಪ್ರಭಾವ ಅವುಗಳನ್ನು ಧ್ವಂಸ ಮಾಡುವುದಂತಹುದಾಗಿತ್ತು. ಅಮೆರಿಕಾನ್ ಇಂಡಿಯನ್ನರಲ್ಲಿ ಪ್ಲೇಗ್ ರೋಗವನ್ನು ಪ್ರತಿರೋಧಿಸುವ ಶಕ್ತಿಯಿರಲಿಲ್ಲ. ಆದುದರಿಂದ ಪ್ಲೇಗಿಗೆ ಮತ್ತು ಬಿಳಿಯರು ಪರಿಚಯಿಸಿದ ಮದ್ಯಕ್ಕೆ ಎಣಿಕೆ ಸಿಗದಷ್ಟು ಸಂಖ್ಯೆಯ ಇಂಡಿಯನ್ನರು ಬಲಿಯಾದರು.
ಪ್ರಾಯಶ್ಚಿತ್ತತೆಯ ಫಲವೆನ್ನುವಂತೆ ಸ್ಥಾಪನೆಗೊಂಡ ಸಂರಕ್ಷಣಾ ಶಿಬಿರಗಳು ವಾಸ್ತವವಾಗಿ ಬಿಳಿಯರಲ್ಲಿ ಆತ್ಮಾವಲೋಕನದ ಅಗತ್ಯತೆಯನ್ನು ಮನಗಾಣಿಸಿದವು. ಅವನು ಕಟ್ಟಿದ್ದ ಬೇಲಿಯನ್ನು ಅವನೇ ಕಿತ್ತುಹಾಕಲಾರಂಭಿಸಿದ. ಒಂದು ಒಡಂಬಡಿಕೆಯು ಸಂರಕ್ಷಣಾ ಶಿಬಿರವನ್ನು ಗುತ್ತಿಗೆಯ ಭೂಮಿಯೆಂದು ಪ್ರತ್ಯೇಕಿಸಿ ಇರಿಸುತ್ತದೆ. ಅದನ್ನು ಸ್ಥಳೀಯರು ಉಪಯೋಗಿಸಬಹುದು ಮತ್ತು ಇದಕ್ಕೆ ಪ್ರತಿಯಾಗಿ ಸ್ಥಳೀಯರು ಬಿಳಿಯರ ನೆಲೆಗಳಿಗಾಗಿ ಬೇರೆ ಭೂಮಿಗಳನ್ನು ಬಿಟ್ಟಕೊಡಬೇಕೆಂದು ಆದೇಶಿಸುತ್ತದೆ. ಈ ಭೂಮಿಗಳನ್ನು ಬಿಳಿಯರು ತಾವಾಗಿಯೇ ಬಿಟ್ಟುಕೊಡುವವರೆಗೆ ಸ್ಥಳೀಯರು ಅವುಗಳನ್ನು ಆಕ್ರಮಿಸಿ ಕೊಳ್ಳುವಂತಿಲ್ಲ. ಆದರೆ ಬಿಳಿಯರ ಆಲೋಚನೆಯಾದ ಸಂರಕ್ಷಣಾ ಭೂಮಿಯ ಕ್ರಮ ಋಣವನ್ನು ತೀರಿಸುವಂತದ್ದಾಗಿದೆ. ಪ್ರಾರಂಭದಲ್ಲಿ ಆಹಾರ, ಉಪಕರಣಗಳು, ಬೀಜ, ಬಟ್ಟೆಗಳನ್ನು ಶಿಬಿರಗಳಿಗೆ ಕೊಡಲಾಗುತ್ತಿತ್ತು. ಆದರೆ ಈಗ ಶಿಬಿರಗಳಿಗೆ ರಸ್ತೆ, ರೈಲ್ವೆ, ಶಾಲೆ, ವೈದ್ಯರು, ಆಸ್ಪತ್ರೆ, ತೋಟಗಾರಿಕೆ ತಜ್ಞರ ಸೇವೆ ಮತ್ತು ಸಮಾಜಸೇವಕ ಸೇವೆ ಗಳನ್ನು ಒದಗಿಸಿ ಸ್ಥಳೀಯರನ್ನು ನಾಗರಿಕರನ್ನಾಗಿಸಲು ಪ್ರಯತ್ನಗಳು ಸಾಗುತ್ತಿವೆ. ಒಬ್ಬೊಬ್ಬ ಪ್ರತಿನಿಧಿಗಳ ಮೇಲ್ವಿಚಾರಣೆಯಲ್ಲಿರುವ ಆಡಳಿತ ಘಟಕಗಳು ತಮ್ಮ ಸಿಬ್ಬಂದಿಗಳೊಂದಿಗೆ ಸ್ಥಳೀಯರು ವಿವಿಧ ಉದ್ಯೋಗಗಳಿಗೆ ಅಗತ್ಯವಿರುವ ಅರ್ಹತೆಗಳನ್ನು ಗಳಿಸಿಕೊಳ್ಳಲು ನೆರವಾಗುತ್ತಿವೆ. ಸ್ಥಳೀಯರು ಎಷ್ಟು ಬೇಗ ಅರ್ಹತೆಗಳನ್ನು ಗಳಿಸಿ ಕೊಳ್ಳುತ್ತಾರೋ ಅಷ್ಟೇ ಬೇಗ ಅವರಿಗೆ ಉದ್ಯೋಗಗಳನ್ನು ಕೊಡಲಾಗುತ್ತಿದೆ. ಶಿಬಿರ ಗಳಲ್ಲಿರುವ ಪ್ರತಿಭಾವಂತ ವಿದ್ಯಾರ್ಥಿಗಳಿಗೆ ಅವರ ವಿದ್ಯೆಯನ್ನು ಮುಂದುವರೆಸಲು ಸಾಲದ ರೂಪದಲ್ಲಿ ಹಣವನ್ನು ಸಹ ಕೊಡಲಾಗುತ್ತಿದೆ. ಈ ಕ್ರಮ ಬಹಳಮಟ್ಟಿಗೆ ಯಶಸ್ವಿಯಾಗಿದೆ. ಮೊದಮೊದಲು ಇಂಡಿಯನ್ನರು ಶಾಲೆಗಳನ್ನು ಒಪ್ಪುತ್ತಿರಲಿಲ್ಲ. ಆದರೆ ಅಂಕಿ ಅಂಶಗಳು ೧೯೫೩ನೆಯ ಇಸವಿಯ ವೇಳೆಗೆ ೨೩,೦೦೦ ಜನ ಇಂಡಿಯನ್ನರು ಶಾಲೆಗಳನ್ನು ಪ್ರವೇಶಿ ಸಿದ್ದರು. ಸಂರಕ್ಷಣಾ ಶಿಬಿರಗಳ ಪ್ರಕಾರ ೧೯೫೦ನೆಯ ಇಸವಿಯ ವೇಳೆಗೆ ೪೦,೦೦೦ ಸ್ಥಳೀಯರು ವಾಸಿಸುತ್ತಿದ್ದರು. ಇತ್ತೀಚಿನ ಕಾನೂನು ಸ್ಥಳೀಯರು ತಮ್ಮ ಭೂಮಿಗಳನ್ನು ಸ್ಥಳೀಯರಿಗೆ ಮಾತ್ರ ಮಾರುವಂತಹ ಹಕ್ಕನ್ನು ದೊರಕಿಸಿಕೊಟ್ಟಿದೆ. ಆದರೆ ಬಿಳಿಯರಿಗೆ ಮಾರುವಂತಿಲ್ಲ. ಹೀಗೆ ಕಾಯಿದೆ ಸ್ಥಳೀಯರಿಗೊಂದು ಶಾಶ್ವತವಾದ ನೆಲೆಯ ಭರವಸೆಯನ್ನು ದೊರಕಿಸಿಕೊಟ್ಟಿದೆ.
ಆಸಕ್ತಿದಾಯಕವಾದ ವಿಷಯವೆಂದರೆ ಸಂರಕ್ಷಣಾ ಶಿಬಿರಗಳ ಭೂಪ್ರದೇಶಗಳಲ್ಲಿ ಎಣ್ಣೆ ಬಾವಿಗಳು ಪತ್ತೆಯಾಗಿದ್ದು ಸ್ಥಳೀಯರನ್ನು ಸಿರಿವಂತರನ್ನಾಗಿಸಿವೆ. ಸರ್ಕಾರ ಬಿಳಿಯರು ಮತ್ತೆ ಒಳನುಗ್ಗದಂತೆ ಸ್ಥಳೀಯರನ್ನು ರಕ್ಷಿಸುತ್ತದೆ. ಮತ್ತು ಶಾಲೆಗಳನ್ನು ತೆರೆದು ಸ್ಥಳೀಯರನ್ನು ವಿದ್ಯಾವಂತರನ್ನಾಗಿ ಮಾಡುತ್ತದೆ. ೧೯೨೪ನೆಯ ಕಾಂಗ್ರೆಸ್ ನಿರ್ಣಯವೊಂದನ್ನು ಸ್ವೀಕರಿಸಿ ಇಂಡಿಯನ್ನರು ಹುಟ್ಟಿನಿಂದಲೇ ಅಮೆರಿಕಾ ಪ್ರಜೆಗಳೆಂದು ಘೋಷಿಸಿದೆ. ಈ ಇಂಡಿಯನ್ನರು ಅಮೆರಿಕಾ ಪೌರತ್ವರಾಗಿದ್ದು ಮತದಾನ ಮಾಡಲು ಅರ್ಹರಾಗಿದ್ದಾರೆ. ಸಾಮಾಜಿಕ ಭದ್ರತಾ ನಿಧಿಯ ರಕ್ಷಣೆಯನ್ನು ಪಡೆಯುತ್ತಿದ್ದಾರೆ ಮತ್ತು ಪೊಲೀಸ್, ಸೈನ್ಯ ಇನ್ನಿತರ ಶಸ್ತ್ರಾಸ್ತ್ರ ಪಡೆಗಳಿಗೂ ನೇಮಕಗೊಳ್ಳುತ್ತಿದ್ದಾರೆ.
ಅಮೆರಿಕಾ ಸಂಯುಕ್ತ ಸಂಸ್ಥಾನದಲ್ಲಿ ಇತ್ತೀಚಿನ ‘‘ಇಂಡಿಯನ್ ರಿ ಆರ್ಗನೈಜೇಷನ್ ಆ್ಯಕ್ಟ್’’ನ ಪ್ರಕಾರ ಯಾವುದೇ ಬುಡಕಟ್ಟು ಅಥವಾ ಯಾವುದೇ ಬುಡಕಟ್ಟಿನ ಒಂದು ಭಾಗವು ಬಿಳಿಯರ ಹಳ್ಳಿಗಳಿಗೆ ಪ್ರವೇಶವನ್ನು ಪಡೆಯಬಹುದು. ಹಾಗೆಯೇ ಅಲ್ಲಿನ ಸ್ಥಳೀಯ ಆಡಳಿತ ಹಾಗೂ ಅಭಿವೃದ್ದಿ ಕೆಲಸಗಳನ್ನು ನಿರ್ದೇಶಿಸಿರುವ ಸ್ಥಳೀಯ ಸಂಸ್ಥೆಗಳಿಗೆ ಪದಾಧಿಕಾರಿಗಳನ್ನು ಚುನಾಯಿಸುವ ಅರ್ಹತೆಯನ್ನು ಅವರು ಹೊಂದಿದ್ದಾರೆ. ಸಣ್ಣ ಪುಟ್ಟ ಅಪರಾಧಗಳನ್ನು ವಿಚಾರಿಸಲು ಸಂರಕ್ಷಣಾ ಶಿಬಿರಗಳು ‘ಇಂಡಿಯನ್’ ರೀತಿಯ ನ್ಯಾಯಾಲಯಗಳನ್ನು ಹೊಂದಿವೆ. ಫೆಡರಲ್ ನ್ಯಾಯಾಲಯಗಳು ದೊಡ್ಡ ದೊಡ್ಡ ಅಪರಾಧಗಳನ್ನು ವಿಚಾರಣೆಗೆ ತೆಗೆದುಕೊಳ್ಳುತ್ತ ನಂತರದ ದಿನಗಳಲ್ಲಿ ಎಲ್ಲಾ ಬುಡಕಟ್ಟುಗಳನ್ನು ಒಂದೆಡೆ ಸೇರಿಸಿ ಅವುಗಳ ಸಮಸ್ಯೆಗಳನ್ನು ಚರ್ಚಿಸಲು ಅಲ್ಲಿನ ಇಂಡಿಯನ್ನರು ಒಂದು ಕಾಂಗ್ರೆಸ್ಸನ್ನು ಸ್ಥಾಪಿಸಿದರು. ಈ ಕಾಂಗ್ರೆಸ್ ಪ್ರತಿ ವರ್ಷವೂ ಸಭೆ ಸೇರಿ ನ್ಯಾಯಾಲಯದ ಕಾನೂನುಗಳಿಗೆ ತಿದ್ದುಪಡಿಗಳನ್ನು ಸೂಚಿಸುತ್ತಿತ್ತು ಹಾಗೂ ಅದರೊಂದಿಗೆ ಕೆಲವು ಸಲಹೆಗಳನ್ನೂ ನೀಡುತ್ತಿತ್ತು. ಮಿಷನರಿಗಳು ಸಂರಕ್ಷಣಾ ಶಿಬಿರ ಗಳಲ್ಲಿ ಬಹಳ ಪ್ರಭಾವಶಾಲಿಗಳಾಗಿದ್ದರು. ಈ ಕಾರಣಕ್ಕಾಗಿಯೇ ಅವರು ಸ್ಥಳೀಯರನ್ನು ಮತಾಂತರಗೊಳಿಸಿದರು. ಇಷ್ಟೆಲ್ಲಾ ಆದರೂ, ಆಗೊಮ್ಮೆ ಈಗೊಮ್ಮೆ ಇಂಡಿಯನ್ನರು ತಮ್ಮ ಹಳೆಯ ಪದ್ಧತಿ ಪರಂಪರೆಗಳನ್ನು ಅನುಸರಿಸುತ್ತಿದ್ದರು. ಪ್ರಾಚೀನ ನೃತ್ಯಗಳನ್ನು ಹಾಗೂ ಹಾಡುಗಳನ್ನು ಅವರು ಜ್ಞಾಪಿಸಿಕೊಳ್ಳುವ ಮೂಲಕ ಒಂದು ರೀತಿಯ ಸಂತೃಪ್ತಿ ಯನ್ನು ಹೊಂದಿದ್ದರು.
ಕೆನಡಾಕ್ಕೆ ಸಂಬಂಧಿಸಿದಂತೆ ಪರಿಸ್ಥಿತಿಗಳು ಸ್ವಲ್ಪ ಭಿನ್ನವಾಗಿಯೇ ಇವೆ. ಅಲ್ಲಿ ಸಂರಕ್ಷಣೆಯ ಸಂದರ್ಭದಲ್ಲಿ ಇಂಡಿಯನ್ನರು ಮತದಾನ ಮಾಡುವಂತೆ ಇರಲಿಲ್ಲ. ನಾಗರಿಕತೆ ಮತ್ತು ವಲಸೆ ಇಲಾಖೆಯು ಇಂತಹ ವಿಚಾರಗಳ ಉಸ್ತುವಾರಿಯನ್ನು ನೋಡಿಕೊಳ್ಳುತ್ತಿತ್ತು. ಯಾವುದೇ ಇಂಡಿಯನ್ನರಿಗೆ ಪೌರತ್ವವನ್ನು ಕೊಡಬೇಕೆಂದು ಈ ಇಲಾಖೆ ಶಿಫಾರಸ್ಸು ಮಾಡಿದರೆ ಅಂಥವರಿಗೆ ಕೆನಡಾದ ಉಳಿದ ಪೌರರಿಗೆ ಇರುವಂತೆ ಪೌರತ್ವವನ್ನು ನೀಡಲಾಗುತ್ತಿತ್ತು.
ಅನೇಕ ಇಂಡಿಯನ್ನರಿಗೆ ಸ್ವಂತ ಕಾಲಿನ ಮೇಲೆ ನಿಲ್ಲಲು ಇಂಡಿಯನ್ ಕಲ್ಯಾಣ ವಿಭಾಗವು ಹಣಕಾಸಿನ ಸೌಲಭ್ಯಗಳನ್ನು ನೀಡುತ್ತಿತ್ತು. ಈ ಸ್ಥಳೀಯ ಇಂಡಿಯನ್ನರಲ್ಲಿ ಹೆಚ್ಚಿನವರು ಬೇಟೆಗಾರರಾಗಿದ್ದರು ಮತ್ತು ಬೇಟೆಯಿಂದ ಬಂದಂತಹ ಉತ್ಪನ್ನಗಳನ್ನು ಮಾರುತ್ತಿದ್ದರು. ಇವರಿಗೆ ಸರ್ಕಾರವು ಬೇಟೆಗೆ ಬೇಕಾದಂತಹ ಆಯುಧಗಳನ್ನು ನೀಡು ತ್ತಿತ್ತು. ಕೆಲವೊಮ್ಮೆ ವಿಶೇಷ ತಳಿಯ ಕಾಡುಪ್ರಾಣಿಗಳನ್ನು ಪಶುಪಾಲನೆಯ ಹಿನ್ನೆಲೆಯಲ್ಲಿ ಸರ್ಕಾರವು ನೀಡುತ್ತಿತ್ತು. ಕೃಷಿ, ಪಶುಸಂಗೋಪನೆ, ಮೀನುಗಾರಿಕೆ, ಮರದ ವ್ಯಾಪಾರಗಳಂತ ಕೆಲಸಗಳನ್ನು ಕೈಗೊಳ್ಳಲು ಸ್ಥಳೀಯರಿಗೆ ಸಹಾಯವನ್ನು ನೀಡುತ್ತಿತ್ತು. ಈ ರೀತಿಯ ಸಹಾಯವನ್ನು ಮಾಡುವುದರ ಜೊತೆಗೆ ಹಾಗೂ ಅಲ್ಲಿನ ಸ್ಥಳೀಯ ಇಂಡಿಯನ್ನರ ಕೊಡುಗೆಯನ್ನು ಪರಿಗಣಿಸುವುದರೊಂದಿಗೆ ‘ದೊಡ್ಡಣ್ಣ’ನ ಪಾತ್ರವನ್ನು ಅಲ್ಲಿನ ಬಿಳಿಯರು ವಹಿಸಿರುವುದು ಕಂಡುಬರುತ್ತದೆ. ಇಂತಹ ಪರಿಸ್ಥಿತಿಯಲ್ಲಿ ಸ್ಥಳೀಯ ಇಂಡಿಯನ್ನರು ತಮ್ಮ ಪ್ರತಿಭೆಯನ್ನು ಅನೇಕ ಸಾರಿ ಪ್ರದರ್ಶಿಸಿರುವುದುಂಟು. ಉದಾಹರಣೆಗೆ ‘ಚೆರೊಕಿ ಆಲ್ಫಬೆಟ್’ ಅನ್ನು ಕಂಡುಹಿಡಿದ ಸೆಕ್ವೋಹ ಇದರಲ್ಲಿ ಪ್ರಮುಖನು. ಈ ಹಿನ್ನೆಲೆಯಲ್ಲಿ ಹೊರಬಂದ ಪತ್ರಿಕೆಯನ್ನು ಸರ್ಕಾರವು ಬೆಳ್ಳಿ ಪದಕವನ್ನು ನೀಡಿ ಗೌರವಿಸಿದ್ದನ್ನು ಗಮನಿಸಬಹುದು.
ಒಟ್ಟಿನಲ್ಲಿ ಹೇಳುವುದಾದರೆ ಸ್ಥಳೀಯ ಇಂಡಿಯನ್ನರು ಒಂದಾನೊಂದು ಕಾಲದಲ್ಲಿ ಪ್ರಕೃತಿಯ ಭಾಗವಾಗಿದ್ದು ಇತ್ತೀಚಿನ ಯುರೋಪಿಯನ್ ನಾಗರಿಕತೆಯ ಪ್ರಭಾವದಿಂದಾಗಿ ಗುಡಿಸಲಿನಿಂದ ಅಚ್ಚುಕಟ್ಟಾಗಿ ಉಡುಪನ್ನು ಧರಿಸಿದ ‘ಇಂಡಿಯನ್ ಸರ್ವಿಸ್’ನ ಪದಾಧಿಕಾರಿಯಾಗುವವರೆಗೆ ತನ್ನ ಸ್ಥಾನವನ್ನು ಬದಲಿಸಿಕೊಂಡಿದ್ದನ್ನು ನಾವು ಕಾಣಬಹುದು. ಪ್ರಸ್ತುತ ದಿನಗಳಲ್ಲಿ ಅನೇಕ ಅಮೆರಿಕಾನ್ ಇಂಡಿಯನ್ನರು ನಗರ, ಹಳ್ಳಿ ಮತ್ತು ಫಾರ್ಮ್ ಗಳಲ್ಲಿ ನೆಲಸಿದ್ದಾರೆ. ಇನ್ನೂ ಸ್ಪಷ್ಟವಾಗಿ ಹೇಳಬೇಕೆಂದರೆ ಸ್ಥಳೀಯ ಇಂಡಿಯನ್ನರು ತಮ್ಮ ಹಳೆಯ ಪದ್ಧತಿಗಳನ್ನು ಸಂರಕ್ಷಣಾ ಶಿಬಿರಗಳಲ್ಲಿ ಬಿಟ್ಟಿದ್ದಾರೆ. ಗಂಡು, ಹೆಣ್ಣು ಮಕ್ಕಳೆನ್ನದೆ ಸ್ಥಳೀಯ ಇಂಡಿಯನ್ನರ ಮಕ್ಕಳು ಶಾಲಾ-ಕಾಲೇಜುಗಳಿಗೆ ಹೋಗಲಾರಂಭಿಸಿ ದ್ದಾರೆ. ಈ ಮೂಲಕ ಅವರು ನಾಗರಿಕತೆಯೆಡೆಗೆ ಮುನ್ನಡೆದಿದ್ದಾರೆ. ಇಲ್ಲಿ ಗಮನಿಸಬಹುದಾದ ಮುಖ್ಯ ವಿಷಯವೇನೆಂದರೆ ಸಂರಕ್ಷಣಾ ಶಿಬಿರದಲ್ಲಿ ಸ್ಥಳೀಯರ ಜನಸಂಖ್ಯೆಯ ಪ್ರಮಾಣ ಹೆಚ್ಚುತ್ತಿರುವುದು ಒಂದು ಕಡೆಯಾದರೆ, ಇನ್ನೊಂದು ಕಡೆಯಲ್ಲಿ ಅವರ ದಿನನಿತ್ಯದ ಬದುಕಿನಲ್ಲಿ ಪ್ರಗತಿಯನ್ನು ಕಾಣಬಹುದಾಗಿದೆ. ಅವರ ‘‘ಸಾಂಸ್ಕೃತಿಕ ಸಂಘರ್ಷ’’ದಲ್ಲಿ ಅವರು ತಮ್ಮ ಪದ್ಧತಿ ಸಂಪ್ರದಾಯಗಳಿಂದ ದೂರವಾಗಿರುವುದನ್ನು ಗಮನಿಸಬಹುದು.

